
        ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ I
      

      	
        ਖੁਦ, ਵਿਲੱਖਣ ਪਰਮੇਸ਼ੁਰ III
      
        	
          ਪਰਮੇਸ਼ੁਰ ਦਾ ਅਧਿਕਾਰ (II)
        
          	
            ਵਿਸ਼ਾਲ ਅਤੇ ਸੂਖਮ-ਦ੍ਰਿਸ਼ਟੀਕੋਣਾਂ ਤੋਂ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਸਮਝਣਾ
          

          	
            ਮਨੁੱਖਤਾ ਦਾ ਨਸੀਬ ਅਤੇ ਬ੍ਰਹਿਮੰਡ ਦਾ ਨਸੀਬ ਸਿਰਜਣਹਾਰ ਦੀ ਪ੍ਰਭੁਤਾ ਤੋਂ ਅਟੁੱਟ ਹਨ
          

          	
            ਮਨੁੱਖੀ ਜੀਵਨ ਦੇ ਛੇ ਮਹੱਤਵਪੂਰਣ ਪੜਾਅ
          
            	
              ਪਹਿਲਾ ਪੜਾਅ: ਜਨਮ
            
              	
                1. ਸਿਰਜਣਹਾਰ ਦੀਆਂ ਯੋਜਨਾਵਾਂ ਵਿੱਚੋਂ ਇੱਕ ਨਵੇਂ ਜੀਵਨ ਦਾ ਜਨਮ ਹੁੰਦਾ ਹੈ
              

              	
                2. ਕਿਉਂ ਵੱਖ-ਵੱਖ ਮਨੁੱਖ ਭਿੰਨ-ਭਿੰਨ ਹਾਲਾਤਾਂ ਵਿੱਚ ਪੈਦਾ ਹੁੰਦੇ ਹਨ
              

            

            

            	
              ਦੂਜਾ ਪੜਾਅ: ਵੱਡੇ ਹੋਣਾ
            
              	
                1. ਸਿਰਜਣਹਾਰ ਨੇ ਹਰੇਕ ਵਿਅਕਤੀ ਦੇ ਸਿਆਣੇ ਹੋਣ ਲਈ ਹਾਲਾਤ ਨਿਰਧਾਰਤ ਕੀਤੇ ਹੋਏ ਹਨ
              

              	
                2. ਲੋਕ ਜਿਨ੍ਹਾਂ ਭਿੰਨ-ਭਿੰਨ ਹਾਲਾਤਾਂ ਹੇਠ ਵੱਡੇ ਹੁੰਦੇ ਹਨ ਉਹ ਵੱਖ-ਵੱਖ ਭੂਮਿਕਾਵਾਂ ਨੂੰ ਜਨਮ ਦਿੰਦੇ ਹਨ
              

            

            

            	
              ਤੀਜਾ ਪੜਾਅ: ਆਤਮ-ਨਿਰਭਰਤਾ
            
              	
                1. ਆਤਮ-ਨਿਰਭਰ ਬਣਨ ਤੋਂ ਬਾਅਦ ਇੱਕ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨਾ ਅਰੰਭ ਕਰਦਾ ਹੈ
              

              	
                2. ਆਪਣੇ ਮਾਪਿਆਂ ਨੂੰ ਛੱਡ ਕੇ ਜਾਣਾ ਅਤੇ ਜੀਵਨ ਦੇ ਮੰਚ ਉੱਤੇ ਈਮਾਨਦਾਰੀ ਨਾਲ ਆਪਣੀ ਭੂਮਿਕਾ ਨਿਭਾਉਣਾ ਸ਼ੁਰੂ ਕਰਨਾ
              

            

            

            	
              ਚੌਥਾ ਪੜਾਅ: ਵਿਆਹ
            
              	
                1. ਵਿਅਕਤੀਗਤ ਚੋਣ ਵਿਆਹ ਵਿੱਚ ਕੋਈ ਮਾਅਨੇ ਨਹੀਂ ਰੱਖਦੀ
              

              	
                2. ਵਿਆਹ ਦੋਹਾਂ ਸਾਥੀਆਂ ਦੇ ਨਸੀਬ ਦਾ ਨਤੀਜਾ ਹੁੰਦਾ ਹੈ
              

            

            

            	
              ਪੰਜਵਾਂ ਪੜਾਅ: ਸੰਤਾਨ
            
              	
                1. ਕਿਸੇ ਵਿਅਕਤੀ ਦੇ ਹੱਥ ਵਿੱਚ ਨਹੀਂ ਹੁੰਦਾ ਕਿ ਉਸ ਦੀ ਸੰਤਾਨ ਦਾ ਕੀ ਬਣੇਗਾ
              

              	
                2. ਅਗਲੀ ਪੀੜ੍ਹੀ ਨੂੰ ਪਾਲਣ ਤੋਂ ਬਾਅਦ, ਲੋਕਾਂ ਨੂੰ ਨਸੀਬ ਬਾਰੇ ਨਵੀਂ ਸਮਝ ਪ੍ਰਾਪਤ ਹੁੰਦੀ ਹੈ
              

              	
                3. ਨਸੀਬ ਵਿੱਚ ਵਿਸ਼ਵਾਸ ਕਰਨਾ ਸਿਰਜਣਹਾਰ ਦੀ ਪ੍ਰਭੁਤਾ ਸੰਬੰਧੀ ਗਿਆਨ ਦਾ ਬਦਲ ਨਹੀਂ ਹੈ
              

              	
                4. ਜੋ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਧੀਨ ਹੁੰਦੇ ਹਨ ਸਿਰਫ਼ ਉਹੀ ਸੱਚੀ ਆਜ਼ਾਦੀ ਹਾਸਲ ਕਰ ਸਕਦੇ ਹਨ
              

            

            

            	
              ਛੇਵਾਂ ਪੜਾਅ: ਮੌਤ
            
              	
                1. ਸਿਰਫ਼ ਸਿਰਜਣਹਾਰ ਹੀ ਮਨੁੱਖ ’ਤੇ ਜੀਵਨ ਅਤੇ ਮੌਤ ਦੀ ਤਾਕਤ ਰੱਖਦਾ ਹੈ
              

              	
                2. ਜਿਹੜਾ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਨਹੀਂ ਜਾਣਦਾ ਉਸ ਨੂੰ ਮੌਤ ਦਾ ਡਰ ਸਤਾਏਗਾ
              

              	
                3. ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੀ ਭਾਲ ਕਰਦਿਆਂ ਬਿਤਾਇਆ ਜੀਵਨ ਮੌਤ ਦੇ ਸਾਹਮਣੇ ਘਬਰਾ ਜਾਂਦਾ ਹੈ
              

              	
                4. ਸਿਰਜਣਹਾਰ ਦੇ ਅਧਿਕਾਰ ਹੇਠ ਆਓ ਅਤੇ ਸ਼ਾਂਤ-ਮਨ ਹੋ ਕੇ ਮੌਤ ਦਾ ਸਾਹਮਣਾ ਕਰੋ
              

              	
                5. ਜੀਵਨ ਵਿੱਚ ਅੱਯੂਬ ਦੀ ਭੱਜ-ਦੌੜ ਅਤੇ ਲਾਭ ਉਸ ਨੂੰ ਸ਼ਾਂਤੀ ਨਾਲ ਮੌਤ ਦਾ ਸਾਹਮਣਾ ਕਰਨ ਦੀ ਇਜਾਜ਼ਤ ਦਿੰਦੇ ਹਨ
              

              	
                6. ਸਿਰਫ਼ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰਨ ਨਾਲ ਹੀ ਵਿਅਕਤੀ ਉਸ ਦੇ ਕੋਲ ਵਾਪਸ ਜਾ ਸਕਦਾ ਹੈ
              

            

            

          

          

          	
            ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੇ ਮੌਕੇ ਨੂੰ ਖੁੰਝਾਓ ਨਾ
          

          	
            ਕੋਈ ਵੀ ਇਸ ਤੱਥ ਨੂੰ ਨਹੀਂ ਬਦਲ ਸਕਦਾ ਕਿ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਹੈ
          

          	
            ਜੋ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਹੋਣਾ ਚਾਹੁੰਦਾ ਹੈ ਉਸ ਦੇ ਲਈ ਉਚਿਤ ਰਵੱਈਆ ਅਤੇ ਅਮਲ
          

          	
            ਪਰਮੇਸ਼ੁਰ ਨੂੰ ਆਪਣਾ ਵਿਲੱਖਣ ਮਾਲਕ ਸਵੀਕਾਰ ਕਰਨਾ ਮੁਕਤੀ ਪ੍ਰਾਪਤ ਕਰਨ ਵੱਲ ਪਹਿਲਾ ਕਦਮ ਹੈ
          

        

        

      

      

      	
        ਖੁਦ, ਵਿਲੱਖਣ ਪਰਮੇਸ਼ੁਰ VII
      
        	
          ਪਰਮੇਸ਼ੁਰ ਦੇ ਅਧਿਕਾਰ, ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਅਤੇ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਆਮ ਜਾਣਕਾਰੀ
        
          	
            ਜਦੋਂ ਤੁਸੀਂ ਆਪਣੀ ਪ੍ਰਾਰਥਨਾ ਪੂਰੀ ਕਰ ਚੁੱਕੇ ਹੁੰਦੇ ਹੋ, ਕੀ ਤੁਹਾਡੇ ਹਿਰਦੇ ਪਰਮੇਸ਼ੁਰ ਦੀ ਮੌਜੂਦਗੀ ਵਿੱਚ ਸ਼ਾਂਤ ਮਹਿਸੂਸ ਕਰਦੇ ਹਨ? (ਹਾਂ।) ਜੇ ਇੱਕ ਵਿਅਕਤੀ ਦਾ ਹਿਰਦਾ ਸ਼ਾਂਤ ਕੀਤਾ ਜਾ ਸਕਦਾ ਹੈ ਤਾਂ ਹੀ ਉਹ ਪਰਮੇਸ਼ੁਰ ਦੇ ਵਚਨ ਸੁਣਨ ਅਤੇ ਸਮਝਣ ਦੇ ਕਾਬਲ ਹੋਣਗੇ ਅਤੇ ਉਹ ਸੱਚ ਨੂੰ ਸੁਣਨ ਦੇ ਕਾਬਲ ਹੋਣਗੇ। ਜੇ ਤੇਰਾ ਹਿਰਦਾ ਸ਼ਾਂਤ ਹੋਣ ਦੇ ਅਯੋਗ ਹੈ, ਜੇ ਤੇਰਾ ਹਿਰਦਾ ਹਮੇਸ਼ਾ ਹੀ ਡਾਵਾਂਡੋਲ ਹੁੰਦਾ ਹੈ ਜਾਂ ਹਮੇਸ਼ਾ ਹੀ ਦੂਜੀਆਂ ਚੀਜ਼ਾਂ ਬਾਰੇ ਸੋਚਦਾ ਹੈ ਤਾਂ ਇਸ ਦਾ ਤੇਰਾ ਉੱਤੇ ਅਸਰ ਪਵੇਗਾ ਜਦ ਤੂੰ ਪਰਮੇਸ਼ੁਰ ਦਾ ਵਚਨ ਸੁਣਨ ਲਈ ਸਭਾਵਾਂ ਵਿੱਚ ਜਾਂਦਾ ਹੈਂ। ਜੋ ਅਸੀਂ ਚਰਚਾ ਕਰ ਰਹੇ ਹਾਂ, ਉਸ ਦਾ ਨਿਚੋੜ ਕੀ ਹੈ? ਆਓ ਸਾਰੇ ਜ਼ਰਾ ਮੁੱਖ ਨੁਕਤਿਆਂ ਨੂੰ ਯਾਦ ਕਰੀਏ। ਖੁਦ, ਵਿਲੱਖਣ ਪਰਮੇਸ਼ੁਰ ਨੂੰ ਜਾਣਨ ਦੇ ਸਬੰਧ ਵਿੱਚ, ਪਹਿਲੇ ਹਿੱਸੇ ਵਿੱਚ ਅਸੀਂ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਚਰਚਾ ਕੀਤੀ। ਦੂਜੇ ਹਿੱਸੇ ਵਿੱਚ, ਅਸੀਂ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਚਰਚਾ ਕੀਤੀ ਅਤੇ ਤੀਜੇ ਹਿੱਸੇ ਵਿੱਚ, ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਚਰਚਾ ਕੀਤੀ। ਕੀ ਉਸ ਵਿਸ਼ੇਸ਼ ਸਮੱਗਰੀ ਜਿਸ ਬਾਰੇ ਅਸੀਂ ਹਰ ਵਾਰ ਚਰਚਾ ਕੀਤੀ, ਨੇ ਤੁਹਾਡੇ ਉੱਤੇ ਛਾਪ ਛੱਡੀ ਹੈ? ਪਹਿਲੇ ਹਿੱਸੇ ਵਿੱਚ, “ਪਰਮੇਸ਼ੁਰ ਦਾ ਅਧਿਕਾਰ,” ਵਿੱਚ ਕਿਸ ਗੱਲ ਨੇ ਤੁਹਾਡੇ ਉੱਤੇ ਸਭ ਤੋਂ ਡੂੰਘੀ ਛਾਪ ਛੱਡੀ? ਕਿਹੜੇ ਹਿੱਸੇ ਨੇ ਤੁਹਾਡੇ ਉੱਤੇ ਸਖ਼ਤ ਪ੍ਰਭਾਵ ਪਾਇਆ? (ਪਰਮੇਸ਼ੁਰ ਨੇ ਪਹਿਲਾਂ ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਵਚਨ ਦੀ ਸ਼ਕਤੀ ਬਾਰੇ ਦੱਸਿਆ; ਪਰਮੇਸ਼ੁਰ ਆਪਣੇ ਵਚਨ ਜਿੰਨਾ ਹੀ ਚੰਗਾ ਹੈ ਅਤੇ ਉਸ ਦਾ ਵਚਨ ਸੱਚ ਹੋ ਜਾਵੇਗਾ। ਇਹ ਪਰਮੇਸ਼ੁਰ ਦਾ ਮੂਲ ਤੱਤ ਹੈ।) (ਸ਼ਤਾਨ ਨੂੰ ਪਰਮੇਸ਼ੁਰ ਦਾ ਹੁਕਮ ਸੀ ਕਿ ਉਹ ਸਿਰਫ ਅੱਯੂਬ ਨੂੰ ਪਰਤਾ ਸਕਦਾ ਹੈ ਪਰ ਉਸ ਦੀ ਜਾਨ ਨਹੀਂ ਲੈ ਸਕਦਾ। ਇਸ ਤੋਂ ਅਸੀਂ ਪਰਮੇਸ਼ੁਰ ਦੇ ਵਚਨ ਦਾ ਅਧਿਕਾਰ ਵੇਖਦੇ ਹਾਂ) ਕੀ ਕੁਝ ਹੋਰ ਜੋੜਨ ਲਈ ਹੈ? (ਪਰਮੇਸ਼ੁਰ ਨੇ ਅਕਾਸ਼, ਧਰਤੀ ਅਤੇ ਇਨ੍ਹਾਂ ਵਿਚਲੀਆਂ ਸਭ ਵਸਤਾਂ ਰਚਣ ਲਈ ਵਚਨਾਂ ਦਾ ਇਸਤੇਮਾਲ ਕੀਤਾ ਅਤੇ ਉਸ ਨੇ ਮਨੁੱਖ ਨਾਲ ਸਮਝੌਤਾ ਕਰਨ ਤੇ ਉਸ ਉੱਤੇ ਆਪਣੀਆਂ ਬਰਕਤਾਂ ਵਰ੍ਹਾਉਣ ਲਈ ਵਚਨ ਬੋਲੇ। ਇਹ ਸਾਰੀਆਂ ਪਰਮੇਸ਼ੁਰ ਦੇ ਵਚਨ ਦੇ ਅਧਿਕਾਰ ਦੀਆਂ ਮਿਸਾਲਾਂ ਹਨ। ਫਿਰ, ਅਸੀਂ ਵੇਖਿਆ ਕਿ ਪ੍ਰਭੂ ਯਿਸੂ ਨੇ ਕਿਵੇਂ ਲਾਜ਼ਰ ਨੂੰ ਉਸ ਦੀ ਕਬਰ ਵਿੱਚੋਂ ਨਿਕਲਣ ਦਾ ਹੁਕਮ ਦਿੱਤਾ—ਜਿਸ ਤੋਂ ਪਤਾ ਚਲਦਾ ਹੈ ਕਿ ਜੀਵਨ ਅਤੇ ਮੌਤ ਪਰਮੇਸ਼ੁਰ ਦੇ ਕਾਬੂ ਹੇਠ ਹਨ, ਕਿ ਸ਼ਤਾਨ ਕੋਲ ਜੀਵਨ ਅਤੇ ਮੌਤ ਨੂੰ ਕਾਬੂ ਵਿੱਚ ਕਰਨ ਲਈ ਕੋਈ ਸ਼ਕਤੀ ਨਹੀਂ ਹੈ ਅਤੇ ਕਿ ਪਰਮੇਸ਼ੁਰ ਦਾ ਕਾਰਜ ਦੇਹਧਾਰੀ ਸਰੀਰ ਵਿੱਚ ਜਾਂ ਆਤਮਾ ਵਿੱਚ ਕੀਤਾ ਜਾਂਦਾ ਹੈ, ਉਸ ਦਾ ਅਧਿਕਾਰ ਅਨੋਖਾ ਹੈ।) ਇਹ ਸਮਝ ਤੁਸੀਂ ਸੰਗਤੀ ਨੂੰ ਸੁਣਨ ਮਗਰੋਂ ਹਾਸਲ ਕੀਤੀ, ਸਹੀ ਹੈ? ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਗੱਲ ਕਰਦਿਆਂ, “ਅਧਿਕਾਰ” ਸ਼ਬਦ ਬਾਰੇ ਤੁਹਾਡੀ ਕੀ ਸਮਝ ਹੈ? ਪਰਮੇਸ਼ੁਰ ਦੇ ਅਧਿਕਾਰ ਦੇ ਦਾਇਰੇ ਅੰਦਰ, ਲੋਕ ਕੀ ਵੇਖਦੇ ਹਨ ਕਿ ਪਰਮੇਸ਼ੁਰ ਕੀ ਕਰਦਾ ਹੈ ਅਤੇ ਕੀ ਪਰਗਟ ਕਰਦਾ ਹੈ? (ਅਸੀਂ ਪਰਮੇਸ਼ੁਰ ਦੀ ਸਰਬ-ਸ਼ਕਤੀਮਾਨਤਾ ਅਤੇ ਬੁੱਧ ਨੂੰ ਵੇਖਦੇ।) (ਅਸੀਂ ਵੇਖਦੇ ਹਾਂ ਕਿ ਪਰਮੇਸ਼ੁਰ ਦਾ ਅਧਿਕਾਰ ਹਮੇਸ਼ਾ ਮੌਜੂਦ ਰਹਿਣ ਵਾਲਾ ਹੈ ਅਤੇ ਇਹ ਸੱਚਮੁੱਚ ਵਜੂਦ ਰੱਖਦਾ ਹੈ।) ਅਸੀਂ ਸਭਨਾਂ ਚੀਜ਼ਾਂ ਉੱਤੇ ਉਸ ਦੇ ਇਖਤਿਆਰ ਵਿੱਚ ਵੱਡੇ ਪੱਧਰ ਤੇ ਪਰਮੇਸ਼ੁਰ ਦਾ ਅਧਿਕਾਰ ਵੇਖਦੇ ਹਾਂ ਅਤੇ ਅਸੀਂ ਇਸ ਨੂੰ ਛੋਟੇ ਪੱਧਰ ਤੇ ਵੇਖਦੇ ਹਾਂ ਜਦ ਉਹ ਹਰ ਵਿਅਕਤੀਗਤ ਮਨੁੱਖੀ ਜੀਵਨ ਨੂੰ ਆਪਣੇ ਨਿਯੰਤ੍ਰਣ ਵਿੱਚ ਲੈਂਦਾ ਹੈ। ਪਰਮੇਸ਼ੁਰ ਅਸਲ ਵਿੱਚ ਮਨੁੱਖੀ ਜੀਵਨ ਦੇ ਛੇ ਪੜਾਵਾਂ ਦੀ ਯੋਜਨਾ ਬਣਾਉਂਦਾ ਹੈ ਅਤੇ ਉਨ੍ਹਾਂ ਨੂੰ ਕਾਬੂ ਵਿੱਚ ਰੱਖਦਾ ਹੈ। ਇਸ ਤੋਂ ਇਲਾਵਾ, ਅਸੀਂ ਵੇਖਦੇ ਹਾਂ ਕਿ ਪਰਮੇਸ਼ੁਰ ਦਾ ਅਧਿਕਾਰ ਖ਼ੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦਾ ਹੈ ਅਤੇ ਕੋਈ ਵੀ ਸਿਰਜਿਆ ਜਾਂ ਅਣਸਿਰਜਿਆ ਪ੍ਰਾਣੀ ਇਸ ਦਾ ਧਾਰਨੀ ਨਹੀਂ ਹੋ ਸਕਦਾ। ਪਰਮੇਸ਼ੁਰ ਦਾ ਅਧਿਕਾਰ ਉਸ ਦੇ ਰੁਤਬੇ ਦਾ ਚਿੰਨ੍ਹ ਹੈ।) “ਪਰਮੇਸ਼ੁਰ ਦੇ ਰੁਤਬੇ ਅਤੇ ਪਰਮੇਸ਼ੁਰ ਦੀ ਹੈਸੀਅਤ ਦੇ ਚਿੰਨ੍ਹਾਂ” ਬਾਰੇ ਤੁਹਾਡੀ ਸਮਝ ਥੋੜ੍ਹੀ ਜਿਹੀ ਸਿਧਾਂਤਕ ਲਗਦੀ ਹੈ। ਕੀ ਤੁਹਾਨੂੰ ਪਰਮੇਸ਼ੁਰ ਦੇ ਅਧਿਕਾਰ ਦੀ ਕੋਈ ਜ਼ਰੂਰੀ ਸਮਝ ਹੈ? (ਪਰਮੇਸ਼ੁਰ ਨੇ ਸਾਡੀ ਉਦੋਂ ਤੋਂ ਨਿਗਰਾਨੀ ਕੀਤੀ ਹੈ ਅਤੇ ਸਾਡੀ ਸੁਰੱਖਿਆ ਕੀਤੀ ਹੈ ਜਦ ਅਸੀਂ ਛੋਟੇ ਸਾਂ ਅਤੇ ਅਸੀਂ ਉਸ ਵਿੱਚ ਪਰਮੇਸ਼ੁਰ ਦਾ ਅਧਿਕਾਰ ਵੇਖਦੇ ਹਾਂ। ਅਸੀਂ ਉਨ੍ਹਾਂ ਖ਼ਤਰਿਆਂ ਤੋਂ ਵਾਕਫ਼ ਨਹੀਂ ਸਾਂ ਜਿਹੜੇ ਸਾਡੇ ਉਪਰ ਘਾਤ ਲਾ ਕੇ ਬੈਠੇ ਸਨ। ਪਰ ਪਰਮੇਸ਼ੁਰ ਪਰਦੇ ਪਿੱਛੇ ਰਹਿ ਕੇ ਹਮੇਸ਼ਾ ਹੀ ਸਾਡੀ ਸੁਰੱਖਿਆ ਕਰ ਰਿਹਾ ਸੀ। ਇਹ ਵੀ ਪਰਮੇਸ਼ੁਰ ਦਾ ਅਧਿਕਾਰ ਹੈ।) ਬਹੁਤ ਵਧੀਆ, ਸਹੀ ਕਿਹਾ।
          

          	
            ਅੱਜ ਮੈਂ ਤੁਹਾਡੇ ਨਾਲ ਇੱਕ ਨਵੇਂ ਵਿਸ਼ੇ ਬਾਰੇ ਸੰਗਤੀ ਕਰਾਂਗਾ। ਇਹ ਵਿਸ਼ਾ ਕੀ ਹੈ? ਇਸ ਦਾ ਸਿਰਲੇਖ ਹੈ: “ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ।” ਕੀ ਇਹ ਵਿਸ਼ਾ ਥੋੜ੍ਹਾ ਜਿਹਾ ਜ਼ਿਆਦਾ ਵੱਡਾ ਲਗਦਾ ਹੈ? ਕੀ ਇਹ ਤੁਹਾਡੀ ਪਹੁੰਚ ਤੋਂ ਥੋੜ੍ਹਾ ਪਰੇ ਲਗਦਾ ਹੈ? “ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ”-ਇਹ ਵਿਸ਼ਾ ਲੋਕਾਂ ਨੂੰ ਥੋੜ੍ਹਾ ਅਢੁਕਵਾਂ ਲੱਗ ਸਕਦਾ ਹੈ, ਪਰ ਇਹ ਉਨ੍ਹਾਂ ਸਭਨਾਂ ਦੁਆਰਾ ਸਮਝਿਆ ਜਾਣਾ ਜ਼ਰੂਰੀ ਹੈ ਜਿਹੜੇ ਪਰਮੇਸ਼ੁਰ ਨੂੰ ਮੰਨਦੇ ਹਨ, ਕਿਉਂਕਿ ਇਹ ਪਰਮੇਸ਼ੁਰ ਬਾਰੇ ਹਰ ਵਿਅਕਤੀ ਦੇ ਗਿਆਨ ਅਤੇ ਉਨ੍ਹਾਂ ਦੇ ਉਸ ਨੂੰ ਸੰਤੁਸ਼ਟ ਕਰਨ ਤੇ ਉਸ ਦਾ ਸਤਿਕਾਰ ਕਰਨ ਦੇ ਯੋਗ ਹੋਣ ਨਾਲ ਅਟੁੱਟ ਰੂਪ ਵਿੱਚ ਜੁੜਿਆ ਹੈ। ਇਸੇ ਲਈ ਮੈਂ ਇਸ ਵਿਸ਼ੇ ਬਾਰੇ ਸੰਗਤੀ ਕਰਨ ਜਾ ਰਿਹਾ ਹਾਂ। ਇਹ ਬਿਲਕੁਲ ਸੰਭਵ ਹੈ ਕਿ ਲੋਕ ਇਸ ਵਿਸ਼ੇ ਦੀ ਸਧਾਰਣ, ਅਗਾਊਂ ਸਮਝ ਰੱਖਦੇ ਹਨ, ਜਾਂ ਸ਼ਾਇਦ ਉਹ ਕਿਸੇ ਪੱਧਰ ’ਤੇ ਇਸ ਬਾਰੇ ਜਾਣੂ ਹਨ। ਇਹ ਗਿਆਨ ਜਾਂ ਜਾਗਰੂਕਤਾ, ਕੁਝ ਲੋਕਾਂ ਦੇ ਮਨਾਂ ਵਿੱਚ, ਸਧਾਰਣ ਜਾਂ ਘੱਟ ਪੱਧਰ ਦੀ ਸਮਝ ਦੇ ਨਾਲ ਹੋ ਸਕਦੀ ਹੈ। ਹੋਰਾਂ ਕੋਲ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਕੁਝ ਵਿਸ਼ੇਸ਼ ਅਨੁਭਵ ਹੋ ਸਕਦੇ ਹਨ ਜਿਨ੍ਹਾਂ ਨੇ ਉਨ੍ਹਾਂ ਦਾ ਇਸ ਵਿਸ਼ੇ ਨਾਲ ਡੂੰਘਾ ਅਤੇ ਨਿੱਜੀ ਮੇਲ ਕਰਾਇਆ। ਪਰ ਅਜਿਹਾ ਅਗਾਊਂ ਗਿਆਨ, ਚਾਹੇ ਡੂੰਘਾ ਜਾਂ ਥੋੜ੍ਹਾ, ਇੱਕ-ਪਾਸੜ ਹੈ ਅਤੇ ਕਾਫ਼ੀ ਵਿਸ਼ੇਸ਼ ਨਹੀਂ। ਇਸ ਲਈ, ਇਹੋ ਕਾਰਨ ਹੈ ਕਿ ਮੈਂ ਸੰਗਤੀ ਲਈ ਇਹ ਵਿਸ਼ਾ ਚੁਣਿਆ ਹੈ: ਤਾਂ ਜੋ ਤੁਹਾਡੀ ਡੂੰਘੇਰੇ ਅਤੇ ਵਧੇਰੇ ਖ਼ਾਸ ਗਿਆਨ ਤਕ ਪਹੁੰਚਣ ਵਿੱਚ ਮਦਦ ਕੀਤੀ ਜਾ ਸਕੇ। ਮੈਂ ਇਸ ਵਿਸ਼ੇ ਬਾਰੇ ਤੁਹਾਡੇ ਨਾਲ ਸੰਗਤੀ ਕਰਨ ਲਈ ਇੱਕ ਵਿਸ਼ੇਸ਼ ਤਰੀਕਾ ਵਰਤਾਂਗਾ, ਉਹ ਤਰੀਕਾ ਜਿਹੜਾ ਅਸੀਂ ਪਹਿਲਾਂ ਨਹੀਂ ਵਰਤਿਆ ਅਤੇ ਜਿਹੜਾ ਤੁਹਾਨੂੰ ਥੋੜ੍ਹਾ ਅਜੀਬ ਜਾਂ ਥੋੜ੍ਹਾ ਅਣਸੁਖਾਵਾਂ ਲੱਗ ਸਕਦਾ ਹੈ। ਤੁਹਾਨੂੰ ਬਾਅਦ ਵਿੱਚ ਪਤਾ ਲੱਗ ਜਾਵੇਗਾ ਕਿ ਮੇਰਾ ਕੀ ਮਤਲਬ ਹੈ। ਕੀ ਤੁਸੀਂ ਕਹਾਣੀਆਂ ਪਸੰਦ ਕਰਦੇ ਹੋ? (ਅਸੀਂ ਕਰਦੇ ਹਾਂ।) ਖ਼ੈਰ, ਜਾਪਦਾ ਹੈ ਕਿ ਕਹਾਣੀਆਂ ਸੁਣਾਉਣ ਦੀ ਮੇਰੀ ਚੋਣ ਸਹੀ ਹੈ ਕਿਉਂਕਿ ਤੁਸੀਂ ਸਾਰੇ ਉਨ੍ਹਾਂ ਨੂੰ ਬਹੁਤ ਪਸੰਦ ਕਰਦੇ ਹੋ। ਹੁਣ, ਆਓ ਸ਼ੁਰੂ ਕਰੀਏ। ਤੁਹਾਨੂੰ ਲਿਖਣ ਦੀ ਕੋਈ ਲੋੜ ਨਹੀਂ। ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਸ਼ਾਂਤ ਰਹਿਣਾ, ਅਤੇ ਬੇਚੈਨ ਨਾ ਹੋਣਾ। ਤੁਸੀਂ ਆਪਣੀਆਂ ਅੱਖਾਂ ਮੀਟ ਸਕਦੇ ਹੋ ਜੇ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡਾ ਆਲਾ-ਦੁਆਲਾ ਜਾਂ ਆਲੇ-ਦੁਆਲੇ ਦੇ ਲੋਕ ਤੁਹਾਡਾ ਧਿਆਨ ਹਟਾ ਸਕਦੇ ਹਨ। ਤੁਹਾਨੂੰ ਸੁਣਾਉਣ ਲਈ ਮੇਰੇ ਕੋਲ ਇੱਕ ਸ਼ਾਨਦਾਰ ਕਹਾਣੀ ਹੈ। ਇਹ ਕਹਾਣੀ ਇੱਕ ਬੀਜ, ਧਰਤੀ, ਇੱਕ ਦਰੱਖ਼ਤ, ਧੁੱਪ, ਪੰਛੀਆਂ ਅਤੇ ਮਨੁੱਖ ਬਾਰੇ ਹੈ। ਇਸ ਦੇ ਮੁੱਖ ਪਾਤਰ ਕੌਣ ਹਨ? (ਇੱਕ ਬੀਜ, ਧਰਤੀ, ਇੱਕ ਦਰੱਖ਼ਤ, ਧੁੱਪ, ਪੰਛੀ ਅਤੇ ਮਨੁੱਖ।) ਕੀ ਪਰਮੇਸ਼ੁਰ ਉਨ੍ਹਾਂ ਵਿੱਚੋਂ ਇੱਕ ਹੈ? (ਨਹੀਂ।) ਫਿਰ ਵੀ, ਮੈਨੂੰ ਯਕੀਨ ਹੈ ਕਿ ਇੱਕ ਵਾਰ ਜਦੋਂ ਤੁਸੀਂ ਕਹਾਣੀ ਸੁਣੀ ਤਾਂ ਤੁਸੀਂ ਤਰੋ-ਤਾਜ਼ਾ ਅਤੇ ਸੰਤੁਸ਼ਟ ਮਹਿਸੂਸ ਕਰੋਗੇ। ਹੁਣ, ਕਿਰਪਾ ਕਰ ਕੇ ਚੁੱਪਚਾਪ ਸੁਣੋ।

ਮੁਖਬੰਧ

ਤੁਹਾਡੇ ਵਿੱਚੋਂ ਹਰ ਇੱਕ ਨੂੰ ਨਵੇਂ ਸਿਰਿਓਂ ਇਹ ਪੜਤਾਲ ਕਰਨੀ ਚਾਹੀਦੀ ਹੈ ਕਿ ਤੁਸੀਂ ਜੀਵਨ ਭਰ ਪਰਮੇਸ਼ੁਰ ਵਿੱਚ ਕਿਵੇਂ ਵਿਸ਼ਵਾਸ ਕੀਤਾ ਹੈ, ਤਾਂ ਜੋ ਤੁਸੀਂ ਇਹ ਵੇਖ ਸਕੋ ਕਿ ਪਰਮੇਸ਼ੁਰ ਨੂੰ ਮੰਨਣ ਦੀ ਪ੍ਰਕਿਰਿਆ ਵਿੱਚ, ਕੀ ਤੁਸੀਂ ਪਰਮੇਸ਼ੁਰ ਨੂੰ ਸੱਚਮੁੱਚ ਸਮਝ ਲਿਆ ਹੈ, ਸੱਚਮੁੱਚ ਜਾਣਿਆ ਹੈ, ਅਤੇ ਕੀ ਤੁਹਾਨੂੰ ਸੱਚਮੁੱਚ ਪਰਮੇਸ਼ੁਰ ਬਾਰੇ ਸੋਝੀ ਆ ਗਈ ਹੈ, ਕੀ ਤੁਸੀਂ ਸੱਚਮੁੱਚ ਜਾਣਦੇ ਹੋ ਕਿ ਵੱਖ-ਵੱਖ ਕਿਸਮਾਂ ਦੇ ਮਨੁੱਖਾਂ ਪ੍ਰਤੀ ਪਰਮੇਸ਼ੁਰ ਦਾ ਰਵੱਈਆ ਕੀ ਹੈ, ਅਤੇ ਕੀ ਤੁਸੀਂ ਸੱਚਮੁੱਚ ਉਸ ਕੰਮ ਨੂੰ ਸਮਝਦੇ ਹੋ ਜੋ ਪਰਮੇਸ਼ੁਰ ਤੁਹਾਡੇ ਉੱਤੇ ਕਰ ਰਿਹਾ ਹੈ ਅਤੇ ਪਰਮੇਸ਼ੁਰ ਤੁਹਾਡੇ ਹਰੇਕ ਕੰਮ ਨੂੰ ਕਿਵੇਂ ਨਿਰਧਾਰਤ ਕਰਦਾ ਹੈ। ਇਹ ਪਰਮੇਸ਼ੁਰ, ਜਿਹੜਾ ਤੇਰੇ ਨਾਲ ਹੈ, ਜੋ ਤੇਰੀ ਤਰੱਕੀ ਨੂੰ ਦਿਸ਼ਾ ਦਿਖਾ ਰਿਹਾ ਹੈ, ਤੇਰਾ ਨਸੀਬ ਲਿਖ ਰਿਹਾ ਹੈ, ਅਤੇ ਤੇਰੀਆਂ ਲੋੜਾਂ ਦੀ ਪੂਰਤੀ ਕਰ ਰਿਹਾ ਹੈ—ਹਰ ਗੱਲ ’ਤੇ ਸੋਚ-ਵਿਚਾਰ ਕਰਨ ਤੋਂ ਬਾਅਦ, ਤੂੰ ਇਸ ਪਰਮੇਸ਼ੁਰ ਨੂੰ ਕਿੰਨਾ ਕੁ ਸਮਝਦਾ ਹੈਂ? ਤੂੰ ਇਸ ਪਰਮੇਸ਼ੁਰ ਬਾਰੇ ਸੱਚਮੁੱਚ ਕਿੰਨਾ ਕੁ ਜਾਣਦਾ ਹੈਂ? ਕੀ ਤੈਨੂੰ ਪਤਾ ਹੈ ਕਿ ਉਹ ਤੇਰੇ ਉੱਪਰ ਹਰ ਦਿਨ ਕਿਹੜਾ ਕੰਮ ਕਰਦਾ ਹੈ? ਕੀ ਤੂੰ ਉਨ੍ਹਾਂ ਸਿਧਾਂਤਾਂ ਅਤੇ ਉਦੇਸ਼ਾਂ ਬਾਰੇ ਜਾਣਦਾ ਹੈਂ ਜੋ ਉਸ ਦੇ ਹਰ ਕੰਮ ਦਾ ਅਧਾਰ ਹਨ? ਕੀ ਤੈਨੂੰ ਪਤਾ ਹੈ ਉਹ ਤੇਰਾ ਮਾਰਗਦਰਸ਼ਨ ਕਿਵੇਂ ਕਰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਉਹ ਕਿਹੜੇ ਸਾਧਨਾਂ ਦੇ ਰਾਹੀਂ ਤੇਰੀ ਪੂਰਤੀ ਕਰਦਾ ਹੈ? ਕੀ ਤੈਨੂੰ ਉਨ੍ਹਾਂ ਤਰੀਕਿਆਂ ਬਾਰੇ ਪਤਾ ਹੈ ਜਿਨ੍ਹਾਂ ਦੁਆਰਾ ਉਹ ਤੇਰੀ ਅਗਵਾਈ ਕਰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਉਹ ਤੇਰੇ ਤੋਂ ਕੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈ ਅਤੇ ਉਹ ਤੇਰੇ ਵਿੱਚ ਕੀ ਹਾਸਲ ਕਰਨਾ ਚਾਹੁੰਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਤੂੰ ਜਿਹੜੇ ਵੱਖੋ-ਵੱਖਰੇ ਤਰੀਕਿਆਂ ਨਾਲ ਵਿਹਾਰ ਕਰਦਾ ਹੈਂ, ਉਨ੍ਹਾਂ ਪ੍ਰਤੀ ਉਹ ਕਿਹੋ ਜਿਹਾ ਰਵੱਈਆ ਰੱਖਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਤੂੰ ਉਸ ਦਾ ਪਿਆਰਾ ਵਿਅਕਤੀ ਹੈਂ ਜਾਂ ਨਹੀਂ? ਕੀ ਤੈਨੂੰ ਉਸ ਦੇ ਅਨੰਦ, ਕ੍ਰੋਧ, ਦੁੱਖ ਅਤੇ ਖੁਸ਼ੀ ਦੇ ਅਰੰਭ, ਉਨ੍ਹਾਂ ਪਿਛਲੇ ਵਿਚਾਰਾਂ ਅਤੇ ਖਿਆਲਾਂ, ਅਤੇ ਉਸ ਦੇ ਤੱਤ ਬਾਰੇ ਪਤਾ ਹੈ? ਕੀ ਤੂੰ ਜਾਣਦਾ ਹੈਂ ਕਿ, ਆਖਰਕਾਰ, ਇਹ ਪਰਮੇਸ਼ੁਰ ਕਿਸ ਕਿਸਮ ਦਾ ਪਰਮੇਸ਼ੁਰ ਹੈ ਜਿਸ ਵਿੱਚ ਤੂੰ ਵਿਸ਼ਵਾਸ ਕਰਦਾ ਹੈਂ? ਕੀ ਇਹ ਅਤੇ ਅਜਿਹੇ ਹੋਰ ਸੁਆਲ ਕੁਝ ਅਜਿਹੇ ਹਨ ਜਿਨ੍ਹਾਂ ਬਾਰੇ ਤੂੰ ਕਦੇ ਸੋਚਿਆ ਜਾਂ ਵਿਚਾਰ ਨਹੀਂ ਕੀਤਾ ਹੈ? ਪਰਮੇਸ਼ੁਰ ਵਿੱਚ ਆਪਣੀ ਨਿਹਚਾ ਦੀ ਪੈਰਵੀ ਕਰਦਿਆਂ, ਕੀ ਪਰਮੇਸ਼ੁਰ ਦੇ ਵਚਨਾਂ ਦੀ ਸੱਚੀ ਕਦਰ ਅਤੇ ਅਨੁਭਵ ਦੁਆਰਾ, ਉਸ ਦੇ ਬਾਰੇ ਤੇਰੀਆਂ ਗਲਤਫ਼ਹਿਮੀਆਂ ਦੂਰ ਹੋਈਆਂ ਹਨ? ਕੀ ਤੂੰ, ਪਰਮੇਸ਼ੁਰ ਦਾ ਅਨੁਸ਼ਾਸਨ ਅਤੇ ਤਾੜਨਾ ਪ੍ਰਾਪਤ ਕਰਨ ਤੋਂ ਬਾਅਦ, ਸੱਚੀ-ਸੁੱਚੀ ਆਗਿਆਕਾਰੀ ਅਤੇ ਪਰਵਾਹ ਪ੍ਰਾਪਤ ਕੀਤੀ ਹੈ? ਕੀ ਤੈਨੂੰ, ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦੇ ਦਰਮਿਆਨ, ਮਨੁੱਖ ਦੇ ਵਿਦਰੋਹੀ ਅਤੇ ਸ਼ਤਾਨੀ ਸੁਭਾਅ ਬਾਰੇ ਸਮਝ ਆਈ ਹੈ ਅਤੇ ਤੂੰ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਥੋੜ੍ਹੀ ਬਹੁਤ ਵੀ ਸਮਝ ਪ੍ਰਾਪਤ ਕੀਤੀ ਹੈ? ਕੀ ਤੂੰ, ਪਰਮੇਸ਼ੁਰ ਦੇ ਵਚਨਾਂ ਦੇ ਮਾਰਗਦਰਸ਼ਨ ਅਤੇ ਅੰਦਰੂਨੀ ਚਾਨਣ ਹੇਠ, ਜੀਵਨ ਬਾਰੇ ਇੱਕ ਨਵਾਂ ਨਜ਼ਰੀਆ ਰੱਖਣਾ ਸ਼ੁਰੂ ਕੀਤਾ ਹੈ? ਕੀ ਤੂੰ, ਪਰਮੇਸ਼ੁਰ ਦੁਆਰਾ ਭੇਜੇ ਗਏ ਪਰਤਾਵਿਆਂ ਦੇ ਦਰਮਿਆਨ, ਮਨੁੱਖ ਦੇ ਅਪਰਾਧਾਂ ਪ੍ਰਤੀ ਅਤੇ ਨਾਲ ਹੀ ਇਸ ਬਾਰੇ ਉਸ ਦੀ ਅਸਹਿਣਸ਼ੀਲਤਾ ਨੂੰ ਮਹਿਸੂਸ ਕੀਤਾ ਹੈ ਕਿ ਉਹ ਤੇਰੇ ਤੋਂ ਕੀ ਚਾਹੁੰਦਾ ਹੈ ਅਤੇ ਉਹ ਤੈਨੂੰ ਕਿਵੇਂ ਬਚਾ ਰਿਹਾ ਹੈ? ਜੇ ਤੈਨੂੰ ਇਹ ਨਹੀਂ ਪਤਾ ਕਿ ਪਰਮੇਸ਼ੁਰ ਬਾਰੇ ਗਲਤਫ਼ਹਿਮੀ ਦਾ ਕੀ ਮਤਲਬ ਹੁੰਦਾ ਹੈ, ਜਾਂ ਇਸ ਗਲਤਫ਼ਹਿਮੀ ਨੂੰ ਕਿਵੇਂ ਦੂਰ ਕਰਨਾ ਹੈ, ਤਾਂ ਇਹ ਕਿਹਾ ਜਾ ਸਕਦਾ ਹੈ ਕਿ ਤੂੰ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ ਅਤੇ ਕਦੇ ਵੀ ਪਰਮੇਸ਼ੁਰ ਨੂੰ ਨਹੀਂ ਸਮਝਿਆ ਹੈ, ਜਾਂ ਘੱਟੋ-ਘੱਟ ਇਹ ਕਿਹਾ ਜਾ ਸਕਦਾ ਹੈ ਕਿ ਤੈਨੂੰ ਕਦੇ ਵੀ ਉਸ ਨੂੰ ਸਮਝਣ ਦੀ ਇੱਛਾ ਨਹੀਂ ਹੋਈ ਹੈ। ਜੇ ਤੈਨੂੰ ਇਹ ਨਹੀਂ ਪਤਾ ਕਿ ਪਰਮੇਸ਼ੁਰ ਦੀ ਤਾੜਨਾ ਅਤੇ ਸੁਧਾਰ ਕੀ ਹੈ, ਤਾਂ ਯਕੀਨਨ ਤੈਨੂੰ ਇਹ ਵੀ ਪਤਾ ਨਹੀਂ ਹੋਵੇਗਾ ਕਿ ਆਗਿਆਕਾਰੀ ਅਤੇ ਪਰਵਾਹ ਕਰਨ ਦਾ ਕੀ ਮਤਲਬ ਹੈ, ਜਾਂ ਘੱਟੋ-ਘੱਟ ਤੂੰ ਕਦੇ ਵੀ ਸੱਚਮੁੱਚ ਪਰਮੇਸ਼ੁਰ ਦੀ ਆਗਿਆ ਨਹੀਂ ਮੰਨੀ ਹੈ ਜਾਂ ਉਸ ਦੀ ਪਰਵਾਹ ਨਹੀਂ ਕੀਤੀ ਹੈ। ਜੇ ਤੂੰ ਕਦੇ ਵੀ ਪਰਮੇਸ਼ੁਰ ਦੀ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਨਹੀਂ ਕੀਤਾ ਹੈ, ਤਾਂ ਤੈਨੂੰ ਯਕੀਨਨ ਇਹ ਪਤਾ ਨਹੀਂ ਹੋਵੇਗਾ ਕਿ ਉਸ ਦੀ ਪਵਿੱਤਰਤਾ ਕੀ ਹੈ, ਅਤੇ ਤੈਨੂੰ ਇਸ ਦੇ ਬਾਰੇ ਹੋਰ ਵੀ ਘੱਟ ਸਪੱਸ਼ਟ ਤਰੀਕੇ ਨਾਲ ਪਤਾ ਹੋਵੇਗਾ ਕਿ ਮਨੁੱਖ ਦਾ ਵਿਦ੍ਰੋਹ ਕੀ ਹੁੰਦਾ ਹੈ। ਜੇ ਤੇਰੇ ਕੋਲ ਸੱਚਮੁੱਚ ਕਦੇ ਵੀ ਜੀਵਨ ਬਾਰੇ ਸਹੀ ਨਜ਼ਰੀਆ ਨਹੀਂ ਰਿਹਾ ਹੈ, ਜਾਂ ਜੀਵਨ ਵਿੱਚ ਸਹੀ ਟੀਚਾ ਨਹੀਂ ਰਿਹਾ ਹੈ, ਪਰ ਤੂੰ ਅਜੇ ਵੀ ਜੀਵਨ ਵਿੱਚ ਆਪਣੇ ਭਵਿੱਖ ਦੇ ਮਾਰਗ ਬਾਰੇ ਭਟਕਣ ਅਤੇ ਦੁਚਿੱਤੀ ਦੀ ਅਵਸਥਾ ਵਿੱਚ ਹੈਂ, ਇਥੋਂ ਤਕ ਕਿ ਅੱਗੇ ਵਧਣ ਤੋਂ ਵੀ ਝਿਜਕਦਾ ਹੈਂ, ਤਦ ਇਹ ਪੱਕੀ ਗੱਲ ਹੈ ਕਿ ਤੈਨੂੰ ਕਦੇ ਵੀ ਪਰਮੇਸ਼ੁਰ ਦਾ ਅੰਦਰੂਨੀ ਚਾਨਣ ਅਤੇ ਮਾਰਗਦਰਸ਼ਨ ਪ੍ਰਾਪਤ ਨਹੀਂ ਹੋਇਆ ਹੈ; ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਤੈਨੂੰ ਸੱਚਮੁੱਚ ਕਦੇ ਵੀ ਪਰਮੇਸ਼ੁਰ ਦੇ ਵਚਨਾਂ ਦੁਆਰਾ ਪੂਰਤੀ ਜਾਂ ਪੋਸ਼ਣ ਨਹੀਂ ਮਿਲਿਆ ਹੈ। ਜੇ ਤੂੰ ਅਜੇ ਤੱਕ ਪਰਮੇਸ਼ੁਰ ਦੇ ਪਰਤਾਵਿਆਂ ਵਿੱਚੋਂ ਨਹੀਂ ਲੰਘਿਆ ਹੈਂ, ਤਾਂ ਇਹ ਪ੍ਰਤੱਖ ਹੈ ਕਿ ਤੈਨੂੰ ਯਕੀਨਨ ਇਹ ਵੀ ਨਹੀਂ ਪਤਾ ਹੋਵੇਗਾ ਕਿ ਕਿ ਮਨੁੱਖ ਦੇ ਅਪਰਾਧਾਂ ਲਈ ਪਰਮੇਸ਼ੁਰ ਦੀ ਅਸਹਿਣਸ਼ੀਲਤਾ ਕੀ ਹੈ, ਅਤੇ ਨਾ ਹੀ ਤੂੰ ਇਹ ਸਮਝੇਂਗਾ ਕਿ ਆਖ਼ਰਕਾਰ ਪਰਮੇਸ਼ੁਰ ਤੇਰੇ ਤੋਂ ਕੀ ਚਾਹੁੰਦਾ ਹੈ, ਅਤੇ ਇਹ ਤਾਂ ਬਿਲਕੁਲ ਵੀ ਨਹੀਂ ਕਿ, ਆਖਰਕਾਰ, ਮਨੁੱਖ ਦੀ ਰਹਿਨੁਮਾਈ ਕਰਨ ਅਤੇ ਬਚਾਉਣ ਦਾ ਉਸ ਦਾ ਕੰਮ ਕੀ ਹੈ। ਕਿਸੇ ਵਿਅਕਤੀ ਨੇ ਭਾਵੇਂ ਕਿੰਨੇ ਸਾਲਾਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਉਂ ਨਾ ਕੀਤਾ ਹੋਵੇ, ਜੇ ਉਸ ਨੇ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਕਦੇ ਵੀ ਕੁਝ ਵੀ ਅਨੁਭਵ ਨਹੀਂ ਕੀਤਾ ਜਾਂ ਕੁਝ ਵੀ ਸਮਝਿਆ ਨਹੀਂ ਹੈ, ਤਾਂ ਉਹ ਯਕੀਨਨ ਮੁਕਤੀ ਵੱਲ ਨੂੰ ਜਾਂਦੇ ਰਾਹ ਉੱਤੇ ਨਹੀਂ ਚੱਲ ਰਿਹਾ ਹੈ, ਪਰਮੇਸ਼ੁਰ ਵਿੱਚ ਉਸ ਦੀ ਨਿਹਚਾ ਯਕੀਨਨ ਅਸਲ ਅਰਥਾਂ ਤੋਂ ਬਗੈਰ ਹੈ, ਪਰਮੇਸ਼ੁਰ ਬਾਰੇ ਉਸ ਦਾ ਗਿਆਨ ਵੀ ਯਕੀਨਨ ਸਿਫ਼ਰ ਹੈ, ਅਤੇ ਇਹ ਪ੍ਰਤੱਖ ਹੈ ਕਿ ਉਸ ਨੂੰ ਇਸ ਬਾਰੇ ਬਿਲਕੁਲ ਵੀ ਪਤਾ ਨਹੀਂ ਹੈ ਕਿ ਪਰਮੇਸ਼ੁਰ ਦਾ ਆਦਰ ਕਿਵੇਂ ਕਰਨਾ ਹੈ।

ਪਰਮੇਸ਼ੁਰ ਦੇ ਮੂਲ ਸੁਭਾਅ ਅਤੇ ਸ਼ਖਸੀਅਤ, ਪਰਮੇਸ਼ੁਰ ਦੇ ਤੱਤ, ਪਰਮੇਸ਼ੁਰ ਦੇ ਸੁਭਾਅ ਬਾਰੇ—ਮਨੁੱਖਜਾਤੀ ਨੂੰ ਸਭ ਕੁਝ ਉਸ ਦੇ ਵਚਨਾਂ ਵਿੱਚ ਜਾਣੂ ਕਰਾਇਆ ਗਿਆ ਹੈ। ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਦਾ ਹੈ, ਤਾਂ ਉਸ ਨੂੰ ਉਨ੍ਹਾਂ ਨੂੰ ਅਮਲ ਵਿੱਚ ਲਿਆਉਣ ਦੀ ਪ੍ਰਕਿਰਿਆ ਦੌਰਾਨ ਪਰਮੇਸ਼ੁਰ ਦੁਆਰਾ ਬੋਲੇ ਜਾਣ ਵਾਲੇ ਵਚਨਾਂ ਦੇ ਉਦੇਸ਼ ਦੀ ਸਮਝ ਆਵੇਗੀ, ਅਤੇ ਉਹ ਪਰਮੇਸ਼ੁਰ ਦੇ ਵਚਨਾਂ ਦੇ ਸ੍ਰੋਤ ਅਤੇ ਪਿਛੋਕੜ ਨੂੰ ਸਮਝੇਗਾ, ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਨਿਯਤ ਪ੍ਰਭਾਵ ਨੂੰ ਸਮਝੇਗਾ ਅਤੇ ਉਨ੍ਹਾਂ ਦੀ ਕਦਰ ਕਰੇਗਾ। ਮਨੁੱਖਤਾ ਲਈ, ਇਹ ਸਭ ਉਹ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਅਨੁਭਵ ਕਰਨਾ, ਸਮਝਣਾ ਅਤੇ ਪ੍ਰਾਪਤ ਕਰਨਾ ਮਨੁੱਖ ਲਈ ਜ਼ਰੂਰੀ ਹੈ ਤਾਂ ਜੋ ਉਹ ਸੱਚਾਈਅਤੇ ਜੀਵਨ ਹਾਸਲ ਕਰ ਸਕੇ, ਪਰਮੇਸ਼ੁਰ ਦੇ ਮਨੋਰਥਾਂ ਨੂੰ ਸਮਝ ਸਕੇ, ਉਸ ਦੇ ਸੁਭਾਅ ਵਿੱਚ ਪੂਰੀ ਤਰ੍ਹਾਂ ਨਾਲ ਬਦਲ ਸਕੇ, ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਦਾ ਪਾਲਣ ਕਰਨ ਯੋਗ ਬਣ ਸਕੇ। ਜਦੋਂ ਮਨੁੱਖ ਇਨ੍ਹਾਂ ਚੀਜ਼ਾਂ ਦਾ ਅਨੁਭਵ ਕਰੇਗਾ, ਇਨ੍ਹਾਂ ਨੂੰ ਸਮਝ ਕੇ ਹਾਸਲ ਕਰੇਗਾ, ਉਸੇ ਸਮੇਂ ਹੀ, ਉਹ ਹੌਲੀ-ਹੌਲੀ ਪਰਮੇਸ਼ੁਰ ਦੀ ਸਮਝ ਵੀ ਪ੍ਰਾਪਤ ਕਰ ਚੁੱਕਾ ਹੋਵੇਗਾ, ਅਤੇ ਇਸ ਸਮੇਂ ਉਸ ਨੇ ਪਰਮੇਸ਼ੁਰ ਦੇ ਬਾਰੇ ਵੱਖੋ-ਵੱਖਰੇ ਦਰਜੇ ਦਾ ਗਿਆਨ ਵੀ ਪ੍ਰਾਪਤ ਕਰ ਲਿਆ ਹੋਵੇਗਾ। ਇਹ ਸਮਝ ਅਤੇ ਗਿਆਨ ਕਿਸੇ ਅਜਿਹੀ ਚੀਜ਼ ਵਿੱਚੋਂ ਨਹੀਂ ਆਉਂਦਾ ਜਿਸ ਦੀ ਕਲਪਨਾ ਜਾਂ ਨਿਰਮਾਣ ਮਨੁੱਖ ਨੇ ਕੀਤਾ ਹੋਵੇ, ਬਲਕਿ ਉਸ ਨੂੰ ਆਪਣੇ ਹੀ ਅੰਦਰੋਂ ਉਸ ਚੀਜ਼ ਤੋਂ ਮਿਲਦਾ ਹੈ ਜਿਸ ਦੀ ਉਹ ਕਦਰ ਕਰਦਾ ਹੈ, ਅਨੁਭਵ ਕਰਦਾ ਹੈ, ਜਿਸ ਨੂੰ ਉਹ ਮਹਿਸੂਸ ਕਰਦਾ ਹੈ ਅਤੇ ਜਿਸ ਦੀ ਪੁਸ਼ਟੀ ਕਰਦਾ ਹੈ। ਸਿਰਫ਼ ਇਨ੍ਹਾਂ ਚੀਜ਼ਾਂ ਦੀ ਕਦਰ ਕਰਨ, ਅਨੁਭਵ ਕਰਨ, ਮਹਿਸੂਸ ਕਰਨ ਅਤੇ ਪੁਸ਼ਟੀ ਕਰਨ ਤੋਂ ਬਾਅਦ ਹੀ ਮਨੁੱਖ ਦਾ ਪਰਮੇਸ਼ੁਰ ਬਾਰੇ ਗਿਆਨ ਅਸਲ ਅਰਥ ਹਾਸਲ ਕਰਦਾ ਹੈ; ਮਨੁੱਖ ਇਸ ਸਮੇਂ ਜੋ ਗਿਆਨ ਪ੍ਰਾਪਤ ਕਰਦਾ ਹੈ ਸਿਰਫ਼ ਉਹੀ ਅਸਲ, ਵਾਸਤਵਿਕ ਅਤੇ ਸਹੀ ਹੁੰਦਾ ਹੈ, ਅਤੇ—ਪਰਮੇਸ਼ੁਰ ਦੇ ਵਚਨਾਂ ਦੀ ਕਦਰ ਕਰਕੇ, ਅਨੁਭਵ ਕਰਕੇ, ਉਨ੍ਹਾਂ ਨੂੰ ਮਹਿਸੂਸ ਅਤੇ ਉਨ੍ਹਾਂ ਦੀ ਪੁਸ਼ਟੀ ਕਰਕੇ ਹੀ ਪਰਮੇਸ਼ੁਰ ਦੀ ਸੱਚੀ ਸਮਝ ਅਤੇ ਗਿਆਨ ਪ੍ਰਾਪਤ ਕਰਨ ਦੀ ਇਹ ਪ੍ਰਕਿਰਿਆ—ਮਨੁੱਖ ਅਤੇ ਪਰਮੇਸ਼ੁਰ ਵਿੱਚਕਾਰ ਸੱਚੀ ਸੰਗਤ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੈ। ਇਸ ਕਿਸਮ ਦੀ ਸੰਗਤ ਦੇ ਦਰਮਿਆਨ, ਮਨੁੱਖ ਸੱਚਮੁੱਚ ਪਰਮੇਸ਼ੁਰ ਦੇ ਮਨੋਰਥਾਂ ਨੂੰ ਸਮਝਣ ਅਤੇ ਜਾਣਨ ਲੱਗ ਜਾਂਦਾ ਹੈ, ਸੱਚਮੁੱਚ ਪਰਮੇਸ਼ੁਰ ਦੇ ਮੂਲ ਸੁਭਾਅ ਅਤੇ ਸ਼ਖਸੀਅਤ ਨੂੰ ਸਮਝ ਅਤੇ ਜਾਣ ਲੈਂਦਾ ਹੈ, ਸੱਚਮੁੱਚ ਪਰਮੇਸ਼ੁਰ ਦੇ ਤੱਤ ਨੂੰ ਸਮਝ ਅਤੇ ਜਾਣ ਲੈਂਦਾ ਹੈ, ਸੱਚਮੁੱਚ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣ ਅਤੇ ਜਾਣਨ ਲੱਗ ਜਾਂਦਾ ਹੈ, ਸਾਰੀ ਸ੍ਰਿਸ਼ਟੀ ਉੱਤੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਤੱਥ ਬਾਰੇ ਅਸਲ ਨਿਸ਼ਚਤਤਾ, ਅਤੇ ਇਸ ਦੀ ਇੱਕ ਸਹੀ ਪਰਿਭਾਸ਼ਾ ’ਤੇ ਪਹੁੰਚਦਾ ਹੈ, ਅਤੇ ਪਰਮੇਸ਼ੁਰ ਦੀ ਪਛਾਣ ਅਤੇ ਅਸਥਾਨ ਬਾਰੇ ਇੱਕ ਅਸਲੀ ਸੇਧ ਅਤੇ ਗਿਆਨ ਪ੍ਰਾਪਤ ਕਰਦਾ ਹੈ। ਇਸ ਕਿਸਮ ਦੀ ਸੰਗਤ ਦੇ ਦਰਮਿਆਨ, ਮਨੁੱਖ, ਪਰਮੇਸ਼ੁਰ ਬਾਰੇ ਆਪਣੇ ਵਿਚਾਰਾਂ ਨੂੰ ਕਦਮ-ਦਰ-ਕਦਮ ਬਦਲਦਾ ਹੈ, ਹੁਣ ਉਹ ਉਸ ਬਾਰੇ ਪਲਕ ਝਪਕਦਿਆਂ ਹੀ ਕਲਪਨਾ ਨਹੀਂ ਕਰਦਾ, ਜਾਂ ਉਸ ਬਾਰੇ ਆਪਣੇ ਸ਼ੰਕਿਆਂ ਨੂੰ ਖੁੱਲ੍ਹੀ ਛੂਟ ਨਹੀਂ ਦਿੰਦਾ, ਜਾਂ ਉਸ ਬਾਰੇ ਗਲਤਫ਼ਹਿਮੀ ਨਹੀਂ ਰੱਖਦਾ, ਜਾਂ ਉਸ ਦੀ ਨਿੰਦਾ ਨਹੀਂ ਕਰਦਾ, ਜਾਂ ਉਸ ਦਾ ਨਿਆਂ ਨਹੀਂ ਕਰਦਾ, ਜਾਂ ਉਸ ਉੱਤੇ ਸ਼ੱਕ ਨਹੀਂ ਕਰਦਾ। ਇਸ ਤਰ੍ਹਾਂ, ਮਨੁੱਖ ਦੇ ਪਰਮੇਸ਼ੁਰ ਨਾਲ ਵਿਵਾਦ ਹੋਰ ਘੱਟ ਹੋਣਗੇ, ਉਸ ਦੇ ਪਰਮੇਸ਼ੁਰ ਨਾਲ ਟਕਰਾਅ ਹੋਰ ਘੱਟ ਹੋਣਗੇ, ਅਤੇ ਅਜਿਹੇ ਮੌਕੇ ਹੋਰ ਘੱਟ ਹੋਣਗੇ ਜਦੋਂ ਮਨੁੱਖ ਪਰਮੇਸ਼ੁਰ ਦੇ ਖਿਲਾਫ਼ ਵਿਦ੍ਰੋਹ ਕਰੇਗਾ। ਇਸ ਦੇ ਉਲਟ, ਮਨੁੱਖ ਦੀ ਪਰਮੇਸ਼ੁਰ ਦੇ ਲਈ ਪਰਵਾਹ ਅਤੇ ਆਗਿਆਕਾਰੀ ਹੋਰ ਵੱਧ ਜਾਵੇਗੀ, ਅਤੇ ਪਰਮੇਸ਼ੁਰ ਪ੍ਰਤੀ ਉਸ ਦੀ ਸ਼ਰਧਾ ਹੋਰ ਵਾਸਤਵਿਕ ਅਤੇ ਹੋਰ ਡੂੰਘੀ ਹੁੰਦੀ ਜਾਵੇਗੀ। ਅਜਿਹੀ ਸੰਗਤ ਦੇ ਦਰਮਿਆਨ, ਮਨੁੱਖ ਨਾ ਸਿਰਫ਼ ਸੱਚਾਈ ਦਾ ਪ੍ਰਬੰਧ ਅਤੇ ਜੀਵਨ ਦਾ ਬਪਤਿਸਮਾ ਹਾਸਲ ਕਰੇਗਾ, ਸਗੋਂ ਉਹ ਇਸੇ ਸਮੇਂ ਹੀ ਪਰਮੇਸ਼ੁਰ ਦਾ ਸੱਚਾ ਗਿਆਨ ਵੀ ਹਾਸਲ ਕਰੇਗਾ। ਅਜਿਹੀ ਸੰਗਤ ਦੇ ਦਰਮਿਆਨ, ਮਨੁੱਖ ਨਾ ਸਿਰਫ਼ ਆਪਣੇ ਸੁਭਾਅ ਵਿੱਚ ਪੂਰੀ ਤਰ੍ਹਾਂ ਬਦਲਿਆ ਜਾਵੇਗਾ ਅਤੇ ਮੁਕਤੀ ਪ੍ਰਾਪਤ ਕਰੇਗਾ, ਬਲਕਿ ਉਹ ਉਸੇ ਸਮੇਂ ਆਪਣੇ ਅੰਦਰ ਪਰਮੇਸ਼ੁਰ ਪ੍ਰਤੀ ਇੱਕ ਸਿਰਜੇ ਹੋਏ ਪ੍ਰਾਣੀ ਦੀ ਸੱਚੀ ਸ਼ਰਧਾ ਅਤੇ ਉਪਾਸਨਾ ਵੀ ਰੱਖੇਗਾ। ਇਸ ਕਿਸਮ ਦੀ ਸੰਗਤ ਪਾਉਣ ਤੋਂ ਬਾਅਦ, ਮਨੁੱਖ ਦੀ ਪਰਮੇਸ਼ੁਰ ਵਿੱਚ ਨਿਹਚਾ ਹੁਣ ਕਾਗਜ਼ ਦਾ ਇੱਕ ਕੋਰਾ ਪੰਨਾ, ਜਾਂ ਕੇਵਲ ਸ਼ਬਦੀ ਵਾਅਦਾ ਨਹੀਂ ਰਹੇਗਾ ਜਾਂ ਇਹ ਅੰਨ੍ਹੇਵਾਹ ਪੈਰਵੀ ਅਤੇ ਮੂਰਤੀਕਰਣ ਦਾ ਕੋਈ ਰੂਪ ਨਹੀਂ ਹੋਵੇਗਾ; ਸਿਰਫ਼ ਇਸ ਕਿਸਮ ਦੀ ਸੰਗਤ ਨਾਲ ਹੀ, ਮਨੁੱਖ ਦਾ ਜੀਵਨ ਦਿਨ-ਬ-ਦਿਨ ਪਰਿਪੱਕਤਾ ਵੱਲ ਵੱਧਦਾ ਜਾਵੇਗਾ, ਅਤੇ ਸਿਰਫ਼ ਹੁਣ ਉਸ ਦਾ ਸੁਭਾਅ ਹੌਲੀ-ਹੌਲੀ ਪੂਰੀ ਤਰ੍ਹਾਂ ਨਾਲ ਬਦਲੇਗਾ, ਅਤੇ ਪਰਮੇਸ਼ੁਰ ਵਿੱਚ ਉਸ ਦੀ ਨਿਹਚਾ, ਕਦਮ-ਦਰ-ਕਦਮ, ਇੱਕ ਅਸਪਸ਼ਟ ਅਤੇ ਅਨਿਸ਼ਚਿਤ ਜਿਹੇ ਵਿਸ਼ਵਾਸ ਤੋਂ ਸੱਚੀ ਆਗਿਆਕਾਰੀ ਅਤੇ ਪਰਵਾਹ ਵਿੱਚ, ਸੱਚੀ ਸ਼ਰਧਾ ਵਿੱਚ ਬਦਲ ਜਾਵੇਗੀ, ਅਤੇ ਪਰਮੇਸ਼ੁਰ ਦੀ ਪਾਲਣਾ ਕਰਨ ਦੀ ਪ੍ਰਕਿਰਿਆ ਵਿੱਚ, ਮਨੁੱਖ ਵੀ, ਹੌਲੀ-ਹੌਲੀ ਇੱਕ ਨਕਾਰਾਤਮਕ ਤੋਂ ਇੱਕ ਸਕਾਰਾਤਮਕ ਰਵੱਈਏ ਵੱਲ; ਨਾਂਹ-ਪੱਖੀ ਤੋਂ ਹਾਂ-ਪੱਖੀ ਵੱਲ ਵੱਧੇਗਾ; ਸਿਰਫ਼ ਇਸ ਕਿਸਮ ਦੀ ਸੰਗਤ ਨਾਲ ਹੀ ਮਨੁੱਖ ਪਰਮੇਸ਼ੁਰ ਦੀ ਸੱਚੀ ਸਮਝ ਅਤੇ ਸੋਝੀ ਨੂੰ, ਪਰਮੇਸ਼ੁਰ ਦੇ ਸੱਚੇ ਗਿਆਨ ਨੂੰ ਪ੍ਰਾਪਤ ਕਰੇਗਾ। ਕਿਉਂਕਿ ਬਹੁਤ ਸਾਰੇ ਲੋਕਾਂ ਨੇ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਗਿਆਨ ਸਿਧਾਂਤ ਦੇ ਪੱਧਰ ’ਤੇ, ਲਿਖਤਾਂ ਅਤੇ ਸਿੱਖਿਆਵਾਂ ਦੇ ਪੱਧਰ ’ਤੇ ਆ ਕੇ ਰੁੱਕ ਜਾਂਦਾ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਜਿੱਥੋਂ ਤੱਕ ਪਰਮੇਸ਼ੁਰ ਨੂੰ ਜਾਣਨ ਦਾ ਸਬੰਧ ਹੈ, ਭਾਵੇਂ ਲੋਕਾਂ ਨੇ ਕਿੰਨੇ ਹੀ ਸਾਲਾਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਉਂ ਨਾ ਕੀਤਾ ਹੋਵੇ, ਫਿਰ ਵੀ ਬਹੁਤ ਸਾਰੇ ਲੋਕ, ਅਜੇ ਵੀ ਸ਼ਰਧਾ ਦੇ ਪਰੰਪਰਾਗਤ ਰੂਪਾਂ ਦੇ ਮੁੱਢਲੇ ਪੜਾਅ, ਅਤੇ ਇਨ੍ਹਾਂ ਰੂਪਾਂ ਨਾਲ ਜੁੜੇ ਜੱਦੀ ਵਹਿਮਾਂ-ਭਰਮਾਂ ਅਤੇ ਰੁਮਾਂਚਕ ਰੰਗਤ ਵਿੱਚ ਫ਼ਸੇ ਹੋਏ, ਉਸੇ ਜਗ੍ਹਾ ’ਤੇ ਹਨ ਜਿੱਥੋਂ ਉਨ੍ਹਾਂ ਨੇ ਅਰੰਭ ਕੀਤਾ ਸੀ। ਮਨੁੱਖ ਦੇ ਪਰਮੇਸ਼ੁਰ ਬਾਰੇ ਗਿਆਨ ਨੂੰ ਇਸ ਦੇ ਸ਼ੁਰੂਆਤੀ ਬਿੰਦੂ ’ਤੇ ਹੀ ਰੋਕ ਦੇਣ ਦਾ ਮਤਲਬ ਇਹ ਹੈ ਕਿ ਇਹ ਅਮਲੀ ਤੌਰ ’ਤੇ ਹੋਂਦ ਵਿੱਚ ਨਹੀਂ ਹੈ। ਪਰਮੇਸ਼ੁਰ ਦੇ ਅਸਥਾਨ ਅਤੇ ਪਛਾਣ ਬਾਰੇ ਮਨੁੱਖ ਦੀ ਪੁਸ਼ਟੀ ਤੋਂ ਇਲਾਵਾ, ਮਨੁੱਖ ਦੀ ਪਰਮੇਸ਼ੁਰ ਵਿੱਚ ਨਿਹਚਾ ਅਜੇ ਵੀ ਅਸਪਸ਼ਟ ਅਨਿਸ਼ਚਿਤਤਾ ਦੀ ਸਥਿਤੀ ਵਿੱਚ ਹੈ। ਨਤੀਜੇ ਵਜੋਂ, ਮਨੁੱਖ ਪਰਮੇਸ਼ੁਰ ਲਈ ਕਿੰਨੀ ਸੱਚੀ ਸ਼ਰਧਾ ਰੱਖ ਸਕਦਾ ਹੈ?

ਭਾਵੇਂ ਤੂੰ ਪਰਮੇਸ਼ੁਰ ਦੀ ਹੋਂਦ ਵਿੱਚ ਜਿੰਨੀ ਵੀ ਦ੍ਰਿੜ੍ਹਤਾ ਨਾਲ ਵਿਸ਼ਵਾਸ ਕਰਦਾ ਹੋਵੇਂ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ, ਅਤੇ ਨਾ ਹੀ ਪਰਮੇਸ਼ੁਰ ਲਈ ਤੇਰੀ ਸ਼ਰਧਾ ਦੀ। ਭਾਵੇਂ ਤੂੰ ਉਸ ਦੀਆਂ ਅਸੀਸਾਂ ਅਤੇ ਉਸ ਦੀ ਕਿਰਪਾ ਦਾ ਜਿੰਨਾ ਵੀ ਅਨੰਦ ਮਾਣਿਆ ਹੋਵੇ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਭਾਵੇਂ ਤੂੰ ਆਪਣਾ ਸਭ ਕੁਝ ਅਰਪਣ ਕਰਨ ਅਤੇ ਉਸ ਦੀ ਖਾਤਰ ਆਪਣਾ ਸਭ ਕੁਝ ਖਰਚਣ ਲਈ ਜਿੰਨਾ ਵੀ ਇੱਛੁਕ ਹੋਵੇਂ, ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਸ਼ਾਇਦ ਤੂੰ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨਾਂ ਬਾਰੇ ਇੰਨਾ ਜਾਣਕਾਰ ਹੋ ਗਿਆ ਹੈਂ, ਜਾਂ ਤੂੰ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਯਾਦ ਕਰ ਲਿਆ ਹੈ ਅਤੇ ਉਨ੍ਹਾਂ ਨੂੰ ਧੜੱਲੇ ਨਾਲ ਬੋਲ ਸਕਦਾ ਹੈਂ, ਪਰ ਇਹ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੀ ਥਾਂ ਨਹੀਂ ਲੈ ਸਕਦਾ। ਮਨੁੱਖ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਲਈ ਜਿੰਨਾ ਵੀ ਤਤਪਰ ਹੋਵੇ, ਜੇ ਉਸ ਨੇ ਕਦੇ ਵੀ ਪਰਮੇਸ਼ੁਰ ਨਾਲ ਸੱਚੀ ਸੰਗਤ ਨਹੀਂ ਕੀਤੀ ਹੈ ਜਾਂ ਪਰਮੇਸ਼ੁਰ ਦੇ ਵਚਨਾਂ ਦਾ ਸੱਚਾ ਅਨੁਭਵ ਨਹੀਂ ਲਿਆ ਹੈ, ਤਾਂ ਪਰਮੇਸ਼ੁਰ ਬਾਰੇ ਉਸ ਦੇ ਗਿਆਨ ਦਾ ਅਧਾਰ ਖਾਲੀ ਸੁੰਨੇਪਣ ਵਿੱਚ, ਜਾਂ ਬੇਅੰਤ ਸੁਪਨਿਆਂ ਵਿੱਚ ਹੀ ਹੋਵੇਗਾ; ਹੋ ਸਕਦਾ ਹੈ ਕਿ ਤੇਰਾ ਅਚਾਨਕ ਹੀ ਪਰਮੇਸ਼ੁਰ ਦੇ ਨਾਲ “ਮੇਲ-ਜੋਲ ਹੋਇਆ” ਹੋਵੇ, ਜਾਂ ਉਸ ਨੂੰ ਆਹਮੋ-ਸਾਹਮਣੇ ਮਿਲਿਆ ਹੋਵੇਂ, ਪਰ ਇਸ ਸਭ ਦੇ ਬਾਵਜੂਦ ਪਰਮੇਸ਼ੁਰ ਬਾਰੇ ਤੇਰਾ ਗਿਆਨ ਅਜੇ ਵੀ ਸਿਫ਼ਰ ਹੀ ਹੋਵੇਗਾ, ਅਤੇ ਪਰਮੇਸ਼ੁਰ ਲਈ ਤੇਰਾ ਸਤਿਕਾਰ ਇੱਕ ਥੋਥੇ ਨਾਅਰੇ ਜਾਂ ਇੱਕ ਆਦਰਸ਼ ਧਾਰਣਾ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਹੋਵੇਗਾ।

ਬਹੁਤ ਸਾਰੇ ਲੋਕ ਪਰਮੇਸ਼ੁਰ ਦੇ ਵਚਨਾਂ ਨੂੰ ਹਰ ਦਿਨ ਪੜ੍ਹਨ ’ਤੇ ਕਾਇਮ ਰਹਿੰਦੇ ਹਨ, ਇੱਥੋਂ ਤਕ ਕਿ ਉਨ੍ਹਾਂ ਵਿਚਲੇ ਸਾਰੇ ਉੱਤਮ ਪੈਰ੍ਹਿਆਂ ਨੂੰ ਆਪਣੀ ਸਭ ਤੋਂ ਵੱਡਮੁੱਲੀ ਮਲਕੀਅਤ ਵਜੋਂ ਮਨ ਲਗਾ ਕੇ ਯਾਦ ਕਰ ਲੈਂਦੇ ਹਨ, ਅਤੇ ਇਸ ਤੋਂ ਇਲਾਵਾ, ਹਰ ਜਗ੍ਹਾ ਪਰਮੇਸ਼ੁਰ ਦੇ ਵਚਨਾਂ ਨੂੰ ਦੂਜਿਆਂ ਨੂੰ ਮੁਹੱਈਆ ਕਰਾਉਂਦੇ ਅਤੇ ਉਨ੍ਹਾਂ ਦੀ ਸਹਾਇਤਾ ਕਰਦੇ ਹਨ। ਉਹ ਸੋਚਦੇ ਹਨ ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੀ ਗਵਾਹੀ ਦੇਣਾ ਹੈ, ਕਿ ਅਜਿਹਾ ਕਰਨਾ ਉਸ ਦੇ ਵਚਨਾਂ ਦੀ ਗਵਾਹੀ ਦੇਣਾ ਹੈ, ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੇ ਸੱਚੇ ਮਾਰਗ ’ਤੇ ਚੱਲਣਾ ਹੈ; ਉਹ ਸੋਚਦੇ ਹਨ ਕਿ ਅਜਿਹਾ ਕਰਨਾ ਪਰਮੇਸ਼ੁਰ ਦੇ ਵਚਨਾਂ ਅਨੁਸਾਰ ਜੀਉਣਾ ਹੈ, ਕਿ ਅਜਿਹਾ ਕਰਨਾ ਉਸ ਦੇ ਵਚਨਾਂ ਨੂੰ ਆਪਣੇ ਅਸਲ ਜੀਵਨ ਵਿੱਚ ਅਮਲ ’ਚ ਲਿਆਉਣਾ ਹੈ, ਕਿ ਅਜਿਹਾ ਕਰਨ ਨਾਲ ਉਹ ਪਰਮੇਸ਼ੁਰ ਦੀ ਵਡਿਆਈ ਪ੍ਰਾਪਤ ਕਰਨ, ਅਤੇ ਬਚਾਏ ਜਾਣ ਅਤੇ ਸਿੱਧ ਬਣਾਏ ਜਾਣ ਦੇ ਯੋਗ ਬਣ ਜਾਣਗੇ। ਪਰ, ਜਿਉਂ ਹੀ ਉਹ ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਦੇ ਹਨ, ਉਹ ਅਮਲ ਵਿੱਚ ਕਦੇ ਵੀ ਪਰਮੇਸ਼ੁਰ ਦੇ ਵਚਨਾਂ ਦਾ ਪਾਲਣ ਨਹੀਂ ਕਰਦੇ, ਜਾਂ ਆਪਣੇ ਆਪ ਨੂੰ ਉਸ ਦੇ ਅਨੁਸਾਰ ਬਣਾਉਣ ਦੀ ਕੋਸ਼ਿਸ਼ ਨਹੀਂ ਕਰਦੇ ਜੋ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਪਰਗਟ ਕੀਤਾ ਜਾਂਦਾ ਹੈ। ਇਸ ਦੀ ਬਜਾਏ, ਉਹ ਪਰਮੇਸ਼ੁਰ ਦੇ ਵਚਨਾਂ ਦੀ ਵਰਤੋਂ ਧੋਖਾਧੜੀ ਦੁਆਰਾ ਦੂਜਿਆਂ ਦਾ ਸਨਮਾਨ ਅਤੇ ਭਰੋਸਾ ਪ੍ਰਾਪਤ ਕਰਨ ਲਈ, ਅਤੇ ਆਪਣੇ ਆਪ ਪ੍ਰਬੰਧਨ ਵਿੱਚ ਪ੍ਰਵੇਸ਼ ਕਰਨ, ਅਤੇ ਪਰਮੇਸ਼ੁਰ ਦੀ ਮਹਿਮਾ ਨੂੰ ਹੜੱਪਣ ਅਤੇ ਚੋਰੀ ਕਰਨ ਲਈ ਕਰਦੇ ਹਨ। ਉਹ, ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਸਾਰ ਕਰਨ ਦੁਆਰਾ ਮਿਲੇ ਮੌਕੇ ਦਾ ਨਿੱਜੀ ਸੁਆਰਥ ਲਈ ਲਾਭ ਉਠਾਉਣ ਦੀ ਵਿਅਰਥ ਵਿੱਚ ਹੀ ਉਮੀਦ ਕਰਦੇ ਹਨ ਤਾਂ ਜੋ ਉਨ੍ਹਾਂ ਨੂੰ ਇਨਾਮ ਵਿੱਚ ਪਰਮੇਸ਼ੁਰ ਦਾ ਕੰਮ ਅਤੇ ਉਸ ਦੀ ਸ਼ਲਾਘਾ ਮਿਲ ਸਕੇ। ਕਿੰਨੇ ਸਾਲ ਬੀਤ ਚੁੱਕੇ ਹਨ, ਪਰ ਇਹ ਲੋਕ ਨਾ ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਨ ਦੀ ਪ੍ਰਕਿਰਿਆ ਵਿੱਚ ਪਰਮੇਸ਼ੁਰ ਦੀ ਸ਼ਲਾਘਾ ਪ੍ਰਾਪਤ ਕਰਨ ਵਿੱਚ ਅਸਮਰਥ ਰਹੇ ਹਨ, ਨਾ ਸਿਰਫ਼ ਉਹ ਉਸ ਸੱਚੇ ਮਾਰਗ ਨੂੰ ਲੱਭਣ ਵਿੱਚ ਅਸਮਰਥ ਰਹੇ ਹਨ ਜਿਸ ’ਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਗਵਾਹੀ ਦੇਣ ਦੀ ਪ੍ਰਕਿਰਿਆ ਵਿੱਚ ਚੱਲਣਾ ਚਾਹੀਦਾ ਹੈ, ਨਾ ਸਿਰਫ਼ ਉਨ੍ਹਾਂ ਨੇ ਦੂਜਿਆਂ ਨੂੰ ਪਰਮੇਸ਼ੁਰ ਦੇ ਵਚਨ ਮੁਹੱਈਆ ਕਰਾਉਣ ਅਤੇ ਉਨ੍ਹਾਂ ਦੀ ਸਹਾਇਤਾ ਕਰਨ ਦੀ ਪ੍ਰਕਿਰਿਆ ਵਿੱਚ ਆਪਣੀ ਕੋਈ ਸਹਾਇਤਾ ਨਹੀਂ ਕੀਤੀ ਹੈ ਜਾਂ ਆਪਣੇ ਆਪ ਨੂੰ ਕੁਝ ਵੀ ਮੁਹੱਈਆ ਨਹੀਂ ਕਰਾਇਆ ਹੈ, ਅਤੇ ਇਹ ਸਾਰੀਆਂ ਚੀਜ਼ਾਂ ਕਰਨ ਦੀ ਪ੍ਰਕਿਰਿਆ ਵਿੱਚ ਨਾ ਸਿਰਫ਼ ਉਹ ਪਰਮੇਸ਼ੁਰ ਨੂੰ ਜਾਣਨ ਵਿੱਚ, ਜਾਂ ਆਪਣੇ ਆਪ ਵਿੱਚ ਪਰਮੇਸ਼ੁਰ ਲਈ ਸੱਚੀ ਸ਼ਰਧਾ ਜਗਾਉਣ ਵਿੱਚ ਅਸਮਰਥ ਰਹੇ ਹਨ; ਸਗੋਂ, ਇਸ ਦੇ ਉਲਟ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦੀਆਂ ਗਲਤਫ਼ਹਿਮੀਆਂ ਹੋਰ ਵੀ ਡੂੰਘੀਆਂ ਹੋ ਗਈਆਂ ਹਨ, ਪਰਮੇਸ਼ੁਰ ਵਿੱਚ ਉਨ੍ਹਾਂ ਦਾ ਅਵਿਸ਼ਵਾਸ ਕਿਤੇ ਜ਼ਿਆਦਾ ਗੰਭੀਰ ਹੋ ਗਿਆ ਹੈ, ਅਤੇ ਉਸ ਬਾਰੇ ਉਨ੍ਹਾਂ ਦੀ ਕਲਪਨਾ ਹੋਰ ਜ਼ਿਆਦਾ ਅੱਤਕਥਨੀ ਭਰੀ ਹੋ ਗਈ ਹੈ। ਪਰਮੇਸ਼ੁਰ ਦੇ ਵਚਨਾਂ ਬਾਰੇ ਉਨ੍ਹਾਂ ਦੇ ਆਪਣੇ ਹੀ ਸਿਧਾਂਤਾਂ ਦੁਆਰਾ ਹੁੰਦੀ ਪੂਰਤੀ ਅਤੇ ਮਿਲਦੀ ਸੇਧ ਨਾਲ, ਉਹ ਇੰਝ ਜਾਪਦੇ ਹਨ ਜਿਵੇਂ ਪੂਰੀ ਤਰ੍ਹਾਂ ਉਹ ਆਪਣੇ ਕੁਦਰਤੀ ਰੂਪ ਵਿੱਚ ਹਨ, ਜਿਵੇਂ ਕਿ ਆਪਣੇ ਹੁਨਰ ਨੂੰ ਸਹਿਜ ਰੂਪ ਵਿੱਚ ਸੌਖਿਆਂ ਵਰਤ ਰਹੇ ਹੋਣ, ਜਿਵੇਂ ਕਿ ਉਨ੍ਹਾਂ ਨੂੰ ਜੀਵਨ ਵਿੱਚ ਆਪਣਾ ਉਦੇਸ਼, ਆਪਣਾ ਟੀਚਾ ਮਿਲ ਗਿਆ ਹੋਵੇ, ਅਤੇ ਜਿਵੇਂ ਕਿ ਉਨ੍ਹਾਂ ਨੇ ਇੱਕ ਨਵਾਂ ਜੀਵਨ ਜਿੱਤ ਲਿਆ ਹੋਵੇ ਅਤੇ ਬਚਾ ਲਏ ਗਏ ਹੋਣ, ਅਤੇ ਜਿਵੇਂ ਕਿ, ਬੜੇ ਅਨੰਦ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਨੂੰ ਗਾਉਂਦੇ ਹੋਏ, ਉਨ੍ਹਾਂ ਨੂੰ ਸੱਚਾਈ ਪ੍ਰਾਪਤ ਹੋ ਗਈ ਹੋਵੇ, ਪਰਮੇਸ਼ੁਰ ਦੇ ਮਨੋਰਥਾਂ ਦੀ ਸਮਝ ਆ ਗਈ ਹੋਵੇ, ਅਤੇ ਪਰਮੇਸ਼ੁਰ ਨੂੰ ਜਾਣਨ ਦਾ ਮਾਰਗ ਮਿਲ ਗਿਆ ਹੋਵੇ, ਜਿਵੇਂ ਕਿ, ਪਰਮੇਸ਼ੁਰ ਦੇ ਵਚਨਾਂ ਦਾ ਪ੍ਰਚਾਰ ਕਰਨ ਦੀ ਪ੍ਰਕਿਰਿਆ ਵਿੱਚ, ਉਹ ਅਕਸਰ ਹੀ ਪਰਮੇਸ਼ੁਰ ਨੂੰ ਆਹਮੋ-ਸਾਹਮਣੇ ਮਿਲ ਚੁੱਕੇ ਹੋਣ। ਇਸ ਤੋਂ ਇਲਾਵਾ, ਉਹ ਵਾਰ-ਵਾਰ ਰੋਣ ਲਈ ਅਕਸਰ “ਪ੍ਰੇਰਿਤ” ਹੁੰਦੇ ਹਨ, ਅਤੇ, ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਅਕਸਰ “ਪਰਮੇਸ਼ੁਰ” ਦੀ ਅਗਵਾਈ ਪ੍ਰਾਪਤ ਕਰਦੇ ਹਨ, ਉਹ ਪਰਮੇਸ਼ੁਰ ਦੀ ਤੀਬਰ ਇੱਛਾ ਅਤੇ ਦਿਆਲੂ ਮਨੋਰਥ ਨੂੰ ਨਿਰੰਤਰ ਸਮਝ ਰਹੇ ਜਾਪਦੇ ਹਨ, ਅਤੇ ਇਸ ਦੇ ਨਾਲ ਹੀ, ਇੰਝ ਜਾਪਦਾ ਹੈ ਜਿਵੇਂ ਉਹ ਪਰਮੇਸ਼ੁਰ ਦੀ ਮੁਕਤੀ ਅਤੇ ਉਸ ਦੇ ਪ੍ਰਬੰਧਨ ਨੂੰ ਸਮਝ ਚੁੱਕੇ ਹੋਣ, ਉਸ ਦੇ ਨਿਚੋੜ ਨੂੰ ਜਾਣ ਚੁੱਕੇ ਹੋਣ, ਅਤੇ ਉਸ ਦੇ ਧਰਮੀ ਸੁਭਾਅ ਨੂੰ ਸਮਝ ਚੁੱਕੇ ਹੋਣ। ਇਸ ਬੁਨਿਆਦ ਦੇ ਅਧਾਰ ਤੇ, ਇੰਝ ਜਾਪਦਾ ਹੈ ਕਿ ਉਹ ਪਰਮੇਸ਼ੁਰ ਦੀ ਹੋਂਦ ਵਿੱਚ ਹੋਰ ਪੱਕੀ ਤਰ੍ਹਾਂ ਨਾਲ ਵਿਸ਼ਵਾਸ ਕਰਦੇ ਹਨ, ਉਸ ਦੀ ਸ੍ਰੇਸ਼ਠ ਅਵਸਥਾ ਬਾਰੇ ਵਧੇਰੇ ਗਿਆਨਵਾਨ ਹਨ, ਅਤੇ ਉਸ ਦੀ ਮਹਿਮਾ ਅਤੇ ਉੱਤਮਤਾ ਨੂੰ ਹੋਰ ਵੀ ਡੂੰਘਾਈ ਨਾਲ ਮਹਿਸੂਸ ਕਰਦੇ ਹਨ। ਪਰਮੇਸ਼ੁਰ ਦੇ ਵਚਨਾਂ ਦੇ ਸਤਹੀ ਗਿਆਨ ਵਿੱਚ ਡੁੱਬਿਆਂ, ਇੰਝ ਜਾਪਦਾ ਹੈ ਕਿ ਉਨ੍ਹਾਂ ਦੀ ਨਿਹਚਾ ਵੱਧ ਗਈ ਹੈ, ਦੁੱਖਾਂ ਨੂੰ ਸਹਿਣ ਦਾ ਉਨ੍ਹਾਂ ਦਾ ਸੰਕਲਪ ਹੋਰ ਮਜ਼ਬੂਤ ਹੋ ਗਿਆ ਹੈ, ਅਤੇ ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਗਿਆਨ ਹੋਰ ਡੂੰਘਾ ਹੋ ਗਿਆ ਹੈ। ਪਰ ਉਨ੍ਹਾਂ ਨੂੰ ਇਹ ਅਹਿਸਾਸ ਨਹੀਂ ਹੈ ਕਿ, ਜਦੋਂ ਤਕ ਉਹ ਅਸਲ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਨਹੀਂ ਕਰ ਲੈਂਦੇ, ਪਰਮੇਸ਼ੁਰ ਬਾਰੇ ਉਨ੍ਹਾਂ ਦਾ ਸਾਰਾ ਗਿਆਨ ਅਤੇ ਉਸ ਦੇ ਬਾਰੇ ਉਨ੍ਹਾਂ ਦੇ ਵਿਚਾਰ ਉਨ੍ਹਾਂ ਦੀਆਂ ਆਪਣੀਆਂ ਮਨਭਾਉਂਦੀਆਂ ਕਲਪਨਾਵਾਂ ਅਤੇ ਅਟਕਲਾਂ ਤੋਂ ਪੈਦਾ ਹੁੰਦੇ ਹਨ। ਉਨ੍ਹਾਂ ਦੀ ਨਿਹਚਾ ਪਰਮੇਸ਼ੁਰ ਦੁਆਰਾ ਕਿਸੇ ਵੀ ਕਿਸਮ ਦੀ ਪਰੀਖਿਆ ਸਾਹਮਣੇ ਨਹੀਂ ਟਿਕੇਗੀ, ਉਨ੍ਹਾਂ ਦੀ ਅਖੌਤੀ ਆਤਮਿਕਤਾ ਅਤੇ ਰੁਤਬਾ ਸਿਰਫ਼ ਪਰਮੇਸ਼ੁਰ ਦੇ ਪਰਤਾਵੇ ਜਾਂ ਨਿਰੀਖਣ ਸਾਹਮਣੇ ਬਿਲਕੁਲ ਨਹੀਂ ਟਿਕਣਗੇ, ਸਗੋਂ ਉਨ੍ਹਾਂ ਦਾ ਸੰਕਲਪ ਰੇਤ ਉੱਪਰ ਬਣਿਆ ਇੱਕ ਕਿਲ੍ਹਾ ਹੈ, ਅਤੇ ਉਨ੍ਹਾਂ ਦਾ ਪਰਮੇਸ਼ੁਰ ਬਾਰੇ ਅਖੌਤੀ ਗਿਆਨ ਉਨ੍ਹਾਂ ਦੀ ਕਲਪਨਾ ਦੀ ਮਨਘੜਤ ਕਹਾਣੀ ਤੋਂ ਵੱਧ ਕੁਝ ਵੀ ਨਹੀਂ ਹੈ। ਅਸਲ ਵਿੱਚ, ਇਨ੍ਹਾਂ ਲੋਕਾਂ ਨੇ, ਜਿਨ੍ਹਾਂ ਨੇ ਕੁਝ ਹੱਦ ਤਕ, ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਬਹੁਤ ਜ਼ਿਆਦਾ ਮਿਹਨਤ ਕੀਤੀ ਹੈ, ਕਦੇ ਵੀ ਇਹ ਮਹਿਸੂਸ ਨਹੀਂ ਕੀਤਾ ਹੈ ਕਿ ਅਸਲ ਨਿਹਚਾ ਕੀ ਹੁੰਦੀ ਹੈ, ਅਸਲ ਆਗਿਆਕਾਰੀ ਕੀ ਹੁੰਦੀ ਹੈ, ਅਸਲ ਪਰਵਾਹ ਕਰਨਾ ਕੀ ਹੁੰਦਾ ਹੈ, ਜਾਂ ਪਰਮੇਸ਼ੁਰ ਦਾ ਅਸਲ ਗਿਆਨ ਕੀ ਹੈ। ਉਹ ਸਿਧਾਂਤ, ਕਲਪਨਾ, ਗਿਆਨ, ਦਾਤ, ਰਵਾਇਤ, ਵਹਿਮ-ਭਰਮ, ਅਤੇ ਇਥੋਂ ਤੱਕ ਕਿ ਮਨੁੱਖਤਾ ਦੀਆਂ ਨੈਤਿਕ ਕਦਰਾਂ-ਕੀਮਤਾਂ ਨੂੰ ਲੈਂਦੇ ਹਨ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨ ਅਤੇ ਉਸ ਦੇ ਪਿੱਛੇ ਚੱਲਣ ਲਈ “ਵੱਡੇ ਨਗਰ” ਅਤੇ “ਹਥਿਆਰਾਂ ਦੇ ਭੰਡਾਰ” ਵਿੱਚ ਬਦਲ ਦਿੰਦੇ ਹਨ, ਇੱਥੋਂ ਤੱਕ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਅਤੇ ਉਸ ਦੇ ਪਿੱਛੇ ਆਪਣੇ ਚੱਲਣ ਦੀਆਂ ਨੀਹਾਂ ਵਿੱਚ ਵੀ ਬਦਲ ਦਿੰਦੇ ਹਨ। ਇਸ ਦੇ ਨਾਲ ਹੀ, ਪਰਮੇਸ਼ੁਰ ਦੀਆਂ ਜਾਂਚਾਂ, ਉਸ ਦੇ ਪਰਤਾਵਿਆਂ, ਤਾੜਨਾ, ਅਤੇ ਨਿਆਂ ਦਾ ਸਾਹਮਣਾ ਕਰਨ ਅਤੇ ਉਨ੍ਹਾਂ ਨਾਲ ਨਜਿੱਠਣ ਲਈ ਉਹ ਇਸ ਵੱਡੇ ਨਗਰ ਅਤੇ ਹਥਿਆਰਾਂ ਦੇ ਭੰਡਾਰ ਨੂੰ ਲੈਂਦੇ ਹਨ ਅਤੇ ਉਨ੍ਹਾਂ ਨੂੰ ਅਜਿਹੇ ਜਾਦੂਈ ਤਲਿਸਮਾਂ ਵਿੱਚ ਬਦਲ ਦਿੰਦੇ ਹਨ ਜਿਨ੍ਹਾਂ ਦੁਆਰਾ ਉਹ ਪਰਮੇਸ਼ੁਰ ਨੂੰ ਜਾਣਦੇ ਹਨ। ਅਖੀਰ ਵਿੱਚ, ਉਹ ਜੋ ਵੀ ਇਕੱਠਾ ਕਰਦੇ ਹਨ ਉਸ ਵਿੱਚ ਪਰਮੇਸ਼ੁਰ ਬਾਰੇ ਉਨ੍ਹਾਂ ਨਤੀਜਿਆਂ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹੁੰਦਾ ਜੋ ਧਾਰਮਿਕ ਅਰਥਾਂ, ਜੱਦੀ ਅੰਧ-ਵਿਸ਼ਵਾਸਾਂ ਅਤੇ ਉਸ ਸਭ ਨਾਲ ਓਤ-ਪ੍ਰੋਤ ਹੁੰਦੇ ਹਨ ਜੋ ਰੁਮਾਂਚਕ, ਬੇਤੁਕਾ ਅਤੇ ਰਹੱਸਪੂਰਣ ਹੁੰਦਾ ਹੈ। ਉਨ੍ਹਾਂ ਦੇ ਪਰਮੇਸ਼ੁਰ ਨੂੰ ਜਾਣਨ ਅਤੇ ਪਰਿਭਾਸ਼ਿਤ ਕਰਨ ਦਾ ਢੰਗ ਉਨ੍ਹਾਂ ਲੋਕਾਂ ਨਾਲ ਮਿਲਦਾ-ਜੁਲਦਾ ਹੁੰਦਾ ਹੈ ਜੋ ਸਿਰਫ਼ ਉੱਪਰ ਸਵਰਗ ਵਿੱਚ, ਜਾਂ ਅਕਾਸ਼ ਵਿਚਲੇ ਬੁੱਢੇ ਆਦਮੀ ਵਿੱਚ ਵਿਸ਼ਵਾਸ ਕਰਦੇ ਹਨ, ਜਦੋਂ ਕਿ ਪਰਮੇਸ਼ੁਰ ਦੀ ਅਸਲੀਅਤ, ਉਸ ਦਾ ਨਿਚੋੜ, ਉਸ ਦਾ ਸੁਭਾਅ, ਉਸ ਦਾ ਮੂਲ ਸੁਭਾਅ ਅਤੇ ਸ਼ਖਸੀਅਤ, ਆਦਿ—ਉਹ ਸਭ ਜਿਸ ਦਾ ਸੰਬੰਧ ਅਸਲ ਪਰਮੇਸ਼ੁਰ ਨਾਲ ਹੈ—ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਸਮਝਣ ਵਿੱਚ ਉਨ੍ਹਾਂ ਦਾ ਗਿਆਨ ਅਸਫ਼ਲ ਰਿਹਾ ਹੈ, ਜਿਨ੍ਹਾਂ ਨਾਲ ਉਨ੍ਹਾਂ ਦੇ ਗਿਆਨ ਦਾ ਸੰਬੰਧ ਪੂਰੀ ਤਰ੍ਹਾਂ ਨਾਲ ਟੁੱਟ ਚੁੱਕਾ ਹੈ, ਅਤੇ ਉਹ ਇਸ ਤੋਂ ਇੰਨੀ ਦੂਰ ਹਨ ਜਿੰਨਾ ਉੱਤਰੀ ਅਤੇ ਦੱਖਣੀ ਧੁਰੇ ਇੱਕ ਦੂਜੇ ਤੋਂ ਹਨ। ਇਸ ਤਰੀਕੇ ਨਾਲ, ਹਾਲਾਂਕਿ ਇਹ ਲੋਕ ਪਰਮੇਸ਼ੁਰ ਦੇ ਵਚਨਾਂ ਦੇ ਪ੍ਰਬੰਧ ਅਤੇ ਪੋਸ਼ਣ ਦੇ ਅਧੀਨ ਹੀ ਜੀਉਂਦੇ ਹਨ, ਪਰ ਫਿਰ ਵੀ ਉਹ ਸੱਚਮੁੱਚ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦੇ ਮਾਰਗ ਉੱਪਰ ਚੱਲਣ ਦੇ ਅਯੋਗ ਹੁੰਦੇ ਹਨ। ਇਸ ਦਾ ਅਸਲ ਕਾਰਨ ਇਹ ਹੈ ਕਿ ਉਹ ਕਦੇ ਵੀ ਪਰਮੇਸ਼ੁਰ ਨਾਲ ਵਾਕਫ਼ ਨਹੀਂ ਹੋਏ, ਨਾ ਹੀ ਉਨ੍ਹਾਂ ਦਾ ਕਦੇ ਉਸ ਨਾਲ ਸੱਚਾ ਸੰਪਰਕ ਹੋਇਆ ਹੈ ਜਾਂ ਸੰਗਤ ਹੋਈ ਹੈ, ਅਤੇ ਇਸ ਲਈ ਉਨ੍ਹਾਂ ਦੇ ਲਈ ਪਰਮੇਸ਼ੁਰ ਨਾਲ ਆਪਸੀ ਸਮਝ ’ਤੇ ਪਹੁੰਚਣਾ ਜਾਂ ਆਪਣੇ ਆਪ ਵਿੱਚ ਪਰਮੇਸ਼ੁਰ ਲਈ ਸੱਚਾ ਵਿਸ਼ਵਾਸ ਜਗਾਉਣਾ, ਉਸ ਦੇ ਪਿੱਛੇ ਚੱਲਣਾ, ਜਾਂ ਉਸ ਦੀ ਉਪਾਸਨਾ ਕਰਨਾ ਅਸੰਭਵ ਹੁੰਦਾ ਹੈ। ਕਿ ਉਨ੍ਹਾਂ ਨੂੰ ਇਸ ਪ੍ਰਕਾਰ ਪਰਮੇਸ਼ੁਰ ਦੇ ਵਚਨਾਂ ਦਾ ਸਤਿਕਾਰ ਕਰਨਾ ਚਾਹੀਦਾ ਹੈ, ਕਿ ਉਨ੍ਹਾਂ ਨੂੰ ਇਸ ਤਰ੍ਹਾਂ ਪਰਮੇਸ਼ੁਰ ਦਾ ਸਤਿਕਾਰ ਕਰਨਾ ਚਾਹੀਦਾ ਹੈ—ਇਸ ਦ੍ਰਿਸ਼ਟੀਕੋਣ ਅਤੇ ਰਵੱਈਏ ਨੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਹੰਭਲਿਆਂ ਤੋਂ ਖਾਲੀ ਹੱਥ ਵਾਪਸ ਪਰਤਣ ਦੀ ਸਜ਼ਾ ਦਿੱਤੀ ਹੈ, ਉਨ੍ਹਾਂ ਨੂੰ ਸਦਾਕਾਲ ਲਈ ਕਦੇ ਵੀ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦੇ ਮਾਰਗ ’ਤੇ ਤੁਰਨ ਯੋਗ ਨਾ ਹੋਣ ਦੀ ਸਜ਼ਾ ਦਿੱਤੀ ਹੈ। ਉਹ ਟੀਚਾ ਜਿਸ ਦੇ ਲਈ ਉਹ ਯਤਨ ਕਰ ਰਹੇ ਹਨ, ਅਤੇ ਜਿਸ ਦਿਸ਼ਾ ਵਿੱਚ ਉਹ ਜਾ ਰਹੇ ਹਨ, ਇਹ ਦਰਸਾਉਂਦਾ ਹੈ ਕਿ ਉਹ ਸਦਾਕਾਲ ਲਈ ਪਰਮੇਸ਼ੁਰ ਦੇ ਦੁਸ਼ਮਣ ਹਨ, ਅਤੇ ਇਹ ਕਿ ਉਹ ਸਦਾਕਾਲ ਲਈ ਮੁਕਤੀ ਪ੍ਰਾਪਤ ਨਹੀਂ ਕਰ ਸਕਣਗੇ।

ਜੇ, ਉਸ ਵਿਅਕਤੀ ਦੇ ਵਿਸ਼ੇ ਵਿੱਚ ਜਿਹੜਾ ਕਈ ਸਾਲਾਂ ਤੋਂ ਪਰਮੇਸ਼ੁਰ ਦੇ ਪਿੱਛੇ ਚੱਲਦਾ ਆਇਆ ਹੈ ਅਤੇ ਕਈ ਸਾਲਾਂ ਤੋਂ ਉਸ ਦੇ ਵਚਨਾਂ ਦੇ ਪ੍ਰਬੰਧ ਦਾ ਅਨੰਦ ਮਾਣਿਆ ਹੈ, ਪਰਮੇਸ਼ੁਰ ਬਾਰੇ ਉਸ ਦੀ ਪਰਿਭਾਸ਼ਾ ਜ਼ਰੂਰੀ ਤੌਰ ਤੇ ਕਿਸੇ ਵੀ ਅਜਿਹੇ ਵਿਅਕਤੀ ਵਰਗੀ ਹੈ ਜੋ ਸ਼ਰਧਾ ਨਾਲ ਮੂਰਤੀਆਂ ਅੱਗੇ ਝੁੱਕ ਕੇ ਮੱਥਾ ਟੇਕਦਾ ਹੈ, ਤਾਂ ਇਸ ਦਾ ਅਰਥ ਇਹ ਹੋਵੇਗਾ ਕਿ ਇਸ ਵਿਅਕਤੀ ਨੇ ਪਰਮੇਸ਼ੁਰ ਦੇ ਵਚਨਾਂ ਦੀ ਸੱਚਾਈ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਉਸ ਨੇ ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਨਹੀਂ ਕੀਤਾ ਹੈ, ਅਤੇ ਇਸੇ ਕਾਰਨ ਅਸਲੀਅਤ, ਸੱਚਾਈ, ਮਨੋਰਥ ਅਤੇ ਮਨੁੱਖਤਾ ਦੀਆਂ ਮੰਗਾਂ, ਜੋ ਸਭ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਮੌਜੂਦ ਹਨ, ਦਾ ਉਸ ਵਿਅਕਤੀ ਨਾਲ ਕੋਈ ਵੀ ਲੈਣਾ-ਦੇਣਾ ਨਹੀਂ ਹੈ। ਕਹਿਣ ਦਾ ਭਾਵ ਇਹ ਹੈ, ਕਿ ਭਾਵੇਂ ਅਜਿਹਾ ਵਿਅਕਤੀ ਪਰਮੇਸ਼ੁਰ ਦੇ ਵਚਨਾਂ ਦੇ ਸਤਹੀ ਅਰਥਾਂ ਉੱਪਰ ਜਿੰਨੀ ਵੀ ਸਖਤ ਮਿਹਨਤ ਕਰਦਾ ਹੋਵੇ, ਸਭ ਵਿਅਰਥ ਹੈ: ਕਿਉਂਕਿ ਜਿਸ ਚੀਜ਼ ਦਾ ਉਹ ਪਿੱਛਾ ਕਰਦੇ ਹਨ ਉਹ ਸਿਰਫ਼ ਵਚਨ ਹੁੰਦੇ ਹਨ, ਉਨ੍ਹਾਂ ਨੂੰ ਜੋ ਨਿਰਸੰਦੇਹ ਪ੍ਰਾਪਤ ਹੋਵੇਗਾ ਉਹ ਵੀ ਸਿਰਫ਼ ਵਚਨ ਹੀ ਹੋਣਗੇ। ਭਾਵੇਂ ਪਰਮੇਸ਼ੁਰ ਦੁਆਰਾ ਬੋਲੇ ਗਏ ਵਚਨ ਬਾਹਰੋਂ ਦਿਖਣ ਵਿੱਚ ਸਪਸ਼ਟ ਹੋਣ ਜਾਂ ਅਥਾਹ ਡੂੰਘਾਈ ਵਾਲੇ, ਇਹ ਸਭ ਮਨੁੱਖ ਲਈ ਜ਼ਰੂਰੀ ਸੱਚਾਈਆਂ ਹਨ ਜਦੋਂ ਉਹ ਜੀਵਨ ਵਿੱਚ ਪ੍ਰਵੇਸ਼ ਕਰਦਾ ਹੈ; ਇਹ ਜੀਉਂਦੇ ਪਾਣੀਆਂ ਦਾ ਸੋਮਾ ਹਨ ਜੋ ਮਨੁੱਖ ਨੂੰ ਆਤਮਾ ਅਤੇ ਸਰੀਰ ਦੋਵਾਂ ਵਿੱਚ ਜੀਉਂਦੇ ਰਹਿਣ ਦੇ ਯੋਗ ਬਣਾਉਂਦਾ ਹੈ। ਉਹ ਮਨੁੱਖ ਨੂੰ ਉਹ ਪ੍ਰਦਾਨ ਕਰਦੇ ਹਨ ਜੋ ਉਸ ਨੂੰ ਜੀਉਂਦੇ ਰਹਿਣ ਲਈ ਲੋੜੀਂਦਾ ਹੈ; ਉਸ ਦੇ ਰੋਜ਼ਮਰ੍ਹਾ ਦੇ ਜੀਵਨ ਨੂੰ ਚਲਾਉਣ ਲਈ ਸਿਧਾਂਤ ਅਤੇ ਧਾਰਮਿਕ ਨਿਯਮ; ਉਹ ਮਾਰਗ, ਟੀਚਾ, ਅਤੇ ਦਿਸ਼ਾ ਜਿਸ ਰਾਹੀਂ ਉਸ ਨੂੰ ਮੁਕਤੀ ਪ੍ਰਾਪਤ ਕਰਨ ਲਈ ਲੰਘਣਾ ਜ਼ਰੂਰੀ ਹੈ; ਹਰ ਉਹ ਸੱਚਾਈ ਜੋ ਉਸ ਵਿੱਚ ਪਰਮੇਸ਼ੁਰ ਦੇ ਸਾਹਮਣੇ ਇੱਕ ਸਿਰਜੇ ਹੋਏ ਪ੍ਰਾਣੀ ਦੇ ਰੂਪ ਵਿੱਚ ਹੋਣੀ ਚਾਹੀਦੀ ਹੈ; ਅਤੇ ਇਸ ਬਾਰੇ ਹਰ ਸੱਚਾਈ ਕਿ ਮਨੁੱਖ ਪਰਮੇਸ਼ੁਰ ਦੀ ਆਗਿਆਕਾਰੀ ਅਤੇ ਉਪਾਸਨਾ ਕਿਵੇਂ ਕਰਦਾ ਹੈ। ਇਹ ਉਹ ਭਰੋਸਾ ਹਨ ਜੋ ਮਨੁੱਖ ਦੇ ਜੀਉਂਦੇ ਰਹਿਣ ਨੂੰ ਯਕੀਨੀ ਬਣਾਉਂਦਾ ਹੈ, ਉਹ ਮਨੁੱਖ ਦੀ ਨਿੱਤ ਦੀ ਰੋਟੀ ਹਨ, ਅਤੇ ਉਹ ਅਜਿਹਾ ਮਜ਼ਬੂਤ ਸਹਾਰਾ ਵੀ ਹਨ ਜੋ ਮਨੁੱਖ ਨੂੰ ਮਜ਼ਬੂਤ ਅਤੇ ਟਿਕੇ ਰਹਿਣ ਦੇ ਯੋਗ ਬਣਾਉਂਦਾ ਹੈ। ਉਹ ਅਸਲ ਮਨੁੱਖਤਾ ਦੀ ਸੱਚਾਈ ਦੀ ਅਸਲੀਅਤ ਨਾਲ ਭਰਪੂਰ ਹਨ ਕਿਉਂਕਿ ਇਹ ਸਿਰਜੀ ਹੋਈ ਮਨੁੱਖਜਾਤੀ ਦੁਆਰਾ ਜੀਉਣ ਵਿੱਚ ਦਿਖਾਈ ਜਾਂਦੀ ਹੈ, ਉਸ ਸੱਚਾਈ ਨਾਲ ਭਰਪੂਰ ਹਨ ਜਿਸ ਦੁਆਰਾ ਮਨੁੱਖਜਾਤੀ ਭ੍ਰਿਸ਼ਟਤਾ ਤੋਂ ਮੁਕਤ ਹੋ ਜਾਂਦੀ ਹੈ ਅਤੇ ਸ਼ਤਾਨ ਦੇ ਜਾਲਾਂ ਤੋਂ ਬਚ ਨਿਕਲਦੀ ਹੈ, ਅਣਥੱਕ ਸਿੱਖਿਆਵਾਂ, ਧਾਰਮਿਕ ਨਸੀਹਤਾਂ, ਹੌਸਲੇ ਅਤੇ ਦਿਲਾਸੇ ਨਾਲ ਭਰਪੂਰ ਹਨ ਜੋ ਸਿਰਜਣਹਾਰ ਸਿਰਜੀ ਹੋਈ ਮਨੁੱਖਤਾ ਨੂੰ ਦਿੰਦਾ ਹੈ। ਇਹ ਉਹ ਚਾਨਣ-ਮੁਨਾਰਾ ਹਨ ਜੋ ਮਨੁੱਖਾਂ ਨੂੰ ਉਸ ਸਭ ਨੂੰ ਸਮਝਣ ਲਈ ਸੇਧ ਦਿੰਦਾ ਅਤੇ ਪ੍ਰਕਾਸ਼ਮਾਨ ਕਰਦਾ ਹੈ ਜੋ ਹਾਂ-ਪੱਖੀ ਹੈ, ਉਹ ਭਰੋਸਾ ਹੈ ਜੋ ਯਕੀਨੀ ਬਣਾਉਂਦਾ ਹੈ ਕਿ ਜੋ ਕੁਝ ਵੀ ਧਰਮੀ ਅਤੇ ਭਲਾ ਹੈ, ਮਨੁੱਖ ਉਸ ਨੂੰ ਜੀਉਣ ਵਿੱਚ ਦਿਖਾਏਗਾ ਅਤੇ ਉਸ ਨੂੰ ਧਾਰਨ ਕਰੇਗਾ, ਉਹ ਕਸੌਟੀ ਹਨ ਜਿਸ ਦੁਆਰਾ ਸਭ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਦਾ ਮੁਲਾਂਕਣ ਕੀਤਾ ਜਾਂਦਾ ਹੈ, ਅਤੇ ਉਹ ਦਿਸ਼ਾ ਸੂਚਕ ਵੀ ਹੈ ਜੋ ਮੁਕਤੀ ਅਤੇ ਚਾਨਣ ਦੇ ਮਾਰਗ ਵੱਲ ਮਨੁੱਖਾਂ ਦੀ ਅਗਵਾਈ ਕਰਦਾ ਹੈ। ਸਿਰਫ਼ ਪਰਮੇਸ਼ੁਰ ਦੇ ਵਚਨਾਂ ਦੇ ਵਿਹਾਰਕ ਅਨੁਭਵ ਵਿੱਚ ਹੀ ਮਨੁੱਖ ਨੂੰ ਸੱਚਾਈ ਅਤੇ ਜੀਵਨ ਦੀ ਪੂਰਤੀ ਕੀਤੀ ਜਾ ਸਕਦੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਅਸਲ ਮਨੁੱਖਤਾ ਕੀ ਹੈ, ਇੱਕ ਸਾਰਥਕ ਜੀਵਨ ਕੀ ਹੈ, ਇੱਕ ਸੱਚਾ ਸਿਰਜਿਆ ਹੋਇਆ ਜੀਵ ਕੀ ਹੈ, ਪਰਮੇਸ਼ੁਰ ਦੀ ਅਸਲ ਆਗਿਆਕਾਰੀ ਕੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਉਸ ਨੂੰ ਪਰਮੇਸ਼ੁਰ ਦੀ ਪਰਵਾਹ ਕਿਸ ਤਰ੍ਹਾਂ ਕਰਨੀ ਚਾਹੀਦੀ ਹੈ, ਇੱਕ ਸਿਰਜੇ ਹੋਏ ਪ੍ਰਾਣੀ ਦਾ ਫ਼ਰਜ਼ ਕਿਵੇਂ ਨਿਭਾਉਣਾ ਹੈ, ਅਤੇ ਇੱਕ ਅਸਲ ਮਨੁੱਖ ਦੀ ਸਮਾਨਤਾ ਕਿਵੇਂ ਧਾਰਨ ਕਰਨੀ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਸੱਚੀ ਨਿਹਚਾ ਅਤੇ ਸੱਚੀ ਉਪਾਸਨਾ ਦਾ ਕੀ ਅਰਥ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਇਹ ਸਮਝ ਸਕਦਾ ਹੈ ਕਿ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦਾ ਸ਼ਾਸਕ ਕੌਣ ਹੈ; ਸਿਰਫ਼ ਇਸ ਵਿੱਚ ਹੀ ਮਨੁੱਖ ਉਨ੍ਹਾਂ ਸਾਧਨਾਂ ਬਾਰੇ ਸਮਝ ਸਕਦਾ ਹੈ ਜਿਨ੍ਹਾਂ ਦੁਆਰਾ ਉਹ ਜੋ ਸਾਰੀ ਸ੍ਰਿਸ਼ਟੀ ਦਾ ਮਾਲਕ ਹੈ, ਸ੍ਰਿਸ਼ਟੀ ਉੱਪਰ ਰਾਜ ਕਰਦਾ ਹੈ, ਉਸ ਦੀ ਅਗਵਾਈ ਕਰਦਾ ਹੈ ਅਤੇ ਸਿਰਜਣਾ ਦਾ ਪ੍ਰਬੰਧ ਕਰਦਾ ਹੈ; ਅਤੇ ਸਿਰਫ਼ ਇਸ ਵਿੱਚ ਹੀ ਮਨੁੱਖ ਉਨ੍ਹਾਂ ਸਾਧਨਾਂ ਬਾਰੇ ਸਮਝ ਅਤੇ ਸੋਝੀ ਹਾਸਲ ਕਰ ਸਕਦਾ ਹੈ ਜਿਨ੍ਹਾਂ ਦੁਆਰਾ ਉਹ ਜੋ ਸਾਰੀ ਸ੍ਰਿਸ਼ਟੀ ਦਾ ਮਾਲਕ ਹੈ, ਹੋਂਦ ਵਿੱਚ ਹੈ, ਪ੍ਰਗਟ ਹੁੰਦਾ ਹੈ, ਅਤੇ ਕੰਮ ਕਰਦਾ ਹੈ। ਪਰਮੇਸ਼ੁਰ ਦੇ ਵਚਨਾਂ ਦੇ ਅਸਲ ਅਨੁਭਵ ਤੋਂ ਅਲੱਗ ਹੋ ਕੇ, ਮਨੁੱਖ ਕੋਲ ਪਰਮੇਸ਼ੁਰ ਦੇ ਵਚਨਾਂ ਅਤੇ ਸੱਚਾਈ ਦਾ ਕੋਈ ਅਸਲ ਗਿਆਨ ਜਾਂ ਸੋਝੀ ਨਹੀਂ ਹੁੰਦੀ। ਇਹੋ ਜਿਹਾ ਵਿਅਕਤੀ ਨਿਰੀ ਜੀਉਂਦੀ ਲਾਸ਼, ਪੂਰੀ ਤਰ੍ਹਾਂ ਖੋਖਲਾ ਹੁੰਦਾ ਹੈ, ਅਤੇ ਸਿਰਜਣਹਾਰ ਨਾਲ ਸੰਬੰਧਤ ਸਾਰੇ ਗਿਆਨ ਦਾ ਉਸ ਦੇ ਨਾਲ ਬਿਲਕੁਲ ਕੋਈ ਵੀ ਲੈਣ-ਦੇਣ ਨਹੀਂ ਹੁੰਦਾ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਅਜਿਹੇ ਆਦਮੀ ਨੇ ਕਦੇ ਵੀ ਉਸ ਵਿੱਚ ਵਿਸ਼ਵਾਸ ਨਹੀਂ ਕੀਤਾ ਹੈ, ਅਤੇ ਨਾ ਹੀ ਕਦੇ ਉਸ ਦਾ ਪਾਲਣ ਕੀਤਾ ਹੈ, ਅਤੇ ਇਸ ਲਈ ਪਰਮੇਸ਼ੁਰ ਉਸ ਨੂੰ ਨਾ ਤਾਂ ਆਪਣਾ ਵਿਸ਼ਵਾਸੀ ਮੰਨਦਾ ਹੈ ਅਤੇ ਨਾ ਹੀ ਆਪਣਾ ਅਨੁਯਾਈ, ਇੱਕ ਸਿਰਜਿਆ ਹੋਇਆ ਅਸਲ ਪ੍ਰਾਣੀ ਮੰਨਣਾ ਤਾਂ ਦੂਰ ਦੀ ਗੱਲ ਰਹੀ।

ਇੱਕ ਸੱਚੇ ਸਿਰਜੇ ਹੋਏ ਪ੍ਰਾਣੀ ਲਈ ਇਹ ਜਾਣਨਾ ਜ਼ਰੂਰੀ ਹੈ ਕਿ ਸਿਰਜਣਹਾਰ ਕੌਣ ਹੈ, ਮਨੁੱਖ ਦੀ ਸਿਰਜਣਾ ਦਾ ਉਦੇਸ਼ ਕੀ ਹੈ, ਇੱਕ ਸਿਰਜੇ ਹੋਏ ਪ੍ਰਾਣੀ ਦੀਆਂ ਜ਼ਿੰਮੇਵਾਰੀਆਂ ਨੂੰ ਕਿਵੇਂ ਨਿਭਾਉਣਾ ਹੈ, ਅਤੇ ਸਾਰੀ ਸ੍ਰਿਸ਼ਟੀ ਦੇ ਪ੍ਰਭੂ ਦੀ ਉਪਾਸਨਾ ਕਿਵੇਂ ਕਰਨੀ ਹੈ, ਉਸ ਦੇ ਲਈ ਸਿਰਜਣਹਾਰ ਦੇ ਮਨੋਰਥਾਂ, ਇੱਛਾਵਾਂ, ਅਤੇ ਮੰਗਾਂ ਨੂੰ ਸਮਝਣਾ, ਸਮਝ ਕੇ ਗ੍ਰਹਿਣ ਕਰਨਾ, ਜਾਣਨਾ, ਅਤੇ ਉਨ੍ਹਾਂ ਦੀ ਪਰਵਾਹ ਕਰਨਾ ਜ਼ਰੂਰੀ ਹੈ, ਅਤੇ ਉਸ ਨੂੰ ਜ਼ਰੂਰੀ ਤੌਰ ਤੇ ਸਿਰਜਣਹਾਰ ਦੇ ਸੱਚੇ ਮਾਰਗ ਦੇ ਅਨੁਸਾਰ ਹੀ ਵਿਹਾਰ ਕਰਨਾ ਚਾਹੀਦਾ ਹੈ—ਪਰਮੇਸ਼ੁਰ ਦਾ ਭੈ ਮੰਨਣਾ ਅਤੇ ਬੁਰਾਈਆਂ ਨੂੰ ਤਿਆਗਣਾ।

ਪਰਮੇਸ਼ੁਰ ਦਾ ਭੈ ਮੰਨਣ ਦਾ ਕੀ ਅਰਥ ਹੈ? ਅਤੇ ਕੋਈ ਬੁਰਾਈ ਨੂੰ ਕਿਵੇਂ ਤਿਆਗ ਸਕਦਾ ਹੈ?

“ਪਰਮੇਸ਼ੁਰ ਦਾ ਭੈ ਮੰਨਣ” ਦਾ ਅਰਥ ਅਗਿਆਤ ਡਰ ਅਤੇ ਦਹਿਸ਼ਤ ਨਹੀਂ ਹੈ, ਅਤੇ ਨਾ ਹੀ ਇਨ੍ਹਾਂ ਤੋਂ ਬਚਣਾ ਹੈ, ਨਾ ਦੂਰੀ ਬਣਾ ਕੇ ਰੱਖਣਾ ਹੈ, ਨਾ ਹੀ ਇਹ ਮੂਰਤੀਕਰਣ ਜਾਂ ਅੰਧਵਿਸ਼ਵਾਸ ਹੈ। ਇਸ ਦੀ ਬਜਾਏ, ਇਹ ਪ੍ਰਸ਼ੰਸਾ, ਸਤਿਕਾਰ, ਭਰੋਸਾ, ਸਮਝ, ਪਰਵਾਹ, ਆਗਿਆਕਾਰੀ, ਪਵਿੱਤਰੀਕਰਣ, ਪ੍ਰੇਮ, ਅਤੇ ਇਸ ਦੇ ਨਾਲ ਹੀ ਬਿਨਾ ਸ਼ਰਤ ਅਤੇ ਬਿਨਾ ਸ਼ਿਕਾਇਤ ਉਪਾਸਨਾ, ਨਿਸਤਾਰਾ ਅਤੇ ਅਧੀਨਗੀ ਹੈ। ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਪ੍ਰਸ਼ੰਸਾ, ਸੱਚਾ ਭਰੋਸਾ, ਸੱਚੀ ਸਮਝ, ਸੱਚੀ ਪਰਵਾਹ ਜਾਂ ਆਗਿਆਕਾਰੀ ਨਹੀਂ ਹੋਵੇਗੀ, ਸਗੋਂ ਸਿਰਫ਼ ਡਰ ਅਤੇ ਬੇਚੈਨੀ, ਸਿਰਫ਼ ਸ਼ੱਕ, ਗਲਤਫ਼ਹਿਮੀ, ਟਾਲ-ਮਟੋਲ, ਅਤੇ ਆਨਾ-ਕਾਨੀ ਹੋਵੇਗੀ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਪਵਿੱਤਰਤਾ ਅਤੇ ਨਿਸਤਾਰਾ ਨਹੀਂ ਹੋਣਗੇ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਕੋਲ ਸੱਚੀ ਉਪਾਸਨਾ ਅਤੇ ਅਧੀਨਗੀ ਨਹੀਂ ਹੋਵੇਗੀ, ਸਿਰਫ਼ ਅੰਨ੍ਹਾ ਮੂਰਤੀਕਰਣ ਅਤੇ ਅੰਧਵਿਸ਼ਵਾਸ ਹੋਣਗੇ; ਪਰਮੇਸ਼ੁਰ ਦੇ ਸੱਚੇ ਗਿਆਨ ਤੋਂ ਬਗੈਰ, ਮਨੁੱਖਤਾ ਸੰਭਵ ਤੌਰ ਤੇ ਪਰਮੇਸ਼ੁਰ ਦੇ ਸੱਚੇ ਮਾਰਗ ਦੇ ਅਨੁਸਾਰ ਕਾਰਜ ਨਹੀਂ ਕਰ ਸਕਦੀ, ਜਾਂ ਪਰਮੇਸ਼ੁਰ ਦਾ ਭੈ ਨਹੀਂ ਮੰਨ ਸਕਦੀ, ਜਾਂ ਬੁਰਾਈ ਨੂੰ ਨਹੀਂ ਤਿਆਗ ਸਕਦੀ। ਇਸ ਦੇ ਉਲਟ, ਹਰ ਉਹ ਗਤੀਵਿਧੀ ਅਤੇ ਵਿਹਾਰ ਜਿਸ ਵਿੱਚ ਮਨੁੱਖ ਸ਼ਾਮਲ ਹੋਵੇਗਾ ਉਹ ਪਰਮੇਸ਼ੁਰ ਦੇ ਬਾਰੇ ਨਿੰਦਾਪੂਰਨ ਤੁਹਮਤਾਂ ਅਤੇ ਬਦਨਾਮ ਕਰਨ ਵਾਲੇ ਨਿਰਣਿਆਂ ਦੇ ਨਾਲ, ਅਤੇ ਸੱਚਾਈ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਸਹੀ ਅਰਥਾਂ ਦੇ ਉਲਟ ਬੁਰੇ ਆਚਰਣ ਦੇ ਨਾਲ, ਵਿਦ੍ਰੋਹ ਅਤੇ ਅਵੱਗਿਆ ਭਰਿਆ ਹੋਵੇਗਾ।

ਜਦੋਂ ਮਨੁੱਖਤਾ ਨੂੰ ਪਰਮੇਸ਼ੁਰ ਉੱਤੇ ਸੱਚਾ ਭਰੋਸਾ ਹੋ ਜਾਵੇਗਾ, ਤਾਂ ਉਹ ਸੱਚਾਈ ਨਾਲ ਉਸ ਦੇ ਪਿੱਛੇ ਚੱਲੇਗੀ ਅਤੇ ਉਸ ਉੱਪਰ ਨਿਰਭਰ ਕਰੇਗੀ; ਸਿਰਫ਼ ਪਰਮੇਸ਼ੁਰ ਉੱਤੇ ਅਸਲ ਭਰੋਸੇ ਅਤੇ ਨਿਰਭਰਤਾ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਸਮਝ ਅਤੇ ਸੋਝੀ ਆ ਸਕਦੀ ਹੈ; ਪਰਮੇਸ਼ੁਰ ਦੀ ਅਸਲ ਸੋਝੀ ਦੇ ਨਾਲ ਹੀ ਉਸ ਦੇ ਲਈ ਅਸਲ ਪਰਵਾਹ ਵੀ ਆਉਂਦੀ ਹੈ; ਸਿਰਫ਼ ਪਰਮੇਸ਼ੁਰ ਦੀ ਸੱਚੀ ਪਰਵਾਹ ਦੇ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਆਗਿਆਕਾਰੀ ਆ ਸਕਦੀ ਹੈ; ਸਿਰਫ਼ ਪਰਮੇਸ਼ੁਰ ਪ੍ਰਤੀ ਸੱਚੀ ਆਗਿਆਕਾਰੀ ਦੇ ਨਾਲ ਹੀ ਮਨੁੱਖਤਾ ਵਿੱਚ ਸੱਚੀ ਪਵਿੱਤਰਤਾ ਆ ਸਕਦੀ ਹੈ; ਸਿਰਫ਼ ਪਰਮੇਸ਼ੁਰ ਲਈ ਸੱਚੀ ਪਵਿੱਤਰਤਾ ਦੇ ਨਾਲ ਹੀ ਮਨੁੱਖਤਾ ਕੋਲ ਉਹ ਨਿਸਤਾਰਾ ਹੋ ਸਕਦਾ ਹੈ ਜੋ ਬਿਨਾ ਸ਼ਰਤ ਅਤੇ ਬਿਨਾ ਸ਼ਿਕਾਇਤ ਦੇ ਹੈ; ਸਿਰਫ਼ ਸੱਚੇ ਭਰੋਸੇ ਅਤੇ ਨਿਰਭਰਤਾ, ਸੱਚੀ ਸਮਝ ਅਤੇ ਪਰਵਾਹ, ਸੱਚੀ ਆਗਿਆਕਾਰੀ, ਸੱਚੀ ਪਵਿੱਤਰਤਾ ਅਤੇ ਫਲ ਦੇ ਨਾਲ ਹੀ ਮਨੁੱਖਤਾ ਸੱਚਮੁੱਚ ਪਰਮੇਸ਼ੁਰ ਦੇ ਸੁਭਾਅ ਅਤੇ ਤੱਤ ਨੂੰ ਅਤੇ ਸਿਰਜਣਹਾਰ ਦੀ ਪਛਾਣ ਨੂੰ ਜਾਣ ਸਕਦੀ ਹੈ; ਜਦੋਂ ਮਨੁੱਖਤਾ ਸੱਚਮੁੱਚ ਸਿਰਜਣਹਾਰ ਨੂੰ ਜਾਣ ਲੈਂਦੀ ਹੈ, ਸਿਰਫ਼ ਉਦੋਂ ਹੀ ਉਹ ਆਪਣੇ ਆਪ ਵਿੱਚ ਸੱਚੀ ਉਪਾਸਨਾ ਅਤੇ ਅਧੀਨਗੀ ਨੂੰ ਜਗਾ ਸਕਦੀ ਹੈ; ਜਦੋਂ ਉਸ ਵਿੱਚ ਸਿਰਜਣਹਾਰ ਲਈ ਸੱਚੀ ਉਪਾਸਨਾ ਅਤੇ ਅਧੀਨਗੀ ਹੋਵੇਗੀ, ਸਿਰਫ਼ ਉਦੋਂ ਹੀ ਮਨੁੱਖਤਾ ਸੱਚਮੁੱਚ ਆਪਣੇ ਦੁਸ਼ਟ ਤਰੀਕਿਆਂ ਨੂੰ ਛੱਡ ਸਕੇਗੀ, ਕਹਿਣ ਦਾ ਭਾਵ, ਬੁਰਾਈ ਨੂੰ ਤਿਆਗ ਸਕੇਗੀ।

“ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ” ਦੀ ਸਮੁੱਚੀ ਪ੍ਰਕਿਰਿਆ ਵਿੱਚ ਇਹ ਸਭ ਸ਼ਾਮਲ ਹੈ, ਅਤੇ ਇਹੀ ਸਮੁੱਚੇ ਰੂਪ ਵਿੱਚ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦਾ ਪੂਰਾ ਨਿਚੋੜ ਹੈ। ਇਹ ਉਹ ਮਾਰਗ ਹੈ ਜਿਸ ਨੂੰ ਤੈਅ ਕਰਨਾ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਲਈ ਜ਼ਰੂਰੀ ਹੈ।

“ਪਰਮੇਸ਼ੁਰ ਦਾ ਭੈ ਮੰਨਣਾ ਅਤੇ ਬੁਰਾਈ ਨੂੰ ਤਿਆਗਣਾ” ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਅਣਗਿਣਤ ਧਾਗਿਆਂ ਨਾਲ ਅਟੁੱਟ ਰੂਪ ਵਿੱਚ ਜੁੜੇ ਹੋਏ ਹਨ, ਅਤੇ ਉਨ੍ਹਾਂ ਵਿਚਾਲੇ ਸੰਬੰਧ ਆਪਣੇ ਆਪ ਵਿੱਚ ਸਪਸ਼ਟ ਹੈ। ਜੇ ਕੋਈ ਬੁਰਾਈ ਨੂੰ ਤਿਆਗਣਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਨੂੰ ਪਰਮੇਸ਼ੁਰ ਦਾ ਸੱਚਾ ਡਰ ਹੋਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦਾ ਸੱਚਾ ਡਰ ਹਾਸਲ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਨੂੰ ਪਰਮੇਸ਼ੁਰ ਦਾ ਅਸਲ ਗਿਆਨ ਹੋਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦਾ ਗਿਆਨ ਹਾਸਲ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਲਈ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨਾ, ਪਰਮੇਸ਼ੁਰ ਦੇ ਵਚਨਾਂ ਦੀ ਅਸਲੀਅਤ ਵਿੱਚ ਪ੍ਰਵੇਸ਼ ਕਰਨਾ, ਪਰਮੇਸ਼ੁਰ ਵੱਲੋਂ ਸੁਧਾਰ ਅਤੇ ਤਾੜਨਾ ਦਾ ਅਨੁਭਵ ਕਰਨਾ, ਉਸ ਦੀ ਤਾੜਨਾ ਅਤੇ ਨਿਆਂ ਦਾ ਅਨੁਭਵ ਕਰਨਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਲਈ ਪਰਮੇਸ਼ੁਰ ਦੇ ਵਚਨਾਂ ਦੇ ਸਨਮੁੱਖ ਆਉਣਾ, ਅਤੇ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਸਮੇਤ ਸਭ ਤਰ੍ਹਾਂ ਦੇ ਵਾਤਾਵਰਣ ਦੇ ਰੂਪ ਵਿੱਚ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਕਰਨ ਦੇ ਅਵਸਰ ਪ੍ਰਦਾਨ ਕਰਨ ਲਈ ਪਰਮੇਸ਼ੁਰ ਤੋਂ ਮੰਗਣਾ ਜ਼ਰੂਰੀ ਹੈ; ਜੇ ਕੋਈ ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦੇ ਵਚਨਾਂ ਦੇ ਸਨਮੁੱਖ ਆਉਣਾ ਚਾਹੁੰਦਾ ਹੈ, ਤਾਂ ਸਭ ਤੋਂ ਪਹਿਲਾਂ ਉਸ ਦੇ ਕੋਲ ਇੱਕ ਸਾਦਾ ਅਤੇ ਇਮਾਨਦਾਰ ਹਿਰਦਾ ਹੋਣਾ, ਸੱਚ ਨੂੰ ਸਵੀਕਾਰ ਕਰਨ ਦੀ ਤਤਪਰਤਾ, ਦੁੱਖ ਝੱਲਣ ਦੀ ਇੱਛਾ, ਬੁਰਿਆਈ ਨੂੰ ਤਿਆਗਣ ਦਾ ਸੰਕਲਪ ਅਤੇ ਹੌਸਲਾ, ਅਤੇ ਇੱਕ ਸੱਚਾ ਸਿਰਜਿਆ ਹੋਇਆ ਪ੍ਰਾਣੀ ਬਣਨ ਦੀ ਤਾਂਘ ਹੋਣੀ ਜ਼ਰੂਰੀ ਹੈ.... ਇਸ ਤਰੀਕੇ ਨਾਲ, ਕਦਮ-ਦਰ-ਕਦਮ ਅੱਗੇ ਵਧਦਿਆਂ ਤੂੰ ਪਰਮੇਸ਼ੁਰ ਦੇ ਹੋਰ ਨੇੜੇ ਆਉਂਦਾ ਜਾਵੇਂਗਾ, ਤੇਰਾ ਹਿਰਦਾ ਹੋਰ ਨਿਰਮਲ ਹੁੰਦਾ ਜਾਵੇਗਾ, ਅਤੇ ਪਰਮੇਸ਼ੁਰ ਬਾਰੇ ਤੇਰੇ ਗਿਆਨ ਦੇ ਨਾਲ-ਨਾਲ, ਤੇਰਾ ਜੀਵਨ ਅਤੇ ਜੀਉਂਦੇ ਰਹਿਣ ਦਾ ਮਹੱਤਵ, ਹੋਰ ਵੀ ਵਧੇਰੇ ਸਾਰਥਕ ਹੋ ਜਾਵੇਗਾ ਅਤੇ ਹੋਰ ਵੀ ਉੱਜਲ ਹੋ ਕੇ ਫ਼ੈਲੇਗਾ। ਉਦੋਂ ਤਕ ਜਦੋਂ ਇੱਕ ਦਿਨ, ਤੂੰ ਮਹਿਸੂਸ ਕਰੇਂਗਾ ਕਿ ਸਿਰਜਣਹਾਰ ਹੁਣ ਕੋਈ ਬੁਝਾਰਤ ਨਹੀਂ ਰਿਹਾ, ਕਿ ਸਿਰਜਣਹਾਰ ਤੇਰੇ ਤੋਂ ਕਦੇ ਵੀ ਲੁਕਿਆ ਹੋਇਆ ਨਹੀਂ ਰਿਹਾ ਹੈ, ਕਿ ਸਿਰਜਣਹਾਰ ਨੇ ਕਦੇ ਵੀ ਆਪਣਾ ਮੁੱਖ ਤੇਰੇ ਤੋਂ ਲੁਕਾਇਆ ਨਹੀਂ ਹੈ, ਕਿ ਸਿਰਜਣਹਾਰ ਤੇਰੇ ਤੋਂ ਬਿਲਕੁਲ ਵੀ ਦੂਰ ਨਹੀਂ ਹੈ, ਕਿ ਸਿਰਜਣਹਾਰ ਹੁਣ ਉਹ ਨਹੀਂ ਹੈ ਜਿਸ ਦੀ ਤੂੰ ਆਪਣੇ ਵਿਚਾਰਾਂ ਵਿੱਚ ਨਿਰੰਤਰ ਤਾਂਘ ਕਰਦਾ ਹੈਂ ਪਰ ਉਹ ਹੈ ਜਿਸ ਤਕ ਤੂੰ ਆਪਣੀਆਂ ਭਾਵਨਾਵਾਂ ਨਾਲ ਨਹੀਂ ਪਹੁੰਚ ਸਕਦਾ ਹੈਂ, ਕਿ ਉਹ ਅਸਲ ਵਿੱਚ ਅਤੇ ਸੱਚਮੁੱਚ ਤੇਰੇ ਖੱਬੇ ਅਤੇ ਸੱਜੇ ਖੜ੍ਹਾ ਰਖਵਾਲੀ ਕਰ ਰਿਹਾ ਹੈ, ਤੇਰੇ ਜੀਵਨ ਦੀ ਪੂਰਤੀ ਕਰ ਰਿਹਾ ਹੈ, ਅਤੇ ਤੇਰੇ ਨਸੀਬ ਦਾ ਨਿਯੰਤ੍ਰਣ ਕਰ ਰਿਹਾ ਹੈ। ਉਹ ਦੂਰ ਧਰਤੀ ਅਤੇ ਅਕਾਸ਼ ਦੇ ਦੁਮੇਲ ’ਤੇ ਨਹੀਂ ਹੈ, ਅਤੇ ਨਾ ਹੀ ਉਸ ਨੇ ਆਪਣੇ ਆਪ ਨੂੰ ਉਚਾਈ ’ਤੇ ਬੱਦਲਾਂ ਵਿੱਚ ਲੁਕਾਇਆ ਹੈ। ਉਹ ਬਿਲੁਕਲ ਤੇਰੇ ਕੋਲ ਹੈ, ਤੇਰੇ ਸਭ ਕੁਝ ਦਾ ਕਰਤਾ-ਧਰਤਾ ਹੈ, ਉਹ, ਉਹ ਸਭ ਕੁਝ ਹੈ ਜੋ ਤੇਰੇ ਕੋਲ ਹੈ, ਅਤੇ ਉਹੀ ਇੱਕੋ-ਇੱਕ ਚੀਜ਼ ਹੈ ਜੋ ਤੇਰੇ ਕੋਲ ਹੈ। ਅਜਿਹਾ ਪਰਮੇਸ਼ੁਰ ਤੈਨੂੰ ਹਿਰਦੇ ਤੋਂ ਉਸ ਦੇ ਨਾਲ ਪ੍ਰੇਮ ਕਰਨ ਦਿੰਦਾ ਹੈ, ਉਸ ਨਾਲ ਜੁੜੇ ਰਹਿਣ ਦਿੰਦਾ ਹੈ, ਉਸ ਨੂੰ ਘੁੱਟ ਕੇ ਫੜਨ ਦਿੰਦਾ ਹੈ, ਉਸ ਦੀ ਪ੍ਰਸ਼ੰਸਾ ਕਰਨ ਦਿੰਦਾ ਹੈ, ਉਸ ਨੂੰ ਗੁਆਉਣ ਤੋਂ ਡਰਨ ਦਿੰਦਾ ਹੈ, ਅਤੇ ਹੁਣ ਉਸ ਨੂੰ ਤਿਆਗਣ, ਉਸ ਦੀ ਅਵੱਗਿਆ ਕਰਨ, ਜਾਂ ਉਸ ਤੋਂ ਬਚਣ ਜਾਂ ਉਸ ਤੋਂ ਦੂਰ ਰਹਿਣ ਲਈ ਅਸਹਿਮਤ ਹੋਣ ਦਿੰਦਾ ਹੈ। ਤੂੰ ਸਿਰਫ਼ ਉਸੇ ਦੀ ਪਰਵਾਹ ਕਰਨੀ ਚਾਹੁੰਦਾ ਹੈਂ, ਉਸ ਦਾ ਆਗਿਆ ਪਾਲਣ ਕਰਨਾ ਚਾਹੁੰਦਾ ਹੈਂ, ਜੋ ਕੁਝ ਉਹ ਤੈਨੂੰ ਦਿੰਦਾ ਹੈ ਉਸ ਸਭ ਦਾ ਮੁੱਲ ਤਾਰਨਾ ਚਾਹੁੰਦਾ ਹੈਂ, ਅਤੇ ਉਸ ਦੇ ਅਧਿਕਾਰ ਦੇ ਅਧੀਨ ਹੋਣਾ ਚਾਹੁੰਦਾ ਹੈਂ। ਤੂੰ ਹੁਣ ਉਸ ਦੁਆਰਾ ਮਾਰਗਦਰਸ਼ਨ, ਪੂਰਤੀ, ਨਿਗਰਾਨੀ ਪ੍ਰਾਪਤ ਕਰਨ ਅਤੇ ਉਸ ਦੁਆਰਾ ਰੱਖ ਲਏ ਜਾਣ ਤੋਂ ਇਨਕਾਰ ਨਹੀਂ ਕਰਦਾ ਹੈਂ, ਹੁਣ ਉਸ ਚੀਜ਼ ਤੋਂ ਇਨਕਾਰ ਨਹੀਂ ਕਰਦਾ ਹੈਂ ਜਿਸ ਦਾ ਉਹ ਤੇਰੇ ਲਈ ਨਿਰਦੇਸ਼ ਦਿੰਦਾ ਹੈ ਅਤੇ ਵਿਧਾਨ ਬਣਾਉਂਦਾ ਹੈ। ਤੂੰ ਸਿਰਫ਼ ਉਸ ਦੇ ਪਿੱਛੇ ਚੱਲਣਾ ਚਾਹੁੰਦਾ ਹੈਂ, ਉਸ ਦੇ ਨਾਲ ਚੱਲਣਾ ਚਾਹੁੰਦਾ ਹੈਂ, ਤੂੰ ਸਿਰਫ਼ ਉਸ ਨੂੰ ਆਪਣੇ ਇੱਕੋ-ਇੱਕ ਜੀਵਨ ਵਜੋਂ ਸਵੀਕਾਰ ਕਰਨਾ ਚਾਹੁੰਦਾ ਹੈਂ, ਆਪਣੇ ਇੱਕੋ-ਇੱਕੋ ਪ੍ਰਭੂ ਵਜੋਂ ਸਵੀਕਾਰ ਕਰਨਾ ਚਾਹੁੰਦਾ ਹੈਂ, ਤੇਰਾ ਇੱਕੋ-ਇੱਕ ਪਰਮੇਸ਼ੁਰ।

ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ I

ਅੱਜ ਅਸੀਂ ਇੱਕ ਮਹੱਤਵਪੂਰਣ ਵਿਸ਼ੇ ਬਾਰੇ ਸੰਗਤੀ ਕਰ ਰਹੇ ਹਾਂ। ਇਹ ਅਜਿਹਾ ਵਿਸ਼ਾ ਹੈ ਜਿਸ ਉੱਪਰ ਪਰਮੇਸ਼ੁਰ ਦੇ ਕੰਮ ਦੀ ਸ਼ੁਰੂਆਤ ਤੋਂ ਲੈ ਕੇ ਹੀ ਚਰਚਾ ਕੀਤੀ ਗਈ ਅਤੇ ਜੋ ਹਰੇਕ ਵਿਅਕਤੀ ਲਈ ਬੇਹੱਦ ਮਹੱਤਵ ਰੱਖਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਇਹ ਅਜਿਹਾ ਮੁੱਦਾ ਹੈ ਜਿਸ ਨਾਲ ਹਰੇਕ ਵਿਅਕਤੀ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੀ ਪ੍ਰਕਿਰਿਆ ਦੌਰਾਨ ਸਾਹਮਣਾ ਹੋਏਗਾ; ਇਹ ਅਜਿਹਾ ਮੁੱਦਾ ਹੈ ਜਿਸ ਉੱਪਰ ਚਰਚਾ ਕਰਨਾ ਜ਼ਰੂਰੀ ਹੈ। ਇਹ ਇੱਕ ਬੇਹੱਦ ਅਹਿਮ, ਲਾਜ਼ਮੀ ਵਿਸ਼ਾ ਹੈ ਜਿਸ ਤੋਂ ਮਨੁੱਖਜਾਤੀ ਅਲੱਗ ਨਹੀਂ ਹੋ ਸਕਦੀ। ਇਸ ਦੇ ਮਹੱਤਵ ਬਾਰੇ ਕਹੀਏ, ਤਾਂ ਪਰਮੇਸ਼ੁਰ ਦੇ ਹਰੇਕ ਵਿਸ਼ਵਾਸੀ ਲਈ ਸਭ ਤੋਂ ਮਹੱਤਵਪੂਰਣ ਚੀਜ਼ ਕੀ ਹੈ? ਕੁਝ ਲੋਕ ਸੋਚਦੇ ਹਨ ਕਿ ਸਭ ਤੋਂ ਮਹੱਤਵਪੂਰਣ ਚੀਜ਼ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣਾ ਹੈ; ਕੁਝ ਲੋਕ ਵਿਸ਼ਵਾਸ ਕਰਦੇ ਹਨ ਕਿ ਪਰਮੇਸ਼ੁਰ ਦੇ ਹੋਰ ਜ਼ਿਆਦਾ ਵਚਨਾਂ ਨੂੰ ਖਾਣਾ ਅਤੇ ਪੀਣਾ ਸਭ ਤੋਂ ਮਹੱਤਵਪੂਰਣ ਹੈ; ਕੁਝ ਮਹਿਸੂਸ ਕਰਦੇ ਹਨ ਕਿ ਖੁਦ ਨੂੰ ਜਾਣਨਾ ਸਭ ਤੋਂ ਜ਼ਿਆਦਾ ਮਹੱਤਵਪੂਰਣ ਹੈ; ਹੋਰਨਾਂ ਦੀ ਰਾਏ ਹੈ ਕਿ ਸਭ ਤੋਂ ਜ਼ਿਆਦਾ ਮਹੱਤਵਪੂਰਣ ਗੱਲ ਇਹ ਜਾਣਨਾ ਹੈ ਕਿ ਪਰਮੇਸ਼ੁਰ ਰਾਹੀਂ ਮੁਕਤੀ ਦੀ ਖੋਜ ਕਿਵੇਂ ਕੀਤੀ ਜਾਏ, ਪਰਮੇਸ਼ੁਰ ਦਾ ਪਿੱਛਾ ਕਿਵੇਂ ਕੀਤਾ ਜਾਏ, ਅਤੇ ਪਰਮੇਸ਼ੁਰ ਦੀ ਇੱਛਾ ਨੂੰ ਕਿਵੇਂ ਸੰਤੁਸ਼ਟ ਕੀਤਾ ਜਾਏ। ਅਸੀਂ ਅੱਜ ਦੇ ਲਈ ਇਨ੍ਹਾਂ ਸਾਰੇ ਵਿਸ਼ਿਆਂ ਨੂੰ ਇੱਕ ਪਾਸੇ ਰੱਖਾਂਗੇ। ਤਾਂ ਅਸੀਂ ਕੀ ਗੱਲਬਾਤ ਕਰ ਰਹੇ ਹਾਂ? ਵਿਸ਼ਾ ਹੈ ਪਰਮੇਸ਼ੁਰ। ਕੀ ਇਹ ਹਰੇਕ ਵਿਅਕਤੀ ਲਈ ਸਭ ਤੋਂ ਵੱਧ ਮਹੱਤਵਪੂਰਣ ਵਿਸ਼ਾ ਹੈ? ਇਸ ਵਿਸ਼ੇ ਵਿੱਚ ਕੀ ਸ਼ਾਮਲ ਹੈ? ਬੇਸ਼ੱਕ, ਇਸ ਨੂੰ ਪਰਮੇਸ਼ੁਰ ਦੇ ਸੁਭਾਅ, ਪਰਮੇਸ਼ੁਰ ਦੇ ਸਾਰ, ਅਤੇ ਪਰਮੇਸ਼ੁਰ ਦੇ ਕੰਮ ਤੋਂ ਅਲੱਗ ਨਹੀਂ ਕੀਤਾ ਜਾ ਸਕਦਾ। ਤਾਂ ਅੱਜ, ਆਓ ਅਸੀਂ “ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ” ਬਾਰੇ ਚਰਚਾ ਕਰੀਏ।

ਉਸ ਸਮੇਂ ਤੋਂ ਜਦੋਂ ਮਨੁੱਖ ਨੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਸ਼ੁਰੂ ਕੀਤਾ ਸੀ, ਤਾਂ ਉਹਨਾਂ ਦਾ ਸਾਹਮਣਾ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਵਰਗੇ ਵਿਸ਼ਿਆਂ ਨਾਲ ਹੋਇਆ। ਜਦੋਂ ਪਰਮੇਸ਼ੁਰ ਦੇ ਕੰਮ ਦੀ ਗੱਲ ਆਉਂਦੀ ਹੈ, ਤਾਂ ਕੁਝ ਲੋਕ ਕਹਿਣਗੇ: “ਪਰਮੇਸ਼ੁਰ ਦਾ ਕੰਮ ਸਾਡੇ ’ਤੇ ਕੀਤਾ ਜਾਂਦਾ ਹੈ; ਅਸੀਂ ਹਰ ਰੋਜ਼ ਇਸ ਨੂੰ ਅਨੁਭਵ ਕਰਦੇ ਹਾਂ, ਇਸ ਲਈ ਅਸੀਂ ਇਸ ਤੋਂ ਅਣਜਾਣ ਨਹੀਂ ਹਾਂ।” ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਕਹੀਏ ਤਾਂ, ਕੁਝ ਲੋਕ ਕਹਿਣਗੇ: “ਪਰਮੇਸ਼ੁਰ ਦਾ ਸੁਭਾਅ ਅਜਿਹਾ ਵਿਸ਼ਾ ਹੈ ਜਿਸ ਦਾ ਅਸੀਂ ਅਧਿਐਨ ਕਰਦੇ ਹਾਂ, ਖੋਜ ਕਰਦੇ ਹਾਂ, ਅਤੇ ਆਪਣੇ ਸਮੁੱਚੇ ਜੀਵਨ ਭਰ ਵਿੱਚ ਇਸ ਉੱਪਰ ਧਿਆਨ ਕੇਂਦਰਤ ਕਰਦੇ ਹਾਂ, ਇਸ ਲਈ ਸਾਨੂੰ ਇਸ ਦੀ ਜਾਣਕਾਰੀ ਹੋਣੀ ਚਾਹੀਦੀ ਹੈ।” ਜਿੱਥੇ ਤਕ ਖੁਦ ਪਰਮੇਸ਼ੁਰ ਦੀ ਗੱਲ ਹੈ, ਕੁਝ ਲੋਕ ਕਹਿਣਗੇ “ਖੁਦ ਪਰਮੇਸ਼ੁਰ ਉਹ ਹੈ ਜਿਸ ਦੇ ਅਸੀਂ ਪਿੱਛੇ ਚੱਲਦੇ ਹਾਂ, ਜਿਸ ਵਿੱਚ ਸਾਨੂੰ ਨਿਹਚਾ ਹੈ, ਅਤੇ ਉਹ ਹੈ ਜਿਸ ਦੀ ਅਸੀਂ ਖੋਜ ਕਰਦੇ ਹਾਂ; ਤਾਂ ਇੰਝ ਵੀ ਨਹੀਂ ਹੈ ਕਿ ਸਾਨੂੰ ਉਸ ਦੀ ਜਾਣਕਾਰੀ ਨਾ ਹੋਵੇ।” ਪਰਮੇਸ਼ੁਰ ਨੇ ਸਿਰਜਣਾ ਦੇ ਸਮੇਂ ਤੋਂ ਆਪਣਾ ਕੰਮ ਕਦੇ ਬੰਦ ਨਹੀਂ ਕੀਤਾ ਹੈ; ਆਪਣੇ ਪੂਰੇ ਕੰਮ ਦੌਰਾਨ ਉਸ ਨੇ ਆਪਣੇ ਸੁਭਾਅ ਨੂੰ ਵਿਅਕਤ ਕਰਨਾ ਜਾਰੀ ਰੱਖਿਆ ਹੈ ਅਤੇ ਵਚਨਾਂ ਨੂੰ ਵਿਅਕਤ ਕਰਨ ਲਈ ਵੱਖ-ਵੱਖ ਤਰੀਕੇ ਵਰਤੇ ਹਨ। ਇਸ ਦੇ ਨਾਲ ਹੀ, ਉਸ ਨੇ ਕਦੇ ਮਨੁੱਖਜਾਤੀ ਲਈ ਆਪਣੇ ਆਪ ਨੂੰ ਅਤੇ ਆਪਣੇ ਸਾਰ ਨੂੰ ਵਿਅਕਤ ਕਰਨਾ ਬੰਦ ਨਹੀਂ ਕੀਤਾ, ਮਨੁੱਖ ਪ੍ਰਤੀ ਆਪਣੀ ਇੱਛਾ ਅਤੇ ਉਹ ਜੋ ਕੁਝ ਮਨੁੱਖ ਤੋਂ ਚਾਹੁੰਦਾ ਹੈ ਉਸ ਨੂੰ ਵਿਅਕਤ ਕਰਨ ਬੰਦ ਨਹੀਂ ਕੀਤਾ।ਇਸ ਲਈ, ਸ਼ਾਬਦਿਕ ਦ੍ਰਿਸ਼ਟੀਕੋਣ ਤੋਂ, ਕੋਈ ਵੀ ਇਨ੍ਹਾਂ ਵਿਸ਼ਿਆਂ ਬਾਰੇ ਅਣਜਾਣ ਨਹੀਂ ਹੈ। ਫਿਰ ਵੀ, ਉਨ੍ਹਾਂ ਲੋਕਾਂ ਲਈ ਜੋ ਅੱਜ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਉਹ ਸਭ ਅਸਲ ਵਿੱਚ ਉਨ੍ਹਾਂ ਲਈ ਬਿਲਕੁਲ ਅਣਜਾਣ ਹਨ। ਸਥਿਤੀ ਅਜਿਹੀ ਕਿਉਂ ਹੈ? ਜਿਵੇਂ-ਜਿਵੇਂ ਮਨੁੱਖ ਪਰਮੇਸ਼ੁਰ ਦੇ ਕੰਮ ਦਾ ਅਨੁਭਵ ਕਰਦਾ ਹੈ, ਉਹ ਪਰਮੇਸ਼ੁਰ ਨਾਲ ਸੰਪਰਕ ਵਿੱਚ ਵੀ ਆਉਂਦੇ ਹਨ, ਜੋ ਉਨ੍ਹਾਂ ਨੂੰ ਮਹਿਸੂਸ ਕਰਾਉਂਦਾ ਹੈ ਜਿਵੇਂ ਕਿ ਉਹ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਦੇ ਹਨ, ਜਾਂ ਫਿਰ ਉਨ੍ਹਾਂ ਨੂੰ ਇਸ ਬਾਰੇ ਕੁਝ ਜਾਣਕਾਰੀ ਹੈ ਕਿ ਇਹ ਕਿਸ ਤਰ੍ਹਾਂ ਦਾ ਹੈ। ਲਿਹਾਜ਼ਾ, ਮਨੁੱਖ ਨਹੀਂ ਸੋਚਦਾ ਕਿ ਉਹ ਪਰਮੇਸ਼ੁਰ ਦੇ ਕੰਮ ਜਾਂ ਪਰਮੇਸ਼ੁਰ ਦੇ ਸੁਭਾਅ ਦੇ ਪ੍ਰਤੀ ਓਪਰਾ ਹੈ। ਇਸ ਦੀ ਬਜਾਏ, ਮਨੁੱਖ ਸੋਚਦਾ ਹੈ ਕਿ ਉਹ ਪਰਮੇਸ਼ੁਰ ਨੂੰ ਚੰਗੀ ਤਰ੍ਹਾਂ ਜਾਣਦਾ ਹੈ ਅਤੇ ਪਰਮੇਸ਼ੁਰ ਬਾਰੇ ਬਹੁਤ ਕੁਝ ਸਮਝਦਾ ਹੈ। ਪਰ ਹੁਣ ਦੀ ਸਥਿਤੀ ਦੇ ਅਧਾਰ ’ਤੇ, ਪਰਮੇਸ਼ੁਰ ਬਾਰੇ ਬਹੁਤੇ ਲੋਕਾਂ ਦੀ ਸਮਝ, ਉਨ੍ਹਾਂ ਦੁਆਰਾ ਕਿਤਾਬਾਂ ਵਿੱਚ ਪੜ੍ਹੀਆਂ ਗਈਆਂ ਗੱਲਾਂ ਤਕ, ਉਨ੍ਹਾਂ ਦੇ ਵਿਅਕਤੀਗਤ ਅਨੁਭਵ ਤਕ ਸੀਮਿਤ ਹੁੰਦੀ ਹੈ, ਉਨ੍ਹਾਂ ਦੀ ਕਲਪਨਾ ਦੁਆਰਾ ਨਿਯੰਤ੍ਰਿਤ ਹੁੰਦੀ ਹੈ, ਅਤੇ ਸਭ ਤੋਂ ਵੱਧ, ਉਨ੍ਹਾਂ ਤੱਥਾਂ ਤਕ ਸੀਮਿਤ ਹੁੰਦੀ ਹੈ ਜਿਨ੍ਹਾਂ ਨੂੰ ਉਹ ਆਪਣੀਆਂ ਅੱਖਾਂ ਨਾਲ ਦੇਖ ਸਕਦੇ ਹਨ—ਇਹ ਸਭ ਕੁਝ ਖੁਦ ਸੱਚੇ ਪਰਮੇਸ਼ੁਰ ਤੋਂ ਬਹੁਤ ਦੂਰ ਹੈ। ਅਤੇ ਇਹ “ਦੂਰ” ਆਖਰ ਕਿੰਨਾ ਦੂਰ ਹੈ? ਸ਼ਾਇਦ ਮਨੁੱਖ ਖੁਦ ਵੀ ਨਿਸ਼ਚਿਤ ਨਹੀਂ ਹੈ, ਜਾਂ ਸ਼ਾਇਦ ਮਨੁੱਖ ਨੂੰ ਮਾਮੂਲੀ ਜਿਹਾ ਅਹਿਸਾਸ ਹੈ, ਇੱਕ ਆਭਾਸ ਹੈ—ਪਰ ਜਦੋਂ ਖੁਦ ਪਰਮੇਸ਼ੁਰ ਦੀ ਗੱਲ ਆਉਂਦੀ ਹੈ, ਤਾਂ ਉਸ ਦੇ ਬਾਰੇ ਵਿੱਚ ਮਨੁੱਖ ਦੀ ਸਮਝ ਖੁਦ ਸੱਚੇ ਪਰਮੇਸ਼ੁਰ ਦੇ ਸਾਰ ਤੋਂ ਬਹੁਤ ਹੀ ਦੂਰ ਹੈ। ਇਸੇ ਲਈ, “ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ,” ਵਰਗੇ ਵਿਸ਼ੇ ਲਈ ਸਾਡੇ ਵਾਸਤੇ ਸਿਲਸਿਲੇਵਾਰ ਅਤੇ ਪੁਖਤਾ ਢੰਗ ਨਾਲ ਸੰਗਤੀ ਵਿੱਚ ਸ਼ਾਮਲ ਹੋਣਾ ਜ਼ਰੂਰੀ ਹੈ।

ਅਸਲ ਵਿੱਚ, ਪਰਮੇਸ਼ੁਰ ਦਾ ਸੁਭਾਅ ਸਭ ਦੇ ਲਈ ਖੁੱਲ੍ਹਾ ਹੈ ਅਤੇ ਛੁਪਿਆ ਹੋਇਆ ਨਹੀਂ ਹੈ, ਕਿਉਂਕਿ ਪਰਮੇਸ਼ੁਰ ਨੇ ਜਾਣਬੁੱਝ ਕੇ ਕਦੇ ਵੀ ਕਿਸੇ ਵਿਅਕਤੀ ਨੂੰ ਦੂਰ ਨਹੀਂ ਕੀਤਾ ਹੈ ਅਤੇ ਨਾ ਹੀ ਕਦੇ ਲੋਕਾਂ ਨੂੰ ਉਸ ਨੂੰ ਜਾਣਨ ਜਾਂ ਉਸ ਨੂੰ ਸਮਝਣ ਤੋਂ ਰੋਕਣ ਲਈ ਜਾਣਬੁੱਝ ਕੇ ਆਪਣੇ ਆਪ ਨੂੰ ਛੁਪਾਉਣ ਦੀ ਕੋਸ਼ਿਸ਼ ਕੀਤੀ ਹੈ। ਪਰਮੇਸ਼ੁਰ ਦਾ ਸੁਭਾਅ ਹਮੇਸ਼ਾਂ ਤੋਂ ਖੁੱਲ੍ਹਾ ਰਿਹਾ ਹੈ ਅਤੇ ਹਮੇਸ਼ਾਂ ਨਿਝੱਕ ਹੋ ਕੇ ਹਰੇਕ ਵਿਅਕਤੀ ਦਾ ਸਾਹਮਣਾ ਕਰਦਾ ਆਇਆ ਹੈ। ਪਰਮੇਸ਼ੁਰ ਦੇ ਪ੍ਰਬੰਧਨ ਵਿੱਚ, ਪਰਮੇਸ਼ੁਰ ਹਰੇਕ ਦਾ ਸਾਹਮਣਾ ਕਰਦੇ ਹੋਏ, ਆਪਣਾ ਕੰਮ ਕਰਦਾ ਹੈ, ਅਤੇ ਉਸ ਦਾ ਕੰਮ ਹਰੇਕ ਵਿਅਕਤੀ ’ਤੇ ਕੀਤਾ ਜਾਂਦਾ ਹੈ। ਜਦੋਂ ਉਹ ਇਹ ਕੰਮ ਕਰਦਾ ਹੈ, ਉਹ ਲਗਾਤਾਰ ਆਪਣੇ ਸੁਭਾਅ ਨੂੰ ਪਰਗਟ ਕਰਦਾ ਹੈ, ਅਤੇ ਉਹ ਹਰੇਕ ਵਿਅਕਤੀ ਦੀ ਅਗਵਾਈ ਅਤੇ ਪ੍ਰਬੰਧ ਲਈ, ਨਿਰੰਤਰ ਰੂਪ ਵਿੱਚ ਆਪਣੇ ਸਾਰ, ਜੋ ਉਸ ਕੋਲ ਹੈ ਅਤੇ ਜੋ ਉਹ ਹੈ, ਦਾ ਇਸਤੇਮਾਲ ਕਰਦਾ ਹੈ। ਹਰੇਕ ਉਮਰ ਵਿੱਚ ਅਤੇ ਹਰੇਕ ਪੜਾਅ ’ਤੇ, ਭਾਵੇਂ ਹਾਲਾਤ ਚੰਗੇ ਹੋਣ ਜਾਂ ਬੁਰੇ, ਪਰਮੇਸ਼ੁਰ ਦਾ ਸੁਭਾਅ ਹਰੇਕ ਵਿਅਕਤੀ ਲਈ ਹਮੇਸ਼ਾਂ ਖੁੱਲ੍ਹਾ ਹੁੰਦਾ ਹੈ, ਅਤੇ ਉਸ ਦੀ ਸੰਪਤੀ ਅਤੇ ਹੋਂਦ ਹਮੇਸ਼ਾਂ ਹਰੇਕ ਵਿਅਕਤੀ ਲਈ ਖੁੱਲ੍ਹੇ ਹਨ, ਜਿਵੇਂ ਕਿ ਉਸ ਦਾ ਜੀਵਨ ਲਗਾਤਾਰ ਅਤੇ ਬਿਨਾਂ ਰੁਕੇ ਮਨੁੱਖਜਾਤੀ ਲਈ ਪ੍ਰਬੰਧ ਕਰ ਰਿਹਾ ਹੈ ਅਤੇ ਸਹਾਰਾ ਦੇ ਰਿਹਾ ਹੈ। ਇਸ ਸਭ ਦੇ ਬਾਵਜੂਦ, ਪਰਮੇਸ਼ੁਰ ਦਾ ਸੁਭਾਅ ਕੁਝ ਲੋਕਾਂ ਲਈ ਛੁਪਿਆ ਰਹਿੰਦਾ ਹੈ। ਅਜਿਹਾ ਕਿਉਂ? ਕਿਉਂਕਿ ਭਾਵੇਂ ਇਹ ਲੋਕ ਪਰਮੇਸ਼ੁਰ ਦੇ ਕੰਮ ਅੰਦਰ ਰਹਿੰਦੇ ਹਨ ਅਤੇ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਫਿਰ ਵੀ ਉਨ੍ਹਾਂ ਨੇ ਕਦੇ ਪਰਮੇਸ਼ੁਰ ਨੂੰ ਸਮਝਣ ਦੀ ਕੋਸ਼ਿਸ਼ ਨਹੀਂ ਕੀਤੀ ਅਤੇ ਨਾ ਹੀ ਜਾਣਨ ਦੀ ਇੱਛਾ ਕੀਤੀ ਹੈ, ਪਰਮੇਸ਼ੁਰ ਦੇ ਨਜ਼ਦੀਕ ਹੋਣ ਦੀ ਗੱਲ ਤਾਂ ਦੂਰ ਰਹੀ। ਇਨ੍ਹਾਂ ਲੋਕਾਂ ਲਈ, ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਇਸ ਗੱਲ ਦੀ ਚਿਤਾਵਨੀ ਹੈ ਕਿ ਉਨ੍ਹਾਂ ਦਾ ਅੰਤ ਸਮਾਂ ਨੇੜੇ ਹੈ; ਇਸ ਦਾ ਅਰਥ ਹੈ ਕਿ ਪਰਮੇਸ਼ੁਰ ਦੇ ਸੁਭਾਅ ਦੁਆਰਾ ਉਨ੍ਹਾਂ ਦਾ ਨਿਆਂ ਕੀਤਾ ਜਾਣ ਵਾਲਾ ਹੈ ਅਤੇ ਦੋਸ਼ੀ ਠਹਿਰਾਇਆ ਜਾਣ ਵਾਲਾ ਹੈ। ਇਸ ਲਈ, ਉਨ੍ਹਾਂ ਨੇ ਕਦੇ ਪਰਮੇਸ਼ੁਰ ਜਾਂ ਉਸ ਦੇ ਸੁਭਾਅ ਨੂੰ ਸਮਝਣ ਦੀ ਇੱਛਾ ਨਹੀਂ ਕੀਤੀ ਹੈ, ਨਾ ਹੀ ਕਦੇ ਪਰਮੇਸ਼ੁਰ ਦੀ ਇੱਛਾ ਦੀ ਡੂੰਘੀ ਸਮਝ ਜਾਂ ਗਿਆਨ ਦੀ ਇੱਛਾ ਰੱਖੀ ਹੈ। ਉਹ ਸਚੇਤ ਸਹਿਯੋਗ ਰਾਹੀਂ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝਣ ਦਾ ਇਰਾਦਾ ਨਹੀਂ ਰੱਖਦੇ—ਉਹ ਤਾਂ ਬਸ ਹਮੇਸ਼ਾਂ ਅਨੰਦ ਮਾਣਦੇ ਹਨ ਅਤੇ ਉਸ ਸਭ ਕਰਦੇ ਹੋਏ ਕਦੇ ਨਹੀਂ ਥੱਕਦੇ ਜੋ ਉਹ ਕਰਨ ਚਾਹੁੰਦੇ ਹਨ; ਉਹ ਅਜਿਹੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਜਿਸ ਵਿੱਚ ਉਹ ਵਿਸ਼ਵਾਸ ਕਰਨਾ ਚਾਹੁੰਦੇ ਹਨ; ਉਹ ਸਿਰਫ਼ ਉਸ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਜੋ ਉਨ੍ਹਾਂ ਦੀਆਂ ਕਲਪਨਾਵਾਂ ਵਿੱਚ ਹੈ, ਪਰਮੇਸ਼ੁਰ ਜੋ ਸਿਰਫ਼ ਉਨ੍ਹਾਂ ਦੀਆਂ ਧਾਰਣਾਵਾਂ ਵਿੱਚ ਮੌਜੂਦ ਹੈ; ਅਤੇ ਅਜਿਹੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਜਿਸ ਨੂੰ ਉਨ੍ਹਾਂ ਦੇ ਰੋਜ਼ਾਨਾ ਦੇ ਜੀਵਨ ਵਿੱਚ ਉਨ੍ਹਾਂ ਤੋਂ ਅਲੱਗ ਨਹੀਂ ਕੀਤਾ ਜਾ ਸਕਦਾ। ਜਦੋਂ ਖੁਦ ਸੱਚੇ ਪਰਮੇਸ਼ੁਰ ਦੀ ਗੱਲ ਆਉਂਦੀ ਹੈ, ਤਾਂ ਉਹ ਪੂਰੀ ਤਰ੍ਹਾਂ ਨਾਲ ਉਦਾਸੀਨ (ਇਨਕਾਰੀ) ਹੋ ਜਾਂਦੇ ਹਨ ਅਤੇ ਉਨ੍ਹਾਂ ਦੀ ਉਸ ਨੂੰ ਸਮਝਣ ਜਾਂ ਉਸ ਵੱਲ ਧਿਆਨ ਦੇਣ ਦੀ ਕੋਈ ਇੱਛਾ ਨਹੀਂ ਹੁੰਦੀ, ਅਤੇ ਉਸ ਦੇ ਨਜ਼ਦੀਕ ਹੋਣ ਦੀ ਇੱਛਾ ਕਰਨਾ ਤਾਂ ਦੂਰ ਦੀ ਗੱਲ ਰਹੀ। ਉਹ ਸਿਰਫ਼ ਆਪਣੇ ਆਪ ਨੂੰ ਸੰਵਾਰਨ, ਅਤੇ ਆਪਣੇ ਆਪ ਨੂੰ ਪੇਸ਼ ਕਰਨ ਲਈ ਉਨ੍ਹਾਂ ਵਚਨਾਂ ਦੀ ਵਰਤੋਂ ਕਰ ਰਹੇ ਹਨ ਜੋ ਪਰਮੇਸ਼ੁਰ ਵਿਅਕਤ ਕਰਦਾ ਹੈ। ਉਨ੍ਹਾਂ ਲਈ, ਇਹ ਉਨ੍ਹਾਂ ਨੂੰ ਪਹਿਲਾਂ ਤੋਂ ਹੀ ਸਫਲ ਵਿਸ਼ਵਾਸੀ ਅਤੇ ਅਜਿਹਾ ਬਣਾ ਦਿੰਦਾ ਹੈ ਜਿਨ੍ਹਾਂ ਦੇ ਦਿਲ ਵਿੱਚ ਪਰਮੇਸ਼ੁਰ ਲਈ ਨਿਹਚਾ ਹੈ। ਆਪਣੇ ਦਿਲਾਂ ਵਿੱਚ, ਉਹ ਆਪਣੀਆਂ ਕਲਪਨਾਵਾਂ, ਆਪਣੀਆਂ ਧਾਰਣਾਵਾਂ, ਅਤੇ ਇੱਥੋਂ ਤਕ ਕਿ ਪਰਮੇਸ਼ੁਰ ਬਾਰੇ ਆਪਣੀਆਂ ਖੁਦ ਦੀਆਂ ਪਰਿਭਾਸ਼ਾਵਾਂ ਤੋਂ ਰਹਿਨੁਮਾਈ ਪ੍ਰਾਪਤ ਕਰਦੇ ਹਨ। ਦੂਜੇ ਪਾਸੇ, ਖੁਦ ਸੱਚੇ ਪਰਮੇਸ਼ੁਰ ਦਾ ਉਨ੍ਹਾਂ ਨਾਲ ਬਿਲਕੁਲ ਵੀ ਕੋਈ ਵਾਸਤਾ ਨਹੀਂ ਹੁੰਦਾ। ਕਿਉਂਕਿ ਜੇ ਉਹ ਖੁਦ ਸੱਚੇ ਪਰਮੇਸ਼ੁਰ ਨੂੰ ਸਮਝਦੇ, ਪਰਮੇਸ਼ੁਰ ਦੇ ਸੱਚੇ ਸੁਭਾਅ ਨੂੰ ਸਮਝਦੇ, ਅਤੇ ਪਰਮੇਸ਼ੁਰ ਜੋ ਕੁਝ ਹੈ ਉਹ ਸਮਝਦੇ, ਤਾਂ ਇਸ ਦਾ ਅਰਥ ਹੁੰਦਾ ਕਿ ਉਨ੍ਹਾਂ ਦੇ ਕੰਮ, ਉਨ੍ਹਾਂ ਦੀ ਨਿਹਚਾ, ਅਤੇ ਉਨ੍ਹਾਂ ਹੀ ਖੋਜ ਨੂੰ ਦੋਸ਼ੀ ਮੰਨਿਆ ਜਾਏਗਾ। ਇਸੇ ਲਈ ਉਹ ਪਰਮੇਸ਼ੁਰ ਦੇ ਸਾਰ ਨੂੰ ਸਮਝਣ ਲਈ ਤਿਆਰ ਨਹੀਂ ਹਨ ਅਤੇ ਪਰਮੇਸ਼ੁਰ ਨੂੰ ਬਿਹਤਰ ਢੰਗ ਨਾਲ ਸਮਝਣ, ਪਰਮੇਸ਼ੁਰ ਦੀ ਇੱਛਾ ਨੂੰ ਬਿਹਤਰ ਢੰਗ ਨਾਲ ਜਾਣਨ, ਅਤੇ ਪਰਮੇਸ਼ੁਰ ਦੇ ਸੁਭਾਅ ਨੂੰ ਬਿਹਤਰ ਢੰਗ ਨਾਲ ਸਮਝਣ ਲਈ ਸਰਗਰਮ ਰੂਪ ਵਿੱਚ ਭਾਲ ਕਰਨ ਜਾਂ ਪ੍ਰਾਰਥਨਾ ਕਰਨ ਲਈ ਤਿਆਰ ਨਹੀਂ ਹਨ ਅਤੇ ਅਣਇੱਛੁਕ ਹਨ। ਉਹ ਚਾਹੁੰਦੇ ਹਨ ਕਿ ਪਰਮੇਸ਼ੁਰ ਕੁਝ ਅਜਿਹਾ ਹੋਏ ਜੋ ਬਣਾਇਆ ਗਿਆ ਹੋਏ, ਕੋਈ ਖੋਖਲੀ ਅਤੇ ਖਿਆਲੀ ਚੀਜ਼। ਇਸ ਦੀ ਬਜਾਏ ਪਰਮੇਸ਼ੁਰ ਕੁਝ ਅਜਿਹਾ ਹੋਏ ਜੋ ਬਿਲਕੁਲ ਉਨ੍ਹਾਂ ਦੀ ਕਲਪਨਾ ਵਰਗਾ ਹੋਏ, ਕੋਈ ਅਜਿਹਾ ਜੋ ਉਨ੍ਹਾਂ ਦੇ ਇਸ਼ਾਰਿਆਂ ’ਤੇ ਨੱਚ ਸਕੇ, ਜੋ ਪੂਰਤੀ ਕਰਨ ਵਿੱਚ ਹਮੇਸ਼ਾਂ ਭਰਪੂਰ ਅਤੇ ਹਮੇਸ਼ਾਂ ਉਪਲਬਧ ਰਹੇ। ਜਦੋਂ ਉਹ ਪਰਮੇਸ਼ੁਰ ਦੀ ਕਿਰਪਾ ਦਾ ਅਨੰਦ ਲੈਣਾ ਚਾਹੁੰਦੇ ਹਨ, ਤਾਂ ਉਹ ਪਰਮੇਸ਼ੁਰ ਨੂੰ ਉਹ ਕਿਰਪਾ ਬਣਨ ਲਈ ਕਹਿੰਦੇ ਹਨ। ਜਦੋਂ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਬਰਕਤ ਦੀ ਜ਼ਰੂਰਤ ਹੁੰਦੀ ਹੈ, ਤਾਂ ਉਹ ਪਰਮੇਸ਼ੁਰ ਨੂੰ ਉਹ ਅਸੀਸ ਬਣਨ ਲਈ ਕਹਿੰਦੇ ਹਨ। ਜਦੋਂ ਉਹ ਮੁਸ਼ਕਲ ਦਾ ਸਾਹਮਣਾ ਕਰਦੇ ਹਨ, ਤਾਂ ਉਹ ਪਰਮੇਸ਼ੁਰ ਤੋਂ ਮੰਗਦੇ ਹਨ ਕਿ ਉਹ ਉਨ੍ਹਾਂ ਨੂੰ ਮਜ਼ਬੂਤ ਬਣਾਏ, ਅਤੇ ਉਨ੍ਹਾਂ ਦੇ ਪਿੱਛੇ ਢਾਲ ਬਣੇ। ਪਰਮੇਸ਼ੁਰ ਦੇ ਬਾਰੇ ਵਿੱਚ ਇਨ੍ਹਾਂ ਦਾ ਗਿਆਨ ਕਿਰਪਾ ਅਤੇ ਬਰਕਤ ਦੇ ਘੇਰੇ ਅੰਦਰ ਹੀ ਅਟਕਿਆ ਹੋਇਆ ਹੈ। ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਉਨ੍ਹਾਂ ਦੀ ਸਮਝ ਸਿਰਫ਼ ਉਨ੍ਹਾਂ ਦੀਆਂ ਕਲਪਨਾਵਾਂ ਅਤੇ ਲਿਖਤਾਂ ਅਤੇ ਸਿੱਖਿਆਵਾਂ ਤਕ ਸੀਮਿਤ ਹੈ। ਪਰ ਕੁਝ ਲੋਕ ਅਜਿਹੇ ਹਨ ਜੋ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣ ਲਈ ਉਤਸੁਕ ਹਨ, ਅਸਲ ਵਿੱਚ ਖੁਦ ਪਰਮੇਸ਼ੁਰ ਨੂੰ ਦੇਖਣਾ ਚਾਹੁੰਦੇ ਹਨ ਅਤੇ ਪਰਮੇਸ਼ੁਰ ਦੇ ਸੁਭਾਅ ਅਤੇ ਜੋ ਕੁਝ ਉਹ ਹੈ ਉਸ ਨੂੰ ਸੱਚਮੁੱਚ ਵਿੱਚ ਸਮਝਣਾ ਚਾਹੁੰਦੇ ਹਨ। ਇਹ ਲੋਕ ਸੱਚਾਈ ਦੀ ਅਸਲੀਅਤ ਅਤੇ ਪਰਮੇਸ਼ੁਰ ਦੀ ਮੁਕਤੀ ਦੀ ਖੋਜ ਵਿੱਚ ਰਹਿੰਦੇ ਹਨ ਅਤੇ ਪਰਮੇਸ਼ੁਰ ਦੁਆਰਾ ਜਿੱਤ, ਮੁਕਤੀ ਅਤੇ ਸੰਪੂਰਣਤਾ ਪ੍ਰਾਪਤ ਕਰਨ ਦਾ ਯਤਨ ਕਰਦੇ ਹਨ। ਇਹ ਲੋਕ ਪਰਮੇਸ਼ੁਰ ਦੇ ਵਚਨ ਨੂੰ ਪੜ੍ਹਨ ਲਈ ਆਪਣੇ ਦਿਲ ਦੀ ਵਰਤੋਂ ਕਰਦੇ ਹਨ, ਹਰੇਕ ਸਥਿਤੀ ਅਤੇ ਹਰੇਕ ਵਿਅਕਤੀ, ਘਟਨਾ, ਅਤੇ ਚੀਜ਼ ਜਿਸ ਦਾ ਪ੍ਰਬੰਧ ਪਰਮੇਸ਼ੁਰ ਨੇ ਉਨ੍ਹਾਂ ਲਈ ਕੀਤਾ ਹੈ ਦੀ ਦਿਲ ਨਾਲ ਤਾਰੀਫ਼ ਕਰਦੇ ਹਨ, ਅਤੇ ਉਹ ਪ੍ਰਾਰਥਨਾ ਕਰਦੇ ਹਨ ਅਤੇ ਈਮਾਨਦਾਰੀ ਨਾਲ ਮੰਗਦੇ ਹਨ। ਜਿਸ ਚੀਜ਼ ਨੂੰ ਉਹ ਸਭ ਤੋਂ ਜ਼ਿਆਦਾ ਚਾਹੁੰਦੇ ਹਨ ਉਹ ਹੈ ਪਰਮੇਸ਼ੁਰ ਦੀ ਇੱਛਾ ਨੂੰ ਜਾਣਨਾ, ਅਤੇ ਪਰਮੇਸ਼ੁਰ ਦੇ ਸੱਚੇ ਸੁਭਾਅ ਅਤੇ ਸਾਰ ਨੂੰ ਸਮਝਣਾ, ਤਾਂ ਕਿ ਉਹ ਅੱਗੇ ਤੋਂ ਪਰਮੇਸ਼ੁਰ ਨੂੰ ਠੇਸ ਨਾ ਪਹੁੰਚਾਉਣ ਅਤੇ, ਆਪਣੇ ਅਨੁਭਵਾਂ ਰਾਹੀਂ, ਪਰਮੇਸ਼ੁਰ ਦੀ ਮਨੋਹਰਤਾ (ਮਨਮੋਹਕਤਾ) ਅਤੇ ਉਸ ਦੇ ਸੱਚੇ ਪਹਿਲੂ ਨੂੰ ਹੋਰ ਜ਼ਿਆਦਾ ਸਮਝ ਸਕਣ। ਇਹ ਇਸ ਲਈ ਵੀ ਹੈ ਜਿਸ ਨਾਲ ਇੱਕ ਸੱਚਾ ਅਸਲ ਪਰਮੇਸ਼ੁਰ ਉਨ੍ਹਾਂ ਦੇ ਅੰਦਰ ਵਸੇਗਾ, ਅਤੇ ਜਿਸ ਦੀ ਵਜ੍ਹਾ ਨਾਲ ਉਨ੍ਹਾਂ ਦੇ ਹਿਰਦੇ ਵਿੱਚ ਪਰਮੇਸ਼ੁਰ ਲਈ ਇੱਕ ਸਥਾਨ ਹੋਏਗਾ, ਕੁਝ ਇਸ ਤਰ੍ਹਾਂ ਕਿ ਉਹ ਅੱਗੇ ਤੋਂ ਕਲਪਨਾਵਾਂ, ਧਾਰਣਾਵਾਂ, ਜਾਂ ਅਸਪਸ਼ਟਤਾ ਵਿੱਚ ਜੀਵਨ ਨਹੀਂ ਵਤੀਤ ਕਰ ਰਹੇ ਹੋਣਗੇ। ਇਨ੍ਹਾਂ ਲੋਕਾਂ ਕੋਲ, ਪਰਮੇਸ਼ੁਰ ਦੇ ਸੁਭਾਅ ਅਤੇ ਉਸ ਦੇ ਸਾਰ ਨੂੰ ਸਮਝਣ ਦੀ ਪ੍ਰਬਲ ਇੱਛਾ ਦਾ ਕਾਰਣ ਇਹ ਹੈ ਕਿ ਪਰਮੇਸ਼ੁਰ ਦਾ ਸੁਭਾਅ ਅਤੇ ਸਾਰ ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਦੀ ਜ਼ਰੂਰਤ ਮਨੁੱਖਜਾਤੀ ਨੂੰ ਉਨ੍ਹਾਂ ਦੇ ਅਨੁਭਵਾਂ ਦੇ ਦੌਰਾਨ ਹਰ ਪਲ ਪੈਂਦੀ ਹੈ; ਇਹ ਉਸਦਾ ਸੁਭਾਅ ਅਤੇ ਸਾਰ ਹੈ ਜੋ ਵਿਅਕਤੀ ਦੇ ਪੂਰੇ ਜੀਵਨ ਕਾਲ ਵਿੱਚ ਜੀਵਨ ਦੀ ਪੂਰਤੀ ਕਰਦਾ ਹੈ। ਇੱਕ ਵਾਰ ਜਦੋਂ ਉਹ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝ ਜਾਂਦੇ ਹਨ, ਉਹ ਪਰਮੇਸ਼ੁਰ ਦਾ ਹੋਰ ਵੀ ਚੰਗੀ ਤਰ੍ਹਾਂ ਆਦਰ ਕਰਨ, ਪਰਮੇਸ਼ੁਰ ਦੇ ਕੰਮ ਨਾਲ ਹੋਰ ਵੀ ਬਿਹਤਰ ਢੰਗ ਨਾਲ ਸਹਿਯੋਗ ਕਰਨ, ਅਤੇ ਪਰਮੇਸ਼ੁਰ ਦੀ ਇੱਛਾ ਪ੍ਰਤੀ ਹੋਰ ਵੀ ਵਿਚਰਸ਼ੀਲ ਬਣਨ ਅਤੇ ਆਪਣੀ ਬਿਹਤਰੀਨ ਯੋਗਤਾ ਦੇ ਨਾਲ ਆਪਣੀ ਫਰਜ਼ ਨਿਭਾਉਣ ਦੇ ਸਮਰੱਥ ਹੋਣਗੇ। ਪਰਮੇਸ਼ੁਰ ਦੇ ਸੁਭਾਅ ਦੇ ਪ੍ਰਤੀ ਦੋ ਕਿਸਮ ਦੇ ਲੋਕਾਂ ਦੇ ਅਜਿਹੇ ਰਵੱਈਏ ਹੁੰਦੇ ਹਨ। ਪਹਿਲੀ ਕਿਸਮ ਦੇ ਲੋਕ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਨਹੀਂ ਚਾਹੁੰਦੇ। ਹਾਲਾਂਕਿ ਉਹ ਕਹਿੰਦੇ ਹਨ ਕਿ ਉਹ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣਾ ਚਾਹੁੰਦੇ ਹਨ, ਖੁਦ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦੇ ਹਨ, ਪਰਮੇਸ਼ੁਰ ਜੋ ਕੁਝ ਹੈ ਉਹ ਦੇਖਣਾ ਚਾਹੁੰਦੇ ਹਨ, ਅਤੇ ਪਰਮੇਸ਼ੁਰ ਦੀ ਇੱਛਾ ਦਾ ਸੱਚਮੁੱਚ ਸਨਮਾਨ ਕਰਨਾ ਚਾਹੁੰਦੇ ਹਨ, ਫਿਰ ਵੀ ਅੰਦਰੋਂ ਉਹ ਚਾਹੁੰਦੇ ਹਨ ਕਿ ਪਰਮੇਸ਼ੁਰ ਹੋਂਦ ਵਿੱਚ ਨਾ ਰਹੇ। ਅਜਿਹਾ ਇਸ ਲਈ ਹੈ ਕਿਉਂਕਿ ਇਸ ਕਿਸਮ ਦੇ ਲੋਕ ਨਿਰੰਤਰ ਪਰਮੇਸ਼ੁਰ ਦੀ ਅਣਆਗਿਆਕਾਰੀ ਅਤੇ ਉਸ ਦਾ ਵਿਰੋਧ ਕਰਦੇ ਹਨ; ਉਹ ਆਪਣੇ ਖੁਦ ਦੇ ਦਿਲਾਂ ਵਿੱਚ ਸਥਾਨ ਦੇ ਲਈ ਪਰਮੇਸ਼ੁਰ ਨਾਲ ਲੜਦੇ ਹਨ ਅਤੇ ਅਕਸਰ ਪਰਮੇਸ਼ੁਰ ਦੀ ਹੋਂਦ ’ਤੇ ਸ਼ੱਕ ਕਰਦੇ ਹਨ ਜਾਂ ਇੱਥੋਂ ਤਕ ਕਿ ਉਸ ਤੋਂ ਇਨਕਾਰ ਵੀ ਕਰਦੇ ਹਨ। ਉਹ ਪਰਮੇਸ਼ੁਰ ਦੇ ਸੁਭਾਅ ਜਾਂ ਖੁਦ ਅਸਲ ਪਰਮੇਸ਼ੁਰ ਨੂੰ ਆਪਣੇ ਦਿਲਾਂ ’ਤੇ ਕਾਬਜ਼ ਨਹੀਂ ਹੋਣ ਦੇਣਾ ਚਾਹੁੰਦੇ। ਉਹ ਸਿਰਫ਼ ਆਪਣੀਆਂ ਖੁਦ ਦੀਆਂ ਇੱਛਾਵਾਂ, ਕਲਪਨਾਵਾਂ, ਅਤੇ ਅਭਿਲਾਸ਼ਾਵਾਂ ਨੂੰ ਸੰਤੁਸ਼ਟ ਕਰਨਾ ਚਾਹੁੰਦੇ ਹਨ। ਇਸ ਲਈ, ਇਹ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰ ਸਕਦੇ ਹਨ, ਪਰਮੇਸ਼ੁਰ ਦੇ ਪਿੱਛੇ ਚੱਲ ਸਕਦੇ ਹਨ, ਅਤੇ ਉਸ ਦੇ ਲਈ ਆਪਣੇ ਪਰਿਵਾਰਾਂ ਅਤੇ ਨੌਕਰੀਆਂ ਨੂੰ ਵੀ ਤਿਆਗ ਸਕਦੇ ਹਨ, ਪਰ ਉਹ ਆਪਣੇ ਬੁਰੇ ਤਰੀਕਿਆਂ ਤੋਂ ਬਾਜ਼ ਨਹੀਂ ਆਉਂਦੇ। ਇੱਥੋਂ ਤਕ ਕਿ ਕੁਝ ਲੋਕ ਤਾਂ ਭੇਟਾਂ ਦੀ ਵੀ ਚੋਰੀ ਕਰ ਲੈਂਦੇ ਹਨ ਜਾਂ ਉਡਾ ਦਿੰਦੇ ਹਨ, ਜਾਂ ਏਕਾਂਤ ਵਿੱਚ ਪਰਮੇਸ਼ੁਰ ਨੂੰ ਕੋਸਦੇ ਹਨ, ਜਦਕਿ ਦੂਜੇ ਲੋਕ ਵਾਰ-ਵਾਰ ਆਪਣੇ ਬਾਰੇ ਗਵਾਹੀ ਦੇਣ, ਆਪਣੇ ਆਪ ਦੀ ਵਡਿਆਈ ਕਰਨ, ਲੋਕਾਂ ਅਤੇ ਰੁਤਬੇ ਲਈ ਪਰਮੇਸ਼ੁਰ ਦੇ ਨਾਲ ਮੁਕਾਬਲਾ ਕਰਨ ਲਈ ਆਪਣੇ ਅਹੁਦਿਆਂ ਦੀ ਵਰਤੋਂ ਕਰਦੇ ਹਨ। ਉਹ ਲੋਕਾਂ ਤੋਂ ਆਪਣੀ ਉਪਾਸਨਾ ਕਰਵਾਉਣ ਲਈ ਵੱਖ-ਵੱਖ ਤਰੀਕਿਆਂ ਅਤੇ ਸਾਧਨਾਂ ਦੀ ਵਰਤੋਂ ਕਰਦੇ ਹਨ ਅਤੇ ਲੋਕਾਂ ਨੂੰ ਜਿੱਤਣ ਅਤੇ ਉਨ੍ਹਾਂ ਨੂੰ ਕਾਬੂ ਵਿੱਚ ਕਰਨ ਦੀ ਲਗਾਤਾਰ ਕੋਸ਼ਿਸ਼ ਕਰਦੇ ਹਨ। ਇੱਥੋਂ ਤਕ ਕਿ ਕੁਝ ਲੋਕ ਜਾਣਬੁੱਝ ਕੇ ਲੋਕਾਂ ਨੂੰ ਇਹ ਸੋਚਣ ਲਈ ਗੁਮਰਾਹ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਹਨ ਤਾਂ ਕਿ ਉਨ੍ਹਾਂ ਨਾਲ ਪਰਮੇਸ਼ੁਰ ਵਾਂਗ ਵਰਤਾਉ ਕੀਤਾ ਜਾਏ। ਉਹ ਕਦੇ ਵੀ ਕਿਸੇ ਨੂੰ ਨਹੀਂ ਦੱਸਣਗੇ ਕਿ ਉਨ੍ਹਾਂ ਨੂੰ ਭ੍ਰਿਸ਼ਟ ਕਰ ਦਿੱਤਾ ਗਿਆ ਹੈ—ਕਿ ਉਹ ਵੀ ਭ੍ਰਿਸ਼ਟ ਅਤੇ ਘਮੰਡੀ ਹਨ, ਉਨ੍ਹਾਂ ਦੀ ਉਪਾਸਨਾ ਨਾ ਕੀਤੀ ਜਾਏ, ਅਤੇ ਭਾਵੇਂ ਉਹ ਕਿੰਨਾ ਵੀ ਚੰਗਾ ਕਰਦੇ ਹਨ, ਇਹ ਸਭ ਪਰਮੇਸ਼ੁਰ ਦੀ ਮਹਿਮਾ ਦੇ ਕਾਰਣ ਹੈ ਅਤੇ ਇਹ ਕਿ ਉਹ ਉਹੀ ਕਰ ਕਰ ਰਹੇ ਹਨ ਜੋ ਉਨ੍ਹਾਂ ਨੂੰ ਕਰਨਾ ਚਾਹੀਦਾ ਹੈ, ਹਰ ਹਾਲਤ ਵਿੱਚ। ਉਹ ਅਜਿਹੀਆਂ ਗੱਲਾਂ ਕਿਉਂ ਨਹੀਂ ਕਹਿੰਦੇ ਹਨ? ਕਿਉਂਕਿ ਉਹ ਲੋਕਾਂ ਦੇ ਦਿਲਾਂ ਵਿੱਚ ਆਪਣਾ ਸਥਾਨ ਗੁਆਉਣ ਤੋਂ ਬਹੁਤ ਜ਼ਿਆਦਾ ਡਰਦੇ ਹਨ। ਇਸੇ ਲਈ ਅਜਿਹੇ ਲੋਕ ਕਦੇ ਪਰਮੇਸ਼ੁਰ ਨੂੰ ਉੱਚਾ ਨਹੀਂ ਉਠਾਉਂਦੇ ਹਨ ਅਤੇ ਕਦੇ ਪਰਮੇਸ਼ੁਰ ਲਈ ਗਵਾਹੀ ਨਹੀਂ ਦਿੰਦੇ ਹਨ, ਕਿਉਂਕਿ ਉਨ੍ਹਾਂ ਨੇ ਕਦੇ ਪਰਮੇਸ਼ੁਰ ਨੂੰ ਸਮਝਣ ਦੀ ਕੋਸ਼ਿਸ਼ ਨਹੀਂ ਕੀਤੀ। ਕੀ ਉਹ ਪਰਮੇਸ਼ੁਰ ਨੂੰ ਸਮਝੇ ਬਿਨਾਂ ਹੀ ਉਸ ਨੂੰ ਜਾਣ ਸਕਦੇ ਹਨ? ਅਸੰਭਵ! ਇਸ ਤਰ੍ਹਾਂ, “ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ” ਵਿਸ਼ੇ ਦੇ ਵਚਨ ਸਧਾਰਣ ਹੋ ਸਕਦੇ ਹਨ, ਪਰ ਹਰੇਕ ਵਿਅਕਤੀ ਲਈ ਉਨ੍ਹਾਂ ਦਾ ਅਰਥ ਅਲੱਗ ਹੁੰਦਾ ਹੈ। ਅਜਿਹੇ ਵਿਅਕਤੀ ਲਈ ਜੋ ਅਕਸਰ ਪਰਮੇਸ਼ੁਰ ਦੀ ਅਵੱਗਿਆ ਕਰਦਾ ਹੈ, ਪਰਮੇਸ਼ੁਰ ਦਾ ਪ੍ਰਤੀਰੋਧ ਕਰਦਾ ਹੈ, ਅਤੇ ਪਰਮੇਸ਼ੁਰ ਪ੍ਰਤੀ ਵੈਰਭਾਵ ਰੱਖਦਾ ਹੈ, ਇਹ ਵਚਨ ਦੋਸ਼ੀ ਠਹਿਰਾਹੇ ਜਾਣ (ਸਜ਼ਾ ਦਿੱਤੇ ਜਾਣ) ਦੀ ਅਗਾਊਂ-ਸੂਚਨਾ ਹਨ; ਜਦਕਿ ਜੋ ਵਿਅਕਤੀ ਸੱਚਾਈ ਦੀ ਅਸਲੀਅਤ ਦੀ ਖੋਜ ਕਰਦਾ ਹੈ ਅਤੇ ਅਕਸਰ ਪਰਮੇਸ਼ੁਰ ਦੀ ਇੱਛਾ ਬਾਰੇ ਜਾਣਨ ਲਈ ਪਰਮੇਸ਼ੁਰ ਦੇ ਸਨਮੁਖ ਆਉਂਦਾ ਹੈ, ਉਹ ਅਜਿਹੇ ਵਚਨਾਂ ਨੂੰ ਇੰਝ ਲਏਗਾ ਜਿਵੇਂ ਮੱਛੀ ਲਈ ਪਾਣੀ। ਇਸ ਲਈ ਤੁਹਾਡੇ ਦਰਮਿਆਨ, ਜਦੋਂ ਕੋਈ ਪਰਮੇਸ਼ੁਰ ਦੇ ਸੁਭਾਅ ਅਤੇ ਪਰਮੇਸ਼ੁਰ ਦੇ ਵਿਸ਼ੇ ਵਿੱਚ ਗੱਲਬਾਤ ਨੂੰ ਸੁਣਦਾ ਹੈ, ਤਾਂ ਉਨ੍ਹਾਂ ਦਾ ਸਿਰ ਦੁਖਣ ਲੱਗਦਾ ਹੈ, ਉਨ੍ਹਾਂ ਦੇ ਦਿਲ ਪ੍ਰਤੀਰੋਧ ਨਾਲ ਭਰ ਜਾਂਦੇ ਹਨ, ਅਤੇ ਉਹ ਬੇਹੱਦ ਬੇਚੈਨ ਹੋ ਜਾਂਦੇ ਹਨ। ਪਰ ਤੁਹਾਡੇ ਦਰਮਿਆਨ ਕੁਝ ਲੋਕ ਅਜਿਹੇ ਵੀ ਹੁੰਦੇ ਹਨ ਜੋ ਸੋਚਦੇ ਹਨ: ਇਹ ਵਿਸ਼ਾ ਬਿਲਕੁਲ ਉਂਝ ਦਾ ਹੀ ਜਿਸ ਦੀ ਮੈਨੂੰ ਲੋੜ ਹੈ, ਕਿਉਂਕਿ ਇਹ ਵਿਸ਼ਾ ਮੇਰੇ ਲਈ ਬਹੁਤ ਲਾਹੇਵੰਦ ਹੈ। ਇਹ ਅਜਿਹਾ ਕੁਝ ਹੈ ਜੋ ਮੇਰੇ ਜੀਵਨ ਦੇ ਅਨੁਭਵ ਤੋਂ ਗੈਰਹਾਜ਼ਰ ਨਹੀਂ ਹੋ ਸਕਦਾ; ਇਹ ਮੂਲ ਬਿੰਦੂ ਦਾ ਮੂਲ ਹੈ, ਪਰਮੇਸ਼ੁਰ ਵਿੱਚ ਨਿਹਚਾ ਦੀ ਬੁਨਿਆਦ ਹੈ, ਅਤੇ ਇਹ ਕੁਝ ਅਜਿਹਾ ਹੈ ਜਿਸ ਨੂੰ ਮਨੁੱਖਜਾਤੀ ਤਿਆਗ ਨਹੀਂ ਸਕਦੀ। ਤੁਹਾਡੇ ਸਾਰਿਆਂ ਲਈ, ਹੋ ਸਕਦਾ ਹੈ ਇਹ ਵਿਸ਼ਾ ਨੇੜੇ ਅਤੇ ਦੂਰ, ਅਣਜਾਣ ਫਿਰ ਵੀ ਜਾਣਿਆ ਪਛਾਣਿਆ ਦੋਵੇਂ ਹੀ ਲੱਗੇ। ਪਰ ਭਾਵੇਂ ਜੋ ਵੀ ਹੋਵੇ, ਇਹ ਇੱਕ ਅਜਿਹਾ ਵਿਸ਼ਾ ਹੈ ਜਿਸ ਨੂੰ ਹਰੇਕ ਲਈ ਸੁਣਨਾ, ਜਾਣਨਾ, ਅਤੇ ਸਮਝਣਾ ਜ਼ਰੂਰੀ ਹੈ। ਭਾਵੇਂ ਤੂੰ ਇਸ ਨਾਲ ਕਿਵੇਂ ਵੀ ਨਜਿੱਠੇਂ, ਭਾਵੇਂ ਤੂੰ ਇਸ ਨੂੰ ਕਿਵੇਂ ਵੀ ਦੇਖੇਂ, ਜਾਂ ਤੂੰ ਕਿਵੇਂ ਵੀ ਸਮਝੇਂ, ਇਸ ਵਿਸ਼ੇ ਦੇ ਮਹੱਤਵ ਨੂੰ ਨਜ਼ਰਅੰਦਾਜ਼ ਨਹੀਂ ਕੀਤਾ ਜਾ ਸਕਦਾ।

ਪਰਮੇਸ਼ੁਰ ਮਨੁੱਖਜਾਤੀ ਦੀ ਸਿਰਜਣਾ ਦੇ ਸਮੇਂ ਤੋਂ ਹੀ ਆਪਣਾ ਕੰਮ ਕਰਦਾ ਆ ਰਿਹਾ ਹੈ। ਸ਼ੁਰੂ ਵਿੱਚ, ਇਹ ਇੱਕ ਬਹੁਤ ਸਧਾਰਣ ਕੰਮ ਸੀ, ਪਰ ਇਸ ਦੀ ਸਧਾਰਣਤਾ ਦੇ ਬਾਵਜੂਦ, ਇਸ ਵਿੱਚ ਪਰਮੇਸ਼ੁਰ ਦਾ ਸਾਰ ਅਤੇ ਸੁਭਾਅ ਦਾ ਪ੍ਰਗਟਾਵਾ ਸ਼ਾਮਲ ਸੀ। ਹੁਣ ਜਦਕਿ ਪਰਮੇਸ਼ੁਰ ਦਾ ਕੰਮ ਵਧ ਗਿਆ ਹੈ, ਅਤੇ ਹਰੇਕ ਵਿਅਕਤੀ ਜੋ ਉਸ ਦੇ ਪਿੱਛੇ ਚੱਲਦਾ ਹੈ ਉਸ ਉੱਪਰ ਇਹ ਕੰਮ, ਉਸ ਦੇ ਵਚਨਾਂ ਦੇ ਵੱਡੇ ਪ੍ਰਗਟਾਵੇ ਦੇ ਨਾਲ, ਵਿਸ਼ਾਲ ਅਤੇ ਠੋਸ ਬਣ ਗਿਆ ਹੈ, ਫਿਰ ਵੀ ਪਰਮੇਸ਼ੁਰ ਦੀ ਸ਼ਖਸੀਅਤ ਮਨੁੱਖਜਾਤੀ ਤੋਂ ਛੁੱਪੀ ਹੋਈ ਹੈ। ਹਾਲਾਂਕਿ ਉਹ ਦੋ ਵਾਰ ਦੇਹ ਧਾਰਣ ਕਰ ਚੁੱਕਿਆ ਹੈ, ਫਿਰ ਵੀ ਬਾਈਬਲ ਦੇ ਲੇਖਨ ਦੇ ਸਮੇਂ ਤੋਂ ਹਾਲ ਦੇ ਦਿਨਾਂ ਤਕ, ਕਿਸ ਨੇ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਦੇਖੀ ਹੈ? ਨਹੀਂ। ਕਿਸੇ ਨੇ ਵੀ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਨਹੀਂ ਦੇਖੀ, ਅਰਥਾਤ ਕਿਸੇ ਨੇ ਵੀ ਕਦੇ ਪਰਮੇਸ਼ੁਰ ਦਾ ਅਸਲ ਰੂਪ ਨਹੀਂ ਦੇਖਿਆ ਹੈ। ਇਹ ਕੁਝ ਅਜਿਹਾ ਹੈ ਜਿਸ ਨਾਲ ਹਰ ਕੋਈ ਸਹਿਮਤ ਹੈ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ, ਜਾਂ ਪਰਮੇਸ਼ੁਰ ਦਾ ਆਤਮਾ, ਸਮੁੱਚੀ ਮਨੁੱਖਤਾ ਤੋਂ ਛੁਪਿਆ ਹੋਇਆ ਹੈ, ਜਿਸ ਵਿੱਚ ਆਦਮ ਅਤੇ ਹੱਵਾਹ ਵੀ ਸ਼ਾਮਲ ਹਨ, ਜਿਨ੍ਹਾਂ ਨੂੰ ਉਸ ਨੇ ਸਿਰਜਿਆ ਸੀ, ਅਤੇ ਧਰਮੀ ਅੱਯੂਬ ਵੀ ਸ਼ਾਮਲ ਹੈ, ਜਿਸ ਨੂੰ ਉਸ ਨੇ ਸਵੀਕਾਰ ਕੀਤਾ ਸੀ। ਉਨ੍ਹਾਂ ਵਿੱਚੋਂ ਵੀ ਕਿਸੇ ਨੇ ਪਰਮੇਸ਼ੁਰ ਦੀ ਅਸਲ ਸ਼ਖਸੀਅਤ ਨਹੀਂ ਦੇਖੀ ਸੀ। ਪਰ ਪਰਮੇਸ਼ੁਰ ਕਿਉਂ ਆਪਣੀ ਅਸਲ ਸ਼ਖਸੀਅਤ ਨੂੰ ਜਾਣਬੁੱਝ ਕੇ ਢੱਕਦਾ ਹੈ? ਕੁਝ ਲੋਕ ਕਹਿੰਦੇ ਹਨ: “ਪਰਮੇਸ਼ੁਰ ਲੋਕਾਂ ਨੂੰ ਭੈਭੀਤ ਕਰਨ ਤੋਂ ਡਰਦਾ ਹੈ।” ਦੂਜੇ ਕਹਿੰਦੇ ਹਨ: “ਪਰਮੇਸ਼ੁਰ ਆਪਣੀ ਅਸਲ ਸ਼ਖਸੀਅਤ ਛੁਪਾਉਂਦਾ ਹੈ ਕਿਉਂਕਿ ਮਨੁੱਖ ਬਹੁਤ ਛੋਟਾ ਹੈ ਅਤੇ ਪਰਮੇਸ਼ੁਰ ਬਹੁਤ ਵੱਡਾ ਹੈ; ਮਨੁੱਖ ਉਸ ਨੂੰ ਦੇਖ ਨਹੀਂ ਸਕਦੇ, ਜਾਂ ਫਿਰ ਉਹ ਮਰ ਜਾਣਗੇ।” ਕੁਝ ਅਜਿਹੇ ਲੋਕ ਵੀ ਹਨ ਜੋ ਕਹਿੰਦੇ ਹਨ: “ਪਰਮੇਸ਼ੁਰ ਹਰ ਰੋਜ਼ ਆਪਣੇ ਕੰਮ ਦੇ ਪ੍ਰਬੰਧਨ ਵਿੱਚ ਰੁਝਿਆ ਹੁੰਦਾ ਹੈ, ਅਤੇ ਉਸ ਕੋਲ ਸ਼ਾਇਦ ਪਰਗਟ ਹੋਣ ਦਾ ਸਮਾਂ ਨਹੀਂ ਹੈ ਤਾਂ ਕਿ ਦੂਜੇ ਉਸ ਨੂੰ ਦੇਖ ਸਕਣ।” ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੁਸੀਂ ਕਿਸ ਗੱਲ ’ਤੇ ਵਿਸ਼ਵਾਸ ਕਰਦੇ ਹੋ, ਇੱਥੇ ਮੇਰੇ ਕੋਲ ਸਿੱਟਾ ਹੈ। ਉਹ ਸਿੱਟਾ ਕੀ ਹੈ? ਉਹ ਇਹ ਹੈ ਕਿ ਪਰਮੇਸ਼ੁਰ ਬਸ ਨਹੀਂ ਚਾਹੁੰਦਾ ਕਿ ਲੋਕ ਉਸਦੀ ਅਸਲ ਸ਼ਖਸੀਅਤ ਨੂੰ ਦੇਖਣ। ਮਨੁੱਖਤਾ ਤੋਂ ਛੁਪੇ ਰਹਿਣਾ ਕੁਝ ਇੰਝ ਹੈ ਜਿਸ ਨੂੰ ਪਰਮੇਸ਼ੁਰ ਜਾਣਬੁੱਝ ਕੇ ਕਰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਇਹ ਲੋਕਾਂ ਲਈ ਪਰਮੇਸ਼ੁਰ ਦਾ ਉਦੇਸ਼ ਹੈ ਕਿ ਉਹ ਉਸ ਦੀ ਅਸਲ ਸ਼ਖਸੀਅਤ ਨੂੰ ਨਾ ਦੇਖਣ। ਇਹ ਹੁਣ ਤਕ ਸਭ ਨੂੰ ਸਪਸ਼ਟ ਹੋ ਜਾਣਾ ਚਾਹੀਦਾ ਹੈ। ਜੇ ਪਰਮੇਸ਼ੁਰ ਨੇ ਕਦੇ ਆਪਣੀ ਸ਼ਖਸੀਅਤ ਕਿਸੇ ਨੂੰ ਪਰਗਟ ਨਹੀਂ ਕੀਤੀ ਹੈ, ਤਾਂ ਕੀ ਤੁਸੀਂ ਸੋਚਦੇ ਹੋ ਕਿ ਪਰਮੇਸ਼ੁਰ ਦੀ ਸ਼ਖਸੀਅਤ ਹੋਂਦ ਵਿੱਚ ਹੈ? (ਉਸ ਦੀ ਹੋਂਦ ਹੈ।) ਯਕੀਨਨ ਉਹ ਹੋਂਦ ਵਿੱਚ ਹੈ। ਪਰਮੇਸ਼ੁਰ ਦੀ ਸ਼ਖਸੀਅਤ ਦੀ ਹੋਂਦ ਸਾਰੇ ਸ਼ੰਕਿਆਂ ਤੋਂ ਪਰੇ ਹੈ। ਪਰ ਜਿੱਥੇ ਤਕ ਇਸ ਦੀ ਗੱਲ ਹੈ ਕਿ ਪਰਮੇਸ਼ੁਰ ਦੀ ਸ਼ਖਸੀਅਤ ਕਿੰਨੀ ਵੱਡੀ ਹੈ ਜਾਂ ਉਹ ਕਿਵੇਂ ਦਾ ਦਿਖਾਈ ਦਿੰਦਾ ਹੈ, ਕੀ ਇਹ ਉਹ ਸੁਆਲ ਹਨ ਜਿਨ੍ਹਾਂ ਦੀ ਮਨੁੱਖਜਾਤੀ ਨੂੰ ਪੜਤਾਲ ਕਰਨੀ ਚਾਹੀਦੀ ਹੈ? ਨਹੀਂ। ਜਵਾਬ ਨਾਂਹਪੱਖੀ (ਨਕਾਰਾਤਮਕ) ਹੈ। ਜੇ ਪਰਮੇਸ਼ੁਰ ਦੀ ਸ਼ਖਸੀਅਤ ਉਹ ਵਿਸ਼ਾ ਨਹੀਂ ਹੈ ਜਿਸ ਦੀ ਸਾਨੂੰ ਘੋਖ ਕਰਨੀ ਚਾਹੀਦੀ ਹੈ, ਤਾਂ ਉਹ ਕੀ ਹੈ? (ਪਰਮੇਸ਼ੁਰ ਦਾ ਸੁਭਾਅ।) (ਪਰਮੇਸ਼ੁਰ ਦਾ ਕੰਮ।) ਪਰ, ਇਸ ਤੋਂ ਪਹਿਲਾਂ ਕਿ ਅਸੀਂ ਅਧਿਕਾਰਤ ਵਿਸ਼ੇ ’ਤੇ ਗੱਲਬਾਤ ਕਰਨਾ ਸ਼ੁਰੂ ਕਰੀਏ, ਆਓ ਉਸੇ ਵਿਸ਼ੇ ’ਤੇ ਵਾਪਸ ਆਈਏ ਜਿਸ ਉੱਪਰ ਅਸੀਂ ਕੁਝ ਦੇਰ ਪਹਿਲਾਂ ਚਰਚਾ ਕਰ ਰਹੇ ਸੀ: ਕਿਉਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਕਦੇ ਆਪਣੀ ਸ਼ਖਸੀਅਤ ਨਹੀਂ ਦਿਖਾਈ ਹੈ? ਪਰਮੇਸ਼ੁਰ ਜਾਣਬੁੱਝ ਕੇ ਆਪਣੀ ਸ਼ਖਸੀਅਤ ਨੂੰ ਮਨੁੱਖਜਾਤੀ ਤੋਂ ਕਿਉਂ ਛੁਪਾਉਂਦਾ ਹੈ? ਸਿਰਫ਼ ਇੱਕ ਹੀ ਕਾਰਣ ਹੈ, ਅਤੇ ਉਹ ਹੈ: ਹਾਲਾਂਕਿ ਮਨੁੱਖ, ਜਿਸ ਦੀ ਸਿਰਜਣਾ ਪਰਮੇਸ਼ੁਰ ਨੇ ਕੀਤੀ ਹੈ, ਨੇ ਉਸ ਦੇ ਕੰਮ ਦੇ ਹਜ਼ਾਰਾਂ ਸਾਲਾਂ ਦਾ ਅਨੁਭਵ ਕੀਤਾ ਹੈ, ਫਿਰ ਵੀ ਕੋਈ ਅਜਿਹਾ ਵਿਅਕਤੀ ਨਹੀਂ ਹੈ ਜੋ ਪਰਮੇਸ਼ੁਰ ਦੇ ਕੰਮ, ਪਰਮੇਸ਼ੁਰ ਦੇ ਸੁਭਾਅ, ਅਤੇ ਪਰਮੇਸ਼ੁਰ ਦੇ ਸਾਰ ਨੂੰ ਜਾਣਦਾ ਹੈ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਅਜਿਹੇ ਲੋਕ, ਉਸ ਦੇ ਵਿਰੁੱਧ ਹਨ, ਅਤੇ ਪਰਮੇਸ਼ੁਰ ਆਪਣੇ ਆਪ ਨੂੰ ਉਨ੍ਹਾਂ ਲੋਕਾਂ ਨੂੰ ਨਹੀਂ ਦਿਖਾਏਗਾ ਜੋ ਉਸ ਦੇ ਪ੍ਰਤੀ ਵੈਰਭਾਵ ਰੱਖਦੇ ਹਨ। ਇਹੀ ਇੱਕਮਾਤਰ ਕਾਰਣ ਹੈ ਕਿ ਪਰਮੇਸ਼ੁਰ ਨੇ ਕਦੇ ਆਪਣੀ ਸ਼ਖਸੀਅਤ ਮਨੁੱਖਜਾਤੀ ਸਾਹਮਣੇ ਪਰਗਟ ਨਹੀਂ ਕੀਤੀ ਹੈ ਅਤੇ ਕਿਉਂ ਉਹ ਜਾਣਬੁੱਝ ਕੇ ਆਪਣੀ ਸ਼ਖਸੀਅਤ ਨੂੰ ਉਨ੍ਹਾਂ ਤੋਂ ਬਚਾ ਕੇ ਰੱਖਦਾ ਹੈ। ਕੀ ਹੁਣ ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਨੂੰ ਜਾਣਨ ਦੇ ਮਹੱਤਵ ਬਾਰੇ ਸਪਸ਼ਟ ਹੋ?

ਪਰਮੇਸ਼ੁਰ ਦੇ ਪ੍ਰਬੰਧਨ ਦੀ ਹੋਂਦ ਤੋਂ ਹੀ, ਉਹ ਆਪਣੇ ਕੰਮ ਨੂੰ ਕਰਨ ਪ੍ਰਤੀ ਪੂਰੀ ਤਰ੍ਹਾਂ ਸਮਰਪਤ ਰਿਹਾ ਹੈ। ਆਪਣੀ ਸ਼ਖਸੀਅਤ ਨੂੰ ਮਨੁੱਖ ਤੋਂ ਛੁਪਾਉਣ ਦੇ ਬਾਵਜੂਦ, ਉਹ ਹਮੇਸ਼ਾਂ ਮਨੁੱਖ ਦੇ ਆਸ-ਪਾਸ ਹੀ ਰਿਹਾ ਹੈ, ਮਨੁੱਖ ’ਤੇ ਕੰਮ ਕਰਦਾ ਰਿਹਾ ਹੈ, ਆਪਣਾ ਸੁਭਾਅ ਪਰਗਟ ਕਰਦਾ ਰਿਹਾ ਹੈ, ਅਤੇ ਆਪਣੇ ਸਾਰ ਨਾਲ ਸਮੁੱਚੀ ਮਨੁੱਖਜਾਤੀ ਦੀ ਰਹਿਨੁਮਾਈ ਕਰਦਾ ਰਿਹਾ ਹੈ, ਅਤੇ ਸ਼ਕਤੀ, ਆਪਣੀ ਬੁੱਧ, ਅਤੇ ਆਪਣੇ ਇਖਤਿਆਰ ਰਾਹੀਂ ਹਰੇਕ ਵਿਅਕਤੀ ’ਤੇ ਆਪਣਾ ਕੰਮ ਕਰਦਾ ਰਿਹਾ ਹੈ, ਇਸ ਤਰ੍ਹਾਂ ਉਹ ਸ਼ਰਾ ਦੇ ਯੁਗ, ਕਿਰਪਾ ਦੇ ਯੁਗ, ਅਤੇ ਅੱਜ ਦੇ ਰਾਜ ਦੇ ਯੁਗ ਨੂੰ ਹੋਂਦ ਵਿੱਚ ਲਿਆਇਆ ਹੈ। ਹਾਲਾਂਕਿ ਪਰਮੇਸ਼ੁਰ ਮਨੁੱਖ ਤੋਂ ਆਪਣੀ ਸ਼ਖਸੀਅਤ ਛੁਪਾਉਂਦਾ ਹੈ, ਪਰ ਉਸ ਦਾ ਸੁਭਾਅ, ਉਸ ਦੀ ਸ਼ਖਸੀਅਤ ਅਤੇ ਸੰਪਤੀ, ਅਤੇ ਮਨੁੱਖਜਾਤੀ ਪ੍ਰਤੀ ਉਸ ਦੀ ਇੱਛਾ ਨੂੰ ਖੁੱਲ੍ਹੇ ਤੌਰ ’ਤੇ ਮਨੁੱਖ ਦੇ ਦੇਖਣ ਅਤੇ ਅਨੁਭਵ ਕਰਨ ਲਈ ਮਨੁੱਖ ’ਤੇ ਪਰਗਟ ਕੀਤਾ ਗਿਆ ਹੈ। ਦੂਜੇ ਸ਼ਬਦਾਂ ਵਿੱਚ, ਭਾਵੇਂ ਮਨੁੱਖ ਪਰਮੇਸ਼ੁਰ ਨੂੰ ਦੇਖ ਜਾਂ ਛੂਹ ਨਹੀਂ ਸਕਦੇ, ਪਰ ਪਰਮੇਸ਼ੁਰ ਦਾ ਸੁਭਾਅ ਅਤੇ ਪਰਮੇਸ਼ੁਰ ਦਾ ਸਾਰ ਜਿਸ ਦੇ ਸੰਪਰਕ ਵਿੱਚ ਮਨੁੱਖਤਾ ਰਹੀ ਹੈ ਉਹ ਪੂਰੀ ਤਰ੍ਹਾਂ ਨਾਲ ਖੁਦ ਪਰਮੇਸ਼ੁਰ ਦੇ ਪ੍ਰਗਟਾਵੇ ਹਨ। ਕੀ ਇਹ ਅਸਲ ਤੱਥ ਨਹੀਂ ਹੈ? ਇਸ ਦੇ ਬਾਵਜੂਦ ਕਿ ਪਰਮੇਸ਼ੁਰ ਆਪਣੇ ਕੰਮ ਲਈ ਪਹੁੰਚ ਦਾ ਕਿਹੜਾ ਤਰੀਕਾ ਜਾਂ ਕੋਣ ਚੁਣਦਾ ਹੈ, ਉਹ ਹਮੇਸ਼ਾਂ ਲੋਕਾਂ ਨਾਲ ਆਪਣੀ ਅਸਲ ਪਛਾਣ ਰਾਹੀਂ ਵਰਤਾਉ ਕਰਦਾ ਹੈ, ਅਜਿਹਾ ਕੰਮ ਕਰਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਅਤੇ ਉਹ ਵਚਨ ਕਹਿੰਦਾ ਹੈ ਜੋ ਉਸ ਨੂੰ ਕਹਿਣੇ ਚਾਹੀਦੇ ਹਨ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਪਰਮੇਸ਼ੁਰ ਕਿਸ ਸਥਾਨ ਤੋਂ ਬੋਲਦਾ ਹੈ—ਉਹ ਤੀਸਰੇ ਸਵਰਗ ਵਿੱਚ ਖੜ੍ਹਾ ਹੋ ਸਕਦਾ ਹੈ, ਜਾਂ ਦੇਹ ਵਿੱਚ ਖੜ੍ਹਾ ਹੋ ਸਕਦਾ ਹੈ, ਜਾਂ ਇੱਥੋਂ ਤਕ ਕਿ ਸਧਾਰਣ ਵਿਅਕਤੀ ਵਜੋਂ ਵੀ—ਉਹ ਮਨੁੱਖ ਨਾਲ ਬਿਨਾਂ ਕਿਸੇ ਛਲ ਜਾਂ ਲੁਕਾਅ ਦੇ, ਹਮੇਸ਼ਾਂ ਆਪਣੇ ਪੂਰੇ ਦਿਲ ਅਤੇ ਆਪਣੇ ਪੂਰੇ ਮਨ ਨਾਲ ਬੋਲਦਾ ਹੈ। ਜਦੋਂ ਉਹ ਆਪਣਾ ਕੰਮ ਕਰਦਾ ਹੈ, ਪਰਮੇਸ਼ੁਰ ਆਪਣੇ ਵਚਨ ਅਤੇ ਆਪਣੇ ਸੁਭਾਅ ਨੂੰ ਵਿਅਕਤ ਕਰਦਾ ਹੈ, ਅਤੇ ਬਿਨਾਂ ਕਿਸੇ ਕਿਸਮ ਦੇ ਸੰਦੇਹ ਦੇ ਜੋ ਉਹ ਹੈ ਪਰਗਟ ਕਰਦਾ ਹੈ। ਉਹ ਆਪਣੇ ਜੀਵਨ ਅਤੇ ਆਪਣੀ ਸ਼ਖਸੀਅਤ ਅਤੇ ਸੰਪਤੀ ਦੇ ਨਾਲ ਮਨੁੱਖਜਾਤੀ ਦੀ ਰਹਿਨੁਮਾਈ ਕਰਦਾ ਹੈ। ਇਸ ਤਰ੍ਹਾਂ ਨਾਲ ਮਨੁੱਖ ਨੇ ਸ਼ਰਾ ਦੇ ਯੁਗ, ਮਨੁੱਖਤਾ ਦੇ ਬਾਲਪਣ ਦੇ ਯੁਗ ਦੌਰਾਨ “ਅਦ੍ਰਿਸ਼ ਅਤੇ ਅਛੋਹ” ਪਰਮੇਸ਼ੁਰ ਦੀ ਰਹਿਨੁਮਾਈ ਅਧੀਨ ਜੀਵਨ ਬਿਤਾਇਆ ਸੀ।

ਸ਼ਰਾ ਦੇ ਯੁਗ ਤੋਂ ਬਾਅਦ ਪਹਿਲੀ ਵਾਰ ਪਰਮੇਸ਼ੁਰ ਨੇ ਦੇਹਧਾਰਣ ਕੀਤਾ ਸੀ—ਅਜਿਹਾ ਦੇਹਧਾਰਣ ਜੋ ਸਾਢੇ ਤੇਤੀ ਵਰ੍ਹਿਆਂ ਤਕ ਬਣਿਆ ਰਿਹਾ। ਕੀ ਇੱਕ ਮਨੁੱਖ ਲਈ ਸਾਢੇ ਤੇਤੀ ਸਾਲਾਂ ਦਾ ਸਮਾਂ ਲੰਮਾ ਸਮਾਂ ਹੈ? (ਜ਼ਿਆਦਾ ਲੰਮਾ ਨਹੀਂ ਹੈ।) ਕਿਉਂਕਿ ਕਿਸੇ ਮਨੁੱਖ ਦੀ ਜੀਵਨ ਮਿਆਦ ਆਮ ਤੌਰ ’ਤੇ ਤੀਹ ਜਾਂ ਅਜਿਹੇ ਕੁਝ ਸਾਲਾਂ ਤੋਂ ਕਿਤੇ ਜ਼ਿਆਦਾ ਲੰਬੀ ਹੁੰਦੀ ਹੈ, ਇਸ ਲਈ ਇਹ ਮਨੁੱਖ ਲਈ ਕੋਈ ਬਹੁਤ ਲੰਮਾ ਸਮਾਂ ਨਹੀਂ ਹੈ। ਪਰ ਦੇਹਧਾਰੀ ਪਰਮੇਸ਼ੁਰ ਲਈ, ਇਹ ਸਾਢੇ ਤੇਤੀ ਵਰ੍ਹਿਆਂ ਦਾ ਸਮਾਂ ਸੱਚਮੁੱਚ ਬਹੁਤ ਲੰਮਾ ਹੈ। ਉਹ ਇੱਕ ਵਿਅਕਤੀ ਬਣ ਗਿਆ—ਇੱਕ ਸਧਾਰਣ ਵਿਅਕਤੀ ਜਿਸ ਨੇ ਪਰਮੇਸ਼ੁਰ ਦੇ ਕੰਮ ਅਤੇ ਨਿਯੁਕਤੀ ਨੂੰ ਆਪਣੇ ਉੱਪਰ ਲਿਆ। ਇਸ ਦਾ ਭਾਵ ਹੈ ਕਿ ਉਸ ਨੇ ਅਜਿਹਾ ਕੰਮ ਕਰਨਾ ਸੀ ਜੋ ਸਧਾਰਣ ਵਿਅਕਤੀ ਸੰਭਾਲ ਨਹੀਂ ਸਕਦਾ ਹੈ, ਜਦਕਿ ਉਸ ਨੇ ਉਸ ਪੀੜ ਨੂੰ ਵੀ ਸਹਿਣ ਕੀਤਾ ਜਿਸ ਨੂੰ ਸਧਾਰਣ ਲੋਕ ਨਹੀਂ ਸਹਾਰ ਸਕਦੇ ਸੀ। ਕਿਰਪਾ ਦੇ ਯੁਗ ਵਿੱਚ ਪ੍ਰਭੂ ਯਿਸੂ ਦੁਆਰਾ ਸਹਿਣ ਕੀਤੇ ਗਏ ਕਸ਼ਟ ਦੀ ਮਾਤਰਾ, ਉਸ ਦੇ ਕੰਮ ਦੀ ਸ਼ੁਰੂਆਤ ਤੋਂ ਲੈ ਕੇ ਉਸ ਸਮੇਂ ਤਕ ਜਦੋਂ ਉਸ ਨੂੰ ਸਲੀਬ ’ਤੇ ਚੜ੍ਹਾ ਦਿੱਤਾ ਗਿਆ, ਸ਼ਾਇਦ ਇਹ ਕੁਝ ਅਜਿਹਾ ਨਹੀਂ ਹੈ ਜੋ ਅੱਜ ਦੇ ਲੋਕ ਵਿਅਕਤੀਗਤ ਰੂਪ ਵਿੱਚ ਦੇਖ ਸਕੇ ਹੋਣ, ਪਰ ਕੀ ਤੁਸੀਂ ਬਾਈਬਲ ਦੀਆਂ ਕਹਾਣੀਆਂ ਰਾਹੀਂ ਘੱਟੋ-ਘੱਟ ਇਸ ਬਾਰੇ ਅੰਦਾਜ਼ਾ ਤਕ ਨਹੀਂ ਲਗਾ ਸਕਦੇ? ਇਸ ਗੱਲ ਦੀ ਪਰਵਾਹ ਕੀਤੇ ਬਿਨਾਂ ਕਿ ਇਨ੍ਹਾਂ ਲਿਖਤ ਤੱਥਾਂ ਦੇ ਵਿੱਚ ਕਿੰਨੇ ਵੇਰਵੇ ਹਨ, ਕੁੱਲ ਮਿਲਾ ਕੇ ਇਸ ਸਮੇਂ ਦੌਰਾਨ ਪਰਮੇਸ਼ੁਰ ਦਾ ਕੰਮ ਮੁਸ਼ਕਲ ਅਤੇ ਕਸ਼ਟ ਨਾਲ ਭਰਪੂਰ ਸੀ। ਇੱਕ ਭ੍ਰਿਸ਼ਟ ਮਨੁੱਖ ਲਈ ਸਾਢੇ ਤੇਤੀ ਵਰ੍ਹੇ ਕੋਈ ਲੰਮਾ ਸਮਾਂ ਨਹੀਂ ਹਨ; ਥੋੜ੍ਹੀ ਜਿਹੀ ਤਕਲੀਫ਼ ਕੋਈ ਵੱਡੀ ਗੱਲ ਨਹੀਂ ਹੈ। ਪਰ ਪਵਿੱਤਰ, ਨਿਰਮਲ (ਨਿਹਕਲੰਕ) ਪਰਮੇਸ਼ੁਰ ਲਈ, ਜਿਸ ਨੂੰ ਸਮੁੱਚੀ ਮਨੁੱਖਜਾਤੀ ਦੇ ਪਾਪ ਸਹਿਣ ਕਰਨੇ ਪੈਣੇ ਸਨ, ਅਤੇ ਪਾਪੀਆਂ ਨਾਲ ਖਾਣਾ, ਸੌਂਣਾ ਅਤੇ ਰਹਿਣਾ ਪੈਣਾ ਸੀ, ਇਹ ਤਕਲੀਫ਼ ਬਹੁਤ ਹੀ ਵੱਡੀ ਸੀ। ਉਹ ਸਿਰਜਣਹਾਰ ਹੈ, ਸਾਰੀਆਂ ਚੀਜ਼ਾਂ ਦਾ ਮਾਲਕ ਅਤੇ ਹਰ ਚੀਜ਼ ਦਾ ਸ਼ਾਸਕ ਹੈ, ਫਿਰ ਵੀ ਜਦੋਂ ਉਹ ਸੰਸਾਰ ਵਿੱਚ ਆਇਆ, ਉਸ ਨੂੰ ਭ੍ਰਿਸ਼ਟ ਮਨੁੱਖਾਂ ਦੇ ਅੱਤਿਆਚਾਰ ਅਤੇ ਬੇਰਹਿਮੀ ਨੂੰ ਸਹਿਣ ਕਰਨਾ ਪਿਆ। ਆਪਣਾ ਕੰਮ ਪੂਰਾ ਕਰਨ ਅਤੇ ਮਨੁੱਖਜਾਤੀ ਨੂੰ ਵੱਡੀ ਬਿਪਤਾ ਤੋਂ ਬਚਾਉਣ ਲਈ, ਉਸ ਨੂੰ ਮਨੁੱਖ ਦੁਆਰਾ ਦੋਸ਼ੀ ਠਹਿਰਾਇਆ ਜਾਣਾ ਸੀ, ਅਤੇ ਉਸ ਨੇ ਸਾਰੀ ਮਨੁੱਖਜਾਤੀ ਦੇ ਪਾਪਾਂ ਨੂੰ ਉਠਾਉਣਾ ਸੀ। ਜਿਸ ਕਸ਼ਟ ਰਾਹੀਂ ਉਹ ਲੰਘਿਆ ਉਸ ਦੀ ਹੱਦ ਨੂੰ ਸੰਭਵ ਤੌਰ ’ਤੇ ਆਮ ਲੋਕਾਂ ਵੱਲੋਂ ਮਾਪਿਆ ਜਾਂ ਸਰਾਹਿਆ ਨਹੀਂ ਜਾ ਸਕਦਾ। ਇਹ ਤਕਲੀਫ਼ ਕੀ ਦਰਸਾਉਂਦੀ ਹੈ? ਇਹ ਮਨੁੱਖਜਾਤੀ ਪ੍ਰਤੀ ਪਰਮੇਸ਼ੁਰ ਦੇ ਪਿਆਰ ਨੂੰ ਦਰਸਾਉਂਦੀ ਹੈ। ਇਹ ਉਸ ਅਪਮਾਨ ਦਾ ਪ੍ਰਤੀਕ ਹੈ ਜੋ ਉਸ ਨੇ ਬਰਦਾਸ਼ਤ ਕੀਤਾ ਸੀ ਅਤੇ ਉਹ ਕੀਮਤ ਜੋ ਉਸ ਨੇ ਮਨੁੱਖ ਦੀ ਮੁਕਤੀ, ਉਨ੍ਹਾਂ ਦੇ ਪਾਪਾਂ ਤੋਂ ਉਨ੍ਹਾਂ ਦੇ ਛੁਟਕਾਰੇ, ਅਤੇ ਆਪਣੇ ਕੰਮ ਦੇ ਇਸ ਪੜਾਅ ਨੂੰ ਪੂਰਾ ਕਰਨ ਲਈ ਅਦਾ ਕੀਤੀ। ਇਸ ਦਾ ਇਹ ਵੀ ਅਰਥ ਹੈ ਕਿ ਮਨੁੱਖ ਨੂੰ ਪਰਮੇਸ਼ੁਰ ਦੁਆਰਾ ਸਲੀਬ ਤੋਂ ਛੁਡਾਇਆ ਜਾਏਗਾ। ਇਹ ਇੱਕ ਅਜਿਹੀ ਕੀਮਤ ਹੈ ਜਿਸ ਨੂੰ ਲਹੂ ਨਾਲ, ਅਤੇ ਜੀਵਨ ਨਾਲ ਚੁਕਾਇਆ ਗਿਆ ਹੈ, ਅਤੇ ਅਜਿਹੀ ਕੀਮਤ ਜਿਸ ਨੂੰ ਦੇਣਾ ਕਿਸੇ ਵੀ ਸਿਰਜੇ ਹੋਏ ਪ੍ਰਾਣੀ ਦੇ ਵੱਸ ਵਿੱਚ ਨਹੀਂ ਹੈ। ਕਿਉਂਕਿ ਉਸ ਕੋਲ ਪਰਮੇਸ਼ੁਰ ਦਾ ਸਾਰ ਹੈ ਅਤੇ ਉਸ ਕੋਲ ਪਰਮੇਸ਼ੁਰ ਜੋ ਕੁਝ ਹੈ ਉਸ ਦਾ ਮੂਲ-ਤੱਤ ਹੈ ਇਸ ਲਈ ਉਹ ਇਸ ਕਿਸਮ ਦੀ ਤਕਲੀਫ਼ ਸਹਿਣ ਕਰ ਸਕਿਆ ਅਤੇ ਇਸ ਪ੍ਰਕਾਰ ਦਾ ਕੰਮ ਕਰ ਸਕਿਆ। ਇਹ ਕੁਝ ਅਜਿਹਾ ਹੈ ਜਿਸ ਨੂੰ ਕੋਈ ਸਿਰਜਿਆ ਗਿਆ ਪ੍ਰਾਣੀ ਉਸ ਦੇ ਸਥਾਨ ’ਤੇ ਨਹੀਂ ਕਰ ਸਕਦਾ ਹੈ। ਇਹ ਕਿਰਪਾ ਦੇ ਯੁਗ ਦੌਰਾਨ ਪਰਮੇਸ਼ੁਰ ਦਾ ਕੰਮ ਅਤੇ ਉਸ ਦੇ ਸੁਭਾਅ ਦਾ ਪ੍ਰਕਾਸ਼ਨ ਹੈ। ਕੀ ਪਰਮੇਸ਼ੁਰ ਜੋ ਹੈ ਇਹ ਉਸ ਬਾਰੇ ਕੋਈ ਚੀਜ਼ ਵਿਅਕਤ ਕਰਦਾ ਹੈ? ਕੀ ਇਹ ਮਨੁੱਖਜਾਤੀ ਦੇ ਜਾਣੇ ਜਾਣ ਦੇ ਯੋਗ ਹੈ?

ਉਸ ਯੁਗ ਵਿੱਚ, ਹਾਲਾਂਕਿ ਮਨੁੱਖ ਨੇ ਪਰਮੇਸ਼ੁਰ ਦੀ ਸ਼ਖਸੀਅਤ ਨਹੀਂ ਦੇਖੀ ਸੀ, ਫਿਰ ਵੀ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਪਾਪ ਬਲੀ ਪ੍ਰਾਪਤ ਹੋਈ ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਸਲੀਬ ਤੋਂ ਛੁਡਾਇਆ ਗਿਆ। ਹੋ ਸਕਦਾ ਹੈ ਕਿ ਮਨੁੱਖਜਾਤੀ ਪਰਮੇਸ਼ੁਰ ਦੁਆਰਾ ਕਿਰਪਾ ਦੇ ਯੁਗ ਵਿੱਚ ਕੀਤੇ ਗਏ ਕੰਮ ਤੋਂ ਅਣਜਾਣ ਨਹੀਂ ਸੀ, ਪਰ ਕੀ ਕੋਈ ਉਸ ਸੁਭਾਅ ਅਤੇ ਇੱਛਾ ਬਾਰੇ ਜਾਣਦਾ ਸੀ ਜਿਸ ਨੂੰ ਪਰਮੇਸ਼ੁਰ ਨੇ ਇਸ ਸਮੇਂ ਦੌਰਾਨ ਵਿਅਕਤ ਕੀਤਾ ਸੀ? ਮਨੁੱਖ ਸਿਰਫ਼ ਵੱਖ-ਵੱਖ ਯੁਗਾਂ ਦੌਰਾਨ ਅਤੇ ਵੱਖ-ਵੱਖ ਸਾਧਨਾਂ ਰਾਹੀਂ ਕੀਤੇ ਗਏ ਪਰਮੇਸ਼ੁਰ ਦੇ ਕੰਮ ਦੇ ਵੇਰਵਿਆਂ ਬਾਰੇ ਜਾਣਦਾ ਹੈ, ਜਾਂ ਪਰਮੇਸ਼ੁਰ ਨਾਲ ਸੰਬੰਧਤ ਕਹਾਣੀਆਂ ਦੀ ਜਾਣਕਾਰੀ ਰੱਖਦਾ ਹੈ ਜੋ ਉਸੇ ਸਮੇਂ ਦੌਰਾਨ ਵਾਪਰੀਆਂ ਸਨ ਜਦੋਂ ਪਰਮੇਸ਼ੁਰ ਆਪਣਾ ਕੰਮ ਕਰ ਰਿਹਾ ਸੀ। ਇਹ ਵੇਰਵੇ ਅਤੇ ਕਹਾਣੀਆਂ ਵੱਧ ਤੋਂ ਵੱਧ ਪਰਮੇਸ਼ੁਰ ਬਾਰੇ ਕੁਝ ਸੂਚਨਾਵਾਂ ਜਾਂ ਪ੍ਰਾਚੀਨ ਕਹਾਣੀਆਂ ਹਨ ਅਤੇ ਇਨ੍ਹਾਂ ਦਾ ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਨਾਲ ਕੋਈ ਵਾਸਤਾ ਨਹੀਂ ਹੈ। ਇਸ ਲਈ, ਇਸ ਗੱਲ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਲੋਕ ਪਰਮੇਸ਼ੁਰ ਬਾਰੇ ਕਿੰਨੀਆਂ ਕਹਾਣੀਆਂ ਜਾਣਦੇ ਹਨ, ਇਸ ਦਾ ਇਹ ਮਤਲਬ ਨਹੀਂ ਹੈ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਸੁਭਾਅ ਜਾਂ ਉਸ ਦੇ ਸਾਰ ਬਾਰੇ ਗਹਿਰੀ ਸਮਝ ਅਤੇ ਗਿਆਨ ਹੈ। ਹਾਲਾਂਕਿ ਕਿਰਪਾ ਦੇ ਯੁਗ ਵਿੱਚ ਲੋਕਾਂ ਨੇ ਦੇਹਧਾਰੀ ਪਰਮੇਸ਼ੁਰ ਨਾਲ ਬਹੁਤ ਨਜ਼ਦੀਕੀ ਅਤੇ ਡੂੰਘੇ ਸੰਪਰਕ ਦਾ ਅਨੁਭਵ ਲਿਆ ਸੀ, ਪਰ ਫਿਰ ਵੀ ਸ਼ਰਾ ਦੇ ਯੁਗ ਦੇ ਸਮਾਨ ਹੀ, ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਦੇ ਸੰਬੰਧ ਵਿੱਚ ਉਨ੍ਹਾਂ ਦਾ ਗਿਆਨ ਅਸਲ ਵਿੱਚ ਅਸਤੀਤੱਵਹੀਣ ਸੀ।

ਰਾਜ ਦੇ ਯੁਗ ਵਿੱਚ, ਪਰਮੇਸ਼ੁਰ ਨੇ ਇੱਕ ਵਾਰ ਫਿਰ ਤੋਂ ਦੇਹ ਧਾਰਣ ਕੀਤੀ, ਉਸੇ ਤਰ੍ਹਾਂ ਜਿਵੇਂ ਉਸ ਨੇ ਪਹਿਲੀ ਵਾਰ ਕੀਤੀ ਸੀ। ਕੰਮ ਦੇ ਇਸ ਸਮੇਂ ਦੌਰਾਨ, ਪਰਮੇਸ਼ੁਰ ਹੁਣ ਵੀ ਆਪਣੇ ਵਚਨ ਨੂੰ ਸਪਸ਼ਟਤਾ ਨਾਲ ਵਿਅਕਤ ਕਰਦਾ ਹੈ, ਉਸ ਕੰਮ ਨੂੰ ਕਰਦਾ ਹੈ ਜੋ ਉਸ ਨੂੰ ਕਰਨਾ ਚਾਹੀਦਾ ਹੈ, ਅਤੇ ਜੋ ਉਹ ਹੈ ਉਸ ਨੂੰ ਪਰਗਟ ਕਰਦਾ ਹੈ। ਇਸੇ ਦੇ ਨਾਲ ਹੀ, ਉਹ ਮਨੁੱਖ ਦੀ ਅਣਆਗਿਆਕਾਰੀ ਅਤੇ ਅਗਿਆਨਤਾ ਨੂੰ ਵੀ ਨਿਰੰਤਰ ਸਹਾਰਦਾ ਅਤੇ ਸਹਿਣ ਕਰਦਾ ਰਹਿੰਦਾ ਹੈ। ਕੀ ਇਸ ਸਮੇਂ ਦੌਰਾਨ, ਵੀ ਪਰਮੇਸ਼ੁਰ ਨੇ ਲਗਾਤਾਰ ਆਪਣੇ ਸੁਭਾਅ ਨੂੰ ਪਰਗਟ ਨਹੀਂ ਕੀਤਾ ਹੈ ਅਤੇ ਆਪਣੀ ਇੱਛਾ ਨੂੰ ਵਿਅਕਤ ਨਹੀਂ ਕੀਤਾ ਹੈ? ਇਸ ਲਈ, ਮਨੁੱਖ ਦੀ ਸਿਰਜਣਾ ਤੋਂ ਲੈ ਕੇ ਹੁਣ ਤਕ, ਪਰਮੇਸ਼ੁਰ ਦਾ ਸੁਭਾਅ, ਉਹ ਜੋ ਹੈ ਅਤੇ ਉਸ ਦਾ ਮੂਲ-ਤੱਤ, ਅਤੇ ਉਸ ਦੀ ਇੱਛਾ, ਉਹ ਹਮੇਸ਼ਾਂ ਤੋਂ ਹੀ ਹਰੇਕ ਵਿਅਕਤੀ ਲਈ ਖੁੱਲ੍ਹੇ ਹੋਏ ਹਨ। ਪਰਮੇਸ਼ੁਰ ਨੇ ਜਾਣਬੁੱਝ ਕੇ ਕਦੇ ਆਪਣਾ ਸਾਰ, ਆਪਣਾ ਸੁਭਾਅ, ਜਾਂ ਆਪਣੀ ਇੱਛਾ ਨਹੀਂ ਛੁਪਾਈ। ਗੱਲ ਬਸ ਇੰਨੀ ਹੈ ਕਿ ਮਨੁੱਖਜਾਤੀ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦੀ ਕਿ ਪਰਮੇਸ਼ੁਰ ਕੀ ਕਰ ਰਿਹਾ ਹੈ, ਉਸ ਦੀ ਇੱਛਾ ਕੀ ਹੈ—ਇਸੇ ਲਈ ਪਰਮੇਸ਼ੁਰ ਬਾਰੇ ਮਨੁੱਖ ਦੀ ਸਮਝ ਇੰਨੀ ਨੀਵੀਂ ਹੈ। ਦੂਜੇ ਸ਼ਬਦਾਂ ਵਿੱਚ, ਜਦੋਂ ਪਰਮੇਸ਼ੁਰ ਆਪਣੀ ਸ਼ਖਸੀਅਤ ਨੂੰ ਛੁਪਾਉਂਦਾ ਹੈ, ਤਾਂ ਉਹ ਹਰੇਕ ਪਲ ਮਨੁੱਖਜਾਤੀ ਦੇ ਨਾਲ ਖੜ੍ਹਾ ਵੀ ਹੋ ਰਿਹਾ ਹੈ, ਅਤੇ ਸਾਰੇ ਸਮਿਆਂ ’ਤੇ ਖੁੱਲ੍ਹੇ ਤੌਰ ’ਤੇ ਆਪਣੀ ਇੱਛਾ, ਸੁਭਾਅ, ਅਤੇ ਸਾਰ ਨੂੰ ਵੀ ਪਰਗਟ ਕਰ ਰਿਹਾ ਹੈ। ਇੱਕ ਤਰ੍ਹਾਂ ਨਾਲ, ਪਰਮੇਸ਼ੁਰ ਦੀ ਸ਼ਖਸੀਅਤ ਵੀ ਸਾਰੇ ਲੋਕਾਂ ਲਈ ਖੁੱਲ੍ਹੀ ਹੁੰਦੀ ਹੈ, ਪਰ ਮਨੁੱਖ ਦੀ ਅਗਿਆਨਤਾ ਅਤੇ ਅਵੱਗਿਆ ਕਾਰਣ, ਉਹ ਕਦੇ ਪਰਮੇਸ਼ੁਰ ਦਾ ਪ੍ਰਗਟਾਵਾ ਦੇਖਣ ਵਿੱਚ ਅਸਮਰਥ ਹੁੰਦੇ ਹਨ। ਇਸ ਲਈ ਜੇ ਸਥਿਤੀ ਅਜਿਹੀ ਹੈ, ਤਾਂ ਕੀ ਹਰੇਕ ਵਿਅਕਤੀ ਲਈ ਪਰਮੇਸ਼ੁਰ ਦੇ ਸੁਭਾਅ ਅਤੇ ਖੁਦ ਪਰਮੇਸ਼ੁਰ ਨੂੰ ਸਮਝਣਾ ਆਸਾਨ ਨਹੀਂ ਹੋਣਾ ਚਾਹੀਦਾ? ਇਹ ਜਵਾਬ ਦੇਣ ਲਈ ਬਹੁਤ ਮੁਸ਼ਕਲ ਸੁਆਲ ਹੈ, ਹੈ ਨਾ? ਤੁਸੀਂ ਕਹਿ ਸਕਦੇ ਹੋ ਕਿ ਇਹ ਆਸਾਨ ਹੈ, ਪਰ ਜਦ ਕਿ ਕੁਝ ਲੋਕ ਪਰਮੇਸ਼ੁਰ ਨੂੰ ਜਾਣਨ ਦੀ ਕੋਸ਼ਿਸ਼ ਕਰਦੇ ਹਨ, ਉਹ ਅਸਲ ਵਿੱਚ ਉਸ ਨੂੰ ਜਾਣ ਨਹੀਂ ਸਕਦੇ ਹਨ ਜਾਂ ਉਸ ਦੇ ਬਾਰੇ ਸਪਸ਼ਟ ਸਮਝ ਪ੍ਰਾਪਤ ਨਹੀਂ ਕਰ ਸਕਦੇ—ਇਹ ਹਮੇਸ਼ਾਂ ਧੁੰਧਲਾ ਅਤੇ ਅਸਪਸ਼ਟ ਹੁੰਦਾ ਹੈ। ਪਰ ਜੇ ਤੁਸੀਂ ਕਹਿੰਦੇ ਹੋ ਕਿ ਇਹ ਆਸਾਨ ਨਹੀਂ ਹੈ, ਤਾਂ ਉਹ ਵੀ ਸਹੀ ਨਹੀਂ ਹੈ। ਇੰਨੇ ਲੰਮੇ ਸਮੇਂ ਤਕ ਪਰਮੇਸ਼ੁਰ ਦੇ ਕੰਮ ਦਾ ਵਿਸ਼ਾ ਹੋਣ ਤੋਂ ਬਾਅਦ, ਹਰੇਕ ਦੇ ਕੋਲ ਆਪਣੇ ਅਨੁਭਵਾਂ ਰਾਹੀਂ, ਪਰਮੇਸ਼ੁਰ ਨਾਲ ਅਸਲ ਵਿਹਾਰ ਹੋਣਾ ਚਾਹੀਦਾ ਹੈ। ਉਨ੍ਹਾਂ ਨੂੰ ਘੱਟੋ-ਘੱਟ ਆਪਣੇ ਦਿਲਾਂ ਵਿੱਚ ਕੁਝ ਹੱਦ ਤਕ ਪਰਮੇਸ਼ੁਰ ਦਾ ਅਹਿਸਾਸ ਕਰਨਾ ਚਾਹੀਦਾ ਹੈ ਜਾਂ ਪਰਮੇਸ਼ੁਰ ਨਾਲ ਆਤਮਕ ਸੰਪਰਕ ਕਰਨਾ ਚਾਹੀਦਾ ਸੀ, ਅਤੇ ਉਨ੍ਹਾਂ ਕੋਲ ਘੱਟੋ-ਘੱਟ ਪਰਮੇਸ਼ੁਰ ਦੇ ਸੁਭਾਅ ਦੇ ਸੰਬੰਧ ਵਿੱਚ ਥੋੜ੍ਹੀ ਬਹੁਤ ਭਾਵਨਾਤਮਕ ਜਾਗਰੂਕਤਾ ਹੋਣੀ ਚਾਹੀਦੀ ਸੀ ਜਾਂ ਉਨ੍ਹਾਂ ਉਸ ਦੀ ਕੁਝ ਸਮਝ ਪ੍ਰਾਪਤ ਕਰਨੀ ਚਾਹੀਦੀ ਸੀ। ਜਦੋਂ ਮਨੁੱਖ ਨੇ ਪਰਮੇਸ਼ੁਰ ਦੇ ਪਿੱਛੇ ਚੱਲਣਾ ਸ਼ੁਰੂ ਕੀਤਾ ਸੀ ਉਸ ਸਮੇਂ ਤੋਂ ਲੈ ਕੇ ਹੁਣ ਤਕ, ਮਨੁੱਖਜਾਤੀ ਨੇ ਬਹੁਤ ਕੁਝ ਪ੍ਰਾਪਤ ਕੀਤਾ ਹੈ, ਪਰ ਸਾਰੇ ਕਿਸਮ ਦੇ ਕਾਰਣਾਂ—ਕਮਜ਼ੋਰ ਯੋਗਤਾ, ਅਗਿਆਨਤਾ, ਆਕੀਪੁਣੇ, ਅਤੇ ਵੱਖ-ਵੱਖ ਇਰਾਦਿਆਂ ਕਰਕੇ—ਮਨੁੱਖਜਾਤੀ ਨੇ ਇਸ ਵਿੱਚੋਂ ਪਹਿਲਾਂ ਹੀ ਬਹੁਤ ਕੁਝ ਗੁਆ ਲਿਆ ਹੈ। ਕੀ ਪਰਮੇਸ਼ੁਰ ਨੇ ਪਹਿਲਾਂ ਹੀ ਮਨੁੱਖਜਾਤੀ ਨੂੰ ਕਾਫ਼ੀ ਕੁਝ ਨਹੀਂ ਦਿੱਤਾ ਹੈ? ਹਾਲਾਂਕਿ ਪਰਮੇਸ਼ੁਰ ਆਪਣੀ ਸ਼ਖਸੀਅਤ ਮਨੁੱਖਾਂ ਤੋਂ ਛੁਪਾਉਂਦਾ ਹੈ, ਫਿਰ ਵੀ ਉਹ ਜੋ ਕੁਝ ਹੈ, ਅਤੇ ਆਪਣੇ ਜੀਵਨ ਨਾਲ ਮਨੁੱਖਾਂ ਨੂੰ ਭਰਪੂਰ ਕਰਦਾ ਹੈ; ਪਰਮੇਸ਼ੁਰ ਬਾਰੇ ਮਨੁੱਖਤਾ ਦਾ ਗਿਆਨ ਸਿਰਫ਼ ਉੰਨਾ ਹੀ ਨਹੀਂ ਹੋਣਾ ਚਾਹੀਦਾ ਜਿੰਨਾ ਹੁਣ ਹੈ। ਇਸੇ ਲਈ ਮੈਂ ਸੋਚਦਾ ਹਾਂ ਕਿ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਦੇ ਵਿਸ਼ੇ ਬਾਰੇ ਤੁਹਾਡੇ ਨਾਲ ਅੱਗੇ ਹੋਰ ਸੰਗਤੀ ਕਰਨਾ ਜ਼ਰੂਰੀ ਹੈ। ਇਸ ਦਾ ਉਦੇਸ਼ ਇਹ ਹੈ ਤਾਂ ਕਿ ਹਜ਼ਾਰਾਂ ਸਾਲਾਂ ਦੀ ਦੇਖਭਾਲ ਅਤੇ ਵਿਚਾਰ ਜੋ ਪਰਮੇਸ਼ੁਰ ਨੇ ਮਨੁੱਖ ਉੱਪਰ ਬਖਸ਼ੇ ਹਨ ਉਹ ਵਿਅਰਥ ਨਾ ਹੋ ਜਾਣ, ਅਤੇ ਤਾਂ ਕਿ ਮਨੁੱਖਜਾਤੀ ਆਪਣੇ ਪ੍ਰਤੀ ਪਰਮੇਸ਼ੁਰ ਦੀ ਇੱਛਾ ਨੂੰ ਸੱਚਮੁੱਚ ਹੀ ਸਮਝ ਸਕੇ ਅਤੇ ਉਸ ਦੀ ਸ਼ਲਾਘਾ ਕਰ ਸਕੇ। ਇਹ ਇਸ ਲਈ ਹੈ ਤਾਂ ਕਿ ਲੋਕ ਪਰਮੇਸ਼ੁਰ ਬਾਰੇ ਆਪਣੇ ਗਿਆਨ ਦੇ ਨਵੇਂ ਪੜਾਅ ਵੱਲ ਵਧ ਸਕਣ। ਇਹ ਪਰਮੇਸ਼ੁਰ ਨੂੰ ਲੋਕਾਂ ਦੇ ਦਿਲਾਂ ਵਿੱਚ ਉਸ ਦੇ ਅਸਲ ਸਥਾਨ ’ਤੇ ਵੀ ਵਾਪਸ ਲਿਆਏਗਾ; ਅਰਥਾਤ ਉਸ ਦੇ ਨਾਲ ਇਨਸਾਫ਼ ਕਰੇਗਾ।

ਪਰਮੇਸ਼ੁਰ ਦੇ ਸੁਭਾਅ ਅਤੇ ਖੁਦ ਪਰਮੇਸ਼ੁਰ ਨੂੰ ਸਮਝਣ ਲਈ, ਤੁਹਾਨੂੰ ਬਹੁਤ ਥੋੜ੍ਹੇ ਤੋਂ ਸ਼ੁਰੂ ਕਰਨਾ ਹੋਏਗਾ। ਪਰ ਥੋੜ੍ਹੇ ਤੋਂ ਕਿਥੋਂ ਸ਼ੁਰੂ ਕਰਨਾ ਹੈ? ਸ਼ੁਰੂ ਕਰਨ ਲਈ, ਮੈਂ ਬਾਈਬਲ ਤੋਂ ਕੁਝ ਅਧਿਆਇ ਚੁਣੇ ਹਨ। ਹੇਠਾਂ ਦਿੱਤੀ ਗਈ ਜਾਣਕਾਰੀ ਵਿੱਚ ਬਾਈਬਲ ਦੇ ਵਚਨ ਸ਼ਾਮਲ ਹਨ ਜੋ ਕਿ ਸਾਰੇ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਦੇ ਵਿਸ਼ੇ ਨਾਲ ਸੰਬੰਧਤ ਹਨ। ਮੈਂ ਵਿਸ਼ੇਸ਼ ਰੂਪ ਵਿੱਚ ਇਨ੍ਹਾਂ ਅੰਸ਼ਾਂ ਨੂੰ ਸੰਦਰਭਾਂ ਦੇ ਰੂਪ ਵਿੱਚ ਲੱਭਿਆ ਹੈ ਤਾਂ ਕਿ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਬਾਰੇ ਜਾਣਨ ਵਿੱਚ ਤੁਹਾਡੀ ਮਦਦ ਕਰਾਂ। ਇਨ੍ਹਾਂ ਨੂੰ ਸਾਂਝੇ ਕਰਕੇ, ਅਸੀਂ ਇਹ ਦੇਖਣ ਦੇ ਯੋਗ ਹੋਵਾਂਗੇ ਕਿ ਪਰਮੇਸ਼ੁਰ ਨੇ ਆਪਣੇ ਅਤੀਤ ਦੇ ਕੰਮ ਰਾਹੀਂ ਕਿਸ ਕਿਸਮ ਦੇ ਸੁਭਾਅ ਨੂੰ ਪਰਗਟ ਕੀਤਾ ਹੈ ਅਤੇ ਉਸ ਦੇ ਸਾਰ ਦੇ ਕਿਹੜੇ ਪਹਿਲੂਆਂ ਬਾਰੇ ਮਨੁੱਖ ਅਣਜਾਣ ਹੈ। ਇਹ ਅਧਿਆਇ ਪੁਰਾਣੇ ਹੋ ਸਕਦੇ ਹਨ, ਪਰ ਵਿਸ਼ਾ ਜਿਸ ਉੱਪਰ ਅਸੀਂ ਸੰਗਤੀ ਕਰ ਰਹੇ ਹਾਂ ਉਹ ਕੁਝ ਨਵਾਂ ਹੈ ਜੋ ਲੋਕਾਂ ਦੇ ਕੋਲ ਨਹੀਂ ਹੈ ਅਤੇ ਜਿਸ ਦੇ ਬਾਰੇ ਉਨ੍ਹਾਂ ਨੇ ਕਦੇ ਨਹੀਂ ਸੁਣਿਆ ਹੈ। ਹੋ ਸਕਦਾ ਹੈ ਤੁਹਾਡੇ ਵਿੱਚੋਂ ਕੁਝ ਲੋਕਾਂ ਨੂੰ ਇਹ ਅਬੋਧ ਲੱਗੇ—ਕੀ ਆਦਮ ਅਤੇ ਹੱਵਾਹ ਦੀ ਚਰਚਾ ਕਰਨਾ ਅਤੇ ਨੂਹ ਕੋਲ ਵਾਪਸ ਜਾਣਾ ਉਨ੍ਹਾਂ ਪੜਾਵਾਂ ਨੂੰ ਫਿਰ ਤੋਂ ਦੁਹਰਾਉਣਾ ਨਹੀਂ ਹੈ? ਭਾਵੇਂ ਤੁਸੀਂ ਕੁਝ ਵੀ ਸੋਚੋ, ਇਹ ਅਧਿਆਇ ਇਸ ਵਿਸ਼ੇ ਬਾਰੇ ਗੱਲਬਾਤ ਕਰਨ ਲਈ ਬੇਹੱਦ ਲਾਭਕਾਰੀ ਹਨ ਅਤੇ ਅੱਜ ਦੀ ਸੰਗਤੀ ਲਈ ਇਹ ਸਿੱਖਿਆ ਦੇਣ ਦੇ ਸਬਕਾਂ ਜਾਂ ਪ੍ਰਤੱਖ ਸਮੱਗਰੀਆਂ ਦੇ ਰੂਪ ਵਿੱਚ ਕੰਮ ਕਰ ਸਕਦੇ ਹਨ। ਜਿਸ ਸਮੇਂ ਤਕ ਮੈਂ ਇਸ ਸੰਗਤੀ ਨੂੰ ਖਤਮ ਕਰਾਂਗਾ, ਤੁਸੀਂ ਇਹ ਅਧਿਆਇ ਚੁਣਨ ਪਿੱਛੇ ਮੇਰੇ ਉਦੇਸ਼ਾਂ ਨੂੰ ਸਮਝ ਜਾਓਗੇ। ਅਜਿਹੇ ਲੋਕ ਜਿਨ੍ਹਾਂ ਨੇ ਪਹਿਲਾਂ ਬਾਈਬਲ ਪੜ੍ਹੀ ਹੈ ਸ਼ਾਇਦ ਉਨ੍ਹਾਂ ਨੇ ਇਹ ਵਚਨ ਵੀ ਪੜ੍ਹੇ ਹੋਣਗੇ, ਪਰ ਸ਼ਾਇਦ ਉਨ੍ਹਾਂ ਨੇ ਸੱਚਮੁੱਚ ਇਨ੍ਹਾਂ ਨੂੰ ਸਮਝਿਆ ਨਹੀਂ ਹੈ। ਸਭ ਤੋਂ ਪਹਿਲਾਂ, ਆਓ ਸਾਡੀ ਸੰਗਤੀ ਵਿੱਚ ਇੱਕ-ਇੱਕ ਬਾਰੇ ਵਿਸਤਾਰ ਨਾਲ ਜਾਣਨ ਤੋਂ ਪਹਿਲਾਂ, ਇਨ੍ਹਾਂ ਦੀ ਸੰਖੇਪ ਨਜ਼ਰਸਾਨੀ ਕਰੀਏ।

ਆਦਮ ਅਤੇ ਹੱਵਾਹ ਮਨੁੱਖਜਾਤੀ ਦੇ ਪੂਰਵਜ ਹਨ। ਜੇ ਅਸੀਂ ਬਾਈਬਲ ਤੋਂ ਪਾਤਰਾਂ ਦਾ ਜ਼ਿਕਰ ਕਰਨਾ ਹੈ, ਤਾਂ ਸਾਨੂੰ ਉਨ੍ਹਾਂ ਦੋਹਾਂ ਤੋਂ ਸ਼ੁਰੂ ਕਰਨਾ ਹੋਏਗਾ। ਇਸ ਤੋਂ ਅੱਗੇ ਨੂਹ ਹੈ, ਮਨੁੱਖਜਾਤੀ ਦਾ ਦੂਜਾ ਪੂਰਵਜ। ਤੀਜਾ ਪਾਤਰ ਕੌਣ ਹੈ? (ਅਬਰਾਹਾਮ।) ਕੀ ਤੁਹਾਨੂੰ ਸਾਰਿਆਂ ਨੂੰ ਅਬਰਾਹਾਮ ਦੀ ਕਹਾਣੀ ਪਤਾ ਹੈ? ਹੋ ਸਕਦਾ ਹੈ ਤੁਹਾਡੇ ਵਿੱਚੋਂ ਕੁਝ ਲੋਕ ਜਾਣਦੇ ਹੋਣ, ਪਰ ਦੂਜਿਆਂ ਲਈ ਸ਼ਾਇਦ ਇਹ ਜ਼ਿਆਦਾ ਸਪਸ਼ਟ ਨਾ ਹੋਏ। ਚੌਥਾ ਪਾਤਰ ਕੌਣ ਹੈ? ਸਦੋਮ ਦੇ ਨਾਸ ਦੀ ਕਹਾਣੀ ਵਿੱਚ ਕਿਸ ਦਾ ਜ਼ਿਕਰ ਕੀਤਾ ਗਿਆ ਹੈ? (ਲੂਤ।) ਪਰ ਇੱਥੇ ਲੂਤ ਦਾ ਸੰਦਰਭ ਨਹੀਂ ਦਿੱਤਾ ਗਿਆ ਹੈ। ਇਹ ਕਿਸ ਦੇ ਵੱਲ ਸੰਕੇਤ ਕਰਦਾ ਹੈ?(ਅਬਰਾਹਾਮ।) ਜੋ ਕੁਝ ਯਹੋਵਾਹ ਪਰਮੇਸ਼ੁਰ ਨੇ ਕਿਹਾ ਸੀ ਉਹ ਅਬਰਾਹਾਮ ਦੀ ਕਹਾਣੀ ਵਿੱਚ ਜ਼ਿਕਰ ਕੀਤੀ ਗਈ ਮੁੱਖ ਗੱਲ ਹੈ। ਕੀ ਤੁਸੀਂ ਇਸ ਨੂੰ ਸਮਝਦੇ ਹੋ? ਪੰਜਵਾਂ ਪਾਤਰ ਕੌਣ ਹੈ? (ਅੱਯੂਬ।) ਕੀ ਪਰਮੇਸ਼ੁਰ ਨੇ ਆਪਣੇ ਕੰਮ ਦੇ ਇਸ ਵਰਤਮਾਨ ਪੜਾਅ ਦੌਰਾਨ ਅੱਯੂਬ ਦੀ ਕਹਾਣੀ ਬਾਰੇ ਬਹੁਤ ਕੁਝ ਉਲੇਖ ਨਹੀਂ ਕੀਤਾ ਹੈ? ਤਾਂ ਕੀ ਤੁਸੀਂ ਇਸ ਕਹਾਣੀ ਬਾਰੇ ਬਹੁਤ ਜ਼ਿਆਦਾ ਪਰਵਾਹ ਕਰਦੇ ਹੋ? ਜੇ ਤੁਸੀਂ ਅਸਲ ਵਿੱਚ ਬਹੁਤ ਜ਼ਿਆਦਾ ਪਰਵਾਹ ਕਰਦੇ ਹੋ, ਤਾਂ ਕੀ ਤੁਸੀਂ ਬਾਈਬਲ ਵਿੱਚ ਅੱਯੂਬ ਦੀ ਕਹਾਣੀ ਧਿਆਨ ਨਾਲ ਪੜ੍ਹੀ ਹੈ? ਕੀ ਤੁਹਾਨੂੰ ਪਤਾ ਹੈ ਕਿ ਅੱਯੂਬ ਨੇ ਕੀ ਗੱਲਾਂ ਕਹੀਆਂ, ਅਤੇ ਕਿਹੜੀਆਂ ਚੀਜ਼ਾਂ ਕੀਤੀਆਂ? ਤੁਹਾਡੇ ਵਿੱਚੋਂ ਉਹ ਲੋਕ ਜਿਨ੍ਹਾਂ ਨੇ ਇਸ ਨੂੰ ਸਭ ਤੋਂ ਵੱਧ ਪੜ੍ਹਿਆ ਹੈ, ਤੁਸੀਂ ਕਿੰਨੀ ਵਾਰ ਇਸ ਨੂੰ ਪੜ੍ਹਿਆ ਹੈ? ਕੀ ਤੁਸੀਂ ਅਕਸਰ ਇਸ ਨੂੰ ਪੜ੍ਹਦੇ ਹੋ? ਹਾਂਗ ਕਾਂਗ ਵਾਲੀਓ ਭੈਣੋ, ਕਿਰਪਾ ਕਰਕੇ ਸਾਨੂੰ ਦੱਸੋ। (ਪਹਿਲਾਂ ਜਦੋਂ ਅਸੀਂ ਕਿਰਪਾ ਦੇ ਯੁਗ ਵਿੱਚ ਸੀ ਤਾਂ ਮੈਂ ਇਸ ਨੂੰ ਇੱਕ ਦੋ ਵਾਰ ਪੜ੍ਹਿਆ ਸੀ।) ਤੁਸੀਂ ਉਦੋਂ ਤੋਂ ਦੋਬਾਰਾ ਇਸ ਨੂੰ ਨਹੀਂ ਪੜ੍ਹਿਆ ਹੈ? ਇਹ ਤਾਂ ਬੜੀ ਸ਼ਰਮ ਦੀ ਗੱਲ ਹੈ। ਮੈਂ ਤੁਹਾਨੂੰ ਦੱਸਦਾ ਹਾਂ: ਪਰਮੇਸ਼ੁਰ ਦੇ ਕੰਮ ਦੇ ਇਸ ਪੜਾਅ ਦੌਰਾਨ ਉਸ ਨੇ ਕਈ ਵਾਰ ਅੱਯੂਬ ਦਾ ਜ਼ਿਕਰ ਕੀਤਾ ਹੈ, ਜੋ ਕਿ ਉਸ ਦੇ ਇਰਾਦਿਆਂ ਦਾ ਅਕਸ (ਪ੍ਰਤੀਬਿੰਬ) ਹੈ। ਇਹ ਗੱਲ ਕਿ ਉਸ ਨੇ ਕਈ ਵਾਰ ਅੱਯੂਬ ਦਾ ਜ਼ਿਕਰ ਕੀਤਾ ਪਰ ਤੁਹਾਡਾ ਧਿਆਨ ਨਹੀਂ ਖਿੱਚਿਆ ਇਸ ਤੱਥ ਦਾ ਇੱਕ ਸਾਖੀ ਹੈ: ਤੁਹਾਡੀ ਅਜਿਹੇ ਲੋਕ ਬਣਨ ਵਿੱਚ ਕੋਈ ਦਿਲਚਸਪੀ ਨਹੀਂ ਹੈ ਜੋ ਚੰਗੇ ਹਨ ਅਤੇ ਜੋ ਪਰਮੇਸ਼ੁਰ ਦਾ ਭੈ ਮੰਨਦੇ ਅਤੇ ਬੁਰਾਈ ਤੋਂ ਦੂਰ ਰਹਿੰਦੇ ਹਨ। ਅਜਿਹਾ ਇਸ ਲਈ ਹੈ ਕਿਉਂਕਿ ਤੁਸੀਂ ਬਸ ਇਸ ਗੱਲ ਤੋਂ ਸੰਤੁਸ਼ਟ ਹੋ ਕਿ ਤੁਹਾਡੇ ਕੋਲ ਪਰਮੇਸ਼ੁਰ ਦੁਆਰਾ ਹਵਾਲਾ ਦਿੱਤੀ ਗਈ ਅੱਯੂਬ ਦੀ ਕਹਾਣੀ ਬਾਰੇ ਇੱਕ ਅਨੁਮਾਨਤ ਵਿਚਾਰ ਹੈ। ਤੁਸੀਂ ਖੁਦ ਕਹਾਣੀ ਨੂੰ ਸਮਝਣ ਵਿੱਚ ਹੀ ਸੰਤੁਸ਼ਟ ਹੋ, ਉਨ੍ਹਾਂ ਵੇਰਵਿਆਂ ਵੱਲ ਧਿਆਨ ਨਹੀਂ ਦਿੰਦੇ ਜਾਂ ਸਮਝਣ ਦੀ ਕੋਸ਼ਿਸ਼ ਨਹੀਂ ਕਰਦੇ ਕਿ ਅੱਯੂਬ ਕੌਣ ਹੈ ਅਤੇ ਪਰਮੇਸ਼ੁਰ ਦਾ ਬਹੁਤ ਸਾਰੇ ਮੌਕਿਆਂ ’ਤੇ ਅੱਯੂਬ ਦਾ ਹਵਾਲਾ ਦੇਣ ਪਿੱਛੇ ਕੀ ਉਦੇਸ਼ ਹੈ। ਜੇ ਤੁਹਾਡੀ ਇੱਕ ਅਜਿਹੇ ਵਿਅਕਤੀ ਵਿੱਚ ਦਿਲਚਸਪੀ ਨਹੀਂ ਹੈ ਜਿਸ ਦੀ ਪਰਮੇਸ਼ੁਰ ਨੇ ਪ੍ਰਸ਼ੰਸਾ ਕੀਤੀ ਹੈ, ਤਾਂ ਤੁਸੀਂ ਲੋਕ ਅਸਲ ਵਿੱਚ ਕਿਸ ਗੱਲ ਵੱਲ ਧਿਆਨ ਦੇ ਰਹੇ ਹੋ?। ਜੇ ਤੁਸੀਂ ਇੱਕ ਇੰਨੇ ਮਹੱਤਵਪੂਰਣ ਵਿਅਕਤੀ ਜਿਸ ਦਾ ਪਰਮੇਸ਼ੁਰ ਨੇ ਉਲੇਖ ਕੀਤਾ ਹੈ, ਬਾਰੇ ਪਰਵਾਹ ਨਹੀਂ ਕਰਦੇ ਹੋ ਜਾਂ ਉਸ ਨੂੰ ਸਮਝਣ ਦੀ ਕੋਸ਼ਿਸ਼ ਨਹੀਂ ਕਰਦੇ ਹੋ, ਤਾਂ ਇਹ ਪਰਮੇਸ਼ੁਰ ਦੇ ਵਚਨ ਪ੍ਰਤੀ ਤੁਹਾਡੇ ਰਵੱਈਏ ਬਾਰੇ ਕੀ ਕਹਿੰਦਾ ਹੈ? ਕੀ ਇਹ ਅਫ਼ਸੋਸਨਾਕ ਨਹੀਂ ਹੋਏਗਾ? ਕੀ ਇਸ ਤੋਂ ਇਹ ਸਾਬਤ ਨਹੀਂ ਹੁੰਦਾ ਕਿ ਤੁਹਾਡੇ ਵਿੱਚੋਂ ਬਹੁਤੇ ਲੋਕ ਵਿਹਾਰਕ ਚੀਜ਼ਾਂ ਜਾਂ ਸੱਚਾਈ ਦੀ ਖੋਜ ਵਿੱਚ ਵਿੱਚ ਸ਼ਾਮਲ ਨਹੀਂ ਹਨ? ਜੇ ਤੂੰ ਸੱਚਾਈ ਦੀ ਖੋਜ ਕਰਦਾ ਹੈਂ, ਤਾਂ ਤੂੰ ਉਨ੍ਹਾਂ ਲੋਕਾਂ ਵੱਲ ਲੋੜੀਂਦਾ ਧਿਆਨ ਦਏਂਗਾ ਜਿਨ੍ਹਾਂ ਨੂੰ ਪਰਮੇਸ਼ੁਰ ਸਵੀਕਾਰ ਕਰਦਾ ਹੈ ਅਤੇ ਜਿਨ੍ਹਾਂ ਪਾਤਰਾਂ ਦੀਆਂ ਕਹਾਣੀਆਂ ਬਾਰੇ ਪਰਮੇਸ਼ੁਰ ਬੋਲਦਾ ਹੈ। ਇਸ ਦੀ ਪਰਵਾਹ ਕਿਤੇ ਬਿਨਾਂ ਕਿ ਤੂੰ ਉਨ੍ਹਾਂ ਦੇ ਅਨੁਸਾਰ ਆਚਰਣ ਕਰ ਸਕਦਾ ਹੈਂ ਜਾਂ ਉਨ੍ਹਾਂ ਦੀਆਂ ਕਹਾਣੀਆਂ ਨੂੰ ਪ੍ਰਤੱਖ ਪਾ ਸਕਦਾ ਹੈਂ, ਤਾਂ ਤੂੰ ਤੇਜ਼ੀ ਨਾਲ ਜਾਏਂਗਾ ਅਤੇ ਉਨ੍ਹਾਂ ਨੂੰ ਪੜ੍ਹੇਂਗਾ, ਉਨ੍ਹਾਂ ਨੂੰ ਸਮਝਣ ਦੀ ਕੋਸ਼ਿਸ਼ ਕਰੇਂਗਾ, ਉਨ੍ਹਾਂ ਦੇ ਉਦਾਹਰਣ ’ਤੇ ਚੱਲਣ ਦੇ ਤਰੀਕੇ ਲੱਭੇਂਗਾ, ਅਤੇ ਉਹ ਕਰੇਂਗਾ ਜੋ ਤੂੰ ਆਪਣੀ ਬਿਹਤਰੀਨ ਸਮਰੱਥਾ ਦੇ ਨਾਲ ਕਰ ਸਕਦਾ ਹੈਂ। ਇਹ ਕਿਸੇ ਅਜਿਹੇ ਵਿਅਕਤੀ ਦਾ ਵਿਵਹਾਰ ਹੈ ਜੋ ਸੱਚਾਈ ਦੀ ਚਾਹ ਰੱਖਦਾ ਹੈ। ਪਰ ਤੱਥ ਇਹ ਹੈ ਕਿ ਇੱਥੇ ਬੈਠੇ ਬਹੁਤੇ ਲੋਕਾਂ ਵਿੱਚੋਂ ਕਿਸੇ ਨੇ ਵੀ ਕਦੇ ਅੱਯੂਬ ਦੀ ਕਹਾਣੀ ਨਹੀਂ ਪੜ੍ਹੀ ਹੈ—ਅਤੇ ਇਹੀ ਅਸਲ ਸਥਿਤੀ ਹੈ।

ਆਓ ਉਸ ਵਿਸ਼ੇ ’ਤੇ ਵਾਪਸ ਚਲੀਏ ਜਿਸ ਬਾਰੇ ਮੈਂ ਹੁਣੇ-ਹੁਣੇ ਗੱਲ ਕਰ ਰਿਹਾ ਸੀ। ਪਵਿੱਤਰ ਪੁਸਤਕ ਦੇ ਇਸ ਭਾਗ, ਜੋ ਪੁਰਾਣੇ ਨੇਮ ਸ਼ਰਾ ਦੇ ਯੁਗ ਨਾਲ ਸੰਬੰਧਤ ਹੈ, ਵਿੱਚ ਮੈਂ ਬੇਹੱਦ ਦ੍ਰਿਸ਼ਟਾਂਤੀ ਪਾਤਰਾਂ ਬਾਰੇ ਕੁਝ ਕਹਾਣੀਆਂ ’ਤੇ ਧਿਆਨ ਕੇਂਦਰਤ ਕਰਨ ਦੀ ਚੋਣ ਕੀਤੀ ਹੈ ਜਿਨ੍ਹਾਂ ਬਾਰੇ ਜ਼ਿਆਦਾਤਰ ਲੋਕ ਜਿਨ੍ਹਾਂ ਨੇ ਬਾਈਬਲ ਨੂੰ ਪੜ੍ਹਿਆ ਹੈ ਜਾਣੂ ਹੋਣਗੇ। ਕੋਈ ਵੀ ਜੋ ਇਨ੍ਹਾਂ ਪਾਤਰਾਂ ਬਾਰੇ ਪੜ੍ਹਦਾ ਹੈ ਇਹ ਮਹਿਸੂਸ ਕਰਨ ਦੇ ਯੋਗ ਹੋਏਗਾ ਕਿ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ’ਤੇ ਕੀਤਾ ਕੰਮ ਅਤੇ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਨੂੰ ਕਹੇ ਵਚਨ ਅੱਜ ਦੇ ਲੋਕਾਂ ਲਈ ਵੀ ਉੰਨੇ ਹੀ ਅਸਲ ਅਤੇ ਸੁਗਮ (ਸੁਲੱਭ) ਹਨ। ਜਦੋਂ ਤੂੰ ਬਾਈਬਲ ਤੋਂ ਇਨ੍ਹਾਂ ਕਹਾਣੀਆਂ ਅਤੇ ਲੇਖਾਂ ਨੂੰ ਪੜ੍ਹਦਾ ਹੈਂ, ਤਾਂ ਤੂੰ ਇਹ ਬਿਹਤਰ ਢੰਗ ਨਾਲ ਸਮਝਣ ਦੇ ਯੋਗ ਹੋਏਂਗਾ ਕਿ ਪਰਮੇਸ਼ੁਰ ਨੇ ਇਤਿਹਾਸ ਵਿੱਚ ਉਨ੍ਹਾਂ ਸਮਿਆਂ ਦੌਰਾਨ ਕਿਸ ਤਰ੍ਹਾਂ ਆਪਣਾ ਕੰਮ ਕੀਤਾ ਅਤੇ ਲੋਕਾਂ ਨਾਲ ਵਰਤਾਉ ਕੀਤਾ। ਪਰ ਅੱਜ ਮੇਰੇ ਵੱਲੋਂ ਇਨ੍ਹਾਂ ਭਾਗਾਂ ਬਾਰੇ ਵਿਚਾਰ ਚਰਚਾ ਕਰਨ ਦਾ ਫ਼ੈਸਲਾ ਕਰਨ ਦਾ ਕਾਰਣ ਇਹ ਨਹੀਂ ਹੈ ਕਿ ਤੂੰ ਇਨ੍ਹਾਂ ਕਹਾਣੀਆਂ ਅਤੇ ਉਨ੍ਹਾਂ ਦੇ ਪਾਤਰਾਂ ਨੂੰ ਵੱਲ ਧਿਆਨ ਕੇਂਦਰਤ ਕਰਨ ਦੀ ਕੋਸ਼ਿਸ਼ ਕਰੇਂ। ਸਗੋਂ, ਉਦੇਸ਼ ਇਹ ਹੈ ਕਿ—ਇਨ੍ਹਾਂ ਪਾਤਰਾਂ ਦੀਆਂ ਕਹਾਣੀਆਂ ਰਾਹੀਂ—ਤੂੰ ਪਰਮੇਸ਼ੁਰ ਦੇ ਕੰਮਾਂ ਅਤੇ ਉਸ ਦੇ ਸੁਭਾਅ ਦਾ ਮਹੱਤਵ ਸਮਝ ਸਕੇਂ। ਇਹ ਤੈਨੂੰ ਵਧੇਰੇ ਆਸਾਨੀ ਨਾਲ ਪਰਮੇਸ਼ੁਰ ਨੂੰ ਜਾਣਨ ਅਤੇ ਸਮਝਣ, ਅਤੇ ਉਸ ਦਾ ਅਸਲ ਪਹਿਲੂ ਦੇਖਣ ਦੇ ਯੋਗ ਬਣਾਏਗਾ; ਇਸ ਉਸ ਦੇ ਬਾਰੇ ਤੇਰੇ ਕਿਆਸਾਂ ਅਤੇ ਧਾਰਣਾਵਾਂ ਨੂੰ ਦੂਰ ਕਰੇਗਾ, ਅਤੇ ਤੈਨੂੰ ਅਸਪਸ਼ਟਤਾ ਨਾਲ ਘਿਰੀ ਨਿਹਚਾ ਤੋਂ ਦੂਰ ਕਰਨ ਵਿੱਚ ਮਦਦ ਕਰੇਗਾ। ਜਦੋਂ ਤਕ ਕਿ ਤੁਹਾਡੇ ਕੋਲ ਠੋਸ ਅਧਾਰ ਨਾ ਹੋਏ, ਪਰਮੇਸ਼ੁਰ ਦੇ ਸੁਭਾਅ ਦਾ ਅਰਥ ਕੱਢਣ ਅਤੇ ਖੁਦ ਪਰਮੇਸ਼ੁਰ ਨੂੰ ਜਾਣਨ ਦੀ ਕੋਸ਼ਿਸ਼ ਕਰਨਾ ਅਕਸਰ ਬੇਬਸੀ, ਨਿਰਬਲਤਾ ਅਤੇ ਅਨਿਸ਼ਚਿਤਤਾ ਮਹਿਸੂਸ ਕਰ ਸਕਦਾ ਹੈ ਅਤੇ ਤੁਸੀਂ ਇਸ ਬਾਰੇ ਅਨਿਸ਼ਚਿਤ ਹੁੰਦੇ ਹੋ ਕਿ ਸ਼ੁਰੂਆਤ ਵੀ ਕਿਥੋਂ ਕਰਨੀ ਹੈ। ਇਸੇ ਲਈ ਮੈਂ ਇੱਕ ਅਜਿਹਾ ਤਰੀਕਾ ਅਤੇ ਦ੍ਰਿਸ਼ਟੀਕੋਣ ਵਿਕਸਿਤ ਕਰਨ ਬਾਰੇ ਸੋਚਿਆ ਜੋ ਪਰਮੇਸ਼ੁਰ ਨੂੰ ਬਿਹਤਰ ਢੰਗ ਨਾਲ ਸਮਝਣ, ਵਧੇਰੇ ਪ੍ਰਮਾਣਕ ਤਰੀਕੇ ਨਾਲ ਪਰਮੇਸ਼ੁਰ ਦੀ ਇੱਛਾ ਦੀ ਸ਼ਲਾਘਾ ਕਰਨ, ਪਰਮੇਸ਼ੁਰ ਦੇ ਸੁਭਾਅ ਅਤੇ ਖੁਦ ਪਰਮੇਸ਼ੁਰ ਬਾਰੇ ਜਾਣਨ ਵਿੱਚ ਤੁਹਾਡੀ ਸਹਾਇਤਾ ਕਰ ਸਕੇ, ਅਤੇ ਤੁਹਾਨੂੰ ਅਸਲ ਵਿੱਚ ਪਰਮੇਸ਼ੁਰ ਦੀ ਹੋਂਦ ਮਹਿਸੂਸ ਕਰਾ ਸਕੇ ਅਤੇ ਮਨੁੱਖਜਾਤੀ ਪ੍ਰਤੀ ਉਸ ਦੀ ਇੱਛਾ ਨੂੰ ਸਮਝਣ ਵਿੱਚ ਸਹਾਇਤਾ ਕਰ ਸਕੇ। ਕੀ ਇਹ ਤੁਹਾਡੇ ਸਾਰਿਆਂ ਲਈ ਫਾਇਦੇਮੰਦ ਨਹੀਂ ਹੋਏਗਾ? ਹੁਣ ਜਦੋਂ ਤੁਸੀਂ ਇਨ੍ਹਾਂ ਕਹਾਣੀਆਂ ਅਤੇ ਪਵਿੱਤਰ ਵਚਨਾਂ ਨੂੰ ਦੋਬਾਰਾ ਦੇਖਦੇ ਹੋ ਤਾਂ ਤੁਸੀਂ ਆਪਣੇ ਦਿਲ ਵਿੱਚ ਕੀ ਮਹਿਸੂਸ ਕਰਦੇ ਹੋ? ਕੀ ਤੁਸੀਂ ਸੋਚਦੇ ਹੋ ਕਿ ਪਵਿੱਤਰ ਪੁਸਤਕ ਦੇ ਅੰਸ਼ ਜੋ ਮੈਂ ਚੁਣੇ ਹਨ ਉਹ ਜ਼ਰੂਰਤ ਤੋਂ ਜ਼ਿਆਦਾ ਹਨ? ਜੋ ਕੁਝ ਮੈਂ ਤੁਹਾਨੂੰ ਹੁਣੇ ਦੱਸਿਆ ਹੈ ਉਸ ਉੱਤੇ ਮੈਨੂੰ ਦੋਬਾਰਾ ਜ਼ੋਰ ਦੇਣਾ ਹੋਏਗਾ: ਇਨ੍ਹਾਂ ਪਾਤਰਾਂ ਦੀਆਂ ਕਹਾਣੀਆਂ ਤੁਹਾਡੇ ਤੋਂ ਪੜ੍ਹਵਾਉਣ ਦਾ ਉਦੇਸ਼ ਇਹ ਦੇਖਣ ਵਿੱਚ ਕਿ ਕਿਵੇਂ ਪਰਮੇਸ਼ੁਰ ਲੋਕਾਂ ’ਤੇ ਆਪਣਾ ਕੰਮ ਕਰਦਾ ਹੈ ਅਤੇ ਮਨੁੱਖਜਾਤੀ ਦੇ ਪ੍ਰਤੀ ਉਸ ਦੇ ਰਵੱਈਏ ਨੂੰ ਬਿਹਤਰ ਢੰਗ ਨਾਲ ਸਮਝਣ ਵਿੱਚ ਤੁਹਾਡੀ ਸਹਾਇਤਾ ਕਰਨਾ ਹੈ। ਤੁਹਾਨੂੰ ਇਸ ਸੂਝ-ਬੂਝ ਤਕ ਪਹੁੰਚਣ ਵਿੱਚ ਕਿਸ ਨਾਲ ਮਦਦ ਮਿਲ ਸਕਦੀ ਹੈ? ਪਰਮੇਸ਼ੁਰ ਦੁਆਰਾ ਅਤੀਤ ਵਿੱਚ ਕਿਤੇ ਗਏ ਕੰਮ ਨੂੰ ਸਮਝਣਾ, ਅਤੇ ਇਸ ਨੂੰ ਪਰਮੇਸ਼ੁਰ ਜੋ ਅੱਜ ਕਰ ਰਿਹਾ ਹੈ ਉਸ ਕੰਮ ਨਾਲ ਸੰਬੰਧਤ ਕਰਨਾ—ਇਸ ਨਾਲ ਤੁਹਾਨੂੰ ਉਸ ਦੇ ਅਨੇਕ ਪਹਿਲੂਆਂ ਦੀ ਪ੍ਰਸ਼ੰਸਾ ਕਰਨ ਵਿੱਚ ਮਦਦ ਮਿਲੇਗੀ। ਇਸ ਅਣਗਿਣਤ ਪਹਿਲੂ ਅਸਲੀ ਹਨ ਅਤੇ ਇਨ੍ਹਾਂ ਬਾਰੇ ਜਾਣਨਾ ਅਤੇ ਉਨ੍ਹਾਂ ਲੋਕਾਂ ਦੁਆਰਾ ਉਨ੍ਹਾਂ ਦੇ ਮਹੱਤਵ ਨੂੰ ਸਮਝਣਾ ਜ਼ਰੂਰੀ ਹੈ ਜੋ ਪਰਮੇਸ਼ੁਰ ਨੂੰ ਜਾਣਨ ਦੀ ਇੱਛਾ ਰੱਖਦੇ ਹਨ।

ਆਓ ਆਦਮ ਅਤੇ ਹੱਵਾਹ ਦੀ ਕਹਾਣੀ ਨਾਲ ਸ਼ੁਰੂ ਕਰੀਏ, ਪਵਿੱਤਰ ਪੁਸਤਕ ਤੋਂ ਇੱਕ ਅੰਸ਼ ਨਾਲ ਸ਼ੁਰੂ ਕਰਦੇ ਹਾਂ।

1. ਆਦਮ ਅਤੇ ਹੱਵਾਹ

1) ਆਦਮ ਲਈ ਪਰਮੇਸ਼ੁਰ ਦੀ ਆਗਿਆ

ਉਤਪਤ 2:15–17 ਯਹੋਵਾਹ ਪਰਮੇਸ਼ੁਰ ਨੇ ਉਸ ਆਦਮੀ ਨੂੰ ਲੈਕੇ ਅਦਨ ਦੇ ਬਾਗ ਵਿੱਚ ਰੱਖਿਆ ਤਾਂਜੋ ਉਹ ਉਸ ਦੀ ਵਾਹੀ ਤੇ ਰਾਖੀ ਕਰੇ ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਆਦਮੀ ਨੂੰ ਆਗਿਆ ਦਿੱਤੀ ਕਿ ਬਾਗ ਦੇ ਹਰ ਬਿਰਛ ਤੋਂ ਤੂੰ ਨਿਸੰਗ ਖਾਈਂ ਪਰ ਭਲੇ ਬੁਰੇ ਦੀ ਸਿਆਣ ਦੇ ਬਿਰਛ ਤੋਂ ਤੂੰ ਨਾ ਖਾਈਂ ਕਿਉਂ ਜੋ ਜਿਸ ਦਿਨ ਤੂੰ ਉਸ ਤੋਂ ਖਾਵੇਂ ਤੂੰ ਜ਼ਰੂਰ ਮਰੇਂਗਾ।

ਤੁਹਾਨੂੰ ਇਨ੍ਹਾਂ ਵਚਨਾਂ ਤੋਂ ਕੀ ਸਮਝ ਆਇਆ? ਪਵਿੱਤਰ ਪੁਸਤਕ ਦਾ ਇਹ ਭਾਗ ਤੁਹਾਨੂੰ ਕੀ ਮਹਿਸੂਸ ਕਰਾਉਂਦਾ ਹੈ? ਮੈਂ ਆਦਮ ਲਈ ਪਰਮੇਸ਼ੁਰ ਦੀ ਆਗਿਆ ਬਾਰੇ ਗੱਲ ਕਰਨ ਦਾ ਫ਼ੈਸਲਾ ਕਿਉਂ ਕੀਤਾ ਹੈ? ਕੀ ਹੁਣ ਤੁਹਾਡੇ ਵਿੱਚੋਂ ਹਰੇਕ ਦੇ ਮਨ ਵਿੱਚ ਪਰਮੇਸ਼ੁਰ ਅਤੇ ਆਦਮ ਦੀ ਇੱਕ ਤਸਵੀਰ ਹੈ? ਤੁਸੀਂ ਕਲਪਨਾ ਕਰਨ ਦੀ ਕੋਸ਼ਿਸ਼ ਕਰ ਸਕਦੇ ਹੋ: ਜੇ ਤੁਸੀਂ ਉਸ ਦ੍ਰਿਸ਼ ਵਿੱਚ ਹੁੰਦੇ, ਤਾਂ ਤੁਹਾਡੇ ਦਿਲ ਵਿੱਚ ਪਰਮੇਸ਼ੁਰ ਕਿਸ ਤਰ੍ਹਾਂ ਦਾ ਹੁੰਦਾ ਇਹ ਸੋਚ ਤੁਹਾਨੂੰ ਕਿਵੇਂ ਦਾ ਮਹਿਸੂਸ ਕਰਵਾਉਂਦੀ ਹੈ? ਇਹ ਇੱਕ ਪ੍ਰਭਾਵਤ ਕਰਨ ਵਾਲੀ ਅਤੇ ਦਿਲ ਨੂੰ ਛੂਹ ਲੈਣ ਵਾਲੀ ਤਸਵੀਰ ਹੈ। ਹਾਲਾਂਕਿ ਇਸ ਵਿੱਚ ਸਿਰਫ਼ ਪਰਮੇਸ਼ੁਰ ਅਤੇ ਮਨੁੱਖ ਹੀ ਹੈ, ਫਿਰ ਵੀ ਉਨ੍ਹਾਂ ਵਿਚਲੀ ਨਜ਼ਦੀਕੀ ਤੁਹਾਨੂੰ ਸ਼ਲਾਘਾ ਦੀ ਭਾਵਨਾ ਨਾਲ ਭਰ ਦਿੰਦੀ ਹੈ: ਪਰਮੇਸ਼ੁਰ ਦਾ ਭਰਪੂਰ ਪਿਆਰ ਖੁੱਲ ਕੇ ਮਨੁੱਖ ਨੂੰ ਬਖਸ਼ਿਆ ਗਿਆ ਹੈ, ਅਤੇ ਇਹ ਮਨੁੱਖ ਨੂੰ ਘੇਰੀ ਰੱਖਦਾ ਹੈ; ਮਨੁੱਖ ਨਿਰਦੋਸ਼ ਅਤੇ ਸ਼ੁੱਧ ਹੈ, ਬੋਝ-ਰਹਿਤ ਅਤੇ ਬੇਪਰਵਾਹ ਹੈ, ਉਹ ਅਨੰਦ ਨਾਲ ਪਰਮੇਸ਼ੁਰ ਦੀ ਨਿਗਾਹ ਅਧੀਨ ਜੀਵਨ ਬਿਤਾਉਂਦਾ ਹੈ; ਪਰਮੇਸ਼ੁਰ ਮਨੁੱਖ ਲਈ ਚਿੰਤਾ ਕਰਦਾ ਹੈ, ਜਦ ਕਿ ਮਨੁੱਖ ਪਰਮੇਸ਼ੁਰ ਦੀ ਸੁਰੱਖਿਆ ਅਤੇ ਬਰਕਤ ਅਧੀਨ ਜੀਉਂਦਾ ਹੈ; ਹਰ ਇੱਕ ਚੀਜ਼ ਜੋ ਮਨੁੱਖ ਕਰਦਾ ਅਤੇ ਕਹਿੰਦਾ ਹੈ ਉਹ ਮਜ਼ਬੂਤੀ ਨਾਲ ਪਰਮੇਸ਼ੁਰ ਨਾਲ ਜੁੜਿਆ ਹੋਇਆ ਹੈ ਅਤੇ ਉਸ ਤੋਂ ਅਨਿਖੜਵਾਂ ਹੈ।

ਇਸ ਨੂੰ ਪਰਮੇਸ਼ੁਰ ਦੁਆਰਾ ਮਨੁੱਖ ਦੀ ਸਿਰਜਣਾ ਤੋਂ ਬਾਅਦ ਉਸ ਨੂੰ ਦਿੱਤੀ ਗਈ ਪਹਿਲੀ ਆਗਿਆ ਕਿਹਾ ਜਾ ਸਕਦਾ ਹੈ। ਇਹ ਆਗਿਆ ਕੀ ਵਿਅਕਤ ਕਰਦੀ ਹੈ? ਇਹ ਪਰਮੇਸ਼ੁਰ ਦੀ ਇੱਛਾ ਦੇ ਨਾਲ-ਨਾਲ, ਮਨੁੱਖਜਾਤੀ ਲਈ ਉਸ ਦੀਆਂ ਚਿੰਤਾਵਾਂ ਨੂੰ ਵੀ ਵਿਅਕਤ ਕਰਦੀ ਹੈ। ਇਹ ਪਰਮੇਸ਼ੁਰ ਦੀ ਪਹਿਲੀ ਆਗਿਆ ਹੈ, ਅਤੇ ਇਹ ਵੀ ਪਹਿਲੀ ਵਾਰ ਹੈ ਕਿ ਪਰਮੇਸ਼ੁਰ ਨੇ ਮਨੁੱਖ ਲਈ ਚਿੰਤਾ ਵਿਅਕਤ ਕੀਤੀ ਹੈ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਨੇ ਜਦੋਂ ਤੋਂ ਮਨੁੱਖ ਦੀ ਸਿਰਜਣਾ ਕੀਤੀ ਉਸੇ ਘੜੀ ਤੋਂ ਉਸ ਪ੍ਰਤੀ ਜ਼ਿੰਮੇਵਾਰੀ ਮਹਿਸੂਸ ਕੀਤੀ ਹੈ। ਉਸ ਦੀ ਜ਼ਿੰਮੇਵਾਰੀ ਕੀ ਹੈ? ਉਸ ਨੇ ਮਨੁੱਖ ਦੀ ਰਾਖੀ ਕਰਨੀ ਹੈ, ਮਨੁੱਖ ਦੀ ਦੇਖਭਾਲ ਕਰਨੀ ਹੈ। ਉਹ ਉਮੀਦ ਕਰਦਾ ਹੈ ਕਿ ਮਨੁੱਖ ਭਰੋਸਾ ਕਰ ਸਕਦਾ ਹੈ ਅਤੇ ਉਸ ਦੇ ਵਚਨਾਂ ਦੀ ਪਾਲਣਾ ਕਰ ਸਕਦਾ ਹੈ। ਇਹ ਮਨੁੱਖ ਤੋਂ ਪਰਮੇਸ਼ੁਰ ਦੀ ਪਹਿਲੀ ਉਮੀਦ ਵੀ ਹੈ। ਇਸੇ ਉਮੀਦ ਦੇ ਨਾਲ ਪਰਮੇਸ਼ੁਰ ਹੇਠਲੇ ਵਚਨ ਕਹਿੰਦਾ ਹੈ: “ਬਾਗ ਦੇ ਹਰ ਬਿਰਛ ਤੋਂ ਤੂੰ ਨਿਸੰਗ ਖਾਈਂ ਪਰ ਭਲੇ ਬੁਰੇ ਦੀ ਸਿਆਣ ਦੇ ਬਿਰਛ ਤੋਂ ਤੂੰ ਨਾ ਖਾਈਂ ਕਿਉਂ ਜੋ ਜਿਸ ਦਿਨ ਤੂੰ ਉਸ ਤੋਂ ਖਾਵੇਂ ਤੂੰ ਜ਼ਰੂਰ ਮਰੇਂਗਾ।” ਇਹ ਸਧਾਰਣ ਵਚਨ ਪਰਮੇਸ਼ੁਰ ਦੀ ਇੱਛਾ ਨੂੰ ਦਰਸਾਉਂਦੇ ਹਨ। ਉਹ ਇਹ ਵੀ ਪਰਗਟ ਕਰਦੇ ਹਨ ਕਿ, ਆਪਣੇ ਦਿਲ ਵਿੱਚ, ਪਰਮੇਸ਼ੁਰ ਨੇ ਮਨੁੱਖ ਲਈ ਚਿੰਤਾ ਦਿਖਾਉਣੀ ਸ਼ੁਰੂ ਕਰ ਦਿੱਤੀ ਹੈ। ਹੋਰਨਾਂ ਸਭ ਗੱਲਾਂ ਦਰਮਿਆਨ, ਸਿਰਫ਼ ਆਦਮ ਨੂੰ ਹੀ ਪਰਮੇਸ਼ੁਰ ਦੇ ਸਰੂਪ ਵਿੱਚ ਬਣਾਇਆ ਗਿਆ ਸੀ; ਆਦਮ ਇੱਕਮਾਤਰ ਜੀਉਂਦਾ ਪ੍ਰਾਣੀ ਸੀ ਜਿਸ ਦੀਆਂ ਨਾਸਾਂ ਵਿੱਚ ਪਰਮੇਸ਼ੁਰ ਨੇ ਜੀਵਨ ਦਾ ਸਾਹ ਫੂਕਿਆ; ਉਹ ਪਰਮੇਸ਼ੁਰ ਦੇ ਨਾਲ ਚੱਲ ਸਕਦਾ ਸੀ, ਪਰਮੇਸ਼ੁਰ ਨਾਲ ਗੱਲ ਕਰ ਸਕਦਾ ਸੀ। ਇਸੇ ਲਈ ਪਰਮੇਸ਼ੁਰ ਨੇ ਉਸ ਨੂੰ ਇਹ ਆਗਿਆ ਦਿੱਤੀ। ਪਰਮੇਸ਼ੁਰ ਨੇ ਆਪਣੀ ਆਗਿਆ ਵਿੱਚ ਬਿਲਕੁਲ ਸਪਸ਼ਟ ਕਰ ਦਿੱਤਾ ਸੀ ਕਿ ਮਨੁੱਖ ਕੀ ਕਰ ਸਕਦਾ ਹੈ ਅਤੇ ਕੀ ਨਹੀਂ ਕਰ ਸਕਦਾ ਹੈ।

ਇਨ੍ਹਾਂ ਕੁਝ ਸਧਾਰਣ ਵਚਨਾਂ ਵਿੱਚ, ਅਸੀਂ ਪਰਮੇਸ਼ੁਰ ਦੇ ਦਿਲ ਨੂੰ ਦੇਖਦੇ ਹਾਂ। ਪਰ ਕਿਸ ਕਿਸਮ ਦਾ ਦਿਲ ਦਿਖਾਈ ਦਿੰਦਾ ਹੈ? ਕੀ ਪਰਮੇਸ਼ੁਰ ਦੇ ਦਿਲ ਵਿੱਚ ਪਿਆਰ ਹੈ? ਕੀ ਇਸ ਵਿੱਚ ਚਿੰਤਾ ਹੈ? ਇਨ੍ਹਾਂ ਵਚਨਾਂ ਵਿੱਚ, ਪਰਮੇਸ਼ੁਰ ਦੇ ਪਿਆਰ ਅਤੇ ਚਿੰਤਾ ਨੂੰ ਨਾ ਸਿਰਫ਼ ਸਰਾਹਿਆ ਜਾ ਸਕਦਾ ਹੈ, ਸਗੋਂ ਇਨ੍ਹਾਂ ਨੂੰ ਚੰਗੀ ਤਰ੍ਹਾਂ ਮਹਿਸੂਸ ਵੀ ਕੀਤਾ ਜਾ ਸਕਦਾ ਹੈ। ਕੀ ਤੁਸੀਂ ਇਸ ਨਾਲ ਸਹਿਮਤ ਨਹੀਂ ਹੋ? ਮੇਰੀਆਂ ਇਹ ਗੱਲਾਂ ਸੁਣਨ ਤੋਂ ਬਾਅਦ, ਕੀ ਤੁਸੀਂ ਅਜੇ ਵੀ ਸੋਚਦੇ ਹੋ ਕਿ ਇਹ ਬਸ ਸਧਾਰਣ ਵਚਨ ਹਨ? ਉਹ ਇੰਨੇ ਵੀ ਸਧਾਰਣ ਨਹੀਂ ਹਨ, ਹੈ ਨਾ? ਕੀ ਤੁਹਾਨੂੰ ਪਹਿਲਾਂ ਇਸ ਬਾਰੇ ਪਤਾ ਸੀ? ਜੇ ਪਰਮੇਸ਼ੁਰ ਨੇ ਵਿਅਕਤੀਗਤ ਰੂਪ ਵਿੱਚ ਤੈਨੂੰ ਇਹ ਕੁਝ ਵਚਨ ਕਹੇ ਹੁੰਦੇ, ਤਾਂ ਤੂੰ ਅੰਦਰੋਂ ਕਿਵੇਂ ਦਾ ਮਹਿਸੂਸ ਕਰਦਾ? ਜੇ ਤੂੰ ਇੱਕ ਦਿਆਲੂ ਵਿਅਕਤੀ ਨਹੀਂ ਹੈ, ਜੇ ਤੇਰਾ ਹਿਰਦਾ ਬਰਫ਼ ਦੇ ਸਮਾਨ ਠੰਡਾ ਹੈ, ਤਾਂ ਤੂੰ ਕੁਝ ਵੀ ਮਹਿਸੂਸ ਨਾ ਕੀਤਾ ਹੁੰਦਾ, ਤੂੰ ਪਰਮੇਸ਼ੁਰ ਦੇ ਪਿਆਰ ਦੀ ਸ਼ਲਾਘਾ ਨਾ ਕੀਤੀ ਹੁੰਦੀ, ਅਤੇ ਤੂੰ ਪਰਮੇਸ਼ੁਰ ਦੇ ਦਿਲ ਨੂੰ ਸਮਝਣ ਦੀ ਕੋਸ਼ਿਸ਼ ਨਾ ਕੀਤੀ ਹੁੰਦੀ। ਪਰ ਜੇ ਤੂੰ ਅਜਿਹਾ ਵਿਅਕਤੀ ਹੈਂ ਜਿਸ ਵਿੱਚ ਜ਼ਮੀਰ ਹੈ, ਅਤੇ ਮਨੁੱਖਤਾ ਦੀ ਭਾਵਨਾ ਹੈ, ਤਾਂ ਤੂੰ ਕੁਝ ਅਲੱਗ ਮਹਿਸੂਸ ਕੀਤਾ ਹੁੰਦਾ। ਤੂੰ ਨਿੱਘ ਮਹਿਸੂਸ ਕੀਤਾ ਹੁੰਦਾ, ਤੂੰ ਮਹਿਸੂਸ ਕੀਤਾ ਹੁੰਦਾ ਕਿ ਤੇਰੀ ਪਰਵਾਹ ਕੀਤੀ ਜਾ ਰਾਹੀਂ ਹੈ ਅਤੇ ਤੈਨੂੰ ਪਿਆਰ ਕੀਤਾ ਜਾ ਰਿਹਾ ਹੈ, ਅਤੇ ਤੂੰ ਖੁਸ਼ੀ ਮਹਿਸੂਸ ਕੀਤੀ ਹੁੰਦੀ। ਕੀ ਇਹ ਸਹੀ ਨਹੀਂ ਹੈ? ਜਦੋਂ ਤੂੰ ਇਹ ਚੀਜ਼ਾਂ ਮਹਿਸੂਸ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਪ੍ਰਤੀ ਕਿਵੇਂ ਕੰਮ ਕਰੇਂਗਾ? ਕੀ ਤੂੰ ਪਰਮੇਸ਼ੁਰ ਨਾਲ ਲਗਾਅ ਮਹਿਸੂਸ ਕਰੇਂਗਾ? ਕੀ ਤੂੰ ਦਿਲ ਦੀ ਗਹਿਰਾਈ ਤੋਂ ਪਰਮੇਸ਼ੁਰ ਨਾਲ ਪਿਆਰ ਅਤੇ ਉਸ ਦਾ ਆਦਰ ਕਰੇਂਗਾ? ਕੀ ਤੇਰਾ ਦਿਲ ਪਰਮੇਸ਼ੁਰ ਦੇ ਹੋਰ ਨੇੜੇ ਹੋ ਜਾਏਗਾ? ਇਸ ਨਾਲ ਤੁਸੀਂ ਦੇਖ ਸਕਦੇ ਹੋ ਕਿ ਪਰਮੇਸ਼ੁਰ ਦਾ ਪਿਆਰ ਮਨੁੱਖ ਲਈ ਕਿੰਨਾ ਮਹੱਤਵਪੂਰਣ ਹੈ। ਪਰ ਜੋ ਹੋਰ ਵੀ ਜ਼ਿਆਦਾ ਮਹੱਤਵਪੂਰਣ ਹੈ ਉਹ ਹੈ ਪਰਮੇਸ਼ੁਰ ਦੇ ਪਿਆਰ ਲਈ ਮਨੁੱਖ ਦੀ ਪ੍ਰਸ਼ੰਸਾ ਅਤੇ ਇਸ ਦੀ ਸਮਝ। ਦਰਅਸਲ, ਕੀ ਪਰਮੇਸ਼ੁਰ ਆਪਣੇ ਕੰਮ ਦੇ ਇਸ ਪੜਾਅ ਦੌਰਾਨ ਅਜਿਹੀਆਂ ਬਹੁਤ ਸਾਰੀਆਂ ਗੱਲਾਂ ਨਹੀਂ ਕਹਿੰਦਾ? ਪਰ ਕੀ ਅੱਜ ਉਹ ਲੋਕ ਹਨ ਜੋ ਪਰਮੇਸ਼ੁਰ ਦੇ ਦਿਲ ਦੀ ਪ੍ਰਸ਼ੰਸਾ ਕਰਦੇ ਹਨ? ਕੀ ਤੁਸੀਂ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝ ਸਕਦੇ ਹੋ ਜਿਸ ਦੇ ਬਾਰੇ ਮੈਂ ਹੁਣੇ ਗੱਲ ਕੀਤੀ? ਤੁਸੀਂ ਅਸਲ ਵਿੱਚ ਪਰਮੇਸ਼ੁਰ ਦੀ ਇੱਛਾ ਦਾ ਮਹੱਤਵ ਨਹੀਂ ਸਮਝ ਸਕਦੇ ਜਦੋਂ ਇਹ ਠੋਸ, ਸਾਕਾਰ ਅਤੇ ਅਸਲੀ ਹੈ। ਕੀ ਇਹ ਸੱਚ ਨਹੀਂ ਹੈ? ਪਰ ਹੁਣ ਅਸੀਂ ਇਸ ਨੂੰ ਫਿਲਹਾਲ ਇੱਥੇ ਹੀ ਛੱਡਦੇ ਹਾਂ।

2) ਪਰਮੇਸ਼ੁਰ ਨੇ ਹੱਵਾਹ ਦੀ ਸਿਰਜਣਾ ਕੀਤੀ

ਉਤਪਤ 2:18-20 ਫੇਰ ਯਹੋਵਾਹ ਪਰਮੇਸ਼ੁਰ ਨੇ ਆਖਿਆ ਭਈ ਚੰਗਾ ਨਹੀਂ ਕਿ ਆਦਮੀ ਇਕੱਲਾ ਰਹੇ; ਸੋ ਮੈਂ ਉਹ ਦੇ ਲਈ ਉਹ ਦੇ ਵਾਂਙੁ ਇੱਕ ਸਹਾਇਕਣ ਬਣਾਵਾਂਗਾ। ਯਹੋਵਾਹ ਪਰਮੇਸ਼ੁਰ ਨੇ ਮਿੱਟੀ ਤੋਂ ਜੰਗਲ ਦੇ ਹਰ ਇੱਕ ਜਾਨਵਰ ਨੂੰ, ਅਤੇ ਅਕਾਸ਼ ਦੇ ਹਰ ਇੱਕ ਪੰਛੀ ਨੂੰ ਰਚਿਆ; ਅਤੇ ਆਦਮੀ ਕੋਲ ਲੈ ਆਇਆ ਤਾਂਜੋ ਉਹ ਵੇਖੇ ਭਈ ਉਹ ਕਿਵੇਂ ਉਨ੍ਹਾਂ ਨੂੰ ਸੱਦੇਗਾ: ਅਤੇ ਜੋ ਕੁਝ ਆਦਮੀ ਨੇ ਉਸ ਜੀਉਂਦੇ ਪ੍ਰਾਣੀ ਨੂੰ ਸੱਦਿਆ ਸੋ ਉਹ ਦਾ ਨਾਉਂ ਹੋ ਗਿਆ। ਐਉਂ ਆਦਮੀ ਨੇ ਸਾਰੇ ਡੰਗਰਾਂ ਨੂੰ ਅਰ ਅਕਾਸ਼ ਦੇ ਪੰਛੀਆਂ ਨੂੰ ਅਰ ਜੰਗਲ ਦੇ ਸਾਰੇ ਜਾਨਵਰਾਂ ਨੂੰ ਨਾਉਂ ਦਿੱਤੇ; ਪਰ ਆਦਮੀ ਲਈ ਅਜੇ ਕੋਈ ਸਹਾਇਕਣ ਉਹ ਦੇ ਵਰਗੀ ਨਾ ਮਿਲੀ।

ਉਤਪਤ 2:22–23 ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਉਸ ਪਸਲੀ ਤੋਂ ਜਿਹੜੀ ਉਸ ਨੇ ਆਦਮੀ ਵਿੱਚੋਂ ਕੱਢੀ, ਇੱਕ ਨਾਰੀ ਬਣਾਈ ਅਤੇ ਉਸ ਨੂੰ ਆਦਮੀ ਕੋਲ ਲੈ ਆਇਆ। ਤਾਂ ਆਦਮੀ ਨੇ ਆਖਿਆ ਕਿ ਇਹ ਹੁਣ ਮੇਰੀਆਂ ਹੱਡੀਆਂ ਵਿੱਚੋਂ ਹੱਡੀ ਹੈ, ਅਰ ਮੇਰੇ ਮਾਸ ਵਿੱਚੋਂ ਮਾਸ ਹੈ: ਸੋ ਇਹ ਇਸ ਕਾਰਨ ਨਾਰੀ ਆਖਵਾਏਗੀ ਜੋ ਇਹ ਨਰ ਵਿੱਚੋਂ ਕੱਢੀ ਗਈ ਹੈ।

ਪਵਿੱਤਰ ਲਿਖਤ ਦੇ ਇਸ ਭਾਗ ਵਿੱਚ ਇੱਕ ਮੁੱਖ ਸਤਰ ਹੈ: “ਜੋ ਕੁਝ ਆਦਮੀ ਨੇ ਉਸ ਜੀਉਂਦੇ ਪ੍ਰਾਣੀ ਨੂੰ ਸੱਦਿਆ ਸੋ ਉਹ ਦਾ ਨਾਉਂ ਹੋ ਗਿਆ।” ਤਾਂ, ਕਿਸ ਨੇ ਸਾਰੇ ਜੀਉਂਦੇ ਪ੍ਰਾਣੀਆਂ ਨੂੰ ਨਾਂਅ ਦਿੱਤੇ? ਉਹ ਆਦਮ ਸੀ, ਪਰਮੇਸ਼ੁਰ ਨਹੀਂ। ਇਹ ਸਤਰ ਮਨੁੱਖਜਾਤੀ ਨੂੰ ਇੱਕ ਤੱਥ ਦੱਸਦੀ ਹੈ: ਪਰਮੇਸ਼ੁਰ ਨੇ ਜਦੋਂ ਮਨੁੱਖ ਦੀ ਸਿਰਜਣਾ ਕੀਤੀ ਤਾਂ ਉਸ ਨੂੰ ਬੁੱਧ ਦਿੱਤੀ। ਕਹਿਣ ਦਾ ਭਾਵ ਹੈ, ਮਨੁੱਖ ਦੀ ਬੁੱਧ ਪਰਮੇਸ਼ੁਰ ਤੋਂ ਆਈ ਸੀ। ਇਹ ਇੱਕ ਪੱਕੀ ਗੱਲ ਹੈ। ਪਰ ਕਿਉਂ? ਪਰਮੇਸ਼ੁਰ ਨੇ ਆਦਮ ਨੂੰ ਬਣਾਇਆ, ਉਸ ਮਗਰੋਂ ਕੀ ਆਦਮ ਸਕੂਲ ਗਿਆ ਸੀ? ਕੀ ਉਹ ਪੜ੍ਹਨਾ ਜਾਣਦਾ ਸੀ? ਪਰਮੇਸ਼ੁਰ ਦੁਆਰਾ ਵੱਖ-ਵੱਖ ਜੀਉਂਦੇ ਪ੍ਰਾਣੀਆਂ ਦੀ ਸਿਰਜਣਾ ਤੋਂ ਬਾਅਦ, ਕੀ ਆਦਮ ਨੇ ਇਨ੍ਹਾਂ ਸਾਰੇ ਪ੍ਰਾਣੀਆਂ ਨੂੰ ਪਛਾਣਿਆ ਸੀ? ਕੀ ਪਰਮੇਸ਼ੁਰ ਨੇ ਉਸ ਨੂੰ ਦੱਸਿਆ ਸੀ ਕਿ ਉਨ੍ਹਾਂ ਦੇ ਨਾਂਅ ਕੀ ਸਨ? ਬੇਸ਼ੱਕ, ਪਰਮੇਸ਼ੁਰ ਨੇ ਉਸ ਨੂੰ ਇਹ ਵੀ ਨਹੀਂ ਸਿਖਾਇਆ ਸੀ ਕਿ ਇਨ੍ਹਾਂ ਪ੍ਰਾਣੀਆਂ ਦੇ ਨਾਂਅ ਕਿਵੇਂ ਰੱਖਣੇ ਹਨ। ਇਹੀ ਅਸਲ ਸੱਚ ਹੈ! ਤਾਂ ਉਸ ਨੇ ਕਿਵੇਂ ਜਾਣਿਆ ਕਿ ਇਨ੍ਹਾਂ ਜੀਉਂਦੇ ਪ੍ਰਾਣੀਆਂ ਨੂੰ ਕਿਵੇਂ ਨਾਂਅ ਦੇਣੇ ਹਨ ਅਤੇ ਉਨ੍ਹਾਂ ਨੂੰ ਕਿਸ ਕਿਸਮ ਦੇ ਨਾਂਅ ਦੇਣੇ ਹਨ? ਇਹ ਉਸ ਸੁਆਲ ਨਾਲ ਜੁੜਿਆ ਹੋਇਆ ਹੈ ਕਿ ਪਰਮੇਸ਼ੁਰ ਨੇ ਆਦਮ ਦੀ ਸਿਰਜਣਾ ਕਰਦੇ ਸਮੇਂ ਉਸ ਵਿੱਚ ਕੀ ਪਾਇਆ ਸੀ। ਤੱਥ ਸਾਬਿਤ ਕਰਦੇ ਹਨ ਕਿ ਜਦੋਂ ਪਰਮੇਸ਼ੁਰ ਨੇ ਮਨੁੱਖ ਦੀ ਸਿਰਜਣਾ ਕੀਤੀ, ਉਸ ਨੇ ਉਸ ਦੇ ਵਿੱਚ ਆਪਣੀ ਬੁੱਧ ਪਾਈ। ਇਹ ਇੱਕ ਅਹਿਮ ਨੁਕਤਾ ਹੈ, ਇਸ ਲਈ ਧਿਆਨ ਨਾਲ ਸੁਣੋ। ਇੱਕ ਹੋਰ ਅਹਿਮ ਨੁਕਤਾ ਹੈ ਜੋ ਤੁਹਾਨੂੰ ਸਮਝਣਾ ਚਾਹੀਦਾ ਹੈ: ਆਦਮ ਵੱਲੋਂ ਇਨ੍ਹਾਂ ਜੀਉਂਦੇ ਪ੍ਰਾਣੀਆਂ ਨੂੰ ਨਾਂਅ ਦਿੱਤੇ ਜਾਣ ਤੋਂ ਬਾਅਦ, ਇਹ ਨਾਂਅ ਪਰਮੇਸ਼ੁਰ ਦੀ ਸ਼ਬਦਾਵਲੀ ਵਿੱਚ ਤੈਅ ਹੋ ਗਏ ਸਨ। ਮੈਂ ਇਹ ਜ਼ਿਕਰ ਕਿਉਂ ਕਰਦਾ ਹਾਂ? ਕਿਉਂਕਿ ਇਸ ਵਿੱਚ ਪਰਮੇਸ਼ੁਰ ਦਾ ਸੁਭਾਅ ਵੀ ਸ਼ਾਮਲ ਹੈ, ਅਤੇ ਇਹ ਉਹ ਨੁਕਤਾ ਹੈ ਜਿਸ ਬਾਰੇ ਮੇਰੇ ਵੱਲੋਂ ਹੋਰ ਅੱਗੇ ਸਮਝਾਉਣਾ ਜ਼ਰੂਰੀ ਹੈ।

ਪਰਮੇਸ਼ੁਰ ਨੇ ਮਨੁੱਖ ਦੀ ਸਿਰਜਣਾ ਕੀਤੀ, ਉਸ ਵਿੱਚ ਜੀਵਨ ਦਾ ਸਾਹ ਫੂਕਿਆ, ਅਤੇ ਉਸ ਨੂੰ ਆਪਣੀ ਕੁਝ ਬੁੱਧ, ਆਪਣੀਆਂ ਯੋਗਤਾਵਾਂ, ਅਤੇ ਜੋ ਉਸ ਦੇ ਕੋਲ ਹੈ ਅਤੇ ਜੋ ਉਹ ਹੈਉਹ ਵੀ ਦਿੱਤਾ। ਪਰਮੇਸ਼ੁਰ ਨੇ ਮਨੁੱਖ ਨੂੰ ਇਹ ਸਭ ਚੀਜ਼ਾਂ ਦਿੱਤੀਆਂ ਉਸ ਤੋਂ ਬਾਅਦ, ਮਨੁੱਖ ਆਤਮ ਨਿਰਭਰਤਾ ਨਾਲ ਕੁਝ ਚੀਜ਼ਾਂ ਕਰਨ ਅਤੇ ਆਪਣੇ ਆਪ ਸੋਚਣ ਦੇ ਯੋਗ ਹੋ ਗਿਆ। ਮਨੁੱਖ ਜੋ ਸੋਚਦਾ ਹੈ ਅਤੇ ਜੋ ਕਰਦਾ ਹੈ ਜੇ ਉਹ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਚੰਗਾ ਹੈ ਤਾਂ ਪਰਮੇਸ਼ੁਰ ਉਸ ਨੂੰ ਸਵੀਕਾਰ ਕਰਦਾ ਹੈ ਅਤੇ ਦਖ਼ਲ ਨਹੀਂ ਦਿੰਦਾ। ਜੇ ਮਨੁੱਖ ਜੋ ਕੁਝ ਕਰਦਾ ਹੈ ਉਹ ਸਹੀ ਹੈ, ਤਾਂ ਪਰਮੇਸ਼ੁਰ ਇਸ ਨੂੰ ਇੰਝ ਹੀ ਹੋਣ ਦਏਗਾ। ਤਾਂ ਇਸ ਵਾਕ “ਜੋ ਕੁਝ ਆਦਮੀ ਨੇ ਉਸ ਜੀਉਂਦੇ ਪ੍ਰਾਣੀ ਨੂੰ ਸੱਦਿਆ ਸੋ ਉਹ ਦਾ ਨਾਉਂ ਹੋ ਗਿਆ” ਕੀ ਦਰਸਾਉਂਦਾ ਹੈ? ਇਹ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਨੇ ਵੱਖ-ਵੱਖ ਜੀਉਂਦੇ ਪ੍ਰਾਣੀਆਂ ਦੇ ਨਾਂਵਾਂ ਵਿੱਚ ਕੋਈ ਸੁਧਾਰ ਕਰਨਾ ਜ਼ਰੂਰੀ ਨਹੀਂ ਸਮਝਿਆ। ਜੋ ਵੀ ਨਾਂਅ ਆਦਮ ਕਿਸੇ ਪ੍ਰਾਣੀ ਨੂੰ ਦਿੰਦਾ, ਪਰਮੇਸ਼ੁਰ ਕਹਿੰਦਾ “ਅਜਿਹਾ/ਇਵੇਂ ਹੀ ਹੋਵੇ” ਅਤੇ ਉਸ ਪ੍ਰਾਣੀ ਦਾ ਨਾਂਅ ਪੱਕਾ ਕਰ ਦਿੰਦਾ। ਕੀ ਪਰਮੇਸ਼ੁਰ ਨੇ ਇਸ ਮਾਮਲੇ ਵਿੱਚ ਕੋਈ ਰਾਏ ਪਰਗਟ ਕੀਤੀ? ਨਹੀਂ, ਨਿਸ਼ਚਿਤ ਤੌਰ ’ਤੇ ਉਸ ਨੇ ਨਹੀਂ ਦਿੱਤੀ। ਤਾਂ, ਤੁਸੀਂ ਇਸ ਤੋਂ ਕੀ ਸਮਝਦੇ ਹੋ? ਪਰਮੇਸ਼ੁਰ ਨੇ ਮਨੁੱਖ ਨੂੰ ਬੁੱਧ ਦਿੱਤੀ ਅਤੇ ਮਨੁੱਖ ਨੇ ਕੰਮ ਕਰਨ ਲਈ ਆਪਣੀ ਪਰਮੇਸ਼ੁਰ ਦੁਆਰਾ ਦਿੱਤੀ ਬੁੱਧ ਦਾ ਇਸਤੇਮਾਲ ਕੀਤਾ। ਜੇ ਮਨੁੱਖ ਜੋ ਕੁਝ ਕਰਦਾ ਹੈ ਉਹ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਸਕਾਰਾਤਮਕ ਹੈ, ਤਾਂ ਇਸ ਨੂੰ ਬਿਨਾਂ ਕਿਸੇ ਮੁਲਾਂਕਣ ਜਾਂ ਆਲੋਚਨਾ ਦੇ ਪਰਮੇਸ਼ੁਰ ਦੁਆਰਾ ਪੁਸ਼ਟ, ਸਵੀਕਾਰ, ਅਤੇ ਪ੍ਰਵਾਨ ਕਰ ਲਿਆ ਜਾਂਦਾ ਹੈ। ਇਹ ਕੁਝ ਅਜਿਹਾ ਹੈ, ਜਿਸ ਨੂੰ ਕੋਈ ਵਿਅਕਤੀ ਜਾਂ ਦੁਸ਼ਟ ਆਤਮਾ, ਜਾਂ ਸ਼ਤਾਨ ਨਹੀਂ ਕਰ ਸਕਦਾ। ਕੀ ਤੁਸੀਂ ਇੱਥੇ ਪਰਮੇਸ਼ੁਰ ਦੇ ਸੁਭਾਅ ਦੇ ਪ੍ਰਕਾਸ਼ਨ ਨੂੰ ਦੇਖਦੇ ਹੋ? ਕੀ ਕੋਈ ਮਨੁੱਖ, ਇੱਕ ਭ੍ਰਿਸ਼ਟ ਕੀਤਾ ਗਿਆ ਮਨੁੱਖ, ਜਾਂ ਸ਼ਤਾਨ ਕਿਸੇ ਹੋਰ ਨੂੰ, ਉਨ੍ਹਾਂ ਦੇ ਬਿਲਕੁਲ ਸਾਹਮਣੇ, ਉਨ੍ਹਾਂ ਦੇ ਨਾਂਅ ’ਤੇ ਕੁਝ ਕਰਨ ਦੀ ਆਗਿਆ ਦਏਗਾ? ਬਿਲਕੁਲ ਵੀ ਨਹੀਂ! ਕੀ ਉਹ ਇਸ ਅਹੁਦੇ ਲਈ ਉਸ ਦੂਜੇ ਵਿਅਕਤੀ ਜਾਂ ਦੂਜੀ ਸ਼ਕਤੀ ਨਾਲ ਲੜਾਈ ਕਰਨਗੇ ਜੋ ਉਨ੍ਹਾਂ ਤੋਂ ਅਲੱਗ ਹੈ? ਹਾਂ ਬਿਲਕੁਲ ਉਹ ਕਰਨਗੇ! ਉਸ ਸਮੇਂ, ਜੇ ਉਹ ਇੱਕ ਭ੍ਰਿਸ਼ਟ ਕੀਤਾ ਹੋਇਆ ਮਨੁੱਖ ਜਾਂ ਸ਼ਤਾਨ ਹੁੰਦਾ ਜੋ ਆਦਮ ਦੇ ਨਾਲ ਸੀ, ਤਾਂ ਆਦਮ ਜੋ ਕੁਝ ਕਰ ਰਿਹਾ ਸੀ ਉਨ੍ਹਾਂ ਨੇ ਨਿਸ਼ਚਿਤ ਤੌਰ ’ਤੇ ਠੁਕਰਾ ਦਿੱਤਾ ਹੁੰਦਾ। ਇਹ ਸਾਬਿਤ ਕਰਨ ਲਈ ਕਿ ਉਨ੍ਹਾਂ ਕੋਲ ਸੁਤੰਤਰ ਰੂਪ ਵਿੱਚ ਸੋਚਣ ਦੀ ਯੋਗਤਾ ਹੈ ਅਤੇ ਉਨ੍ਹਾਂ ਕੋਲ ਆਪਣੀ ਅਨੋਖੀ ਸੂਝ-ਬੂਝ ਹੈ, ਉਹ ਹਰ ਉਸ ਚੀਜ਼ ਨੂੰ ਬਿਲਕੁਲ ਨਕਾਰ ਦਿੰਦੇ ਜੋ ਆਦਮ ਨੇ ਕੀਤੀ: “ਤੂੰ ਇਸ ਨੂੰ ਇਹ ਕਹਿ ਕੇ ਬੁਲਾਉਣਾ ਚਾਹੁੰਦਾ ਹੈਂ? ਠੀਕ ਹੈ, ਮੈਂ ਇਸ ਨੂੰ ਇਹ ਕਹਿ ਕੇ ਨਹੀਂ ਬੁਲਾਉਣ ਵਾਲਾ, ਮੈਂ ਇਸ ਨੂੰ ਉਹ ਕਹਿ ਕੇ ਬੁਲਾਵਾਂਗਾ; ਤੂੰ ਇਸ ਨੂੰ ਟਾਮ ਕਿਹਾ ਸੀ ਪਰ ਮੈਂ ਇਸ ਨੂੰ ਹੈਰੀ ਕਹਿ ਕੇ ਸੱਦਾਂਗਾ। ਮੈਨੂੰ ਦਿਖਾਉਣਾ ਹੋਏਗਾ ਕਿ ਮੈਂ ਕਿੰਨਾ ਚਲਾਕ ਹਾਂ”। ਇਹ ਕਿਸ ਕਿਸਮ ਦੀ ਫ਼ਿਤਰਤ ਹੈ? ਕੀ ਇਹ ਬੇਤਹਾਸ਼ਾ ਘਮੰਡੀ ਹੋਣਾ ਨਹੀਂ ਹੈ? ਅਤੇ ਪਰਮੇਸ਼ੁਰ ਬਾਰੇ ਕੀ ਕਹੋਗੇ? ਕੀ ਉਸ ਦੇ ਕੋਲ ਅਜਿਹਾ ਸੁਭਾਅ ਹੈ? ਕੀ ਪਰਮੇਸ਼ੁਰ ਨੂੰ ਆਦਮ ਜੋ ਕਰ ਰਿਹਾ ਸੀ ਉਸ ਦੇ ਪ੍ਰਤੀ ਕੋਈ ਅਸਧਾਰਣ ਇਤਰਾਜ਼ ਸਨ? ਇਸ ਦਾ ਸਪਸ਼ਟ ਜਵਾਬ ਹੈ ਨਹੀਂ! ਪਰਮੇਸ਼ੁਰ ਜੋ ਸੁਭਾਅ ਪਰਗਟ ਕਰਦਾ ਹੈ ਉਸ ਦੇ ਬਾਰੇ ਵਿੱਚ, ਉਸ ਵਿੱਚ ਵਾਦ-ਵਿਵਾਦ, ਘਮੰਡ, ਜਾਂ ਸਵੈ-ਧਰਮ (ਹਉਮੇ) ਦਾ ਜ਼ਰਾ ਵੀ ਸੰਕੇਤ ਨਹੀਂ ਹੈ। ਇੱਥੇ ਇਹ ਬਹੁਤ ਸਪਸ਼ਟ ਹੈ। ਇਹ ਛੋਟੀ ਜਿਹੀ ਗੱਲ ਜਾਪ ਸਕਦੀ ਹੈ, ਪਰ ਜੇ ਤੂੰ ਪਰਮੇਸ਼ੁਰ ਦੇ ਸਾਰ ਨੂੰ ਨਹੀਂ ਸਮਝਦਾ, ਜੇ ਤੇਰਾ ਦਿਲ ਇਹ ਪਤਾ ਲਾਉਣ ਦੀ ਕੋਸ਼ਿਸ਼ ਨਹੀਂ ਕਰਦਾ ਹੈ ਕਿ ਪਰਮੇਸ਼ੁਰ ਕਿਵੇਂ ਕੰਮ ਕਰਦਾ ਹੈ ਅਤੇ ਪਰਮੇਸ਼ੁਰ ਦਾ ਰਵੱਈਆ ਕੀ ਹੈ, ਤਾਂ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਨਹੀਂ ਜਾਣੇਂਗਾ ਜਾਂ ਪਰਮੇਸ਼ੁਰ ਦੇ ਸੁਭਾਅ ਦੇ ਪ੍ਰਗਟਾਵੇ ਅਤੇ ਪ੍ਰਕਾਸ਼ਨ ਨੂੰ ਨਹੀਂ ਦੇਖੇਂਗਾ। ਕੀ ਅਜਿਹਾ ਨਹੀਂ ਹੈ? ਕੀ ਤੁਸੀਂ ਉਸ ਨਾਲ ਸਹਿਮਤ ਹੋ ਜੋ ਮੈਂ ਹੁਣੇ ਤੁਹਾਨੂੰ ਸਮਝਾਇਆ ਹੈ? ਆਦਮ ਦੇ ਕੰਮਾਂ ਦੇ ਜਵਾਬ ਵਿੱਚ, ਪਰਮੇਸ਼ੁਰ ਨੇ ਧੂਮਧਾਮ ਨਾਲ ਇਹ ਐਲਾਨ ਨਹੀਂ ਕੀਤਾ, “ ਤੂੰ ਚੰਗਾ ਕੀਤਾ, ਤੂੰ ਸਹੀ ਕੀਤਾ, ਅਤੇ ਮੈਂ ਸਹਿਮਤ ਹਾਂ!” ਪਰ, ਆਦਮ ਨੇ ਜੋ ਕੁਝ ਕੀਤਾ ਪਰਮੇਸ਼ੁਰ ਨੇ ਆਪਣੇ ਦਿਲ ਵਿੱਚ ਉਸ ਨੂੰ ਸਵੀਕਾਰ ਕੀਤਾ, ਉਸ ਦੀ ਸ਼ਲਾਘਾ ਕੀਤੀ, ਅਤੇ ਉਸ ਦੀ ਤਾਰੀਫ਼ ਕੀਤੀ। ਸਿਰਜਣਾ ਤੋਂ ਬਾਅਦ ਇਹ ਪਹਿਲਾਂ ਕੰਮ ਸੀ ਜੋ ਮਨੁੱਖ ਨੇ ਪਰਮੇਸ਼ੁਰ ਦੇ ਨਿਰਦੇਸ਼ ’ਤੇ ਕੀਤਾ ਸੀ। ਇਹ ਕੁਝ ਅਜਿਹਾ ਸੀ ਜਿਸ ਨੂੰ ਮਨੁੱਖ ਨੇ ਪਰਮੇਸ਼ੁਰ ਦੇ ਸਥਾਨ ’ਤੇ ਅਤੇ ਪਰਮੇਸ਼ੁਰ ਤਰਫ਼ੋਂ ਕੀਤਾ ਸੀ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਇਹ ਉਸ ਬੁੱਧ ਤੋਂ ਆਇਆ ਸੀ, ਜੋ ਉਸ ਨੇ ਮਨੁੱਖ ਨੂੰ ਬਖਸ਼ੀ ਸੀ। ਪਰਮੇਸ਼ੁਰ ਨੇ ਇਸ ਨੂੰ ਚੰਗੀ ਚੀਜ਼, ਅਤੇ ਇੱਕ ਸਕਾਰਾਤਮਕ ਚੀਜ਼ ਦੇ ਰੂਪ ਵਿੱਚ ਦੇਖਿਆ। ਉਸ ਸਮੇਂ ਆਦਮ ਨੇ ਜੋ ਕੀਤਾ, ਉਹ ਮਨੁੱਖ ਵਿੱਚ ਪਰਮੇਸ਼ੁਰ ਦੀ ਬੁੱਧ ਦਾ ਪਹਿਲਾ ਪ੍ਰਗਟਾਵਾ ਸੀ। ਪਰਮੇਸ਼ੁਰ ਦੇ ਦ੍ਰਿਸ਼ਟੀਕੋਣ ਤੋਂ ਇਹ ਇੱਕ ਉੱਤਮ ਪ੍ਰਗਟਾਵਾ ਸੀ। ਜੋ ਕੁਝ ਮੈਂ ਤੁਹਾਨੂੰ ਇੱਥੇ ਦੱਸਣਾ ਚਾਹੁੰਦਾ ਹਾਂ ਉਹ ਇਹ ਹੈ ਕਿ ਉਸ ਦੀ ਬੁੱਧ ਅਤੇ ਜੋ ਕੁਝ ਉਸ ਦੇ ਕੋਲ ਹੈ ਅਤੇ ਜੋ ਉਹ ਹੈ, ਉਸ ਦਾ ਕੁਝ ਹਿੱਸਾ ਮਨੁੱਖ ਨੂੰ ਪ੍ਰਦਾਨ ਕਰਨ ਵਿੱਚ ਪਰਮੇਸ਼ੁਰ ਦਾ ਉਦੇਸ਼ ਇਹ ਸੀ ਕਿ ਮਨੁੱਖਜਾਤੀ ਅਜਿਹਾ ਜੀਉਂਦਾ ਪ੍ਰਾਣੀ ਬਣ ਸਕੇ ਜੋ ਉਸ ਨੂੰ ਪਰਗਟ ਕਰ ਸਕੇ। ਇੱਕ ਅਜਿਹੇ ਜੀਉਂਦੇ ਪ੍ਰਾਣੀ ਲਈ ਉਸ ਦੀ ਤਰਫ਼ੋਂ ਕੰਮ ਕਰਨਾ ਬਿਲਕੁਲ ਉਂਝ ਦਾ ਹੀ ਸੀ ਜਿਸ ਨੂੰ ਦੇਖਣ ਦੀ ਪਰਮੇਸ਼ੁਰ ਤਾਂਘ ਕਰ ਰਿਹਾ ਸੀ।

3) ਪਰਮੇਸ਼ੁਰ ਨੇ ਆਦਮ ਅਤੇ ਹੱਵਾਹ ਲਈ ਚਮੜੇ ਦੇ ਚੋਲੇ ਬਣਾਏ

ਉਤਪਤ 3:20–21 ਆਦਮੀ ਨੇ ਆਪਣੀ ਤੀਵੀਂ ਦਾ ਨਾਉਂ ਹੱਵਾਹ ਰੱਖਿਆ; ਏਸ ਲਈ ਕਿ ਉਹ ਸਾਰੇ ਜੀਉਂਦਿਆਂ ਦੀ ਮਾਤਾ ਹੈ। ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਆਦਮੀ ਤੇ ਉਹ ਦੀ ਤੀਵੀਂ ਲਈ ਚਮੜੇ ਦੇ ਚੋਲੇ ਬਣਾਕੇ ਉਨ੍ਹਾਂ ਨੂੰ ਪਵਾਏ।

ਆਓ ਹੁਣ ਇਸ ਤੀਜੇ ਅੰਸ਼ ’ਤੇ ਇੱਕ ਝਾਤ ਮਾਰੀਏ, ਜੋ ਦੱਸਦਾ ਹੈ ਕਿ ਉਸ ਨਾਂਅ ਪਿੱਛੇ ਸੱਚਮੁੱਚ ਇੱਕ ਅਰਥ ਹੈ ਜੋ ਆਦਮ ਨੇ ਹੱਵਾਹ ਨੂੰ ਦਿੱਤਾ ਸੀ। ਇਹ ਦਰਸਾਉਂਦਾ ਹੈ ਕਿ ਸਿਰਜਣਾ ਕੀਤੇ ਜਾਣ ਤੋਂ ਬਾਅਦ, ਆਦਮ ਕੋਲ ਆਪਣੇ ਖੁਦ ਦੇ ਵਿਚਾਰ ਸਨ ਅਤੇ ਉਹ ਬਹੁਤ ਸਾਰੀਆਂ ਗੱਲਾਂ ਨੂੰ ਸਮਝਦਾ ਸੀ। ਪਰ ਫਿਲਹਾਲ, ਅਸੀਂ ਇਸ ਗੱਲ ਦਾ ਅਧਿਐਨ ਜਾਂ ਖੋਜ ਕਰਨ ਨਹੀਂ ਜਾ ਰਹੇ, ਕਿ ਉਹ ਕੀ ਸਮਝਦਾ ਸੀ ਜਾਂ ਉਹ ਕਿੰਨਾ ਸਮਝਦਾ ਸੀ, ਕਿਉਂਕਿ ਤੀਜੇ ਅੰਸ਼ ਦੀ ਚਰਚਾ ਕਰਨ ਦਾ ਮੇਰਾ ਮੁੱਖ ਉਦੇਸ਼ ਇਹ ਨਹੀਂ ਹੈ। ਤਾਂ, ਤੀਜੇ ਅੰਸ਼ ਦਾ ਮੁੱਖ ਮੁੱਦਾ ਕੀ ਹੈ ਜਿਸ ਉੱਪਰ ਮੈਂ ਚਾਨਣਾ ਪਾਉਣਾ ਚਾਹੁੰਦਾ ਹਾਂ। ਆਓ ਇਸ ਸਤਰ ’ਤੇ ਇੱਕ ਨਜ਼ਰ ਮਾਰੀਏ, “ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਆਦਮੀ ਤੇ ਉਹ ਦੀ ਤੀਵੀਂ ਲਈ ਚਮੜੇ ਦੇ ਚੋਲੇ ਬਣਾਕੇ ਉਨ੍ਹਾਂ ਨੂੰ ਪਵਾਏ।” ਜੇ ਅਸੀਂ ਆਪਣੀ ਅੱਜ ਦੀ ਸੰਗਤੀ ਵਿੱਚ ਪਵਿੱਤਰ ਲਿਖਤ ਦੀ ਇਸ ਸਤਰ ’ਤੇ ਵਿਚਾਰ ਨਹੀਂ ਕਰਦੇ, ਤਾਂ ਹੋ ਸਕਦਾ ਹੈ ਕਿ ਤੁਸੀਂ ਇਨ੍ਹਾਂ ਵਚਨਾਂ ਪਿੱਛੇ ਦੇ ਗੂੜ੍ਹ ਅਰਥਾਂ ਦਾ ਕਦੇ ਅਹਿਸਾਸ ਨਾ ਕਰ ਸਕੋ। ਪਹਿਲਾਂ, ਮੈਂ ਕੁਝ ਸੁਰਾਗ ਦਿੰਦਾ ਹਾਂ। ਜੇ ਤੁਸੀਂ ਚਾਹੋ ਤਾਂ, ਅਦਨ ਦੇ ਬਾਗ਼ ਦੀ, ਕਲਪਨਾ ਕਰੋ, ਜਿਸ ਵਿੱਚ ਆਦਮ ਅਤੇ ਹੱਵਾਹ ਰਹਿੰਦੇ ਹਨ। ਪਰਮੇਸ਼ੁਰ ਉਨ੍ਹਾਂ ਨੂੰ ਮਿਲਣ ਜਾਂਦਾ ਹੈ, ਪਰ ਉਹ ਛੁਪ ਜਾਂਦੇ ਹਨ ਕਿਉਂਕਿ ਉਹ ਨੰਗੇ ਹਨ। ਪਰਮੇਸ਼ੁਰ ਉਨ੍ਹਾਂ ਨੂੰ ਦੇਖ ਨਹੀਂ ਪਾਉਂਦਾ ਹੈ ਅਤੇ ਜਦੋਂ ਉਨ੍ਹਾਂ ਨੂੰ ਪੁਕਾਰਦਾ ਹੈ, ਤਾਂ ਉਹ ਕਹਿੰਦੇ ਹਨ, “ਸਾਡੇ ਵਿੱਚ ਤੈਨੂੰ ਦੇਖਣ ਦੀ ਹਿੰਮਤ ਨਹੀਂ ਹੈ ਕਿਉਂਕਿ ਸਾਡੇ ਸਰੀਰ ਨੰਗੇ ਹਨ।” ਉਹ ਪਰਮੇਸ਼ੁਰ ਨੂੰ ਦੇਖਣ ਦੀ ਹਿੰਮਤ ਨਹੀਂ ਕਰਦੇ ਕਿਉਂਕਿ ਉਹ ਨੰਗੇ ਹਨ। ਤਾਂ ਯਹੋਵਾਹ ਪਰਮੇਸ਼ੁਰ ਉਨ੍ਹਾਂ ਲਈ ਕੀ ਕਰਦਾ ਹੈ? ਮੂਲ ਲਿਖਤ ਕਹਿੰਦੀ ਹੈ: “ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਆਦਮੀ ਤੇ ਉਹ ਦੀ ਤੀਵੀਂ ਲਈ ਚਮੜੇ ਦੇ ਚੋਲੇ ਬਣਾਕੇ ਉਨ੍ਹਾਂ ਨੂੰ ਪਵਾਏ।” ਇਸ ਤੋਂ ਕੀ ਤੁਸੀਂ ਲੋਕ ਸਮਝਦੇ ਹੋ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਕਪੜੇ ਬਣਾਉਣ ਲਈ ਕੀ ਵਰਤਿਆ ਸੀ? ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਕਪੜੇ ਬਣਾਉਣ ਲਈ ਜਾਨਵਰਾਂ ਦੇ ਚਮੜੇ ਦੀ ਵਰਤੋਂ ਕੀਤੀ ਸੀ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਨੇ ਮਨੁੱਖ ਲਈ ਪਹਿਨਣ ਵਾਸਤੇ ਕਪੜੇ ਵਜੋਂ ਫ਼ਰਦਾਰ ਖੱਲ ਦੇ ਚੋਲੇ ਬਣਾਏ ਸਨ। ਇਹ ਕਪੜੇ ਦਾ ਪਹਿਲਾ ਟੁਕੜਾ ਸੀ ਜੋ ਪਰਮੇਸ਼ੁਰ ਦੇ ਮਨੁੱਖ ਲਈ ਬਣਾਇਆ ਸੀ। ਫ਼ਰਦਾਰ ਖੱਲ ਦਾ ਚੋਲਾ ਅੱਜ ਦੇ ਮਿਆਰਾਂ ਅਨੁਸਾਰ ਇੱਕ ਐਸ਼ੋ-ਆਰਾਮ ਦੀ ਵਸਤੂ ਹੈ ਅਤੇ ਇੱਕ ਅਜਿਹੀ ਚੀਜ਼ ਜਿਸ ਨੂੰ ਪਹਿਨਣਾ ਹਰ ਕਿਸੇ ਦੀ ਸਮਰੱਥਾ ਵਿੱਚ ਨਹੀਂ ਹੁੰਦਾ/ਹਰ ਕਿਸੇ ਨੂੰ ਵਾਰਾ ਨਹੀਂ ਖਾਂਦਾ। ਜੇ ਤੈਨੂੰ ਕੋਈ ਪੁੱਛੇ: ਸਾਡੇ ਪੁਰਖਿਆਂ ਵੱਲੋਂ ਪਹਿਨਿਆ ਗਿਆ ਪਹਿਲਾ ਕਪੜਾ ਕਿਹੜਾ ਸੀ? ਤੂੰ ਜਵਾਬ ਦੇ ਸਕਦਾ ਹੈਂ: ਇਹ ਇੱਕ ਫ਼ਰਦਾਰ ਖੱਲ ਦਾ) ਚੋਲਾ ਸੀ। ਇਹ ਫ਼ਰਦਾਰ ਖੱਲ ਦਾ ਚੋਲਾ ਕਿਸ ਨੇ ਬਣਾਇਆ ਸੀ? ਤਾਂ ਤੂੰ ਜਵਾਬ ਦੇ ਸਕਦਾ ਹੈਂ: ਇਹ ਪਰਮੇਸ਼ੁਰ ਨੇ ਬਣਾਇਆ ਸੀ! ਇੱਥੇ ਇਹੀ ਮੁੱਖ ਮੁੱਦਾ ਹੈ: ਇਹ ਕਪੜਾ ਪਰਮੇਸ਼ੁਰ ਦੁਆਰਾ ਬਣਾਇਆ ਗਿਆ ਸੀ। ਕੀ ਇਹ ਗੱਲ ਵਿਚਾਰ ਕੀਤੇ ਜਾਣ ਦੇ ਯੋਗ ਨਹੀਂ ਹੈ? ਮੇਰੇ ਵਰਣਨ ਨੂੰ ਸੁਣਨ ਤੋਂ ਬਾਅਦ, ਕੀ ਤੁਹਾਡੇ ਮਨਾਂ ਵਿੱਚ ਕੋਈ ਅਕਸ ਉਭਰ ਕੇ ਆਇਆ ਹੈ? ਤੁਹਾਡੇ ਕੋਲ ਘੱਟੋ-ਘੱਟ ਇਸ ਦਾ ਇੱਕ ਕੱਚਾ-ਪੱਕਾ/or ਮੋਟਾ-ਮੋਟਾ ਚਿੱਤਰ ਤਾਂ ਹੋਣਾ ਚਾਹੀਦਾ ਹੈ। ਅੱਜ ਤੁਹਾਨੂੰ ਇਹ ਦੱਸਣ ਦਾ ਉਦੇਸ਼ ਇਹ ਨਹੀਂ ਹੈ ਕਿ ਤੁਸੀਂ ਇਹ ਜਾਣੋ ਕਿ ਮਨੁੱਖ ਦਾ ਪਹਿਲਾ ਕਪੜਾ ਕਿਹੜਾ ਸੀ। ਤਾਂ, ਫਿਰ ਉਦੇਸ਼ ਕੀ ਹੈ? ਮੁੱਦਾ ਫ਼ਰਦਾਰ ਖੱਲ ਦਾ ਚੋਲਾ ਨਹੀਂ, ਪਰ ਇਹ ਹੈ ਕਿ—ਜੋ ਪਰਮੇਸ਼ੁਰ ਨੇ ਇੱਥੇ ਕੀਤਾ ਉਸ ਵਿੱਚ ਉਸ ਦੁਆਰਾ ਪਰਗਟ ਕੀਤੇ ਗਏ—ਉਸ ਦੇ ਸੁਭਾਅ ਅਤੇ ਜੋਉਸ ਦੇ ਕੋਲ ਹੈ ਅਤੇ ਜੋ ਉਹ ਹੈ, ਉਸ ਨੂੰ ਲੋਕ ਕਿਵੇਂ ਜਾਣਨ।

“ਤਾਂ ਯਹੋਵਾਹ ਪਰਮੇਸ਼ੁਰ ਨੇ ਆਦਮੀ ਤੇ ਉਹ ਦੀ ਤੀਵੀਂ ਲਈ ਚਮੜੇ ਦੇ ਚੋਲੇ ਬਣਾਕੇ ਉਨ੍ਹਾਂ ਨੂੰ ਪਵਾਏ।” ਇਸ ਦ੍ਰਿਸ਼ ਵਿੱਚ ਅਸੀਂ ਪਰਮੇਸ਼ੁਰ ਨੂੰ ਕਿਸ ਕਿਸਮ ਦੀ ਭੂਮਿਕਾ ਨਿਭਾਉਂਦੇ ਹੋਏ ਦੇਖਦੇ ਹਾਂ ਜਦੋਂ ਉਹ ਆਦਮ ਅਤੇ ਹੱਵਾਹ ਦੇ ਨਾਲ ਹੈ? ਸਿਰਫ਼ ਦੋ ਮਨੁੱਖਾਂ ਦੇ ਨਾਲ ਇਸ ਸੰਸਾਰ ਵਿੱਚ, ਪਰਮੇਸ਼ੁਰ ਆਪਣੇ ਆਪ ਨੂੰ ਕਿਸ ਤਰੀਕੇ ਨਾਲ ਪਰਗਟ ਕਰਦਾ ਹੈ? ਕੀ ਉਹ ਆਪਣੇ ਆਪ ਨੂੰ ਪਰਮੇਸ਼ੁਰ ਦੀ ਭੂਮਿਕਾ ਵਿੱਚ ਪਰਗਟ ਕਰਦਾ ਹੈ? ਹਾਂਗਕਾਂਗ ਦੇ ਭਰਾਵੋ ਅਤੇ ਭੈਣੋ, ਕਿਰਪਾ ਕਰਕੇ ਜਵਾਬ ਦਿਓ। (ਇੱਕ ਮਾਤਾ-ਪਿਤਾ ਦੀ ਭੂਮਿਕਾ ਵਿੱਚ।) ਦੱਖਣੀ ਕੋਰੀਆ ਦੇ ਭਰਾਵੋ ਅਤੇ ਭੈਣੋ, ਤੁਸੀਂ ਕੀ ਸੋਚਦੇ ਹੋ ਕਿ ਪਰਮੇਸ਼ੁਰ ਕਿਸ ਭੂਮਿਕਾ ਵਿੱਚ ਪਰਗਟ ਹੁੰਦਾ ਹੈ? (ਪਰਿਵਾਰ ਦੇ ਮੁਖੀ ਦੇ ਰੂਪ ਵਿੱਚ।) ਤਾਈਵਾਨ ਦੇ ਭਰਾਵੋ ਅਤੇ ਭੈਣੋ, ਤੁਸੀਂ ਕੀ ਸੋਚਦੇ ਹੋ? (ਆਦਮ ਅਤੇ ਹੱਵਾਹ ਦੇ ਪਰਿਵਾਰ ਵਿੱਚ ਕਿਸੇ ਵਿਅਕਤੀ ਦੀ ਭੂਮਿਕਾ, ਪਰਿਵਾਰ ਦੇ ਇੱਕ ਜੀਅ ਦੀ ਭੂਮਿਕਾ।) ਤੁਹਾਡੇ ਵਿੱਚੋਂ ਕੁਝ ਸੋਚਦੇ ਹਨ ਕਿ ਪਰਮੇਸ਼ੁਰ ਆਦਮ ਅਤੇ ਹੱਵਾਹ ਦੇ ਪਰਿਵਾਰ ਦੇ ਜੀਅ ਦੇ ਰੂਪ ਵਿੱਚ ਪਰਗਟ ਹੁੰਦਾ ਹੈ, ਜਦ ਕਿ ਕੁਝ ਕਹਿੰਦੇ ਹਨ ਕਿ ਪਰਮੇਸ਼ੁਰ ਪਰਿਵਾਰ ਦੇ ਮੁਖੀ ਵਜੋਂ ਪਰਗਟ ਹੁੰਦਾ ਹੈ ਅਤੇ ਦੂਜੇ ਕਹਿੰਦੇ ਹਨ ਉਹ ਮਾਤਾ-ਪਿਤਾ ਦੇ ਰੂਪ ਵਿੱਚ ਹੈ। ਇਨ੍ਹਾਂ ਵਿੱਚੋਂ ਸਾਰੇ ਬਿਲਕੁਲ ਢੁਕਵੇਂ ਹਨ। ਪਰ ਕੀ ਤੁਹਾਨੂੰ ਪਤਾ ਹੈ ਕਿ ਮੈਂ ਕਿਸ ਵੱਲ ਇਸ਼ਾਰਾ ਕਰ ਰਿਹਾ ਹਾਂ? ਪਰਮੇਸ਼ੁਰ ਨੇ ਇਨ੍ਹਾਂ ਦੋ ਮਨੁੱਖਾਂ ਦੀ ਸਿਰਜਣਾ ਕੀਤੀ ਅਤੇ ਉਨ੍ਹਾਂ ਨਾਲ ਆਪਣੇ ਸਾਥੀਆਂ ਵਰਗਾ ਵਰਤਾਉ ਕੀਤਾ। ਉਨ੍ਹਾਂ ਦੇ ਇੱਕਮਾਤਰ ਪਰਿਵਾਰ ਦੀ ਤਰ੍ਹਾਂ, ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਜੀਵਨ ਅਤੇ ਉਨ੍ਹਾਂ ਦੇ ਭੋਜਨ, ਕਪੜਿਆਂ ਅਤੇ ਆਸਰੇ ਸੰਬੰਧੀ ਜ਼ਰੂਰਤਾਂ ਦਾ ਖਿਆਲ ਰੱਖਿਆ। ਇੱਥੇ, ਪਰਮੇਸ਼ੁਰ ਆਦਮ ਅਤੇ ਹੱਵਾਹ ਦੇ ਮਾਤਾ-ਪਿਤਾ ਦੇ ਰੂਪ ਵਿੱਚ ਪਰਗਟ ਹੁੰਦਾ ਹੈ। ਜਦੋਂ ਪਰਮੇਸ਼ੁਰ ਇਹ ਕਰਦਾ ਹੈ, ਮਨੁੱਖ ਨਹੀਂ ਦੇਖਦਾ ਕਿ ਪਰਮੇਸ਼ੁਰ ਕਿੰਨਾ ਉੱਚਾ ਹੈ; ਉਹ ਪਰਮੇਸ਼ੁਰ ਦੀ ਸਰਬਉੱਚਤਾ, ਉਸ ਦੇ ਰਹੱਸ, ਅਤੇ ਵਿਸ਼ੇਸ਼ ਰੂਪ ਵਿੱਚ ਉਸ ਦੇ ਕ੍ਰੋਧ ਜਾਂ ਪ੍ਰਤਾਪ ਨੂੰ ਨਹੀਂ ਦੇਖਦਾ ਹੈ। ਜੋ ਕੁਝ ਉਹ ਦੇਖਦਾ ਹੈ ਉਹ ਹੈ ਪਰਮੇਸ਼ੁਰ ਦੀ ਨਿਮਰਤਾ, ਉਸ ਦਾ ਪਿਆਰ, ਮਨੁੱਖ ਲਈ ਉਸ ਦੀ ਚਿੰਤਾ ਅਤੇ ਉਸ ਦੇ ਪ੍ਰਤੀ ਉਸ ਦੀ ਜ਼ਿੰਮੇਦਾਰੀ ਅਤੇ ਦੇਖਭਾਲ ਹੈ। ਉਹ ਰਵੱਈਆ ਅਤੇ ਤਰੀਕਾ ਜਿਸ ਦੇ ਅਨੁਸਾਰ ਪਰਮੇਸ਼ੁਰ ਆਦਮ ਅਤੇ ਹੱਵਾਹ ਦੇ ਨਾਲ ਵਰਤਾਉ ਕਰਦਾ ਹੈ ਉਹ ਉਸੇ ਤਰ੍ਹਾਂ ਹੈ ਜਿਵੇਂ ਮਾਤਾ-ਪਿਤਾ ਆਪਣੇ ਬੱਚਿਆਂ ਲਈ ਚਿੰਤਾ ਕਰਦੇ ਹਨ। ਇਹ ਇਸ ਦੇ ਸਮਾਨ ਵੀ ਹੈ ਕਿ ਕਿਸ ਤਰ੍ਹਾਂ ਮਾਪੇ ਆਪਣੇ ਖੁਦ ਦੇ ਪੁੱਤਰਾਂ ਅਤੇ ਧੀਆਂ ਨਾਲ ਪਿਆਰ ਕਰਦੇ ਹਨ, ਉਨ੍ਹਾਂ ’ਤੇ ਧਿਆਨ ਦਿੰਦੇ ਹਨ, ਉਨ੍ਹਾਂ ਦੀ ਦੇਖਭਾਲ ਕਰਦੇ ਹਨ—ਅਸਲ, ਪ੍ਰਤੱਖ, ਅਤੇ ਸਾਕਾਰ। ਆਪਣੇ ਆਪ ਨੂੰ ਇੱਕ ਉੱਚੇ ਅਤੇ ਸ਼ਕਤੀਸ਼ਾਲੀ ਅਹੁਦੇ ’ਤੇ ਰੱਖਣ ਦੀ ਬਜਾਏ, ਪਰਮੇਸ਼ੁਰ ਨੇ ਖੁਦ ਮਨੁੱਖ ਲਈ ਕਪੜੇ ਬਣਾਉਣ ਲਈ ਚਮੜੇ ਦਾ ਇਸਤੇਮਾਲ ਕੀਤਾ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਇਸ ਰੋਏਂਦਾਰ ਚੋਲੇ ਦੀ ਵਰਤੋਂ ਉਨ੍ਹਾਂ ਦੀ ਸ਼ਰਮ ਨੂੰ ਛੁਪਾਉਣ ਲਈ ਕੀਤੀ ਗਈ ਜਾਂ ਉਨ੍ਹਾਂ ਨੂੰ ਠੰਡ ਤੋਂ ਬਚਾਉਣ ਲਈ। ਜਿਸ ਗੱਲ ਨਾਲ ਫ਼ਰਕ ਪੈਂਦਾ ਹੈ ਉਹ ਇਹ ਹੈ ਕਿ ਮਨੁੱਖ ਦੇ ਸਰੀਰ ਨੂੰ ਢੱਕਣ ਲਈ ਕਪੜੇ ਖੁਦ ਪਰਮੇਸ਼ੁਰ ਦੁਆਰਾ ਉਸ ਦੇ ਆਪਣੇ ਹੱਥਾਂ ਨਾਲ ਬਣਾਏ ਗਏ ਸਨ। ਹੋਂਦ ਵਿੱਚ ਆਏ ਕਪੜਿਆਂ ਬਾਰੇ ਸਰਲਤਾ ਨਾਲ ਸੋਚਣ ਜਾਂ ਕੋਈ ਹੋਰ ਚਮਤਕਾਰੀ ਤਰੀਕਾ ਵਰਤਣ ਦੀ ਬਜਾਏ, ਜਿਵੇਂ ਕਿ ਲੋਕ ਕਲਪਨਾ ਕਰਦੇ ਹਨ ਕਿ ਪਰਮੇਸ਼ੁਰ ਕਰੇਗਾ, ਪਰਮੇਸ਼ੁਰ ਨੇ ਜਾਇਜ਼ ਢੰਗ ਨਾਲ ਕੁਝ ਕੀਤਾ ਜਿਸ ਬਾਰੇ ਮਨੁੱਖ ਨੇ ਸੋਚਿਆ ਹੁੰਦਾ ਕਿ ਪਰਮੇਸ਼ੁਰ ਨਹੀਂ ਕਰੇਗਾ ਅਤੇ ਉਸ ਨੂੰ ਨਹੀਂ ਕਰਨਾ ਚਾਹੀਦਾ। ਇਹ ਇੱਕ ਮਾਮੂਲੀ ਚੀਜ਼ ਲੱਗ ਸਕਦੀ ਹੈ—ਕੁਝ ਲੋਕ ਇੱਥੋਂ ਤਕ ਵੀ ਸੋਚਣਗੇ ਕਿ ਇਹ ਜ਼ਿਕਰ ਕਰਨ ਦੇ ਵੀ ਲਾਇਕ ਨਹੀਂ ਹੈ—ਪਰ ਇਹ ਪਰਮੇਸ਼ੁਰ ਦੇ ਕਿਸੇ ਪੈਰੋਕਾਰ ਨੂੰ ਜੋ ਉਸ ਦੇ ਬਾਰੇ ਅਸਪਸ਼ਟ ਧਾਰਣਾਵਾਂ ਨਾਲ ਭਰਿਆ ਹੋਇਆ ਸੀ ਉਸ ਦੀ ਅਸਲੀਅਤ ਅਤੇ ਮਨੋਹਰਤਾ ਬਾਰੇ ਸੋਝੀ ਪ੍ਰਾਪਤ ਕਰਨ, ਅਤੇ ਉਸ ਦੀ ਵਫ਼ਾਦਾਰੀ ਅਤੇ ਨਿਮਰਤਾ ਨੂੰ ਦੇਖਣ ਦੀ ਆਗਿਆ ਦਿੰਦੀ ਹੈ। ਇਹ ਬੇਹੱਦ ਘਮੰਡੀ ਲੋਕਾਂ ਨੂੰ, ਜੋ ਇਹ ਸੋਚਦੇ ਹਨ ਕਿ ਉਹ ਉੱਚੇ ਅਤੇ ਸ਼ਕਤੀਸ਼ਾਲੀ ਹਨ, ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਨਿਮਰਤਾ ਦੇ ਸਾਹਮਣੇ ਸ਼ਰਮ ਨਾਲ ਆਪਣੇ ਹੰਕਾਰੀ ਸਿਰ ਝੁਕਾਉਣ ਲਈ ਮਜਬੂਰ ਕਰਦੀ ਹੈ। ਇੱਥੇ, ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਨਿਮਰਤਾ ਲੋਕਾਂ ਨੂੰ ਇਹ ਦੇਖਣ ਲਈ ਹੋਰ ਜ਼ਿਆਦਾ ਯੋਗ ਬਣਾਉਂਦੀ ਹੈ ਕਿ ਪਰਮੇਸ਼ੁਰ ਕਿੰਨਾ ਪਿਆਰਾ ਹੈ। ਇਸ ਦੇ ਉਲਟ, ਲੋਕਾਂ ਦੇ ਦਿਲਾਂ ਵਿਚਲਾ “ਅਸੀਮ” ਪਰਮੇਸ਼ੁਰ, “ਪਿਆਰਾ” ਪਰਮੇਸ਼ੁਰ ਅਤੇ “ਸਰਬਸ਼ਕਤੀਮਾਨ” ਪਰਮੇਸ਼ੁਰ ਕਿੰਨਾ ਮਾਮੂਲੀ ਅਤੇ ਬਦਸੂਰਤ ਬਣ ਗਿਆ ਹੈ, ਅਤੇ ਹਲਕੇ ਜਿਹੇ ਸਪਰਸ਼ ਨਾਲ ਹੀ ਚੂਰ-ਚੂਰ ਹੋ ਜਾਂਦਾ ਹੈ। ਜਦੋਂ ਤੂੰ ਇਸ ਵਚਨ ਨੂੰ ਦੇਖਦਾ ਹੈਂ ਅਤੇ ਇਹ ਕਹਾਣੀ ਸੁਣਦਾ ਹੈਂ, ਤਾਂ ਕੀ ਤੂੰ ਪਰਮੇਸ਼ੁਰ ਨੂੰ ਨੀਵਾਂ ਸਮਝਦਾ ਹੈਂ ਕਿਉਂਕਿ ਉਸ ਨੇ ਅਜਿਹਾ ਕੰਮ ਕੀਤਾ ਸੀ? ਸ਼ਾਇਦ ਕੁਝ ਲੋਕ ਅਜਿਹਾ ਸੋਚਣ, ਪਰ ਦੂਜਿਆਂ ਦਾ ਜਵਾਬ ਉਲਟ ਹੋਏਗਾ। ਉਹ ਸੋਚਣਗੇ ਕਿ ਪਰਮੇਸ਼ੁਰ ਅਸਲ ਅਤੇ ਪਿਆਰਾ ਹੈ, ਅਤੇ ਇਹ ਬਿਲਕੁਲ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਪਿਆਰਾਪਣ ਹੀ ਹੈ ਜੋ ਉਨ੍ਹਾਂ ਨੂੰ ਪ੍ਰਭਾਵਤ ਕਰਦਾ ਹੈ। ਜਿੰਨਾ ਜ਼ਿਆਦਾ ਉਹ ਪਰਮੇਸ਼ੁਰ ਦਾ ਅਸਲ ਪਹਿਲੂ ਦੇਖਦੇ ਹਨ, ਉੰਨਾ ਹੀ ਵੱਧ ਉਹ ਪਰਮੇਸ਼ੁਰ ਦੇ ਪਿਆਰ ਦੀ ਸੱਚੀ ਹੋਂਦ ਦੀ, ਆਪਣੇ ਦਿਲ ਵਿੱਚ ਪਰਮੇਸ਼ੁਰ ਦੇ ਮਹੱਤਵ ਦੀ, ਅਤੇ ਇਸ ਗੱਲ ਦੀ ਪ੍ਰਸ਼ੰਸਾ ਕਰ ਸਕਦੇ ਹਨ ਕਿ ਉਹ ਕਿਸ ਤਰ੍ਹਾਂ ਹਰ ਘੜੀ ਉਨ੍ਹਾਂ ਦੇ ਨਾਲ ਖੜ੍ਹਾ ਹੁੰਦਾ ਹੈ।

ਹੁਣ, ਆਓ ਆਪਣੀ ਚਰਚਾ ਨੂੰ ਵਾਪਸ ਵਰਤਮਾਨ ਨਾਲ ਜੋੜੀਏ। ਜੇ ਪਰਮੇਸ਼ੁਰ ਉਨ੍ਹਾਂ ਲੋਕਾਂ ਲਈ ਇਹ ਵੱਖ-ਵੱਖ ਛੋਟੀਆਂ-ਛੋਟੀਆਂ ਚੀਜ਼ਾਂ ਕਰ ਸਕਦਾ ਸੀ ਜਿਨ੍ਹਾਂ ਦੀ ਸਿਰਜਣਾ ਉਸ ਨੇ ਬਿਲਕੁਲ ਅਰੰਭ ਵਿੱਚ ਕੀਤੀ ਸੀ, ਇੱਥੋਂ ਤਕ ਕਿ ਅਜਿਹੀਆਂ ਚੀਜ਼ਾਂ ਵੀ ਜਿਨ੍ਹਾਂ ਦੇ ਬਾਰੇ ਲੋਕਾਂ ਨੇ ਕਦੇ ਸੋਚਣ ਜਾਂ ਉਮੀਦ ਕਰਨ ਦੀ ਵੀ ਹਿੰਮਤ ਨਹੀਂ ਕੀਤੀ ਹੋਣੀ, ਤਾਂ ਕੀ ਪਰਮੇਸ਼ੁਰ ਅੱਜ ਦੇ ਲੋਕਾਂ ਲਈ ਅਜਿਹੀਆਂ ਚੀਜ਼ਾਂ ਕਰ ਸਕਦਾ ਹੈ? ਕੁਝ ਕਹਿੰਦੇ ਹਨ, “ਹਾਂ!” ਅਜਿਹਾ ਕਿਉਂ ਹੈ? ਕਿਉਂਕਿ ਪਰਮੇਸ਼ੁਰ ਦਾ ਸਾਰ ਝੂਠਾ ਨਹੀਂ ਹੈ, ਅਤੇ ਉਸ ਦੀ ਮਨੋਹਰਤਾ ਝੂਠੀ ਨਹੀਂ ਹੈ। ਪਰਮੇਸ਼ੁਰ ਦਾ ਸਾਰ ਸੱਚਮੁੱਚ ਮੌਜੂਦ ਹੈ ਅਤੇ ਇਹ ਅਜਿਹੀ ਚੀਜ਼ ਨਹੀਂ ਹੈ ਜਿਸ ਵਿੱਚ ਦੂਜਿਆਂ ਦੁਆਰਾ ਕੁਝ ਜੋੜਿਆ ਗਿਆ ਹੈ, ਅਤੇ ਨਿਸ਼ਚਿਤ ਰੂਪ ਵਿੱਚ ਅਜਿਹੀ ਚੀਜ਼ ਨਹੀਂ ਹੈ ਜੋ ਸਮੇਂ, ਸਥਾਨ ਅਤੇ ਯੁਗਾਂ ਵਿੱਚ ਤਬਦੀਲੀ ਦੇ ਨਾਲ ਬਦਲਦੀ ਜਾਂਦੀ ਹੈ। ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਮਨੋਹਰਤਾ ਨੂੰ ਅਸਲ ਵਿੱਚ ਕੁਝ ਅਜਿਹਾ ਕਰਨ ਰਾਹੀਂ ਸਾਹਮਣੇ ਲਿਆਂਦਾ ਜਾ ਸਕਦਾ ਹੈ ਜਿਸ ਬਾਰੇ ਲੋਕ ਸੋਚਦੇ ਹਨ ਕਿ ਸਧਾਰਣ ਅਤੇ ਮਾਮੂਲੀ ਹੈ—ਕੋਈ ਇੰਨੀ ਮਾਮੂਲੀ ਜਿਹੀ ਚੀਜ਼ ਜਿਸ ਬਾਰੇ ਲੋਕ ਸੋਚ ਤਕ ਨਾ ਸਕਣ ਕਿ ਉਹ ਕਦੇ ਇਸ ਨੂੰ ਕਰੇਗਾ। ਪਰਮੇਸ਼ੁਰ ਢੋਂਗੀ ਨਹੀਂ ਹੈ। ਉਸ ਦੇ ਸੁਭਾਅ ਅਤੇ ਸਾਰ ਵਿੱਚ ਕੋਈ ਅਤਿਕਥਨੀ, ਭੇਸ, ਮਾਣ, ਜਾਂ ਘਮੰਡ ਨਹੀਂ ਹੈ। ਉਹ ਕਦੇ ਡੀਂਗ ਨਹੀਂ ਮਾਰਦਾ, ਸਗੋਂ ਇਸ ਦੀ ਬਜਾਏ ਉਹ ਪਿਆਰ ਕਰਦਾ ਹੈ, ਚਿੰਤਾ ਕਰਦਾ ਹੈ, ਧਿਆਨ ਦਿੰਦਾ ਹੈ, ਅਤੇ ਵਫ਼ਾਦਾਰੀ ਅਤੇ ਈਮਾਨਦਾਰੀ ਨਾਲ ਉਸ ਦੁਆਰਾ ਸਿਰਜੇ ਗਏ ਮਨੁੱਖਾਂ ਦੀ ਅਗਵਾਈ ਕਰਦਾ ਹੈ। ਇਸ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਪਰਮੇਸ਼ੁਰ ਜੋ ਕਰਦਾ ਹੈ ਲੋਕ ਉਸ ਦੀ ਕਿੰਨੀ ਥੋੜ੍ਹੀ ਪ੍ਰਸ਼ੰਸਾ ਕਰ ਸਕਦੇ ਹਨ, ਅਤੇ ਅਹਿਸਾਸ ਕਰ ਸਕਦੇ ਹਨ, ਜਾਂ ਦੇਖ ਸਕਦੇ ਹਨ, ਕਿਉਂਕਿ ਪਰਮੇਸ਼ੁਰ ਨਿਸ਼ਚਿਤ ਤੌਰ ’ਤੇ ਇਨ੍ਹਾਂ ਨੂੰ ਕਰ ਰਿਹਾ ਹੈ। ਕੀ ਇਹ ਜਾਣਨਾ ਕਿ ਪਰਮੇਸ਼ੁਰ ਕੋਲ ਅਜਿਹਾ ਸਾਰ ਹੈ ਜੋ ਉਸ ਦੇ ਲਈ ਲੋਕਾਂ ਦੇ ਪਿਆਰ ਨੂੰ ਪ੍ਰਭਾਵਤ ਕਰੇਗਾ? ਕੀ ਇਹ ਪਰਮੇਸ਼ੁਰ ਦੇ ਬਾਰੇ ਉਨ੍ਹਾਂ ਦੇ ਡਰ ਨੂੰ ਪ੍ਰਭਾਵਤ ਕਰੇਗਾ? ਮੈਂ ਉਮੀਦ ਕਰਦਾ ਹਾਂ ਕਿ ਜਦੋਂ ਤੂੰ ਪਰਮੇਸ਼ੁਰ ਦੇ ਅਸਲ ਪਹਿਲੂ ਨੂੰ ਸਮਝ ਜਾਏਂਗਾ, ਤੂੰ ਉਸ ਦੇ ਹੋਰ ਵੀ ਨੇੜੇ ਹੋ ਜਾਏਂਗਾ ਅਤੇ ਮਨੁੱਖਜਾਤੀ ਲਈ ਉਸ ਦੇ ਪਿਆਰ ਅਤੇ ਦੇਖਭਾਲ ਦੀ ਸੱਚਮੁੱਚ ਹੋਰ ਵੀ ਪ੍ਰਸ਼ੰਸਾ ਕਰਨ ਦੇ ਯੋਗ ਹੋ ਜਾਏਂਗਾ, ਇਸ ਦੇ ਨਾਲ ਤੂੰ ਆਪਣਾ ਦਿਲ ਪਰਮੇਸ਼ੁਰ ਨੂੰ ਦੇਣ ਦੇ ਯੋਗ ਹੋਏਂਗਾ ਅਤੇ ਉਸ ਦੇ ਬਾਰੇ ਵਿੱਚ ਸੰਦੇਹ ਅਤੇ ਸ਼ੰਕਿਆਂ ਤੋਂ ਮੁਕਤ ਹੋ ਜਾਏਂਗਾ। ਪਰਮੇਸ਼ੁਰ ਮਨੁੱਖ ਲਈ ਸਭ ਕੁਝ ਚੁੱਪਚਾਪ ਕਰ ਰਿਹਾ ਹੈ, ਉਹ ਇਹ ਸਭ ਆਪਣੀ ਈਮਾਨਦਾਰੀ, ਵਫ਼ਾਦਾਰੀ, ਅਤੇ ਪਿਆਰ ਰਾਹੀਂ ਖਾਮੋਸ਼ੀ ਨਾਲ ਕਰ ਰਿਹਾ ਹੈ। ਪਰ ਉਹ ਜੋ ਵੀ ਕਰਦਾ ਹੈ ਉਸ ਨੂੰ ਉਸ ਦੇ ਬਾਰੇ ਕਦੇ ਕੋਈ ਸ਼ੰਕਾ ਜਾਂ ਅਫ਼ਸੋਸ ਨਹੀਂ ਹੁੰਦਾ, ਨਾ ਹੀ ਉਸ ਨੂੰ ਕਦੇ ਜ਼ਰੂਰਤ ਹੁੰਦੀ ਹੈ ਕਿ ਕੋਈ ਉਸ ਨੂੰ ਕਿਸੇ ਵੀ ਕੰਮ ਬਦਲੇ ਕੁਝ ਦੇਵੇ ਜਾਂ ਨਾ ਹੀ ਉਸ ਦੇ ਕਦੇ ਮਨੁੱਖਜਾਤੀ ਤੋਂ ਕੋਈ ਚੀਜ਼ ਪ੍ਰਾਪਤ ਕਰਨ ਦੇ ਇਰਾਦੇ ਹਨ। ਉਹ ਸਭ ਕੁਝ ਜੋ ਉਸ ਨੇ ਹਮੇਸ਼ਾਂ ਕੀਤਾ ਹੈ ਉਸ ਦਾ ਇੱਕਮਾਤਰ ਉਦੇਸ਼ ਇਹ ਹੈ ਕਿ ਉਹ ਮਨੁੱਖਜਾਤੀ ਦੀ ਸੱਚੀ ਨਿਹਚਾ ਅਤੇ ਪਿਆਰ ਪ੍ਰਾਪਤ ਕਰ ਸਕੇ। ਅਤੇ ਇਸ ਦੇ ਨਾਲ ਹੀ, ਮੈਂ ਇੱਥੇ ਆਪਣੇ ਪਹਿਲੇ ਵਿਸ਼ੇ ਨੂੰ ਖਤਮ ਕਰਾਂਗਾ।

ਕੀ ਇਨ੍ਹਾਂ ਚਰਚਾਵਾਂ ਨੇ ਤੁਹਾਡੀ ਸਹਾਇਤਾ ਕੀਤੀ ਹੈ? ਇਹ ਕਿੰਨੀਆਂ ਮਦਦਗਾਰ ਰਹੀਆਂ ਹਨ? (ਸਾਨੂੰ ਪਰਮੇਸ਼ੁਰ ਦੇ ਪਿਆਰ ਦੀ ਹੋਰ ਜ਼ਿਆਦਾ ਸਮਝ ਅਤੇ ਗਿਆਨ ਹੈ।) (ਸੰਗਤੀ ਦਾ ਇਹ ਤਰੀਕਾ ਭਵਿੱਖ ਵਿੱਚ ਸਾਡੀ ਸਹਾਇਤਾ ਕਰ ਸਕਦਾ ਹੈ ਕਿ ਅਸੀਂ ਪਰਮੇਸ਼ੁਰ ਦੇ ਵਚਨ ਦੀ ਬਿਹਤਰ ਢੰਗ ਨਾਲ ਸ਼ਲਾਘਾ ਕਰੀਏ, ਕਿ ਉਸ ਦੁਆਰਾ ਕਹੇ ਜਾਣ ਵਾਲੇ ਵਚਨਾਂ ਸਮੇਂ ਉਸ ਨੇ ਜੋ ਗੱਲਾਂ ਕਹੀਆਂ ਸਨ ਉਨ੍ਹਾਂ ਪਿੱਛੇ ਉਸ ਦੀਆਂ ਭਾਵਨਾਵਾਂ ਅਤੇ ਅਰਥਾਂ ਨੂੰ ਸਮਝੀਏ, ਅਤੇ ਜੋ ਕੁਝ ਉਸ ਨੇ ਉਸ ਸਮੇਂ ਮਹਿਸੂਸ ਕੀਤਾ ਸੀ, ਉਸ ਦਾ ਅਹਿਸਾਸ ਕਰੀਏ।) ਕੀ ਤੁਹਾਡੇ ਵਿੱਚੋਂ ਕੋਈ ਇਨ੍ਹਾਂ ਵਚਨਾਂ ਨੂੰ ਪੜ੍ਹਨ ਤੋਂ ਬਾਅਦ ਪਰਮੇਸ਼ੁਰ ਦੀ ਅਸਲ ਹੋਂਦ ਬਾਰੇ ਹੋਰ ਵੀ ਜ਼ਿਆਦਾ ਜਾਣਕਾਰ ਹੋਇਆ ਹੈ? ਕੀ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਪਰਮੇਸ਼ੁਰ ਦੀ ਹੋਂਦ ਹੁਣ ਹੋਰ ਖੋਖਲੀ ਜਾਂ ਖਿਆਲੀ ਨਹੀਂ ਹੈ? ਜਦੋਂ ਇੱਕ ਵਾਰ ਤੁਹਾਨੂੰ ਇਹ ਅਹਿਸਾਸ ਹੋ ਗਿਆ, ਕੀ ਤੁਸੀਂ ਮਹਿਸੂਸ ਕਰ ਸਕਦੇ ਹੋ ਕਿ ਪਰਮੇਸ਼ੁਰ ਬਿਲਕੁਲ ਤੁਹਾਡੇ ਕੋਲ ਹੈ? ਸ਼ਾਇਦ ਇਹ ਅਹਿਸਾਸ ਠੀਕ ਇਸ ਸਮੇਂ ਸਪਸ਼ਟ ਨਾ ਹੋਵੇ ਜਾਂ ਹੋ ਸਕਦਾ ਹੈ ਕਿ ਤੁਸੀਂ ਇਸ ਨੂੰ ਹੁਣ ਤਕ ਮਹਿਸੂਸ ਕਰਨ ਦੇ ਯੋਗ ਨਹੀਂ ਹੋ। ਪਰ ਇੱਕ ਦਿਨ, ਜਦੋਂ ਤੁਹਾਡੇ ਕੋਲ ਆਪਣੇ ਦਿਲ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਦੇ ਸੰਬੰਧ ਵਿੱਚ ਸੱਚਮੁੱਚ ਡੂੰਘੀ ਪ੍ਰਸ਼ੰਸਾ ਅਤੇ ਅਸਲ ਗਿਆਨ ਹੋਏਗਾ, ਤਾਂ ਤੁਸੀਂ ਮਹਿਸੂਸ ਕਰੋਗੇ ਕਿ ਪਰਮੇਸ਼ੁਰ ਬਿਲਕੁਲ ਤੁਹਾਡੇ ਨਾਲ ਹੈ—ਬਸ ਗੱਲ ਇੰਨੀ ਹੈ ਕਿ ਤੁਸੀਂ ਕਦੇ ਸੱਚੇ ਮਨੋਂ ਪਰਮੇਸ਼ੁਰ ਨੂੰ ਆਪਣੇ ਦਿਲ ਵਿੱਚ ਪ੍ਰਵਾਨ ਹੀ ਨਹੀਂ ਕੀਤਾ ਸੀ। ਅਤੇ ਇਹੀ ਸੱਚ ਹੈ!

ਸੰਗਤੀ ਦੇ ਇਸ ਤਰੀਕੇ ਬਾਰੇ ਤੁਸੀਂ ਕੀ ਸੋਚਦੇ ਹੋ? ਕੀ ਤੁਸੀਂ ਇਸ ਨੂੰ ਸਮਝ ਸਕੇ? ਕੀ ਤੁਸੀਂ ਸੋਚਦੇ ਹੋ ਕਿ ਪਰਮੇਸ਼ੁਰ ਦੇ ਕੰਮ ਅਤੇ ਪਰਮੇਸ਼ੁਰ ਦੇ ਸੁਭਾਅ ਦੇ ਵਿਸ਼ੇ ਵਿੱਚ ਅਜਿਹੀ ਸੰਗਤੀ ਬਹੁਤ ਬੋਝਲ ਹੈ? ਤੁਸੀਂ ਕੀ ਮਹਿਸੂਸ ਕਰਦੇ ਹੋ? (ਬਹੁਤ ਵਧੀਆ, ਉਤਸ਼ਾਹਤ।) ਕਿਸ ਚੀਜ਼ ਨੇ ਤੁਹਾਨੂੰ ਚੰਗਾ ਮਹਿਸੂਸ ਕਰਾਇਆ? ਤੁਸੀਂ ਉਤਸ਼ਾਹਤ ਕਿਉਂ ਸੀ?(ਇਹ ਅਦਨ ਦੇ ਬਾਗ਼ ਵਿੱਚ ਪਰਤਣ ਅਤੇ ਪਰਮੇਸ਼ੁਰ ਦੇ ਕੋਲ ਵਾਪਸ ਜਾਣ ਵਰਗਾ ਸੀ।) “ਪਰਮੇਸ਼ੁਰ ਦਾ ਸੁਭਾਅ” ਅਸਲ ਵਿੱਚ ਲੋਕਾਂ ਲਈ ਬਿਲਕੁਲ ਅਣਜਾਣ ਵਿਸ਼ਾ ਹੈ, ਕਿਉਂਕਿ ਜੋ ਤੂੰ ਆਮ ਤੌਰ ’ਤੇ ਕਲਪਨਾ ਕਰਦਾ ਹੈਂ, ਅਤੇ ਜੋ ਤੂੰ ਕਿਤਾਬਾਂ ਵਿੱਚ ਪੜ੍ਹਦਾ ਜਾਂ ਸੰਗਤੀਆਂ ਵਿੱਚ ਸੁਣਦਾ ਹੈਂ, ਉਹ ਤੈਨੂੰ ਹਮੇਸ਼ਾਂ ਇੱਕ ਨੇਤਰਹੀਣ ਵਿਅਕਤੀ ਵਾਂਗ ਇੱਕ ਹਾਥੀ ਨੂੰ ਛੂਹਣ ਵਰਗਾ ਅਹਿਸਾਸ ਕਰਾਉਂਦਾ ਹੈ—ਤੂੰ ਬਸ ਆਪਣੇ ਹੱਥਾਂ ਨਾਲ ਆਲੇ-ਦੁਆਲੇ ਦੀਆਂ ਚੀਜ਼ਾਂ ਨੂੰ ਮਹਿਸੂਸ ਕਰਦਾ ਹੈਂ, ਪਰ ਤੂੰ ਮਨ ਤੋਂ ਕੁਝ ਵੀ ਨਹੀਂ ਦੇਖ ਸਕਦਾ ਹੈਂ। ਅੰਨ੍ਹੇਵਾਹ ਟਟੋਲਣ ਨਾਲ ਤੈਨੂੰ ਪਰਮੇਸ਼ੁਰ ਦੀ ਕੱਚੀ-ਪੱਕੀ ਸਮਝ ਤਕ ਨਹੀਂ ਮਿਲੇਗੀ, ਉਸ ਬਾਰੇ ਸਪਸ਼ਟ ਧਾਰਣਾ ਹੋਣਾ ਤਾਂ ਦੂਰ ਦੀ ਗੱਲ ਰਹੀ; ਇਹ ਬਸ ਤੇਰੀ ਕਲਪਨਾ ਨੂੰ ਹੋਰ ਜ਼ਿਆਦਾ ਉਕਸਾਉਂਦਾ ਹੈ, ਤੈਨੂੰ ਠੀਕ-ਠੀਕ ਇਹ ਅਰਥ ਦੱਸਣ ਤੋਂ ਰੋਕਦਾ ਹੈ ਕਿ ਪਰਮੇਸ਼ੁਰ ਦਾ ਸੁਭਾਅ ਅਤੇ ਸਾਰ ਕੀ ਹੈ, ਅਤੇ ਤੇਰੀ ਕਲਪਨਾ ਤੋਂ ਪੈਦਾ ਹੋਈਆਂ ਅਨਿਸ਼ਚਿਤਤਾਵਾਂ ਤੇਰੇ ਦਿਲ ਨੂੰ ਸਦਾ ਲਈ ਸ਼ੰਕਿਆਂ ਨਾਲ ਭਰ ਦੇਣਗੀਆਂ। ਜਦੋਂ ਤੂੰ ਕਿਸੇ ਚੀਜ਼ ਬਾਰੇ ਨਿਸ਼ਚਿਤ ਨਹੀਂ ਹੁੰਦਾ ਪਰ ਫਿਰ ਵੀ ਇਸ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਦਾ ਹੈਂ, ਤਾਂ ਤੇਰੇ ਦਿਲ ਵਿੱਚ ਹਮੇਸ਼ਾਂ ਵਿਰੋਧ ਅਤੇ ਸੰਘਰਸ਼ ਹੋਣਗੇ, ਅਤੇ ਇੱਥੋਂ ਤਕ ਕਿ ਪਰੇਸ਼ਾਨੀ ਦੇ ਅਹਿਸਾਸ ਵੀ ਹੋਵੇਗਾ, ਜਿਸ ਕਰਕੇ ਤੂੰ ਡੌਰ-ਭੌਰ ਅਤੇ ਉਲਝਿਆ ਹੋਇਆ ਮਹਿਸੂਸ ਕਰੇਂਗਾ। ਕੀ ਇਹ ਇੱਕ ਬੇਹੱਦ ਦੁਖਦਾਈ ਗੱਲ ਨਹੀਂ ਹੈ ਕਿ ਤੂੰ ਪਰਮੇਸ਼ੁਰ ਨੂੰ ਖੋਜਣਾ ਚਾਹੁੰਦਾ ਹੈਂ, ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈਂ ਅਤੇ ਉਸ ਨੂੰ ਸਾਫ਼-ਸਾਫ਼ ਦੇਖਣਾ ਚਾਹੁੰਦਾ ਹੈ, ਪਰ ਇੰਝ ਜਾਪਦਾ ਹੈ ਕਿ ਕਦੇ ਜਵਾਬ ਨਹੀਂ ਲੱਭ ਸਕਿਆ? ਬੇਸ਼ੱਕ, ਇਨ੍ਹਾਂ ਵਚਨਾਂ ਦਾ ਨਿਸ਼ਾਨਾ ਸਿਰਫ਼ ਉਹ ਲੋਕ ਹਨ ਜੋ ਭੈਅਭੀਤ ਹੋ ਕੇ ਪਰਮੇਸ਼ੁਰ ਲਈ ਸ਼ਰਧਾ ਰੱਖਣ ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਲਈ ਖੋਜ ਕਰਨ ਦੀ ਇੱਛਾ ਰੱਖਦੇ ਹਨ। ਕਿਉਂਕਿ ਅਜਿਹੇ ਲੋਕ ਜੋ ਅਜਿਹੀਆਂ ਗੱਲਾਂ ਵੱਲ ਧਿਆਨ ਦਿੰਦੇ ਹੀ ਨਹੀਂ ਹਨ, ਇਸ ਨਾਲ ਅਸਲ ਵਿੱਚ ਕੋਈ ਫ਼ਰਕ ਨਹੀਂ ਪੈਂਦਾ, ਕਿਉਂਕਿ ਉਹ ਸਭ ਤੋਂ ਵੱਧ ਇਸ ਗੱਲ ਦੀ ਆਸ ਕਰਦੇ ਹਨ ਕਿ ਪਰਮੇਸ਼ੁਰ ਦੀ ਅਸਲੀਅਤ ਅਤੇ ਹੋਂਦ ਸਿਰਫ਼ ਇੱਕ ਦੰਦਕਥਾ ਜਾਂ ਕਲਪਨਾ ਹੈ, ਇਸ ਲਈ ਉਹ ਜੋ ਕੁਝ ਵੀ ਚਾਹੁੰਦੇ ਹਨ ਕਰ ਸਕਦੇ ਹਨ, ਇਸ ਲਈ ਉਹ ਸਭ ਤੋਂ ਮਹਾਨ ਅਤੇ ਮਹੱਤਵਪੂਰਣ ਹੋ ਸਕਦੇ ਹਨ, ਇਸ ਲਈ ਉਹ ਸਿੱਟਿਆਂ ਦੀ ਪਰਵਾਹ ਕੀਤੇ ਬਿਨਾਂ ਬੁਰੇ ਕੰਮ ਕਰ ਸਕਦੇ ਹਨ, ਇਸ ਲਈ ਉਨ੍ਹਾਂ ਨੂੰ ਸਜ਼ਾ ਦਾ ਸਾਹਮਣਾ ਨਹੀਂ ਕਰਨਾ ਪਏਗਾ ਜਾਂ ਕੋਈ ਜ਼ਿੰਮੇਵਾਰੀ ਨਹੀਂ ਉਠਾਉਣੀ ਪਏਗੀ, ਇੱਥੋਂ ਤਕ ਕਿ ਜਿਸ ਨਾਲ ਉਹ ਚੀਜ਼ਾਂ ਵੀ ਉਨ੍ਹਾਂ ’ਤੇ ਲਾਗੂ ਨਹੀਂ ਹੋਣਗੀਆਂ ਜਿਹੜੀਆਂ ਪਰਮੇਸ਼ੁਰ ਕੁਧਰਮੀਆਂ ਬਾਰੇ ਕਹਿੰਦਾ ਹੈ। ਇਹ ਲੋਕ ਪਰਮੇਸ਼ੁਰ ਦੇ ਸੁਭਾਅ ਨੂੰ ਸਮਝਣ ਦੇ ਇੱਛੁਕ ਨਹੀਂ ਹਨ। ਉਹ ਪਰਮੇਸ਼ਰ ਅਤੇ ਉਸ ਦੇ ਬਾਰੇ ਵਿੱਚ ਸਭ ਕੁਝ ਜਾਣਨ ਦੀ ਕੋਸ਼ਿਸ਼ ਕਰਦੇ ਕਰਦੇ ਉਕਤਾ ਗਏ ਹਨ ਅਤੇ ਥੱਕ ਗਏ ਹਨ। ਉਹ ਪਸੰਦ ਕਰਨਗੇ ਕਿ ਪਰਮੇਸ਼ੁਰ ਹੋਂਦ ਵਿੱਚ ਨਾ ਹੋਏ। ਇਹ ਲੋਕ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਅਤੇ ਉਨ੍ਹਾਂ ਲੋਕਾਂ ਵਿੱਚੋਂ ਹਨ ਜਿਨ੍ਹਾਂ ਨੂੰ ਮਿਟਾ ਦਿੱਤਾ ਜਾਏਗਾ।

ਇਸ ਤੋਂ ਅੱਗੇ, ਅਸੀਂ ਨੂਹ ਦੀ ਕਹਾਣੀ ਅਤੇ ਇਸ ਬਾਰੇ ਚਰਚਾ ਕਰਾਂਗੇ ਕਿ ਇਹ ਪਰਮੇਸ਼ੁਰ ਦਾ ਕੰਮ, ਪਰਮੇਸ਼ੁਰ ਦਾ ਸੁਭਾਅ, ਅਤੇ ਖੁਦ ਪਰਮੇਸ਼ੁਰ ਦੇ ਵਿਸ਼ੇ ਨਾਲ ਕਿਵੇਂ ਸੰਬੰਧਤ ਹੈ।

ਪਵਿੱਤਰ ਲਿਖਤਾਂ ਦੇ ਇਸ ਭਾਗ ਵਿੱਚ ਤੁਸੀਂ ਪਰਮੇਸ਼ੁਰ ਨੂੰ ਨੂਹ ਨਾਲ ਕੀ ਕਰਦੇ ਹੋਏ ਦੇਖਦੇ ਹੋ? ਸ਼ਾਇਦ ਇੱਥੇ ਬੈਠਾ ਹਰੇਕ ਵਿਅਕਤੀ ਪਵਿੱਤਰ ਲਿਖਤਾਂ ਨੂੰ ਪੜ੍ਹਨ ਕਰਕੇ ਇਸ ਦੇ ਬਾਰੇ ਵਿੱਚ ਕੁਝ ਨਾ ਕੁਝ ਜਾਣਦਾ ਹੈ: ਪਰਮੇਸ਼ੁਰ ਨੇ ਨੂਹ ਤੋਂ ਇੱਕ ਕਿਸ਼ਤੀ ਬਣਵਾਈ, ਫਿਰ ਪਰਮੇਸ਼ੁਰ ਨੇ ਜਲ ਪਰਲੋ ਨਾਲ ਸੰਸਾਰ ਦਾ ਨਾਸ ਕੀਤਾ। ਪਰਮੇਸ਼ੁਰ ਨੇ ਨੂਹ ਤੋਂ ਕਿਸ਼ਤੀ ਇਸ ਕਰਕੇ ਬਣਵਾਈ ਸੀ ਤਾਂ ਜੋ ਉਹ ਉਸ ਦੇ ਪਰਿਵਾਰ ਦੇ ਅੱਠ ਜੀਆਂ ਨੂੰ ਬਚਾ ਸਕੇ, ਜਿਸ ਨਾਲ ਉਹ ਜੀਉਂਦੇ ਰਹਿ ਸਕਣਅਤੇ ਮਨੁੱਖਜਾਤੀ ਦੀ ਅਗਲੀ ਪੀੜ੍ਹੀ ਦੇ ਪੁਰਖੇ ਬਣ ਸਕਣ। ਆਓ ਹੁਣ ਇਹ ਪਵਿੱਤਰ ਲਿਖਤ ਪੜ੍ਹੀਏ।

2. ਨੂਹ

1) ਪਰਮੇਸ਼ੁਰ ਸੰਸਾਰ ਨੂੰ ਜਲ ਪਰਲੋ ਨਾਲ ਨਾਸ ਕਰਨ ਦਾ ਇਰਾਦਾ ਕਰਦਾ ਹੈ ਅਤੇ ਨੂਹ ਨੂੰ ਇੱਕ ਕਿਸ਼ਤੀ ਬਣਾਉਣ ਦਾ ਨਿਰਦੇਸ਼ ਦਿੰਦਾ ਹੈ

ਉਤਪਤ 6:9–14 ਏਹ ਨੂਹ ਦੀ ਕੁਲ ਪੱਤਰੀ ਹੈ। ਨੂਹ ਇੱਕ ਧਰਮੀ ਮਨੁੱਖ ਸੀ ਅਤੇ ਆਪਣੀ ਪੀੜ੍ਹੀ ਵਿੱਚ ਸੰਪੂਰਨ ਸੀ ਅਤੇ ਨੂਹ ਪਰਮੇਸ਼ੁਰ ਦੇ ਨਾਲ ਨਾਲ ਚੱਲਦਾ ਸੀ। ਨੂਹ ਦੇ ਤਿੰਨ ਪੁੱਤ੍ਰ ਸਨ ਅਰਥਾਤ ਸ਼ੇਮ ਅਰ ਹਾਮ ਅਰ ਯਾਫਥ। ਧਰਤੀ ਪਰਮੇਸ਼ੁਰ ਦੇ ਅੱਗੇ ਬਿਗੜੀ ਹੋਈ ਸੀ ਅਰ ਧਰਤੀ ਜ਼ੁਲਮ ਨਾਲ ਭਰੀ ਹੋਈ ਸੀ। ਤਾਂ ਪਰਮੇਸ਼ੁਰ ਨੇ ਧਰਤੀ ਨੂੰ ਡਿੱਠਾ ਅਤੇ ਵੇਖੋ ਉਹ ਬਿਗੜੀ ਹੋਈ ਸੀ; ਕਿਉਂਜੋ ਸਾਰੇ ਸਰੀਰਾਂ ਨੇ ਆਪਣੇ ਮਾਰਗ ਨੂੰ ਧਰਤੀ ਉੱਤੇ ਬਿਗਾੜ ਲਿਆ ਸੀ। ਸੋ ਪਰਮੇਸ਼ੁਰ ਨੇ ਨੂਹ ਨੂੰ ਆਖਿਆ ਕਿ ਸਰਬੱਤ ਸਰੀਰਾਂ ਦਾ ਅੰਤਕਾਲ ਮੇਰੇ ਸਾਹਮਣੇ ਏਸ ਲਈ ਆ ਗਿਆ ਹੈ;ਕਿ ਧਰਤੀ ਉਨ੍ਹਾਂ ਦੇ ਕਾਰਨ ਜ਼ੁਲਮ ਨਾਲ ਭਰ ਗਈ ਹੈ। ਵੇਖ ਮੈਂ ਉਨ੍ਹਾਂ ਨੂੰ ਧਰਤੀ ਦੇ ਸੰਗ ਨਾਸ ਕਰਾਂਗਾਂ। ਤੂੰ ਆਪਣੇ ਲਈ ਇੱਕ ਕਿਸ਼ਤੀ ਗੋਫਰ ਦੀ ਲੱਕੜੀ ਤੋਂ ਬਣਾ; ਤੂੰ ਕਿਸ਼ਤੀ ਵਿੱਚ ਕੋਠੜੀਆਂ ਬਣਾਈਂ ਅਰ ਤੂੰ ਉਹ ਨੂੰ ਅੰਦਰੋਂ ਬਾਹਰੋਂ ਰਾਲ ਨਾਲ ਲਿੱਪੀਂ।

ਉਤਪਤ 6:18–22 ਪਰ ਮੈਂ ਆਪਣਾ ਨੇਮ ਤੇਰੇ ਨਾਲ ਬਨ੍ਹ੍ਹ੍ਹਾਂਗਾਂ। ਤੂੰ ਕਿਸ਼ਤੀ ਵਿੱਚ ਜਾਈਂ ਤੂੰ ਅਰ ਤੇਰੇ ਪੁੱਤ੍ਰ ਅਰ ਤੇਰੀ ਤੀਵੀਂ ਅਰ ਤੇਰੀਆਂ ਨੂਹਾਂ ਤੇਰੇ ਨਾਲ ਅਤੇ ਸਭ ਜਾਨਦਾਰ ਸਰੀਰਾਂ ਵਿੱਚੋਂ ਜੋੜਾ ਜੋੜਾ ਕਿਸ਼ਤੀ ਵਿੱਚ ਵਾੜ ਲਈਂ ਤਾਂਜੋ ਤੂੰ ਉਨ੍ਹਾਂ ਨੂੰ ਆਪਣੇ ਨਾਲ ਜੀਉਂਦਾ ਰੱਖ ਸਕੇ; ਓਹ ਨਰ ਨਾਰੀ ਹੋਣਗੇ। ਪੰਛੀਆਂ ਵਿੱਚੋਂ ਉਨ੍ਹਾਂ ਦੀ ਜਿਨਸ ਦੇ ਅਨੁਸਾਰ ਡੰਗਰ ਤੋਂ ਉਨ੍ਹਾਂ ਦੀ ਜਿਨਸ, ਦੇ ਅਨੁਸਾਰ ਅਰ ਜ਼ਮੀਨ ਦੇ ਸਾਰੇ ਘਿੱਸਰਨ ਵਾਲਿਆਂ ਵਿੱਚੋਂ ਉਨ੍ਹਾਂ ਦੀ ਜਿਨਸ ਅਨੁਸਾਰ ਸਭਨਾਂ ਵਿੱਚੋਂ ਜੋੜਾ ਜੋੜਾ ਤੇਰੇ ਨਾਲ ਆਉਣਗੇ ਤਾਂਜੋ ਓਹ ਜੀਉਂਦੇ ਰਹਿਣ। ਅਤੇ ਤੂੰ ਆਪਣੇ ਲਈ ਹਰ ਪ੍ਰਕਾਰ ਦੇ ਖਾਜੇ ਵਿੱਚੋਂ ਜੋ ਖਾਈਦਾ ਹੈ ਕੁਝ ਲੈ ਲੈ ਅਤੇ ਉਹ ਨੂੰ ਆਪਣੇ ਕੋਲ ਇਕੱਠਾ ਕਰ; ਉਹ ਤੇਰੇ ਲਈ ਅਰ ਉਨ੍ਹਾਂ ਦੇ ਲ਼ਈ ਖਾਜਾ ਹੋਵੇਗਾ। ਉਪਰੰਤ ਨੂਹ ਨੇ ਇਹ ਕੀਤਾ; ਜਿਵੇਂ ਪਰਮੇਸ਼ੁਰ ਨੇ ਉਹ ਨੂੰ ਆਗਿਆ ਦਿੱਤੀ ਤੀਵੇਂ ਉਸ ਨੇ ਕੀਤਾ।

ਇਨ੍ਹਾਂ ਅੰਸ਼ਾਂ ਨੂੰ ਪੜ੍ਹਨ ਤੋਂ ਬਾਅਦ ਕੀ ਹੁਣ ਤੁਹਾਡੇ ਕੋਲ ਨੂਹ ਬਾਰੇ ਸਧਾਰਣ ਸਮਝ ਹੈ ਕਿ ਉਹ ਕੌਣ ਸੀ? ਨੂਹ ਕਿਸ ਕਿਸਮ ਦਾ ਵਿਅਕਤੀ ਸੀ? ਮੂਲ ਲਿਖਤ ਹੈ: “ਨੂਹ ਇੱਕ ਧਰਮੀ ਮਨੁੱਖ ਸੀ ਅਤੇ ਆਪਣੀ ਪੀੜ੍ਹੀ ਵਿੱਚ ਸੰਪੂਰਨ ਸੀ।” ਆਧੁਨਿਕ ਲੋਕਾਂ ਦੀ ਸਮਝ ਅਨੁਸਾਰ, ਅਤੀਤ ਦੇ ਉਨ੍ਹਾਂ ਦਿਨਾਂ ਵਿੱਚ ਇੱਕ “ਧਰਮੀ ਮਨੁੱਖ” ਕਿਸ ਕਿਸਮ ਦਾ ਵਿਅਕਤੀ ਸੀ? ਇੱਕ ਧਰਮੀ ਮਨੁੱਖ ਨੂੰ ਸੰਪੂਰਣ ਹੋਣਾ ਚਾਹੀਦਾ ਹੈ। ਕੀ ਤੁਸੀਂ ਜਾਣਦੇ ਹੋ ਕਿ ਇਹ ਸੰਪੂਰਣ ਵਿਅਕਤੀ ਮਨੁੱਖ ਦੀਆਂ ਨਜ਼ਰਾਂ ਵਿੱਚ ਸੰਪੂਰਣ ਸੀ ਜਾਂ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਸੰਪੂਰਣ ਸੀ? ਬਿਨਾਂ ਕਿਸੇ ਸ਼ੰਕਾ ਦੇ, ਇਹ ਸੰਪੂਰਣ ਮਨੁੱਖ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਸੰਪੂਰਣ ਸੀ, ਪਰ ਮਨੁੱਖ ਦੀ ਨਜ਼ਰ ਵਿੱਚ ਨਹੀਂ। ਇਹ ਤਾਂ ਪੱਕੀ ਗੱਲ ਹੈ! ਅਜਿਹਾ ਇਸ ਲਈ ਹੈ ਕਿਉਂਕਿ ਮਨੁੱਖ ਅੰਨ੍ਹਾ ਹੈ ਅਤੇ ਦੇਖ ਨਹੀਂ ਸਕਦਾ, ਅਤੇ ਸਿਰਫ਼ ਪਰਮੇਸ਼ੁਰ ਹੀ ਸਮੁੱਚੀ ਧਰਤੀ ’ਤੇ ਅਤੇ ਹਰੇਕ ਵਿਅਕਤੀ ਨੂੰ ਦੇਖਦਾ ਹੈ, ਅਤੇ ਸਿਰਫ਼ ਪਰਮੇਸ਼ੁਰ ਜਾਣਦਾ ਸੀ ਕਿ ਨੂਹ ਇੱਕ ਸੰਪੂਰਣ ਮਨੁੱਖ ਸੀ। ਇਸ ਲਈ, ਸੰਸਾਰ ਨੂੰ ਜਲ ਪਰਲੋ ਨਾਲ ਨਾਸ ਕਰਨ ਦੀ ਪਰਮੇਸ਼ੁਰ ਦੀ ਯੋਜਨਾ ਉਸੇ ਪਲ ਸ਼ੁਰੂ ਹੋ ਗਈ ਸੀ ਜਦੋਂ ਪਰਮੇਸ਼ੁਰ ਨੇ ਨੂਹ ਨੂੰ ਬੁਲਾਇਆ ਸੀ।

ਉਸ ਯੁਗ ਵਿੱਚ, ਪਰਮੇਸ਼ੁਰ ਨੇ ਇੱਕ ਬਹੁਤ ਹੀ ਮਹੱਤਵਪੂਰਣ ਕੰਮ ਕਰਨ ਲਈ ਨੂਹ ਨੂੰ ਬੁਲਾਉਣ ਦਾ ਇਰਾਦਾ ਕੀਤਾ। ਇਹ ਕੰਮ ਕਿਉਂ ਕਰਨਾ ਪਿਆ? ਕਿਉਂਕਿ ਉਸ ਸਮੇਂ ਪਰਮੇਸ਼ੁਰ ਦੇ ਮਨ ਵਿੱਚ ਇੱਕ ਯੋਜਨਾ ਸੀ। ਉਸ ਦੀ ਯੋਜਨਾ ਸੰਸਾਰ ਨੂੰ ਇੱਕ ਜਲ ਪਰਲੋ ਵਿੱਚ ਨਾਸ ਕਰਨ ਦੀ ਸੀ। ਉਸ ਨੇ ਸੰਸਾਰ ਦਾ ਨਾਸ ਕਿਉਂ ਕਰਨਾ ਸੀ? ਜਿਵੇਂ ਕਿ ਇੱਥੇ ਕਿਹਾ ਗਿਆ ਹੈ: “ਧਰਤੀ ਪਰਮੇਸ਼ੁਰ ਦੇ ਅੱਗੇ ਬਿਗੜੀ ਹੋਈ ਸੀ ਅਰ ਧਰਤੀ ਜ਼ੁਲਮ ਨਾਲ ਭਰੀ ਹੋਈ ਸੀ।” ਤੁਸੀਂ ਇਸ ਵਾਕਾਂਸ਼ ਤੋਂ ਕੀ ਸਮਝਦੇ ਹੋ “ਧਰਤੀ ਜ਼ੁਲਮ ਨਾਲ ਭਰੀ ਹੋਈ ਸੀ”? ਇਹ ਧਰਤੀ ’ਤੇ ਇੱਕ ਘਟਨਾ ਸੀ ਜਦੋਂ ਸੰਸਾਰ ਅਤੇ ਇਸ ਦੇ ਲੋਕ ਚਰਮਸੀਮਾ ਤਕ ਭ੍ਰਿਸ਼ਟ ਹੋ ਗਏ ਸਨ; ਇਸ ਲਈ, “ਧਰਤੀ ਜ਼ੁਲਮ ਨਾਲ ਭਰੀ ਹੋਈ ਸੀ।” ਅੱਜ ਦੀ ਭਾਸ਼ਾ ਵਿੱਚ, “ਜ਼ੁਲਮ ਨਾਲ ਭਰੀ ਹੋਈ ਸੀ” ਦਾ ਮਤਲਬ ਹੋਏਗਾ ਕਿ ਹਰ ਚੀਜ਼ ਵਿਗੜੀ ਹਾਲਤ ਵਿੱਚ ਹੈ। ਮਨੁੱਖ ਲਈ, ਇਸ ਦਾ ਮਤਲਬ ਸੀ ਕਿ ਜੀਵਨ ਦੇ ਸਾਰੇ ਵਪਾਰ ਅਤੇ ਪੇਸ਼ਿਆਂ (ਜੀਵਨ ਦੇ ਹਰੇਕ ਪਹਿਲੂ) ਦਾ ਸਾਰਾ ਕ੍ਰਮ ਵਿਗੜ ਗਿਆ ਸੀ, ਅਤੇ ਇਹ ਕਿ ਹਰ ਚੀਜ਼ ਅਵਿਵਸਥਿਤ (ਘੜਮੱਸੀ) ਅਤੇ ਬੇਕਾਬੂ ਹੋ ਗਈ ਸੀ। ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਇਸ ਦਾ ਅਰਥ ਸੀ ਕਿ ਸੰਸਾਰ ਦੇ ਲੋਕ ਬਹੁਤ ਹੀ ਭ੍ਰਿਸ਼ਟ ਬਣ ਗਏ ਹਨ। ਪਰ ਕਿਸ ਹੱਦ ਤਕ ਭ੍ਰਿਸ਼ਟ? ਉਸ ਹੱਦ ਤਕ ਭ੍ਰਿਸ਼ਟ ਕਿ ਪਰਮੇਸ਼ੁਰ ਹੁਣ ਹੋਰ ਉਨ੍ਹਾਂ ਨੂੰ ਦੇਖਣਾ ਸਹਿਣ ਨਹੀਂ ਕਰ ਸਕਦਾ ਜਾਂ ਉਨ੍ਹਾਂ ਨਾਲ ਹੋਰ ਧੀਰਜ ਨਹੀਂ ਬਣਾਈ ਰੱਖ ਸਕਦਾ। ਇਸ ਹੱਦ ਤਕ ਭ੍ਰਿਸ਼ਟ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਦਾ ਨਾਸ ਕਰਣ ਦਾ ਇਰਾਦਾ ਕੀਤਾ। ਜਦੋਂ ਪਰਮੇਸ਼ੁਰ ਨੇ ਸੰਸਾਰ ਦਾ ਨਾਸ ਕਰਨ ਦਾ ਪੱਕਾ ਇਰਾਦਾ ਕਰ ਲਿਆ, ਤਾਂ ਉਸ ਨੇ ਕਿਸ਼ਤੀ ਬਣਾਉਣ ਲਈ ਕਿਸੇ ਨੂੰ ਲੱਭਣ ਦੀ ਯੋਜਨਾ ਬਣਾਈ। ਪਰਮੇਸ਼ੁਰ ਨੇ ਇਹ ਕੰਮ ਕਰਨ ਲਈ ਨੂਹ ਨੂੰ ਚੁਣਿਆ; ਅਰਥਾਤ, ਉਸ ਨੇ ਨੂਹ ਨੂੰ ਕਿਸ਼ਤੀ ਬਣਾਉਣ ਦਿੱਤੀ। ਉਸ ਨੇ ਨੂਹ ਨੂੰ ਕਿਉਂ ਚੁਣਿਆ? ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਨੂਹ ਇੱਕ ਧਰਮੀ ਮਨੁੱਖ ਸੀ; ਭਾਵੇਂ ਪਰਮੇਸ਼ੁਰ ਨੇ ਉਸ ਨੂੰ ਕੁਝ ਵੀ ਕਰਨ ਦਾ ਨਿਰਦੇਸ਼ ਦਿੱਤਾ, ਨੂਹ ਨੇ ਉਸ ਦੇ ਅਨੁਸਾਰ ਕੰਮ ਕੀਤਾ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਜੋ ਕੁਝ ਵੀ ਕਹੇ ਨੂਹ ਉਸ ਨੂੰ ਕਰਨ ਲਈ ਤਿਆਰ ਸੀ। ਪਰਮੇਸ਼ੁਰ ਆਪਣੇ ਨਾਲ ਕੰਮ ਕਰਨ ਲਈ, ਜੋ ਕੁਝ ਉਸ ਨੇ ਸੌਂਪਿਆ ਸੀ ਉਸ ਨੂੰ ਪੂਰਾ ਕਰਨ ਲਈ—ਅਤੇ ਧਰਤੀ ’ਤੇ ਆਪਣਾ ਕੰਮ ਪੂਰਾ ਕਰਨ ਲਈ ਅਜਿਹੇ ਹੀ ਵਿਅਕਤੀ ਨੂੰ ਲੱਭਣਾ ਚਾਹੁੰਦਾ ਸੀ। ਉਸ ਸਮੇਂ, ਕੀ ਨੂਹ ਤੋਂ ਇਲਾਵਾ ਕੋਈ ਵਿਅਕਤੀ ਸੀ ਜੋ ਅਜਿਹੇ ਕੰਮ ਨੂੰ ਪੂਰਾ ਕਰ ਸਕਦਾ ਸੀ? ਨਿਸ਼ਚਿਤ ਤੌਰ ’ਤੇ ਨਹੀਂ! ਨੂਹ ਇੱਕਮਾਤਰ ਉਮੀਦਵਾਰ ਸੀ, ਅਜਿਹਾ ਇੱਕਮਾਤਰ ਵਿਅਕਤੀ ਜੋ ਉਸ ਨੂੰ ਪੂਰਾ ਕਰ ਸਕਦਾ ਸੀ ਜੋ ਪਰਮੇਸ਼ੁਰ ਨੇ ਸੌਂਪਿਆ ਸੀ, ਅਤੇ ਇਸ ਲਈ ਪਰਮੇਸ਼ੁਰ ਨੇ ਉਸ ਨੂੰ ਚੁਣਿਆ। ਪਰ ਕਿ ਲੋਕਾਂ ਨੂੰ ਬਚਾਉਣ ਲਈ ਪਰਮੇਸ਼ੁਰ ਦਾ ਦਾਇਰਾ ਅਤੇ ਮਾਪਦੰਡ ਅੱਜ ਵੀ ਉਂਝ ਦੇ ਹੀ ਹਨ ਜਿਵੇਂ ਦੇ ਉਦੋਂ ਸਨ? ਜਵਾਬ ਹੈ, ਇਸ ਵਿੱਚ ਨਿਸ਼ਚਿਤ ਤੌਰ ’ਤੇ ਅੰਤਰ ਹੈ! ਅਤੇ ਮੈਂ ਇਹ ਕਿਉਂ ਪੁੱਛਦਾ ਹਾਂ? ਉਸ ਸਮੇਂ ਦੌਰਾਨ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਸਿਰਫ਼ ਨੂਹ ਹੀ ਇਹ ਧਰਮੀ ਮਨੁੱਖ ਸੀ, ਜਿਸ ਦਾ ਅਰਥ ਹੈ ਕਿ ਨਾ ਤਾਂ ਉਸ ਦੀ ਪਤਨੀ ਨਾ ਹੀ ਉਸ ਦਾ ਕੋਈ ਪੁੱਤਰ ਜਾਂ ਕੋਈ ਨੂੰਹ ਧਰਮੀ ਮਨੁੱਖ ਸਨ, ਪਰ ਫਿਰ ਵੀ ਪਰਮੇਸ਼ੁਰ ਨੇ ਨੂਹ ਕਾਰਣ ਉਨ੍ਹਾਂ ਨੂੰ ਬਚਾਇਆ। ਪਰਮੇਸ਼ੁਰ ਨੇ ਉਨ੍ਹਾਂ ’ਤੇ ਉਸ ਤਰ੍ਹਾਂ ਨਾਲ ਮੰਗਾਂ ਨਹੀਂ ਰੱਖੀਆਂ ਸਨ ਜਿਸ ਤਰ੍ਹਾਂ ਉਹ ਹੁਣ ਕਰਦਾ ਹੈ, ਅਤੇ ਇਸ ਦੀ ਬਜਾਏ ਉਸ ਨੇ ਨੂਹ ਦੇ ਪਰਿਵਾਰ ਦੇ ਸਾਰੇ ਅੱਠ ਜੀਆਂ ਨੂੰ ਜੀਉਂਦਾ ਰੱਖਿਆ। ਉਨ੍ਹਾਂ ਨੂੰ ਨੂਹ ਦੀ ਧਾਰਮਿਕਤਾ ਦੇ ਕਾਰਣ ਪਰਮੇਸ਼ੁਰ ਦੀ ਅਸੀਸ ਪ੍ਰਾਪਤ ਹੋਈ। ਨੂਹ ਤੋਂ ਬਿਨਾਂ, ਉਨ੍ਹਾਂ ਵਿੱਚੋਂ ਕੋਈ ਵੀ ਉਸ ਕੰਮ ਨੂੰ ਪੂਰਾ ਨਹੀਂ ਕਰ ਸਕਦਾ ਸੀ ਜੋ ਪਰਮੇਸ਼ੁਰ ਨੇ ਸੌਂਪਿਆ ਸੀ। ਇਸ ਲਈ, ਨੂਹ ਹੀ ਅਜਿਹਾ ਇੱਕਮਾਤਰ ਵਿਅਕਤੀ ਸੀ ਜਿਸ ਨੂੰ ਉਸ ਸਮੇਂ ਸੰਸਾਰ ਦੇ ਨਾਸ ਤੋਂ ਜੀਉਂਦਾ ਬਚਣਾ ਸੀ, ਦੂਜੇ ਲੋਕ ਬਸ ਸਹਾਇਕ ਲਾਭਪਾਤਰ ਸਨ। ਇਹ ਦਰਸਾਉਂਦਾ ਹੈ ਕਿ, ਪਰਮੇਸ਼ੁਰ ਦੁਆਰਾ ਆਪਣੇ ਪ੍ਰਬੰਧਨ ਦੇ ਕੰਮ ਨੂੰ ਅਧਿਕਾਰਤ ਰੂਪ ਵਿੱਚ ਸ਼ੁਰੂ ਕਰਨ ਤੋਂ ਪਹਿਲਾਂ ਦੇ ਯੁਗ ਵਿੱਚ, ਅਜਿਹੇ ਅਸੂਲ ਅਤੇ ਮਾਪਦੰਡ ਜਿਨ੍ਹਾਂ ਨਾਲ ਉਹ ਲੋਕਾਂ ਨਾਲ ਵਰਤਾਉ ਕਰਦਾ ਅਤੇ ਉਨ੍ਹਾਂ ਤੋਂ ਮੰਗ ਕਰਦਾ ਸੀ ਉਹ ਮੁਕਾਬਲਤਨ ਨਰਮ ਸਨ। ਅੱਜ ਦੇ ਲੋਕਾਂ ਲਈ, ਇੰਝ ਜਾਪਦਾ ਹੈ ਕਿ ਜਿਸ ਤਰ੍ਹਾਂ ਨਾਲ ਪਰਮੇਸ਼ੁਰ ਨੇ ਨੂਹ ਦੇ ਅੱਠ ਜੀਆਂ ਦੇ ਪਰਿਵਾਰ ਨਾਲ ਵਿਵਹਾਰ ਕੀਤਾ ਉਸ ਵਿੱਚ “ਨਿਰਪੱਖਤਾ” ਦੀ ਕਮੀ ਹੈ। ਪਰ ਉਸ ਦੁਆਰਾ ਹੁਣ ਲੋਕਾਂ ’ਤੇ ਕੀਤੇ ਜਾਂਦੇ ਕੰਮ ਦੀ ਮਾਤਰਾ ਦੀ ਤੁਲਨਾ ਵਿੱਚ ਅਤੇ ਉਸ ਦੁਆਰਾ ਹੁਣ ਪਰਗਟ ਕੀਤੇ ਜਾ ਰਹੇ ਵਚਨਾਂ ਦੀ ਤੁਲਨਾ ਵਿੱਚ, ਨੂਹ ਦੇ ਅੱਠ ਜੀਆਂ ਦੇ ਪਰਿਵਾਰ ਨਾਲ ਕੀਤਾ ਗਿਆ ਪਰਮੇਸ਼ੁਰ ਦਾ ਵਿਵਹਾਰ ਸਿਰਫ਼ ਉਸ ਸਮੇਂ ਉਸ ਦੇ ਕੰਮ ਦੇ ਪਿਛੋਕੜ ਦੇ ਮੱਦੇਨਜ਼ਰ ਕੰਮ ਕਰਨ ਦਾ ਇੱਕ ਅਸੂਲ ਸੀ। ਤੁਲਨਾਤਮਕ ਰੂਪ ਵਿੱਚ, ਕੀ ਨੂਹ ਦੇ ਪਰਿਵਾਰ ਦੇ ਅੱਠ ਜੀਆਂ ਨੇ ਪਰਮੇਸ਼ੁਰ ਤੋਂ ਜ਼ਿਆਦਾ ਪ੍ਰਾਪਤ ਕੀਤਾ ਸੀ ਜਾਂ ਅੱਜ ਦੇ ਲੋਕ ਕਰਦੇ ਹਨ?

ਨੂਹ ਦਾ ਬੁਲਾਇਆ ਜਾਣਾ ਇੱਕ ਸਧਾਰਣ ਤੱਥ ਹੈ, ਪਰ ਮੁੱਖ ਨੁਕਤਾ ਜਿਸ ਦੇ ਬਾਰੇ ਅਸੀਂ ਗੱਲ ਕਰ ਰਹੇ ਹਾਂ—ਇਸ ਉਲੇਖ ਵਿੱਚ ਪਰਮੇਸ਼ੁਰ ਦਾ ਸੁਭਾਅ, ਉਸ ਦੀ ਇੱਛਾ, ਅਤੇ ਉਸ ਦਾ ਸਾਰ—ਉਹ ਸਧਾਰਣ ਨਹੀਂ ਹੈ। ਪਰਮੇਸ਼ੁਰ ਦੇ ਇਨ੍ਹਾਂ ਵੱਖ-ਵੱਖ ਪਹਿਲੂਆਂ ਨੂੰ ਸਮਝਣ ਲਈ, ਸਾਨੂੰ ਪਹਿਲਾਂ ਸਮਝਣਾ ਹੋਏਗਾ ਕਿ ਪਰਮੇਸ਼ੁਰ ਕਿਸ ਕਿਸਮ ਦੇ ਵਿਅਕਤੀ ਨੂੰ ਬੁਲਾਉਣ ਦੀ ਇੱਛਾ ਕਰਦਾ ਹੈ, ਅਤੇ ਇਸ ਦੇ ਜ਼ਰੀਏ, ਸਾਨੂੰ ਉਸ ਦੇ ਸੁਭਾਅ, ਇੱਛਾ ਅਤੇ ਸਾਰ ਨੂੰ ਸਮਝਣਾ ਹੋਏਗਾ। ਇਹ ਮਹੱਤਵਪੂਰਣ ਹੈ। ਇਸ ਲਈ, ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਉਹ ਵਿਅਕਤੀ ਬਸ ਕਿਸ ਕਿਸਮ ਦਾ ਹੈ ਜਿਸ ਨੂੰ ਉਹ ਬੁਲਾਉਂਦਾ ਹੈ? ਇਹ ਜ਼ਰੂਰ ਅਜਿਹਾ ਵਿਅਕਤੀ ਹੋਣਾ ਚਾਹੀਦਾ ਹੈ ਜੋ ਉਸ ਦੇ ਵਚਨਾਂ ਨੂੰ ਸੁਣ ਸਕੇ ਅਤੇ ਉਸ ਦੇ ਨਿਰਦੇਸ਼ਾਂ ਦੀ ਪਾਲਣਾ ਕਰ ਸਕੇ। ਨਾਲ ਹੀ, ਇਸ ਦਾ ਜ਼ਿੰਮੇਵਾਰੀ ਨੂੰ ਸਮਝਣ ਵਾਲਾ ਵਿਅਕਤੀ ਹੋਣਾ ਵੀ ਜ਼ਰੂਰੀ ਹੈ, ਕੋਈ ਅਜਿਹਾ ਜੋ ਪਰਮੇਸ਼ੁਰ ਦੇ ਵਚਨ ਨੂੰ ਅਜਿਹੀ ਜ਼ਿੰਮੇਵਾਰੀ ਅਤੇ ਫਰਜ਼ ਮੰਨ ਕੇ ਨਿਭਾਏ ਜਿਸ ਨੂੰ ਨਿਭਾਉਣ ਲਈ ਉਹ ਪਾਬੰਦ ਹੈ। ਤਾਂ ਕਿ ਇਸ ਵਿਅਕਤੀ ਨੂੰ ਅਜਿਹਾ ਵਿਅਕਤੀ ਹੋਣ ਦੀ ਲੋੜ ਹੈ ਜੋ ਪਰਮੇਸ਼ੁਰ ਨੂੰ ਜਾਣਦਾ ਹੈ? ਨਹੀਂ। ਉਸ ਸਮੇਂ ਅਤੀਤ ਵਿੱਚ, ਨੂਹ ਨੇ ਪਰਮੇਸ਼ੁਰ ਦੀਆਂ ਸਿੱਖਿਆਵਾਂ ਬਾਰੇ ਬਹੁਤ ਕੁਝ ਨਹੀਂ ਸੁਣਿਆ ਸੀ ਜਾਂ ਪਰਮੇਸ਼ੁਰ ਦੇ ਕਿਸੇ ਵੀ ਕੰਮ ਨੂੰ ਅਨੁਭਵ ਨਹੀਂ ਕੀਤਾ ਸੀ। ਇਸ ਲਈ ਪਰਮੇਸ਼ੁਰ ਬਾਰੇ ਨੂਹ ਦਾ ਗਿਆਨ ਬਹੁਤ ਘੱਟ ਸੀ। ਹਾਲਾਂਕਿ ਇੱਥੇ ਉਲੇਖ ਹੈ ਕਿ ਨੂਹ ਪਰਮੇਸ਼ੁਰ ਦੇ ਨਾਲ ਨਾਲ ਚੱਲਦਾ ਸੀ, ਪਰ ਕੀ ਉਸ ਨੇ ਕਦੇ ਪਰਮੇਸ਼ੁਰ ਦੀ ਸ਼ਖਸੀਅਤ ਨੂੰ ਦੇਖਿਆ ਸੀ? ਨਿਸ਼ਚਿਤ ਰੂਪ ਵਿੱਚ ਜਵਾਬ ਹੈ ਨਹੀਂ? ਕਿਉਂਕਿ ਉਨ੍ਹਾਂ ਦਿਨਾਂ ਵਿੱਚ ਸਿਰਫ਼ ਪਰਮੇਸ਼ੁਰ ਦੇ ਦੂਤ ਲੋਕਾਂ ਦਰਮਿਆਨ ਆਉਂਦੇ ਸਨ। ਉਹ ਚੀਜ਼ਾਂ ਨੂੰ ਕਹਿਣ ਅਤੇ ਕਰਨ ਵਿੱਚ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰ ਸਕਦੇ ਸਨ, ਪਰ ਉਹ ਸਿਰਫ਼ ਪਰਮੇਸ਼ੁਰ ਦੀ ਇੱਛਾ ਅਤੇ ਇਰਾਦਿਆਂ ਨੂੰ ਸੂਚਤ ਕਰ ਰਹੇ ਸਨ। ਪਰਮੇਸ਼ੁਰ ਦੀ ਸ਼ਖਸੀਅਤ ਮਨੁੱਖ ਤੇ ਆਹਮੋ ਸਾਹਮਣੇ ਪਰਗਟ ਨਹੀਂ ਹੋਇਆ ਸੀ। ਪਵਿੱਤਰ ਲਿਖਤਾਂ ਦੇ ਇਸ ਭਾਗ ਵਿੱਚ, ਅਸੀਂ ਸਾਰੇ ਮੂਲ ਰੂਪ ਵਿੱਚ ਦੇਖਦੇ ਹਾਂ ਕਿ ਨੂਹ ਨੇ ਕੀ ਕਰਨਾ ਸੀ ਅਤੇ ਉਸ ਦੇ ਲਈ ਪਰਮੇਸ਼ੁਰ ਦੇ ਨਿਰਦੇਸ਼ ਕੀ ਸਨ। ਤਾਂ ਇੱਥੇ ਪਰਮੇਸ਼ੁਰ ਦੁਆਰਾ ਕੀ ਸਾਰ ਵਿਅਕਤ ਕੀਤਾ ਗਿਆ ਸੀ? ਸਭ ਕੁਝ ਜੋ ਪਰਮੇਸ਼ੁਰ ਕਰਦਾ ਹੈ ਉਸ ਦੀ ਯੋਜਨਾ ਸਟੀਕਤਾ ਨਾਲ ਬਣਾਈ ਜਾਂਦੀ ਹੈ। ਜਦੋਂ ਉਹ ਕੋਈ ਚੀਜ਼ ਜਾਂ ਸਥਿਤੀ ਨੂੰ ਵਾਪਰਦੇ ਹੋਏ ਦੇਖਦਾ ਹੈ, ਤਾਂ ਉਸ ਦੀ ਨਜ਼ਰ ਵਿੱਚ ਇਸ ਨੂੰ ਮਾਪਣ ਲਈ ਇੱਕ ਪੈਮਾਨਾ ਹੁੰਦਾ ਹੈ, ਅਤੇ ਇਹ ਪੈਮਾਨਾ ਨਿਰਧਾਰਤ ਕਰਦਾ ਹੈ ਕਿ ਉਹ ਇਸ ਨਾਲ ਨਿਪਟਣ ਲਈ ਕਿਸੇ ਯੋਜਨਾ ਦੀ ਸ਼ੁਰੂਆਤ ਕਰਦਾ ਹੈ ਜਾਂ ਨਹੀਂ ਜਾਂ ਉਸ ਚੀਜ਼ ਜਾਂ ਸਥਿਤੀ ਨਾਲ ਨਿਪਟਣ ਲਈ ਕੀ ਤਰੀਕਾ ਅਪਣਾਉਂਦਾ ਹੈ। ਉਹ ਹਰ ਚੀਜ਼ ਪ੍ਰਤੀ ਉਦਾਸੀਨ ਨਹੀਂ ਹੈ ਅਤੇ ਨਾ ਹੀ ਉਸ ਵਿੱਚ ਭਾਵਨਾਵਾਂ ਦੀ ਘਾਟ ਹੈ। ਇਹ ਅਸਲ ਵਿੱਚ ਪੂਰੀ ਤਰ੍ਹਾਂ ਉਲਟ ਹੈ। ਇੱਥੇ ਇੱਕ ਖੰਡ ਹੈ ਜਿਸ ਵਿੱਚ ਜੋ ਪਰਮੇਸ਼ੁਰ ਨੇ ਨੂਹ ਨੂੰ ਕਿਹਾ ਦੱਸਿਆ ਗਿਆ ਹੈ: “ਸਰਬੱਤ ਸਰੀਰਾਂ ਦਾ ਅੰਤਕਾਲ ਮੇਰੇ ਸਾਹਮਣੇ ਏਸ ਲਈ ਆ ਗਿਆ ਹੈ ਕਿ ਧਰਤੀ ਉਨ੍ਹਾਂ ਦੇ ਕਾਰਨ ਜ਼ੁਲਮ ਨਾਲ ਭਰ ਗਈ ਹੈ; ਵੇਖ ਮੈਂ ਉਨ੍ਹਾਂ ਨੂੰ ਧਰਤੀ ਦੇ ਸੰਗ ਨਾਸ ਕਰਾਂਗਾਂ।” ਜਦੋਂ ਪਰਮੇਸ਼ੁਰ ਨੇ ਇਹ ਕਿਹਾ, ਤਾਂ ਕਿ ਉਸ ਦਾ ਮਤਲਬ ਇਹ ਸੀ ਕਿ ਉਹ ਸਿਰਫ਼ ਮਨੁੱਖਾਂ ਦਾ ਨਾਸ ਕਰ ਰਿਹਾ ਸੀ? ਨਹੀਂ! ਪਰਮੇਸ਼ੁਰ ਨੇ ਕਿਹਾ ਕਿ ਉਹ ਹੱਡ-ਮਾਸ ਦੇ ਸਾਰੇ ਜੀਉਂਦੇ ਪ੍ਰਾਣੀਆਂ ਦਾ ਨਾਸ ਕਰਣ ਜਾ ਰਿਹਾ ਹੈ। ਪਰਮੇਸ਼ੁਰ ਨੇ ਨਾਸ ਕਿਉਂ ਚਾਹਿਆ? ਇੱਥੇ ਪਰਮੇਸ਼ੁਰ ਦੇ ਸੁਭਾਅ ਦਾ ਇੱਕ ਹੋਰ ਪ੍ਰਕਾਸ਼ਨ ਹੈ; ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਮਨੁੱਖ ਦੇ ਭ੍ਰਿਸ਼ਟਾਚਾਰ ਪ੍ਰਤੀ, ਸਾਰੇ ਪ੍ਰਾਣੀਆਂ ਦੀ ਮਲੀਨਤਾ, ਜ਼ੁਲਮ ਅਤੇ ਅਣਅਗਿਆਕਾਰਿਤਾ ਪ੍ਰਤੀ ਧੀਰਜ ਦੀ ਇੱਕ ਸੀਮਾ ਹੁੰਦੀ ਹੈ। ਉਸ ਦੀ ਸੀਮਾ ਕੀ ਹੈ? ਇਹ ਇਸ ਤਰ੍ਹਾਂ ਹੈ ਜਿਵੇਂ ਪਰਮੇਸ਼ੁਰ ਨੇ ਕਿਹਾ: “ਤਾਂ ਪਰਮੇਸ਼ੁਰ ਨੇ ਧਰਤੀ ਨੂੰ ਡਿੱਠਾ, ਅਤੇ, ਵੇਖੋ ਉਹ ਬਿਗੜੀ ਹੋਈ ਸੀ; ਕਿਉਂਜੋ ਸਾਰੇ ਸਰੀਰਾਂ ਨੇ ਆਪਣੇ ਮਾਰਗ ਨੂੰ ਧਰਤੀ ਉੱਤੇ ਬਿਗਾੜ ਲਿਆ ਸੀ।” ਇਸ ਵਾਕਾਂਸ਼ “ਕਿਉਂਜੋ ਸਾਰੇ ਸਰੀਰਾਂ ਨੇ ਆਪਣੇ ਮਾਰਗ ਨੂੰ ਧਰਤੀ ਉੱਤੇ ਬਿਗਾੜ ਲਿਆ ਸੀ” ਦਾ ਕੀ ਅਰਥ ਹੈ? ਇਸ ਦਾ ਅਰਥ ਹੈ ਕੋਈ ਵੀ ਜੀਉਂਦਾ ਪ੍ਰਾਣੀ, ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਵਾਲਿਆਂ ਸਮੇਤ, ਅਜਿਹੇ ਲੋਕ ਜੋ ਪਰਮੇਸ਼ੁਰ ਦਾ ਨਾਂਅ ਬੁਲਾਉਂਦੇ ਸੀ, ਅਜਿਹੇ ਲੋਕ ਜੋ ਕਿਸੇ ਸਮੇਂ ਪਰਮੇਸ਼ੁਰ ਨੂੰ ਹੋਮ ਦੀ ਭੇਟ (ਹੋਮ ਬਲੀ) ਚੜ੍ਹਾਉਂਦੇ ਸਨ, ਅਜਿਹੇ ਲੋਕ ਜੋ ਮੌਖਿਕ ਰੂਪ ਵਿੱਚ ਪਰਮੇਸ਼ੁਰ ਨੂੰ ਸਵੀਕਾਰ ਕਰਦੇ ਸਨ ਅਤੇ ਇੱਥੋਂ ਤਕ ਕਿ ਉਸ ਦੀ ਸਤੁਤੀ ਵੀ ਕਰਦੇ ਸਨ—ਜਦੋਂ ਇੱਕ ਵਾਰ ਉਨ੍ਹਾਂ ਦਾ ਵਤੀਰਾ ਭ੍ਰਿਸ਼ਟਤਾ ਨਾਲ ਭਰ ਗਿਆ ਅਤੇ ਪਰਮੇਸ਼ੁਰ ਦੀਆਂ ਨਜ਼ਰਾਂ ਤਕ ਪਹੁੰਚ ਗਿਆ, ਤਾਂ ਉਸ ਨੂੰ ਉਨ੍ਹਾਂ ਨੂੰ ਨਾਸ ਕਰਨਾ ਪਿਆ ਹੋਏਗਾ। ਇਹ ਪਰਮੇਸ਼ੁਰ ਦੀ ਸੀਮਾ ਸੀ। ਤਾਂ ਪਰਮੇਸ਼ੁਰ ਕਿਸ ਹੱਦ ਤਕ ਮਨੁੱਖ ਅਤੇ ਸਾਰੇ ਪ੍ਰਾਣੀਆਂ ਦੀ ਭ੍ਰਿਸ਼ਟਤਾ ਪ੍ਰਤੀ ਸਹਿਣਸ਼ੀਲ ਬਣਿਆ ਰਿਹਾ? ਉਸ ਹੱਦ ਤਕ ਜਦੋਂ ਸਾਰੇ ਲੋਕ, ਭਾਵੇਂ ਉਹ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਵਾਲੇ ਹੋਣ ਜਾਂ ਅਵਿਸ਼ਵਾਸੀ, ਸਹੀ ਮਾਰਗ ’ਤੇ ਨਹੀਂ ਚੱਲ ਰਹੇ ਸਨ। ਉਸ ਹੱਦ ਤਕ ਕਿ ਮਨੁੱਖ ਸਿਰਫ਼ ਨੈਤਿਕ ਤੌਰ ’ਤੇ ਭ੍ਰਿਸ਼ਟ ਅਤੇ ਬੁਰਾਈ ਨਾਲ ਭਰਿਆ ਹੋਇਆ ਨਹੀਂ ਸੀ, ਸਗੋਂ ਜਿੱਥੇ ਕੋਈ ਅਜਿਹਾ ਵਿਅਕਤੀ ਨਹੀਂ ਸੀ ਜੋ ਪਰਮੇਸ਼ੁਰ ਦੀ ਹੋਂਦ ਵਿੱਚ ਵਿਸ਼ਵਾਸ ਕਰਦਾ ਸੀ, ਕਿਸੇ ਅਜਿਹੇ ਵਿਅਕਤੀ ਦੀ ਗੱਲ ਤਾਂ ਛੱਡ ਹੀ ਦਿਓ ਜੋ ਵਿਸ਼ਵਾਸ ਕਰਦਾ ਸੀ ਕਿ ਪਰਮੇਸ਼ੁਰ ਦੁਆਰਾ ਇਸ ਸੰਸਾਰ ’ਤੇ ਸ਼ਾਸਨ ਕੀਤਾ ਜਾਂਦਾ ਹੈ ਅਤੇ ਪਰਮੇਸ਼ੁਰ ਲੋਕਾਂ ਨੂੰ ਚਾਨਣ ਵਿੱਚ ਅਤੇ ਸਹੀ ਮਾਰਗ ’ਤੇ ਲਿਆ ਸਕਦਾ ਹੈ। ਉਸ ਹੱਦ ਤਕ ਕਿ ਜਿੱਥੇ ਮਨੁੱਖ ਨੇ ਪਰਮੇਸ਼ੁਰ ਦੀ ਹੋਂਦ ਘਿਰਣਾ ਕੀਤੀ ਅਤੇ ਪਰਮੇਸ਼ੁਰ ਨੂੰ ਹੋਂਦ ਵਿੱਚ ਰਹਿਣ ਦੀ ਅਨੁਮਤੀ ਨਹੀਂ ਦਿੱਤੀ। ਜਦੋਂ ਇੱਕ ਵਾਰ ਮਨੁੱਖ ਦੀ ਭ੍ਰਿਸ਼ਟਤਾ ਇਸ ਬਿੰਦੂ ਤਕ ਪਹੁੰਚ ਗਈ, ਤਾਂ ਪਰਮੇਸ਼ੁਰ ਇਸ ਨੂੰ ਹੋਰ ਸਹਿਣ ਨਹੀਂ ਕਰ ਸਕਿਆ ਹੋਏਗਾ। ਇਸ ਦੀ ਥਾਂ ਕੌਣ ਲਏਗਾ? ਪਰਮੇਸ਼ੁਰ ਦੇ ਕ੍ਰੋਧ ਅਤੇ ਪਰਮੇਸ਼ੁਰ ਦੀ ਸਜ਼ਾ ਦੀ ਆਮਦ। ਕੀ ਇਹ ਪਰਮੇਸ਼ੁਰ ਦੇ ਸੁਭਾਅ ਦਾ ਅੰਸ਼ਕ ਪ੍ਰਕਾਸ਼ਨ ਨਹੀਂ ਸੀ? ਇਸ ਵਰਤਮਾਨ ਯੁਗ ਵਿੱਚ, ਕੀ ਕੋਈ ਮਨੁੱਖ ਨਹੀਂ ਹਨ ਜੋ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਧਰਮੀ ਹਨ? ਕੀ ਕੋਈ ਅਜਿਹੇ ਮਨੁੱਖ ਨਹੀਂ ਹਨ ਜੋ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਸੰਪੂਰਣ ਹਨ? ਕੀ ਇਹ ਅਜਿਹਾ ਯੁਗ ਹੈ ਜਿਸ ਵਿੱਚ ਧਰਤੀ ਤੇ ਸਾਰੇ ਪ੍ਰਾਣੀਆਂ ਦਾ ਵਤੀਰਾ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਭ੍ਰਿਸ਼ਟ ਹੋ ਗਿਆ ਹੈ? ਅੱਜ ਦੇ ਦਿਨ ਅਤੇ ਯੁਗ ਵਿੱਚ, ਅਜਿਹੇ ਲੋਕਾਂ ਨੂੰ ਛੱਡ ਕੇ ਜਿਨ੍ਹਾਂ ਨੂੰ ਪਰਮੇਸ਼ੁਰ ਪੂਰਣ ਕਰਨਾ ਚਾਹੁੰਦਾ ਹੈ, ਅਤੇ ਉਹ ਜੋ ਪਰਮੇਸ਼ੁਰ ਦੇ ਪਿੱਛੇ ਚੱਲ ਸਕਦੇ ਹਨ ਅਤੇ ਉਸ ਦੀ ਮੁਕਤੀ ਪ੍ਰਵਾਨ ਕਰ ਸਕਦੇ ਹਨ—ਕੀ ਹੱਡ-ਮਾਸ ਦੇ ਸਾਰੇ ਲੋਕ ਪਰਮੇਸ਼ੁਰ ਦੇ ਧੀਰਜ ਨੂੰ ਚੁਣੌਤੀ ਨਹੀਂ ਦੇ ਰਹੇ? ਕੀ ਸਾਰੀਆਂ ਚੀਜ਼ਾਂ ਜੋ ਤੁਹਾਡੇ ਆਲੇ ਦੁਆਲੇ ਹੁੰਦੀਆਂ ਹਨ—ਤੁਸੀਂ ਜਿਨ੍ਹਾਂ ਨੂੰ ਆਪਣੀਆਂ ਅੱਖਾਂ ਨਾਲ ਦੇਖਦੇ ਅਤੇ ਆਪਣੇ ਕੰਨਾਂ ਨਾਲ ਸੁਣਦੇ ਹੋ, ਅਤੇ ਇਸ ਸੰਸਾਰ ਵਿੱਚ ਵਿਅਕਤੀਗਤ ਰੂਪ ਵਿੱਚ ਅਨੁਭਵ ਕਰਦੇ ਹੋ—ਜ਼ੁਲਮ ਨਾਲ ਭਰੀਆਂ ਹੋਈਆਂ ਨਹੀਂ ਹਨ? ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਕੀ ਇੱਕ ਅਜਿਹੇ ਸੰਸਾਰ, ਅਤੇ ਅਜਿਹੇ ਯੁਗ ਨੂੰ ਖਤਮ ਨਹੀਂ ਕਰ ਦੇਣਾ ਚਾਹੀਦਾ? ਹਾਲਾਂਕਿ ਵਰਤਮਾਨ ਯੁਗ ਦਾ ਪਿਛੋਕੜ ਨੂਹ ਦੇ ਸਮੇਂ ਦੇ ਪਿਛੋਕੜ ਤੋਂ ਪੂਰੀ ਤਰ੍ਹਾਂ ਅਲੱਗ ਹੈ, ਫਿਰ ਵੀ ਮਨੁੱਖ ਦੀ ਭ੍ਰਿਸ਼ਟਤਾ ਦੇ ਪ੍ਰਤੀ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਅਤੇ ਕ੍ਰੋਧ ਉਸ ਸਮੇਂ ਵਰਗਾ ਹੀ ਬਣਿਆ ਰਹਿੰਦਾ ਹੈ। ਪਰਮੇਸ਼ੁਰ ਆਪਣੇ ਕੰਮ ਦੇ ਕਾਰਣ ਕਾਫ਼ੀ ਸਹਿਣਸ਼ੀਲ ਹੋਣ ਵਿੱਚ ਸਮਰੱਥ ਹੈ, ਹਾਲਾਤ ਅਤੇ ਸਥਿਤੀਆਂ ਨੂੰ ਦੇਖਦਿਆਂ, ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਇਸ ਸੰਸਾਰ ਨੂੰ ਬਹੁਤ ਪਹਿਲਾਂ ਹੀ ਨਾਸ ਕਰ ਦਿੱਤਾ ਜਾਣਾ ਚਾਹੀਦਾ ਸੀ। ਹਾਲਾਤ ਉਸ ਸਮੇਂ ਨਾਲੋਂ ਬਹੁਤ ਅਲੱਗ ਹਨ ਜਦੋਂ ਸੰਸਾਰ ਦਾ ਜਲ ਪਰਲੋ ਵਿੱਚ ਨਾਸ ਕੀਤਾ ਗਿਆ ਸੀ। ਪਰ ਅੰਤਰ ਕੀ ਹੈ? ਨਾਲ ਹੀ ਇਹ ਅਜਿਹੀ ਚੀਜ਼ ਹੈ ਜੋ ਪਰਮੇਸ਼ੁਰ ਦੇ ਮਨ ਨੂੰ ਬੇਹੱਦ ਦੁਖੀ ਕਰਦੀ ਹੈ, ਅਤੇ ਸ਼ਾਇਦ ਕੁਝ ਅਜਿਹਾ ਹੈ ਜਿਸ ਦੀ ਤੁਹਾਡੇ ਲੋਕਾਂ ਵਿੱਚੋਂ ਕੋਈ ਵੀ ਸ਼ਲਾਘਾ ਨਹੀਂ ਕਰ ਸਕਦਾ ਹੈ।

ਜਦੋਂ ਉਸ ਨੇ ਜਲ ਪਰਲੋ ਦੁਆਰਾ ਸੰਸਾਰ ਦਾ ਨਾਸ ਕੀਤਾ, ਪਰਮੇਸ਼ੁਰ ਨੂਹ ਨੂੰ ਕਿਸ਼ਤੀ ਬਣਾਉਣ ਅਤੇ ਕੁਝ ਤਿਆਰੀ ਦੇ ਕੰਮ ਲਈ ਬੁਲਾਉਣ ਦੇ ਯੋਗ ਸੀ। ਪਰਮੇਸ਼ੁਰ ਇੱਕ ਮਨੁੱਖ—ਨੂਹ—ਨੂੰ ਉਸ ਦੇ ਲਈ ਚੀਜ਼ਾਂ ਦੀ ਇਸ ਲੜੀ ਨੂੰ ਕਰਣ ਲਈ ਬੁਲਾ ਸਕਦਾ ਸੀ। ਪਰ ਅੱਜ ਦੇ ਯੁਗ ਵਿੱਚ, ਪਰਮੇਸ਼ੁਰ ਕੋਲ ਕੋਈ ਨਹੀਂ ਹੈ ਜਿਸ ਨੂੰ ਉਹ ਬੁਲਾਏ। ਅਜਿਹਾ ਕਿਉਂ ਹੈ? ਇੱਥੇ ਬੈਠਿਆ ਹਰੇਕ ਵਿਅਕਤੀ ਸ਼ਾਇਦ ਉਸ ਕਾਰਣ ਨੂੰ ਚੰਗੀ ਤਰ੍ਹਾਂ ਸਮਝਦਾ ਅਤੇ ਜਾਣਦਾ ਹੈ। ਕੀ ਤੁਹਾਨੂੰ ਇਸ ਗੱਲ ਦੀ ਲੋੜ ਹੈ ਕਿ ਮੈਂ ਇਸ ਬਾਰੇ ਵਿਸਤਾਰ ਨਾਲ ਦੱਸਾਂ? ਇਸ ਨੂੰ ਜ਼ੋਰ ਨਾਲ ਕਹਿਣ ਨਾਲ ਹੋ ਸਕਦਾ ਹੈ ਕਿ ਤੁਸੀਂ ਸ਼ਰਮਿੰਦਾ ਹੋ ਜਾਓ ਅਤੇ ਸਾਰੇ ਪਰੇਸ਼ਾਨ ਹੋ ਜਾਣ।ਕੁਝ ਲੋਕ ਕਹਿ ਸਕਦੇ ਹਨ: “ਹਾਲਾਂਕਿ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਅਸੀਂ ਧਰਮੀ ਲੋਕ ਨਹੀਂ ਹਾਂ ਅਤੇ ਅਸੀਂ ਸੰਪੂਰਣ ਲੋਕ ਨਹੀਂ ਹਾਂ, ਫਿਰ ਵੀ ਜੇ ਪਰਮੇਸ਼ੁਰ ਸਾਨੂੰ ਕੋਈ ਚੀਜ਼ ਕਰਨ ਦਾ ਨਿਰਦੇਸ਼ ਦਿੰਦਾ, ਤਾਂ ਅਸੀਂ ਹੁਣ ਵੀ ਉਸ ਨੂੰ ਕਰਨ ਦੇ ਸਮਰੱਥ ਹੁੰਦੇ। ਇਸ ਤੋਂ ਪਹਿਲਾਂ, ਜਦੋਂ ਉਸ ਨੇ ਕਿਹਾ ਕਿ ਇੱਕ ਤਬਾਹਕੁਨ ਆਫ਼ਤ ਆ ਰਹੀ ਹੈ, ਤਾਂ ਅਸੀਂ ਭੋਜਨ ਅਤੇ ਅਜਿਹੀਆਂ ਚੀਜ਼ਾਂ ਨੂੰ ਤਿਆਰ ਕਰਨਾ ਸ਼ੁਰੂ ਕਰ ਦਿੱਤਾ ਸੀ ਜਿਸ ਦੀ ਕਿਸੇ ਆਫ਼ਤ ਵਿੱਚ ਲੋੜ ਹੋਏਗੀ। ਕੀ ਇਹ ਸਭ ਪਰਮੇਸ਼ੁਰ ਦੀਆਂ ਮੰਗਾਂ ਅਨੁਸਾਰ ਨਹੀਂ ਕੀਤਾ ਗਿਆ ਸੀ? ਕੀ ਅਸੀਂ ਸੱਚਮੁੱਚ ਪਰਮੇਸ਼ੁਰ ਦੇ ਕੰਮ ਵਿੱਚ ਸਹਿਯੋਗ ਨਹੀਂ ਕਰ ਰਹੇ ਸੀ? ਅਸੀਂ ਜੋ ਚੀਜ਼ਾਂ ਕੀਤੀਆਂ ਕੀ ਉਨ੍ਹਾਂ ਦੀ ਤੁਲਨਾ ਨੂਹ ਨੇ ਜੋ ਕੁਝ ਕੀਤਾ ਉਸ ਨਾਲ ਨਹੀਂ ਕੀਤੀ ਜਾ ਸਕਦੀ? ਅਸੀਂ ਜੋ ਕੀਤਾ ਕੀ ਉਹ ਸੱਚੀ ਆਗਿਆਕਾਰਿਤਾ ਨਹੀਂ ਹੈ? ਕੀ ਅਸੀਂ ਪਰਮੇਸ਼ੁਰ ਦੇ ਨਿਰਦੇਸ਼ਾਂ ਦੀ ਪਾਲਣਾ ਨਹੀਂ ਕਰ ਰਹੇ ਸੀ? ਕੀ ਪਰਮੇਸ਼ੁਰ ਨੇ ਜੋ ਕਿਹਾ ਉਹ ਅਸੀਂ ਇਸ ਲਈ ਨਹੀਂ ਕੀਤਾ ਕਿਉਂਕਿ ਸਾਨੂੰ ਪਰਮੇਸ਼ੁਰ ਦੇ ਵਚਨਾਂ ਵਿੱਚ ਨਿਹਚਾ ਹੈ? ਤਾਂ ਪਰਮੇਸ਼ੁਰ ਅਜੇ ਵੀ ਦੁਖੀ ਕਿਉਂ ਹੈ? ਪਰਮੇਸ਼ੁਰ ਕਿਉਂ ਕਹਿੰਦਾ ਹੈ ਕਿ ਉਸ ਕੋਲ ਬੁਲਾਉਣ ਲਈ ਕੋਈ ਨਹੀਂ ਹੈ?” ਕੀ ਤੁਹਾਡੇ ਅਤੇ ਨੂਹ ਦੇ ਕੰਮਾਂ ਵਿੱਚ ਕੋਈ ਅੰਤਰ ਹੈ? ਇਹ ਅੰਤਰ ਕੀ ਹੈ? (ਆਫ਼ਤ ਲਈ ਅੱਜ ਭੋਜਨ ਤਿਆਰ ਕਰਨਾ ਸਾਡਾ ਆਪਣਾ ਇਰਾਦਾ ਸੀ।) (ਸਾਡੇ ਕੰਮ “ਧਰਮੀ” ਨਹੀਂ ਕਹੇ ਜਾ ਸਕਦੇ, ਜਦ ਕਿ ਨੂੰ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਧਰਮੀ ਮਨੁੱਖ ਸੀ।) ਜੋ ਕੁਝ ਤੁਸੀਂ ਕਿਹਾ ਉਹ ਬਹੁਤ ਗ਼ਲਤ ਨਹੀਂ ਹੈ। ਨੂਹ ਨੇ ਜੋ ਕੀਤਾ ਉਹ ਅੱਜ ਲੋਕਾਂ ਵੱਲੋਂ ਕੀਤੇ ਜਾਂ ਰਹੇ ਕੰਮ ਤੋਂ ਚੋਖਾ (ਕਾਫ਼ੀ) ਅਲੱਗ ਹੈ। ਜਦੋਂ ਨੂਹ ਨੇ ਉਂਝ ਹੀ ਕੀਤਾ ਜਿਵੇਂ ਪਰਮੇਸ਼ੁਰ ਨੇ ਨਿਰਦੇਸ਼ ਦਿੱਤਾ ਸੀ, ਤਾਂ ਉਹ ਨਹੀਂ ਜਾਣਦਾ ਸੀ ਕਿ ਪਰਮੇਸ਼ੁਰ ਦੇ ਇਰਾਦੇ ਕੀ ਹਨ। ਉਸ ਨੂੰ ਪਤਾ ਨਹੀਂ ਸੀ ਕਿ ਪਰਮੇਸ਼ੁਰ ਕੀ ਪੂਰਾ ਕਰਨਾ ਚਾਹੁੰਦੇ ਹਨ। ਪਰਮੇਸ਼ੁਰ ਦੇ ਉਸ ਨੂੰ ਸਿਰਫ਼ ਇੱਕ ਆਦੇਸ਼ ਦਿੱਤਾ ਅਤੇ ਉਸ ਨੂੰ ਕੁਝ ਕਰਨ ਦਾ ਨਿਰਦੇਸ਼ ਦਿੱਤਾ, ਅਤੇ ਬਹੁਤ ਜ਼ਿਆਦਾ ਵਿਆਖਿਆ ਨਹੀਂ ਕੀਤੀ, ਨੂਹ ਅੱਗੇ ਵਧਿਆ ਅਤੇ ਇਸ ਨੂੰ ਕੀਤਾ। ਉਸ ਨੇ ਚੋਰੀ-ਛੁੱਪੇ ਪਰਮੇਸ਼ੁਰ ਦੇ ਇਰਾਦਿਆਂ ਦਾ ਪਤਾ ਲਾਉਣ ਦੀ ਕੋਸ਼ਿਸ਼ ਨਹੀਂ ਕੀਤੀ, ਨਾ ਉਸ ਨੇ ਪਰਮੇਸ਼ੁਰ ਦਾ ਪ੍ਰਤੀਰੋਧ ਕੀਤਾ ਅਤੇ ਨਾ ਹੀ ਉਸ ਨੇ ਕਪਟ ਦਿਖਾਇਆ। ਉਹ ਬਸ ਗਿਆ ਅਤੇ ਉਸ ਦੇ ਅਨੁਸਾਰ ਨਿਰਮਲ ਅਤੇ ਸਰਲ ਮਨ ਨਾਲ ਇਸ ਨੂੰ ਕੀਤਾ। ਜੋ ਕੁਝ ਕਰਨ ਲਈ ਪਰਮੇਸ਼ੁਰ ਨੇ ਉਸ ਨੂੰ ਦਿੱਤਾ ਉਸ ਨੇ ਉਹ ਕੀਤਾ, ਅਤੇ ਪਰਮੇਸ਼ੁਰ ਦੇ ਵਚਨ ਦੀ ਆਗਿਆਕਾਰਿਤਾ ਅਤੇ ਸੁਣਨ ਨਾਲ ਉਸ ਨੇ ਜੋ ਕੀਤਾ ਉਸ ਵਿੱਚ ਉਸ ਦੀ ਨਿਹਚਾ ਹੋਰ ਵੀ ਪੱਕੀ ਹੋ ਗਈ। ਜੋ ਕੁਝ ਪਰਮੇਸ਼ੁਰ ਨੇ ਉਸ ਨੂੰ ਸੌਂਪਿਆ ਸੀ ਉਸ ਨੇ ਉਸ ਨੂੰ ਇਸ ਤਰ੍ਹਾਂ ਸਪਸ਼ਟਤਾ ਅਤੇ ਸਰਲਤਾ ਨਾਲ ਨਿਪਟਾਇਆ। ਉਸ ਦਾ ਸਾਰ—ਉਸ ਦੇ ਕੰਮਾਂ ਦਾ ਸਾਰ ਆਗਿਆਕਾਰਿਤਾ ਸੀ, ਕੋਈ ਆਲੋਚਨਾ ਨਹੀਂ, ਪ੍ਰਤੀਰੋਧ ਨਹੀਂ, ਅਤੇ ਇਸ ਤੋਂ ਇਲਾਵਾ, ਉਸ ਦੇ ਆਪਣੇ ਵਿਅਕਤੀਗਤ ਹਿੱਤਾਂ, ਜਾਂ ਉਸ ਦੇ ਫਾਇਦਿਆਂ ਅਤੇ ਨੁਕਸਾਨ ਬਾਰੇ ਸੋਚਣਾ ਨਹੀਂ ਸੀ। ਅਤੇ, ਜਦੋਂ ਪਰਮੇਸ਼ੁਰ ਨੇ ਕਿਹਾ ਕਿ ਉਹ ਸੰਸਾਰ ਨੂੰ ਜਲ ਪਰਲੋ ਨਾਲ ਨਾਸ ਕਰ ਦਏਗਾ, ਤਾਂ ਨੂਹ ਨੇ ਇਹ ਨਹੀਂ ਪੁੱਛਿਆ ਕਦੋਂ ਜਾਂ ਇਹ ਨਹੀਂ ਪੁੱਛਿਆ ਕਿ ਚੀਜ਼ਾਂ ਦਾ ਕੀ ਬਣੇਗਾ, ਅਤੇ ਉਸ ਨੇ ਨਿਸ਼ਚਿਤ ਤੌਰ ’ਤੇ ਉਸ ਨੇ ਪਰਮੇਸ਼ੁਰ ਨੂੰ ਇਹ ਨਹੀਂ ਪੁੱਛਿਆ ਉਹ ਸੰਸਾਰ ਦਾ ਨਾਸ ਕਿਵੇਂ ਕਰਨ ਜਾ ਰਿਹਾ ਸੀ। ਉਸ ਨੇ ਬਸ ਉਂਝ ਕੀਤਾ ਜਿਵੇਂ ਪਰਮੇਸ਼ੁਰ ਨੇ ਨਿਰਦੇਸ਼ ਦਿੱਤਾ ਸੀ। ਭਾਵੇਂ ਜਿਵੇਂ ਵੀ ਪਰਮੇਸ਼ੁਰ ਬਣਾਉਣਾ ਚਾਹੁੰਦਾ ਸੀ ਜਾਂ ਜਿਸ ਨਾਲ ਵੀ ਬਣਾਉਣਾ ਚਾਹੁੰਦਾ ਸੀ, ਉਸ ਨੇ ਬਿਲਕੁਲ ਉਂਝ ਹੀ ਕੀਤਾ ਜਿਵੇਂ ਪਰਮੇਸ਼ੁਰ ਨੇ ਉਸ ਨੂੰ ਕਿਹਾ ਸੀ ਅਤੇ ਫ਼ੌਰਨ ਕੰਮ ਸ਼ੁਰੂ ਵੀ ਕ ਦਿੱਤਾ ਸੀ। ਉਸ ਨੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੇ ਰਵੱਈਏ ਦੇ ਨਾਲ ਪਰਮੇਸ਼ੁਰ ਦੇ ਨਿਰਦੇਸ਼ਾਂ ਦੇ ਅਨੁਸਾਰ ਕੰਮ ਕੀਤਾ ਸੀ। ਕੀ ਉਹ ਖੁਦ ਨੂੰ ਆਫ਼ਤ ਤੋਂ ਬਚਾਉਣ ਵਿੱਚ ਮਦਦ ਕਰਨ ਲਈ ਅਜਿਹਾ ਕਰ ਰਿਹਾ ਸੀ? ਨਹੀਂ। ਕੀ ਉਸ ਨੇ ਪਰਮੇਸ਼ੁਰ ਤੋਂ ਪੁੱਛਿਆ ਕਿ ਸੰਸਾਰ ਦਾ ਨਾਸ ਹੋਣ ਵਿੱਚ ਕਿੰਨਾ ਸਮਾਂ ਬਾਕੀ ਹੈ? ਉਸ ਨੇ ਨਹੀਂ ਪੁੱਛਿਆ। ਕੀ ਉਸ ਨੇ ਪਰਮੇਸ਼ੁਰ ਤੋਂ ਪੁੱਛਿਆ ਜਾਂ ਕੀ ਉਹ ਜਾਣਦਾ ਸੀ ਕਿ ਕਿਸ਼ਤੀ ਬਣਾਉਣ ਵਿੱਚ ਕਿੰਨਾ ਸਮਾਂ ਲੱਗੇਗਾ? ਉਹ ਇਹ ਵੀ ਨਹੀਂ ਜਾਣਦਾ ਸੀ। ਉਸ ਨੇ ਬਸ ਆਗਿਆ ਨੂੰ ਮੰਨਿਆ, ਸੁਣਿਆ, ਅਤੇ ਉਸ ਦੇ ਅਨੁਸਾਰ ਕੰਮ ਕੀਤਾ। ਹੁਣ ਦੇ ਲੋਕ ਅਜਿਹੇ ਨਹੀਂ ਹਨ, ਜਿਵੇਂ ਹੀ ਪਰਮੇਸ਼ੁਰ ਦੇ ਵਚਨ ਰਾਹੀਂ ਥੋੜ੍ਹੀ ਜਿਹੀ ਜਾਣਕਾਰੀ ਨਿਕਲਦੀ ਹੈ, ਜਿਵੇਂ ਹੀ ਲੋਕ ਹਵਾ ਵਿੱਚ ਪੱਤੀਆਂ ਦੀ ਬਸ ਖੜ-ਖੜ ਵੀ ਮਹਿਸੂਸ ਕਰਦੇ ਹਨ (ਜਿਵੇਂ ਹੀ ਲੋਕ ਕਿਸੇ ਪਰੇਸ਼ਾਨੀ ਦਾ ਅਹਿਸਾਸ ਕਰਦੇ ਹਨ), ਉਹ ਫ਼ੌਰਨ, ਕਿਸੇ ਵੀ ਚੀਜ਼ ਅਤੇ ਕੀਮਤ ਦੀ ਪਰਵਾਹ ਕੀਤੇ ਬਿਨਾਂ, ਆਫ਼ਤ ਤੋਂ ਬਾਅਦ ਕੀ ਖਾਵਾਂਗੇ, ਕੀ ਪਿਆਂਗੇ ਅਤੇ ਕੀ ਇਸਤੇਮਾਲ ਕਰਾਂਗੇ, ਇਸ ਦੀ ਤਿਆਰੀ ਕਰਨ ਵਿੱਚ ਜੁੱਟ ਜਾਂਦੇ ਹਨ, ਇੱਥੋਂ ਤਕ ਕਿ ਜਦੋਂ ਆਫ਼ਤ ਆਉਂਦੀ ਹੈ ਤਾਂ ਉਹ ਆਪਣੇ ਬਚ ਨਿਕਲਣ ਦੇ ਰਾਹਾਂ ਦੀ ਯੋਜਨਾ ਬਣਾ ਲੈਂਦੇ ਹਨ। ਇਸ ਤੋਂ ਵਧ ਦਿਲਚਸਪ ਗੱਲ ਤਾਂ ਇਹ ਹੈ ਕਿ, ਇਸ ਅਹਿਮ ਪਲ ਵਿੱਚ, ਮਨੁੱਖੀ ਦਿਮਾਗ “ਕੰਮ ਪੂਰਾ ਕਰਨ ਵਿੱਚ” ਬਹੁਤ ਵਧੀਆ ਹੁੰਦੇ ਹਨ। ਉਨ੍ਹਾਂ ਹਾਲਾਤ ਤਹਿਤ ਜਿੱਥੇ ਪਰਮੇਸ਼ੁਰ ਨੇ ਕੋਈ ਨਿਰਦੇਸ਼ ਨਹੀਂ ਦਿੱਤੇ ਹਨ, ਮਨੁੱਖ ਬਿਲਕੁਲ ਉਚਿਤ ਢੰਗ ਨਾਲ ਸਭ ਕੁਝ ਕਰਨ ਦੀ ਯੋਜਨਾ ਬਣਾ ਲੈਂਦਾ ਹੈ। ਤੁਸੀਂ ਇਸ ਦਾ ਵਰਣਨ ਕਰਨ ਲਈ “ਸਿੱਧ” ਸ਼ਬਦ ਦੀ ਵਰਤੋਂ ਕਰ ਸਕਦੇ ਹੋ। ਜਿੱਥੇ ਤਕ ਇਹ ਗੱਲ ਹੈ ਕਿ ਪਰਮੇਸ਼ਰ ਕੀ ਕਹਿੰਦਾ ਹੈ, ਪਰਮੇਸ਼ੁਰ ਦੇ ਇਰਾਦੇ ਕੀ ਹਨ, ਜਾਂ ਪਰਮੇਸ਼ੁਰ ਕੀ ਚਾਹੁੰਦਾ ਹੈ, ਕੋਈ ਪਰਵਾਹ ਨਹੀਂ ਕਰਦਾ ਅਤੇ ਕੋਈ ਵੀ ਇਸ ਦੀ ਸ਼ਲਾਘਾ ਕਰਨ ਦੀ ਕੋਸ਼ਿਸ਼ ਨਹੀਂ ਕਰਦਾ। ਕੀ ਇਹ ਅੱਜ ਦੇ ਲੋਕਾਂ ਅਤੇ ਨੂਹ ਦਰਮਿਆਨ ਸਭ ਤੋਂ ਵੱਡਾ ਅੰਤਰ ਨਹੀਂ ਹੈ?

ਨੂਹ ਦੀ ਕਹਾਣੀ ਦੇ ਇਸ ਉਲੇਖ ਵਿੱਚ, ਕੀ ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਦਾ ਇੱਕ ਭਾਗ ਦੇਖਦੇ ਹੋ? ਮਨੁੱਖ ਦੀ ਭ੍ਰਿਸ਼ਟਤਾ, ਮਲੀਨਤਾ, ਅਤੇ ਜ਼ੁਲਮ ਦੇ ਪ੍ਰਤੀ ਪਰਮੇਸ਼ੁਰ ਦੇ ਧੀਰਜ ਦੀ ਇੱਕ ਸੀਮਾ ਹੈ। ਜਦੋਂ ਉਹ ਉਸ ਸੀਮਾ ਤਕ ਪਹੁੰਚ ਜਾਂਦਾ ਹੈ, ਤਾਂ ਉਹ ਹੋਰ ਜ਼ਿਆਦਾ ਧੀਰਜ ਨਹੀਂ ਰੱਖੇਗਾ, ਅਤੇ ਇਸ ਦੀ ਬਜਾਏ ਆਪਣਾ ਨਵਾਂ ਪ੍ਰਬੰਧਨ ਅਤੇ ਨਵੀਂ ਯੋਜਨਾ ਸ਼ੁਰੂ ਕਰੇਗਾ, ਜੋ ਉਸ ਨੇ ਕਰਨਾ ਹੈ ਉਸ ਨੂੰ ਸ਼ੁਰੂ ਕਰੇਗਾ, ਅਤੇ ਆਪਣੇ ਕੰਮਾਂ ਅਤੇ ਸੁਭਾਅ ਦੇ ਦੂਜੇ ਪਹਿਲੂ ਨੂੰ ਪਰਗਟ ਕਰੇਗਾ।ਉਸ ਦਾ ਇਹ ਕੰਮ ਇਹ ਦਰਸਾਉਣ ਲਈ ਨਹੀਂ ਹੈ ਕਿ ਮਨੁੱਖ ਦੁਆਰਾ ਕਦੇ ਉਸ ਦੀ ਉਲੰਘਣਾ ਨਹੀਂ ਹੋਣੀ ਚਾਹੀਦੀ ਜਾਂ ਇਹ ਕਿ ਉਹ ਇਖਤਿਆਰ ਅਤੇ ਕ੍ਰੋਧ ਨਾਲ ਭਰਿਆ ਹੋਇਆ ਹੈ, ਅਤੇ ਇਹ ਇਸ ਗੱਲ ਨੂੰ ਦਰਸਾਉਣ ਲਈ ਨਹੀਂ ਹੈ ਕਿ ਉਹ ਮਨੁੱਖਜਾਤੀ ਦਾ ਨਾਸ ਕਰ ਸਕਦਾ ਹੈ। ਗੱਲ ਇਹ ਹੈ ਕਿ ਉਸ ਦਾ ਸੁਭਾਅ ਅਤੇ ਉਸ ਦਾ ਪਵਿੱਤਰ ਸਾਰ ਇਸ ਕਿਸਮ ਦੀ ਮਨੁੱਖਜਾਤੀ ਨੂੰ ਪਰਮੇਸ਼ੁਰ ਸਾਹਮਣੇ ਜੀਵਨ ਜੀਉਣ, ਉਸ ਦੀ ਅਧੀਨਤਾ ਤਹਿਤ ਜੀਉਣ ਦੀ ਨਾ ਤਾਂ ਆਗਿਆ ਦੇ ਸਕਦਾ ਹੈ, ਅਤੇ ਨਾ ਹੀ ਧੀਰਜ ਰੱਖ ਸਕਦਾ ਹੈ। ਕਹਿਣ ਦਾ ਭਾਵ ਹੈ, ਜਦੋਂ ਸਮੁੱਚੀ ਮਨੁੱਖਜਾਤੀ ਉਸ ਦੇ ਵਿਰੁੱਧ ਹੈ, ਜਦੋਂ ਸਾਰੀ ਧਰਤੀ ਵਿੱਚ ਅਜਿਹਾ ਕੋਈ ਨਹੀਂ ਹੈ ਜਿਸ ਨੂੰ ਉਹ ਬਚਾ ਸਕਦਾ ਹੈ, ਤਾਂ ਅਜਿਹੀ ਮਨੁੱਖਜਾਤੀ ਲਈ ਉਸ ਕੋਲ ਹੋਰ ਧੀਰਜ ਨਹੀਂ ਹੋਏਗਾ, ਅਤੇ ਉਹ ਬਿਨਾਂ ਕਿਸੇ ਸ਼ੱਕ ਦੇ, ਆਪਣੀ ਯੋਜਨਾ ਨੂੰ ਪੂਰਾ ਕਰੇਗਾ—ਇਸ ਕਿਸਮ ਦੀ ਮਨੁੱਖਜਾਤੀ ਦਾ ਨਾਸ ਕਰਨ ਲਈ। ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਅਜਿਹੇ ਕੰਮ ਨੂੰ ਉਸ ਦੇ ਸੁਭਾਅ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ। ਇਹ ਇੱਕ ਜ਼ਰੂਰੀ ਸਿੱਟਾ ਹੈ, ਅਤੇ ਅਜਿਹਾ ਸਿੱਟਾ ਹੈ ਜਿਸ ਨੂ ਪਰਮੇਸ਼ੁਰ ਦੀ ਅਧੀਨਤਾ ਤਹਿਤ ਸਿਰਜੇ ਗਏ ਹਰੇਕ ਪ੍ਰਾਣੀ ਨੂੰ ਸਹਿਣ ਕਰਨਾ ਹੋਏਗਾ। ਕੀ ਇਸ ਤੋਂ ਇਹ ਦਿਖਾਈ ਨਹੀਂ ਦਿੰਦਾ ਹੈ ਕਿ ਇਸ ਵਰਤਮਾਨ ਯੁਗ ਵਿੱਚ, ਪਰਮੇਸ਼ੁਰ ਆਪਣੀ ਯੋਜਨਾ ਨੂੰ ਪੂਰਾ ਕਰਨ ਅਤੇ ਉਨ੍ਹਾਂ ਲੋਕਾਂ ਨੂੰ ਬਚਾਉਣ ਲਈ ਜਿਨ੍ਹਾਂ ਨੂੰ ਉਹ ਬਚਾਉਣਾ ਚਾਹੁੰਦਾ ਹੈ ਹੋਰ ਉਡੀਕ ਨਹੀਂ ਕਰ ਸਕਦਾ? ਇਨ੍ਹਾਂ ਹਾਲਾਤ ਤਹਿਤ, ਪਰਮੇਸ਼ੁਰ ਸਭ ਤੋਂ ਜ਼ਿਆਦਾ ਕਿਸ ਗੱਲ ਦੀ ਪਰਵਾਹ ਕਰਦਾ ਹੈ? ਇਸ ਦੀ ਨਹੀਂ ਕਿ ਅਜਿਹੇ ਲੋਕ ਜੋ ਉਸ ਦੇ ਪਿੱਛੇ ਬਿਲਕੁਲ ਨਹੀਂ ਚੱਲਦੇ ਜਾਂ ਅਜਿਹੇ ਲੋਕ ਜੋ ਹਰ ਤਰ੍ਹਾਂ ਨਾਲ ਉਸ ਦਾ ਵਿਰੋਧ ਕਰਦੇ ਹਨ ਉਹ ਉਸ ਨਾਲ ਕਿੰਝ ਦਾ ਵਰਤਾਉ ਕਰਦੇ ਹਨ ਜਾਂ ਉਸ ਦਾ ਕਿਵੇਂ ਪ੍ਰਤੀਰੋਧ ਕਰਦੇ ਹਨ, ਜਾਂ ਮਨੁੱਖਜਾਤੀ ਕਿਵੇਂ ਉਸ ਉੱਪਰ ਕਲੰਕ ਲਗਾ ਰਹੀ ਹੈ। ਉਹ ਸਿਰਫ਼ ਇਸ ਬਾਰੇ ਪਰਵਾਹ ਕਰਦਾ ਹੈ ਕਿ ਉਹ ਲੋਕ ਜੋ ਉਸ ਦੀ ਪ੍ਰਬੰਧਨ ਯੋਜਨਾ ਵਿੱਚ ਉਸ ਦੇ ਮੁਕਤੀ ਦੇ ਪਾਤਰ ਹਨ, ਜੋ ਉਸ ਦੇ ਪਿੱਛੇ ਚੱਲਦੇ ਹਨ, ਉਨ੍ਹਾਂ ਨੂੰ ਉਸ ਦੇ ਦੁਆਰਾ ਪੂਰਣ ਬਣਾਇਆ ਗਿਆ ਹੈ ਜਾਂ ਨਹੀਂ, ਉਹ ਉਸ ਦੀ ਸੰਤੁਸ਼ਟੀ ਪ੍ਰਾਪਤ ਕਰਨ ਦੇ ਲਾਇਕ ਬਣ ਗਏ ਹਨ ਜਾਂ ਨਹੀਂ। ਜਿੱਥੇ ਤਕ ਉਨ੍ਹਾਂ ਲੋਕਾਂ ਦੀ ਗੱਲ ਹੈ ਜੋ ਉਸ ਦਾ ਅਨੁਸਾਰ ਕਰਨ ਵਾਲਿਆਂ ਤੋਂ ਇਲਾਵਾ ਹਨ, ਉਸ ਸਿਰਫ਼ ਕਦੇ-ਕਦਾਈਂ ਹੀ ਆਪਣੇ ਕ੍ਰੋਧ ਨੂੰ ਵਿਅਕਤ ਕਰਨ ਲਈ ਥੋੜ੍ਹੀ ਜਿਹੀ ਸਜ਼ਾ ਦਿੰਦਾ ਹੈ।ਉਦਾਹਰਣ ਵਜੋਂ: ਸੁਨਾਮੀ, ਭੁਚਾਲ, ਅਤੇ ਜਵਾਲਾਮੁਖੀ ਦਾ ਫਟਣਾ। ਠੀਕ ਉਸੇ ਸਮੇਂ, ਉਹ ਉਨ੍ਹਾਂ ਲੋਕਾਂ ਜੋ ਉਸ ਦੇ ਪਿੱਛੇ ਚੱਲਦੇ ਹਨ ਅਤੇ ਜੋ ਉਸ ਦੇ ਦੁਆਰਾ ਬਚਾਏ ਜਾਣ ਵਾਲੇ ਹਨ ਦੀ ਮਜ਼ਬੂਤੀ ਨਾਲ ਰੱਖਿਆ ਅਤੇ ਦੇਖਭਾਲ ਵੀ ਕਰ ਰਿਹਾ ਹੈ। ਪਰਮੇਸ਼ੁਰ ਦਾ ਸੁਭਾਅ ਇਹ ਹੈ: ਇੱਕ ਪਾਸੇ, ਉਹ ਉਨ੍ਹਾਂ ਲੋਕਾਂ ਪ੍ਰਤੀ ਬੇਹੱਦ ਧੀਰਜ ਅਤੇ ਸਹਿਣਸ਼ੀਲਤਾ ਰੱਖ ਸਕਦਾ ਹੈ ਜਿਨ੍ਹਾਂ ਨੂੰ ਉਹ ਪੂਰਣ ਕਰਨਾ ਚਾਹੁੰਦਾ ਹੈ, ਅਤੇ ਜਿੰਨੀ ਉਡੀਕ ਉਸ ਦੇ ਲਈ ਕਰ ਸਕਣਾ ਸੰਭਵ ਹੈ, ਉਹ ਉਨ੍ਹਾਂ ਲਈ ਕਰ ਸਕਦਾ ਹੈ; ਦੂਜੇ ਪਾਸੇ, ਪਰਮੇਸ਼ੁਰ ਸ਼ਤਾਨ-ਕਿਸਮ ਦੇ ਲੋਕਾਂ ਨਾਲ ਜੋ ਉਸ ਦੇ ਪਿੱਛੇ ਨਹੀਂ ਚੱਲਦੇ ਅਤੇ ਉਸ ਦਾ ਵਿਰੋਧ ਕਰਦੇ ਹਨ, ਅਤਿਅੰਤ ਘਿਰਣਾ ਅਤੇ ਨਫ਼ਰਤ ਕਰਦਾ ਹੈ। ਹਾਲਾਂਕਿ ਉਹ ਇਸ ਗੱਲ ਦੀ ਪਰਵਾਹ ਨਹੀਂ ਕਰਦਾ ਕਿ ਇਹ ਸ਼ਤਾਨ-ਕਿਸਮ ਦੇ ਲੋਕ ਉਸ ਦੇ ਪਿੱਛੇ ਚੱਲਦੇ ਹਨ ਜਾਂ ਉਸ ਦੀ ਉਪਾਸਨਾ ਕਰਦੇ ਹਨ ਜਾਂ ਨਹੀਂ, ਉਹ ਤਾਂ ਵੀ ਉਨ੍ਹਾਂ ਨਾਲ ਘਿਰਣਾ ਕਰਦਾ ਹੈ ਜਦ ਕਿ ਉਸ ਦੇ ਮਨ ਵਿੱਚ ਉਨ੍ਹਾਂ ਲਈ ਧੀਰਜ ਹੁੰਦਾ ਹੈ, ਅਤੇ ਕਿਉਂਕਿ ਉਹ ਇਨ੍ਹਾਂ ਸ਼ਤਾਨ-ਕਿਸਮ ਦੇ ਲੋਕਾਂ ਦਾ ਅੰਤ ਤੈਅ ਕਰਦਾ ਹੈ, ਇਸ ਲਈ ਉਹ ਆਪਣੀ ਪ੍ਰਬੰਧਕ ਯੋਜਨਾ ਦੇ ਕਦਮਾਂ ਦੇ ਆਉਣ ਦੀ ਉਡੀਕ ਵੀ ਕਰ ਰਿਹਾ ਹੈ।

ਆਓ ਅਸੀਂ ਹੁਣ ਅਗਲੇ ਅੰਸ਼ ਤੇ ਚੱਲੀਏ।

2) ਜਲ ਪਰਲੋ ਤੋਂ ਬਾਅਦ ਨੂਹ ਲਈ ਪਰਮੇਸ਼ੁਰ ਦੀ ਅਸੀਸ

ਉਤਪਤ 9:1–6 ਸੋ ਪਰਮੇਸ਼ੁਰ ਨੇ ਨੂਹ ਅਰ ਉਹ ਦੇ ਪੁੱਤ੍ਰਾਂ ਨੂੰ ਏਹ ਆਖਕੇ ਅਸੀਸ ਦਿੱਤੀ ਕਿ ਫਲੋ ਅਰ ਵਧੋ ਅਰ ਧਰਤੀ ਨੂੰ ਭਰ ਦਿਓ। ਅਤੇ ਤੁਹਾਡਾ ਡਰ ਅਰ ਤੁਹਾਡਾ ਭੈ ਧਰਤੀ ਦੇ ਹਰ ਜਾਨਵਰ ਉੱਤੇ ਅਰ ਅਕਾਸ਼ ਦੇ ਹਰ ਪੰਛੀ ਉੱਤੇ ਅਰ ਹਰ ਇੱਕ ਦੇ ਉੱਤੇ ਜਿਹੜਾ ਜ਼ਮੀਨ ਉੱਤੇ ਘਿੱਸਰਦਾ ਹੈ ਅਰ ਸਮੁੰਦਰ ਦੀਆਂ ਸਾਰੀਆਂ ਮੱਛੀਆਂ ਉੱਤੇ ਹੋਵੇਗਾ; ਓਹ ਤੁਹਾਡੇ ਵੱਸ ਵਿੱਚ ਕੀਤੇ ਗਏ ਹਨ। ਹਰ ਚੱਲਣਹਾਰ ਜਿਸ ਦੇ ਵਿੱਚ ਜੀਵਣ ਹੈ ਤੁਹਾਡੇ ਭੋਜਨ ਲਈ ਹੋਵੇਗਾ; ਜਿਵੇਂ ਮੈਂ ਸਾਗ ਪਾਤ ਦਿੱਤਾ ਤਿਵੇਂ ਤੁਹਾਨੂੰ ਹੁਣ ਸਭ ਕੁਝ ਦਿੰਦਾ ਹਾਂ। ਪਰ ਮਾਸ ਉਸ ਦੀ ਜਾਨ ਸਣੇ ਅਰਥਾਤ ਲਹੂ ਸਣੇ ਤੁਸੀਂ ਨਾ ਖਾਇਓ। ਮੈਂ ਜ਼ਰੂਰ ਤੁਹਾਡੀਆਂ ਜਾਨਾਂ ਦੇ ਲਹੂ ਦਾ ਬਦਲਾ ਲਵਾਂਗਾ; ਹਰ ਇੱਕ ਜੰਗਲੀ ਜਾਨਵਰ ਤੋਂ ਮੈਂ ਬਦਲਾ ਲਵਾਂਗਾ ਅਤੇ ਆਦਮੀ ਦੇ ਹੱਥੀਂ ਅਰਥਾਤ ਹਰ ਮਨੁੱਖ ਦੇ ਭਰਾ ਦੇ ਹੱਥੀਂ ਮੈਂ ਆਦਮੀ ਦੀ ਜਾਨ ਦਾ ਬਦਲਾ ਲਵਾਂਗਾ। ਜੋ ਆਦਮੀ ਦਾ ਲਹੂ ਵਹਾਏਗਾ ਉਸ ਦਾ ਲਹੂ ਆਦਮੀ ਤੋਂ ਵਹਾਇਆ ਜਾਵੇਗਾ: ਕਿਉਂਕਿ ਪਰਮੇਸ਼ੁਰ ਦੇ ਸਰੂਪ ਉੱਤੇ ਉਸ ਨੇ ਆਦਮੀ ਨੂੰ ਬਣਾਇਆ ਸੀ।

ਤੁਸੀਂ ਇਸ ਅੰਸ਼ ਤੋਂ ਕੀ ਸਮਝਦੇ ਹੋ? ਮੈਂ ਇਨ੍ਹਾਂ ਵਚਨਾਂ ਨੂੰ ਕਿਉਂ ਚੁਣਿਆ? ਮੈਂ ਕਿਸ਼ਤੀ ’ਤੇ ਨੂਹ ਅਤੇ ਉਸ ਦੇ ਪਰਿਵਾਰ ਦੇ ਜੀਵਨ ਤੋਂ ਉੱਧਰਣ ਕਿਉਂ ਨਹੀਂ ਲਿਆ? ਕਿਉਂਕਿ ਉਸ ਜਾਣਕਾਰੀ ਦਾ ਉਸ ਵਿਸ਼ੇ ਨਾਲ ਜ਼ਿਆਦਾ ਸੰਬੰਧ ਨਹੀਂ ਹੈ ਜਿਸ ਬਾਰੇ ਅੱਜ ਅਸੀਂ ਗੱਲਬਾਤ ਕਰ ਰਹੇ ਹਾਂ। ਅਸੀਂ ਜਿਸ ਉੱਪਰ ਧਿਆਨ ਦੇ ਰਹੇ ਹਾਂ ਉਹ ਹੈ ਪਰਮੇਸ਼ੁਰ ਦਾ ਸੁਭਾਅ। ਜੇ ਤੁਸੀਂ ਇਨ੍ਹਾਂ ਵੇਰਵਿਆਂ ਬਾਰੇ ਜਾਣਨਾ ਚਾਹੁੰਦੇ ਹੋ, ਤਾਂ ਤੁਸੀਂ ਬਾਈਬਲ ਲੈ ਕੇ ਖੁਦ ਪੜ੍ਹ ਸਕਦੇ ਹੋ। ਇੱਥੇ ਅਸੀਂ ਇਸ ਬਾਰੇ ਗੱਲ ਨਹੀਂ ਕਰਾਂਗੇ। ਉਹ ਮੁੱਖ ਗੱਲ ਜਿਸ ਬਾਰੇ ਅਸੀਂ ਅੱਜ ਗੱਲ ਕਰ ਰਹੇ ਹਾਂ ਉਹ ਇਸ ਵਿਸ਼ੇ ਵਿੱਚ ਹੈ ਕਿ ਪਰਮੇਸ਼ੁਰ ਦੇ ਕੰਮਾਂ ਬਾਰੇ ਕਿਵੇਂ ਜਾਣੀਏ।

ਨੂਹ ਦੇ ਪਰਮੇਸ਼ੁਰ ਦੇ ਨਿਰਦੇਸ਼ਾਂ ਨੂੰ ਸਵੀਕਾਰ ਕਰਨ ਅਤੇ ਕਿਸ਼ਤੀ ਬਣਾਉਣ ਅਤੇ ਪਰਮੇਸ਼ੁਰ ਦੁਆਰਾ ਸੰਸਾਰ ਦਾ ਨਾਸ ਕਰਨ ਲਈ ਜਲ ਪਰਲੋ ਦੀ ਵਰਤੋਂ ਕਰਨ ਦੇ ਦਿਨਾਂ ਦੌਰਾਨ ਜਿੰਦਾ ਰਹਿਣ ਤੋਂ ਬਾਅਦ, ਉਸ ਦਾ ਅੱਠ ਜੀਆਂ ਦਾ ਪੂਰਾ ਪਰਿਵਾਰ ਜੀਉਂਦਾ ਬਚ ਗਿਆ। ਨੂਹ ਦੇ ਅੱਠ ਜੀਆਂ ਦੇ ਪਰਿਵਾਰ ਤੋਂ ਛੁੱਟ, ਸਮੁੱਚੀ ਮਨੁੱਖਜਾਤੀ ਦਾ ਨਾਸ ਕਰ ਦਿੱਤਾ ਗਿਆ ਸੀ, ਧਰਤੀ ’ਤੇ ਸਾਰੇ ਜੀਉਂਦੇ ਪ੍ਰਾਣੀਆਂ ਦਾ ਨਾਸ ਕਰ ਦਿੱਤਾ ਗਿਆ ਸੀ। ਨੂਹ ਨੂੰ, ਪਰਮੇਸ਼ੁਰ ਨੇ ਅਸੀਸਾਂ ਦਿੱਤੀਆਂ, ਅਤੇ ਉਸ ਨੂੰ ਅਤੇ ਉਸ ਦੇ ਪੁੱਤਰਾਂ ਨੂੰ ਕੁਝ ਗੱਲਾਂ ਕਹੀਆਂ। ਇਹ ਉਹ ਗੱਲਾਂ ਸਨ ਜੋ ਪਰਮੇਸ਼ੁਰ ਉਨ੍ਹਾਂ ਨੂੰ ਬਖਸ਼ ਰਿਹਾ ਸੀ ਅਤੇ ਉਸ ਦੇ ਲਈ ਪਰਮੇਸ਼ੁਰ ਦੀ ਅਸੀਸ ਵੀ ਸੀ। ਇਹ ਉਹ ਅਸੀਸ ਅਤੇ ਵਾਅਦਾ ਹੈ ਜੋ ਪਰਮੇਸ਼ੁਰ ਕਿਸੇ ਅਜਿਹੇ ਵਿਅਕਤੀ ਨੂੰ ਦਿੰਦਾ ਹੈ ਜੋ ਉਸ ਨੂੰ ਸੁਣ ਸਕਦਾ ਹੈ ਅਤੇ ਉਸ ਦੇ ਨਿਰਦੇਸ਼ਾਂ ਨੂੰ ਸਵੀਕਾਰ ਕਰ ਸਕਦਾ ਹੈ, ਅਤੇ ਇਹ ਉਹ ਤਰੀਕਾ ਵੀ ਹੈ ਜਿਸ ਨਾਲ ਪਰਮੇਸ਼ੁਰ ਲੋਕਾਂ ਨੂੰ ਪੁਰਸਕਾਰ ਦਿੰਦਾ ਹੈ। ਕਹਿਣ ਦਾ ਭਾਵ ਹੈ, ਇਸ ਗੱਲ ਵੱਲ ਧਿਆਨ ਦਿੱਤੇ ਬਿਨਾਂ ਕਿ ਨੂਹ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਇੱਕ ਸੰਪੂਰਣ ਮਨੁੱਖ ਸੀ ਜਾਂ ਇੱਕ ਧਰਮੀ ਮਨੁੱਖ ਸੀ, ਅਤੇ ਇਸ ਗੱਲ ਵੱਲ ਧਿਆਨ ਦਿੱਤੇ ਬਿਨਾਂ ਕਿ ਉਹ ਪਰਮੇਸ਼ੁਰ ਬਾਰੇ ਕਿੰਨਾ ਕੁਝ ਜਾਣਦਾ ਸੀ, ਸੰਖੇਪ ਵਿੱਚ, ਨੂਹ ਅਤੇ ਉਸ ਦੇ ਤਿੰਨ ਪੁੱਤਰਾਂ ਸਭ ਨੇ ਪਰਮੇਸ਼ੁਰ ਦੇ ਵਚਨਾਂ ਨੂੰ ਸੁਣਿਆ, ਪਰਮੇਸ਼ੁਰ ਦੇ ਕੰਮ ਵਿੱਚ ਸਹਿਯੋਗ ਕੀਤਾ, ਅਤੇ ਉਹੀ ਕੀਤਾ ਜਿਸ ਦੀ ਉਨ੍ਹਾਂ ਤੋਂ ਪਰਮੇਸ਼ੁਰ ਦੇ ਨਿਰਦੇਸ਼ਾਂ ਅਨੁਸਾਰ ਕਰਨ ਦੀ ਉਮੀਦ ਕੀਤੀ ਗਈ ਸੀ। ਨਤੀਜੇ ਵਜੋਂ, ਜਲ ਪਰਲੋ ਦੁਆਰਾ ਸੰਸਾਰ ਦੇ ਨਾਸ ਦੇ ਮੱਦੇਨਜ਼ਰ ਉਨ੍ਹਾਂ ਨੇ ਮਨੁੱਖਾਂ ਅਤੇ ਭਿੰਨ-ਭਿੰਨ ਕਿਸਮ ਦੇ ਪ੍ਰਾਣੀਆਂ ਨੂੰ ਪਰਮੇਸ਼ੁਰ ਲਈ ਬਚਾ ਕੇ ਰੱਖਿਆ ਸੀ, ਅਤੇ ਪਰਮੇਸ਼ੁਰ ਦੀ ਪ੍ਰਬੰਧਨ ਯੋਜਨਾ ਦੇ ਅਗਲੇ ਕਦਮ ਲਈ ਵੱਡਾ ਯੋਗਦਾਨ ਪਾਇਆ ਸੀ। ਉਸ ਨੇ ਜੋ ਸਭ ਕੁਝ ਕੀਤਾ ਉਸ ਦੇ ਕਾਰਣ, ਪਰਮੇਸ਼ੁਰ ਨੇ ਉਸ ਨੂੰ ਅਸੀਸ ਦਿੱਤੀ। ਸ਼ਾਇਦ ਅੱਜ ਦੇ ਲੋਕਾਂ ਲਈ, ਨੂਹ ਨੇ ਜੋ ਕੀਤਾ ਉਹ ਜ਼ਿਕਰ ਕਰਨ ਦੇ ਵੀ ਲਾਇਕ ਨਹੀਂ ਹੈ। ਕੁਝ ਤਾਂ ਇੱਥੋਂ ਤਕ ਸੋਚ ਸਕਦੇ ਹਨ: ਨੂਹ ਦੇ ਕੁਝ ਨਹੀਂ ਕੀਤਾ; ਪਰਮੇਸ਼ੁਰ ਨੇ ਉਸ ਨੂੰ ਬਚਾਉਣ ਦਾ ਆਪਣਾ ਮਨ ਬਣਾ ਲਿਆ ਸੀ, ਤਾਂ ਉਸ ਨੂੰ ਨਿਸ਼ਚਿਤ ਤੌਰ ’ਤੇ ਬਚਾਇਆ ਜਾਣਾ ਸੀ। ਉਸ ਦਾ ਬਚਣਾ ਉਸ ਦੀਆਂ ਆਪਣੀਆਂ ਪ੍ਰਾਪਤੀਆਂ ਕਰਕੇ ਨਹੀਂ ਸੀ। ਇਹ ਉਹ ਹੈ ਜਿਸ ਨੂੰ ਪਰਮੇਸ਼ੁਰ ਵਾਪਰਣ ਦੇਣਾ ਚਾਹੁੰਦਾ ਸੀ, ਕਿਉਂਕਿ ਮਨੁੱਖ ਕਾਰਜਹੀਣ ਹੈ। ਪਰ ਇਹ ਉਹ ਨਹੀਂ ਹੈ ਜੋ ਪਰਮੇਸ਼ੁਰ ਸੋਚ ਰਿਹਾ ਸੀ। ਪਰਮੇਸ਼ੁਰ ਨੂੰ, ਇਸ ਗੱਲ ਨਾਲ ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਕੋਈ ਵਿਅਕਤੀ ਮਹਾਨ ਹੈ ਜਾਂ ਮਾਮੂਲੀ, ਜਦੋਂ ਤਕ ਕਿ ਉਹ ਉਸ ਨੂੰ ਸੁਣ ਸਕਦੇ ਹਨ, ਉਸ ਦੇ ਨਿਰਦੇਸ਼ਾਂ ਦੀ ਅਤੇ ਜੋ ਉਹ ਉਨ੍ਹਾਂ ਨੂੰ ਸੌਂਪਦਾ ਹੈ ਉਸ ਦੀ ਪਾਲਣਾ ਕਰ ਸਕਦੇ ਹਨ, ਅਤੇ ਉਸ ਦੇ ਕੰਮ, ਉਸ ਦੀ ਇੱਛਾ ਅਤੇ ਉਸ ਦੀ ਯੋਜਨਾ ਦੇ ਨਾਲ ਸਹਿਯੋਗ ਕਰ ਸਕਦੇ ਹਨ, ਤਾਂ ਕਿ ਉਸ ਦੀ ਇੱਛਾ ਅਤੇ ਉਸ ਦੀ ਯੋਜਨਾ ਨੂੰ ਸੁਚਾਰੂ ਢੰਗ ਨਾਲ ਪੂਰਾ ਕੀਤਾ ਜਾ ਸਕੇ, ਤਾਂ ਅਜਿਹਾ ਆਚਰਣ ਉਸ ਦੀ ਯਾਦ ਵਿੱਚ ਰਹਿਣ ਅਤੇ ਉਸ ਦੀ ਅਸੀਸ ਪ੍ਰਾਪਤ ਕਰਨ ਦੇ ਯੋਗ ਹੈ। ਪਰਮੇਸ਼ੁਰ ਅਜਿਹੇ ਲੋਕਾਂ ਨੂੰ ਕੀਮਤੀ ਵਸਤ ਵਜੋਂ ਸਾਂਭ ਕੇ ਰੱਖਦਾ ਹੈ, ਅਤੇ ਉਹ ਉਨ੍ਹਾਂ ਦੇ ਕੰਮਾਂ ਅਤੇ ਉਸ ਦੇ ਪ੍ਰਤੀ ਉਨ੍ਹਾਂ ਦੇ ਪਿਆਰ ਅਤੇ ਸਨੇਹ ਦੀ ਕਦਰ ਕਰਦਾ ਹੈ। ਇਹ ਪਰਮੇਸ਼ੁਰ ਦਾ ਰਵੱਈਆ ਹੈ। ਤਾਂ ਪਰਮੇਸ਼ੁਰ ਨੇ ਨੂਹ ਨੂੰ ਅਸੀਸ ਕਿਉਂ ਦਿੱਤੀ? ਕਿਉਂਕਿ ਪਰਮੇਸ਼ੁਰ ਇਸੇ ਤਰ੍ਹਾਂ ਨਾਲ ਮਨੁੱਖ ਦੇ ਅਜਿਹੇ ਕੰਮਾਂ ਅਤੇ ਮਨੁੱਖ ਦੀ ਆਗਿਆਕਾਰਿਤਾ ਨਾਲ ਵਰਤਾਉ ਕਰਦਾ ਹੈ।

ਨੂਹ ਨੂੰ ਪਰਮੇਸ਼ੁਰ ਦੀ ਅਸੀਸ ਦੇ ਸੰਬੰਧ ਵਿੱਚ, ਕੁਝ ਲੋਕ ਕਹਿਣਗੇ: “ਜੇ ਮਨੁੱਖ ਪਰਮੇਸ਼ੁਰ ਦੀ ਗੱਲ ਸੁਣਦਾ ਹੈ ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦਾ ਹੈ, ਤਾਂ ਪਰਮੇਸ਼ੁਰ ਨੂੰ ਮਨੁੱਖ ਨੂੰ ਅਸੀਸ ਦੇਣੀ ਚਾਹੀਦੀ ਹੈ। ਕੀ ਇਹ ਸਪਸ਼ਟ ਨਹੀਂ ਹੈ?” ਕੀ ਅਸੀਂ ਅਜਿਹਾ ਕਹਿ ਸਕਦੇ ਹਾਂ? ਕੁਝ ਲੋਕ ਕਹਿੰਦੇ ਹਨ: “ਨਹੀਂ।” ਅਸੀਂ ਅਜਿਹਾ ਕਿਉਂ ਨਹੀਂ ਕਹਿ ਸਕਦੇ? ਕੁਝ ਲੋਕ ਕਹਿੰਦੇ ਹਨ: “ਮਨੁੱਖ ਪਰਮੇਸ਼ੁਰ ਦੀ ਅਸੀਸ ਦਾ ਅਨੰਦ ਲੈਣ ਦੇ ਯੋਗ ਨਹੀਂ ਹੈ।” ਉਹ ਪੂਰੀ ਤਰ੍ਹਾਂ ਸੱਚ ਨਹੀਂ ਹੈ। ਕਿਉਂਕਿ ਜਦੋਂ ਕੋਈ ਵਿਅਕਤੀ ਪਰਮੇਸ਼ੁਰ ਉਸ ਨੂੰ ਜੋ ਕੁਝ ਸੌਂਪਦਾ ਹੈ ਉਸ ਨੂੰ ਸਵੀਕਾਰ ਕਰਦਾ ਹੈ, ਤਾਂ ਪਰਮੇਸ਼ੁਰ ਕੋਲ ਨਿਆਂ ਕਰਨ ਲਈ ਇੱਕ ਪੈਮਾਨਾ ਹੁੰਦਾ ਹੈ ਕਿ ਉਸ ਵਿਅਕਤੀ ਦੇ ਕੰਮ ਚੰਗੇ ਹਨ ਜਾਂ ਬੁਰੇ ਅਤੇ ਕੀ ਉਸ ਵਿਅਕਤੀ ਨੇ ਆਗਿਆ ਦਾ ਪਾਲਣ ਕੀਤਾ ਹੈ ਜਾਂ ਨਹੀਂ, ਅਤੇ ਉਸ ਵਿਅਕਤੀ ਨੇ ਪਰਮੇਸ਼ੁਰ ਦੀ ਇੱਛਾ ਨੂੰ ਸੰਤੁਸ਼ਟ ਕੀਤਾ ਹੈ ਜਾਂ ਨਹੀਂ ਅਤੇ ਉਹ ਜੋ ਕੁਝ ਵੀ ਕਰਦੇ ਹਨ ਉਸ ਪੈਮਾਨੇ ਨੂੰ ਪੂਰਾ ਕਰਦਾ ਹੈ ਜਾਂ ਨਹੀਂ। ਪਰਮੇਸ਼ੁਰ ਜਿਸ ਦੀ ਪਰਵਾਹ ਕਰਦਾ ਹੈ ਉਹ ਕਿਸੇ ਵਿਅਕਤੀ ਦਾ ਦਿਲ ਹੈ, ਨਾ ਕਿ ਸਤਿਹ ’ਤੇ ਕੀਤੇ ਗਏ ਉਸ ਦੇ ਕੰਮ। ਸਥਿਤੀ ਇਹ ਨਹੀਂ ਹੈ ਕਿ ਪਰਮੇਸ਼ੁਰ ਨੂੰ ਕਿਸੇ ਵਿਅਕਤੀ ਨੂੰ ਉਦੋਂ ਤਕ ਅਸੀਸ ਦੇਣੀ ਚਾਹੀਦੀ ਹੈ ਜਦੋਂ ਤਕ ਉਹ ਕੁਝ ਕਰਦੇ ਹਨ, ਇਸ ਗੱਲ ਵੱਲ ਧਿਆਨ ਦਿੱਤੇ ਬਿਨਾਂ ਕਿ ਉਹ ਇਸ ਨੂੰ ਕਿਵੇਂ ਕਰਦੇ ਹਨ। ਇਹ ਪਰਮੇਸ਼ੁਰ ਬਾਰੇ ਲੋਕਾਂ ਦੀ ਗ਼ਲਤਫ਼ਹਿਮੀ ਹੈ। ਪਰਮੇਸ਼ੁਰ ਸਿਰਫ਼ ਚੀਜ਼ਾਂ ਦੇ ਅੰਤਮ ਨਤੀਜੇ ਨੂੰ ਨਹੀਂ ਦੇਖਦਾ, ਪਰ ਇਸ ਗੱਲ ’ਤੇ ਜ਼ਿਆਦਾ ਜ਼ੋਰ ਦਿੰਦਾ ਹੈ ਕਿ ਕਿਸੇ ਵਿਅਕਤੀ ਦਾ ਦਿਲ ਕਿਵੇਂ ਦਾ ਹੈ ਅਤੇ ਚੀਜ਼ਾਂ ਦੇ ਵਿਕਾਸ ਦੌਰਾਨ ਕਿਸੇ ਵਿਅਕਤੀ ਦਾ ਰਵੱਈਆ ਕਿਵੇਂ ਦਾ ਹੈ, ਅਤੇ ਉਹ ਦੇਖਦਾ ਹੈ ਕਿ ਉਨ੍ਹਾਂ ਦੇ ਦਿਲ ਵਿੱਚ ਆਗਿਆਕਾਰਿਤਾ, ਵਿਚਾਰ ਅਤੇ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਨ ਦੀ ਇੱਛਾ ਹੈ। ਉਸ ਸਮੇਂ ਨੂਹ ਪਰਮੇਸ਼ੁਰ ਬਾਰੇ ਕਿੰਨਾ ਜਾਣਦਾ ਸੀ? ਕੀ ਇਹ ਉੰਨਾ ਸੀ ਜਿੰਨੀਆਂ ਇਹ ਸਿੱਖਿਆਵਾਂ ਹਨ ਜਿਨ੍ਹਾਂ ਨੂੰ ਤੁਸੀਂ ਹੁਣ ਜਾਣਦੇ ਹੋ? ਪਰਮੇਸ਼ੁਰ ਦੀਆਂ ਧਾਰਣਾਵਾਂ ਅਤੇ ਗਿਆਨ ਵਰਗੇ ਸੱਚਾਈ ਦੇ ਪਹਿਲੂਆਂ ਦੇ ਸੰਬੰਧ ਵਿੱਚ, ਕੀ ਉਸ ਨੇ ਉੰਨੀ ਸਿੰਜਾਈ ਅਤੇ ਚਰਵਾਹੀ ਪ੍ਰਾਪਤ ਕੀਤੀ ਸੀ ਜਿੰਨੀ ਤੁਹਾਨੂੰ ਮਿਲੀ ਹੈ? ਨਹੀਂ, ਉਸ ਨੂੰ ਨਹੀਂ ਮਿਲੀ! ਪਰ ਇੱਕ ਤੱਥ ਹੈ ਜਿਸ ਨੂੰ ਨਕਾਰਿਆ ਨਹੀਂ ਜਾ ਸਕਦਾ: ਚੇਤਨਾ ਵਿੱਚ, ਮਨਾਂ ਵਿੱਚ, ਅਤੇ ਇੱਥੋਂ ਤਕ ਕਿ ਅੱਜ ਦੇ ਲੋਕਾਂ ਦੇ ਦਿਲ ਦੀਆਂ ਗਹਿਰਾਈਆਂ ਵਿੱਚ ਵੀ, ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਉਨ੍ਹਾਂ ਦੀਆਂ ਧਾਰਣਾਵਾਂ ਅਤੇ ਰਵੱਈਏ ਖਿਆਲੀ ਅਤੇ ਅਸਪਸ਼ਟ ਹਨ। ਤੁਸੀਂ ਇਹ ਵੀ ਕਹਿ ਸਕਦੇ ਹੋ ਕਿ ਲੋਕਾਂ ਦਾ ਇੱਕ ਹਿੱਸਾ ਪਰਮੇਸ਼ੁਰ ਦੀ ਹੋਂਦ ਪ੍ਰਤੀ ਨਕਾਰਾਤਮਕ ਰਵੱਈਆ ਰੱਖਦਾ ਹੈ। ਪਰ ਨੂਹ ਦੇ ਦਿਲ ਅਤੇ ਉਸ ਦੀ ਚੇਤਨਾ ਵਿੱਚ, ਪਰਮੇਸ਼ੁਰ ਦੀ ਹੋਂਦ ਪੂਰਣ ਅਤੇ ਕਿਸੇ ਮਾਮੂਲੀ ਜਿਹੇ ਸ਼ੱਕ ਦੇ ਬਿਨਾਂ ਸੀ, ਇਸ ਤਰ੍ਹਾਂ ਪਰਮੇਸ਼ੁਰ ਪ੍ਰਤੀ ਉਸ ਦੀ ਆਗਿਆਕਾਰਿਤਾ ਸ਼ੁੱਧ ਸੀ ਅਤੇ ਪਰਖ ਦਾ ਸਾਹਮਣਾ ਕਰ ਸਕਦੀ ਸੀ। ਪਰਮੇਸ਼ੁਰ ਪ੍ਰਤੀ ਉਸ ਦਾ ਦਿਲ ਖਰਾ ਅਤੇ ਖੁੱਲ੍ਹਾ ਹੋਇਆ ਸੀ। ਉਸ ਨੂੰ ਪਰਮੇਸ਼ੁਰ ਦੇ ਹਰੇਕ ਵਚਨ ਦੇ ਪਿੱਛੇ ਚੱਲਣ ਲਈ ਆਪਣੇ ਆਪ ਨੂੰ ਮਨਾਉਣ ਲਈ ਸਿੱਖਿਆਵਾਂ ਦੇ ਬਹੁਤ ਜ਼ਿਆਦਾ ਗਿਆਨ ਦੀ ਲੋੜ ਨਹੀਂ ਸੀ, ਨਾ ਹੀ ਉਸ ਨੂੰ ਪਰਮੇਸ਼ੁਰ ਦੁਆਰਾ ਜੋ ਕੁਝ ਉਸ ਨੂੰ ਸੌਂਪਿਆ ਗਿਆ ਸੀ ਉਸ ਨੂੰ ਸਵੀਕਾਰ ਕਰਨ ਅਤੇ ਜੋ ਕੁਝ ਵੀ ਪਰਮੇਸ਼ੁਰ ਨੇ ਉਸ ਨੂੰ ਕਰਨ ਲਈ ਦਿੱਤਾ ਸੀ ਉਸ ਨੂੰ ਕਰਨ ਦੇ ਸਮਰੱਥ ਹੋਣ ਲਈ ਪਰਮੇਸ਼ੁਰ ਦੀ ਹੋਂਦ ਨੂੰ ਸਾਬਿਤ ਕਰਨ ਵਾਸਤੇ ਬਹੁਤ ਸਾਰੇ ਤੱਥਾਂ ਦੀ ਲੋੜ ਸੀ। ਇਹ ਨੂਹ ਅਤੇ ਅੱਜ ਦੇ ਲੋਕਾਂ ਦਰਮਿਆਨ ਜ਼ਰੂਰੀ ਅੰਤਰ ਹੈ। ਨਾਲ ਹੀ ਇਹ ਬਿਲਕੁਲ ਸਹੀ ਪਰਿਭਾਸ਼ਾ ਵੀ ਹੈ ਕਿ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ ਇੱਕ ਸੰਪੂਰਣ ਵਿਅਕਤੀ ਕਿਵੇਂ ਦਾ ਹੁੰਦਾ ਹੈ। ਜਿਨ੍ਹਾਂ ਨੂੰ ਪਰਮੇਸ਼ੁਰ ਚਾਹੁੰਦਾ ਹੈ ਉਹ ਨੂਹ ਵਰਗੇ ਲੋਕ ਹੁੰਦੇ ਹਨ। ਉਹ ਉਸ ਕਿਸਮ ਦਾ ਵਿਅਕਤੀ ਹੈ ਜਿਸ ਦੀ ਪ੍ਰਸ਼ੰਸਾ ਪਰਮੇਸ਼ੁਰ ਕਰਦਾ ਹੈ ਅਤੇ ਉਹ ਬਿਲਕੁਲ ਉਸੇ ਕਿਸਮ ਦਾ ਵਿਅਕਤੀ ਹੈ ਜੀ ਸਨੂੰ ਪਰਮੇਸ਼ੁਰ ਅਸੀਸ ਦਿੰਦਾ ਹੈ। ਕੀ ਤੁਸੀਂ ਇਸ ਤੋਂ ਕੋਈ ਸੋਝੀ ਪ੍ਰਾਪਤ ਕੀਤੀਹੈ? ਲੋਕ ਲੋਕਾਂ ਨੂੰ ਬਾਹਰੋਂ ਦੇਖਦੇ ਹਨ, ਜਦ ਕਿ ਪਰਮੇਸ਼ੁਰ ਲੋਕਾਂ ਦੇ ਦਿਲ ਅਤੇ ਉਨ੍ਹਾਂ ਦਾ ਸਾਰ ਦੇਖਦਾ ਹੈ। ਪਰਮੇਸ਼ੁਰ ਕਿਸੇ ਨੂੰ ਵੀ ਉਸ ਦੇ ਪ੍ਰਤੀ ਬੇਦਿਲੀ ਜਾਂ ਸ਼ੰਕੇ ਰੱਖਣ ਦੀ ਅਨੁਮਤੀ ਨਹੀਂ ਦਿੰਦਾ, ਨਾ ਹੀ ਉਹ ਲੋਕਾਂ ਨੂੰ ਕਿਸੇ ਵੀ ਤਰ੍ਹਾਂ ਨਾਲ ਉਸ ਉੱਪਰ ਸ਼ੱਕ ਕਰਨ ਜਾਂ ਉਸ ਦੀ ਪਰਖ ਕਰਨ ਦੀ ਆਗਿਆ ਦਿੰਦਾ ਹੈ। ਇਸ ਤਰ੍ਹਾਂ, ਹਾਲਾਂਕਿ ਅੱਜ ਲੋਕ ਪਰਮੇਸ਼ੁਰ ਦੇ ਵਚਨ ਦੇ ਰੂਬਰੂ ਹਨ—ਤੁਸੀਂ ਇਹ ਵੀ ਕਹਿ ਸਕਦੇ ਹੋ ਪਰਮੇਸ਼ੁਰ ਨਾਲ ਰੂਬਰੂ ਹਨ—ਫਿਰ ਵੀ ਕਿਸੇ ਚੀਜ਼ ਦੇ ਕਾਰਣ ਜੋ ਉਨ੍ਹਾਂ ਦੇ ਦਿਲ ਦੀਆਂ ਗਹਿਰਾਈਆਂ ਅੰਦਰ ਹੈ, ਉਨ੍ਹਾਂ ਦੇ ਭ੍ਰਿਸ਼ਟ ਮੂਲ-ਤੱਤ ਦੀ ਹੋਂਦ, ਅਤੇ ਉਸ ਦੇ ਪ੍ਰਤੀ ਉਨ੍ਹਾਂ ਦੇ ਪ੍ਰਤੀਕੂਲ ਰਵੱਈਏ ਕਾਰਣ, ਪਰਮੇਸ਼ੁਰ ਵਿੱਚ ਉਨ੍ਹਾਂ ਦੀ ਸੱਚੀ ਨਿਹਚਾ ਰੱਖਣ ਨੂੰ ਰੋਕਿਆ ਜਾਂਦਾ ਹੈ ਅਤੇ ਉਸ ਦੇ ਆਗਿਆਕਾਰੀ ਬਣਨ ਤੋਂ ਰੋਕਿਆ ਗਿਆ ਹੈ। ਇਸ ਕਾਰਣ, ਇਹ ਉਨ੍ਹਾਂ ਲਈ ਬਹੁਤ ਮੁਸ਼ਕਲ ਹੈ ਕਿ ਉਹ ਉਸੇ ਅਸੀਸ ਨੂੰ ਪ੍ਰਾਪਤ ਕਰਨ ਜੋ ਪਰਮੇਸ਼ੁਰ ਨੇ ਨੂਹ ਨੂੰ ਬਖਸ਼ੀ ਸੀ।

3) ਪਰਮੇਸ਼ੁਰ ਮਨੁੱਖ ਨਾਲ ਆਪਣੇ ਨੇਮ ਦੇ ਚਿੰਨ੍ਹ ਵਜੋਂ ਸਤਰੰਗੀ ਪੀਂਘ ਦਾ ਇਸਤੇਮਾਲ ਕਰਦਾ ਹੈ

ਉਤਪਤ 9:11–13 ਸੋ ਮੈਂ ਆਪਣਾ ਨੇਮ ਤੁਹਾਡੇ ਨਾਲ ਬੰਨਾਂਗਾ ਅਤੇ ਸਾਰੇ ਸਰੀਰਾਂ ਦਾ ਨਾਸ ਫੇਰ ਪਰਲੋ ਦੇ ਪਾਣੀਆਂ ਦੇ ਰਾਹੀਂ ਨਾ ਕੀਤਾ ਜਾਵੇਗਾ ਅਰ ਨਾ ਪਰਲੋ ਧਰਤੀ ਦੇ ਨਾਸ ਕਰਨ ਲਈ ਫੇਰ ਆਵੇਗੀ। ਤਦ ਪਰਮੇਸ਼ੁਰ ਨੇ ਆਖਿਆ, ਇਹ ਉਸ ਨੇਮ ਦਾ ਨਿਸ਼ਾਨ ਹੈ ਜਿਹੜਾ ਮੈਂ ਆਪਣੇ ਅਰ ਤੁਹਾਡੇ ਅਰ ਹਰ ਜੀਉ ਜੰਤ ਵਿੱਚ ਜੋ ਤੁਹਾਡੇ ਸੰਗ ਹੈ ਪੀੜ੍ਹੀਓਂ ਪੀੜ੍ਹੀ ਸਦਾ ਲਈ ਦਿੰਦਾ ਹਾਂ: ਮੈਂ ਆਪਣੀ ਧਣੁਕ ਬੱਦਲ ਵਿੱਚ ਰੱਖੀ ਹੈ। ਉਹ ਉਸ ਨੇਮ ਦੇ ਨਿਸ਼ਾਨ ਲਈ ਹੋਵੇਗੀ ਜੋ ਮੇਰੇ ਅਰ ਧਰਤੀ ਵਿੱਚ ਹੋਵੇਗਾ।

ਇਸ ਤੋਂ ਅੱਗੇ, ਆਓ ਅਸੀਂ ਪਵਿੱਤਰ ਲਿਖਤ ਦੇ ਇਸ ਭਾਗ ’ਤੇ ਇੱਕ ਨਜ਼ਰ ਮਾਰੀਏ ਕਿਵੇਂ ਪਰਮੇਸ਼ੁਰ ਨੇ ਮਨੁੱਖ ਦੇ ਨਾਲ ਆਪਣੇ ਨੇਮ ਲਈ ਸਤਰੰਗੀ ਪੀਂਘ ਨੂੰ ਚਿੰਨ੍ਹ ਵਜੋਂ ਵਰਤਿਆ।

ਜਿਆਦਾਤਰ ਲੋਕ ਜਾਣਦੇ ਹਨ ਕਿ ਸਤਰੰਗੀ ਪੀਂਘ ਕੀ ਹੈ ਅਤੇ ਸਤਰੰਗੀ ਪੀਂਘ ਨਾਲ ਜੁੜੀਆਂ ਕਈ ਕਹਾਣੀਆਂ ਸੁਣੀਆਂ ਹਨ। ਜਿੱਥੇ ਤਕ ਬਾਈਬਲ ਵਿੱਚ ਸਤਰੰਗੀ ਪੀਂਘ ਸੰਬੰਧੀ ਕਹਾਣੀ ਦੀ ਗੱਲ ਹੈ, ਕੁਝ ਲੋਕ ਇਸ ਦਾ ਵਿਸ਼ਵਾਸ ਕਰਦੇ ਹਨ ਅਤੇ ਇਸ ਨੂੰ ਦੰਦਕਥਾ ਵਜੋਂ ਮੰਨਦੇ ਹਨ, ਜਦ ਕਿ ਦੂਜੇ ਇਸ ਉੱਪਰ ਬਿਲਕੁਲ ਵਿਸ਼ਵਾਸ ਨਹੀਂ ਕਰਦੇ। ਭਾਵੇਂ ਕੁਝ ਵੀ ਹੋਏ, ਸਾਰੀਆਂ ਘਟਨਾਵਾਂ ਜੋ ਸਤਰੰਗੀ ਪੀਂਘ ਦੇ ਸੰਬੰਧ ਵਿੱਚ ਵਾਪਰੀਆਂ ਸਨ ਪਰਮੇਸ਼ੁਰ ਦਾ ਕੰਮ ਸੀ ਅਤੇ ਮਨੁੱਖ ਲਈ ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਅਮਲ ਵਿੱਚ ਹੋਈਆਂ ਸਨ। ਇਨ੍ਹਾਂ ਘਟਨਾਵਾਂ ਨੂੰ ਬਾਈਬਲ ਵਿੱਚ ਹੂ-ਬਹੂ ਦਰਜ ਕੀਤਾ ਗਿਆ ਹੈ। ਇਹ ਲੇਖ ਸਾਨੂੰ ਇਹ ਨਹੀਂ ਦੱਸਦੇ ਕਿ ਪਰਮੇਸ਼ੁਰ ਉਸ ਸਮੇਂ ਕਿਸ ਮਨੋਦਸ਼ਾ ਵਿੱਚ ਸੀ ਜਾਂ ਇਨ੍ਹਾਂ ਵਚਨਾਂ ਜੋ ਪਰਮੇਸ਼ੁਰ ਨੇ ਕਹੇ ਸਨ ਪਿੱਛੇ ਉਸ ਦੇ ਇਰਾਦੇ ਕੀ ਸਨ। ਇਸ ਤੋਂ ਇਲਾਵਾ, ਕੋਈ ਵੀ ਸਮਝ ਨਹੀਂ ਸਕਦਾ ਹੈ ਕਿ ਜਦੋਂ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਕਿਹਾ ਸੀ ਤਾਂ ਉਹ ਕੀ ਮਹਿਸੂਸ ਕਰ ਰਿਹਾ ਸੀ। ਹਾਲਾਂਕਿ, ਇਸ ਸਮੁੱਚੀ ਘਟਨਾ ਦੇ ਸੰਬੰਧ ਵਿੱਚ ਪਰਮੇਸ਼ੁਰ ਦੇ ਮਨ ਦੀ ਦਸ਼ਾ ਨੂੰ ਲਿਖਤ ਦੀਆਂ ਇਨ੍ਹਾਂ ਸਤਰਾਂ ਦਰਮਿਆਨ ਪ੍ਰਗਟ ਕੀਤਾ ਗਿਆ ਹੈ। ਇਹ ਇੰਝ ਹੈ ਜਿਵੇਂ ਉਸ ਸਮੇਂ ਦੇ ਉਸ ਦੇ ਵਿਚਾਰ ਪਰਮੇਸ਼ੁਰ ਦੇ ਵਚਨ ਦੇ ਹਰੇਕ ਸ਼ਬਦ ਅਤੇ ਵਾਕਾਂਸ਼ ਰਾਹੀਂ ਪੰਨਿਆਂ ਤੋਂ ਨਿਕਲ ਆਏ ਹੋਣ।

ਪਰਮੇਸ਼ੁਰ ਦੇ ਵਿਚਾਰ ਉਹ ਹਨ ਜਿਨ੍ਹਾਂ ਬਾਰੇ ਲੋਕਾਂ ਨੂੰ ਚਿੰਤਤ ਹੋਣਾ ਚਾਹੀਦਾ ਹੈ ਅਤੇ ਜਿਨ੍ਹਾਂ ਨੂੰ ਜਾਣਨ ਦੀ ਉਨ੍ਹਾਂ ਨੂੰ ਸਭ ਤੋਂ ਵੱਧ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ। ਕਿਉਂਕਿ ਪਰਮੇਸ਼ੁਰ ਦੇ ਵਿਚਾਰ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਮਨੁੱਖ ਦੀ ਸਮਝ ਨਾਲ ਨੇੜਿਓਂ ਜੁੜੇ ਹੋਏ ਹਨ, ਅਤੇ ਮਨੁੱਖ ਦੁਆਰਾ ਜੀਵਨ ਵਿੱਚ ਪ੍ਰਵੇਸ਼ ਕਰਨ ਲਈ ਪਰਮੇਸ਼ੁਰ ਬਾਰੇ ਮਨੁੱਖ ਦੀ ਸਮਝ ਇੱਕ ਲਾਜ਼ਮੀ ਕੜੀ ਹੈ। ਤਾਂ ਜਦੋਂ ਇਹ ਘਟਨਾਵਾਂ ਵਾਪਰੀਆਂ ਤਾਂ ਪਰਮੇਸ਼ੁਰ ਕੀ ਸੋਚ ਰਿਹਾ ਸੀ?

ਮੂਲ ਰੂਪ ਵਿੱਚ, ਪਰਮੇਸ਼ੁਰ ਨੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ ਸੀ ਜੋ ਉਸ ਦੀਆਂ ਨਜਰਾਂ ਵਿੱਚ ਬਹੁਤ ਹੀ ਚੰਗੀ ਅਤੇ ਉਸ ਦੇ ਬਹੁਤ ਨੇੜੇ ਸੀ, ਪਰ ਉਸ ਦੇ ਵਿਰੁੱਧ ਆਕੀਪੁਣੇ ਮਗਰੋਂ ਉਨ੍ਹਾਂ ਦਾ ਜਲ ਪਰਲੋਂ ਵਿੱਚ ਨਾਸ ਕਰ ਦਿੱਤਾ ਗਿਆ ਸੀ। ਕੀ ਇਸ ਨਾਲ ਪਰਮੇਸ਼ੁਰ ਨੂੰ ਦੁੱਖ ਪਹੁੰਚਿਆ ਕਿ ਅਜਿਹੀ ਮਨੁੱਖਜਾਤੀ ਇਸ ਤਰ੍ਹਾਂ ਨਾਲ ਤੁਰੰਤ ਹੀ ਲੁਪਤ ਹੋ ਗਈ? ਨਿਸ਼ਚੇ ਹੀ ਇਸ ਨਾਲ ਦੁੱਖ ਹੋਇਆ! ਤਾਂ ਉਸ ਦਾ ਇਸ ਦਰਦ ਲਈ ਪ੍ਰਗਟਾਵਾ ਕੀ ਸੀ? ਬਾਈਬਲ ਵਿੱਚ ਇਸ ਨੂੰ ਕਿਵੇਂ ਲਿੱਖਿਆ ਗਿਆ ਸੀ? ਇਸ ਨੂੰ ਬਾਈਬਲ ਵਿੱਚ ਇਨ੍ਹਾਂ ਸ਼ਬਦਾਂ ਵਿੱਚ ਲਿੱਖਿਆ ਗਿਆ ਸੀ: “ਸੋ ਮੈਂ ਆਪਣਾ ਨੇਮ ਤੁਹਾਡੇ ਨਾਲ ਬੰਨਾਂਗਾ ਅਤੇ ਸਾਰੇ ਸਰੀਰਾਂ ਦਾ ਨਾਸ ਫੇਰ ਪਰਲੋ ਦੇ ਪਾਣੀਆਂ ਦੇ ਰਾਹੀਂ ਨਾ ਕੀਤਾ ਜਾਵੇਗਾ ਅਰ ਨਾ ਪਰਲੋ ਧਰਤੀ ਦੇ ਨਾਸ ਕਰਨ ਲਈ ਫੇਰ ਆਵੇਗੀ।” ਇਹ ਸਧਾਰਣ ਵਾਕ ਪਰਮੇਸ਼ੁਰ ਦੇ ਵਿਚਾਰਾਂ ਨੂੰ ਪ੍ਰਗਟ ਕਰਦਾ ਹੈ। ਸੰਸਾਰ ਦੇ ਇਸ ਨਾਸ ਨੇ ਉਸ ਨੂੰ ਬਹੁਟ ਜ਼ਿਆਦਾ ਤਕਲੀਫ਼ ਪਹੁੰਚਾਈ। ਮਨੁੱਖ ਦੇ ਸ਼ਬਦਾਂ ਵਿੱਚ, ਉਹ ਬਹੁਤ ਹੀ ਦੁਖੀ ਸੀ। ਅਸੀਂ ਕਲਪਨਾ ਕਰ ਸਕਦੇ ਹਾਂ: ਜਲ ਪਰਲੋ ਦੁਆਰਾ ਨਾਸ ਕੀਤੇ ਜਾਣ ਤੋਂ ਬਾਅਦ ਧਰਤੀ ਜੋ ਕਦੇ ਜੀਵਨ ਨਾਲ ਭਰਪੂਰ ਸੀ ਕਿੰਝ ਦੀ ਦਿਖਾਈ ਦਿੰਦੀ ਸੀ? ਉਹ ਧਰਤੀ ਜੋ ਕਦੇ ਮਨੁੱਖਾਂ ਨਾਲ ਭਰੀ ਹੋਈ ਸੀ, ਉਸ ਸਮੇਂ ਕਿੰਝ ਦੀ ਦਿੱਸਦੀ ਸੀ? ਕੋਈ ਮਨੁੱਖੀ ਬਸਤੀ ਨਹੀਂ, ਕੋਈ ਜੀਉਂਦਾ ਪ੍ਰਾਣੀ ਨਹੀਂ, ਹਰ ਪਾਸੇ ਪਾਣੀ ਹੀ ਪਾਣੀ ਅਤੇ ਪਾਣੀ ਦੀ ਸਤਿਹ ’ਤੇ ਪੂਰੀ ਤਬਾਹੀ ਸੀ। ਜਦੋਂ ਪਰਮੇਸ਼ੁਰ ਨੇ ਸੰਸਾਰ ਦੀ ਸਿਰਜਣਾ ਕੀਤੀ ਤਾਂ ਕਿ ਉਸ ਦਾ ਮੂਲ ਇਰਾਦਾ ਅਜਿਹਾ ਕੋਈ ਦ੍ਰਿਸ਼ ਸੀ? ਬਿਲਕੁਲ ਵੀ ਨਹੀਂ! ਪਰਮੇਸ਼ੁਰ ਦਾ ਮੂਲ ਇਰਾਦਾ ਸੀ ਕਿ ਉਹ ਸਮੁੱਚੀ ਧਰਤੀ ’ਤੇ ਜੀਵਨ ਦੇਖੇ, ਉਹ ਮਨੁੱਖ ਜਿਨ੍ਹਾਂ ਦੀ ਉਸ ਨੇ ਸਿਰਜਣਾ ਕੀਤੀ ਸੀ ਨੂੰ ਆਪਣੀ ਉਪਾਸਨਾ ਕਰਦੇ ਹੋਏ ਦੇਖੇ, ਸਿਰਫ਼ ਨੂਹ ਲਈ ਹੀ ਨਹੀਂ ਕਿ ਉਹ ਉਸ ਦੀ ਉਪਾਸਨਾ ਕਰਨ ਵਾਲਾ ਇੱਕਮਾਤਰ ਵਿਅਕਤੀ ਹੋਏ ਜਾਂ ਅਜਿਹਾ ਇੱਕਮਾਤਰ ਵਿਅਕਤੀ ਹੋਏ ਜੋ ਉਸ ਦੇ ਸੱਦੇ ਦਾ ਜਵਾਬ ਦੇ ਸਕੇ ਤਾਂ ਕਿ ਜੋ ਕੁਝ ਉਸ ਨੂੰ ਸੌਂਪਿਆ ਗਿਆ ਸੀ ਉਸ ਨੂੰ ਪੂਰਾ ਕਰ ਸਕੇ। ਜਦੋਂ ਮਨੁੱਖਜਾਤੀ ਲੁਪਤ ਹੋ ਗਈ, ਤਾਂ ਪਰਮੇਸ਼ੁਰ ਨੇ ਉਹ ਨਹੀਂ ਦੇਖਿਆ ਜਿਸ ਦਾ ਉਸ ਨੇ ਮੂਲ ਰੂਪ ਵਿੱਚ ਇਰਾਦਾ ਕੀਤਾ ਸੀ ਸਗੋਂ ਇਸ ਤੋਂ ਪੂਰੀ ਤਰ੍ਹਾਂ ਉਲਟ ਸੀ। ਉਸ ਦਾ ਤਕਲੀਫ਼ ਵਿੱਚ ਕਿਵੇਂ ਨਾ ਹੁੰਦਾ? ਤਾਂ ਜਦੋਂ ਉਹ ਆਪਣਾ ਸੁਭਾਅ ਪ੍ਰਗਟ ਕਰ ਰਿਹਾ ਸੀ ਅਤੇ ਆਪਣੀਆਂ ਭਾਵਨਾਵਾਂ ਵਿਅਕਤ ਕਰ ਰਿਹਾ ਸੀ, ਪਰਮੇਸ਼ੁਰ ਨੇ ਇੱਕ ਫ਼ੈਸਲਾ ਲਿਆ। ਉਸ ਨੇ ਕਿਸ ਕਿਸਮ ਦਾ ਫ਼ੈਸਲਾ ਲਿਆ? ਮਨੁੱਖ ਨਾਲ ਨੇਮ ਦੇ ਰੂਪ ਵਿੱਚ ਬੱਦਲ ਵਿੱਚ ਇੱਕ ਧਣੁਕ ਬਣਾਉਣ ਦਾ (ਅਰਥਾਤ, ਸਤਰੰਗੀ ਪੀਂਘ ਜੋ ਅਸੀਂ ਦੇਖਦੇ ਹਾਂ), ਇੱਕ ਵਾਅਦਾ ਕਿ ਪਰਮੇਸ਼ੁਰ ਮਨੁੱਖਜਾਤੀ ਫਿਰ ਕਦੇ ਜਲ ਪਰਲੋ ਨਾਲ ਨਾਸ ਨਹੀਂ ਕਰੇਗਾ। ਨਾਲ ਹੀ, ਇਹ ਲੋਕਾਂ ਨੂੰ ਇਹ ਦੱਸਣ ਲਈ ਵੀ ਸੀ ਕਿ ਪਰਮੇਸ਼ੁਰ ਦੇ ਜਲ ਪਰਲੋ ਨਾਲ ਸੰਸਾਰ ਦਾ ਨਾਸ ਕੀਤਾ ਸੀ, ਤਾਂ ਕਿ ਮਨੁੱਖਜਾਤੀ ਹਮੇਸ਼ਾਂ ਯਾਦ ਰੱਖੇ ਕਿ ਪਰਮੇਸ਼ੁਰ ਨੇ ਅਜਿਹਾ ਕੰਮ ਕਿਉਂ ਕੀਤਾ ਹੋਏਗਾ।

ਕੀ ਉਸ ਸਮੇਂ ਸੰਸਾਰ ਦਾ ਨਾਸ ਕੁਝ ਅਜਿਹਾ ਸੀ ਜੋ ਪਰਮੇਸ਼ੁਰ ਚਾਹੁੰਦਾ ਸੀ? ਯਕੀਨਨ ਇਹ ਉਹ ਨਹੀਂ ਸੀ ਜੋ ਪਰਮੇਸ਼ੁਰ ਚਾਹੁੰਦਾ ਸੀ। ਸੰਸਾਰ ਦੇ ਨਾਸ ਤੋਂ ਬਾਅਦ ਅਸੀਂ ਸ਼ਾਇਦ ਧਰਤੀ ਦੇ ਦਰਦਨਾਕ ਦ੍ਰਿਸ਼ ਦੇ ਇੱਕ ਛੋਟੇ ਜਿਹੇ ਹਿੱਸੇ ਦੀ ਕਲਪਨਾ ਕਰਨ ਦੇ ਯੋਗ ਹੋ ਸਕਦੇ ਹਾਂ, ਪਰ ਅਸੀਂ ਬਿਲਕੁਲ ਵੀ ਕਲਪਨਾ ਨਹੀਂ ਕਰ ਸਕਦੇ ਕਿ ਉਸ ਸਮੇਂ ਪਰਮੇਸ਼ੁਰ ਦੀਆਂ ਨਜਰਾਂ ਵਿੱਚ ਉਹ ਦ੍ਰਿਸ਼ ਕਿੰਝ ਦਾ ਸੀ। ਅਸੀਂ ਕਹਿ ਸਕਦੇ ਹਾਂ ਕਿ, ਭਾਵੇਂ ਇਹ ਅੱਜ ਦੇ ਲੋਕ ਹੋਣ ਜਾਂ ਉਸ ਸਮੇਂ ਦੇ, ਕੋਈ ਵੀ ਇਸ ਗੱਲ ਦੀ ਕਲਪਨਾ ਕਰਨ ਜਾਂ ਸਮਝਣ ਦੇ ਯੋਗ ਨਹੀਂ ਹੈ ਕਿ ਪਰਮੇਸ਼ੁਰ ਕੀ ਮਹਿਸੂਸ ਕਰ ਰਿਹਾ ਸੀ ਜਦੋਂ ਉਸ ਨੇ ਦ੍ਰਿਸ਼ ਦੇਖਿਆ, ਸੰਸਾਰ ਦੀ ਉਹ ਤਸਵੀਰ ਜੋ ਜਲ ਪਰਲੋ ਦੁਆਰਾ ਨਾਸ ਕੀਤੇ ਜਾਣ ਤੋਂ ਬਾਅਦ ਦੀ ਸੀ। ਪਰਮੇਸ਼ੁਰ ਮਨੁੱਖ ਦੀ ਅਣਆਗਿਆਕਾਰਿਤਾ ਕਰਕੇ ਅਜਿਹਾ ਕਰਨ ਲਈ ਮਜਬੂਰ ਹੋਇਆ, ਪਰ ਜਲ ਪਰਲੋ ਦੁਆਰਾ ਸੰਸਾਰ ਦੇ ਨਾਸ ਨਾਲ ਪਰਮੇਸ਼ੁਰ ਦੇ ਮਨ ਨੂੰ ਹੋਇਆ ਦਰਦ ਇੱਕ ਅਸਲੀਅਤ ਹੈ ਜਿਸ ਦੀ ਕੋਈ ਨਾ ਤਾਂ ਕਲਪਨਾ ਕਰ ਸਕਦਾ ਹੈ ਨਾ ਸਮਝ ਸਕਦਾ ਹੈ। ਇਸੇ ਲਈ ਪਰਮੇਸ਼ੁਰ ਨੇ ਮਨੁੱਖਜਾਤੀ ਨਾਲ ਇੱਕ ਨੇਮ ਬਣਾਇਆ, ਜਿਸ ਰਾਹੀਂ ਉਸ ਦਾ ਉਦੇਸ਼ ਲੋਕਾਂ ਨੂੰ ਇਹ ਦੱਸਣਾ ਸੀ ਕਿ ਉਹ ਚੇਤੇ ਰੱਖਣ ਕਿ ਪਰਮੇਸ਼ੁਰ ਨੇ ਇੱਕ ਵਾਰ ਅਜਿਹਾ ਕੁਝ ਕੀਤਾ ਸੀ, ਅਤੇ ਉਨ੍ਹਾਂ ਨੂੰ ਇਹ ਵਚਨ ਦੇਣਾ ਸੀ ਕਿ ਪਰਮੇਸ਼ੁਰ ਕਦੇ ਇਸ ਸੰਸਾਰ ਨੂੰ ਦੋਬਾਰਾ ਇਸ ਤਰ੍ਹਾਂ ਨਾਲ ਨਾਸ ਨਹੀਂ ਕਰੇਗਾ। ਇਸ ਨੇਮ ਵਿੱਚ ਅਸੀਂ ਪਰਮੇਸ਼ੁਰ ਦਾ ਮਨ ਦੇਖਦੇ ਹਾਂ—ਅਸੀਂ ਦੇਖਦੇ ਹਾਂ ਕਿ ਪਰਮੇਸ਼ੁਰ ਦਾ ਮਨ ਦੁਖੀ ਸੀ ਜਦੋਂ ਉਸ ਨੇ ਇਸ ਮਨੁੱਖਜਾਤੀ ਨੂੰ ਨਾਸ ਕੀਤਾ। ਮਨੁੱਖ ਦੀ ਭਾਸ਼ਾ ਵਿੱਚ, ਜਦੋਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਦਾ ਨਾਸ ਕੀਤਾ ਅਤੇ ਮਨੁੱਖਜਾਤੀ ਨੂੰ ਲੁਪਤ ਹੁੰਦੇ ਹੋਏ ਦੇਖਿਆ, ਤਾਂ ਉਸ ਦਾ ਦਿਲ ਖੂਨ ਦੇ ਹੰਝੂ ਰੋ ਰਿਹਾ ਸੀ। ਕੀ ਉਸ ਦੇ ਵਰਣਨ ਦਾ ਇਹ ਬਿਹਤਰੀਨ ਤਰੀਕਾ ਨਹੀਂ ਹੈ? ਇਨ੍ਹਾਂ ਸ਼ਬਦਾਂ ਦਾ ਮਨੁੱਖ ਦੁਆਰਾ ਮਨੁੱਖੀ ਭਾਵਨਾਵਾਂ ਨੂੰ ਦਰਸਾਉਣ ਲਈ ਕੀਤਾ ਜਾਂਦਾ ਹੈ, ਪਰ ਕਿਉਂਕਿ ਮਨੁੱਖ ਦੀ ਭਾਸ਼ਾ ਵਿੱਚ ਬਹੁਤ ਕਮੀ ਹੈ, ਤਾਂ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਦਾ ਵਰਣਨ ਕਰਨ ਲਈ ਉਨ੍ਹਾਂ ਦੀ ਵਰਤੋਂ ਕਰਨਾ ਮੈਨੂੰ ਜ਼ਿਆਦਾ ਬੁਰਾ ਨਹੀਂ ਜਾਪਦਾ, ਅਤੇ ਨਾ ਹੀ ਉਹ ਬਹੁਤ ਜ਼ਿਆਦਾ ਹਨ। ਘੱਟੋ-ਘੱਟ ਇਸ ਨਾਲ ਤੁਹਾਨੂੰ ਉਸ ਸਮੇਂ ਪਰਮੇਸ਼ੁਰ ਦੀ ਮਨੋਦਸ਼ਾ ਕੀ ਸੀ ਉਸ ਦੇ ਬਾਰੇ ਬਹੁਤ ਹੀ ਸਪਸ਼ਟ, ਅਤੇ ਬਹੁਤ ਹੀ ਢੁੱਕਵੀਂ ਸਮਝ ਪ੍ਰਦਾਨ ਕਰਦਾ ਹੈ। ਜਦੋਂ ਤੁਸੀਂ ਸਤਰੰਗੀ ਪੀਂਘ ਨੂੰ ਦੋਬਾਰਾ ਦੇਖੋਗੇ ਤਾਂ ਹੁਣ ਤੁਸੀਂ ਕੀ ਸੋਚੋਗੇ? ਘੱਟੋ-ਘੱਟ ਤੁਸੀਂ ਯਾਦ ਕਰੋਗੇ ਕਿ ਕਿਵੇਂ ਇੱਕ ਸਮੇਂ ਪਰਮੇਸ਼ੁਰ ਜਲ ਪਰਲੋ ਦੁਆਰਾ ਸੰਸਾਰ ਦੇ ਨਾਸ ਤੋਂ ਦੁਖੀ ਸੀ। ਤੁਸੀਂ ਯਾਦ ਕਰੋਗੇ ਕਿ ਕਿਵੇਂ, ਹਾਲਾਂਕਿ ਪਰਮੇਸ਼ੁਰ ਨੇ ਇਸ ਸੰਸਾਰ ਨਾਲ ਘਿਰਣਾ ਕੀਤੀ ਅਤੇ ਇਸ ਮਨੁੱਖਜਾਤੀ ਨੂੰ ਨੀਚ ਸਮਝਿਆ ਸੀ, ਫਿਰ ਵੀ ਜਦੋਂ ਉਸ ਨੇ ਆਪਣੇ ਖੁਦ ਦੇ ਹੱਥਾਂ ਨਾਲ ਸਿਰਜੇ ਹੋਏ ਮਨੁੱਖਾਂ ਦਾ ਨਾਸ ਕੀਤਾ, ਤਾਂ ਉਸ ਦਾ ਮਨ ਦੁਖੀ ਹੋ ਰਿਹਾ ਸੀ, ਉਸ ਦਾ ਮਨ ਖਿਆਲ ਛੱਡ ਦੇਣ ਲਈ ਸੰਘਰਸ਼ ਕਰ ਰਿਹਾ ਸੀ, ਉਸ ਦਾ ਮਨ ਨਹੀਂ ਚਾਹ ਰਿਹਾ ਸੀ, ਅਤੇ ਉਸ ਦੇ ਲਈ ਇਸ ਨੂੰ ਸਹਿਣ ਕਰਨਾ ਮੁਸ਼ਕਲ ਹੋ ਰਿਹਾ ਸੀ। ਉਸ ਦਾ ਚੈਨ ਸਿਰਫ਼ ਨੂਹ ਦੇ ਅੱਠ ਜੀਆਂ ਦੇ ਪਰਿਵਾਰ ਵਿੱਚ ਹੀ ਸੀ। ਇਹ ਨੂਹ ਦਾ ਸਹਿਯੋਗ ਹੀ ਸੀ ਜਿਸ ਨੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਕਰਨ ਲਈ ਉਸ ਦੀਆਂ ਮਿਹਨਤ ਨਾਲ ਕੀਤੀਆਂ ਕੋਸ਼ਿਸ਼ਾਂ ਬੇਕਾਰ ਹੋਣ ਤੋਂ ਬਚਾਇਆ ਸੀ। ਇੱਕ ਸਮੇਂ ਜਦੋਂ ਪਰਮੇਸ਼ੁਰ ਕਸ਼ਟ ਸਹਿਣ ਕਰ ਰਿਹਾ ਸੀ, ਤਾਂ ਇਹੀ ਇੱਕ ਚੀਜ਼ ਸੀ ਜੋ ਉਸ ਦੇ ਦਰਦ ਨੂੰ ਘੱਟ ਕਰ ਸਕਦੀ ਸੀ। ਉਸ ਨੁਕਤੇ ਤੋਂ, ਪਰਮੇਸ਼ੁਰ ਨੇ ਮਨੁੱਖਜਾਤੀ ਤੋਂ ਆਪਣੀਆਂ ਸਾਰੀਆਂ ਉਮੀਦਾਂ ਨੂਹ ਦੇ ਪਰਿਵਾਰ ਨਾਲ ਜੋੜ ਲਈਆਂ, ਇਸ ਆਸ ਨਾਲ ਕਿ ਉਹ ਉਸ ਦੀਆਂ ਬਰਕਤਾਂ ਅਧੀਨ ਜੀ ਸਕਣ ਅਤੇ ਉਸ ਦੇ ਸਰਾਪ ਅਧੀਨ ਨਹੀਂ, ਇਸ ਆਸ ਨਾਲ ਕਿ ਉਹ ਪਮਰਮੇਸ਼ੁਰ ਨੂੰ ਫਿਰ ਕਦੇ ਜਲ ਪਰਲੋਂ ਨਾਲ ਸੰਸਾਰ ਦਾ ਨਾਸ ਕਰਦੇ ਹੋਏ ਨਹੀਂ ਦੇਖਣਗੇ, ਅਤੇ ਨਾਲ ਹੀ ਇਹ ਆਸ ਕਰਦੇ ਹੋਏ ਵੀ ਕਿ ਉਨ੍ਹਾਂ ਦਾ ਨਾਸ ਨਹੀਂ ਕੀਤਾ ਜਾਏਗਾ।

ਇਸ ਤੋਂ ਸਾਨੂੰ ਪਰਮੇਸ਼ੁਰ ਦੇ ਸੁਭਾਅ ਦੇ ਕਿਸ ਭਾਗ ਨੂੰ ਸਮਝਣਾ ਚਾਹੀਦਾ ਹੈ? ਪਰਮੇਸ਼ੁਰ ਨੇ ਮਨੁੱਖ ਨਾਲ ਨਫ਼ਰਤ ਕੀਤੀ ਕਿਉਂਕਿ ਮਨੁੱਖ ਉਸ ਦੇ ਪ੍ਰਤੀ ਦੁਸ਼ਮਣੀ ਭਰਿਆ ਸੀ, ਪਰ ਉਸ ਦੇ ਮਨ ਵਿੱਚ, ਮਨੁੱਖਜਾਤੀ ਲਈ ਪਰਵਾਹ, ਚਿੰਤਾ ਅਤੇ ਦਯਾ ਬਿਨਾਂ ਬਦਲੇ ਬਣੀ ਰਹੀ। ਇੱਥੋਂ ਤਕ ਕਿ ਜਦੋਂ ਉਸ ਨੇ ਮਨੁੱਖਜਾਤੀ ਦਾ ਨਾਸ ਕੀਤਾ, ਤਾਂ ਵੀ ਉਸ ਦਾ ਮਨ ਨਹੀਂ ਬਦਲਿਆ। ਜਦੋਂ ਮਨੁੱਖਜਾਤੀ ਪਰਮੇਸ਼ੁਰ ਪ੍ਰਤੀ ਗੰਭੀਰ ਹੱਦ ਤਕ ਭ੍ਰਿਸ਼ਟਤਾ ਅਤੇ ਅਣਆਗਿਆਕਾਰਿਤਾ ਨਾਲ ਭਰ ਗਈ, ਤਾਂ ਪਰਮੇਸ਼ੁਰ ਨੂੰ ਆਪਣੇ ਸੁਭਾਅ ਅਤੇ ਆਪਣੇ ਸਾਰ ਕਾਰਣ, ਆਪਣੇ ਅਸੂਲਾਂ ਦੇ ਅਨੁਸਾਰ ਮਨੁੱਖਜਾਤੀ ਦਾ ਨਾਸ ਕਰਨਾ ਪਿਆ। ਪਰ ਪਰਮੇਸ਼ੁਰ ਦੇ ਸਾਰ ਕਾਰਣ, ਉਸ ਨੇ ਤਾਂ ਵੀ ਮਨੁੱਖਜਾਤੀ ’ਤੇ ਦਯਾ ਕੀਤੀ, ਅਤੇ ਇੱਥੋਂ ਤਕ ਕਿ ਉਹ ਮਨੁੱਖਜਾਤੀ ਦੇ ਛੁਟਕਾਰੇ ਲਈ ਵੱਖ-ਵੱਖ ਤਰੀਕਿਆਂ ਦਾ ਇਸਤੇਮਾਲ ਕਰਨਾ ਚਾਹੁੰਦਾ ਸੀ ਤਾਂ ਕਿ ਉਹ ਨਿਰੰਤਰ ਜੀ ਸਕਣ। ਪਰ, ਮਨੁੱਖ ਨੇ ਪਰਮੇਸ਼ੁਰ ਦਾ ਵਿਰੋਧ ਕੀਤਾ, ਉਸ ਨੇ ਪਰਮੇਸ਼ੁਰ ਦੀ ਅਵੱਗਿਆ ਕਰਨਾ ਜਾਰੀ ਰੱਖਿਆ, ਅਤੇ ਪਰਮੇਸ਼ੁਰ ਦੀ ਮੁਕਤੀ ਨੂੰ ਸਵੀਕਾਰ ਕਰਨ ਤੋਂ ਇਨਕਾਰ ਕੀਤਾ; ਅਰਥਾਤ ਉਸ ਨੇ ਉਸ ਦੇ ਚੰਗੇ ਇਰਾਦਿਆਂ ਨੂੰ ਸਵੀਕਾਰ ਕਰਨ ਤੋਂ ਇਨਕਾਰ ਕਰ ਦਿੱਤਾ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਕਿਵੇਂ ਸੱਦਿਆ, ਉਨ੍ਹਾਂ ਨੂੰ ਕਿਵੇਂ ਚੇਤੇ ਕਰਾਇਆ, ਕਿਵੇਂ ਉਨ੍ਹਾਂ ਦੀ ਪੂਰਤੀ ਕੀਤੀ, ਉਨ੍ਹਾਂ ਦੀ ਸਹਾਇਤਾ ਕੀਤੀ, ਜਾਂ ਉਨ੍ਹਾਂ ਨੂੰ ਸਹਿਣ ਕੀਤਾ, ਮਨੁੱਖ ਨੇ ਨਾ ਤਾਂ ਇਸ ਨੂੰ ਸਮਝਿਆ ਅਤੇ ਨਾ ਹੀ ਇਸ ਦੀ ਸ਼ਲਾਘਾ ਕੀਤੀ, ਨਾ ਹੀ ਉਨ੍ਹਾਂ ਨੇ ਕੋਈ ਧਿਆਨ ਦਿੱਤਾ। ਆਪਣੇ ਦਰਦ ਵਿੱਚ ਵੀ, ਪਰਮੇਸ਼ੁਰ ਮਨੁੱਖ ਨੂੰ ਆਪਣੀ ਵੱਧ ਤੋਂ ਵੱਧ ਸਹਿਣਸ਼ੀਲਤਾ ਦੇਣਾ ਨਹੀਂ ਭੁੱਲਿਆ ਸੀ, ਉਹ ਮਨੁੱਖ ਦੇ ਵਾਪਸ ਮੁਦੱਣ ਦੀ ਉਡੀਕ ਕਰ ਰਿਹਾ ਸੀ। ਆਪਣੀ ਹੱਦ ’ਤੇ ਪਹੁੰਚਣ ਤੋਂ ਬਾਅਦ, ਉਸ ਨੇ ਉਹ ਕੀਤਾ ਜੋ ਉਸ ਨੇ ਬਿਨਾਂ ਹਿਚਕਿਚਾਏ ਕਰਨਾ ਸੀ। ਦੂਜੇ ਸ਼ਬਦਾਂ ਵਿੱਚ, ਉਸ ਘੜੀ ਤੋਂ ਜਦੋਂ ਤੋਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਦਾ ਨਾਸ ਕਰਨ ਦੀ ਯੋਜਨਾ ਬਣਾਈ ਉਦੋਂ ਤੋਂ ਉਸ ਦੇ ਮਨੁੱਖਜਾਤੀ ਦੇ ਨਾਸ ਦੇ ਆਪਣੇ ਕੰਮ ਨੂੰ ਸ਼ੁਰੂ ਕਰਨ ਤਕ, ਇੱਕ ਵਿਸ਼ੇਸ਼ ਸਮੇਂ ਦੀ ਮਿਆਦ ਅਤੇ ਅਮਲ ਸੀ। ਇਹ ਅਮਲ ਮਨੁੱਖ ਨੂੰ ਪਰਤਣ ਦੇ ਯੋਗ ਬਣਾਉਣ ਲਈ ਹੋਂਦ ਵਿੱਚ ਸੀ, ਅਤੇ ਪਰਮੇਸ਼ੁਰ ਦੁਆਰਾ ਮਨੁੱਖ ਨੂੰ ਦਿੱਤਾ ਗਿਆ ਆਖਰੀ ਮੌਕਾ ਸੀ। ਤਾਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਦਾ ਨਾਸ ਕਰਨ ਤੋਂ ਪਹਿਲਾਂ ਇਸ ਸਮੇਂ ਵਿੱਚ ਕੀ ਕੀਤਾ ਸੀ? ਪਰਮੇਸ਼ੁਰ ਨੇ ਚੋਖੀ ਮਾਤਰਾ ਵਿੱਚ ਚੇਤੇ ਕਰਾਉਣ ਅਤੇ ਉਤਸ਼ਾਹਤ ਕਰਨ ਦਾ ਕੰਮ ਕੀਤਾ। ਭਾਵੇਂ ਪਰਮੇਸ਼ੁਰ ਦੇ ਮਨ ਵਿੱਚ ਕਿੰਨਾ ਵੀ ਦਰਦ ਅਤੇ ਦੁੱਖ ਸੀ, ਉਸ ਨੇ ਮਨੁੱਖਜਾਤੀ ’ਤੇ ਆਪਣੀ ਦੇਖਭਾਲ, ਚਿੰਤਾ ਅਤੇ ਭਰਪੂਰ ਦਯਾ ਦੇਣਾ ਜਾਰੀ ਰੱਖਿਆ। ਇਸ ਤੋਂ ਅਸੀਂ ਕੀ ਦੇਖਦੇ ਹਾਂ? ਬੇਸ਼ਕ ਅਸੀਂ ਦੇਖਦੇ ਹਾਂ ਕਿ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦਾ ਪਿਆਰ ਅਸਲੀ ਹੈ ਅਤੇ ਕੋਈ ਅਜਿਹੀ ਚੀਜ਼ ਨਹੀਂ ਜਿੱਸ ਦੇ ਪ੍ਰਤੀ ਉਹ ਦਿਖਾਵਾ ਕਰ ਰਿਹਾ ਹੈ। ਇਹ ਅਸਲੀ, ਸਾਕਾਰ ਅਤੇ ਸ਼ਲਾਘਾਯੋਗ ਹੈ, ਫ਼ਰਜ਼ੀ, ਮਿਲਾਵਟੀ, ਧੋਖੇਬਾਜ਼, ਜਾਂ ਕਪਟਪੂਰਨ ਨਹੀਂ ਹੈ। ਪਰਮੇਸ਼ੁਰ ਲੋਕਾਂ ਨੂੰ ਇਹ ਦਿਖਾਉਣ ਲਈ ਕਿ ਉਹ ਕਿੰਨਾ ਪ੍ਰੇਮ ਯੋਗ ਹੈ ਕਦੇ ਕਿਸੇ ਛਲ ਦਾ ਇਸਤੇਮਾਲ ਨਹੀਂ ਕਰਦਾ ਜਾਂ ਝੂਠੀਆਂ ਤਸਵੀਰਾਂ ਨਹੀਂ ਬਣਾਉਂਦਾ। ਉਹ ਲੋਕਾਂ ਨੂੰ ਆਪਣੀ ਮਨੋਹਰਤਾ ਦਿਖਾਉਣ ਲਈ, ਜਾਂ ਆਪਣੀ ਮਨੋਹਰਤਾ ਅਤੇ ਪਵਿੱਤਰਤਾ ਦਾ ਦਿਖਾਵਾ ਕਰਨ ਲਈ ਝੂਠੀ ਗਵਾਹੀ ਦਾ ਇਸਤੇਮਾਲ ਨਹੀਂ ਕਰਦਾ। ਕੀ ਮਨੁੱਖ ਦੇ ਸੁਭਾਅ ਦੇ ਇਹ ਪਹਿਲੂ ਮਨੁੱਖ ਦੇ ਪਿਆਰ ਦੇ ਯੋਗ ਨਹੀਂ ਹਨ? ਕੀ ਉਹ ਉਪਾਸਨਾ ਦੇ ਯੋਗ ਨਹੀਂ ਹਨ? ਕੀ ਉਹ ਸਾਂਭ ਕੇ ਰੱਖੇ ਜਾਣ ਦੇ ਯੋਗ ਨਹੀਂ ਹਨ? ਇਸ ਨੁਕਤੇ ’ਤੇ, ਮੈਂ ਤੁਹਾਨੂੰ ਪੁੱਛਣ ਚਾਹੁੰਦਾ ਹਾਂ: ਇਸ ਸ਼ਬਦ ਸੁਣਨ ਤੋਂ ਬਾਅਦ, ਕੀ ਤੁਸੀਂ ਸੋਚਦੇ ਹੋ ਕਿ ਪਰਮੇਸ਼ੁਰ ਦੀ ਮਹਾਨਤਾ ਕਾਗਜ਼ ਦੇ ਟੁਕੜੇ ’ਤੇ ਲਿਖੇ ਗਏ ਸਿਰਫ਼ ਖਾਲੀ ਸ਼ਬਦ ਹਨ? ਕੀ ਪਰਮੇਸ਼ੁਰ ਦੀ ਦੀ ਮਨੋਹਰਤਾ ਬਸ ਖੋਖਲੇ ਸ਼ਬਦ ਹਨ? ਨਹੀਂ! ਬਿਲਕੁਲ ਵੀ ਨਹੀਂ! ਪਰਮੇਸ਼ੁਰ ਦੀ ਸਰਬਉੱਚਤਾ, ਮਹਾਨਤਾ, ਪਵਿੱਤਰਤਾ, ਸਹਿਣਸ਼ੀਲਤਾ, ਪਿਆਰ, ਆਦਿ—ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਦੇ ਇਨ੍ਹਾਂ ਵੱਖ-ਵੱਖ ਪਹਿਲੂਆਂ ਦੇ ਵਿਵਰਣ ਨੂੰ ਹਰ ਵਾਰ ਵਿਹਾਰਕ ਪ੍ਰਗਟਾਵਾ ਮਿਲਦਾ ਹੈ ਜਦੋਂ ਉਹ ਆਪਣਾ ਕੰਮ ਕਰਦਾ ਹੈ, ਮਨੁੱਖ ਦੇ ਪ੍ਰਤੀ ਉਸ ਦੀ ਇੱਛਾ ਵਿੱਚ ਸਾਕਾਰ ਰੂਪ ਦਿੱਤਾ ਜਾਂਦਾ ਹੈ, ਅਤੇ ਹਰੇਕ ਵਿਅਕਤੀ ’ਤੇ ਪੂਰਾ ਅਤੇ ਪ੍ਰਤੀਬਿੰਬਿਤ ਹੁੰਦਾ ਹੈ। ਇਸ ਦੀ ਪਰਵਾਹ ਕੀਤੇ ਬਿਨਾਂ ਕਿ ਤੂੰ ਇਸ ਤੋਂ ਪਹਿਲਾਂ ਇਸ ਨੂੰ ਮਹਿਸੂਸ ਕੀਤਾ ਹੈ ਜਾਂ ਨਹੀਂ, ਪਰਮੇਸ਼ੁਰ ਹਰੇਕ ਸੰਭਵ ਤਰੀਕੇ ਨਾਲ਼ ਹਰੇਕ ਵਿਅਕਤੀ ਦੀ ਦੇਖਭਾਲ ਕਰ ਰਿਹਾ ਹੈ, ਹਰੇਕ ਵਿਅਕਤੀ ਦੇ ਦਿਲ ਨੂੰ ਸਨੇਹ ਦੇਣ ਲਈ, ਅਤੇ ਹਰੇਕ ਵਿਅਕਤੀ ਦੀ ਆਤਮਾ ਨੂੰ ਜਗਾਉਣ ਲਈ ਆਪਣੇ ਸੱਚੇ ਮਨ, ਬੁੱਧ ਅਤੇ ਭਿੰਨ-ਭਿੰਨ ਤਰੀਕਿਆਂ ਦੀ ਵਰਤੋਂ ਕਰ ਰਿਹਾ ਹੈ। ਇਹ ਇੱਕ ਨਿਰਵਿਵਾਦ ਤੱਥ ਹੈ। ਇਸ ਗੱਲ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਇੱਥੇ ਕਿੰਨੇ ਲੋਕ ਬੈਠੇ ਹਨ, ਕਿਉਂਕਿ ਹਰੇਕ ਵਿਅਕਤੀ ਕੋਲ ਪਰਮੇਸ਼ੁਰ ਦੀ ਸਹਿਣਸ਼ੀਲਤਾ, ਧੀਰਜ ਅਤੇ ਮਨੋਹਰਤਾ ਦੇ ਸੰਬੰਧ ਵਿੱਚ ਵੱਖ-ਵੱਖ ਅਨੁਭਵ ਅਤੇ ਭਾਵਨਾਵਾਂ ਹਨ। ਪਰਮੇਸ਼ੁਰ ਦੇ ਇਹ ਅਨੁਭਵ ਅਤੇ ਅਤੇ ਉਸ ਦੀਆਂ ਇਹ ਭਾਵਨਾਵਾਂ ਜਾਂ ਸੋਝੀ—ਸੰਖੇਪ ਵਿੱਚ, ਇਹ ਸਾਰੀਆਂ ਸਕਾਰਾਤਮਕ ਚੀਜ਼ਾਂ ਪਰਮੇਸ਼ੁਰ ਤੋਂ ਹਨ। ਇਸ ਲਈ ਪਰਮੇਸ਼ੁਰ ਬਾਰੇ ਹਰੇਕ ਵਿਅਕਤੀ ਦੇ ਅਨੁਭਵ ਅਤੇ ਗਿਆਨ ਨੂੰ ਮਿਲਾਉਣ ਦੁਆਰਾ ਅਤੇ ਇਨ੍ਹਾਂ ਨੂੰ ਅੱਜ ਦੇ ਬਾਈਬਲ ਦੇ ਅੰਸ਼ਾਂ ਦੇ ਸਾਡੇ ਪੜ੍ਹਨ ਨਾਲ ਜੋੜਨ ਦੁਆਰਾ, ਕੀ ਹੁਣ ਤੁਹਾਡੇ ਕੋਲ ਪਰਮੇਸ਼ੁਰ ਦੀ ਹੋਰ ਅਸਲੀ ਅਤੇ ਉਚਿਤ ਸਮਝ ਹੈ?

ਇਸ ਕਹਾਣੀ ਨੂੰ ਪੜ੍ਹਨ ਅਤੇ ਇਸ ਘਟਨਾ ਰਾਹੀਂ ਪ੍ਰਗਟ ਕੀਤੇ ਗਏ ਪਰਮੇਸ਼ੁਰ ਦੇ ਸੁਭਾਅ ਦੇ ਕੁਝ ਭਾਗ ਨੂੰ ਸਮਝਣ ਤੋਂ ਬਾਅਦ, ਤੁਹਾਡੇ ਕੋਲ ਪਰਮੇਸ਼ੁਰ ਦੇ ਸੰਬੰਧ ਵਿੱਚ ਕਿਸ ਕਿਸਮ ਦੀ ਬਿਲਕੁਲ ਨਵੀਂ ਸੂਝ ਹੈ? ਕੀ ਇਸ ਨੇ ਤੁਹਾਨੂੰ ਪਰਮੇਸ਼ੁਰ ਅਤੇ ਉਸ ਦੇ ਮਨ ਬਾਰੇ ਇੱਕ ਗਹਿਰੀ ਸਮਝ ਪ੍ਰਦਾਨ ਕੀਤੀ ਹੈ? ਕੀ ਹੁਣ ਤੁਸੀਂ ਅਲੱਗ ਮਹਿਸੂਸ ਕਰਦੇ ਹੋ ਜਦੋਂ ਤੁਸੀਂ ਦੋਬਾਰਾ ਨੂਹ ਦੀ ਕਹਾਣੀ ਨੂੰ ਦੇਖਦੇ ਹੋ? ਤੁਹਾਡੇ ਵਿਚਾਰ ਵਿੱਚ, ਕੀ ਬਾਈਬਲ ਦੇ ਇਨ੍ਹਾਂ ਵਚਨਾਂ ਦੀ ਸੰਗਤੀ ਕਰਨਾ ਗੈਰ-ਜ਼ਰੂਰੀ ਹੈ? ਹੁਣ ਜਦੋਂ ਅਸੀਂ ਇਨ੍ਹਾਂ ਦੀ ਸੰਗਤੀ ਕਰ ਲਈ ਹੈ, ਕੀ ਤੁਸੀਂ ਸੋਚਦੇ ਹੋ ਕਿ ਇਹ ਗੈਰ-ਜ਼ਰੂਰੀ ਸੀ? ਯਕੀਨਨ ਇਹ ਜ਼ਰੂਰੀ ਸੀ! ਹਾਲਾਂਕਿ ਜੋ ਅਸੀਂ ਪੜ੍ਹਦੇ ਹਾਂ ਉਹ ਇੱਕ ਕਹਾਣੀ ਹੈ, ਪਰ ਪਰਮੇਸ਼ੁਰ ਦੁਆਰਾ ਕੀਤੇ ਗਏ ਕੰਮ ਦਾ ਸੱਚਾ ਲੇਖ ਹੈ। ਮੇਰਾ ਉਦੇਸ਼ ਤੁਹਾਨੂੰ ਇਨ੍ਹਾਂ ਕਹਾਣੀਆਂ ਜਾਂ ਇਸ ਪਾਤਰ ਦੇ ਵੇਰਵਿਆਂ ਨੂੰ ਸਮਝਣ ਦੇ ਯੋਗ ਬਣਾਉਣਾ ਨਹੀਂ ਸੀ, ਅਤੇ ਨਾ ਹੀ ਇਹ ਇਸ ਲਈ ਸੀ ਕਿ ਤੁਸੀਂ ਜਾ ਕੇ ਇਸ ਪਾਤਰ ਦਾ ਅਧਿਐਨ ਕਰ ਸਕੋ, ਅਤੇ ਨਿਸ਼ਚਿਤ ਰੂਪ ਵਿੱਚ ਇਸ ਲਈ ਨਹੀਂ ਹੈ ਕਿ ਤੁਸੀਂ ਵਾਪਸ ਜਾਓ ਅਤੇ ਮੁੜ ਤੋਂ ਬਾਈਬਲ ਦਾ ਅਧਿਐਨ ਕਰੋ। ਕੀ ਤੁਸੀਂ ਸਮਝਦੇ ਹੋ? ਤਾਂ ਕੀ ਇਨ੍ਹਾਂ ਕਹਾਣੀਆਂ ਨੇ ਪਰਮੇਸ਼ੁਰ ਬਾਰੇ ਤੁਹਾਡੇ ਗਿਆਨ ਵਿੱਚ ਵਾਧਾ ਕੀਤਾ ਹੈ? ਇਸ ਕਹਾਣੀ ਨੇ ਪਰਮੇਸ਼ੁਰ ਬਾਰੇ ਤੁਹਾਡੀ ਸਮਝ ਵਿੱਚ ਕੀ ਜੋੜ ਦਿੱਤਾ ਹੈ? ਹਾਂਗਕਾਂਗ ਤੋਂ ਭਰਾਵੋ ਅਤੇ ਭੈਣੋ, ਸਾਨੂੰ ਦੱਸੋ। (ਅਸੀਂ ਦੇਖਿਆ ਸੀ ਕਿ ਪਰਮੇਸ਼ੁਰ ਦਾ ਪਿਆਰ ਕੁਝ ਅਜਿਹਾ ਹੈ ਜਿਸ ਨੂੰ ਸਾਡੇ ਵਿੱਚੋਂ ਕੋਈ ਭ੍ਰਿਸ਼ਟ ਮਨੁੱਖ ਹਾਸਲ ਨਹੀਂ ਕਰਦਾ।) ਦੱਖਣੀ ਕੋਰੀਆ ਤੋਂ ਭਰਾਵੋ ਅਤੇ ਭੈਣੋ, ਸਾਨੂੰ ਦੱਸੋ। ਮਨੁੱਖ ਲਈ ਪਰਮੇਸ਼ੁਰ ਦਾ ਪਿਆਰ ਅਸਲੀ ਹੈ। ਮਨੁੱਖ ਲਈ ਪਰਮੇਸ਼ੁਰ ਦੇ ਪਿਆਰ ਵਿੱਚ ਉਸ ਦਾ ਸੁਭਾਅ ਸ਼ਾਮਲ ਹੈ ਅਤੇ ਉਸ ਦੀ ਮਹਾਨਤਾ, ਪਵਿੱਤਰਤਾ, ਸਰਬਉੱਚਤਾ, ਅਤੇ ਉਸ ਦੀ ਸਹਿਣਸ਼ੀਲਤਾ ਸ਼ਾਮਲ ਹੈ। ਇਹ ਇਸ ਯੋਗ ਹੈ ਕਿ ਅਸੀਂ ਇਸ ਦੀ ਗਹਿਰੀ ਸਮਝ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰੀਏ।) (ਸੰਗਤੀ ਰਾਹੀਂ ਉਸ ਸਮੇਂ, ਇੱਕ ਪਾਸੇ, ਮੈਂ ਪਰਮੇਸ਼ੁਰ ਦਾ ਧਰਮੀ ਅਤੇ ਪਵਿੱਤਰ ਸੁਭਾਅ ਦੇਖ ਸਕਦਾ ਹਾਂ, ਅਤੇ ਮੈਂ ਮਨੁੱਖਜਾਤੀ ਪ੍ਰਤੀ ਪਰਮੇਸ਼ੁਰ ਦੀ ਚਿੰਤਾ, ਮਨੁੱਖਜਾਤੀ ਪ੍ਰਤੀ ਪਰਮੇਸ਼ੁਰ ਦੀ ਦਯਾ ਨੂੰ ਵੀ ਦੇਖ ਸਕਦਾ ਹਾਂ, ਅਤੇ ਇਹ ਕਿ ਹਰ ਚੀਜ਼ ਜੋ ਪਰਮੇਸ਼ੁਰ ਕਰਦਾ ਹੈ ਅਤੇ ਉਸ ਦਾ ਹਰ ਚਿੰਤਨ ਅਤੇ ਵਿਚਾਰ, ਸਭ ਮਨੁੱਖਜਾਤੀ ਲਈ ਉਸ ਦੇ ਪਿਆਰ ਅਤੇ ਚਿੰਤਾ ਨੂੰ ਪ੍ਰਗਟ ਕਰਦੇ ਹਨ।) (ਅਤੀਤ ਵਿੱਚ ਮੇਰੀ ਸਮਝ ਇਹ ਸੀ ਕਿ ਪਰਮੇਸ਼ੁਰ ਨੇ ਸੰਸਾਰ ਦਾ ਨਾਸ ਕਰਨ ਲਈ ਜਲ ਪਰਲੋ ਦਾ ਇਸਤੇਮਾਲ ਕੀਤਾ ਸੀ ਕਿਉਂਕਿ ਮਨੁੱਖਜਾਤੀ ਇੱਕ ਗੰਭੀਰ ਹੱਦ ਤਕ ਦੁਸ਼ਟ ਹੋ ਗਈ ਸੀ, ਅਤੇ ਇਹ ਇੰਝ ਸੀ ਜਿਵੇਂ ਪਰਮੇਸ਼ੁਰ ਨੇ ਇਸ ਮਨੁੱਖਜਾਤੀ ਦਾ ਨਾਸ ਕੀਤਾ ਕਿਉਂਕਿ ਉਸ ਨੇ ਇਸ ਨਾਲ ਘਿਰਣਾ ਕੀਤੀ ਸੀ। ਪਰ ਪਰਮੇਸ਼ੁਰ ਨੇ ਅੱਜ ਜਦੋਂ ਨੂਹ ਦੀ ਕਹਾਣੀ ਸੁਣਾਈ ਅਤੇ ਕਿਹਾ ਕਿ ਪਰਮੇਸ਼ੁਰ ਦੇ ਮਨ ਵਿੱਚੋਂ ਲਹੂ ਵਹਿ ਰਿਹਾ ਸੀ ਤਾਂ ਮੈਂ ਅਹਿਸਾਸ ਕੀਤਾ ਕਿ ਪਰਮੇਸ਼ੁਰ ਅਸਲ ਵਿੱਚ ਮਨੁੱਖਜਾਤੀ ਨੂੰ ਛੱਡਣ ਦਾ ਇੱਛੁਕ ਨਹੀਂ ਸੀ। ਸਿਰਫ਼ ਇਸ ਲਈ ਕਿਉਂਕਿ ਮਨੁੱਖਜਾਤੀ ਬਹੁਤ ਅਵੱਗਿਆਕਾਰੀ ਸੀ, ਪਰਮੇਸ਼ੁਰ ਕੋਲ ਉਨ੍ਹਾਂ ਦਾ ਨਾਸ ਕਰਨ ਤੋਂ ਛੁੱਟ ਕੋਈ ਵਿਕਲਪ ਨਹੀਂ ਸੀ। ਦਰਅਸਲ, ਉਸ ਸਮੇਂ ਪਰਮੇਸ਼ੁਰ ਦਾ ਮਨ ਬਹੁਤ ਉਦਾਸ ਸੀ। ਇਸ ਤੋਂ, ਮੈਂ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੇ ਸੁਭਾਅ ਉਸ ਦੀ ਦੇਖਭਾਲ ਅਤੇ ਚਿੰਤਾ ਨੂੰ ਦੇਖ ਸਕਦਾ ਹਾਂ। ਇਹ ਕੁਝ ਅਜਿਹਾ ਹੈ ਜਿਸ ਦਾ ਮੈਨੂੰ ਪਹਿਲਾਂ ਪਤਾ ਨਹੀਂ ਸੀ।) ਬਹੁਤ ਵਧੀਆ! ਹੁਣ ਤੁਸੀਂ ਲੋਕ ਦੱਸ ਸਕਦੇ ਹੋ। (ਸੁਣਨ ਮਗਰੋਂ ਮੈਂ ਬਹੁਤ ਪ੍ਰਭਾਵਤ ਹੋਇਆ, ਮੈਂ ਅਤੀਤ ਵਿੱਚ ਬਾਈਬਲ ਪੜ੍ਹੀ ਹੈ, ਪਰ ਮੈਂ ਅੱਜ ਵਰਗਾ ਅਨੁਭਵ ਕਦੇ ਨਹੀਂ ਹੋਇਆ ਜਿੱਥੇ ਪਰਮੇਸ਼ੁਰ ਨੇ ਸਿੱਧੇ ਤੌਰ ’ਤੇ ਇਨ੍ਹਾਂ ਚੀਜ਼ਾਂ ਦਾ ਵਿਸ਼ਲੇਸ਼ਣ ਕੀਤਾ ਜਿਸ ਨਾਲ ਅਸੀਂ ਉਸ ਨੂੰ ਜਾਣ ਸਕੀਏ। ਬਾਈਬਲ ਨੂੰ ਦੇਖਣ ਲਈ ਪਰਮੇਸ਼ੁਰ ਸਾਨੂੰ ਇਸ ਤਰ੍ਹਾਂ ਆਪਣੇ ਨਾਲ ਲੈ ਚੱਲਦਾ ਹੈ ਜੋ ਮੈਨੂੰ ਇਹ ਜਾਣਨ ਦੇ ਸਮਰੱਥ ਬਣਾਉਂਦਾ ਹੈ ਕਿ ਮਨੁੱਖ ਦੀ ਭ੍ਰਿਸ਼ਟਤਾ ਤੋਂ ਪਹਿਲਾਂ ਪਰਮੇਸ਼ੁਰ ਦਾ ਸਾਰ ਪਿਆਰ ਅਤੇ ਪਰਵਾਹ ਸੀ। ਮਨੁੱਖ ਦੇ ਭ੍ਰਿਸ਼ਟ ਹੋਣ ਤੋਂ ਲੈ ਕੇ ਅੱਜ ਦੇ ਅੰਤਮ ਦਿਨਾਂ ਤਕ, ਭਾਵੇਂ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਹੈ, ਫਿਰ ਵੀ ਉਸ ਦਾ ਪਿਆਰ ਅਤੇ ਪਰਵਾਹ ਬਿਨਾਂ ਬਦਲੇ ਬਣੇ ਰਹਿੰਦੇ ਹਨ। ਇਸ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਦੇ ਪਿਆਰ ਦਾ ਸਾਰ, ਸਿਰਜਣਾ ਤੋਂ ਲੈ ਕੇ ਹੁਣ ਤਕ ਇਸ ਦੀ ਪਰਵਾਹ ਕੀਤੇ ਬਿਨਾਂ ਕਿ ਮਨੁੱਖ ਭ੍ਰਿਸ਼ਟ ਹੈ ਜਾਂ ਨਹੀਂ, ਕਦੇ ਬਦਲਦਾ ਨਹੀਂ।) (ਅੱਜ ਮੈਂ ਦੇਖਿਆ ਕਿ ਉਸ ਦੇ ਕੰਮ ਦੇ ਸਮੇਂ ਜਾਂ ਸਥਾਨ ਵਿੱਚ ਆਈ ਤਬਦੀਲੀ ਕਰਕੇ ਪਰਮੇਸ਼ੁਰ ਦਾ ਸਾਰ ਨਹੀਂ ਬਦਲੇਗਾ। ਮੈਂ ਇਹ ਵੀ ਦੇਖਿਆ ਹੈ ਕਿ, ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕਿ ਜੇ ਪਰਮੇਸ਼ੁਰ ਸੰਸਾਰ ਨੂੰ ਬਣ ਰਿਹਾ ਹੈ ਜਾਂ ਮਨੁੱਖ ਦੇ ਭ੍ਰਿਸ਼ਟ ਹੋਣ ਤੋਂ ਬਾਅਦ ਇਸ ਦਾ ਨਾਸ ਕਰ ਰਿਹਾ ਹੈ, ਜੋ ਕੁਝ ਵੀ ਉਹ ਕਰਦਾ ਹੈ ਉਸ ਦਾ ਅਰਥ ਹੁੰਦਾ ਹੈ ਅਤੇ ਇਸ ਵਿੱਚ ਉਸ ਦਾ ਸੁਭਾਅ ਸ਼ਾਮਲ ਹੁੰਦਾ ਹੈ। ਇਸ ਲਈ ਮੈਂ ਦੇਖਿਆ ਕਿ ਪਰਮੇਸ਼ੁਰ ਦਾ ਪਿਆਰ ਅਸੀਮਿਤ ਅਤੇ ਅਥਾਹ ਹੈ, ਅਤੇ ਨਾਲ ਹੀ ਮੈਂ ਦੇਖਿਆ, ਜਿਵੇਂ ਕਿ ਦੂਜੇ ਭਰਾਵਾਂ ਅਤੇ ਭੈਣਾਂ ਨੇ ਜ਼ਿਕਰ ਕੀਤਾ ਹੈ, ਮਨੁੱਖਜਾਤੀ ਦੇ ਪ੍ਰਤੀ ਪਰਮੇਸ਼ੁਰ ਦੀ ਪਰਵਾਹ ਅਤੇ ਦਯਾ ਨੂੰ ਵੀ ਦੇਖਿਆ ਸੀ ਜਦੋਂ ਪਰਮੇਸ਼ੁਰ ਨੇ ਸੰਸਾਰ ਦਾ ਨਾਸ ਕੀਤਾ ਸੀ।) (ਇਹ ਉਹ ਚੀਜ਼ਾਂ ਸਨ ਜਿਨ੍ਹਾਂ ਨੂੰ ਮੈਂ ਅਸਲ ਵਿੱਚ ਪਹਿਲਾਂ ਕਦੇ ਨਹੀਂ ਜਾਣਦਾ ਸੀ। ਅੱਜ ਸੁਣਨ ਤੋਂ ਬਾਅਦ, ਮੈਂ ਮਹਿਸੂਸ ਕਰਦਾ ਹਾਂ ਕਿ ਪਰਮੇਸ਼ੁਰ ਸੱਚਮੁੱਚ ਹੀ ਭਰੋਸੇਮੰਦ ਹੈ, ਸੱਚਮੁੱਚ ਭਰੋਸੇ ਦੇ ਲਾਇਕ ਹੈ, ਵਿਸ਼ਵਾਸ ਕਰਨ ਦੇ ਲਾਇਕ ਹੈ, ਅਤੇ ਇਹ ਕਿ ਉਹ ਅਸਲ ਵਿੱਚ ਹੋਂਦ ਵਿੱਚ ਹੈ। ਮੈਂ ਅਸਲ ਵਿੱਚ ਆਪਣੇ ਦਿਲ ਵਿੱਚ ਸ਼ਲਾਘਾ ਕਰ ਸਕਦਾ ਹਾਂ ਕਿ ਪਰਮੇਸ਼ੁਰ ਦਾ ਸੁਭਾਅ ਅਤੇ ਪਿਆਰ ਅਸਲ ਵਿੱਚ ਇੰਨਾ ਮਜਬੂਤ ਹੈ। ਅੱਜ ਸੁਣਨ ਤੋਂ ਬਾਅਦ ਮੇਰੇ ਅੰਦਰ ਇਹ ਭਾਵਨਾ ਹੈ।) ਸ਼ਾਨਦਾਰ! ਇੰਝ ਜਾਪਦਾ ਹੈ ਕਿ ਤੁਸੀਂ ਜੋ ਕੁਝ ਸੁਣਿਆ ਹੈ ਉਸ ਨੂੰ ਗੰਭੀਰਤਾ ਨਾਲ ਲਿਆ ਹੈ।

ਕੀ ਤੁਸੀਂ ਬਾਈਬਲ ਦੇ ਸਾਰੇ ਵਚਨਾਂ ਤੋਂ ਇੱਕ ਵਿਸ਼ੇਸ਼ ਤੱਥ ਵੱਲ ਧਿਆਨ ਦਿੱਤਾ ਹੈ, ਬਾਈਬਲ ਦੀਆਂ ਸਾਰੀਆਂ ਕਹਾਣੀਆਂ ਸਮੇਤ ਜਿਸ ਉੱਤੇ ਅਸੀਂ ਅੱਜ ਸੰਗਤੀ ਕੀਤੀ? ਕੀ ਪਰਮੇਸ਼ੁਰ ਨੇ ਆਪਣੇ ਖੁਦ ਦੇ ਵਿਚਾਰਾਂ ਨੂੰ ਵਿਅਕਤ ਕਰਨ ਲਈ ਜਾਂ ਮਨੁੱਖਜਾਤੀ ਲਈ ਆਪਣੇ ਪਿਆਰ ਅਤੇ ਪਰਵਾਹ ਦੀ ਵਿਆਖਿਆ ਕਰਨ ਲਈ ਕਦੇ ਆਪਣੀ ਖੁਦ ਦੀ ਭਾਸ਼ਾ ਦਾ ਇਸਤੇਮਾਲ ਕੀਤਾ ਹੈ? ਕੀ ਉਸ ਦਾ ਕੋਈ ਲੇਖ ਹੈ ਜਿੱਥੇ ਉਹ ਇਹ ਦੱਸਣ ਲਈ ਸਧਾਰਣ ਭਾਸ਼ਾ ਦੀ ਵਰਤੋਂ ਕਰਦਾ ਹੈ ਕਿ ਉਹ ਮਨੁੱਖਜਾਤੀ ਲਈ ਕਿੰਨਾ ਚਿੰਤਤ ਹੈ ਜਾਂ ਉਸ ਨਾਲ ਕਿੰਨਾ ਪਿਆਰ ਕਰਦਾ ਹੈ? ਨਹੀਂ! ਕੀ ਉਹ ਸਹੀ ਨਹੀਂ ਹੈ? ਤੁਹਾਡੇ ਦਰਮਿਆਨ ਬਹੁਤ ਸਾਰੇ ਲੋਕ ਹਨ ਜਿਨ੍ਹਾਂ ਨੇ ਬਾਈਬਲ ਜਾਂ ਬਾਈਬਲ ਤੋਂ ਇਲਾਵਾ ਕਿਤਾਬਾਂ ਪੜ੍ਹੀਆਂ ਹਨ। ਕੀ ਤੁਹਾਡੇ ਵਿੱਚੋਂ ਕਿਸੇ ਨੇ ਅਜਿਹੇ ਵਚਨ ਦੇਖੇ ਹਨ? ਇਸ ਦਾ ਜਵਾਬ ਯਕੀਨਨ ਨਾ ਹੈ! ਅਰਥਾਤ, ਪਰਮੇਸ਼ੁਰ ਦੇ ਵਚਨਾਂ ਜਾਂ ਉਸ ਦੇ ਕੰਮ ਦੇ ਉਲੇਖ ਸਮੇਤ, ਬਾਈਬਲ ਦੇ ਲੇਖਾਂ ਵਿੱਚ, ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਆਪਣੀਆਂ ਭਾਵਨਾਵਾਂ ਦਾ ਵਰਣਨ ਕਰਨ ਲਈ ਜਾਂ ਆਪਣੇ ਪਿਆਰ ਅਤੇ ਪਰਵਾਹ ਨੂੰ ਵਿਅਕਤ ਕਰਨ ਲਈ ਕਿਸੇ ਯੁੱਗ ਵਿੱਚ ਜਾਂ ਕਿਸੇ ਸਮੇਂ ਦੀ ਮਿਆਦ ਵਿੱਚ ਆਪਣੇ ਖੁਦ ਦੇ ਤਰੀਕਿਆਂ ਦੀ ਕਦੇ ਵਰਤੋਂ ਨਹੀਂ ਕੀਤੀ ਹੈ, ਨਾ ਹੀ ਕਦੇ ਪਰਮੇਸ਼ੁਰ ਨੇ ਆਪਣੇ ਅਹਿਸਾਸਾਂ ਅਤੇ ਭਾਵਨਾਵਾਂ ਨੂੰ ਸੂਚਿਤ ਕਰਨ ਲਈ ਭਾਸ਼ਣ ਜਾਂ ਕਿਸੇ ਕਿਸਮ ਦੇ ਕੰਮਾਂ ਦੀ ਵਰਤੋਂ ਕੀਤੀ—ਕੀ ਇਹ ਤੱਥ ਨਹੀਂ ਹੈ? ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ। ਮੈਨੂੰ ਇਸ ਦਾ ਜ਼ਿਕਰ ਕਿਉਂ ਕਰਨਾ ਪਿਆ? ਅਜਿਹਾ ਇਸ ਲਈ ਹੈ ਕਿਉਂਕਿ ਇਹ ਪਰਮੇਸ਼ੁਰ ਦੀ ਮਨੋਹਰਤਾ ਅਤੇ ਉਸ ਦੇ ਸੁਭਾਅ ਨੂੰ ਵੀ ਸ਼ਾਮਲ ਕਰਦਾ ਹੈ।

ਪਰਮੇਸ਼ੁਰ ਦੇ ਮਨੁੱਖਜਾਤੀ ਦੀ ਸਿਰਜਣਾ ਕੀਤੀ; ਇਸ ਦੀ ਪਰਵਾਹ ਕੀਤੇ ਬਿਨਾਂ ਕਿ ਉਨ੍ਹਾਂ ਨੂੰ ਭ੍ਰਿਸ਼ਟ ਕੀਤਾ ਗਿਆ ਹੀਂ ਜਾਂ ਉਹ ਉਸ ਦੇ ਪਿੱਛੇ ਚੱਲਦੇ ਹਨ, ਪਰਮੇਸ਼ੁਰ ਮਨੁੱਖਾਂ ਨਾਲ ਆਪਣੇ ਸਭ ਤੋਂ ਚਹੇਤੇ ਪਿਆਰਿਆਂ ਵਾਂਗ ਵਰਤਾਉ ਕਰਦਾ ਹੈ—ਜਾਂ ਜਿਵੇਂ ਮਨੁੱਖ ਕਹਿਣਗੇ, ਅਜਿਹੇ ਲੋਕ ਜੋ ਉਸ ਦੇ ਲਈ ਬੇਹੱਦ ਪਿਆਰੇ ਹਨ—ਅਤੇ ਉਸ ਦੇ ਖਿਡੌਣੇ ਨਹੀਂ ਹਨ। ਹਾਲਾਂਕਿ ਪਰਮੇਸ਼ੁਰ ਕਹਿੰਦਾ ਹੈ ਕਿ ਉਹ ਸਿਰਜਣਹਾਰ ਹੈ ਅਤੇ ਮਨੁੱਖ ਉਸ ਦੀ ਸਿਰਜਣਾ ਹੈ, ਜੋ ਸੁਣਨ ਵਿੱਚ ਇੰਝ ਲੱਗ ਸਕਦਾ ਹੈ ਕਿ ਇੱਥੇ ਅਹੁਦੇ ਵਿੱਚ ਥੋੜ੍ਹਾ ਅੰਤਰ ਹੈ, ਅਸਲੀਅਤ ਇਹ ਹੈ ਕਿ ਜੋ ਕੁਝ ਵੀ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਕੀਤਾ ਹੈ ਉਹ ਇਸ ਕਿਸਮ ਦੇ ਰਿਸ਼ਤੇ ਤੋਂ ਕਿਤੇ ਵੱਧ ਕੇ ਹੈ। ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਪਿਆਰ ਕਰਦਾ ਹੈ, ਮਨੁੱਖਜਾਤੀ ਦੀ ਦੇਖਭਾਲ ਕਰਦਾ ਹੈ, ਅਤੇ ਮਨੁੱਖਜਾਤੀ ਲਈ ਚਿੰਤਾ ਦਿਖਾਉਂਦਾ ਹੈ, ਇਸ ਦੇ ਨਾਲ ਹੀ ਨਾਲ ਲਗਾਤਾਰ ਅਤੇ ਬਿਨਾਂ ਰੁਕੇ ਮਨੁੱਖਜਾਤੀ ਨੂੰ ਭਰਪੂਰ ਕਰਦਾ ਹੈ। ਉਹ ਕਦੇ ਆਪਣੇ ਮਨ ਵਿੱਚ ਇਹ ਮਹਿਸੂਸ ਨਹੀਂ ਕਰਦਾ ਹੈ ਕਿ ਇਹ ਇੱਕ ਵਾਧੂ ਕੰਮ ਹੈ ਜਾਂ ਕੁਝ ਅਜਿਹਾ ਹੈ ਜੋ ਬਹੁਤ ਸਾਰੀ ਮਾਨਤਾ ਦੇ ਕਾਬਿਲ ਹੈ। ਨਾ ਹੀ ਉਹ ਇਹ ਮਹਿਸੂਸ ਕਰਦਾ ਹੈ ਕਿ ਮਨੁੱਖਜਾਤੀ ਨੂੰ ਬਚਾਉਣਾ, ਉਨ੍ਹਾਂ ਨੂੰ ਭਰਪੂਰ ਕਰਨਾ, ਉਨ੍ਹਾਂ ਨੂੰ ਸਭ ਕੁਝ ਦੇਣਾ, ਮਨੁੱਖਜਾਤੀ ਲੀ ਇੱਕ ਬਹੁਤ ਵੱਡਾ ਯੋਗਦਾਨ ਦੇਣਾ ਹੈ। ਆਪਣੇ ਖੁਦ ਦੇ ਤਰੀਕੇ ਅਤੇ ਆਪਣੇ ਖੁਦ ਦੇ ਸਾਰ ਅਤੇ ਜੋ ਉਹ ਹੈ ਉਸ ਦੇ ਜ਼ਰੀਏ, ਉਹ ਬਸ ਖਾਮੋਸ਼ੀ ਨਾਲ ਅਤੇ ਚੁੱਪਚਾਪ ਮਨੁੱਖਜਾਤੀ ਲਈ ਪ੍ਰਦਾਨ ਕਰਦਾ ਹੈ। ਭਾਵੇਂ ਮਨੁੱਖਜਾਤੀ ਉਸ ਤੋਂ ਕਿੰਨੇ ਪ੍ਰਬੰਧ ਅਤੇ ਕਿੰਨੀ ਸਹਾਇਤਾ ਪ੍ਰਾਪਤ ਕਰਦੀ ਹੈ, ਕਿਉਂਕਿ ਪਰਮੇਸ਼ੁਰ ਇਸ ਦੇ ਬਾਰੇ ਵਿੱਚ ਕਦੇ ਨਹੀਂ ਸੋਚਦਾ ਹੈ ਜਾਂ ਨਾ ਹੀ ਇਸ ਦਾ ਸਿਹਰਾ ਆਪਣੇ ਸਿਰ ਬੰਨ੍ਹਣ ਦੀ ਕੋਸ਼ਿਸ਼ ਕਰਦਾ ਹੈ। ਇਹ ਪਰਮੇਸ਼ੁਰ ਦੇ ਸਾਰ ਦੁਆਰਾ ਨਿਰਧਾਰਤ ਹੁੰਦਾ ਹੈ, ਅਤੇ ਨਾਲ ਹੀ ਇਹ ਪਰਮੇਸ਼ੁਰ ਦੇ ਸੁਭਾਅ ਦਾ ਬਿਲਕੁਲ ਸਹੀ ਪ੍ਰਗਟਾਵਾ ਹੈ। ਇਸੇ ਲਈ, ਭਾਵੇਂ ਇਹ ਬਾਈਬਲ ਵਿੱਚ ਹੋਏ ਜਾਂ ਕਿਸੇ ਹੋਰ ਕਿਤਾਬਾਂ ਵਿੱਚ, ਅਸੀਂ ਕਦੇ ਪਰਮੇਸ਼ੁਰ ਨੂੰ ਆਪਣੇ ਵਿਚਾਰ ਵਿਅਕਤ ਕਰਦੇ ਹੋਏ ਨਹੀਂ ਪਾਉਂਦੇ ਹਾਂ, ਅਤੇ ਅਸੀਂ ਕਦੇ ਪਰਮੇਸ਼ੁਰ ਨੂੰ ਮਨੁੱਖਾਂ ਨੂੰ ਇਹ ਵਰਣਨ ਕਰਦੇ ਜਾਂ ਐਲਾਨ ਕਰਦੇ ਹੋਏ ਪਾਉਂਦੇ ਹਾਂ ਕਿ ਉਹ ਇੰਨਾ ਕੰਮਾਂ ਨੂੰ ਕਿਉਂ ਕਰਦਾ ਹੈ, ਜਾਂ ਮਨੁੱਖਜਾਤੀ ਦੀ ਇੰਨੀ ਪਰਵਾਹ ਕਿਉਂ ਕਰਦਾ ਹਾਂ, ਜਿਸ ਨਾਲ ਕਿ ਮਨੁੱਖਜਾਤੀ ਨੂੰ ਆਪਣੇ ਪ੍ਰਤੀ ਧੰਨਵਾਦੀ ਬਣਾਏ ਜਾਂ ਉਸ ਤੋਂ ਆਪਣੀ ਸਤੁਤੀ ਕਰਾਏ। ਇੱਥੇ ਤਕ ਕਿ ਜਦੋਂ ਉਸ ਨੂੰ ਤਕਲੀਫ਼ ਹੁੰਦੀ ਹੈ, ਜਦੋਂ ਉਸ ਦਾ ਮਨ ਬੇਹੱਦ ਦਰਦ ਵਿੱਚ ਹੁੰਦਾ ਹੈ, ਉਹ ਕਦੇ ਮਨੁੱਖਜਾਤੀ ਪ੍ਰਤੀ ਆਪਣੀ ਜ਼ਿੰਮੇਵਾਰੀ ਜਾਂ ਮਨੁੱਖਜਾਤੀ ਲਈ ਆਪਣੀ ਚਿੰਤਾ ਨੂੰ ਨਹੀਂ ਭੁੱਲਦਾ; ਉਹ ਇਹ ਤਕਲੀਫ਼ ਅਤੇ ਦਰਦ ਇਕੱਲਿਆਂ ਚੁੱਪਚਾਪ ਸਹਿਣ ਕਰਦਾ ਹੈ। ਇਸ ਦੇ ਉਲਟ, ਪਰਮੇਸ਼ੁਰ ਨਿਰੰਤਰ ਮਨੁੱਖਜਾਤੀ ਨੂੰ ਪ੍ਰਦਾਨ ਕਰਦਾ ਹੈ ਜਿਵੇਂ ਉਹ ਹਮੇਸ਼ਾ ਕਰਦਾ ਆਇਆ ਹੈ। ਹਾਲਾਂਕਿ ਮਨੁੱਖਜਾਤੀ ਅਕਸਰ ਪਰਮੇਸ਼ੁਰ ਦੀ ਸਤੁਤੀ ਕਰਦੀ ਹੈ ਜਾਂ ਉਸ ਦੀ ਗਵਾਹੀ ਦਿੰਦੀ ਹੈ, ਪਰ ਇਸ ਵਿੱਚੋਂ ਕਿਸੇ ਵਿਵਹਾਰ ਦੀ ਪਰਮੇਸ਼ੁਰ ਦੁਆਰਾ ਮੰਗ ਨਹੀਂ ਕੀਤੀ ਜਾਂਦੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਮਨੁੱਖਜਾਤੀ ਲਈ ਉਸ ਦੁਆਰਾ ਕੀਤੇ ਜਾਂਦੇ ਕਿਸੇ ਵੀ ਚੰਗੇ ਕੰਮ ਲਈ, ਕਦੇ ਅਜਿਹਾ ਇਰਾਦਾ ਨਹੀਂ ਕਰਦਾ ਕਿ ਉਸ ਨੂੰ ਬਦਲੇ ਵਿੱਚ ਧੰਨਵਾਦ ਮਿਲੇ ਜਾਂ ਬਦਲੇ ਵਿੱਚ ਕੁਝ ਮਿਲੇ। ਦੂਜੇ ਪਾਸੇ, ਉਹ ਜੋ ਪਰਮੇਸ਼ੁਰ ਦਾ ਭੈ ਮੰਨਦੇ ਅਤੇ ਬੁਰਾਈ ਤੋਂ ਦੂਰ ਰਹਿ ਸਕਦੇ ਹਨ, ਉਹ ਜੋ ਸੱਚਮੁੱਚ ਪਰਮੇਸ਼ੁਰ ਦੇ ਪਿੱਛੇ ਚੱਲਦੇ ਹਨ, ਉਸ ਨੂੰ ਸੁਣਦੇ ਹਨ, ਅਤੇ ਉਸ ਦੇ ਵਫ਼ਾਦਾਰ ਹਨ, ਅਤੇ ਉਹ ਜੋ ਉਸ ਦੀ ਆਗਿਆਕਾਰਿਤਾ ਕਰ ਸਕਦੇ ਹਨ—ਇਹ ਅਹਿਜੇ ਲੋਕ ਹਨ ਜੋ ਅਕਸਰ ਪਰਮੇਸ਼ੁਰ ਦੀ ਅਸੀਸ ਪ੍ਰਾਪਤ ਕਰਦੇ ਹਨ, ਪਰਮੇਸ਼ੁਰ ਅਜਿਹੀਆਂ ਬਰਕਤਾਂ ਬਿਨਾਂ ਕਿਸੇ ਹਿਚਕਿਚਾਹਟ ਦੇ ਬਖਸ਼ੇਗਾ। ਇਸ ਤੋਂ ਇਲਾਵਾ, ਲੋਕ ਪਰਮੇਸ਼ੁਰ ਤੋਂ ਜੋ ਬਰਕਤਾਂ ਪ੍ਰਾਪਤ ਕਰਦੇ ਹਨ ਉਹ ਉਨ੍ਹਾਂ ਦੀ ਕਲਪਨਾ ਤੋਂ ਪਰੇ ਹੁੰਦੀਆਂ ਹਨ, ਅਤੇ ਨਾਲ ਹੀ ਕਿਸੇ ਅਜਿਹੀ ਚੀਜ਼ ਤੋਂ ਵੀ ਪਰੇ ਹੁੰਦੀਆਂ ਹਨ ਜਿਸ ਨੂੰ ਮਨੁੱਖ ਉਸ ਨਾਲ ਬੱਦਲ ਸਕਦੇ ਹਨ ਜੋ ਉਨ੍ਹਾਂ ਨੇ ਕੀਤਾ ਹੈ ਜਾਂ ਉਸ ਕੀਮਤ ਨਾਲ ਬਦਲ ਸਕਦੇ ਹਨ ਜੋ ਉਨ੍ਹਾਂ ਅਦਾ ਕੀਤੀ ਹੈ। ਜਦੋਂ ਮਨੁੱਖਜਾਤੀ ਪਰਮੇਸ਼ੁਰ ਦੀਆਂ ਬਰਕਤਾਂ ਦਾ ਅਨੰਦ ਮਾਣ ਰਹੀ ਹੁੰਦੀ ਹੈ, ਤਾਂ ਕੀ ਕੋਈ ਇਸ ਗੱਲ ਦੀ ਪਰਵਾਹ ਕਰਦਾ ਹੈ ਕਿ ਪਰਮੇਸ਼ੁਰ ਕੀ ਕਰ ਰਿਹਾ ਹੈ? ਕੀ ਕੋਈ ਕਿਸੇ ਕਿਸਮ ਦੀ ਚਿੰਤਾ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਕੀ ਮਹਿਸੂਸ ਕਰ ਰਿਹਾ ਹੈ? ਕੀ ਕੋਈ ਪਰਮੇਸ਼ੁਰ ਦੀ ਤਕਲੀਫ਼ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਦਾ ਹੈ? ਇਨ੍ਹਾਂ ਸੁਆਲਾਂ ਦਾ ਬਿਲਕੁਲ ਸਹੀ ਜਵਾਬ ਹੈ ਨਹੀਂ! ਕੀ ਨੂਹ ਸਮੇਤ, ਕੋਈ ਵੀ ਮਨੁੱਖ ਉਸ ਤਕਲੀਫ਼ ਨੂੰ ਸਮਝ ਸਕਦਾ ਹੈ, ਜੋ ਉਸ ਸਮੇਂ ਪਰਮੇਸ਼ੁਰ ਮਹਿਸੂਸ ਕਰ ਰਿਹਾ ਸੀ? ਕੀ ਕੋਈ ਸਮਝ ਸਕਦਾ ਹੈ ਕਿ ਪਰਮੇਸ਼ੁਰ ਨੇ ਅਜਿਹਾ ਨੇਮ ਕਾਇਮ ਕਿਉਂ ਕੀਤਾ ਹੋਏਗਾ? ਉਹ ਨਹੀਂ ਸਕਜਹ ਸਕਦੇ। ਮਨੁੱਖਜਾਤੀ ਪਰਮੇਸ਼ੁਰ ਦੇ ਦਰਦ ਨੂੰ ਨਹੀਂ ਸਮਝਦੀ, ਅਤੇ ਪਰਮੇਸ਼ੁਰ ਅਤੇ ਮਨੁੱਖ ਦਰਮਿਆਨ ਵਕਫ਼ੇ ਦੇ ਕਾਰਣ ਨਹੀਂ ਜਾਂ ਉਨ੍ਹਾਂ ਦੇ ਰੁਤਬੇ ਵਿਚਲੇ ਅੰਤਰ ਦੇ ਕਾਰਣ ਨਹੀਂ; ਸਗੋਂ ਇਸ ਲਈ ਕਿਉਂਕਿ ਮਨੁੱਖਜਾਤੀ ਪਰਮੇਸ਼ੁਰ ਦੀ ਕਿਸੇ ਵੀ ਭਾਵਨਾ ਦੀ ਪਰਵਾਹ ਨਹੀਂ ਕਰਦੀ। ਮਨੁੱਖਜਾਤੀ ਸੋਚਦੀ ਹੈ ਕਿ ਪਰਮੇਸ਼ੁਰ ਤਾਂ ਆਤਮਨਿਰਭਰ ਹੈ—ਪਰਮੇਸ਼ੁਰ ਨੂੰ ਇਸ ਦੀ ਜ਼ਰੂਰਤ ਨਹੀਂ ਹੈ ਕਿ ਲੋਕ ਉਸ ਦੀ ਪਰਵਾਹ ਕਰਨ, ਉਸ ਨੂੰ ਸਮਝਣ ਜਾਂ ਉਸ ਦੇ ਪ੍ਰਤੀ ਵਿਚਾਰਸ਼ੀਲਤਾ ਦਿਖਾਉਣ। ਪਰਮੇਸ਼ੁਰ ਤਾਂ ਪਰਮੇਸ਼ੁਰ ਹੈ, ਇਸ ਲਈ ਉਸ ਨੂੰ ਕੋਈ ਦਰਦ ਨਹੀਂ ਹੁੰਦਾ, ਕੋਈ ਭਾਵਨਾਵਾਂ ਨਹੀਂ ਹੁੰਦੀਆਂ, ਉਹ ਦੁੱਖ ਮਹਿਸੂਸ ਨਹੀਂ ਕਰਦਾ, ਇੱਥੋਂ ਤਕ ਕਿ ਉਹ ਰੋਂਦਾ ਵੀ ਨਹੀਂ ਹੈ। ਪਰਮੇਸ਼ੁਰ ਤਾਂ ਪਰਮੇਸ਼ੁਰ ਹੈ, ਇਸ ਲਈ ਉਸ ਨੂੰ ਕਿਸੇ ਭਾਵਨਾਤਮਕ ਪ੍ਰਗਟਾਵਿਆਂ ਦੀ ਲੋੜ ਨਹੀਂ ਹੈ ਅਤੇ ਉਸ ਨੂੰ ਕਿਸੇ ਭਾਵਨਾਤਮਕ ਢਾਰਸ ਦੀ ਲੋੜ ਨਹੀਂ ਹੁੰਦੀ। ਜੇ, ਉਸ ਨੂੰ ਕੁਝ ਖਾਸ ਹਾਲਾਤ ਤਹਿਤ, ਇਨ੍ਹਾਂ ਚੀਜ਼ਾਂ ਦੀ ਲੋੜ ਵੀ ਹੁੰਦੀ ਹੈ, ਤਾਂ ਉਹ ਇਕੱਲਾ ਹੀ ਇਸ ਨੂੰ ਸੁਲਝਾ ਸਕਦਾ ਹੈ ਅਤੇ ਉਸ ਨੂੰ ਮਨੁੱਖਜਾਤੀ ਤੋਂ ਕਿਸੇ ਸਹਾਇਤਾ ਦੀ ਲੋੜ ਨਹੀਂ ਹੋਏਗੀ। ਇਸ ਦੇ ਉਲਟ, ਇਹ ਤਾਂ “ਕਮਜ਼ੋਰ, ਅਪਰਿਪੱਕ” ਮਨੁੱਖ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਦਿਲਾਸੇ, ਪ੍ਰਯੋਜਨ, ਪ੍ਰੋਤਸਾਹਨ ਦੀ ਲੋੜ ਹੁੰਦੀ ਹੈ ਅਤੇ ਇੱਥੋਂ ਤਕ ਕੀ ਉਨ੍ਹਾਂ ਦੀਆਂ ਭਾਵਨਾਵਾਂ ਨੂੰ ਕਿਸੇ ਵੀ ਸਮੇਂ ਅਤੇ ਕਿਸੇ ਵੀ ਥਾਂ ਤੇ ਹੌਸਲਾ ਦੇਣ ਲਈ ਪਰਮੇਸ਼ੁਰ ਦੀ ਲੋੜ ਹੁੰਦੀ ਹੈ। ਅਜਿਹੀਆਂ ਚੀਜ਼ਾਂ ਮਨੁੱਖਜਾਤੀ ਦੇ ਮਨਾਂ ਅੰਦਰ ਗਹਿਰਾਈ ਨਾਲ ਛੁਪੀਆਂ ਹੁੰਦੀਆਂ ਹਨ; ਮਨੁੱਖ ਕਮਜ਼ੋਰ ਪ੍ਰਾਣੀ ਹੈ; ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਲੋੜ ਹੁੰਦੀ ਹੈ ਕਿ ਉਹ ਹਰ ਤਰੀਕੇ ਨਾਲ ਉਨ੍ਹਾਂ ਦੀ ਦੇਖਭਾਲ ਕਰੇ, ਉਹ ਪਰਮੇਸ਼ੁਰ ਤੋਂ ਪ੍ਰਾਪਤ ਹੋਣ ਵਾਲੀ ਹਰ ਤਰ੍ਹਾਂ ਦੀ ਦੇਖਭਾਲ ਦੇ ਹੱਕਦਾਰ ਹਨ, ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਤੋਂ ਕਿਸੇ ਵੀ ਅਜਿਹੀ ਚੀਜ਼ ਦੀ ਮੰਗ ਕਰਨੀ ਚਾਹੀਦੀ ਹੈ ਜਿਸ ਨੂੰ ਉਹ ਮਹਿਸੂਸ ਕਰਦੇ ਹਨ ਕਿ ਉਹ ਉਨ੍ਹਾਂ ਦੀ ਹੋਣੀ ਚਾਹੀਦੀ ਹੈ। ਪਰਮੇਸ਼ੁਰ ਤਾਕਤਵਰ ਹੈ; ਉਸ ਦੇ ਕੋਲ ਸਭ ਕੁਝ ਹੈ ਅਤੇ ਉਸ ਨੂੰ ਮਨੁੱਖਜਾਤੀ ਦਾ ਸਰਪ੍ਰਸਤ ਅਤੇ ਅਸੀਸਾਂ ਦਾ ਬਖਸ਼ਣਹਾਰ ਜਰੂਰ ਹੋਣਾ ਚਾਹੀਦਾ ਹੈ। ਕਿਉਂਕਿ ਉਹ ਪਹਿਲਾਂ ਤੋਂ ਹੀ ਪਰਮੇਸ਼ੁਰ ਹੈ, ਉਹ ਸਰਬਸ਼ਕਤੀਮਾਨ ਹੈ, ਅਤੇ ਉਸ ਨੂੰ ਮਨੁੱਖਜਾਤੀ ਤੋਂ ਕਦੇ ਕਿਸੇ ਵੀ ਚੀਜ਼ ਦੀ ਜ਼ਰੂਰਤ ਨਹੀਂ ਹੁੰਦੀ।

ਕਿਉਂਕਿ ਮਨੁੱਖ ਪਰਮੇਸ਼ੁਰ ਦੇ ਕਿਸੇ ਵੀ ਪ੍ਰਕਾਸ਼ਨ ਵੱਲ ਧਿਆਨ ਨਹੀਂ ਦਿੰਦਾ, ਇਸ ਲਈ ਉਸ ਨੇ ਪਰਮੇਸ਼ੁਰ ਦਾ ਦੁਖ, ਤਕਲੀਫ਼, ਜਾਂ ਖੁਸ਼ੀ ਕਦੇ ਮਹਿਸੂਸ ਨਹੀਂ ਕੀਤੀ ਹੈ। ਪਰ ਇਸ ਦੇ ਉਲਟ, ਪਰਮੇਸ਼ੁਰ ਮਨੁੱਖ ਦੇ ਸਾਰੇ ਪ੍ਰਗਟਾਵਿਆਂ ਨੂੰ ਚੰਗੀ ਤਰ੍ਹਾਂ ਜਾਣਦਾ ਹੈ। ਪਰਮੇਸ਼ੁਰ ਹਰ ਸਮੇਂ ਅਤੇ ਹਰ ਸਥਾਨ ’ਤੇ ਹਰੇਕ ਮਨੁੱਖ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰਦਾ ਹੈ, ਹਰੇਕ ਮਨੁੱਖ ਦੇ ਬਦਲਦੇ ਵਿਚਾਰਾਂ ਦਾ ਜਾਇਜ਼ਾ ਲੈਂਦਾ ਹੈ ਅਤੇ ਇਸ ਤਰ੍ਹਾਂ ਉਨ੍ਹਾਂ ਨੂੰ ਹੌਸਲਾ ਅਤੇ ਪ੍ਰੋਤਸਾਹਨ ਦਿੰਦਾ ਹੈ, ਅਤੇ ਉਨ੍ਹਾਂ ਦੀ ਰਹਿਨੁਮਾਈ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਚਾਨਣ ਦਿੰਦਾ ਹੈ। ਉਨ੍ਹਾਂ ਸਾਰੀਆਂ ਚੀਜ਼ਾਂ ਦੇ ਸੰਬੰਧ ਵਿੱਚ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਮਨੁੱਖਜਾਤੀ ’ਤੇ ਕੀਤਾ ਹੈ ਅਤੇ ਪੂਰੀ ਕੀਮਤ ਜੋ ਉਨ੍ਹਾਂ ਕਾਰਣ ਉਸ ਨੇ ਅਦਾ ਕੀਤੀ ਹੈ, ਕੀ ਲੋਕ ਬਾਈਬਲ ਵਿੱਚੋਂ ਜਾਂ ਕਿਸੇ ਅਜਿਹੀ ਚੀਜ਼ ਤੋਂ ਇੱਕ ਅੰਸ਼ ਲੱਭ ਸਕਦੇ ਹਨ ਜਿਸ ਨੂੰ ਹੁਣ ਤਕ ਪਰਮੇਸ਼ੁਰ ਨੇ ਕਿਹਾ ਹੈ ਜੋ ਸਪਸ਼ਟ ਰੂਪ ਵਿੱਚ ਕਹਿੰਦਾ ਹੋਏ ਕੀ ਪਰਮੇਸ਼ੁਰ ਮਨੁੱਖ ਤੋਂ ਕਿਸੇ ਚੀਜ਼ ਦੀ ਮੰਗ ਨਹੀਂ ਕਰੇਗਾ? ਨਹੀਂ! ਇਸ ਦੇ ਉਲਟ, ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਹੈ ਕੀ ਕਿਵੇਂ ਲੋਕ ਪਰਮੇਸ਼ੁਰ ਦੀ ਸੋਚ ਨੂੰ ਨਜ਼ਰਅੰਦਾਜ਼ ਕਰਦੇ ਹਨ, ਉਹ ਫਿਰ ਵੀ ਵਾਰ-ਵਾਰ ਮਨੁੱਖਜਾਤੀ ਦੀ ਅਗਵਾਈ ਕਰਦਾ ਹੈ, ਵਾਰ ਮਨੁੱਖਜਾਤੀ ਨੂੰ ਭਰਪੂਰ ਅਤੇ ਉਨ੍ਹਾਂ ਦੀ ਸਹਾਇਤਾ ਕਰਦਾ ਹੈ, ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਰਾਹ ’ਤੇ ਚੱਲਣ ਦੇ ਯੋਗ ਬਣਾਉਂਦਾ ਹੈ ਤਾਂ ਕਿ ਉਹ ਉਸ ਖੂਬਸੂਰਤ ਮੰਜ਼ਲ ਨੂੰ ਪ੍ਰਾਪਤ ਕਰ ਸਕਣ ਜਿਸ ਦੇ ਲਈ ਉਸ ਨੇ ਉਨ੍ਹਾਂ ਨੂੰ ਤਿਆਰ ਕੀਤਾ ਹੈ। ਜਦੋਂ ਪਰਮੇਸ਼ੁਰ ਦੀ ਗੱਲ ਆਉਂਦੀ ਹੈ, ਤਾਂ ਜੋ ਉਹ ਹੈ, ਉਸ ਦੀ ਕਿਰਪਾ, ਉਸ ਦੀ ਦਯਾ ਅਤੇ ਉਸ ਦੇ ਸਾਰੇ ਪੁਰਸਕਾਰ, ਉਨ੍ਹਾਂ ਲੋਕਾਂ ਨੂੰ ਬਿਨਾਂ ਕਿਸੇ ਹਿਚਕਿਚਾਹਟ ਦੇ ਪ੍ਰਦਾਨ ਕੀਤੇ ਜਾਣਗੇ ਜੋ ਉਸ ਨੂੰ ਪਿਆਰ ਕਰਦੇ ਹਨ ਅਤੇ ਉਸ ਦੇ ਪਿੱਛੇ ਚੱਲਦੇ ਹਨ। ਪਰ ਉਹ ਉਸ ਦਰਦ ਨੂੰ ਜੋ ਉਸ ਨੇ ਸਹਿਣ ਕੀਤਾ ਹੈ ਜਾਂ ਆਪਣੀ ਮਨੋਦਸ਼ਾ ਨੂੰ ਕਦੇ ਕਿਸੇ ਵਿਅਕਤੀ ਅੱਗੇ ਪ੍ਰਗਟ ਨਹੀਂ ਕਰਦਾ, ਅਤੇ ਉਹ ਕਦੇ ਕਿਸੇ ਬਾਰੇ ਸ਼ਿਕਾਇਤ ਨਹੀਂ ਕਰਦਾ ਕਿ ਉਹ ਉਸ ਵੱਲ ਧਿਆਨ ਨਹੀਂ ਦਿੰਦਾ ਹੈ ਜਾਂ ਉਸ ਦੀ ਇੱਛਾ ਨਹੀਂ ਜਾਣਦਾ ਹੈ। ਉਹ ਖਾਮੋਸ਼ੀ ਨਾਲ ਸਭ ਕੁਝ ਸਹਿਣ ਕਰ ਲੈਂਦਾ ਹੈ, ਉਸ ਦਿਨ ਦੀ ਉਡੀਕ ਵਿੱਚ ਜਦੋਂ ਮਨੁੱਖਜਾਤੀ ਸਮਝਣ ਦੇ ਯੋਗ ਹੋ ਜਾਏਗੀ।

ਮੈਂ ਇੱਥੇ ਇਹ ਗੱਲਾਂ ਕਿਉਂ ਕਹਿ ਰਿਹਾ ਹਾਂ? ਤੁਸੀਂ ਉਨ੍ਹਾਂ ਗੱਲਾਂ ਤੋਂ ਕੀ ਦੇਖਦੇ ਹੋ ਜੋ ਮੈਂ ਕਹੀਆਂ ਹਨ? ਪਰਮੇਸ਼ੁਰ ਦੇ ਸਾਰ ਅਤੇ ਸੁਭਾਅ ਵਿੱਚ ਅਜਿਹਾ ਕੁਝ ਹੈ ਜਿਸ ਨੂੰ ਬੜੀ ਅਸਾਨੀ ਨਾਲ ਨਜ਼ਰਅੰਦਾਜ਼ ਕੀਤਾ ਜਾ ਸਕਦਾ ਹੈ, ਅਜਿਹੀ ਚੀਜ਼ ਜੋ ਸਿਰਫ਼ ਪਰਮੇਸ਼ੁਰ ਦੁਆਰਾ ਹੀ ਧਾਰਣ ਕੀਤੀ ਜਾਂਦੀ ਹੈ ਅਤੇ ਕਿਸੇ ਵਿਅਕਤੀ ਦੁਆਰਾ ਨਹੀਂ, ਉਨ੍ਹਾਂ ਲੋਕਾਂ ਸਮੇਤ ਜਿਨ੍ਹਾਂ ਬਾਰੇ ਦੂਜੇ ਲੋਕ ਸੋਚਦੇ ਹਨ ਕੀ ਉਹ ਮਹਾਨ ਲੋਕ, ਅਤੇ ਚੰਗੇ ਲੋਕ ਹਨ, ਜਾਂ ਉਨ੍ਹਾਂ ਦੀ ਕਲਪਨਾ ਦਾ ਪਰਮੇਸ਼ੁਰ ਹੈ। ਇਹ ਚੀਜ਼ ਕੀ ਹੈ? ਇਹ ਪਰਮੇਸ਼ੁਰ ਦੀ ਨਿਸੁਆਰਥਤਾ ਹੈ। ਨਿਸੁਆਰਥਤਾ ਬਾਰੇ ਗੱਲ ਕਰਦੇ ਸਮੇਂ, ਸ਼ਾਇਦ ਤੂੰ ਸੋਚਦਾ ਹੈਂ ਕੀ ਤੂੰ ਵੀ ਬਹੁਤ ਨਿਸੁਆਰਥ ਹੈਂ, ਕਿਉਂਕਿ ਜਦੋਂ ਤੇਰੇ ਬੱਚਿਆਂ ਦੀ ਗੱਲ ਆਉਂਦੀ ਹੈ, ਤਾਂ ਤੂੰ ਉਨ੍ਹਾਂ ਕਦੇ ਮੁੱਲ-ਭਾਅ ਜਾਂ ਸੌਦੇਬਾਜ਼ੀ ਨਹੀਂ ਕਰਦਾ, ਜਾਂ ਤੂੰ ਸੋਚਦਾ ਹੈਂ ਕੀ ਤੂੰ ਤਾਂ ਵੀ ਬਹੁਤ ਨਿਸੁਆਰਥ ਹੁੰਦਾ ਹੈਂ ਜਦੋਂ ਤੇਰੇ ਮਾਪਿਆਂ ਦੀ ਗੱਲ ਆਉਂਦੀ ਹੈ। ਇਸ ਨਾਲ ਕੋਈ ਫਰਕ ਨਹੀਂ ਪੈਂਦਾ ਕੀ ਤੂੰ ਕੀ ਸੋਚਦਾ ਹੈਂ, ਘੱਟੋ-ਘੱਟ ਤੇਰੇ ਕੋਲ “ਨਿਸੁਆਰਥ” ਸ਼ਬਦ ਦੀ ਇੱਕ ਧਾਰਣਾ ਤਾਂ ਹੈ ਅਤੇ ਤੂੰ ਇਸ ਨੂੰ ਇੱਕ ਸਕਾਰਾਤਮਕ ਸ਼ਬਦ ਦੇ ਰੂਪ ਵਿੱਚ ਸੋਚਦਾ ਹੈਂ, ਅਤੇ ਅਜਿਹਾ ਨਿਸੁਆਰਥ ਵਿਅਕਤੀ ਹੋਣਾ ਬਹੁਤ ਹੀ ਉੱਤਮ ਹੈ। ਜਦੋਂ ਤੂੰ ਨਿਸੁਆਰਥ ਹੁੰਦਾ ਹੈਂ, ਤਾਂ ਆਪਣੇ ਆਪ ਨੂੰ ਬਹੁਤ ਉੱਚਾ ਸਮਝਦਾ ਹੈ। ਪਰ ਅਜਿਹਾ ਕੋਈ ਨਹੀਂ ਹੈ ਜੋ ਸਾਰੀਆਂ ਚੀਜ਼ਾਂ, ਲੋਕਾਂ, ਘਟਨਾਵਾਂ, ਅਤੇ ਪਦਾਰਥਾਂ ਦਰਮਿਆਨ ਅਤੇ ਪਰਮੇਸ਼ੁਰ ਦੇ ਕੰਮ ਵਿੱਚ ਉਸ ਦੀ ਨਿਸੁਆਰਥਤਾ ਦੇਖ ਨੂੰ ਦੇਖ ਸਕੇ। ਅਜਿਹੀ ਸਥਿਤੀ ਕਿਉਂ ਹੈ? ਕਿਉਂਕਿ ਮਨੁੱਖ ਬਹੁਤ ਸੁਆਰਥੀ ਹੈ! ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ? ਮਨੁੱਖਜਾਤੀ ਇੱਕ ਭੌਤਿਕ ਸੰਸਾਰ ਵਿੱਚ ਰਹਿੰਦੀ ਹੈ। ਤੂੰ ਪਰਮੇਸ਼ੁਰ ਦੇ ਪਿੱਛੇ ਚੱਲ ਸਕਦਾ ਹੈਂ, ਪਰ ਤੂੰ ਕਦੇ ਪਰਮੇਸ਼ੁਰ ਜੋ ਕੁਝ ਤੈਨੂੰ ਮੁਹੱਈਆ ਕਰਦਾ ਹੈ ਨੂੰ ਦੇਖਦਾ ਨਹੀਂ ਜਾਂ ਸ਼ਲਾਘਾ ਨਹੀਂ ਕਰਦਾ ਹੈਂ, ਤੈਨੂੰ ਪਿਆਰ ਕਰਦਾ ਹੈ, ਅਤੇ ਤੇਰੇ ਲਈ ਚਿੰਤਾ ਦਿਖਾਉਂਦਾ ਹੈ। ਤਾਂ ਤੂੰ ਕੀ ਦੇਖਦਾ ਹੈਂ? ਤੂੰ ਦੇਖਦਾ ਹੈਂ ਕਿ ਤੂੰ ਆਪਣੇ ਖੂਨ ਦੇ ਰਿਸ਼ਤੇਦਾਰਾਂ ਨੂੰ ਦੇਖਦਾ ਹੈਂ ਜੋ ਤੈਨੂੰ ਪਿਆਰ ਕਰਦੇ ਹਨ ਜਾਂ ਤੇਰੇ ਨਾਲ ਬਹੁਤ ਸਨੇਹ ਰੱਖਦੇ ਹਨ। ਤੂੰ ਉਨ੍ਹਾਂ ਚੀਜ਼ਾਂ ਨੂੰ ਦੇਖਦਾ ਹੈਂ ਜੋ ਤੇਰੇ ਸਰੀਰ ਲਈ ਲਈ ਲਾਹੇਵੰਦ ਹਨ, ਤੂੰ ਜਿਨ੍ਹਾਂ ਲੋਕਾਂ ਅਤੇ ਚੀਜ਼ਾਂ ਨੂੰ ਪਿਆਰ ਕਰਦਾ ਹੈਂ ਉਨ੍ਹਾਂ ਦੀ ਪਰਵਾਹ ਕਰਦਾ ਹੈਂ।ਇਹ ਮਨੁੱਖ ਦੀ ਕਥਿਤ ਨਿਸੁਆਰਥਤਾ ਹੈ। ਫਿਰ ਵੀ ਅਜਿਹੇ “ਨਿਸੁਆਰਥ” ਲੋਕ ਕਦੇ ਵੀ ਉਸ ਪਰਮੇਸ਼ੁਰ ਬਾਰੇ ਪਰਵਾਹ ਨਹੀਂ ਕਰਦੇ ਜੋ ਉਨ੍ਹਾਂ ਨੂੰ ਜੀਵਨ ਦਿੰਦਾ ਹੈ। ਪਰਮੇਸ਼ੁਰ ਦੇ ਵਿਪਰੀਤ, ਮਨੁੱਖ ਦੀ ਨਿਸੁਆਰਥਤਾ ਮਤਲਬੀ ਅਤੇ ਭੰਡਣਯੋਗ ਹੋ ਜਾਂਦੀ ਹੈ। ਨਿਸੁਆਰਥਤਾ ਜਿਸ ਵਿੱਚ ਮਨੁੱਖ ਵਿਸ਼ਵਾਸ ਕਰਦਾ ਹੈ ਉਹ ਖੋਖਲੀ ਅਤੇ ਅਵਾਸਤਵਿਕ, ਮਿਲਾਵਟੀ, ਪਰਮੇਸ਼ੁਰ ਨਾਲ ਅਸੰਗਤ, ਅਤੇ ਪਰਮੇਸ਼ੁਰ ਨਾਲ ਜੁੜੀ ਹੋਈ ਨਹੀਂ ਹੈ। ਮਨੁੱਖ ਦੀ ਨਿਸੁਆਰਥਤਾ ਸਿਰਫ਼ ਉਸ ਦੇ ਆਪਣੇ ਲਈ ਹੈ, ਜਦ ਕਿ ਪਰਮੇਸ਼ੁਰ ਦੀ ਨਿਸੁਆਰਥਤਾ ਉਸ ਦੇ ਸਾਰ ਦਾ ਸੱਚਾ ਪ੍ਰਕਾਸ਼ਨ ਹੈ। ਇਹ ਬਿਲਕੁਲ ਪਰਮੇਸ਼ੁਰ ਦੀ ਨਿਸੁਆਰਥਤਾ ਕਰਕੇ ਹੀ ਹੈ ਕਿ ਮਨੁੱਖ ਉਸ ਤੋਂ ਨਿਰੰਤਰ ਪੂਰਤੀ ਪ੍ਰਾਪਤ ਕਰਦਾ ਹੈ। ਤੁਸੀਂ ਸ਼ਾਇਦ ਇਸ ਵਿਸ਼ੇ ਨਾਲ, ਜਿਸ ਬਾਰੇ ਮੈਂ ਅੱਜ ਗੱਲ ਕਰ ਰਿਹਾ ਹਾਂ, ਬਹੁਤ ਗਹਿਰਾਈ ਤਕ ਪ੍ਰਭਾਵਤ ਨਹੀਂ ਹੋ ਅਤੇ ਬਸ ਸਹਿਮਤੀ ਵਿੱਚ ਸਿਰ ਹਿਲਾ ਰਹੇ ਹੋ, ਪਰ ਜਦੋਂ ਤੂੰ ਆਪਣੇ ਦਿਲ ਵਿੱਚ ਪਰਮੇਸ਼ੁਰ ਦੇ ਦਿਲ ਦੀ ਸ਼ਲਾਘਾ ਕਰਨ ਦੀ ਕੋਸ਼ਿਸ਼ ਕਰਦਾ ਹੈਂ ਤਾਂ, ਤੂੰ ਅਣਜਾਣੇ ਵਿੱਚ ਹੀ ਇਹ ਜਾਣ ਜਾਏਂਗਾ: ਸਾਰੇ ਲੋਕਾਂ, ਪਦਾਰਥਾਂ ਅਤੇ ਚੀਜ਼ਾਂ ਜਿਨ੍ਹਾਂ ਨੂੰ ਤੂੰ ਇਸ ਸੰਸਾਰ ਵਿੱਚ ਸਮਝ ਸਕਦਾ ਹੈਂ ਵਿੱਚੋਂ, ਸਿਰਫ ਪਰਮੇਸ਼ੁਰ ਦੀ ਨਿਸੁਆਰਥਤਾ ਅਸਲ ਅਤੇ ਠੋਸ ਹੈ, ਕਿਉਂਕਿ ਪਰਮੇਸ਼ੁਰ ਦਾ ਪਿਆਰ ਹੀ ਤੇਰੇ ਲਈ ਬਿਨਾਂ ਕਿਸੇ ਸ਼ਰਤ ਦੇ ਅਤੇ ਬੇਦਾਗ਼ ਹੈ। ਪਰਮੇਸ਼ੁਰ ਤੋਂ ਛੁੱਟ ਕਿਸੇ ਵੀ ਵਿਕਅਤੀ ਦੀ ਕਥਿਤ ਨਿਸੁਆਰਥਤਾ ਪੂਰੀ ਤਰ੍ਹਾਂ ਨਾਲ ਝੂਠੀ, ਸਤਹੀ, ਜਾਅਲੀ ਹੈ; ਇਸ ਦਾ ਇੱਕ ਉਦੇਸ਼, ਅਤੇ ਇਸ ਦੇ ਨਿਸ਼ਚਿਤ ਇਰਾਦੇ ਹਨ, ਇਸ ਵਿੱਚ ਇੱਕ ਸਮਝੌਤਾ ਹੈ, ਅਤੇ ਇਹ ਪਰਖ ਕੀਤੇ ਜਾਣ ’ਤੇ ਸਥਿਰ ਨਹੀਂ ਰਹਿ ਸਕਦਾ। ਤੁਸੀਂ ਇਹ ਵੀ ਕਹਿ ਸਕਦੇ ਹੋ ਕੀ ਇਹ ਗੰਦਾ, ਅਤੇ ਘਿਣਾਉਣਾ ਹੈ। ਕੀ ਤੁਸੀਂ ਇਨ੍ਹਾਂ ਵਚਨਾਂ ਨਾਲ ਸਹਿਮਤ ਹੋ?

ਮੈਂ ਜਾਣਦਾ ਹਾਂ ਕੀ ਤੁਸੀਂ ਇਨ੍ਹਾਂ ਵਿਸ਼ਿਆਂ ਤੋਂ ਬਿਲਕੁਲ ਜਾਣੂ ਨਹੀਂ ਹੋ ਅਤੇ ਇਸ ਤੋਂ ਪਹਿਲਾਂ ਕੀ ਤੁਸੀਂ ਸੱਚਮੁੱਚ ਸਮਝ ਸਕੋ ਉਸ ਨੂੰ ਪੂਰੀ ਤਰ੍ਹਾਂ ਮਹਿਸੂਸ ਕਰਾਉਣ ਲਈ ਮੈਨੂੰ ਤੁਹਾਡੇ ਥੋੜ੍ਹੇ ਜਿਹੇ ਸਮੇਂ ਦੀ ਲੋੜ ਹੈ। ਤੁਸੀਂ ਇਨ੍ਹਾਂ ਮੁੱਦਿਆਂ ਅਤੇ ਵਿਸ਼ਿਆਂ ਤੋਂ ਜਿੰਨੇ ਜ਼ਿਆਦਾ ਅਣਜਾਣ ਹੁੰਦੇ ਹੋ, ਊਨਾ ਹੀ ਜ਼ਿਆਦਾ ਇਹ ਸਾਬਿਤ ਹੁੰਦਾ ਹੈ ਕਿ ਇਹ ਮੁੱਦੇ ਤੁਹਾਡੇ ਦਿਲ ਵਿੱਚ ਗੈਰ ਹਾਜ਼ਰ ਹਨ। ਜੇ ਮੈਂ ਕਦੇ ਇਨ੍ਹਾਂ ਮੁੱਦਿਆਂ ਦਾ ਜ਼ਿਕਰ ਨਹੀਂ ਕੀਤਾ ਹੁੰਦਾ, ਤਾਂ ਕੀ ਤੁਹਾਡੇ ਵਿੱਚੋਂ ਕੋਈ ਵੀ ਉਨ੍ਹਾਂ ਬਾਰੇ ਕੁਝ ਜਾਣ ਪਾਉਂਦਾ? ਮੇਰਾ ਮੰਨਣਾ ਹੈ ਕਿ ਤੁਸੀਂ ਕਦੇ ਉਨ੍ਹਾਂ ਬਾਰੇ ਨਹੀਂ ਜਾਣ ਪਾਉਂਦੇ। ਇਹ ਤਾਂ ਨਿਸ਼ਚਿਤ ਹੈ। ਭਾਵੇਂ ਤੁਸੀਂ ਕਿੰਨਾ ਵੀ ਸਮਝ ਜਾਂ ਬੂਝ ਸਕਦੇ ਹੋ, ਸੰਖੇਪ ਵਿੱਚ, ਇਹ ਵਿਸ਼ੇ ਜਿਨ੍ਹਾਂ ਬਾਰੇ ਮੈਂ ਬੋਲਦਾ ਹਾਂ, ਜਿਨ੍ਹਾਂ ਦੀ ਲੋਕਾਂ ਵਿੱਚ ਸਭ ਤੋਂ ਜ਼ਿਆਦਾ ਕਮੀ ਹੈ ਅਤੇ ਜਿਨ੍ਹਾਂ ਬਾਰੇ ਉਨ੍ਹਾਂ ਨੂੰ ਸਭ ਤੋਂ ਜ਼ਿਆਦਾ ਪਤਾ ਹੋਣਾ ਚਾਹੀਦਾ ਹੈ। ਇਹ ਵਿਸ਼ੇ ਸਾਰਿਆਂ ਲਈ ਬੇਹੱਦ ਮਹੱਤਵਪੂਰਣ ਹਨ—ਉਹ ਕੀਮਤੀ ਹਨ ਅਤੇ ਉਹ ਜੀਵਨ ਹਨ, ਅਤੇ ਉਹ ਅਜਿਹੀਆਂ ਚੀਜ਼ਾਂ ਹਨ ਜਿਨ੍ਹਾਂ ਨੂੰ ਅੱਗੇ ਦੇ ਰਾਹ ਲਈ ਤੁਹਾਨੂੰ ਜਰੂਰ ਹਾਸਲ ਕਰਨਾ ਚਾਹੀਦਾ ਹੈ ਰਹਿਨੁਮਾਈ ਵਜੋਂ ਇਨ੍ਹਾਂ ਵਚਨਾਂ ਦੇ ਬਿਨਾਂ, ਪਰਮੇਸ਼ੁਰ ਦੇ ਸੁਭਾਅ ਅਤੇ ਸਾਰ ਬਾਰੇ ਤੇਰੀ ਸਮਝ ਦੇ ਬਿਨਾਂ, ਜਦੋਂ ਪਰਮੇਸ਼ੁਰ ਦੀ ਗੱਲ ਆਉਂਦੀ ਹੈ ਤੂੰ ਹਮੇਸ਼ਾ ਇੱਕ ਸੁਆਲੀਆ ਨਿਸ਼ਾਨ ਲੈ ਕੇ ਚਲੇਂਗਾ। ਜੇ ਤੂੰ ਪਰਮੇਸ਼ੁਰ ਨੂੰ ਸਮਝਦਾ ਤਕ ਨਹੀਂ ਹੈਂ ਤਾਂ ਤੂ ਪੂਰੀ ਤਰ੍ਹਾਂ ਨਾਲ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਵੇਂ ਕਰ ਸਕਦਾ ਹੈਂ? ਤੂੰ ਪਰਮੇਸ਼ੁਰ ਦੀਆਂ ਭਾਵਨਾਵਾਂ, ਉਸ ਦੀ ਇੱਛਾ, ਉਸ ਦੀ ਮਨੋਦਸ਼ਾ, ਉਹ ਜੋ ਸੋਚ ਰਿਹਾ ਹੈ, ਉਹ ਜੋ ਉਸ ਨੂੰ ਉਦਾਸ ਕਰਦਾ ਹੈ, ਜੋ ਉਸ ਨੂੰ ਖੁਸ਼ ਕਰਦਾ ਹੈ, ਉਸ ਦੇ ਬਾਰੇ ਕੁਝ ਨਹੀਂ ਜਾਣਦਾ, ਤਾਂ ਤੂੰ ਕਿਵੇਂ ਪਰਮੇਸ਼ੁਰ ਦੇ ਮਨ ਪ੍ਰਤੀ ਵਿਚਾਰਵਾਨ ਹੋ ਸਕਦਾ ਹੈਂ।

ਜਦੋਂ ਕਦੇ ਪਰਮੇਸ਼ੁਰ ਪਰੇਸ਼ਾਨ ਹੁੰਦਾ ਹੈ, ਉਹ ਅਜਿਹੀ ਮਨੁੱਖਜਾਤੀ ਦਾ ਸਾਹਮਣਾ ਕਰਦਾ ਹੈ ਜੋ ਉਸ ਵੱਲ ਬਿਲਕੁਲ ਵੀ ਧਿਆਨ ਨਹੀਂ ਦਿੰਦੀ ਹੈ, ਅਜਿਹੀ ਮਨੁੱਖਜਾਤੀ ਜੋ ਉਸ ਦੇ ਪਿੱਛੇ ਚੱਲਦੀ ਹੈ ਅਤੇ ਉਸ ਨੂੰ ਪਿਆਰ ਕਰਨ ਦਾ ਦਾਅਵਾ ਕਰਦੀ ਹੈ ਪਰ ਉਸ ਦੀਆਂ ਭਾਵਨਾਵਾਂ ਨੂੰ ਪੂਰੀ ਤਰ੍ਹਾਂ ਨਾਲ ਨਜ਼ਰਅੰਦਾਜ਼ ਕਰਦੀ ਹੈ। ਉਸ ਦੇ ਮਨ ਨੂੰ ਠੇਸ ਕਿਵੇਂ ਨਹੀਂ ਪਹੁੰਚ ਸਕਦੀ? ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਵਿੱਚ, ਉਸ ਸੰਜੀਦਗੀ ਨਾਲ ਆਪਣਾ ਕੰਮ ਕਰਦਾ ਹੈ ਅਤੇ ਹਰੇਕ ਵਿਅਕਤੀ ਨਾਲ ਗੱਲ ਕਰਦਾ ਹੈ, ਅਤੇ ਉਹ ਬਿਨਾਂ ਕਿਸੇ ਹਿਚਕਿਚਾਹਟ ਜਾਂ ਲੁਕਾਅ ਦੇ ਉਨ੍ਹਾਂ ਦਾ ਸਾਹਮਣਾ ਕਰਦਾ ਹੈ; ਪਰ ਇਸਦੇ ਉਲਟ, ਉਸ ਦੇ ਪਿੱਛੇ ਚੱਲਣ ਵਾਲਾ ਹਰੇਕ ਵਿਅਕਤੀ ਉਸ ਦੇ ਪ੍ਰਤੀ ਬੰਦ ਹੁੰਦਾ ਹੈ, ਅਤੇ ਕੋਈ ਵੀ ਸਰਗਰਮ ਤੌਰ ’ਤੇ ਉਸ ਦੇ ਨੇੜੇ ਆਉਣ, ਉਸ ਦੇ ਮਨ ਨੂੰ ਸਮਝਣ, ਉਸ ਦੀਆਂ ਭਾਵਨਾਵਾਂ ਵੱਲ ਧਿਆਨ ਦੇਣ ਲਈ ਤਿਆਰ ਨਹੀਂ ਹੈ। ਇੱਥੋਂ ਤਕ ਕੀ ਜੋ ਪਰਮੇਸ਼ੁਰ ਦੇ ਨਜ਼ਦੀਕੀ ਬਣਨਾ ਚਾਹੁੰਦੇ ਹਨ ਉਹ ਵੀ ਉਸ ਦੇ ਨੇੜੇ ਆਉਣਾ, ਉਸ ਦੇ ਮਨ ਦੇ ਪ੍ਰਤੀ ਸੰਵੇਦਨਸ਼ੀਲ ਹੋਣਾ, ਜਾਂ ਉਸ ਨੂੰ ਸਮਝਣ ਦੀ ਕੋਸ਼ਿਸ਼ ਨਹੀਂ ਕਰਨਾ ਚਾਹੁੰਦੇ। ਜਦੋਂ ਪਰਮੇਸ਼ੁਰ ਅਨੰਦਤ ਅਤੇ ਖੁਸ਼ ਹੁੰਦਾ ਹੈ, ਤਾਂ ਉਸ ਦੀ ਖੁਸ਼ੀ ਵੰਡਾਉਣ ਵਾਲਾ ਕੋਈ ਨਹੀਂ ਹੁੰਦਾ। ਜਦੋਂ ਲੋਕ ਪਰਮੇਸ਼ੁਰ ਨੂੰ ਗ਼ਲਤ ਸਮਝਦੇ ਹਨ, ਤਾਂ ਉਸ ਦੇ ਜ਼ਖਮੀ ਮਨ ਨੂੰ ਦਿਲਾਸਾ ਦੇਣ ਵਾਲਾ ਕੋਈ ਨਹੀਂ ਹੁੰਦਾ। ਜਦੋਂ ਉਸ ਦਾ ਮਨ ਦੁਖ ਰਿਹਾ ਹੁੰਦਾ ਹੈ, ਤਾਂ ਇੱਕ ਵੀ ਵਿਅਕਤੀ ਅਜਿਹਾ ਨਹੀਂ ਹੁੰਦਾ ਜੋ ਜੋ ਉਸ ਨੂੰ ਸੁਣਨ ਲਈ ਤਿਆਰ ਹੋਏ ਕੀ ਉਹ ਉਨ੍ਹਾਂ ਤੇ ਭਰੋਸਾ ਕਰ ਕੇ ਗੁਪਤ ਗੱਲਾਂ ਦੱਸੇ। ਪਰਮੇਸ਼ੁਰ ਦੇ ਪ੍ਰਬੰਧਨ ਦੇ ਕੰਮ ਦੇ ਇਨ੍ਹਾਂ ਹਜ਼ਾਰਾਂ ਸਾਲਾਂ ਵਿੱਚ, ਅਜਿਹਾ ਕੋਈ ਨਹੀਂ ਹੈ ਜੋ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਨੂੰ ਸਮਝਦਾ ਹੋਏ, ਨ ਹੀ ਕੋਈ ਹੈ ਜੋ ਉਨ੍ਹਾਂ ਨੂੰ ਮਹਿਸੂਸ ਕਰਦਾ ਜਾਂ ਸਲਾਹੁੰਦਾ ਹੋਏ, ਕਿਸੇ ਅਜਿਹੇ ਵਿਅਕਤੀ ਦੀ ਗੱਲ ਤਾਂ ਦੂਰ ਰਹੀ ਜੋ ਪਰਮੇਸ਼ੁਰ ਦੀਆਂ ਖੁਸ਼ੀਆਂ ਅਤੇ ਦੁਖ ਵਿੱਚ ਉਸ ਦੇ ਨਾਲ ਖੜ੍ਹਾ ਹੋ ਸਕੇ। ਪਰਮੇਸ਼ੁਰ ਇਕੱਲਾ ਹੈ। ਉਹ ਇਕੱਲਾ ਹੈ!ਪਰਮੇਸ਼ੁਰ ਇਕੱਲਾ ਸਿਰਫ਼ ਇਸ ਲਈ ਨਹੀਂ ਹੈ ਕਿਉਂਕਿ ਭ੍ਰਿਸ਼ਟ ਮਨੁੱਖਜਾਤੀ ਉਸ ਦਾ ਵਿਰੋਧ ਕਰਦੀ ਹੈ, ਪਰ ਇਸ ਤੋਂ ਵੀ ਜ਼ਿਆਦਾ ਉਨ੍ਹਾਂ ਲੋਕਾਂ ਕਰਕੇ ਹੈ ਜੋ ਆਤਮਿਕ ਬਣਨ ਲਈ ਉਸ ਦੇ ਪਿੱਛੇ ਆਉਂਦੇ ਹਨ, ਜੋ ਪਰਮੇਸ਼ੁਰ ਨੂੰ ਜਾਣਨ ਅਤੇ ਸਮਝਣ ਦੀ ਕੋਸ਼ਿਸ਼ ਕਰਦੇ ਹਨ, ਅਤੇ ਇੱਥੋਂ ਤਕ ਕਿ ਉਹ ਜੋ ਉਸ ਦੇ ਲਈ ਆਪਣਾ ਪੂਰਾ ਜੀਵਨ ਖਰਚ ਕਰਨ ਲਈ ਤਿਆਰ ਹਨ, ਉਹ ਵੀ ਉਸ ਦੇ ਵਿਚਾਰਾਂ ਨੂੰ ਨਹੀਂ ਜਾਣਦੇ ਜਾਂ ਉਸ ਦੇ ਸੁਭਾਅ ਅਤੇ ਉਸ ਦੀਆਂ ਭਾਵਨਾਵਾਂ ਨੂੰ ਨਹੀਂ ਸਮਝਦੇ ਹਨ।

ਨੂਹ ਦੀ ਕਹਾਣੀ ਦੇ ਅੰਤ ਵਿੱਚ, ਅਸੀਂ ਦੇਖਦੇ ਹਾਂ ਕਿ ਪਰਮੇਸ਼ੁਰ ਨੇ ਉਸ ਸਮੇਂ ਆਪਣੀਆਂ ਭਾਵਨਾਵਾਂ ਨੂੰ ਵਿਅਕਤ ਕਰਨ ਲਈ ਇੱਕ ਅਨੋਖੇ ਤਰੀਕੇ ਦੀ ਵਰਤੋਂ ਕੀਤੀ ਸੀ। ਇਹ ਤਰੀਕਾ ਬਹੁਤ ਖਾਸ ਹੈ: ਅਤੇ ਉਹ ਮਨੁੱਖ ਦੇ ਨਾਲ ਨੇਮ ਬਣਾਉਣ ਲਈ ਹੈ। ਇਹ ਅਜਿਹਾ ਤਰੀਕਾ ਹੈ ਜੋ ਪਰਮੇਸ਼ੁਰ ਦੁਆਰਾ ਜਲ ਪਰਲੋ ਦੇ ਨਾਲ ਸੰਸਾਰ ਦੇ ਨਾਸ ਦੇ ਅੰਤ ਦਾ ਐਲਾਨ ਕਰਦਾ ਹੈ। ਬਾਹਰੋਂ, ਨੇਮ ਬੰਨ੍ਹਣਾ ਬਹੁਤ ਹੀ ਆਮ ਜਿਹੀ ਗੱਲ ਜਾਪਦੀ ਹੈ। ਇਹ ਦੋ ਦਲਾਂ ਨੂੰ ਬੰਨ੍ਹਣ ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਇਕਰਾਰ ਦੀ ਉਲੰਘਣਾ ਕਰਨ ਤੋਂ ਰੋਕਣ, ਤਾਂ ਕਿ ਦੋਹਾਂ ਦੇ ਹਿੱਤਾਂ ਦੀ ਰਾਖੀ ਹੋਏ, ਲਈ ਕਹੇ ਗਏ ਕੁਝ ਵਚਨਾਂ ਤੋਂ ਵੱਧ ਕੁਝ ਨਹੀਂ ਹੈ। ਰੂਪ ਵਿੱਚ, ਇਹ ਬਹੁਤ ਹੀ ਸਧਾਰਣ ਕੰਮ ਹੈ, ਪਰ ਇਸ ਕੰਮ ਪਿੱਛੇ ਦੀਆਂ ਪ੍ਰੇਰਨਾਵਾਂ ਨਾਲ ਅਤੇ ਪਰਮੇਸ਼ੁਰ ਦੁਆਰਾ ਇਸ ਕੰਮ ਨੂੰ ਕਰਨ ਦੇ ਅਰਥ ਨਾਲ, ਇਹ ਪਰਮੇਸ਼ੁਰ ਦੇ ਸੁਭਾਅ ਅਤੇ ਮਨੋਦਸ਼ਾ ਦਾ ਸੱਚਾ ਪ੍ਰਕਾਸ਼ਨ ਹੈ। ਜੇ ਤੂੰ ਇਨ੍ਹਾਂ ਵਚਨਾਂ ਨੂੰ ਇੱਕ ਪਾਸੇ ਰੱਖਦਾ ਅਤੇ ਨਜ਼ਰਅੰਦਾਜ਼ ਕਰਦਾ, ਜੇ ਮੈਂ ਤੁਹਾਨੂੰ ਚੀਜ਼ਾਂ ਦੀ ਸੱਚਾਈ ਕਦੇ ਨਾ ਦੱਸਦਾ, ਤਾਂ ਮਨੁੱਖਜਾਤੀ ਪਰਮੇਸ਼ੁਰ ਦੀ ਸੋਚ ਨੂੰ ਅਸਲ ਵਿੱਚ ਕਦੇ ਵੀ ਨਹੀਂ ਜਾਣੇਗੀ। ਸ਼ਾਇਦ ਤੇਰੀ ਕਲਪਨਾ ਵਿੱਚ ਪਰਮੇਸ਼ੁਰ ਮੁਸਕਰਾ ਰਿਹਾ ਸੀ ਜਦੋਂ ਉਸ ਨੇ ਇਹ ਨੇਮ ਬੰਨ੍ਹਿਆ, ਜਾਂ ਸ਼ਾਇਦ ਉਸ ਦਾ ਪ੍ਰਗਟਾਵਾ ਗੰਭੀਰ ਸੀ, ਪਰ ਇਸ ਦੀ ਪਰਵਾਹ ਕੀਤੇ ਬਿਨਾਂ ਕਿ ਲੋਕਾਂ ਦੀ ਕਲਪਨਾ ਵਿੱਚ ਪਰਮੇਸ਼ੁਰ ਕੋਲ ਕਿਹੜਾ ਸਭ ਤੋਂ ਸਧਾਰਣ ਪ੍ਰਗਟਾਵਾ ਹੈ, ਕੋਈ ਵੀ ਪਰਮੇਸ਼ੁਰ ਦੇ ਮਨ ਜਾਂ ਉਸ ਦੀ ਤਕਲੀਫ਼ ਨੂੰ ਨਹੀਂ ਦੇਖ ਪਾਉਂਦਾ ਹੈ, ਉਸ ਦੇ ਇਕੱਲੇਪਣ ਦੀ ਤਾਂ ਗੱਲ ਦੂਰ ਰਹੀ। ਕੋਈ ਵੀ ਪਰਮੇਸ਼ੁਰ ਤੋਂ ਆਪਣੇ ਉੱਪਰ ਭਰੋਸਾ ਨਹੀਂ ਕਰਵਾ ਸਕਦਾ ਹੈ ਜਾਂ ਪਰਮੇਸ਼ੁਰ ਦੇ ਵਿਸ਼ਵਾਸ ਦੇ ਲਾਇਕ ਨਹੀਂ ਹੋ ਸਕਦਾ ਹੈ, ਜਾਂ ਅਜਿਹਾ ਵਿਅਕਤੀ ਨਹੀਂ ਹੋ ਸਕਦਾ ਹੈ ਜਿਸ ਉੱਪਰ ਉਹ ਆਪਣੇ ਵਿਚਾਰਾਂ ਨੂੰ ਵਿਅਕਤ ਕਰ ਸਕੇ ਜਾਂ ਉਸ ਨੂੰ ਆਪਣੀ ਤਕਲੀਫ਼ ਬਾਰੇ ਦੱਸ ਸਕੇ। ਇਸੇ ਲਈ ਪਰਮੇਸ਼ੁਰ ਕੋਲ ਅਜਿਹਾ ਕੰਮ ਕਰਨ ਤੋਂ ਇਲਾਵਾ ਕੋਈ ਹੋਰ ਵਿਕਲਪ ਨਹੀਂ ਹੈ। ਸਤਹਿ ’ਤੇ, ਪਰਮੇਸ਼ੁਰ ਨੇ ਪਹਿਲਾਂ ਦੀ ਮਨੁੱਖਜਾਤੀ ਨੂੰ ਵਿਦਾਈ ਦੇਣ ਲਈ ਇੱਕ ਆਸਾਨ ਕੰਮ ਕੀਤਾ, ਅਤੀਤ ਨੂੰ ਵਿਵਸਥਿਤ ਕੀਤਾ ਅਤੇ ਜਲ ਪਰਲੋ ਦੁਆਰਾ ਸੰਸਾਰ ਦੇ ਆਪਣੇ ਨਾਸ ਦਾ ਸੰਪੂਰਨ ਸਿੱਟਾ ਕੱਢਿਆ। ਪਰ, ਪਰਮੇਸ਼ੁਰ ਨੇ ਇਸ ਪਲ ਤੋਂ ਉਸ ਦਰਦ ਨੂੰ ਆਪਣੇ ਦਿਲ ਦੀ ਗਹਿਰਾਈ ਵਿੱਚ ਦਫ਼ਨ ਕਰ ਦਿੱਤਾ, ਇੱਕ ਸਮੇਂ ਜਦੋਂ ਪਰਮੇਸ਼ੁਰ ਕੋਲ ਕੋਈ ਨਹੀਂ ਸੀ, ਜਿਸ ਉੱਪਰ ਭਰੋਸਾ ਕਰਕੇ ਉਹ ਗੁਪਤ ਗੱਲਾਂ ਦੱਸੇ, ਉਸ ਨੇ ਮਨੁੱਖਜਾਤੀ ਨਾਲ ਇੱਕ ਨੇਮ ਬੰਨ੍ਹਿਆ, ਇਹ ਦੱਸਦੇ ਹੋਏ ਕੀ ਉਹ ਦੋਬਾਰਾ ਸੰਸਾਰ ਨੂੰ ਜਲ ਪਰਲੋ ਨਾਲ ਨਾਸ ਨਹੀਂ ਕਰੇਗਾ। ਜਦੋਂ ਸਤਰੰਗੀ ਪੀਂਘ ਨਜ਼ਰ ਆਉਂਦੀ ਹੈ ਤਾਂ ਇਹ ਲੋਕਾਂ ਨੂੰ ਇਹ ਚੇਤੇ ਕਰਾਉਣ ਲਈ ਹੈ ਕਿ ਕਿਸੇ ਸਮੇਂ ਇੱਕ ਅਜਿਹੀ ਘਟਨਾ ਵਾਪਰੀ ਸੀ, ਅਤੇ ਉਨ੍ਹਾਂ ਨੂੰ ਬੁਰੇ ਕੰਮਾਂ ਤੋਂ ਗੁਰੇਜ਼ ਕਰਨ ਦੀ ਚਿਤਾਵਨੀ ਦੇਣ ਲਈ ਹੈ। ਇੰਨੀ ਦੁਖ ਭਰੀ ਹਾਲਤ ਵਿੱਚ ਵੀ, ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਭੁੱਲਿਆ ਨਹੀਂ ਅਤੇ ਤਾਂ ਵੀ ਉਸ ਨੇ ਉਨ੍ਹਾਂ ਲਈ ਸਭ ਤੋਂ ਵੱਧ ਚਿੰਤਾ ਦਿਖਾਈ। ਕੀ ਇਹ ਪਰਮੇਸ਼ੁਰ ਦਾ ਪਿਆਰ ਅਤੇ ਉਸ ਦੀ ਨਿਸੁਆਰਥਤਾ ਨਹੀਂ ਹੈ? ਪਰ ਲੋਕ ਜਦੋਂ ਤਕਲੀਫ਼ ਵਿੱਚ ਹੁੰਦੇ ਹਨ ਤਾਂ ਉਹ ਕੀ ਸੋਚਦੇ ਹਨ? ਕੀ ਅਜਿਹੇ ਸਮੇਂ ਉਹ ਉਨ੍ਹਾਂ ਨੂੰ ਸਭ ਤੋਂ ਜ਼ਿਆਦਾ ਪਰਮੇਸ਼ੁਰ ਦੀ ਲੋੜ ਨਹੀਂ ਹੁੰਦੀ? ਅਜਿਹੇ ਸਮਿਆਂ ਤੇ, ਲੋਕ ਹਮੇਸ਼ਾਂ ਪਰਮੇਸ਼ੁਰ ਘਸੀਟਦੇ ਹਨ ਤਾਂ ਕੀ ਪਰਮੇਸ਼ੁਰ ਉਨ੍ਹਾਂ ਨੂੰ ਦਿਲਾਸਾ ਦੇ ਸਕੇ।। ਭਾਵੇਂ ਕੋਈ ਵੀ ਸਮਾਂ ਹੋਏ, ਪਰਮੇਸ਼ੁਰ ਲੋਕਾਂ ਨੂੰ ਕਦੇ ਨਿਰਾਸ਼ ਨਹੀਂ ਹੋਣ ਦਏਗਾ, ਅਤੇ ਉਹ ਹਮੇਸ਼ਾਂ ਲੋਕਾਂ ਨੂੰ ਉਨ੍ਹਾਂ ਦੀਆਂ ਮੁਸੀਬਤਾਂ ਤੋਂ ਬਾਹਰ ਨਿਕਲਣ ਅਤੇ ਚਾਨਣ ਵਿੱਚ ਆਉਣ ਦੇ ਸਮਰੱਥ ਬਣਾਏਗਾ। ਹਾਲਾਂਕਿ ਪਰਮੇਸ਼ੁਰ ਇਸ ਤਰ੍ਹਾਂ ਮਨੁੱਖਜਾਤੀ ਨੂੰ ਭਰਪੂਰ ਕਰਦਾ ਹੈ, ਫਿਰ ਵੀ ਮਨੁੱਖ ਦੇ ਦਿਲ ਵਿੱਚ ਪਰਮੇਸ਼ੁਰ ਇੱਕ ਰਾਹਤ ਦੇਣ ਵਾਲੀ ਗੋਲੀ, ਇੱਕ ਅਰਾਮ ਦੇਣ ਵਾਲੀ ਦਵਾਈ ਤੋਂ ਇਲਾਵਾ ਕੁਝ ਨਹੀਂ ਹੁੰਦਾ। ਜਦੋਂ ਪਰਮੇਸ਼ੁਰ ਤਕਲੀਫ ਵਿੱਚ ਹੁੰਦਾ ਹੈ, ਜਦੋਂ ਉਸ ਦਾ ਮਨ ਜ਼ਖਮੀ ਹੁੰਦਾ ਹੈ, ਤਾਂ ਉਸ ਦਾ ਸਾਥ ਦੇਣ ਜਾਂ ਉਸ ਨੂੰ ਦਿਲਾਸਾ ਦੇਣ ਲਈ ਕਿਸੇ ਸਿਰਜੇ ਹੋਏ ਪ੍ਰਾਣੀ ਜਾਂ ਕਿਸੇ ਵਿਅਕਤੀ ਦਾ ਹੋਣਾ ਬੇਸ਼ਕ ਪਰਮੇਸ਼ੁਰ ਦੀ ਫਿਜ਼ੂਲ ਇੱਛਾ ਹੈ। ਮਨੁੱਖ ਕਦੇ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਵੱਲ ਧਿਆਨ ਨਹੀਂ ਦਿੰਦਾ ਹੈ, ਇਸ ਲਈ ਪਰਮੇਸ਼ੁਰ ਕਦੇ ਨਹੀਂ ਮੰਗਦਾ ਜਾਂ ਇਸ ਗੱਲ ਦੀ ਉਮੀਦ ਨਹੀਂ ਕਰਦਾ ਹੈ ਕਿ ਕੋਈ ਹੋਏ ਜੋ ਉਸ ਨੂੰ ਦਿਲਾਸਾ ਦਏ। ਉਹ ਆਪਣੀ ਮਨੋਦਸ਼ ਵਿਅਕਤ ਕਰਨ ਲਈ ਸਿਰਫ਼ ਆਪਣੇ ਖੁਦ ਦੇ ਤਰੀਕਿਆਂ ਦੀ ਵਰਤੋਂ ਕਰਦਾ ਹੈ। ਲੋਕ ਨਹੀਂ ਸੋਚਦੇ ਕਿ ਕੁਝ ਤਕਲੀਫ਼ ਤੋਂ ਲੰਘਣਾ ਪਰਮੇਸ਼ੁਰ ਲਈ ਕੋਈ ਬਹੁਤ ਵੱਡੀ ਗੱਲ ਹੈ, ਪਰ ਸਿਰਫ਼ ਉਦੋਂ ਜਦੋਂ ਤੁਸੀਂ ਸੱਚਮੁੱਚ ਪਰਮੇਸ਼ੁਰ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਦੇ ਹੋ, ਜਦੋਂ ਉਹ ਸਭ ਕੁਝ ਜੋ ਪਰਮੇਸ਼ੁਰ ਕਰਦਾ ਹੈ ਉਸ ਵਿੱਚ ਸੱਚਮੁੱਚ ਤੁਸੀਂ ਉਸ ਦੇ ਸੱਚੇ ਇਰਾਦਿਆਂ ਦੀ ਸ਼ਲਾਘਾ ਕਰ ਸਕਦੇ ਹੋ ਸਿਰਫ਼ ਉਦੋਂ ਹੀ ਤੁਸੀਂ ਪਰਮੇਸ਼ੁਰ ਦੀ ਮਹਾਨਤਾ ਅਤੇ ਨਿਸੁਆਰਥਤਾ ਨੂੰ ਮਹਿਸੂਸ ਕਰ ਸਕਦੇ ਹੋ। ਹਾਲਾਂਕਿ ਪਰਮੇਸ਼ੁਰ ਨੇ ਸਤਰੰਗੀ ਪੀਂਘ ਦੀ ਵਰਤੋਂ ਕਰਦੇ ਹੋਏ ਮਨੁੱਖਜਾਤੀ ਨਾਲ ਇੱਕ ਨੇਮ ਬੰਨ੍ਹਿਆ ਫਿਰ ਵੀ ਉਸ ਨੇ ਕਿਸੇ ਨੂੰ ਕਦੇ ਨਹੀਂ ਦੱਸਿਆ ਕਿ ਉਸ ਨੇਇਹ ਕਿਉਂ ਕੀਤਾ ਸੀ—ਉਸ ਨੇ ਇਹ ਨੇਮ ਕਿਉਂ ਠਹਿਰਾਇਆ ਸੀ—ਮਤਲਬ ਉਸ ਨੇ ਕਦੇ ਕਿਸੇ ਨੂੰ ਆਪਣੇ ਅਸਲ ਵਿਚਾਰਾਂ ਬਾਰੇ ਨਹੀਂ ਦੱਸਿਆ ਸੀ। ਅਜਿਹਾ ਇਸ ਲਈ ਹੈ ਕਿਉਂਕਿ ਕੋਈ ਅਜਿਹਾ ਨਹੀਂ ਹੈ ਜੋ ਉਸ ਪਿਆਰ ਦੀ ਗਹਿਰਾਈ ਨੂੰ ਸਮਝ ਸਕਦਾ ਹੈ ਜੋ ਪਰਮੇਸ਼ੁਰ ਆਪਣੇ ਖੁਦ ਦੇ ਹੱਥਾਂ ਨਾਲ ਸਿਰਜੀ ਮਨੁੱਖਜਾਤੀ ਨੂੰ ਕਰਦਾ ਹੈ, ਅਤੇ ਅਜਿਹਾ ਕੋਈ ਨਹੀਂ ਹੈ ਜੋ ਇਸ ਗੱਲ ਨੂੰ ਸਮਝ ਸਕੇ ਕਿ ਮਨੁੱਖਜਾਤੀ ਦਾ ਨਾਸ ਕਰਦੇ ਹੋਏ ਉਸ ਦੇ ਮਨ ਨੇ ਅਸਲ ਵਿੱਚ ਕਿੰਨਾ ਦਰਦ ਸਹਿਣ ਕੀਤਾ ਸੀ। ਇਸ ਲਈ, ਭਾਵੇਂ ਉਹ ਲੋਕਾਂ ਨੂੰ ਦੱਸਣ ਵਾਲਾ ਸੀ ਕਿ ਉਸ ਨੂੰ ਕਿਵੇਂ ਮਹਿਸੂਸ ਹੋਇਆ, ਪਰ ਉਹ ਇਸ ਭਰੋਸੇ ਦੀ ਜ਼ਿੰਮੇਵਾਰੀ ਚੁੱਕਣ ਵਿੱਚ ਅਸਮਰਥ ਰਹੇ ਹੋਣਗੇ। ਦਰਦ ਵਿੱਚ ਹੋਣ ਦੇ ਬਾਵਜੂਦ, ਉਸ ਵੱਲੋਂ ਅਜੇ ਵੀ ਆਪਣੇ ਅਗਲੇ ਕੰਮ ਵੱਲ ਵੱਧਣਾ ਜਾਰੀ ਹੈ। ਪਰਮੇਸ਼ੁਰ ਹਮੇਸ਼ਾਂ ਮਨੁੱਖਜਾਤੀ ਨੂੰ ਆਪਣਾ ਬਿਹਤਰੀਨ ਪਹਿਲੂ ਅਤੇ ਬਿਹਤਰੀਨ ਚੀਜ਼ਾਂ ਦਿੰਦਾ ਹੈ ਜਦ ਕਿ ਖੁਦ ਸਾਰੇ ਦੁੱਖਾਂ ਨੂੰ ਖਾਮੋਸ਼ੀ ਨਾਲ ਸਹਿਣ ਕਰਦਾ ਰਹਿੰਦਾ ਹੈ। ਪਰਮੇਸ਼ੁਰ ਕਦੇ ਵੀ ਇਨ੍ਹਾਂ ਦੁੱਖਾਂ ਨੂੰ ਖੁੱਲ੍ਹੇ ਤੌਰ ’ਤੇ ਪ੍ਰਗਟ ਨਹੀਂ ਕਰਦਾ ਹੈ। ਇਸ ਦੀ ਬਜਾਏ, ਉਹ ਉਨ੍ਹਾਂ ਨੂੰ ਸਹਿੰਦਾ ਹੈ ਅਤੇ ਖਾਮੋਸ਼ੀ ਨਾਲ ਉਡੀਕ ਕਰਦਾ ਹੈ। ਪਰਮੇਸ਼ੁਰ ਦੀ ਸਹਿਣਸ਼ੀਲਤਾ ਰੁੱਖੀ, ਬੇਹਿੱਸ, ਜਾਂ ਬੇਬੱਸ ਨਹੀਂ ਹੈ, ਨਾ ਹੀ ਇਹ ਕਮਜ਼ੋਰੀ ਦਾ ਚਿੰਨ੍ਹ ਹੈ। ਸਗੋਂ, ਇਹ ਪਰਮੇਸ਼ੁਰ ਦਾ ਪਿਆਰ ਅਤੇ ਸਾਰ ਹਮੇਸ਼ਾਂ ਇੱਕ ਕੁਦਰਤੀ ਪ੍ਰਕਾਸ਼ਨ ਹੈ, ਅਤੇ ਇੱਕ ਸੱਚੇ ਸਿਰਜਣਹਾਰ ਦੇ ਰੂਪ ਵਿੱਚ ਪਰਮੇਸ਼ੁਰ ਦੀ ਪਛਾਣ ਦਾ ਇੱਕ ਅਸਲੀ ਪ੍ਰਤੱਖ ਰੂਪ ਹੈ।

ਇਹ ਕਹਿਣ ਤੋਂ ਬਾਅਦ, ਜੋ ਮੇਰਾ ਮਤਲਬ ਹੈ ਸ਼ਾਇਦ ਕੁਝ ਲੋਕ ਇਸ ਦਾ ਗ਼ਲਤ ਅਰਥ ਕੱਢ ਸਕਦੇ ਹਨ। “ਕੀ ਇੰਨੇ ਵਿਸਤਾਰ ਨਾਲ, ਅਤੇ ਇੰਨੇ ਸੰਵੇਦਨਵਾਦ ਦੇ ਨਾਲ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਦਾ ਵਰਣਨ ਕਰਨ ਦਾ ਇਰਾਦਾ ਇਹ ਸੀ ਕਿ ਲੋਕ ਪਰਮੇਸ਼ੁਰ ਤੇ ਤਰਸ ਖਾ ਸਕਣ?” ਕੀ ਅਜਿਹਾ ਕੋਈ ਇਰਾਦਾ ਸੀ? (ਨਹੀਂ!)ਮੈਂ ਇਹ ਗੱਲਾਂ ਕਹਿ ਰਿਹਾ ਹਾਂ ਉਸ ਦਾ ਇੱਕਮਾਤਰ ਉਦੇਸ਼ ਇਹ ਹੈ ਕਿ ਤੁਸੀਂ ਪਰਮੇਸ਼ੁਰ ਨੂੰ ਬਿਹਤਰ ਢੰਗ ਨਾਲ ਜਾਣ ਸਕੋ, ਉਸ ਦੇ ਹਰ ਹਿੱਸੇ ਨੂੰ ਸਮਝੋ, ਉਸ ਦੀਆਂ ਭਾਵਨਾਵਾਂ ਨੂੰ ਸਮਝੋ, ਉਸ ਦੀ ਸ਼ਲਾਘਾ ਕਰਨ ਲਈ ਕਿ ਪਰਮੇਸ਼ੁਰ ਦੇ ਸਾਰ ਅਤੇ ਸੁਭਾਅ ਨੂੰ, ਠੋਸ ਰੂਪ ਵਿੱਚ ਅਤੇ ਥੋੜ੍ਹਾ-ਥੋੜ੍ਹਾ ਕਰਕੇ, ਉਸਦੇ ਕੰਮ ਰਾਹੀਂ ਵਿਅਕਤ ਕੀਤਾ ਗਿਆ ਹੈ, ਨਾ ਕਿ ਮਨੁੱਖ ਦੇ ਖੋਖਲੇ ਸ਼ਬਦਾਂ, ਉਨ੍ਹਾਂ ਦੀਆਂ ਪੱਤਰੀਆਂ ਅਤੇ ਸਿੱਖਿਆਵਾਂ, ਜਾਂ ਉਨ੍ਹਾਂ ਦੀਆਂ ਕਲਪਨਾਵਾਂ ਦੇ ਜ਼ਰੀਏ ਦਰਸਾਇਆ ਗਿਆ ਹੈ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਅਤੇ ਪਰਮੇਸ਼ੁਰ ਦਾ ਸਾਥ ਅਸਲ ਵਿੱਚ ਮੌਜੂਦ ਹੈ ਉਹ ਤਸਵੀਰਾਂ ਅਤੇ ਕਲਪਨਾਵਾਂ ਨਹੀਂ ਹਨ, ਮਨੁੱਖ ਦੁਆਰਾ ਨਿਰਮਿਤ ਨਹੀਂ ਹੈ, ਇਹ ਯਕੀਨਨ ਉਨ੍ਹਾਂ ਦੁਆਰਾ ਘੜੀ ਗਈ ਨਹੀਂ ਹੈ। ਕੀ ਤੁਸੀਂ ਹੁਣ ਇਸ ਨੂੰ ਪਛਾਣ ਗਏ ਹੋ? ਜੇ ਤੁਸੀਂ ਪਛਾਣ ਗਏ ਹੋ, ਤਾਂ ਅੱਜ ਮੇਰੇ ਵਚਨਾਂ ਨੇ ਆਪਣਾ ਟੀਚਾ ਪ੍ਰਾਪਤ ਕਰ ਲਿਆ ਹੈ।

ਅਸੀਂ ਅੱਜ ਤਿੰਨ ਵਿਸ਼ਿਆਂ ’ਤੇ ਚਰਚਾ ਕੀਤੀ। ਮੈਂ ਭਰੋਸਾ ਕਰਦਾ ਹਾਂ ਕਿ ਹਰੇਕ ਨੇ ਇਨ੍ਹਾਂ ਤਿੰਨ ਵਿਸ਼ਿਆਂ ’ਤੇ ਸਾਡੀ ਸੰਗਤੀ ਤੋਂ ਬਹੁਤ ਕੁਝ ਪ੍ਰਾਪਤ ਕੀਤਾ ਹੈ। ਮੈਂ ਪੱਕੇ ਤੌਰ ’ਤੇ ਕਹਿ ਸਕਦਾ ਹਾਂ, ਇਨ੍ਹਾਂ ਤਿੰਨ ਵਿਸ਼ਿਆਂ ਰਾਹੀਂ, ਪਰਮੇਸ਼ੁਰ ਦੇ ਵਿਚਾਰ ਜਿਨ੍ਹਾਂ ਦਾ ਮੈਂ ਵਰਣਨ ਕੀਤਾ ਸੀ ਜਾਂ ਪਰਮੇਸ਼ੁਰ ਦਾ ਸੁਭਾਅ ਅਤੇ ਸਾਰ ਜਿਸ ਦਾ ਮੈਂ ਜ਼ਿਕਰ ਕੀਤਾ ਨੇ ਪਰਮੇਸ਼ੁਰ ਬਾਰੇ ਲੋਕਾਂ ਦੀਆਂ ਕਲਪਨਾਵਾਂ ਅਤੇ ਸਮਝ ਨੂੰ ਰੂਪਾਂਤਰਿਤ ਕਰ ਦਿੱਤਾ ਹੈ, ਇੱਥੋਂ ਤਕ ਕਿ ਪਰਮੇਸ਼ੁਰ ਵਿੱਚ ਹਰੇਕ ਦੇ ਵਿਸ਼ਵਾਸ ਨੂੰ ਰੂਪਾਂਤਰਿਤ ਕਰ ਦਿੱਤਾ ਹੈ, ਅਤੇ ਇਸ ਤੋਂ ਇਲਾਵਾ ਉਸ ਪਰਮੇਸ਼ੁਰ ਦੇ ਸਰੂਪ ਨੂੰ ਰੂਪਾਂਤਰਿਤ ਕਰ ਦਿੱਤਾ ਹੈ ਜਿਸ ਦੀ ਪ੍ਰਸ਼ੰਸਾ ਹਰੇਕ ਦੁਆਰਾ ਆਪਣੇ ਦਿਲ ਵਿੱਚ ਕੀਤੀ ਜਾਂਦੀ ਸੀ। ਭਾਵੇਂ ਕੁਝ ਵੀ ਹੋਏ, ਮੈਨੂੰ ਉਮੀਦ ਹੈ ਕਿ ਤੁਸੀਂ ਬਾਈਬਲ ਦੇ ਇਨ੍ਹਾਂ ਤਿੰਨ ਖੰਡਾਂ ਵਿੱਚ ਪਰਮੇਸ਼ੁਰ ਦੇ ਸੁਭਾਅ ਬਾਰੇ ਜੋ ਸਿੱਖਿਆ ਹੈ ਉਹ ਤੁਹਾਡੇ ਲਈ ਲਾਹੇਵੰਦ ਹੈ, ਅਤੇ ਮੈਂ ਉਮੀਦ ਕਰਦਾ ਹਾਂ ਕਿ ਵਾਪਸ ਜਾਣ ਮਗਰੋਂ ਤੁਸੀਂ ਇਸ ਉੱਪਰ ਹੋਰ ਵਿਚਾਰ ਕਰਨ ਦੀ ਕੋਸ਼ਿਸ਼ ਕਰੋਗੇ। ਅੱਜ ਦੀ ਸਭਾ ਇੱਥੇ ਹੀ ਖਤਮ ਹੁੰਦੀ ਹੈ। ਅਲਵਿਦਾ!

ਪਰਮੇਸ਼ੁਰ ਦਾ ਅਧਿਕਾਰ (II)

ਅੱਜ ਅਸੀਂ “ਖੁਦ ਵਿਲੱਖਣ ਪਰਮੇਸ਼ੁਰ” ਦੇ ਵਿਸ਼ੇ ’ਤੇ ਆਪਣੀ ਸੰਗਤੀ ਨੂੰ ਜਾਰੀ ਰੱਖਾਂਗੇ। ਅਸੀਂ ਪਹਿਲਾਂ ਹੀ ਇਸ ਵਿਸ਼ੇ ’ਤੇ ਦੋ ਸੰਗਤੀਆਂ ਕਰ ਚੁੱਕੇ ਹਾਂ, ਪਹਿਲੀ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਅਤੇ ਦੂਜੀ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ। ਇਨ੍ਹਾਂ ਦੋਵਾਂ ਸੰਗਤੀਆਂ ਨੂੰ ਸੁਣਨ ਤੋਂ ਬਾਅਦ, ਕੀ ਤੁਸੀਂ ਪਰਮੇਸ਼ੁਰ ਦੀ ਪਛਾਣ, ਰੁਤਬੇ ਅਤੇ ਤੱਤ ਬਾਰੇ ਨਵੀਂ ਸਮਝ ਪ੍ਰਾਪਤ ਕੀਤੀ ਹੈ? ਕੀ ਇਨ੍ਹਾਂ ਸੋਝੀਆਂ ਨੇ ਤੁਹਾਨੂੰ ਵਧੇਰੇ ਮੌਲਿਕ ਗਿਆਨ ਅਤੇ ਪਰਮੇਸ਼ੁਰ ਦੀ ਹੋਂਦ ਦੀ ਸੱਚਾਈ ਦੀ ਨਿਸ਼ਚਿਤਤਾ ਪ੍ਰਾਪਤ ਕਰਨ ਵਿੱਚ ਸਹਾਇਤਾ ਕੀਤੀ ਹੈ? ਅੱਜ ਮੇਰੀ ਯੋਜਨਾ “ਪਰਮੇਸ਼ੁਰ ਦੇ ਅਧਿਕਾਰ” ਦੇ ਵਿਸ਼ੇ ’ਤੇ ਵਿਸਤਾਰ ਸਹਿਤ ਵਿਆਖਿਆ ਕਰਨ ਦੀ ਹੈ।

ਵਿਸ਼ਾਲ ਅਤੇ ਸੂਖਮ-ਦ੍ਰਿਸ਼ਟੀਕੋਣਾਂ ਤੋਂ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਸਮਝਣਾ

ਪਰਮੇਸ਼ੁਰ ਦਾ ਅਧਿਕਾਰ ਵਿਲੱਖਣ ਹੈ। ਇਹ ਖੁਦ ਪਰਮੇਸ਼ੁਰ ਦੀ ਪਛਾਣ ਦਾ ਵਿਲੱਖਣ ਪ੍ਰਗਟਾਵਾ ਅਤੇ ਵਿਸ਼ੇਸ਼ ਨਿਚੋੜ ਹੈ, ਜਿਵੇਂ ਕਿ ਇਹ ਕਿਸੇ ਸਿਰਜੇ ਹੋਏ ਜਾਂ ਨਾ ਸਿਰਜੇ ਹੋਏ ਪ੍ਰਾਣੀ ਦੇ ਕੋਲ ਨਹੀਂ ਹੈ; ਸਿਰਫ਼ ਸਿਰਜਣਹਾਰ ਕੋਲ ਹੀ ਇਸ ਕਿਸਮ ਦਾ ਅਧਿਕਾਰ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਸਿਰਫ਼ ਸਿਰਜਣਹਾਰ—ਵਿਲੱਖਣ ਪਰਮੇਸ਼ੁਰ—ਨੂੰ ਹੀ ਇਸ ਤਰੀਕੇ ਨਾਲ ਪ੍ਰਗਟਾਇਆ ਜਾਂਦਾ ਹੈ ਅਤੇ ਉਸ ਕੋਲ ਹੀ ਇਹ ਠੋਸ ਗੁਣ ਹੈ। ਤਾਂ, ਸਾਨੂੰ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਕਿਉਂ ਗੱਲ ਕਰਨੀ ਚਾਹੀਦੀ ਹੈ? ਖੁਦ ਪਰਮੇਸ਼ੁਰ ਦਾ ਅਧਿਕਾਰ ਉਸ “ਅਧਿਕਾਰ” ਨਾਲੋਂ ਕਿਵੇਂ ਵੱਖਰਾ ਹੈ ਜਿਵੇਂ ਮਨੁੱਖ ਇਸ ਬਾਰੇ ਆਪਣੇ ਮਨ ਵਿੱਚ ਸੋਚਦਾ ਹੈ? ਇਸ ਵਿੱਚ ਕੀ ਖਾਸ ਹੈ? ਇੱਥੇ ਇਸ ਬਾਰੇ ਗੱਲ ਕਰਨਾ ਵਿਸ਼ੇਸ਼ ਤੌਰ ’ਤੇ ਮਹੱਤਵਪੂਰਣ ਕਿਉਂ ਹੈ? ਤੁਹਾਡੇ ਵਿੱਚੋਂ ਹਰੇਕ ਨੂੰ ਧਿਆਨ ਨਾਲ ਇਸ ਮੁੱਦੇ ’ਤੇ ਜ਼ਰੂਰ ਵਿਚਾਰ ਕਰਨਾ ਚਾਹੀਦਾ ਹੈ। ਬਹੁਤੇ ਲੋਕਾਂ ਲਈ, “ਪਰਮੇਸ਼ੁਰ ਦਾ ਅਧਿਕਾਰ” ਇੱਕ ਅਸਪਸ਼ਟ ਜਿਹਾ ਖਿਆਲ ਹੈ, ਜਿਸ ਨੂੰ ਸਮਝਣ ਲਈ ਬਹੁਤ ਜਤਨ ਕਰਨ ਦੀ ਲੋੜ ਹੁੰਦੀ ਹੈ, ਅਤੇ ਇਸ ਬਾਰੇ ਕਿਸੇ ਵੀ ਵਿਚਾਰ-ਵਟਾਂਦਰੇ ਦੇ ਖਿਆਲੀ ਹੋਣ ਦੀ ਸੰਭਾਵਨਾ ਹੁੰਦੀ ਹੈ। ਇਸ ਲਈ, ਮਨੁੱਖ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਜੋ ਗਿਆਨ ਹਾਸਲ ਕਰਨ ਦੇ ਸਮਰੱਥ ਹੈ ਉਸ ਗਿਆਨ ਅਤੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਸਲੀ ਅਰਥ ਵਿਚਾਲੇ ਹਮੇਸ਼ਾ ਹੀ ਇੱਕ ਫ਼ਾਸਲਾ ਹੋਵੇਗਾ। ਇਸ ਫ਼ਾਸਲੇ ਨੂੰ ਪੂਰਨ ਲਈ, ਹਰੇਕ ਵਿਅਕਤੀ ਨੂੰ ਹੌਲੀ-ਹੌਲੀ ਲੋਕਾਂ, ਘਟਨਾਵਾਂ, ਵਸਤਾਂ ਅਤੇ ਉਨ੍ਹਾਂ ਵੱਖ-ਵੱਖ ਵਰਤਾਰਿਆਂ ਦੁਆਰਾ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਜ਼ਰੂਰ ਜਾਣਨਾ ਚਾਹੀਦਾ ਹੈ ਜੋ ਮਨੁੱਖਾਂ ਦੀ ਪਹੁੰਚ ਵਿੱਚ ਹਨ, ਅਤੇ ਉਨ੍ਹਾਂ ਦੇ ਅਸਲ ਜੀਵਨ ਵਿੱਚ ਸਮਝਣ ਦੀ ਸਮਰੱਥਾ ਦੇ ਅੰਦਰ ਹਨ। ਹਾਲਾਂਕਿ “ਪਰਮੇਸ਼ੁਰ ਦਾ ਅਧਿਕਾਰ” ਕਥਨ ਅਥਾਹ ਜਾਪ ਸਕਦਾ ਹੈ, ਪਰ ਪਰਮੇਸ਼ੁਰ ਦਾ ਅਧਿਕਾਰ ਬਿਲਕੁਲ ਵੀ ਖਿਆਲੀ ਨਹੀਂ ਹੈ। ਉਹ ਮਨੁੱਖ ਦੇ ਜੀਵਨ ਦੇ ਹਰ ਮਿੰਟ ਵਿੱਚ ਮਨੁੱਖ ਨਾਲ ਮੌਜੂਦ ਹੁੰਦਾ ਹੈ, ਹਰ ਦਿਨ ਉਸ ਦੀ ਅਗਵਾਈ ਕਰਦਾ ਹੈ। ਇਸ ਲਈ, ਅਸਲ ਜੀਵਨ ਵਿੱਚ, ਹਰ ਵਿਅਕਤੀ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੇ ਅਧਿਕਾਰ ਦੇ ਸਭ ਤੋਂ ਪ੍ਰਤੱਖ ਪਹਿਲੂ ਨੂੰ ਦੇਖੇਗਾ ਅਤੇ ਇਸ ਦਾ ਅਨੁਭਵ ਕਰੇਗਾ। ਇਹ ਪ੍ਰਤੱਖ ਪਹਿਲੂ ਇਸ ਗੱਲ ਦਾ ਉਚਿਤ ਪ੍ਰਮਾਣ ਹੈ ਕਿ ਪਰਮੇਸ਼ੁਰ ਦਾ ਅਧਿਕਾਰ ਸੱਚਮੁੱਚ ਮੌਜੂਦ ਹੈ, ਅਤੇ ਇਹ ਵਿਅਕਤੀ ਨੂੰ ਇਸ ਤੱਥ ਨੂੰ ਪੂਰੀ ਤਰ੍ਹਾਂ ਨਾਲ ਪਛਾਣਨ ਅਤੇ ਸਮਝਣ ਦਿੰਦਾ ਹੈ ਕਿ ਪਰਮੇਸ਼ੁਰ ਕੋਲ ਅਜਿਹਾ ਅਧਿਕਾਰ ਹੈ।

ਪਰਮੇਸ਼ੁਰ ਨੇ ਸਭ ਕੁਝ ਸਿਰਜਿਆ, ਅਤੇ ਇਸ ਨੂੰ ਸਿਰਜਣ ਤੋਂ ਬਾਅਦ, ਹਰ ਵਸਤੂ ’ਤੇ ਉਸ ਦਾ ਇਖਤਿਆਰ ਹੈ। ਹਰ ਵਸਤੂ ਉੱਤੇ ਇਖਤਿਆਰ ਹੋਣ ਤੋਂ ਇਲਾਵਾ, ਹਰ ਵਸਤੂ ਉੱਪਰ ਉਸ ਦਾ ਨਿਯੰਤ੍ਰਣ ਹੈ। ਇਸ ਵਿਚਾਰ ਦਾ ਕੀ ਅਰਥ ਹੈ ਕਿ “ਹਰ ਵਸਤੂ ਉੱਪਰ ਪਰਮੇਸ਼ੁਰ ਦਾ ਨਿਯੰਤ੍ਰਣ ਹੈ”? ਇਸ ਦੀ ਵਿਆਖਿਆ ਕਿਵੇਂ ਕੀਤੀ ਜਾ ਸਕਦੀ ਹੈ? ਇਹ ਅਸਲ ਜੀਵਨ ’ਤੇ ਕਿਵੇਂ ਲਾਗੂ ਹੁੰਦਾ ਹੈ? ਹਰ ਵਸਤੂ ਉੱਪਰ ਪਰਮੇਸ਼ੁਰ ਦਾ ਨਿਯੰਤ੍ਰਣ ਹੈ, ਇਸ ਤੱਥ ਨੂੰ ਸਮਝਣ ਨਾਲ ਉਸ ਦੇ ਅਧਿਕਾਰ ਦੀ ਸਮਝ ਕਿਵੇਂ ਆਉਂਦੀ ਹੈ? “ਹਰ ਵਸਤੂ ਉੱਪਰ ਪਰਮੇਸ਼ੁਰ ਦਾ ਨਿਯੰਤ੍ਰਣ ਹੈ,” ਇਸ ਕਥਨ ਤੋਂ ਹੀ, ਸਾਨੂੰ ਇਹ ਦੇਖਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਜਿਸ ’ਤੇ ਨਿਯੰਤ੍ਰਣ ਹੈ ਉਹ ਗ੍ਰਹਿਆਂ ਦਾ ਕੋਈ ਹਿੱਸਾ ਜਾਂ ਸ੍ਰਿਸ਼ਟੀ ਦਾ ਕੋਈ ਹਿੱਸਾ ਨਹੀਂ, ਮਨੁੱਖਜਾਤੀ ਦਾ ਕੋਈ ਹਿੱਸਾ ਤਾਂ ਬਿਲਕੁਲ ਵੀ ਨਹੀਂ, ਸਗੋਂ ਸਭ ਕੁਝ ਹੈ: ਵਿਸ਼ਾਲ ਤੋਂ ਲੈ ਕੇ ਅਤਿਅੰਤ ਸੂਖਮ ਤਕ, ਦ੍ਰਿਸ਼ਮਾਨ ਤੋਂ ਲੈ ਕੇ ਅਦਿੱਖ ਤਕ, ਬ੍ਰਹਿਮੰਡ ਦੇ ਤਾਰਿਆਂ ਤੋਂ ਲੈ ਕੇ ਧਰਤੀ ਦੀਆਂ ਜੀਵਤ ਚੀਜ਼ਾਂ ਤਕ, ਅਤੇ ਇਸ ਦੇ ਨਾਲ ਹੀ ਅਤਿਅੰਤ ਸੂਖਮ ਜੀਵ ਜਿਨ੍ਹਾਂ ਨੂੰ ਨੰਗੀਆਂ ਅੱਖਾਂ ਨਾਲ ਨਹੀਂ ਦੇਖਿਆ ਜਾ ਸਕਦਾ ਅਤੇ ਉਹ ਜੀਵ ਜੋ ਹੋਰਨਾਂ ਰੂਪਾਂ ਵਿੱਚ ਮੌਜੂਦ ਹਨ। ਇਹ ਉਸ “ਹਰ ਵਸਤੂ” ਦੀ ਸਹੀ ਪਰਿਭਾਸ਼ਾ ਹੈ ਜਿਸ ’ਤੇ ਪਰਮੇਸ਼ੁਰ “ਦਾ ਨਿਯੰਤ੍ਰਣ” ਹੈ; ਇਹ ਉਸ ਦੇ ਅਧਿਕਾਰ ਦਾ ਕਾਰਜ-ਖੇਤਰ ਹੈ, ਉਸ ਦੀ ਪ੍ਰਭੁਤਾ ਅਤੇ ਨਿਯਮ ਦਾ ਫੈਲਾਅ ਹੈ।

ਇਸ ਮਨੁੱਖਤਾ ਦੇ ਹੋਂਦ ਵਿੱਚ ਆਉਣ ਤੋਂ ਪਹਿਲਾਂ, ਬ੍ਰਹਿਮੰਡ—ਅਕਾਸ਼ ਵਿਚਲੇ ਸਾਰੇ ਗ੍ਰਹਿ ਅਤੇ ਸਾਰੇ ਸਿਤਾਰੇ—ਪਹਿਲਾਂ ਤੋਂ ਮੌਜੂਦ ਸੀ। ਵਿਸ਼ਾਲ ਪੱਧਰ ’ਤੇ, ਇਹ ਅਕਾਸ਼ੀ ਪਿੰਡ ਆਪਣੀ ਸਮੁੱਚੀ ਹੋਂਦ ਲਈ, ਪਰਮੇਸ਼ੁਰ ਦੇ ਨਿਯੰਤ੍ਰਣ ਹੇਠ, ਭਾਵੇਂ ਕਿੰਨੇ ਵੀ ਸਾਲ ਹੋ ਚੁੱਕੇ ਹਨ, ਨਿਯਮਤ ਰੂਪ ਵਿੱਚ ਚੱਕਰ ਲਗਾਉਂਦੇ ਰਹੇ ਹਨ। ਕਿਹੜਾ ਗ੍ਰਹਿ ਕਿਸ ਖਾਸ ਸਮੇਂ ’ਤੇ ਕਿੱਥੇ ਜਾਂਦਾ ਹੈ; ਕਿਹੜਾ ਗ੍ਰਹਿ ਕਿਹੜਾ ਕੰਮ ਕਰਦਾ ਹੈ, ਅਤੇ ਕਦੋਂ ਕਰਦਾ ਹੈ; ਕਿਹੜਾ ਗ੍ਰਹਿ ਕਿਹੜੇ ਗ੍ਰਹਿ ਚੱਕਰ ਵਿੱਚ ਘੁੰਮਦਾ ਹੈ, ਅਤੇ ਇਹ ਕਦੋਂ ਅਲੋਪ ਹੋ ਜਾਂਦਾ ਹੈ ਜਾਂ ਬਦਲਿਆ ਜਾਂਦਾ ਹੈ—ਇਹ ਸਭ ਗੱਲਾਂ ਕਿਸੇ ਮਾੜੀ ਜਿਹੀ ਵੀ ਗਲਤੀ ਦੇ ਬਗੈਰ ਚਲਦੀਆਂ ਰਹਿੰਦੀਆਂ ਹਨ। ਗ੍ਰਹਿਆਂ ਦੀ ਸਥਿਤੀ ਅਤੇ ਉਨ੍ਹਾਂ ਵਿਚਾਲੇ ਦੂਰੀਆਂ ਦੀ ਨਿਸ਼ਚਿਤ ਰੂਪ-ਰੇਖਾ ਦੀ ਪਾਲਣਾ ਕਰਦੀਆਂ ਹਨ, ਤੇ ਜਿਨ੍ਹਾਂ ਸਾਰਿਆਂ ਨੂੰ ਸਪਸ਼ਟ ਅੰਕੜਿਆਂ ਦੁਆਰਾ ਦਰਸਾਇਆ ਜਾ ਸਕਦਾ ਹੈ; ਜਿਨ੍ਹਾਂ ਰਸਤਿਆਂ ਦੇ ਨਾਲ-ਨਾਲ ਉਹ ਯਾਤਰਾ ਕਰਦੇ ਹਨ, ਉਨ੍ਹਾਂ ਦੇ ਗ੍ਰਹਿ-ਚੱਕਰਾਂ ਦੀ ਗਤੀ ਅਤੇ ਰੂਪ-ਰੇਖਾ, ਉਹ ਸਮੇਂ ਜਦੋਂ ਉਹ ਵੱਖ-ਵੱਖ ਸਥਿਤੀਆਂ ਵਿੱਚ ਹੁੰਦੇ ਹਨ—ਇਨ੍ਹਾਂ ਸਾਰਿਆਂ ਨੂੰ ਵਿਸ਼ੇਸ਼ ਨਿਯਮਾਂ ਦੁਆਰਾ ਸਪਸ਼ਟ ਰੂਪ ਵਿੱਚ ਮਾਪਿਆ ਅਤੇ ਦਰਸਾਇਆ ਜਾ ਸਕਦਾ ਹੈ। ਅਨੰਤਕਾਲ ਤੋਂ ਗ੍ਰਹਿਆਂ ਨੇ ਮਾੜਾ ਜਿੰਨਾ ਵੀ ਭਟਕੇ ਬਗੈਰ, ਇਨ੍ਹਾਂ ਨਿਯਮਾਂ ਦੀ ਪਾਲਣਾ ਕੀਤੀ ਹੈ। ਕੋਈ ਵੀ ਸ਼ਕਤੀ ਉਨ੍ਹਾਂ ਗ੍ਰਹਿ-ਚੱਕਰਾਂ ਜਾਂ ਰੂਪ-ਰੇਖਾਵਾਂ ਨੂੰ ਬਦਲ ਨਹੀਂ ਸਕਦੀ ਜਾਂ ਉਨ੍ਹਾਂ ਵਿੱਚ ਵਿਘਨ ਨਹੀਂ ਪਾ ਸਕਦੀ, ਜਿਨ੍ਹਾਂ ਦਾ ਉਹ ਪਾਲਣ ਕਰਦੇ ਹਨ। ਕਿਉਂਕਿ ਜੋ ਵਿਸ਼ੇਸ਼ ਨਿਯਮ ਉਨ੍ਹਾਂ ਦੀ ਗਤੀ ਦਾ ਸੰਚਾਲਨ ਕਰਦੇ ਹਨ ਅਤੇ ਜੋ ਸਪਸ਼ਟ ਅੰਕੜੇ ਉਨ੍ਹਾਂ ਦਾ ਵਰਣਨ ਕਰਦੇ ਹਨ, ਸਿਰਜਣਹਾਰ ਦੇ ਅਧਿਕਾਰ ਦੁਆਰਾ ਪਹਿਲਾਂ ਤੋਂ ਹੀ ਮਿੱਥ ਦਿੱਤੇ ਗਏ ਹਨ, ਉਹ ਸਿਰਜਣਹਾਰ ਦੀ ਪ੍ਰਭੁਤਾ ਅਤੇ ਨਿਯੰਤ੍ਰਣ ਹੇਠ ਆਪਣੇ ਖੁਦ ਦੀ ਮਰਜ਼ੀ ਨਾਲ ਇਨ੍ਹਾਂ ਨਿਯਮਾਂ ਦਾ ਪਾਲਣ ਕਰਦੇ ਹਨ। ਵਿਸ਼ਾਲ ਪੱਧਰ ’ਤੇ, ਮਨੁੱਖ ਲਈ ਕੁਝ ਰੂਪ-ਰੇਖਾ, ਕੁਝ ਅੰਕੜਿਆਂ ਅਤੇ ਕੁਝ ਅਜੀਬ ਜਿਹੇ ਅਤੇ ਨਾ-ਵਿਆਖਿਆਉਣਯੋਗ ਨਿਯਮਾਂ ਜਾਂ ਵਰਤਾਰਿਆਂ ਦਾ ਪਤਾ ਲਗਾਉਣਾ ਔਖਾ ਨਹੀਂ ਹੈ। ਹਾਲਾਂਕਿ ਮਨੁੱਖਤਾ ਇਹ ਨਹੀਂ ਮੰਨਦੀ ਕਿ ਪਰਮੇਸ਼ੁਰ ਦੀ ਹੋਂਦ ਹੈ ਅਤੇ ਨਾ ਹੀ ਇਸ ਤੱਥ ਨੂੰ ਸਵੀਕਾਰ ਕਰਦੀ ਹੈ ਕਿ ਸਿਰਜਣਹਾਰ ਨੇ ਹਰ ਵਸਤੂ ਨੂੰ ਬਣਾਇਆ ਹੈ ਅਤੇ ਹਰ ਵਸਤੂ ਉੱਤੇ ਉਸ ਦਾ ਇਖਤਿਆਰ ਹੈ, ਅਤੇ ਇਸ ਤੋਂ ਇਲਾਵਾ, ਸਿਰਜਣਹਾਰ ਦੇ ਅਧਿਕਾਰ ਦੀ ਹੋਂਦ ਨੂੰ ਵੀ ਨਹੀਂ ਮਾਨਤਾ ਨਹੀਂ ਦਿੰਦੀ। ਫਿਰ ਵੀ ਮਨੁੱਖੀ ਵਿਗਿਆਨੀ, ਖਗੋਲ-ਵਿਗਿਆਨੀ ਅਤੇ ਭੌਤਿਕ ਵਿਗਿਆਨੀ ਲਗਾਤਾਰ ਹੋਰ ਜ਼ਿਆਦਾ ਪਤਾ ਲਗਾਉਂਦੇ ਜਾ ਰਹੇ ਹਨ ਕਿ ਜਗਤ ਵਿਚਲੀਆਂ ਸਭ ਵਸਤਾਂ ਦੀ ਹੋਂਦ, ਅਤੇ ਉਨ੍ਹਾਂ ਦੀ ਚਾਲ ਨੂੰ ਨਿਰਧਾਰਤ ਕਰਨ ਵਾਲੇ ਸਿਧਾਂਤ ਅਤੇ ਰੂਪ-ਰੇਖਾ, ਸਭ ਇੱਕ ਵਿਸ਼ਾਲ ਅਤੇ ਅਦਿੱਖ ਪ੍ਰਕਾਸ਼ਹੀਣ ਊਰਜਾ ਦੁਆਰਾ ਸੰਚਾਲਤ ਅਤੇ ਨਿਯੰਤ੍ਰਿਤ ਕੀਤੇ ਜਾਂਦੇ ਹਨ। ਇਹ ਤੱਥ ਮਨੁੱਖ ਨੂੰ ਇਸ ਗੱਲ ਦਾ ਸਾਹਮਣਾ ਕਰਨ ਅਤੇ ਮੰਨਣ ਲਈ ਮਜਬੂਰ ਕਰਦਾ ਹੈ ਕਿ ਚਾਲ ਦੀਆਂ ਇਨ੍ਹਾਂ ਰੂਪ-ਰੇਖਾਵਾਂ ਦੇ ਦਰਮਿਆਨ, ਹਰ ਚੀਜ਼ ਦਾ ਪ੍ਰਬੰਧ ਕਰਨ ਵਾਲਾ ਇੱਕ ਸ਼ਕਤੀਸ਼ਾਲੀ ਪੁਰਖ ਮੌਜੂਦ ਹੈ। ਉਸ ਦੀ ਸ਼ਕਤੀ ਅਸਾਧਾਰਣ ਹੈ, ਅਤੇ ਹਾਲਾਂਕਿ ਕੋਈ ਵੀ ਉਸ ਦਾ ਅਸਲ ਚਿਹਰਾ ਨਹੀਂ ਦੇਖ ਸਕਦਾ, ਉਹ ਹਰ ਪਲ ਹਰ ਵਸਤੂ ਦਾ ਸੰਚਾਲਨ ਅਤੇ ਨਿਯੰਤ੍ਰਣ ਕਰਦਾ ਹੈ। ਕੋਈ ਮਨੁੱਖ ਜਾਂ ਤਾਕਤ ਉਸ ਦੀ ਪ੍ਰਭੁਤਾ ਤੋਂ ਪਾਰ ਨਹੀਂ ਪਹੁੰਚ ਸਕਦੀ। ਇਸ ਤੱਥ ਦਾ ਸਾਹਮਣਾ ਕਰਦਿਆਂ, ਮਨੁੱਖ ਨੂੰ ਇਹ ਜ਼ਰੂਰ ਮੰਨਣਾ ਚਾਹੀਦਾ ਹੈ ਕਿ ਸਾਰੀਆਂ ਵਸਤਾਂ ਦੀ ਹੋਂਦ ਦਾ ਸੰਚਾਲਨ ਕਰਨ ਵਾਲੇ ਨਿਯਮਾਂ ਨੂੰ ਮਨੁੱਖ ਦੁਆਰਾ ਨਿਯੰਤ੍ਰਿਤ ਨਹੀਂ ਕੀਤਾ ਜਾ ਸਕਦਾ, ਕਿਸੇ ਦੁਆਰਾ ਬਦਲਿਆ ਨਹੀਂ ਜਾ ਸਕਦਾ; ਊਸ ਨੂੰ ਇਹ ਵੀ ਮੰਨਣਾ ਪਵੇਗਾ ਕਿ ਮਨੁੱਖ ਇਨ੍ਹਾਂ ਨਿਯਮਾਂ ਨੂੰ ਪੂਰੀ ਤਰ੍ਹਾਂ ਨਹੀਂ ਸਮਝ ਸਕਦੇ, ਅਤੇ ਇਹ ਕੁਦਰਤੀ ਤੌਰ ’ਤੇ ਵਾਪਰਨ ਵਾਲੇ ਨਹੀਂ ਹਨ, ਬਲਕਿ ਇੱਕ ਸਰਬ-ਸ੍ਰੇਸ਼ਠ ਦੁਆਰਾ ਨਿਰਧਾਰਤ ਕੀਤੇ ਜਾਂਦੇ ਹਨ। ਇਹ ਸਭ ਪਰਮੇਸ਼ੁਰ ਦੇ ਅਧਿਕਾਰ ਦੇ ਪ੍ਰਗਟਾਵੇ ਹਨ ਜਿਨ੍ਹਾਂ ਨੂੰ ਮਨੁੱਖਜਾਤੀ ਵਿਸ਼ਾਲ ਪੱਧਰ ’ਤੇ ਮਹਿਸੂਸ ਸਕਦੀ ਹੈ।

ਸੂਖਮ ਪੱਧਰ ’ਤੇ, ਉਹ ਸਾਰੇ ਪਹਾੜ, ਨਦੀਆਂ, ਝੀਲਾਂ, ਸਮੁੰਦਰ ਅਤੇ ਜ਼ਮੀਨ ਦੇ ਟੁਕੜੇ ਜਿਨ੍ਹਾਂ ਨੂੰ ਮਨੁੱਖ ਧਰਤੀ ’ਤੇ ਦੇਖ ਸਕਦਾ ਹੈ, ਉਹ ਸਾਰੇ ਮੌਸਮ ਜਿਨ੍ਹਾਂ ਦਾ ਉਹ ਅਨੁਭਵ ਕਰਦਾ ਹੈ, ਪੌਦਿਆਂ, ਜਾਨਵਰਾਂ, ਅਤਿਅੰਤ ਸੂਖਮ ਜੀਵਾਂ, ਅਤੇ ਮਨੁੱਖਾਂ ਸਮੇਤ ਉਹ ਸਾਰੀਆਂ ਵਸਤਾਂ ਜਿਹੜੀਆਂ ਧਰਤੀ ਉੱਤੇ ਵਾਸ ਕਰਦੀਆਂ ਹਨ, ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਨਿਯੰਤ੍ਰਣ ਦੇ ਹੇਠ ਹਨ। ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਨਿਯੰਤ੍ਰਣ ਦੇ ਅਧੀਨ, ਸਭ ਵਸਤਾਂ ਉਸ ਦੇ ਵਿਚਾਰਾਂ ਦੇ ਅਨੁਸਾਰ ਹੋਂਦ ਵਿੱਚ ਆਉਂਦੀਆਂ ਹਨ ਜਾਂ ਅਲੋਪ ਹੋ ਜਾਂਦੀਆਂ ਹਨ; ਨਿਯਮ ਬਣਦੇ ਹਨ ਜੋ ਉਨ੍ਹਾਂ ਦੀ ਹੋਂਦ ਦਾ ਸੰਚਾਲਨ ਕਰਦੇ ਹਨ, ਅਤੇ ਉਹ ਇਨ੍ਹਾਂ ਦਾ ਪਾਲਣ ਕਰਦੇ ਹੋਏ ਵਧਦੀਆਂ ਹਨ ਅਤੇ ਨਸਲ ਵਿੱਚ ਵਾਧਾ ਕਰਦੀਆਂ ਹਨ। ਕੋਈ ਵੀ ਮਨੁੱਖ ਜਾਂ ਵਸਤੂ ਇਨ੍ਹਾਂ ਨਿਯਮਾਂ ਤੋਂ ਉੱਪਰ ਨਹੀਂ ਹੈ। ਅਜਿਹਾ ਕਿਉਂ ਹੈ? ਇੱਕਮਾਤਰ ਜਵਾਬ ਇਹ ਹੈ: ਇਹ ਪਰਮੇਸ਼ੁਰ ਦੇ ਅਧਿਕਾਰ ਕਰਕੇ ਹੈ। ਜਾਂ, ਇਸ ਨੂੰ ਦੂਜੇ ਢੰਗ ਨਾਲ ਕਿਹਾ ਜਾਵੇ ਤਾਂ, ਇਹ ਪਰਮੇਸ਼ੁਰ ਦੇ ਵਿਚਾਰਾਂ ਅਤੇ ਪਰਮੇਸ਼ੁਰ ਦੇ ਵਚਨਾਂ ਕਰਕੇ ਹੈ; ਖੁਦ ਪਰਮੇਸ਼ੁਰ ਦੇ ਆਪਣੇ ਕੰਮਾਂ ਕਰਕੇ ਹੈ। ਇਸ ਦਾ ਅਰਥ ਹੈ ਕਿ ਇਹ ਪਰਮੇਸ਼ੁਰ ਦਾ ਅਧਿਕਾਰ ਹੈ ਅਤੇ ਪਰਮੇਸ਼ੁਰ ਦਾ ਮਨ ਹੈ ਜੋ ਇਨ੍ਹਾਂ ਨਿਯਮਾਂ ਨੂੰ ਜਨਮ ਦਿੰਦਾ ਹੈ, ਜੋ ਉਸ ਦੇ ਵਿਚਾਰਾਂ ਅਨੁਸਾਰ ਜਗ੍ਹਾ ਬਦਲਦੇ ਅਤੇ ਤਬਦੀਲ ਹੁੰਦੇ ਹਨ, ਅਤੇ ਬਦਲਾਅ ਅਤੇ ਤਬਦੀਲੀਆਂ ਸਭ ਉਸੇ ਦੀ ਯੋਜਨਾ ਦੀ ਖਾਤਰ ਵਾਪਰਦੀਆਂ ਜਾਂ ਖਤਮ ਹੋ ਜਾਂਦੀਆਂ ਹਨ। ਉਦਾਹਰਣ ਵਜੋਂ, ਮਹਾਂਮਾਰੀਆਂ ਲੈ ਲਓ। ਉਹ ਬਿਨਾ ਕਿਸੇ ਚਿਤਾਵਨੀ ਦੇ ਫ਼ੈਲਦੀਆਂ ਹਨ। ਕਿਸੇ ਨੂੰ ਉਨ੍ਹਾਂ ਦੇ ਅਰੰਭ ਬਾਰੇ ਜਾਂ ਇਹ ਨਹੀਂ ਪਤਾ ਹੁੰਦਾ ਕਿ ਉਹ ਕਿਉਂ ਵਾਪਰਦੀਆਂ ਹਨ, ਅਤੇ ਜਦੋਂ ਵੀ ਕੋਈ ਮਹਾਂਮਾਰੀ ਕਿਸੇ ਨਿਸ਼ਚਤ ਜਗ੍ਹਾ ’ਤੇ ਪਹੁੰਚ ਜਾਂਦੀ ਹੈ, ਤਾਂ ਜਿਹੜੇ ਦੁਰਭਾਗੇ ਹਨ, ਉਹ ਇਸ ਬਿਪਤਾ ਤੋਂ ਨਹੀਂ ਬਚ ਸਕਦੇ। ਮਨੁੱਖੀ ਵਿਗਿਆਨ ਇਹ ਸਮਝਦਾ ਹੈ ਕਿ ਮਹਾਂਮਾਰੀਆਂ ਭਿਆਨਕ ਜਾਂ ਨੁਕਸਾਨਦੇਹ ਰੋਗਾਣੂਆਂ ਦੇ ਫੈਲਣ ਤੋਂ ਪੈਦਾ ਹੁੰਦੀਆਂ ਹਨ, ਅਤੇ ਉਨ੍ਹਾਂ ਦੀ ਰਫ਼ਤਾਰ, ਦਾਇਰੇ ਅਤੇ ਫ਼ੈਲਣ ਦੇ ਤਰੀਕੇ ਬਾਰੇ ਮਨੁੱਖੀ ਵਿਗਿਆਨ ਦੁਆਰਾ ਪਹਿਲਾਂ ਤੋਂ ਅੰਦਾਜ਼ਾ ਨਹੀਂ ਲਗਾਇਆ ਜਾ ਸਕਦਾ ਜਾਂ ਉਨ੍ਹਾਂ ਨੂੰ ਨਿਯੰਤ੍ਰਿਤ ਨਹੀਂ ਕੀਤਾ ਜਾ ਸਕਦਾ। ਹਾਲਾਂਕਿ ਲੋਕ ਹਰ ਸੰਭਵ ਤਰੀਕੇ ਨਾਲ ਮਹਾਂਮਾਰੀ ਤੋਂ ਦੂਰ ਰਹਿਣ ਦਾ ਜਤਨ ਕਰਦੇ ਹਨ, ਪਰ ਉਹ ਇਸ ਚੀਜ਼ ’ਤੇ ਕਾਬੂ ਨਹੀਂ ਪਾ ਸਕਦੇ ਕਿ ਜਦੋਂ ਮਹਾਂਮਾਰੀ ਫ਼ੈਲਦੀ ਹੈ ਤਾਂ ਉਸ ਤੋਂ ਕਿਹੜੇ ਲੋਕ ਜਾਂ ਜਾਨਵਰ ਲਾਜ਼ਮੀ ਤੌਰ ’ਤੇ ਪ੍ਰਭਾਵਿਤ ਹੋਣਗੇ। ਸਿਰਫ਼ ਇੱਕੋ ਚੀਜ਼ ਜੋ ਇਨਸਾਨ ਕਰ ਸਕਦੇ ਹਨ ਉਹ ਹੈ ਉਨ੍ਹਾਂ ਨੂੰ ਰੋਕਣ, ਉਨ੍ਹਾਂ ਦਾ ਸਾਹਮਣਾ ਕਰਨ, ਅਤੇ ਉਨ੍ਹਾਂ ਬਾਰੇ ਖੋਜ ਕਰਨ ਦੀ ਕੋਸ਼ਿਸ਼ ਕਰਨਾ। ਪਰ ਕੋਈ ਵੀ ਉਨ੍ਹਾਂ ਅਸਲ ਕਾਰਨਾਂ ਬਾਰੇ ਨਹੀਂ ਜਾਣਦਾ ਜੋ ਕਿਸੇ ਵੀ ਖਾਸ ਮਹਾਂਮਾਰੀ ਦੇ ਅਰੰਭ ਜਾਂ ਅੰਤ ਦੀ ਵਿਆਖਿਆ ਕਰਦੇ ਹਨ, ਅਤੇ ਕੋਈ ਵੀ ਉਨ੍ਹਾਂ ਨੂੰ ਨਿਯੰਤ੍ਰਣ ਨਹੀਂ ਕਰ ਸਕਦਾ। ਇੱਕ ਮਹਾਂਮਾਰੀ ਦੇ ਵਧਣ ਅਤੇ ਫੈਲਣ ਦਾ ਸਾਹਮਣਾ ਕਰਦਿਆਂ, ਮਨੁੱਖਾਂ ਦੁਆਰਾ ਸਭ ਤੋਂ ਪਹਿਲਾਂ ਚੁੱਕਿਆ ਜਾਣ ਵਾਲਾ ਕਦਮ ਹੁੰਦਾ ਹੈ ਇੱਕ ਟੀਕਾ ਵਿਕਸਤ ਕਰਨਾ, ਪਰ ਅਕਸਰ ਇਹ ਮਹਾਂਮਾਰੀ ਟੀਕੇ ਦੇ ਤਿਆਰ ਹੋਣ ਤੋਂ ਪਹਿਲਾਂ ਆਪਣੇ ਆਪ ਹੀ ਹੌਲੀ-ਹੌਲੀ ਗਾਇਬ ਹੋ ਜਾਂਦੀ ਹੈ। ਮਹਾਂਮਾਰੀਆਂ ਕਿਉਂ ਗਾਇਬ ਹੋ ਜਾਂਦੀਆਂ ਹਨ? ਕਈ ਕਹਿੰਦੇ ਹਨ ਕਿ ਕੀਟਾਣੂਆਂ ਨੂੰ ਕਾਬੂ ਵਿੱਚ ਕਰ ਲਿਆ ਗਿਆ ਹੈ, ਜਦਕਿ ਦੂਸਰੇ ਕਹਿੰਦੇ ਹਨ ਕਿ ਉਹ ਮੌਸਮਾਂ ਦੇ ਬਦਲਣ ਕਾਰਨ ਖਤਮ ਹੋ ਜਾਂਦੀਆਂ ਹਨ…। ਕੀ ਇਹ ਬੇਕਾਬੂ ਅਟਕਲਾਂ ਤਰਕਸੰਗਤ ਹਨ, ਇਸ ਬਾਰੇ ਵਿਗਿਆਨ ਕੋਈ ਸਪਸ਼ਟੀਕਰਨ ਨਹੀਂ ਦੇ ਸਕਦਾ ਅਤੇ ਨਾ ਹੀ ਕੋਈ ਸਪਸ਼ਟ ਜਵਾਬ ਦੇ ਸਕਦਾ ਹੈ। ਇਹ ਜ਼ਰੂਰੀ ਹੈ ਕਿ ਮਨੁੱਖਤਾ ਨਾ ਸਿਰਫ਼ ਇਨ੍ਹਾਂ ਅਟਕਲਾਂ ਨੂੰ ਗੰਭੀਰਤਾ ਨਾਲ ਲਵੇ, ਬਲਕਿ ਮਨੁੱਖਜਾਤੀ ਦੀ ਮਹਾਂਮਾਰੀ ਬਾਰੇ ਸਮਝ ਦੀ ਘਾਟ ਅਤੇ ਡਰ ਨੂੰ ਵੀ ਗੰਭੀਰਤਾ ਨਾਲ ਲਵੇ। ਅੰਤਮ ਵਿਸ਼ਲੇਸ਼ਣ ਵਿੱਚ, ਕੋਈ ਵੀ ਨਹੀਂ ਜਾਣਦਾ, ਮਹਾਂਮਾਰੀਆਂ ਕਿਉਂ ਸ਼ੁਰੂ ਹੁੰਦੀਆਂ ਹਨ ਜਾਂ ਕਿਉਂ ਖਤਮ ਹੁੰਦੀਆਂ ਹਨ। ਕਿਉਂਕਿ ਮਨੁੱਖਤਾ ਦੀ ਨਿਹਚਾ ਸਿਰਫ਼ ਵਿਗਿਆਨ ਵਿੱਚ ਹੈ, ਸਿਰਫ਼ ਇਸੇ ਉੱਤੇ ਹੀ ਪੂਰੀ ਤਰ੍ਹਾਂ ਨਿਰਭਰ ਹੈ, ਅਤੇ ਸਿਰਜਣਹਾਰ ਦੇ ਅਧਿਕਾਰ ਨੂੰ ਨਹੀਂ ਮੰਨਦੀ ਜਾਂ ਉਸ ਦੀ ਪ੍ਰਭੁਤਾ ਨੂੰ ਸਵੀਕਾਰ ਨਹੀਂ ਕਰਦੀ, ਇਸ ਲਈ ਉਨ੍ਹਾਂ ਨੂੰ ਕਦੇ ਵੀ ਕੋਈ ਜਵਾਬ ਨਹੀਂ ਮਿਲੇਗਾ।

ਪਰਮੇਸ਼ੁਰ ਦੀ ਪ੍ਰਭੁਤਾ ਹੇਠ, ਸਭ ਵਸਤਾਂ ਉਸ ਦੇ ਅਧਿਕਾਰ ਅਤੇ ਉਸ ਦੇ ਪ੍ਰਬੰਧਨ ਦੇ ਕਾਰਨ ਆਪਣੇ ਆਪ ਤੋਂ ਉਤਪੰਨ ਹੁੰਦੀਆਂ ਹਨ, ਹੋਂਦ ਵਿੱਚ ਹੁੰਦੀਆਂ ਹਨ ਅਤੇ ਨਸ਼ਟ ਹੋ ਜਾਂਦੀਆਂ ਹਨ। ਕੁਝ ਵਸਤਾਂ ਚੁੱਪਚਾਪ ਆਉਂਦੀਆਂ ਅਤੇ ਚਲੀਆਂ ਜਾਦੀਆਂ ਹਨ, ਅਤੇ ਮਨੁੱਖ ਇਹ ਨਹੀਂ ਦੱਸ ਸਕਦਾ ਕਿ ਉਹ ਕਿੱਥੋਂ ਆਈਆਂ ਸਨ ਜਾਂ ਉਨ੍ਹਾਂ ਦੇ ਤੌਰ-ਤਰੀਕਿਆਂ ਨੂੰ ਨਹੀਂ ਸਮਝ ਸਕਦਾ, ਉਨ੍ਹਾਂ ਕਾਰਨਾਂ ਨੂੰ ਸਮਝਣਾ ਤਾਂ ਦੂਰ ਦੀ ਗੱਲ ਹੈ ਕਿ ਉਹ ਕਿਉਂ ਆਉਂਦੀਆਂ ਅਤੇ ਜਾਂਦੀਆਂ ਹਨ। ਹਾਲਾਂਕਿ ਉਹ ਸਭ ਕੁਝ ਜੋ ਸਭ ਵਸਤਾਂ ਵਿੱਚ ਵਾਪਰਦਾ ਹੈ, ਮਨੁੱਖ ਆਪਣੀਆਂ ਅੱਖਾਂ ਨਾਲ ਵੇਖ ਸਕਦਾ ਹੈ, ਅਤੇ ਆਪਣਿਆਂ ਕੰਨਾਂ ਨਾਲ ਇਸ ਨੂੰ ਸੁਣ ਸਕਦਾ ਹੈ, ਅਤੇ ਆਪਣੇ ਸਰੀਰ ਨਾਲ ਇਸ ਦਾ ਅਨੁਭਵ ਕਰ ਸਕਦਾ ਹੈ; ਹਾਲਾਂਕਿ ਇਸ ਸਭ ਦਾ ਮਨੁੱਖ ਉੱਤੇ ਕੁਝ ਅਸਰ ਪੈਂਦਾ ਹੈ, ਅਤੇ ਹਾਲਾਂਕਿ ਮਨੁੱਖ ਅਚੇਤਨ ਤੌਰ ’ਤੇ ਵੱਖ-ਵੱਖ ਵਰਤਾਰਿਆਂ ਦੀ ਪਰਸਪਰ ਅਸਧਾਰਣਤਾ, ਨਿਯਮਤਤਾ ਜਾਂ ਇੱਥੋਂ ਤਕ ਕਿ ਵਚਿੱਤਰਤਾ ਨੂੰ ਸਮਝ ਲੈਂਦਾ ਹੈ, ਫਿਰ ਵੀ ਉਹ ਇਸ ਬਾਰੇ ਕੁਝ ਨਹੀਂ ਜਾਣਦਾ ਕਿ ਉਨ੍ਹਾਂ ਦੇ ਪਿੱਛੇ ਕੀ ਹੈ, ਜੋ ਕਿ ਸਿਰਜਣਹਾਰ ਦੀ ਇੱਛਾ ਅਤੇ ਮਨ ਹੈ। ਇਨ੍ਹਾਂ ਵਰਤਾਰਿਆਂ ਦੇ ਪਿੱਛੇ ਬਹੁਤ ਸਾਰੀਆਂ ਕਹਾਣੀਆਂ ਹਨ, ਬਹੁਤ ਸਾਰੀਆਂ ਲੁਕੀਆਂ ਹੋਈਆਂ ਸੱਚਾਈਆਂ ਹਨ। ਕਿਉਂਕਿ ਮਨੁੱਖ ਸਿਰਜਣਹਾਰ ਤੋਂ ਬਹੁਤ ਭਟਕ ਗਿਆ ਹੈ ਅਤੇ ਕਿਉਂਕਿ ਉਹ ਇਸ ਤੱਥ ਨੂੰ ਸਵੀਕਾਰ ਨਹੀਂ ਕਰਦਾ ਕਿ ਸਿਰਜਣਹਾਰ ਦਾ ਅਧਿਕਾਰ ਸਭ ਚੀਜ਼ਾਂ ਦਾ ਸੰਚਾਲਨ ਕਰਦਾ ਹੈ, ਉਹ ਕਦੇ ਵੀ ਉਸ ਸਭ ਨੂੰ ਜਾਣ ਅਤੇ ਸਮਝ ਨਹੀਂ ਸਕੇਗਾ ਜੋ ਸਿਰਜਣਹਾਰ ਦੇ ਅਧਿਕਾਰ ਦੀ ਪ੍ਰਭੁਤਾ ਹੇਠ ਵਾਪਰਦਾ ਹੈ। ਆਮ ਤੌਰ ’ਤੇ, ਪਰਮੇਸ਼ੁਰ ਦਾ ਨਿਯੰਤ੍ਰਣ ਅਤੇ ਪ੍ਰਭੁਤਾ ਮਨੁੱਖੀ ਕਲਪਨਾ, ਮਨੁੱਖੀ ਗਿਆਨ, ਮਨੁੱਖੀ ਸਮਝ, ਅਤੇ ਜੋ ਕੁਝ ਵੀ ਮਨੁੱਖੀ ਵਿਗਿਆਨ ਪ੍ਰਾਪਤ ਕਰ ਸਕਦਾ ਹੈ, ਉਸ ਦੀਆਂ ਹੱਦਾਂ ਤੋਂ ਪਾਰ ਹੈ; ਇਹ ਸਿਰਜੀ ਗਈ ਮਨੁੱਖਤਾ ਦੇ ਗਿਆਨ ਖੇਤਰ ਤੋਂ ਪਰ੍ਹੇ ਹੈ। ਕੁਝ ਲੋਕ ਕਹਿੰਦੇ ਹਨ, “ਕਿਉਕਿ ਤੂੰ ਖੁਦ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਨਹੀਂ ਵੇਖਿਆ ਹੈ, ਤਾਂ ਤੂੰ ਕਿਵੇਂ ਵਿਸ਼ਵਾਸ ਕਰ ਸਕਦਾ ਹੈਂ ਕਿ ਸਭ ਕੁਝ ਉਸ ਦੇ ਅਧਿਕਾਰ ਹੇਠ ਹੈ?” ਵਿਸ਼ਵਾਸ ਹਮੇਸ਼ਾ ਵੇਖਣ ਨਾਲ ਨਹੀਂ ਹੁੰਦਾ, ਅਤੇ ਨਾ ਹੀ ਇਹ ਹਮੇਸ਼ਾ ਪਛਾਣਨ ਅਤੇ ਸਮਝਣ ਨਾਲ ਹੁੰਦਾ ਹੈ। ਤਾਂ ਫਿਰ, ਵਿਸ਼ਵਾਸ ਕਿੱਥੋਂ ਆਉਂਦਾ ਹੈ? ਮੈਂ ਯਕੀਨੀ ਤੌਰ ’ਤੇ ਕਹਿ ਸਕਦਾ ਹਾਂ, “ਵਿਸ਼ਵਾਸ ਵਸਤਾਂ ਦੇ ਮੂਲ ਕਾਰਨਾਂ ਅਤੇ ਸੱਚਾਈ ਬਾਰੇ ਲੋਕਾਂ ਦੀ ਸਮਝ ਅਤੇ ਉਨ੍ਹਾਂ ਦੇ ਅਨੁਭਵ ਦੇ ਦਰਜੇ ਅਤੇ ਡੂੰਘਾਈ ਤੋਂ ਆਉਂਦਾ ਹੈ।” ਜੇ ਤੂੰ ਮੰਨਦਾ ਹੈਂ ਕਿ ਪਰਮੇਸ਼ੁਰ ਦੀ ਹੋਂਦ ਹੈ, ਪਰ ਤੂੰ ਹਰ ਵਸਤੂ ਉੱਤੇ ਪਰਮੇਸ਼ੁਰ ਦੇ ਨਿਯੰਤ੍ਰਣ ਅਤੇ ਪਰਮੇਸ਼ੁਰ ਦੇ ਪ੍ਰਭੁਤਾ ਦੇ ਤੱਥ ਨੂੰ ਸਮਝਣਾ ਦੀ ਦੂਰ ਦੀ ਗੱਲ, ਸਵੀਕਾਰ ਵੀ ਨਹੀਂ ਸਕਦਾ, ਤਾਂ ਤੂੰ ਆਪਣੇ ਮਨ ਵਿੱਚ ਇਹ ਕਦੇ ਵੀ ਸਵੀਕਾਰ ਨਹੀਂ ਕਰੇਂਗਾ ਕਿ ਪਰਮੇਸ਼ੁਰ ਦਾ ਇਹੋ ਜਿਹਾ ਅਧਿਕਾਰ ਹੈ ਅਤੇ ਇਹ ਕਿ ਪਰਮੇਸ਼ੁਰ ਦਾ ਅਧਿਕਾਰ ਵਿਲੱਖਣ ਹੈ। ਤੂੰ ਕਦੇ ਵੀ ਸਿਰਜਣਹਾਰ ਨੂੰ ਸੱਚਮੁੱਚ ਆਪਣਾ ਪ੍ਰਭੂ ਅਤੇ ਆਪਣਾ ਪਰਮੇਸ਼ੁਰ ਸਵੀਕਾਰ ਨਹੀਂ ਕਰੇਂਗਾ।

ਮਨੁੱਖਤਾ ਦਾ ਨਸੀਬ ਅਤੇ ਬ੍ਰਹਿਮੰਡ ਦਾ ਨਸੀਬ ਸਿਰਜਣਹਾਰ ਦੀ ਪ੍ਰਭੁਤਾ ਤੋਂ ਅਟੁੱਟ ਹਨ

ਤੁਸੀਂ ਸਾਰੇ ਬਾਲਗ ਹੋ। ਤੁਹਾਡੇ ਵਿਚੋਂ ਕੁਝ ਅੱਧਖੜ ਉਮਰ ਦੇ ਹਨ; ਕੁਝ ਬਿਰਧ ਅਵਸਥਾ ਵਿੱਚ ਦਾਖਲ ਹੋਏ ਹਨ। ਤੁਸੀਂ ਸਭ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਾ ਕਰਨ ਤੋਂ ਲੈ ਕੇ ਉਸ ਵਿੱਚ ਵਿਸ਼ਵਾਸ ਕਰਨ ਤਕ, ਅਤੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਸ਼ੁਰੂ ਕਰਨ ਤੋਂ ਲੈ ਕੇ ਉਸ ਦੇ ਵਚਨ ਨੂੰ ਸਵੀਕਾਰ ਕਰਨ ਅਤੇ ਉਸ ਦੇ ਕੰਮ ਦਾ ਅਨੁਭਵ ਕਰਨ ਵੱਲ ਨੂੰ ਗਏ ਹੋ। ਤੁਹਾਨੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਬਾਰੇ ਕਿੰਨਾ ਕੁ ਗਿਆਨ ਹੈ? ਤੁਸੀਂ ਮਨੁੱਖੀ ਨਸੀਬ ਬਾਰੇ ਕੀ ਸੋਝੀ ਪ੍ਰਾਪਤ ਕੀਤੀ ਹੈ? ਕੀ ਕੋਈ ਵਿਅਕਤੀ ਜੀਵਨ ਵਿੱਚ ਆਪਣੀ ਇੱਛਾ ਮੁਤਾਬਕ ਸਭ ਕੁਝ ਹਾਸਲ ਕਰ ਸਕਦਾ ਹੈ? ਤੁਹਾਡੀ ਹੋਂਦ ਦੇ ਕੁਝ ਦਹਾਕਿਆਂ ਦੌਰਾਨ ਤੁਸੀਂ ਅਜਿਹੀਆਂ ਕਿੰਨੀਆਂ ਵਸਤਾਂ ਨੂੰ ਜਿਵੇਂ ਤੁਸੀਂ ਚਾਹਿਆ ਸੀ ਉਵੇਂ ਹਾਸਲ ਕਰ ਸਕੇ ਹੋ? ਕਿੰਨੀਆਂ ਅਜਿਹੀਆਂ ਗੱਲਾਂ ਹੋਈਆਂ ਹਨ ਜਿਨ੍ਹਾਂ ਬਾਰੇ ਤੁਹਾਨੂੰ ਕਦੇ ਪਹਿਲਾਂ ਤੋਂ ਅੰਦਾਜ਼ਾ ਵੀ ਨਹੀਂ ਸੀ? ਕਿੰਨੀਆਂ ਚੀਜ਼ਾਂ ਖੁਸ਼ਨੁਮਾ ਤੋਹਫ਼ੇ ਵਾਂਗ ਆਉਂਦੀਆਂ ਹਨ? ਲੋਕ ਅਜੇ ਵੀ ਕਿੰਨੀਆਂ ਚੀਜ਼ਾਂ ਦੀ ਇਸ ਉਮੀਦ ਵਿੱਚ ਉਡੀਕ ਕਰਦੇ ਹਨ ਕਿ ਉਨ੍ਹਾਂ ਦਾ ਫ਼ਲ ਮਿਲੇਗਾ—ਬੇਖਬਰੀ ਵਿੱਚ ਸਹੀ ਪਲ ਦੀ ਉਡੀਕ ਕਰਦੇ ਹੋਏ, ਸਵਰਗ ਦੀ ਇੱਛਾ ਦੀ ਉਡੀਕ ਕਰਦੇ ਹੋਏ? ਕਿੰਨੀਆਂ ਗੱਲਾਂ ਲੋਕਾਂ ਨੂੰ ਬੇਵੱਸ ਅਤੇ ਮਾਯੂਸ ਮਹਿਸੂਸ ਕਰਾਉਂਦੀਆਂ ਹਨ? ਹਰ ਕੋਈ ਆਪਣੇ ਨਸੀਬ ਬਾਰੇ ਉਮੀਦਾਂ ਨਾਲ ਭਰਪੂਰ ਹੁੰਦਾ ਹੈ, ਇਹ ਉਮੀਦ ਕਰਦੇ ਹੋਏ ਕਿ ਉਸ ਦੇ ਜੀਵਨ ਵਿੱਚ ਹਰ ਚੀਜ਼ ਉਸ ਦੀ ਮਰਜ਼ੀ ਅਨੁਸਾਰ ਹੋਵੇਗੀ, ਕਿ ਉਸ ਕੋਲ ਭੋਜਨ ਜਾਂ ਕਪੜਿਆਂ ਦੀ ਕਮੀ ਨਹੀਂ ਹੋਵੇਗੀ, ਕਿ ਉਸ ਦੀ ਧਨ-ਦੌਲਤ ਸ਼ਾਨਦਾਰ ਢੰਗ ਨਾਲ ਵਧੇਗੀ। ਕੋਈ ਵੀ ਅਜਿਹਾ ਜੀਵਨ ਨਹੀਂ ਚਾਹੁੰਦਾ ਜੋ ਗਰੀਬ ਅਤੇ ਦੱਬਿਆ-ਕੁਚਲਿਆ, ਮੁਸੀਬਤਾਂ ਭਰਿਆ ਹੋਵੇ ਅਤੇ ਬਰਬਾਦੀਆਂ ਨਾਲ ਘਿਰਿਆ ਹੋਵੇ। ਪਰ ਲੋਕ ਇਨ੍ਹਾਂ ਗੱਲਾਂ ਬਾਰੇ ਪਹਿਲਾਂ ਤੋਂ ਅੰਦਾਜ਼ਾ ਨਹੀਂ ਲਗਾ ਸਕਦੇ ਜਾਂ ਇਨ੍ਹਾਂ ਉੱਪਰ ਨਿਯੰਤ੍ਰਣ ਨਹੀਂ ਕਰ ਸਕਦੇ। ਸ਼ਾਇਦ ਕੁਝ ਲੋਕਾਂ ਲਈ, ਬੀਤਿਆ ਸਮਾਂ ਅਨੁਭਵਾਂ ਦਾ ਸਿਰਫ਼ ਇੱਕ ਬੇਤਰਤੀਬਾ ਢੇਰ ਹੁੰਦਾ ਹੈ; ਉਹ ਕਦੇ ਨਹੀਂ ਸਿੱਖਦੇ ਕਿ ਸਵਰਗ ਦੀ ਇੱਛਾ ਕੀ ਹੈ, ਅਤੇ ਨਾ ਹੀ ਉਹ ਪਰਵਾਹ ਕਰਦੇ ਹਨ ਕਿ ਇਹ ਹੁੰਦਾ ਕੀ ਹੈ। ਉਹ ਜਾਨਵਰਾਂ ਵਾਂਗ ਦਿਨ-ਬ-ਦਿਨ, ਬਗੈਰ ਸੋਚੇ-ਸਮਝੇ ਆਪਣਾ ਜੀਵਨ ਜੀਉਂਦੇ ਹਨ, ਮਨੁੱਖਤਾ ਦੇ ਨਸੀਬ ਬਾਰੇ ਜਾਂ ਇਸ ਗੱਲ ਦੀ ਪਰਵਾਹ ਕੀਤੇ ਬਗੈਰ ਕਿ ਮਨੁੱਖ ਕਿਉਂ ਜੀਉਂਦਾ ਹੈ ਜਾਂ ਉਸ ਨੂੰ ਕਿਵੇਂ ਜੀਉਣਾ ਚਾਹੀਦਾ ਹੈ। ਅਜਿਹੇ ਲੋਕ ਮਨੁੱਖੀ ਨਸੀਬ ਦੀ ਕਿਸੇ ਵੀ ਤਰ੍ਹਾਂ ਦੀ ਸਮਝ ਦੇ ਬਗੈਰ ਬੁਢਾਪੇ ਵਿੱਚ ਪਹੁੰਚ ਜਾਂਦੇ ਹਨ, ਅਤੇ ਮੌਤ ਦੇ ਸਮੇਂ ਤਕ ਉਨ੍ਹਾਂ ਨੂੰ ਇਸ ਬਾਰੇ ਕੋਈ ਵੀ ਸਮਝ ਨਹੀਂ ਹੁੰਦੀ ਕਿ ਜੀਵਨ ਕੀ ਹੈ। ਅਜਿਹੇ ਲੋਕ ਮਰੇ ਹੋਏ ਹੁੰਦੇ ਹਨ; ਉਹ ਆਤਮਾ ਤੋਂ ਰਹਿਤ ਜੀਵ ਹੁੰਦੇ ਹਨ; ਉਹ ਜਾਨਵਰ ਹੁੰਦੇ ਹਨ। ਹਾਲਾਂਕਿ ਲੋਕ ਸ੍ਰਿਸ਼ਟੀ ਦੇ ਅੰਦਰ ਰਹਿੰਦੇ ਹਨ ਅਤੇ ਅਜਿਹੇ ਬਹੁਤ ਸਾਰੇ ਤਰੀਕਿਆਂ ਨਾਲ ਅਨੰਦ ਮਾਣਦੇ ਹਨ ਜਿਨ੍ਹਾਂ ਵਿੱਚ ਸੰਸਾਰ ਉਨ੍ਹਾਂ ਦੀਆਂ ਭੌਤਿਕ ਜ਼ਰੂਰਤਾਂ ਨੂੰ ਪੂਰਾ ਕਰਦਾ ਹੈ, ਅਤੇ ਹਾਲਾਂਕਿ ਉਹ ਇਸ ਭੌਤਿਕ ਸੰਸਾਰ ਨੂੰ ਨਿਰੰਤਰ ਤਰੱਕੀ ਕਰਦੇ ਹੋਏ ਵੇਖਦੇ ਹਨ, ਫਿਰ ਵੀ ਉਨ੍ਹਾਂ ਦਾ ਆਪਣਾ ਅਨੁਭਵ—ਉਨ੍ਹਾਂ ਦੇ ਮਨ ਅਤੇ ਉਨ੍ਹਾਂ ਦੀਆਂ ਆਤਮਾਵਾਂ ਕੀ ਮਹਿਸੂਸ ਅਤੇ ਅਨੁਭਵ ਕਰਦੀਆਂ ਹਨ—ਇਸ ਦਾ ਭੌਤਿਕ ਵਸਤਾਂ ਨਾਲ ਕੋਈ ਲੈਣ-ਦੇਣ ਨਹੀਂ ਹੁੰਦਾ, ਅਤੇ ਕੋਈ ਵੀ ਵਸਤੂ ਕਿਸੇ ਅਨੁਭਵ ਦੀ ਥਾਂ ਨਹੀਂ ਲੈ ਸਕਦੀ। ਅਨੁਭਵ ਕਿਸੇ ਵਿਅਕਤੀ ਦੇ ਮਨ ਦੀ ਡੂੰਘਾਈ ਵਿਚਲੀ ਮਾਨਤਾ ਹੈ, ਅਜਿਹੀ ਚੀਜ਼ ਜਿਸ ਨੂੰ ਨੰਗੀ ਅੱਖ ਨਾਲ ਨਹੀਂ ਵੇਖਿਆ ਜਾ ਸਕਦਾ। ਇਹ ਮਾਨਤਾ ਮਨੁੱਖੀ ਜੀਵਨ ਅਤੇ ਮਨੁੱਖੀ ਨਸੀਬ ਬਾਰੇ ਕਿਸੇ ਵਿਅਕਤੀ ਦੀ ਸਮਝ, ਅਤੇ ਉਸ ਦੀ ਗ੍ਰਹਿਣ ਕਰਨ ਦੀ ਸ਼ਕਤੀ ਵਿੱਚ ਹੁੰਦੀ ਹੈ। ਅਤੇ ਇਹ ਅਕਸਰ ਵਿਅਕਤੀ ਨੂੰ ਇਸ ਸ਼ੰਕੇ ਵੱਲ ਲੈ ਜਾਂਦੀ ਹੈ ਕਿ ਇੱਕ ਅਣਡਿੱਠਾ ਮਾਲਕ ਮਨੁੱਖ ਲਈ ਸਭ ਵਸਤਾਂ ਦਾ ਪ੍ਰਬੰਧ ਕਰ ਰਿਹਾ ਹੈ। ਇਸ ਸਭ ਦੇ ਦਰਮਿਆਨ, ਕਿਸੇ ਵਿਅਕਤੀ ਨੂੰ ਨਸੀਬ ਦੇ ਪ੍ਰਬੰਧਾਂ ਅਤੇ ਯੋਜਨਾਵਾਂ ਨੂੰ ਸਵੀਕਾਰ ਕਰਨਾ ਹੀ ਪਵੇਗਾ; ਉਸ ਨੂੰ ਉਸ ਅਗਲੇਰੇ ਰਾਹ ਨੂੰ ਸਵੀਕਾਰ ਕਰਨਾ ਹੀ ਪਵੇਗਾ ਜੋ ਸਿਰਜਣਹਾਰ ਨੇ ਤਿਆਰ ਕੀਤਾ ਹੈ, ਕਿਸੇ ਵਿਅਕਤੀ ਦੇ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ। ਇਹ ਇੱਕ ਨਿਰਵਿਰੋਧ ਤੱਥ ਹੈ। ਨਸੀਬ ਬਾਰੇ ਕਿਸੇ ਵਿਅਕਤੀ ਦੀ ਸੋਝੀ ਅਤੇ ਰਵੱਈਆ ਜਿਵੇਂ ਦਾ ਵੀ ਹੋਵੇ, ਕੋਈ ਵੀ ਇਸ ਤੱਥ ਨੂੰ ਨਹੀਂ ਬਦਲ ਸਕਦਾ।

ਤੁਸੀਂ ਹਰ ਰੋਜ਼ ਕਿੱਥੇ ਜਾਓਗੇ, ਤੁਸੀਂ ਕੀ ਕਰੋਗੇ, ਤੁਹਾਡਾ ਕਿਸ ਵਿਅਕਤੀ ਜਾਂ ਵਸਤੂ ਨਾਲ ਸਾਹਮਣਾ ਹੋਵੇਗਾ, ਤੁਸੀਂ ਕੀ ਕਹੋਗੇ, ਤੁਹਾਡੇ ਨਾਲ ਕੀ ਹੋਵੇਗਾ—ਕੀ ਇਨ੍ਹਾਂ ਵਿੱਚੋਂ ਕਿਸੇ ਬਾਰੇ ਵੀ ਭਵਿੱਖਬਾਣੀ ਕੀਤੀ ਜਾ ਸਕਦੀ ਹੈ? ਲੋਕ ਇਨ੍ਹਾਂ ਸਾਰੀਆਂ ਘਟਨਾਵਾਂ ਬਾਰੇ ਅੰਦਾਜ਼ਾ ਨਹੀਂ ਲਗਾ ਸਕਦੇ, ਇਹ ਨਿਯੰਤ੍ਰਣ ਕਰਨਾ ਤਾਂ ਦੂਰ ਦੀ ਗੱਲ ਹੈ ਕਿ ਇਹ ਸਥਿਤੀਆਂ ਕਿਵੇਂ ਵਿਕਸਤ ਹੋਣਗੀਆਂ। ਜੀਵਨ ਵਿੱਚ, ਇਹ ਅਣਕਿਆਸੀਆਂ ਘਟਨਾਵਾਂ ਹਰ ਸਮੇਂ ਵਾਪਰਦੀਆਂ ਹਨ; ਉਹ ਰੋਜ਼ ਵਾਪਰਨ ਵਾਲੇ ਵਰਤਾਰੇ ਹਨ। ਇਹ ਰੋਜ਼ ਦੇ ਉਤਾਰ-ਚੜ੍ਹਾਅ ਅਤੇ ਜਿਸ ਢੰਗ ਨਾਲ ਇਹ ਪ੍ਰਗਟ ਹੁੰਦੇ ਹਨ, ਜਾਂ ਇਨ੍ਹਾਂ ਦੇ ਤੌਰ-ਤਰੀਕੇ, ਇਹ ਮਨੁੱਖਤਾ ਲਈ ਨਿਰੰਤਰ ਚਿਤਾਵਨੀਆਂ ਹਨ ਕਿ ਕੁਝ ਵੀ ਐਵੇਂ ਹੀ ਨਹੀਂ ਵਾਪਰਦਾ, ਕਿ ਹਰੇਕ ਘਟਨਾ ਦੇ ਵਾਪਰਨ ਦੀ ਪ੍ਰਕਿਰਿਆ, ਹਰੇਕ ਘਟਨਾ ਦੀ ਅਟੱਲ ਪ੍ਰਕਿਰਤੀ ਵਿੱਚ ਮਨੁੱਖੀ ਇੱਛਾ ਨਾਲ ਬਦਲਾਅ ਨਹੀਂ ਕੀਤਾ ਜਾ ਸਕਦਾ। ਹਰ ਘਟਨਾ ਸਿਰਜਣਹਾਰ ਦੁਆਰਾ ਮਨੁੱਖਜਾਤੀ ਲਈ ਇੱਕ ਸਿੱਖਿਆ ਲਿਆਉਂਦੀ ਹੈ, ਅਤੇ ਇਹ ਸੁਨੇਹਾ ਵੀ ਭੇਜਦੀ ਹੈ ਕਿ ਇਨਸਾਨ ਆਪਣੇ ਨਸੀਬ ਨੂੰ ਨਿਯੰਤ੍ਰਿਤ ਨਹੀਂ ਕਰ ਸਕਦੇ। ਹਰ ਘਟਨਾ ਮਨੁੱਖਤਾ ਦੀ ਆਪਣੇ ਨਸੀਬ ਨੂੰ ਆਪਣੇ ਹੱਥਾਂ ਵਿੱਚ ਲੈਣ ਦੀ ਬੇਕਾਬੂ, ਬੇਲੋੜੀ ਲਾਲਸਾ ਅਤੇ ਇੱਛਾ ਦਾ ਖੰਡਨ ਹੈ। ਇਹ ਮਨੁੱਖਤਾ ਦੇ ਚਿਹਰੇ ’ਤੇ ਇੱਕ ਤੋਂ ਬਾਅਦ ਇੱਕ, ਜ਼ੋਰਦਾਰ ਥੱਪੜ ਵਾਂਗ ਹੈ, ਜੋ ਲੋਕਾਂ ਨੂੰ ਇਸ ਗੱਲ ’ਤੇ ਮੁੜ ਵਿਚਾਰ ਕਰਨ ਲਈ ਮਜਬੂਰ ਕਰਦੀ ਹੈ ਕਿ ਅੰਤ ਵਿੱਚ, ਉਨ੍ਹਾਂ ਦੇ ਨਸੀਬ ਦਾ ਸੰਚਾਲਨ ਅਤੇ ਨਿਯੰਤ੍ਰਣ ਕੌਣ ਕਰਦਾ ਹੈ। ਅਤੇ ਜਦੋਂ ਉਨ੍ਹਾਂ ਦੀਆਂ ਲਾਲਸਾਵਾਂ ਅਤੇ ਇੱਛਾਵਾਂ ਵਾਰ-ਵਾਰ ਅਸਫ਼ਲ ਅਤੇ ਚਕਨਾਚੂਰ ਹੁੰਦੀਆਂ ਹਨ, ਤਾਂ ਇਨਸਾਨ ਕੁਦਰਤੀ ਤੌਰ ’ਤੇ ਅਚੇਤਨ ਰੂਪ ਵਿੱਚ, ਜੋ ਵੀ ਉਨ੍ਹਾਂ ਦੇ ਨਸੀਬ ਵਿੱਚ ਹੈ ਉਸ ਨੂੰ ਸਵੀਕਾਰ ਕਰਨ ਲਗਦੇ ਹਨ—ਸਵਰਗ ਦੀ ਇੱਛਾ ਅਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦੀ ਅਸਲੀਅਤ ਦੀ ਸਵੀਕ੍ਰਿਤੀ। ਇਨ੍ਹਾਂ ਰੋਜ਼ਮਰ੍ਹਾ ਦੇ ਉਤਾਰ-ਚੜ੍ਹਾਵਾਂ ਤੋਂ ਲੈ ਕੇ ਸਮੁੱਚੇ ਮਨੁੱਖੀ ਜੀਵਨ ਦੇ ਨਸੀਬਾਂ ਤਕ, ਅਜਿਹਾ ਕੁਝ ਵੀ ਨਹੀਂ ਹੈ ਜਿਹੜਾ ਸਿਰਜਣਹਾਰ ਦੀਆਂ ਯੋਜਨਾਵਾਂ ਅਤੇ ਉਸ ਦੀ ਪ੍ਰਭੁਤਾ ਨੂੰ ਪਰਗਟ ਨਹੀਂ ਕਰਦਾ; ਅਜਿਹਾ ਕੁਝ ਵੀ ਨਹੀਂ ਜੋ ਇਹ ਸੰਦੇਸ਼ ਨਾ ਭੇਜਦਾ ਹੋਵੇ ਕਿ “ਸਿਰਜਣਹਾਰ ਦੇ ਅਧਿਕਾਰ ਤੋਂ ਪਾਰ ਨਹੀਂ ਜਾਇਆ ਜਾ ਸਕਦਾ,” ਜੋ ਇਸ ਸਦੀਵੀ ਸੱਚ ਨੂੰ ਨਹੀਂ ਦਰਸਾਉਂਦਾ ਕਿ “ਸਿਰਜਣਹਾਰ ਦਾ ਅਧਿਕਾਰ ਸਰਬ-ਉੱਚ ਹੈ।”

ਮਨੁੱਖਤਾ ਅਤੇ ਬ੍ਰਹਿਮੰਡ ਦੇ ਨਸੀਬ ਸਿਰਜਣਹਾਰ ਦੀ ਪ੍ਰਭੁਤਾ ਨਾਲ ਗੂੜ੍ਹੇ ਰੂਪ ਵਿੱਚ ਜੁੜੇ ਹੋਏ ਹਨ, ਸਿਰਜਣਹਾਰ ਦੇ ਨਿਯੋਜਨਾਂ ਨਾਲ ਅਟੁੱਟ ਰੂਪ ਵਿੱਚ ਜੁੜੇ ਹੋਏ ਹਨ; ਆਖਰਕਾਰ, ਉਹ ਸਿਰਜਣਹਾਰ ਦੇ ਅਧਿਕਾਰ ਤੋਂ ਅਟੁੱਟ ਹਨ। ਸਭ ਵਸਤਾਂ ਦੇ ਨਿਯਮਾਂ ਵਿੱਚ, ਮਨੁੱਖ ਨੂੰ ਸਿਰਜਣਹਾਰ ਦੇ ਨਿਯੋਜਨਾਂ ਅਤੇ ਉਸ ਦੀ ਪ੍ਰਭੁਤਾ ਦੀ ਸਮਝ ਆਉਂਦੀ ਹੈ; ਸਭ ਵਸਤਾਂ ਦੇ ਜੀਉਂਦੇ ਰਹਿਣ ਦੇ ਨਿਯਮਾਂ ਵਿੱਚ, ਉਸ ਨੂੰ ਸਿਰਜਣਹਾਰ ਦੇ ਸੰਚਾਲਨ ਦੀ ਸਮਝ ਲਗਦੀ ਹੈ; ਸਭ ਵਸਤਾਂ ਦੇ ਨਸੀਬ ਵਿੱਚ, ਉਹ ਉਨ੍ਹਾਂ ਤਰੀਕਿਆਂ ਦਾ ਅੰਦਾਜ਼ਾ ਲਗਾਉਂਦਾ ਹੈ ਜਿਨ੍ਹਾਂ ਨਾਲ ਸਿਰਜਣਹਾਰ ਉਨ੍ਹਾਂ ਵਸਤਾਂ ’ਤੇ ਆਪਣੀ ਪ੍ਰਭੁਤਾ ਅਤੇ ਨਿਯੰਤ੍ਰਣ ਦੀ ਵਰਤੋਂ ਕਰਦਾ ਹੈ; ਅਤੇ ਇਨਸਾਨਾਂ ਅਤੇ ਸਭ ਚੀਜ਼ਾਂ ਦੇ ਜੀਵਨ ਚੱਕਰ ਵਿੱਚ, ਮਨੁੱਖ ਸਭ ਵਸਤਾਂ ਅਤੇ ਜੀਵ-ਜੰਤੂਆਂ ਲਈ ਸਿਰਜਣਹਾਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਦਾ ਅਸਲ ਅਨੁਭਵ ਕਰਦਾ ਹੈ, ਤਾਂ ਕਿ ਇਹ ਵੇਖੇ ਕਿ ਉਹ ਨਿਯੋਜਨ ਅਤੇ ਪ੍ਰਬੰਧ ਕਿਸ ਤਰ੍ਹਾਂ ਧਰਤੀ ਦੇ ਸਾਰੇ ਕਾਨੂੰਨਾਂ, ਨਿਯਮਾਂ ਅਤੇ ਸੰਸਥਾਵਾਂ, ਦੂਜੀਆਂ ਸਾਰੀਆਂ ਸ਼ਕਤੀਆਂ ਅਤੇ ਤਾਕਤਾਂ ਦੀ ਜਗ੍ਹਾ ਲੈ ਲੈਂਦੇ ਹਨ। ਨਤੀਜੇ ਵਜੋਂ, ਮਨੁੱਖਤਾ ਇਹ ਮੰਨਣ ਲਈ ਮਜਬੂਰ ਹੁੰਦੀ ਹੈ ਕਿ ਸਿਰਜਣਹਾਰ ਦੀ ਪ੍ਰਭੁਤਾ ਦੀ ਕਿਸੇ ਵੀ ਸਿਰਜੇ ਹੋਏ ਜੀਵ ਦੁਆਰਾ ਉਲੰਘਣਾ ਨਹੀਂ ਕੀਤੀ ਜਾ ਸਕਦੀ, ਕਿ ਕੋਈ ਵੀ ਤਾਕਤ ਸਿਰਜਣਹਾਰ ਦੁਆਰਾ ਪਹਿਲਾਂ ਤੋਂ ਮਿੱਥੀਆਂ ਹੋਈਆਂ ਘਟਨਾਵਾਂ ਅਤੇ ਵਸਤਾਂ ਦੀ ਜਗ੍ਹਾ ਨਹੀਂ ਲੈ ਸਕਦੀ ਜਾਂ ਉਨ੍ਹਾਂ ਨੂੰ ਬਦਲ ਨਹੀਂ ਸਕਦੀ। ਇਹ ਇਨ੍ਹਾਂ ਈਸ਼ਵਰੀ ਨਿਯਮਾਂ ਅਤੇ ਨਿਯਮਾਂ ਦੇ ਤਹਿਤ ਹੀ ਹੈ ਕਿ ਮਨੁੱਖ ਅਤੇ ਸਾਰੀਆਂ ਵਸਤਾਂ ਪੀੜ੍ਹੀ-ਦਰ-ਪੀੜ੍ਹੀ ਜੀਉਂਦੇ ਅਤੇ ਪ੍ਰਸਾਰ ਕਰਦੇ ਹਨ। ਕੀ ਇਹ ਸਿਰਜਣਹਾਰ ਦੇ ਅਧਿਕਾਰ ਦਾ ਸੱਚਾ ਪ੍ਰਤੱਖ ਰੂਪ ਨਹੀਂ ਹੈ? ਹਾਲਾਂਕਿ ਮਨੁੱਖ, ਅਸਲੀ ਨਿਯਮਾਂ ਵਿੱਚ, ਸਾਰੀਆਂ ਘਟਨਾਵਾਂ ਅਤੇ ਸਾਰੀਆਂ ਵਸਤਾਂ ਵਿੱਚ ਸਿਰਜਣਹਾਰ ਦੀ ਪ੍ਰਭੁਤਾ ਅਤੇ ਉਸ ਦੇ ਵਿਧਾਨ ਨੂੰ ਵੇਖਦਾ ਹੈ, ਪਰ ਕਿੰਨੇ ਲੋਕ ਬ੍ਰਹਿਮੰਡ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਸਿਧਾਂਤ ਨੂੰ ਸਮਝਣ ਦੇ ਯੋਗ ਹੁੰਦੇ ਹਨ? ਕਿੰਨੇ ਲੋਕ ਸੱਚਮੁੱਚ ਆਪਣੇ ਖੁਦ ਦੇ ਨਸੀਬ ਉੱਤੇ ਅਤੇ ਇਸ ਦੇ ਪ੍ਰਬੰਧ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣ, ਪਛਾਣ, ਅਤੇ ਸਵੀਕਾਰ ਕਰ ਸਕਦੇ ਹਨ ਅਤੇ ਇਸ ਦੇ ਅਧੀਨ ਹੋ ਸਕਦੇ ਹਨ। ਸਭ ਵਸਤਾਂ ਉੱਪਰ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਤੱਥ ’ਤੇ ਵਿਸ਼ਵਾਸ ਕਰਨ ਤੋਂ ਬਾਅਦ, ਕੌਣ ਸੱਚਮੁੱਚ ਇਸ ਗੱਲ ’ਤੇ ਵਿਸ਼ਵਾਸ ਕਰੇਗਾ ਅਤੇ ਇਸ ਨੂੰ ਸਵੀਕਾਰ ਕਰੇਗਾ ਕਿ ਮਨੁੱਖਾਂ ਦੇ ਜੀਵਨ ਦੇ ਨਸੀਬ ਨੂੰ ਵੀ ਸਿਰਜਣਹਾਰ ਨਿਰਧਾਰਤ ਕਰਦਾ ਹੈ? ਕੌਣ ਸੱਚਮੁੱਚ ਇਸ ਤੱਥ ਨੂੰ ਸਮਝ ਸਕਦਾ ਹੈ ਕਿ ਮਨੁੱਖ ਦਾ ਨਸੀਬ ਸਿਰਜਣਹਾਰ ਦੀ ਹਥੇਲੀ ਵਿੱਚ ਟਿਕਿਆ ਹੋਇਆ ਹੈ? ਜਦੋਂ ਇਸ ਤੱਥ ਨਾਲ ਸਾਹਮਣਾ ਹੁੰਦਾ ਹੈ ਕਿ ਉਹ ਮਨੁੱਖਤਾ ਦੇ ਨਸੀਬ ਦਾ ਸੰਚਾਲਨ ਅਤੇ ਨਿਯੰਤ੍ਰਣ ਕਰਦਾ ਹੈ, ਤਾਂ ਮਨੁੱਖਤਾ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਪ੍ਰਤੀ ਕਿਸ ਤਰ੍ਹਾਂ ਦਾ ਰਵੱਈਆ ਅਪਣਾਉਣਾ ਚਾਹੀਦਾ ਹੈ? ਇਹ ਇੱਕ ਅਜਿਹਾ ਫ਼ੈਸਲਾ ਹੈ ਜੋ ਇਸ ਸਮੇਂ ਇਸ ਤੱਥ ਦਾ ਸਾਹਮਣਾ ਕਰ ਰਹੇ ਹਰ ਇਨਸਾਨ ਨੂੰ ਆਪਣੇ ਲਈ ਕਰਨਾ ਹੀ ਪੈਣਾ ਹੈ।

ਮਨੁੱਖੀ ਜੀਵਨ ਦੇ ਛੇ ਮਹੱਤਵਪੂਰਣ ਪੜਾਅ

ਹਰੇਕ ਮਨੁੱਖ ਨੂੰ ਆਪਣੇ ਜੀਵਨ ਵਿੱਚ ਸਿਲਸਿਲੇਵਾਰ ਮਹੱਤਵਪੂਰਣ ਪੜਾਵਾਂ ਵਿੱਚੋਂ ਹੋ ਕੇ ਲੰਘਣਾ ਪੈਂਦਾ ਹੈ। ਇਹ ਸਭ ਤੋਂ ਵਧੀਕ ਬੁਨਿਆਦੀ ਅਤੇ ਸਭ ਤੋਂ ਵਧੀਕ ਮਹੱਤਵਪੂਰਣ ਕਦਮ ਹਨ ਜੋ ਹਰੇਕ ਵਿਅਕਤੀ ਦੇ ਜੀਵਨ ਦੇ ਨਸੀਬ ਨੂੰ ਨਿਰਧਾਰਤ ਕਰਦੇ ਹਨ। ਇਸ ਲੇਖ ਦਾ ਇੱਥੋਂ ਅਗਲਾ ਹਿੱਸਾ ਇਨ੍ਹਾਂ ਨਿਰਣਾਇਕ ਪੜਾਵਾਂ ਦਾ ਸੰਖੇਪ ਵਿੱਚ ਦਿੱਤਾ ਗਿਆ ਵੇਰਵਾ ਹੈ, ਜਿਨ੍ਹਾਂ ਵਿੱਚੋਂ ਹਰੇਕ ਵਿਅਕਤੀ ਨੂੰ ਆਪਣੇ ਜੀਵਨ ਵਿੱਚ ਹੋ ਕੇ ਲੰਘਣਾ ਪੈਂਦਾ ਹੈ।

ਪਹਿਲਾ ਪੜਾਅ: ਜਨਮ

ਇੱਕ ਵਿਅਕਤੀ ਦਾ ਜਨਮ-ਸਥਾਨ, ਜਿਸ ਪਰਿਵਾਰ ਵਿੱਚ ਉਹ ਪੈਦਾ ਹੋਇਆ ਹੈ, ਉਹ ਇਸਤਰੀ ਹੈ ਜਾਂ ਪੁਰਸ਼, ਉਸ ਦੀ ਸਰੀਰਕ ਦਿੱਖ, ਅਤੇ ਜਨਮ ਦਾ ਸਮਾਂ—ਇਹ ਸਭ ਇੱਕ ਵਿਅਕਤੀ ਦੇ ਜੀਵਨ ਦੇ ਪਹਿਲੇ ਪੜਾਅ ਦੇ ਵੇਰਵੇ ਹਨ।

ਇਸ ਪੜਾਅ ਦੇ ਇਨ੍ਹਾਂ ਖਾਸ ਵੇਰਵਿਆਂ ਦੀ ਕੋਈ ਵਿਅਕਤੀ ਆਪਣੀ ਮਰਜ਼ੀ ਨਾਲ ਚੋਣ ਨਹੀਂ ਕਰ ਸਕਦਾ; ਇਹ ਸਭ ਸਿਰਜਣਹਾਰ ਵੱਲੋਂ ਬਹੁਤ ਪਹਿਲਾਂ ਹੀ ਮਿੱਥ ਦਿੱਤੇ ਗਏ ਹਨ। ਇਨ੍ਹਾਂ ਉੱਤੇ ਬਾਹਰੀ ਹਾਲਾਤਾਂ ਦਾ ਕੋਈ ਵੀ ਪ੍ਰਭਾਵ ਨਹੀਂ ਪੈਂਦਾ, ਅਤੇ ਨਾ ਹੀ ਕੋਈ ਮਨੁੱਖੀ ਕਾਰਕ ਇਨ੍ਹਾਂ ਤੱਥਾਂ ਵਿੱਚ ਕੋਈ ਬਦਲਾਅ ਕਰ ਸਕਦੇ ਹਨ, ਜਿਨ੍ਹਾਂ ਨੂੰ ਸਿਰਜਣਹਾਰ ਨੇ ਪਹਿਲਾਂ ਹੀ ਮਿੱਥ ਦਿੱਤਾ ਹੈ। ਜਦ ਇੱਕ ਵਿਅਕਤੀ ਦਾ ਜਨਮ ਹੋ ਜਾਂਦਾ ਹੈ ਤਾਂ ਇਸ ਦਾ ਅਰਥ ਹੈ ਕਿ ਸਿਰਜਣਹਾਰ ਨੇ ਉਸ ਵਿਅਕਤੀ ਲਈ ਜੋ ਨਸੀਬ ਨਿਰਧਾਰਤ ਕੀਤਾ ਹੈ, ਉਸ ਦਾ ਉਸ ਨੇ ਪਹਿਲਾ ਕਦਮ ਪੂਰਾ ਕਰ ਦਿੱਤਾ ਹੈ। ਕਿਉਂਕਿ ਉਸ ਨੇ ਇਹ ਸਾਰੇ ਵੇਰਵੇ ਬਹੁਤ ਪਹਿਲਾਂ ਤੋਂ ਹੀ ਮਿੱਥ ਦਿੱਤੇ ਹੋਏ ਹਨ, ਇਸ ਕਰਕੇ ਉਨ੍ਹਾਂ ਵਿੱਚੋਂ ਕਿਸੇ ਨੂੰ ਵੀ ਬਦਲਣ ਦਾ ਅਧਿਕਾਰ ਕਿਸੇ ਕੋਲ ਨਹੀਂ ਹੈ। ਜਨਮ ਤੋਂ ਬਾਅਦ ਉਸ ਵਿਅਕਤੀ ਦਾ ਨਸੀਬ ਭਾਵੇਂ ਕਿਹੋ ਜਿਹਾ ਵੀ ਹੋਵੇ, ਉਸ ਦੇ ਜਨਮ ਦੇ ਹਾਲਾਤ ਪਹਿਲਾਂ ਤੋਂ ਮਿੱਥੇ ਜਾ ਚੁੱਕੇ ਹਨ, ਅਤੇ ਉਹ ਜਿਵੇਂ ਹਨ ਉਵੇਂ ਹੀ ਰਹਿੰਦੇ ਹਨ; ਉਨ੍ਹਾਂ ਉੱਤੇ ਨਾ ਤਾਂ ਉਸ ਵਿਅਕਤੀ ਦੇ ਜੀਵਨ ਦੇ ਨਸੀਬ ਦਾ ਕੋਈ ਅਸਰ ਪੈਂਦਾ ਹੈ, ਅਤੇ ਨਾ ਹੀ ਉਹ ਉਸ ਵਿਅਕਤੀ ਦੇ ਜੀਵਨ ਦੇ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਕਿਸੇ ਤਰ੍ਹਾਂ ਪ੍ਰਭਾਵਿਤ ਕਰਦੇ ਹਨ।

1. ਸਿਰਜਣਹਾਰ ਦੀਆਂ ਯੋਜਨਾਵਾਂ ਵਿੱਚੋਂ ਇੱਕ ਨਵੇਂ ਜੀਵਨ ਦਾ ਜਨਮ ਹੁੰਦਾ ਹੈ

ਕੋਈ ਵਿਅਕਤੀ ਆਪਣੇ ਪਹਿਲੇ ਪੜਾਅ ਅਰਥਾਤ ਉਸ ਦਾ ਜਨਮ-ਸਥਾਨ, ਉਸ ਦਾ ਪਰਿਵਾਰ, ਉਹ ਇਸਤਰੀ ਹੈ ਜਾਂ ਪੁਰਸ਼, ਉਸ ਦੀ ਸਰੀਰਕ ਦਿੱਖ, ਉਸ ਦੇ ਜਨਮ ਦਾ ਸਮਾਂ, ਦੇ ਵੇਰਵਿਆਂ ਵਿੱਚੋਂ ਕਿਸ ਦੀ ਚੋਣ ਕਰਨ ਦੇ ਸਮਰੱਥ ਹੈ? ਇਹ ਸਪਸ਼ਟ ਹੀ ਹੈ ਕਿ ਇੱਕ ਵਿਅਕਤੀ ਦੇ ਜਨਮ ਵਿੱਚ ਉਸ ਦਾ ਆਪਣਾ ਕੋਈ ਹੱਥ ਨਹੀਂ ਹੁੰਦਾ। ਉਸ ਦੇ ਜਨਮ ਦੇ ਸਥਾਨ, ਉਸ ਦੇ ਜਨਮ ਦੇ ਸਮੇਂ, ਉਸ ਦੇ ਪਰਿਵਾਰ, ਉਸ ਦੇ ਸਰੀਰਕ ਰੂਪ ਵਿੱਚ ਉਸ ਦੀ ਆਪਣੀ ਕੋਈ ਮਰਜ਼ੀ ਨਹੀਂ ਚਲਦੀ; ਜਿਸ ਕੁਲ ਦੇ ਜਿਸ ਪਰਿਵਾਰ ਵਿੱਚ ਉਹ ਜਨਮ ਲੈਂਦਾ ਹੈ ਉਸ ਦਾ ਮੈਂਬਰ ਬਣਨ ਵਿੱਚ ਉਸ ਦੀ ਕੋਈ ਮਰਜ਼ੀ ਨਹੀਂ ਚਲਦੀ। ਆਪਣੇ ਜੀਵਨ ਦੇ ਇਸ ਪਹਿਲੇ ਪੜਾਅ ਵਿੱਚ ਉਸ ਦੀ ਆਪਣੀ ਕੋਈ ਚੋਣ ਨਹੀਂ ਹੁੰਦੀ, ਸਗੋਂ ਉਹ ਸਿਰਜਣਹਾਰ ਦੀ ਯੋਜਨਾ ਅਨੁਸਾਰ ਮਿੱਥੇ ਗਏ ਹਾਲਾਤਾਂ ਵਿੱਚ, ਇੱਕ ਖਾਸ ਪਰਿਵਾਰ ਵਿੱਚ, ਇੱਕ ਖਾਸ ਲਿੰਗ ਅਤੇ ਸਰੀਰਕ ਦਿੱਖ ਦੇ ਨਾਲ, ਅਤੇ ਇੱਕ ਖਾਸ ਸਮੇਂ ’ਤੇ ਪੈਦਾ ਹੁੰਦਾ ਹੈ, ਜੋ ਉਸ ਵਿਅਕਤੀ ਦੇ ਜੀਵਨ ਦੀ ਯਾਤਰਾ ਨਾਲ ਬਹੁਤ ਗੂੜ੍ਹੀ ਰੀਤੀ ਨਾਲ ਜੁੜਿਆ ਹੋਇਆ ਹੈ। ਇਸ ਮਹੱਤਵਪੂਰਣ ਪੜਾਅ ’ਤੇ ਕੋਈ ਵਿਅਕਤੀ ਕੀ ਕਰ ਸਕਦਾ ਹੈ? ਜੋ ਕੁਝ ਹੁਣ ਤੱਕ ਆਖਿਆ ਗਿਆ ਹੈ, ਉਸ ਦਾ ਸਾਰ ਇਹੋ ਹੈ ਕਿ ਆਪਣੇ ਜਨਮ ਦੇ ਵੇਰਵਿਆਂ ਵਿੱਚੋਂ ਕਿਸੇ ਇੱਕ ਦੀ ਵੀ ਚੋਣ ਉਹ ਆਪ ਨਹੀਂ ਕਰ ਸਕਦਾ। ਜੇਕਰ ਇਹ ਸਿਰਜਣਹਾਰ ਵੱਲੋਂ ਪਹਿਲਾਂ ਤੋਂ ਮਿੱਥੇ ਗਏ ਵੇਰਵਿਆਂ ਅਤੇ ਉਸ ਦੇ ਮਾਰਗਦਰਸ਼ਨ ਸਦਕਾ ਨਾ ਹੁੰਦਾ, ਤਾਂ ਸੰਸਾਰ ਵਿੱਚ ਨਵੇਂ ਜਨਮੇ ਜੀਵਨ ਨੂੰ ਇਹ ਨਾ ਪਤਾ ਹੁੰਦਾ ਕਿ ਉਹ ਕਿੱਥੇ ਜਾਵੇ ਜਾਂ ਕਿੱਥੇ ਰਹੇ, ਉਸ ਦੇ ਕੋਈ ਰਿਸ਼ਤੇ ਨਾ ਹੁੰਦੇ, ਉਸ ਦਾ ਕੋਈ ਟਿਕਾਣਾ ਅਤੇ ਕੋਈ ਅਸਲ ਘਰ ਨਾ ਹੁੰਦਾ। ਪਰ ਸਿਰਜਣਹਾਰ ਦੇ ਵਿਸਤ੍ਰਿਤ ਪ੍ਰਬੰਧ ਸਦਕਾ, ਇਸ ਨਵੇਂ ਜਨਮੇ ਜੀਵਨ ਨੂੰ ਰਹਿਣ ਲਈ ਇੱਕ ਘਰ ਮਿਲਦਾ ਹੈ, ਮਾਪੇ ਮਿਲਦੇ ਹਨ, ਕਿਸੇ ਦਾ ਹੋਣ ਲਈ ਥਾਂ ਮਿਲਦਾ ਹੈ ਅਤੇ ਰਿਸ਼ਤੇਦਾਰ ਮਿਲਦੇ ਹਨ, ਅਤੇ ਇਸ ਤਰ੍ਹਾਂ ਉਹ ਜੀਵਨ ਆਪਣੀ ਯਾਤਰਾ ਦਾ ਅਰੰਭ ਕਰਦਾ ਹੈ। ਇਸ ਸਾਰੀ ਪ੍ਰਕਿਰਿਆ ਦੇ ਦੌਰਾਨ ਇਸ ਨਵੇਂ ਜੀਵਨ ਨੂੰ ਨੇਪਰੇ ਚਾੜ੍ਹਣ ਦਾ ਕੰਮ ਸਿਰਜਣਹਾਰ ਦੀਆਂ ਯੋਜਨਾਵਾਂ ਅਨੁਸਾਰ ਹੁੰਦਾ ਹੈ ਅਤੇ ਉਸ ਨੂੰ ਜੋ ਕੁਝ ਵੀ ਪ੍ਰਾਪਤ ਹੋਵੇਗਾ ਉਹ ਸਿਰਜਣਹਾਰ ਵੱਲੋਂ ਹੀ ਉਸ ਨੂੰ ਬਖਸ਼ਿਆ ਜਾਂਦਾ ਹੈ। ਇੱਕ ਅਜਿਹੀ ਦੇਹੀ ਤੋਂ, ਜਿਸ ਦੇ ਕੋਲ ਆਪਣਾ ਕਹਿਣ ਲਈ ਕੁਝ ਵੀ ਨਹੀਂ ਹੈ, ਇਹ ਹੌਲੀ-ਹੌਲੀ ਮਾਸ ਅਤੇ ਲਹੂ ਦਾ ਰੂਪ ਲੈ ਕੇ ਪ੍ਰਤੱਖ ਅਤੇ ਅਸਲ ਮਨੁੱਖ ਬਣ ਜਾਂਦਾ ਹੈ, ਜੋ ਪਰਮੇਸ਼ੁਰ ਦੀ ਆਪਣੀ ਸਰਿਸ਼ਟ ਹੈ, ਜੋ ਹੁਣ ਸੋਚ ਸਕਦਾ ਹੈ, ਸਾਹ ਲੈ ਸਕਦਾ ਹੈ, ਅਤੇ ਸਰਦੀ-ਗਰਮੀ ਨੂੰ ਮਹਿਸੂਸ ਕਰ ਸਕਦਾ ਹੈ; ਜੋ ਇਸ ਭੌਤਿਕ ਸੰਸਾਰ ਵਿੱਚ ਸਿਰਜੇ ਗਏ ਹਰੇਕ ਪ੍ਰਾਣੀ ਦਿਆਂ ਸਾਰਿਆਂ ਕੰਮਾਂ-ਕਾਰਾਂ ਵਿੱਚ ਹਿੱਸਾ ਲੈ ਸਕਦਾ ਹੈ; ਅਤੇ ਜੋ ਉਨ੍ਹਾਂ ਸਭਨਾਂ ਗੱਲਾਂ ਦਾ ਅਨੁਭਵ ਕਰ ਸਕਦਾ ਹੈ ਜਿਨ੍ਹਾਂ ਦਾ ਸਾਹਮਣਾ ਇੱਕ ਸਿਰਜੇ ਗਏ ਮਨੁੱਖ ਨੂੰ ਇਸ ਜੀਵਨ ਵਿੱਚ ਕਰਨਾ ਹੀ ਪੈਂਦਾ ਹੈ। ਸਿਰਜਣਹਾਰ ਵੱਲੋਂ ਇੱਕ ਵਿਅਕਤੀ ਦੇ ਜਨਮ ਨੂੰ ਪਹਿਲਾਂ ਤੋਂ ਮਿੱਥੇ ਜਾਣ ਦਾ ਅਰਥ ਇਹ ਹੈ ਕਿ ਉਹ ਉਸ ਵਿਅਕਤੀ ਨੂੰ ਉਹ ਸਭ ਵੀ ਬਖ਼ਸ਼ੇਗਾ, ਜੋ ਉਸ ਦੇ ਜੀਉਂਦੇ ਰਹਿਣ ਲਈ ਲੋੜੀਂਦਾ ਹੈ; ਅਤੇ ਇਸੇ ਤਰ੍ਹਾਂ, ਇੱਕ ਵਿਅਕਤੀ ਦੇ ਜਨਮ ਲੈ ਲੈਣ ਦਾ ਭਾਵ ਇਹ ਹੈ ਕਿ ਉਸ ਨੂੰ ਆਪਣੇ ਜੀਉਂਦੇ ਰਹਿਣ ਲਈ ਸਾਰੀਆਂ ਲੋੜੀਂਦੀਆਂ ਵਸਤਾਂ ਆਪਣੇ ਸਿਰਜਣਹਾਰ ਕੋਲੋਂ ਹੀ ਪ੍ਰਾਪਤ ਹੋਣਗੀਆਂ, ਅਤੇ ਫਿਰ ਉਸ ਤੋਂ ਅੱਗੇ ਉਹ ਕਿਸੇ ਹੋਰ ਰੂਪ ਵਿੱਚ ਜੀਉਣਗੇ ਜੋ ਸਿਰਜਣਹਾਰ ਵੱਲੋਂ ਪ੍ਰਦਾਨ ਕੀਤਾ ਜਾਵੇਗਾ ਅਤੇ ਸਿਰਜਣਹਾਰ ਦੀ ਪ੍ਰਭੁਤਾ ਹੇਠ ਰਹੇਗਾ।

2. ਕਿਉਂ ਵੱਖ-ਵੱਖ ਮਨੁੱਖ ਭਿੰਨ-ਭਿੰਨ ਹਾਲਾਤਾਂ ਵਿੱਚ ਪੈਦਾ ਹੁੰਦੇ ਹਨ

ਲੋਕਾਂ ਨੂੰ ਅਕਸਰ ਇਹ ਕਲਪਨਾ ਕਰਨਾ ਚੰਗਾ ਲੱਗਦਾ ਹੈ ਕਿ ਜੇਕਰ ਉਨ੍ਹਾਂ ਦਾ ਦੁਬਾਰਾ ਜਨਮ ਹੋਵੇ ਤਾਂ ਕਿਸੇ ਸ਼ਾਹੀ ਖਾਨਦਾਨ ਵਿੱਚ ਹੋਵੇ; ਇਸਤਰੀਆਂ ਕਲਪਨਾ ਕਰਦੀਆਂ ਹਨ ਕਿ ਉਹ ਰਾਜਕੁਮਾਰੀਆਂ ਵਰਗੀਆਂ ਦਿਸਣ ਅਤੇ ਸਭ ਲੋਕ ਉਨ੍ਹਾਂ ਦੇ ਦੀਵਾਨੇ ਹੋਣ, ਅਤੇ ਪੁਰਸ਼ ਕਲਪਨਾ ਕਰਦੇ ਹਨ ਕਿ ਉਹ ਰਾਜਕੁਮਾਰਾਂ ਵਰਗੇ ਹੋਣ ਜਿਨ੍ਹਾਂ ਨੂੰ ਕਿਸੇ ਚੀਜ਼ ਦੀ ਕੋਈ ਥੁੜ੍ਹ ਨਾ ਹੋਵੇ, ਅਤੇ ਸਾਰਾ ਸੰਸਾਰ ਉਨ੍ਹਾਂ ਦੀ ਸੇਵਾ ਲਈ ਉਨ੍ਹਾਂ ਦੇ ਅੱਗੇ-ਪਿੱਛੇ ਫਿਰਦਾ ਹੋਵੇ। ਅਜਿਹੇ ਲੋਕ ਵੀ ਹਨ ਜਿਹੜੇ ਆਪਣੇ ਜਨਮ ਨੂੰ ਲੈ ਕੇ ਅਕਸਰ ਭਰਮ ਵਿੱਚ ਪਏ ਰਹਿੰਦੇ ਹਨ ਅਤੇ ਇਸ ਬਾਰੇ ਬਹੁਤ ਨਾਖੁਸ਼ ਰਹਿੰਦੇ ਹਨ, ਆਪਣੇ ਪਰਿਵਾਰ, ਆਪਣੀ ਸਰੀਰਕ ਦਿੱਖ, ਪੁਰਸ਼ ਹਨ ਜਾਂ ਇਸਤਰੀ, ਇੱਥੋਂ ਤਕ ਕਿ ਆਪਣੇ ਜਨਮ ਦੇ ਸਮੇਂ ਨੂੰ ਵੀ ਕੋਸਦੇ ਰਹਿੰਦੇ ਹਨ। ਪਰ ਲੋਕ ਇਹ ਕਦੇ ਵੀ ਨਹੀਂ ਸਮਝਦੇ ਕਿ ਕਿਸੇ ਖਾਸ ਪਰਿਵਾਰ ਵਿੱਚ ਉਨ੍ਹਾਂ ਦਾ ਜਨਮ ਕਿਉਂ ਹੋਇਆ ਸੀ ਜਾਂ ਉਨ੍ਹਾਂ ਦੀ ਸਰੀਰਕ ਦਿੱਖ ਇਸ ਤਰ੍ਹਾਂ ਦੀ ਕਿਉਂ ਹੈ। ਉਹ ਇਹ ਨਹੀਂ ਜਾਣਦੇ ਕਿ ਭਾਵੇਂ ਉਹ ਕਿਤੇ ਵੀ ਪੈਦਾ ਹੋਏ ਹੋਣ ਜਾਂ ਕਿਹੋ ਜਿਹੇ ਵੀ ਦਿਸਦੇ ਹੋਣ, ਉਨ੍ਹਾਂ ਨੂੰ ਸਿਰਜਣਹਾਰ ਦੇ ਪ੍ਰਬੰਧ ਦੀ ਯੋਜਨਾ ਦੇ ਵੱਖਰੇ-ਵੱਖਰੇ ਉਦੇਸ਼ਾਂ ਵਿੱਚ ਵੱਖ-ਵੱਖ ਭੂਮਿਕਾਵਾਂ ਨਿਭਾਉਣੀਆਂ ਹਨ, ਅਤੇ ਇਹ ਮਕਸਦ ਕਦੇ ਨਹੀਂ ਬਦਲੇਗਾ। ਸਿਰਜਣਹਾਰ ਦੀਆਂ ਨਜ਼ਰਾਂ ਵਿੱਚ ਇੱਕ ਵਿਅਕਤੀ ਦਾ ਜਨਮ-ਸਥਾਨ, ਉਹ ਇਸਤਰੀ ਹੈ ਜਾਂ ਪੁਰਸ਼, ਅਤੇ ਉਸ ਦੀ ਸਰੀਰਕ ਦਿੱਖ, ਸਭ ਅਸਥਾਈ ਗੱਲਾਂ ਹਨ। ਇਹ ਤਾਂ ਸਾਰੀ ਮਨੁੱਖਜਾਤੀ ਲਈ ਉਸ ਦੇ ਪ੍ਰਬੰਧ ਦੇ ਹਰੇਕ ਪੜਾਅ ਵਿੱਚ ਨਿੱਕੇ-ਨਿੱਕੇ ਬਿੰਦੂ ਅਤੇ ਛੋਟੇ-ਛੋਟੇ ਚਿੰਨ੍ਹ ਹਨ। ਅਤੇ ਇੱਕ ਵਿਅਕਤੀ ਦੀ ਅਸਲ ਮੰਜ਼ਿਲ ਅਤੇ ਨਤੀਜਾ ਕਿਸੇ ਵੀ ਤਰ੍ਹਾਂ ਉਨ੍ਹਾਂ ਦੇ ਜਨਮ ਤੋਂ ਨਿਰਧਾਰਤ ਨਹੀਂ ਹੁੰਦਾ, ਸਗੋਂ ਉਨ੍ਹਾਂ ਦੁਆਰਾ ਆਪਣੇ ਜੀਵਨ ਵਿੱਚ ਪੂਰੇ ਕੀਤੇ ਜਾਣ ਵਾਲੇ ਉਦੇਸ਼, ਅਤੇ ਸਿਰਜਣਹਾਰ ਦੇ ਪ੍ਰਬੰਧ ਦੀ ਯੋਜਨਾ ਪੂਰੀ ਹੋਣ ’ਤੇ ਉਸ ਵੱਲੋਂ ਉਨ੍ਹਾਂ ਉੱਤੇ ਐਲਾਨ ਕੀਤੇ ਗਏ ਨਿਆਂ ਤੋਂ ਹੁੰਦਾ ਹੈ।

ਅਜਿਹਾ ਆਖਿਆ ਜਾਂਦਾ ਹੈ ਕਿ ਹਰੇਕ ਨਤੀਜੇ ਦਾ ਇੱਕ ਕਾਰਨ ਹੁੰਦਾ ਹੈ, ਅਤੇ ਕੋਈ ਵੀ ਕਾਰਨ ਬਿਨਾ ਨਤੀਜੇ ਦੇ ਨਹੀਂ ਹੁੰਦਾ। ਇਸ ਕਰਕੇ ਇੱਕ ਵਿਅਕਤੀ ਦਾ ਜਨਮ ਪੱਕੇ ਤੌਰ ’ਤੇ ਉਸ ਦੇ ਮੌਜੂਦਾ ਜੀਵਨ ਦੇ ਨਾਲ ਅਤੇ ਪਿਛਲੇ ਜੀਵਨ ਦੇ ਨਾਲ ਬੱਝਿਆ ਹੁੰਦਾ ਹੈ। ਜੇਕਰ ਮੌਤ ਇੱਕ ਵਿਅਕਤੀ ਦੇ ਮੌਜੂਦਾ ਜੀਵਨ-ਚੱਕਰ ਦਾ ਅੰਤ ਕਰ ਦਿੰਦੀ ਹੈ, ਤਾਂ ਇੱਕ ਵਿਅਕਤੀ ਦਾ ਜਨਮ ਇੱਕ ਨਵੇਂ ਚੱਕਰ ਦਾ ਅਰੰਭ ਕਰਦਾ ਹੈ; ਜੇਕਰ ਇੱਕ ਪੁਰਾਣਾ ਚੱਕਰ ਇੱਕ ਵਿਅਕਤੀ ਦੇ ਪਿਛਲੇ ਜੀਵਨ ਨੂੰ ਦਰਸਾਉਂਦਾ ਹੈ, ਤਾਂ ਨਵਾਂ ਚੱਕਰ ਸੁਭਾਵਕ ਤੌਰ ’ਤੇ ਉਨ੍ਹਾਂ ਦੇ ਮੌਜੂਦਾ ਜੀਵਨ ਨੂੰ ਦਰਸਾਉਂਦਾ ਹੈ। ਕਿਉਂਕਿ ਇੱਕ ਵਿਅਕਤੀ ਦਾ ਜਨਮ ਉਸ ਦੇ ਪਿਛਲੇ ਜੀਵਨ ਦੇ ਨਾਲ ਅਤੇ ਮੌਜੂਦਾ ਜੀਵਨ ਦੇ ਨਾਲ ਜੁੜਿਆ ਹੁੰਦਾ ਹੈ, ਤਾਂ ਇਸ ਦਾ ਮਤਲਬ ਇਹ ਹੈ ਕਿ ਇੱਕ ਵਿਅਕਤੀ ਦੇ ਜਨਮ ਨਾਲ ਜੁੜੇ ਕਾਰਕ, ਜਿਵੇਂ ਕਿ ਉਸ ਦਾ ਜਨਮ-ਸਥਾਨ, ਪਰਿਵਾਰ, ਲਿੰਗ, ਸਰੀਰਕ ਰੂਪ, ਅਤੇ ਹੋਰ ਸਭ ਕੁਝ ਨਿਸ਼ਚਿਤ ਤੌਰ ’ਤੇ ਉਸ ਵਿਅਕਤੀ ਦੇ ਪਿਛਲੇ ਜੀਵਨ ਅਤੇ ਮੌਜੂਦਾ ਜੀਵਨ ਦੇ ਨਾਲ ਸੰਬੰਧਤ ਹੁੰਦੇ ਹਨ। ਇਸ ਦਾ ਅਰਥ ਇਹ ਹੈ ਕਿ ਇੱਕ ਵਿਅਕਤੀ ਦਾ ਜਨਮ ਨਾ ਸਿਰਫ਼ ਉਸ ਦੇ ਪਿਛਲੇ ਜੀਵਨ ਤੋਂ ਪ੍ਰਭਾਵਿਤ ਹੁੰਦਾ ਹੈ, ਸਗੋਂ ਉਸ ਦੇ ਮੌਜੂਦਾ ਜੀਵਨ ਦੇ ਨਸੀਬ ਤੋਂ ਵੀ ਨਿਰਧਾਰਤ ਹੁੰਦਾ ਹੈ, ਜਿਸ ਤੋਂ ਉਸ ਦੇ ਜਨਮ ਦੇ ਵੱਖ-ਵੱਖ ਹਾਲਾਤ ਵੀ ਨਿਰਧਾਰਤ ਹੁੰਦੇ ਹਨ: ਕੁਝ ਲੋਕਾਂ ਦਾ ਜਨਮ ਗਰੀਬ ਪਰਿਵਾਰਾਂ ਵਿੱਚ ਹੁੰਦਾ ਹੈ, ਅਤੇ ਕੁਝ ਦਾ ਅਮੀਰ ਪਰਿਵਾਰਾਂ ਵਿੱਚ। ਕੁਝ ਲੋਕ ਜਨਤਾ ਦਾ ਹਿੱਸਾ ਬਣਦੇ ਹਨ, ਅਤੇ ਕੁਝ ਸ਼ਾਹੀ ਖਾਨਦਾਨਾਂ ਦਾ। ਕੁਝ ਦਾ ਜਨਮ ਦੱਖਣ ਵਿੱਚ ਹੁੰਦਾ ਹੈ ਅਤੇ ਕੁਝ ਦਾ ਉੱਤਰ ਵਿੱਚ। ਕੁਝ ਦਾ ਜਨਮ ਮਾਰੂਥਲ ਵਿੱਚ ਹੁੰਦਾ ਹੈ ਅਤੇ ਕੁਝ ਦਾ ਹਰਿਆਲੇ ਖੇਤਰਾਂ ਵਿੱਚ। ਕੁਝ ਲੋਕਾਂ ਦੇ ਜਨਮ ਵੇਲੇ ਖੁਸ਼ੀਆਂ, ਹਾਸੇ, ਅਤੇ ਜਸ਼ਨ ਹੁੰਦੇ ਹਨ; ਅਤੇ ਕੁਝ ਦੇ ਜਨਮ ਵੇਲੇ ਹੰਝੂ, ਬਿਪਤਾ, ਅਤੇ ਸੰਤਾਪ ਹੁੰਦਾ ਹੈ। ਕੁਝ ਨੂੰ ਜਨਮ ਤੋਂ ਬਾਅਦ ਬੇਸ਼ਕੀਮਤੀ ਮੰਨਿਆ ਜਾਂਦਾ ਹੈ, ਅਤੇ ਕੁਝ ਨੂੰ ਕੂੜੇ ਵਾਂਗ ਸੁੱਟ ਦਿੱਤਾ ਜਾਂਦਾ ਹੈ। ਕੁਝ ਦਾ ਜਨਮ ਸੋਹਣੇ-ਸੁਣੱਖੇ ਨੈਣ-ਨਕਸ਼ਾਂ ਦੇ ਨਾਲ ਹੁੰਦਾ ਹੈ, ਅਤੇ ਕੁਝ ਦਾ ਵਿੰਗੇ-ਟੇਢੇ ਅੰਗਾਂ ਨਾਲ। ਕੁਝ ਵੇਖਣ ਵਿੱਚ ਸੋਹਣੇ ਹੁੰਦੇ ਹਨ ਅਤੇ ਕੁਝ ਭੈੜੇ। ਕੁਝ ਦਾ ਜਨਮ ਅੱਧੀ ਰਾਤ ਨੂੰ ਹੁੰਦਾ ਹੈ ਅਤੇ ਕੁਝ ਦਾ ਸਿਖਰ ਦੁਪਹਿਰੇ… ਸਭਨਾਂ ਤਰ੍ਹਾਂ ਦੇ ਲੋਕਾਂ ਦਾ ਜਨਮ ਸਿਰਜਣਹਾਰ ਵੱਲੋਂ ਉਨ੍ਹਾਂ ਲਈ ਨਿਰਧਾਰਤ ਕੀਤੇ ਗਏ ਨਸੀਬ ਤੋਂ ਨਿਰਧਾਰਤ ਹੁੰਦਾ ਹੈ; ਉਨ੍ਹਾਂ ਦਾ ਜਨਮ ਉਨ੍ਹਾਂ ਦੇ ਮੌਜੂਦਾ ਜੀਵਨ ਵਿੱਚ ਉਨ੍ਹਾਂ ਦੇ ਨਸੀਬ ਨੂੰ ਨਿਰਧਾਰਤ ਕਰਨ ਦੇ ਨਾਲ-ਨਾਲ ਇਹ ਵੀ ਨਿਰਧਾਰਤ ਕਰਦਾ ਹੈ ਕਿ ਉਹ ਕਿਹੜੀ ਭੂਮਿਕਾ ਨਿਭਾਉਣਗੇ ਅਤੇ ਕਿਹੜੇ ਉਦੇਸ਼ ਨੂੰ ਪੂਰਾ ਕਰਨਗੇ। ਇਹ ਸਭ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਵੱਸ ਹੈ, ਉਸੇ ਵੱਲੋਂ ਪਹਿਲਾਂ ਤੋਂ ਮਿੱਥਿਆ ਜਾਂਦਾ ਹੈ; ਕੋਈ ਵੀ ਆਪਣੇ ਪਹਿਲਾਂ ਤੋਂ ਮਿੱਥੇ ਗਏ ਭਾਗ ਤੋਂ ਬਚ ਨਹੀਂ ਸਕਦਾ, ਕੋਈ ਵੀ ਆਪਣੇ ਜਨਮ ਨੂੰ ਬਦਲ ਨਹੀਂ ਸਕਦਾ, ਅਤੇ ਕੋਈ ਵੀ ਆਪਣੇ ਨਸੀਬ ਨੂੰ ਚੁਣ ਨਹੀਂ ਸਕਦਾ।

ਦੂਜਾ ਪੜਾਅ: ਵੱਡੇ ਹੋਣਾ

ਜਿਸ ਤਰ੍ਹਾਂ ਦੇ ਪਰਿਵਾਰ ਵਿੱਚ ਲੋਕਾਂ ਦਾ ਜਨਮ ਹੁੰਦਾ ਹੈ, ਉਸ ਦੇ ਅਧਾਰ ’ਤੇ ਉਹ ਵੱਖ-ਵੱਖ ਤਰ੍ਹਾਂ ਦੇ ਘਰੇਲੂ ਮਾਹੌਲ ਵਿੱਚ ਵੱਡੇ ਹੁੰਦੇ ਹਨ ਅਤੇ ਆਪਣੇ ਮਾਪਿਆਂ ਤੋਂ ਵੱਖ-ਵੱਖ ਤਰ੍ਹਾਂ ਦੇ ਸਬਕ ਸਿੱਖਦੇ ਹਨ। ਇਹ ਸਾਰੇ ਕਾਰਕ ਨਿਰਧਾਰਤ ਕਰਦੇ ਹਨ ਕਿ ਇੱਕ ਵਿਅਕਤੀ ਕਿਨ੍ਹਾਂ ਹਾਲਾਤਾਂ ਵਿੱਚ ਸਿਆਣਾ ਹੋਵੇਗਾ, ਅਤੇ ਵੱਡੇ ਹੋਣਾ ਇੱਕ ਵਿਅਕਤੀ ਦੇ ਜੀਵਨ ਦੇ ਦੂਜੇ ਮਹੱਤਵਪੂਰਣ ਪੜਾਅ ਨੂੰ ਦਰਸਾਉਂਦਾ ਹੈ। ਇਹ ਕਹਿਣ ਦੀ ਲੋੜ ਨਹੀਂ ਹੈ ਕਿ ਇਸ ਪੜਾਅ ’ਤੇ ਵੀ ਲੋਕਾਂ ਕੋਲ ਆਪਣੀ ਕੋਈ ਚੋਣ ਨਹੀਂ ਹੁੰਦੀ। ਇਹ ਪਹਿਲਾਂ ਤੋਂ ਹੀ ਮਿੱਥਿਆ ਹੋਇਆ ਅਤੇ ਨਿਰਧਾਰਤ ਹੁੰਦਾ ਹੈ।

1. ਸਿਰਜਣਹਾਰ ਨੇ ਹਰੇਕ ਵਿਅਕਤੀ ਦੇ ਸਿਆਣੇ ਹੋਣ ਲਈ ਹਾਲਾਤ ਨਿਰਧਾਰਤ ਕੀਤੇ ਹੋਏ ਹਨ

ਇੱਕ ਵਿਅਕਤੀ ਉਨ੍ਹਾਂ ਲੋਕਾਂ, ਘਟਨਾਵਾਂ, ਜਾਂ ਵਸਤਾਂ ਦੀ ਚੋਣ ਨਹੀਂ ਕਰ ਸਕਦਾ ਜਿਹੜੀਆਂ ਉਸ ਨੂੰ ਵੱਡੇ ਹੁੰਦੇ ਹੋਏ ਸਿਆਣਾ ਬਣਾਉਂਦੀਆਂ ਹਨ ਅਤੇ ਪ੍ਰਭਾਵਿਤ ਕਰਦੀਆਂ ਹਨ। ਕੋਈ ਵੀ ਇਹ ਚੋਣ ਨਹੀਂ ਕਰ ਸਕਦਾ ਕਿ ਉਹ ਕਿਹੜਾ ਗਿਆਨ ਜਾਂ ਹੁਨਰ ਪ੍ਰਾਪਤ ਕਰੇਗਾ ਅਤੇ ਕਿਹੜੀਆਂ ਆਦਤਾਂ ਵਿਕਸਿਤ ਕਰੇਗਾ। ਕੋਈ ਇਸ ਬਾਰੇ ਆਪਣੀ ਗੱਲ ਸਾਹਮਣੇ ਨਹੀਂ ਰੱਖ ਸਕਦਾ ਕਿ ਉਸ ਦੇ ਮਾਪੇ ਅਤੇ ਰਿਸ਼ਤੇਦਾਰ ਕੌਣ ਹੋਣਗੇ, ਉਹ ਕਿਸ ਤਰ੍ਹਾਂ ਦੇ ਹਾਲਾਤਾਂ ਵਿੱਚ ਵੱਡਾ ਹੋਵੇਗਾ; ਲੋਕਾਂ, ਘਟਨਾਵਾਂ, ਅਤੇ ਉਸ ਦੇ ਚੁਫੇਰੇ ਦੀਆਂ ਵਸਤਾਂ ਦੇ ਨਾਲ ਉਸ ਦੇ ਸੰਬੰਧ, ਅਤੇ ਉਸ ਦੇ ਵਿਕਾਸ ਉੱਤੇ ਪੈਣ ਵਾਲੇ ਉਨ੍ਹਾਂ ਦੇ ਪ੍ਰਭਾਵ, ਉਸ ਦੇ ਨਿਯੰਤ੍ਰਣ ਤੋਂ ਬਾਹਰ ਹਨ। ਤਾਂ ਫਿਰ ਇਨ੍ਹਾਂ ਗੱਲਾਂ ਦਾ ਫੈਸਲਾ ਕੌਣ ਕਰਦਾ ਹੈ? ਇਨ੍ਹਾਂ ਦੀ ਵਿਵਸਥਾ ਕੌਣ ਕਰਦਾ ਹੈ? ਕਿਉਂਕਿ ਇਸ ਮਸਲੇ ਵਿੱਚ ਲੋਕਾਂ ਦੇ ਕੋਲ ਆਪਣੀ ਕੋਈ ਚੋਣ ਨਹੀਂ ਹੈ, ਕਿਉਂਕਿ ਇਨ੍ਹਾਂ ਵਸਤਾਂ ਦੇ ਸੰਬੰਧ ਵਿੱਚ ਉਹ ਆਪਣੇ ਆਪ ਲਈ ਕੋਈ ਫੈਸਲਾ ਨਹੀਂ ਕਰ ਸਕਦੇ, ਅਤੇ ਕਿਉਂਕਿ ਇਹ ਤਾਂ ਸਪਸ਼ਟ ਹੀ ਹੈ ਕਿ ਇਹ ਸਭ ਸੁਭਾਵਕ ਤੌਰ ’ਤੇ ਆਪਣੇ ਆਪ ਨਹੀਂ ਹੋ ਸਕਦਾ, ਤਾਂ ਫਿਰ ਇਹ ਆਖਣ ਦੀ ਤਾਂ ਲੋੜ ਹੀ ਨਹੀਂ ਹੈ ਕਿ ਇਨ੍ਹਾਂ ਸਭਨਾਂ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਦਾ ਪ੍ਰਬੰਧ ਸਿਰਜਣਹਾਰ ਦੇ ਹੱਥਾਂ ਵਿੱਚ ਹੀ ਹੈ। ਹਾਂ, ਜਿਵੇਂ-ਜਿਵੇਂ ਸਿਰਜਣਹਾਰ ਹਰੇਕ ਵਿਅਕਤੀ ਦੇ ਜਨਮ ਦੇ ਖਾਸ ਹਾਲਾਤਾਂ ਦਾ ਪ੍ਰਬੰਧ ਕਰਦਾ ਹੈ, ਉਸੇ ਤਰ੍ਹਾਂ ਉਹ ਉਨ੍ਹਾਂ ਖਾਸ ਹਾਲਾਤਾਂ ਦਾ ਪ੍ਰਬੰਧ ਵੀ ਕਰਦਾ ਹੈ, ਜਿਨ੍ਹਾਂ ਵਿੱਚ ਇੱਕ ਵਿਅਕਤੀ ਵੱਡਾ ਹੁੰਦਾ ਹੈ। ਜੇਕਰ ਕਿਸੇ ਵਿਅਕਤੀ ਦਾ ਜਨਮ ਉਸ ਦੇ ਚੁਫੇਰੇ ਦੇ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਵਿੱਚ ਬਦਲਾਓ ਲੈ ਕੇ ਆਉਂਦਾ ਹੈ, ਤਾਂ ਫਿਰ ਇਹ ਸੁਭਾਵਕ ਹੀ ਹੈ ਕਿ ਉਸ ਦਾ ਵਾਧਾ ਅਤੇ ਵਿਕਾਸ ਵੀ ਉਨ੍ਹਾਂ ਨੂੰ ਜ਼ਰੂਰ ਪ੍ਰਭਾਵਿਤ ਕਰਦਾ ਹੈ। ਉਦਾਹਰਣ ਵਜੋਂ, ਕੁਝ ਲੋਕ ਗਰੀਬ ਪਰਿਵਾਰਾਂ ਵਿੱਚ ਪੈਦਾ ਹੁੰਦੇ ਹਨ, ਪਰ ਉਹ ਦੌਲਤ ਵਿੱਚ ਖੇਡਦੇ ਹੋਏ ਵੱਡੇ ਹੁੰਦੇ ਹਨ; ਕੁਝ ਲੋਕ ਧਨਾਢ ਪਰਿਵਾਰਾਂ ਵਿੱਚ ਪੈਦਾ ਹੁੰਦੇ ਹਨ, ਪਰ ਆਪਣੇ ਪਰਿਵਾਰਾਂ ਦੀ ਦੌਲਤ ਸੁਆਹ ਕਰਦੇ ਹੋਏ ਐਸੀ ਦਸ਼ਾ ਵਿੱਚ ਆ ਜਾਂਦੇ ਹਨ ਕਿ ਜਿਵੇਂ ਉਹ ਪੈਦਾ ਹੀ ਗਰੀਬ ਹਾਲਾਤਾਂ ਵਿੱਚ ਹੋਏ ਸਨ। ਕਿਸੇ ਦਾ ਵੀ ਜਨਮ ਮਿੱਥੇ ਹੋਏ ਨਿਯਮਾਂ ਦੁਆਰਾ ਨਿਯੰਤ੍ਰਿਤ ਨਹੀਂ ਹੁੰਦਾ ਅਤੇ ਨਾ ਹੀ ਕੋਈ ਅਟੱਲ, ਮਿੱਥੇ ਹੋਏ ਹਾਲਾਤਾਂ ਵਿੱਚ ਵੱਡਾ ਹੁੰਦਾ ਹੈ। ਇਹ ਅਜਿਹੀਆਂ ਗੱਲਾਂ ਨਹੀਂ ਹਨ, ਜਿਨ੍ਹਾਂ ਬਾਰੇ ਇੱਕ ਵਿਅਕਤੀ ਕਲਪਨਾ ਕਰ ਸਕਦਾ ਹੈ ਜਾਂ ਜਿਨ੍ਹਾਂ ਉੱਤੇ ਉਹ ਨਿਯੰਤ੍ਰਣ ਕਰ ਸਕਦਾ ਹੈ; ਇਹ ਸਭ ਉਸ ਦੇ ਨਸੀਬ ਦਾ ਨਤੀਜਾ ਹਨ, ਅਤੇ ਉਸ ਦੇ ਨਸੀਬ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ। ਹਾਂ, ਮੂਲ ਰੂਪ ਵਿੱਚ ਇਹ ਸਭ ਗੱਲਾਂ ਉਸ ਨਸੀਬ ਦੁਆਰਾ ਨਿਰਧਾਰਤ ਕੀਤੀਆਂ ਜਾਂਦੀਆਂ ਹਨ, ਜਿਸ ਨੂੰ ਸਿਰਜਣਹਾਰ ਨੇ ਹਰੇਕ ਵਿਅਕਤੀ ਲਈ ਪਹਿਲਾਂ ਤੋਂ ਹੀ ਮਿੱਥ ਦਿੱਤਾ ਹੈ; ਇਹ ਗੱਲਾਂ ਉਸ ਵਿਅਕਤੀ ਦੇ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਅਤੇ ਇਸ ਦੇ ਲਈ ਉਸ ਦੀ ਯੋਜਨਾ ਦੁਆਰਾ ਨਿਰਧਾਰਤ ਹੁੰਦੀਆਂ ਹਨ।

2. ਲੋਕ ਜਿਨ੍ਹਾਂ ਭਿੰਨ-ਭਿੰਨ ਹਾਲਾਤਾਂ ਹੇਠ ਵੱਡੇ ਹੁੰਦੇ ਹਨ ਉਹ ਵੱਖ-ਵੱਖ ਭੂਮਿਕਾਵਾਂ ਨੂੰ ਜਨਮ ਦਿੰਦੇ ਹਨ

ਇੱਕ ਵਿਅਕਤੀ ਦੇ ਜਨਮ ਵੇਲੇ ਦੇ ਹਾਲਾਤ ਉਸ ਬੁਨਿਆਦੀ ਮਾਹੌਲ ਅਤੇ ਹਾਲਾਤਾਂ ਨੂੰ ਸਥਾਪਿਤ ਕਰਦੇ ਹਨ ਜਿਨ੍ਹਾਂ ਵਿੱਚ ਉਹ ਵੱਡਾ ਹੁੰਦਾ ਹੈ, ਅਤੇ ਇਸੇ ਤਰ੍ਹਾਂ ਜਿਨ੍ਹਾਂ ਹਾਲਾਤਾਂ ਵਿੱਚ ਇੱਕ ਵਿਅਕਤੀ ਵੱਡਾ ਹੁੰਦਾ ਹੈ ਉਹ ਉਸ ਦੇ ਜਨਮ ਦੇ ਹਾਲਾਤਾਂ ਦਾ ਨਤੀਜਾ ਹੁੰਦੇ ਹਨ। ਇਸ ਵੇਲੇ ਦੇ ਦੌਰਾਨ, ਉਹ ਵਿਅਕਤੀ ਭਾਸ਼ਾ ਸਿੱਖਣਾ ਅਰੰਭ ਕਰਦਾ ਹੈ ਅਤੇ ਉਸ ਦਾ ਦਿਮਾਗ ਅਨੇਕਾਂ ਨਵੀਂਆਂ ਗੱਲਾਂ ਨੂੰ ਵੇਖਣਾ ਅਤੇ ਜਮ੍ਹਾ ਕਰਨਾ ਅਰੰਭ ਕਰਦਾ ਹੈ, ਜੋ ਇੱਕ ਅਜਿਹੀ ਪ੍ਰਕਿਰਿਆ ਹੈ ਜਿਸ ਦੇ ਦੌਰਾਨ ਉਹ ਵਿਅਕਤੀ ਵੱਡਾ ਹੁੰਦਾ ਰਹਿੰਦਾ ਹੈ। ਜਿਨ੍ਹਾਂ ਗੱਲਾਂ ਨੂੰ ਉਹ ਵਿਅਕਤੀ ਆਪਣਿਆਂ ਕੰਨਾਂ ਨਾਲ ਸੁਣਦਾ ਹੈ, ਆਪਣੀਆਂ ਅੱਖਾਂ ਨਾਲ ਵੇਖਦਾ ਹੈ, ਅਤੇ ਆਪਣੇ ਦਿਮਾਗ ਰਾਹੀਂ ਆਪਣੇ ਅੰਦਰ ਜਮ੍ਹਾ ਕਰਦਾ ਹੈ, ਉਹ ਸਭ ਉਸ ਵਿਅਕਤੀ ਦੇ ਅੰਦਰੂਨੀ ਸੰਸਾਰ ਨੂੰ ਭਰ ਦਿੰਦੀਆਂ ਅਤੇ ਸਜੀਵ ਕਰ ਦਿੰਦੀਆਂ ਹਨ। ਇੱਕ ਵਿਅਕਤੀ ਜਿਨ੍ਹਾਂ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਦੇ ਸੰਪਰਕ ਵਿੱਚ ਆਉਂਦਾ ਹੈ; ਜਿਹੜੀ ਸਧਾਰਨ ਸੂਝ-ਬੂਝ, ਗਿਆਨ ਅਤੇ ਹੁਨਰ ਪ੍ਰਾਪਤ ਕਰਦਾ ਹੈ; ਅਤੇ ਸੋਚ ਦਾ ਜੋ ਤਰੀਕਾ ਉਸ ਨੂੰ ਪ੍ਰਭਾਵਿਤ ਕਰਦਾ ਹੈ, ਜਿਸ ਦੇ ਦੁਆਰਾ ਉਹ ਸਿਖਲਾਈ ਜਾਂ ਸਿੱਖਿਆ ਪ੍ਰਾਪਤ ਕਰਦਾ ਹੈ, ਉਹ ਸਭ ਉਸ ਵਿਅਕਤੀ ਦੇ ਜੀਵਨ ਦੇ ਨਸੀਬ ਦੀ ਅਗਵਾਈ ਕਰਦਾ ਅਤੇ ਉਸ ਨੂੰ ਪ੍ਰਭਾਵਿਤ ਕਰਦਾ ਹੈ। ਵੱਡੇ ਹੁੰਦਿਆਂ ਇੱਕ ਵਿਅਕਤੀ ਦੁਆਰਾ ਸਿੱਖੀ ਜਾਣ ਵਾਲੀ ਭਾਸ਼ਾ ਨੂੰ ਅਤੇ ਉਸ ਦੀ ਸੋਚ ਦੇ ਤਰੀਕੇ ਨੂੰ ਉਸ ਮਾਹੌਲ ਤੋਂ ਵੱਖਰਾ ਨਹੀਂ ਕੀਤਾ ਜਾ ਸਕਦਾ ਜਿਸ ਵਿੱਚ ਉਹ ਆਪਣੀ ਜੁਆਨੀ ਬਤੀਤ ਕਰਦਾ ਹੈ, ਅਤੇ ਉਸ ਦੇ ਮਾਪੇ ਅਤੇ ਭੈਣ-ਭਰਾ, ਅਤੇ ਬਾਕੀ ਦੇ ਲੋਕ, ਘਟਨਾਵਾਂ ਅਤੇ ਉਸ ਦੇ ਚੁਫੇਰੇ ਦੀਆਂ ਹੋਰ ਵਸਤਾਂ ਰਲ ਕੇ ਉਸ ਮਾਹੌਲ ਨੂੰ ਤਿਆਰ ਕਰਦੀਆਂ ਹਨ। ਇਸ ਕਰਕੇ ਇੱਕ ਵਿਅਕਤੀ ਦੇ ਵਿਕਾਸ ਦੀ ਯਾਤਰਾ ਉਸ ਮਾਹੌਲ ਦੁਆਰਾ ਨਿਰਧਾਰਤ ਹੁੰਦੀ ਹੈ ਜਿਸ ਵਿੱਚ ਉਹ ਵੱਡਾ ਹੁੰਦਾ ਹੈ ਅਤੇ ਇਹ ਉਨ੍ਹਾਂ ਲੋਕਾਂ ਘਟਨਾਵਾਂ ਅਤੇ ਹੋਰਨਾਂ ਵਸਤਾਂ ਉੱਤੇ ਵੀ ਨਿਰਭਰ ਕਰਦੀ ਹੈ ਜਿਨ੍ਹਾਂ ਦੇ ਸੰਪਰਕ ਵਿੱਚ ਉਹ ਉਸ ਸਮੇਂ ਦੇ ਦੌਰਾਨ ਆਉਂਦਾ ਹੈ। ਕਿਉਂਕਿ ਉਹ ਹਾਲਾਤ, ਜਿਸ ਵਿੱਚ ਇੱਕ ਵਿਅਕਤੀ ਵੱਡਾ ਹੁੰਦਾ ਹੈ, ਬਹੁਤ ਪਹਿਲਾਂ ਤੋਂ ਹੀ ਮਿੱਥੇ ਹੋਏ ਹਨ, ਇਸ ਕਰਕੇ ਇਸ ਪ੍ਰਕਿਰਿਆ ਦੇ ਦੌਰਾਨ ਜਿਸ ਮਾਹੌਲ ਵਿੱਚ ਉਹ ਵਿਅਕਤੀ ਵੱਡਾ ਹੁੰਦਾ ਹੈ, ਉਹ ਵੀ ਸੁਭਾਵਕ ਤੌਰ ’ਤੇ ਪਹਿਲਾਂ ਤੋਂ ਹੀ ਮਿੱਥਿਆ ਹੋਇਆ ਹੈ। ਇਨ੍ਹਾਂ ਦਾ ਫੈਸਲਾ ਉਸ ਵਿਅਕਤੀ ਦੀਆਂ ਚੋਣਾਂ ਅਤੇ ਪਸੰਦ ਉੱਤੇ ਨਹੀਂ, ਸਗੋਂ ਸਿਰਜਣਹਾਰ ਦੀ ਯੋਜਨਾ ਉੱਤੇ ਨਿਰਭਰ ਕਰਦਾ ਹੈ, ਸਿਰਜਣਹਾਰ ਦੇ ਸੋਚੇ-ਸਮਝੇ ਪ੍ਰਬੰਧ ਅਨੁਸਾਰ ਅਤੇ ਉਸ ਵਿਅਕਤੀ ਦੇ ਜੀਵਨ ਦੇ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦੁਆਰਾ ਨਿਰਧਾਰਤ ਹੁੰਦਾ ਹੈ। ਇਸ ਕਰਕੇ ਵੱਡਾ ਹੋਣ ਦੀ ਯਾਤਰਾ ਵਿੱਚ ਇੱਕ ਵਿਅਕਤੀ ਦੀ ਜਿਨ੍ਹਾਂ ਲੋਕਾਂ ਦੇ ਨਾਲ ਮੁਲਾਕਾਤ ਹੁੰਦੀ ਹੈ ਅਤੇ ਜਿਨ੍ਹਾਂ ਵਸਤਾਂ ਦੇ ਸੰਪਰਕ ਵਿੱਚ ਉਹ ਆਉਂਦਾ ਹੈ, ਉਹ ਸਭ ਸੁਭਾਵਕ ਤੌਰ ’ਤੇ ਹੀ ਸਿਰਜਣਹਾਰ ਦੀ ਯੋਜਨਾ ਅਤੇ ਪ੍ਰਬੰਧ ਨਾਲ ਜੁੜੇ ਹੁੰਦੇ ਹਨ। ਇਸ ਤਰ੍ਹਾਂ ਦੇ ਪੇਚੀਦਾ ਆਪਸੀ ਸੰਬੰਧਾਂ ਨੂੰ ਲੋਕ ਦੇਖ ਨਹੀਂ ਪਾਉਂਦੇ, ਅਤੇ ਨਾ ਉਹ ਇਨ੍ਹਾਂ ਉੱਤੇ ਕੋਈ ਨਿਯੰਤ੍ਰਣ ਰੱਖ ਪਾਉਂਦੇ ਹਨ ਤੇ ਨਾ ਹੀ ਇਨ੍ਹਾਂ ਨੂੰ ਸਮਝ ਪਾਉਂਦੇ ਹਨ। ਬਹੁਤ ਸਾਰੀਆਂ ਵੱਖ-ਵੱਖ ਗੱਲਾਂ ਅਤੇ ਲੋਕ ਉਸ ਮਾਹੌਲ ਨੂੰ ਪ੍ਰਭਾਵਿਤ ਕਰਦੇ ਹਨ, ਜਿਸ ਵਿੱਚ ਇੱਕ ਵਿਅਕਤੀ ਵੱਡਾ ਹੁੰਦਾ ਹੈ, ਅਤੇ ਕੋਈ ਵੀ ਮਨੁੱਖ ਇਸ ਯੋਗ ਨਹੀਂ ਹੈ ਕਿ ਉਹ ਸੰਬੰਧਾਂ ਦੇ ਐਨੇ ਵੱਡੇ ਜਾਲ ਨੂੰ ਬੁਣ ਸਕੇ ਜਾਂ ਉਸ ਦਾ ਪ੍ਰਬੰਧ ਕਰ ਸਕੇ। ਸਿਰਜਣਹਾਰ ਤੋਂ ਇਲਾਵਾ ਨਾ ਤਾਂ ਕੋਈ ਵਿਅਕਤੀ ਅਤੇ ਨਾ ਹੀ ਕੋਈ ਵਸਤੂ ਸਭਨਾਂ ਲੋਕਾਂ ਦੇ ਸਰੀਰਕ ਰੂਪ, ਵਸਤਾਂ ਅਤੇ ਘਟਨਾਵਾਂ ਨੂੰ ਨਿਯੰਤ੍ਰਿਤ ਕਰ ਸਕਦੀ ਹੈ, ਨਾ ਹੀ ਉਹ ਉਨ੍ਹਾਂ ਦਾ ਪ੍ਰਬੰਧ ਕਰ ਸਕਦੇ ਹਨ ਅਤੇ ਨਾ ਹੀ ਉਨ੍ਹਾਂ ਦੇ ਲੁਪਤ ਹੋ ਜਾਣ ਨੂੰ ਨਿਯੰਤ੍ਰਿਤ ਕਰ ਸਕਦੇ ਹਨ, ਅਤੇ ਇਹ ਸੰਬੰਧਾਂ ਦਾ ਐਨਾ ਵਿਸ਼ਾਲ ਜਾਲ ਹੈ ਜੋ ਇੱਕ ਵਿਅਕਤੀ ਦੇ ਵਿਕਾਸ ਨੂੰ ਉਸ ਤਰ੍ਹਾਂ ਆਕਾਰ ਦਿੰਦਾ ਹੈ, ਜਿਸ ਤਰ੍ਹਾਂ ਸਿਰਜਣਹਾਰ ਵੱਲੋਂ ਪਹਿਲਾਂ ਤੋਂ ਮਿੱਥਿਆ ਗਿਆ ਹੈ ਅਤੇ ਨਾਲ ਹੀ ਉਸ ਵੱਖਰੇ-ਵੱਖਰੇ ਮਾਹੌਲ ਦਾ ਨਿਰਮਾਣ ਕਰਦਾ ਹੈ ਜਿਸ ਵਿੱਚ ਲੋਕ ਵੱਡੇ ਹੁੰਦੇ ਹਨ। ਇਹੋ ਹੈ ਜੋ ਸਿਰਜਣਹਾਰ ਦੇ ਪ੍ਰਬੰਧ ਦੇ ਕੰਮ ਲਈ ਲੋੜੀਂਦੀਆਂ ਵੱਖ-ਵੱਖ ਭੂਮਿਕਾਵਾਂ ਤਿਆਰ ਕਰਦਾ ਹੈ ਅਤੇ ਲੋਕਾਂ ਦੇ ਲਈ ਮਜ਼ਬੂਤ ਅਤੇ ਠੋਸ ਨੀਂਹ ਤਿਆਰ ਕਰਦਾ ਹੈ ਤਾਂ ਜੋ ਉਹ ਆਪਣੇ ਉਦੇਸ਼ ਨੂੰ ਸਫਲਤਾ ਪੂਰਵਕ ਪੂਰਾ ਕਰ ਸਕਣ।

ਤੀਜਾ ਪੜਾਅ: ਆਤਮ-ਨਿਰਭਰਤਾ

ਇੱਕ ਵਿਅਕਤੀ ਬਚਪਨ ਅਤੇ ਅੱਲ੍ਹੜਪੁਣੇ ਦੀ ਅਵਸਥਾ ਨੂੰ ਪਾਰ ਕਰ ਲੈਣ ਤੋਂ ਬਾਅਦ ਅਤੇ ਹੌਲੀ-ਹੌਲੀ ਪਰ ਯਕੀਨੀ ਤੌਰ ’ਤੇ ਪਰਿਪੱਕਤਾ ਵਿੱਚ ਪੁੱਜਦਾ ਹੈ, ਅਤੇ ਅਗਲਾ ਕਦਮ ਇਹ ਹੁੰਦਾ ਹੈ ਕਿ ਉਹ ਆਪਣੀ ਜੁਆਨੀ ਤੋਂ ਪੂਰੀ ਤਰ੍ਹਾਂ ਅਗਾਂਹ ਲੰਘ ਜਾਵੇ, ਆਪਣੇ ਮਾਪਿਆਂ ਨੂੰ ਅਲਵਿਦਾ ਕਹੇ, ਅਤੇ ਇੱਕ ਆਤਮ-ਨਿਰਭਰ ਸਿਆਣੇ ਵਿਅਕਤੀ ਵਜੋਂ ਆਪਣੇ ਅੱਗੇ ਪਏ ਰਾਹ ਉੱਤੇ ਤੁਰ ਪਵੇ। ਇਸ ਪੜਾਅ ’ਤੇ ਪੁੱਜ ਕੇ ਉਸ ਦਾ ਸਾਹਮਣਾ ਉਨ੍ਹਾਂ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਨਾਲ ਹੁੰਦਾ ਹੈ, ਜਿਨ੍ਹਾਂ ਦਾ ਸਾਹਮਣਾ ਇੱਕ ਸਿਆਣੇ ਵਿਅਕਤੀ ਨੂੰ ਕਰਨਾ ਹੀ ਪੈਂਦਾ ਹੈ, ਅਤੇ ਨਾਲ ਹੀ ਉਸ ਦੇ ਨਸੀਬ ਦੇ ਸਭਨਾਂ ਪਹਿਲੂਆਂ ਦਾ ਸਾਹਮਣਾ ਕਰਨਾ ਪੈਂਦਾ ਹੈ, ਜੋ ਛੇਤੀ ਹੀ ਉਸ ਦੇ ਸਾਹਮਣੇ ਪਰਗਟ ਹੋ ਜਾਣਗੇ। ਇਹ ਉਹ ਤੀਜਾ ਪੜਾਅ ਹੈ ਜਿਸ ਵਿੱਚੋਂ ਇੱਕ ਵਿਅਕਤੀ ਨੂੰ ਲੰਘਣਾ ਹੀ ਪੈਂਦਾ ਹੈ।

1. ਆਤਮ-ਨਿਰਭਰ ਬਣਨ ਤੋਂ ਬਾਅਦ ਇੱਕ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨਾ ਅਰੰਭ ਕਰਦਾ ਹੈ

ਜੇਕਰ ਇੱਕ ਵਿਅਕਤੀ ਦਾ ਜਨਮ ਅਤੇ ਵੱਡੇ ਹੋਣ ਦੀ ਅਵਸਥਾ ਉਸ ਦੀ ਜੀਵਨ ਯਾਤਰਾ ਲਈ “ਤਿਆਰੀ ਦਾ ਸਮਾਂ”, ਉਸ ਦੇ ਨਸੀਬ ਦਾ ਨੀਂਹ ਪੱਥਰ ਰੱਖੇ ਜਾਣ ਦਾ ਸਮਾਂ ਹੈ, ਤਾਂ ਫਿਰ ਉਸ ਦਾ ਆਤਮ-ਨਿਰਭਰ ਹੋਣਾ ਉਸ ਦੇ ਜੀਵਨ ਦੇ ਨਸੀਬ ਦਾ ਪਹਿਲਾ ਅਧਿਆਇ ਹੈ। ਜੇਕਰ ਇੱਕ ਵਿਅਕਤੀ ਦਾ ਜਨਮ ਅਤੇ ਵੱਡੇ ਹੋਣ ਦੀ ਅਵਸਥਾ ਉਹ ਦੌਲਤ ਹੈ ਜਿਸ ਨੂੰ ਉਹ ਆਪਣੇ ਜੀਵਨ ਦੇ ਨਸੀਬ ਲਈ ਇਕੱਠਾ ਕਰਦਾ ਹੈ, ਤਾਂ ਫਿਰ ਉਸ ਦਾ ਆਤਮ-ਨਿਰਭਰ ਹੋਣਾ ਉਸ ਦੌਲਤ ਨੂੰ ਖਰਚ ਕਰਨ ਜਾਂ ਫਿਰ ਉਸ ਵਿੱਚ ਵਾਧਾ ਕਰਨ ਦਾ ਅਰੰਭ ਹੈ। ਜਦ ਇੱਕ ਵਿਅਕਤੀ ਆਪਣੇ ਮਾਪਿਆਂ ਤੋਂ ਵੱਖਰਾ ਹੋ ਜਾਂਦਾ ਹੈ ਅਤੇ ਆਤਮ-ਨਿਰਭਰ ਹੋ ਜਾਂਦਾ ਹੈ, ਤਦ ਉਸ ਦੇ ਸਾਹਮਣੇ ਆਉਣ ਵਾਲੇ ਸਮਾਜਕ ਹਾਲਾਤ ਅਤੇ ਉਸ ਦੁਆਰਾ ਚੁਣਿਆ ਜਾਣ ਵਾਲਾ ਕੰਮ ਜਾਂ ਕਾਰੋਬਾਰ, ਦੋਵੇਂ ਹੀ ਉਸ ਦੇ ਨਸੀਬ ਦੁਆਰਾ ਨਿਰਧਾਰਤ ਕੀਤੇ ਜਾਂਦੇ ਹਨ ਅਤੇ ਉਸ ਦੇ ਮਾਪਿਆਂ ਦੇ ਨਾਲ ਉਨ੍ਹਾਂ ਦਾ ਕੋਈ ਸੰਬੰਧ ਨਹੀਂ ਹੁੰਦਾ। ਕੁਝ ਲੋਕ ਕਾਲਜ ਵਿੱਚ ਕੋਈ ਉੱਘਾ ਵਿਸ਼ਾ ਚੁਣਦੇ ਹਨ ਅਤੇ ਪੜ੍ਹਾਈ ਪੂਰੀ ਕਰਨ ਤੋਂ ਬਾਅਦ ਉਨ੍ਹਾਂ ਨੂੰ ਉਨ੍ਹਾਂ ਦੀ ਮਨਪਸੰਦ ਨੌਕਰੀ ਮਿਲ ਜਾਂਦੀ ਹੈ, ਅਤੇ ਉਹ ਆਪਣੀ ਜੀਵਨ ਯਾਤਰਾ ਦੀ ਪਹਿਲੀ ਸਫਲ ਪੁਲਾਂਘ ਪੁੱਟਦੇ ਹਨ। ਕੁਝ ਲੋਕ ਵੱਖਰੇ-ਵੱਖਰੇ ਹੁਨਰ ਸਿੱਖ ਕੇ ਉਨ੍ਹਾਂ ਵਿੱਚ ਮਾਹਿਰ ਹੋ ਜਾਂਦੇ ਹਨ, ਪਰ ਫਿਰ ਉਨ੍ਹਾਂ ਨੂੰ ਆਪਣੀ ਮਨਪਸੰਦ ਨੌਕਰੀ ਕਦੇ ਨਹੀਂ ਮਿਲਦੀ ਜਾਂ ਉਹ ਆਪਣਾ ਬਣਦਾ ਸਥਾਨ ਹਾਸਲ ਨਹੀਂ ਕਰ ਪਾਉਂਦੇ, ਰੁਜ਼ਗਾਰ ਮਿਲਣਾ ਤਾਂ ਬੜੀ ਦੂਰ ਦੀ ਗੱਲ ਰਹੀ; ਉਨ੍ਹਾਂ ਦੀ ਜੀਵਨ ਯਾਤਰਾ ਦੇ ਅਰੰਭ ਵਿੱਚ ਹੀ, ਉਹ ਪਾਉਂਦੇ ਹਨ ਕਿ ਹਰੇਕ ਮੋੜ ’ਤੇ ਉਨ੍ਹਾਂ ਨੂੰ ਥਪੇੜੇ ਪੈ ਰਹੇ ਹਨ, ਮੁਸੀਬਤਾਂ ਆ ਰਹੀਆਂ ਹਨ, ਉਨ੍ਹਾਂ ਦੀਆਂ ਉਮੀਦਾਂ ਧੁੰਦਲੀਆਂ ਪੈ ਰਹੀਆਂ ਹਨ ਅਤੇ ਉਨ੍ਹਾਂ ਦਾ ਜੀਵਨ ਅਨਿਸ਼ਚਿਤ ਹੋ ਰਿਹਾ ਹੈ। ਕੁਝ ਲੋਕ ਬੜੀ ਮਿਹਨਤ ਨਾਲ ਪੜ੍ਹਾਈ ਕਰਦੇ ਹਨ, ਪਰ ਫਿਰ ਵੀ ਉਚੇਰੀ ਸਿੱਖਿਆ ਪ੍ਰਾਪਤ ਕਰਨ ਦੇ ਸਾਰੇ ਮੌਕੇ ਉਨ੍ਹਾਂ ਦੇ ਹੱਥੋਂ ਨਿੱਕਲ ਜਾਂਦੇ ਹਨ; ਅਜਿਹਾ ਜਾਪਦਾ ਹੈ ਕਿ ਉਨ੍ਹਾਂ ਦੇ ਨਸੀਬ ਵਿੱਚ ਸਫਲਤਾ ਲਿਖੀ ਹੀ ਨਹੀਂ ਹੈ, ਉਨ੍ਹਾਂ ਦੀ ਜੀਵਨ ਯਾਤਰਾ ਦੀ ਪਹਿਲੀ ਰੀਝ ਹੀ ਖੇਰੂੰ-ਖੇਰੂੰ ਹੋ ਜਾਂਦੀ ਹੈ। ਇਸ ਤੋਂ ਅਣਜਾਣ, ਕਿ ਅਗਲਾ ਰਾਹ ਸੌਖਾ ਹੋਵੇਗਾ ਜਾਂ ਔਖਾ, ਪਹਿਲੀ ਵਾਰ ਉਨ੍ਹਾਂ ਨੂੰ ਮਹਿਸੂਸ ਹੁੰਦਾ ਹੈ ਕਿ ਮਨੁੱਖੀ ਨਸੀਬ ਨੂੰ ਪ੍ਰਭਾਵਿਤ ਕਰਨ ਵਾਲੇ ਕਾਰਕ ਬਹੁਤ ਜ਼ਿਆਦਾ ਹਨ, ਅਤੇ ਇਸ ਕਰਕੇ ਉਹ ਆਪਣੇ ਜੀਵਨ ਵਿੱਚ ਉਮੀਦ ਅਤੇ ਡਰ ਨਾਲ ਅੱਗੇ ਵਧਦੇ ਹਨ। ਕੁਝ ਲੋਕ ਬਹੁਤੀ ਪੜ੍ਹਾਈ-ਲਿਖਾਈ ਨਾ ਕਰਨ ਦੇ ਬਾਵਜੂਦ ਵੀ ਕਿਤਾਬਾਂ ਲਿਖਦੇ ਹਨ ਅਤੇ ਬਹੁਤ ਪ੍ਰਸਿੱਧ ਹੋ ਜਾਂਦੇ ਹਨ; ਕੁਝ ਲੋਕ ਚਿੱਟੇ ਅਨਪੜ੍ਹ ਹੋਣ ਦੇ ਬਾਵਜੂਦ ਵੀ ਕਾਰੋਬਾਰ ਵਿੱਚ ਪੈਸਾ ਕਮਾਉਂਦੇ ਹਨ ਅਤੇ ਆਪਣਾ ਗੁਜ਼ਾਰਾ ਕਰਦੇ ਹਨ… ਇੱਕ ਵਿਅਕਤੀ ਕਿਹੜਾ ਪੇਸ਼ਾ ਚੁਣਦਾ ਹੈ, ਇੱਕ ਵਿਅਕਤੀ ਆਪਣਾ ਗੁਜ਼ਾਰਾ ਕਿਵੇਂ ਕਰਦਾ ਹੈ: ਕੀ ਲੋਕਾਂ ਦਾ ਇਸ ਉੱਤੇ ਕੋਈ ਨਿਯੰਤ੍ਰਣ ਹੈ ਕਿ ਇਨ੍ਹਾਂ ਖੇਤਰਾਂ ਵਿੱਚ ਉਹ ਸਹੀ ਚੋਣ ਕਰਨ ਜਾਂ ਗਲਤ ਚੋਣ ਕਰਨ? ਕੀ ਇਹ ਗੱਲਾਂ ਲੋਕਾਂ ਦੀਆਂ ਇੱਛਾਵਾਂ ਅਤੇ ਫੈਸਲਿਆਂ ਅਨੁਸਾਰ ਹੁੰਦੀਆਂ ਹਨ? ਜ਼ਿਆਦਾਤਰ ਲੋਕਾਂ ਦੀਆਂ ਇਹ ਖਾਹਸ਼ਾਂ ਹੁੰਦੀਆਂ ਹਨ: ਘੱਟ ਕੰਮ ਕਰੀਏ ਅਤੇ ਬਹੁਤਾ ਪੈਸਾ ਕਮਾਈਏ, ਧੁੱਪ ਅਤੇ ਮੀਂਹ ਵਿੱਚ ਮਿਹਨਤ ਨਾ ਕਰੀਏ, ਚੰਗੇ ਕੱਪੜੇ ਪਾਈਏ, ਹਰ ਥਾਂ ਚਮਕਦੇ ਅਤੇ ਲਿਸ਼ਕਦੇ ਰਹੀਏ, ਦੂਜਿਆਂ ਤੋਂ ਉੱਚਾ ਉੱਠੀਏ, ਅਤੇ ਆਪਣੇ ਪੁਰਖਿਆਂ ਦਾ ਨਾਮ ਰੌਸ਼ਨ ਕਰੀਏ। ਲੋਕ ਸਿੱਧਤਾ ਦੀ ਆਸ ਲਾਉਂਦੇ ਹਨ, ਪਰ ਜਦ ਉਹ ਆਪਣੀ ਜੀਵਨ-ਯਾਤਰਾ ਵਿੱਚ ਪਹਿਲੇ ਕਦਮ ਚੁੱਕਦੇ ਹਨ, ਤਾਂ ਹੌਲੀ-ਹੌਲੀ ਸਿਆਣ ਜਾਂਦੇ ਹਨ ਕਿ ਮਨੁੱਖੀ ਨਸੀਬ ਕਿੰਨੀਆਂ ਖ਼ਾਮੀਆਂ ਨਾਲ ਭਰਿਆ ਹੋਇਆ ਹੈ, ਅਤੇ ਪਹਿਲੀ ਵਾਰ ਉਹ ਇਸ ਤੱਥ ਨੂੰ ਸਮਝ ਪਾਉਂਦੇ ਹਨ ਕਿ ਭਾਵੇਂ ਕੋਈ ਆਪਣੇ ਭਵਿੱਖ ਲਈ ਉੱਚੀਆਂ ਯੋਜਨਾਵਾਂ ਬਣਾ ਲਵੇ ਅਤੇ ਭਾਵੇਂ ਕੋਈ ਦਿਲੇਰੀ ਭਰੀਆਂ ਕਲਪਨਾਵਾਂ ਘੜ੍ਹੇ, ਤਾਂ ਵੀ ਆਪਣੇ ਸੁਫਨਿਆਂ ਨੂੰ ਅਸਲ ਰੂਪ ਦੇਣ ਦੀ ਕਾਬਲੀਅਤ ਜਾਂ ਤਾਕਤ ਕਿਸੇ ਕੋਲ ਵੀ ਨਹੀਂ ਹੈ, ਅਤੇ ਕੋਈ ਵੀ ਆਪਣੇ ਭਵਿੱਖ ਨੂੰ ਨਿਯੰਤ੍ਰਿਤ ਕਰਨ ਦੀ ਹਾਲਤ ਵਿੱਚ ਨਹੀਂ ਹੈ। ਇੱਕ ਵਿਅਕਤੀ ਦੇ ਸੁਫਨਿਆਂ ਅਤੇ ਉਸ ਦੇ ਸਾਹਮਣੇ ਆਉਣ ਵਾਲੀ ਹਕੀਕਤ ਵਿੱਚ ਕੁਝ ਫਾਸਲਾ ਹਮੇਸ਼ਾ ਹੀ ਰਹਿੰਦਾ ਹੈ; ਸਭ ਕੁਝ ਉਵੇਂ ਨਹੀਂ ਹੁੰਦਾ ਹੈ ਜਿਵੇਂ ਇੱਕ ਵਿਅਕਤੀ ਚਾਹੁੰਦਾ ਹੈ, ਅਤੇ ਅਜਿਹੀਆਂ ਹਕੀਕਤਾਂ ਦਾ ਸਾਹਮਣਾ ਕਰਦਿਆਂ, ਲੋਕ ਕਦੇ ਵੀ ਤਸੱਲੀ ਜਾਂ ਸੰਤੋਸ਼ ਪ੍ਰਾਪਤ ਨਹੀਂ ਕਰ ਸਕਦੇ। ਕੁਝ ਲੋਕ ਆਪਣੀ ਜੀਵਿਕਾ ਅਤੇ ਭਵਿੱਖ ਲਈ ਕਿਸੇ ਵੀ ਸੰਭਾਵਤ ਹੱਦ ਤਕ ਜਾ ਸਕਦੇ ਹਨ, ਬਹੁਤ ਜ਼ਿਆਦਾ ਮਿਹਨਤ ਕਰਦੇ ਹਨ ਅਤੇ ਵੱਡੀਆਂ-ਵੱਡੀਆਂ ਕੁਰਬਾਨੀਆਂ ਦਿੰਦੇ ਹਨ, ਤਾਂ ਜੋ ਆਪਣੇ ਨਸੀਬ ਨੂੰ ਬਦਲ ਸਕਣ। ਪਰ ਅੰਤ ਵਿੱਚ, ਭਾਵੇਂ ਉਹ ਆਪਣੀ ਸਖ਼ਤ ਮਿਹਨਤ ਨਾਲ ਸੁਫਨੇ ਅਤੇ ਆਪਣੀਆਂ ਖਾਹਸ਼ਾਂ ਪੂਰੀਆਂ ਹੀ ਕਿਉਂ ਨਾ ਕਰ ਲੈਣ, ਤਾਂ ਵੀ ਉਹ ਆਪਣੇ ਨਸੀਬ ਨੂੰ ਨਹੀਂ ਬਦਲ ਸਕਦੇ, ਅਤੇ ਭਾਵੇਂ ਕਿੰਨੇ ਵੀ ਦ੍ਰਿੜ੍ਹ ਨਿਸ਼ਚੇ ਦੇ ਨਾਲ ਉਹ ਜਤਨ ਕਿਉਂ ਨਾ ਕਰਨ, ਉਹ ਆਪਣੇ ਉਸ ਭਾਗ ਤੋਂ ਵੱਧ ਪ੍ਰਾਪਤ ਨਹੀਂ ਕਰ ਸਕਦੇ ਜਿਹੜਾ ਉਨ੍ਹਾਂ ਦੇ ਨਸੀਬ ਨੇ ਨਿਰਧਾਰਤ ਕਰ ਦਿੱਤਾ ਹੈ। ਕਾਬਲੀਅਤ, ਬੁੱਧੀ, ਅਤੇ ਇੱਛਾ-ਸ਼ਕਤੀ ਵਿੱਚ ਪਾਈ ਜਾਣ ਵਾਲੀ ਭਿੰਨਤਾ ਦੇ ਬਾਵਜੂਦ ਸਾਰੇ ਲੋਕ ਨਸੀਬ ਦੇ ਸਾਹਮਣੇ ਇੱਕ ਬਰਾਬਰ ਹਨ, ਜੋ ਛੋਟੇ ਅਤੇ ਵੱਡੇ, ਉੱਚੇ ਅਤੇ ਨੀਵੇਂ, ਰਾਜਾ ਅਤੇ ਰੰਕ ਵਿਚਕਾਰ ਕੋਈ ਫਰਕ ਨਹੀਂ ਕਰਦਾ। ਇੱਕ ਵਿਅਕਤੀ ਕਿਹੜਾ ਪੇਸ਼ਾ ਅਪਣਾਉਂਦਾ ਹੈ, ਜੀਵਿਕਾ ਚਲਾਉਣ ਲਈ ਕੀ ਕਰਦਾ ਹੈ, ਅਤੇ ਆਪਣੇ ਜੀਵਨ ਵਿੱਚ ਕਿੰਨੀ ਦੌਲਤ ਇਕੱਠੀ ਕਰਦਾ ਹੈ, ਉਸ ਦਾ ਫੈਸਲਾ ਉਸ ਦੇ ਮਾਪਿਆਂ, ਉਸ ਦੇ ਹੁਨਰ, ਉਸ ਦੀ ਮਿਹਨਤ ਜਾਂ ਉਸ ਦੇ ਮਨਸੂਬਿਆਂ ਦੇ ਅਧਾਰ ’ਤੇ ਨਹੀਂ ਹੁੰਦਾ, ਸਗੋਂ ਇਹ ਸਭ ਤਾਂ ਸਿਰਜਣਹਾਰ ਦੁਆਰਾ ਪਹਿਲਾਂ ਤੋਂ ਮਿੱਥ ਦਿੱਤਾ ਗਿਆ ਹੈ।

2. ਆਪਣੇ ਮਾਪਿਆਂ ਨੂੰ ਛੱਡ ਕੇ ਜਾਣਾ ਅਤੇ ਜੀਵਨ ਦੇ ਮੰਚ ਉੱਤੇ ਈਮਾਨਦਾਰੀ ਨਾਲ ਆਪਣੀ ਭੂਮਿਕਾ ਨਿਭਾਉਣਾ ਸ਼ੁਰੂ ਕਰਨਾ

ਜਦ ਇੱਕ ਵਿਅਕਤੀ ਪਰਿਪੱਕ ਹੋ ਜਾਂਦਾ ਹੈ, ਤਾਂ ਉਹ ਆਪਣੇ ਮਾਪਿਆਂ ਨੂੰ ਛੱਡ ਕੇ ਜਾਣ ਦੇ ਕਾਬਲ ਹੋ ਜਾਂਦਾ ਹੈ ਅਤੇ ਆਪਣੇ ਪੈਰਾਂ ’ਤੇ ਖੜ੍ਹਾ ਹੋ ਜਾਂਦਾ ਹੈ, ਅਤੇ ਇਸ ਪੜਾਅ ’ਤੇ ਆਣ ਕੇ ਹੀ ਉਹ ਆਪਣੀ ਅਸਲ ਭੂਮਿਕਾ ਅਦਾ ਕਰਨਾ ਅਰੰਭ ਕਰਦਾ ਹੈ, ਧੁੰਦ ਮਿਟ ਜਾਂਦੀ ਹੈ ਅਤੇ ਉਸ ਦੇ ਜੀਵਨ ਦਾ ਉਦੇਸ਼ ਹੌਲੀ-ਹੌਲੀ ਸਪਸ਼ਟ ਹੋ ਜਾਂਦਾ ਹੈ। ਥੋੜ੍ਹਾ ਬਹੁਤ ਉਹ ਅਜੇ ਵੀ ਆਪਣੇ ਮਾਪਿਆਂ ਨਾਲ ਜੁੜਿਆ ਰਹਿੰਦਾ ਹੈ, ਪਰ ਕਿਉਂਕਿ ਉਸ ਦੇ ਜੀਵਨ ਦੇ ਉਦੇਸ਼ ਦਾ ਅਤੇ ਉਸ ਭੂਮਿਕਾ ਦਾ ਜੋ ਉਸ ਨੇ ਆਪਣੇ ਜੀਵਨ ਵਿੱਚ ਨਿਭਾਉਣੀ ਹੈ, ਉਸ ਦੇ ਮਾਪਿਆਂ ਨਾਲ ਕੋਈ ਸੰਬੰਧ ਨਹੀਂ ਹੁੰਦਾ, ਇਸ ਲਈ ਅਸਲ ਵਿੱਚ ਜਿਵੇਂ-ਜਿਵੇਂ ਵਿਅਕਤੀ ਆਤਮ-ਨਿਰਭਰ ਹੁੰਦਾ ਜਾਂਦਾ ਹੈ, ਉਵੇਂ-ਉਵੇਂ ਇਹ ਗੂੜ੍ਹਾ ਨਾਤਾ ਟੁੱਟਦਾ ਜਾਂਦਾ ਹੈ। ਜੇਕਰ ਸਰੀਰਕ ਸੰਬੰਧਾਂ ਦੇ ਨਜ਼ਰੀਏ ਤੋਂ ਵੇਖਿਆ ਜਾਵੇ ਤਾਂ ਲੋਕ ਅਚੇਤਨ ਤੌਰ ਤੇ ਆਪਣੇ ਮਾਪਿਆਂ ਉੱਤੇ ਨਿਰਭਰ ਰਹਿੰਦੇ ਹਨ, ਪਰ ਜੇਕਰ ਅਸਲੀਅਤ ਦੀ ਗੱਲ ਕੀਤੀ ਜਾਵੇ ਤਾਂ ਵੱਡੇ ਹੋ ਜਾਣ ਤੋਂ ਬਾਅਦ, ਉਨ੍ਹਾਂ ਦਾ ਜੀਵਨ ਉਨ੍ਹਾਂ ਦੇ ਮਾਪਿਆਂ ਤੋਂ ਪੂਰੀ ਤਰ੍ਹਾਂ ਜੁਦਾ ਹੁੰਦਾ ਹੈ ਅਤੇ ਉਹ ਉਨ੍ਹਾਂ ਭੂਮਿਕਾਵਾਂ ਨੂੰ ਨਿਭਾਉਣ ਵਿੱਚ ਲੱਗ ਜਾਂਦੇ ਹਨ ਜਿਹੜੀਆਂ ਉਹ ਆਤਮ-ਨਿਰਭਰ ਹੋ ਕੇ ਪ੍ਰਾਪਤ ਕਰਦੇ ਹਨ। ਜਨਮ ਅਤੇ ਬੱਚੇ ਜਣਨ ਤੋਂ ਇਲਾਵਾ, ਮਾਪਿਆਂ ਦੀ ਆਪਣੇ ਬੱਚਿਆਂ ਦੇ ਜੀਵਨ ਵਿੱਚ ਜ਼ਿੰਮੇਵਾਰੀ ਸਿਰਫ਼ ਐਨੀ ਹੀ ਹੈ ਕਿ ਉਹ ਉਨ੍ਹਾਂ ਦੇ ਵਾਧੇ ਲਈ ਇੱਕ ਢੁਕਵਾਂ ਮਾਹੌਲ ਪ੍ਰਦਾਨ ਕਰਨ, ਸਿਰਫ਼ ਇਸ ਕਰਕੇ ਭਈ ਉਹ ਆਪਣੇ ਜੀਵਨ ਦੇ ਲਈ ਸਿਰਜਣਹਾਰ ਵੱਲੋਂ ਨਿਰਧਾਰਤ ਕੀਤੇ ਗਏ ਨਸੀਬ ਤੱਕ ਪੁੱਜ ਸਕਣ। ਇਸ ਉੱਤੇ ਕਿਸੇ ਦਾ ਵੀ ਨਿਯੰਤ੍ਰਣ ਨਹੀਂ ਹੈ ਕਿ ਇੱਕ ਵਿਅਕਤੀ ਦਾ ਭਵਿੱਖ ਕਿਹੋ ਜਿਹਾ ਹੋਵੇਗਾ; ਇਹ ਬਹੁਤ ਪਹਿਲਾਂ ਹੀ ਮਿੱਥ ਦਿੱਤਾ ਗਿਆ ਹੈ, ਅਤੇ ਇੱਥੋਂ ਤਕ ਕਿ ਕਿਸੇ ਦੇ ਮਾਪੇ ਵੀ ਉਸ ਦੇ ਨਸੀਬ ਨੂੰ ਨਹੀਂ ਬਦਲ ਸਕਦੇ। ਜਿੱਥੇ ਤਕ ਨਸੀਬ ਦਾ ਸਵਾਲ ਹੈ, ਹਰ ਕੋਈ ਆਤਮ-ਨਿਰਭਰ ਹੈ, ਅਤੇ ਹਰੇਕ ਦਾ ਆਪਣਾ-ਆਪਣਾ ਨਸੀਬ ਹੈ। ਸੋ, ਕਿਸੇ ਦੇ ਵੀ ਮਾਪੇ ਨਾ ਤਾਂ ਉਸ ਦੇ ਜੀਵਨ ਦੇ ਨਸੀਬ ਨੂੰ ਟਾਲ ਸਕਦੇ ਹਨ, ਅਤੇ ਨਾ ਹੀ ਉਸ ਦੁਆਰਾ ਆਪਣੇ ਜੀਵਨ ਵਿੱਚ ਨਿਭਾਉਣ ਵਾਲੀ ਭੂਮਿਕਾ ਉੱਤੇ ਕੋਈ ਪ੍ਰਭਾਵ ਪਾ ਸਕਦੇ ਹਨ। ਅਜਿਹਾ ਕਿਹਾ ਜਾ ਸਕਦਾ ਹੈ ਕਿ ਜਿਸ ਪਰਿਵਾਰ ਵਿੱਚ ਇੱਕ ਵਿਅਕਤੀ ਦਾ ਪੈਦਾ ਹੋਣਾ ਮਿੱਥਿਆ ਗਿਆ ਹੈ ਅਤੇ ਜਿਸ ਮਾਹੌਲ ਵਿੱਚ ਉਹ ਵੱਡਾ ਹੁੰਦਾ ਹੈ, ਉਸ ਦੇ ਜੀਵਨ ਦੇ ਉਦੇਸ਼ ਨੂੰ ਪੂਰਾ ਕਰਨ ਲਈ ਪਹਿਲਾਂ ਤੋਂ ਨਿਰਧਾਰਤ ਹਾਲਾਤਾਂ ਤੋਂ ਇਲਾਵਾ ਹੋਰ ਕੁਝ ਨਹੀਂ ਹਨ। ਉਹ ਨਾ ਤਾਂ ਉਸ ਵਿਅਕਤੀ ਦੇ ਜੀਵਨ ਦੇ ਨਸੀਬ ਨੂੰ ਕਿਸੇ ਵੀ ਤਰ੍ਹਾਂ ਨਾਲ ਨਿਰਧਾਰਤ ਕਰਦੇ ਹਨ ਅਤੇ ਨਾ ਹੀ ਉਸ ਤਕਦੀਰ ਨੂੰ ਨਿਰਧਾਰਤ ਕਰਦੇ ਹਨ ਜਿਸ ਵਿੱਚ ਰਹਿ ਕੇ ਉਹ ਆਪਣੇ ਉਦੇਸ਼ ਨੂੰ ਪੂਰਾ ਕਰਦਾ ਹੈ। ਅਤੇ ਇਸ ਕਰਕੇ, ਇੱਕ ਵਿਅਕਤੀ ਦੇ ਮਾਪੇ ਉਸ ਦੇ ਜੀਵਨ ਦੇ ਉਦੇਸ਼ ਨੂੰ ਪੂਰਾ ਕਰਨ ਵਿੱਚ ਉਸ ਦੀ ਕੋਈ ਮਦਦ ਨਹੀਂ ਕਰ ਸਕਦੇ, ਅਤੇ ਇਸੇ ਤਰ੍ਹਾਂ, ਇੱਕ ਵਿਅਕਤੀ ਦੇ ਰਿਸ਼ਤੇਦਾਰ ਵੀ ਉਸ ਦੇ ਜੀਵਨ ਵਿੱਚ ਉਸ ਦੀ ਭੂਮਿਕਾ ਨਿਭਾਉਣ ਵਿੱਚ ਉਸ ਦੀ ਕੋਈ ਮਦਦ ਨਹੀਂ ਕਰ ਸਕਦੇ। ਇੱਕ ਵਿਅਕਤੀ ਆਪਣੇ ਉਦੇਸ਼ ਨੂੰ ਕਿਵੇਂ ਪੂਰਾ ਕਰਦਾ ਹੈ ਅਤੇ ਕਿਸ ਤਰ੍ਹਾਂ ਦੇ ਮਾਹੌਲ ਵਿੱਚ ਆਪਣੀ ਭੂਮਿਕਾ ਨਿਭਾਉਂਦਾ ਹੈ, ਇਹ ਪੂਰੀ ਤਰ੍ਹਾਂ ਉਸ ਦੇ ਜੀਵਨ ਦੇ ਨਸੀਬ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਕਿਸੇ ਵੀ ਤਰ੍ਹਾਂ ਦੇ ਬਾਹਰੀ ਹਾਲਾਤ-ਵਿਅਕਤੀ ਦੇ ਉਦੇਸ਼ ਨੂੰ ਪ੍ਰਭਾਵਿਤ ਨਹੀਂ ਕਰ ਸਕਦੇ, ਜੋ ਕਿ ਸਿਰਜਣਹਾਰ ਦੁਆਰਾ ਪਹਿਲਾਂ ਤੋਂ ਹੀ ਮਿੱਥਿਆ ਜਾ ਚੁੱਕਾ ਹੈ। ਸਾਰੇ ਲੋਕ ਜਿਸ ਮਾਹੌਲ ਵਿੱਚ ਵੱਡੇ ਹੁੰਦੇ ਹਨ, ਉਸੇ ਮਾਹੌਲ ਵਿੱਚ ਉਹ ਪਰਿਪੱਕ ਵੀ ਹੁੰਦੇ ਹਨ; ਫਿਰ ਹੌਲੀ-ਹੌਲੀ, ਕਦਮ-ਦਰ-ਕਦਮ ਉਹ ਆਪਣੇ ਜੀਵਨ ਦੇ ਰਾਹਾਂ ਉੱਤੇ ਤੁਰ ਪੈਂਦੇ ਹਨ ਅਤੇ ਸਿਰਜਣਹਾਰ ਦੁਆਰਾ ਉਨ੍ਹਾਂ ਦੇ ਲਈ ਨਿਯੋਜਿਤ ਨਸੀਬਾਂ ਨੂੰ ਪੂਰਾ ਕਰਦੇ ਹਨ। ਸੁਭਾਵਕ ਤੌਰ ’ਤੇ, ਨਾ ਚਾਹੁੰਦੇ ਹੋਏ ਵੀ, ਉਹ ਮਨੁੱਖਜਾਤੀ ਦੇ ਵਿਸ਼ਾਲ ਸਾਗਰ ਵਿੱਚ ਪ੍ਰਵੇਸ਼ ਕਰ ਜਾਂਦੇ ਹਨ ਅਤੇ ਜੀਵਨ ਵਿੱਚ ਆਪਣੀਆਂ ਭੂਮਿਕਾਵਾਂ ਨੂੰ ਗ੍ਰਹਿਣ ਕਰਦੇ ਹਨ, ਜਿੱਥੇ ਉਹ ਸਿਰਜੇ ਹੋਏ ਪ੍ਰਾਣੀਆਂ ਵਾਂਗ ਸਿਰਜਣਹਾਰ ਵੱਲੋਂ ਮਿੱਥੇ ਅਨੁਸਾਰ, ਉਸ ਦੀ ਪ੍ਰਭੁਤਾ ਦੀ ਖਾਤਰ ਆਪਣੀਆਂ ਜ਼ਿੰਮੇਵਾਰੀਆਂ ਨਿਭਾਉਣ ਲੱਗ ਪੈਂਦੇ ਹਨ।

ਚੌਥਾ ਪੜਾਅ: ਵਿਆਹ

ਜਿਵੇਂ-ਜਿਵੇਂ ਇੱਕ ਵਿਅਕਤੀ ਵੱਡਾ ਅਤੇ ਪਰਿਪੱਕ ਹੁੰਦਾ ਜਾਂਦਾ ਹੈ, ਉਹ ਆਪਣੇ ਮਾਪਿਆਂ ਤੋਂ ਅਤੇ ਉਸ ਮਾਹੌਲ ਤੋਂ, ਜਿਸ ਵਿੱਚ ਉਹ ਪੈਦਾ ਅਤੇ ਵੱਡਾ ਹੋਇਆ ਸੀ, ਹੋਰ ਵੀ ਦੂਰ ਹੁੰਦਾ ਜਾਂਦਾ ਹੈ, ਅਤੇ ਆਪਣੇ ਜੀਵਨ ਦੀ ਦਿਸ਼ਾ ਦੀ ਭਾਲ ਕਰਨਾ ਅਤੇ ਆਪਣੇ ਜੀਵਨ ਦੇ ਟੀਚਿਆਂ ਦੇ ਮਗਰ ਉਸ ਤਰੀਕੇ ਨਾਲ ਜਾਣਾ ਅਰੰਭ ਕਰਦਾ ਹੈ ਜਿਹੜਾ ਉਸ ਦੇ ਮਾਪਿਆਂ ਤੋਂ ਵੱਖਰਾ ਹੁੰਦਾ ਹੈ। ਇਸ ਸਮੇਂ ਦੇ ਦੌਰਾਨ, ਉਸ ਨੂੰ ਆਪਣੇ ਮਾਪਿਆਂ ਦੀ ਹੁਣ ਕੋਈ ਲੋੜ ਨਹੀਂ ਰਹਿ ਜਾਂਦੀ, ਸਗੋਂ ਉਸ ਨੂੰ ਅਜਿਹੇ ਇੱਕ ਸਾਥੀ ਦੀ ਲੋੜ ਹੁੰਦੀ ਹੈ ਜਿਸ ਦੇ ਨਾਲ ਉਹ ਆਪਣੀ ਸਾਰੀ ਉਮਰ ਗੁਜ਼ਾਰ ਸਕੇ, ਅਰਥਾਤ ਉਸ ਦਾ ਜੀਵਨਸਾਥੀ, ਅਜਿਹਾ ਵਿਅਕਤੀ ਜਿਸ ਦੇ ਨਾਲ ਉਸ ਦਾ ਨਸੀਬ ਬੜੀ ਗਹਿਰਾਈ ਨਾਲ ਬੱਝਾ ਹੋਇਆ ਹੁੰਦਾ ਹੈ। ਸੋ, ਆਤਮ-ਨਿਰਭਰ ਹੋਣ ਤੋਂ ਬਾਅਦ ਜੀਵਨ ਦਾ ਅਗਲਾ ਮਹੱਤਵਪੂਰਣ ਘਟਨਾਕ੍ਰਮ ਵਿਆਹ ਹੁੰਦਾ ਹੈ, ਅਰਥਾਤ ਚੌਥਾ ਪੜਾਅ ਜਿਸ ਵਿੱਚੋਂ ਇੱਕ ਵਿਅਕਤੀ ਨੂੰ ਲੰਘਣਾ ਪੈਂਦਾ ਹੈ।

1. ਵਿਅਕਤੀਗਤ ਚੋਣ ਵਿਆਹ ਵਿੱਚ ਕੋਈ ਮਾਅਨੇ ਨਹੀਂ ਰੱਖਦੀ

ਵਿਆਹ ਇੱਕ ਵਿਅਕਤੀ ਦੇ ਜੀਵਨ ਦਾ ਇੱਕ ਮਹੱਤਵਪੂਰਣ ਘਟਨਾਕ੍ਰਮ ਹੈ; ਇਹ ਉਹ ਸਮਾਂ ਹੁੰਦਾ ਹੈ ਜਦ ਇੱਕ ਵਿਅਕਤੀ ਸੱਚਮੁੱਚ ਭਿੰਨ-ਭਿੰਨ ਤਰ੍ਹਾਂ ਦੀਆਂ ਜ਼ਿੰਮੇਵਾਰੀਆਂ ਚੁੱਕਣਾ ਅਰੰਭ ਕਰ ਦਿੰਦਾ ਹੈ, ਅਤੇ ਹੌਲੀ-ਹੌਲੀ ਵੱਖ-ਵੱਖ ਤਰ੍ਹਾਂ ਦੇ ਉਦੇਸ਼ ਪੂਰੇ ਕਰਨੇ ਅਰੰਭ ਕਰ ਦਿੰਦਾ ਹੈ। ਆਪ ਵਿਆਹ ਦਾ ਅਨੁਭਵ ਕਰਨ ਤੋਂ ਪਹਿਲਾਂ ਲੋਕਾਂ ਦੇ ਅੰਦਰ ਵਿਆਹ ਬਾਰੇ ਬਹੁਤ ਸਾਰੀਆਂ ਕਲਪਨਾਵਾਂ ਹੁੰਦੀਆਂ ਹਨ, ਅਤੇ ਇਹ ਸਾਰੀਆਂ ਕਲਪਨਾਵਾਂ ਬਹੁਤ ਸੋਹਣੀਆਂ ਹੁੰਦੀਆਂ ਹਨ। ਔਰਤਾਂ ਕਲਪਨਾ ਕਰਦੀਆਂ ਹਨ ਕਿ ਉਨ੍ਹਾਂ ਦਾ ਜੀਵਨ-ਸਾਥੀ ਸੋਹਣਾ-ਸੁਣੱਖਾ ਰਾਜਕੁਮਾਰ ਹੋਵੇਗਾ, ਅਤੇ ਪੁਰਸ਼ ਕਲਪਨਾ ਕਰਦੇ ਹਨ ਕਿ ਉਨ੍ਹਾਂ ਦਾ ਵਿਆਹ ਕਿਸੇ ਰਾਜਕੁਮਾਰੀ ਨਾਲ ਹੋਵੇਗਾ। ਇਹ ਕਲਪਨਾਵਾਂ ਦਰਸਾਉਂਦੀਆਂ ਹਨ ਕਿ ਹਰੇਕ ਵਿਅਕਤੀ ਦੀਆਂ ਵਿਆਹ ਸੰਬੰਧੀ ਕੁਝ ਮੰਗਾਂ, ਕੁਝ ਨਿਰਧਾਰਤ ਸ਼ਰਤਾਂ ਅਤੇ ਮਾਪਦੰਡ ਹੁੰਦੇ ਹਨ। ਹਾਲਾਂਕਿ ਇਸ ਦੁਸ਼ਟ ਯੁੱਗ ਵਿੱਚ ਲੋਕਾਂ ਨੂੰ ਵਿਆਹ ਬਾਰੇ ਵਿਗਾੜੇ ਹੋਏ ਸੰਦੇਸ਼ ਸੁਣਨ ਨੂੰ ਮਿਲਦੇ ਹਨ, ਜਿਹੜੇ ਹੋਰ ਵਾਧੂ ਮੰਗਾਂ ਖੜ੍ਹੀਆਂ ਕਰਦੇ ਹਨ ਅਤੇ ਲੋਕਾਂ ਉੱਤੇ ਵਾਧੂ ਦਾ ਭਾਰ ਪਾਉਂਦੇ ਅਤੇ ਉਨ੍ਹਾਂ ਅੰਦਰ ਅਜੀਬੋ-ਗਰੀਬ ਰਵੱਈਏ ਪੈਦਾ ਕਰਦੇ ਹਨ, ਤਾਂ ਵੀ ਵਿਆਹ ਦਾ ਅਨੁਭਵ ਕਰ ਚੁੱਕਾ ਹਰੇਕ ਵਿਅਕਤੀ ਜਾਣਦਾ ਹੈ ਕਿ ਇਸ ਬਾਰੇ ਕਿਸੇ ਦੀ ਸਮਝ ਭਾਵੇਂ ਕੁਝ ਵੀ ਹੋਵੇ, ਇਸ ਬਾਰੇ ਕਿਸੇ ਦਾ ਭਾਵੇਂ ਕੋਈ ਵੀ ਰਵੱਈਆ ਕਿਉਂ ਨਾ ਹੋਵੇ, ਤਾਂ ਵੀ ਵਿਆਹ ਕਿਸੇ ਦੀ ਆਪਣੀ ਚੋਣ ਦਾ ਮਸਲਾ ਨਹੀਂ ਹੈ।

ਇੱਕ ਵਿਅਕਤੀ ਦੀ ਆਪਣੇ ਜੀਵਨ ਵਿੱਚ ਅਨੇਕ ਲੋਕਾਂ ਨਾਲ ਮੁਲਾਕਾਤ ਹੁੰਦੀ ਹੈ, ਪਰ ਕੋਈ ਨਹੀਂ ਜਾਣਦਾ ਕਿ ਕੌਣ ਉਸ ਦਾ ਜੀਵਨਸਾਥੀ ਬਣੇਗਾ। ਹਾਲਾਂਕਿ ਵਿਆਹ ਬਾਰੇ ਹਰੇਕ ਦੀ ਆਪਣੀ ਸੋਚ ਅਤੇ ਵਿਅਕਤੀਗਤ ਨਜ਼ਰੀਆ ਹੁੰਦਾ ਹੈ, ਤਾਂ ਵੀ ਇਹ ਗੱਲ ਪਹਿਲਾਂ ਤੋਂ ਕੋਈ ਨਹੀਂ ਜਾਣ ਸਕਦਾ ਕਿ ਉਸ ਦਾ ਸੱਚਾ ਅਤੇ ਇੱਕਮਾਤਰ ਜੀਵਨਸਾਥੀ ਕੌਣ ਹੋਵੇਗਾ, ਅਤੇ ਇਸ ਮਸਲੇ ਬਾਰੇ ਉਸ ਦੇ ਵਿਅਕਤੀਗਤ ਵਿਚਾਰ ਕੋਈ ਮਾਅਨੇ ਨਹੀਂ ਰੱਖਦੇ। ਉਸ ਵਿਅਕਤੀ ਨੂੰ ਮਿਲਣ ਤੋਂ ਬਾਅਦ, ਜਿਸ ਨੂੰ ਤੂੰ ਪਸੰਦ ਕਰਦਾ ਹੈਂ, ਤੂੰ ਉਸ ਨੂੰ ਰਾਜ਼ੀ ਕਰਨ ਦਾ ਜਤਨ ਕਰ ਸਕਦਾ ਹੈਂ; ਪਰ ਕੀ ਉਸ ਦੀ ਤੇਰੇ ਵਿੱਚ ਕੋਈ ਦਿਲਚਸਪੀ ਹੋਵੇਗੀ, ਕੀ ਉਹ ਤੇਰਾ ਜੀਵਨਸਾਥੀ ਬਣ ਸਕੇਗਾ—ਇਸ ਦਾ ਫੈਸਲਾ ਤੇਰੇ ਹੱਥ ਵਿੱਚ ਨਹੀਂ ਹੈ। ਜ਼ਰੂਰੀ ਨਹੀਂ ਹੈ ਕਿ ਜਿਸ ਵਿਅਕਤੀ ਨੂੰ ਤੂੰ ਪਸੰਦ ਕਰਦਾ ਹੈਂ, ਉਹ ਤੇਰਾ ਜੀਵਨਸਾਥੀ ਬਣ ਜਾਵੇਗਾ; ਅਤੇ ਨਾਲ ਹੀ, ਜਿਸ ਦੀ ਤੂੰ ਉਮੀਦ ਵੀ ਨਹੀਂ ਕੀਤੀ ਸੀ ਸ਼ਾਇਦ ਉਹ ਚੁੱਪਚਾਪ ਤੇਰੇ ਜੀਵਨ ਵਿੱਚ ਆ ਜਾਵੇ ਅਤੇ ਤੇਰਾ ਜੀਵਨਸਾਥੀ ਬਣ ਜਾਵੇ, ਤੇਰੇ ਨਸੀਬ ਦਾ ਸਭ ਤੋਂ ਮਹੱਤਵਪੂਰਣ ਹਿੱਸਾ ਬਣ ਜਾਵੇ, ਤੇਰਾ ਪਤੀ ਜਾਂ ਪਤਨੀ ਬਣ ਜਾਵੇ, ਜਿਸ ਦੇ ਨਾਲ ਤੇਰਾ ਨਸੀਬ ਗਹਿਰਾਈ ਨਾਲ ਬੱਝਾ ਹੋਇਆ ਹੈ। ਅਤੇ ਇਸ ਕਰਕੇ, ਭਾਵੇਂ ਸੰਸਾਰ ਵਿੱਚ ਕਰੋੜਾਂ ਵਿਆਹ ਹੁੰਦੇ ਹਨ, ਤਾਂ ਵੀ ਉਨ੍ਹਾਂ ਵਿੱਚੋਂ ਹਰੇਕ ਦੂਜੇ ਨਾਲੋਂ ਭਿੰਨ ਹੈ: ਬਹੁਤ ਸਾਰੇ ਵਿਆਹ ਨੇਪਰੇ ਨਹੀਂ ਚੜ੍ਹਦੇ, ਅਤੇ ਬਹੁਤ ਸਾਰੇ ਵਿਆਹ ਖੁਸ਼ੀਆਂ ਭਰੇ ਹੁੰਦੇ ਹਨ; ਬਹੁਤ ਸਾਰੇ ਵਿਆਹ ਬੇਮੇਲ ਹੁੰਦੇ ਹਨ; ਬਹੁਤ ਸਾਰੇ ਇੱਕਦਮ ਵਧੀਆ ਜੋੜੇ ਹੁੰਦੇ ਹਨ, ਬਹੁਤ ਸਾਰੇ ਇੱਕ ਬਰਾਬਰ ਸਮਾਜਕ ਰੁਤਬੇ ਵਾਲੇ ਹੁੰਦੇ ਹਨ; ਬਹੁਤ ਸਾਰੇ ਖੁਸ਼ ਅਤੇ ਸੁਖੀ ਹੁੰਦੇ ਹਨ, ਬਹੁਤ ਸਾਰੇ ਗਮਗੀਨ ਅਤੇ ਦੁਖੀ ਹੁੰਦੇ ਹਨ; ਬਹੁਤ ਸਾਰੇ ਦੂਜਿਆਂ ਦੀ ਈਰਖਾ ਦਾ ਕਾਰਨ ਬਣਦੇ ਹਨ, ਬਹੁਤ ਸਾਰੇ ਗਲਤਫ਼ਹਿਮੀ ਅਤੇ ਨੁਕਤਾਚੀਨੀ ਦਾ ਸ਼ਿਕਾਰ ਹੋ ਜਾਂਦੇ ਹਨ; ਬਹੁਤ ਸਾਰੇ ਅਨੰਦ ਨਾਲ ਭਰੇ ਰਹਿੰਦੇ ਹਨ, ਬਹੁਤ ਸਾਰੇ ਹੰਝੂਆਂ ਅਤੇ ਨਿਰਾਸ਼ਾ ਨਾਲ ਭਰੇ ਰਹਿੰਦੇ ਹਨ… ਇਨ੍ਹਾਂ ਅਣਗਿਣਤ ਤਰ੍ਹਾਂ ਦੇ ਵਿਆਹਾਂ ਦੇ ਰਾਹੀਂ ਮਨੁੱਖ ਵਿਆਹੁਤਾ ਸੰਬੰਧ ਦੇ ਪ੍ਰਤੀ ਵਫ਼ਾਦਾਰੀ ਅਤੇ ਜੀਵਨਭਰ ਦੀ ਵਚਨਬੱਧਤਾ ਦਰਸਾਉਂਦੇ ਹਨ; ਉਹ ਪ੍ਰੇਮ, ਲਗਾਅ, ਅਤੇ ਕਦੇ ਨਾ ਜੁਦਾ ਹੋਣ ਨੂੰ, ਜਾਂ ਫਿਰ ਤਲਾਕ ਅਤੇ ਇੱਕ ਦੂਜੇ ਨੂੰ ਨਾ ਸਮਝ ਪਾਉਣ ਨੂੰ ਦਰਸਾਉਂਦੇ ਹਨ। ਕੁਝ ਲੋਕ ਆਪਣੇ ਵਿਆਹੁਤਾ ਸੰਬੰਧ ਵਿੱਚ ਧੋਖਾ ਕਰਦੇ ਹਨ ਅਤੇ ਕੁਝ ਤਾਂ ਇਸ ਨੂੰ ਨਫ਼ਰਤ ਵੀ ਕਰਨ ਲਗਦੇ ਹਨ। ਭਾਵੇਂ ਵਿਆਹ ਕਿਸੇ ਦੇ ਜੀਵਨ ਵਿੱਚ ਖੁਸ਼ੀ ਲੈ ਕੇ ਆਵੇ ਜਾਂ ਦਰਦ, ਵਿਆਹ ਵਿੱਚ ਹਰੇਕ ਦਾ ਉਦੇਸ਼ ਸਿਰਜਣਹਾਰ ਵੱਲੋਂ ਮਿੱਥਿਆ ਜਾ ਚੁੱਕਾ ਹੈ ਅਤੇ ਇਹ ਨਹੀਂ ਬਦਲੇਗਾ; ਇਹ ਅਜਿਹਾ ਉਦੇਸ਼ ਹੈ ਜਿਸ ਨੂੰ ਪੂਰਾ ਕਰਨਾ ਹਰੇਕ ਦੇ ਲਈ ਲੋੜੀਂਦਾ ਹੈ। ਵਿਆਹ ਦੇ ਸੰਬੰਧ ਵਿੱਚ ਕਿਸੇ ਦੇ ਨਸੀਬ ਨੂੰ ਬਦਲਿਆ ਨਹੀਂ ਜਾ ਸਕਦਾ, ਅਤੇ ਇਹ ਬਹੁਤ ਪਹਿਲਾਂ ਤੋਂ ਹੀ ਸਿਰਜਣਹਾਰ ਦੁਆਰਾ ਮਿੱਥਿਆ ਜਾ ਚੁੱਕਾ ਹੈ।

2. ਵਿਆਹ ਦੋਹਾਂ ਸਾਥੀਆਂ ਦੇ ਨਸੀਬ ਦਾ ਨਤੀਜਾ ਹੁੰਦਾ ਹੈ

ਇੱਕ ਵਿਅਕਤੀ ਦੇ ਜੀਵਨ ਵਿੱਚ ਵਿਆਹ ਇੱਕ ਮਹੱਤਵਪੂਰਣ ਪੜਾਅ ਹੁੰਦਾ ਹੈ। ਇਹ ਇੱਕ ਵਿਅਕਤੀ ਦੇ ਨਸੀਬ ਦਾ ਨਤੀਜਾ ਅਤੇ ਉਸ ਦੇ ਨਸੀਬ ਦੀ ਇੱਕ ਮਹੱਤਵਪੂਰਣ ਕੜੀ ਹੁੰਦੀ ਹੈ; ਇਹ ਕਿਸੇ ਵਿਅਕਤੀ ਦੀ ਇੱਛਾ ਜਾਂ ਖਾਹਸ਼ ਉੱਤੇ ਅਧਾਰਿਤ ਨਹੀਂ ਹੁੰਦਾ, ਅਤੇ ਨਾ ਹੀ ਇਹ ਕਿਸੇ ਬਾਹਰੀ ਕਾਰਕ ਤੋਂ ਪ੍ਰਭਾਵਿਤ ਹੁੰਦਾ ਹੈ, ਸਗੋਂ ਪੂਰੀ ਤਰ੍ਹਾਂ ਦੋਹਾਂ ਸਾਥੀਆਂ ਦੇ ਨਸੀਬ ਦੁਆਰਾ, ਸਿਰਜਣਹਾਰ ਦੇ ਪ੍ਰਬੰਧ ਦੁਆਰਾ ਅਤੇ ਦੋਹਾਂ ਸਾਥੀਆਂ ਦੇ ਪਹਿਲਾਂ ਤੋਂ ਠਹਿਰਾਏ ਗਏ ਨਸੀਬ ਦੁਆਰਾ ਨਿਰਧਾਰਤ ਹੁੰਦਾ ਹੈ। ਵਿਆਹ ਦਾ ਬਾਹਰੀ ਉਦੇਸ਼ ਮਨੁੱਖਜਾਤੀ ਦੀ ਹੋਂਦ ਨੂੰ ਕਾਇਮ ਰੱਖਣਾ ਹੈ, ਪਰ ਸੱਚਾਈ ਇਹ ਹੈ ਕਿ ਵਿਆਹ ਤਾਂ ਸਿਰਫ਼ ਇੱਕ ਰੀਤ ਹੈ ਜਿਸ ਦੀ ਪਾਲਣਾ ਇੱਕ ਵਿਅਕਤੀ ਆਪਣੇ ਉਦੇਸ਼ ਨੂੰ ਪੂਰਾ ਕਰਨ ਲਈ ਕਰਦਾ ਹੈ। ਵਿਆਹੁਤਾ ਸੰਬੰਧ ਵਿੱਚ ਲੋਕ ਸਿਰਫ਼ ਅਗਲੀ ਪੀੜ੍ਹੀ ਨੂੰ ਪੈਦਾ ਕਰਕੇ ਉਸ ਦੇ ਪਾਲਣ-ਪੋਸ਼ਣ ਦਾ ਕੰਮ ਹੀ ਨਹੀਂ ਕਰਦੇ; ਸਗੋਂ ਉਹ ਵਿਆਹੁਤਾ ਸੰਬੰਧ ਨੂੰ ਕਾਇਮ ਰੱਖਣ ਲਈ ਲੋੜੀਂਦੀਆਂ ਸਾਰੀਆਂ ਭੂਮਿਕਾਵਾਂ ਨੂੰ ਅਤੇ ਆਪਣੇ ਉਦੇਸ਼ ਨੂੰ ਪੂਰਾ ਕਰਨ ਲਈ ਲੋੜੀਂਦੀਆਂ ਭੂਮਿਕਾਵਾਂ ਨੂੰ ਵੀ ਨਿਭਾਉਂਦੇ ਹਨ। ਕਿਉਂਕਿ ਇੱਕ ਵਿਅਕਤੀ ਦਾ ਜਨਮ ਉਸ ਦੇ ਚੁਫੇਰੇ ਦੇ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਵਿੱਚ ਆਉਣ ਵਾਲੇ ਬਦਲਾਵਾਂ ਨੂੰ ਪ੍ਰਭਾਵਿਤ ਕਰਦਾ ਹੈ, ਇਸ ਕਰਕੇ ਵਿਅਕਤੀ ਦਾ ਵਿਆਹ ਵੀ ਇਨ੍ਹਾਂ ਲੋਕਾਂ, ਘਟਨਾਵਾਂ, ਅਤੇ ਵਸਤਾਂ ਨੂੰ ਨਿਸ਼ਚਿਤ ਤੌਰ ’ਤੇ ਪ੍ਰਭਾਵਿਤ ਕਰਦਾ ਹੈ, ਅਤੇ ਇਸ ਤੋਂ ਇਲਾਵਾ, ਉਨ੍ਹਾਂ ਨੂੰ ਵੱਖ-ਵੱਖ ਤਰ੍ਹਾਂ ਨਾਲ ਬਦਲ ਵੀ ਦਿੰਦਾ ਹੈ।

ਜਦ ਇੱਕ ਵਿਅਕਤੀ ਆਤਮ-ਨਿਰਭਰ ਹੋ ਜਾਂਦਾ ਹੈ, ਤਾਂ ਉਹ ਆਪਣੀ ਜੀਵਨ-ਯਾਤਰਾ ਅਰੰਭ ਕਰਦਾ ਹੈ ਜੋ ਉਸ ਨੂੰ ਕਦਮ-ਦਰ-ਕਦਮ ਉਨ੍ਹਾਂ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਵੱਲ ਲੈ ਜਾਂਦੀ ਹੈ ਜਿਹੜੀਆਂ ਉਸ ਦੇ ਵਿਆਹ ਦੇ ਨਾਲ ਜੁੜੀਆਂ ਹੁੰਦੀਆਂ ਹਨ। ਨਾਲ ਹੀ, ਵਿਆਹ ਵਿੱਚ ਉਸ ਦਾ ਸਾਥੀ ਬਣਨ ਵਾਲਾ ਵਿਅਕਤੀ ਵੀ ਕਦਮ-ਦਰ-ਕਦਮ ਉਨ੍ਹਾਂ ਹੀ ਲੋਕਾਂ, ਘਟਨਾਵਾਂ ਅਤੇ ਵਸਤਾਂ ਵੱਲ ਵਧ ਰਿਹਾ ਹੁੰਦਾ ਹੈ। ਸਿਰਜਣਹਾਰ ਦੀ ਪ੍ਰਭੁਤਾ ਹੇਠ, ਦੋ ਵਿਅਕਤੀ, ਜਿਨ੍ਹਾਂ ਦਾ ਆਪਸ ਵਿੱਚ ਕੋਈ ਸੰਬੰਧ ਨਹੀਂ ਹੁੰਦਾ, ਪਰ ਉਨ੍ਹਾਂ ਦੇ ਨਸੀਬ ਆਪਸ ਵਿੱਚ ਜੁੜੇ ਹੁੰਦੇ ਹਨ, ਆਖਿਰਕਾਰ ਵਿਆਹ ਕਰ ਲੈਂਦੇ ਹਨ ਅਤੇ ਅਚਰਜ ਰੀਤੀ ਨਾਲ ਇੱਕ ਪਰਿਵਾਰ ਬਣ ਜਾਂਦੇ ਹਨ: “ਦੋ ਟਿੱਡੀਆਂ ਇੱਕੋ ਰੱਸੀ ਨਾਲ ਚਿੰਬੜ ਜਾਂਦੀਆਂ ਹਨ।” ਸੋ, ਜਦ ਇੱਕ ਵਿਅਕਤੀ ਵਿਆਹ ਕਰਦਾ ਹੈ ਤਾਂ ਉਸ ਦੀ ਜੀਵਨ-ਯਾਤਰਾ ਉਸ ਦੇ ਜੀਵਨਸਾਥੀ ਨੂੰ ਛੂੰਹਦੀ ਅਤੇ ਪ੍ਰਭਾਵਿਤ ਕਰਦੀ ਹੈ, ਅਤੇ ਇਸੇ ਤਰ੍ਹਾਂ ਉਸ ਦੇ ਜੀਵਨਸਾਥੀ ਦੀ ਜੀਵਨ-ਯਾਤਰਾ ਇਸ ਨੂੰ ਛੂੰਹਦੀ ਅਤੇ ਪ੍ਰਭਾਵਿਤ ਕਰਦੀ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਮਨੁੱਖਾਂ ਦੇ ਨਸੀਬ ਆਪਸ ਵਿੱਚ ਜੁੜੇ ਹੋਏ ਹਨ, ਅਤੇ ਕੋਈ ਵੀ ਵਿਅਕਤੀ ਆਪਣੇ ਜੀਵਨ ਦੇ ਉਦੇਸ਼ ਨੂੰ ਜਾਂ ਆਪਣੀ ਭੂਮਿਕਾ ਨੂੰ ਦੂਜਿਆਂ ਤੋਂ ਅਲਹਿਦਾ ਹੋ ਕੇ ਪੂਰਾ ਨਹੀਂ ਕਰ ਸਕਦਾ। ਇੱਕ ਵਿਅਕਤੀ ਦੇ ਜਨਮ ਦਾ ਅਸਰ ਰਿਸ਼ਤਿਆਂ ਦੀ ਇੱਕ ਲੰਮੀ ਲੜੀ ਉੱਤੇ ਪੈਂਦਾ ਹੈ; ਵੱਡੇ ਹੋਣ ਵੇਲੇ ਵੀ ਰਿਸ਼ਤਿਆਂ ਦੀ ਇੱਕ ਪੇਚੀਦਾ ਲੜੀ ਹੁੰਦੀ ਹੈ; ਅਤੇ ਇਸੇ ਤਰ੍ਹਾਂ, ਵਿਆਹ ਦਾ ਵਜੂਦ ਅਤੇ ਕਾਇਮ ਰਹਿਣਾ ਮਨੁੱਖੀ ਰਿਸ਼ਤਿਆਂ ਦੇ ਇੱਕ ਪੇਚੀਦਾ ਤਾਣੇ-ਬਾਣੇ ਉੱਤੇ ਨਿਰਭਰ ਕਰਦਾ ਹੈ, ਜਿਸ ਵਿੱਚ ਇਸ ਤਾਣੇ-ਬਾਣੇ ਦਾ ਹਰੇਕ ਮੈਂਬਰ ਸ਼ਾਮਲ ਹੁੰਦਾ ਹੈ ਅਤੇ ਇਸ ਵਿੱਚ ਸ਼ਾਮਲ ਹਰੇਕ ਵਿਅਕਤੀ ਦੇ ਨਸੀਬ ਨੂੰ ਪ੍ਰਭਾਵਿਤ ਕਰਦਾ ਹੈ। ਵਿਆਹ, ਦੋਹਾਂ ਜਣਿਆਂ ਦੇ ਪਰਿਵਾਰਾਂ ਦਾ, ਉਨ੍ਹਾਂ ਹਾਲਾਤਾਂ ਦਾ ਜਿਨ੍ਹਾਂ ਵਿੱਚ ਉਹ ਵੱਡੇ ਹੋਏ ਹਨ, ਉਨ੍ਹਾਂ ਦੀ ਸਰੀਰਕ ਦਿੱਖ ਦਾ, ਉਨ੍ਹਾਂ ਦੇ ਹੁਨਰ ਦਾ, ਜਾਂ ਕਿਸੇ ਹੋਰ ਕਾਰਕ ਦਾ ਨਤੀਜਾ ਨਹੀਂ ਹੈ; ਸਗੋਂ ਇਹ ਤਾਂ ਇੱਕ ਸਾਂਝੇ ਉਦੇਸ਼ ਅਤੇ ਆਪਸ ਵਿੱਚ ਜੁੜੇ ਹੋਏ ਨਸੀਬ ਦਾ ਨਤੀਜਾ ਹੈ। ਵਿਆਹ ਦਾ ਅਰੰਭ ਇਹੋ ਹੈ, ਜੋ ਉਸ ਮਨੁੱਖੀ ਨਸੀਬ ਦਾ ਨਤੀਜਾ ਹੈ ਜਿਸ ਦੀ ਯੋਜਨਾ ਅਤੇ ਜਿਸ ਦਾ ਪ੍ਰਬੰਧ ਸਿਰਜਣਹਾਰ ਵੱਲੋਂ ਕੀਤਾ ਗਿਆ ਹੈ।

ਪੰਜਵਾਂ ਪੜਾਅ: ਸੰਤਾਨ

ਵਿਆਹ ਕਰਾਉਣ ਤੋਂ ਬਾਅਦ, ਇੱਕ ਵਿਅਕਤੀ ਅਗਲੀ ਪੀੜ੍ਹੀ ਦਾ ਪਾਲਣ-ਪੋਸ਼ਣ ਸ਼ੁਰੂ ਕਰਦਾ ਹੈ। ਇੱਕ ਵਿਅਕਤੀ ਦੇ ਕਿੰਨੇ ਬਾਲ-ਬੱਚੇ ਹੋਣਗੇ ਅਤੇ ਕਿਹੋ ਜਿਹੇ ਹੋਣਗੇ, ਇਹ ਉਸ ਦੇ ਵੱਸ ਵਿੱਚ ਨਹੀਂ ਹੁੰਦਾ; ਇਹ ਵੀ ਸਿਰਜਣਹਾਰ ਦੁਆਰਾ ਪਹਿਲਾਂ ਤੋਂ ਮਿੱਥੇ ਹੋਏ, ਕਿਸੇ ਵਿਅਕਤੀ ਦੇ ਨਸੀਬ ਦੁਆਰਾ ਹੀ ਨਿਰਧਾਰਤ ਹੁੰਦਾ ਹੈ। ਇਹ ਪੰਜਵਾਂ ਪੜਾਅ ਹੈ ਜਿਸ ਵਿੱਚੋਂ ਕਿਸੇ ਵਿਅਕਤੀ ਨੂੰ ਲੰਘਣਾ ਹੀ ਪੈਂਦਾ ਹੈ।

ਜੇ ਕੋਈ ਵਿਅਕਤੀ ਕਿਸੇ ਦੀ ਸੰਤਾਨ ਦੀ ਭੂਮਿਕਾ ਨਿਭਾਉਣ ਲਈ ਪੈਦਾ ਹੁੰਦਾ ਹੈ, ਤਾਂ ਕੋਈ ਕਿਸੇ ਦੇ ਮਾਤਾ ਜਾਂ ਪਿਤਾ ਦੀ ਭੂਮਿਕਾ ਨਿਭਾਉਣ ਲਈ ਅਗਲੀ ਪੀੜ੍ਹੀ ਦਾ ਪਾਲਣ-ਪੋਸ਼ਣ ਕਰਦਾ ਹੈ। ਭੂਮਿਕਾਵਾਂ ਵਿੱਚ ਇਹ ਤਬਦੀਲੀ ਵਿਅਕਤੀ ਨੂੰ ਜੀਵਨ ਦੇ ਵੱਖ-ਵੱਖ ਪੜਾਵਾਂ ਦਾ ਵੱਖ-ਵੱਖ ਨਜ਼ਰੀਏ ਤੋਂ ਅਨੁਭਵ ਕਰਾਉਂਦੀ ਹੈ। ਇਹ ਵਿਅਕਤੀ ਨੂੰ ਜੀਵਨ ਦੇ ਵੱਖ-ਵੱਖ ਤਰ੍ਹਾਂ ਦੇ ਅਨੁਭਵ ਵੀ ਦਿੰਦੀ ਹੈ ਜਿਨ੍ਹਾਂ ਰਾਹੀਂ ਵਿਅਕਤੀ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਬਾਰੇ ਪਤਾ ਲੱਗਦਾ ਹੈ, ਜੋ ਹਮੇਸ਼ਾ ਇਕੋ ਤਰੀਕੇ ਨਾਲ ਲਾਗੂ ਹੁੰਦੀ ਹੈ, ਅਤੇ ਜਿਸ ਦੇ ਰਾਹੀਂ ਕੋਈ ਵਿਅਕਤੀ ਇਸ ਤੱਥ ਦਾ ਸਾਹਮਣਾ ਕਰਦਾ ਹੈ ਕਿ ਕੋਈ ਵੀ ਸਿਰਜਣਹਾਰ ਦੇ ਪਹਿਲਾਂ ਤੋਂ ਮਿੱਥੇ ਹੋਏ ਤੋਂ ਪਾਰ ਨਹੀਂ ਜਾ ਸਕਦਾ ਅਤੇ ਨਾ ਹੀ ਬਦਲ ਸਕਦਾ ਹੈ।

1. ਕਿਸੇ ਵਿਅਕਤੀ ਦੇ ਹੱਥ ਵਿੱਚ ਨਹੀਂ ਹੁੰਦਾ ਕਿ ਉਸ ਦੀ ਸੰਤਾਨ ਦਾ ਕੀ ਬਣੇਗਾ

ਜਨਮ, ਵੱਡੇ ਹੋਣਾ ਅਤੇ ਵਿਆਹ ਇਹ ਸਾਰੇ ਹੀ ਵੱਖ-ਵੱਖ ਕਿਸਮ ਦੀ ਅਤੇ ਵੱਖੋ-ਵੱਖ ਦਰਜੇ ਦੀ ਨਿਰਾਸ਼ਾ ਲਿਆਉਂਦੇ ਹਨ। ਕੁਝ ਲੋਕ ਆਪਣੇ ਪਰਿਵਾਰਾਂ ਜਾਂ ਆਪਣੀ ਸਰੀਰਕ ਦਿੱਖ ਤੋਂ ਅਸੰਤੁਸ਼ਟ ਹੁੰਦੇ ਹਨ; ਕੁਝ ਆਪਣੇ ਮਾਪਿਆਂ ਨੂੰ ਨਾਪਸੰਦ ਕਰਦੇ ਹਨ; ਕੁਝ ਨੂੰ ਉਸ ਮਾਹੌਲ ਤੋਂ ਨਾਰਾਜ਼ਗੀ ਜਾਂ ਸ਼ਿਕਾਇਤਾਂ ਹੁੰਦੀਆਂ ਹਨ ਜਿਸ ਵਿੱਚ ਉਹ ਵੱਡੇ ਹੋਏ ਸਨ। ਅਤੇ ਬਹੁਤੇ ਲੋਕਾਂ ਲਈ, ਇਨ੍ਹਾਂ ਸਭ ਨਿਰਾਸ਼ਾਵਾਂ ਵਿੱਚੋਂ, ਵਿਆਹ ਸਭ ਤੋਂ ਵੱਧ ਅਸੰਤੋਖਜਨਕ ਹੈ। ਭਾਵੇਂ ਕਿਸੇ ਵਿਅਕਤੀ ਨੂੰ ਆਪਣੇ ਜਨਮ, ਪਰਿਪੱਕਤਾ ਜਾਂ ਵਿਆਹ ਤੋਂ ਕਿੰਨਾ ਵੀ ਅਸੰਤੋਖ ਹੋਵੇ, ਇਨ੍ਹਾਂ ਪੜਾਵਾਂ ਵਿੱਚੋਂ ਲੰਘੇ ਹਰ ਵਿਅਕਤੀ ਨੂੰ ਇਹ ਪਤਾ ਹੁੰਦਾ ਹੈ ਕਿ ਕੋਈ ਵੀ ਵਿਅਕਤੀ ਇਹ ਚੋਣ ਨਹੀਂ ਕਰ ਸਕਦਾ ਕਿ ਉਹ ਕਿੱਥੇ ਅਤੇ ਕਦੋਂ ਪੈਦਾ ਹੋਵੇਗਾ, ਉਹ ਕਿਹੋ ਜਿਹਾ ਦਿਖਾਈ ਦੇਵੇਗਾ, ਉਸ ਦੇ ਮਾਪੇ ਕੌਣ ਹਨ, ਅਤੇ ਉਸ ਦਾ ਜੀਵਨ ਸਾਥੀ ਕੌਣ ਹੈ, ਪਰ ਬਸ ਸਵਰਗ ਦੀ ਇੱਛਾ ਨੂੰ ਸਵੀਕਾਰ ਕਰਨਾ ਹੀ ਪੈਂਦਾ ਹੈ। ਫਿਰ ਵੀ ਜਦੋਂ ਲੋਕਾਂ ਲਈ ਅਗਲੀ ਪੀੜ੍ਹੀ ਨੂੰ ਪਾਲਣ ਦਾ ਸਮਾਂ ਆਉਂਦਾ ਹੈ, ਤਾਂ ਉਹ ਆਪਣੀਆਂ ਸਾਰੀਆਂ ਇੱਛਾਵਾਂ ਨੂੰ ਜਿਨ੍ਹਾਂ ਨੂੰ ਉਹ ਆਪਣੇ ਜੀਵਨ ਦੇ ਪਹਿਲੇ ਅੱਧ ਵਿੱਚ ਪੂਰਾ ਕਰਨ ਵਿੱਚ ਅਸਫ਼ਲ ਰਹੇ, ਆਪਣੇ ਵੰਸ਼ਜਾਂ ਨੂੰ ਦੱਸਦੇ ਹਨ ਇਸ ਉਮੀਦ ਵਿੱਚ ਕਿ ਉਨ੍ਹਾਂ ਦੀ ਸੰਤਾਨ ਉਨ੍ਹਾਂ ਦੇ ਆਪਣੇ ਜੀਵਨ ਦੇ ਪਹਿਲੇ ਅੱਧ ਦੀਆਂ ਸਾਰੀਆਂ ਨਿਰਾਸ਼ਾਵਾਂ ਦੀ ਭਰਪਾਈ ਕਰੇਗੀ। ਇਸ ਲਈ ਲੋਕ ਆਪਣੇ ਬੱਚਿਆਂ ਬਾਰੇ ਹਰ ਕਿਸਮ ਦੀਆਂ ਕਲਪਨਾਵਾਂ ਵਿੱਚ ਉਲਝ ਜਾਂਦੇ ਹਨ: ਕਿ ਉਨ੍ਹਾਂ ਦੀਆਂ ਧੀਆਂ ਵੱਡੀਆਂ ਹੋ ਕੇ ਬੇਹੱਦ ਸੁੰਦਰ ਹੋਣਗੀਆਂ, ਉਨ੍ਹਾਂ ਦੇ ਪੁੱਤਰ ਸੋਹਣੇ ਭਲੇਮਾਣਸ ਬਣਨਗੇ; ਕਿ ਉਨ੍ਹਾਂ ਦੀਆਂ ਧੀਆਂ ਸੁਚੱਜੀਆਂ ਅਤੇ ਪ੍ਰਤਿਭਾਸ਼ਾਲੀ ਹੋਣਗੀਆਂ ਅਤੇ ਉਨ੍ਹਾਂ ਦੇ ਪੁੱਤਰ ਹੁਸ਼ਿਆਰ ਵਿਦਿਆਰਥੀ ਅਤੇ ਪ੍ਰਸਿੱਧ ਖਿਡਾਰੀ ਹੋਣਗੇ; ਕਿ ਉਨ੍ਹਾਂ ਦੀਆਂ ਧੀਆਂ ਕੋਮਲ, ਗੁਣਵਾਨ ਅਤੇ ਸਮਝਦਾਰ ਹੋਣਗੀਆਂ, ਅਤੇ ਉਨ੍ਹਾਂ ਦੇ ਪੁੱਤਰ ਬੁੱਧੀਮਾਨ, ਯੋਗ ਅਤੇ ਸੰਵੇਦਨਸ਼ੀਲ ਹੋਣਗੇ। ਉਹ ਉਮੀਦ ਕਰਦੇ ਹਨ ਕਿ ਉਨ੍ਹਾਂ ਦੀ ਸੰਤਾਨ, ਭਾਵੇਂ ਉਹ ਧੀਆਂ ਹੋਣ ਜਾਂ ਪੁੱਤਰ, ਆਪਣੇ ਬਜ਼ੁਰਗਾਂ ਦਾ ਆਦਰ ਕਰੇਗੀ, ਆਪਣੇ ਮਾਪਿਆਂ ਦਾ ਲਿਹਾਜ਼ ਰੱਖਣ ਵਾਲੀ ਹੋਵੇਗੀ, ਅਤੇ ਹਰ ਕੋਈ ਉਨ੍ਹਾਂ ਨੂੰ ਪਿਆਰ ਕਰੇਗਾ ਅਤੇ ਉਨ੍ਹਾਂ ਦੀ ਸਿਫ਼ਤ ਕਰੇਗਾ… ਇਸ ਬਿੰਦੂ ’ਤੇ ਲੋਕਾਂ ਦੇ ਮਨਾਂ ਵਿੱਚ ਜੀਵਨ ਦੀਆਂ ਉਮੀਦਾਂ ਫਿਰ ਜਾਗ ਉਠਦੀਆਂ ਹਨ, ਅਤੇ ਨਵੇਂ ਜੋਸ਼ ਭੜਕ ਉਠਦੇ ਹਨ। ਲੋਕਾਂ ਨੂੰ ਪਤਾ ਹੁੰਦਾ ਹੈ ਕਿ ਉਹ ਇਸ ਜੀਵਨ ਵਿੱਚ ਕਮਜ਼ੋਰ ਅਤੇ ਨਾਉਮੀਦ ਹਨ, ਕਿ ਉਨ੍ਹਾਂ ਕੋਲ ਭੀੜ ਤੋਂ ਅਲੱਗ ਦਿਸਣ ਦਾ ਹੋਰ ਮੌਕਾ ਜਾਂ ਹੋਰ ਉਮੀਦ ਨਹੀਂ ਹੋਵੇਗੀ, ਅਤੇ ਇਹ ਕਿ ਉਨ੍ਹਾਂ ਕੋਲ ਆਪਣੇ ਨਸੀਬਾਂ ਨੂੰ ਸਵੀਕਾਰ ਕਰਨ ਤੋਂ ਇਲਾਵਾ ਹੋਰ ਕੋਈ ਚਾਰਾ ਨਹੀਂ ਹੈ। ਅਤੇ ਇਸ ਲਈ, ਉਹ ਆਪਣੀਆਂ ਅਧੂਰੀਆਂ ਇੱਛਾਵਾਂ ਅਤੇ ਆਦਰਸ਼ਾਂ ਨੂੰ ਅਗਲੀ ਪੀੜ੍ਹੀ ਅੱਗੇ ਪੇਸ਼ ਕਰਦੇ ਹਨ, ਇਹ ਉਮੀਦ ਕਰਦੇ ਹੋਏ ਕਿ ਉਨ੍ਹਾਂ ਦੀ ਸੰਤਾਨ ਉਨ੍ਹਾਂ ਦੇ ਸੁਫ਼ਨਿਆਂ ਨੂੰ ਸਾਕਾਰ ਕਰਨ ਅਤੇ ਉਨ੍ਹਾਂ ਦੀਆਂ ਇੱਛਾਵਾਂ ਨੂੰ ਪੂਰਾ ਕਰਨ ਵਿੱਚ ਉਨ੍ਹਾਂ ਦੀ ਮਦਦ ਕਰ ਸਕਦੀ ਹੈ; ਕਿ ਉਨ੍ਹਾਂ ਦੀਆਂ ਧੀਆਂ ਅਤੇ ਪੁੱਤਰ ਪਰਿਵਾਰ ਦੇ ਨਾਮ ਨੂੰ ਚਾਰ ਚੰਨ ਲਾਉਣਗੇ, ਮਹੱਤਵਪੂਰਣ, ਅਮੀਰ ਜਾਂ ਮਸ਼ਹੂਰ ਵਿਅਕਤੀ ਬਣਨਗੇ। ਸੰਖੇਪ ਵਿੱਚ, ਉਹ ਆਪਣੇ ਬੱਚਿਆਂ ਦੀ ਕਿਸਮਤ ਨੂੰ ਉਚਾਈਆਂ ’ਤੇ ਵੇਖਣਾ ਚਾਹੁੰਦੇ ਹਨ। ਲੋਕਾਂ ਦੀਆਂ ਯੋਜਨਾਵਾਂ ਅਤੇ ਕਲਪਨਾਵਾਂ ਸੰਪੂਰਨ ਹੁੰਦੀਆਂ ਹਨ; ਕੀ ਉਹ ਨਹੀਂ ਜਾਣਦੇ ਕਿ ਉਨ੍ਹਾਂ ਦੇ ਜਿੰਨੇ ਬੱਚੇ ਹਨ, ਉਨ੍ਹਾਂ ਦੀ ਦਿੱਖ, ਯੋਗਤਾਵਾਂ, ਵਗੈਰਾ-ਵਗੈਰਾ ਬਾਰੇ ਫ਼ੈਸਲਾ ਉਹ ਨਹੀਂ ਕਰਦੇ, ਕਿ ਉਨ੍ਹਾਂ ਦੇ ਬੱਚਿਆਂ ਦੇ ਨਸੀਬ ਦਾ ਜ਼ਰਾ ਜਿੰਨਾ ਵੀ ਹਿੱਸਾ ਵੀ ਉਨ੍ਹਾਂ ਦੇ ਹੱਥ ਵਿੱਚ ਨਹੀਂਹੈ? ਮਨੁੱਖ ਆਪਣੇ ਨਸੀਬ ਦੇ ਮਾਲਕ ਨਹੀਂ ਹਨ, ਫਿਰ ਵੀ ਉਹ ਨਵੀਂ ਪੀੜ੍ਹੀ ਦੇ ਨਸੀਬ ਬਦਲਣ ਦੀ ਉਮੀਦ ਕਰਦੇ ਹਨ; ਉਹ ਆਪਣੇ ਨਸੀਬ ਨੂੰ ਬਚਾਉਣ ਵਿੱਚ ਅਸਮਰੱਥ ਹੁੰਦੇ ਹਨ, ਫਿਰ ਵੀ ਉਹ ਆਪਣੇ ਪੁੱਤਰਾਂ ਅਤੇ ਧੀਆਂ ਦੇ ਨਸੀਬ ਉੱਪਰ ਨਿਯੰਤ੍ਰਣ ਕਰਨ ਦਾ ਜਤਨ ਕਰਦੇ ਹਨ। ਕੀ ਉਹ ਆਪਣੇ ਆਪ ਨੂੰ ਅਸਲੀਅਤ ਤੋਂ ਜ਼ਿਆਦਾ ਹੀ ਨਹੀਂ ਸਮਝ ਰਹੇ? ਕੀ ਇਹ ਮਨੁੱਖੀ ਮੂਰਖਤਾ ਅਤੇ ਅਗਿਆਨਤਾ ਨਹੀਂ ਹੈ? ਲੋਕ ਆਪਣੀ ਸੰਤਾਨ ਦੀ ਖਾਤਰ ਕਿਸੇ ਵੀ ਹੱਦ ਤਕ ਜਾਣਗੇ, ਪਰ ਅੰਤ ਵਿੱਚ, ਇੱਕ ਵਿਅਕਤੀ ਦੀਆਂ ਯੋਜਨਾਵਾਂ ਅਤੇ ਇੱਛਾਵਾਂ ਇਹ ਨਿਰਧਾਰਤ ਨਹੀਂ ਕਰ ਸਕਦੀਆਂ ਕਿ ਉਸ ਦੇ ਬੱਚੇ ਕਿੰਨੇ ਹੋਣਗੇ ਜਾਂ ਉਹ ਬੱਚੇ ਕਿਹੋ ਜਿਹੇ ਹੋਣਗੇ। ਕੁਝ ਲੋਕ ਅਤਿਅੰਤ ਗਰੀਬ ਹੁੰਦੇ ਹਨ ਪਰ ਬਹੁਤ ਸਾਰੇ ਬੱਚੇ ਪੈਦਾ ਕਰਦੇ ਹਨ; ਕੁਝ ਲੋਕ ਅਮੀਰ ਹੁੰਦੇ ਹਨ ਪਰ ਉਨ੍ਹਾਂ ਕੋਲ ਇੱਕ ਵੀ ਬੱਚਾ ਨਹੀਂ ਹੁੰਦਾ। ਕਈਆਂ ਨੂੰ ਇੱਕ ਧੀ ਚਾਹੀਦੀ ਹੁੰਦੀ ਹੈ, ਪਰ ਉਹ ਇੱਛਾ ਪੂਰੀ ਨਹੀਂ ਹੁੰਦੀ; ਕਈਆਂ ਨੂੰ ਪੁੱਤਰ ਦੀ ਚਾਹ ਹੁੰਦੀ ਹੈ ਪਰ ਮੁੰਡਾ ਪੈਦਾ ਕਰਨ ਵਿੱਚ ਅਸਫ਼ਲ ਰਹਿੰਦੇ ਹਨ। ਕੁਝ ਲੋਕਾਂ ਲਈ, ਬੱਚੇ ਇੱਕ ਅਸੀਸ ਹੁੰਦੇ ਹਨ; ਦੂਜਿਆਂ ਲਈ, ਉਹ ਇੱਕ ਸਰਾਪ ਹੁੰਦੇ ਹਨ। ਕੁਝ ਜੋੜੇ ਬੁੱਧੀਮਾਨ ਹੁੰਦੇ ਹਨ, ਫਿਰ ਵੀ ਮੰਦਬੁੱਧੀ ਬੱਚਿਆਂ ਨੂੰ ਜਨਮ ਦਿੰਦੇ ਹਨ; ਕੁਝ ਮਾਪੇ ਮਿਹਨਤੀ ਅਤੇ ਇਮਾਨਦਾਰ ਹੁੰਦੇ ਹਨ, ਫਿਰ ਵੀ ਜਿਨ੍ਹਾਂ ਬੱਚਿਆਂ ਨੂੰ ਉਹ ਪਾਲਦੇ ਹਨ ਉਹ ਆਲਸੀ ਹੁੰਦੇ ਹਨ। ਕੁਝ ਮਾਪੇ ਦਿਆਲੂ ਅਤੇ ਨੇਕ ਹੁੰਦੇ ਹਨ ਪਰ ਉਨ੍ਹਾਂ ਦੇ ਬੱਚੇ ਚਾਲਬਾਜ਼ ਅਤੇ ਦੁਸ਼ਟ ਨਿਕਲਦੇ ਹਨ। ਕੁਝ ਮਾਪੇ ਸਿਹਤਮੰਦ ਦਿਮਾਗ ਅਤੇ ਸਰੀਰ ਦੇ ਹੁੰਦੇ ਹਨ ਪਰ ਅਪਾਹਜ ਬੱਚਿਆਂ ਨੂੰ ਜਨਮ ਦਿੰਦੇ ਹਨ। ਕੁਝ ਮਾਪੇ ਸਧਾਰਣ ਅਤੇ ਅਸਫ਼ਲ ਹੁੰਦੇ ਹਨ ਪਰ ਉਨ੍ਹਾਂ ਦੇ ਬੱਚੇ ਵੱਡੀਆਂ ਪ੍ਰਾਪਤੀਆਂ ਹਾਸਲ ਕਰਦੇ ਹਨ। ਕੁਝ ਮਾਪੇ ਨੀਵੇਂ ਦਰਜੇ ਦੇ ਹੁੰਦੇ ਹਨ ਪਰ ਉਨ੍ਹਾਂ ਦੇ ਬੱਚੇ ਪ੍ਰਸਿੱਧੀ ਕਮਾਉਂਦੇ ਹਨ। …

2. ਅਗਲੀ ਪੀੜ੍ਹੀ ਨੂੰ ਪਾਲਣ ਤੋਂ ਬਾਅਦ, ਲੋਕਾਂ ਨੂੰ ਨਸੀਬ ਬਾਰੇ ਨਵੀਂ ਸਮਝ ਪ੍ਰਾਪਤ ਹੁੰਦੀ ਹੈ

ਜ਼ਿਆਦਾਤਰ ਲੋਕ ਤੀਹ ਸਾਲ ਦੀ ਉਮਰ ਦੇ ਆਸ-ਪਾਸ ਵਿਆਹੁਤਾ ਜੀਵਨ ਵਿੱਚ ਦਾਖਲ ਹੁੰਦੇ ਹਨ, ਇੱਕ ਅਜਿਹਾ ਸਮਾਂ ਜਦੋਂ ਵਿਅਕਤੀ ਨੂੰ ਅਜੇ ਤੱਕ ਮਨੁੱਖੀ ਨਸੀਬ ਦੀ ਕੋਈ ਸਮਝ ਨਹੀਂ ਹੁੰਦੀ। ਪਰ ਜਦੋਂ ਲੋਕ ਬੱਚਿਆਂ ਨੂੰ ਪਾਲਣਾ ਸ਼ੁਰੂ ਕਰਦੇ ਹਨ, ਅਤੇ ਜਿਵੇਂ-ਜਿਵੇਂ ਉਨ੍ਹਾਂ ਦੀ ਸੰਤਾਨ ਵੱਡੀ ਹੁੰਦੀ ਹੈ, ਉਹ ਨਵੀਂ ਪੀੜ੍ਹੀ ਨੂੰ ਪਿਛਲੀ ਪੀੜ੍ਹੀ ਦੇ ਜੀਵਨ ਅਤੇ ਸਾਰੇ ਅਨੁਭਵਾਂ ਨੂੰ ਦੁਹਰਾਉਂਦੇ ਹੋਏ ਦੇਖਦੇ ਹਨ, ਅਤੇ ਉਨ੍ਹਾਂ ਵਿੱਚ ਆਪਣੇ ਪਿਛਲੇ ਸਮੇਂ ਦੀ ਝਲਕ ਦੇਖਦੇ ਹੋਏ, ਉਨ੍ਹਾਂ ਨੂੰ ਅਹਿਸਾਸ ਹੁੰਦਾ ਹੈ ਕਿ ਬਿਲਕੁਲ ਉਨ੍ਹਾਂ ਦੇ ਆਪਣੇ ਅਨੁਭਵ ਵਾਂਗ ਹੀ, ਨਵੀਂ ਪੀੜ੍ਹੀ ਜਿਸ ਰਾਹ ’ਤੇ ਚੱਲਦੀ ਹੈ, ਉਸ ਦੀ ਯੋਜਨਾ ਨਹੀਂ ਬਣਾਈ ਜਾ ਸਕਦੀ ਅਤੇ ਨਾ ਹੀ ਉਸ ਦੀ ਚੋਣ ਕੀਤੀ ਜਾ ਸਕਦੀ ਹੈ। ਇਸ ਤੱਥ ਦਾ ਸਾਹਮਣਾ ਕਰਦਿਆਂ, ਉਨ੍ਹਾਂ ਕੋਲ ਇਹ ਮੰਨਣ ਤੋਂ ਇਲਾਵਾ ਕੋਈ ਚਾਰਾ ਨਹੀਂ ਹੁੰਦਾ ਕਿ ਹਰ ਵਿਅਕਤੀ ਦਾ ਨਸੀਬ ਪਹਿਲਾਂ ਤੋਂ ਮਿੱਥਿਆ ਹੁੰਦਾ ਹੈ, ਅਤੇ ਇਸ ਨੂੰ ਬਿਲਕੁਲ ਮਹਿਸੂਸ ਕੀਤੇ ਬਗੈਰ, ਉਹ ਹੌਲੀ-ਹੌਲੀ ਆਪਣੀਆਂ ਇੱਛਾਵਾਂ ਨੂੰ ਪਾਸੇ ਕਰ ਦਿੰਦੇ ਹਨ, ਅਤੇ ਉਨ੍ਹਾਂ ਦੇ ਮਨਾਂ ਵਿਚਲੇ ਜੋਸ਼ ਫੜਫੜਾ ਕੇ ਬੁੱਝ ਜਾਂਦੇ ਹਨ...। ਇਸ ਸਮੇਂ ਦੌਰਾਨ ਲੋਕ, ਜੀਵਨ ਦੇ ਨਿਰਣਾਇਕ ਪੜਾਵਾਂ ਵਿੱਚੋਂ ਅਸਲ ਵਿੱਚ ਲੰਘ ਚੁੱਕੇ ਹੁੰਦੇ ਹਨ ਅਤੇ ਉਨ੍ਹਾਂ ਜੀਵਨ ਦੀ ਇੱਕ ਨਵੀਂ ਸਮਝ ਪ੍ਰਾਪਤ ਕਰ ਲਈ ਹੁੰਦੀ ਹੈ, ਇੱਕ ਨਵਾਂ ਰਵੱਈਆ ਅਪਣਾ ਲਿਆ ਹੁੰਦਾ ਹੈ। ਇਸ ਉਮਰ ਦਾ ਵਿਅਕਤੀ ਭਵਿੱਖ ਤੋਂ ਕਿੰਨੀ ਕੁ ਉਮੀਦ ਕਰ ਸਕਦਾ ਹੈ ਅਤੇ ਉਸ ਕੋਲ ਕਿਹੜੀਆਂ ਸੰਭਾਵਨਾਵਾਂ ਦੀ ਉਮੀਦ ਹੁੰਦੀ ਹੈ? ਕਿਹੜੀ ਪੰਜਾਹ ਸਾਲਾਂ ਦੀ ਔਰਤ ਅਜੇ ਵੀ ਸੋਹਣੇ ਰਾਜਕੁਮਾਰ ਦਾ ਸੁਫ਼ਨਾ ਵੇਖ ਰਹੀ ਹੈ? ਕਿਹੜਾ ਪੰਜਾਹ-ਸਾਲਾ ਆਦਮੀ ਅਜੇ ਵੀ ਆਪਣੀ ਰਾਜਕੁਮਾਰੀ ਨੂੰ ਲੱਭ ਰਿਹਾ ਹੈ? ਕਿਹੜੀ ਅੱਧਖੜ ਉਮਰ ਦੀ ਔਰਤ ਅਜੇ ਵੀ ਬਦਸੂਰਤ ਬੱਤਖ ਤੋਂ ਹੰਸਣੀ ਬਣਨ ਦੀ ਉਮੀਦ ਕਰ ਰਹੀ ਹੈ? ਕੀ ਜ਼ਿਆਦਾਤਰ ਵਡੇਰੀ ਉਮਰ ਦੇ ਮਰਦਾਂ ਵਿੱਚ ਆਪਣੇ ਕਿੱਤੇ ਪ੍ਰਤੀ ਨੌਜਵਾਨਾਂ ਵਾਲਾ ਹੀ ਜੋਸ਼ ਹੁੰਦਾ ਹੈ? ਸੰਖੇਪ ਵਿੱਚ, ਭਾਵੇਂ ਕੋਈ ਆਦਮੀ ਹੋਵੇ ਜਾਂ ਕੋਈ ਔਰਤ, ਜੋ ਵੀ ਇਸ ਉਮਰ ਤਕ ਜੀਉਂਦਾ ਹੈ, ਸੰਭਾਵਤ ਤੌਰ ’ਤੇ ਉਸ ਦਾ ਵਿਆਹ, ਪਰਿਵਾਰ, ਅਤੇ ਬੱਚਿਆਂ ਪ੍ਰਤੀ ਮੁਕਾਬਲਤਨ ਇੱਕ ਤਰਕਸੰਗਤ, ਵਿਹਾਰਕ ਰਵੱਈਆ ਹੁੰਦਾ ਹੈ। ਅਜਿਹੇ ਵਿਅਕਤੀ ਕੋਲ ਖਾਸ ਤੌਰ ’ਤੇ ਕੋਈ ਵਿਕਲਪ ਨਹੀਂ ਬਚਿਆ ਹੁੰਦਾ, ਨਸੀਬ ਨੂੰ ਚੁਣੌਤੀ ਦੇਣ ਦੀ ਕੋਈ ਇੱਛਾ ਨਹੀਂ ਹੁੰਦੀ। ਜਿੱਥੋਂ ਤਕ ਮਨੁੱਖੀ ਅਨੁਭਵ ਦਾ ਪ੍ਰਸ਼ਨ ਹੈ, ਜਿਉਂ ਹੀ ਕੋਈ ਵਿਅਕਤੀ ਇਸ ਉਮਰ ਤਕ ਪਹੁੰਚਦਾ ਹੈ, ਉਸ ਦੇ ਅੰਦਰ ਸੁਭਾਵਕ ਰੂਪ ਵਿੱਚ ਇੱਕ ਖਾਸ ਰਵੱਈਆ ਪੈਦਾ ਹੋ ਜਾਂਦਾ ਹੈ: “ਵਿਅਕਤੀ ਨੂੰ ਨਸੀਬ ਨੂੰ ਸਵੀਕਾਰ ਕਰਨਾ ਹੀ ਪੈਂਦਾ ਹੈ; ਕਿਸੇ ਵਿਅਕਤੀ ਦੇ ਬੱਚਿਆਂ ਦਾ ਆਪਣਾ ਨਸੀਬ ਹੁੰਦਾ ਹੈ; ਇਨਸਾਨ ਦਾ ਨਸੀਬ ਸਵਰਗ ਦੁਆਰਾ ਨਿਰਧਾਰਤ ਕੀਤਾ ਜਾਂਦਾ ਹੈ।” ਬਹੁਤ ਸਾਰੇ ਲੋਕ ਜੋ ਸੱਚਾਈ ਨੂੰ ਨਹੀਂ ਸਮਝਦੇ, ਇਸ ਸੰਸਾਰ ਦੇ ਸਭ ਉਤਾਰ-ਚੜ੍ਹਾਅ, ਨਿਰਾਸ਼ਾਵਾਂ ਅਤੇ ਮੁਸੀਬਤਾਂ ਦਾ ਸਾਹਮਣਾ ਕਰ ਚੁੱਕੇ ਹੋਣ ਤੋਂ ਬਾਅਦ, ਮਨੁੱਖੀ ਜੀਵਨ ਬਾਰੇ ਆਪਣੀ ਸੋਝੀ ਦਾ ਸਾਰ ਇਨ੍ਹਾਂ ਦੋ ਸ਼ਬਦਾਂ ਵਿੱਚ ਦੱਸਣਗੇ: “ਇਹੀ ਨਸੀਬ ਹੈ!” ਹਾਲਾਂਕਿ ਇਹ ਸ਼ਬਦ ਸੰਸਾਰਕ ਲੋਕਾਂ ਦੀ ਮਨੁੱਖੀ ਨਸੀਬ ਬਾਰੇ ਸਮਝ ਅਤੇ ਜਿਸ ਨਤੀਜੇ ’ਤੇ ਉਹ ਪਹੁੰਚੇ ਹਨ, ਉਸ ਬਾਰੇ ਸਮਝ ਦਾ ਨਿਚੋੜ ਹਨ, ਅਤੇ ਹਾਲਾਂਕਿ ਇਹ ਮਨੁੱਖਤਾ ਦੀ ਬੇਵੱਸੀ ਨੂੰ ਵਿਖਾਉਂਦਾ ਹੈ ਅਤੇ ਇਸ ਨੂੰ ਚੁਭਵਾਂ ਅਤੇ ਸਟੀਕ ਹੋਣ ਵਜੋਂ ਵਰਣਨ ਕੀਤਾ ਜਾ ਸਕਦਾ ਹੈ, ਇਹ ਸਿਰਜਣਹਾਰ ਦੀ ਪ੍ਰਭੁਤਾ ਦੀ ਸਮਝ ਤੋਂ ਬਹੁਤ ਭਿੰਨ ਹੈ, ਅਤੇ ਇਹ ਸਿਰਜਣਹਾਰ ਦੇ ਅਧਿਕਾਰ ਸੰਬੰਧੀ ਗਿਆਨ ਦਾ ਬਦਲ ਬਿਲਕੁਲ ਨਹੀਂ ਹੈ।

3. ਨਸੀਬ ਵਿੱਚ ਵਿਸ਼ਵਾਸ ਕਰਨਾ ਸਿਰਜਣਹਾਰ ਦੀ ਪ੍ਰਭੁਤਾ ਸੰਬੰਧੀ ਗਿਆਨ ਦਾ ਬਦਲ ਨਹੀਂ ਹੈ

ਇੰਨੇ ਸਾਲਾਂ ਤੋਂ ਪਰਮੇਸ਼ੁਰ ਦੇ ਪਿੱਛੇ ਚੱਲਣ ਤੋਂ ਬਾਅਦ, ਕੀ ਨਸੀਬ ਬਾਰੇ ਤੁਹਾਡੇ ਅਤੇ ਸੰਸਾਰਕ ਲੋਕਾਂ ਦੇ ਗਿਆਨ ਵਿਚਾਲੇ ਕੋਈ ਠੋਸ ਅੰਤਰ ਹੈ? ਕੀ ਤੁਸੀਂ ਸਿਰਜਣਹਾਰ ਦੁਆਰਾ ਮਿੱਥੇ ਜਾਣ ਨੂੰ ਸੱਚਮੁੱਚ ਸਮਝ ਲਿਆ ਹੈ ਅਤੇ ਸੱਚਮੁੱਚ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣ ਲਿਆ ਹੈ? ਕੁਝ ਲੋਕਾਂ ਨੂੰ “ਇਹੀ ਨਸੀਬ ਹੈ” ਸ਼ਬਦਾਂ ਦੀ ਗੂੜ੍ਹੀ ਅਤੇ ਡੂੰਘੀ ਸਮਝ ਹੁੰਦੀ ਹੈ, ਫਿਰ ਵੀ ਉਹ ਪਰਮੇਸ਼ੁਰ ਦੀ ਪ੍ਰਭੁਤਾ ਵਿੱਚ ਮਾੜਾ ਜਿਹਾ ਵਿਸ਼ਵਾਸ ਵੀ ਨਹੀਂ ਕਰਦੇ; ਉਹ ਇਹ ਵਿਸ਼ਵਾਸ ਨਹੀਂ ਕਰਦੇ ਕਿ ਮਨੁੱਖੀ ਨਸੀਬ ਦਾ ਪ੍ਰਬੰਧ ਅਤੇ ਨਿਯੋਜਨ ਪਰਮੇਸ਼ੁਰ ਦੁਆਰਾ ਕੀਤਾ ਜਾਂਦਾ ਹੈ, ਅਤੇ ਉਹ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਅਧੀਨ ਹੋਣ ਦੇ ਇੱਛੁਕ ਨਹੀਂ ਹੁੰਦੇ। ਅਜਿਹੇ ਲੋਕ ਜਿਵੇਂ ਸਮੁੰਦਰ ਵਿੱਚ, ਲਹਿਰਾਂ ਦੁਆਰਾ ਥਪੇੜੇ ਖਾਂਦੇ ਹੋਏ ਦਿਸ਼ਾਹੀਣ, ਪਾਣੀ ਦੇ ਵਹਾਅ ਨਾਲ ਵਹਿੰਦੇ ਹੋਏ ਜਾਪਦੇ ਹਨ, ਜਿਨ੍ਹਾਂ ਕੋਲ ਚੁੱਪਚਾਪ ਉਡੀਕ ਕਰਨ ਅਤੇ ਆਪਣੇ ਆਪ ਨੂੰ ਨਸੀਬ ਦੇ ਸਹਾਰੇ ਛੱਡ ਦੇਣ ਤੋਂ ਇਲਾਵਾ ਕੋਈ ਚਾਰਾ ਨਹੀਂ ਹੁੰਦਾ। ਫਿਰ ਵੀ ਉਹ ਇਹ ਸਵੀਕਾਰ ਨਹੀਂ ਕਰਦੇ ਕਿ ਮਨੁੱਖੀ ਨਸੀਬ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਅਧੀਨ ਹੈ; ਉਹ ਆਪਣੀ ਪਹਿਲਕਦਮੀ ਨਾਲ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਨਹੀਂ ਜਾਣ ਸਕਦੇ ਅਤੇ ਇਸ ਤਰ੍ਹਾਂ ਪਰਮੇਸ਼ੁਰ ਦੇ ਅਧਿਕਾਰ ਦਾ ਗਿਆਨ ਪ੍ਰਾਪਤ ਨਹੀਂ ਕਰ ਸਕਦੇ, ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਦੇ ਅਧੀਨ ਨਹੀਂ ਹੋ ਸਕਦੇ, ਨਸੀਬ ਦਾ ਵਿਰੋਧ ਕਰਨਾ ਬੰਦ ਨਹੀਂ ਕਰ ਸਕਦੇ, ਅਤੇ ਪਰਮੇਸ਼ੁਰ ਦੀ ਦੇਖਭਾਲ, ਸੁਰੱਖਿਆ ਅਤੇ ਮਾਰਗਦਰਸ਼ਨ ਹੇਠ ਨਹੀਂ ਜੀਅ ਸਕਦੇ। ਦੂਜੇ ਸ਼ਬਦਾਂ ਵਿੱਚ, ਨਸੀਬ ਨੂੰ ਸਵੀਕਾਰ ਕਰਨਾ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਧੀਨ ਹੋਣ ਵਰਗਾ ਨਹੀਂ ਹੈ; ਨਸੀਬ ਵਿੱਚ ਵਿਸ਼ਵਾਸ ਦਾ ਇਹ ਮਤਲਬ ਨਹੀਂ ਹੁੰਦਾ ਕਿ ਕੋਈ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰਦਾ, ਮੰਨਦਾ ਅਤੇ ਜਾਣਦਾ ਹੈ; ਨਸੀਬ ਵਿੱਚ ਵਿਸ਼ਵਾਸ ਕਰਨਾ ਸਿਰਫ਼ ਇਸ ਦੀ ਸੱਚਾਈ ਅਤੇ ਇਸ ਦੇ ਸਤਹੀ ਪ੍ਰਗਟਾਵਿਆਂ ਨੂੰ ਮਾਨਤਾ ਦੇਣਾ ਹੀ ਹੈ। ਇਹ, ਇਸ ਨੂੰ ਜਾਣਨ ਤੋਂ ਵੱਖਰਾ ਹੈ ਕਿ ਸਿਰਜਣਹਾਰ ਮਨੁੱਖਤਾ ਦੇ ਨਸੀਬ ਨੂੰ ਕਿਵੇਂ ਨਿਯਮਤ ਕਰਦਾ ਹੈ, ਇਹ ਮੰਨਣ ਤੋਂ ਵੱਖਰਾ ਹੈ ਕਿ ਸਭ ਵਸਤਾਂ ਦੇ ਨਸੀਬ ਉੱਪਰ ਇਖਤਿਆਰ ਦਾ ਸ੍ਰੋਤ ਸਿਰਜਣਹਾਰ ਹੈ, ਅਤੇ ਨਿਸ਼ਚਤ ਤੌਰ ’ਤੇ ਮਨੁੱਖਤਾ ਦੇ ਨਸੀਬ ਲਈ ਸਿਰਜਣਹਾਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਪ੍ਰਤੀ ਅਧੀਨ ਹੋਣ ਤੋਂ ਤਾਂ ਬਹੁਤ ਦੂਰ ਹੈ। ਜੇ ਕੋਈ ਵਿਅਕਤੀ ਸਿਰਫ਼ ਨਸੀਬ ਵਿੱਚ ਵਿਸ਼ਵਾਸ ਕਰਦਾ ਹੈ—ਭਾਵੇਂ ਕਿ ਉਹ ਇਸ ਬਾਰੇ ਬੜੇ ਡੂੰਘੇ ਜਜ਼ਬਾਤ ਰੱਖਦੇ ਹਨ—ਪਰ ਇਸ ਦੇ ਦੁਆਰਾ ਉਹ ਮਨੁੱਖਤਾ ਦੇ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਅਤੇ ਮੰਨਣ, ਇਸ ਦੇ ਅਧੀਨ ਹੋਣ ਅਤੇ ਇਸ ਨੂੰ ਸਵੀਕਾਰ ਕਰਨ ਵਿੱਚ ਅਸਮਰੱਥ ਹਨ, ਤਾਂ ਉਨ੍ਹਾਂ ਦਾ ਜੀਵਨ ਇੱਕ ਦੁਖਾਂਤ ਹੀ ਹੋਵੇਗਾ, ਇੱਕ ਵਿਅਰਥ ਬਿਤਾਇਆ, ਬੇਕਾਰ ਜੀਵਨ; ਉਹ ਅਜੇ ਵੀ ਸਿਰਜਣਹਾਰ ਦੇ ਅਧਿਕਾਰ ਦੇ ਅਧੀਨ ਹੋਣ, ਸਹੀ ਅਰਥਾਂ ਵਿੱਚ ਇੱਕ ਸਿਰਜੇ ਹੋਏ ਪ੍ਰਾਣੀ ਬਣਨ, ਅਤੇ ਸਿਰਜਣਹਾਰ ਦੀ ਪ੍ਰਵਾਨਗੀ ਦਾ ਅਨੰਦ ਮਾਣਨਵਿੱਚ ਅਸਮਰੱਥ ਹੋਣਗੇ। ਜੋ ਵਿਅਕਤੀ ਸੱਚਮੁੱਚ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਦਾ ਹੈ ਅਤੇ ਉਸ ਦਾ ਅਨੁਭਵ ਕਰਦਾ ਹੈ, ਉਹ ਇੱਕ ਸਰਗਰਮ ਅਵਸਥਾ ਵਿੱਚ ਹੋਣਾ ਚਾਹੀਦਾ ਹੈ, ਨਾ ਕਿ ਸੁਸਤ ਜਾਂ ਬੇਵੱਸ ਅਵਸਥਾ ਵਿੱਚ। ਹਾਲਾਂਕਿ ਅਜਿਹਾ ਵਿਅਕਤੀ ਇਹ ਸਵੀਕਾਰ ਕਰੇਗਾ ਕਿ ਹਰ ਚੀਜ਼ ਦਾ ਨਸੀਬ ਤੈਅ ਹੈ, ਪਰ ਉਸ ਕੋਲ ਜੀਵਨ ਅਤੇ ਨਸੀਬ ਦੀ ਸਹੀ ਪਰਿਭਾਸ਼ਾ ਹੋਣੀ ਚਾਹੀਦੀ ਹੈ: ਹਰ ਜੀਵਨ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਧੀਨ ਹੈ। ਜਦੋਂ ਕੋਈ ਵਿਅਕਤੀ ਉਸ ਵੱਲੋਂ ਤੈਅ ਕੀਤੇ ਪੈਂਡੇ ’ਤੇ ਨਜ਼ਰ ਮਾਰਦਾ ਹੈ, ਜਦੋਂ ਆਪਣੀ ਯਾਤਰਾ ਦੇ ਹਰ ਪੜਾਅ ਨੂੰ ਯਾਦ ਕਰਦਾ ਹੈ, ਉਹ ਵੇਖਦਾ ਹੈ ਕਿ ਭਾਵੇਂ ਉਸ ਦੀ ਯਾਤਰਾ ਮੁਸ਼ਕਲ ਸੀ ਜਾਂ ਨਿਰਵਿਘਨ, ਪਰਮੇਸ਼ੁਰ ਹਰ ਕਦਮ ’ਤੇ ਉਸ ਦੇ ਰਾਹ ਦੀ ਅਗਵਾਈ ਕਰ ਰਿਹਾ ਸੀ, ਇਸ ਨੂੰ ਨਿਯੋਜਿਤ ਕਰ ਰਿਹਾ ਸੀ। ਇਹ ਪਰਮੇਸ਼ੁਰ ਦੇ ਸੁਚੱਜੇ ਪ੍ਰਬੰਧ ਸਨ, ਉਸ ਦੀ ਸਾਵਧਾਨੀਪੂਰਵਕ ਯੋਜਨਾਬੰਦੀ ਸੀ, ਜਿਸ ਨੇ ਅੱਜ ਤਕ ਵਿਅਕਤੀ ਦੀ ਅਣਜਾਣੇ ਵਿੱਚ ਰਾਹਨੁਮਾਈ ਕੀਤੀ। ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰ ਕਰਨ ਦੇ ਯੋਗ ਹੋਣਾ, ਉਸ ਦੀ ਮੁਕਤੀ ਪ੍ਰਾਪਤ ਕਰਨਾ—ਕਿੰਨੀ ਸ਼ਾਨਦਾਰ ਕਿਸਮਤ ਹੈ! ਜੇ ਕੋਈ ਵਿਅਕਤੀ ਨਸੀਬ ਪ੍ਰਤੀ ਨਾਂਹ-ਪੱਖੀ ਰਵੱਈਆ ਰੱਖਦਾ ਹੈ, ਤਾਂ ਇਸ ਨਾਲ ਇਹ ਸਾਬਤ ਹੁੰਦਾ ਹੈ ਕਿ ਉਹ ਉਸ ਹਰ ਗੱਲ ਦਾ ਵਿਰੋਧ ਕਰ ਰਿਹਾ ਹੈ ਜਿਸ ਦਾ ਪ੍ਰਬੰਧ ਪਰਮੇਸ਼ੁਰ ਨੇ ਉਸ ਲਈ ਕੀਤਾ ਹੈ, ਕਿ ਉਸ ਦਾ ਰਵੱਈਆ ਅਧੀਨਗੀ ਵਾਲਾ ਨਹੀਂ ਹੈ। ਜੇ ਕੋਈ ਵਿਅਕਤੀ ਮਨੁੱਖੀ ਨਸੀਬ ਉੱਪਰ ਪਰਮੇਸ਼ੁਰ ਦੀ ਪ੍ਰਭੁਤਾ ਪ੍ਰਤੀ ਹਾਂ-ਪੱਖੀ ਰਵੱਈਆ ਰੱਖਦਾ ਹੈ, ਤਾਂ ਫਿਰ ਜਦੋਂ ਕੋਈ ਪਿੱਛੇ ਮੁੜ ਕੇ ਆਪਣੀ ਯਾਤਰਾ ਵੱਲ ਦੇਖਦਾ ਹੈ, ਜਦੋਂ ਕੋਈ ਸੱਚਮੁੱਚ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਨ ਲੱਗਦਾ ਹੈ, ਤਾਂ ਉਸ ਦੇ ਅੰਦਰ ਪਰਮੇਸ਼ੁਰ ਦੁਆਰਾ ਪ੍ਰਬੰਧ ਕੀਤੀ ਗਈ ਹਰ ਚੀਜ਼ ਪ੍ਰਤੀ ਹੋਰ ਵੀ ਸੱਚੇ ਦਿਲੋਂ ਅਧੀਨ ਹੋਣ ਦੀ ਇੱਛਾ ਹੋਵੇਗੀ, ਪਰਮੇਸ਼ੁਰ ਨੂੰ ਉਸ ਦੇ ਨਸੀਬ ਦਾ ਨਿਯੋਜਨ ਕਰਨ ਦੇਣ ਅਤੇ ਪਰਮੇਸ਼ੁਰ ਵਿਰੁੱਧ ਆਕੀ ਹੋਣਾ ਬੰਦ ਕਰਨ ਲਈ ਵਧੇਰੇ ਪੱਕਾ ਇਰਾਦਾ ਅਤੇ ਭਰੋਸਾ ਉਸ ਦੇ ਅੰਦਰ ਹੋਵੇਗਾ। ਕਿਉਂਕਿ ਇੱਕ ਵਿਅਕਤੀ ਦੇਖਦਾ ਹੈ ਕਿ ਜਦੋਂ ਕੋਈ ਨਸੀਬ ਨੂੰ ਸਮਝ ਨਹੀਂ ਸਕਦਾ, ਜਦੋਂ ਕੋਈ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਸਮਝ ਨਹੀਂ ਸਕਦਾ, ਜਦੋਂ ਕੋਈ ਜਾਣਬੁੱਝ ਕੇ, ਧੁੰਦ ਵਿੱਚੋਂ ਡਗਮਗਾਉਂਦੇ ਤੇ ਲੜਖੜਾਉਂਦੇ ਹੋਏ ਆਪਣੇ ਅਗਲੇਰੇ ਰਾਹ ਨੂੰ ਟਟੋਲਦਾ ਹੈ, ਤਾਂ ਯਾਤਰਾ ਬਹੁਤ ਔਖੀ, ਬਹੁਤ ਦੁਖਦਾਈ ਹੁੰਦੀ ਹੈ। ਇਸ ਲਈ ਜਦੋਂ ਲੋਕ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਪਛਾਣਦੇ ਹਨ, ਚਲਾਕ ਲੋਕ ਇਸ ਨੂੰ ਜਾਣਨ ਅਤੇ ਸਵੀਕਾਰ ਕਰਨ ਦਾ, ਉਨ੍ਹਾਂ ਦੁਖਦਾਈ ਦਿਨਾਂ ਨੂੰ ਅਲਵਿਦਾ ਕਹਿਣ ਦਾ ਜਦੋਂ ਉਨ੍ਹਾਂ ਨੇ ਆਪਣੇ ਦੋ ਹੱਥਾਂ ਨਾਲ ਇੱਕ ਚੰਗਾ ਜੀਵਨ ਉਸਾਰਨ ਦੀ ਕੋਸ਼ਿਸ਼ ਕੀਤੀ, ਅਤੇ ਨਸੀਬ ਨਾਲ ਜੂਝਣ ਅਤੇ ਆਪਣੇ ਹੀ ਤਰੀਕੇ ਨਾਲ ਆਪਣੇ ਕਥਿਤ “ਜੀਵਨ ਦੇ ਟੀਚਿਆਂ” ਦੇ ਪਿੱਛੇ ਦੌੜਨਾ ਛੱਡਣ ਦਾ ਫੈਸਲਾ ਕੀਤਾl ਜਦੋਂ ਕਿਸੇ ਵਿਅਕਤੀ ਕੋਲ ਪਰਮੇਸ਼ੁਰ ਨਹੀਂ ਹੁੰਦਾ, ਜਦੋਂ ਕੋਈ ਉਸ ਨੂੰ ਵੇਖ ਨਹੀਂ ਸਕਦਾ, ਜਦੋਂ ਕੋਈ ਸਪਸ਼ਟ ਤੌਰ ’ਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਪਛਾਣ ਨਹੀਂ ਸਕਦਾ, ਤਾਂ ਹਰ ਦਿਨ ਅਰਥਹੀਣ, ਬੇਕਾਰ, ਅਤੇ ਮੰਦਭਾਗਾ ਹੁੰਦਾ ਹੈ। ਕੋਈ ਜਿੱਥੇ ਵੀ ਹੈ, ਕਿਸੇ ਦਾ ਜੋ ਵੀ ਕੰਮ ਹੈ, ਉਸ ਦਾ ਰੋਜ਼ੀ-ਰੋਟੀ ਦਾ ਸਾਧਨ ਅਤੇ ਆਪਣੇ ਟੀਚਿਆਂ ਦੀ ਪੈਰਵੀ ਉਸ ਦੇ ਲਈ ਬੇਹੱਦ ਦੁੱਖ ਅਤੇ ਮੁਸੀਬਤ ਤੋਂ ਬਿਨਾ ਹੋਰ ਕੁਝ ਵੀ ਨਹੀਂ ਲਿਆਉਂਦੇ, ਇਸ ਹੱਦ ਤਕ ਕਿ ਵਿਅਕਤੀ ਆਪਣੇ ਪਿਛਲੇ ਸਮੇਂ ਵੱਲ ਝਾਤੀ ਮਾਰਨਾ ਸਹਿਣ ਨਹੀਂ ਕਰ ਸਕਦਾ। ਜਦੋਂ ਕੋਈ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰ ਲੈਂਦਾ ਹੈ, ਉਸ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਦੇ ਅਧੀਨ ਹੋ ਜਾਂਦਾ ਹੈ, ਅਤੇ ਸੱਚੇ ਮਨੁੱਖੀ ਜੀਵਨ ਦੀ ਭਾਲ ਕਰਦਾ ਹੈ, ਸਿਰਫ਼ ਉਦੋਂ ਹੀ ਉਹ ਹੌਲੀ-ਹੌਲੀ ਸਾਰੇ ਦੁੱਖ ਅਤੇ ਮੁਸੀਬਤ ਤੋਂ ਮੁਕਤ ਹੋਣ ਲੱਗਦਾ ਹੈ ਅਤੇ ਜੀਵਨ ਦੇ ਸਾਰੇ ਖਾਲੀਪਣ ਤੋਂ ਛੁਟਕਾਰਾ ਪਾਉਣ ਲੱਗਦਾ ਹੈ।

4. ਜੋ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਧੀਨ ਹੁੰਦੇ ਹਨ ਸਿਰਫ਼ ਉਹੀ ਸੱਚੀ ਆਜ਼ਾਦੀ ਹਾਸਲ ਕਰ ਸਕਦੇ ਹਨ

ਕਿਉਂਕਿ ਲੋਕ ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਨਹੀਂ ਪਛਾਣਦੇ, ਉਹ ਹਮੇਸ਼ਾ ਅਵੱਗਿਆਕਾਰੀ ਅਤੇ ਬਾਗੀ ਰਵੱਈਏ ਨਾਲ ਨਸੀਬ ਦਾ ਸਾਹਮਣਾ ਕਰਦੇ ਹਨ, ਅਤੇ ਬੇਕਾਰ ਵਿੱਚ ਆਪਣੇ ਮੌਜੂਦਾ ਹਾਲਾਤ ਨੂੰ ਬਦਲਣ ਅਤੇ ਆਪਣੇ ਨਸੀਬ ਨੂੰ ਬਦਲਣ ਦੀ ਉਮੀਦ ਕਰਦੇ ਹੋਏ, ਹਮੇਸ਼ਾ ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਪ੍ਰਭੁਤਾ ਅਤੇ ਉਨ੍ਹਾਂ ਵਸਤਾਂ ਨੂੰ ਤਿਆਗਣਾ ਚਾਹੁੰਦੇ ਹਨ ਜੋ ਉਨ੍ਹਾਂ ਦੇ ਨਸੀਬ ਵਿੱਚ ਹਨ। ਪਰ ਉਹ ਕਦੇ ਵੀ ਸਫ਼ਲ ਨਹੀਂ ਹੋ ਸਕਦੇ ਅਤੇ ਹਰ ਮੋੜ ’ਤੇ ਖਦੇੜੇ ਜਾਂਦੇ ਹਨ। ਇਹ ਸੰਘਰਸ਼, ਜੋ ਇੱਕ ਵਿਅਕਤੀ ਦੀ ਆਤਮਾ ਦੀ ਡੂੰਘਾਈ ਵਿੱਚ ਹੁੰਦਾ ਹੈ, ਅਜਿਹਾ ਡੂੰਘਾ ਦਰਦ ਲਿਆਉਂਦਾ ਹੈ ਜੋ ਉਸ ਵਿਅਕਤੀ ਦੇ ਹੱਡਾਂ ਵਿੱਚ ਉੱਕਰਿਆ ਜਾਂਦਾ ਹੈ, ਜਦੋਂ ਉਹ ਹਮੇਸ਼ਾ ਆਪਣੇ ਜੀਵਨ ਨੂੰ ਅਜਾਈਂ ਗੁਆਉਂਦਾ ਹੈ। ਇਸ ਦਰਦ ਦਾ ਕਾਰਨ ਕੀ ਹੈ? ਕੀ ਇਹ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਕਾਰਨ ਹੈ, ਜਾਂ ਕਿਉਂਕਿ ਕੋਈ ਵਿਅਕਤੀ ਬਦਨਸੀਬ ਪੈਦਾ ਹੋਇਆ ਸੀ? ਜ਼ਾਹਰ ਹੈ, ਇਨ੍ਹਾਂ ਵਿੱਚੋਂ ਕੋਈ ਵੀ ਸੱਚ ਨਹੀਂ ਹੈ। ਅਸਲ ਵਿੱਚ, ਇਹ ਲੋਕਾਂ ਵੱਲੋਂ ਅਪਣਾਏ ਜਾਂਦੇ ਰਾਹ ਅਤੇ ਉਨ੍ਹਾਂ ਤਰੀਕਿਆਂ ਕਰਕੇ ਹੁੰਦਾ ਹੈ ਜਿਨ੍ਹਾਂ ਨਾਲ ਉਹ ਆਪਣੇ ਜੀਵਨ ਜੀਉਣ ਦਾ ਫ਼ੈਸਲਾ ਕਰਦੇ ਹਨ। ਕੁਝ ਲੋਕਾਂ ਨੂੰ ਸ਼ਾਇਦ ਇਨ੍ਹਾਂ ਗੱਲਾਂ ਦਾ ਅਹਿਸਾਸ ਨਾ ਹੋਇਆ ਹੋਵੇ। ਪਰ ਜਦੋਂ ਤੂੰ ਸੱਚਮੁੱਚ ਜਾਣ ਲੈਂਦਾ ਹੈਂ, ਜਦੋਂ ਤੂੰ ਸੱਚਮੁੱਚ ਇਹ ਪਛਾਣਨ ਲੱਗਦਾ ਹੈਂ ਕਿ ਮਨੁੱਖੀ ਨਸੀਬ ਉੱਪਰ ਪਰਮੇਸ਼ੁਰ ਦੀ ਪ੍ਰਭੁਤਾ ਹੈ, ਜਦੋਂ ਤੂੰ ਸੱਚਮੁੱਚ ਇਹ ਸਮਝ ਲੈਂਦਾ ਹੈਂ ਕਿ ਪਰਮੇਸ਼ੁਰ ਵੱਲੋਂ ਤੇਰੇ ਲਈ ਬਣਾਈ ਹਰ ਯੋਜਨਾ ਅਤੇ ਤੇਰੇ ਲਈ ਕੀਤਾ ਹਰ ਫ਼ੈਸਲਾ ਵੱਡੇ ਲਾਭ ਅਤੇ ਸੁਰੱਖਿਆ ਲਈ ਹੈ, ਤਾਂ ਤੂੰ ਮਹਿਸੂਸ ਕਰਦਾ ਹੈਂ ਕਿ ਤੇਰਾ ਦਰਦ ਹਲਕਾ ਹੋਣ ਲੱਗਦਾ ਹੈ, ਅਤੇ ਤੇਰੀ ਸਮੁੱਚੀ ਹੋਂਦ ਆਰਾਮਦਾਇਕ, ਸੁਤੰਤਰ, ਅਤੇ ਮੁਕਤ ਹੋ ਜਾਂਦੀ ਹੈ। ਬਹੁਗਿਣਤੀ ਲੋਕਾਂ ਦੀਆਂ ਅਵਸਥਾਵਾਂ ਤੋਂ ਪਰਖਦੇ ਹੋਏ, ਉਹ ਨਿਰਪੱਖ ਰੂਪ ਵਿੱਚ ਮਨੁੱਖੀ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਵਿਹਾਰਕ ਮਹੱਤਵ ਅਤੇ ਅਰਥਾਂ ਨੂੰ ਸੱਚਮੁੱਚ ਸਵੀਕਾਰ ਨਹੀਂ ਕਰ ਸਕਦੇ, ਭਾਵੇਂ ਕਿ ਵਿਅਕਤੀਗਤ ਪੱਧਰ ’ਤੇ ਉਹ ਪਹਿਲਾਂ ਵਾਂਗ ਜੀਉਂਦੇ ਨਹੀਂ ਰਹਿਣਾ ਚਾਹੁੰਦੇ ਅਤੇ ਆਪਣੇ ਦਰਦ ਤੋਂ ਰਾਹਤ ਚਾਹੁੰਦੇ ਹਨ; ਨਿਰਪੱਖ ਰੂਪ ਵਿੱਚ, ਉਹ ਸੱਚਮੁੱਚ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰ ਨਹੀਂ ਕਰ ਸਕਦੇ ਅਤੇ ਇਸ ਦੇ ਅਧੀਨ ਨਹੀਂ ਹੋ ਸਕਦੇ, ਸਿਰਜਣਹਾਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਨੂੰ ਕਿਵੇਂ ਭਾਲਣਾ ਅਤੇ ਸਵੀਕਾਰ ਕਰਨਾ ਹੈ, ਇਹ ਤਾਂ ਦੂਰ ਦੀ ਗੱਲ ਹੈ। ਇਸ ਲਈ, ਜੇ ਲੋਕ ਇਸ ਸੱਚਾਈ ਨੂੰ ਸੱਚਮੁੱਚ ਸਵੀਕਾਰ ਨਹੀਂ ਕਰ ਸਕਦੇ ਕਿ ਮਨੁੱਖੀ ਨਸੀਬ ਅਤੇ ਸਾਰੇ ਮਨੁੱਖੀ ਮਾਮਲਿਆਂ ’ਤੇ ਸਿਰਜਣਹਾਰ ਦੀ ਪ੍ਰਭੁਤਾ ਹੈ, ਜੇ ਉਹ ਸੱਚਮੁੱਚ ਸਿਰਜਣਹਾਰ ਦੇ ਇਖਤਿਆਰ ਦੇ ਅਧੀਨ ਨਹੀਂ ਹੋ ਸਕਦੇ, ਤਾਂ ਉਨ੍ਹਾਂ ਲਈ ਇਸ ਖਿਆਲ ਦੁਆਰਾ ਪ੍ਰੇਰਿਤ ਹੋਣਾ ਜਾਂ ਇਸ ਦੀ ਗ੍ਰਿਫ਼ਤ ਵਿੱਚ ਆਉਣਾ ਔਖਾ ਨਹੀਂ ਹੋਵੇਗਾ ਕਿ “ਵਿਅਕਤੀ ਦਾ ਨਸੀਬ ਉਸ ਦੇ ਆਪਣੇ ਹੱਥ ਵਿੱਚ ਹੁੰਦਾ ਹੈ।” ਉਨ੍ਹਾਂ ਲਈ ਨਸੀਬ ਅਤੇ ਸਿਰਜਣਹਾਰ ਦੇ ਅਧਿਕਾਰ ਨਾਲ ਆਪਣੇ ਜ਼ਬਰਦਸਤ ਸੰਘਰਸ਼ ਦੇ ਦਰਦ ਤੋਂ ਪਿੱਛਾ ਛੁਡਾਉਣਾ ਮੁਸ਼ਕਲ ਹੋਵੇਗਾ, ਅਤੇ ਇਹ ਕਹਿਣ ਦੀ ਲੋੜ ਨਹੀਂ ਹੈ ਕਿ ਉਨ੍ਹਾਂ ਲਈ ਸੱਚਮੁੱਚ ਮੁਕਤ ਅਤੇ ਸੁਤੰਤਰ ਹੋਣਾ ਅਤੇ ਅਜਿਹੇ ਲੋਕ ਬਣਨਾ ਮੁਸ਼ਕਲ ਹੋਵੇਗਾ ਜੋ ਪਰਮੇਸ਼ੁਰ ਦੀ ਉਪਾਸਨਾ ਕਰਦੇ ਹਨ। ਪਰ ਇਸ ਅਵਸਥਾ ਤੋਂ ਆਪਣੇ ਆਪ ਨੂੰ ਆਜ਼ਾਦ ਕਰਾਉਣ ਦਾ ਇੱਕ ਬਹੁਤ ਹੀ ਸੌਖਾ ਢੰਗ ਹੈ, ਜੋ ਹੈ ਆਪਣੇ ਜੀਵਨ ਦੇ ਪੁਰਾਣੇ ਢੰਗ ਨੂੰ ਵਿਦਾਈ ਦੇਣਾ; ਜੀਵਨ ਦੇ ਪਹਿਲੇ ਟੀਚਿਆਂ ਨੂੰ ਅਲਵਿਦਾ ਕਹਿਣਾ; ਪਹਿਲੀ ਜੀਵਨ ਸ਼ੈਲੀ, ਜੀਵਨ ਦੇ ਨਜ਼ਰੀਏ, ਕੰਮ-ਕਾਜ, ਇੱਛਾਵਾਂ ਅਤੇ ਆਦਰਸ਼ਾਂ ਦਾ ਸਾਰ ਕੱਢਣਾ ਅਤੇ ਵਿਸ਼ਲੇਸ਼ਣ ਕਰਨਾ; ਅਤੇ ਫਿਰ ਉਨ੍ਹਾਂ ਦੀ ਤੁਲਨਾ ਪਰਮੇਸ਼ੁਰ ਦੀ ਇੱਛਾ ਅਤੇ ਮਨੁੱਖ ਦੀਆਂ ਮੰਗਾਂ ਨਾਲ ਕਰਨਾ ਅਤੇ ਵੇਖਣਾ ਕਿ ਕੀ ਉਨ੍ਹਾਂ ਵਿੱਚੋਂ ਕੋਈ ਵੀ ਪਰਮੇਸ਼ੁਰ ਦੀ ਇੱਛਾ ਅਤੇ ਮੰਗਾਂ ਦੇ ਅਨੁਕੂਲ ਹੈ, ਕੀ ਉਨ੍ਹਾਂ ਵਿੱਚੋਂ ਕੋਈ ਵੀ ਜੀਵਨ ਦੀਆਂ ਸਹੀ ਕਦਰਾਂ-ਕੀਮਤਾਂ ਪ੍ਰਦਾਨ ਕਰਦਾ ਹੈ, ਵਿਅਕਤੀ ਨੂੰ ਸੱਚਾਈ ਦੀ ਵਧੇਰੇ ਸਮਝ ਵੱਲ ਲਿਜਾਉਂਦਾ ਹੈ, ਅਤੇ ਵਿਅਕਤੀ ਨੂੰ ਮਨੁੱਖਤਾ ਦੇ ਨਾਲ ਅਤੇ ਮਨੁੱਖ ਦੇ ਸਮਾਨ ਜੀਉਣ ਦਿੰਦਾ ਹੈ। ਜਦੋਂ ਤੂੰ ਵਾਰ-ਵਾਰ ਉਨ੍ਹਾਂ ਟੀਚਿਆਂ ਜਿਨ੍ਹਾਂ ਦੀ ਲੋਕ ਜੀਵਨ ਵਿੱਚ ਪੈਰਵੀ ਕਰਦੇ ਹਨ ਅਤੇ ਉਨ੍ਹਾਂ ਦੇ ਜੀਉਣ ਦੇ ਅਣਗਿਣਤ ਤਰੀਕਿਆਂ ਦੀ ਪੜਤਾਲ ਅਤੇ ਧਿਆਨ ਨਾਲ ਵਿਸ਼ਲੇਸ਼ਣ ਕਰਦਾ ਹੈਂ, ਤਾਂ ਤੈਨੂੰ ਉਨ੍ਹਾਂ ਵਿੱਚੋਂ ਇੱਕ ਵੀ ਅਜਿਹਾ ਨਹੀਂ ਮਿਲੇਗਾ ਜੋ ਸਿਰਜਣਹਾਰ ਦੇ ਅਸਲ ਮਨੋਰਥ ਦੇ ਅਨੁਸਾਰ ਹੋਵੇ, ਜਿਸ ਨਾਲ ਉਸ ਨੇ ਮਨੁੱਖਤਾ ਬਣਾਈ ਹੈ। ਇਹ ਸਭ ਲੋਕਾਂ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਅਤੇ ਦੇਖਭਾਲ ਤੋਂ ਦੂਰ ਕਰਦੇ ਹਨ; ਇਹ ਸਭ ਉਹ ਜਾਲ ਹਨ ਜੋ ਲੋਕਾਂ ਦੇ ਭ੍ਰਿਸ਼ਟ ਹੋਣ ਦਾ ਕਾਰਨ ਬਣਦੇ ਹਨ ਅਤੇ ਜੋ ਉਨ੍ਹਾਂ ਨੂੰ ਨਰਕ ਵੱਲ ਲੈ ਜਾਂਦੇ ਹਨ। ਜਦੋਂ ਤੂੰ ਇਸ ਨੂੰ ਸਵੀਕਾਰ ਕਰ ਲੈਂਦਾ ਹੈਂ, ਤਾਂ ਤੇਰਾ ਕੰਮ ਆਪਣੇ ਜੀਵਨ ਦੇ ਪੁਰਾਣੇ ਨਜ਼ਰੀਏ ਨੂੰ ਪਾਸੇ ਰੱਖਣਾ ਤੇ ਵੱਖੋ-ਵੱਖਰੇ ਜਾਲਾਂ ਤੋਂ ਦੂਰ ਰਹਿਣ ਦਾ ਹੁੰਦਾ ਹੈ, ਪਰਮੇਸ਼ੁਰ ਨੂੰ ਤੇਰੇ ਜੀਵਨ ਦਾ ਜ਼ਿੰਮਾ ਸੰਭਾਲਣ ਦੇ ਅਤੇ ਤੇਰੇ ਲਈ ਪ੍ਰਬੰਧ ਕਰਨ ਦੇ; ਇਹ ਸਿਰਫ਼ ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਮਾਰਗਦਰਸ਼ਨ ਪ੍ਰਤੀ ਅਧੀਨ ਹੋਣ ਦੀ ਕੋਸ਼ਿਸ਼ ਕਰਨ ਲਈ ਹੈ, ਵਿਅਕਤੀਗਤ ਚੋਣ ਦੇ ਬਗੈਰ ਜੀਣ ਲਈ ਅਤੇ ਇੱਕ ਅਜਿਹਾ ਵਿਅਕਤੀ ਬਣਨ ਲਈ ਹੈ ਜੋ ਪਰਮੇਸ਼ੁਰ ਦੀ ਉਪਾਸਨਾ ਕਰਦਾ ਹੈ। ਇਹ ਅਸਾਨ ਜਾਪਦਾ ਹੈ, ਪਰ ਕਰਨਾ ਮੁਸ਼ਕਲ ਹੈ। ਕੁਝ ਲੋਕ ਇਸ ਦਾ ਦਰਦ ਸਹਿ ਸਕਦੇ ਹਨ, ਪਰ ਦੂਸਰੇ ਨਹੀਂ। ਕੁਝ ਪਾਲਣਾ ਕਰਨ ਦੇ ਇੱਛੁਕ ਹੁੰਦੇ ਹਨ, ਪਰ ਦੂਸਰੇ ਨਹੀਂ। ਜੋ ਲੋਕ ਇੱਛੁਕ ਨਹੀਂ ਹੁੰਦੇ ਉਨ੍ਹਾਂ ਵਿੱਚ ਅਜਿਹਾ ਕਰਨ ਦੀ ਇੱਛਾ ਅਤੇ ਸੰਕਲਪ ਦੀ ਘਾਟ ਹੁੰਦੀ ਹੈ; ਉਹ ਪਰਮੇਸ਼ੁਰ ਦੀ ਪ੍ਰਭੁਤਾ ਤੋਂ ਸਪੱਸ਼ਟ ਤੌਰ ’ਤੇ ਜਾਣੂ ਹੁੰਦੇ ਹਨ, ਉਹ ਚੰਗੀ ਤਰ੍ਹਾਂ ਨਾਲ ਜਾਣਦੇ ਹਨ ਕਿ ਇਹ ਪਰਮੇਸ਼ੁਰ ਹੈ ਜੋ ਮਨੁੱਖੀ ਨਸੀਬ ਦੀ ਯੋਜਨਾ ਬਣਾਉਂਦਾ ਹੈ ਅਤੇ ਪ੍ਰਬੰਧ ਕਰਦਾ ਹੈ, ਅਤੇ ਫਿਰ ਵੀ ਉਹ ਪਰਮੇਸ਼ੁਰ ਦੀ ਹਥੇਲੀ ਵਿੱਚ ਆਪਣੇ ਨਸੀਬ ਸੌਂਪ ਦੇਣ ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਅਧੀਨ ਹੋਣ ਵਿੱਚ ਜੂਝਦੇ ਹਨ ਅਤੇ ਅਸੰਤੁਸ਼ਟ ਰਹਿੰਦੇ ਹਨ; ਇਸ ਤੋਂ ਇਲਾਵਾ, ਉਹ ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਦਾ ਵਿਰੋਧ ਕਰਦੇ ਹਨ। ਇਸ ਲਈ ਕੁਝ ਲੋਕ ਹਮੇਸ਼ਾ ਅਜਿਹੇ ਹੋਣਗੇ ਜੋ ਖੁਦ ਵੇਖਣਾ ਚਾਹੁੰਦੇ ਹਨ ਕਿ ਉਹ ਕਿਸ ਕਾਬਲ ਹਨ; ਉਹ ਆਪਣੇ ਦੋਵੇਂ ਹੱਥਾਂ ਨਾਲ ਆਪਣੇ ਨਸੀਬ ਬਦਲਣਾ ਚਾਹੁੰਦੇ ਹਨ, ਜਾਂ ਆਪਣੀ ਖੁਦ ਦੀ ਸ਼ਕਤੀ ਨਾਲ ਖੁਸ਼ੀ ਹਾਸਲ ਕਰਨਾ ਚਾਹੁੰਦੇ ਹਨ, ਇਹ ਦੇਖਣ ਲਈ ਕਿ ਕੀ ਉਹ ਪਰਮੇਸ਼ੁਰ ਦੇ ਅਧਿਕਾਰ ਦੀਆਂ ਸੀਮਾਵਾਂ ਨੂੰ ਪਾਰ ਕਰ ਸਕਦੇ ਹਨ ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਤੋਂ ਉੱਪਰ ਉੱਠ ਸਕਦੇ ਹਨ। ਮਨੁੱਖ ਦਾ ਦੁਖਾਂਤ ਇਹ ਨਹੀਂ ਹੈ ਕਿ ਉਹ ਖੁਸ਼ਹਾਲ ਜੀਵਨ ਦੀ ਭਾਲ ਕਰਦਾ ਹੈ, ਇਹ ਨਹੀਂ ਹੈ ਕਿ ਉਹ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੇ ਪਿੱਛੇ ਭੱਜਦਾ ਹੈ ਜਾਂ ਧੁੰਦ ਵਿੱਚੋਂ ਆਪਣੇ ਨਸੀਬ ਨਾਲ ਸੰਘਰਸ਼ ਕਰਦਾ ਹੈ, ਪਰ ਇਹ ਹੈ ਕਿ ਉਸ ਦੁਆਰਾ ਸਿਰਜਣਹਾਰ ਦੀ ਹੋਂਦ ਨੂੰ ਵੇਖ ਲੈਣ ਤੋਂ ਬਾਅਦ ਵੀ, ਇਹ ਸੱਚਾਈ ਨੂੰ ਜਾਣ ਲੈਣ ਤੋਂ ਬਾਅਦ ਕਿ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਹੈ, ਉਹ ਅਜੇ ਵੀ ਆਪਣੇ ਤਰੀਕਿਆਂ ਨੂੰ ਬਦਲ ਨਹੀਂ ਸਕਦਾ, ਇਸ ਦਲਦਲ ਵਿੱਚੋਂ ਆਪਣੇ ਪੈਰਾਂ ਨੂੰ ਬਾਹਰ ਨਹੀਂ ਕੱਢ ਸਕਦਾ, ਪਰ ਕਠੋਰ ਦਿਲ ਨਾਲ ਆਪਣੀਆਂ ਗਲਤੀਆਂ ’ਤੇ ਕਾਇਮ ਰਹਿੰਦਾ ਹੈ। ਇਸ ਦੀ ਬਜਾਏ ਉਹ ਚਿੱਕੜ ਵਿੱਚ ਧੱਸਦਾ ਰਹਿੰਦਾ ਹੈ, ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਵਿਰੁੱਧ ਅੜਿੱਕਾ ਬੰਨ੍ਹਦਾ ਰਹਿੰਦਾ ਹੈ, ਪਛਤਾਵੇ ਦਾ ਇੱਕ ਵੀ ਅੱਥਰੂ ਵਗਾਏ ਬਗੈਰ, ਦੁਖਾਵੇਂ ਅੰਤ ਤਕ ਇਸ ਦਾ ਵਿਰੋਧ ਕਰਦਾ ਰਹਿੰਦਾ ਹੈ। ਜਦੋਂ ਉਹ ਥੱਕ-ਟੁੱਟ ਕੇ ਲਹੂ-ਲੁਹਾਨ ਹੋ ਜਾਂਦਾ ਹੈ, ਸਿਰਫ਼ ਉਸ ਤੋਂ ਬਾਅਦ ਹੀ ਹਾਰ ਮੰਨ ਕੇ ਵਾਪਸ ਜਾਣ ਦਾ ਫ਼ੈਸਲਾ ਕਰਦਾ ਹੈ। ਇਹ ਅਸਲ ਮਨੁੱਖੀ ਸੋਗ ਹੈ। ਇਸ ਲਈ ਮੈਂ ਕਹਿੰਦਾ ਹਾਂ, ਕਿ ਜਿਹੜੇ ਲੋਕ ਅਧੀਨ ਹੋਣ ਦੀ ਚੋਣ ਕਰਦੇ ਹਨ ਉਹ ਬੁੱਧੀਮਾਨ ਹੁੰਦੇ ਹਨ, ਅਤੇ ਜਿਹੜੇ ਸੰਘਰਸ਼ ਕਰਨ ਅਤੇ ਭੱਜਣ ਦੀ ਚੋਣ ਕਰਦੇ ਹਨ ਉਹ ਅਸਲ ਵਿੱਚ ਮੂਰਖ ਹੁੰਦੇ ਹਨ।

ਛੇਵਾਂ ਪੜਾਅ: ਮੌਤ

ਬਹੁਤ ਸਾਰੀ ਚਹਿਲ-ਪਹਿਲ, ਬਹੁਤ ਸਾਰੀਆਂ ਮੁਸੀਬਤਾਂ ਅਤੇ ਨਿਰਾਸ਼ਾ ਤੋਂ ਬਾਅਦ, ਬਹੁਤ ਸਾਰੀਆਂ ਖੁਸ਼ੀਆਂ ਅਤੇ ਦੁੱਖਾਂ ਅਤੇ ਉਤਾਰ-ਚੜਾਅ ਤੋਂ ਬਾਅਦ, ਬਹੁਤ ਸਾਰੇ ਅਭੁੱਲ ਸਾਲਾਂ ਤੋਂ ਬਾਅਦ, ਮੌਸਮਾਂ ਨੂੰ ਵਾਰ-ਵਾਰ ਬਦਲਦੇ ਵੇਖਣ ਤੋਂ ਬਾਅਦ, ਇੱਕ ਵਿਅਕਤੀ ਜੀਵਨ ਦੇ ਨਿਰਣਾਇਕ ਪੜਾਵਾਂ ਨੂੰ ਬਿਨਾ ਧਿਆਨ ਦਿੱਤੇ ਹੀ ਬਿਤਾ ਚੁੱਕਾ ਹੁੰਦਾ ਹੈ ਅਤੇ ਪਲਕ ਝਪਕਦਿਆਂ ਹੀ, ਉਹ ਆਪਣੇ ਆਪ ਨੂੰ ਆਪਣੇ ਜੀਵਨ ਦੇ ਢਲਦੇ ਸਾਲਾਂ ਵਿੱਚ ਪਾਉਂਦਾ ਹੈ। ਸਮੇਂ ਦੀ ਛਾਪ ਦਾ ਠੱਪਾ ਉਸ ਦੇ ਸਰੀਰ ਦੇ ਹਰ ਹਿੱਸੇ ’ਤੇ ਲੱਗਾ ਹੁੰਦਾ ਹੈ: ਵਿਅਕਤੀ ਹੁਣ ਸਿੱਧਾ ਖੜ੍ਹਾ ਨਹੀਂ ਰਹਿ ਸਕਦਾ, ਉਸ ਦੇ ਵਾਲ ਕਾਲੇ ਤੋਂ ਚਿੱਟੇ ਹੋ ਜਾਂਦੇ ਹਨ, ਕਿਸੇ ਸਮੇਂ ਉੱਜਲੀਆਂ ਅਤੇ ਚਮਕਦਾਰ ਰਹੀਆਂ ਅੱਖਾਂ ਧੁੰਦਲੀਆਂ ਅਤੇ ਉਦਾਸ ਪੈ ਜਾਂਦੀਆਂ ਹਨ, ਅਤੇ ਨਿਰਮਲ, ਕੋਮਲ ਚਮੜੀ ’ਤੇ ਝੁਰੜੀਆਂ ਅਤੇ ਦਾਗ ਪੈ ਜਾਂਦੇ ਹਨ। ਉਸ ਦੀ ਸੁਣਨ ਸ਼ਕਤੀ ਕਮਜ਼ੋਰ ਪੈ ਜਾਂਦੀ ਹੈ, ਉਸ ਦੇ ਦੰਦ ਢਿੱਲੇ ਹੋ ਕੇ ਟੁੱਟ ਜਾਂਦੇ ਹਨ, ਉਸ ਦੀਆਂ ਪ੍ਰਤੀਕ੍ਰਿਆਵਾਂ ਸੁਸਤ ਹੋ ਜਾਂਦੀਆਂ ਹਨ, ਉਸ ਦੀਆਂ ਹਰਕਤਾਂ ਢਿੱਲੀਆਂ ਪੈ ਜਾਂਦੀਆਂ ਹਨ… ਇਸ ਬਿੰਦੂ ’ਤੇ, ਉਹ ਵਿਅਕਤੀ ਆਪਣੀ ਜਵਾਨੀ ਦੇ ਜੋਸ਼ ਭਰਪੂਰ ਸਾਲਾਂ ਨੂੰ ਅੰਤਮ ਵਿਦਾਇਗੀ ਦੇ ਚੁੱਕਾ ਹੁੰਦਾ ਹੈ ਅਤੇ ਆਪਣੇ ਜੀਵਨ ਦੇ ਢਲਦੇ ਸਾਲਾਂ ਵਿੱਚ ਦਾਖਲ ਹੋ ਚੁੱਕਾ ਹੁੰਦਾ ਹੈ: ਬੁਢਾਪਾ। ਇਸ ਤੋਂ ਬਾਅਦ, ਉਸ ਦਾ ਸਾਹਮਣਾ ਮੌਤ ਨਾਲ ਹੋਵੇਗਾ, ਮਨੁੱਖੀ ਜੀਵਨ ਦਾ ਆਖਰੀ ਪੜਾਅ।

1. ਸਿਰਫ਼ ਸਿਰਜਣਹਾਰ ਹੀ ਮਨੁੱਖ ’ਤੇ ਜੀਵਨ ਅਤੇ ਮੌਤ ਦੀ ਤਾਕਤ ਰੱਖਦਾ ਹੈ

ਜੇ ਕਿਸੇ ਦਾ ਜਨਮ ਉਸ ਦੇ ਪਿਛਲੇ ਜੀਵਨ ਦੁਆਰਾ ਨਿਯਤ ਹੋਇਆ ਸੀ, ਤਾਂ ਉਸ ਦੀ ਮੌਤ ਉਸ ਦੀ ਕਿਸਮਤ ਦੇ ਅੰਤ ਨੂੰ ਦਰਸਾਉਂਦੀ ਹੈ। ਜੇ ਕਿਸੇ ਦਾ ਜਨਮ ਇਸ ਜੀਵਨ ਵਿੱਚ ਉਸ ਦੇ ਉਦੇਸ਼ ਦੀ ਸ਼ੁਰੂਆਤ ਹੈ, ਤਾਂ ਉਸ ਦੀ ਮੌਤ ਉਸ ਉਦੇਸ਼ ਦੇ ਅੰਤ ਨੂੰ ਦਰਸਾਉਂਦੀ ਹੈ। ਕਿਉਂਕਿ ਸਿਰਜਣਹਾਰ ਨੇ ਵਿਅਕਤੀ ਦੇ ਜਨਮ ਲਈ ਖਾਸ ਤਰ੍ਹਾਂ ਦੇ ਹਾਲਾਤ ਨਿਰਧਾਰਤ ਕੀਤੇ ਹਨ, ਤਾਂ ਇਹ ਸਪਸ਼ਟ ਹੈ ਕਿ ਉਸ ਨੇ ਉਸ ਦੀ ਮੌਤ ਲਈ ਵੀ ਖਾਸ ਤਰ੍ਹਾਂ ਦੇ ਹਾਲਾਤ ਦਾ ਪ੍ਰਬੰਧ ਕੀਤਾ ਹੈ। ਦੂਜੇ ਸ਼ਬਦਾਂ ਵਿੱਚ, ਕੋਈ ਵੀ ਸੰਜੋਗਵੱਸ ਪੈਦਾ ਨਹੀਂ ਹੁੰਦਾ, ਕਿਸੇ ਦੀ ਮੌਤ ਅਚਾਨਕ ਨਹੀਂ ਆਉਂਦੀ ਅਤੇ ਜਨਮ ਅਤੇ ਮੌਤ ਦੋਵੇਂ ਜ਼ਰੂਰੀ ਤੌਰ ’ਤੇ ਉਸ ਦੇ ਪਿਛਲੇ ਅਤੇ ਮੌਜੂਦਾ ਜੀਵਨ ਨਾਲ ਜੁੜੇ ਹੁੰਦੇ ਹਨ। ਵਿਅਕਤੀ ਦੇ ਜਨਮ ਅਤੇ ਮੌਤ ਦੇ ਹਾਲਾਤ ਸਿਰਜਣਹਾਰ ਦੁਆਰਾ ਪਹਿਲਾਂ ਤੋਂ ਮਿੱਥੇ ਹੋਏ ਹੁੰਦੇ ਹਨ; ਇਹ ਉਸ ਵਿਅਕਤੀ ਦਾ ਨਸੀਬ ਹੈ, ਵਿਅਕਤੀ ਦੀ ਕਿਸਮਤ। ਕਿਉਂਕਿ ਵਿਅਕਤੀ ਦੇ ਜਨਮ ਦੀਆਂ ਬਹੁਤ ਸਾਰੀਆਂ ਵਿਆਖਿਆਵਾਂ ਹੁੰਦੀਆਂ ਹਨ, ਇਹ ਵੀ ਸੱਚ ਹੈ ਕਿ ਵਿਅਕਤੀ ਦੀ ਮੌਤ, ਕੁਦਰਤੀ ਤੌਰ ’ਤੇ ਆਪਣੇ ਖਾਸ ਕਿਸਮ ਦੇ ਹਾਲਾਤ ਵਿੱਚ ਹੋਵੇਗੀ। ਲੋਕਾਂ ਦੀ ਉਮਰ ਅਤੇ ਉਨ੍ਹਾਂ ਦੀ ਮੌਤ ਅਤੇ ਸਮਿਆਂ ਦੇ ਵੱਖੋ-ਵੱਖ ਹੋਣ ਦਾ ਇਹੀ ਕਾਰਨ ਹੁੰਦਾ ਹੈ। ਕੁਝ ਲੋਕ ਮਜ਼ਬੂਤ ਅਤੇ ਤੰਦਰੁਸਤ ਹੁੰਦੇ ਹਨ, ਫਿਰ ਵੀ ਜਵਾਨ ਮਰ ਜਾਂਦੇ ਹਨ; ਦੂਸਰੇ ਕਮਜ਼ੋਰ ਅਤੇ ਬਿਮਾਰ ਹੁੰਦੇ ਹਨ, ਫਿਰ ਵੀ ਬੁਢਾਪੇ ਤਕ ਜੀਉਂਦੇ ਹਨ ਅਤੇ ਸ਼ਾਂਤੀ ਨਾਲ ਗੁਜ਼ਰ ਜਾਂਦੇ ਹਨ। ਕੁਝ ਗੈਰ-ਕੁਦਰਤੀ ਕਾਰਨਾਂ ਕਰਕੇ ਮਰ ਜਾਂਦੇ ਹਨ, ਜਦਕਿ ਦੂਸਰੇ ਕੁਦਰਤੀ ਤੌਰ ’ਤੇ ਮਰਦੇ ਹਨ। ਕੁਝ ਘਰ ਤੋਂ ਬਹੁਤ ਦੂਰ ਆਪਣਾ ਜੀਵਨ ਖਤਮ ਕਰਦੇ ਹਨ, ਜਦਕਿ ਕੁਝ ਆਪਣੇ ਅੰਤ ਸਮੇਂ ਆਪਣੇ ਰਿਸ਼ਤੇਦਾਰਾਂ ਦੀ ਮੌਜੂਦਗੀ ਵਿੱਚ ਆਖਰੀ ਵਾਰ ਅੱਖਾਂ ਬੰਦ ਕਰਦੇ ਹਨ। ਕੁਝ ਲੋਕ ਅਸਮਾਨ ਵਿੱਚ ਮਰਦੇ ਹਨ, ਜਦਕਿ ਕੁਝ ਧਰਤੀ ਦੇ ਹੇਠਾਂ ਮਰ ਜਾਂਦੇ ਹਨ। ਕੁਝ ਪਾਣੀ ਵਿੱਚ ਡੁੱਬ ਕੇ ਮਰਦੇ ਹਨ, ਜਦਕਿ ਦੂਸਰੇ ਲੋਕ ਆਫ਼ਤਾਂ ਵਿੱਚ ਮਰ ਜਾਂਦੇ ਹਨ। ਕੁਝ ਸਵੇਰ ਵੇਲੇ ਮਰਦੇ ਹਨ, ਜਦਕਿ ਦੂਸਰੇ ਰਾਤ ਨੂੰ… । ਹਰ ਕੋਈ ਇੱਕ ਸ਼ਾਨਦਾਰ ਜਨਮ, ਇੱਕ ਰੌਸ਼ਨ ਜੀਵਨ, ਅਤੇ ਇੱਕ ਸ਼ਾਨਦਾਰ ਮੌਤ ਚਾਹੁੰਦਾ ਹੈ, ਪਰ ਕੋਈ ਵੀ ਆਪਣੇ ਨਸੀਬ ਨੂੰ ਟੱਪ ਨਹੀਂ ਸਕਦਾ, ਕੋਈ ਵੀ ਸਿਰਜਣਹਾਰ ਦੀ ਪ੍ਰਭੁਤਾ ਤੋਂ ਬੱਚ ਨਹੀਂ ਸਕਦਾ। ਇਹ ਮਨੁੱਖੀ ਨਸੀਬ ਹੈ। ਮਨੁੱਖ ਆਪਣੇ ਭਵਿੱਖ ਲਈ ਹਰ ਤਰਾਂ ਦੀਆਂ ਯੋਜਨਾਵਾਂ ਬਣਾ ਸਕਦਾ ਹੈ, ਪਰ ਕੋਈ ਵੀ ਆਪਣੇ ਜਨਮ ਅਤੇ ਸੰਸਾਰ ਤੋਂ ਉਸ ਦੇ ਵਿਦਾ ਹੋਣ ਦੇ ਢੰਗ ਅਤੇ ਸਮੇਂ ਦੀ ਯੋਜਨਾ ਨਹੀਂ ਬਣਾ ਸਕਦਾ। ਹਾਲਾਂਕਿ ਲੋਕ ਮੌਤ ਦੇ ਆਉਣ ਤੋਂ ਬਚਣ ਅਤੇ ਇਸ ਦਾ ਵਿਰੋਧ ਕਰਨ ਲਈ ਆਪਣੀ ਪੂਰੀ ਵਾਹ ਲਾਉਂਦੇ ਹਨ, ਫਿਰ ਵੀ, ਉਨ੍ਹਾਂ ਦੇ ਬਿਨ ਜਾਣੇ ਮੌਤ ਚੁੱਪਚਾਪ ਨੇੜੇ ਆ ਜਾਂਦੀ ਹੈ। ਕੋਈ ਵੀ ਨਹੀਂ ਜਾਣਦਾ ਕਿ ਉਸ ਦਾ ਅੰਤ ਕਦੋਂ ਜਾਂ ਕਿਵੇਂ ਹੋਵੇਗਾ, ਇਸ ਬਾਰੇ ਤਾਂ ਬਿਲਕੁਲ ਵੀ ਨਹੀਂ ਕਿ ਇਹ ਕਿੱਥੇ ਹੋਵੇਗਾ। ਸਪਸ਼ਟ ਹੈ ਕਿ ਇਹ ਮਨੁੱਖਤਾ ਨਹੀਂ ਹੈ ਜਿਸ ਕੋਲ ਜੀਵਨ ਅਤੇ ਮੌਤ ਦੀ ਤਾਕਤ ਹੈ, ਅਤੇ ਨਾ ਹੀ ਕੁਦਰਤੀ ਸੰਸਾਰ ਵਿੱਚ ਕਿਸੇ ਜੀਵ ਕੋਲ, ਬਲਕਿ ਉਸ ਸਿਰਜਣਹਾਰ ਕੋਲ ਹੈ, ਜਿਸ ਦਾ ਅਧਿਕਾਰ ਵਿਲੱਖਣ ਹੈ। ਮਨੁੱਖਜਾਤੀ ਦਾ ਜੀਵਨ ਅਤੇ ਮੌਤ ਕੁਦਰਤੀ ਸੰਸਾਰ ਦੇ ਕਿਸੇ ਨਿਯਮ ਦੀ ਉਪਜ ਨਹੀਂ ਹਨ, ਬਲਕਿ ਸਿਰਜਣਹਾਰ ਦੇ ਅਧਿਕਾਰ ਦੀ ਪ੍ਰਭੁਤਾ ਦਾ ਨਤੀਜਾ ਹਨ।

2. ਜਿਹੜਾ ਵਿਅਕਤੀ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਨਹੀਂ ਜਾਣਦਾ ਉਸ ਨੂੰ ਮੌਤ ਦਾ ਡਰ ਸਤਾਏਗਾ

ਜਦੋਂ ਕੋਈ ਬੁਢਾਪੇ ਵਿੱਚ ਦਾਖਲ ਹੁੰਦਾ ਹੈ, ਤਾਂ ਉਸ ਨੂੰ ਜਿਸ ਚੁਣੌਤੀ ਦਾ ਸਾਹਮਣਾ ਕਰਨਾ ਪੈਂਦਾ ਹੈ ਉਹ ਪਰਿਵਾਰ ਦਾ ਗੁਜ਼ਾਰਾ ਚਲਾਉਣਾ ਜਾਂ ਜੀਵਨ ਵਿੱਚ ਆਪਣੇ ਉੱਚੇ ਮਨਸੂਬਿਆਂ ਨੂੰ ਸਥਾਪਤ ਕਰਨਾ ਨਹੀਂ, ਸਗੋਂ ਇਹ ਹੈ ਕਿ ਕਿਸੇ ਦੇ ਜੀਵਨ ਨੂੰ ਅਲਵਿਦਾ ਕਿਵੇਂ ਕੀਤਾ ਜਾਵੇ, ਕਿਸੇ ਦੇ ਜੀਵਨ ਦੇ ਅੰਤ ਦਾ ਸਾਹਮਣਾ ਕਿਵੇਂ ਕੀਤਾ ਜਾਵੇ, ਕਿਸੇ ਦੇ ਜੀਵਨ ਦੇ ਅੰਤ ’ਤੇ ਵਿਰਾਮ ਕਿਵੇਂ ਲਗਾਇਆ ਜਾਵੇ। ਭਾਵੇਂ ਦੇਖਣ ਵਿੱਚ ਇਹ ਜਾਪਦਾ ਹੈ ਕਿ ਲੋਕ ਮੌਤ ਵੱਲ ਬਹੁਤ ਘੱਟ ਧਿਆਨ ਦਿੰਦੇ ਹਨ, ਪਰ ਕੋਈ ਵੀ ਇਸ ਵਿਸ਼ੇ ਦੀ ਪੜਚੋਲ ਕਰਨ ਤੋਂ ਬਚ ਨਹੀਂ ਸਕਦਾ, ਕਿਉਂਕਿ ਕੋਈ ਨਹੀਂ ਜਾਣਦਾ ਕਿ ਕੀ ਮੌਤ ਤੋਂ ਪਾਰ ਦੂਰ ਕੋਈ ਹੋਰ ਸੰਸਾਰ ਹੈ, ਅਜਿਹਾ ਸੰਸਾਰ ਜਿਸ ਨੂੰ ਮਨੁੱਖ ਸਮਝ ਜਾਂ ਮਹਿਸੂਸ ਨਹੀਂ ਕਰ ਸਕਦਾ, ਜਿਸ ਬਾਰੇ ਉਹ ਕੁਝ ਨਹੀਂ ਜਾਣਦਾ। ਇਸ ਕਰਕੇ ਲੋਕ ਮੌਤ ਦਾ ਸਾਹਮਣਾ ਕਰਨ ਤੋਂ ਡਰਦੇ ਹਨ, ਇਸ ਦੇ ਨਾਲ ਵਾਹ ਪੈਣ ਤੋਂ ਉਸੇ ਤਰ੍ਹਾਂ ਡਰਦੇ ਹਨ ਜਿਵੇਂ ਉਨ੍ਹਾਂ ਨੂੰ ਡਰਨਾ ਚਾਹੀਦਾ ਹੈ; ਇਸ ਦੀ ਬਜਾਏ, ਉਹ ਇਸ ਵਿਸ਼ੇ ਤੋਂ ਬਚਣ ਲਈ ਆਪਣੀ ਪੂਰੀ ਵਾਹ ਲਾਉਂਦੇ ਹਨ। ਅਤੇ ਇਸ ਕਰਕੇ ਹਰ ਵਿਅਕਤੀ ਵਿੱਚ ਮੌਤ ਦਾ ਡਰ ਭਰ ਜਾਂਦਾ ਹੈ, ਅਤੇ ਜੀਵਨ ਦੇ ਇਸ ਅਟੱਲ ਤੱਥ ਬਾਰੇ ਰਹੱਸ ਦਾ ਇੱਕ ਪਰਦਾ ਜੁੜ ਜਾਂਦਾ ਹੈ, ਜੋ ਹਰ ਵਿਅਕਤੀ ਦੇ ਦਿਲ ’ਤੇ ਨਿਰੰਤਰ ਇੱਕ ਪਰਛਾਵਾਂ ਪਾਉਂਦਾ ਹੈ।

ਜਦੋਂ ਕਿਸੇ ਵਿਅਕਤੀ ਨੂੰ ਮਹਿਸੂਸ ਹੁੰਦਾ ਹੈ ਕਿ ਉਸ ਦਾ ਸਰੀਰ ਵਿਗੜਦਾ ਜਾ ਰਿਹਾ ਹੈ, ਜਦੋਂ ਕਿਸੇ ਨੂੰ ਇਹ ਮਹਿਸੂਸ ਹੁੰਦਾ ਹੈ ਕਿ ਉਹ ਮੌਤ ਦੇ ਨੇੜੇ ਪਹੁੰਚ ਰਿਹਾ ਹੈ, ਤਾਂ ਉਸ ਨੂੰ ਇੱਕ ਅਸਪਸ਼ਟ ਜਿਹਾ, ਅਕਹਿ ਡਰ ਮਹਿਸੂਸ ਹੁੰਦਾ ਹੈ। ਮੌਤ ਦਾ ਡਰ ਵਿਅਕਤੀ ਨੂੰ ਹੋਰ ਵੀ ਇਕੱਲਾ ਅਤੇ ਵਧੇਰੇ ਬੇਵੱਸ ਮਹਿਸੂਸ ਕਰਾਉਂਦਾ ਹੈ, ਅਤੇ ਇਸ ਸਮੇਂ ਉਹ ਆਪਣੇ ਆਪ ਨੂੰ ਪੁੱਛਦਾ ਹੈ: ਆਦਮੀ ਕਿੱਥੋਂ ਆਇਆ? ਆਦਮੀ ਕਿੱਥੇ ਜਾ ਰਿਹਾ ਹੈ? ਕੀ ਮਨੁੱਖ ਇਸ ਤਰ੍ਹਾਂ ਮਰਦਾ ਹੈ, ਜਿਵੇਂ ਕਿ ਉਸ ਦਾ ਜੀਵਨ ਉਸ ਕੋਲੋਂ ਤੇਜ਼ੀ ਨਾਲ ਲੰਘ ਗਿਆ ਹੋਵੇ? ਕੀ ਇਹ ਉਹ ਸਮਾਂ ਹੈ ਜੋ ਮਨੁੱਖ ਦੇ ਜੀਵਨ ਦੇ ਅੰਤ ਨੂੰ ਦਰਸਾਉਂਦਾ ਹੈ? ਅੰਤ ਵਿੱਚ, ਜੀਵਨ ਦਾ ਕੀ ਅਰਥ ਹੈ? ਆਖਰਕਾਰ ਜੀਵਨ ਦਾ ਕੀ ਮੁੱਲ ਹੈ? ਕੀ ਇਸ ਤੋਂ ਭਾਵ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਹੈ? ਕੀ ਇਸ ਦਾ ਅਰਥ ਪਰਿਵਾਰ ਪਾਲਣਾ ਹੈ? … ਭਾਵੇਂ ਕਿਸੇ ਨੇ ਇਨ੍ਹਾਂ ਖਾਸ ਪ੍ਰਸ਼ਨਾਂ ਬਾਰੇ ਸੋਚਿਆ ਹੋਵੇ ਜਾਂ ਨਹੀਂ, ਭਾਵੇਂ ਕੋਈ ਵਿਅਕਤੀ ਮੌਤ ਤੋਂ ਕਿੰਨਾ ਅਤਿਅੰਤ ਕਿਉਂ ਨਾ ਡਰਦਾ ਹੋਵੇ, ਹਰ ਵਿਅਕਤੀ ਦੇ ਦਿਲ ਦੀ ਡੂੰਘਾਈ ਵਿੱਚ, ਹਮੇਸ਼ਾ ਰਹੱਸਾਂ ਨੂੰ ਫ਼ਰੋਲਣ ਦੀ ਇੱਛਾ ਹੁੰਦੀ ਹੈ, ਜੀਵਨ ਬਾਰੇ ਨਾਸਮਝੀ ਦੀ ਭਾਵਨਾ ਹੁੰਦੀ ਹੈ, ਅਤੇ ਇਨ੍ਹਾਂ ਨਾਲ ਰਲੀ ਹੁੰਦੀ ਹੈ ਸੰਸਾਰ ਬਾਰੇ ਭਾਵਨਾਤਮਕਤਾ ਅਤੇ ਛੱਡ ਕੇ ਜਾਣ ਦੀ ਝਿਜਕ। ਸ਼ਾਇਦ ਕੋਈ ਸਪਸ਼ਟ ਤੌਰ ’ਤੇ ਬਿਆਨ ਨਹੀਂ ਕਰ ਸਕਦਾ ਕਿ ਉਹ ਕੀ ਹੈ ਜਿਸ ਤੋਂ ਮਨੁੱਖ ਡਰਦਾ ਹੈ, ਉਹ ਕੀ ਹੈ ਜੋ ਮਨੁੱਖ ਭਾਲਦਾ ਹੈ, ਉਹ ਕੀ ਹੈ ਜਿਸ ਬਾਰੇ ਉਹ ਭਾਵੁਕ ਹੈ ਅਤੇ ਜਿਸ ਨੂੰ ਪਿੱਛੇ ਛੱਡ ਕੇ ਜਾਣ ਤੋਂ ਝਿਜਕਦਾ ਹੈ ...

ਕਿਉਂਕਿ ਲੋਕ ਮੌਤ ਤੋਂ ਡਰਦੇ ਹਨ, ਇਸ ਕਰਕੇ ਉਨ੍ਹਾਂ ਨੂੰ ਬਹੁਤ ਸਾਰੀਆਂ ਚਿੰਤਾਵਾਂ ਹੁੰਦੀਆਂ ਹਨ; ਕਿਉਂਕਿ ਉਹ ਮੌਤ ਤੋਂ ਡਰਦੇ ਹਨ, ਲੋਕਾਂ ਕੋਲ ਬਹੁਤ ਕੁਝ ਅਜਿਹਾ ਹੁੰਦਾ ਹੈ ਜਿਸ ਨੂੰ ਉਹ ਛੱਡ ਨਹੀਂ ਸਕਦੇ। ਜਦੋਂ ਉਹ ਮਰਨ ਵਾਲੇ ਹੁੰਦੇ ਹਨ, ਕੁਝ ਲੋਕ ਕਿਸੇ ਨਾ ਕਿਸੇ ਚੀਜ਼ ਬਾਰੇ ਝੁੰਜਲਾ ਉੱਠਦੇ ਹਨ; ਉਨ੍ਹਾਂ ਨੂੰ ਆਪਣੇ ਬੱਚਿਆਂ, ਆਪਣੇ ਰਿਸ਼ਤੇਦਾਰਾਂ, ਆਪਣੀ ਦੌਲਤ ਬਾਰੇ ਚਿੰਤਾ ਹੁੰਦੀ ਹੈ, ਜਿਵੇਂ ਕਿ ਚਿੰਤਾ ਕਰਕੇ ਉਹ ਆਪਣੇ ਦੁੱਖਾਂ ਅਤੇ ਉਸ ਡਰ ਨੂੰ ਮਿਟਾ ਸਕਦੇ ਹਨ ਜੋ ਮੌਤ ਆਪਣੇ ਨਾਲ ਲਿਆਉਂਦੀ ਹੈ, ਜਿਵੇਂ ਕਿ ਜੀਉਣ ਨਾਲ ਇੱਕ ਕਿਸਮ ਦੀ ਨੇੜਤਾ ਬਣਾਈ ਰੱਖਣ ਨਾਲ ਉਹ ਉਸ ਬੇਵੱਸੀ ਅਤੇ ਇਕੱਲਤਾ ਤੋਂ ਬੱਚ ਸਕਦੇ ਹਨ ਜੋ ਮੌਤ ਦੇ ਨਾਲ ਆਉਂਦੇ ਹਨ। ਮਨੁੱਖੀ ਦਿਲ ਦੀਆਂ ਡੂੰਘਾਈਆਂ ਵਿੱਚ ਇੱਕ ਅਸਪਸ਼ਟ ਜਿਹਾ ਡਰ ਹੁੰਦਾ ਹੈ, ਆਪਣੇ ਰਿਸ਼ਤੇਦਾਰਾਂ ਤੋਂ ਵਿਛੜ ਜਾਣ ਦਾ ਡਰ, ਨੀਲੇ ਅਸਮਾਨ ਵੱਲ ਮੁੜ ਕਦੇ ਨਾ ਦੇਖ ਸਕਣ ਦਾ ਡਰ, ਭੌਤਿਕ ਸੰਸਾਰ ਨੂੰ ਫਿਰ ਕਦੇ ਨਾ ਦੇਖਣ ਦਾ ਡਰ। ਆਪਣੇ ਰਿਸ਼ਤੇਦਾਰਾਂ ਦੀ ਸੰਗਤ ਦੀ ਆਦੀ, ਕੱਲਮਕੱਲੀ ਆਤਮਾ, ਇਕੱਲਿਆਂ, ਇੱਕ ਅਣਜਾਣ ਅਤੇ ਓਪਰੇ ਸੰਸਾਰ ਵਿੱਚ ਜਾਣ ਲਈ ਆਪਣੀ ਪਕੜ ਨੂੰ ਛੱਡਣ ਅਤੇ ਵਿਦਾ ਹੋਣ ਤੋਂ ਝਿਜਕਦੀ ਹੈ।

3. ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੀ ਭਾਲ ਕਰਦਿਆਂ ਬਿਤਾਇਆ ਜੀਵਨ ਮੌਤ ਦੇ ਸਾਹਮਣੇ ਘਬਰਾ ਜਾਂਦਾ ਹੈ

ਸਿਰਜਣਹਾਰ ਦੀ ਪ੍ਰਭੁਤਾ ਅਤੇ ਪਹਿਲਾਂ ਤੋਂ ਮਿੱਥੇ ਭਾਗ ਕਾਰਨ, ਜਿਸ ਕੱਲਮਕੱਲੀ ਆਤਮਾ ਕੋਲ ਸ਼ੁਰੂ ਵਿੱਚ ਕੁਝ ਵੀ ਨਹੀਂ ਸੀ ਉਸ ਨੂੰ ਮਾਪੇ ਅਤੇ ਪਰਿਵਾਰ ਮਿਲ ਜਾਂਦਾ ਹੈ, ਮਨੁੱਖਜਾਤੀ ਦਾ ਇੱਕ ਜੀਅ ਬਣਨ ਦਾ ਮੌਕਾ ਮਿਲਦਾ ਹੈ, ਮਨੁੱਖੀ ਜੀਵਨ ਦਾ ਅਨੁਭਵ ਕਰਨ ਅਤੇ ਸੰਸਾਰ ਨੂੰ ਵੇਖਣ ਦਾ ਮੌਕਾ ਮਿਲਦਾ ਹੈ। ਇਸ ਆਤਮਾ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨ, ਸਿਰਜਣਹਾਰ ਦੀ ਸਿਰਜਣਾ ਦੀ ਅਦਭੁਤਤਾ ਨੂੰ ਜਾਣਨ ਅਤੇ ਇਸ ਤੋਂ ਇਲਾਵਾ, ਸਿਰਜਣਹਾਰ ਦੇ ਅਧਿਕਾਰ ਨੂੰ ਜਾਣਨ ਅਤੇ ਇਸ ਦੇ ਅਧੀਨ ਹੋਣ ਦਾ ਮੌਕਾ ਵੀ ਮਿਲਦਾ ਹੈ। ਫਿਰ ਵੀ ਬਹੁਤੇ ਲੋਕ ਇਸ ਦੁਰਲੱਭ ਅਤੇ ਛਿਣਭੰਗਰ ਮੌਕੇ ਨੂੰ ਅਸਲ ਵਿੱਚ ਸੰਭਾਲ ਨਹੀਂ ਪਾਉਂਦੇ। ਇੱਕ ਵਿਅਕਤੀ ਨਸੀਬ ਨਾਲ ਲੜਨ ਲਈ ਜੀਵਨ ਭਰ ਦੀ ਊਰਜਾ ਖਰਚ ਕਰ ਦਿੰਦਾ ਹੈ, ਆਪਣੇ ਪਰਿਵਾਰ ਨੂੰ ਪਾਲਣ ਦੀ ਕੋਸ਼ਿਸ਼ ਕਰਦਿਆਂ ਅਤੇ ਦੌਲਤ ਅਤੇ ਰੁਤਬੇ ਦੇ ਵਿਚਾਲੇ ਦੀ ਦੌੜ ਵਿੱਚ ਆਪਣਾ ਸਾਰਾ ਸਮਾਂ ਭੱਜ-ਦੌੜ ਵਿੱਚ ਬਿਤਾ ਦਿੰਦਾ ਹੈ। ਉਹ ਚੀਜ਼ਾਂ ਜਿਹੜੀਆਂ ਲੋਕਾਂ ਲਈ ਅਨਮੋਲ ਹੁੰਦੀਆਂ ਹਨ ਉਹ ਹਨ ਪਰਿਵਾਰ, ਪੈਸਾ ਅਤੇ ਪ੍ਰਸਿੱਧੀ, ਅਤੇ ਉਹ ਇਨ੍ਹਾਂ ਨੂੰ ਜੀਵਨ ਦੀਆਂ ਸਭ ਤੋਂ ਕੀਮਤੀ ਚੀਜ਼ਾਂ ਵਜੋਂ ਵੇਖਦੇ ਹਨ। ਸਭ ਲੋਕ ਆਪਣੇ ਨਸੀਬ ਬਾਰੇ ਸ਼ਿਕਾਇਤ ਕਰਦੇ ਹਨ, ਪਰ ਫਿਰ ਵੀ ਉਹ ਉਨ੍ਹਾਂ ਮਸਲਿਆਂ ਨੂੰ ਆਪਣੇ ਮਨ ਵਿੱਚ ਕਿਤੇ ਪਿੱਛੇ ਧੱਕ ਦਿੰਦੇ ਹਨ ਜਿਨ੍ਹਾਂ ਦੀ ਪੜਤਾਲ ਕਰਨਾ ਅਤੇ ਜਿਨ੍ਹਾਂ ਨੂੰ ਸਮਝਣਾ ਸਭ ਤੋਂ ਜ਼ਰੂਰੀ ਹੈ: ਅਰਥਾਤ ਮਨੁੱਖ ਕਿਉਂ ਜੀਉਂਦਾ ਹੈ, ਮਨੁੱਖ ਨੂੰ ਕਿਵੇਂ ਜੀਉਣਾ ਚਾਹੀਦਾ ਹੈ, ਜੀਵਨ ਦਾ ਮਹੱਤਵ ਅਤੇ ਅਰਥ ਕੀ ਹੈ। ਉਹ ਆਪਣਾ ਸਾਰਾ ਜੀਵਨ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੀ ਭਾਲ ਵਿੱਚ ਬਿਤਾ ਦਿੰਦੇ ਹਨ, ਭਾਵੇਂ ਇਹ ਜਿੰਨਾ ਵੀ ਲੰਮਾ ਚੱਲ ਸਕੇ, ਜਦੋਂ ਤਕ ਉਨ੍ਹਾਂ ਦੀ ਜਵਾਨੀ ਹੱਥੋਂ ਖਿਸਕ ਨਹੀਂ ਜਾਂਦੀ ਅਤੇ ਉਹ ਬੁੱਢੇ ਅਤੇ ਝੁਰੜੀਆਂ ਵਾਲੇ ਨਹੀਂ ਬਣ ਜਾਂਦੇ। ਉਹ ਇਸ ਢੰਗ ਨਾਲ ਉਦੋਂ ਤਕ ਜੀਉਂਦੇ ਹਨ ਜਦ ਤੱਕ ਉਹ ਇਹ ਨਹੀਂ ਵੇਖ ਲੈਂਦੇ ਕਿ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਉਨ੍ਹਾਂ ਦੇ ਬਿਰਧ ਅਵਸਥਾ ਵੱਲ ਢਿਲਕਣ ਨੂੰ ਰੋਕ ਨਹੀਂ ਸਕਦੇ, ਕਿ ਪੈਸਾ ਦਿਲ ਦੇ ਖਾਲੀਪਣ ਨੂੰ ਨਹੀਂ ਭਰ ਸਕਦਾ, ਕਿ ਕੋਈ ਵੀ ਜਨਮ, ਬੁਢਾਪੇ, ਬਿਮਾਰੀ ਅਤੇ ਮੌਤ ਦੇ ਨਿਯਮਾਂ ਤੋਂ ਮੁਕਤ ਨਹੀਂ ਹੈ, ਕਿ ਕੋਈ ਵੀ ਇਸ ਤੋਂ ਨਹੀਂ ਬਚ ਸਕਦਾ ਜੋ ਉਸ ਦੇ ਨਸੀਬ ਵਿੱਚ ਲਿਖਿਆ ਹੋਇਆ ਹੈ। ਜਦੋਂ ਉਹ ਜੀਵਨ ਦੇ ਅੰਤਮ ਪੜਾਅ ਦਾ ਟਾਕਰਾ ਕਰਨ ਲਈ ਮਜਬੂਰ ਹੁੰਦੇ ਹਨ ਸਿਰਫ਼ ਉਦੋਂ ਹੀ ਉਨ੍ਹਾਂ ਨੂੰ ਸੱਚਮੁੱਚ ਇਹ ਸਮਝ ਆਉਂਦੀ ਹੈ ਕਿ ਭਾਵੇਂ ਕੋਈ ਵਿਸ਼ਾਲ ਧਨ-ਦੌਲਤ ਅਤੇ ਵੱਡੀ ਸੰਪਤੀ ਦਾ ਮਾਲਕ ਹੋਵੇ, ਭਾਵੇਂ ਕਿਸੇ ਨੂੰ ਵਿਸ਼ੇਸ਼ ਅਧਿਕਾਰ ਪ੍ਰਾਪਤ ਹੋਣ ਅਤੇ ਉੱਚ ਦਰਜੇ ਦਾ ਹੋਵੇ, ਫਿਰ ਵੀ ਉਹ ਮੌਤ ਤੋਂ ਨਹੀਂ ਬਚ ਸਕਦਾ ਅਤੇ ਉਸ ਨੂੰ ਆਪਣੀ ਅਸਲ ਸਥਿਤੀ ਵਿੱਚ ਵਾਪਸ ਜਾਣਾ ਹੀ ਪਵੇਗਾ: ਇੱਕ ਇਕੱਲੀ ਆਤਮਾ, ਜੋ ਬਿਲਕੁਲ ਸੱਖਣੀ ਹੈ। ਜਦੋਂ ਲੋਕਾਂ ਦੇ ਮਾਪੇ ਹੁੰਦੇ ਹਨ, ਉਹ ਵਿਸ਼ਵਾਸ ਕਰਦੇ ਹਨ ਕਿ ਉਨ੍ਹਾਂ ਦੇ ਮਾਪੇ ਸਭ ਕੁਝ ਹਨ; ਜਦੋਂ ਲੋਕਾਂ ਕੋਲ ਜਾਇਦਾਦ ਹੁੰਦੀ ਹੈ, ਉਹ ਸੋਚਦੇ ਹਨ ਕਿ ਪੈਸਾ ਇੱਕ ਵਿਅਕਤੀ ਦਾ ਮੁੱਖ ਸਹਾਰਾ ਹੈ, ਇਹ ਉਹ ਸਾਧਨ ਹੈ ਜਿਸ ਦੁਆਰਾ ਵਿਅਕਤੀ ਜੀਉਂਦਾ ਹੈ; ਜਦੋਂ ਲੋਕਾਂ ਕੋਲ ਰੁਤਬਾ ਹੁੰਦਾ ਹੈ, ਉਹ ਇਸ ਨਾਲ ਚਿੰਬੜੇ ਰਹਿੰਦੇ ਹਨ ਅਤੇ ਇਸ ਦੀ ਖਾਤਰ ਆਪਣੀ ਜਾਨ ਨੂੰ ਜੋਖਮ ਵਿੱਚ ਪਾਉਂਦੇ ਹਨ। ਜਦੋਂ ਲੋਕ ਇਸ ਸੰਸਾਰ ਨੂੰ ਛੱਡਣ ਵਾਲੇ ਹੁੰਦੇ ਹਨ, ਸਿਰਫ਼ ਉਦੋਂ ਹੀ ਉਨ੍ਹਾਂ ਨੂੰ ਇਹ ਅਹਿਸਾਸ ਹੁੰਦਾ ਹੈ ਕਿ ਜਿਹੜੀਆਂ ਚੀਜ਼ਾਂ ਦੇ ਪਿੱਛੇ ਭੱਜਣ ਵਿੱਚ ਉਨ੍ਹਾਂ ਨੇ ਆਪਣਾ ਜੀਵਨ ਬਿਤਾਇਆ, ਉਹ ਸਿਰਫ਼ ਛਿਣਭੰਗਰ ਦੇ ਬੱਦਲਾਂ ਦੇ ਸਿਵਾਏ ਹੋਰ ਕੁਝ ਵੀ ਨਹੀਂ ਹਨ, ਜਿਨ੍ਹਾਂ ਵਿੱਚੋਂ ਉਹ ਕਿਸੇ ਨੂੰ ਵੀ ਫੜੀ ਨਹੀਂ ਰੱਖ ਸਕਦੇ, ਜਿਨ੍ਹਾਂ ਵਿੱਚੋਂ ਉਹ ਕਿਸੇ ਨੂੰ ਵੀ ਆਪਣੇ ਨਾਲ ਨਹੀਂ ਲਿਜਾ ਸਕਦੇ, ਜਿਨ੍ਹਾਂ ਵਿੱਚੋਂ ਕੋਈ ਵੀ ਉਨ੍ਹਾਂ ਨੂੰ ਮੌਤ ਤੋਂ ਨਹੀਂ ਛੁਡਾ ਸਕਦੀ, ਇਹ ਤਾਂ ਬਿਲਕੁਲ ਵੀ ਨਹੀਂ ਕਿ ਇਨ੍ਹਾਂ ਵਿੱਚੋਂ ਕੋਈ ਚੀਜ਼ ਕਿਸੇ ਵਿਅਕਤੀ ਨੂੰ ਬਚਾ ਲਵੇ ਅਤੇ ਉਸ ਨੂੰ ਮੌਤ ਤੋਂ ਪਾਰ ਕਰਾ ਸਕੇ। ਕੋਈ ਵਿਅਕਤੀ ਭੌਤਿਕ ਸੰਸਾਰ ਵਿੱਚ ਜੋ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਪ੍ਰਾਪਤ ਕਰਦਾ ਹੈ ਉਹ ਅਸਥਾਈ ਸੰਤੁਸ਼ਟੀ, ਅਸਥਾਈ ਖੁਸ਼ੀ, ਅਰਾਮ ਦਾ ਇੱਕ ਝੂਠਾ ਅਹਿਸਾਸ ਦਿੰਦੀ ਹੈ; ਇਸ ਪ੍ਰਕਿਰਿਆ ਵਿੱਚ, ਉਹ ਉਸ ਦੇ ਰਸਤਾ ਭੁੱਲ ਜਾਣ ਦਾ ਕਾਰਨ ਬਣਦੀਆਂ ਹਨ। ਅਤੇ ਇਸ ਤਰ੍ਹਾਂ ਲੋਕ, ਜਦੋਂ ਮਨੁੱਖਤਾ ਦੇ ਵਿਸ਼ਾਲ ਸਮੁੰਦਰ ਵਿੱਚ ਛਟਪਟਾਉਂਦੇ ਹਨ, ਮਨ ਵਿੱਚ ਸ਼ਾਂਤੀ, ਆਰਾਮ ਅਤੇ ਦਿਲ ਦੇ ਸਕੂਨ ਦੀ ਲਾਲਸਾ ਕਰਦੇ ਹਨ, ਤਾਂ ਇੱਕ ਤੋਂ ਬਾਅਦ ਇੱਕ ਲਹਿਰਾਂ ਦੀ ਚਪੇਟ ਵਿੱਚ ਘਿਰ ਜਾਂਦੇ ਹਨ। ਜਦੋਂ ਲੋਕਾਂ ਨੇ ਅਜੇ ਉਨ੍ਹਾਂ ਪ੍ਰਸ਼ਨਾਂ ਦਾ ਹੱਲ ਲੱਭਣਾ ਹੁੰਦਾ ਹੈ ਜਿਨ੍ਹਾਂ ਨੂੰ ਸਮਝਣਾ ਬਹੁਤ ਮਹੱਤਵਪੂਰਣ ਹੈ—ਉਹ ਕਿੱਥੋਂ ਆਉਂਦੇ ਹਨ, ਉਹ ਕਿਉਂ ਜੀਉਂਦੇ ਹਨ, ਉਹ ਕਿੱਥੇ ਜਾ ਰਹੇ ਹਨ, ਅਤੇ ਵਗੈਰਾ-ਵਗੈਰਾ—ਉਹ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਦੁਆਰਾ ਭਟਕ ਜਾਂਦੇ ਹਨ, ਉਨ੍ਹਾਂ ਦੁਆਰਾ ਗੁਮਰਾਹ ਅਤੇ ਨਿਯੰਤ੍ਰਿਤ ਕੀਤੇ ਜਾਂਦੇ ਹਨ ਅਤੇ ਅਟੱਲ ਰੂਪ ਵਿੱਚ ਗੁੰਮ ਜਾਂਦੇ ਹਨ। ਸਮਾਂ ਉੱਡ ਜਾਂਦਾ ਹੈ; ਅੱਖ ਝਪਕਦਿਆਂ ਸਾਲ ਲੰਘ ਜਾਂਦੇ ਹਨ, ਅਤੇ ਇਸ ਤੋਂ ਪਹਿਲਾਂ ਕਿ ਕਿਸੇ ਨੂੰ ਇਹ ਅਹਿਸਾਸ ਹੋਵੇ, ਵਿਅਕਤੀ ਆਪਣੇ ਜੀਵਨ ਦੇ ਸਭ ਤੋਂ ਵਧੀਆ ਸਾਲਾਂ ਨੂੰ ਵਿਦਾਇਗੀ ਦੇ ਚੁੱਕਾ ਹੁੰਦਾ ਹੈ। ਜਦੋਂ ਕੋਈ ਛੇਤੀ ਹੀ ਸੰਸਾਰ ਤੋਂ ਵਿਦਾ ਹੋਣ ਵਾਲਾ ਹੁੰਦਾ ਹੈ, ਤਾਂ ਉਹ ਹੌਲੀ-ਹੌਲੀ ਇਸ ਅਹਿਸਾਸ ’ਤੇ ਪਹੁੰਚਦਾ ਹੈ ਕਿ ਦੁਨੀਆ ਦੀ ਹਰ ਚੀਜ਼ ਉਸ ਤੋਂ ਦੂਰ ਹੁੰਦੀ ਜਾ ਰਹੀ ਹੈ, ਕਿ ਉਹ ਉਨ੍ਹਾਂ ਚੀਜ਼ਾਂ ਉੱਤੇ ਹੁਣ ਪਕੜ ਨਹੀਂ ਰੱਖ ਸਕਦਾ ਜੋ ਅਸਲ ਵਿੱਚ ਉਸ ਦੀਆਂ ਸਨ; ਤਦ ਉਸ ਨੂੰ ਸੱਚਮੁੱਚ ਮਹਿਸੂਸ ਹੁੰਦਾ ਹੈ ਕਿ ਉਹ ਰੋਂਦੇ-ਕੁਰਲਾਉਂਦੇ ਇੱਕ ਨਿਆਣੇ ਵਰਗਾ ਹੈ ਜੋ ਹੁਣੇ-ਹੁਣੇ ਸੰਸਾਰ ਵਿੱਚ ਆਇਆ ਹੈ, ਜਿਸ ਦਾ ਆਪਣਾ ਕੁਝ ਵੀ ਨਹੀਂ ਹੈ। ਇਸ ਸਮੇਂ, ਉਹ ਵਿਅਕਤੀ ਇਹ ਸੋਚਣ ਲਈ ਮਜਬੂਰ ਹੋ ਜਾਂਦਾ ਹੈ ਕਿ ਉਸ ਨੇ ਜੀਵਨ ਵਿੱਚ ਕੀ ਕੀਤਾ ਹੈ, ਜੀਉਂਦੇ ਹੋਣ ਦਾ ਮਹੱਤਵ ਕੀ ਹੈ, ਇਸ ਦਾ ਕੀ ਅਰਥ ਹੈ, ਉਹ ਸੰਸਾਰ ਵਿੱਚ ਕਿਉਂ ਆਇਆ ਸੀ। ਅਤੇ ਬਿਲਕੁਲ ਇਸ ਸਮੇਂ ਉਹ ਲਗਾਤਾਰ ਇਹ ਜਾਣਨਾ ਚਾਹੁੰਦਾ ਹੈ ਕਿ ਕੀ ਅਸਲ ਵਿੱਚ ਅਗਲਾ ਜੀਵਨ ਹੈ, ਕੀ ਸਵਰਗ ਅਸਲ ਵਿੱਚ ਮੌਜੂਦ ਹੈ, ਕੀ ਅਸਲ ਵਿੱਚ ਸਜ਼ਾ ਹੁੰਦੀ ਹੈ...। ਕੋਈ ਵਿਅਕਤੀ ਜਿੰਨਾ ਮੌਤ ਦੇ ਨੇੜੇ ਆਉਂਦਾ ਹੈ, ਉੱਨਾ ਹੀ ਵੱਧ ਇਹ ਸਮਝਣਾ ਚਾਹੁੰਦਾ ਹੈ ਕਿ ਜੀਵਨ ਅਸਲ ਵਿੱਚ ਕੀ ਹੈ; ਕੋਈ ਜਿੰਨਾ ਮੌਤ ਦੇ ਨੇੜੇ ਆਉਂਦਾ ਹੈ, ਉਸ ਦਾ ਦਿਲ ਉੱਨਾ ਹੀ ਖਾਲੀ ਜਾਪਦਾ ਹੈ; ਕੋਈ ਜਿੰਨਾ ਮੌਤ ਦੇ ਨੇੜੇ ਆਉਂਦਾ ਹੈ, ਉੱਨਾ ਹੀ ਵੱਧ ਲਾਚਾਰ ਮਹਿਸੂਸ ਕਰਦਾ ਹੈ; ਅਤੇ ਇਸ ਤਰ੍ਹਾਂ ਉਸ ਦਾ ਮੌਤ ਦਾ ਡਰ ਦਿਨੋ ਦਿਨ ਵਧਦਾ ਜਾਂਦਾ ਹੈ। ਜਦੋਂ ਲੋਕ ਮੌਤ ਦੇ ਨਜ਼ਦੀਕ ਪਹੁੰਚਦੇ ਹਨ ਤਾਂ ਉਨ੍ਹਾਂ ਵਿੱਚ ਅਜਿਹੀਆਂ ਭਾਵਨਾਵਾਂ ਜ਼ਾਹਰ ਹੋਣ ਦੇ ਦੋ ਕਾਰਨ ਹੁੰਦੇ ਹਨ: ਪਹਿਲਾ, ਉਹ ਉਸ ਪ੍ਰਸਿੱਧੀ ਅਤੇ ਦੌਲਤ ਨੂੰ ਗੁਆਉਣ ਵਾਲੇ ਹਨ ਜਿਸ ਉੱਤੇ ਉਨ੍ਹਾਂ ਦਾ ਜੀਵਨ ਨਿਰਭਰ ਰਿਹਾ ਹੈ, ਉਹ ਸਭ ਕੁਝ ਨੂੰ ਪਿੱਛੇ ਛੱਡ ਕੇ ਜਾਣ ਵਾਲੇ ਹਨ ਜਿਸ ਨੂੰ ਅੱਖਾਂ ਇਸ ਸੰਸਾਰ ਵਿੱਚ ਵੇਖਦੀਆਂ ਹਨ; ਅਤੇ ਦੂਜਾ, ਉਹ ਬਿਲਕੁਲ ਇਕੱਲੇ, ਇੱਕ ਅਣਜਾਣ ਸੰਸਾਰ ਦਾ ਸਾਹਮਣਾ ਕਰਨ ਵਾਲੇ ਹਨ, ਇੱਕ ਰਹੱਸਮਈ, ਅਣਜਾਣ ਖੇਤਰ ਜਿੱਥੇ ਉਹ ਪੈਰ ਰੱਖਣ ਤੋਂ ਡਰਦੇ ਹਨ, ਜਿੱਥੇ ਉਨ੍ਹਾਂ ਦਾ ਕੋਈ ਰਿਸ਼ਤੇਦਾਰ ਨਹੀਂ ਹੈ ਅਤੇ ਨਾ ਹੀ ਸਹਾਇਤਾ ਦਾ ਕੋਈ ਸਾਧਨ ਹੈ। ਇਨ੍ਹਾਂ ਦੋ ਕਾਰਨਾਂ ਕਰਕੇ, ਮੌਤ ਦਾ ਸਾਹਮਣਾ ਕਰਨ ਵਾਲਾ ਹਰ ਵਿਅਕਤੀ ਬੇਚੈਨੀ, ਘਬਰਾਹਟ ਅਤੇ ਬੇਵੱਸੀ ਦੀ ਅਜਿਹੀ ਭਾਵਨਾ ਮਹਿਸੂਸ ਕਰਦਾ ਹੈ ਜਿਸ ਬਾਰੇ ਉਸ ਨੂੰ ਪਹਿਲਾਂ ਕਦੇ ਨਹੀਂ ਪਤਾ ਸੀ। ਜਦੋਂ ਕੋਈ ਅਸਲ ਵਿੱਚ ਇਸ ਸਮੇਂ ਤੱਕ ਪਹੁੰਚ ਗਿਆ ਹੋਵੇ ਸਿਰਫ਼ ਉਦੋਂ ਹੀ ਉਸ ਨੂੰ ਇਹ ਅਹਿਸਾਸ ਹੁੰਦਾ ਹੈ ਕਿ ਜਦੋਂ ਕੋਈ ਇਸ ਧਰਤੀ ’ਤੇ ਪੈਰ ਰੱਖਦਾ ਹੈ, ਤਾਂ ਸਭ ਤੋਂ ਪਹਿਲੀ ਚੀਜ਼ ਜੋ ਉਸ ਨੂੰ ਸਮਝਣੀ ਚਾਹੀਦੀ ਹੈ ਉਹ ਇਹ ਕਿ ਮਨੁੱਖ ਕਿੱਥੋਂ ਆਉਂਦੇ ਹਨ, ਲੋਕ ਕਿਉਂ ਜੀਉਂਦੇ ਹਨ, ਮਨੁੱਖੀ ਨਸੀਬ ਨੂੰ ਕੌਣ ਚਲਾਉਂਦਾ ਹੈ, ਅਤੇ ਮਨੁੱਖੀ ਹੋਂਦ ਦਾ ਪ੍ਰਬੰਧ ਕੌਣ ਚਲਾਉਂਦਾ ਹੈ ਅਤੇ ਇਸ ਉੱਪਰ ਕਿਸ ਦੀ ਪ੍ਰਭੁਤਾ ਹੈ। ਇਹ ਗਿਆਨ ਹੀ ਉਹ ਸੱਚਾ ਮਾਧਿਅਮ ਹੈ ਜਿਸ ਦੁਆਰਾ ਕੋਈ ਵਿਅਕਤੀ ਜੀਉਂਦਾ ਹੈ, ਮਨੁੱਖ ਦੇ ਜੀਉਂਦੇ ਰਹਿਣ ਲਈ ਜ਼ਰੂਰੀ ਅਧਾਰ—ਇਹ ਸਿੱਖਣਾ ਨਹੀਂ ਕਿ ਆਪਣੇ ਪਰਿਵਾਰ ਦਾ ਗੁਜ਼ਾਰਾ ਕਿਵੇਂ ਚਲਾਉਣਾ ਹੈ ਜਾਂ ਪ੍ਰਸਿੱਧੀ ਅਤੇ ਦੌਲਤ ਕਿਵੇਂ ਹਾਸਲ ਕਰਨੀ ਹੈ, ਇਹ ਸਿੱਖਣਾ ਨਹੀਂ ਕਿ ਭੀੜ ਤੋਂ ਅਲੱਗ ਕਿਵੇਂ ਦਿਖਾਈ ਦੇਣਾ ਹੈ ਜਾਂ ਹੋਰ ਖੁਸ਼ਹਾਲ ਜੀਵਨ ਕਿਵੇਂ ਜੀਉਣਾ ਹੈ, ਇਹ ਸਿੱਖਣਾ ਤਾਂ ਬਿਲਕੁਲ ਵੀ ਨਹੀਂ ਕਿ ਦੂਜਿਆਂ ਤੋਂ ਕਿਵੇਂ ਉੱਤਮ ਬਣਨਾ ਹੈ ਅਤੇ ਸਫ਼ਲਤਾਪੂਰਵਕ ਉਨ੍ਹਾਂ ਦਾ ਮੁਕਾਬਲਾ ਕਿਵੇਂ ਕਰਨਾ ਹੈ। ਹਾਲਾਂਕਿ ਜੀਉਂਦੇ ਰਹਿਣ ਲਈ ਵੱਖੋ-ਵੱਖਰੇ ਹੁਨਰ ਜਿਨ੍ਹਾਂ ’ਤੇ ਮੁਹਾਰਤ ਹਾਸਲ ਕਰਨ ਵਿੱਚ ਲੋਕ ਆਪਣਾ ਜੀਵਨ ਬਿਤਾਉਂਦੇ ਹਨ ਭਰਪੂਰ ਭੌਤਿਕ ਸੁੱਖ-ਸਹੂਲਤਾਂ ਪ੍ਰਦਾਨ ਕਰ ਸਕਦੇ ਹਨ, ਪਰ ਉਹ ਕਦੇ ਵੀ ਕਿਸੇ ਦੇ ਦਿਲ ਨੂੰ ਸੱਚੀ ਸ਼ਾਂਤੀ ਅਤੇ ਤਸੱਲੀ ਨਹੀਂ ਪ੍ਰਦਾਨ ਕਰਦੇ, ਬਲਕਿ ਨਿਰੰਤਰ ਲੋਕਾਂ ਦੀ ਦਿਸ਼ਾ ਭਟਕਾਉਂਦੇ ਹਨ, ਆਪਣੇ ਆਪ ਨੂੰ ਨਿਯੰਤ੍ਰਿਤ ਕਰਨ ਵਿੱਚ ਉਨ੍ਹਾਂ ਲਈ ਮੁਸ਼ਕਲ ਖੜ੍ਹੀ ਕਰਦੇ ਹਨ ਅਤੇ ਜੀਵਨ ਦੇ ਅਰਥ ਨੂੰ ਸਮਝਣ ਦੇ ਹਰ ਮੌਕੇ ਤੋਂ ਖੁੰਝਾ ਦਿੰਦੇ ਹਨ; ਜੀਉਂਦੇ ਰਹਿਣ ਦੇ ਇਹ ਹੁਨਰ ਇਸ ਬਾਰੇ ਉਤਸੁਕਤਾ ਦਾ ਅਜਿਹਾ ਅਦਿੱਖ ਪ੍ਰਭਾਵ ਪੈਦਾ ਕਰਦੇ ਹਨ ਕਿ ਮੌਤ ਦਾ ਸਹੀ ਢੰਗ ਨਾਲ ਸਾਹਮਣਾ ਕਿਵੇਂ ਕਰਨਾ ਹੈ। ਲੋਕਾਂ ਦੇ ਜੀਵਨ ਇਸ ਤਰ੍ਹਾਂ ਬਰਬਾਦ ਹੋ ਜਾਂਦੇ ਹਨ। ਸਿਰਜਣਹਾਰ ਸਾਰਿਆਂ ਨਾਲ ਇੱਕੋ ਜਿਹਾ ਪੇਸ਼ ਆਉਂਦਾ ਹੈ, ਸਾਰਿਆਂ ਨੂੰ ਉਸ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨ ਅਤੇ ਜਾਣਨ ਦੇ ਜੀਵਨ ਭਰ ਦੇ ਮੌਕੇ ਪ੍ਰਦਾਨ ਕਰਦਾ ਹੈ, ਫਿਰ ਵੀ ਜਦੋਂ ਮੌਤ ਨੇੜੇ ਆਉਂਦੀ ਹੈ, ਜਦੋਂ ਇਸ ਦਾ ਪਰਛਾਵਾਂ ਮੰਡਰਾਉਂਦਾ ਹੈ, ਸਿਰਫ਼ ਉਦੋਂ ਹੀ ਵਿਅਕਤੀ ਚਾਨਣ ਵੇਖਣਾ ਸ਼ੁਰੂ ਕਰਦਾ ਹੈ—ਅਤੇ ਫਿਰ ਬਹੁਤ ਦੇਰ ਹੋ ਚੁੱਕੀ ਹੁੰਦੀ ਹੈ!

ਪੈਸੇ ਅਤੇ ਪ੍ਰਸਿੱਧੀ ਦਾ ਪਿੱਛਾ ਕਰਦੇ ਲੋਕ ਆਪਣਾ ਜੀਵਨ ਬਿਤਾਉਂਦੇ ਹਨ; ਉਹ ਇਨ੍ਹਾਂ ਤਿਣਕਿਆਂ ਦਾ ਸਹਾਰਾ ਲੈਂਦੇ ਹਨ, ਇਹ ਸੋਚਦੇ ਹੋਏ ਕਿ ਉਹ ਉਨ੍ਹਾਂ ਦਾ ਇੱਕਮਾਤਰ ਸਹਾਰਾ ਹਨ, ਜਿਵੇਂ ਕਿ ਉਨ੍ਹਾਂ ਦੇ ਸਹਾਰੇ ਉਹ ਜੀਅ ਸਕਦੇ ਹਨ, ਮੌਤ ਤੋਂ ਮੁਕਤ ਹੋ ਸਕਦੇ ਹਨ। ਪਰ ਜਦੋਂ ਉਹ ਮਰਨ ਵਾਲੇ ਹੁੰਦੇ ਹਨ, ਸਿਰਫ਼ ਉਦੋਂ ਹੀ ਉਨ੍ਹਾਂ ਨੂੰ ਇਹ ਅਹਿਸਾਸ ਹੁੰਦਾ ਹੈ ਕਿ ਇਹ ਚੀਜ਼ਾਂ ਉਨ੍ਹਾਂ ਤੋਂ ਕਿੰਨੀ ਦੂਰ ਹਨ, ਮੌਤ ਦੇ ਸਾਹਮਣੇ ਉਹ ਕਿੰਨੇ ਕਮਜ਼ੋਰ ਹਨ, ਉਹ ਕਿੰਨੀ ਅਸਾਨੀ ਨਾਲ ਚਕਨਾਚੂਰ ਹੋ ਜਾਂਦੇ ਹਨ, ਉਹ ਕਿੰਨੇ ਇਕੱਲੇ ਅਤੇ ਬੇਵੱਸ ਹਨ, ਉਨ੍ਹਾਂ ਕੋਲ ਕੋਈ ਅਜਿਹੀ ਥਾਂ ਨਹੀਂ ਹੈ ਜਿੱਥੇ ਉਹ ਜਾ ਸਕਣ। ਉਨ੍ਹਾਂ ਨੂੰ ਅਹਿਸਾਸ ਹੁੰਦਾ ਹੈ ਕਿ ਪੈਸੇ ਜਾਂ ਪ੍ਰਸਿੱਧੀ ਨਾਲ ਜੀਵਨ ਨਹੀਂ ਖਰੀਦਿਆ ਜਾ ਸਕਦਾ, ਕਿ ਭਾਵੇਂ ਕੋਈ ਵਿਅਕਤੀ ਕਿੰਨਾ ਵੀ ਦੌਲਤਮੰਦ ਕਿਉਂ ਨਾ ਹੋਵੇ, ਭਾਵੇਂ ਉਸ ਦੀ ਸਥਿਤੀ ਕਿੰਨੀ ਵੀ ਉੱਚੀ ਕਿਉਂ ਨਾ ਹੋਵੇ, ਮੌਤ ਦੇ ਸਾਹਮਣੇ ਸਭ ਇੱਕੋ ਜਿਹੇ ਨਿਮਾਣੇ ਅਤੇ ਮਾਮੂਲੀ ਹਨ। ਉਨ੍ਹਾਂ ਨੂੰ ਅਹਿਸਾਸ ਹੁੰਦਾ ਹੈ ਕਿ ਪੈਸਾ ਜੀਵਨ ਨਹੀਂ ਖਰੀਦ ਸਕਦਾ, ਕਿ ਪ੍ਰਸਿੱਧੀ ਮੌਤ ਨੂੰ ਨਹੀਂ ਮਿਟਾ ਸਕਦੀ, ਕਿ ਨਾ ਤਾਂ ਪੈਸਾ ਅਤੇ ਨਾ ਪ੍ਰਸਿੱਧੀ ਕਿਸੇ ਵਿਅਕਤੀ ਦੇ ਜੀਵਨ ਨੂੰ ਇੱਕ ਮਿੰਟ, ਜਾਂ ਇੱਕ ਸਕਿੰਟ ਲਈ ਵੀ ਵਧਾ ਸਕਦੀ ਹੈ। ਲੋਕ ਜਿੰਨਾ ਜ਼ਿਆਦਾ ਇਸ ਤਰ੍ਹਾਂ ਮਹਿਸੂਸ ਕਰਦੇ ਹਨ, ਉੱਨਾ ਹੀ ਉਹ ਜੀਉਂਦੇ ਰਹਿਣ ਲਈ ਤਰਸਦੇ ਹਨ; ਲੋਕ ਜਿੰਨਾ ਜ਼ਿਆਦਾ ਇਸ ਤਰ੍ਹਾਂ ਮਹਿਸੂਸ ਕਰਦੇ ਹਨ, ਉੱਨਾ ਹੀ ਉਹ ਮੌਤ ਦੇ ਨੇੜੇ ਆਉਣ ਤੋਂ ਡਰਦੇ ਹਨ। ਸਿਰਫ਼ ਇਸ ਸਮੇਂ ਹੀ ਉਨ੍ਹਾਂ ਨੂੰ ਸੱਚਮੁੱਚ ਇਹ ਅਹਿਸਾਸ ਹੁੰਦਾ ਹੈ ਕਿ ਉਨ੍ਹਾਂ ਦੇ ਜੀਵਨ ਉਨ੍ਹਾਂ ਦੇ ਨਹੀਂ ਹਨ, ਉਨ੍ਹਾਂ ਦੇ ਨਿਯੰਤ੍ਰਣ ਵਿੱਚ ਨਹੀਂ ਹਨ, ਅਤੇ ਇਹ ਕਿ ਕਿਸੇ ਵਿਅਕਤੀ ਦੀ ਇਸ ਵਿੱਚ ਕੋਈ ਵਾਹ ਨਹੀਂ ਚੱਲਦੀ ਕਿ ਕੋਈ ਜੀਉਂਦਾ ਹੈ ਜਾਂ ਮਰਦਾ ਹੈ—ਕਿ ਇਹ ਸਭ ਕੁਝ ਵਿਅਕਤੀ ਦੇ ਨਿਯੰਤ੍ਰਣ ਤੋਂ ਬਾਹਰ ਹੈ।

4. ਸਿਰਜਣਹਾਰ ਦੇ ਅਧਿਕਾਰ ਹੇਠ ਆਓ ਅਤੇ ਸ਼ਾਂਤ-ਮਨ ਹੋ ਕੇ ਮੌਤ ਦਾ ਸਾਹਮਣਾ ਕਰੋ

ਜਿਸ ਪਲ ਕਿਸੇ ਵਿਅਕਤੀ ਦਾ ਜਨਮ ਹੁੰਦਾ ਹੈ, ਇੱਕ ਕੱਲਮਕੱਲੀ ਆਤਮਾ ਧਰਤੀ ’ਤੇ ਆਪਣੇ ਜੀਵਨ ਦੇ ਅਨੁਭਵ, ਸਿਰਜਣਹਾਰ ਦੇ ਅਧਿਕਾਰ ਦੇ ਅਨੁਭਵ ਦੀ ਸ਼ੁਰੂਆਤ ਕਰਦੀ ਹੈ ਜਿਸ ਦਾ ਪ੍ਰਬੰਧ ਸਿਰਜਣਹਾਰ ਨੇ ਇਸੇ ਦੇ ਲਈ ਕੀਤਾ ਹੈ। ਇਹ ਕਹਿਣ ਦੀ ਜ਼ਰੂਰਤ ਨਹੀਂ, ਵਿਅਕਤੀ ਲਈ—ਆਤਮਾ ਲਈ ਸਿਰਜਣਹਾਰ ਦੀ ਪ੍ਰਭੁਤਾ ਬਾਰੇ ਗਿਆਨ ਪ੍ਰਾਪਤ ਕਰਨ, ਉਸ ਦੇ ਅਧਿਕਾਰ ਨੂੰ ਜਾਣਨ ਅਤੇ ਨਿੱਜੀ ਤੌਰ ’ਤੇ ਇਸ ਦਾ ਅਨੁਭਵ ਕਰਨ ਦਾ ਇਹ ਇੱਕ ਉੱਤਮ ਮੌਕਾ ਹੈ। ਲੋਕ ਆਪਣਾ ਜੀਵਨ ਸਿਰਜਣਹਾਰ ਦੁਆਰਾ ਨਿਰਧਾਰਤ ਨਸੀਬ ਦੇ ਨਿਯਮਾਂ ਦੇ ਅੰਦਰ ਜੀਉਂਦੇ ਹਨ ਅਤੇ ਕਿਸੇ ਵੀ ਵਿਚਾਰਸ਼ੀਲ ਵਿਅਕਤੀ, ਜਿਸ ਦਾ ਜ਼ਮੀਰ ਹੈ, ਲਈ ਆਪਣੇ ਜੀਵਨ ਦੇ ਦਹਾਕਿਆਂ ਦੌਰਾਨ ਸਿਰਜਣਹਾਰ ਦੀ ਪ੍ਰਭੁਤਾ ਨਾਲ ਸਮਝੌਤਾ ਕਰਨਾ ਅਤੇ ਉਸ ਦੇ ਅਧਿਕਾਰ ਨੂੰ ਜਾਣਨਾ ਮੁਸ਼ਕਲ ਗੱਲ ਨਹੀਂ ਹੈ। ਇਸ ਲਈ, ਹਰ ਵਿਅਕਤੀ ਲਈ ਆਪਣੇ ਜੀਵਨ ਦੇ ਕਈ ਦਹਾਕਿਆਂ ਦੇ ਅਨੁਭਵਾਂ ਰਾਹੀਂ ਇਹ ਸਵੀਕਾਰ ਕਰਨਾ ਬਹੁਤ ਅਸਾਨ ਹੋਣਾ ਚਾਹੀਦਾ ਹੈ ਕਿ ਸਾਰੇ ਮਨੁੱਖਾਂ ਦੇ ਨਸੀਬ ਪਹਿਲਾਂ ਤੋਂ ਮਿੱਥੇ ਹੋਏ ਹਨ, ਅਤੇ ਇਸ ਨੂੰ ਸਮਝਣਾ ਜਾਂ ਸੰਖੇਪ ਵਿੱਚ ਬਿਆਨ ਕਰਨਾ ਸੌਖਾ ਹੋਣਾ ਚਾਹੀਦਾ ਹੈ ਕਿ ਜੀਉਂਦੇ ਹੋਣ ਦਾ ਕੀ ਅਰਥ ਹੈ। ਜਦੋਂ ਕੋਈ ਵਿਅਕਤੀ ਜੀਵਨ ਦੇ ਇਹ ਸਬਕ ਅਪਣਾ ਲੈਂਦਾ ਹੈ, ਤਾਂ ਉਸ ਨੂੰ ਹੌਲੀ-ਹੌਲੀ ਇਹ ਸਮਝ ਆਉਣ ਲਗਦੀ ਹੈ ਕਿ ਜੀਵਨ ਕਿੱਥੋਂ ਆਉਂਦਾ ਹੈ, ਇਹ ਸਮਝਣ ਲਈ ਕਿ ਦਿਲ ਨੂੰ ਅਸਲ ਵਿੱਚ ਕੀ ਚਾਹੀਦਾ ਹੈ, ਕਿਹੜੀ ਚੀਜ਼ ਜੀਵਨ ਦੇ ਸੱਚੇ ਮਾਰਗ ਵੱਲ ਲਿਜਾਏਗੀ ਅਤੇ ਮਨੁੱਖੀ ਜੀਵਨ ਦਾ ਉਦੇਸ਼ ਅਤੇ ਟੀਚਾ ਕੀ ਹੋਣਾ ਚਾਹੀਦਾ ਹੈ। ਵਿਅਕਤੀ ਹੌਲੀ-ਹੌਲੀ ਇਹ ਸਵੀਕਾਰ ਕਰੇਗਾ ਕਿ ਜੇ ਕੋਈ ਸਿਰਜਣਹਾਰ ਦੀ ਉਪਾਸਨਾ ਨਹੀਂ ਕਰਦਾ ਹੈ, ਜੇ ਕੋਈ ਉਸ ਦੇ ਇਖਤਿਆਰ ਹੇਠ ਨਹੀਂ ਆਉਂਦਾ ਹੈ, ਤਾਂ ਜਦੋਂ ਮੌਤ ਦਾ ਸਾਹਮਣਾ ਕਰਨ ਦਾ ਸਮਾਂ ਆਵੇਗਾ—ਜਦ ਕਿਸੇ ਦੀ ਆਤਮਾ ਇੱਕ ਵਾਰ ਫਿਰ ਸਿਰਜਣਹਾਰ ਦਾ ਸਾਹਮਣਾ ਕਰਨ ਵਾਲੀ ਹੋਵੇਗੀ—ਤਾਂ ਉਸ ਦਾ ਦਿਲ ਬੇਅੰਤ ਡਰ ਅਤੇ ਬੇਚੈਨੀ ਨਾਲ ਭਰਿਆ ਹੋਵੇਗਾ। ਜੇ ਕੋਈ ਵਿਅਕਤੀ ਕਈ ਦਹਾਕਿਆਂ ਤੋਂ ਸੰਸਾਰ ਵਿੱਚ ਰਿਹਾ ਹੈ ਪਰ ਅਜੇ ਤੱਕ ਇਹ ਨਹੀਂ ਸਮਝਿਆ ਹੈ ਕਿ ਮਨੁੱਖੀ ਜੀਵਨ ਕਿੱਥੋਂ ਆਇਆ ਹੈ ਅਤੇ ਨਾ ਹੀ ਇਹ ਸਵੀਕਾਰ ਕੀਤਾ ਹੈ ਕਿ ਮਨੁੱਖੀ ਨਸੀਬ ਕਿਸ ਦੀ ਹਥੇਲੀ ਉੱਤੇ ਟਿਕਿਆ ਹੋਇਆ ਹੈ, ਤਾਂ ਇਹ ਕੋਈ ਹੈਰਾਨੀ ਦੀ ਗੱਲ ਨਹੀਂ ਕਿ ਉਹ ਸ਼ਾਂਤੀ ਨਾਲ ਮੌਤ ਦਾ ਸਾਹਮਣਾ ਨਹੀਂ ਕਰ ਸਕੇਗਾ। ਇੱਕ ਵਿਅਕਤੀ ਜਿਸ ਨੇ ਮਨੁੱਖੀ ਜੀਵਨ ਦੇ ਆਪਣੇ ਦਹਾਕਿਆਂ ਦੇ ਅਨੁਭਵ ਵਿੱਚ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਗਿਆਨ ਪ੍ਰਾਪਤ ਕੀਤਾ ਹੈ, ਅਜਿਹਾ ਵਿਅਕਤੀ ਹੈ ਜਿਸ ਕੋਲ ਜੀਵਨ ਦੇ ਅਰਥ ਅਤੇ ਮਹੱਤਵ ਦੀ ਸਹੀ ਕਦਰ ਹੈ। ਅਜਿਹੇ ਵਿਅਕਤੀ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਸਲ ਅਨੁਭਵ ਅਤੇ ਸਮਝ ਦੇ ਨਾਲ, ਜੀਵਨ ਦੇ ਉਦੇਸ਼ ਦਾ ਡੂੰਘਾ ਗਿਆਨ ਹੁੰਦਾ ਹੈ ਅਤੇ ਇਸ ਤੋਂ ਵੀ ਪਰੇ, ਉਹ ਸਿਰਜਣਹਾਰ ਦੇ ਅਧਿਕਾਰ ਪ੍ਰਤੀ ਅਧੀਨ ਹੋਣ ਦੇ ਯੋਗ ਹੁੰਦਾ ਹੈ। ਅਜਿਹਾ ਵਿਅਕਤੀ ਮਨੁੱਖਜਾਤੀ ਦੀ ਪਰਮੇਸ਼ੁਰ ਦੀ ਸਿਰਜਣਾ ਦੇ ਅਰਥ ਨੂੰ ਸਮਝਦਾ ਹੈ, ਉਹ ਇਹ ਸਮਝਦਾ ਹੈ ਕਿ ਮਨੁੱਖ ਨੂੰ ਸਿਰਜਣਹਾਰ ਦੀ ਉਪਾਸਨਾ ਕਰਨੀ ਚਾਹੀਦੀ ਹੈ, ਕਿ ਹਰ ਚੀਜ਼ ਜੋ ਮਨੁੱਖ ਕੋਲ ਹੈ ਉਹ ਸਿਰਜਣਹਾਰ ਤੋਂ ਮਿਲੀ ਹੈ ਅਤੇ ਨੇੜਲੇ ਭਵਿੱਖ ਵਿੱਚ ਕਿਸੇ ਦਿਨ ਉਸ ਕੋਲ ਵਾਪਸ ਚਲੀ ਜਾਵੇਗੀ। ਇਹੋ ਜਿਹਾ ਵਿਅਕਤੀ ਇਹ ਸਮਝਦਾ ਹੈ ਕਿ ਸਿਰਜਣਹਾਰ ਮਨੁੱਖ ਦੇ ਜਨਮ ਦਾ ਪ੍ਰਬੰਧ ਕਰਦਾ ਹੈ ਅਤੇ ਮਨੁੱਖ ਦੀ ਮੌਤ ਉੱਤੇ ਉਸ ਦੀ ਪ੍ਰਭੁਤਾ ਹੁੰਦੀ ਹੈ, ਅਤੇ ਇਹ ਕਿ ਜੀਵਨ ਤੇ ਮੌਤ ਦੋਵੇਂ ਸਿਰਜਣਹਾਰ ਦੇ ਅਧਿਕਾਰ ਦੁਆਰਾ ਪਹਿਲਾਂ ਤੋਂ ਮਿੱਥੇ ਜਾਂਦੇ ਹਨ। ਇਸ ਲਈ, ਜਦੋਂ ਕੋਈ ਵਿਅਕਤੀ ਇਨ੍ਹਾਂ ਚੀਜ਼ਾਂ ਨੂੰ ਸੱਚਮੁੱਚ ਸਮਝ ਲਵੇਗਾ, ਤਾਂ ਉਹ ਕੁਦਰਤੀ ਤੌਰ ’ਤੇ ਮੌਤ ਦਾ ਸਾਹਮਣਾ ਸ਼ਾਂਤੀ ਨਾਲ ਕਰ ਸਕੇਗਾ, ਸ਼ਾਂਤੀ ਨਾਲ ਆਪਣੀਆਂ ਸਾਰੀਆਂ ਦੁਨਿਆਵੀ ਚੀਜ਼ਾਂ ਨੂੰ ਇੱਕ ਪਾਸੇ ਰੱਖ ਸਕੇਗਾ, ਅਤੇ ਉਸ ਤੋਂ ਬਾਅਦ ਜੋ ਕੁਝ ਵੀ ਹੁੰਦਾ ਹੈ ਉਸ ਨੂੰ ਖੁਸ਼ੀ-ਖੁਸ਼ੀ ਸਵੀਕਾਰ ਕਰ ਲਵੇਗਾ ਅਤੇ ਉਸ ਦੇ ਅਧੀਨ ਹੋ ਜਾਵੇਗਾ ਅਤੇ ਸਿਰਜਣਹਾਰ ਦੁਆਰਾ ਪ੍ਰਬੰਧ ਕੀਤੇ ਹੋਏ ਜੀਵਨ ਦੇ ਆਖਰੀ ਪੜਾਅ ਤੋਂ ਅੰਨ੍ਹੇਵਾਹ ਡਰਨ ਅਤੇ ਇਸ ਨਾਲ ਲੜਨ ਦੀ ਬਜਾਏ, ਜਿਵੇਂ ਹੈ ਉਸੇ ਰੂਪ ਵਿੱਚ ਇਸ ਦਾ ਸਵਾਗਤ ਕਰੇਗਾ। ਜੇ ਕੋਈ ਜੀਵਨ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨ ਅਤੇ ਉਸ ਦੇ ਅਧਿਕਾਰ ਨੂੰ ਜਾਣਨ ਦੇ ਮੌਕੇ ਵਜੋਂ ਦੇਖਦਾ ਹੈ, ਜੇ ਕੋਈ ਜੀਵਨ ਨੂੰ ਸਿਰਜੇ ਹੋਏ ਮਨੁੱਖ ਦੇ ਤੌਰ ’ਤੇ ਆਪਣਾ ਫਰਜ਼ ਨਿਭਾਉਣ ਅਤੇ ਆਪਣਾ ਉਦੇਸ਼ ਪੂਰਾ ਕਰਨ ਦੇ ਦੁਰਲੱਭ ਮੌਕੇ ਵਾਂਗ ਦੇਖਦਾ ਹੈ, ਤਾਂ ਉਸ ਦਾ ਜੀਵਨ ਪ੍ਰਤੀ ਨਜ਼ਰੀਆ ਯਕੀਨਨ ਸਹੀ ਹੋਵੇਗਾ, ਉਹ ਨਿਰਸੰਦੇਹ ਸਿਰਜਣਹਾਰ ਦੁਆਰਾ ਅਸੀਸ ਅਤੇ ਮਾਰਗਦਰਸ਼ਨ ਪ੍ਰਾਪਤ ਜੀਵਨ ਬਤੀਤ ਕਰੇਗਾ, ਨਿਰਸੰਦੇਹ ਸਿਰਜਣਹਾਰ ਦੇ ਪ੍ਰਕਾਸ਼ ਵਿੱਚ ਚੱਲੇਗਾ, ਨਿਰਸੰਦੇਹ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣੇਗਾ, ਨਿਰਸੰਦੇਹ ਉਸ ਦੇ ਇਖਤਿਆਰ ਹੇਠ ਆ ਜਾਵੇਗਾ, ਅਤੇ ਨਿਰਸੰਦੇਹ ਉਸ ਦੇ ਚਮਤਕਾਰੀ ਕੰਮਾਂ ਦਾ ਗਵਾਹ, ਉਸ ਦੇ ਅਧਿਕਾਰ ਦਾ ਇੱਕ ਗਵਾਹ ਬਣ ਜਾਵੇਗਾ। ਇਹ ਕਹਿਣ ਦੀ ਲੋੜ ਨਹੀਂ ਹੈ ਕਿ ਅਜਿਹੇ ਵਿਅਕਤੀ ਨੂੰ ਸਿਰਜਣਹਾਰ ਜ਼ਰੂਰ ਪਿਆਰ ਅਤੇ ਸਵੀਕਾਰ ਕਰੇਗਾ, ਅਤੇ ਸਿਰਫ਼ ਅਜਿਹਾ ਵਿਅਕਤੀ ਹੀ ਮੌਤ ਪ੍ਰਤੀ ਸ਼ਾਂਤ ਰਵੱਈਆ ਰੱਖ ਸਕਦਾ ਹੈ ਅਤੇ ਜੀਵਨ ਦੇ ਅੰਤਮ ਪੜਾਅ ਦਾ ਖੁਸ਼ੀ ਨਾਲ ਸਵਾਗਤ ਕਰ ਸਕਦਾ ਹੈ। ਇੱਕ ਵਿਅਕਤੀ ਜਿਸ ਨੇ ਸਪੱਸ਼ਟ ਤੌਰ ’ਤੇ ਮੌਤ ਪ੍ਰਤੀ ਇਸ ਕਿਸਮ ਦਾ ਰਵੱਈਆ ਅਪਣਾਇਆ ਸੀ ਉਹ ਹੈ ਅੱਯੂਬ। ਅੱਯੂਬ ਜੀਵਨ ਦੇ ਅੰਤਮ ਪੜਾਅ ਨੂੰ ਖੁਸ਼ੀ ਨਾਲ ਸਵੀਕਾਰ ਕਰਨ ਦੀ ਸਥਿਤੀ ਵਿੱਚ ਸੀ ਅਤੇ ਆਪਣੀ ਜੀਵਨ ਯਾਤਰਾ ਨੂੰ ਇੱਕ ਨਿਰਵਿਘਨ ਅੰਤ ਤੱਕ ਲਿਆਉਣ ਅਤੇ ਜੀਵਨ ਵਿੱਚ ਆਪਣੇ ਉਦੇਸ਼ ਨੂੰ ਪੂਰਾ ਕਰਨ ਤੋਂ ਬਾਅਦ, ਉਹ ਸਿਰਜਣਹਾਰ ਦੇ ਨਾਲ ਰਹਿਣ ਲਈ ਵਾਪਸ ਪਰਤ ਗਿਆ।

5. ਜੀਵਨ ਵਿੱਚ ਅੱਯੂਬ ਦੀ ਭੱਜ-ਦੌੜ ਅਤੇ ਲਾਭ ਉਸ ਨੂੰ ਸ਼ਾਂਤੀ ਨਾਲ ਮੌਤ ਦਾ ਸਾਹਮਣਾ ਕਰਨ ਦੀ ਇਜਾਜ਼ਤ ਦਿੰਦੇ ਹਨ

ਪਵਿੱਤਰ ਲਿਖਤਾਂ ਵਿੱਚ ਅੱਯੂਬ ਬਾਰੇ ਲਿਖਿਆ ਗਿਆ ਹੈ: “ਤਾਂ ਅੱਯੂਬ ਬੁੱਢਾ ਤੇ ਸਮਾਪੂਰ ਹੋ ਕੇ ਚਲਾਣਾ ਕਰ ਗਿਆ” (ਅੱਯੂਬ 42:17)। ਇਸ ਦਾ ਅਰਥ ਇਹ ਹੈ ਕਿ ਜਦੋਂ ਅੱਯੂਬ ਦਾ ਦਿਹਾਂਤ ਹੋਇਆ, ਉਸ ਨੂੰ ਕੋਈ ਪਛਤਾਵਾ ਨਹੀਂ ਸੀ ਅਤੇ ਉਸ ਨੂੰ ਕੋਈ ਦਰਦ ਨਹੀਂ ਮਹਿਸੂਸ ਹੋਇਆ, ਸਗੋਂ ਕੁਦਰਤੀ ਤੌਰ ’ਤੇ ਇਸ ਸੰਸਾਰ ਤੋਂ ਵਿਦਾ ਹੋ ਗਿਆ। ਜਿਵੇਂ ਕਿ ਹਰ ਕੋਈ ਜਾਣਦਾ ਹੈ, ਅੱਯੂਬ ਇੱਕ ਅਜਿਹਾ ਆਦਮੀ ਸੀ ਜੋ ਆਪਣੇ ਜੀਵਨ ਵਿੱਚ ਪਰਮੇਸ਼ੁਰ ਦਾ ਭੈ ਮੰਨਦਾ ਸੀ ਅਤੇ ਬੁਰਾਈ ਤੋਂ ਦੂਰ ਰਹਿੰਦਾ ਸੀ। ਉਸ ਦੇ ਕੰਮਾਂ ਨੂੰ ਪਰਮੇਸ਼ੁਰ ਦੁਆਰਾ ਸਰਾਹਿਆ ਗਿਆ ਅਤੇ ਦੂਜਿਆਂ ਦੁਆਰਾ ਯਾਦਗਾਰੀ ਬਣਾਇਆ ਗਿਆ, ਅਤੇ ਇਹ ਕਿਹਾ ਜਾ ਸਕਦਾ ਹੈ ਕਿ ਉਸ ਦੇ ਜੀਵਨ ਦੀ ਸ੍ਰੇਸ਼ਠਤਾ ਅਤੇ ਉੱਤਮਤਾ ਹੋਰ ਸਭਨਾਂ ਦੇ ਜੀਵਨ ਨਾਲੋਂ ਜ਼ਿਆਦਾ ਸੀ। ਅੱਯੂਬ ਨੇ ਪਰਮੇਸ਼ੁਰ ਦੀਆਂ ਅਸੀਸਾਂ ਦਾ ਅਨੰਦ ਮਾਣਿਆ ਅਤੇ ਪਰਮੇਸ਼ੁਰ ਦੁਆਰਾ ਧਰਤੀ ਉੱਪਰ ਉਸ ਨੂੰ ਧਰਮੀ ਕਿਹਾ ਗਿਆ, ਅਤੇ ਉਸ ਨੂੰ ਪਰਮੇਸ਼ੁਰ ਦੁਆਰਾ ਵੀ ਪਰਖਿਆ ਗਿਆ ਅਤੇ ਸ਼ਤਾਨ ਦੁਆਰਾ ਵੀ। ਉਹ ਪਰਮੇਸ਼ੁਰ ਲਈ ਗਵਾਹੀ ਉੱਤੇ ਕਾਇਮ ਰਿਹਾ ਅਤੇ ਉਸ ਦੁਆਰਾ ਉਸ ਨੂੰ ਧਰਮੀ ਵਿਅਕਤੀ ਸੱਦੇ ਜਾਣ ਦਾ ਹੱਕਦਾਰ ਸੀ। ਪਰਮੇਸ਼ੁਰ ਦੁਆਰਾ ਪਰਖੇ ਜਾਣ ਦੇ ਦਹਾਕਿਆਂ ਬਾਅਦ ਵੀ, ਉਸ ਨੇ ਅਜਿਹਾ ਜੀਵਨ ਬਤੀਤ ਕੀਤਾ ਜੋ ਪਹਿਲਾਂ ਨਾਲੋਂ ਵੀ ਕਿਤੇ ਜ਼ਿਆਦਾ ਬਹੁਮੁੱਲਾ, ਸਾਰਥਕ, ਸੰਤੁਲਤ ਅਤੇ ਸ਼ਾਂਤਮਈ ਸੀ। ਉਸ ਦੇ ਧਰਮੀ ਕੰਮਾਂ ਕਰਕੇ, ਪਰਮੇਸ਼ੁਰ ਉਸ ਦੇ ਅੱਗੇ ਪਰਗਟ ਹੋਇਆ ਅਤੇ ਸਿੱਧੇ ਤੌਰ ’ਤੇ ਉਸ ਨਾਲ ਗੱਲ ਕੀਤੀ। ਇਸ ਲਈ, ਉਸ ਨੂੰ ਪਰਖੇ ਜਾਣ ਤੋਂ ਬਾਅਦ ਦੇ ਸਾਲਾਂ ਵਿੱਚ, ਅੱਯੂਬ ਨੇ ਵਧੇਰੇ ਪਕਿਆਈ ਨਾਲ ਜੀਵਨ ਦੇ ਮਹੱਤਵ ਨੂੰ ਸਮਝਿਆ, ਸਿਰਜਣਹਾਰ ਦੀ ਪ੍ਰਭੁਤਾ ਦੀ ਵਧੇਰੇ ਡੂੰਘੀ ਸਮਝ ਪ੍ਰਾਪਤ ਕੀਤੀ, ਅਤੇ ਇਸ ਬਾਰੇ ਵਧੇਰੇ ਸਹੀ ਅਤੇ ਨਿਸ਼ਚਤ ਗਿਆਨ ਪ੍ਰਾਪਤ ਕੀਤਾ ਕਿ ਕਿਵੇਂ ਸਿਰਜਣਹਾਰ ਆਪਣੀਆਂ ਅਸੀਸਾਂ ਦਿੰਦਾ ਅਤੇ ਵਾਪਸ ਲੈ ਲੈਂਦਾ ਹੈ। ਅੱਯੂਬ ਦੀ ਪੋਥੀ ਵਿੱਚ ਲਿਖਿਆ ਹੈ ਕਿ ਯਹੋਵਾਹ ਪਰਮੇਸ਼ੁਰ ਨੇ ਅੱਯੂਬ ਨੂੰ ਪਹਿਲਾਂ ਨਾਲੋਂ ਵੀ ਕਿਤੇ ਵੱਧ ਬਰਕਤਾਂ ਬਖਸ਼ੀਆਂ, ਅਤੇ ਅੱਯੂਬ ਨੂੰ ਸਿਰਜਣਹਾਰ ਦੀ ਪ੍ਰਭੁਤਾ ਬਾਰੇ ਜਾਣਨ ਅਤੇ ਸ਼ਾਂਤੀ ਨਾਲ ਮੌਤ ਦਾ ਸਾਹਮਣਾ ਕਰਨ ਲਈ ਹੋਰ ਵੀ ਬਿਹਤਰ ਸਥਿਤੀ ਵਿੱਚ ਲਿਆਂਦਾ। ਇਸ ਲਈ ਅੱਯੂਬ, ਜਦੋਂ ਉਹ ਬੁੱਢਾ ਹੋ ਗਿਆ ਅਤੇ ਮੌਤ ਦਾ ਸਾਹਮਣਾ ਕੀਤਾ, ਤਾਂ ਯਕੀਨਨ ਆਪਣੀ ਜਾਇਦਾਦ ਬਾਰੇ ਚਿੰਤਤ ਨਹੀਂ ਹੋਇਆ ਹੋਵੇਗਾ। ਉਸ ਨੂੰ ਕੋਈ ਚਿੰਤਾ ਨਹੀਂ ਸੀ, ਪਛਤਾਉਣ ਲਈ ਕੁਝ ਵੀ ਨਹੀਂ ਸੀ, ਅਤੇ ਬੇਸ਼ੱਕ ਮੌਤ ਤੋਂ ਨਹੀਂ ਡਰਦਾ ਸੀ, ਕਿਉਂਕਿ ਉਸ ਨੇ ਆਪਣਾ ਸਾਰਾ ਜੀਵਨ ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਣ ਦੇ ਰਾਹ ’ਤੇ ਚਲਦੇ ਹੋਏ ਬਿਤਾਇਆ। ਉਸ ਕੋਲ ਆਪਣੇ ਅੰਤ ਬਾਰੇ ਚਿੰਤਾ ਕਰਨ ਦਾ ਕੋਈ ਕਾਰਨ ਨਹੀਂ ਸੀ। ਅੱਜ ਕਿੰਨੇ ਕੁ ਲੋਕ ਉਨ੍ਹਾਂ ਸਾਰੇ ਤਰੀਕਿਆਂ ਨਾਲ ਵਿਹਾਰ ਕਰ ਸਕਦੇ ਸਨ ਜਿਵੇਂ ਅੱਯੂਬ ਨੇ ਆਪਣੀ ਮੌਤ ਦਾ ਸਾਹਮਣਾ ਕਰਨ ਸਮੇਂ ਕੀਤਾ? ਕੋਈ ਵੀ ਅਜਿਹੇ ਸਰਲ ਬਾਹਰੀ ਵਰਤਾਅ ਨੂੰ ਕਾਇਮ ਰੱਖਣ ਦੇ ਯੋਗ ਕਿਉਂ ਨਹੀਂ ਹੈ? ਇਸ ਦਾ ਸਿਰਫ਼ ਇੱਕੋ ਕਾਰਨ ਹੈ: ਅੱਯੂਬ ਨੇ ਆਪਣਾ ਜੀਵਨ ਵਿਸ਼ਵਾਸ, ਮਾਨਤਾ ਅਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਅਧੀਨ ਹੋਣ ਦੀ ਵਿਅਕਤੀਗਤ ਭਾਲ ਵਿੱਚ ਬਤੀਤ ਕੀਤਾ ਅਤੇ ਇਹ ਉਸ ਦਾ ਵਿਸ਼ਵਾਸ, ਮਾਨਤਾ ਅਤੇ ਅਧੀਨਗੀ ਹੀ ਸੀ ਜਿਸ ਕਰਕੇ ਉਹ ਜੀਵਨ ਦੇ ਮਹੱਤਵਪੂਰਣ ਪੜਾਵਾਂ ਵਿੱਚੋਂ ਲੰਘਿਆ, ਆਪਣੇ ਜੀਵਨ ਦੇ ਆਖਰੀ ਵਰ੍ਹਿਆਂ ਨੂੰ ਵਿਹਾਰ ਵਿੱਚ ਦਿਖਾਇਆ, ਅਤੇ ਆਪਣੇ ਜੀਵਨ ਦੇ ਅੰਤਮ ਪੜਾਅ ਦਾ ਸਵਾਗਤ ਕੀਤਾ। ਅੱਯੂਬ ਨੇ ਭਾਵੇਂ ਜੋ ਵੀ ਅਨੁਭਵ ਕੀਤਾ, ਜੀਵਨ ਵਿੱਚ ਉਸ ਦੀ ਭਾਲ ਅਤੇ ਟੀਚੇ ਦੁਖਦਾਈ ਨਹੀਂ, ਸਗੋਂ ਖੁਸ਼ੀ ਵਾਲੇ ਸਨ। ਉਹ ਨਾ ਸਿਰਫ਼ ਸਿਰਜਣਹਾਰ ਦੁਆਰਾ ਉਸ ਨੂੰ ਬਖਸ਼ੀਆਂ ਅਸੀਸਾਂ ਜਾਂ ਪ੍ਰਸ਼ੰਸਾ ਕਰਕੇ ਖੁਸ਼ ਸੀ, ਪਰ ਇਸ ਤੋਂ ਵੀ ਵੱਧ ਮਹੱਤਵਪੂਰਣ ਰੂਪ ਵਿੱਚ ਆਪਣੇ ਕੰਮਾਂ ਅਤੇ ਜੀਵਨ ਦੇ ਟੀਚਿਆਂ ਦੇ ਕਾਰਨ ਖੁਸ਼ ਸੀ, ਪਰਮੇਸ਼ੁਰ ਦਾ ਭੈ ਮੰਨਣ ਅਤੇ ਬੁਰਾਈ ਨੂੰ ਤਿਆਗਦੇ ਹੋਏ ਸਿਰਜਣਹਾਰ ਦੀ ਪ੍ਰਭੁਤਾ ਬਾਰੇ ਉਸ ਦੇ ਵਧਦੇ ਗਿਆਨ ਅਤੇ ਜੋ ਸੱਚੀ ਸਮਝ ਉਸ ਨੇ ਹਾਸਲ ਕੀਤੀ ਉਸ ਕਰਕੇ ਖੁਸ਼ ਸੀ, ਅਤੇ ਇਸ ਤੋਂ ਇਲਾਵਾ, ਸਿਰਜਣਹਾਰ ਦੀ ਪ੍ਰਭੁਤਾ ਦੇ ਅਧੀਨ ਵਿਅਕਤੀ ਵਜੋਂ ਪਰਮੇਸ਼ੁਰ ਦੇ ਅਚਰਜ ਕੰਮਾਂ ਦੇ ਆਪਣੇ ਨਿੱਜੀ ਅਨੁਭਵ ਦੇ ਕਾਰਨ ਅਤੇ ਮਨੁੱਖ ਅਤੇ ਪਰਮੇਸ਼ੁਰ ਦੀ ਇਕੱਠੀ ਹੋਂਦ ਦੇ ਕੋਮਲ ਪਰ ਅਭੁੱਲ ਅਨੁਭਵਾਂ ਅਤੇ ਯਾਦਾਂ, ਜਾਣ-ਪਛਾਣ ਅਤੇ ਆਪਸੀ ਸਮਝ ਦੇ ਕਾਰਨ ਖੁਸ਼ ਸੀ। ਅੱਯੂਬ ਉਸ ਦਿਲਾਸੇ ਅਤੇ ਅਨੰਦ ਕਰਕੇ ਖੁਸ਼ ਸੀ ਜੋ ਉਸ ਨੂੰ ਸਿਰਜਣਹਾਰ ਦੀ ਇੱਛਾ ਨੂੰ ਜਾਣਨ ਤੋਂ ਮਿਲਿਆ ਸੀ, ਅਤੇ ਉਸ ਸ਼ਰਧਾ ਕਰਕੇ ਜੋ ਇਹ ਵੇਖਣ ਤੋਂ ਬਾਅਦ ਪੈਦਾ ਹੋਈ ਕਿ ਪਰਮੇਸ਼ੁਰ ਮਹਾਨ, ਅਚਰਜ, ਪਿਆਰਾ ਅਤੇ ਵਫ਼ਾਦਾਰ ਹੈ। ਅੱਯੂਬ ਬਿਨਾ ਕਿਸੇ ਦੁੱਖ ਦੇ ਮੌਤ ਦਾ ਸਾਹਮਣਾ ਕਰਨ ਦੇ ਸਮਰੱਥ ਸੀ ਕਿਉਂਕਿ ਉਸ ਨੂੰ ਪਤਾ ਸੀ ਕਿ ਮਰ ਕੇ ਉਹ ਸਿਰਜਣਹਾਰ ਕੋਲ ਵਾਪਸ ਚਲਾ ਜਾਵੇਗਾ। ਜੀਵਨ ਵਿੱਚ ਉਸ ਦੇ ਇਹ ਕੰਮ ਅਤੇ ਲਾਭ ਸਨ ਜਿਨ੍ਹਾਂ ਨੇ ਉਸ ਨੂੰ ਸ਼ਾਂਤਮਈ ਢੰਗ ਨਾਲ ਮੌਤ ਦਾ ਸਾਹਮਣਾ ਕਰਨ ਦਿੱਤਾ, ਸਿਰਜਣਹਾਰ ਦੁਆਰਾ ਸ਼ਾਂਤਮਈ ਢੰਗ ਨਾਲ ਉਸ ਦਾ ਜੀਵਨ ਵਾਪਸ ਲੈ ਲੈਣ ਦੀ ਸੰਭਾਵਨਾ ਦਾ ਸਾਹਮਣਾ ਕਰਨ ਦਿੱਤਾ, ਅਤੇ ਇਸ ਤੋਂ ਇਲਾਵਾ ਉਸ ਨੂੰ ਸਿਰਜਣਹਾਰ ਦੇ ਅੱਗੇ ਨਿਰਲੇਪ ਅਤੇ ਦੇਖਭਾਲ ਤੋਂ ਮੁਕਤ ਰਹਿਣ ਦਿੱਤਾ। ਕੀ ਲੋਕ ਅੱਜ-ਕੱਲ੍ਹ ਉਸ ਕਿਸਮ ਦੀ ਖੁਸ਼ੀ ਪ੍ਰਾਪਤ ਕਰ ਸਕਦੇ ਹਨ ਜੋ ਅੱਯੂਬ ਕੋਲ ਸੀ? ਕੀ ਤੁਹਾਡੇ ਕੋਲ ਅਜਿਹਾ ਕਰਨ ਲਈ ਲੋੜੀਂਦੀਆਂ ਸਥਿਤੀਆਂ ਹਨ? ਕਿਉਂਕਿ ਅੱਜ-ਕੱਲ੍ਹ ਲੋਕਾਂ ਕੋਲ ਇਹੋ ਜਿਹੀਆਂ ਸਥਿਤੀਆਂ ਤਾਂ ਹਨ, ਪਰ ਫਿਰ ਉਹ ਅੱਯੂਬ ਵਾਂਗ ਖ਼ੁਸ਼ੀ ਨਾਲ ਕਿਉਂ ਨਹੀਂ ਜੀਅ ਸਕਦੇ? ਉਹ ਮੌਤ ਦੇ ਡਰ ਦੇ ਦੁੱਖ ਤੋਂ ਕਿਉਂ ਨਹੀਂ ਬਚ ਸਕਦੇ? ਮੌਤ ਦਾ ਸਾਹਮਣਾ ਕਰਦੇ ਸਮੇਂ, ਕੁਝ ਲੋਕਾਂ ਦਾ ਪਿਸ਼ਾਬ ਨਿਕਲ ਜਾਂਦਾ ਹੈ; ਦੂਸਰੇ ਕੰਬ ਜਾਂਦੇ ਹਨ, ਬੇਹੋਸ਼ ਹੋ ਜਾਂਦੇ ਹਨ, ਅਤੇ ਸਵਰਗ ਅਤੇ ਆਦਮੀ ਦੀ ਇੱਕੋ ਤਰੀਕੇ ਨਾਲ ਨਿੰਦਾ ਕਰਦੇ ਹਨ; ਇੱਥੋਂ ਤੱਕ ਕਿ ਕੁਝ ਰੋਂਦੇ ਅਤੇ ਵਿਰਲਾਪ ਕਰਦੇ ਹਨ। ਇਹ ਕਿਸੇ ਵੀ ਤਰ੍ਹਾਂ ਕੁਦਰਤੀ ਪ੍ਰਤੀਕਰਮ ਨਹੀਂ ਹੁੰਦੇ ਜੋ ਮੌਤ ਦੇ ਨੇੜੇ ਆਉਣ ਸਮੇਂ ਅਚਾਨਕ ਵਾਪਰਦੇ ਹਨ। ਲੋਕ ਇਨ੍ਹਾਂ ਸ਼ਰਮਨਾਕ ਢੰਗਾਂ ਨਾਲ ਮੁੱਖ ਤੌਰ ’ਤੇ ਇਸ ਲਈ ਵਿਹਾਰ ਕਰਦੇ ਹਨ, ਕਿਉਂਕਿ ਉਨ੍ਹਾਂ ਦੇ ਦਿਲਾਂ ਵਿੱਚ ਮੌਤ ਦਾ ਡੂੰਘਾ ਡਰ ਹੁੰਦਾ ਹੈ, ਕਿਉਂਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਉਸ ਦੇ ਪ੍ਰਬੰਧਾਂ ਦਾ ਸਪਸ਼ਟ ਗਿਆਨ ਅਤੇ ਕਦਰ ਨਹੀਂ ਹੁੰਦੀ, ਇਨ੍ਹਾਂ ਦੇ ਪ੍ਰਤੀ ਸੱਚੇ ਮਨੋਂ ਅਧੀਨ ਹੋਣਾ ਤਾਂ ਦੂਰ ਦੀ ਗੱਲ ਹੈ। ਲੋਕ ਇਸ ਢੰਗ ਨਾਲ ਪ੍ਰਤੀਕਰਮ ਇਸ ਲਈ ਦਿੰਦੇ ਹਨ ਕਿਉਂਕਿ ਉਹ ਹਰ ਚੀਜ਼ ਦਾ ਪ੍ਰਬੰਧ ਅਤੇ ਸੰਚਾਲਨ ਆਪਣੇ ਆਪ ਕਰਨ, ਆਪਣੇ ਨਸੀਬ, ਆਪਣੇ ਜੀਵਨ ਅਤੇ ਮੌਤ ਦਾ ਨਿਯੰਤ੍ਰਣ ਖੁਦ ਕਰਨ ਤੋਂ ਇਲਾਵਾ ਹੋਰ ਕੁਝ ਵੀ ਨਹੀਂ ਚਾਹੁੰਦੇ। ਇਸ ਲਈ, ਇਸ ਵਿੱਚ ਕੋਈ ਹੈਰਾਨੀ ਦੀ ਗੱਲ ਨਹੀਂ, ਕਿ ਲੋਕ ਮੌਤ ਦੇ ਡਰ ਤੋਂ ਕਦੇ ਨਹੀਂ ਬਚ ਸਕਦੇ।

6. ਸਿਰਫ਼ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਸਵੀਕਾਰਨ ਨਾਲ ਹੀ ਵਿਅਕਤੀ ਉਸ ਦੇ ਕੋਲ ਵਾਪਸ ਜਾ ਸਕਦਾ ਹੈ

ਜਦੋਂ ਕਿਸੇ ਨੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਉਸ ਦੇ ਪ੍ਰਬੰਧਾਂ ਦਾ ਸਪਸ਼ਟ ਗਿਆਨ ਅਤੇ ਅਨੁਭਵ ਨਹੀਂ ਹੁੰਦਾ, ਤਾਂ ਉਸ ਦਾ ਨਸੀਬ ਅਤੇ ਮੌਤ ਬਾਰੇ ਗਿਆਨ ਜ਼ਰੂਰ ਬੇਤੁਕਾ ਹੋਵੇਗਾl ਲੋਕ ਸਪੱਸ਼ਟ ਰੂਪ ਵਿੱਚ ਨਹੀਂ ਵੇਖ ਸਕਦੇ ਕਿ ਹਰ ਚੀਜ਼ ਪਰਮੇਸ਼ੁਰ ਦੀ ਹਥੇਲੀ ਵਿੱਚ ਟਿਕੀ ਹੋਈ ਹੈ, ਇਹ ਨਹੀਂ ਸਮਝਦੇ ਕਿ ਹਰ ਚੀਜ਼ ਪਰਮੇਸ਼ੁਰ ਦੇ ਨਿਯੰਤ੍ਰਣ ਅਤੇ ਪ੍ਰਭੁਤਾ ਦੇ ਅਧੀਨ ਹੈ, ਇਹ ਨਹੀਂ ਮੰਨਦੇ ਕਿ ਮਨੁੱਖ ਅਜਿਹੀ ਪ੍ਰਭੁਤਾ ਨੂੰ ਛੱਡ ਜਾਂ ਇਸ ਤੋਂ ਬਚ ਨਹੀਂ ਸਕਦਾ। ਇਸ ਕਰਕੇ, ਜਦੋਂ ਉਨ੍ਹਾਂ ਦਾ ਮੌਤ ਦਾ ਸਾਹਮਣਾ ਕਰਨ ਦਾ ਸਮਾਂ ਆਉਂਦਾ ਹੈ, ਤਾਂ ਉਨ੍ਹਾਂ ਦੇ ਆਖਰੀ ਸ਼ਬਦਾਂ, ਚਿੰਤਾਵਾਂ ਅਤੇ ਪਛਤਾਵਿਆਂ ਦਾ ਕੋਈ ਅੰਤ ਨਹੀਂ ਹੁੰਦਾ। ਉਹ ਬਹੁਤ ਸਾਰੇ ਬੋਝ, ਬਹੁਤ ਸਾਰੀ ਝਿਜਕ, ਬਹੁਤ ਸਾਰੀ ਉਲਝਣ ਨਾਲ ਲੱਦੇ ਹੁੰਦੇ ਹਨ। ਇਸ ਕਾਰਨ ਉਹ ਮੌਤ ਤੋਂ ਡਰਦੇ ਹਨ। ਇਸ ਸੰਸਾਰ ਵਿੱਚ ਪੈਦਾ ਹੋਣ ਵਾਲੇ ਕਿਸੇ ਵੀ ਵਿਅਕਤੀ ਲਈ ਜਨਮ ਜ਼ਰੂਰੀ ਹੈ ਅਤੇ ਮੌਤ ਅਟੱਲ ਹੈ; ਕੋਈ ਵੀ ਇਸ ਘਟਨਾਕ੍ਰਮ ਤੋਂ ਪਾਰ ਨਹੀਂ ਜਾ ਸਕਦਾ। ਜੇ ਕੋਈ ਇਸ ਸੰਸਾਰ ਤੋਂ ਬਗੈਰ ਕਿਸੇ ਕਸ਼ਟ ਦੇ ਵਿਦਾ ਹੋਣਾ ਚਾਹੁੰਦਾ ਹੈ, ਜੇ ਕੋਈ ਜੀਵਨ ਦੇ ਅੰਤਮ ਪੜਾਅ ਦਾ ਸਾਹਮਣਾ ਬਿਨਾ ਕਿਸੇ ਝਿਜਕ ਜਾਂ ਚਿੰਤਾ ਦੇ ਕਰਨਾ ਚਾਹੁੰਦਾ ਹੈ, ਤਾਂ ਇਸ ਦਾ ਇੱਕੋ-ਇੱਕ ਰਸਤਾ ਹੈ ਕੋਈ ਪਛਤਾਵਾ ਨਾ ਛੱਡਣਾ। ਅਤੇ ਪਛਤਾਵਾ ਕੀਤੇ ਬਿਨਾ ਵਿਦਾ ਹੋਣ ਦਾ ਸਿਰਫ਼ ਇਕੋ-ਇੱਕ ਤਰੀਕਾ ਹੈ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨਾ, ਉਸ ਦੇ ਅਧਿਕਾਰ ਨੂੰ ਜਾਣਨਾ ਅਤੇ ਇਨ੍ਹਾਂ ਦੇ ਅਧੀਨ ਹੋਣਾ। ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਵਿਅਕਤੀ ਮਨੁੱਖੀ ਝੰਜਟਾਂ ਤੋਂ, ਬੁਰਾਈ ਤੋਂ, ਸ਼ਤਾਨ ਦੀ ਗੁਲਾਮੀ ਤੋਂ ਦੂਰ ਰਹਿ ਸਕਦਾ ਹੈ, ਅਤੇ ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਅੱਯੂਬ ਵਰਗਾ ਜੀਵਨ ਜੀਅ ਸਕਦਾ ਹੈ, ਇੱਕ ਅਜਿਹਾ ਜੀਵਨ ਜੋ ਸਿਰਜਣਹਾਰ ਦੁਆਰਾ ਮਾਰਗਦਰਸ਼ਨ ਅਤੇ ਬਰਕਤ ਪ੍ਰਾਪਤ ਇੱਕ ਸੁਤੰਤਰ ਅਤੇ ਮੁਕਤ ਜੀਵਨ ਹੁੰਦਾ ਹੈ, ਕਦਰ ਅਤੇ ਅਰਥ ਭਰਪੂਰ ਜੀਵਨ, ਅਜਿਹਾ ਜੀਵਨ ਜੋ ਇਮਾਨਦਾਰ ਅਤੇ ਖੁੱਲ੍ਹੇ ਦਿਲ ਵਾਲਾ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਵਿਅਕਤੀ ਅੱਯੂਬ ਵਾਂਗ, ਸਿਰਜਣਹਾਰ ਦੀਆਂ ਅਜ਼ਮਾਇਸ਼ਾਂ ਅਤੇ ਵਿਹੂਣਤਾ ਦੇ ਪ੍ਰਤੀ, ਸਿਰਜਣਹਾਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਦੇ ਅਧੀਨ ਹੋ ਸਕਦਾ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਵਿਅਕਤੀ ਆਪਣਾ ਸਾਰਾ ਜੀਵਨ ਸਿਰਜਣਹਾਰ ਦੀ ਭਗਤੀ ਕਰ ਸਕਦਾ ਹੈ ਅਤੇ ਉਸ ਦੀ ਪ੍ਰਸ਼ੰਸਾ ਪ੍ਰਾਪਤ ਕਰ ਸਕਦਾ ਹੈ ਜਿਵੇਂ ਕਿ ਅੱਯੂਬ ਨੇ ਕੀਤੀ ਸੀ, ਅਤੇ ਉਸ ਦੀ ਆਵਾਜ਼ ਸੁਣ ਸਕਦਾ ਹੈ, ਉਸ ਨੂੰ ਪਰਗਟ ਹੁੰਦੇ ਵੇਖ ਸਕਦਾ ਹੈ। ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਵਿਅਕਤੀ ਖੁਸ਼ੀ ਨਾਲ ਬਗੈਰ ਕਿਸੇ ਦਰਦ, ਬਗੈਰ ਕਿਸੇ ਚਿੰਤਾ, ਬਗੈਰ ਕਿਸੇ ਪਛਤਾਵੇ ਦੇ ਜੀਅ ਅਤੇ ਮਰ ਸਕਦਾ ਹੈ, ਜਿਵੇਂ ਅੱਯੂਬ ਨੇ ਕੀਤਾ ਸੀ। ਸਿਰਫ਼ ਇਸ ਤਰੀਕੇ ਨਾਲ ਹੀ ਕੋਈ ਵਿਅਕਤੀ ਅੱਯੂਬ ਵਾਂਗ ਚਾਨਣ ਵਿੱਚ ਰਹਿ ਸਕਦਾ ਹੈ, ਚਾਨਣ ਵਿੱਚ ਆਪਣੇ ਜੀਵਨ ਦੇ ਪੜਾਵਾਂ ਵਿੱਚੋਂ ਲੰਘ ਸਕਦਾ ਹੈ, ਆਪਣੀ ਯਾਤਰਾ ਨੂੰ ਚਾਨਣ ਵਿੱਚ ਨਿਰਵਿਘਨ ਪੂਰਾ ਕਰ ਸਕਦਾ ਹੈ, ਆਪਣੇ ਉਦੇਸ਼ ਨੂੰ—ਇੱਕ ਸਿਰਜੇ ਹੋਏ ਜੀਵ ਵਜੋਂ, ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨ, ਉਸ ਬਾਰੇ ਸਿੱਖਣ ਅਤੇ ਜਾਣਨ—ਅਤੇ ਚਾਨਣ ਵਿੱਚ ਗੁਜ਼ਰ ਜਾਣ, ਅਤੇ ਅੱਗੇ ਚੱਲ ਕੇ ਇੱਕ ਸਿਰਜੇ ਹੋਏ ਪ੍ਰਾਣੀ ਵਜੋਂ ਸਦਾ ਲਈ ਸਿਰਜਣਹਾਰ ਦੇ ਇੱਕ ਪਾਸੇ ਖੜ੍ਹੇ ਹੋਣ, ਉਸ ਦੀ ਪ੍ਰਸ਼ੰਸਾ ਪ੍ਰਾਪਤ ਕਰਨ ਦੇ ਆਪਣੇ ਉਦੇਸ਼ ਨੂੰ ਸਫ਼ਲਤਾਪੂਰਵਕ ਪੂਰਾ ਕਰ ਸਕਦਾ ਹੈ।

ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੇ ਮੌਕੇ ਨੂੰ ਖੁੰਝਾਓ ਨਾ

ਉੱਪਰ ਦੱਸੇ ਗਏ ਛੇ ਪੜਾਅ ਸਿਰਜਣਹਾਰ ਦੁਆਰਾ ਤਿਆਰ ਕੀਤੀਆਂ ਗਈਆਂ ਮਹੱਤਵਪੂਰਣ ਅਵਸਥਾਵਾਂ ਹਨ, ਜਿਨ੍ਹਾਂ ਵਿੱਚੋਂ ਹਰ ਆਮ ਵਿਅਕਤੀ ਨੂੰ ਆਪਣੇ ਜੀਵਨ ਵਿੱਚ ਲੰਘਣਾ ਜ਼ਰੂਰੀ ਹੈ। ਮਨੁੱਖੀ ਨਜ਼ਰੀਏ ਤੋਂ, ਇਨ੍ਹਾਂ ਪੜਾਵਾਂ ਵਿਚੋਂ ਹਰ ਇੱਕ ਪੜਾਅ ਅਸਲ ਹੈ, ਕਿਸੇ ਤੋਂ ਵੀ ਬਚਿਆ ਨਹੀਂ ਜਾ ਸਕਦਾ, ਅਤੇ ਸਾਰਿਆਂ ਦਾ ਹੀ ਸਿਰਜਣਹਾਰ ਵੱਲੋਂ ਪਹਿਲਾਂ ਤੋਂ ਮਿੱਥਣ ਅਤੇ ਪ੍ਰਭੁਤਾ ਨਾਲ ਸਬੰਧ ਹੈ। ਇਸ ਲਈ, ਕਿਸੇ ਮਨੁੱਖ ਲਈ, ਇਨ੍ਹਾਂ ਵਿਚੋਂ ਹਰ ਇੱਕ ਪੜਾਅ ਇੱਕ ਮਹੱਤਵਪੂਰਣ ਨਾਕਾ ਹੈ, ਅਤੇ ਹੁਣ ਤੁਹਾਡੇ ਸਾਰਿਆਂ ਦੇ ਸਾਹਮਣੇ ਇਹ ਗੰਭੀਰ ਪ੍ਰਸ਼ਨ ਹੈ ਕਿ ਉਨ੍ਹਾਂ ਵਿਚੋਂ ਹਰੇਕ ਵਿੱਚੋਂ ਸਫਲਤਾਪੂਰਵਕ ਕਿਵੇਂ ਲੰਘਣਾ ਹੈ।

ਉਹ ਕਈ ਦਹਾਕੇ ਜਿਨ੍ਹਾਂ ਤੋਂ ਮਿਲ ਕੇ ਮਨੁੱਖੀ ਜੀਵਨ ਬਣਦਾ ਹੈ, ਨਾ ਤਾਂ ਲੰਬੇ ਹੁੰਦੇ ਹਨ ਅਤੇ ਨਾ ਹੀ ਛੋਟੇ। ਜਨਮ ਤੋਂ ਲੈ ਕੇ ਵੀਹਵੇਂ ਸਾਲ ਤਕ ਦੇ ਵੀਹ ਸਾਲ ਪਲਕ ਝਪਕਦਿਆਂ ਹੀ ਲੰਘ ਜਾਂਦੇ ਹਨ, ਅਤੇ ਹਾਲਾਂਕਿ ਜੀਵਨ ਦੇ ਇਸ ਸਮੇਂ ਇੱਕ ਵਿਅਕਤੀ ਨੂੰ ਬਾਲਗ ਮੰਨਿਆ ਜਾਂਦਾ ਹੈ, ਪਰ ਇਸ ਉਮਰ ਸਮੂਹ ਵਿਚਲੇ ਲੋਕ ਮਨੁੱਖੀ ਜੀਵਨ ਅਤੇ ਮਨੁੱਖ ਨਸੀਬ ਬਾਰੇ ਤਕਰੀਬਨ ਕੁਝ ਵੀ ਨਹੀਂ ਜਾਣਦੇ ਹੁੰਦੇ। ਜਿਉਂ-ਜਿਉਂ ਉਨ੍ਹਾਂ ਨੂੰ ਵਧੇਰੇ ਅਨੁਭਵ ਪ੍ਰਾਪਤ ਹੁੰਦਾ ਹੈ, ਉਹ ਹੌਲੀ-ਹੌਲੀ ਉਮਰ ਦੇ ਅੱਧ ਵਿਚਾਲੇ ਪਹੁੰਚ ਜਾਂਦੇ ਹਨ। ਆਪਣੇ ਤੀਹਵਿਆਂ ਅਤੇ ਚਾਲ੍ਹੀਵਿਆਂ ਵਿੱਚ ਲੋਕ ਜੀਵਨ ਅਤੇ ਨਸੀਬ ਦਾ ਇੱਕ ਅੱਧਕੱਚਾ ਅਨੁਭਵ ਹਾਸਲ ਕਰਦੇ ਹਨ, ਪਰ ਇਨ੍ਹਾਂ ਚੀਜ਼ਾਂ ਬਾਰੇ ਉਨ੍ਹਾਂ ਦੇ ਖਿਆਲ ਅਜੇ ਵੀ ਬੜੇ ਅਸਪਸ਼ਟ ਹੁੰਦੇ ਹਨ। ਚਾਲੀ ਸਾਲ ਦੀ ਉਮਰ ਤਕ ਪਹੁੰਚ ਕੇ ਕੁਝ ਲੋਕ ਮਨੁੱਖਜਾਤੀ ਅਤੇ ਬ੍ਰਹਿਮੰਡ ਬਾਰੇ ਸਮਝਣਾ ਸ਼ੁਰੂ ਕਰਦੇ ਹਨ, ਜਿਸ ਨੂੰ ਪਰਮੇਸ਼ੁਰ ਨੇ ਸਿਰਜਿਆ ਹੈ ਅਤੇ ਸਮਝਣ ਲਗਦੇ ਹਨ ਕਿ ਮਨੁੱਖੀ ਜੀਵਨ ਕਿਸ ਬਾਰੇ ਹੈ, ਮਨੁੱਖੀ ਨਸੀਬ ਅਸਲ ਵਿੱਚ ਕੀ ਹੈ। ਹਾਲਾਂਕਿ ਕੁਝ ਲੋਕ, ਲੰਬੇ ਸਮੇਂ ਤੋਂ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਆ ਰਹੇ ਹੁੰਦੇ ਹਨ ਅਤੇ ਹੁਣ ਉਹ ਅਧੇੜ ਉਮਰ ਦੇ ਹਨ, ਪਰ ਫਿਰ ਵੀ ਉਨ੍ਹਾਂ ਕੋਲ ਪਰਮੇਸ਼ੁਰ ਦੀ ਪ੍ਰਭੁਤਾ ਬਾਰੇ ਸਹੀ ਗਿਆਨ ਅਤੇ ਪਰਿਭਾਸ਼ਾ ਨਹੀਂ ਹੁੰਦੀ, ਸੱਚੀ ਅਧੀਨਗੀ ਤਾਂ ਬਹੁਤ ਦੂਰ ਦੀ ਗੱਲ ਹੈ। ਕੁਝ ਲੋਕ ਬਰਕਤਾਂ ਪ੍ਰਾਪਤ ਕਰਨ ਦੀ ਕੋਸ਼ਿਸ਼ ਕਰਨ ਤੋਂ ਇਲਾਵਾ ਹੋਰ ਕਿਸੇ ਵੀ ਚੀਜ਼ ਦੀ ਪਰਵਾਹ ਨਹੀਂ ਕਰਦੇ, ਅਤੇ ਹਾਲਾਂਕਿ ਉਹ ਬਹੁਤ ਸਾਲਾਂ ਤੋਂ ਜੀਅ ਰਹੇ ਹੁੰਦੇ ਹਨ, ਪਰ ਉਹ ਮਨੁੱਖੀ ਨਸੀਬ ਉੱਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦੀ ਸੱਚਾਈ ਬਾਰੇ ਜ਼ਰਾ ਜਿੰਨਾ ਵੀ ਨਹੀਂ ਜਾਣਦੇ ਜਾਂ ਸਮਝਦੇ, ਅਤੇ ਨਾ ਹੀ ਉਨ੍ਹਾਂ ਨੇ ਪਰਮੇਸ਼ੁਰ ਦੇ ਨਿਯੋਜਨਾਂ ਅਤੇ ਪ੍ਰਬੰਧਾਂ ਪ੍ਰਤੀ ਅਧੀਨ ਹੋਣ ਦੇ ਵਿਹਾਰਕ ਸਬਕ ਵਿੱਚ ਛੋਟਾ ਜਿਹਾ ਵੀ ਕਦਮ ਪੁੱਟਿਆ ਹੁੰਦਾ ਹੈ। ਅਜਿਹੇ ਲੋਕ ਪੂਰੀ ਤਰ੍ਹਾਂ ਨਾਲ ਮੂਰਖ ਹੁੰਦੇ ਹਨ ਅਤੇ ਉਹ ਵਿਅਰਥ ਵਿੱਚ ਜੀਵਨ ਜੀਉਂਦੇ ਹਨ।

ਜੇ ਮਨੁੱਖੀ ਜੀਵਨ ਦੀਆਂ ਮਿਆਦਾਂ ਨੂੰ ਲੋਕਾਂ ਦੇ ਜੀਵਨ ਦੇ ਅਨੁਭਵ ਅਤੇ ਮਨੁੱਖੀ ਨਸੀਬ ਦੇ ਗਿਆਨ ਦੇ ਅਨੁਸਾਰ ਵੰਡਿਆ ਜਾਵੇ, ਤਾਂ ਉਨ੍ਹਾਂ ਨੂੰ ਮੋਟੇ ਤੌਰ ’ਤੇ ਤਿੰਨ ਅਵਸਥਾਵਾਂ ਵਿੱਚ ਵੰਡਿਆ ਜਾ ਸਕਦਾ ਹੈ। ਪਹਿਲੀ ਅਵਸਥਾ ਜਵਾਨੀ ਹੈ, ਜੋ ਕਿ ਜਨਮ ਅਤੇ ਉਮਰ ਦੇ ਅੱਧ ਵਿਚਾਲੇ ਤਕ ਦੇ ਸਾਲਾਂ ਦਰਮਿਆਨ ਹੁੰਦੀ ਹੈ, ਜਾਂ ਜਨਮ ਤੋਂ ਲੈ ਕੇ ਤੀਹ ਸਾਲ ਦੀ ਉਮਰ ਤਕ। ਦੂਜੀ ਅਵਸਥਾ ਪਰਿਪੱਕਤਾ ਹੈ, ਉਮਰ ਦੇ ਅੱਧ ਵਿਚਾਲੇ ਤੋਂ ਲੈ ਕੇ ਬੁਢਾਪੇ ਤੱਕ, ਜਾਂ ਤੀਹ ਤੋਂ ਸੱਠ ਸਾਲ ਦੀ ਉਮਰ। ਅਤੇ ਤੀਸਰੀ ਅਵਸਥਾ ਕਿਸੇ ਵਿਅਕਤੀ ਦੀ ਪਰਿਪੱਕਤਾ ਦੀ ਅਵਧੀ ਹੁੰਦੀ ਹੈ, ਜੋ ਸੱਠਵਿਆਂ ਤੋਂ ਸ਼ੁਰੂ ਹੁੰਦੇ ਹੋਏ, ਬੁਢਾਪੇ ਦੀ ਸ਼ੁਰੂਆਤ ਤੋਂ ਲੈ ਕੇ ਉਦੋਂ ਤਕ ਚਲਦੀ ਹੈ ਜਦੋਂ ਤਕ ਕੋਈ ਵਿਅਕਤੀ ਸੰਸਾਰ ਤੋਂ ਵਿਦਾ ਨਹੀਂ ਹੋ ਜਾਂਦਾ। ਦੂਜੇ ਸ਼ਬਦਾਂ ਵਿੱਚ, ਜਨਮ ਤੋਂ ਲੈ ਕੇ ਉਮਰ ਦੇ ਅੱਧ ਤਕ ਜ਼ਿਆਦਾਤਰ ਲੋਕਾਂ ਦਾ ਨਸੀਬ ਅਤੇ ਜੀਵਨ ਬਾਰੇ ਗਿਆਨ ਦੂਜਿਆਂ ਦੇ ਖਿਆਲਾਂ ਦੀ ਨਕਲ ਕਰਨ ਤਕ ਸੀਮਤ ਹੁੰਦਾ ਹੈ, ਅਤੇ ਇਸ ਵਿੱਚ ਲਗਭਗ ਕੋਈ ਅਸਲ, ਵਿਹਾਰਕ ਤੱਤ ਨਹੀਂ ਹੁੰਦਾ। ਇਸ ਮਿਆਦ ਦੇ ਦੌਰਾਨ, ਇੱਕ ਵਿਅਕਤੀ ਦਾ ਜੀਵਨ ਪ੍ਰਤੀ ਨਜ਼ਰੀਆ ਅਤੇ ਉਹ ਸੰਸਾਰ ਵਿੱਚ ਕਿਵੇਂ ਆਪਣਾ ਰਸਤਾ ਬਣਾਉਂਦਾ ਹੈ ਕਾਫ਼ੀ ਸਤਹੀ ਅਤੇ ਸਰਲ ਹੁੰਦਾ ਹੈ। ਇਹ ਉਸ ਦੀ ਅੱਲ੍ਹੜ ਅਵਧੀ ਹੁੰਦੀ ਹੈ। ਜੀਵਨ ਦੀਆਂ ਸਾਰੀਆਂ ਖੁਸ਼ੀਆਂ ਅਤੇ ਦੁੱਖਾਂ ਨੂੰ ਚੱਖਣ ਦੇ ਬਾਅਦ ਹੀ ਉਸ ਨੂੰ ਨਸੀਬ ਦੀ ਅਸਲ ਸਮਝ ਪ੍ਰਾਪਤ ਹੁੰਦੀ ਹੈ, ਅਤੇ—ਅਚੇਤਨ ਰੂਪ ਵਿੱਚ, ਆਪਣੇ ਦਿਲ ਦੀਆਂ ਡੂੰਘਾਈਆਂ ਵਿੱਚ—ਹੌਲੀ-ਹੌਲੀ ਨਸੀਬ ਦੀ ਅਟੱਲਤਾ ਦੀ ਕਦਰ ਕਰਨ ਲੱਗਦਾ ਹੈ, ਅਤੇ ਹੌਲੀ-ਹੌਲੀ ਉਸ ਨੂੰ ਇਹ ਅਹਿਸਾਸ ਹੁੰਦਾ ਹੈ ਕਿ ਮਨੁੱਖ ਦੇ ਨਸੀਬ ਉੱਪਰ ਸਿਰਜਣਹਾਰ ਦੀ ਪ੍ਰਭੁਤਾ ਸੱਚਮੁੱਚ ਹੁੰਦੀ ਹੈ। ਇਹ ਉਸ ਵਿਅਕਤੀ ਦੀ ਪਰਿਪੱਕਤਾ ਦੀ ਮਿਆਦ ਹੁੰਦੀ ਹੈ। ਕੋਈ ਵਿਅਕਤੀ ਆਪਣੀ ਪਰਿਪੱਕਤਾ ਦੀ ਮਿਆਦ ਵਿੱਚ ਉਦੋਂ ਦਾਖਲ ਹੁੰਦਾ ਹੈ ਜਦੋਂ ਉਸ ਨੇ ਨਸੀਬ ਨਾਲ ਸੰਘਰਸ਼ ਕਰਨਾ ਬੰਦ ਕਰ ਦਿੱਤਾ ਹੋਵੇ, ਅਤੇ ਜਦੋਂ ਉਹ ਝੰਜਟ ਵਿੱਚ ਫਸਣ ਲਈ ਹੁਣ ਹੋਰ ਤਿਆਰ ਨਹੀਂ ਹੁੰਦਾ ਅਤੇ ਇਸ ਦੀ ਬਜਾਏ, ਉਸ ਨੂੰ ਜੀਵਨ ਵਿੱਚ ਆਪਣੇ ਨਸੀਬ ਬਾਰੇ ਪਤਾ ਹੁੰਦਾ ਹੈ, ਸਵਰਗ ਦੀ ਇੱਛਾ ਦੇ ਅਧੀਨ ਹੁੰਦਾ ਹੈ, ਜੀਵਨ ਵਿੱਚ ਆਪਣੀਆਂ ਪ੍ਰਾਪਤੀਆਂ ਅਤੇ ਗਲਤੀਆਂ ਦਾ ਸਾਰ ਬਣਾਉਂਦਾ ਹੈ, ਅਤੇ ਆਪਣੇ ਜੀਵਨ ਬਾਰੇ ਸਿਰਜਣਹਾਰ ਦੇ ਨਿਆਂ ਦੀ ਉਡੀਕ ਕਰਦਾ ਹੈ। ਇਨ੍ਹਾਂ ਤਿੰਨਾਂ ਮਿਆਦਾਂ ਦੇ ਦੌਰਾਨ ਲੋਕਾਂ ਨੂੰ ਪ੍ਰਾਪਤ ਹੋਣ ਵਾਲੇ ਵੱਖੋ-ਵੱਖਰੇ ਅਨੁਭਵਾਂ ਅਤੇ ਪ੍ਰਾਪਤੀਆਂ ਨੂੰ ਧਿਆਨ ਵਿੱਚ ਰੱਖਦਿਆਂ, ਆਮ ਹਾਲਾਤ ਵਿੱਚ, ਕਿਸੇ ਵਿਅਕਤੀ ਦੁਆਰਾ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੀ ਸਮਾਂ ਅਵਧੀ ਬਹੁਤ ਵੱਡੀ ਨਹੀਂ ਹੁੰਦੀ। ਜੇ ਕੋਈ ਸੱਠ ਵਰ੍ਹਿਆਂ ਤਕ ਜੀਵਨ ਜੀਉਂਦਾ ਹੈ, ਤਾਂ ਉਸ ਕੋਲ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਜਾਣਨ ਲਈ ਸਿਰਫ਼ ਤਕਰੀਬਨ ਤੀਹ ਕੁ ਸਾਲ ਦਾ ਸਮਾਂ ਹੁੰਦਾ ਹੈ; ਜੇ ਕਿਸੇ ਨੂੰ ਵਧੇਰੇ ਲੰਮਾ ਸਮਾਂ ਚਾਹੀਦਾ ਹੈ, ਇਹ ਤਾਂ ਹੀ ਸੰਭਵ ਹੁੰਦਾ ਹੈ ਜੇ ਉਸ ਦਾ ਜੀਵਨ ਵਧੇਰੇ ਲੰਬਾ ਚਲਦਾ ਹੈ, ਜੇਕਰ ਕੋਈ ਇੱਕ ਸਦੀ ਤਕ ਜੀਉਣ ਦੇ ਯੋਗ ਹੁੰਦਾ ਹੈ। ਇਸ ਲਈ ਮੈਂ ਕਹਿੰਦਾ ਹਾਂ, ਮਨੁੱਖੀ ਹੋਂਦ ਦੇ ਆਮ ਨਿਯਮਾਂ ਦੇ ਅਨੁਸਾਰ, ਹਾਲਾਂਕਿ ਕਿਸੇ ਵਿਅਕਤੀ ਦਾ ਸਾਹਮਣਾ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੇ ਵਿਸ਼ੇ ਤੋਂ ਲੈ ਕੇ ਉਸ ਦੁਆਰਾ ਪ੍ਰਭੁਤਾ ਦੇ ਤੱਥ ਨੂੰ ਪਛਾਣਨ ਯੋਗ ਹੋਣ ਤੱਕ ਅਤੇ ਫਿਰ ਉਸ ਬਿੰਦੂ ਤੋਂ ਲੈ ਕੇ ਵਿਅਕਤੀ ਦੁਆਰਾ ਇਸ ਦੇ ਅਧੀਨ ਹੋਣ ਯੋਗ ਬਣਨ ਤੱਕ ਇੱਕ ਬਹੁਤ ਲੰਬੀ ਪ੍ਰਕਿਰਿਆ ਹੈ, ਜੇ ਕੋਈ ਅਸਲ ਵਿੱਚ ਸਾਲਾਂ ਦੀ ਗਿਣਤੀ ਕਰੇ ਤਾਂ ਤੀਹ ਜਾਂ ਚਾਲੀ ਤੋਂ ਵਧੇਰੇ ਨਹੀਂ ਹੁੰਦੇ ਹਨ ਜਿਸ ਦੌਰਾਨ ਇੱਕ ਵਿਅਕਤੀ ਕੋਲ ਇਹ ਇਨਾਮ ਪ੍ਰਾਪਤ ਕਰਨ ਦਾ ਮੌਕਾ ਹੁੰਦਾ ਹੈ। ਅਤੇ ਅਕਸਰ, ਲੋਕ ਆਪਣੀਆਂ ਇੱਛਾਵਾਂ ਦੁਆਰਾ ਅਤੇ ਬਰਕਤਾਂ ਪ੍ਰਾਪਤ ਕਰਨ ਦੀਆਂ ਆਪਣੀਆਂ ਲਾਲਸਾਵਾਂ ਦੁਆਰਾ ਬਹਿਕ ਜਾਂਦੇ ਹਨ, ਇਸ ਲਈ ਉਹ ਸਿਆਣ ਨਹੀਂ ਸਕਦੇ ਕਿ ਮਨੁੱਖੀ ਜੀਵਨ ਦਾ ਤੱਤ ਕਿਸ ਚੀਜ਼ ਵਿੱਚ ਹੈ ਅਤੇ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੀ ਮਹੱਤਤਾ ਨੂੰ ਨਹੀਂ ਸਮਝ ਸਕਦੇ। ਅਜਿਹੇ ਲੋਕ ਮਨੁੱਖੀ ਜੀਵਨ ਅਤੇ ਸਿਰਜਣਹਾਰ ਦੀ ਪ੍ਰਭੁਤਾ ਦਾ ਅਨੁਭਵ ਕਰਨ ਲਈ ਮਨੁੱਖੀ ਸੰਸਾਰ ਵਿੱਚ ਪ੍ਰਵੇਸ਼ ਕਰਨ ਦੇ ਇਸ ਅਨਮੋਲ ਮੌਕੇ ਦੀ ਕਦਰ ਨਹੀਂ ਕਰਦੇ, ਅਤੇ ਉਨ੍ਹਾਂ ਨੂੰ ਇਹ ਅਹਿਸਾਸ ਨਹੀਂ ਹੁੰਦਾ ਕਿ ਸਿਰਜਣਹਾਰ ਦਾ ਨਿੱਜੀ ਮਾਰਗਦਰਸ਼ਨ ਪ੍ਰਾਪਤ ਕਰਨਾ ਇੱਕ ਸਿਰਜੇ ਹੋਏ ਜੀਵ ਲਈ ਕਿੰਨਾ ਅਨਮੋਲ ਹੈ। ਇਸ ਲਈ ਮੈਂ ਕਹਿੰਦਾ ਹਾਂ, ਜੋ ਲੋਕ ਚਾਹੁੰਦੇ ਹਨ ਕਿ ਪਰਮੇਸ਼ੁਰ ਦਾ ਕੰਮ ਜਲਦੀ ਖਤਮ ਹੋ ਜਾਵੇ, ਜੋ ਚਾਹੁੰਦੇ ਹਨ ਕਿ ਪਰਮੇਸ਼ੁਰ ਜਲਦੀ ਤੋਂ ਜਲਦੀ ਮਨੁੱਖ ਦੇ ਅੰਤ ਦਾ ਪ੍ਰਬੰਧ ਕਰੇ ਤਾਂ ਜੋ ਉਹ ਤੁਰੰਤ ਉਸ ਨੂੰ ਅਸਲ ਵਿੱਚ ਵੇਖ ਸਕਣ ਅਤੇ ਜਿੰਨੀ ਜਲਦੀ ਸੰਭਵ ਹੋ ਸਕੇ ਬਰਕਤਾਂ ਪ੍ਰਾਪਤ ਕਰ ਸਕਣ—ਤਾਂ ਉਹ ਸਭ ਤੋਂ ਮਾੜੀ ਕਿਸਮ ਦੀ ਅਣਆਗਿਆਕਾਰੀ ਦੇ ਦੋਸ਼ੀ ਹਨ ਅਤੇ ਉਹ ਅਤਿਅੰਤ ਮੂਰਖ ਹਨ। ਇਸ ਦੌਰਾਨ, ਮਨੁੱਖਾਂ ਵਿੱਚੋਂ ਬੁੱਧੀਮਾਨ, ਜਿਨ੍ਹਾਂ ਕੋਲ ਅਤਿਅੰਤ ਮਾਨਸਿਕ ਤੀਖਣਤਾ ਹੈ, ਇਹ ਉਹ ਲੋਕ ਹਨ ਜੋ ਆਪਣੇ ਸੀਮਤ ਸਮੇਂ ਦੌਰਾਨ ਸਿਰਜਣਹਾਰ ਦੀ ਪ੍ਰਭੁਤਾ ਨੂੰ ਜਾਣਨ ਦੇ ਇਸ ਅਨੌਖੇ ਮੌਕੇ ਨੂੰ ਕਾਬੂ ਕਰਨ ਦੀ ਇੱਛਾ ਰੱਖਦੇ ਹਨ। ਇਹ ਦੋ ਵੱਖ-ਵੱਖ ਇੱਛਾਵਾਂ ਦੋ ਅਤਿਅੰਤ ਵੱਖੋ-ਵੱਖਰੇ ਪਹਿਲੂਆਂ ਅਤੇ ਕੰਮਾਂ ਨੂੰ ਉਜਾਗਰ ਕਰਦੀਆਂ ਹਨ: ਜਿਹੜੇ ਅਸੀਸਾਂ ਭਾਲਦੇ ਹਨ ਉਹ ਸੁਆਰਥੀ ਅਤੇ ਨੀਚ ਹੁੰਦੇ ਹਨ ਅਤੇ ਪਰਮੇਸ਼ੁਰ ਦੀ ਇੱਛਾ ਲਈ ਕੋਈ ਪ੍ਰਵਾਹ ਨਹੀਂ ਦਿਖਾਉਂਦੇ, ਕਦੇ ਵੀ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਜਾਣਨ ਦੀ ਕੋਸ਼ਿਸ਼ ਨਹੀਂ ਕਰਦੇ, ਕਦੇ ਵੀ ਇਸ ਦੇ ਅਧੀਨ ਆਉਣ ਦੀ ਇੱਛਾ ਨਹੀਂ ਰੱਖਦੇ, ਸਗੋਂ ਉਹ ਆਪਣੀ ਮਰਜ਼ੀ ਅਨੁਸਾਰ ਜੀਉਣਾ ਚਾਹੁੰਦੇ ਹਨ। ਉਹ ਪੱਕੇ ਪਤਿਤ ਹਨ, ਅਤੇ ਇਹੀ ਲੋਕਾਂ ਦੀ ਉਹ ਸ਼੍ਰੇਣੀ ਹੈ ਜਿਸ ਦਾ ਨਾਸ ਕੀਤਾ ਜਾਵੇਗਾ। ਜੋ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦੇ ਹਨ ਉਹ ਆਪਣੀਆਂ ਇੱਛਾਵਾਂ ਨੂੰ ਇੱਕ ਪਾਸੇ ਰੱਖਣ ਦੇ ਯੋਗ ਹੁੰਦੇ ਹਨ, ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪਰਮੇਸ਼ੁਰ ਦੇ ਪ੍ਰਬੰਧ ਦੇ ਅਧੀਨ ਹੋਣ ਦੇ ਇੱਛੁਕ ਹੁੰਦੇ ਹਨ, ਅਤੇ ਉਹ ਅਜਿਹੇ ਲੋਕ ਬਣਨ ਦੀ ਕੋਸ਼ਿਸ਼ ਕਰਦੇ ਹਨ ਜੋ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਹੁੰਦੇ ਹਨ ਅਤੇ ਜੋ ਪਰਮੇਸ਼ੁਰ ਦੀ ਇੱਛਾ ਨੂੰ ਪੂਰਾ ਕਰਦੇ ਹਨ। ਅਜਿਹੇ ਲੋਕ ਚਾਨਣ ਵਿੱਚ ਜੀਉਂਦੇ ਹਨ ਅਤੇ ਪਰਮੇਸ਼ੁਰ ਦੀਆਂ ਅਸੀਸਾਂ ਹੇਠ ਰਹਿੰਦੇ ਹਨ, ਅਤੇ ਯਕੀਨਨ ਹੀ ਪਰਮੇਸ਼ੁਰ ਦੁਆਰਾ ਉਨ੍ਹਾਂ ਦੀ ਪ੍ਰਸ਼ੰਸਾ ਕੀਤੀ ਜਾਵੇਗੀ। ਭਾਵੇਂ ਕੁਝ ਵੀ ਹੋਵੇ, ਇਸ ਵਿੱਚ ਮਨੁੱਖ ਦਾ ਕੋਈ ਹੱਥ ਨਹੀਂ ਕਿ ਪਰਮੇਸ਼ੁਰ ਦਾ ਕੰਮ ਕਿੰਨਾ ਸਮਾਂ ਲਵੇਗਾ। ਬਿਹਤਰ ਹੈ ਕਿ ਲੋਕ ਆਪਣੇ ਆਪ ਨੂੰ ਪਰਮੇਸ਼ੁਰ ਦੀ ਦਇਆ ’ਤੇ ਛੱਡ ਦੇਣ ਅਤੇ ਉਸ ਦੀ ਪ੍ਰਭੁਤਾ ਦੇ ਅਧੀਨ ਹੋ ਜਾਣ। ਜੇ ਤੂੰ ਆਪਣੇ ਆਪ ਨੂੰ ਉਸ ਦੀ ਦਇਆ ’ਤੇ ਨਹੀਂ ਛੱਡਦਾ, ਤਾਂ ਤੂੰ ਕੀ ਕਰ ਸਕਦਾ ਹੈਂ? ਕੀ ਨਤੀਜੇ ਵਜੋਂ ਪਰਮੇਸ਼ੁਰ ਨੂੰ ਕੋਈ ਨੁਕਸਾਨ ਹੋਵੇਗਾ? ਜੇ ਤੂੰ ਆਪਣੇ ਆਪ ਨੂੰ ਉਸ ਦੀ ਦਇਆ ’ਤੇ ਨਹੀਂ ਛੱਡਦਾ, ਸਗੋਂ ਇਸ ਦੀ ਬਜਾਏ ਆਪਣੇ ਆਪ ਜੁੰਮੇਵਾਰੀ ਲੈਣ ਦੀ ਕੋਸ਼ਿਸ਼ ਕਰਦਾ ਹੈਂ, ਤਾਂ ਤੂੰ ਇੱਕ ਮੂਰਖਤਾ ਭਰੀ ਚੋਣ ਕਰ ਰਿਹਾ ਹੈਂ ਅਤੇ ਆਖਰਕਾਰ ਸਿਰਫ਼ ਤੂੰ ਹੀ ਨੁਕਸਾਨ ਉਠਾਏਂਗਾ। ਜੇ ਲੋਕ ਜਿੰਨੀ ਜਲਦੀ ਸੰਭਵ ਹੋ ਸਕੇ ਪਰਮੇਸ਼ੁਰ ਨਾਲ ਸਹਿਯੋਗ ਕਰਦੇ ਹਨ, ਜੇ ਉਹ ਉਸ ਦੇ ਨਿਯੋਜਨਾਂ ਨੂੰ ਜਲਦੀ ਨਾਲ ਸਵੀਕਾਰ ਕਰਦੇ ਹਨ, ਉਸ ਦੇ ਅਧਿਕਾਰ ਨੂੰ ਜਾਣਦੇ ਹਨ, ਅਤੇ ਉਸ ਸਭ ਨੂੰ ਸਮਝਦੇ ਹਨ ਜੋ ਉਸ ਨੇ ਉਨ੍ਹਾਂ ਲਈ ਕੀਤਾ ਹੈ, ਸਿਰਫ਼ ਤਾਂ ਹੀ ਉਨ੍ਹਾਂ ਕੋਲ ਉਮੀਦ ਹੋਵੇਗੀ। ਸਿਰਫ਼ ਇਸ ਤਰੀਕੇ ਨਾਲ ਉਨ੍ਹਾਂ ਦੇ ਜੀਵਨ ਵਿਅਰਥ ਵਿੱਚ ਨਹੀਂ ਬੀਤ ਜਾਣਗੇ, ਅਤੇ ਉਨ੍ਹਾਂ ਨੂੰ ਮੁਕਤੀ ਹਾਸਲ ਹੋਵੇਗੀ।

ਕੋਈ ਵੀ ਇਸ ਤੱਥ ਨੂੰ ਨਹੀਂ ਬਦਲ ਸਕਦਾ ਕਿ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਹੈ

ਜੋ ਕੁਝ ਮੈਂ ਹੁਣੇ ਕਿਹਾ ਹੈ ਉਸ ਨੂੰ ਸੁਣਨ ਤੋਂ ਬਾਅਦ, ਕੀ ਨਸੀਬ ਬਾਰੇ ਤੁਹਾਡਾ ਖਿਆਲ ਬਦਲ ਗਿਆ ਹੈ? ਤੁਸੀਂ ਮਨੁੱਖ ਦੇ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਤੱਥ ਨੂੰ ਕਿਵੇਂ ਸਮਝਦੇ ਹੋ? ਸਪਸ਼ਟ ਰੂਪ ਵਿੱਚ ਕਿਹਾ ਜਾਵੇ ਤਾਂ ਪਰਮੇਸ਼ੁਰ ਦੇ ਅਧਿਕਾਰ ਅਧੀਨ, ਹਰ ਵਿਅਕਤੀ ਸਕਾਰਾਤਮਕ ਜਾਂ ਨਕਾਰਾਤਮਕ ਰੂਪ ਵਿੱਚ ਉਸ ਦੀ ਪ੍ਰਭੁਤਾ ਅਤੇ ਉਸ ਦੇ ਪ੍ਰਬੰਧਾਂ ਨੂੰ ਸਵੀਕਾਰ ਕਰਦਾ ਹੈ, ਅਤੇ ਭਾਵੇਂ ਕੋਈ ਵਿਅਕਤੀ ਆਪਣੇ ਜੀਵਨ ਵਿੱਚ ਕਿੰਨਾ ਵੀ ਸੰਘਰਸ਼ ਕਰੇ, ਭਾਵੇਂ ਕੋਈ ਕਿੰਨੇ ਵੀ ਵਿੰਗੇ-ਟੇਢੇ ਰਾਹਾਂ ’ਤੇ ਚੱਲੇ, ਅੰਤ ਵਿੱਚ ਉਹ ਨਸੀਬ ਦੇ ਉਸ ਚੱਕਰ ਵਿੱਚ ਹੀ ਵਾਪਸ ਆਵੇਗਾ ਜਿਸ ਨੂੰ ਸਿਰਜਣਹਾਰ ਨੇ ਉਸ ਦੇ ਲਈ ਖਿੱਚਿਆ ਹੈ। ਇਹ ਸਿਰਜਣਹਾਰ ਦੇ ਅਧਿਕਾਰ ਦੀ ਦੁਰਗਮਤਾ ਅਤੇ ਉਹ ਢੰਗ ਹੈ ਜਿਸ ਨਾਲ ਉਸ ਦਾ ਅਧਿਕਾਰ ਬ੍ਰਹਿਮੰਡ ਨੂੰ ਨਿਯੰਤ੍ਰਿਤ ਅਤੇ ਸੰਚਾਲਤ ਕਰਦਾ ਹੈ। ਇਹੀ ਉਹ ਦੁਰਗਮਤਾ ਹੈ, ਇਹੀ ਉਹ ਨਿਯੰਤ੍ਰਣ ਅਤੇ ਸੰਚਾਲਨ ਹੈ, ਜੋ ਉਨ੍ਹਾਂ ਨਿਯਮਾਂ ਲਈ ਜ਼ਿੰਮੇਵਾਰ ਹੈ ਜੋ ਸਾਰੀਆਂ ਵਸਤਾਂ ਦੇ ਜੀਵਨ ਨੂੰ ਨਿਰਧਾਰਤ ਕਰਦੇ ਹਨ, ਜੋ ਮਨੁੱਖਾਂ ਨੂੰ ਬਿਨਾ ਕਿਸੇ ਦਖਲ ਦੇ ਬਾਰ-ਬਾਰ ਜਨਮ ਲੈਣ ਦਿੰਦੇ ਹਨ, ਜੋ ਸੰਸਾਰ ਨੂੰ ਨਿਯਮਤ ਰੂਪ ਵਿੱਚ ਬਦਲਦੇ ਹਨ ਅਤੇ ਦਿਨ ਪ੍ਰਤੀ ਦਿਨ, ਸਾਲਾਂ ਬੱਧੀਂ ਅੱਗੇ ਵਧਾਉਂਦੇ ਹਨ। ਤੁਸੀਂ ਇਨ੍ਹਾਂ ਸਾਰੇ ਤੱਥਾਂ ਨੂੰ ਵੇਖਿਆ ਹੈ ਅਤੇ ਭਾਵੇਂ ਸਤਹੀ ਤੌਰ ’ਤੇ ਜਾਂ ਡੂੰਘਾਈ ਵਿੱਚ, ਤੁਸੀਂ ਉਨ੍ਹਾਂ ਨੂੰ ਸਮਝਦੇ ਹੋ, ਅਤੇ ਤੁਹਾਡੀ ਸਮਝ ਦੀ ਡੂੰਘਾਈ ਤੁਹਾਡੇ ਅਨੁਭਵ ਅਤੇ ਸੱਚਾਈ ਦੇ ਗਿਆਨ, ਅਤੇ ਪਰਮੇਸ਼ੁਰ ਬਾਰੇ ਤੁਹਾਡੇ ਗਿਆਨ ’ਤੇ ਨਿਰਭਰ ਕਰਦੀ ਹੈ। ਤੂੰ ਸੱਚਾਈ ਦੀ ਅਸਲੀਅਤ ਬਾਰੇ ਕਿੰਨੀ ਕੁ ਚੰਗੀ ਤਰ੍ਹਾਂ ਜਾਣਦਾ ਹੈਂ, ਤੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਕਿੰਨਾ ਕੁ ਅਨੁਭਵ ਕੀਤਾ ਹੈ, ਤੂੰ ਪਰਮੇਸ਼ੁਰ ਦੇ ਤੱਤ ਅਤੇ ਸੁਭਾਅ ਨੂੰ ਕਿੰਨੀ ਕੁ ਚੰਗੀ ਤਰ੍ਹਾਂ ਜਾਣਦਾ ਹੈਂ—ਇਹ ਸਭ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਬਾਰੇ ਤੇਰੀ ਸਮਝ ਦੀ ਡੂੰਘਾਈ ਨੂੰ ਦਰਸਾਉਂਦੇ ਹਨ। ਕੀ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਦੀ ਹੋਂਦ ਇਸ ਗੱਲ ’ਤੇ ਨਿਰਭਰ ਕਰਦੀ ਹੈ ਕਿ ਮਨੁੱਖ ਉਨ੍ਹਾਂ ਦੇ ਅਧੀਨ ਹੁੰਦੇ ਹਨ? ਕੀ ਇਹ ਤੱਥ ਕਿ ਪਰਮੇਸ਼ੁਰ ਕੋਲ ਇਹ ਅਧਿਕਾਰ ਹੈ, ਇਸ ਗੱਲ ਤੋਂ ਨਿਰਧਾਰਤ ਹੁੰਦਾ ਹੈ ਕਿ ਕੀ ਮਨੁੱਖਤਾ ਇਸ ਦੇ ਅਧੀਨ ਹੁੰਦੀ ਹੈ? ਹਾਲਾਤ ਭਾਵੇਂ ਜੋ ਵੀ ਹੋਣ ਪਰਮੇਸ਼ੁਰ ਦਾ ਅਧਿਕਾਰ ਹੋਂਦ ਵਿੱਚ ਹੈ। ਸਾਰੀਆਂ ਸਥਿਤੀਆਂ ਵਿੱਚ, ਪਰਮੇਸ਼ੁਰ ਹਰ ਮਨੁੱਖ ਦੇ ਨਸੀਬ ਅਤੇ ਸਾਰੀਆਂ ਵਸਤਾਂ ਨੂੰ ਆਪਣੇ ਵਿਚਾਰਾਂ ਅਤੇ ਆਪਣੀਆਂ ਇੱਛਾਵਾਂ ਦੇ ਅਨੁਸਾਰ ਨਿਰਧਾਰਤ ਕਰਦਾ ਅਤੇ ਉਨ੍ਹਾਂ ਦਾ ਪ੍ਰਬੰਧ ਕਰਦਾ ਹੈ। ਇਹ ਮਨੁੱਖੀ ਤਬਦੀਲੀ ਦੇ ਨਤੀਜੇ ਵਜੋਂ ਨਹੀਂ ਬਦਲੇਗਾ; ਇਹ ਮਨੁੱਖ ਦੀ ਇੱਛਾ ਤੋਂ ਸੁਤੰਤਰ ਹੈ, ਸਮੇਂ, ਸਥਾਨ, ਅਤੇ ਭੂਗੋਲ ਵਿੱਚ ਕਿਸੇ ਕਿਸਮ ਦੀ ਤਬਦੀਲੀ ਨਾਲ ਨਹੀਂ ਬਦਲਿਆ ਜਾ ਸਕਦਾ, ਕਿਉਂਕਿ ਪਰਮੇਸ਼ੁਰ ਦਾ ਅਧਿਕਾਰ ਹੀ ਉਸ ਦਾ ਅਸਲ ਤੱਤ ਹੈ। ਕੀ ਮਨੁੱਖ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਜਾਣਨ ਅਤੇ ਸਵੀਕਾਰ ਕਰਨ ਦੇ ਯੋਗ ਹੈ, ਅਤੇ ਕੀ ਮਨੁੱਖ ਇਸ ਦੇ ਅਧੀਨ ਹੋਣ ਯੋਗ ਹੈ—ਇਨ੍ਹਾਂ ਵਿਚਾਰਾਂ ਵਿੱਚੋਂ ਕੋਈ ਵੀ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਤੱਥ ਵਿੱਚ ਮਾੜਾ ਜਿੰਨਾ ਵੀ ਬਦਲਾਅ ਨਹੀਂ ਕਰਦਾ। ਕਹਿਣ ਦਾ ਭਾਵ ਇਹ ਹੈ, ਭਾਵੇਂ ਮਨੁੱਖ ਪਰਮੇਸ਼ੁਰ ਦੀ ਪ੍ਰਭੁਤਾ ਪ੍ਰਤੀ ਜਿਵੇਂ ਦਾ ਰਵੱਈਆ ਅਪਣਾਉਂਦਾ ਹੈ, ਇਹ ਬਸ ਇਸ ਤੱਥ ਨੂੰ ਨਹੀਂ ਬਦਲ ਸਕਦਾ ਕਿ ਮਨੁੱਖੀ ਨਸੀਬ ਅਤੇ ਸਾਰੀਆਂ ਵਸਤਾਂ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਹੈ। ਭਾਵੇਂ ਤੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਅਧੀਨ ਨਹੀਂ ਹੁੰਦਾ ਹੈਂ, ਤਾਂ ਵੀ ਉਹ ਅਜੇ ਵੀ ਤੇਰੇ ਨਸੀਬ ਦਾ ਨਿਯੰਤ੍ਰਣ ਕਰਦਾ ਹੈ; ਭਾਵੇਂ ਤੂੰ ਉਸ ਦੀ ਪ੍ਰਭੁਤਾ ਨੂੰ ਨਹੀਂ ਜਾਣ ਸਕਦਾ, ਪਰ ਉਸ ਦਾ ਅਧਿਕਾਰ ਅਜੇ ਵੀ ਮੌਜੂਦ ਹੈ। ਪਰਮੇਸ਼ੁਰ ਦਾ ਅਧਿਕਾਰ ਅਤੇ ਮਨੁੱਖ ਦੇ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦਾ ਤੱਥ ਮਨੁੱਖੀ ਇੱਛਾ ਤੋਂ ਸੁਤੰਤਰ ਹਨ, ਅਤੇ ਮਨੁੱਖ ਦੀਆਂ ਤਰਜੀਹਾਂ ਅਤੇ ਚੋਣਾਂ ਦੇ ਅਨੁਸਾਰ ਬਦਲਦੇ ਨਹੀਂ। ਪਰਮੇਸ਼ੁਰ ਦਾ ਅਧਿਕਾਰ ਹਰ ਜਗ੍ਹਾ, ਹਰ ਘੰਟੇ, ਹਰ ਪਲ ’ਤੇ ਹੈ। ਸਵਰਗ ਅਤੇ ਧਰਤੀ ਮਿਟ ਜਾਣਗੇ, ਪਰ ਉਸ ਦਾ ਅਧਿਕਾਰ ਕਦੇ ਵੀ ਨਹੀਂ ਮਿਟੇਗਾ, ਕਿਉਂਕਿ ਉਹ ਖੁਦ ਪਰਮੇਸ਼ੁਰ ਹੈ, ਉਸ ਕੋਲ ਵਿਲੱਖਣ ਅਧਿਕਾਰ ਹੈ, ਅਤੇ ਉਸ ਦਾ ਅਧਿਕਾਰ ਲੋਕਾਂ, ਘਟਨਾਵਾਂ ਜਾਂ ਵਸਤਾਂ ਦੁਆਰਾ, ਪੁਲਾੜ ਦੁਆਰਾ ਜਾਂ ਭੂਗੋਲ ਦੁਆਰਾ ਪਾਬੰਦ ਜਾਂ ਸੀਮਤ ਨਹੀਂ ਹੈ। ਪਰਮੇਸ਼ੁਰ ਹਰ ਸਮੇਂ, ਆਪਣੇ ਅਧਿਕਾਰ ਦਾ ਇਸਤੇਮਾਲ ਕਰਦਾ ਹੈ, ਆਪਣੀ ਸ਼ਕਤੀ ਦਿਖਾਉਂਦਾ ਹੈ, ਆਪਣਾ ਪ੍ਰਬੰਧਨ ਕਾਰਜ ਜਾਰੀ ਰੱਖਦਾ ਹੈ ਜਿਵੇਂ ਕਿ ਉਸ ਨੇ ਹਮੇਸ਼ਾ; ਅਤੇ ਹਰ ਸਮੇਂ ਕੀਤਾ ਹੈ। ਉਹ ਸਭ ਵਸਤਾਂ ’ਤੇ ਰਾਜ ਕਰਦਾ ਹੈ, ਸਭ ਵਸਤਾਂ ਲਈ ਪੂਰਤੀ ਕਰਦਾ ਹੈ, ਸਭ ਵਸਤਾਂ ਦਾ ਨਿਯੋਜਨ ਕਰਦਾ ਹੈ—ਜਿਵੇਂ ਕਿ ਉਸ ਨੇ ਹਮੇਸ਼ਾ ਕੀਤਾ ਹੈ। ਕੋਈ ਵੀ ਇਸ ਨੂੰ ਬਦਲ ਨਹੀਂ ਸਕਦਾ। ਇਹ ਤੱਥ ਹੈ; ਇਹ ਪ੍ਰਾਚੀਨ ਸਮਿਆਂ ਤੋਂ ਅਟੱਲ ਸੱਚਾਈ ਹੈ!

ਜੋ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਹੋਣਾ ਚਾਹੁੰਦਾ ਹੈ ਉਸ ਦੇ ਲਈ ਉਚਿਤ ਰਵੱਈਆ ਅਤੇ ਅਮਲ

ਮਨੁੱਖ ਨੂੰ ਹੁਣ ਕਿਸ ਰਵੱਈਏ ਦੇ ਨਾਲ ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਮਨੁੱਖ ਦੇ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਤੱਥ ਬਾਰੇ ਜਾਣਨਾ ਅਤੇ ਸਮਝਣਾ ਚਾਹੀਦਾ ਹੈ? ਇਹ ਇੱਕ ਅਸਲ ਸਮੱਸਿਆ ਹੈ ਜੋ ਹਰ ਵਿਅਕਤੀ ਦੇ ਸਾਹਮਣੇ ਖੜ੍ਹੀ ਹੁੰਦੀ ਹੈ। ਅਸਲ ਜੀਵਨ ਦੀਆਂ ਮੁਸ਼ਕਲਾਂ ਦਾ ਸਾਹਮਣਾ ਕਰਦੇ ਸਮੇਂ, ਤੈਨੂੰ ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਉਸ ਦੀ ਪ੍ਰਭੁਤਾ ਨੂੰ ਕਿਵੇਂ ਜਾਣਨਾ ਅਤੇ ਸਮਝਣਾ ਚਾਹੀਦਾ ਹੈ? ਜਦੋਂ ਤੂੰ ਇਨ੍ਹਾਂ ਮੁਸ਼ਕਲਾਂ ਦਾ ਸਾਹਮਣਾ ਕਰਦਾ ਹੈਂ ਅਤੇ ਇਹ ਨਹੀਂ ਜਾਣਦਾ ਕਿ ਉਨ੍ਹਾਂ ਨੂੰ ਕਿਵੇਂ ਸਮਝਣਾ, ਸੰਭਾਲਣਾ ਅਤੇ ਉਨ੍ਹਾਂ ਦਾ ਅਨੁਭਵ ਕਰਨਾ ਹੈ, ਤਾਂ ਤੈਨੂੰ ਅਧੀਨ ਹੋਣ ਦੇ ਆਪਣੇ ਇਰਾਦੇ, ਅਧੀਨ ਹੋਣ ਦੀ ਆਪਣੀ ਇੱਛਾ ਨੂੰ ਦਰਸਾਉਣ, ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਪ੍ਰਤੀ ਤੇਰੀ ਅਧੀਨਗੀ ਦੀ ਸੱਚਾਈ ਪ੍ਰਤੀ ਕਿਹੜਾ ਰਵੱਈਆ ਅਪਣਾਉਣਾ ਚਾਹੀਦਾ ਹੈ? ਸਭ ਤੋਂ ਪਹਿਲਾਂ ਤੈਨੂੰ ਉਡੀਕ ਕਰਨੀ ਸਿੱਖਣੀ ਪਵੇਗੀ; ਉਸ ਤੋਂ ਬਾਅਦ ਤੈਨੂੰ ਭਾਲਣਾ ਸਿੱਖਣਾ ਪਵੇਗਾ; ਫਿਰ ਤੈਨੂੰ ਅਧੀਨ ਹੋਣਾ ਸਿੱਖਣਾ ਪਵੇਗਾ। “ਉਡੀਕ ਕਰਨ” ਦਾ ਅਰਥ ਹੈ ਪਰਮੇਸ਼ੁਰ ਦੇ ਸਮੇਂ ਦੀ ਉਡੀਕ ਕਰਨਾ, ਲੋਕਾਂ, ਘਟਨਾਵਾਂ ਅਤੇ ਉਨ੍ਹਾਂ ਵਸਤਾਂ ਦੀ ਉਡੀਕ ਕਰਨਾ ਜਿਨ੍ਹਾਂ ਦਾ ਪ੍ਰਬੰਧ ਉਸ ਨੇ ਤੇਰੇ ਲਈ ਕੀਤਾ ਹੈ, ਉਸ ਦੀ ਇੱਛਾ ਦੇ ਹੌਲੀ-ਹੌਲੀ ਤੇਰੇ ਅੱਗੇ ਪ੍ਰਗਟ ਹੋਣ ਦੀ ਉਡੀਕ ਕਰਨਾ। “ਭਾਲ ਕਰਨ” ਦਾ ਅਰਥ ਹੈ ਲੋਕਾਂ, ਘਟਨਾਵਾਂ ਅਤੇ ਜਿਨ੍ਹਾਂ ਵਸਤਾਂ ਦਾ ਪ੍ਰਬੰਧ ਉਸ ਨੇ ਤੁਹਾਡੇ ਲਈ ਕੀਤਾ ਹੈ, ਉਨ੍ਹਾਂ ਦੇ ਰਾਹੀਂ ਪਰਮੇਸ਼ੁਰ ਦੇ ਵਿਚਾਰਸ਼ੀਲ ਇਰਾਦਿਆਂ ਨੂੰ ਵੇਖਣਾ ਅਤੇ ਸਮਝਣਾ, ਉਨ੍ਹਾਂ ਦੁਆਰਾ ਸੱਚਾਈ ਨੂੰ ਸਮਝਣਾ, ਇਹ ਸਮਝਣਾ ਕਿ ਮਨੁੱਖਾਂ ਲਈ ਕੀ ਹਾਸਲ ਕਰਨਾ ਜ਼ਰੂਰੀ ਹੈ ਅਤੇ ਉਨ੍ਹਾਂ ਨੂੰ ਕਿਹੜੇ ਤਰੀਕਿਆਂ ਦਾ ਪਾਲਣ ਜ਼ਰੂਰ ਕਰਨਾ ਚਾਹੀਦਾ ਹੈ, ਇਹ ਸਮਝਣਾ ਕਿ ਪਰਮੇਸ਼ੁਰ ਮਨੁੱਖਾਂ ਵਿੱਚ ਕਿਹੜੇ ਨਤੀਜੇ ਹਾਸਲ ਕਰਨਾ ਚਾਹੁੰਦਾ ਹੈ ਅਤੇ ਉਨ੍ਹਾਂ ਵਿੱਚ ਕਿਹੜੀਆਂ ਪ੍ਰਾਪਤੀਆਂ ਹਾਸਲ ਕਰਨਾ ਚਾਹੁੰਦਾ ਹੈ। “ਅਧੀਨ ਹੋਣ” ਦਾ ਅਰਥ, ਬੇਸ਼ੱਕ, ਲੋਕਾਂ, ਘਟਨਾਵਾਂ ਅਤੇ ਉਨ੍ਹਾਂ ਵਸਤਾਂ ਨੂੰ ਸਵੀਕਾਰਨਾ ਹੈ ਜੋ ਪਰਮੇਸ਼ੁਰ ਨੇ ਨਿਯੋਜਤ ਕੀਤੀਆਂ ਹਨ, ਇਸ ਦੇ ਨਾਲ ਹੀ ਉਸ ਦੀ ਪ੍ਰਭੁਤਾ ਨੂੰ ਸਵੀਕਾਰ ਕਰਨਾ, ਅਤੇ ਇਸ ਦੇ ਰਾਹੀਂ ਇਹ ਜਾਣਨਾ ਹੈ ਕਿ ਸਿਰਜਣਹਾਰ ਕਿਸ ਤਰ੍ਹਾਂ ਮਨੁੱਖ ਦੇ ਨਸੀਬ ਦਾ ਸੰਚਾਲਨ ਕਰਦਾ ਹੈ, ਉਹ ਮਨੁੱਖ ਨੂੰ ਆਪਣਾ ਜੀਵਨ ਕਿਵੇਂ ਦਿੰਦਾ ਹੈ, ਉਹ ਮਨੁੱਖ ਦੇ ਅੰਦਰ ਸੱਚਾਈ ਦਾ ਕੰਮ ਕਿਵੇਂ ਕਰਦਾ ਹੈ। ਪਰਮੇਸ਼ੁਰ ਦੇ ਪ੍ਰਬੰਧਾਂ ਅਤੇ ਪ੍ਰਭੁਤਾ ਦੇ ਅਧੀਨ ਸਾਰੀਆਂ ਚੀਜ਼ਾਂ ਕੁਦਰਤੀ ਨਿਯਮਾਂ ਦੀ ਪਾਲਣਾ ਕਰਦੀਆਂ ਹਨ, ਅਤੇ ਜੇ ਤੂੰ ਪਰਮੇਸ਼ੁਰ ਨੂੰ ਤੇਰੇ ਲਈ ਸਭ ਕੁਝ ਦਾ ਪ੍ਰਬੰਧ ਕਰਨ ਅਤੇ ਸੰਚਾਲਨ ਕਰਨ ਦੇਣ ਦਾ ਸੰਕਲਪ ਕਰਦਾ ਹੈਂ, ਤਾਂ ਤੈਨੂੰ ਉਡੀਕ ਕਰਨੀ ਸਿੱਖਣੀ ਚਾਹੀਦੀ ਹੈ, ਤੈਨੂੰ ਭਾਲਣਾ ਸਿੱਖਣਾ ਚਾਹੀਦਾ ਹੈ, ਅਤੇ ਤੈਨੂੰ ਅਧੀਨ ਹੋਣਾ ਸਿੱਖਣਾ ਚਾਹੀਦਾ ਹੈ। ਇਹ ਉਹ ਰਵੱਈਆ ਹੈ ਜਿਹੜਾ ਹਰ ਉਸ ਵਿਅਕਤੀ ਨੂੰ ਲਾਜ਼ਮੀ ਤੌਰ ’ਤੇ ਅਪਣਾਉਣਾ ਚਾਹੀਦਾ ਹੈ, ਜੋ ਪਰਮੇਸ਼ੁਰ ਦੇ ਅਧਿਕਾਰ ਪ੍ਰਤੀ ਅਧੀਨ ਹੋਣਾ ਚਾਹੁੰਦਾ ਹੈ, ਇਹ ਉਹ ਮੁੱਢਲਾ ਗੁਣ ਹੈ ਜੋ ਹਰ ਉਸ ਵਿਅਕਤੀ ਵਿੱਚ ਹੋਣਾ ਜ਼ਰੂਰੀ ਹੈ ਜੋ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਪ੍ਰਬੰਧਾਂ ਨੂੰ ਸਵੀਕਾਰ ਕਰਨਾ ਚਾਹੁੰਦਾ ਹੈ। ਅਜਿਹਾ ਰਵੱਈਆ ਰੱਖਣ ਲਈ, ਅਜਿਹਾ ਗੁਣ ਰੱਖਣ ਲਈ, ਤੇਰੇ ਲਈ ਵਧੇਰੇ ਮਿਹਨਤ ਕਰਨੀ ਜ਼ਰੂਰੀ ਹੈ। ਇਹੀ ਇਕੋ-ਇੱਕ ਰਸਤਾ ਹੈ ਜਿਸ ਨਾਲ ਤੂੰ ਅਸਲ ਸੱਚਾਈ ਵਿੱਚ ਪ੍ਰਵੇਸ਼ ਕਰ ਸਕਦਾ ਹੈਂ।

ਪਰਮੇਸ਼ੁਰ ਨੂੰ ਆਪਣਾ ਵਿਲੱਖਣ ਮਾਲਕ ਸਵੀਕਾਰ ਕਰਨਾ ਮੁਕਤੀ ਪ੍ਰਾਪਤ ਕਰਨ ਵੱਲ ਪਹਿਲਾ ਕਦਮ ਹੈ

ਪਰਮੇਸ਼ੁਰ ਦੇ ਅਧਿਕਾਰ ਸਬੰਧੀ ਸੱਚਾਈਆਂ ਉਹ ਸੱਚਾਈਆਂ ਹਨ ਜਿਨ੍ਹਾਂ ਨੂੰ ਹਰੇਕ ਵਿਅਕਤੀ ਨੂੰ ਗੰਭੀਰਤਾ ਨਾਲ ਲੈਣਾ ਚਾਹੀਦਾ ਹੈ, ਆਪਣੇ ਦਿਲ ਨਾਲ ਉਨ੍ਹਾਂ ਦਾ ਅਨੁਭਵ ਕਰਨਾ ਅਤੇ ਸਮਝਣਾ ਜ਼ਰੂਰ ਚਾਹੀਦਾ ਹੈ; ਕਿਉਂਕਿ ਇਨ੍ਹਾਂ ਸਚਾਈਆਂ ਦਾ ਹਰੇਕ ਵਿਅਕਤੀ ਦੇ ਜੀਵਨ ’ਤੇ, ਹਰੇਕ ਵਿਅਕਤੀ ਦੇ ਅਤੀਤ, ਵਰਤਮਾਨ, ਅਤੇ ਭਵਿੱਖ ’ਤੇ ਅਸਰ ਪੈਂਦਾ ਹੈ; ਉਨ੍ਹਾਂ ਮਹੱਤਵਪੂਰਣ ਪੜਾਵਾਂ ’ਤੇ ਅਸਰ ਪੈਂਦਾ ਹੈ ਜਿਨ੍ਹਾਂ ਰਾਹੀਂ ਹਰੇਕ ਵਿਅਕਤੀ ਨੂੰ ਜੀਵਨ ਵਿੱਚ ਲੰਘਣਾ ਜ਼ਰੂਰੀ ਹੁੰਦਾ ਹੈ; ਮਨੁੱਖ ਦੇ ਪਰਮੇਸ਼ੁਰ ਦੀ ਪ੍ਰਭੁਤਾ ਬਾਰੇ ਗਿਆਨ ਅਤੇ ਉਸ ਰਵੱਈਏ ’ਤੇ ਪੈਂਦਾ ਹੈ ਜਿਸ ਦੇ ਨਾਲ ਕਿਸੇ ਵਿਅਕਤੀ ਨੂੰ ਪਰਮੇਸ਼ੁਰ ਦੇ ਅਧਿਕਾਰ ਦਾ ਸਾਹਮਣਾ ਕਰਨਾ ਚਾਹੀਦਾ ਹੈ; ਅਤੇ ਕੁਦਰਤੀ ਤੌਰ ’ਤੇ, ਹਰ ਵਿਅਕਤੀ ਦੀ ਅੰਤਮ ਮੰਜ਼ਿਲ ’ਤੇ ਪੈਂਦਾ ਹੈ। ਇਸ ਲਈ, ਉਨ੍ਹਾਂ ਨੂੰ ਜਾਣਨ ਅਤੇ ਸਮਝਣ ਵਿੱਚ ਉਮਰ ਭਰ ਦੀ ਤਾਕਤ ਲੱਗ ਜਾਂਦੀ ਹੈ। ਜਦੋਂ ਤੂੰ ਪਰਮੇਸ਼ੁਰ ਦੇ ਅਧਿਕਾਰ ਵੱਲ ਚੰਗੀ ਤਰ੍ਹਾਂ ਦੇਖੇਂਗਾ, ਜਦੋਂ ਤੂੰ ਉਸ ਦੇ ਅਧਿਕਾਰ ਨੂੰ ਸਵੀਕਾਰ ਕਰੇਂਗਾ, ਤਾਂ ਤੈਨੂੰ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਅਧਿਕਾਰ ਦੀ ਹੋਂਦ ਦੀ ਸੱਚਾਈ ਦਾ ਅਹਿਸਾਸ ਹੋਵੇਗਾ ਅਤੇ ਇਸ ਦੀ ਸਮਝ ਆਵੇਗੀ। ਪਰ ਜੇ ਤੂੰ ਕਦੇ ਵੀ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਨਹੀਂ ਮੰਨਦਾ ਅਤੇ ਕਦੇ ਵੀ ਉਸ ਦੀ ਪ੍ਰਭੁਤਾ ਨੂੰ ਸਵੀਕਾਰ ਨਹੀਂ ਕਰਦਾ ਹੈਂ, ਫਿਰ ਭਾਵੇਂ ਤੂੰ ਜਿੰਨੇ ਮਰਜ਼ੀ ਸਾਲਾਂ ਤਕ ਜੀਵੇਂ, ਤੈਨੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਦਾ ਥੋੜ੍ਹਾ ਜਿਹਾ ਗਿਆਨ ਵੀ ਪ੍ਰਾਪਤ ਨਹੀਂ ਹੋਵੇਗਾ। ਜੇ ਤੂੰ ਸੱਚਮੁੱਚ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਨਹੀਂ ਜਾਣਦਾ ਅਤੇ ਸਮਝਦਾ, ਤਾਂ ਫਿਰ ਜਦੋਂ ਤੂੰ ਸੜਕ ਦੇ ਅੰਤ ’ਤੇ ਪਹੁੰਚ ਜਾਵੇਂਗਾ, ਉਦੋਂ ਭਾਵੇਂ ਤੂੰ ਦਹਾਕਿਆਂ ਬੱਧੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕੀਤਾ ਹੋਵੇ, ਤੇਰੇ ਕੋਲ ਫਿਰ ਵੀ ਆਪਣੇ ਜੀਵਨ ਵਿੱਚ ਦਿਖਾਉਣ ਲਈ ਕੁਝ ਵੀ ਨਹੀਂ ਹੋਵੇਗਾ, ਅਤੇ ਕੁਦਰਤੀ ਤੌਰ ’ਤੇ ਤੇਰੇ ਕੋਲ ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦਾ ਜ਼ਰਾ ਜਿੰਨਾ ਵੀ ਗਿਆਨ ਨਹੀਂ ਹੋਵੇਗਾ। ਕੀ ਇਹ ਬਹੁਤ ਦੁੱਖ ਵਾਲੀ ਗੱਲ ਨਹੀਂ ਹੈ? ਇਸ ਲਈ, ਭਾਵੇਂ ਤੂੰ ਜੀਵਨ ਵਿੱਚ ਜਿੰਨਾ ਵੀ ਦੂਰ ਚਲਿਆ ਗਿਆ ਹੋਵੇਂ, ਭਾਵੇਂ ਹੁਣ ਤੇਰੀ ਉਮਰ ਜਿੰਨੀ ਮਰਜ਼ੀ ਹੋਵੇ, ਭਾਵੇਂ ਤੇਰੀ ਬਾਕੀ ਦੀ ਯਾਤਰਾ ਜਿੰਨੀ ਮਰਜ਼ੀ ਲੰਮੀ ਹੋਵੇ, ਸਭ ਤੋਂ ਪਹਿਲਾਂ ਤੈਨੂੰ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਪਛਾਣਨਾ ਪਵੇਗਾ ਅਤੇ ਇਸ ਨੂੰ ਗੰਭੀਰਤਾ ਨਾਲ ਲੈਣਾ ਪਵੇਗਾ, ਅਤੇ ਇਸ ਤੱਥ ਨੂੰ ਸਵੀਕਾਰ ਕਰਨਾ ਪਵੇਗਾ ਕਿ ਪਰਮੇਸ਼ੁਰ ਤੇਰਾ ਵਿਲੱਖਣ ਮਾਲਕ ਹੈ। ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਬਾਰੇ ਇਨ੍ਹਾਂ ਸੱਚਾਈਆਂ ਦਾ ਸਪਸ਼ਟ, ਸਹੀ ਗਿਆਨ ਅਤੇ ਸਮਝ ਪ੍ਰਾਪਤ ਕਰਨਾ ਹਰੇਕ ਦੇ ਲਈ ਇੱਕ ਜ਼ਰੂਰੀ ਸਬਕ ਹੈ; ਇਹ ਮਨੁੱਖੀ ਜੀਵਨ ਨੂੰ ਜਾਣਨ ਅਤੇ ਸੱਚਾਈ ਹਾਸਲ ਕਰਨ ਦੀ ਕੁੰਜੀ ਹੈ। ਅਜਿਹਾ ਹੁੰਦਾ ਹੈ ਪਰਮੇਸ਼ੁਰ ਨੂੰ ਜਾਣਨ ਵਾਲਾ ਜੀਵਨ, ਅਧਿਐਨ ਦੀ ਇਸ ਦੀ ਮੁੱਢਲੀ ਪ੍ਰਕਿਰਿਆ, ਜਿਸ ਦਾ ਸਾਹਮਣਾ ਹਰੇਕ ਨੂੰ ਹਰ ਰੋਜ਼ ਕਰਨਾ ਜ਼ਰੂਰੀ ਹੈ, ਜਿਸ ਤੋਂ ਕੋਈ ਵੀ ਬਚ ਨਹੀਂ ਸਕਦਾ। ਜੇ ਕੋਈ ਇਸ ਟੀਚੇ ’ਤੇ ਪਹੁੰਚਣ ਲਈ ਛੋਟਾ ਜਾਂ ਸੌਖਾ ਰਾਹ ਲੈਣਾ ਚਾਹੁੰਦਾ ਹੈ, ਤਾਂ ਮੈਂ ਤੈਨੂੰ ਹੁਣੇ ਹੀ ਦੱਸ ਦਿੰਦਾ ਹਾਂ, ਇਹ ਅਸੰਭਵ ਹੈ! ਜੇ ਤੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਤੋਂ ਬਚਣਾ ਚਾਹੁੰਦਾ ਹੈਂ, ਤਾਂ ਇਹ ਬਿਲਕੁਲ ਵੀ ਸੰਭਵ ਨਹੀਂ ਹੈ! ਪਰਮੇਸ਼ੁਰ ਮਨੁੱਖ ਦਾ ਇਕਲੌਤਾ ਪ੍ਰਭੂ ਹੈ, ਪਰਮੇਸ਼ੁਰ ਹੀ ਮਨੁੱਖੀ ਨਸੀਬ ਦਾ ਇਕਲੌਤਾ ਮਾਲਕ ਹੈ, ਅਤੇ ਇਸ ਲਈ ਮਨੁੱਖ ਵਾਸਤੇ ਆਪਣੇ ਨਸੀਬ ਨੂੰ ਨਿਰਧਾਰਤ ਕਰਨਾ ਅਸੰਭਵ ਹੈ, ਉਸ ਦੇ ਲਈ ਇਸ ਤੋਂ ਬਾਹਰ ਪੈਰ ਪੁੱਟਣਾ ਅਸੰਭਵ ਹੈ। ਭਾਵੇਂ ਕਿਸੇ ਵਿਅਕਤੀ ਦੀਆਂ ਯੋਗਤਾਵਾਂ ਕਿੰਨੀਆਂ ਵੀ ਮਹਾਨ ਹੋਣ, ਉਹ—ਦੂਜਿਆਂ ਦੇ ਨਸੀਬ ਦਾਨਿਯੋਜਨ, ਪ੍ਰਬੰਧ, ਨਿਯੰਤ੍ਰਣ ਕਰਨਾ ਜਾਂ ਇਸ ਨੂੰ ਬਦਲਣਾ ਤਾਂ ਛੱਡੋ—ਉਸ ਨੂੰ ਪ੍ਰਭਾਵਤ ਵੀ ਨਹੀਂ ਕਰ ਸਕਦਾ। ਸਿਰਫ਼ ਖੁਦ, ਵਿਲੱਖਣ ਪਰਮੇਸ਼ੁਰ, ਹੀ ਮਨੁੱਖ ਲਈ ਸਭ ਵਸਤਾਂ ਦਾ ਨਿਰਦੇਸ਼ਨ ਕਰਦਾ ਹੈ, ਕਿਉਂਕਿ ਸਿਰਫ਼ ਉਸ ਨੂੰ ਹੀ ਉਹ ਵਿਲੱਖਣ ਅਧਿਕਾਰ ਪ੍ਰਾਪਤ ਹੈ ਜਿਸ ਦੀ ਮਨੁੱਖੀ ਨਸੀਬ ਉੱਤੇ ਪ੍ਰਭੁਤਾ ਹੈ, ਅਤੇ ਇਸ ਲਈ ਸਿਰਫ਼ ਸਿਰਜਣਹਾਰ ਹੀ ਮਨੁੱਖ ਦਾ ਵਿਲੱਖਣ ਮਾਲਕ ਹੈ। ਪਰਮੇਸ਼ੁਰ ਦੇ ਅਧਿਕਾਰ ਦੀ ਪ੍ਰਭੁਤਾ ਨਾ ਸਿਰਫ਼ ਸਿਰਜੀ ਹੋਈ ਮਨੁੱਖਤਾ ਉੱਤੇ ਹੈ, ਸਗੋਂ ਸਿਰਜੇ ਨਾ ਹੋਏ ਪ੍ਰਾਣੀਆਂ ਉੱਤੇ ਵੀ ਹੈ, ਜਿਨ੍ਹਾਂ ਨੂੰ ਕੋਈ ਵੀ ਮਨੁੱਖ ਨਹੀਂ ਦੇਖ ਸਕਦਾ, ਤਾਰਿਆਂ ਉੱਤੇ ਅਤੇ ਬ੍ਰਹਿਮੰਡ ਉੱਤੇ ਵੀ ਹੈ। ਇਹ ਇੱਕ ਨਿਰਵਿਵਾਦ ਤੱਥ ਹੈ, ਇੱਕ ਅਜਿਹਾ ਤੱਥ ਜੋ ਅਸਲ ਵਿੱਚ ਮੌਜੂਦ ਹੈ, ਜਿਸ ਨੂੰ ਕੋਈ ਵਿਅਕਤੀ ਜਾਂ ਵਸਤੂ ਨਹੀਂ ਬਦਲ ਸਕਦੀ। ਜੇ ਤੁਹਾਡੇ ਵਿੱਚੋਂ ਕੋਈ ਵਿਅਕਤੀ ਅਜੇ ਵੀ ਵਰਤਮਾਨ ਹਾਲਾਤ ਤੋਂ ਅਸੰਤੁਸ਼ਟ ਹੈ, ਇਹ ਵਿਸ਼ਵਾਸ ਕਰਦਾ ਹੈ ਕਿ ਤੁਹਾਡੇ ਕੋਲ ਕੋਈ ਖਾਸ ਹੁਨਰ ਜਾਂ ਯੋਗਤਾ ਹੈ, ਅਤੇ ਅਜੇ ਵੀ ਸੋਚ ਰਿਹਾ ਹੈ ਕਿ ਨਸੀਬ ਦੇ ਪਲਟ-ਫੇਰ ਨਾਲ ਤੁਸੀਂ ਆਪਣੇ ਮੌਜੂਦਾ ਹਾਲਾਤ ਨੂੰ ਬਦਲ ਸਕਦੇ ਹੋ ਜਾਂ ਉਨ੍ਹਾਂ ਤੋਂ ਬਚ ਸਕਦੇ ਹੋ; ਜੇ ਤੁਸੀਂ ਮਨੁੱਖੀ ਕੋਸ਼ਿਸ਼ਾਂ ਦੇ ਸਦਕਾ ਆਪਣੀ ਨਸੀਬ ਨੂੰ ਬਦਲਣ ਦੀ ਕੋਸ਼ਿਸ਼ ਕਰਦੇ ਹੋ, ਅਤੇ ਇਸ ਤਰ੍ਹਾਂ ਆਪਣੇ ਆਪ ਨੂੰ ਆਪਣੇ ਸਾਥੀਆਂ ਨਾਲੋਂ ਵੱਖਰਾ ਰੱਖਦੇ ਹੋ ਅਤੇ ਪ੍ਰਸਿੱਧੀ ਅਤੇ ਖੁਸ਼ਕਿਸਮਤੀ ਹਾਸਲ ਕਰ ਲੈਂਦੇ ਹੋ; ਤਾਂ ਫਿਰ ਮੈਂ ਤੁਹਾਨੂੰ ਕਹਿੰਦਾ ਹਾਂ, ਤੂੰ ਆਪਣੇ ਲਈ ਚੀਜ਼ਾਂ ਨੂੰ ਮੁਸ਼ਕਲ ਬਣਾ ਰਿਹਾ ਹੈਂ, ਤੂੰ ਸਿਰਫ਼ ਮੁਸੀਬਤ ਨੂੰ ਸੱਦਾ ਦੇ ਰਿਹਾ ਹੈਂ, ਤੂੰ ਆਪਣੀ ਹੀ ਕਬਰ ਖੋਦ ਰਿਹਾ ਹੈਂ! ਇੱਕ ਦਿਨ ਕਦੇ ਨਾ ਕਦੇ, ਤੈਨੂੰ ਇਹ ਪਤਾ ਲੱਗੇਗਾ ਕਿ ਤੂੰ ਗਲਤ ਚੋਣ ਕੀਤੀ ਹੈ ਅਤੇ ਤੇਰੀਆਂ ਕੋਸ਼ਿਸ਼ਾਂ ਬੇਕਾਰ ਹੋ ਗਈਆਂ ਹਨ। ਨਸੀਬ ਨਾਲ ਸੰਘਰਸ਼ ਕਰਨ ਦੀ ਤੇਰੀ ਲਾਲਸਾ, ਤੇਰੀ ਇੱਛਾ, ਅਤੇ ਤੇਰਾ ਆਪਣਾ ਗੰਭੀਰ ਘਿਰਣਾ ਵਾਲਾ ਵਤੀਰਾ ਤੈਨੂੰ ਅਜਿਹੇ ਰਾਹ ਲੈ ਜਾਵੇਗਾ ਜਿੱਥੋਂ ਵਾਪਸੀ ਸੰਭਵ ਨਹੀਂ ਹੋਵੇਗੀ, ਅਤੇ ਇਸ ਦੇ ਲਈ ਤੈਨੂੰ ਇੱਕ ਦੁਖਾਵੀਂ ਕੀਮਤ ਚੁਕਾਉਣੀ ਪਵੇਗੀ। ਹਾਲਾਂਕਿ ਇਸ ਸਮੇਂ ਤੈਨੂੰ ਨਤੀਜਿਆਂ ਦੀ ਗੰਭੀਰਤਾ ਵਿਖਾਈ ਨਹੀ ਦਿੰਦੀ, ਜਿਵੇਂ-ਜਿਵੇਂ ਤੂੰ ਇਸ ਸੱਚਾਈ ਦਾ ਲਗਾਤਾਰ ਅਨੁਭਵ ਕਰੇਂਗਾ ਅਤੇ ਹੋਰ ਡੂੰਘਾਈ ਨਾਲ ਇਸ ਗੱਲ ਦੀ ਕਦਰ ਕਰੇਂਗਾ ਕਿ ਪਰਮੇਸ਼ੁਰ ਮਨੁੱਖੀ ਨਸੀਬ ਦਾ ਮਾਲਕ ਹੈ, ਤਾਂ ਇਸ ਦਾ ਅਹਿਸਾਸ ਤੈਨੂੰ ਹੌਲੀ ਹੌਲੀ ਹੋਵੇਗਾ ਕਿ ਮੈਂ ਅੱਜ ਕੀ ਕਹਿੰਦਾ ਹਾਂ ਅਤੇ ਇਸ ਦੇ ਅਸਲ ਪ੍ਰਭਾਵ ਕੀ ਹੋਣਗੇ। ਕੀ ਤੇਰੇ ਕੋਲ ਸੱਚਮੁੱਚ ਇੱਕ ਦਿਲ ਅਤੇ ਇੱਕ ਆਤਮਾ ਹੈ ਅਤੇ ਕੀ ਤੂੰ ਸੱਚਾਈ ਨੂੰ ਪਿਆਰ ਕਰਨ ਵਾਲਾ ਕੋਈ ਵਿਅਕਤੀ ਹੈਂ, ਇਹ ਇਸ ਗੱਲ ’ਤੇ ਨਿਰਭਰ ਕਰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਸੱਚਾਈ ਦੇ ਪ੍ਰਤੀ ਕਿਹੋ ਜਿਹਾ ਰਵੱਈਆ ਅਪਣਾਉਂਦਾ ਹੈਂ। ਕੁਦਰਤੀ ਤੌਰ ’ਤੇ, ਇਹ ਨਿਰਧਾਰਤ ਕਰਦਾ ਹੈ ਕਿ ਕੀ ਤੂੰ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਸੱਚਮੁੱਚ ਜਾਣ ਅਤੇ ਸਮਝ ਸਕਦਾ ਹੈਂ। ਜੇ ਤੂੰ ਆਪਣੇ ਜੀਵਨ ਵਿੱਚ ਕਦੇ ਵੀ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਉਸ ਦੇ ਪ੍ਰਬੰਧਾਂ ਨੂੰ ਮਹਿਸੂਸ ਨਹੀਂ ਕੀਤਾ ਹੈ, ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਮੰਨਣਾ ਅਤੇ ਸਵੀਕਾਰਨਾ ਤਾਂ ਦੂਰ ਦੀ ਗੱਲ ਹੈ, ਤਾਂ ਤੂੰ ਬਿਲਕੁਲ ਬੇਕਾਰ ਹੋਵੇਂਗਾ, ਅਤੇ ਤੂੰ ਜੋ ਰਾਹ ਅਪਣਾਇਆ ਹੈ ਅਤੇ ਤੂੰ ਜੋ ਚੋਣ ਕੀਤੀ ਹੈ, ਉਸ ਦੇ ਕਾਰਨ ਬਿਨਾ ਸ਼ੱਕ ਪਰਮੇਸ਼ੁਰ ਦੀ ਘਿਰਣਾ ਅਤੇ ਤਿਰਸਕਾਰ ਦਾ ਪਾਤਰ ਹੋਵੇਂਗਾ। ਪਰ ਜਿਹੜੇ ਲੋਕ ਪਰਮੇਸ਼ੁਰ ਦੇ ਕੰਮ ਵਿੱਚ ਉਸ ਦੇ ਪਰਤਾਵੇ ਨੂੰ ਸਵੀਕਾਰ ਕਰ ਸਕਦੇ ਹਨ, ਉਸ ਦੀ ਪ੍ਰਭੁਤਾ ਨੂੰ ਸਵੀਕਾਰ ਕਰ ਸਕਦੇ ਹਨ, ਉਸ ਦੇ ਅਧਿਕਾਰ ਦੇ ਅਧੀਨ ਹੁੰਦੇ ਹਨ ਅਤੇ ਹੌਲੀ-ਹੌਲੀ ਉਸ ਦੇ ਵਚਨਾਂ ਦਾ ਅਸਲ ਅਨੁਭਵ ਪ੍ਰਾਪਤ ਕਰਦੇ ਹਨ, ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਅਧਿਕਾਰ ਦਾ ਅਸਲ ਗਿਆਨ, ਉਸ ਦੀ ਪ੍ਰਭੁਤਾ ਦੀ ਅਸਲ ਸਮਝ ਪ੍ਰਾਪਤ ਹੋ ਚੁੱਕੀ ਹੋਵੇਗੀ; ਉਹ ਸੱਚਮੁੱਚ ਸਿਰਜਣਹਾਰ ਦੇ ਅਧੀਨ ਵਿਅਕਤੀ ਬਣ ਚੁੱਕੇ ਹੋਣਗੇ। ਸਿਰਫ਼ ਅਜਿਹੇ ਲੋਕ ਹੀ ਸੱਚਮੁੱਚ ਬਚਾਏ ਗਏ ਹੋਣਗੇ। ਕਿਉਂਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਜਾਣ ਲਿਆ ਹੈ, ਕਿਉਂਕਿ ਉਨ੍ਹਾਂ ਨੇ ਇਸ ਨੂੰ ਸਵੀਕਾਰ ਕਰ ਲਿਆ ਹੈ, ਮਨੁੱਖੀ ਨਸੀਬ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਦੇ ਤੱਥ ਦੀ ਉਨ੍ਹਾਂ ਦੀ ਕਦਰ, ਇਸ ਦੇ ਪ੍ਰਤੀ ਉਨ੍ਹਾਂ ਦੀ ਅਧੀਨਗੀ ਅਸਲ ਅਤੇ ਸਹੀ ਹੈ। ਜਦੋਂ ਉਹ ਮੌਤ ਦਾ ਸਾਹਮਣਾ ਕਰਨਗੇ, ਤਾਂ ਉਨ੍ਹਾਂ ਕੋਲ ਅੱਯੂਬ ਵਾਂਗ ਮੌਤ ਤੋਂ ਨਿਡਰ ਇੱਕ ਮਨ ਹੋਵੇਗਾ, ਅਤੇ ਉਹ ਹਰ ਚੀਜ਼ ਵਿੱਚ ਪਰਮੇਸ਼ੁਰ ਦੇ ਨਿਯੋਜਨ ਅਤੇ ਪ੍ਰਬੰਧਾਂ ਦੇ ਅਧੀਨ ਹੋਣਗੇ, ਉਨ੍ਹਾਂ ਦੀ ਕੋਈ ਵਿਅਕਤੀਗਤ ਚੋਣ ਨਹੀਂ ਹੋਵੇਗੀ, ਕੋਈ ਵਿਅਕਤੀਗਤ ਇੱਛਾ ਨਹੀਂ ਹੋਵੇਗੀ। ਸਿਰਫ਼ ਅਜਿਹਾ ਵਿਅਕਤੀ ਹੀ ਇੱਕ ਸੱਚੇ, ਸਿਰਜੇ ਹੋਏ ਮਨੁੱਖ ਦੇ ਰੂਪ ਵਿੱਚ ਸਿਰਜਣਹਾਰ ਦੇ ਕੋਲ ਵਾਪਸ ਜਾ ਸਕੇਗਾ।

ਪਰਮੇਸ਼ੁਰ ਦੇ ਅਧਿਕਾਰ, ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਅਤੇ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਆਮ ਜਾਣਕਾਰੀ

ਜਦੋਂ ਤੁਸੀਂ ਆਪਣੀ ਪ੍ਰਾਰਥਨਾ ਪੂਰੀ ਕਰ ਚੁੱਕੇ ਹੁੰਦੇ ਹੋ, ਕੀ ਤੁਹਾਡੇ ਹਿਰਦੇ ਪਰਮੇਸ਼ੁਰ ਦੀ ਮੌਜੂਦਗੀ ਵਿੱਚ ਸ਼ਾਂਤ ਮਹਿਸੂਸ ਕਰਦੇ ਹਨ? (ਹਾਂ।) ਜੇ ਇੱਕ ਵਿਅਕਤੀ ਦਾ ਹਿਰਦਾ ਸ਼ਾਂਤ ਕੀਤਾ ਜਾ ਸਕਦਾ ਹੈ ਤਾਂ ਹੀ ਉਹ ਪਰਮੇਸ਼ੁਰ ਦੇ ਵਚਨ ਸੁਣਨ ਅਤੇ ਸਮਝਣ ਦੇ ਕਾਬਲ ਹੋਣਗੇ ਅਤੇ ਉਹ ਸੱਚ ਨੂੰ ਸੁਣਨ ਦੇ ਕਾਬਲ ਹੋਣਗੇ। ਜੇ ਤੇਰਾ ਹਿਰਦਾ ਸ਼ਾਂਤ ਹੋਣ ਦੇ ਅਯੋਗ ਹੈ, ਜੇ ਤੇਰਾ ਹਿਰਦਾ ਹਮੇਸ਼ਾ ਹੀ ਡਾਵਾਂਡੋਲ ਹੁੰਦਾ ਹੈ ਜਾਂ ਹਮੇਸ਼ਾ ਹੀ ਦੂਜੀਆਂ ਚੀਜ਼ਾਂ ਬਾਰੇ ਸੋਚਦਾ ਹੈ ਤਾਂ ਇਸ ਦਾ ਤੇਰਾ ਉੱਤੇ ਅਸਰ ਪਵੇਗਾ ਜਦ ਤੂੰ ਪਰਮੇਸ਼ੁਰ ਦਾ ਵਚਨ ਸੁਣਨ ਲਈ ਸਭਾਵਾਂ ਵਿੱਚ ਜਾਂਦਾ ਹੈਂ। ਜੋ ਅਸੀਂ ਚਰਚਾ ਕਰ ਰਹੇ ਹਾਂ, ਉਸ ਦਾ ਨਿਚੋੜ ਕੀ ਹੈ? ਆਓ ਸਾਰੇ ਜ਼ਰਾ ਮੁੱਖ ਨੁਕਤਿਆਂ ਨੂੰ ਯਾਦ ਕਰੀਏ। ਖੁਦ, ਵਿਲੱਖਣ ਪਰਮੇਸ਼ੁਰ ਨੂੰ ਜਾਣਨ ਦੇ ਸਬੰਧ ਵਿੱਚ, ਪਹਿਲੇ ਹਿੱਸੇ ਵਿੱਚ ਅਸੀਂ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਚਰਚਾ ਕੀਤੀ। ਦੂਜੇ ਹਿੱਸੇ ਵਿੱਚ, ਅਸੀਂ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਚਰਚਾ ਕੀਤੀ ਅਤੇ ਤੀਜੇ ਹਿੱਸੇ ਵਿੱਚ, ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਚਰਚਾ ਕੀਤੀ। ਕੀ ਉਸ ਵਿਸ਼ੇਸ਼ ਸਮੱਗਰੀ ਜਿਸ ਬਾਰੇ ਅਸੀਂ ਹਰ ਵਾਰ ਚਰਚਾ ਕੀਤੀ, ਨੇ ਤੁਹਾਡੇ ਉੱਤੇ ਛਾਪ ਛੱਡੀ ਹੈ? ਪਹਿਲੇ ਹਿੱਸੇ ਵਿੱਚ, “ਪਰਮੇਸ਼ੁਰ ਦਾ ਅਧਿਕਾਰ,” ਵਿੱਚ ਕਿਸ ਗੱਲ ਨੇ ਤੁਹਾਡੇ ਉੱਤੇ ਸਭ ਤੋਂ ਡੂੰਘੀ ਛਾਪ ਛੱਡੀ? ਕਿਹੜੇ ਹਿੱਸੇ ਨੇ ਤੁਹਾਡੇ ਉੱਤੇ ਸਖ਼ਤ ਪ੍ਰਭਾਵ ਪਾਇਆ? (ਪਰਮੇਸ਼ੁਰ ਨੇ ਪਹਿਲਾਂ ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਵਚਨ ਦੀ ਸ਼ਕਤੀ ਬਾਰੇ ਦੱਸਿਆ; ਪਰਮੇਸ਼ੁਰ ਆਪਣੇ ਵਚਨ ਜਿੰਨਾ ਹੀ ਚੰਗਾ ਹੈ ਅਤੇ ਉਸ ਦਾ ਵਚਨ ਸੱਚ ਹੋ ਜਾਵੇਗਾ। ਇਹ ਪਰਮੇਸ਼ੁਰ ਦਾ ਮੂਲ ਤੱਤ ਹੈ।) (ਸ਼ਤਾਨ ਨੂੰ ਪਰਮੇਸ਼ੁਰ ਦਾ ਹੁਕਮ ਸੀ ਕਿ ਉਹ ਸਿਰਫ ਅੱਯੂਬ ਨੂੰ ਪਰਤਾ ਸਕਦਾ ਹੈ ਪਰ ਉਸ ਦੀ ਜਾਨ ਨਹੀਂ ਲੈ ਸਕਦਾ। ਇਸ ਤੋਂ ਅਸੀਂ ਪਰਮੇਸ਼ੁਰ ਦੇ ਵਚਨ ਦਾ ਅਧਿਕਾਰ ਵੇਖਦੇ ਹਾਂ) ਕੀ ਕੁਝ ਹੋਰ ਜੋੜਨ ਲਈ ਹੈ? (ਪਰਮੇਸ਼ੁਰ ਨੇ ਅਕਾਸ਼, ਧਰਤੀ ਅਤੇ ਇਨ੍ਹਾਂ ਵਿਚਲੀਆਂ ਸਭ ਵਸਤਾਂ ਰਚਣ ਲਈ ਵਚਨਾਂ ਦਾ ਇਸਤੇਮਾਲ ਕੀਤਾ ਅਤੇ ਉਸ ਨੇ ਮਨੁੱਖ ਨਾਲ ਸਮਝੌਤਾ ਕਰਨ ਤੇ ਉਸ ਉੱਤੇ ਆਪਣੀਆਂ ਬਰਕਤਾਂ ਵਰ੍ਹਾਉਣ ਲਈ ਵਚਨ ਬੋਲੇ। ਇਹ ਸਾਰੀਆਂ ਪਰਮੇਸ਼ੁਰ ਦੇ ਵਚਨ ਦੇ ਅਧਿਕਾਰ ਦੀਆਂ ਮਿਸਾਲਾਂ ਹਨ। ਫਿਰ, ਅਸੀਂ ਵੇਖਿਆ ਕਿ ਪ੍ਰਭੂ ਯਿਸੂ ਨੇ ਕਿਵੇਂ ਲਾਜ਼ਰ ਨੂੰ ਉਸ ਦੀ ਕਬਰ ਵਿੱਚੋਂ ਨਿਕਲਣ ਦਾ ਹੁਕਮ ਦਿੱਤਾ—ਜਿਸ ਤੋਂ ਪਤਾ ਚਲਦਾ ਹੈ ਕਿ ਜੀਵਨ ਅਤੇ ਮੌਤ ਪਰਮੇਸ਼ੁਰ ਦੇ ਕਾਬੂ ਹੇਠ ਹਨ, ਕਿ ਸ਼ਤਾਨ ਕੋਲ ਜੀਵਨ ਅਤੇ ਮੌਤ ਨੂੰ ਕਾਬੂ ਵਿੱਚ ਕਰਨ ਲਈ ਕੋਈ ਸ਼ਕਤੀ ਨਹੀਂ ਹੈ ਅਤੇ ਕਿ ਪਰਮੇਸ਼ੁਰ ਦਾ ਕਾਰਜ ਦੇਹਧਾਰੀ ਸਰੀਰ ਵਿੱਚ ਜਾਂ ਆਤਮਾ ਵਿੱਚ ਕੀਤਾ ਜਾਂਦਾ ਹੈ, ਉਸ ਦਾ ਅਧਿਕਾਰ ਅਨੋਖਾ ਹੈ।) ਇਹ ਸਮਝ ਤੁਸੀਂ ਸੰਗਤੀ ਨੂੰ ਸੁਣਨ ਮਗਰੋਂ ਹਾਸਲ ਕੀਤੀ, ਸਹੀ ਹੈ? ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਗੱਲ ਕਰਦਿਆਂ, “ਅਧਿਕਾਰ” ਸ਼ਬਦ ਬਾਰੇ ਤੁਹਾਡੀ ਕੀ ਸਮਝ ਹੈ? ਪਰਮੇਸ਼ੁਰ ਦੇ ਅਧਿਕਾਰ ਦੇ ਦਾਇਰੇ ਅੰਦਰ, ਲੋਕ ਕੀ ਵੇਖਦੇ ਹਨ ਕਿ ਪਰਮੇਸ਼ੁਰ ਕੀ ਕਰਦਾ ਹੈ ਅਤੇ ਕੀ ਪਰਗਟ ਕਰਦਾ ਹੈ? (ਅਸੀਂ ਪਰਮੇਸ਼ੁਰ ਦੀ ਸਰਬ-ਸ਼ਕਤੀਮਾਨਤਾ ਅਤੇ ਬੁੱਧ ਨੂੰ ਵੇਖਦੇ।) (ਅਸੀਂ ਵੇਖਦੇ ਹਾਂ ਕਿ ਪਰਮੇਸ਼ੁਰ ਦਾ ਅਧਿਕਾਰ ਹਮੇਸ਼ਾ ਮੌਜੂਦ ਰਹਿਣ ਵਾਲਾ ਹੈ ਅਤੇ ਇਹ ਸੱਚਮੁੱਚ ਵਜੂਦ ਰੱਖਦਾ ਹੈ।) ਅਸੀਂ ਸਭਨਾਂ ਚੀਜ਼ਾਂ ਉੱਤੇ ਉਸ ਦੇ ਇਖਤਿਆਰ ਵਿੱਚ ਵੱਡੇ ਪੱਧਰ ਤੇ ਪਰਮੇਸ਼ੁਰ ਦਾ ਅਧਿਕਾਰ ਵੇਖਦੇ ਹਾਂ ਅਤੇ ਅਸੀਂ ਇਸ ਨੂੰ ਛੋਟੇ ਪੱਧਰ ਤੇ ਵੇਖਦੇ ਹਾਂ ਜਦ ਉਹ ਹਰ ਵਿਅਕਤੀਗਤ ਮਨੁੱਖੀ ਜੀਵਨ ਨੂੰ ਆਪਣੇ ਨਿਯੰਤ੍ਰਣ ਵਿੱਚ ਲੈਂਦਾ ਹੈ। ਪਰਮੇਸ਼ੁਰ ਅਸਲ ਵਿੱਚ ਮਨੁੱਖੀ ਜੀਵਨ ਦੇ ਛੇ ਪੜਾਵਾਂ ਦੀ ਯੋਜਨਾ ਬਣਾਉਂਦਾ ਹੈ ਅਤੇ ਉਨ੍ਹਾਂ ਨੂੰ ਕਾਬੂ ਵਿੱਚ ਰੱਖਦਾ ਹੈ। ਇਸ ਤੋਂ ਇਲਾਵਾ, ਅਸੀਂ ਵੇਖਦੇ ਹਾਂ ਕਿ ਪਰਮੇਸ਼ੁਰ ਦਾ ਅਧਿਕਾਰ ਖ਼ੁਦ ਪਰਮੇਸ਼ੁਰ ਦੀ ਨੁਮਾਇੰਦਗੀ ਕਰਦਾ ਹੈ ਅਤੇ ਕੋਈ ਵੀ ਸਿਰਜਿਆ ਜਾਂ ਅਣਸਿਰਜਿਆ ਪ੍ਰਾਣੀ ਇਸ ਦਾ ਧਾਰਨੀ ਨਹੀਂ ਹੋ ਸਕਦਾ। ਪਰਮੇਸ਼ੁਰ ਦਾ ਅਧਿਕਾਰ ਉਸ ਦੇ ਰੁਤਬੇ ਦਾ ਚਿੰਨ੍ਹ ਹੈ।) “ਪਰਮੇਸ਼ੁਰ ਦੇ ਰੁਤਬੇ ਅਤੇ ਪਰਮੇਸ਼ੁਰ ਦੀ ਹੈਸੀਅਤ ਦੇ ਚਿੰਨ੍ਹਾਂ” ਬਾਰੇ ਤੁਹਾਡੀ ਸਮਝ ਥੋੜ੍ਹੀ ਜਿਹੀ ਸਿਧਾਂਤਕ ਲਗਦੀ ਹੈ। ਕੀ ਤੁਹਾਨੂੰ ਪਰਮੇਸ਼ੁਰ ਦੇ ਅਧਿਕਾਰ ਦੀ ਕੋਈ ਜ਼ਰੂਰੀ ਸਮਝ ਹੈ? (ਪਰਮੇਸ਼ੁਰ ਨੇ ਸਾਡੀ ਉਦੋਂ ਤੋਂ ਨਿਗਰਾਨੀ ਕੀਤੀ ਹੈ ਅਤੇ ਸਾਡੀ ਸੁਰੱਖਿਆ ਕੀਤੀ ਹੈ ਜਦ ਅਸੀਂ ਛੋਟੇ ਸਾਂ ਅਤੇ ਅਸੀਂ ਉਸ ਵਿੱਚ ਪਰਮੇਸ਼ੁਰ ਦਾ ਅਧਿਕਾਰ ਵੇਖਦੇ ਹਾਂ। ਅਸੀਂ ਉਨ੍ਹਾਂ ਖ਼ਤਰਿਆਂ ਤੋਂ ਵਾਕਫ਼ ਨਹੀਂ ਸਾਂ ਜਿਹੜੇ ਸਾਡੇ ਉਪਰ ਘਾਤ ਲਾ ਕੇ ਬੈਠੇ ਸਨ। ਪਰ ਪਰਮੇਸ਼ੁਰ ਪਰਦੇ ਪਿੱਛੇ ਰਹਿ ਕੇ ਹਮੇਸ਼ਾ ਹੀ ਸਾਡੀ ਸੁਰੱਖਿਆ ਕਰ ਰਿਹਾ ਸੀ। ਇਹ ਵੀ ਪਰਮੇਸ਼ੁਰ ਦਾ ਅਧਿਕਾਰ ਹੈ।) ਬਹੁਤ ਵਧੀਆ, ਸਹੀ ਕਿਹਾ।

ਜਦੋਂ ਅਸੀਂ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਗੱਲ ਕਰਦੇ ਹਾਂ ਤਾਂ ਸਾਡਾ ਕੇਂਦਰ ਬਿੰਦੂ, ਸਾਡਾ ਮੁੱਖ ਨੁਕਤਾ ਕੀ ਹੁੰਦਾ ਹੈ? ਸਾਨੂੰ ਇਸ ਬਾਰੇ ਚਰਚਾ ਕਰਨ ਦੀ ਲੋੜ ਕਿਉਂ ਹੁੰਦੀ ਹੈ? ਇਸ ਬਾਰੇ ਚਰਚਾ ਕਰਨ ਦਾ ਪਹਿਲਾ ਉਦੇਸ਼ ਲੋਕਾਂ ਦੇ ਮਨਾਂ ਵਿੱਚ ਸਿਰਜਣਹਾਰ ਵਜੋਂ ਪਰਮੇਸ਼ੁਰ ਦੇ ਰੁਤਬੇ ਅਤੇ ਸਭ ਵਸਤਾਂ ਦਰਮਿਆਨ ਉਸ ਦੀ ਹੈਸੀਅਤ ਨੂੰ ਸਥਾਪਿਤ ਕਰਨਾ ਹੈ। ਇਹ ਉਹ ਹੈ ਜਿਸ ਬਾਬਤ ਪਹਿਲਾਂ-ਪਹਿਲ, ਲੋਕਾਂ ਨੂੰ ਜਾਣੂ ਕਰਾਇਆ, ਵਿਖਾਇਆ ਅਤੇ ਮਹਿਸੂਸ ਕਰਾਇਆ ਜਾ ਸਕਦਾ ਹੈ। ਜੋ ਤੁਸੀਂ ਵੇਖਦੇ ਹੋ ਅਤੇ ਜੋ ਤੁਸੀਂ ਮਹਿਸੂਸ ਕਰਦੇ ਹੋ, ਉਹ ਪਰਮੇਸ਼ੁਰ ਦੇ ਕਾਰਜਾਂ, ਪਰਮੇਸ਼ੁਰ ਦੇ ਵਚਨਾਂ ਅਤੇ ਸਭ ਵਸਤਾਂ ’ਤੇ ਪਰਮੇਸ਼ਰ ਦੇ ਨਿਯੰਤ੍ਰਣ ਦਾ ਨਤੀਜਾ ਹੈ। ਇਸ ਲਈ, ਉਸ ਸਭ ਤੋਂ ਲੋਕ ਕੀ ਅਸਲ ਸਮਝ ਹਾਸਲ ਕਰਦੇ ਹਨ ਜੋ ਉਹ ਪਰਮੇਸ਼ੁਰ ਦੇ ਅਧਿਕਾਰ ਰਾਹੀਂ ਵੇਖਦੇ, ਸਿੱਖਦੇ ਅਤੇ ਜਾਣਦੇ ਹਨ? ਅਸੀਂ ਪਹਿਲੇ ਉਦੇਸ਼ ਬਾਰੇ ਪਹਿਲਾਂ ਹੀ ਚਰਚਾ ਕਰ ਚੁੱਕੇ ਹਾਂ। ਦੂਜਾ ਹੈ ਉਸ ਸਭ ਵਿੱਚੋਂ ਲੋਕਾਂ ਨੂੰ ਪਰਮੇਸ਼ੁਰ ਦੀ ਸ਼ਕਤੀ ਅਤੇ ਬੁੱਧ ਵਿਖਾਉਣਾ ਜੋ ਪਰਮੇਸ਼ੁਰ ਨੇ ਆਪਣੇ ਅਧਿਕਾਰ ਨਾਲ ਕੀਤਾ ਹੈ ਅਤੇ ਕਿਹਾ ਹੈ ਅਤੇ ਨਿਯੰਤ੍ਰਿਤ ਕੀਤਾ ਹੈ। ਇਹ ਹੈ ਤੈਨੂੰ ਵਿਖਾਉਣਾ ਕਿ ਹਰ ਚੀਜ਼ ਉੱਤੇ ਆਪਣੇ ਨਿਯੰਤ੍ਰਣ ਵਿੱਚ ਉਹ ਕਿੰਨਾ ਸ਼ਕਤੀਸ਼ਾਲੀ ਅਤੇ ਸਿਆਣਾ ਹੈ? ਕੀ ਇਹ ਪਰਮੇਸ਼ੁਰ ਦੇ ਵਿਲੱਖਣ ਅਧਿਕਾਰ ਬਾਰੇ ਸਾਡੀ ਪਹਿਲੀ ਚਰਚਾ ਦਾ ਕੇਂਦਰ ਬਿੰਦੂ ਅਤੇ ਮੁੱਖ ਨੁਕਤਾ ਨਹੀਂ ਸੀ? ਉਸ ਚਰਚਾ ਮਗਰੋਂ ਬਹੁਤਾ ਜ਼ਿਆਦਾ ਸਮਾਂ ਨਹੀਂ ਬੀਤਿਆ ਅਤੇ ਫਿਰ ਵੀ ਤੁਹਾਡੇ ਵਿੱਚੋਂ ਕੁਝ ਇਹ ਭੁੱਲ ਚੁੱਕੇ ਹਨ ਜਿਸ ਤੋਂ ਸਾਬਤ ਹੁੰਦਾ ਹੈ ਕਿ ਤੁਸੀਂ ਪਰਮੇਸ਼ੁਰ ਦੇ ਅਧਿਕਾਰ ਬਾਰੇ ਡੂੰਘੀ ਸਮਝ ਹਾਸਲ ਨਹੀਂ ਕੀਤੀ ਹੈ। ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਮਨੁੱਖ ਨੇ ਪਰਮੇਸ਼ੁਰ ਦਾ ਅਧਿਕਾਰ ਨਹੀਂ ਵੇਖਿਆ ਹੈ। ਕੀ ਹੁਣ ਤੁਹਾਨੂੰ ਥੋੜ੍ਹੀ ਸਮਝ ਹੈ? ਜਦ ਤੂੰ ਪਰਮੇਸ਼ੁਰ ਨੂੰ ਅਧਿਕਾਰ ਵਰਤਦੇ ਵੇਖਦਾ ਹੈਂ ਤਾਂ ਤੂੰ ਸੱਚਮੁੱਚ ਕੀ ਮਹਿਸੂਸ ਕਰਦਾ ਹੈਂ? ਕੀ ਤੂੰ ਸੱਚਮੁੱਚ ਪਰਮੇਸ਼ੁਰ ਦੀ ਸ਼ਕਤੀ ਦਾ ਅਹਿਸਾਸ ਕੀਤਾ ਹੈ? (ਹਾਂ।) ਜਦ ਤੂੰ ਉਸ ਦੇ ਵਚਨ ਪੜ੍ਹਦਾ ਹੈਂ ਕਿ ਉਸ ਨੇ ਸਾਰੀਆਂ ਚੀਜ਼ਾਂ ਕਿਵੇਂ ਰਚੀਆਂ ਤਾਂ ਤੂੰ ਉਸ ਦੀ ਸ਼ਕਤੀ ਮਹਿਸੂਸ ਕਰਦਾ ਹੈਂ ਅਤੇ ਤੂੰ ਉਸ ਦੀ ਸਰਬ-ਸ਼ਕਤੀਮਾਨਤਾ ਮਹਿਸੂਸ ਕਰਦਾ ਹੈਂ। ਜਦ ਤੂੰ ਮਨੁੱਖ ਦੇ ਨਸੀਬ ’ਤੇ ਪਰਮੇਸ਼ੁਰ ਦਾ ਇਖਤਿਆਰ ਵੇਖਦਾ ਹੈਂ ਤਾਂ ਤੂੰ ਕੀ ਮਹਿਸੂਸ ਕਰਦਾ ਹੈਂ? ਕੀ ਤੂੰ ਉਸ ਦੀ ਸ਼ਕਤੀ ਅਤੇ ਉਸ ਦੀ ਬੁੱਧ ਮਹਿਸੂਸ ਕਰਦਾ ਹੈਂ? ਜੇ ਪਰਮੇਸ਼ੁਰ ਕੋਲ ਇਹ ਸ਼ਕਤੀ ਨਾ ਹੁੰਦੀ, ਜੇ ਉਸ ਕੋਲ ਇਹ ਬੁੱਧ ਨਾ ਹੁੰਦੀ ਤਾਂ ਕੀ ਉਹ ਸਭ ਵਸਤਾਂ ’ਤੇ ਅਤੇ ਮਨੁੱਖਾਂ ਦੇ ਨਸੀਬ ’ਤੇ ਇਖਤਿਆਰ ਰੱਖਣ ਦੇ ਕਾਬਲ ਹੁੰਦਾ? ਪਰਮੇਸ਼ੁਰ ਕੋਲ ਸ਼ਕਤੀ ਅਤੇ ਬੁੱਧ ਹੈ ਅਤੇ ਇਸ ਲਈ ਉਸ ਕੋਲ ਅਧਿਕਾਰ ਹੈ। ਇਹ ਵਿਲੱਖਣ ਹੈ। ਸਮੁੱਚੀ ਸਿਰਜਣਾ ਵਿੱਚੋਂ, ਕੀ ਤੂੰ ਪਰਮੇਸ਼ੁਰ ਜਿਹੀ ਸ਼ਕਤੀ ਵਾਲਾ ਇਕ ਪ੍ਰਾਣੀ ਜਾਂ ਜੀਵ ਕਦੇ ਵੇਖਿਆ ਹੈ? ਕੀ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਨੂੰ ਪੈਦਾ ਕਰਨ, ਉਨ੍ਹਾਂ ਨੂੰ ਕਾਬੂ ਵਿੱਚ ਰੱਖਣ ਅਤੇ ਉਨ੍ਹਾਂ ਉੱਤੇ ਇਖਤਿਆਰ ਰੱਖਣ ਦੀ ਸ਼ਕਤੀ ਵਾਲਾ ਕੋਈ ਮਨੁੱਖ ਜਾਂ ਚੀਜ਼ ਹੈ? ਕੀ ਕੋਈ ਮਨੁੱਖ ਜਾਂ ਚੀਜ਼ ਹੈ ਜਿਹੜੀ ਸਮੁੱਚੀ ਮਨੁੱਖਤਾ ਉੱਤੇ ਰਾਜ ਕਰ ਸਕਦੀ ਹੈ ਅਤੇ ਉਸ ਦੀ ਅਗਵਾਈ ਕਰ ਸਕਦੀ ਹੈ, ਜਿਹੜੀ ਹਰ ਸਮੇਂ ਹਰ ਥਾਂ ਮੌਜੂਦ ਰਹਿ ਸਕਦੀ ਹੈ? (ਨਹੀਂ, ਕੋਈ ਨਹੀਂ ਹੈ।) ਕੀ ਹੁਣ ਤੁਸੀਂ ਪਰਮੇਸ਼ੁਰ ਦੇ ਵਿਲੱਖਣ ਅਧਿਕਾਰ ਦਾ ਅਸਲ ਅਰਥ ਸਮਝਦੇ ਹੋ? ਕੀ ਹੁਣ ਤੁਹਾਨੂੰ ਇਸ ਦੀ ਕੁਝ ਸਮਝ ਹੈ? (ਹਾਂ।) ਇੰਝ ਪਰਮੇਸ਼ੁਰ ਦੇ ਵਿਲੱਖਣ ਅਧਿਕਾਰ ਦੇ ਵਿਸ਼ੇ ’ਤੇ ਸਾਡੀ ਪਿੱਛਲ ਝਾਤ ਪੂਰੀ ਹੁੰਦੀ ਹੈ।

ਦੂਜੇ ਹਿੱਸੇ ਵਿੱਚ, ਅਸੀਂ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਗੱਲਬਾਤ ਕੀਤੀ। ਅਸੀਂ ਇਸ ਵਿਸ਼ੇ ਅੰਦਰ ਜ਼ਿਆਦਾ ਚਰਚਾ ਨਹੀਂ ਕੀਤੀ ਕਿਉਂਕਿ, ਇਸ ਪੜਾਅ ’ਤੇ, ਪਰਮੇਸ਼ੁਰ ਦੇ ਕਾਰਜ ਵਿੱਚ ਮੁੱਢਲੇ ਤੌਰ ਤੇ ਨਿਆਂ ਅਤੇ ਤਾੜਨਾ ਸ਼ਾਮਲ ਹਨ। ਰਾਜ ਦੇ ਯੁਗ ਵਿੱਚ, ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਸਾਫ਼ ਤੌਰ ਤੇ ਅਤੇ ਕਾਫ਼ੀ ਵੇਰਵੇ ਸਹਿਤ ਪਰਗਟ ਹੁੰਦਾ ਹੈ। ਉਸ ਨੇ ਉਹ ਵਚਨ ਬੋਲੇ ਹਨ ਜਿਹੜੇ ਉਸ ਨੇ ਸਿਰਜਣਾ ਦੇ ਸਮੇਂ ਤੋਂ ਕਦੇ ਨਹੀਂ ਬੋਲੇ; ਅਤੇ ਉਸ ਦੇ ਵਚਨਾਂ ਵਿੱਚ ਸਾਰੇ ਲੋਕ, ਉਹ ਸਾਰੇ ਜਿਹੜੇ ਉਸ ਦੇ ਵਚਨ ਨੂੰ ਪੜ੍ਹਦੇ ਅਤੇ ਅਨੁਭਵ ਕਰਦੇ ਹਨ, ਉਸ ਦੇ ਧਰਮੀ ਸੁਭਾਅ ਨੂੰ ਪ੍ਰਗਟ ਹੋਇਆ ਵੇਖ ਚੁੱਕੇ ਹਨ। ਸੋ, ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਸਾਡੀ ਚਰਚਾ ਦਾ ਮੁੱਖ ਨੁਕਤਾ ਕੀ ਹੈ? ਕੀ ਤੁਸੀਂ ਇਸ ਨੂੰ ਡੂੰਘਾਈ ਨਾਲ ਸਮਝਦੇ ਹੋ? ਕੀ ਤੁਸੀਂ ਇਸ ਨੂੰ ਅਨੁਭਵ ਤੋਂ ਸਮਝਦੇ ਹੋ? (ਪਰਮੇਸ਼ੁਰ ਨੇ ਸਦੂਮ ਨੂੰ ਇਸ ਲਈ ਸਾੜਿਆ, ਕਿਉਂਕਿ ਉਸ ਵੇਲੇ ਲੋਕ ਬਹੁਤ ਜ਼ਿਆਦਾ ਭ੍ਰਿਸ਼ਟੇ ਹੋਏ ਸਨ ਅਤੇ ਉਨ੍ਹਾਂ ਪਰਮੇਸ਼ੁਰ ਨੂੰ ਗੁੱਸਾ ਚੜ੍ਹਾਇਆ। ਇਸ ਤੋਂ, ਅਸੀਂ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਵੇਖਦੇ ਹਾਂ।) ਆਓ ਪਹਿਲਾਂ ਝਾਤ ਮਾਰਦੇ ਹਾਂ: ਜੇ ਪਰਮੇਸ਼ੁਰ ਨੇ ਸਦੂਮ ਨੂੰ ਤਬਾਹ ਨਾ ਕੀਤਾ ਹੁੰਦਾ ਤਾਂ ਕੀ ਤੂੰ ਉਸ ਦੇ ਧਰਮੀ ਸੁਭਾਅ ਨੂੰ ਜਾਣਨ ਦੇ ਕਾਬਲ ਹੁੰਦਾ? ਤੂੰ ਫਿਰ ਵੀ ਇਸ ਦੇ ਕਾਬਲ ਹੁੰਦਾ, ਹੈ ਨਾ? ਤੂੰ ਇਸ ਨੂੰ ਉਨ੍ਹਾਂ ਵਚਨਾਂ ਵਿੱਚ ਵੇਖ ਸਕਦਾ ਹੈਂ ਜਿਹੜੇ ਪਰਮੇਸ਼ੁਰ ਨੇ ਰਾਜ ਦੇ ਯੁਗ ਵਿੱਚ ਪਰਗਟ ਕੀਤੇ ਹਨ ਅਤੇ ਜਿਹੜੇ ਉਸ ਦੁਆਰਾ ਮਨੁੱਖ ਵੱਲ ਨਿਰਦੇਸ਼ਿਤ ਨਿਆਂ, ਤਾੜਨਾ ਅਤੇ ਫਿਟਕਾਰਾਂ ਵਿੱਚ ਹਨ। ਕੀ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਉਸ ਦੁਆਰਾ ਨੀਨਵਾਹ ਨੂੰ ਮਾਫ਼ ਕਰ ਦੇਣ ਵਿੱਚ ਵੇਖ ਸਕਦਾ ਹੈਂ? (ਹਾਂ।) ਅਜੋਕੇ ਯੁਗ ਵਿੱਚ, ਲੋਕ ਪਰਮੇਸ਼ੁਰ ਦੀ ਕੁਝ ਦਇਆ, ਪਿਆਰ ਅਤੇ ਸਹਿਣਸ਼ੀਲਤਾ ਵੇਖ ਸਕਦੇ ਹਨ ਅਤੇ ਲੋਕ ਇਸ ਨੂੰ ਪਰਮੇਸ਼ੁਰ ਦੇ ਹਿਰਦੇ ਪਰਿਵਰਤਨ ਜਿਹੜਾ ਮਨੁੱਖ ਦੇ ਪਛਤਾਵੇ ਮਗਰੋਂ ਹੁੰਦਾ ਹੈ, ਵਿੱਚ ਵੀ ਵੇਖ ਸਕਦੇ ਹਨ। ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਬਾਰੇ ਆਪਣੀ ਗੱਲਬਾਤ ਸ਼ੁਰੂ ਕਰਨ ਲਈ ਇਨ੍ਹਾਂ ਦੋ ਮਿਸਾਲਾਂ ਨੂੰ ਪੇਸ਼ ਕਰਨ ਤੋਂ ਬਾਅਦ ਇਹ ਵੇਖਣਾ ਬਿਲਕੁਲ ਸਪਸ਼ਟ ਹੈ ਕਿ ਉਸ ਦਾ ਧਰਮੀ ਸੁਭਾਅ ਪਰਗਟ ਹੋ ਚੁੱਕਾ ਹੈ, ਫਿਰ ਵੀ ਅਸਲੀਅਤ ਵਿਚ, ਪਰਮੇਸ਼ਰ ਦੇ ਧਰਮੀ ਸੁਭਾਅ ਦੀ ਵਾਸਤਵਿਕਤਾ ਉਸ ਤਕ ਸੀਮਤ ਨਹੀਂ ਜੋ ਇਨ੍ਹਾਂ ਦੋ ਬਾਈਬਲ ਕਹਾਣੀਆਂ ਵਿੱਚ ਪਰਗਟ ਕੀਤਾ ਗਿਆ ਹੈ। ਜੋ ਤੁਸੀਂ ਪਰਮੇਸ਼ੁਰ ਦੇ ਵਚਨ ਅਤੇ ਉਸ ਦੇ ਕਾਰਜ ਵਿੱਚ ਸਿੱਖਿਆ, ਵੇਖਿਆ ਅਤੇ ਅਨੁਭਵ ਕੀਤਾ ਹੈ, ਉਸ ਤੋਂ ਤੁਸੀਂ ਕਿਵੇਂ ਸਮਝਦੇ ਹੋ ਕਿ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਕੀ ਹੈ? ਆਪਣੇ ਸਵੈ-ਅਨੁਭਵਾਂ ਤੋਂ ਬੋਲੋ। (ਪਰਮੇਸ਼ੁਰ ਦੁਆਰਾ ਲੋਕਾਂ ਲਈ ਸਿਰਜੇ ਗਏ ਵਾਤਾਵਰਣਾਂ ਵਿੱਚ ਜਦੋਂ ਲੋਕ ਸੱਚ ਨੂੰ ਭਾਲਣ ਅਤੇ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਕਾਰਜ ਕਰਨ ਦੇ ਕਾਬਲ ਹੁੰਦੇ ਹਨ ਤਾਂ ਪਰਮੇਸ਼ੁਰ ਉਨ੍ਹਾਂ ਦਾ ਮਾਰਗਦਰਸ਼ਨ ਕਰਦਾ ਹੈ, ਉਨ੍ਹਾਂ ਨੂੰ ਪ੍ਰਕਾਸ਼ਮਾਨ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਖ਼ੁਸ਼ ਮਹਿਸੂਸ ਕਰਨ ਦੇ ਕਾਬਲ ਬਣਾਉਂਦਾ ਹੈ। ਜਦੋਂ ਲੋਕ ਪਰਮੇਸ਼ੁਰ ਦੇ ਖ਼ਿਲਾਫ਼ ਜਾਂਦੇ ਹਨ ਅਤੇ ਉਸ ਦਾ ਵਿਰੋਧ ਕਰਦੇ ਹਨ ਅਤੇ ਉਸ ਦੀ ਇੱਛਾ ਅਨੁਸਾਰ ਕੰਮ ਨਹੀਂ ਕਰਦੇ, ਤਦ ਉਨ੍ਹਾਂ ਅੰਦਰ ਘੁੱਪ ਹਨੇਰਾ ਹੁੰਦਾ ਹੈ ਜਿਵੇਂ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਤਿਆਗ ਦਿੱਤਾ ਹੈ। ਉਦੋਂ ਵੀ ਜਦੋਂ ਉਹ ਪ੍ਰਾਰਥਨਾ ਕਰਦੇ ਹਨ, ਉਹ ਨਹੀਂ ਜਾਣਦੇ ਕਿ ਉਸ ਨੂੰ ਕੀ ਕਹਿਣਾ ਹੈ ਪਰ ਜਦੋਂ ਉਹ ਆਪਣੀਆਂ ਸਵੈ-ਧਾਰਣਾਵਾਂ ਅਤੇ ਅਨੁਮਾਨ ਪਾਸੇ ਰੱਖਦੇ ਹਨ ਅਤੇ ਪਰਮੇਸ਼ੁਰ ਨਾਲ ਸਹਿਯੋਗ ਕਰਨ ਦੇ ਚਾਹਵਾਨ ਬਣਦੇ ਹਨ ਅਤੇ ਆਪਣੇ ਆਪ ਨੂੰ ਬਿਹਤਰ ਕਰਨ ਲਈ ਯਤਨ ਕਰਦੇ ਹਨ, ਤਦ ਉਹ ਹੌਲੀ ਹੌਲੀ ਪਰਮੇਸ਼ੁਰ ਦੇ ਹੱਸਦੇ ਚਿਹਰੇ ਨੂੰ ਵੇਖਣ ਦੇ ਕਾਬਲ ਬਣਦੇ ਹਨ। ਇਸ ਤੋਂ ਅਸੀਂ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਦੀ ਪਵਿੱਤਰਤਾ ਦਾ ਅਨੁਭਵ ਕਰਦੇ ਹਾਂ। ਪਰਮੇਸ਼ੁਰ ਪਵਿੱਤਰ ਰਾਜ ਵਿੱਚ ਪਰਗਟ ਹੁੰਦਾ ਹੈ, ਪਰ ਉਹ ਖ਼ੁਦ ਨੂੰ ਅਪਵਿੱਤਰ ਥਾਵਾਂ ਵਿੱਚ ਲੁਕੋ ਲੈਂਦਾ ਹੈ।) (ਮੈਂ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਉਸ ਤਰ੍ਹਾਂ ਵੇਖਦਾ ਹਾਂ ਜਿਵੇਂ ਉਹ ਲੋਕਾਂ ਨਾਲ ਵਿਹਾਰ ਕਰਦਾ ਹੈ। ਸਾਡੇ ਭਰਾ ਅਤੇ ਭੈਣਾਂ ਕੱਦ-ਕਾਠ ਅਤੇ ਯੋਗਤਾ ਵਿੱਚ ਵੱਖੋ-ਵੱਖ ਹਨ ਅਤੇ ਪਰਮੇਸ਼ੁਰ ਸਾਡੇ ਵਿੱਚੋਂ ਹਰ ਕਿਸੇ ਕੋਲੋਂ ਜੋ ਮੰਗ ਕਰਦਾ ਹੈ, ਉਹ ਵੀ ਵੱਖੋ-ਵੱਖ ਹੈ। ਅਸੀਂ ਸਾਰੇ ਪਰਮੇਸ਼ੁਰ ਦਾ ਗਿਆਨ ਵੱਖੋ-ਵੱਖ ਮਾਤਰਾ ਵਿੱਚ ਹਾਸਲ ਕਰਨ ਦੇ ਯੋਗ ਹਾਂ ਅਤੇ ਇਸ ਵਿੱਚ, ਮੈਂ ਪਰਮੇਸ਼ੁਰ ਦੀ ਧਾਰਮਿਕਤਾ ਵੇਖਦਾ ਹਾਂ, ਕਿਉਂਕਿ ਅਸੀਂ ਮਨੁੱਖ ਇਨਸਾਨ ਨਾਲ ਇਸ ਤਰ੍ਹਾਂ ਵਿਹਾਰ ਕਰਨ ਦੇ ਯੋਗ ਨਹੀਂ ਹਾਂ ਪਰ ਪਰਮੇਸ਼ੁਰ ਹੈ।) ਹੁਣ, ਤੁਹਾਡੇ ਸਾਰਿਆਂ ਕੋਲ ਕੁਝ ਵਿਹਾਰਕ ਗਿਆਨ ਹੈ ਜੋ ਤੁਸੀਂ ਬਿਆਨ ਕਰ ਸਕਦੇ ਹੋ।

ਕੀ ਤੁਸੀਂ ਜਾਣਦੇ ਹੋ ਕਿ ਕਿਹੜਾ ਗਿਆਨ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਨੂੰ ਸਮਝਣ ਦੀ ਕੁੰਜੀ ਹੈ? ਇਸ ਵਿਸ਼ੇ ਬਾਰੇ ਅਨੁਭਵ ਤੋਂ ਬਹੁਤ ਕੁਝ ਕਿਹਾ ਜਾ ਸਕਦਾ ਹੈ, ਪਰ ਪਹਿਲਾਂ ਕੁਝ ਕੁ ਮੁੱਖ ਨੁਕਤੇ ਹਨ ਜਿਹੜੇ ਮੈਂ ਤੁਹਾਨੂੰ ਦੱਸਣੇ ਹਨ। ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਨੂੰ ਸਮਝਣ ਲਈ, ਵਿਅਕਤੀ ਨੂੰ ਪਹਿਲਾਂ ਪਰਮੇਸ਼ੁਰ ਦੀਆਂ ਭਾਵਨਾਵਾਂ ਨੂੰ ਸਮਝਣਾ ਪਵੇਗਾ: ਉਹ ਕਿਸ ਨੂੰ ਨਫ਼ਰਤ ਕਰਦਾ ਹੈ, ਉਹ ਕਿਸ ਨੂੰ ਘਿਰਣਾ ਕਰਦਾ ਹੈ, ਉਹ ਕਿਸ ਨੂੰ ਪ੍ਰੇਮ ਕਰਦਾ ਹੈ ਅਤੇ ਕਿਸ ਪ੍ਰਤੀ ਉਹ ਸਹਿਣਸ਼ੀਲ ਅਤੇ ਦਯਾਵਾਨ ਹੈ ਅਤੇ ਕਿਸ ਕਿਸਮ ਦੇ ਵਿਅਕਤੀ ’ਤੇ ਉਹ ਦਯਾ ਵਰ੍ਹਾਉਂਦਾ ਹੈ। ਇਹ ਇੱਕ ਮੁੱਖ ਨੁਕਤਾ ਹੈ। ਵਿਅਕਤੀ ਨੂੰ ਇਹ ਵੀ ਸਮਝਣਾ ਪਵੇਗਾ ਕਿ ਭਾਵੇਂ ਕਿ ਪਰਮੇਸ਼ੁਰ ਕਿੰਨਾ ਵੀ ਪ੍ਰੇਮ ਕਰਨ ਵਾਲਾ ਹੋਵੇ, ਭਾਵੇਂ ਕਿ ਉਹ ਲੋਕਾਂ ਲਈ ਕਿੰਨੀ ਹੀ ਦਯਾ ਅਤੇ ਪ੍ਰੇਮ ਰੱਖਦਾ ਹੈ, ਪਰਮੇਸ਼ੁਰ ਉਸ ਦੇ ਰੁਤਬੇ ਅਤੇ ਹੈਸੀਅਤ ਨੂੰ ਠੇਸ ਪਹੁੰਚਾਉਣ ਵਾਲੇ ਕਿਸੇ ਵੀ ਵਿਅਕਤੀ ਨੂੰ ਬਰਦਾਸ਼ਤ ਨਹੀਂ ਕਰਦਾ ਤੇ ਨਾ ਹੀ ਉਸ ਦੇ ਮਾਣ-ਸਤਿਕਾਰ ਨੂੰ ਠੇਸ ਪਹੁੰਚਾਉਣ ਵਾਲੇ ਕਿਸੇ ਵੀ ਵਿਅਕਤੀ ਨੂੰ ਬਰਦਾਸ਼ਤ ਕਰਦਾ ਹੈ। ਭਾਵੇਂ ਕਿ ਪਰਮੇਸ਼ੁਰ ਲੋਕਾਂ ਨੂੰ ਪ੍ਰੇਮ ਕਰਦਾ ਹੈ ਪਰ ਉਹ ਉਨ੍ਹਾਂ ਨੂੰ ਲਾਡ-ਪਿਆਰ ਨਾਲ ਵਿਗਾੜਦਾ ਨਹੀਂ। ਉਹ ਲੋਕਾਂ ਨੂੰ ਆਪਣਾ ਪ੍ਰੇਮ, ਆਪਣੀ ਦਯਾ ਅਤੇ ਆਪਣੀ ਸਹਿਣਸ਼ੀਲਤਾ ਦਿੰਦਾ ਹੈ ਪਰ ਉਸ ਨੇ ਉਨ੍ਹਾਂ ਨੂੰ ਕਦੇ ਲਾਡ-ਪਿਆਰ ਨਾਲ ਸਿਰ ਨਹੀਂ ਚੜ੍ਹਾਇਆ; ਪਰਮੇਸ਼ੁਰ ਦੇ ਆਪਣੇ ਸਿਧਾਂਤ ਅਤੇ ਆਪਣੀਆਂ ਹੱਦਾਂ ਹਨ। ਭਾਵੇਂ ਤੂੰ ਪਰਮੇਸ਼ੁਰ ਦਾ ਕਿੰਨਾ ਹੀ ਪ੍ਰੇਮ ਮਹਿਸੂਸ ਕੀਤਾ ਹੈ, ਭਾਵੇਂ ਉਹ ਪ੍ਰੇਮ ਕਿੰਨਾ ਹੀ ਡੂੰਘਾ ਹੋਵੇ, ਤੈਨੂੰ ਕਦੇ ਵੀ ਪਰਮੇਸ਼ੁਰ ਨਾਲ ਉਸ ਤਰ੍ਹਾਂ ਵਿਹਾਰ ਨਹੀਂ ਕਰਨਾ ਚਾਹੀਦਾ ਜਿਵੇਂ ਕਿਸੇ ਹੋਰ ਵਿਅਕਤੀ ਨਾਲ ਕਰਦਾ ਹੈਂ। ਹਾਲਾਂਕਿ ਇਹ ਸੱਚ ਹੈ ਕਿ ਪਰਮੇਸ਼ੁਰ ਲੋਕਾਂ ਨਾਲ ਅਤਿਅੰਤ ਨੇੜਤਾ ਨਾਲ ਵਿਹਾਰ ਕਰਦਾ ਹੈ, ਜੇ ਇੱਕ ਵਿਅਕਤੀ ਪਰਮੇਸ਼ੁਰ ਨੂੰ ਮਹਿਜ਼ ਇੱਕ ਹੋਰ ਵਿਅਕਤੀ ਸਮਝਦਾ ਹੈ ਜਿਵੇਂ ਕਿ ਉਹ ਮਹਿਜ਼ ਇੱਕ ਹੋਰ ਸਿਰਜਿਆ ਹੋਇਆ ਪ੍ਰਾਣੀ ਹੋਵੇ, ਇਕ ਮਿੱਤਰ ਜਾਂ ਪੂਜਾ ਦੀ ਇੱਕ ਵਸਤੂ ਵਾਂਗ, ਤਦ ਪਰਮੇਸ਼ੁਰ ਉਨ੍ਹਾਂ ਤੋਂ ਆਪਣਾ ਚਿਹਰਾ ਲੁਕਾ ਲਵੇਗਾ ਅਤੇ ਉਨ੍ਹਾਂ ਦਾ ਤਿਆਗ ਕਰ ਦੇਵੇਗਾ। ਇਹ ਉਸ ਦਾ ਸੁਭਾਅ ਹੈ ਅਤੇ ਲੋਕਾਂ ਨੂੰ ਇਸ ਮਾਮਲੇ ਨੂੰ ਹਲਕਾ ਨਹੀਂ ਲੈਣਾ ਚਾਹੀਦਾ। ਇਸ ਲਈ, ਅਸੀਂ ਅਕਸਰ ਅਜਿਹੇ ਵਚਨ ਵੇਖਦੇ ਹਾਂ ਜਿਵੇਂ ਇਹ ਪਰਮੇਸ਼ੁਰ ਦੁਆਰਾ ਆਪਣੇ ਸੁਭਾਅ ਬਾਰੇ ਬੋਲਿਆ ਹੋਇਆ: ਇਹ ਮਾਇਨੇ ਨਹੀਂ ਰੱਖਦਾ ਕਿ ਤੂੰ ਕਿੰਨੇ ਰਾਹਾਂ ’ਤੇ ਯਾਤਰਾ ਕੀਤੀ ਹੈ, ਤੂੰ ਕਿੰਨਾ ਕੰਮ ਕਰ ਚੁੱਕਾ ਹੈਂ ਜਾਂ ਤੂੰ ਕਿੰਨਾ ਦੁੱਖ ਝੱਲ ਚੁੱਕਾ ਹੈਂ, ਇੱਕ ਵਾਰ ਜਦੋਂ ਤੂੰ ਪਰਮੇਸ਼ੁਰ ਦੇ ਸੁਭਾਅ ਨੂੰ ਠੇਸ ਪਹੁੰਚਾਉਂਦਾ ਹੈਂ ਤਾਂ ਉਹ ਤੁਹਾਨੂੰ ਹਰ ਇੱਕ ਨੂੰ ਤੁਹਾਡੇ ਕੀਤੇ ਹੋਏ ਕੰਮ ਦੇ ਆਧਾਰ ’ਤੇ ਬਦਲਾ ਦੇਵੇਗਾ। ਇਸ ਦਾ ਅਰਥ ਇਹ ਹੈ ਕਿ ਪਰਮੇਸ਼ੁਰ ਲੋਕਾਂ ਨਾਲ ਅਤਿਅੰਤ ਨੇੜਤਾ ਨਾਲ ਵਿਹਾਰ ਕਰਦਾ ਹੈ, ਫਿਰ ਵੀ ਲੋਕਾਂ ਨੂੰ ਪਰਮੇਸ਼ੁਰ ਨਾਲ ਇੱਕ ਮਿੱਤਰ ਜਾਂ ਇੱਕ ਰਿਸ਼ਤੇਦਾਰ ਵਾਂਗ ਵਿਹਾਰ ਨਹੀਂ ਕਰਨਾ ਚਾਹੀਦਾ। ਪਰਮੇਸ਼ੁਰ ਨੂੰ ਆਪਣਾ “ਮਿੱਤਰ” ਨਾ ਆਖੋ। ਚਾਹੇ ਤੂੰ ਉਸ ਕੋਲੋਂ ਕਿੰਨਾ ਹੀ ਪ੍ਰੇਮ ਹਾਸਲ ਕਰ ਚੁੱਕਾ ਹੈਂ, ਚਾਹੇ ਉਹ ਤੈਨੂੰ ਕਿੰਨੀ ਹੀ ਸਹਿਣਸ਼ੀਲਤਾ ਦੇ ਚੁੱਕਾ ਹੈ, ਤੂੰ ਪਰਮੇਸ਼ੁਰ ਨੂੰ ਕਦੇ ਵੀ ਆਪਣਾ ਮਿੱਤਰ ਨਹੀਂ ਸਮਝਣਾ ਹੈ। ਇਹ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਹੈ। ਕੀ ਤੁਸੀਂ ਸਮਝਦੇ ਹੋ? ਕੀ ਮੈਨੂੰ ਇਸ ਬਾਰੇ ਹੋਰ ਕਹਿਣ ਦੀ ਲੋੜ ਹੈ? ਕੀ ਤੁਹਾਨੂੰ ਇਸ ਮਾਮਲੇ ਦੀ ਕੋਈ ਅਗਾਊਂ ਸਮਝ ਹੈ? ਆਮ ਤੌਰ ਤੇ ਗੱਲ ਕਰੀਏ ਤਾਂ ਇਹ ਲੋਕਾਂ ਦੁਆਰਾ ਕੀਤੀ ਜਾਂਦੀ ਸਭ ਤੋਂ ਆਸਾਨ ਗ਼ਲਤੀ ਹੈ, ਭਾਵੇਂ ਉਹ ਸਿਧਾਤਾਂ ਨੂੰ ਸਮਝਦੇ ਹਨ ਜਾਂ ਨਹੀਂ, ਜਾਂ ਭਾਵੇਂ ਉਨ੍ਹਾਂ ਨੇ ਪਹਿਲਾਂ ਕਦੇ ਵੀ ਇਸ ਮਾਮਲੇ ’ਤੇ ਵਿਚਾਰ ਨਹੀਂ ਕੀਤਾ। ਜਦੋਂ ਲੋਕ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਉਂਦੇ ਹਨ ਤਾਂ ਇਹ ਸ਼ਾਇਦ ਕਿਸੇ ਇੱਕ ਘਟਨਾ ਜਾਂ ਉਨ੍ਹਾਂ ਦੀ ਕਹੀ ਕਿਸੇ ਇੱਕ ਗੱਲ ਕਾਰਨ ਨਹੀਂ ਸਗੋਂ ਉਨ੍ਹਾਂ ਦੇ ਵਤੀਰੇ ਜਿਹੜਾ ਉਹ ਰੱਖਦੇ ਹਨ ਅਤੇ ਉਸ ਹਾਲਤ ਜਿਸ ਵਿੱਚ ਉਹ ਰਹਿੰਦੇ ਹਨ, ਕਾਰਨ ਹੋ ਸਕਦਾ ਹੈ। ਇਹ ਇੱਕ ਬਹੁਤ ਡਰਾਉਣੀ ਚੀਜ਼ ਹੈ। ਕੁਝ ਲੋਕ ਮੰਨਦੇ ਹਨ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਸਮਝ ਹੈ, ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦਾ ਕੁਝ ਗਿਆਨ ਹੈ, ਅਤੇ ਉਹ ਕੁਝ ਅਜਿਹੀਆਂ ਚੀਜ਼ਾਂ ਵੀ ਕਰ ਸਕਦੇ ਹਨ ਜਿਹੜੀਆਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰਦੀਆਂ ਹਨ। ਉਹ ਪਰਮੇਸ਼ੁਰ ਦੇ ਬਰਾਬਰ ਮਹਿਸੂਸ ਕਰਨਾ ਸ਼ੁਰੂ ਕਰ ਦਿੰਦੇ ਹਨ ਅਤੇ ਇਹ ਕਿ ਉਨ੍ਹਾਂ ਨੇ ਚਲਾਕੀ ਨਾਲ ਪਰਮੇਸ਼ੁਰ ਨਾਲ ਆਪਣੀ ਮਿੱਤਰਤਾ ਗੰਢ ਲਈ ਹੈ। ਇਸ ਕਿਸਮ ਦੀਆਂ ਭਾਵਨਾਵਾਂ ਬਹੁਤ ਗ਼ਲਤ ਹਨ। ਜੇ ਤੈਨੂੰ ਇਸ ਦੀ ਡੂੰਘੀ ਸਮਝ ਨਹੀਂ ਹੈ-ਜੇ ਤੂੰ ਇਸ ਨੂੰ ਸਪਸ਼ਟ ਤੌਰ ਤੇ ਨਹੀਂ ਸਮਝਦਾ ਹੈਂ—ਤਦ ਤੂੰ ਬਹੁਤ ਆਸਾਨੀ ਨਾਲ ਪਰਮੇਸ਼ੁਰ ਨੂੰ ਠੇਸ ਪਹੁੰਚਾਵੇਂਗਾ ਅਤੇ ਉਸ ਦੇ ਧਰਮੀ ਸੁਭਾਅ ਨੂੰ ਠੇਸ ਪਹੁੰਚਾਵੇਂਗਾ। ਤੁਸੀਂ ਇਹ ਹੁਣ ਸਮਝਦੇ ਹੋ, ਹਾਂ? ਕੀ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਵਿਲੱਖਣ ਨਹੀਂ ਹੈ? ਕੀ ਇਹ ਕਦੇ ਇੱਕ ਇਨਸਾਨ ਦੇ ਚਰਿੱਤਰ ਜਾਂ ਨੈਤਿਕ ਰੁਤਬੇ ਦੇ ਬਰਾਬਰ ਹੋ ਸਕਦਾ ਹੈ? ਇਹ ਕਦੇ ਨਹੀਂ ਹੋ ਸਕਦਾ। ਇਸ ਲਈ, ਤੈਨੂੰ ਭੁੱਲਣਾ ਨਹੀਂ ਚਾਹੀਦਾ ਕਿ, ਭਾਵੇਂ ਪਰਮੇਸ਼ੁਰ ਲੋਕਾਂ ਨਾਲ ਕਿਹੋ ਜਿਹਾ ਵੀ ਵਿਹਾਰ ਕਰਦਾ ਹੈ ਜਾਂ ਉਹ ਲੋਕਾਂ ਬਾਰੇ ਕੀ ਸੋਚਦਾ ਹੈ, ਪਰਮੇਸ਼ੁਰ ਦਾ ਰੁਤਬਾ, ਅਧਿਕਾਰ ਅਤੇ ਦਰਜਾ ਕਦੇ ਨਹੀਂ ਬਦਲਦੇ। ਮਨੁੱਖਜਾਤੀ ਲਈ, ਪਰਮੇਸ਼ੁਰ ਹਮੇਸ਼ਾ ਹੀ ਸਭ ਵਸਤਾਂ ਦਾ ਪ੍ਰਭੂ ਅਤੇ ਸਿਰਜਣਹਾਰ ਹੈ।

ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਤੁਸੀਂ ਕੀ ਸਿੱਖਿਆ ਹੈ? “ਪਰਮੇਸ਼ੁਰ ਦੀ ਪਵਿੱਤਰਤਾ” ਬਾਰੇ ਉਸ ਹਿੱਸੇ ਵਿੱਚ, ਇਸ ਤੱਥ ਤੋਂ ਇਲਾਵਾ ਕਿ ਸ਼ਤਾਨ ਦੀ ਬੁਰਾਈ ਨੂੰ ਕੇਵਲ ਇਸਤੇਮਾਲ ਦੀ ਵਸਤੂ ਵਜੋਂ ਵਰਤਿਆ ਜਾਂਦਾ ਹੈ, ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਸਾਡੀ ਚਰਚਾ ਦੀ ਮੁੱਖ ਵਿਸ਼ਾ-ਵਸਤੂ ਕੀ ਸੀ? ਕੀ ਇਹ ਨਹੀਂ ਪਰਮੇਸ਼ੁਰ ਦੇ ਕੋਲ ਜੋ ਹੈ ਅਤੇ ਜੋ ਉਹ ਹੈ? ਕੀ ਪਰਮੇਸ਼ੁਰ ਦੇ ਕੋਲ ਜੋ ਹੈ ਅਤੇ ਜੋ ਉਹ ਹੈ ਖ਼ੁਦ ਪਰਮੇਸ਼ੁਰ ਲਈ ਵਿਲੱਖਣ ਨਹੀਂ? (ਹਾਂ।) ਇਹ ਉਹ ਹੈ ਜੋ ਸਿਰਜੇ ਹੋਏ ਪ੍ਰਾਣੀਆਂ ਕੋਲ ਨਹੀਂ। ਇਸੇ ਲਈ ਅਸੀਂ ਕਹਿੰਦੇ ਹਾਂ ਕਿ ਪਰਮੇਸ਼ੁਰ ਦੀ ਪਵਿੱਤਰਤਾ ਵਿਲੱਖਣ ਹੈ। ਇਹ ਉਹ ਚੀਜ਼ ਹੈ ਜਿਸ ਨੂੰ ਸਮਝਣ ਦੇ ਤੁਸੀਂ ਕਾਬਲ ਹੋਣੇ ਚਾਹੀਦੇ ਹੋ। ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਦੇ ਵਿਸ਼ੇ ’ਤੇ ਤਿੰਨ ਬੈਠਕਾਂ ਕੀਤੀਆਂ। ਕੀ ਤੁਸੀਂ ਆਪਣੇ ਸ਼ਬਦਾਂ ਵਿੱਚ, ਆਪਣੀ ਸਮਝ ਨਾਲ ਬਿਆਨ ਕਰ ਸਕਦੇ ਹੋ, ਜੋ ਤੁਸੀਂ ਮੰਨਦੇ ਹੋ ਕਿ ਪਰਮੇਸ਼ੁਰ ਦੀ ਪਵਿੱਤਰਤਾ ਕੀ ਹੈ? (ਆਖ਼ਰੀ ਵਾਰ ਜਦੋਂ ਪਰਮੇਸ਼ੁਰ ਨੇ ਸਾਡੇ ਨਾਲ ਗੱਲ ਕੀਤੀ ਤਾਂ ਅਸੀਂ ਉਸ ਅੱਗੇ ਝੁਕ ਗਏ। ਪਰਮੇਸ਼ੁਰ ਨੇ ਉਸ ਦੀ ਅਰਾਧਨਾ ਕਰਨ ਲਈ ਉਸ ਅੱਗੇ ਡੰਡੌਤ ਕਰਨ ਅਤੇ ਝੁਕ ਜਾਣ ਬਾਰੇ ਸਾਨੂੰ ਸੱਚ ਨਾਲ ਜੋੜਿਆ। ਅਸੀਂ ਵੇਖਿਆ ਕਿ ਉਸ ਦੀਆਂ ਮੰਗਾਂ ਪੂਰੀਆਂ ਕਰਨ ਤੋਂ ਪਹਿਲਾਂ ਉਸ ਦੀ ਅਰਾਧਨਾ ਕਰਨ ਲਈ ਝੁਕ ਜਾਣਾ ਉਸ ਦੀ ਇੱਛਾ ਅਨੁਸਾਰ ਨਹੀਂ ਸੀ ਅਤੇ ਇਸ ਤੋਂ ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਵੇਖੀ।) ਬਿਲਕੁਲ ਸੱਚ। ਕੀ ਕੁਝ ਹੋਰ ਹੈ? (ਅਸੀਂ ਵੇਖਦੇ ਹਾਂ ਕਿ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੇ ਵਚਨਾਂ ਵਿੱਚ, ਉਹ ਸਾਦੇ ਅਤੇ ਸਪਸ਼ਟ ਢੰਗ ਨਾਲ ਬੋਲਦਾ ਹੈ। ਉਹ ਸਿੱਧਾ ਅਤੇ ਸਟੀਕ ਹੈ। ਸ਼ਤਾਨ ਗੋਲ-ਮੋਲ ਢੰਗ ਨਾਲ ਬੋਲਦਾ ਹੈ ਅਤੇ ਝੂਠਾਂ ਨਾਲ ਭਰਿਆ ਹੋਇਆ ਹੈ। ਪਿਛਲੀ ਵਾਰ ਜਦੋਂ ਅਸੀਂ ਪਰਮੇਸ਼ੁਰ ਅੱਗੇ ਦੰਡਵਤ ਹੋਏ, ਉਸ ਸਮੇਂ ਵਾਪਰੀਆਂ ਗੱਲਾਂ ਤੋਂ ਅਸੀਂ ਵੇਖਿਆ ਕਿ ਉਸ ਦੇ ਵਚਨ ਅਤੇ ਉਸ ਦੇ ਕਾਰਜ ਹਮੇਸ਼ਾ ਹੀ ਸਿਧਾਂਤਕ ਹੁੰਦੇ ਹਨ। ਉਹ ਹਮੇਸ਼ਾ ਹੀ ਸਪਸ਼ਟ ਅਤੇ ਸੰਖੇਪ ਹੁੰਦਾ ਹੈ ਜਦੋਂ ਉਹ ਸਾਨੂੰ ਦੱਸਦਾ ਹੈ ਕਿ ਸਾਨੂੰ ਕਿਵੇਂ ਕੰਮ ਕਰਨਾ ਚਾਹੀਦਾ ਹੈ, ਸਾਨੂੰ ਕਿਵੇਂ ਵੇਖਣਾ ਚਾਹੀਦਾ ਹੈ, ਅਤੇ ਸਾਨੂੰ ਕਿਵੇਂ ਵਿਹਾਰ ਕਰਨਾ ਚਾਹੀਦਾ ਹੈ। ਪਰ ਲੋਕ ਇਸ ਤਰ੍ਹਾਂ ਨਹੀਂ ਹਨ। ਸ਼ਤਾਨ ਦੁਆਰਾ ਮਨੁੱਖਜਾਤੀ ਨੂੰ ਭ੍ਰਿਸ਼ਟ ਕੀਤੇ ਜਾਣ ਮਗਰੋਂ, ਉਨ੍ਹਾਂ ਨੇ ਆਪਣੇ ਨਿੱਜੀ ਮੰਤਵਾਂ ਅਤੇ ਉਦੇਸ਼ਾਂ ਅਤੇ ਮਨ ਵਿਚਲੀਆਂ ਆਪਣੀਆਂ ਨਿੱਜੀ ਇੱਛਾਵਾਂ ਨਾਲ ਕੰਮ ਕੀਤਾ ਅਤੇ ਬੋਲਿਆ। ਜਿਸ ਤਰੀਕੇ ਨਾਲ ਪਰਮੇਸ਼ੁਰ ਮਨੁੱਖਜਾਤੀ ਦੀ ਦੇਖਭਾਲ ਕਰਦਾ ਹੈ, ਖ਼ਿਆਲ ਰੱਖਦਾ ਹੈ ਅਤੇ ਸੁਰੱਖਿਆ ਕਰਦਾ ਹੈ, ਉਸ ਤੋਂ ਅਸੀਂ ਵੇਖਦੇ ਹਾਂ ਕਿ ਜੋ ਕੁਝ ਪਰਮੇਸ਼ੁਰ ਕਰਦਾ ਹੈ, ਉਹ ਹਾਂ-ਪੱਖੀ ਅਤੇ ਸਪਸ਼ਟ ਹੈ। ਇਸ ਤਰੀਕੇ ਨਾਲ ਹੀ ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਦੀ ਵਾਸਤਵਿਕਤਾ ਨੂੰ ਪਰਗਟ ਹੋਈ ਵੇਖਦੇ ਹਾਂ।) ਸਹੀ ਕਿਹਾ! ਕੀ ਕੋਈ ਹੋਰ ਕੁਝ ਜੋੜਨਾ ਚਾਹੁੰਦਾ ਹੈ? (ਪਰਮੇਸ਼ੁਰ ਦੁਆਰਾ ਸ਼ਤਾਨ ਦੇ ਬੁਰੇ ਤੱਤ ਨੂੰ ਉਜਾਗਰ ਕੀਤੇ ਜਾਣ ਨਾਲ, ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਵੇਖਦੇ ਹਾਂ, ਅਸੀਂ ਸ਼ਤਾਨ ਦੀ ਬੁਰਾਈ ਬਾਰੇ ਹੋਰ ਗਿਆਨ ਪ੍ਰਾਪਤ ਕਰਦੇ ਹਾਂ, ਅਤੇ ਅਸੀਂ ਮਨੁੱਖਜਾਤੀ ਦੇ ਦੁੱਖ ਦਾ ਸ੍ਰੋਤ ਵੇਖਦੇ ਹਾਂ। ਅਤੀਤ ਵਿੱਚ, ਅਸੀਂ ਸ਼ਤਾਨ ਦੇ ਇਖ਼ਤਿਆਰ ਅਧੀਨ ਮਨੁੱਖ ਦੇ ਦੁੱਖ ਤੋਂ ਅਣਜਾਣ ਸੀ। ਜਦੋਂ ਪਰਮੇਸ਼ੁਰ ਨੇ ਇਹ ਉਜਾਗਰ ਕੀਤਾ, ਉਸ ਤੋਂ ਬਾਅਦ ਹੀ ਅਸੀਂ ਵੇਖਿਆ ਕਿ ਉਹ ਸਾਰਾ ਦੁੱਖ ਜਿਹੜਾ ਪ੍ਰਸਿੱਧੀ ਅਤੇ ਨਸੀਬ ਦੀ ਪੈਰਵੀ ਕਾਰਨ ਆਉਂਦਾ ਹੈ, ਸ਼ਤਾਨ ਦਾ ਕੰਮ ਹੈ। ਉਦੋਂ ਹੀ ਅਸੀਂ ਮਹਿਸੂਸ ਕੀਤਾ ਕਿ ਪਰਮੇਸ਼ੁਰ ਦੀ ਪਵਿੱਤਰਤਾ ਮਨੁੱਖਜਾਤੀ ਦੀ ਅਸਲ ਮੁਕਤੀ ਹੈ।) ਕੀ ਇਸ ਵਿੱਚ ਹੋਰ ਕੁਝ ਜੋੜਨਾ ਹੈ? (ਮਨੁੱਖਜਾਤੀ, ਜਿਹੜੀ ਭ੍ਰਿਸ਼ਟੀ ਹੋਈ ਹੈ, ਕੋਲ ਪਰਮੇਸ਼ੁਰ ਦੇ ਅਸਲ ਗਿਆਨ ਅਤੇ ਉਸ ਲਈ ਪ੍ਰੇਮ ਦੀ ਕਮੀ ਹੈ। ਕਿਉਂਕਿ ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਦੀ ਵਾਸਤਵਿਕਤਾ ਨੂੰ ਨਹੀਂ ਸਮਝਦੇ, ਅਤੇ ਕਿਉਂਕਿ, ਜਦੋਂ ਅਸੀਂ ਅਰਾਧਨਾ ਸਮੇਂ ਉਸ ਅੱਗੇ ਡੰਡੌਤ ਕਰਦੇ ਹਾਂ ਅਤੇ ਝੁਕਦੇ ਹਾਂ ਤਾਂ ਅਸੀਂ ਅਪਵਿੱਤਰ ਸੋਚਾਂ ਅਤੇ ਲੁਕਵੇਂ ਉਦੇਸ਼ਾਂ ਤੇ ਮੰਤਵਾਂ ਨਾਲ ਅਜਿਹਾ ਕਰਦੇ ਹਾਂ, ਇਸ ਲਈ ਪਰਮੇਸ਼ੁਰ ਨਾਖ਼ੁਸ਼ ਹੁੰਦਾ ਹੈ। ਅਸੀਂ ਵੇਖ ਸਕਦੇ ਹਾਂ ਕਿ ਪਰਮੇਸ਼ੁਰ ਸ਼ਤਾਨ ਤੋਂ ਭਿੰਨ ਹੈ; ਸ਼ਤਾਨ ਚਾਹੁੰਦਾ ਹੈ ਕਿ ਲੋਕ ਉਸ ਦਾ ਸਤਿਕਾਰ ਅਤੇ ਖ਼ੁਸ਼ਾਮਦ ਕਰਨ, ਉਸ ਦੀ ਅਰਾਧਨਾ ਕਰਨ ਲਈ ਦੰਡਵਤ ਕਰਨ ਅਤੇ ਝੁਕ ਜਾਣ। ਸ਼ਤਾਨ ਦਾ ਕੋਈ ਸਿਧਾਂਤ ਨਹੀਂ। ਇਸ ਤੋਂ ਵੀ, ਮੈਨੂੰ ਪਰਮੇਸ਼ੁਰ ਦੀ ਪਵਿੱਤਰਤਾ ਤੋਂ ਜਾਣੂ ਕਰਾਇਆ ਗਿਆ ਹੈ।) ਬਹੁਤ ਵਧੀਆ! ਹੁਣ ਜਦੋਂ ਅਸੀਂ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਸੰਗਤੀ ਕੀਤੀ ਹੈ ਤਾਂ ਕੀ ਤੁਸੀਂ ਪਰਮੇਸ਼ੁਰ ਦੀ ਸੰਪੂਰਣਤਾ ਵੇਖਦੇ ਹੋ? (ਅਸੀਂ ਵੇਖਦੇ ਹਾਂ।) ਕੀ ਤੁਸੀਂ ਵੇਖਦੇ ਹੋ ਕਿ ਪਰਮੇਸ਼ੁਰ ਸਾਰੀਆਂ ਹਾਂ-ਪੱਖੀ ਚੀਜ਼ਾਂ ਦਾ ਸ੍ਰੋਤ ਕਿਵੇਂ ਹੈ? ਕੀ ਤੁਸੀਂ ਵੇਖਣ ਦੇ ਕਾਬਲ ਹੋ ਕਿ ਪਰਮੇਸ਼ੁਰ ਕਿਵੇਂ ਸੱਚਾਈ ਅਤੇ ਨਿਆਂ ਦੀ ਮੂਰਤ ਹੈ? ਕੀ ਤੁਸੀਂ ਵੇਖਦੇ ਹੋ ਕਿ ਉਹ ਸਭ ਜੋ ਪਰਮੇਸ਼ੁਰ ਕਰਦਾ ਹੈ, ਉਹ ਸਭ ਜੋ ਉਹ ਵਿਅਕਤ ਕਰਦਾ ਹੈ ਅਤੇ ਉਹ ਸਭ ਜੋ ਉਹ ਪਰਗਟ ਕਰਦਾ ਹੈ, ਨੁਕਸ ਰਹਿਤ ਕਿਵੇਂ ਹੈ? (ਅਸੀਂ ਵੇਖਦੇ ਹਾਂ।) ਇਹ ਉਨ੍ਹਾਂ ਗੱਲਾਂ ਦੇ ਮੁੱਖ ਨੁਕਤੇ ਹਨ ਜਿਹੜੀਆਂ ਮੈਂ ਪਰਮੇਸ਼ੁਰ ਦੀ ਪਵਿੱਤਰਤਾ ਬਾਰੇ ਕਹੀਆਂ ਹਨ। ਅੱਜ, ਇਹ ਸ਼ਬਦ ਤੁਹਾਨੂੰ ਮਹਿਜ਼ ਸਿਧਾਂਤ ਲੱਗ ਸਕਦੇ ਹਨ ਪਰ ਇੱਕ ਦਿਨ, ਜਦੋਂ ਤੂੰ ਖ਼ੁਦ ਸੱਚੇ ਪਰਮੇਸ਼ੁਰ ਨੂੰ ਉਸ ਦੇ ਵਚਨ ਅਤੇ ਉਸ ਦੇ ਕਾਰਜ ਤੋਂ ਅਨੁਭਵ ਕਰੇਂਗਾ ਅਤੇ ਵੇਖੇਂਗਾ ਤਾਂ ਤੂੰ ਆਪਣੇ ਦਿਲ ਦੀ ਗਹਿਰਾਈ ਤੋਂ ਕਹੇਂਗਾ ਕਿ ਪਰਮੇਸ਼ੁਰ ਪਵਿੱਤਰ ਹੈ, ਕਿ ਪਰਮੇਸ਼ੁਰ ਮਨੁੱਖਜਾਤੀ ਤੋਂ ਭਿੰਨ ਹੈ, ਅਤੇ ਕਿ ਉਸ ਦਾ ਹਿਰਦਾ, ਸੁਭਾਅ ਅਤੇ ਵਾਸਤਵਿਕਤਾ ਸਾਰੇ ਪਵਿੱਤਰ ਹਨ। ਇਹ ਪਵਿੱਤਰਤਾ ਮਨੁੱਖ ਨੂੰ ਪਰਮੇਸ਼ੁਰ ਦੀ ਸੰਪੂਰਣਤਾ ਵੇਖਣ ਦੀ ਆਗਿਆ ਦਿੰਦੀ ਹੈ ਅਤੇ ਇਹ ਵੇਖਣ ਦੀ ਆਗਿਆ ਦਿੰਦੀ ਹੈ ਕਿ ਪਰਮੇਸ਼ੁਰ ਦੀ ਪਵਿੱਤਰਤਾ ਦੀ ਵਾਸਤਵਿਕਤਾ ਬੇਦਾਗ਼ ਹੈ। ਉਸ ਦੀ ਪਵਿੱਤਰਤਾ ਦੀ ਵਾਸਤਵਿਕਤਾ ਨਿਸ਼ਚਿਤ ਕਰਦੀ ਹੈ ਕਿ ਉਹ ਖ਼ੁਦ ਵਿਲੱਖਣ ਪਰਮੇਸ਼ੁਰ ਹੈ ਅਤੇ ਇਹ ਮਨੁੱਖ ਨੂੰ ਵੇਖਣ ਦੀ ਇਜਾਜ਼ਤ ਦਿੰਦੀ ਹੈ ਅਤੇ ਇਹ ਸਾਬਤ ਕਰਦੀ ਹੈ ਕਿ ਉਹ ਖ਼ੁਦ ਵਿਲੱਖਣ ਪਰਮੇਸ਼ੁਰ ਹੈ। ਕੀ ਇਹ ਮੁੱਖ ਨੁਕਤਾ ਨਹੀਂ ਹੈ? (ਇਹ ਹੈ।)

ਅੱਜ ਅਸੀਂ ਪਹਿਲੀਆਂ ਸੰਗਤੀਆਂ ਵਾਲੇ ਕਈ ਵਿਸ਼ਿਆਂ ਦੀ ਆਮ ਸਮੀਖਿਆ ਕੀਤੀ ਹੈ। ਇਸ ਨਾਲ ਅੱਜ ਦੀ ਆਮ ਸਮੀਖਿਆ ਖ਼ਤਮ ਹੁੰਦੀ ਹੈ। ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਸਾਰੇ ਹਰ ਇਕਾਈ ਅਤੇ ਵਿਸ਼ੇ ਦੇ ਮੁੱਖ ਨੁਕਤਿਆਂ ਨੂੰ ਗੰਭੀਰਤਾ ਨਾਲ ਲਵੋਗੇ। ਉਨ੍ਹਾਂ ਨੂੰ ਮਹਿਜ਼ ਸਿਧਾਂਤ ਨਾ ਸਮਝੋ; ਜਦੋਂ ਤੁਹਾਡੇ ਕੋਲ ਥੋੜ੍ਹਾ ਵਿਹਲਾ ਸਮਾਂ ਹੋਵੇ, ਸੱਚਮੁੱਚ ਉਨ੍ਹਾਂ ਨੂੰ ਸ਼ੁਰੂ ਤੋਂ ਅਖ਼ੀਰ ਤਕ ਪੜ੍ਹੋ ਅਤੇ ਉਨ੍ਹਾਂ ਬਾਰੇ ਵਿਚਾਰ ਕਰੋ। ਉਨ੍ਹਾਂ ਦਾ ਰੱਟਾ ਲਾ ਲਓ ਅਤੇ ਉਨ੍ਹਾਂ ਨੂੰ ਅਮਲ ਵਿੱਚ ਲਿਆਓ—ਤਦ ਤੂੰ ਸੱਚਮੁੱਚ ਉਹ ਸਭ ਅਨੁਭਵ ਕਰੇਂਗਾ ਜੋ ਮੈਂ ਪਰਮੇਸ਼ੁਰ ਦੇ ਆਪਣੇ ਸੁਭਾਅ ਨੂੰ ਪਰਗਟ ਕਰਨ ਦੀ ਅਸਲੀਅਤ ਅਤੇ ਇਹ ਪਰਗਟ ਕਰਨ ਜੋ ਉਸ ਦੇ ਕੋਲ ਹੈ ਅਤੇ ਜੋ ਉਹ ਹੈ, ਬਾਰੇ ਕਿਹਾ ਹੈ। ਹਾਲਾਂਕਿ, ਜੇ ਤੂੰ ਉਨ੍ਹਾਂ ਨੂੰ ਆਪਣੀ ਟਿੱਪਣੀ-ਪੁਸਤਕ ਵਿੱਚ ਸਿਰਫ਼ ਕਾਹਲੀ-ਕਾਹਲੀ ਲਿਖਦਾ ਹੈਂ ਅਤੇ ਉਨ੍ਹਾਂ ਨੂੰ ਸ਼ੁਰੂ ਤੋਂ ਅਖ਼ੀਰ ਤਕ ਨਹੀਂ ਪੜ੍ਹਦਾ ਜਾਂ ਵਿਚਾਰਦਾ, ਤਦ ਤੂੰ ਉਨ੍ਹਾਂ ਨੂੰ ਆਪਣੇ ਲਈ ਕਦੇ ਵੀ ਪ੍ਰਾਪਤ ਨਹੀਂ ਕਰੇਂਗਾ। ਤੁਸੀਂ ਹੁਣ ਸਮਝਦੇ ਹੋ, ਹੈ ਨਾ? ਇਨ੍ਹਾਂ ਤਿੰਨ ਵਿਸ਼ਿਆਂ ਬਾਰੇ ਦੱਸੇ ਜਾਣ ਤੋਂ ਬਾਅਦ, ਇੱਕ ਵਾਰ ਜਦ ਲੋਕਾਂ ਨੇ ਪਰਮੇਸ਼ੁਰ ਦੇ ਰੁਤਬੇ, ਵਾਸਤਵਿਕਤਾ, ਅਤੇ ਸੁਭਾਅ ਬਾਰੇ ਆਮ—ਜਾਂ ਖ਼ਾਸ ਵੀ—ਸਮਝ ਹਾਸਲ ਕਰ ਲਈ ਹੈ, ਕੀ ਪਰਮੇਸ਼ੁਰ ਬਾਰੇ ਉਨ੍ਹਾਂ ਦੀ ਸਮਝ ਸੰਪੂਰਣ ਹੋਵੇਗੀ? (ਨਹੀਂ।) ਹੁਣ, ਪਰਮੇਸ਼ੁਰ ਬਾਰੇ ਤੁਹਾਡੀ ਆਪਣੀ ਸਮਝ ਵਿੱਚ, ਕੀ ਕੋਈ ਹੋਰ ਖੇਤਰ ਹਨ ਜਿੱਥੇ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਤੁਹਾਨੂੰ ਡੂੰਘੇਰੀ ਸਮਝ ਦੀ ਲੋੜ ਹੈ? ਕਹਿਣ ਦਾ ਭਾਵ ਹੈ, ਹੁਣ ਜਦ ਤੂੰ ਪਰਮੇਸ਼ੁਰ ਦੇ ਅਧਿਕਾਰ, ਉਸ ਦੇ ਧਰਮੀ ਸੁਭਾਅ, ਅਤੇ ਉਸ ਦੀ ਪਵਿੱਤਰਤਾ ਬਾਰੇ ਸਮਝ ਹਾਸਲ ਕਰ ਲਈ ਹੈ, ਸ਼ਾਇਦ ਉਸ ਦਾ ਵਿਲੱਖਣ ਰੁਤਬਾ ਅਤੇ ਹੈਸੀਅਤ ਤੇਰੇ ਮਨ ਵਿੱਚ ਸਥਾਪਤ ਹਨ; ਫਿਰ ਵੀ ਤੇਰੇ ਲਈ ਆਪਣੇ ਸਵੈ-ਅਨੁਭਵ ਰਾਹੀਂ ਉਸ ਦੇ ਕਾਰਜਾਂ, ਉਸ ਦੀ ਸ਼ਕਤੀ ਅਤੇ ਉਸ ਦੀ ਵਾਸਤਵਿਕਤਾ ਨੂੰ ਵੇਖਣਾ, ਸਮਝਣਾ ਅਤੇ ਇਨ੍ਹਾਂ ਬਾਰੇ ਆਪਣੀ ਸਮਝ ਨੂੰ ਡੂੰਘਾ ਕਰਨਾ ਬਾਕੀ ਹੈ। ਹੁਣ ਜਦੋਂ ਤੁਸੀਂ ਇਨ੍ਹਾਂ ਸੰਗਤੀਆਂ ਨੂੰ ਸੁਣ ਚੁੱਕੇ ਹੋ ਤਾਂ ਤੁਹਾਡੇ ਹਿਰਦਿਆਂ ਵਿੱਚ ਭਰੋਸੇ ਦੀ ਇੱਕ ਚੀਜ਼ ਥੋੜ੍ਹੀ-ਬਹੁਤੀ ਸਥਾਪਤ ਹੈ: ਪਰਮੇਸ਼ੁਰ ਸੱਚਮੁੱਚ ਹੋਂਦ ਰੱਖਦਾ ਹੈ, ਅਤੇ ਇਹ ਇੱਕ ਤੱਥ ਹੈ ਕਿ ਉਹ ਸਾਰੀਆਂ ਵਸਤਾਂ ਨੂੰ ਸੰਭਾਲਦਾ ਹੈ। ਕੋਈ ਵੀ ਉਸ ਦੇ ਧਰਮੀ ਸੁਭਾਅ ਨੂੰ ਠੇਸ ਨਹੀਂ ਪਹੁੰਚਾ ਸਕਦਾ; ਉਸ ਦੀ ਪਵਿੱਤਰਤਾ ਇੱਕ ਨਿਸ਼ਚਿਤਤਾ ਹੈ ਜਿਸ ਜਿਸ ਬਾਰੇ ਕੋਈ ਵੀ ਸਵਾਲ ਨਹੀਂ ਕਰ ਸਕਦਾ। ਇਹ ਤੱਥ ਹਨ। ਇਹ ਸੰਗਤੀਆਂ ਪਰਮੇਸ਼ੁਰ ਦੇ ਰੁਤਬੇ ਅਤੇ ਹੈਸੀਅਤ ਨੂੰ ਮਨੁੱਖ ਦੇ ਹਿਰਦਿਆਂ ਵਿੱਚ ਬੁਨਿਆਦ ਸਥਾਪਤ ਕਰਨ ਦੀ ਆਗਿਆ ਦਿੰਦੀਆਂ ਹਨ। ਇੱਕ ਵਾਰ ਜਦੋਂ ਇਹ ਬੁਨਿਆਦ ਸਥਾਪਿਤ ਹੋ ਚੁੱਕੀ ਹੈ ਤਾਂ ਲੋਕਾਂ ਨੂੰ ਹੋਰ ਸਮਝਣ ਦਾ ਯਤਨ ਕਰਨਾ ਚਾਹੀਦਾ ਹੈ।

ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ (1)

ਅੱਜ ਮੈਂ ਤੁਹਾਡੇ ਨਾਲ ਇੱਕ ਨਵੇਂ ਵਿਸ਼ੇ ਬਾਰੇ ਸੰਗਤੀ ਕਰਾਂਗਾ। ਇਹ ਵਿਸ਼ਾ ਕੀ ਹੈ? ਇਸ ਦਾ ਸਿਰਲੇਖ ਹੈ: “ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ।” ਕੀ ਇਹ ਵਿਸ਼ਾ ਥੋੜ੍ਹਾ ਜਿਹਾ ਜ਼ਿਆਦਾ ਵੱਡਾ ਲਗਦਾ ਹੈ? ਕੀ ਇਹ ਤੁਹਾਡੀ ਪਹੁੰਚ ਤੋਂ ਥੋੜ੍ਹਾ ਪਰੇ ਲਗਦਾ ਹੈ? “ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ”-ਇਹ ਵਿਸ਼ਾ ਲੋਕਾਂ ਨੂੰ ਥੋੜ੍ਹਾ ਅਢੁਕਵਾਂ ਲੱਗ ਸਕਦਾ ਹੈ, ਪਰ ਇਹ ਉਨ੍ਹਾਂ ਸਭਨਾਂ ਦੁਆਰਾ ਸਮਝਿਆ ਜਾਣਾ ਜ਼ਰੂਰੀ ਹੈ ਜਿਹੜੇ ਪਰਮੇਸ਼ੁਰ ਨੂੰ ਮੰਨਦੇ ਹਨ, ਕਿਉਂਕਿ ਇਹ ਪਰਮੇਸ਼ੁਰ ਬਾਰੇ ਹਰ ਵਿਅਕਤੀ ਦੇ ਗਿਆਨ ਅਤੇ ਉਨ੍ਹਾਂ ਦੇ ਉਸ ਨੂੰ ਸੰਤੁਸ਼ਟ ਕਰਨ ਤੇ ਉਸ ਦਾ ਸਤਿਕਾਰ ਕਰਨ ਦੇ ਯੋਗ ਹੋਣ ਨਾਲ ਅਟੁੱਟ ਰੂਪ ਵਿੱਚ ਜੁੜਿਆ ਹੈ। ਇਸੇ ਲਈ ਮੈਂ ਇਸ ਵਿਸ਼ੇ ਬਾਰੇ ਸੰਗਤੀ ਕਰਨ ਜਾ ਰਿਹਾ ਹਾਂ। ਇਹ ਬਿਲਕੁਲ ਸੰਭਵ ਹੈ ਕਿ ਲੋਕ ਇਸ ਵਿਸ਼ੇ ਦੀ ਸਧਾਰਣ, ਅਗਾਊਂ ਸਮਝ ਰੱਖਦੇ ਹਨ, ਜਾਂ ਸ਼ਾਇਦ ਉਹ ਕਿਸੇ ਪੱਧਰ ’ਤੇ ਇਸ ਬਾਰੇ ਜਾਣੂ ਹਨ। ਇਹ ਗਿਆਨ ਜਾਂ ਜਾਗਰੂਕਤਾ, ਕੁਝ ਲੋਕਾਂ ਦੇ ਮਨਾਂ ਵਿੱਚ, ਸਧਾਰਣ ਜਾਂ ਘੱਟ ਪੱਧਰ ਦੀ ਸਮਝ ਦੇ ਨਾਲ ਹੋ ਸਕਦੀ ਹੈ। ਹੋਰਾਂ ਕੋਲ ਉਨ੍ਹਾਂ ਦੇ ਹਿਰਦਿਆਂ ਵਿੱਚ ਕੁਝ ਵਿਸ਼ੇਸ਼ ਅਨੁਭਵ ਹੋ ਸਕਦੇ ਹਨ ਜਿਨ੍ਹਾਂ ਨੇ ਉਨ੍ਹਾਂ ਦਾ ਇਸ ਵਿਸ਼ੇ ਨਾਲ ਡੂੰਘਾ ਅਤੇ ਨਿੱਜੀ ਮੇਲ ਕਰਾਇਆ। ਪਰ ਅਜਿਹਾ ਅਗਾਊਂ ਗਿਆਨ, ਚਾਹੇ ਡੂੰਘਾ ਜਾਂ ਥੋੜ੍ਹਾ, ਇੱਕ-ਪਾਸੜ ਹੈ ਅਤੇ ਕਾਫ਼ੀ ਵਿਸ਼ੇਸ਼ ਨਹੀਂ। ਇਸ ਲਈ, ਇਹੋ ਕਾਰਨ ਹੈ ਕਿ ਮੈਂ ਸੰਗਤੀ ਲਈ ਇਹ ਵਿਸ਼ਾ ਚੁਣਿਆ ਹੈ: ਤਾਂ ਜੋ ਤੁਹਾਡੀ ਡੂੰਘੇਰੇ ਅਤੇ ਵਧੇਰੇ ਖ਼ਾਸ ਗਿਆਨ ਤਕ ਪਹੁੰਚਣ ਵਿੱਚ ਮਦਦ ਕੀਤੀ ਜਾ ਸਕੇ। ਮੈਂ ਇਸ ਵਿਸ਼ੇ ਬਾਰੇ ਤੁਹਾਡੇ ਨਾਲ ਸੰਗਤੀ ਕਰਨ ਲਈ ਇੱਕ ਵਿਸ਼ੇਸ਼ ਤਰੀਕਾ ਵਰਤਾਂਗਾ, ਉਹ ਤਰੀਕਾ ਜਿਹੜਾ ਅਸੀਂ ਪਹਿਲਾਂ ਨਹੀਂ ਵਰਤਿਆ ਅਤੇ ਜਿਹੜਾ ਤੁਹਾਨੂੰ ਥੋੜ੍ਹਾ ਅਜੀਬ ਜਾਂ ਥੋੜ੍ਹਾ ਅਣਸੁਖਾਵਾਂ ਲੱਗ ਸਕਦਾ ਹੈ। ਤੁਹਾਨੂੰ ਬਾਅਦ ਵਿੱਚ ਪਤਾ ਲੱਗ ਜਾਵੇਗਾ ਕਿ ਮੇਰਾ ਕੀ ਮਤਲਬ ਹੈ। ਕੀ ਤੁਸੀਂ ਕਹਾਣੀਆਂ ਪਸੰਦ ਕਰਦੇ ਹੋ? (ਅਸੀਂ ਕਰਦੇ ਹਾਂ।) ਖ਼ੈਰ, ਜਾਪਦਾ ਹੈ ਕਿ ਕਹਾਣੀਆਂ ਸੁਣਾਉਣ ਦੀ ਮੇਰੀ ਚੋਣ ਸਹੀ ਹੈ ਕਿਉਂਕਿ ਤੁਸੀਂ ਸਾਰੇ ਉਨ੍ਹਾਂ ਨੂੰ ਬਹੁਤ ਪਸੰਦ ਕਰਦੇ ਹੋ। ਹੁਣ, ਆਓ ਸ਼ੁਰੂ ਕਰੀਏ। ਤੁਹਾਨੂੰ ਲਿਖਣ ਦੀ ਕੋਈ ਲੋੜ ਨਹੀਂ। ਮੈਂ ਕਹਿੰਦਾ ਹਾਂ ਕਿ ਤੁਸੀਂ ਸ਼ਾਂਤ ਰਹਿਣਾ, ਅਤੇ ਬੇਚੈਨ ਨਾ ਹੋਣਾ। ਤੁਸੀਂ ਆਪਣੀਆਂ ਅੱਖਾਂ ਮੀਟ ਸਕਦੇ ਹੋ ਜੇ ਤੁਹਾਨੂੰ ਲੱਗਦਾ ਹੈ ਕਿ ਤੁਹਾਡਾ ਆਲਾ-ਦੁਆਲਾ ਜਾਂ ਆਲੇ-ਦੁਆਲੇ ਦੇ ਲੋਕ ਤੁਹਾਡਾ ਧਿਆਨ ਹਟਾ ਸਕਦੇ ਹਨ। ਤੁਹਾਨੂੰ ਸੁਣਾਉਣ ਲਈ ਮੇਰੇ ਕੋਲ ਇੱਕ ਸ਼ਾਨਦਾਰ ਕਹਾਣੀ ਹੈ। ਇਹ ਕਹਾਣੀ ਇੱਕ ਬੀਜ, ਧਰਤੀ, ਇੱਕ ਦਰੱਖ਼ਤ, ਧੁੱਪ, ਪੰਛੀਆਂ ਅਤੇ ਮਨੁੱਖ ਬਾਰੇ ਹੈ। ਇਸ ਦੇ ਮੁੱਖ ਪਾਤਰ ਕੌਣ ਹਨ? (ਇੱਕ ਬੀਜ, ਧਰਤੀ, ਇੱਕ ਦਰੱਖ਼ਤ, ਧੁੱਪ, ਪੰਛੀ ਅਤੇ ਮਨੁੱਖ।) ਕੀ ਪਰਮੇਸ਼ੁਰ ਉਨ੍ਹਾਂ ਵਿੱਚੋਂ ਇੱਕ ਹੈ? (ਨਹੀਂ।) ਫਿਰ ਵੀ, ਮੈਨੂੰ ਯਕੀਨ ਹੈ ਕਿ ਇੱਕ ਵਾਰ ਜਦੋਂ ਤੁਸੀਂ ਕਹਾਣੀ ਸੁਣੀ ਤਾਂ ਤੁਸੀਂ ਤਰੋ-ਤਾਜ਼ਾ ਅਤੇ ਸੰਤੁਸ਼ਟ ਮਹਿਸੂਸ ਕਰੋਗੇ। ਹੁਣ, ਕਿਰਪਾ ਕਰ ਕੇ ਚੁੱਪਚਾਪ ਸੁਣੋ।

ਕਹਾਣੀ 1. ਇੱਕ ਬੀਜ, ਧਰਤੀ, ਇੱਕ ਰੁੱਖ, ਧੁੱਪ, ਪੰਛੀ ਅਤੇ ਮਨੁੱਖ

ਇੱਕ ਛੋਟਾ ਜਿਹਾ ਬੀਜ ਧਰਤੀ ਉੱਤੇ ਡਿੱਗਿਆ। ਭਾਰੀ ਮੀਂਹ ਵਰ੍ਹਿਆ ਅਤੇ ਬੀਜ ਇੱਕ ਕੋਮਲ ਕਰੂੰਬਲ ਬਣ ਗਿਆ, ਜਦੋਂ ਕਿ ਇਸ ਦੀਆਂ ਜੜ੍ਹਾਂ ਹੌਲੀ-ਹੌਲੀ ਹੇਠਾਂ ਮਿੱਟੀ ਵਿੱਚ ਧੱਸ ਗਈਆਂ। ਬੇਰਹਿਮ ਹਵਾਵਾਂ ਅਤੇ ਤੇਜ਼ ਬਾਰਸ਼ਾਂ ਨੂੰ ਸਹਾਰਦਿਆਂ, ਰੁੱਤਾਂ ਦਾ ਬਦਲਾਓ ਵੇਖਦਿਆਂ ਜਦ ਚੰਨ ਫੈਲਿਆ ਅਤੇ ਢਲਿਆ, ਕਰੂੰਬਲ ਸਮੇਂ ਸਿਰ ਲੰਮੀ ਹੋ ਗਈ। ਗਰਮੀਆਂ ਵਿੱਚ, ਧਰਤੀ ਨੇ ਜਲ ਦੀਆਂ ਬਰਕਤਾਂ ਲਿਆਂਦੀਆਂ ਤਾਂ ਜੋ ਕਰੂੰਬਲ ਇਸ ਰੁੱਤ ਦੀ ਤੀਖਣ ਤਪਸ਼ ਨੂੰ ਸਹਾਰ ਸਕੇ। ਅਤੇ ਧਰਤੀ ਕਾਰਨ, ਕਰੂੰਬਲ ਉੱਤੇ ਤਪਸ਼ ਹਾਵੀ ਨਾ ਹੋਈ ਅਤੇ ਇੰਝ ਗਰਮੀਆਂ ਦੀ ਸਭ ਤੋਂ ਭੈੜੀ ਤਪਸ਼ ਲੰਘ ਗਈ। ਜਦੋਂ ਸਰਦੀਆਂ ਆਈਆਂ, ਧਰਤੀ ਨੇ ਕਰੂੰਬਲ ਨੂੰ ਆਪਣੀ ਨਿੱਘੀ ਗਲਵਕੜੀ ਵਿੱਚ ਲਪੇਟ ਲਿਆ ਅਤੇ ਧਰਤੀ ਤੇ ਕਰੂੰਬਲ ਨੇ ਇੱਕ ਦੂਜੇ ਨੂੰ ਘੁੱਟ ਕੇ ਫੜ ਲਿਆ। ਧਰਤੀ ਨੇ ਕਰੂੰਬਲ ਨੂੰ ਨਿੱਘਾ ਕਰ ਦਿੱਤਾ ਅਤੇ ਇਸ ਤਰ੍ਹਾਂ ਇਹ ਸਿਆਲ ਦੇ ਝੱਖੜਾਂ ਅਤੇ ਬਰਫ਼ੀਲੇ ਤੂਫ਼ਾਨਾਂ ਦੀ ਮਾਰ ਤੋਂ ਸਹੀ ਸਲਾਮਤ, ਮੌਸਮ ਦੀ ਸਖ਼ਤ ਠੰਢ ਤੋਂ ਬਚ ਗਈ। ਧਰਤੀ ਦੁਆਰਾ ਸੰਭਾਲੀ ਗਈ ਇਹ ਕਰੂੰਬਲ ਤਕੜੀ ਅਤੇ ਰਾਜ਼ੀ-ਬਾਜ਼ੀ ਹੋ ਗਈ; ਧਰਤੀ ਦੁਆਰਾ ਨਿਸਵਾਰਥ ਹੋ ਕੇ ਪਾਲੀ ਗਈ, ਇਹ ਤੰਦਰੁਸਤ ਅਤੇ ਮਜ਼ਬੂਤ ਬਣ ਗਈ। ਮੀਂਹ ਵਿੱਚ ਗਾਉਂਦੀ, ਹਵਾ ਵਿੱਚ ਨੱਚਦੀ ਅਤੇ ਝੂਮਦੀ, ਖ਼ੁਸ਼ੀ-ਖ਼ੁਸ਼ੀ ਇਹ ਵੱਧ ਗਈ। ਕਰੂੰਬਲ ਅਤੇ ਧਰਤੀ ਇੱਕ ਦੂਜੇ ’ਤੇ ਨਿਰਭਰ ਕਰਦੇ ਹਨ।

ਸਾਲ ਬੀਤ ਗਏ ਅਤੇ ਕਰੂੰਬਲ ਇੱਕ ਬਹੁਤ ਉੱਚਾ ਰੁੱਖ ਬਣ ਗਈ। ਅਣਗਿਣਤ ਪੱਤਿਆਂ ਨਾਲ ਢੱਕੀਆਂ ਹੋਈਆਂ ਮਜ਼ਬੂਤ ਟਾਹਣੀਆਂ ਨਾਲ ਇਹ ਰੁੱਖ ਧਰਤੀ ਉੱਤੇ ਮਜ਼ਬੂਤ ਹੋ ਕੇ ਖਲੋਤਾ ਸੀ। ਰੁੱਖ ਦੀਆਂ ਜੜ੍ਹਾਂ ਹਾਲੇ ਵੀ ਧਰਤੀ ਅੰਦਰ ਧਸੀਆਂ ਹੋਈਆਂ ਸਨ ਜਿਵੇਂ ਕਿ ਪਹਿਲਾਂ ਸਨ, ਅਤੇ ਉਹ ਹੁਣ ਹੇਠਾਂ ਮਿੱਟੀ ਵਿੱਚ ਡੂੰਘੀਆਂ ਚਲੀਆਂ ਗਈਆਂ। ਧਰਤੀ ਜਿਸ ਨੇ ਕਦੇ ਨਿੱਕੀ ਜਿਹੀ ਕਰੂੰਬਲ ਦੀ ਸੁਰੱਖਿਆ ਕੀਤੀ ਸੀ, ਹੁਣ ਇੱਕ ਵਿਸ਼ਾਲ ਰੁੱਖ ਦੀ ਬੁਨਿਆਦ ਸੀ।

ਧੁੱਪ ਦੀ ਕਿਰਨ ਰੁੱਖ ਉੱਤੇ ਚਮਕ ਪਈ। ਰੁੱਖ ਨੇ ਆਪਣਾ ਸਰੀਰ ਹਿਲਾਇਆ ਅਤੇ ਆਪਣੀਆਂ ਬਾਹਾਂ ਨੂੰ ਪੂਰੀ ਤਰ੍ਹਾਂ ਫੈਲਾਅ ਦਿੱਤਾ ਅਤੇ ਧੁੱਪ ਨਾਲ ਚਮਕਦੀ ਹੋਈ ਹਵਾ ਦਾ ਡੂੰਘਾ ਸਾਹ ਲਿਆ। ਹੇਠਾਂ ਜ਼ਮੀਨ ਨੇ ਰੁੱਖ ਦੇ ਨਾਲ-ਨਾਲ ਸਾਹ ਲਿਆ ਅਤੇ ਧਰਤੀ ਨੇ ਤਰੋ-ਤਾਜ਼ਾ ਮਹਿਸੂਸ ਕੀਤਾ। ਉਦੋਂ ਹੀ, ਟਾਹਣੀਆਂ ਵਿੱਚੋਂ ਅਗਾਂਹ ਨੂੰ ਤਾਜ਼ਾ ਹਵਾ ਚੱਲੀ ਅਤੇ ਰੁੱਖ, ਊਰਜਾ ਨਾਲ ਲਹਿਰਾਉਂਦਾ, ਖ਼ੁਸ਼ੀ ਵਿੱਚ ਥਰਥਰਾ ਗਿਆ। ਰੁੱਖ ਅਤੇ ਧੁੱਪ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ।

ਲੋਕ ਰੁੱਖ ਦੀ ਠੰਢੀ ਛਾਂ ਵਿੱਚ ਬੈਠ ਗਏ ਅਤੇ ਉਨ੍ਹਾਂ ਨੇ ਤੇਜ਼, ਖ਼ੁਸ਼ਬੂਦਾਰ ਹਵਾ ਦਾ ਅਨੰਦ ਮਾਣਿਆ। ਹਵਾ ਨੇ ਉਨ੍ਹਾਂ ਦੇ ਹਿਰਦਿਆਂ ਅਤੇ ਫੇਫੜਿਆਂ ਨੂੰ ਸਾਫ਼ ਕਰ ਦਿੱਤਾ ਅਤੇ ਇਸ ਨੇ ਉਨ੍ਹਾਂ ਅੰਦਰਲਾ ਲਹੂ ਸਾਫ਼ ਕਰ ਦਿੱਤਾ ਅਤੇ ਉਨ੍ਹਾਂ ਦੇ ਸਰੀਰ ਹੁਣ ਆਲਸੀ ਜਾਂ ਜਕੜੇ ਹੋਏ ਨਾ ਰਹੇ। ਮਨੁੱਖ ਅਤੇ ਰੁੱਖ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ।

ਨਿੱਕੇ-ਨਿੱਕੇ ਚਹਿਚਹਾਉਂਦੇ ਪੰਛੀਆਂ ਦਾ ਝੁੰਡ ਰੁੱਖ ਦੀਆਂ ਟਹਿਣੀਆਂ ’ਤੇ ਆਣ ਬੈਠਾ। ਸ਼ਾਇਦ ਉਹ ਕਿਸੇ ਸ਼ਿਕਾਰੀ ਤੋਂ ਬਚਣ ਲਈ ਜਾਂ ਆਪਣੇ ਨਿੱਕੜਿਆਂ ਨੂੰ ਚੋਗਾ ਦੇਣ ਅਤੇ ਉਨ੍ਹਾਂ ਦਾ ਪਾਲਣ-ਪੋਸ਼ਣ ਕਰਨ ਲਈ ਉੱਥੇ ਆਣ ਬੈਠੇ ਸਨ ਜਾਂ ਸ਼ਾਇਦ ਉਹ ਕੁਝ ਸਮੇਂ ਲਈ ਮਹਿਜ਼ ਅਰਾਮ ਕਰ ਰਹੇ ਸਨ। ਪੰਛੀ ਅਤੇ ਰੁੱਖ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ।

ਰੁੱਖ ਦੀਆਂ ਜੜ੍ਹਾਂ, ਵਿੰਗੀਆਂ-ਟੇਢੀਆਂ ਅਤੇ ਉਲਝੀਆਂ ਹੋਈਆਂ, ਧਰਤੀ ਹੇਠ ਡੂੰਘੀਆਂ ਧੱਸ ਗਈਆਂ। ਆਪਣੇ ਤਣੇ ਨਾਲ, ਇਸ ਨੇ ਧਰਤੀ ਨੂੰ ਹਵਾ ਅਤੇ ਮੀਂਹ ਤੋਂ ਓਟ ਦਿੱਤੀ ਅਤੇ ਅਤੇ ਇਸ ਨੇ ਆਪਣੇ ਪੈਰਾਂ ਹੇਠਾਂ ਧਰਤੀ ਨੂੰ ਬਚਾਉਣ ਲਈ ਆਪਣੇ ਅੰਗਾਂ ਨੂੰ ਫੈਲਾਇਆ। ਰੁੱਖ ਨੇ ਅਜਿਹਾ ਇਸ ਲਈ ਕੀਤਾ ਕਿਉਂਕਿ ਧਰਤੀ ਇਸ ਦੀ ਮਾਂ ਸੀ। ਉਹ ਇੱਕ ਦੂਜੇ ਨੂੰ ਮਜ਼ਬੂਤ ਕਰਦੇ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ, ਅਤੇ ਉਹ ਕਦੇ ਵੀ ਵੱਖ ਨਹੀਂ ਹੋਣਗੇ।

ਅਤੇ ਇਸ ਤਰ੍ਹਾਂ, ਇਹ ਕਹਾਣੀ ਖ਼ਤਮ ਹੁੰਦੀ ਹੈ। ਇਹ ਜਿਹੜੀ ਕਹਾਣੀ ਮੈਂ ਸੁਣਾਈ, ਉਹ ਇੱਕ ਬੀਜ, ਧਰਤੀ, ਇੱਕ ਰੁੱਖ, ਧੁੱਪ, ਪੰਛੀ ਅਤੇ ਮਨੁੱਖ ਬਾਰੇ ਸੀ। ਇਸ ਵਿੱਚ ਸਿਰਫ਼ ਕੁਝ ਕੁ ਦ੍ਰਿਸ਼ ਸਨ। ਇਸ ਨੇ ਤੁਹਾਨੂੰ ਕਿਹੋ ਜਿਹੀਆਂ ਭਾਵਨਾਵਾਂ ਨਾਲ ਭਰਿਆ? ਜਦੋਂ ਮੈਂ ਇਸ ਤਰ੍ਹਾਂ ਬੋਲਦਾ ਹਾਂ, ਕੀ ਤੁਸੀਂ ਸਮਝਦੇ ਹੋ ਜੋ ਮੈਂ ਕਹਿ ਰਿਹਾ ਹਾਂ? (ਅਸੀਂ ਸਮਝਦੇ ਹਾਂ।) ਕਿਰਪਾ ਕਰ ਕੇ ਆਪਣੀਆਂ ਭਾਵਨਾਵਾਂ ਬਾਰੇ ਗੱਲ ਕਰੋ। ਇਸ ਕਹਾਣੀ ਨੂੰ ਸੁਣਨ ਮਗਰੋਂ ਤੁਸੀਂ ਕੀ ਮਹਿਸੂਸ ਕੀਤਾ? ਮੈਂ ਪਹਿਲਾਂ ਤੁਹਾਨੂੰ ਦੱਸਾਂਗਾ ਕਿ ਇਸ ਕਹਾਣੀ ਵਿਚਲੇ ਸਾਰੇ ਪਾਤਰ ਵੇਖੇ ਅਤੇ ਛੂਹੇ ਜਾ ਸਕਦੇ ਹਨ; ਉਹ ਅਸਲ ਚੀਜ਼ਾਂ ਹਨ, ਅਲੰਕਾਰ ਨਹੀਂ। ਮੈਂ ਚਾਹੁੰਦਾ ਹਾਂ ਕਿ ਤੁਸੀਂ ਵਿਚਾਰੋ ਜੋ ਮੈਂ ਕਿਹਾ। ਮੇਰੀ ਕਹਾਣੀ ਅੰਦਰ ਕੁਝ ਵੀ ਭੇਤ ਭਰਿਆ ਨਹੀਂ ਸੀ, ਅਤੇ ਇਸ ਦੇ ਮੁੱਖ ਨੁਕਤੇ ਕਹਾਣੀ ਦੇ ਕੁਝ ਕੁ ਵਾਕਾਂ ਵਿਚ ਪਰਗਟ ਕੀਤੇ ਜਾ ਸਕਦੇ ਹਨ। (ਉਹ ਕਹਾਣੀ ਜਿਹੜੀ ਅਸੀਂ ਸੁਣੀ, ਇੱਕ ਸੁੰਦਰ ਤਸਵੀਰ ਚਿਤਰਦੀ ਹੈ: ਇੱਕ ਬੀਜ ਜੀਵਨ ਵਿੱਚ ਆਉਂਦਾ ਹੈ ਅਤੇ ਜਿਵੇਂ ਇਹ ਉੱਗਦਾ ਹੈ, ਇਹ ਸਾਲ ਦੇ ਚਾਰ ਮੌਸਮਾਂ ਦਾ ਅਨੁਭਵ ਕਰਦਾ ਹੈ: ਬਸੰਤ, ਗਰਮੀ, ਪੱਤਝੜ ਅਤੇ ਸਰਦੀ। ਧਰਤੀ ਪੁੰਗਰ ਰਹੇ ਬੀਜ ਨੂੰ ਇੱਕ ਮਾਂ ਵਾਂਗ ਪਾਲਦੀ ਹੈ। ਇਹ ਕਰੂੰਬਲ ਨੂੰ ਸਰਦੀਆਂ ਵਿੱਚ ਨਿੱਘਾ ਕਰਦੀ ਹੈ ਤਾਂ ਜੋ ਇਹ ਠੰਢ ਤੋਂ ਬਚ ਜਾਵੇ। ਜਦੋਂ ਕਰੂੰਬਲ ਇੱਕ ਰੁੱਖ ਬਣ ਜਾਂਦੀ ਹੈ ਤਾਂ ਸੂਰਜੀ ਰੌਸ਼ਨੀ ਦੀ ਕਿਰਨ ਇਸ ਦੀਆਂ ਟਾਹਣੀਆਂ ਨੂੰ ਛੂੰਹਦੀ ਹੈ ਜਿਸ ਨਾਲ ਇਸ ਨੂੰ ਅਤਿਅੰਤ ਖ਼ੁਸ਼ੀ ਮਿਲਦੀ ਹੈ। ਮੈਂ ਵੇਖਦਾ ਹਾਂ ਕਿ ਪਰਮੇਸ਼ੁਰ ਦੀ ਸਿਰਜਣਾ ਦੀ ਬਹੁਲਤਾ ਵਿੱਚ, ਧਰਤੀ ਵੀ ਜੀਉਂਦੀ ਹੈ ਅਤੇ ਇਹ ਅਤੇ ਰੁੱਖ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ। ਮੈਂ ਵੀ ਉਸ ਅਤਿਅੰਤ ਨਿੱਘ ਨੂੰ ਵੇਖਦਾ ਹਾਂ ਜਿਹੜਾ ਧੁੱਪ ਰੁੱਖ ਨੂੰ ਬਖ਼ਸ਼ਦੀ ਹੈ, ਅਤੇ ਮੈਂ ਪੰਛੀਆਂ, ਹਾਲਾਂਕਿ ਉਹ ਆਮ ਪ੍ਰਾਣੀ ਹਨ, ਨੂੰ ਸੰਪੂਰਣ ਸਾਂਝੀਵਾਲਤਾ ਦੀ ਇੱਕ ਤਸਵੀਰ ਵਿੱਚ ਰੁੱਖ ਅਤੇ ਮਨੁੱਖੀ ਜੀਵਾਂ ਦੇ ਨਾਲ ਇਕੱਠੇ ਹੁੰਦੇ ਵੇਖਦੇ ਹਾਂ। ਇਹ ਭਾਵਨਾਵਾਂ ਹਨ ਜਿਹੜੀਆਂ ਮੇਰੇ ਹਿਰਦੇ ਵਿੱਚ ਸਨ ਜਦੋਂ ਮੈਂ ਇਹ ਕਹਾਣੀ ਸੁਣੀ; ਮੈਂ ਸਮਝਦਾ ਹਾਂ ਕਿ ਇਹ ਸਾਰੀਆਂ ਚੀਜ਼ਾਂ ਸੱਚਮੁੱਚ ਜੀਉਂਦੀਆਂ ਹਨ।) ਸਹੀ ਕਿਹਾ! ਕੀ ਕਿਸੇ ਕੋਲ ਕੁਝ ਹੋਰ ਜੋੜਨ ਲਈ ਹੈ? (ਪੁੰਗਰ ਰਹੇ ਅਤੇ ਵੱਡਾ ਰੁੱਖ ਬਣ ਰਹੇ ਇੱਕ ਬੀਜ ਦੀ ਇਸ ਕਹਾਣੀ ਵਿੱਚ, ਮੈਂ ਪਰਮੇਸ਼ੁਰ ਦੀ ਸਿਰਜਣਾ ਦਾ ਚਮਤਕਾਰ ਵੇਖਦਾ ਹਾਂ। ਮੈਂ ਵੇਖਦਾ ਹਾਂ ਕਿ ਪਰਮੇਸ਼ੁਰ ਨੇ ਸਭ ਵਸਤਾਂ ਨੂੰ ਇੱਕ ਦੂਜੀ ਦਾ ਸਹਾਰਾ ਦਿਵਾਇਆ ਅਤੇ ਇੱਕ ਦੂਜੀ ’ਤੇ ਨਿਰਭਰ ਕੀਤਾ, ਅਤੇ ਇਹ ਕਿ ਸਭ ਵਸਤਾਂ ਜੁੜੀਆਂ ਹੋਈਆਂ ਹਨ ਅਤੇ ਇਕ ਦੂਜੇ ਦੀ ਸੇਵਾ ਕਰਦੀਆਂ ਹਨ। ਮੈਂ ਪਰਮੇਸ਼ੁਰ ਦੀ ਬੁੱਧ, ਉਸ ਦਾ ਅਚੰਭਾ ਵੇਖਦਾ ਹਾਂ, ਅਤੇ ਮੈਂ ਵੇਖਦਾ ਹਾਂ ਕਿ ਉਹ ਸਭਾਂ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ।)

ਜਿਸ ਬਾਰੇ ਮੈਂ ਹੁਣੇ ਬੋਲਿਆ ਹੈ, ਉਹ ਚੀਜ਼ ਤੁਸੀਂ ਪਹਿਲਾਂ ਵੇਖ ਚੁੱਕੇ ਹੋ। ਮਿਸਾਲ ਵਜੋਂ ਬੀਜ—ਉਹ ਰੁੱਖ ਬਣਦੇ ਹਨ ਅਤੇ ਭਾਵੇਂ ਕਿ ਤੂੰ ਇਸ ਪ੍ਰਕਿਰਿਆ ਦਾ ਹਰ ਵੇਰਵਾ ਵੇਖਣ ਦੇ ਕਾਬਲ ਨਹੀਂ ਹੋ ਸਕਦਾ, ਪਰ ਤੂੰ ਜਾਣਦਾ ਹੈਂ ਕਿ ਅਜਿਹਾ ਹੁੰਦਾ ਹੈ, ਕੀ ਤੂੰ ਨਹੀਂ ਜਾਣਦਾ? ਤੂੰ ਧਰਤੀ ਅਤੇ ਧੁੱਪ ਬਾਰੇ ਵੀ ਜਾਣਦਾ ਹੈਂ? ਇੱਕ ਰੁੱਖ ਉੱਤੇ ਬੈਠੇ ਪੰਛੀਆਂ ਦਾ ਦ੍ਰਿਸ਼ ਅਜਿਹੀ ਚੀਜ਼ ਹੈ ਜਿਸ ਨੂੰ ਹਰ ਕਿਸੇ ਨੇ ਵੇਖਿਆ ਹੈ, ਹੈ ਨਾ? ਅਤੇ ਰੁੱਖ ਦੀ ਛਾਂ ਵਿੱਚ ਖ਼ੁਦ ਨੂੰ ਠੰਢਾ ਕਰ ਰਹੇ ਲੋਕਾਂ ਦਾ ਦ੍ਰਿਸ਼-ਇਹ ਉਹ ਚੀਜ਼ ਹੈ ਜੋ ਤੁਸੀਂ ਸਭ ਨੇ ਵੇਖੀ ਹੈ, ਹੈ ਨਾ? (ਹਾਂ।) ਇਸ ਲਈ, ਜਦੋਂ ਇਹ ਸਭ ਵਸਤਾਂ ਇੱਕੋ ਦ੍ਰਿਸ਼ ਵਿੱਚ ਹੁੰਦੀਆਂ ਹਨ ਤਾਂ ਉਹ ਦ੍ਰਿਸ਼ ਕਿਹੜੀ ਭਾਵਨਾ ਪੈਦਾ ਕਰਦਾ ਹੈ? (ਸਾਂਝੀਵਾਲਤਾ ਦੀ ਭਾਵਨਾ।) ਕੀ ਅਜਿਹੇ ਦ੍ਰਿਸ਼ ਵਿਚਲੀ ਹਰ ਇੱਕ ਚੀਜ਼ ਪਰਮੇਸ਼ੁਰ ਵੱਲੋਂ ਆਉਂਦੀ ਹੈ? (ਹਾਂ।) ਕਿਉਂਕਿ ਉਹ ਪਰਮੇਸ਼ੁਰ ਵੱਲੋਂ ਆਉਂਦੀਆਂ ਹਨ, ਇਸ ਲਈ ਪਰਮੇਸ਼ੁਰ ਇਨ੍ਹਾਂ ਸਾਰੀਆਂ ਵੱਖੋ-ਵੱਖ ਵਸਤਾਂ ਦੀ ਸੰਸਾਰਕ ਹੋਂਦ ਦਾ ਮੁੱਲ ਅਤੇ ਮਹੱਤਤਾ ਜਾਣਦਾ ਹੈ। ਜਦੋਂ ਪਰਮੇਸ਼ੁਰ ਨੇ ਸਭ ਵਸਤਾਂ ਦੀ ਸਿਰਜਣਾ ਕੀਤੀ, ਜਦੋਂ ਉਸ ਨੇ ਯੋਜਨਾ ਬਣਾਈ ਅਤੇ ਹਰ ਇੱਕ ਚੀਜ਼ ਸਿਰਜੀ, ਉਸ ਨੇ ਅਜਿਹਾ ਮਨਸ਼ਾ ਨਾਲ ਕੀਤਾ; ਅਤੇ ਜਦੋਂ ਉਸ ਨੇ ਉਹ ਵਸਤਾਂ ਸਿਰਜੀਆਂ, ਤਾਂ ਹਰ ਇੱਕ ਜੀਵਨ ਨਾਲ ਭਰੀ ਸੀ। ਉਹ ਵਾਤਾਵਰਣ ਜਿਹੜਾ ਉਸ ਨੇ ਮਨੁੱਖਜਾਤੀ ਦੀ ਹੋਂਦ ਲਈ ਸਿਰਜਿਆ, ਜਿਵੇਂ ਕਿ ਸਾਡੀ ਕਹਾਣੀ ਵਿੱਚ ਬਿਆਨਿਆ ਗਿਆ ਹੈ, ਉਹ ਹੈ ਜਿੱਥੇ ਬੀਜ ਅਤੇ ਧਰਤੀ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ, ਜਿੱਥੇ ਧਰਤੀ ਬੀਜਾਂ ਦਾ ਪਾਲਣ-ਪੋਸ਼ਣ ਕਰ ਸਕਦੀ ਹੈ ਅਤੇ ਬੀਜ ਧਰਤੀ ਨਾਲ ਬੱਝੇ ਹੋਏ ਹਨ। ਇਹ ਸੰਬੰਧ ਪਰਮੇਸ਼ੁਰ ਦੁਆਰਾ ਉਸ ਦੀ ਸਿਰਜਣਾ ਦੇ ਅਰੰਭ ਤੋਂ ਹੀ ਸਥਾਪਿਤ ਕੀਤਾ ਗਿਆ ਸੀ। ਇੱਕ ਰੁੱਖ, ਧੁੱਪ, ਪੰਛੀਆਂ, ਅਤੇ ਮਨੁੱਖਾਂ ਦਾ ਦ੍ਰਿਸ਼ ਉਸ ਜੀਉਂਦੇ-ਜਾਗਦੇ ਵਾਤਾਵਰਣ ਦਾ ਚਿਤਰਣ ਹੈ ਜਿਹੜਾ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਸਿਰਜਿਆ। ਪਹਿਲੀ ਗੱਲ, ਰੁੱਖ ਧਰਤੀ ਨੂੰ ਛੱਡ ਨਹੀਂ ਸਕਦਾ, ਨਾ ਹੀ ਇਹ ਧੁੱਪ ਤੋਂ ਬਿਨਾਂ ਰਹਿ ਸਕਦਾ ਹੈ। ਇਸ ਲਈ, ਰੁੱਖ ਪੈਦਾ ਕਰਨ ’ਚ ਪਰਮੇਸ਼ੁਰ ਦਾ ਮੰਤਵ ਕੀ ਸੀ? ਕੀ ਅਸੀਂ ਕਹਿ ਸਕਦੇ ਹਾਂ ਕਿ ਇਹ ਸਿਰਫ਼ ਧਰਤੀ ਲਈ ਹੈ। ਕੀ ਅਸੀਂ ਕਹਿ ਸਕਦੇ ਹਾਂ ਕਿ ਇਹ ਸਿਰਫ਼ ਪੰਛੀਆਂ ਲਈ ਹੈ? ਕੀ ਅਸੀਂ ਕਹਿ ਸਕਦੇ ਹਾਂ ਕਿ ਇਹ ਸਿਰਫ਼ ਲੋਕਾਂ ਲਈ ਹੈ? (ਨਹੀਂ।) ਉਨ੍ਹਾਂ ਵਿਚਾਲੇ ਸੰਬੰਧ ਕੀ ਹੈ? ਉਨ੍ਹਾਂ ਵਿਚਾਲੇ ਸੰਬੰਧ ਆਪਸੀ ਮਜ਼ਬੂਤੀ, ਅੰਤਰ-ਨਿਰਭਰਤਾ ਅਤੇ ਅਟੁੱਟਤਾ ਵਾਲਾ ਹੈ। ਕਹਿਣ ਦਾ ਭਾਵ ਹੈ, ਧਰਤੀ, ਰੁੱਖ, ਧੁੱਪ, ਪੰਛੀ ਅਤੇ ਮਨੁੱਖੀ ਹੋਂਦ ਲਈ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ ਅਤੇ ਇੱਕ ਦੂਜੇ ਨੂੰ ਪਾਲਦੇ ਹਨ। ਰੁੱਖ ਧਰਤੀ ਦੀ ਸੁਰੱਖਿਆ ਕਰਦਾ ਹੈ, ਅਤੇ ਧਰਤੀ ਰੁੱਖ ਨੂੰ ਪਾਲਦੀ ਹੈ; ਧੁੱਪ ਰੁੱਖ ਲਈ ਜ਼ਰੂਰੀ ਚੀਜ਼ ਮੁਹੱਈਆ ਕਰਵਾਉਂਦੀ ਹੈ, ਜਦੋਂ ਕਿ ਰੁੱਖ ਧੁੱਪ ਤੋਂ ਤਾਜ਼ੀ ਹਵਾ ਪ੍ਰਾਪਤ ਕਰਦਾ ਹੈ ਅਤੇ ਧਰਤੀ ਉੱਤੇ ਸੂਰਜ ਦੀ ਤਿੱਖੀ ਗਰਮੀ ਨੂੰ ਘਟਾਉਂਦਾ ਹੈ। ਅਖ਼ੀਰ ਵਿੱਚ, ਇਸ ਤੋਂ ਕੌਣ ਲਾਭ ਲੈਂਦਾ ਹੈ? ਇਹ ਮਨੁੱਖਜਾਤੀ ਹੈ, ਕੀ ਨਹੀਂ ਹੈ? ਇਹ ਉਨ੍ਹਾਂ ਸਿਧਾਂਤਾਂ ਵਿੱਚੋਂ ਇੱਕ ਹੈ ਜਿਹੜਾ ਉਸ ਵਾਤਾਵਰਣ ਨੂੰ ਮਹੱਤਵ ਦਿੰਦਾ ਹੈ ਜਿਸ ਵਿੱਚ ਮਨੁੱਖਜਾਤੀ ਜੀਉਂਦੀ ਹੈ, ਜਿਸ ਨੂੰ ਪਰਮੇਸ਼ੁਰ ਨੇ ਸਿਰਜਿਆ; ਤਾਂ ਇਹ ਹੈ ਜਿਵੇਂ ਪਰਮੇਸ਼ੁਰ ਚਾਹੁੰਦਾ ਸੀ ਕਿ ਇਹ ਪਹਿਲੀ ਕਹਾਣੀ ਨਾਲ ਸੰਬੰਧਤ ਹੋਵੇ। ਹਾਲਾਂ ਕਿ ਇਹ ਦ੍ਰਿਸ਼ ਇੱਕ ਆਮ ਦ੍ਰਿਸ਼ ਹੈ, ਅਸੀਂ ਇਸ ਅੰਦਰ ਪਰਮੇਸ਼ੁਰ ਦੀ ਬੁੱਧ ਅਤੇ ਉਸ ਦੀ ਮਨਸ਼ਾ ਵੇਖ ਸਕਦੇ ਹਾਂ। ਮਨੁੱਖਜਾਤੀ ਧਰਤੀ ਤੋਂ ਬਿਨਾਂ, ਜਾਂ ਰੁੱਖਾਂ ਤੋਂ ਬਿਨਾਂ ਨਹੀਂ ਰਹਿ ਸਕਦੀ, ਪੰਛੀਆਂ ਅਤੇ ਧੁੱਪ ਤੋਂ ਬਿਨਾਂ ਤਾਂ ਬਿਲਕੁਲ ਵੀ ਨਹੀਂ। ਕੀ ਇਹ ਅਜਿਹਾ ਨਹੀਂ ਹੈ? ਭਾਵੇਂ ਕਿ ਇਹ ਮਹਿਜ਼ ਇੱਕ ਕਹਾਣੀ ਹੈ ਪਰ ਜੋ ਇਹ ਚਿਤਰਦੀ ਹੈ, ਉਹ ਪਰਮੇਸ਼ੁਰ ਦੁਆਰਾ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦੀ ਸਿਰਜਣਾ ਦਾ ਇੱਕ ਛੋਟਾ ਸੰਸਾਰ ਅਤੇ ਉਸ ਵਾਤਾਵਰਣ ਜਿਸ ਵਿੱਚ ਮਨੁੱਖਜਾਤੀ ਰਹਿ ਸਕਦੀ ਹੈ, ਦੀ ਇੱਕ ਦਾਤ ਹੈ।

ਇਹ ਮਨੁੱਖਜਾਤੀ ਲਈ ਸੀ ਕਿ ਪਰਮੇਸ਼ੁਰ ਨੇ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ, ਅਤੇ ਰਹਿਣ ਵਾਸਤੇ ਵਾਤਾਵਰਣ ਸਿਰਜਿਆ। ਪਹਿਲਾਂ, ਜਿਹੜੇ ਮੁੱਖ ਨੁਕਤੇ ਦੀ ਸਾਡੀ ਕਹਾਣੀ ਨੇ ਗੱਲ ਕੀਤੀ, ਉਹ ਹੈ ਸਭ ਵਸਤਾਂ ਦਾ ਆਪਸੀ ਮਜ਼ਬੂਤੀਕਰਣ, ਅੰਤਰ-ਨਿਰਭਰਤਾ ਅਤੇ ਸਹਿ-ਹੋਂਦ। ਇਸ ਸਿਧਾਂਤ ਅਧੀਨ, ਮਨੁੱਖਜਾਤੀ ਦੀ ਹੋਂਦ ਦਾ ਵਾਤਾਵਰਣ ਸੁਰੱਖਿਅਤ ਹੈ; ਇਹ ਹੋਂਦ ਰੱਖ ਸਕਦਾ ਹੈ ਅਤੇ ਸੰਭਾਲਿਆ ਜਾ ਸਕਦਾ ਹੈ। ਇਸ ਦੀ ਬਦੌਲਤ, ਮਨੁੱਖਜਾਤੀ ਵੱਧ-ਫੁੱਲ ਸਕਦੀ ਹੈ, ਸੰਤਾਨ ਉਤਪੰਨ ਕਰ ਸਕਦੀ ਹੈ। ਜਿਹੜਾ ਦ੍ਰਿਸ਼ ਅਸੀਂ ਵੇਖਿਆ, ਉਹ ਇਕੱਠਿਆਂ ਇੱਕ ਰੁੱਖ, ਧਰਤੀ, ਧੁੱਪ, ਪੰਛੀ ਅਤੇ ਮਨੁੱਖ ਦਾ ਸੀ। ਕੀ ਇਸ ਚਿੱਤਰ ਵਿੱਚ ਪਰਮੇਸ਼ੁਰ ਸੀ? ਕਿਸੇ ਨੇ ਉਸ ਨੂੰ ਉੱਥੇ ਨਹੀਂ ਵੇਖਿਆ, ਠੀਕ ਹੈ? ਪਰ ਇਸ ਦ੍ਰਿਸ਼ ਵਿਚਲੀਆਂ ਵਸਤਾਂ ਵਿਚਾਲੇ ਆਪਸੀ ਮਜ਼ਬੂਤੀਕਰਣ ਅਤੇ ਅੰਤਰ-ਨਿਰਭਰਤਾ ਦਾ ਨਿਯਮ ਵੇਖਿਆ ਗਿਆ; ਇਸ ਨਿਯਮ ਵਿੱਚ, ਵਿਅਕਤੀ ਪਰਮੇਸ਼ੁਰ ਦੀ ਹੋਂਦ ਅਤੇ ਪ੍ਰਭੁਤਾ ਨੂੰ ਵੇਖ ਸਕਦਾ ਹੈ। ਪਰਮੇਸ਼ੁਰ ਸਭ ਵਸਤਾਂ ਦੇ ਜੀਵਨ ਅਤੇ ਹੋਂਦ ਨੂੰ ਕਾਇਮ ਰੱਖਣ ਲਈ ਅਜਿਹਾ ਇੱਕ ਸਿਧਾਂਤ ਅਤੇ ਇੱਕ ਨਿਯਮ ਵਰਤਦਾ ਹੈ। ਇਸ ਤਰ੍ਹਾਂ, ਉਹ ਸਭ ਵਸਤਾਂ ਅਤੇ ਮਨੁੱਖਜਾਤੀ ਨੂੰ ਸੰਭਾਲਦਾ ਹੈ। ਕੀ ਇਹ ਕਹਾਣੀ ਸਾਡੇ ਮੁੱਖ ਵਿਸ਼ੇ ਨਾਲ ਜੁੜੀ ਹੋਈ ਹੈ? ਉਪਰੋਂ-ਉਪਰੋਂ, ਇਹ ਜੁੜੀ ਹੋਈ ਨਹੀਂ ਲਗਦੀ, ਪਰ ਅਸਲੀਅਤ ਵਿੱਚ, ਜਿਸ ਨਿਯਮ ਨਾਲ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ ਅਤੇ ਸਭ ਵਸਤਾਂ ਉੱਤੇ ਉਸ ਦੀ ਮਾਲਕੀ, ਉਸ ਦੇ ਸਭ ਵਸਤਾਂ ਦੇ ਜੀਵਨ ਦਾ ਸ੍ਰੋਤ ਹੋਣ ਨਾਲ ਨੇੜਿਉਂ ਜੁੜੇ ਹਨ। ਇਹ ਤੱਥ ਅਟੁੱਟ ਹਨ। ਹੁਣ ਤੁਸੀਂ ਕੁਝ ਸਿੱਖਣਾ ਸ਼ੁਰੂ ਕਰ ਰਹੇ ਹੋ।

ਪਰਮੇਸ਼ੁਰ ਨਿਯਮਾਂ ਨੂੰ ਨਿਯੰਤ੍ਰਿਤ ਕਰਦਾ ਹੈ ਜਿਹੜੇ ਸਭ ਵਸਤਾਂ ਦਾ ਸੰਚਾਲਣ ਕਰਦੇ ਹਨ; ਉਹ ਨਿਯਮਾਂ ਨੂੰ ਨਿਯੰਤ੍ਰਿਤ ਕਰਦਾ ਹੈ ਜਿਹੜੇ ਸਭ ਵਸਤਾਂ ਦੀ ਹੋਂਦ ਦਾ ਸੰਚਾਲਣ ਕਰਦੇ ਹਨ; ਉਹ ਸਭ ਵਸਤਾਂ ਨੂੰ ਨਿਯੰਤ੍ਰਿਤ ਕਰਦਾ ਹੈ, ਅਤੇ ਇੱਕ ਦੂਜੇ ਨੂੰ ਸਹਾਰਾ ਦੇਣ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਨ ਲਈ ਉਨ੍ਹਾਂ ਨੂੰ ਤਿਆਰ ਕਰਦਾ ਹੈ, ਤਾਂ ਜੋ ਉਹ ਨਾਸ ਜਾਂ ਅਲੋਪ ਨਾ ਹੋ ਜਾਣ। ਸਿਰਫ਼ ਇਸ ਤਰ੍ਹਾਂ ਮਨੁੱਖਜਾਤੀ ਜੀਉਂਦੀ ਰਹਿ ਸਕਦੀ ਹੈ; ਸਿਰਫ਼ ਇਸ ਤਰ੍ਹਾਂ ਉਹ ਅਜਿਹੇ ਵਾਤਾਵਰਣ ਵਿੱਚ ਪਰਮੇਸ਼ੁਰ ਦੇ ਮਾਰਗਦਰਸ਼ਨ ਹੇਠ ਜੀਉਂਦੇ ਹਨ। ਪਰਮੇਸ਼ੁਰ ਅਮਲ ਦੇ ਇਨ੍ਹਾਂ ਨਿਯਮਾਂ ਦਾ ਮਾਲਕ ਹੈ ਅਤੇ ਕੋਈ ਵੀ ਉਨ੍ਹਾਂ ਵਿੱਚ ਦਖ਼ਲ ਨਹੀਂ ਦੇ ਸਕਦਾ, ਨਾ ਹੀ ਉਹ ਉਨ੍ਹਾਂ ਨੂੰ ਬਦਲ ਸਕਦੇ ਹਨ। ਖ਼ੁਦ ਪਰਮੇਸ਼ੁਰ ਹੀ ਇਨ੍ਹਾਂ ਨਿਯਮਾਂ ਨੂੰ ਜਾਣਦਾ ਹੈ ਅਤੇ ਖ਼ੁਦ ਪਰਮੇਸ਼ੁਰ ਹੀ ਉਨ੍ਹਾਂ ਨੂੰ ਸੰਭਾਲਦਾ ਹੈ। ਕਦੋਂ ਰੁੱਖ ਉੱਗਣਗੇ; ਕਦੋਂ ਮੀਂਹ ਪਵੇਗਾ; ਧਰਤੀ ਕਿੰਨਾ ਪਾਣੀ ਅਤੇ ਕਿੰਨੇ ਪੋਸ਼ਕ ਤੱਤ ਪੌਦਿਆਂ ਨੂੰ ਦੇਵੇਗੀ; ਕਿਹੜੇ ਮੌਸਮ ਵਿੱਚ ਪੱਤੇ ਡਿੱਗਣਗੇ; ਕਿਹੜੇ ਮੌਸਮ ਵਿੱਚ ਰੁੱਖਾਂ ਨੂੰ ਫਲ ਲੱਗਣਗੇ; ਧੁੱਪ ਕਿੰਨੇ ਪੋਸ਼ਕ ਤੱਤ ਰੁੱਖਾਂ ਨੂੰ ਦੇਵੇਗੇ; ਧੁੱਪ ਦੁਆਰਾ ਖ਼ੁਰਾਕ ਦਿੱਤੇ ਜਾਣ ਮਗਰੋਂ ਰੁੱਖ ਆਪਣੇ ਅੰਦਰੋਂ ਬਾਹਰ ਕੀ ਕੱਢਣਗੇ-ਇਹ ਸਾਰੀਆਂ ਗੱਲਾਂ ਪਰਮੇਸ਼ੁਰ ਦੁਆਰਾ ਉਦੋਂ ਹੀ ਤੈਅ ਕੀਤੀਆਂ ਗਈਆਂ ਸਨ ਜਦੋਂ ਉਸ ਨੇ ਸਭ ਵਸਤਾਂ ਸਿਰਜੀਆਂ, ਉਨ੍ਹਾਂ ਨਿਯਮਾਂ ਵਜੋਂ ਜਿਨ੍ਹਾਂ ਨੂੰ ਕੋਈ ਨਹੀਂ ਤੋੜ ਸਕਦਾ। ਜਿਹੜੀਆਂ ਵਸਤਾਂ ਪਰਮੇਸ਼ੁਰ ਨੇ ਸਿਰਜੀਆਂ ਭਾਵੇਂ ਜੀਉਂਦੀਆਂ ਜਾਂ, ਮਨੁੱਖ ਦੀ ਨਜ਼ਰ ਵਿੱਚ, ਮ੍ਰਿਤ, ਉਸ ਦੇ ਹੱਥ ਵਿੱਚ ਹਨ, ਜਿੱਥੇ ਉਹ ਉਨ੍ਹਾਂ ਨੂੰ ਨਿਯੰਤ੍ਰਿਤ ਕਰਦਾ ਅਤੇ ਉਨ੍ਹਾਂ ਉੱਤੇ ਰਾਜ ਕਰਦਾ ਹੈ। ਕੋਈ ਵੀ ਇਨ੍ਹਾਂ ਨਿਯਮਾਂ ਨੂੰ ਬਦਲ ਜਾਂ ਤੋੜ ਨਹੀਂ ਸਕਦਾ। ਕਹਿਣ ਦਾ ਭਾਵ ਹੈ, ਜਦੋਂ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ, ਉਸ ਨੇ ਪਹਿਲਾਂ ਹੀ ਤੈਅ ਕੀਤਾ ਕਿ ਧਰਤੀ ਤੋਂ ਬਿਨਾਂ, ਰੁੱਖ ਜੜ੍ਹਾਂ ਨੂੰ ਸਥਾਪਤ ਨਹੀਂ ਕਰ ਸਕਦਾ, ਉੱਗ ਨਹੀਂ ਸਕਦਾ ਅਤੇ ਵੱਡਾ ਨਹੀਂ ਹੋ ਸਕਦਾ; ਕਿ ਜੇ ਧਰਤੀ ਉੱਤੇ ਕੋਈ ਰੁੱਖ ਨਾ ਹੋਇਆ ਤਾਂ ਇਹ ਸੁੱਕ ਜਾਵੇਗੀ; ਕਿ ਰੁੱਖ ਪੰਛੀਆਂ ਦਾ ਘਰ ਅਤੇ ਅਜਿਹੀ ਥਾਂ ਬਣਨਾ ਚਾਹੀਦਾ ਹੈ ਜਿੱਥੇ ਉਹ ਹਵਾ ਤੋਂ ਓਟ ਲੈ ਸਕਣ। ਕੀ ਰੁੱਖ ਧਰਤੀ ਤੋਂ ਬਿਨਾਂ ਜੀਉਂਦਾ ਰਹਿ ਸਕਦਾ ਹੈ? ਬਿਲਕੁਲ ਵੀ ਨਹੀਂ। ਕੀ ਇਹ ਧੁੱਪ ਜਾਂ ਬਰਸਾਤ ਤੋਂ ਬਿਨਾਂ ਜੀਉਂਦਾ ਰਹਿ ਸਕਦਾ ਹੈ? ਇਹਨਾਂ ਤੋਂ ਬਗੈਰ ਵੀ ਨਹੀਂ। ਇਹ ਸਭ ਵਸਤਾਂ ਮਨੁੱਖਜਾਤੀ ਲਈ, ਮਨੁੱਖਜਾਤੀ ਦੀ ਹੋਂਦ ਲਈ ਹਨ। ਰੁੱਖ ਤੋਂ, ਮਨੁੱਖ ਤਾਜ਼ੀ ਹਵਾ ਪ੍ਰਾਪਤ ਕਰਦਾ ਹੈ ਅਤੇ ਮਨੁੱਖ ਧਰਤੀ ਉੱਤੇ ਜੀਉਂਦਾ ਹੈ, ਜਿਸ ਦੀ ਰੁੱਖ ਦੁਆਰਾ ਸੁਰੱਖਿਆ ਕੀਤੀ ਜਾਂਦੀ ਹੈ। ਮਨੁੱਖ ਧੁੱਪ ਜਾਂ ਵੱਖ ਵੱਖ ਜੀਉਂਦੇ ਪ੍ਰਾਣੀਆਂ ਬਿਨਾਂ ਜੀਉਂਦਾ ਨਹੀਂ ਰਹਿ ਸਕਦਾ। ਭਾਵੇਂ ਕਿ ਇਹ ਸੰਬੰਧ ਗੁੰਝਲਦਾਰ ਹਨ ਪਰ ਤੈਨੂੰ ਯਾਦ ਰੱਖਣਾ ਪੈਣਾ ਹੈ ਕਿ ਪਰਮੇਸ਼ੁਰ ਨੇ ਇਹ ਨਿਯਮ ਬਣਾਏ ਜਿਹੜੇ ਸਭ ਵਸਤਾਂ ਨੂੰ ਚਲਾਉਂਦੇ ਹਨ ਤਾਂ ਜੋ ਉਹ ਇੱਕ ਦੂਜੇ ਨੂੰ ਮਜ਼ਬੂਤ ਕਰ ਸਕਣ, ਇੱਕ ਦੂਜੇ ਉੱਤੇ ਨਿਰਭਰ ਕਰ ਸਕਣ ਅਤੇ ਇਕੱਠਿਆਂ ਰਹਿ ਸਕਣ। ਦੂਸਰੇ ਸ਼ਬਦਾਂ ਵਿੱਚ, ਹਰ ਇੱਕ ਚੀਜ਼ ਜਿਹੜੀ ਉਸ ਨੇ ਸਿਰਜੀ, ਦਾ ਮੁੱਲ ਅਤੇ ਮਹੱਤਤਾ ਹੈ। ਜੇ ਪਰਮੇਸ਼ੁਰ ਨੇ ਮਹੱਤਤਾ ਬਿਨਾਂ ਕੁਝ ਸਿਰਜਿਆ ਤਾਂ ਪਰਮੇਸ਼ੁਰ ਇਸ ਨੂੰ ਅਲੋਪ ਕਰ ਦੇਵੇਗਾ। ਇਹ ਉਨ੍ਹਾਂ ਤਰੀਕਿਆਂ ਵਿੱਚੋਂ ਇੱਕ ਹੈ ਜਿਹੜਾ ਪਰਮੇਸ਼ੁਰ ਸਭ ਵਸਤਾਂ ਨੂੰ ਸੰਭਾਲਣ ਲਈ ਵਰਤਦਾ ਹੈ। ਇਸ ਕਹਾਣੀ ਵਿੱਚ ਸ਼ਬਦ “ਸੰਭਾਲਣਾ” ਦਾ ਕੀ ਅਰਥ ਹੈ? ਕੀ ਪਰਮੇਸ਼ੁਰ ਰੁੱਖ ਨੂੰ ਹਰ ਰੋਜ਼ ਪਾਣੀ ਦਿੰਦਾ ਹੈ? ਕੀ ਰੁੱਖ ਨੂੰ ਸਾਹ ਲੈਣ ਲਈ ਪਰਮੇਸ਼ੁਰ ਦੀ ਮਦਦ ਦੀ ਲੋੜ ਹੁੰਦੀ ਹੈ? (ਨਹੀਂ।) “ਸੰਭਾਲਣਾ” ਦਾ ਇੱਥੇ ਅਰਥ ਹੈ ਪਰਮੇਸ਼ੁਰ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਮਗਰੋਂ ਉਨ੍ਹਾਂ ਦੀ ਸੰਭਾਲ ਕਰਨਾ। ਪਰਮੇਸ਼ੁਰ ਲਈ ਉਹ ਨਿਯਮ ਜਿਹੜੇ ਉਨ੍ਹਾਂ ਦਾ ਸੰਚਾਲਣ ਕਰਦੇ ਹਨ, ਸਥਾਪਤ ਕਰਨ ਮਗਰੋਂ ਉਨ੍ਹਾਂ ਨੂੰ ਸੰਭਾਲਣਾ ਕਾਫ਼ੀ ਹੈ। ਇੱਕ ਵਾਰ ਜਦੋਂ ਧਰਤੀ ਵਿਚ ਬੀਜ ਬੀਜਿਆ ਜਾਂਦਾ ਹੈ ਤਾਂ ਰੁੱਖ ਆਪਣੇ ਆਪ ਹੀ ਵਧਦਾ ਜਾਂਦਾ ਹੈ। ਇਸ ਦੇ ਵਾਧੇ ਲਈ ਸਭ ਹਾਲਤਾਂ ਪਰਮੇਸ਼ੁਰ ਦੁਆਰਾ ਸਿਰਜੀਆਂ ਗਈਆਂ। ਪਰਮੇਸ਼ੁਰ ਨੇ ਧੁੱਪ, ਪਾਣੀ, ਮਿੱਟੀ, ਹਵਾ ਅਤੇ ਆਲੇ-ਦੁਆਲੇ ਦਾ ਵਾਤਾਵਰਣ ਬਣਾਇਆ; ਪਰਮੇਸ਼ੁਰ ਨੇ ਹਵਾ, ਕੋਰਾ, ਬਰਫ਼ ਅਤੇ ਮੀਂਹ ਅਤੇ ਚਾਰ ਮੌਸਮ ਬਣਾਏ। ਇਹ ਉਹ ਹਾਲਤਾਂ ਹਨ ਜਿਹੜੀਆਂ ਰੁੱਖ ਨੂੰ ਵਧਣ ਲਈ ਚਾਹੀਦੀਆਂ ਹਨ ਅਤੇ ਇਹ ਉਹ ਵਸਤਾਂ ਹਨ ਜਿਹੜੀਆਂ ਪਰਮੇਸ਼ੁਰ ਨੇ ਤਿਆਰ ਕੀਤੀਆਂ। ਇਸ ਲਈ, ਕੀ ਪਰਮੇਸ਼ੁਰ ਇਸ ਜੀਉਂਦੇ ਵਾਤਾਵਰਣ ਦਾ ਸ੍ਰੋਤ ਹੈ? (ਹਾਂ।) ਕੀ ਪਰਮੇਸ਼ੁਰ ਨੂੰ ਹਰ ਰੋਜ਼ ਰੁੱਖਾਂ ਉੱਤੇ ਹਰ ਪੱਤਾ ਗਿਣਨ ਦੀ ਲੋੜ ਹੈ? ਨਹੀਂ! ਨਾ ਹੀ ਪਰਮੇਸ਼ੁਰ ਨੂੰ ਇਹ ਕਹਿੰਦੇ ਹੋਏ ਕਿ, “ਹੁਣ ਰੁੱਖਾਂ ਉੱਤੇ ਚਮਕਣ ਦਾ ਸਮਾਂ ਹੈ”, ਰੁੱਖ ਦੀ ਸਾਹ ਲੈਣ ਵਿੱਚ ਮਦਦ ਕਰਨ ਜਾਂ ਹਰ ਰੋਜ਼ ਧੁੱਪ ਨੂੰ ਜਗਾਉਣ ਦੀ ਲੋੜ ਹੈ। ਉਸ ਨੂੰ ਇਹ ਸਭ ਕਰਨ ਦੀ ਲੋੜ ਨਹੀਂ। ਧੁੱਪ, ਨਿਯਮਾਂ ਅਨੁਸਾਰ, ਆਪਣੇ ਆਪ ਹੀ ਚਮਕਦੀ ਹੈ ਜਦੋਂ ਇਸ ਲਈ ਚਮਕਣ ਦਾ ਸਮਾਂ ਹੁੰਦਾ ਹੈ; ਇਹ ਰੁੱਖ ਉੱਤੇ ਪਰਗਟ ਹੁੰਦੀ ਅਤੇ ਚਮਕਦੀ ਹੈ ਅਤੇ ਰੁੱਖ ਧੁੱਪ ਨੂੰ ਜਜ਼ਬ ਕਰਦਾ ਹੈ ਜਦੋਂ ਇਸ ਨੂੰ ਲੋੜ ਹੁੰਦੀ ਹੈ ਅਤੇ ਜਦੋਂ ਇਸ ਨੂੰ ਲੋੜ ਨਹੀਂ ਹੁੰਦੀ, ਤਾਂ ਵੀ ਇਹ ਨਿਯਮਾਂ ਅਧੀਨ ਜੀਉਂਦਾ ਹੈ। ਹੋ ਸਕਦਾ ਹੈ ਕਿ ਤੂੰ ਇਸ ਵਰਤਾਰੇ ਦਾ ਸਪਸ਼ਟ ਰੂਪ ਵਿੱਚ ਵਰਣਨ ਨਾ ਕਰ ਸਕੇਂ ਪਰ ਫਿਰ ਵੀ ਇਹ ਇੱਕ ਤੱਥ ਹੈ, ਜਿਹੜਾ ਹਰ ਕੋਈ ਵੇਖ ਅਤੇ ਮੰਨ ਸਕਦਾ ਹੈ। ਤੈਨੂੰ ਬਸ ਇਹ ਸਮਝਣ ਦੀ ਲੋੜ ਹੈ ਕਿ ਜਿਹੜੇ ਨਿਯਮ ਸਭ ਵਸਤਾਂ ਦੀ ਹੋਂਦ ਦਾ ਸੰਚਾਲਣ ਕਰਦੇ ਹਨ, ਉਹ ਪਰਮੇਸ਼ੁਰ ਵੱਲੋਂ ਆਉਂਦੇ ਹਨ ਅਤੇ ਇਹ ਜਾਣਨ ਦੀ ਲੋੜ ਹੈ ਕਿ ਪਰਮੇਸ਼ੁਰ ਸਭ ਵਸਤਾਂ ਦੇ ਵਾਧੇ ਅਤੇ ਹੋਂਦ ਉੱਤੇ ਸਰਬ-ਉੱਚ ਹੈ।

ਹੁਣ, ਕੀ ਇਸ ਕਹਾਣੀ ਵਿੱਚ ਉਹ ਸ਼ਾਮਲ ਹੈ ਜਿਸ ਦਾ ਲੋਕ ਇੱਕ “ਅਲੰਕਾਰ” ਵਜੋਂ ਜ਼ਿਕਰ ਕਰਦੇ ਹਨ। ਕੀ ਇਹ ਮਾਨਵੀਕਰਨ ਹੈ? (ਨਹੀਂ।) ਮੈਂ ਇੱਕ ਸੱਚੀ ਕਹਾਣੀ ਸੁਣਾਈ ਹੈ। ਹਰ ਕਿਸਮ ਦੀ ਜੀਉਂਦੀ ਚੀਜ਼, ਹਰ ਚੀਜ਼ ਜਿਸ ਵਿੱਚ ਜਾਨ ਹੈ, ਉਸ ਉੱਤੇ ਪਰਮੇਸ਼ੁਰ ਦਾ ਸ਼ਾਸਨ ਹੈ; ਹਰ ਇੱਕ ਜੀਉਂਦੀ ਚੀਜ਼ ਪਰਮੇਸ਼ੁਰ ਦੁਆਰਾ ਜੀਵਨ ਨਾਲ ਭਰੀ ਗਈ ਜਦ ਇਸ ਦੀ ਸਿਰਜਣਾ ਹੋਈ ਸੀ; ਹਰ ਜੀਉਂਦੀ ਚੀਜ਼ ਦਾ ਜੀਵਨ ਪਰਮੁਸ਼ਰ ਵੱਲੋਂ ਆਉਂਦਾ ਹੈ ਅਤੇ ਇਹ ਉਸ ਦਿਸ਼ਾ ਅਤੇ ਨਿਯਮਾਂ ਦੀ ਪਾਲਣਾ ਕਰਦਾ ਹੈ ਜਿਹੜੇ ਇਸ ਨੂੰ ਨਿਰਦੇਸ਼ਿਤ ਕਰਦੇ ਹਨ। ਮਨੁੱਖ ਨੂੰ ਇਸ ਨੂੰ ਬਦਲਣ ਦੀ ਲੋੜ ਨਹੀਂ, ਤੇ ਨਾ ਹੀ ਇਸ ਨੂੰ ਮਨੁੱਖ ਦੀ ਮਦਦ ਦੀ ਲੋੜ ਹੈ; ਇਹ ਉਨ੍ਹਾਂ ਤਰੀਕਿਆਂ ਵਿੱਚੋਂ ਇੱਕ ਹੈ ਜਿਸ ਨਾਲ ਪਰਮੇਸ਼ੁਰ ਸਭ ਵਸਤਾਂ ਨੂੰ ਸੰਭਾਲਦਾ ਹੈ। ਕੀ ਤੁਸੀਂ ਸੋਚਦੇ ਹੋ ਕਿ ਲੋਕਾਂ ਲਈ ਇਸ ਨੂੰ ਸਮਝਣਾ ਜ਼ਰੂਰੀ ਹੈ? (ਹਾਂ।) ਇਸ ਲਈ, ਕੀ ਇਸ ਕਹਾਣੀ ਦਾ ਜੀਵ ਵਿਗਿਆਨ ਨਾਲ ਕੋਈ ਸੰਬੰਧ ਹੈ? ਕੀ ਇਹ ਗਿਆਨ ਦੇ ਖੇਤਰ ਜਾਂ ਸਿੱਖਣ ਦੀ ਸ਼ਾਖ਼ਾ ਨਾਲ ਕਿਸੇ ਤਰ੍ਹਾਂ ਜੁੜੀ ਹੈ? ਅਸੀਂ ਜੀਵ ਵਿਗਿਆਨ ਬਾਰੇ ਚਰਚਾ ਨਹੀਂ ਕਰ ਰਹੇ, ਅਤੇ ਅਸੀਂ ਯਕੀਨਨ ਜੀਵ ਵਿਗਿਆਨਕ ਖੋਜ ਨਹੀਂ ਕਰ ਰਹੇ ਹਾਂ। ਸਾਡੀ ਗੱਲਬਾਤ ਦਾ ਮੁੱਖ ਵਿਚਾਰ ਕੀ ਹੈ? (ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ।) ਤੁਸੀਂ ਸਿਰਜਣਾ ਅੰਦਰ ਕੀ ਵੇਖਿਆ ਹੈ? ਕੀ ਤੁਸੀਂ ਰੁੱਖ ਵੇਖੇ ਹਨ? ਕੀ ਤੁਸੀਂ ਧਰਤੀ ਵੇਖੀ ਹੈ? (ਹਾਂ।) ਤੁਸੀਂ ਧੁੱਪ ਵੇਖੀ ਹੈ, ਕੀ ਨਹੀਂ ਵੇਖੀ? ਕੀ ਤੁਸੀਂ ਰੁੱਖਾਂ ਉੱਤੇ ਬੈਠੇ ਪੰਛੀ ਵੇਖੇ ਹਨ? (ਅਸੀਂ ਵੇਖੇ ਹਨ।) ਕੀ ਮਨੁੱਖਜਾਤੀ ਅਜਿਹੇ ਵਾਤਾਵਰਣ ਵਿਚ ਜੀਉਂਦੀ ਰਹਿ ਕੇ ਖ਼ੁਸ਼ ਹੈ? (ਹਾਂ।) ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਮਨੁੱਖਜਾਤੀ ਦੇ ਘਰ, ਉਸ ਦੇ ਜੀਵਨ ਵਾਤਾਵਰਣ ਨੂੰ ਬਰਕਰਾਰ ਰੱਖਣ ਅਤੇ ਉਸ ਦੀ ਸੁਰੱਖਿਆ ਕਰਨ ਲਈ ਸਭ ਵਸਤਾਂ—ਜਿਹੜੀਆਂ ਵਸਤਾਂ ਉਸ ਨੇ ਸਿਰਜੀਆਂ—ਵਰਤਦਾ ਹੈ। ਇਸ ਤਰ੍ਹਾਂ, ਪਰਮੇਸ਼ੁਰ ਮਨੁੱਖਜਾਤੀ ਅਤੇ ਸਭ ਵਸਤਾਂ ਨੂੰ ਸੰਭਾਲਦਾ ਹੈ।

ਤੁਸੀਂ ਇਸ ਗੱਲਬਾਤ ਦੀ ਸ਼ੈਲੀ, ਉਹ ਤਰੀਕਾ ਜਿਵੇਂ ਮੈਂ ਸੰਗਤੀ ਕਰ ਰਿਹਾ ਹਾਂ, ਨੂੰ ਕਿਵੇਂ ਪਸੰਦ ਕਰਦੇ ਹੋ? (ਸਮਝਣਾ ਸੌਖਾ ਹੈ ਅਤੇ ਅਸਲ ਜੀਵਨ ਦੀਆਂ ਕਈ ਮਿਸਾਲਾਂ ਹਨ।) ਇਹ ਅਰਥਹੀਣ ਸ਼ਬਦ ਨਹੀਂ ਹਨ ਜਿਹੜੇ ਮੈਂ ਬੋਲਦਾ ਹਾਂ, ਕੀ ਇਹ ਹਨ? ਕੀ ਲੋਕਾਂ ਨੂੰ ਇਹ ਸਮਝਣ ਲਈ ਇਸ ਕਹਾਣੀ ਦੀ ਲੋੜ ਹੈ ਕਿ ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ। (ਹਾਂ।) ਇਸ ਸਥਿਤੀ ਵਿੱਚ, ਆਓ ਆਪਣੀ ਅਗਲੀ ਕਹਾਣੀ ਵੱਲ ਚੱਲੀਏ। ਅਗਲੀ ਕਹਾਣੀ ਵਿਸ਼ੇ-ਵਸਤੂ ਪੱਖੋਂ ਥੋੜ੍ਹੀ ਵੱਖਰੀ ਹੈ ਅਤੇ ਮੁੱਖ ਵਿਸ਼ਾ ਵੀ ਥੋੜ੍ਹਾ ਵੱਖਰਾ ਹੈ। ਹਰ ਚੀਜ਼ ਜਿਹੜੀ ਇਸ ਕਹਾਣੀ ਵਿੱਚ ਪਰਗਟ ਹੁੰਦੀ ਹੈ, ਉਹ ਅਜਿਹੀ ਚੀਜ਼ ਹੈ ਜਿਸ ਨੂੰ ਲੋਕ ਆਪਣੀਆਂ ਅੱਖਾਂ ਨਾਲ ਪਰਮੇਸ਼ੁਰ ਦੀ ਸਿਰਜਣਾ ਵਿੱਚ ਵੇਖ ਸਕਦੇ ਹਨ। ਹੁਣ, ਮੈਂ ਆਪਣਾ ਅਗਲਾ ਬਿਰਤਾਂਤ ਸ਼ੁਰੂ ਕਰਾਂਗਾ। ਕਿਰਪਾ ਕਰ ਕੇ ਚੁੱਪਚਾਪ ਸੁਣੋ ਅਤੇ ਵੇਖੋ ਕਿ ਤੁਸੀਂ ਮੇਰਾ ਮਤਲਬ ਸਮਝ ਸਕਦੇ ਹੋ। ਕਹਾਣੀ ਤੋਂ ਬਾਅਦ, ਮੈਂ ਇਹ ਵੇਖਣ ਲਈ ਤੁਹਾਨੂੰ ਕੁਝ ਸਵਾਲ ਪੁੱਛਾਂਗਾ ਕਿ ਤੁਸੀਂ ਕਿੰਨਾ ਕੁਝ ਸਿੱਖਿਆ ਹੈ। ਇਸ ਕਹਾਣੀ ਵਿਚਲੇ ਪਾਤਰ ਇੱਕ ਵਿਸ਼ਾਲ ਪਹਾੜ, ਇੱਕ ਛੋਟੀ ਜਿਹੀ ਨਦੀ, ਤੇਜ਼ ਹਵਾ ਅਤੇ ਇੱਕ ਵਿਸ਼ਾਲ ਲਹਿਰ ਹਨ।

ਕਹਾਣੀ 2. ਇੱਕ ਵਿਸ਼ਾਲ ਪਹਾੜ, ਇੱਕ ਛੋਟੀ ਧਾਰਾ, ਜ਼ੋਰਦਾਰ ਹਨੇਰੀ ਅਤੇ ਇੱਕ ਵਿਸ਼ਾਲ ਲਹਿਰ

ਇੱਕ ਛੋਟੀ ਜਿਹੀ ਧਾਰਾ ਸੀ ਜਿਹੜੀ ਇੱਧਰ-ਉੱਧਰ ਵਿੰਗ-ਵਲੇਵੇਂ ਖਾਂਦੀ ਹੋਈ ਵਹਿੰਦੀ ਅਖ਼ੀਰ ਇੱਕ ਵਿਸ਼ਾਲ ਪਹਾੜ ਦੇ ਦਾਮਨ ’ਚ ਜਾ ਪਹੁੰਚਦੀ ਸੀ। ਪਹਾੜ ਨੇ ਛੋਟੀ ਧਾਰਾ ਦਾ ਰਾਹ ਰੋਕ ਦਿੱਤਾ, ਤਾਂ ਧਾਰਾ ਨੇ ਆਪਣੀ ਕਮਜ਼ੋਰ, ਹੌਲੀ ਜਿਹੀ ਆਵਾਜ਼ ਵਿਚ ਪਹਾੜ ਨੂੰ ਕਿਹਾ, “ਕਿਰਪਾ ਕਰਕੇ ਮੈਨੂੰ ਲੰਘ ਜਾਣ ਦੇ। ਤੂੰ ਮੇਰੇ ਰਾਹ ਵਿੱਚ ਖੜ੍ਹਾ ਹੈਂ ਅਤੇ ਮੇਰਾ ਅੱਗੇ ਵਧਣ ਦਾ ਰਾਹ ਰੋਕ ਰਿਹਾ ਹੈਂ।” “ਤੂੰ ਕਿੱਥੇ ਜਾ ਰਹੀ ਹੈਂ?” ਪਹਾੜ ਨੇ ਪੁੱਛਿਆ। “ਮੈਂ ਆਪਣੇ ਘਰ ਦੀ ਭਾਲ ਕਰ ਰਹੀ ਹਾਂ।” ਧਾਰਾ ਨੇ ਜਵਾਬ ਦਿੱਤਾ। “ਠੀਕ ਹੈ, ਅੱਗੇ ਵਧ ਅਤੇ ਮੇਰੇ ਉੱਪਰੋਂ ਵਹਿ ਜਾ!” ਪਰ ਛੋਟੀ ਧਾਰਾ ਬਹੁਤ ਕਮਜ਼ੋਰ ਅਤੇ ਬਹੁਤ ਨਿੱਕੀ ਸੀ, ਇਸ ਲਈ ਉਸ ਕੋਲ ਅਜਿਹੇ ਵਿਸ਼ਾਲ ਪਹਾੜ ਦੇ ਉੱਪਰੋਂ ਵਹਿਣ ਦਾ ਕੋਈ ਤਰੀਕਾ ਨਹੀਂ ਸੀ। ਉਹ ਕੇਵਲ ਉੱਥੇ ਪਹਾੜ ਦੇ ਦਾਮਨ ਦੇ ਨਾਲ-ਨਾਲ ਹੀ ਵਹਿਣਾ ਜਾਰੀ ਰੱਖ ਸਕੀ ...

ਜ਼ੋਰਦਾਰ ਹਨੇਰੀ ਚੱਲੀ, ਜਿਹੜੀ ਰੇਤ ਅਤੇ ਬਜਰੀ ਨੂੰ ਉਡਾ ਕੇ ਉੱਥੇ ਲੈ ਗਈ ਜਿੱਥੇ ਪਹਾੜ ਖੜ੍ਹਾ ਸੀ। ਹਨੇਰੀ ਪਹਾੜ ਉੱਤੇ ਜ਼ੋਰ ਨਾਲ ਚੀਕੀ, “ਮੈਨੂੰ ਲੰਘ ਜਾਣ ਦੇ!” “ਤੂੰ ਕਿੱਥੇ ਜਾ ਰਹੀ ਹੈਂ?” ਪਹਾੜ ਨੇ ਪੁੱਛਿਆ। “ਮੈਂ ਪਹਾੜ ਦੇ ਦੂਜੇ ਪਾਸੇ ਜਾਣਾ ਚਾਹੁੰਦੀ ਹਾਂ।“ ਜਵਾਬ ਵਿੱਚ ਹਨੇਰੀ ਚੀਕੀ। “ਠੀਕ ਹੈ, ਜੇ ਤੂੰ ਮੇਰਾ ਲੱਕ ਤੋੜ ਕੇ ਵਿੱਚੋਂ ਦੀ ਲੰਘ ਸਕਦੀ ਹੈਂ, ਤਾਂ ਚਲੀ ਜਾ!” ਤੇਜ਼ ਹਨੇਰੀ ਵੱਖ-ਵੱਖ ਦਿਸ਼ਾਵਾਂ ਵਿੱਚ ਜ਼ੋਰ ਨਾਲ ਚੀਕੀ, ਪਰ ਭਾਵੇਂ ਉਹ ਕਿੰਨੇ ਹੀ ਜ਼ੋਰ ਨਾਲ ਚੱਲੀ, ਉਹ ਪਹਾੜ ਦਾ ਲੱਕ ਨਾ ਤੋੜ ਸਕੀ। ਹਨੇਰੀ ਥੱਕ ਗਈ ਅਤੇ ਅਰਾਮ ਕਰਨ ਲਈ ਰੁਕ ਗਈ—ਅਤੇ ਪਹਾੜ ਦੇ ਦੂਜੇ ਪਾਸੇ, ਉੱਥੇ ਲੋਕਾਂ ਨੂੰ ਖ਼ੁਸ਼ ਕਰਦਿਆਂ ਇੱਕ ਰੁਮਕਦੀ ਹੋਈ ਪੌਣ ਚੱਲਣ ਲੱਗ ਪਈ। ਇਹ ਪਹਾੜ ਵੱਲੋਂ ਲੋਕਾਂ ਦਾ ਸਵਾਗਤ ਸੀ ...

ਸਾਗਰ ਤੱਟ ’ਤੇ, ਸਮੁੰਦਰੀ ਫੁਹਾਰ ਪਥਰੀਲੇ ਕੰਢੇ ਨਾਲ ਹੌਲੀ ਜਿਹੇ ਖਹਿ ਗਈ। ਅਚਾਨਕ, ਇੱਕ ਵੱਡੀ ਲਹਿਰ ਉੱਭਰੀ ਅਤੇ ਗਰਜਦੀ ਹੋਈ ਪਹਾੜ ਵੱਲ ਵਧੀ। “ਪਰੇ ਹਟ!” ਵਿਸ਼ਾਲ ਲਹਿਰ ਚੀਕੀ। “ਤੂੰ ਕਿੱਥੇ ਜਾ ਰਹੀ ਹੈਂ?” ਪਹਾੜ ਨੇ ਪੁੱਛਿਆ। ਆਪਣਾ ਅੱਗੇ ਵਧਣਾ ਰੋਕਣ ਵਿੱਚ ਅਸਮਰਥ ਲਹਿਰ ਜ਼ੋਰ ਨਾਲ ਚੀਕੀ, “ਮੈਂ ਆਪਣੇ ਇਲਾਕੇ ਦਾ ਵਿਸਤਾਰ ਕਰ ਰਹੀ ਹਾਂ! ਮੈਂ ਆਪਣੀਆਂ ਬਾਹਾਂ ਫੈਲਾਉਣਾ ਚਾਹੁੰਦੀ ਹਾਂ!” “ਠੀਕ ਹੈ, ਜੇ ਤੂੰ ਮੇਰੀ ਚੋਟੀ ਉੱਤੋਂ ਦੀ ਲੰਘ ਸਕਦੀ ਹੈਂ, ਤਾਂ ਮੈਂ ਤੈਨੂੰ ਲੰਘਣ ਦਿਆਂਗਾ।” ਵਿਸ਼ਾਲ ਲਹਿਰ ਥੋੜ੍ਹਾ ਜਿਹਾ ਪਿੱਛੇ ਹਟ ਗਈ, ਤਦ ਇੱਕ ਵਾਰ ਫਿਰ ਉੱਛਲ ਕੇ ਪਹਾੜ ਵੱਲ ਵਧੀ। ਪਰ ਭਾਵੇਂ ਇਸ ਨੇ ਕਿੰਨੇ ਹੀ ਜ਼ੋਰ ਨਾਲ ਕੋਸ਼ਿਸ਼ ਕੀਤੀ, ਇਹ ਪਹਾੜ ਦੀ ਚੋਟੀ ਉੱਤੋਂ ਦੀ ਪਾਰ ਨਾ ਹੋ ਸਕੀ। ਲਹਿਰ ਹੌਲੀ-ਹੌਲੀ ਘਟਦੀ ਹੋਈ ਵਾਪਸ ਸਮੁੰਦਰ ਵਿੱਚ ਚਲੀ ਗਈ ...

ਹਜ਼ਾਰਾਂ ਸਾਲਾਂ ਤੋਂ, ਛੋਟੀ ਧਾਰਾ ਪਹਾੜ ਦੇ ਦਾਮਨ ਦੁਆਲੇ ਹੌਲੀ-ਹੌਲੀ ਵਗਦੀ ਸੀ। ਪਹਾੜ ਦੀਆਂ ਹਦਾਇਤਾਂ ਦੀ ਪਾਲਣਾ ਕਰਦਿਆਂ, ਛੋਟੀ ਧਾਰਾ ਨੇ ਵਾਪਸ ਘਰ ਵੱਲ ਆਪਣਾ ਰਸਤਾ ਬਣਾਇਆ, ਜਿੱਥੇ ਇਹ ਇੱਕ ਨਦੀ ਨਾਲ ਜੁੜ ਗਈ, ਜਿਹੜੀ ਅੱਗੇ ਸਮੁੰਦਰ ਨਾਲ ਜੁੜ ਗਈ। ਪਹਾੜ ਦੀ ਦੇਖਭਾਲ ਹੇਠ, ਛੋਟੀ ਧਾਰਾ ਕਦੇ ਵੀ ਆਪਣਾ ਰਸਤਾ ਨਾ ਭਟਕੀ। ਧਾਰਾ ਅਤੇ ਪਹਾੜ ਇੱਕ ਦੂਜੇ ਨੂੰ ਸਹਾਰਾ ਦਿੰਦੇ ਸਨ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਸਨ; ਉਹ ਇੱਕ ਦੂਜੇ ਨੂੰ ਮਜ਼ਬੂਤ ਕਰਦੇ ਸਨ, ਇੱਕ ਦੂਜੇ ਨੂੰ ਰੋਕਦੇ, ਅਤੇ ਇਕੱਠੇ ਰਹਿੰਦੇ ਸਨ।

ਹਜ਼ਾਰਾਂ ਸਾਲਾਂ ਤਕ, ਜ਼ੋਰਦਾਰ ਹਨੇਰੀ ਜ਼ੋਰ ਨਾਲ ਚੀਕਦੀ ਰਹੀ, ਜਿਵੇਂ ਕਿ ਇਸ ਦੀ ਆਦਤ ਸੀ। ਇਹ ਫਿਰ ਵੀ ਪਹਾੜ ਨੂੰ “ਮਿਲਣ” ਅਕਸਰ ਆਉਂਦੀ ਸੀ, ਰੇਤ ਦੇ ਵੱਡੇ-ਵੱਡੇ ਭੰਵਰ ਇਸ ਦੇ ਝੱਖੜਾਂ ਵਿੱਚ ਬਦਲ ਜਾਂਦੇ। ਇਹ ਪਹਾੜ ਨੂੰ ਧਮਕਾਉਂਦੀ ਸੀ, ਪਰ ਕਦੇ ਵੀ ਇਸ ਦਾ ਲੱਕ ਤੋੜ ਕੇ ਅੱਗੇ ਨਾ ਲੰਘ ਸਕੀ। ਹਨੇਰੀ ਅਤੇ ਪਹਾੜ ਇੱਕ ਦੂਜੇ ਨੂੰ ਸਹਾਰਾ ਦਿੰਦੇ ਸਨ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਸਨ; ਉਹ ਇੱਕ ਦੂਜੇ ਨੂੰ ਮਜ਼ਬੂਤ ਕਰਦੇ ਸਨ, ਇੱਕ ਦੂਜੇ ਨੂੰ ਰੋਕਦੇ, ਅਤੇ ਇਕੱਠੇ ਰਹਿੰਦੇ ਸਨ।

ਹਜ਼ਾਰਾਂ ਸਾਲਾਂ ਤਕ, ਵਿਸ਼ਾਲ ਲਹਿਰ ਕਦੇ ਵੀ ਅਰਾਮ ਕਰਨ ਲਈ ਨਾ ਰੁਕੀ, ਅਤੇ ਇਹ ਲਗਾਤਾਰ ਆਪਣੇ ਇਲਾਕੇ ਦਾ ਵਿਸਤਾਰ ਕਰਦਿਆਂ, ਜ਼ੋਰਦਾਰ ਢੰਗ ਨਾਲ ਅੱਗੇ ਵਧਦੀ ਰਹੀ। ਇਹ ਪਹਾੜ ਵੱਲ ਵਾਰ-ਵਾਰ ਗਰਜੀ ਅਤੇ ਉੱਛਲੀ, ਇਸ ਦੇ ਬਾਵਜੂਦ ਪਹਾੜ ਕਦੇ ਵੀ ਥੋੜ੍ਹਾ ਜਿਹਾ ਵੀ ਨਾ ਹਿੱਲਿਆ। ਪਹਾੜ ਸਮੁੰਦਰ ਦੇ ਉੱਤੇ ਨਜ਼ਰ ਰੱਖਦਾ ਸੀ, ਅਤੇ ਇਸ ਤਰ੍ਹਾਂ, ਸਮੁੰਦਰ ਵਿਚਲੇ ਜੀਵ ਵਧੇ-ਫੁੱਲੇ। ਲਹਿਰ ਅਤੇ ਪਹਾੜ ਇੱਕ ਦੂਜੇ ਨੂੰ ਸਹਾਰਾ ਦਿੰਦੇ ਸਨ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਸਨ; ਉਹ ਇੱਕ ਦੂਜੇ ਨੂੰ ਮਜ਼ਬੂਤ ਕਰਦੇ ਸਨ, ਇੱਕ ਦੂਜੇ ਨੂੰ ਰੋਕਦੇ, ਅਤੇ ਇਕੱਠੇ ਰਹਿੰਦੇ ਸਨ।

ਇਸ ਤਰ੍ਹਾਂ ਸਾਡੀ ਕਹਾਣੀ ਖ਼ਤਮ ਹੁੰਦੀ ਹੈ। ਪਹਿਲਾਂ, ਮੈਨੂੰ ਦੱਸੋ, ਇਹ ਕਹਾਣੀ ਕਿਸ ਬਾਰੇ ਸੀ? ਆਓ ਸ਼ੁਰੂ ਕਰੀਏ, ਇੱਕ ਵਿਸ਼ਾਲ ਪਹਾੜ, ਇੱਕ ਛੋਟੀ ਧਾਰਾ, ਜ਼ੋਰਦਾਰ ਹਨੇਰੀ ਅਤੇ ਇੱਕ ਵਿਸ਼ਾਲ ਲਹਿਰ ਸੀ। ਛੋਟੀ ਧਾਰਾ ਅਤੇ ਵਿਸ਼ਾਲ ਪਹਾੜ ਨਾਲ ਪਹਿਲੇ ਪੈਰੇ ਵਿੱਚ ਕੀ ਵਾਪਰਿਆ? ਮੈਂ ਇੱਕ ਨਦੀ ਅਤੇ ਇੱਕ ਪਹਾੜ ਬਾਰੇ ਗੱਲ ਕਰਨਾ ਕਿਉਂ ਚੁਣਿਆ? (ਪਹਾੜ ਦੀ ਦੇਖਭਾਲ ਹੇਠ, ਧਾਰਾ ਆਪਣੇ ਰਾਹ ਤੋਂ ਕਦੇ ਨਾ ਭਟਕੀ। ਉਹ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਸਨ।) ਕੀ ਤੁਸੀਂ ਕਹੋਗੇ ਕਿ ਪਹਾੜ ਛੋਟੀ ਧਾਰਾ ਦੀ ਸੁਰੱਖਿਆ ਕਰਦਾ ਸੀ ਜਾਂ ਉਸ ਦਾ ਰਾਹ ਰੋਕਦਾ ਸੀ? (ਇਹ ਉਸ ਦੀ ਸੁਰੱਖਿਆ ਕਰਦਾ ਸੀ।) ਪਰ ਕੀ ਇਸ ਨੇ ਛੋਟੀ ਧਾਰਾ ਦਾ ਰਾਹ ਨਹੀਂ ਰੋਕਿਆ? ਇਹ ਅਤੇ ਧਾਰਾ ਇੱਕ ਦੂਜੇ ਦਾ ਧਿਆਨ ਰੱਖਦੇ ਸਨ; ਪਹਾੜ ਨੇ ਧਾਰਾ ਦੀ ਸੁਰੱਖਿਆ ਕੀਤੀ ਅਤੇ ਇਸ ਦਾ ਰਾਹ ਵੀ ਰੋਕਿਆ। ਪਹਾੜ ਨੇ ਛੋਟੀ ਧਾਰਾ ਦੀ ਸੁਰੱਖਿਆ ਕੀਤੀ ਜਦ ਇਹ ਨਦੀ ਵਿੱਚ ਰਲ ਗਈ, ਪਰ ਇਸ ਨੂੰ ਉੱਥੇ ਵਹਿਣ ਤੋਂ ਰੋਕਿਆ ਜਿੱਥੇ ਵਹਿ ਕੇ ਇਹ ਜਲ ਪਰਲੋ ਅਤੇ ਲੋਕਾਂ ਲਈ ਤਬਾਹੀ ਲਿਆ ਸਕਦੀ ਸੀ। ਕੀ ਇਹ ਪੈਰਾ ਇਸੇ ਬਾਰੇ ਨਹੀਂ ਸੀ? ਛੋਟੀ ਧਾਰਾ ਦੀ ਸੁਰੱਖਿਆ ਕਰ ਕੇ ਅਤੇ ਇਸ ਨੂੰ ਰੋਕ ਕੇ, ਪਹਾੜ ਨੇ ਲੋਕਾਂ ਦੇ ਘਰਾਂ ਦੀ ਹਿਫ਼ਾਜ਼ਤ ਕੀਤੀ। ਫਿਰ ਛੋਟੀ ਧਾਰਾ ਪਹਾੜ ਦੇ ਦਾਮਨ ਵਿੱਚ ਵਗਦੀ ਹੋਈ ਨਦੀ ਵਿਚ ਰਲ ਗਈ ਅਤੇ ਸਮੁੰਦਰ ਵਿਚ ਵਹਿ ਗਈ। ਕੀ ਇਹ ਉਹ ਨਿਯਮ ਨਹੀਂ ਜਿਹੜਾ ਛੋਟੀ ਧਾਰਾ ਦੀ ਹੋਂਦ ਦਾ ਸੰਚਾਲਨ ਕਰਦਾ ਹੈ? ਕਿਹੜੀ ਚੀਜ਼ ਨੇ ਛੋਟੀ ਧਾਰਾ ਨੂੰ ਨਦੀ ਅਤੇ ਸਮੁੰਦਰ ਵਿਚ ਰਲ ਜਾਣ ਦੇ ਕਾਬਲ ਬਣਾਇਆ? ਕੀ ਇਹ ਪਹਾੜ ਨਹੀਂ ਸੀ? ਛੋਟੀ ਧਾਰਾ ਨੇ ਪਹਾੜ ਦੀ ਸੁਰੱਖਿਆ ਅਤੇ ਇਸ ਦੀ ਰੁਕਾਵਟ ’ਤੇ ਟੇਕ ਰੱਖੀ। ਇਸ ਤਰ੍ਹਾਂ, ਕੀ ਇਹ ਮੁੱਖ ਨੁਕਤਾ ਨਹੀਂ ਹੈ? ਕੀ ਤੂੰ ਇਸ ਵਿੱਚ ਪਾਣੀ ਲਈ ਪਹਾੜਾਂ ਦੀ ਮਹੱਤਤਾ ਵੇਖਦਾ ਹੈਂ? ਕੀ ਹਰ ਪਹਾੜ ਨੂੰ ਭਾਵੇਂ ਵੱਡਾ ਅਤੇ ਭਾਵੇਂ ਛੋਟਾ, ਬਣਾਉਣ ਵਿੱਚ ਪਰਮੇਸ਼ੁਰ ਦਾ ਉਦੇਸ਼ ਸੀ? (ਹਾਂ।) ਇਹ ਛੋਟਾ ਪੈਰਾ, ਜਿਸ ਵਿੱਚ ਇੱਕ ਛੋਟੀ ਧਾਰਾ ਅਤੇ ਇੱਕ ਵੱਡੇ ਪਹਾੜ ਤੋਂ ਬਿਨਾਂ ਹੋਰ ਕੁਝ ਨਹੀਂ ਹੈ, ਸਾਨੂੰ ਪਰਮੇਸ਼ੁਰ ਦੀ ਇਨ੍ਹਾਂ ਦੋ ਵਸਤਾਂ ਦੀ ਸਿਰਜਣਾ ਦਾ ਮੁੱਲ ਅਤੇ ਮਹੱਤਤਾ ਵਿਖਾਉਂਦਾ ਹੈ; ਇਹ ਸਾਨੂੰ ਉਨ੍ਹਾਂ ਉੱਤੇ ਉਸ ਦੇ ਸ਼ਾਸਨ ਵਿੱਚ ਬੁੱਧ ਅਤੇ ਉਦੇਸ਼ ਵੀ ਵਿਖਾਉਂਦਾ ਹੈ। ਕੀ ਇਹ ਇਸ ਤਰ੍ਹਾਂ ਨਹੀਂ ਹੈ?

ਇਸ ਕਹਾਣੀ ਦਾ ਦੂਜਾ ਪੈਰਾ ਕਿਸ ਬਾਰੇ ਸੀ? (ਜ਼ੋਰਦਾਰ ਹਨੇਰੀ ਅਤੇ ਇੱਕ ਵਿਸ਼ਾਲ ਪਹਾੜ।) ਕੀ ਹਨੇਰੀ ਚੰਗੀ ਚੀਜ਼ ਹੈ? (ਹਾਂ।) ਜ਼ਰੂਰੀ ਤੌਰ ਤੇ ਨਹੀਂ—ਕਈ ਵਾਰ ਹਨੇਰੀ ਬਹੁਤ ਜ਼ੋਰਦਾਰ ਹੁੰਦੀ ਹੈ ਅਤੇ ਤਬਾਹੀ ਦਾ ਕਾਰਨ ਬਣਦੀ ਹੈ। ਤੂੰ ਕਿਵੇਂ ਮਹਿਸੂਸ ਕਰੇਂਗਾ ਜੇ ਤੈਨੂੰ ਜ਼ੋਰਦਾਰ ਹਨੇਰੀ ਵਿੱਚ ਖੜ੍ਹਾ ਕਰ ਦਿੱਤਾ ਜਾਵੇ? ਇਹ ਇਸ ਦੀ ਤਾਕਤ ’ਤੇ ਨਿਰਭਰ ਕਰਦਾ ਹੈ, ਕੀ ਨਹੀਂ? ਜੇ ਇਹ ਤਿੰਨ ਜਾਂ ਚਾਰ ਦਰਜੇ ਵਾਲੀ ਹਨੇਰੀ ਹੋਵੇ, ਤਾਂ ਇਹ ਸਹਿਣਯੋਗ ਹੋਵੇਗੀ। ਵੱਧ ਤੋਂ ਵੱਧ, ਇੱਕ ਵਿਅਕਤੀ ਨੂੰ ਆਪਣੀਆਂ ਅੱਖਾਂ ਖੋਲ੍ਹੀ ਰੱਖਣ ਵਿਚ ਮੁਸ਼ਕਲ ਹੋ ਸਕਦੀ ਹੈ। ਪਰ ਜੇ ਹਨੇਰੀ ਪ੍ਰਚੰਡ ਹੋ ਗਈ ਅਤੇ ਝੱਖੜ ਬਣ ਗਈ, ਤਾਂ ਕੀ ਤੂੰ ਇਸ ਦਾ ਸਾਹਮਣਾ ਕਰ ਸਕੇਂਗਾ? ਤੂੰ ਨਹੀਂ ਕਰ ਸਕੇਂਗਾ। ਇਸ ਲਈ ਲੋਕਾਂ ਦਾ ਇਹ ਕਹਿਣਾ ਗ਼ਲਤ ਹੈ ਕਿ ਹਨੇਰੀ ਹਮੇਸ਼ਾ ਚੰਗੀ ਹੁੰਦੀ ਹੈ, ਜਾਂ ਕਿ ਇਹ ਹਮੇਸ਼ਾ ਮਾੜੀ ਹੁੰਦੀ ਹੈ, ਕਿਉਂਕਿ ਇਹ ਇਸ ਦੀ ਤਾਕਤ ’ਤੇ ਨਿਰਭਰ ਕਰਦਾ ਹੈ। ਹੁਣ, ਇੱਥੇ ਪਹਾੜ ਦਾ ਕੀ ਕੰਮ ਹੈ? ਕੀ ਇਸ ਦਾ ਕੰਮ ਹਨੇਰੀ ਨੂੰ ਛਾਣਨਾ ਨਹੀਂ ਹੈ? ਪਹਾੜ ਤੇਜ਼ ਹਵਾ ਨੂੰ ਕਮਜ਼ੋਰ ਕਰ ਕੇ ਕੀ ਬਣਾਉਂਦਾ ਹੈ? (ਮੱਠੀ ਹਵਾ।) ਹੁਣ, ਉਸ ਵਾਤਾਵਰਣ ਜਿਸ ਵਿੱਚ ਮਨੁੱਖ ਵਾਸ ਕਰਦੇ ਹਨ, ਵਿੱਚ ਕੀ ਬਹੁਤੇ ਲੋਕ ਝੱਖੜਾਂ ਜਾਂ ਮੱਠੀਆਂ ਹਵਾਵਾਂ ਦਾ ਅਨੁਭਵ ਕਰਦੇ ਹਨ? (ਮੱਠੀਆਂ ਹਵਾਵਾਂ।) ਕੀ ਪਹਾੜ ਸਿਰਜਣ ਪਿਛਲੇ ਪਰਮੇਸ਼ੁਰ ਦੇ ਉਦੇਸ਼ਾਂ ਵਿੱਚੋਂ ਇੱਕ ਇਹ ਨਹੀਂ ਸੀ, ਉਸ ਦੇ ਮਨਸ਼ਿਆਂ ਵਿੱਚੋਂ ਇੱਕ ਇਹ ਨਹੀਂ ਸੀ? ਉਦੋਂ ਕਿਹੋ ਜਿਹਾ ਹੁੰਦਾ ਜੇ ਲੋਕ ਉੁਸ ਵਾਤਾਵਰਣ ਵਿੱਚ ਜੀਉਂਦੇ ਜਿੱਥੇ ਰੇਤ ਹਵਾ ਵਿੱਚ ਅੰਨ੍ਹੇਵਾਹ ਉੱਡਦੀ, ਬੇਰੋਕ ਅਤੇ ਅਣਛਣੀ? ਕੀ ਇਹ ਹੋ ਸਕਦਾ ਹੈ ਕਿ ਉੱਡਦੀ ਹੋਈ ਰੇਤ ਅਤੇ ਪੱਥਰ ’ਚ ਘਿਰੀ ਧਰਤੀ ਲੋਕਾਂ ਦੇ ਰਹਿਣ ਦੇ ਯੋਗ ਨਹੀਂ ਹੋਵੇਗੀ? ਹੋ ਸਕਦਾ ਹੈ ਕਿ ਪੱਥਰ ਲੋਕਾਂ ਨੂੰ ਵੱਜਣ, ਅਤੇ ਰੇਤ ਉਨ੍ਹਾਂ ਨੂੰ ਅੰਨ੍ਹਾ ਕਰ ਦੇਵੇ। ਹੋ ਸਕਦਾ ਹੈ ਕਿ ਹਨੇਰੀ ਲੋਕਾਂ ਨੂੰ ਉਡਾ ਦੇਵੇ ਅਤੇ ਉਨ੍ਹਾਂ ਨੂੰ ਅਕਾਸ਼ ਵਿਚ ਲੈ ਜਾਵੇ। ਹੋ ਸਕਦਾ ਹੈ ਕਿ ਘਰ ਤਬਾਹ ਹੋ ਜਾਣ ਅਤੇ ਹਰ ਕਿਸਮ ਦੀ ਤਬਾਹੀ ਆ ਜਾਵੇ। ਫਿਰ ਵੀ ਤੇਜ਼ ਹਨੇਰੀ ਦੀ ਹੋਂਦ ਦਾ ਮੁੱਲ ਹੈ? ਮੈਂ ਕਿਹਾ ਇਹ ਮਾੜੀ ਹੈ, ਇਸ ਲਈ ਕੋਈ ਮਹਿਸੂਸ ਕਰ ਸਕਦਾ ਹੈ ਕਿ ਇਸ ਦਾ ਕੋਈ ਮੁੱਲ ਨਹੀਂ, ਪਰ ਕੀ ਇਸ ਤਰ੍ਹਾਂ ਹੈ? ਕੀ ਇਸ ਦਾ ਕੋਈ ਮੁੱਲ ਨਹੀਂ ਹੁੰਦਾ ਜਦ ਇੱਕ ਵਾਰ ਇਹ ਮੱਠੀ ਹਵਾ ਵਿੱਚ ਬਦਲ ਜਾਂਦੀ ਹੈ? ਉਦੋਂ ਲੋਕਾਂ ਨੂੰ ਸਭ ਤੋਂ ਵੱਧ ਕਿਸ ਚੀਜ਼ ਦੀ ਲੋੜ ਹੁੰਦੀ ਹੈ ਜਦੋਂ ਮੌਸਮ ਸਿੱਲ੍ਹਾ ਜਾਂ ਦਮਘੋਟੂ ਹੁੰਦਾ ਹੈ? ਉਨ੍ਹਾਂ ਨੂੰ ਹਲਕੀ ਜਿਹੀ ਹਵਾ ਦੀ ਲੋੜ ਹੁੰਦੀ ਹੈ, ਜਿਹੜੀ ਉਨ੍ਹਾਂ ਉੱਤੇ ਹੌਲੀ-ਹੌਲੀ ਵਗੇ, ਉਨ੍ਹਾਂ ਨੂੰ ਤਰੋਤਾਜ਼ਾ ਕਰੇ ਅਤੇ ਉਨ੍ਹਾਂ ਨੂੰ ਸਪਸ਼ਟ ਤੌਰ ਤੇ ਸੋਚਣ ਲਾਵੇ, ਉਨ੍ਹਾਂ ਦੇ ਦਿਮਾਗ ਨੂੰ ਸ਼ਾਂਤ ਕਰੇ, ਉਨ੍ਹਾਂ ਦੇ ਮਨ ਦੀ ਅਵਸਥਾ ਨੂੰ ਠੀਕ ਕਰੇ ਅਤੇ ਸੁਧਾਰੇ। ਹੁਣ, ਮਿਸਾਲ ਵਜੋਂ, ਤੁਸੀਂ ਸਾਰੇ ਕਈ ਵਿਅਕਤੀਆਂ ਅਤੇ ਦਮਘੋਟੂ ਹਵਾ ਵਾਲੇ ਇੱਕ ਕਮਰੇ ਵਿਚ ਬੈਠੇ ਹੋ—ਤੁਹਾਨੂੰ ਸਭ ਤੋਂ ਵੱਧ ਕਿਸ ਚੀਜ਼ ਦੀ ਲੋੜ ਪਵੇਗੀ? (ਹਲਕੀ ਜਿਹੀ ਹਵਾ।) ਅਜਿਹੀ ਥਾਂ ’ਤੇ ਜਾਣਾ ਜਿੱਥੇ ਹਵਾ ਗੰਧਲੀ ਅਤੇ ਅਸ਼ੁੱਧ ਹੈ, ਵਿਅਕਤੀ ਦੀ ਸੋਚਣ ਦੀ ਗਤੀ ਨੂੰ ਮੱਠਾ ਕਰ ਸਕਦਾ ਹੈ, ਵਿਅਕਤੀ ਦਾ ਦੌਰਾ ਘਟਾ ਸਕਦਾ ਹੈ, ਅਤੇ ਵਿਅਕਤੀ ਦੀ ਮਨ ਦੀ ਸਪਸ਼ਟਤਾ ਨੂੰ ਘੱਟ ਕਰ ਸਕਦਾ ਹੈ। ਖ਼ੈਰ, ਥੋੜ੍ਹੀ ਜਿਹੀ ਹਿੱਲਜੁਲ ਅਤੇ ਦੌਰਾ ਹਵਾ ਨੂੰ ਤਾਜ਼ਾ ਕਰਦਾ ਹੈ, ਅਤੇ ਲੋਕ ਤਾਜ਼ਾ ਹਵਾ ਵਿੱਚ ਅਲੱਗ ਤਰ੍ਹਾਂ ਮਹਿਸੂਸ ਕਰਦੇ ਹਨ। ਭਾਵੇਂ ਕਿ ਛੋਟੀ ਧਾਰਾ ਤਬਾਹੀ ਲਿਆ ਸਕਦੀ ਹੈ, ਭਾਵੇਂ ਕਿ ਤੇਜ਼ ਹਨੇਰੀ ਤਬਾਹੀ ਲਿਆ ਸਕਦੀ ਹੈ, ਪਰ ਜਦ ਤਕ ਪਹਾੜ ਮੌਜੂਦ ਹੈ, ਇਹ ਉਸ ਖ਼ਤਰੇ ਨੂੰ ਇੱਕ ਤਾਕਤ ਵਿਚ ਬਦਲ ਦੇਵੇਗਾ ਜਿਹੜੀ ਲੋਕਾਂ ਨੂੰ ਲਾਭ ਦਿੰਦੀ ਹੈ। ਕੀ ਇਹ ਇਸ ਤਰ੍ਹਾਂ ਨਹੀਂ ਹੈ?

ਕਹਾਣੀ ਦਾ ਤੀਜਾ ਪੈਰਾ ਕਿਸ ਬਾਰੇ ਸੀ? (ਵਿਸ਼ਾਲ ਪਹਾੜ ਅਤੇ ਵੱਡੀ ਲਹਿਰ।) ਇਹ ਪੈਰਾ ਪਹਾੜ ਦੇ ਦਾਮਨ ਵਿੱਚ ਸਮੁੰਦਰੀ ਕੰਢੇ ’ਤੇ ਅਧਾਰਤ ਹੈ। ਅਸੀਂ ਪਹਾੜ, ਸਮੁੰਦਰੀ ਫੁਹਾਰ, ਅਤੇ ਇੱਕ ਵੱਡੀ ਲਹਿਰ ਨੂੰ ਵੇਖਦੇ ਹਾਂ। ਇਸ ਮਿਸਾਲ ਵਿੱਚ ਲਹਿਰ ਲਈ ਪਹਾੜ ਕੀ ਹੈ? (ਇੱਕ ਰੱਖਿਅਕ ਅਤੇ ਇੱਕ ਰੁਕਾਵਟ।) ਇਹ ਇੱਕ ਰੱਖਿਅਕ ਅਤੇ ਇੱਕ ਰੁਕਾਵਟ ਦੋਵੇਂ ਹੈ। ਇੱਕ ਰੱÎਖਿਅਕ ਵਜੋਂ, ਇਹ ਸਮੁੰਦਰ ਨੂੰ ਅਲੋਪ ਹੋਣ ਤੋਂ ਬਚਾਉਂਦਾ ਹੈ, ਤਾਂ ਜੋ ਇਸ ਵਿੱਚ ਰਹਿਣ ਵਾਲੇ ਜੀਵ ਵੱਧ-ਫੁੱਲ ਸਕਣ। ਇੱਕ ਰੁਕਾਵਟ ਵਜੋਂ, ਪਹਾੜ ਸਮੁੰਦਰ ਦੇ ਪਾਣੀਆਂ ਨੂੰ ਕੰਢੇ ਤੋਂ ਬਾਹਰ ਵਹਿ ਜਾਣ ਅਤੇ ਤਬਾਹੀ ਲਿਆਉਣ, ਨੁਕਸਾਨ ਕਰਨ ਅਤੇ ਲੋਕਾਂ ਦੇ ਘਰਾਂ ਨੂੰ ਤਬਾਹ ਕਰਨ ਤੋਂ ਰੋਕਦਾ ਹੈ। ਇਸ ਲਈ, ਅਸੀਂ ਕਹਿ ਸਕਦੇ ਹਾਂ ਕਿ ਪਹਾੜ ਇੱਕ ਰੱਖਿਅਕ ਅਤੇ ਇੱਕ ਰੁਕਾਵਟ ਦੋਵੇਂ ਹੈ।

ਇਹ ਵਿਸ਼ਾਲ ਪਹਾੜ ਅਤੇ ਛੋਟੀ ਧਾਰਾ, ਵਿਸ਼ਾਲ ਪਹਾੜ ਅਤੇ ਤੇਜ਼ ਹਨੇਰੀ, ਅਤੇ ਵਿਸ਼ਾਲ ਪਹਾੜ ਅਤੇ ਵੱਡੀ ਲਹਿਰ ਵਿਚਾਲੇ ਆਪਸੀ ਸੰਬੰਧ ਦੀ ਮਹੱਤਤਾ ਹੈ; ਇਹ ਉਨ੍ਹਾਂ ਦੇ ਇੱਕ ਦੂਜੇ ਨੂੰ ਮਜ਼ਬੂਤ ਕਰਨ ਅਤੇ ਪ੍ਰਤੀਕਿਰਿਆ ਕਰਨ, ਅਤੇ ਉਨ੍ਹਾਂ ਦੀ ਸਹਿਹੋਂਦ ਦੀ ਮਹੱਤਤਾ ਹੈ। ਇਹ ਵਸਤਾਂ, ਜਿਹੜੀਆਂ ਪਰਮੇਸ਼ੁਰ ਨੇ ਸਿਰਜੀਆਂ, ਉਨ੍ਹਾਂ ਦੀ ਹੋਂਦ ਵਿੱਚ ਇੱਕ ਨਿਯਮ ਅਤੇ ਇੱਕ ਕਾਨੂੰਨ ਦੁਆਰਾ ਸੰਚਾਲਿਤ ਕੀਤੀਆਂ ਜਾਂਦੀਆਂ ਹਨ। ਇਸ ਤਰ੍ਹਾਂ, ਤੁਸੀਂ ਇਸ ਕਹਾਣੀ ਵਿੱਚ ਪਰਮੇਸ਼ੁਰ ਦੇ ਕਿਹੜੇ ਕਾਰਜ ਵੇਖੇ? ਕੀ ਪਰਮੇਸ਼ੁਰ ਸਭ ਵਸਤਾਂ ਨੂੰ ਉਸ ਵੇਲੇ ਤੋਂ ਨਜ਼ਰਅੰਦਾਜ਼ ਕਰ ਰਿਹਾ ਹੈ ਜਦ ਤੋਂ ਉਸ ਨੇ ਉਨ੍ਹਾਂ ਨੂੰ ਸਿਰਜਿਆ? ਕੀ ਉਸ ਨੇ ਉਹ ਨਿਯਮ ਰਚੇ ਅਤੇ ਢੰਗ-ਤਰੀਕੇ ਬਣਾਏ ਜਿਸ ਨਾਲ ਸਭ ਵਸਤਾਂ ਕੰਮ ਕਰਦੀਆਂ ਹਨ, ਸਿਰਫ਼ ਉਸ ਤੋਂ ਬਾਅਦ ਉਨ੍ਹਾਂ ਨੂੰ ਨਜ਼ਰਅੰਦਾਜ਼ ਕਰਨ ਲਈ? ਕੀ ਇਹ ਸਭ ਵਾਪਰਿਆ? (ਨਹੀਂ।) ਫਿਰ ਕੀ ਵਾਪਰਿਆ? ਪਰਮੇਸ਼ੁਰ ਕੋਲ ਹਾਲੇ ਵੀ ਨਿਯੰਤ੍ਰਣ ਹੈ। ਉਹ ਪਾਣੀ, ਹਵਾ, ਅਤੇ ਲਹਿਰਾਂ ਨੂੰ ਨਿਯੰਤ੍ਰਿਤ ਕਰਦਾ ਹੈ। ਉਹ ਉਨ੍ਹਾਂ ਨੂੰ ਬੇਕਾਬੂ ਨਹੀਂ ਹੋਣ ਦਿੰਦਾ, ਨਾ ਹੀ ਉਹ ਉਨ੍ਹਾਂ ਨੂੰ ਨੁਕਸਾਨ ਪਹੁੰਚਾਉਣ ਜਾਂ ਉਨ੍ਹਾਂ ਘਰਾਂ ਜਿਨ੍ਹਾਂ ਵਿੱਚ ਲੋਕ ਵਸਦੇ ਹਨ, ਨੂੰ ਤਬਾਹ ਕਰਨ ਦਿੰਦਾ ਹੈ। ਇਸ ਕਰਕੇ, ਲੋਕ ਧਰਤੀ ਉੱਤੇ ਜੀਉਂਦੇ ਰਹਿ ਸਕਦੇ ਹਨ ਅਤੇ ਵੱਧ-ਫੁੱਲ ਸਕਦੇ ਹਨ। ਇਸ ਦਾ ਅਰਥ ਹੈ ਕਿ ਜਦੋਂ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ, ਉਸ ਨੇ ਹੋਂਦ ਲਈ ਨਿਯਮਾਂ ਦੀ ਯੋਜਨਾ ਪਹਿਲਾਂ ਹੀ ਬਣਾ ਲਈ ਸੀ। ਜਦੋਂ ਪਰਮੇਸ਼ੁਰ ਨੇ ਹਰ ਇੱਕ ਚੀਜ਼ ਬਣਾਈ, ਉਸ ਨੇ ਯਕੀਨੀ ਬਣਾਇਆ ਕਿ ਇਹ ਮਨੁੱਖਜਾਤੀ ਨੂੰ ਲਾਭ ਦੇਵੇਗੀ, ਅਤੇ ਉਸ ਨੇ ਇਸ ਉੱਤੇ ਨਿਯੰਤ੍ਰਣ ਕਰ ਲਿਆ, ਤਾਂ ਜੋ ਇਹ ਮਨੁੱਖਜਾਤੀ ਨੂੰ ਪ੍ਰੇਸ਼ਾਨ ਨਾ ਕਰ ਸਕੇ ਜਾਂ ਉਸ ਦਾ ਨਾਸ ਨਾ ਕਰ ਸਕੇ। ਜੇ ਪਰਮੇਸ਼ੁਰ ਦਾ ਪ੍ਰਬੰਧਨ ਨਾ ਹੁੰਦਾ, ਤਾਂ ਕੀ ਪਾਣੀ ਬਿਨਾਂ ਰੋਕ ਤੋਂ ਨਾ ਵਹਿੰਦੇ? ਕੀ ਹਵਾ ਬਿਨਾਂ ਰੋਕ ਤੋਂ ਨਾ ਚਲਦੀ? ਕੀ ਪਾਣੀ ਅਤੇ ਹਵਾ ਨਿਯਮਾਂ ਦੀ ਪਾਲਣਾ ਕਰਦੇ ਹਨ? ਜੇ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਨਾ ਸੰਭਾਲਿਆ ਹੁੰਦਾ, ਤਾਂ ਕੋਈ ਨਿਯਮ ਉਨ੍ਹਾਂ ਨੂੰ ਨਿਯੰਤ੍ਰਿਤ ਨਾ ਕਰਦਾ, ਅਤੇ ਹਵਾ ਸਾਂ-ਸਾਂ ਕਰਦੀ ਅਤੇ ਪਾਣੀ ਬੇਕਾਬੂ ਹੁੰਦੇ ਅਤੇ ਜਲ ਪਰਲੋ ਲਿਆਉਂਦੇ। ਜੇ ਲਹਿਰ ਪਹਾੜ ਨਾਲੋਂ ਉੱਚੀ ਹੁੰਦੀ, ਕੀ ਸਮੁੰਦਰ ਹੋਂਦ ਵਿਚ ਹੋਣ ਦੇ ਕਾਬਲ ਹੁੰਦਾ? ਇਹ ਨਾ ਹੁੰਦਾ। ਜੇ ਪਹਾੜ ਲਹਿਰ ਜਿੰਨੇ ਉੱਚੇ ਨਾ ਹੁੰਦੇ ਤਾਂ ਸਮੁੰਦਰ ਮੌਜੂਦ ਨਾ ਹੁੰਦਾ, ਅਤੇ ਪਹਾੜ ਆਪਣਾ ਮੁੱਲ ਅਤੇ ਮਹੱਤਤਾ ਗਵਾ ਲੈਂਦੇ।

ਕੀ ਤੁਸੀਂ ਇਨ੍ਹਾਂ ਦੋ ਕਹਾਣੀਆਂ ਅੰਦਰ ਪਰਮੇਸ਼ੁਰ ਦੀ ਬੁੱਧ ਵੇਖਦੇ ਹੋ? ਪਰਮੇਸ਼ੁਰ ਨੇ ਹਰ ਚੀਜ਼ ਸਿਰਜੀ ਜਿਹੜੀ ਮੌਜੂਦ ਹੈ, ਅਤੇ ਉਹ ਹਰ ਚੀਜ਼ ਉੱਤੇ ਪ੍ਰਭੁਤਾ ਰੱਖਦਾ ਹੈ ਜਿਹੜੀ ਮੌਜੂਦ ਹੈ; ਉਹ ਇਸ ਸਭ ਨੂੰ ਸੰਭਾਲਦਾ ਹੈ ਅਤੇ ਇਸ ਸਭ ਲਈ ਅਤੇ ਸਭ ਵਸਤਾਂ ਅੰਦਰ ਪ੍ਰਬੰਧ ਕਰਦਾ ਹੈ, ਉਹ ਹਰ ਚੀਜ਼ ਜਿਹੜੀ ਮੌਜੂਦ ਹੈ, ਦੇ ਹਰ ਸ਼ਬਦ ਅਤੇ ਕੰਮ ਨੂੰ ਵੇਖਦਾ ਅਤੇ ਘੋਖਦਾ ਹੈ। ਇਸੇ ਤਰ੍ਹਾਂ, ਪਰਮੇਸ਼ੁਰ ਮਨੁੱਖੀ ਜੀਵਨ ਦੇ ਵੀ ਹਰ ਪਾਸੇ ਨੂੰ ਵੇਖਦਾ ਅਤੇ ਘੋਖਦਾ ਹੈ। ਇੰਝ, ਪਰਮੇਸ਼ੁਰ ਹਰ ਚੀਜ਼ ਜਿਹੜੀ ਉਸ ਦੀ ਸਿਰਜਣਾ ਅੰਦਰ ਮੌਜੂਦ ਹੈ, ਦੇ ਹਰ ਇੱਕ ਵੇਰਵੇ ਨੂੰ ਨੇੜਿਉਂ ਜਾਣਦਾ ਹੈ, ਹਰ ਚੀਜ਼ ਦੇ ਕਾਰਜ, ਇਸ ਦੇ ਸੁਭਾਅ, ਅਤੇ ਹੋਂਦ ਲਈ ਇਸ ਦੇ ਨਿਯਮਾਂ ਤੋਂ ਲੈ ਕੇ, ਇਸ ਦੇ ਜੀਵਨ ਦੀ ਮਹੱਤਤਾ ਅਤੇ ਇਸ ਦੀ ਹੋਂਦ ਦੇ ਮੁੱਲ ਤਕ, ਇਹ ਸਭ ਕੁਝ ਸਮੱਚੇ ਰੂਪ ਵਿੱਚ ਪਰਮੇਸ਼ੁਰ ਨੂੰ ਪਤਾ ਹੈ। ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ¸ਕੀ ਤੁਸੀਂ ਸੋਚਦੇ ਹੋ ਕਿ ਉਸ ਨੂੰ ਉਨ੍ਹਾਂ ਨਿਯਮਾਂ ਦਾ ਅਧਿਐਨ ਕਰਨ ਦੀ ਲੋੜ ਹੈ ਜਿਹੜੇ ਉਨ੍ਹਾਂ ਨੂੰ ਸੰਚਾਲਿਤ ਕਰਦੇ ਹਨ। ਕੀ ਪਰਮੇਸ਼ੁਰ ਨੂੰ ਮਨੁੱਖੀ ਗਿਆਨ ਜਾਂ ਵਿਗਿਆਨ ਨੂੰ ਸਿੱਖਣ ਅਤੇ ਸਮਝਣ ਲਈ ਉਨ੍ਹਾਂ ਦਾ ਅਧਿਐਨ ਕਰਨ ਦੀ ਲੋੜ ਹੈ। (ਨਹੀਂ।) ਕੀ ਮਨੁੱਖਜਾਤੀ ਵਿੱਚੋਂ ਕੋਈ ਹੈ ਜਿਸ ਕੋਲ ਸਭ ਵਸਤਾਂ ਨੂੰ ਪਰਮੇਸ਼ੁਰ ਵਾਂਗ ਸਮਝਣ ਲਈ ਗਿਆਨ ਅਤੇ ਵਿਦਵਤਾ ਹੋਵੇ। ਅਜਿਹਾ ਨਹੀਂ ਹੈ, ਠੀਕ ਹੈ? ਕੀ ਅਜਿਹੇ ਖਗੋਲ-ਵਿਗਿਆਨੀ ਜਾਂ ਜੀਵ-ਵਿਗਿਆਨੀ ਹਨ ਜਿਹੜੇ ਉਨ੍ਹਾਂ ਨਿਯਮਾਂ ਨੂੰ ਸੱਚਮੁੱਚ ਸਮਝਦੇ ਹਨ ਜਿਨ੍ਹਾਂ ਰਾਹੀਂ ਸਭ ਵਸਤਾਂ ਜੀਉਂਦੀਆਂ ਅਤੇ ਵਧਦੀਆਂ ਹਨ। ਕੀ ਉਹ ਹਰ ਵਸਤੂ ਦੀ ਹੋਂਦ ਦੇ ਮੁੱਲ ਨੂੰ ਸੱਚਮੁੱਚ ਸਮਝ ਸਕਦੇ ਹਨ? (ਨਹੀਂ, ਉਹ ਨਹੀਂ ਸਮਝ ਸਕਦੇ।) ਇਹ ਇਸ ਲਈ ਹੈ ਕਿਉਂਕਿ ਸਭ ਵਸਤਾਂ ਪਰਮੇਸ਼ੁਰ ਦੁਆਰਾ ਸਿਰਜੀਆਂ ਗਈਆਂ ਸਨ, ਅਤੇ ਭਾਵੇਂ ਕਿ ਮਨੁੱਖਜਾਤੀ ਕਿੰਨਾ ਹੀ ਜ਼ਿਆਦਾ ਜਾਂ ਕਿੰਨੀ ਹੀ ਡੂੰਘਾਈ ਨਾਲ ਇਸ ਗਿਆਨ ਦਾ ਅਧਿਐਨ ਕਰਦੀ ਹੈ ਜਾਂ ਕਿੰਨੇ ਹੀ ਲੰਮੇ ਸਮੇਂ ਤਕ ਉਹ ਇਸ ਨੂੰ ਸਿੱਖਣ ਦਾ ਯਤਨ ਕਰਦੇ ਹਨ, ਉਹ ਪਰਮੇਸ਼ੁਰ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਦੇ ਭੇਤ ਅਤੇ ਉਦੇਸ਼ ਨੂੰ ਸਮਝਣ ਦੇ ਕਦੇ ਵੀ ਕਾਬਲ ਨਹੀਂ ਹੋਣਗੇ। ਕੀ ਇਹ ਗੱਲ ਨਹੀਂ ਹੈ? ਹੁਣ, ਸਾਡੀ ਇੱਥੋਂ ਤਕ ਦੀ ਗੱਲਬਾਤ ਤੋਂ, ਕੀ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਤੁਸੀਂ ਇਸ ਕਥਨ: “ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ” ਦੇ ਅਸਲ ਅਰਥ ਦਾ ਅਧੂਰਾ ਗਿਆਨ ਹਾਸਲ ਕੀਤਾ ਹੈ? (ਹਾਂ।) ਮੈਂ ਜਾਣਦਾ ਸੀ ਕਿ ਜਦੋਂ ਮੈਂ ਇਸ ਵਿਸ਼ੇ—ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ—’ਤੇ ਚਰਚਾ ਕੀਤੀ ਤਾਂ ਕਈ ਲੋਕ ਤੁਰੰਤ ਇੱਕ ਹੋਰ ਕਥਨ: “ਪਰਮੇਸ਼ੁਰ ਸੱਚ ਹੈ, ਅਤੇ ਪਰਮੇਸ਼ੁਰ ਸਾਨੂੰ ਸੰਭਾਲਣ ਲਈ ਆਪਣਾ ਵਚਨ ਵਰਤਦਾ ਹੈ” ਬਾਰੇ ਸੋਚਣਗੇ ਅਤੇ ਇਸ ਵਿਸ਼ੇ ਦੇ ਅਰਥ ਦੇ ਉਸ ਪੱਧਰ ਤੋਂ ਪਰੇ ਹੋਰ ਕੁਝ ਨਹੀਂ। ਕੁਝ ਲੋਕ ਇਹ ਵੀ ਮਹਿਸੂਸ ਕਰ ਸਕਦੇ ਹਨ ਕਿ ਪਰਮੇਸ਼ੁਰ ਦੁਆਰਾ ਮਨੁੱਖੀ ਜੀਵਨ, ਰੋਜ਼ਾਨਾ ਖਾਣ-ਪੀਣ ਅਤੇ ਰੋਜ਼ਾਨਾ ਦੀ ਹਰ ਲੋੜ ਦਾ ਪ੍ਰਬੰਧ ਉਸ ਦੁਆਰਾ ਮਨੁੱਖ ਦੀ ਸੰਭਾਲ ਕਰਨ ਦੇ ਤੌਰ ਤੇ ਨਹੀਂ ਗਿਣਿਆ ਜਾਂਦਾ। ਕੀ ਅਜਿਹੇ ਕੁਝ ਲੋਕ ਨਹੀਂ ਜਿਹੜੇ ਇਸ ਤਰ੍ਹਾਂ ਮਹਿਸੂਸ ਕਰਦੇ ਹਨ? ਫਿਰ ਵੀ, ਕੀ ਪਰਮੇਸ਼ੁਰ ਦੀ ਉਸ ਦੀ ਸਿਰਜਣਾ ਵਿੱਚ ਮਨਸ਼ਾ ਸਪਸ਼ਟ ਨਹੀਂ—ਮਨੁੱਖਜਾਤੀ ਨੂੰ ਸਧਾਰਣ ਰੂਪ ਵਿੱਚ ਮੌਜੂਦ ਅਤੇ ਜੀਉਂਦੇ ਰਹਿਣ ਦੀ ਆਗਿਆ ਦੇਣਾ? ਪਰਮੇਸ਼ੁਰ ਵਾਤਾਵਰਣ ਨੂੰ ਸੰਭਾਲਦਾ ਹੈ, ਜਿਸ ਵਿੱਚ ਲੋਕ ਜੀਉਂਦੇ ਹਨ ਅਤੇ ਉਹ ਮਨੁੱਖਜਾਤੀ ਦੁਆਰਾ ਉਨ੍ਹਾਂ ਦੀ ਹੋਂਦ ਲਈ ਜ਼ਰੂਰੀ ਸਭ ਵਸਤਾਂ ਮੁਹੱਈਆ ਕਰਵਾਉਂਦਾ ਹੈ। ਇਸ ਤੋਂ ਇਲਾਵਾ, ਉਹ ਸਭ ਵਸਤਾਂ ਨੂੰ ਸੰਭਾਲਦਾ ਅਤੇ ਉਨ੍ਹਾਂ ਉੱਤੇ ਪ੍ਰਭੁਤਾ ਰੱਖਦਾ ਹੈ। ਇਹ ਸਭ ਕੁਝ ਮਨੁੱਖਜਾਤੀ ਨੂੰ ਸਧਾਰਣ ਤੌਰ ਤੇ ਜੀਉਂਦੇ ਰਹਿਣ ਅਤੇ ਵਧਣ-ਫੁੱਲਣ ਦਿੰਦਾ ਹੈ; ਇਸ ਤਰੀਕੇ ਨਾਲ ਹੀ ਪਰਮੇਸ਼ੁਰ ਸਮੁੱਚੀ ਸਿਰਜਣਾ ਅਤੇ ਮਨੁੱਖਜਾਤੀ ਲਈ ਪ੍ਰਬੰਧ ਕਰਦਾ ਹੈ। ਕੀ ਇਹ ਸੱਚ ਨਹੀਂ ਹੈ ਕਿ ਲੋਕਾਂ ਨੂੰ ਇਨ੍ਹਾਂ ਚੀਜ਼ਾਂ ਨੂੰ ਪਛਾਣਨ ਅਤੇ ਸਮਝਣ ਦੀ ਲੋੜ ਹੈ? ਸ਼ਾਇਦ ਕੁਝ ਲੋਕ ਕਹਿ ਸਕਦੇ ਹਨ, “ਇਹ ਵਿਸ਼ਾ ਖ਼ੁਦ ਸੱਚੇ ਪਰਮੇਸ਼ੁਰ ਪ੍ਰਤੀ ਸਾਡੇ ਗਿਆਨ ਤੋਂ ਬਹੁਤ ਪਰੇ ਹੈ ਅਤੇ ਅਸੀਂ ਇਸ ਨੂੰ ਜਾਣਨਾ ਨਹੀਂ ਚਾਹੁੰਦੇ ਕਿਉਂਕਿ ਅਸੀਂ ਇਕੱਲੀ ਰੋਟੀ ਸਹਾਰੇ ਨਹੀਂ ਜੀਉਂਦੇ ਸਗੋਂ ਪਰਮੇਸ਼ੁਰ ਦੇ ਵਚਨ ਸਹਾਰੇ ਜੀਉਂਦੇ ਹਾਂ।” ਕੀ ਇਹ ਸਮਝ ਸਹੀ ਹੈ? (ਨਹੀਂ।) ਇਹ ਗ਼ਲਤ ਕਿਉਂ ਹੈ? ਕੀ ਤੁਸੀਂ ਪਰਮੇਸ਼ੁਰ ਦੀ ਪੂਰੀ ਸਮਝ ਰੱਖ ਸਕਦੇ ਹੋ ਜੇ ਤੁਹਾਡੇ ਕੋਲ ਸਿਰਫ਼ ਉਨ੍ਹਾਂ ਗੱਲਾਂ ਦਾ ਗਿਆਨ ਹੈ ਜਿਹੜੀਆਂ ਪਰਮੇਸ਼ੁਰ ਨੇ ਕਹੀਆਂ ਹਨ? ਜੇ ਤੁਸੀਂ ਸਿਰਫ਼ ਪਰਮੇਸ਼ੁਰ ਦੇ ਕਾਰਜ ਨੂੰ ਸਵੀਕਾਰ ਕਰਦੇ ਹੋ ਅਤੇ ਪਰਮੇਸ਼ੁਰ ਦੇ ਨਿਆਂ ਤੇ ਤਾੜਨਾ ਨੂੰ ਸਵੀਕਾਰ ਕਰਦੇ ਹੋ, ਤਾਂ ਕੀ ਤੁਹਾਨੂੰ ਪਰਮੇਸ਼ੁਰ ਦੀ ਪੂਰੀ ਸਮਝ ਹੋ ਸਕਦੀ ਹੈ? ਜੇ ਤੁਸੀਂ ਪਰਮੇਸ਼ੁਰ ਦੇ ਸੁਭਾਅ ਦਾ ਸਿਰਫ਼ ਇੱਕ ਛੋਟਾ ਜਿਹਾ ਅੰਸ਼, ਪਰਮੇਸ਼ੁਰ ਦੇ ਅਧਿਕਾਰ ਦਾ ਇੱਕ ਛੋਟਾ ਜਿਹਾ ਅੰਸ਼ ਜਾਣਦੇ ਹੋ, ਤਾਂ ਕੀ ਤੁਸੀਂ ਪਰਮੇਸ਼ੁਰ ਬਾਰੇ ਸਮਝ ਹਾਸਲ ਕਰਨ ਲਈ ਇਸ ਨੂੰ ਕਾਫ਼ੀ ਮੰਨੋਗੇ? (ਨਹੀਂ।) ਪਰਮੇਸ਼ੁਰ ਦੇ ਕਾਰਜ ਉਸ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਨਾਲ ਸ਼ੁਰੂ ਹੋਏ, ਅਤੇ ਉਹ ਅੱਜ ਵੀ ਜਾਰੀ ਹਨ—ਪਰਮੇਸ਼ੁਰ ਦੇ ਕਾਰਜ ਹਰ ਸਮੇਂ, ਬੜੀ ਤੇਜ਼ੀ ਨਾਲ ਪ੍ਰਤੱਖ ਹੁੰਦੇ ਹਨ, ਜੇ ਕੋਈ ਮੰਨਦਾ ਹੈ ਕਿ ਪਰਮੇਸ਼ੁਰ ਸਿਰਫ਼ ਇਸ ਕਰਕੇ ਮੌਜੂਦ ਹੈ ਕਿ ਉਸ ਨੇ ਲੋਕਾਂ ਉੱਤੇ ਆਪਣਾ ਕਾਰਜ ਕਰਨ ਅਤੇ ਉਨ੍ਹਾਂ ਨੂੰ ਬਚਾਉਣ ਲਈ ਉਨ੍ਹਾਂ ਦਾ ਇੱਕ ਸਮੂਹ ਚੁਣਿਆ ਹੈ, ਅਤੇ ਕਿ ਹੋਰ ਕਿਸੇ ਵੀ ਚੀਜ਼ ਦਾ ਨਾ ਤਾਂ ਪਰਮੇਸ਼ੁਰ ਨਾਲ, ਨਾ ਉਸ ਦੇ ਅਧਿਕਾਰ ਨਾਲ, ਨਾ ਉਸ ਦੇ ਰੁਤਬੇ, ਨਾ ਹੀ ਉਸ ਦੇ ਕਾਰਜ ਨਾਲ ਕੋਈ ਸੰਬੰਧ ਹੈ, ਤਦ ਕੀ ਉਸ ਨੂੰ ਪਰਮੇਸ਼ੁਰ ਦਾ ਅਸਲ ਗਿਆਨ ਰੱਖਣ ਵਾਲਾ ਮੰਨਿਆ ਜਾ ਸਕਦਾ ਹੈ? ਜਿਹੜੇ ਲੋਕ ਇਸ ਤਰ੍ਹਾਂ ਦਾ ਅਖੌਤੀ “ਪਰਮੇਸ਼ੁਰ ਦਾ ਗਿਆਨ” ਰੱਖਦੇ ਹਨ, ਉਹ ਸਿਰਫ਼ ਇੱਕ-ਪਾਸੜ ਸਮਝ ਰੱਖਦੇ ਹਨ, ਜਿਸ ਦੇ ਅਨੁਸਾਰ ਉਹ ਉਸ ਦੇ ਕਾਰਜਾਂ ਨੂੰ ਲੋਕਾਂ ਦੇ ਇੱਕ ਸਮੂਹ ਤਕ ਸੀਮਤ ਕਰਦੇ ਹਨ। ਕੀ ਇਹ ਪਰਮੇਸ਼ੁਰ ਦਾ ਅਸਲ ਗਿਆਨ ਹੈ? ਕੀ ਇਸ ਕਿਸਮ ਦਾ ਗਿਆਨ ਰੱਖਣ ਵਾਲੇ ਲੋਕ ਪਰਮੇਸ਼ੁਰ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਅਤੇ ਉਨ੍ਹਾਂ ਉੱਤੇ ਉਸ ਦੀ ਪ੍ਰਭੁਤਾ ਤੋਂ ਇਨਕਾਰ ਨਹੀਂ ਕਰ ਰਹੇ? ਕੁਝ ਲੋਕ ਇਸ ਨੁਕਤੇ ਨਾਲ ਸਰੋਕਾਰ ਨਹੀਂ ਰੱਖਣਾ ਚਾਹੁੰਦੇ, ਇਸ ਦੀ ਬਜਾਏ ਆਪਣੇ ਆਪ ਨਾਲ ਇਹ ਗੱਲਬਾਤ ਕਰਦੇ ਰਹਿੰਦੇ ਹਨ: “ਮੈਂ ਸਭ ਵਸਤਾਂ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਨਹੀਂ ਵੇਖਿਆ। ਇਹ ਵਿਚਾਰ ਬੇਹੱਦ ਭਿੰਨ ਹੈ, ਅਤੇ ਮੈਂ ਇਸ ਨੂੰ ਸਮਝਣ ਦੀ ਪਰਵਾਹ ਨਹੀਂ ਕਰਦਾ। ਪਰਮੇਸ਼ੁਰ ਉਹ ਕਰਦਾ ਹੈ ਜੋ ਉਹ ਚਾਹੁੰਦਾ ਹੈ, ਅਤੇ ਇਸ ਦਾ ਮੇਰੇ ਨਾਲ ਕੋਈ ਲੈਣਾ-ਦੇਣਾ ਨਹੀਂ। ਮੈਂ ਸਿਰਫ਼ ਪਰਮੇਸ਼ੁਰ ਦੀ ਅਗਵਾਈ ਅਤੇ ਉਸ ਦਾ ਵਚਨ ਸਵੀਕਾਰ ਕਰਦਾ ਹਾਂ ਤਾਂ ਜੋ ਮੈਨੂੰ ਪਰਮੇਸ਼ੁਰ ਦੁਆਰਾ ਬਚਾਇਆ ਅਤੇ ਸੰਪੂਰਣ ਕੀਤਾ ਜਾ ਸਕੇ। ਹੋਰ ਕੋਈ ਚੀਜ਼ ਮੇਰੇ ਲਈ ਮਹੱਤਤਾ ਨਹੀਂ ਰੱਖਦੀ। ਉਹ ਨਿਯਮ ਜਿਹੜੇ ਪਰਮੇਸ਼ੁਰ ਨੇ ਉਦੋਂ ਬਣਾਏ ਜਦ ਉਸ ਨੇ ਸਭ ਵਸਤਾਂ ਸਿਰਜੀਆਂ ਅਤੇ ਜੋ ਉਹ ਸਭ ਵਸਤਾਂ ਅਤੇ ਮਨੁੱਖਜਾਤੀ ਨੂੰ ਸੰਭਾਲਣ ਲਈ ਕਰਦਾ ਹੈ, ਉਸ ਦਾ ਮੇਰੇ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ।” ਇਹ ਕਿਸ ਕਿਸਮ ਦੀ ਗੱਲਬਾਤ ਹੈ? ਕੀ ਇਹ ਵਿਦ੍ਰੋਹ ਵਾਲੀ ਗੱਲ ਨਹੀਂ? ਕੀ ਤੁਹਾਡੇ ਵਿੱਚੋਂ ਕੋਈ ਅਜਿਹੀ ਸਮਝ ਵਾਲਾ ਹੈ? ਤੁਹਾਡੇ ਅਜਿਹਾ ਕਹਿਣ ਤੋਂ ਬਿਨਾਂ ਵੀ ਮੈਂ ਜਾਣਦਾ ਹਾਂ ਕਿ ਤੁਹਾਡੇ ਵਿੱਚੋਂ ਬਹੁਤ ਸਾਰੇ ਅਜਿਹੇ ਹਨ। ਨਿਯਮਾਂ ਅਨੁਸਾਰ ਚੱਲਣ ਵਾਲੇ ਅਜਿਹੇ ਲੋਕ ਆਪਣੇ “ਆਤਮਿਕ” ਨਜ਼ਰੀਏ ਤੋਂ ਹਰ ਚੀਜ਼ ਨੂੰ ਵੇਖਦੇ ਹਨ। ਉਹ ਪਰਮੇਸ਼ੁਰ ਨੂੰ ਬਾਈਬਲ ਤਕ ਹੀ, ਪਰਮੇਸ਼ੁਰ ਨੂੰ ਉਸ ਦੇ ਬੋਲੇ ਵਚਨਾਂ ਤਕ ਹੀ, ਲਿਖੇ ਹੋਏ ਵਚਨ ’ਚੋਂ ਨਿਕਲੇ ਸ਼ਾਬਦਿਕ ਅਰਥ ਤਕ ਹੀ ਸੀਮਤ ਕਰਨਾ ਚਾਹੁੰਦੇ ਹਨ। ਉਹ ਪਰਮੇਸ਼ੁਰ ਨੂੰ ਹੋਰ ਨਹੀਂ ਜਾਣਨਾ ਚਾਹੁੰਦੇ ਅਤੇ ਉਹ ਨਹੀਂ ਚਾਹੁੰਦੇ ਕਿ ਪਰਮੇਸ਼ੁਰ ਹੋਰ ਚੀਜ਼ਾਂ ਕਰ ਕੇ ਆਪਣਾ ਧਿਆਨ ਵੰਡੇ। ਇਸ ਕਿਸਮ ਦੀ ਸੋਚ ਬਚਕਾਨਾ ਹੈ, ਅਤੇ ਇਹ ਹੱਦੋਂ ਵੱਧ ਧਾਰਮਿਕ ਵੀ ਹੈ। ਕੀ ਅਜਿਹੇ ਵਿਚਾਰ ਰੱਖਣ ਵਾਲੇ ਲੋਕ ਪਰਮੇਸ਼ੁਰ ਨੂੰ ਜਾਣ ਸਕਦੇ ਹਨ? ਉਨ੍ਹਾਂ ਲਈ ਪਰਮੇਸ਼ੁਰ ਨੂੰ ਜਾਣਨਾ ਬਹੁਤ ਮੁਸ਼ਕਲ ਹੋਵੇਗਾ। ਅੱਜ ਮੈਂ ਇਹ ਦੋ ਕਹਾਣੀਆਂ ਸੁਣਾਈਆਂ ਹਨ, ਹਰ ਇੱਕ ਵੱਖਰੇ ਪੱਖ ਦੀ ਗੱਲ ਕਰਨ ਵਾਲੀ। ਤੁਸੀਂ ਹੁਣੇ ਉਨ੍ਹਾਂ ਦੇ ਸੰਪਰਕ ਵਿਚ ਆ ਕੇ ਮਹਿਸੂਸ ਕਰ ਸਕਦੇ ਹੋ ਕਿ ਉਹ ਡੂੰਘੀਆਂ ਹਨ ਜਾਂ ਥੋੜ੍ਹੀਆਂ ਅਸਪਸ਼ਟ, ਜਾਣਨ ਅਤੇ ਸਮਝ ਵਿੱਚ ਮੁਸ਼ਕਲ। ਇਨ੍ਹਾਂ ਨੂੰ ਪਰਮੇਸ਼ੁਰ ਦੇ ਕਾਰਜਾਂ ਅਤੇ ਖ਼ੁਦ ਪਰਮੇਸ਼ੁਰ ਨਾਲ ਜੋੜਨਾ ਮੁਸ਼ਕਲ ਹੋ ਸਕਦਾ ਹੈ। ਹਾਲਾਂਕਿ, ਪਰਮੇਸ਼ੁਰ ਦੇ ਸਾਰੇ ਕਾਰਜ ਅਤੇ ਜੋ ਉਹ ਸਿਰਜਣਾ ਅੰਦਰ ਅਤੇ ਮਨੁੱਖਜਾਤੀ ਵਿਚਾਲੇ ਕਰ ਚੁੱਕਾ ਹੈ, ਉੁਹ ਉਸ ਹਰ ਵਿਅਕਤੀ, ਹਰ ਕਿਸੇ ਨੂੰ ਸਪਸ਼ਟ ਤੌਰ ਤੇ ਅਤੇ ਸਹੀ ਤੌਰ ਤੇ ਜਾਣਨੇ ਚਾਹੀਦੇ ਹਨ ਜਿਹੜਾ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈ। ਇਹ ਗਿਆਨ ਪਰਮੇਸ਼ੁਰ ਦੀ ਅਸਲ ਹੋਂਦ ਵਿੱਚ ਤੁਹਾਡੇ ਵਿਸ਼ਵਾਸ ’ਚ ਤੁਹਾਨੂੰ ਯਕੀਨੀ ਨਿਸ਼ਚਾ ਦੇਵੇਗਾ। ਇਹ ਤੁਹਾਨੂੰ ਪਰਮੇਸ਼ੁਰ ਦੀ ਬੁੱਧ, ਉਸ ਦੀ ਸ਼ਕਤੀ, ਅਤੇ ਉਹ ਤਰੀਕਾ ਜਿਸ ਨਾਲ ਉਹ ਸਭ ਵਸਤਾਂ ਨੂੰ ਸੰਭਾਲਦਾ ਹੈ, ਬਾਰੇ ਸਹੀ ਗਿਆਨ ਵੀ ਦੇਵੇਗਾ। ਇਹ ਤੈਨੂੰ ਪਰਮੇਸ਼ੁਰ ਦੀ ਅਸਲ ਹੋਂਦ ਨੂੰ ਸਾਫ਼ ਤੌਰ ਤੇ ਸਮਝਣ ਅਤੇ ਇਹ ਵੇਖਣ ਦੀ ਇਜਾਜ਼ਤ ਦੇਵੇਗਾ ਕਿ ਉਸ ਦੀ ਹੋਂਦ ਕਾਲਪਨਿਕ ਨਹੀਂ, ਇੱਕ ਮਿੱਥ ਨਹੀਂ, ਖ਼ਿਆਲੀ ਨਹੀਂ, ਇੱਕ ਸਿਧਾਂਤ ਨਹੀਂ, ਅਤੇ ਯਕੀਨਨ ਹੀ ਇੱਕ ਤਰ੍ਹਾਂ ਦਾ ਆਤਮਿਕ ਦਿਲਾਸਾ ਨਹੀਂ ਸਗੋਂ ਇੱਕ ਅਸਲ ਹੋਂਦ ਹੈ। ਇਸ ਤੋਂ ਇਲਾਵਾ, ਇਹ ਗਿਆਨ ਲੋਕਾਂ ਨੂੰ ਇਹ ਜਾਣਨ ਦੀ ਇਜਾਜ਼ਤ ਦੇਵੇਗਾ ਕਿ ਪਰਮੇਸ਼ੁਰ ਨੇ ਹਮੇਸ਼ਾ ਹੀ ਸਮੁੱਚੀ ਸਿਰਜਣਾ ਅਤੇ ਮਨੁੱਖਜਾਤੀ ਨੂੰ ਸੰਭਾਲਿਆ ਹੈ; ਪਰਮੇਸ਼ੁਰ ਅਜਿਹਾ ਆਪਣੇ ਹੀ ਤਰੀਕੇ ਨਾਲ ਅਤੇ ਆਪਣੀ ਹੀ ਲੈਅ ਨਾਲ ਕਰਦਾ ਹੈ। ਇਸ ਲਈ, ਇਹ ਇਸ ਕਰਕੇ ਹੈ ਕਿਉਂਕਿ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ ਅਤੇ ਉਨ੍ਹਾਂ ਨੂੰ ਨਿਯਮ ਦਿੱਤੇ ਕਿ ਉਨ੍ਹਾਂ ਵਿੱਚੋਂ ਹਰ ਕੋਈ, ਉਸ ਦੇ ਪੂਰਵ-ਵਿਧਾਨ ਅਧੀਨ, ਆਪਣੇ ਨਿਰਧਾਰਤ ਕੰਮ ਕਰਨ, ਆਪਣੀਆਂ ਜ਼ਿੰਮੇਦਾਰੀਆਂ ਪੂਰੀਆਂ ਕਰਨ, ਅਤੇ ਆਪਣੀਆਂ ਸਵੈ-ਭੂਮਿਕਾਵਾਂ ਨਿਭਾਉਣ ਦੇ ਕਾਬਲ ਹੈ; ਉਸ ਦੇ ਪੂਰਵ-ਵਿਧਾਨ ਅਧੀਨ, ਮਨੁੱਖਜਾਤੀ ਅਤੇ ਪੁਲਾੜ ਅਤੇ ਵਾਤਾਵਰਣ ਜਿਸ ਵਿੱਚ ਮਨੁੱਖਜਾਤੀ ਰਹਿੰਦੀ ਹੈ, ਦੀ ਸੇਵਾ ਵਿੱਚ ਹਰ ਚੀਜ਼ ਦੀ ਆਪਣੀ ਵਰਤੋਂ ਹੈ। ਜੇਕਰ ਪਰਮੇਸ਼ਰ ਨੇ ਅਜਿਹਾ ਨਾ ਕੀਤਾ ਹੁੰਦਾ ਅਤੇ ਮਨੁੱਖਜਾਤੀ ਕੋਲ ਰਹਿਣ ਲਈ ਅਜਿਹਾ ਵਾਤਾਵਰਣ ਨਾ ਹੁੰਦਾ, ਤਾਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਜਾਂ ਉਸ ਦਾ ਪਿੱਛਾ ਕਰਨਾ ਮਨੁੱਖਜਾਤੀ ਲਈ ਅਸੰਭਵ ਹੁੰਦਾ; ਇਹ ਸਭ ਅਰਥਹੀਣ ਗੱਲਬਾਤ ਤੋਂ ਵੱਧ ਕੁਝ ਨਾ ਹੁੰਦਾ। ਕੀ ਅਜਿਹਾ ਨਹੀਂ ਹੈ?

ਆਓ ਆਪਾਂ ਵਿਸ਼ਾਲ ਪਹਾੜ ਅਤੇ ਛੋਟੀ ਧਾਰਾ ਦੀ ਕਹਾਣੀ ’ਤੇ ਮੁੜ ਝਾਤ ਮਾਰਦੇ ਹਾਂ। ਪਹਾੜ ਦਾ ਕੰਮ ਕੀ ਹੈ? ਜੀਉਂਦੀਆਂ ਵਸਤਾਂ ਪਹਾੜ ਉੱਤੇ ਵਧਦੀਆਂ-ਫੁੱਲਦੀਆਂ ਹਨ, ਇਸ ਲਈ ਇਸ ਦੀ ਹੋਂਦ ਦਾ ਬੁਨਿਆਦੀ ਮੁੱਲ ਹੈ, ਅਤੇ ਇਹ ਛੋਟੀ ਧਾਰਾ ਨੂੰ ਉਸ ਦੇ ਤਰੀਕੇ ਨਾਲ ਵਹਿਣ ਤੋਂ ਵੀ ਰੋਕਦਾ ਹੈ ਤਾਂ ਕਿ ਇਹ ਲੋਕਾਂ ਉੱਤੇ ਤਬਾਹੀ ਨਾ ਲਿਆ ਸਕੇ। ਕੀ ਇਹ ਮਾਮਲਾ ਨਹੀਂ ਹੈ? ਪਹਾੜ ਹੋਂਦ ਦੇ ਆਪਣੇ ਹੀ ਤਰੀਕੇ ਨਾਲ ਮੌਜੂਦ ਹੈ, ਆਪਣੇ ਉੱਤੇ ਮੌਜੂਦ ਵਸਤਾਂ—ਰੁੱਖ ਅਤੇ ਘਾਹ ਅਤੇ ਪਹਾੜ ਉੱਤੇ ਹੋਰ ਸਾਰੇ ਪੌਦੇ ਅਤੇ ਜਾਨਵਰ-ਨੂੰ ਵਧਣ-ਫੁੱਲਣ ਦਿੰਦਾ ਹੋਇਆ। ਇਹ ਛੋਟੀ ਧਾਰਾ ਦੇ ਵਹਾਅ ਦੀ ਦਿਸ਼ਾ ਵੀ ਨਿਰਦੇਸ਼ਿਤ ਕਰਦਾ ਹੈ¸ਪਹਾੜ ਧਾਰਾ ਦੇ ਪਾਣੀਆਂ ਨੂੰ ਇਕੱਠਾ ਕਰਦਾ ਹੈ ਅਤੇ ਉਨ੍ਹਾਂ ਦਾ ਅਪਣੇ ਦਾਮਨ ਦੁਆਲੇ ਸੁਭਾਵਕ ਤੌਰ ਤੇ ਮਾਰਗਦਰਸ਼ਨ ਕਰਦਾ ਹੈ ਜਿੱਥੇ ਉਹ ਨਦੀ ਵਿਚ ਅਤੇ ਆਖ਼ਰਕਾਰ ਸਮੁੰਦਰ ਵਿਚ ਵਹਿ ਸਕਦੇ ਹਨ। ਇਹ ਨਿਯਮ ਸੁਭਾਵਕ ਰੂਪ ਵਿੱਚ ਨਹੀਂ ਬਣੇ, ਸਗੋਂ ਪਰਮੇਸ਼ੁਰ ਦੁਆਰਾ ਸਿਰਜਣਾ ਦੇ ਸਮੇਂ ਵਿਸ਼ੇਸ਼ ਤੌਰ ਤੇ ਬਣਾਏ ਗਏ। ਜਿੱਥੇ ਤਕ ਵਿਸ਼ਾਲ ਪਹਾੜ ਅਤੇ ਤੇਜ਼ ਹਵਾ ਦੀ ਗੱਲ ਹੈ, ਪਹਾੜ ਨੂੰ ਵੀ ਹਵਾ ਦੀ ਲੋੜ ਹੁੰਦੀ ਹੈ। ਜੀਉਂਦੀਆਂ ਵਸਤਾਂ ਜਿਹੜੀਆਂ ਪਹਾੜ ਉੱਪਰ ਮੌਜੂਦ ਰਹਿੰਦੀਆਂ ਹਨ, ਨੂੰ ਪਲੋਸਣ ਲਈ ਇਸ ਨੂੰ ਹਵਾ ਦੀ ਲੋੜ ਹੁੰਦੀ ਹੈ, ਜਦ ਕਿ ਇਸੇ ਸਮੇਂ ਤੇਜ਼ ਹਵਾ ਨੂੰ ਰੋਕਣ ਦੀ ਵੀ ਲੋੜ ਹੁੰਦੀ ਹੈ ਤਾਂ ਜੋ ਇਹ ਆਪਹੁਦਰੇ ਢੰਗ ਨਾਲ ਨਾ ਚੱਲੇ। ਇਹ ਨਿਯਮ, ਇੱਕ ਖ਼ਾਸ ਪੱਖ ਤੋਂ, ਵਿਸ਼ਾਲ ਪਹਾੜ ਦੇ ਫ਼ਰਜ਼ ਨੂੰ ਸਾਕਾਰ ਕਰਦਾ ਹੈ; ਇਸ ਲਈ, ਕੀ ਪਹਾੜ ਦੇ ਫ਼ਰਜ਼ ਸੰਬੰਧੀ ਇਸ ਨਿਯਮ ਨੇ ਆਪਣੇ ਆਪ ਹੀ ਰੂਪ ਅਖ਼ਤਿਆਰ ਕੀਤਾ? (ਨਹੀਂ।) ਇਹ ਪਰਮੇਸ਼ੁਰ ਦੁਆਰਾ ਬਣਾਇਆ ਗਿਆ ਸੀ। ਵਿਸ਼ਾਲ ਪਹਾੜ ਦਾ ਆਪਣਾ ਫ਼ਰਜ਼ ਹੈ ਅਤੇ ਤੇਜ਼ ਹਵਾ ਦਾ ਵੀ ਆਪਣਾ ਫ਼ਰਜ਼ ਹੈ। ਆਓ ਹੁਣ ਵਿਸ਼ਾਲ ਪਹਾੜ ਅਤੇ ਵੱਡੀ ਲਹਿਰ ਵੱਲ ਮੁੜਦੇ ਹਾਂ। ਪਹਾੜ ਦੀ ਹੋਂਦ ਤੋਂ ਬਿਨਾਂ, ਕੀ ਪਾਣੀ ਆਪਣੇ ਆਪ ਹੀ ਵਹਾਅ ਦੀ ਦਿਸ਼ਾ ਲੱਭ ਲਵੇਗਾ? (ਨਹੀਂ।) ਪਾਣੀ ਪਰਲੋ ਲਿਆ ਦੇਵੇਗਾ। ਪਹਾੜ ਦਾ ਇੱਕ ਪਹਾੜ ਵਜੋਂ ਹੋਂਦ ਸਬੰਧੀ ਆਪਣਾ ਮੁੱਲ ਹੁੰਦਾ ਹੈ, ਅਤੇ ਸਮੁੰਦਰ ਦਾ ਇੱਕ ਸਮੁੰਦਰ ਵਜੋਂ ਹੋਂਦ ਸਬੰਧੀ ਆਪਣਾ ਮੁੱਲ ਹੁੰਦਾ; ਪਰ, ਉਨ੍ਹਾਂ ਹਾਲਤਾਂ ਜਿਨ੍ਹਾਂ ਵਿੱਚ ਉਹ ਸਧਾਰਣ ਤੌਰ ਤੇ ਇਕੱਠੇ ਰਹਿਣ ਦੇ ਯੋਗ ਹੁੰਦੇ ਹਨ ਅਤੇ ਇੱਕ ਦੂਜੇ ਵਿੱਚ ਦਖ਼ਲ ਨਹੀਂ ਦਿੰਦੇ, ਅਧੀਨ ਉਹ ਇੱਕ ਦੂਜੇ ਨੂੰ ਹੱਦ ਵਿੱਚ ਵੀ ਰੱਖਦੇ ਹਨ¸ਵਿਸ਼ਾਲ ਪਹਾੜ ਸਮੁੰਦਰ ਨੂੰ ਹੱਦ ਵਿੱਚ ਰੱਖਦਾ ਹੈ ਤਾਂ ਜੋ ਇਹ ਜਲ ਪਰਲੋ ਨਾ ਲਿਆ ਦੇਵੇ, ਇਸ ਤਰ੍ਹਾਂ ਲੋਕਾਂ ਦੇ ਘਰਾਂ ਦੀ ਸੁਰੱਖਿਆ ਕਰਦਾ ਹੈ, ਅਤੇ ਸਮੁੰਦਰ ਨੂੰ ਹੱਦ ਵਿੱਚ ਰੱਖਣ ਨਾਲ ਇਹ ਉਨ੍ਹਾਂ ਜੀਉਂਦੀਆਂ ਵਸਤਾਂ ਦਾ ਪਾਲਣ-ਪੋਸ਼ਣ ਵੀ ਕਰ ਸਕਦਾ ਹੈ ਜਿਹੜੀਆਂ ਇਸ ਅੰਦਰ ਰਹਿੰਦੀਆਂ ਹਨ। ਕੀ ਇਸ ਭੂ-ਦ੍ਰਿਸ਼ ਨੇ ਆਪਣੇ ਆਪ ਹੀ ਰੂਪ ਅਖ਼ਤਿਆਰ ਕਰ ਲਿਆ? (ਨਹੀਂ।) ਇਹ ਵੀ ਪਰਮੇਸ਼ੁਰ ਦੁਆਰਾ ਸਿਰਜਿਆ ਗਿਆ ਸੀ। ਅਸੀਂ ਇਸ ਦ੍ਰਿਸ਼ ਤੋਂ ਵੇਖਦੇ ਹਾਂ ਕਿ ਜਦੋਂ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ, ਉਸ ਨੇ ਪਹਿਲਾਂ ਹੀ ਨਿਸ਼ਚਿਤ ਕਰ ਲਿਆ ਕਿ ਪਹਾੜ ਕਿੱਥੇ ਖੜ੍ਹਾ ਹੋਵੇਗਾ, ਨਦੀ ਕਿੱਥੇ ਵਗੇਗੀ, ਤੇਜ਼ ਹਵਾ ਕਿਸ ਦਿਸ਼ਾ ਤੋਂ ਚੱਲਣ ਲੱਗੇਗੀ ਅਤੇ ਇਹ ਕਿੱਥੇ ਜਾਵੇਗੀ, ਅਤੇ ਵੱਡੀਆਂ ਲਹਿਰਾਂ ਕਿੰਨੀਆਂ ਉੱਚੀਆਂ ਹੋਣੀਆਂ ਚਾਹੀਦੀਆਂ ਹਨ। ਇਨ੍ਹਾਂ ਸਭ ਵਸਤਾਂ ਵਿੱਚ ਪਰਮੇਸ਼ੁਰ ਦੀ ਮਨਸ਼ਾ ਅਤੇ ਉਦੇਸ਼ ਹੈ—ਉਹ ਪਰਮੇਸ਼ੁਰ ਦੇ ਕਾਰਜ ਹਨ। ਹੁਣ, ਕੀ ਤੁਸੀਂ ਵੇਖ ਸਕਦੇ ਹੋ ਕਿ ਪਰਮੇਸ਼ੁਰ ਦੇ ਕਾਰਜ ਸਭ ਵਸਤਾਂ ਵਿੱਚ ਮੌਜੂਦ ਹੁੰਦੇ ਹਨ? (ਹਾਂ।)

ਇਨ੍ਹਾਂ ਚੀਜ਼ਾਂ ਬਾਰੇ ਚਰਚਾ ਕਰਨ ਪਿੱਛੇ ਸਾਡਾ ਉਦੇਸ਼ ਕੀ ਹੈ? ਕੀ ਇਹ ਲੋਕਾਂ ਨੂੰ ਉਨ੍ਹਾਂ ਨਿਯਮਾਂ ਦਾ ਅਧਿਐਨ ਕਰਾਉਣਾ ਹੈ ਜਿਨ੍ਹਾਂ ਰਾਹੀਂ ਪਰਮੇਸ਼ੁਰ ਨੇ ਸਭ ਵਸਤਾਂ ਦੀ ਸਿਰਜਣਾ ਕੀਤੀ? ਕੀ ਇਹ ਖਗੋਲ-ਵਿਗਿਆਨ ਅਤੇ ਭੂਗੋਲ ਵਿੱਚ ਰੁਚੀ ਨੂੰ ਉਤਸ਼ਾਹਿਤ ਕਰਨਾ ਹੈ? (ਨਹੀਂ।) ਫਿਰ ਇਹ ਕੀ ਹੈ? ਇਸ ਦਾ ਉਦੇਸ਼ ਲੋਕਾਂ ਨੂੰ ਪਰਮੇਸ਼ੁਰ ਦੇ ਕਾਰਜਾਂ ਬਾਰੇ ਸਮਝਾਉਣਾ ਹੈ। ਪਰਮੇਸ਼ੁਰ ਦੇ ਕਾਰਜਾਂ ਵਿੱਚ, ਲੋਕ ਪੁਸ਼ਟੀ ਅਤੇ ਤਸਦੀਕ ਕਰ ਸਕਦੇ ਹਨ ਕਿ ਪਰਮੇਸ਼ੁਰ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ। ਜੇਕਰ ਤੂੰ ਇਹ ਸਮਝ ਸਕਦਾ ਹੈਂ, ਤਾਂ ਤੂੰ ਆਪਣੇ ਹਿਰਦੇ ਵਿੱਚ ਪਰਮੇਸ਼ੁਰ ਦੀ ਜਗ੍ਹਾ ਦੀ ਪੁਸ਼ਟੀ ਕਰਨ ਦੇ ਸੱਚਮੁੱਚ ਯੋਗ ਹੋਵੇਂਗਾ, ਅਤੇ ਤੂੰ ਇਹ ਪੁਸ਼ਟੀ ਕਰਨ ਦੇ ਯੋਗ ਹੋਵੇਂਗਾ ਕਿ ਪਰਮੇਸ਼ੁਰ ਖ਼ੁਦ ਵਿਲੱਖਣ ਪਰਮੇਸ਼ੁਰ ਹੈ, ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਦਾ ਸਿਰਜਣਹਾਰ ਹੈ। ਤਾਂ ਫਿਰ, ਸਭ ਵਸਤਾਂ ਦੇ ਨਿਯਮਾਂ ਨੂੰ ਜਾਣਨ ਲਈ ਅਤੇ ਪਰਮੇਸ਼ੁਰ ਦੇ ਕਾਰਜਾਂ ਨੂੰ ਜਾਣਨ ਲਈ ਕੀ ਇਹ ਪਰਮੇਸ਼ੁਰ ਬਾਰੇ ਤੇਰੀ ਸਮਝ ਵਾਸਤੇ ਲਾਭਦਾਇਕ ਹੈ? (ਹਾਂ।) ਇਹ ਲਾਭਦਾਇਕ ਕਿਵੇਂ ਹੈ? ਸਭ ਤੋਂ ਪਹਿਲਾਂ, ਜਦੋਂ ਤੂੰ ਪਰਮੇਸ਼ੁਰ ਦੇ ਕਾਰਜਾਂ ਨੂੰ ਸਮਝ ਗਿਆ ਹੈਂ, ਫਿਰ ਵੀ ਤੂੰ ਖਗੋਲ-ਵਿਗਿਆਨ ਅਤੇ ਭੂਗੋਲ ਵਿਚ ਰੁਚੀ ਰੱਖ ਸਕਦਾ ਹੈਂ? ਕੀ ਤੂੰ ਹਾਲੇ ਵੀ ਇੱਕ ਸਨਕੀ ਵਿਅਕਤੀ ਵਾਲੀ ਸੋਚ ਅਤੇ ਸ਼ੱਕ ਰੱਖ ਸਕਦਾ ਹੈਂ ਕਿ ਪਰਮੇਸ਼ੁਰ ਸਭ ਵਸਤਾਂ ਦਾ ਸਿਰਜਣਹਾਰ ਹੈ? ਕੀ ਤੂੰ ਹਾਲੇ ਵੀ ਇੱਕ ਖੋਜਕਾਰ ਵਾਲੀ ਸੋਚ ਅਤੇ ਸ਼ੱਕ ਰੱਖ ਸਕਦਾ ਹੈਂ ਕਿ ਪਰਮੇਸ਼ੁਰ ਸਭ ਵਸਤਾਂ ਦਾ ਸਿਰਜਣਹਾਰ ਹੈ? (ਨਹੀਂ।) ਜਦੋਂ ਤੂੰ ਪੁਸ਼ਟੀ ਕਰ ਦਿੱਤੀ ਹੈ ਕਿ ਪਰਮੇਸ਼ੁਰ ਸਭ ਵਸਤਾਂ ਦਾ ਸਿਰਜਣਹਾਰ ਹੈ ਅਤੇ ਪਰਮੇਸ਼ੁਰ ਦੀ ਸਿਰਜਣਾ ਦੇ ਕੁਝ ਨਿਯਮ ਸਮਝ ਗਿਆ ਹੈਂ, ਤਾਂ ਕੀ ਤੂੰ ਸੱਚਮੁੱਚ ਆਪਣੇ ਹਿਰਦੇ ’ਤੇ ਵਿਸ਼ਵਾਸ ਕਰੇਂਗਾ ਕਿ ਪਰਮੇਸ਼ੁਰ ਸਭ ਵਸਤਾਂ ਦਾ ਪ੍ਰਬੰਧ ਕਰਦਾ ਹੈ? (ਹਾਂ।) ਕੀ ਇੱਥੇ “ਪ੍ਰਬੰਧ” ਦੀ ਵਿਸ਼ੇਸ਼ ਮਹੱਤਤਾ ਹੈ, ਜਾਂ ਕੀ ਇਸ ਦੀ ਵਰਤੋਂ ਕਿਸੇ ਵਿਸ਼ੇਸ਼ ਹਾਲਤ ਵੱਲ ਸੰਕੇਤ ਕਰਦੀ ਹੈ? “ਪਰਮੇਸ਼ੁਰ ਸਭ ਵਸਤਾਂ ਦਾ ਪ੍ਰਬੰਧ ਕਰਦਾ ਹੈ” ਇੱਕ ਕਥਨ ਹੈ ਜਿਸ ਦੀ ਬਹੁਤ ਵਿਆਪਕ ਮਹੱਤਤਾ ਅਤੇ ਗੁੰਜਾਇਸ਼ ਹੈ। ਪਰਮੇਸ਼ੁਰ ਲੋਕਾਂ ਨੂੰ ਮਹਿਜ਼ ਉਨ੍ਹਾਂ ਦਾ ਰੋਜ਼ਾਨਾ ਖਾਣਾ-ਪੀਣਾ ਹੀ ਮੁਹੱਈਆ ਨਹੀਂ ਕਰਵਾਉਂਦਾ; ਉਹ ਮਨੁੱਖਜਾਤੀ ਨੂੰ ਉਸ ਦੀ ਜ਼ਰੂਰਤ ਦੀ ਹਰ ਚੀਜ਼ ਮੁਹੱਈਆ ਕਰਵਾਉਂਦਾ ਹੈ, ਜਿਸ ਵਿੱਚ ਉਹ ਹਰ ਚੀਜ਼ ਸ਼ਾਮਲ ਹੈ ਜਿਹੜੀ ਲੋਕ ਵੇਖ ਸਕਦੇ ਹਨ, ਸਗੋਂ ਉਹ ਉਹ ਚੀਜ਼ਾਂ ਵੀ ਮੁਹੱਈਆ ਕਰਵਾਉਂਦਾ ਹੈ ਜਿਹੜੀਆਂ ਵੇਖੀਆਂ ਨਹੀਂ ਜਾ ਸਕਦੀਆਂ। ਪਰਮੇਸ਼ੁਰ ਇਸ ਜੀਉਂਦੇ ਵਾਤਾਵਰਣ, ਜਿਹੜਾ ਮਨੁੱਖਜਾਤੀ ਲਈ ਜ਼ਰੂਰੀ ਹੈ, ਨੂੰ ਬਰਕਰਾਰ ਰੱਖਦਾ ਹੈ, ਸੰਭਾਲਦਾ ਹੈ ਅਤੇ ਇਸ ਉੱਤੇ ਸ਼ਾਸਨ ਕਰਦਾ ਹੈ। ਕਹਿਣ ਦਾ ਭਾਵ ਹੈ, ਹਰ ਮੌਸਮ ਲਈ ਮਨੁੱਖਜਾਤੀ ਨੂੰ ਜੋ ਵੀ ਵਾਤਾਵਰਣ ਚਾਹੀਦਾ ਹੈ, ਪਰਮੇਸ਼ੁਰ ਨੇ ਇਹ ਤਿਆਰ ਕੀਤਾ ਹੋਇਆ ਹੈ। ਪਰਮੇਸ਼ੁਰ ਉਸ ਕਿਸਮ ਦੀ ਹਵਾ ਅਤੇ ਤਾਪਮਾਨ ਦਾ ਵੀ ਪ੍ਰਬੰਧ ਕਰਦਾ ਹੈ ਤਾਂ ਜੋ ਉਹ ਮਨੁੱਖੀ ਹੋਂਦ ਲਈ ਢੁਕਵੇਂ ਹੋ ਸਕਣ। ਜਿਹੜੇ ਨਿਯਮ ਇਨ੍ਹਾਂ ਵਸਤਾਂ ਦਾ ਸੰਚਾਲਨ ਕਰਦੇ ਹਨ, ਆਪਣੇ ਆਪ ਹੀ ਨਹੀਂ ਬਣਦੇ ਜਾਂ ਅਚਾਨਕ ਨਹੀਂ ਬਣਦੇ; ਉਹ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਉਸ ਦੇ ਕਾਰਜਾਂ ਦਾ ਨਤੀਜਾ ਹਨ। ਪਰਮੇਸ਼ੁਰ ਖ਼ੁਦ ਇਨ੍ਹਾਂ ਸਾਰੇ ਨਿਯਮਾਂ ਦਾ ਸ੍ਰੋਤ ਅਤੇ ਸਭ ਵਸਤਾਂ ਲਈ ਜੀਵਨ ਦਾ ਸ੍ਰੋਤ ਹੈ। ਭਾਵੇਂ ਤੂੰ ਇਸ ਨੂੰ ਮੰਨੇਂ ਜਾਂ ਨਾ, ਭਾਵੇਂ ਤੂੰ ਇਸ ਨੂੰ ਵੇਖ ਸਕਦਾ ਹੈਂ ਜਾਂ ਨਹੀਂ, ਜਾਂ ਭਾਵੇਂ ਤੂੰ ਇਸ ਨੂੰ ਸਮਝ ਸਕਦਾ ਹੈਂ ਜਾਂ ਨਹੀਂ, ਇਹ ਇੱਕ ਸਥਾਪਤ ਅਤੇ ਨਿਰਵਿਵਾਦ ਤੱਥ ਵਜੋਂ ਕਾਇਮ ਹੈ।

ਮੈਂ ਜਾਣਦਾ ਹਾਂ ਕਿ ਲਗਭਗ ਸਾਰੇ ਲੋਕ ਪਰਮੇਸ਼ੁਰ ਦੇ ਸਿਰਫ਼ ਉਨ੍ਹਾਂ ਵਚਨਾਂ ਅਤੇ ਕਾਰਜ ਵਿਚ ਭਰੋਸਾ ਰੱਖਦੇ ਹਨ ਜਿਹੜੇ ਬਾਈਬਲ ਵਿਚ ਦਰਜ ਹਨ। ਬਹੁਤ ਘੱਟ ਲੋਕਾਂ ਲਈ, ਪਰਮੇਸ਼ੁਰ ਨੇ ਆਪਣੇ ਕਾਰਜ ਪਰਗਟ ਕੀਤੇ ਹਨ ਅਤੇ ਲੋਕਾਂ ਨੂੰ ਉਸ ਦੀ ਹੋਂਦ ਦਾ ਮੁੱਲ ਵੇਖਣ ਦੀ ਆਗਿਆ ਦਿੱਤੀ ਹੈ। ਉਸ ਨੇ ਉਨ੍ਹਾਂ ਨੂੰ ਆਪਣੇ ਰੁਤਬੇ ਦੀ ਕੁਝ ਸਮਝ ਰੱਖਣ ਦੀ ਵੀ ਆਗਿਆ ਦਿੱਤੀ ਹੈ ਅਤੇ ਆਪਣੀ ਹੋਂਦ ਦੇ ਤੱਥ ਦੀ ਪੁਸ਼ਟੀ ਕੀਤੀ ਹੈ। ਪਰ, ਕਈ ਹੋਰ ਲੋਕਾਂ ਲਈ, ਇਹ ਤੱਥ ਕਿ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ ਅਤੇ ਉਹ ਸਭ ਵਸਤਾਂ ਨੂੰ ਸੰਭਾਲਦਾ ਅਤੇ ਉਨ੍ਹਾਂ ਲਈ ਪ੍ਰਬੰਧ ਕਰਦਾ ਹੈ, ਖ਼ਿਆਲੀ ਜਾਂ ਅਸਪਸ਼ਟ ਲਗਦਾ ਹੈ; ਅਜਿਹੇ ਲੋਕ ਸ਼ੱਕ ਦਾ ਰਵੱਈਆ ਵੀ ਕਾਇਮ ਰੱਖ ਸਕਦੇ ਹਨ। ਇਹ ਰਵੱਈਆ ਉਨ੍ਹਾਂ ਨੂੰ ਲਗਾਤਾਰ ਮਹਿਸੂਸ ਕਰਾਉਂਦਾ ਹੈ ਕਿ ਕੁਦਰਤੀ ਸੰਸਾਰ ਦੇ ਕਾਨੂੰਨ ਸੁਭਾਵਕ ਢੰਗ ਨਾਲ ਬਣੇ, ਕਿ ਕੁਦਰਤ ਦੀਆਂ ਤਬਦੀਲੀਆਂ, ਬਦਲਾਓ, ਵਰਤਾਰਾ, ਅਤੇ ਇਸ ਦਾ ਸੰਚਾਲਨ ਕਰਨ ਵਾਲੇ ਕਾਨੂੰਨ ਕੁਦਰਤ ਵਿੱਚੋਂ ਆਪਣੇ ਆਪ ਹੀ ਪੈਦਾ ਹੋਏ। ਲੋਕ ਆਪਣੇ ਹਿਰਦਿਆਂ ਵਿੱਚ ਇਹ ਕਲਪਨਾ ਨਹੀਂ ਕਰ ਸਕਦੇ ਕਿ ਪਰਮੇਸ਼ਰ ਨੇ ਕਿਵੇਂ ਸਭ ਵਸਤਾਂ ਬਣਾਈਆਂ ਅਤੇ ਕਿਵੇਂ ਉਨ੍ਹਾਂ ਉੱਤੇ ਸ਼ਾਸਨ ਕਰਦਾ ਹੈ; ਉਹ ਨਹੀਂ ਸਮਝ ਸਕਦੇ ਕਿ ਪਰਮੇਸ਼ੁਰ ਕਿਵੇਂ ਸਭ ਵਸਤਾਂ ਨੂੰ ਸੰਭਾਲਦਾ ਹੈ ਅਤੇ ਉਨ੍ਹਾਂ ਲਈ ਪ੍ਰਬੰਧ ਕਰਦਾ ਹੈ। ਇਸ ਪਹਿਲੇ ਬਿਆਨ ਦੀਆਂ ਹੱਦਾਂ ਅਧੀਨ, ਲੋਕ ਮੰਨ ਨਹੀਂ ਸਕਦੇ ਕਿ ਪਰਮੇਸ਼ੁਰ ਨੇ ਸਭ ਵਸਤਾਂ ਸਿਰਜੀਆਂ, ਉਨ੍ਹਾਂ ਉੱਤੇ ਸ਼ਾਸਨ ਕਰਦਾ ਹੈ, ਅਤੇ ਉਨ੍ਹਾਂ ਲਈ ਪ੍ਰਬੰਧ ਕਰਦਾ ਹੈ; ਜਿਹੜੇ ਮੰਨਦੇ ਵੀ ਹਨ, ਉਹ ਆਪਣੇ ਵਿਸ਼ਵਾਸ ਵਿੱਚ ਸ਼ਰ੍ਹਾ ਦੇ ਯੁਗ, ਕਿਰਪਾ ਦੇ ਯੁਗ ਅਤੇ ਰਾਜ ਦੇ ਯੁਗ ਤਕ ਸੀਮਤ ਹਨ: ਉਹ ਮੰਨਦੇ ਹਨ ਕਿ ਪਰਮੇਸ਼ੁਰ ਦੇ ਕਾਰਜ ਅਤੇ ਮਨੁੱਖਤਾ ਲਈ ਉਸ ਦੇ ਪ੍ਰਬੰਧ ਵਿਸ਼ੇਸ਼ ਤੌਰ ਤੇ ਉਸ ਦੇ ਚੁਣੇ ਹੋਏ ਲੋਕਾਂ ਲਈ ਹਨ। ਇਹ ਉਹ ਚੀਜ਼ ਹੈ ਜਿਸ ਨੂੰ ਵੇਖਣ ਤੋਂ ਮੈਂ ਸਭ ਤੋਂ ਵੱਧ ਘਿਰਣਾ ਕਰਦਾ ਹਾਂ, ਅਤੇ ਇਹ ਬਹੁਤ ਜ਼ਿਆਦਾ ਪੀੜ ਦਾ ਕਾਰਨ ਬਣਦੀ ਹੈ, ਕਿਉਂਕਿ ਮਨੁੱਖਜਾਤੀ ਹਾਲਾਂਕਿ ਉਸ ਸਭ ਦਾ ਅਨੰਦ ਮਾਣਦੀ ਹੈ ਜੋ ਪਰਮੇਸ਼ੁਰ ਲਿਆਉਂਦਾ ਹੈ, ਪਰ ਉਹ ਉਸ ਸਭ ਨੂੰ ਅਸਵੀਕਾਰ ਕਰਦੀ ਹੈ ਜੋ ਉਹ ਕਰਦਾ ਹੈ ਅਤੇ ਜੋ ਉਹ ਉਨ੍ਹਾਂ ਨੂੰ ਦਿੰਦਾ ਹੈ। ਲੋਕ ਸਿਰਫ਼ ਇਹ ਮੰਨਦੇ ਹਨ ਕਿ ਧਰਤੀ, ਅਕਾਸ਼ ਅਤੇ ਸਭ ਵਸਤਾਂ ਆਪਣੀ ਹੋਂਦ ਲਈ ਉਨ੍ਹਾਂ ਦੇ ਆਪਣੇ ਕੁਦਰਤੀ ਨਿਯਮਾਂ ਅਤੇ ਉਨ੍ਹਾਂ ਦੇ ਆਪਣੇ ਕੁਦਰਤੀ ਕਾਨੂੰਨਾਂ ਦੁਆਰਾ ਚਲਦੀਆਂ ਹਨ ਅਤੇ ਕਿ ਉਹ ਉਨ੍ਹਾਂ ਨੂੰ ਸੰਭਾਲਣ ਲਈ ਕਿਸੇ ਸ਼ਾਸਕ, ਜਾਂ ਉਨ੍ਹਾਂ ਲਈ ਪ੍ਰਬੰਧ ਕਰਨ ਅਤੇ ਉਨ੍ਹਾਂ ਨੂੰ ਰੱਖਣ ਲਈ ਸਰਬ-ਸ਼ਕਤੀਮਾਨ ਤੋਂ ਬਗ਼ੈਰ ਹਨ। ਭਾਵੇਂ ਕਿ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦਾ ਹੈਂ, ਪਰ ਸ਼ਾਇਦ ਤੂੰ ਇਹ ਵਿਸ਼ਵਾਸ ਨਾ ਕਰੇਂ ਕਿ ਇਹ ਸਭ ਉਸ ਦੇ ਕਾਰਜ ਹਨ; ਸੱਚਮੁੱਚ, ਇਹ ਉਨ੍ਹਾਂ ਗੱਲਾਂ ਵਿੱਚੋਂ ਇੱਕ ਹੈ ਜਿਸ ਨੂੰ ਪਰਮੇਸ਼ੁਰ ਦੇ ਹਰ ਵਿਸ਼ਵਾਸੀ, ਹਰ ਇੱਕ ਜਿਹੜਾ ਪਰਮੇਸ਼ੁਰ ਦਾ ਵਚਨ ਸਵੀਕਾਰ ਕਰਦਾ ਹੈ, ਅਤੇ ਹਰ ਇੱਕ ਜਿਹੜਾ ਪਰਮੇਸ਼ੁਰ ਦਾ ਪਿੱਛਾ ਕਰਦਾ ਹੈ, ਦੁਆਰਾ ਅਕਸਰ ਅਣਗੌਲਿਆ ਜਾਂਦਾ ਹੈ। ਇਸ ਤਰ੍ਹਾਂ, ਜਿਉਂ ਹੀ ਮੈਂ ਕਿਸੇ ਅਜਿਹੀ ਚੀਜ਼ ਬਾਰੇ ਚਰਚਾ ਸ਼ੁਰੂ ਕਰਦਾ ਹਾਂ ਜਿਹੜੀ ਬਾਈਬਲ ਜਾਂ ਅਖੌਤੀ ਆਤਮਿਕ ਸ਼ਬਦਾਵਲੀ ਨਾਲ ਸੰਬੰਧਤ ਨਹੀਂ, ਕੁਝ ਲੋਕ ਅੱਕ ਜਾਂ ਥੱਕ ਜਾਂਦੇ ਹਨ ਜਾਂ ਔਖਾ ਮਹਿਸੂਸ ਕਰਦੇ ਹਨ। ਉਹ ਮਹਿਸੂਸ ਕਰਦੇ ਹਨ ਕਿ ਮੇਰੇ ਸ਼ਬਦ ਆਤਮਿਕ ਲੋਕਾਂ ਅਤੇ ਆਤਮਿਕ ਚੀਜ਼ਾਂ ਤੋਂ ਅੱਡ ਹੋਏ ਲੱਗਦੇ ਹਨ। ਇਹ ਇੱਕ ਬੇਹੱਦ ਮਾੜੀ ਗੱਲ ਹੈ। ਜਦੋਂ ਪਰਮੇਸ਼ੁਰ ਦੇ ਕਾਰਜਾਂ ਨੂੰ ਜਾਣਨ ਦੀ ਗੱਲ ਆਉਂਦੀ ਹੈ, ਭਾਵੇਂ ਅਸੀਂ ਤਾਰਾ-ਵਿਗਿਆਨ ਦਾ ਜ਼ਿਕਰ ਨਹੀਂ ਕਰਦੇ, ਨਾ ਹੀ ਅਸੀਂ ਭੂਗੋਲ ਜਾਂ ਜੀਵ-ਵਿਗਿਆਨ ਦੀ ਖੋਜ ਕਰਦੇ ਹਾਂ, ਫਿਰ ਵੀ ਸਾਨੂੰ ਸਭ ਵਸਤਾਂ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਨੂੰ ਸਮਝਣਾ ਪੈਣਾ ਹੈ, ਸਾਨੂੰ ਸਭ ਵਸਤਾਂ ਲਈ ਉਸ ਦੇ ਪ੍ਰਬੰਧ ਨੂੰ ਜਾਣਨਾ ਪੈਣਾ ਹੈ, ਅਤੇ ਇਹ ਕਿ ਉਹ ਸਭ ਵਸਤਾਂ ਦਾ ਸ੍ਰੋਤ ਹੈ। ਇਹ ਇੱਕ ਜ਼ਰੂਰੀ ਸਬਕ ਹੈ ਅਤੇ ਉਹ ਸਬਕ ਹੈ ਜਿਸ ਦਾ ਅਧਿਐਨ ਕਰਨਾ ਜ਼ਰੂਰੀ ਹੈ। ਮੈਂ ਮੰਨਦਾ ਹਾਂ ਕਿ ਤੁਸੀਂ ਮੇਰੇ ਵਚਨਾਂ ਨੂੰ ਸਮਝ ਲਿਆ ਹੈ।

ਜਿਹੜੀਆਂ ਦੋ ਕਹਾਣੀਆਂ ਮੈਂ ਹੁਣੇ ਸੁਣਾਈਆਂ, ਕੁਝ ਵਧੇਰੇ ਗੰਭੀਰ ਚੀਜ਼ ਹਾਸਲ ਕਰਨ ਅਤੇ ਸਵੀਕਾਰ ਕਰਨ ਲਈ ਤੁਹਾਡੀ ਮਦਦ ਕਰਨ ਵਾਸਤੇ ਸਿੱਧੀ ਭਾਸ਼ਾ ਅਤੇ ਇੱਕ ਸਧਾਰਣ ਪਹੁੰਚ ਵਰਤਣ ਦੀ ਮੇਰੀ ਕੋਸ਼ਿਸ਼ ਸਨ, ਹਾਲਾਂਕਿ, ਵਿਸ਼ੇ-ਵਸਤੂ ਅਤੇ ਪ੍ਰਗਟਾਵੇ ਦੇ ਢੰਗ ਪੱਖੋਂ ਇਹ ਜਿਵੇਂ ਕਿ, ਥੋੜ੍ਹੀਆਂ ਅਸਧਾਰਣ ਹਨ ਅਤੇ ਇੱਕ ਵਿਸ਼ੇਸ਼ ਤਰੀਕੇ ਨਾਲ ਸੁਣਾਈਆਂ ਗਈਆਂ। ਮੇਰਾ ਇਹੋ ਇਕਲੌਤਾ ਟੀਚਾ ਸੀ। ਮੈਂ ਚਾਹੁੰਦਾ ਸੀ ਕਿ ਤੁਸੀਂ ਇਨ੍ਹਾਂ ਨਿੱਕੀਆਂ ਕਹਾਣੀਆਂ ਅਤੇ ਤਸਵੀਰਾਂ ਜਿਹੜੀਆਂ ਉਹ ਚਿਤਰਦੀਆਂ ਹਨ, ਵਿਚ ਵੇਖੋ ਅਤੇ ਵਿਸ਼ਵਾਸ ਕਰੋ ਕਿ ਪਰਮੇਸ਼ੁਰ ਸਮੁੱਚੀ ਸਿਰਜਣਾ ਉੱਤੇ ਪ੍ਰਭੁਤਾ ਰੱਖਦਾ ਹੈ। ਇਨ੍ਹਾਂ ਕਹਾਣੀਆਂ ਨੂੰ ਸੁਣਾਉਣ ਦਾ ਟੀਚਾ ਇੱਕ ਕਹਾਣੀ ਦੀਆਂ ਸੀਮਤ ਹੱਦਾਂ ਅੰਦਰ ਤੁਹਾਨੂੰ ਪਰਮੇਸ਼ੁਰ ਦੇ ਅਸੀਮਤ ਕਾਰਜ ਵੇਖਣ ਅਤੇ ਜਾਣਨ ਦੀ ਆਗਿਆ ਦੇਣਾ ਹੈ। ਤੁਸੀਂ ਕਦੋਂ ਪੂਰੀ ਤਰ੍ਹਾਂ ਸਮਝੋਗੇ ਅਤੇ ਆਪਣੇ ਅੰਦਰ ਇਹ ਨਤੀਜਾ ਪ੍ਰਾਪਤ ਕਰੋਗੋ—ਇਹ ਤੁਹਾਡੇ ਆਪਣੇ ਅਨੁਭਵਾਂ ਅਤੇ ਤੁਹਾਡੀ ਆਪਣੀ ਪੈਰਵੀ ’ਤੇ ਨਿਰਭਰ ਕਰਦਾ ਹੈ। ਜੇ ਤੂੰ ਉਹ ਵਿਅਕਤੀ ਹੈਂ ਜਿਹੜਾ ਸੱਚ ਦੀ ਪੈਰਵੀ ਕਰਦਾ ਹੈ ਅਤੇ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈ, ਤਦ ਇਹ ਚੀਜ਼ਾਂ ਇੱਕ ਹੋਰ ਵੀ ਤਾਕਤਵਾਰ ਯਾਦ-ਦਹਾਨੀ ਵਜੋਂ ਕੰਮ ਕਰਨਗੀਆਂ; ਉਹ ਤੈਨੂੰ ਡੂੰਘੀ ਜਾਣਕਾਰੀ, ਤੇਰੀ ਸਮਝ ਵਿੱਚ ਸਪਸ਼ਟਤਾ ਦੇਣਗੀਆਂ, ਜਿਹੜੀ ਹੌਲੀ-ਹੌਲੀ ਪਰਮੇਸ਼ੁਰ ਦੇ ਅਸਲ ਕਾਰਜਾਂ ਦੇ ਨੇੜੇ ਜਾਵੇਗੀ, ਉਸ ਨੇੜਤਾ ਨਾਲ ਜਿਹੜੀ ਬਿਨਾਂ ਦੂਰੀ ਅਤੇ ਬਿਨਾਂ ਭੁੱਲ ਹੋਵੇਗੀ। ਹਾਲਾਂਕਿ, ਜੇ ਤੂੰ ਉਹ ਵਿਅਕਤੀ ਨਹੀਂ ਹੈਂ ਜਿਹੜਾ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈ, ਤਦ ਇਹ ਕਹਾਣੀਆਂ ਤੁਹਾਨੂੰ ਕੋਈ ਨੁਕਸਾਨ ਨਹੀਂ ਪਹੁੰਚਾ ਸਕਦੀਆਂ। ਉਨ੍ਹਾਂ ਨੂੰ ਮਹਿਜ਼ ਸੱਚੀਆਂ ਕਹਾਣੀਆਂ ਸਮਝ ਲਓ।

ਕੀ ਤੂੰ ਇਨ੍ਹਾਂ ਕਹਾਣੀਆਂ ਤੋਂ ਕੋਈ ਸਮਝ ਹਾਸਲ ਕੀਤੀ ਹੈ? ਪਹਿਲੀ ਗੱਲ, ਕੀ ਇਹ ਦੋ ਕਹਾਣੀਆਂ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੇ ਸਰੋਕਾਰ ਬਾਰੇ ਸਾਡੀ ਪਹਿਲੀ ਚਰਚਾ ਤੋਂ ਭਿੰਨ ਹਨ? ਕੀ ਕੋਈ ਅੰਦਰੂਨੀ ਸੰਬੰਧ ਹੈ? ਕੀ ਇਹ ਸੱਚ ਹੈ ਕਿ ਇਨ੍ਹਾਂ ਕਹਾਣੀਆਂ ਅੰਦਰ ਅਸੀਂ ਪਰਮੇਸ਼ੁਰ ਦੇ ਕਾਰਜ ਅਤੇ ਡੂੰਘੀ ਤਵੱਜੋ ਜਿਹੜੀ ਉਹ ਹਰ ਚੀਜ਼ ਨੂੰ ਦਿੰਦਾ ਹੈ ਜਿਹੜੀ ਉਹ ਮਨੁੱਖਜਾਤੀ ਲਈ ਵਿਉਂਤਦਾ ਹੈ, ਵੇਖਦੇ ਹਾਂ? ਕੀ ਇਹ ਸੱਚ ਹੈ ਕਿ ਜੋ ਕੁਝ ਪਰਮੇਸ਼ੁਰ ਕਰਦਾ ਹੈ ਅਤੇ ਜੋ ਕੁਝ ਉਹ ਸੋਚਦਾ ਹੈ, ਮਨੁੱਖਜਾਤੀ ਦੀ ਹੋਂਦ ਵਾਸਤੇ ਹੈ? (ਹਾਂ।) ਕੀ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੀ ਇਕਾਗਰ ਸੋਚ ਅਤੇ ਤਵੱਜੋ ਬਹੁਤ ਸਪਸ਼ਟ ਨਹੀਂ ਹੈ? ਮਨੁੱਖਜਾਤੀ ਨੂੰ ਕੁਝ ਵੀ ਕਰਨ ਦੀ ਲੋੜ ਨਹੀਂ। ਪਰਮੇਸ਼ੁਰ ਨੇ ਲੋਕਾਂ ਲਈ ਹਵਾ ਤਿਆਰ ਕੀਤੀ ਹੋਈ ਹੈ—ਉਨ੍ਹਾਂ ਨੇ ਬਸ ਇਸ ਨੂੰ ਸਾਹ ਰਾਹੀਂ ਅੰਦਰ ਲਿਜਾਣਾ ਹੈ। ਸਬਜ਼ੀਆਂ ਅਤੇ ਫਲ ਜਿਹੜੇ ਉਹ ਖਾਂਦੇ ਹਨ ਆਸਾਨੀ ਨਾਲ ਮਿਲਦੇ ਹਨ। ਉੱਤਰ ਤੋਂ ਦੱਖਣ ਤਕ, ਪੂਰਬ ਤੋਂ ਪੱਛਮ ਤਕ, ਹਰ ਖ਼ਿੱਤੇ ਦੇ ਆਪਣੇ ਕੁਦਰਤੀ ਸ੍ਰੋਤ ਹਨ। ਵੱਖ-ਵੱਖ ਖੇਤਰੀ ਫ਼ਸਲਾਂ ਅਤੇ ਫਲ ਅਤੇ ਸਬਜ਼ੀਆਂ ਸਾਰੇ ਪਰਮੇਸ਼ੁਰ ਦੁਆਰਾ ਤਿਆਰ ਕੀਤੇ ਗਏ ਹਨ। ਵਧੇਰੇ ਵਿਸ਼ਾਲ ਵਾਤਾਵਰਣ ਵਿੱਚ, ਪਰਮੇਸ਼ੁਰ ਨੇ ਸਭ ਵਸਤਾਂ ਪਰਸਪਰ ਤੌਰ ਤੇ ਸਹਾਰਾ ਦੇਣ ਵਾਲੀਆਂ, ਅੰਤਰਨਿਰਭਰ, ਪਰਸਪਰ ਤੌਰ ਤੇ ਮਜ਼ਬੂਤ ਕਰਨ ਵਾਲੀਆਂ, ਪਰਸਪਰ ਤੌਰ ਤੇ ਪ੍ਰਤੀਕਿਰਿਆ ਕਰਨ ਵਾਲੀਆਂ, ਅਤੇ ਸਹਿਜੀਵੀ ਬਣਾਈਆਂ। ਸਭ ਵਸਤਾਂ ਦੀ ਹੋਂਦ ਅਤੇ ਮੌਜੂਦਗੀ ਨੂੰ ਕਾਇਮ ਰੱਖਣ ਲਈ ਇਹ ਉਸ ਦਾ ਤਰੀਕਾ ਅਤੇ ਉਸ ਦਾ ਨਿਯਮ ਹੈ; ਇਸ ਤਰ੍ਹਾਂ ਮਨੁੱਖਜਾਤੀ ਇਸ ਜੀਉਂਦੇ ਵਾਤਾਵਰਣ ਵਿੱਚ ਸੁਰੱਖਿਅਤ ਢੰਗ ਨਾਲ ਅਤੇ ਸ਼ਾਂਤਮਈ ਢੰਗ ਨਾਲ ਵਧਣ, ਇੱਕ ਪੀੜ੍ਹੀ ਤੋਂ ਦੂਜੀ ਤਕ, ਅੱਜ ਤਕ ਵੀ, ਵਧਣ ਦੇ ਯੋਗ ਰਹੀ ਹੈ। ਕਹਿਣ ਦਾ ਭਾਵ ਹੈ, ਪਰਮੇਸ਼ੁਰ ਕੁਦਰਤੀ ਵਾਤਾਵਰਣ ’ਚ ਸੰਤੁਲਨ ਬਿਠਾਉਂਦਾ ਹੈ। ਜੇ ਪਰਮੇਸ਼ੁਰ ਸਰਬ-ਉੱਚ ਅਤੇ ਨਿਯੰਤ੍ਰਣ ਰੱਖਣ ਵਾਲਾ ਨਾ ਹੁੰਦਾ, ਤਾਂ ਵਾਤਾਵਰਣ, ਭਾਵੇਂ ਕਿ ਇਹ ਪਰਮੇਸ਼ੁਰ ਦੁਆਰਾ ਸਿਰਜਿਆ ਵੀ ਜਾ ਚੁੱਕਾ ਹੁੰਦਾ, ਨੂੰ ਕਾਇਮ ਰੱਖਣਾ ਅਤੇ ਸੰਤੁਲਨ ਵਿੱਚ ਰੱਖਣਾ ਹਰ ਕਿਸੇ ਦੀ ਯੋਗਤਾ ਤੋਂ ਪਰੇ ਹੁੰਦਾ। ਕੁਝ ਥਾਵਾਂ ’ਤੇ ਹਵਾ ਨਹੀਂ ਹੈ, ਅਤੇ ਮਨੁੱਖਜਾਤੀ ਅਜਿਹੀਆਂ ਥਾਵਾਂ ’ਤੇ ਜੀਉਂਦੀ ਨਹੀਂ ਰਹਿ ਸਕਦੀ। ਪਰਮੇਸ਼ੁਰ ਤੈਨੂੰ ਉਨ੍ਹਾਂ ਕੋਲ ਜਾਣ ਦੀ ਆਗਿਆ ਨਹੀਂ ਦੇਵੇਗਾ। ਇਸ ਲਈ, ਸਹੀ ਹੱਦਾਂ ਤੋਂ ਪਰੇ ਨਾ ਜਾਓ। ਇਹ ਮਨੁੱਖਜਾਤੀ ਦੀ ਸੁਰੱਖਿਆ ਲਈ ਹੈ—ਇਸ ਦੇ ਅੰਦਰ ਦੇ ਭੇਤ ਹਨ। ਵਾਤਾਵਰਣ ਦਾ ਹਰ ਪਹਿਲੂ, ਧਰਤੀ ਦੀ ਲੰਬਾਈ ਅਤੇ ਚੌੜਾਈ, ਧਰਤੀ ਉੱਤੇ ਹਰ ਜੀਵ—ਜੀਉੁਂਦਾ ਅਤੇ ਮ੍ਰਿਤ—ਪਰਮੇਸ਼ੁਰ ਦੁਆਰਾ ਪਹਿਲਾਂ ਹੀ ਸੋਚੇ ਅਤੇ ਤਿਆਰ ਕੀਤੇ ਗਏ ਸਨ। ਇਸ ਚੀਜ਼ ਦੀ ਲੋੜ ਕਿਉਂ ਹੈ? ਉਹ ਚੀਜ਼ ਜ਼ਰੂਰੀ ਕਿਉਂ ਹੈ? ਇਸ ਚੀਜ਼ ਨੂੰ ਇੱਥੇ ਰੱਖਣ ਦਾ ਉਦੇਸ਼ ਕੀ ਹੈ ਅਤੇ ਉਹ ਚੀਜ਼ ਉੱਥੇ ਕਿਉਂ ਜਾਣੀ ਚਾਹੀਦੀ ਹੈ? ਪਰਮੇਸ਼ੁਰ ਨੇ ਇਨ੍ਹਾਂ ਸਾਰੇ ਸਵਾਲਾਂ ਰਾਹੀਂ ਪਹਿਲਾਂ ਹੀ ਸੋਚ ਲਿਆ ਸੀ, ਅਤੇ ਲੋਕਾਂ ਨੂੰ ਉਨ੍ਹਾਂ ਬਾਰੇ ਸੋਚਣ ਦੀ ਕੋਈ ਲੋੜ ਨਹੀਂ। ਕੁਝ ਮੂਰਖ ਲੋਕ ਹਨ ਜਿਹੜੇ ਹਮੇਸ਼ਾ ਪਹਾੜਾਂ ਨੂੰ ਹਟਾ ਦੇਣ ਬਾਰੇ ਸੋਚਦੇ ਹਨ, ਪਰ ਅਜਿਹਾ ਕਰਨ ਦੀ ਬਜਾਏ, ਮੈਦਾਨਾਂ ਵਿੱਚ ਕਿਉਂ ਨਾ ਜਾਇਆ ਜਾਵੇ? ਜੇ ਤੂੰ ਪਹਾੜਾਂ ਨੂੰ ਪਸੰਦ ਨਹੀਂ ਕਰਦਾ, ਤਾਂ ਤੂੰ ਉਨ੍ਹਾਂ ਦੇ ਨੇੜੇ ਕਿਉਂ ਰਹਿੰਦਾ ਹੈਂ? ਕੀ ਇਹ ਮੂਰਖਤਾ ਦੀ ਗੱਲ ਨਹੀਂ? ਕੀ ਹੋਵੇਗਾ ਜੇ ਤੂੰ ਉਸ ਪਹਾੜ ਨੂੰ ਹਟਾ ਦਿੱਤਾ? ਝੱਖੜ ਅਤੇ ਵੱਡੀਆਂ ਲਹਿਰਾਂ ਆਉਣਗੇ ਅਤੇ ਲੋਕਾਂ ਦੇ ਘਰਾਂ ਨੂੰ ਤਬਾਹ ਕਰ ਦੇਣਗੇ। ਕੀ ਇਹ ਮੂਰਖਤਾ ਨਹੀਂ ਹੋਵੇਗੀ? ਲੋਕ ਸਿਰਫ਼ ਤਬਾਹੀ ਕਰ ਸਕਦੇ ਹਨ। ਉਹ ਤਾਂ ਉਸ ਇੱਕਲੌਤੀ ਥਾਂ ਨੂੰ ਵੀ ਨਹੀਂ ਸੰਭਾਲ ਸਕਦੇ ਜਿੱਥੇ ਉਨ੍ਹਾਂ ਨੇ ਰਹਿਣਾ ਹੈ, ਅਤੇ ਫਿਰ ਵੀ ਉਹ ਸਭ ਵਸਤਾਂ ਨੂੰ ਸੰਭਾਲਣਾ ਚਾਹੁੰਦੇ ਹਨ। ਇਹ ਅਸੰਭਵ ਹੈ।

ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਸਭ ਵਸਤਾਂ ਦਾ ਸੰਭਾਲਨ ਕਰਨ ਅਤੇ ਉਨ੍ਹਾਂ ਉੱਤੇ ਪ੍ਰਭੁਤਵ ਰੱਖਣ ਦੀ ਆਗਿਆ ਦਿੰਦਾ ਹੈ, ਪਰ ਕੀ ਮਨੁੱਖ ਚੰਗਾ ਕੰਮ ਕਰਦਾ ਹੈ? ਮਨੁੱਖ ਤਬਾਹ ਕਰਦਾ ਹੈ ਜੋ ਕੁਝ ਵੀ ਉਹ ਕਰ ਸਕਦਾ ਹੈ। ਉਹ ਉਸ ਹਰ ਚੀਜ਼ ਨੂੰ ਉਸ ਦੀ ਮੂਲ ਸਥਿਤੀ ਵਿੱਚ ਵੀ ਰੱਖਣ ਦੇ ਯੋਗ ਨਹੀਂ ਹੈ ਜਿਹੜੀ ਪਰਮੇਸ਼ੁਰ ਨੇ ਉਸ ਲਈ ਬਣਾਈ—ਸਗੋਂ ਉਸ ਨੇ ਉਲਟ ਕੀਤਾ ਹੈ ਅਤੇ ਪਰਮੇਸ਼ੁਰ ਦੀ ਸਿਰਜਣਾ ਤਬਾਹ ਕੀਤੀ ਹੈ। ਮਨੁੱਖਜਾਤੀ ਪਹਾੜਾਂ ਨੂੰ ਛੱਡ ਕੇ ਚਲੀ ਗਈ ਹੈ, ਸਮੁੰਦਰਾਂ ਦੀ ਜ਼ਮੀਨ ਵਰਤੋਂ ਯੋਗ ਬਣਾ ਲਈ ਹੈ ਅਤੇ ਮੈਦਾਨਾਂ ਨੂੰ ਮਾਰੂਥਲਾਂ ਵਿੱਚ ਬਦਲ ਦਿੱਤਾ ਹੈ ਜਿਥੇ ਕੋਈ ਮਨੁੱਖ ਜੀਉਂਦਾ ਨਹੀਂ ਰਹਿ ਸਕਦਾ। ਫਿਰ ਵੀ ਇਹ ਮਾਰੂਥਲ ਵਿੱਚ ਹੀ ਹੈ ਕਿ ਮਨੁੱਖ ਨੇ ਉਦਯੋਗ ਬਣਾਇਆ ਹੈ ਅਤੇ ਪਰਮਾਣੂ ਅੱਡੇ ਉਸਾਰੇ ਹਨ, ਹਰ ਪਾਸੇ ਤਬਾਹੀ ਦੇ ਬੀਜ ਬੀਜਦਿਆਂ। ਹੁਣ ਦਰਿਆ ਦਰਿਆ ਨਹੀਂ ਰਹੇ, ਸਮੁੰਦਰ ਸਮੁੰਦਰ ਨਹੀਂ ਰਹੇ.... ਇੱਕ ਵਾਰ ਜਦ ਮਨੁੱਖਜਾਤੀ ਨੇ ਕੁਦਰਤੀ ਵਾਤਾਵਰਣ ਦਾ ਸੰਤੁਲਨ ਅਤੇ ਇਸ ਦੇ ਨਿਯਮ ਤੋੜ ਦਿੱਤੇ ਹਨ, ਤਾਂ ਉਸ ਦੀ ਤਬਾਹੀ ਅਤੇ ਮੌਤ ਦਾ ਦਿਨ ਬਹੁਤਾ ਦੂਰ ਨਹੀਂ; ਇਹ ਅਟੱਲ ਹੈ। ਜਦੋਂ ਤਬਾਹੀ ਆਵੇਗੀ, ਤਾਂ ਮਨੁੱਖਜਾਤੀ ਉਸ ਹਰ ਚੀਜ਼ ਦੀ ਅਨਮੋਲਤਾ ਜਾਣੇਗੀ ਜਿਹੜੀ ਪਰਮੇਸ਼ੁਰ ਨੇ ਉਸ ਲਈ ਬਣਾਈ ਅਤੇ ਇਹ ਕਿ ਉਹ ਮਨੁੱਖਜਾਤੀ ਲਈ ਕਿੰਨੀ ਮਹੱਤਵਪੂਰਣ ਹੈ। ਮਨੁੱਖ ਲਈ, ਉਸ ਵਾਤਾਵਰਣ ਵਿੱਚ ਜੀਉਣਾ ਜਿਸ ਦੀਆਂ ਹਵਾਵਾਂ ਅਤੇ ਬਾਰਸ਼ਾਂ ਸਮੇਂ ਸਿਰ ਆਉਂਦੇ ਹਨ, ਸਵਰਗ ਵਿੱਚ ਰਹਿਣ ਵਾਂਗ ਹੈ। ਲੋਕ ਇਹ ਨਹੀਂ ਸਮਝਦੇ ਕਿ ਇਹ ਇੱਕ ਬਰਕਤ ਹੈ ਪਰ ਜਿਉਂ ਹੀ ਉਹ ਇਸ ਨੂੰ ਪੂਰੀ ਤਰ੍ਹਾਂ ਗਵਾ ਲੈਂਦੇ ਹਨ, ਫਿਰ ਉਹ ਸਮਝਦੇ ਹਨ ਕਿ ਇਹ ਕਿੰਨੀ ਦੁਰਲੱਭ ਅਤੇ ਅਨਮੋਲ ਹੈ। ਅਤੇ ਜਦੋਂ ਇਹ ਇੱਕ ਵਾਰ ਚਲੀ ਜਾਂਦੀ ਹੈ, ਵਿਅਕਤੀ ਇਸ ਨੂੰ ਵਾਪਸ ਕਿਵੇਂ ਹਾਸਲ ਕਰੇਗਾ? ਲੋਕ ਕੀ ਕਰ ਸਕਦੇ ਹਨ ਜੇ ਪਰਮੇਸ਼ੁਰ ਇਸ ਦੀ ਮੁੜ ਸਿਰਜਣਾ ਕਰਨ ਲਈ ਅਣਇੱਛੁਕ ਹੋਵੇ? ਕੀ ਕੁਝ ਹੈ ਜੋ ਤੁਸੀਂ ਕਰ ਸਕਦੇ ਹੋ? ਦਰਅਸਲ, ਕੁਝ ਹੈ ਜੋ ਤੁਸੀਂ ਕਰ ਸਕਦੇ ਹੋ। ਇਹ ਬਹੁਤ ਸੌਖਾ ਹੈ¸ ਜਦੋਂ ਮੈਂ ਤੁਹਾਨੂੰ ਦੱਸਦਾ ਹਾਂ ਕਿ ਇਹ ਕੀ ਹੈ, ਤੁਸੀਂ ਤੁਰੰਤ ਜਾਣ ਜਾਵੋਗੇ ਕਿ ਇਹ ਕੀਤਾ ਜਾ ਸਕਦਾ ਹੈ। ਇਹ ਕਿਵੇਂ ਹੈ ਕਿ ਮਨੁੱਖ ਨੇ ਆਪਣੇ ਆਪ ਨੂੰ ਹੋਂਦ ਦੀ ਆਪਣੀ ਮੌਜੂਦਾ ਅਵਸਥਾ ਵਿੱਚ ਪਾਇਆ ਹੈ? ਕੀ ਇਹ ਉਸ ਦੇ ਲਾਲਚ ਅਤੇ ਤਬਾਹੀ ਕਾਰਨ ਹੈ? ਜੇ ਮਨੁੱਖ ਇਸ ਤਬਾਹੀ ਨੂੰ ਰੋਕਦਾ ਹੈ, ਤਾਂ ਕੀ ਉਸ ਦਾ ਜੀਉਂਦਾ ਵਾਤਾਵਰਣ ਹੌਲੀ-ਹੌਲੀ ਖ਼ੁਦ ਨੂੰ ਠੀਕ ਨਹੀਂ ਕਰ ਲਵੇਗਾ? ਜੇ ਪਰਮੇਸ਼ੁਰ ਕੁਝ ਨਹੀਂ ਕਰਦਾ, ਜੇ ਪਰਮੇਸ਼ੁਰ ਮਨੁੱਖਜਾਤੀ ਲਈ ਹੋਰ ਕੁਝ ਨਹੀਂ ਕਰਨਾ ਚਾਹੁੰਦਾ—ਕਹਿਣ ਦਾ ਭਾਵ ਹੈ, ਜੇ ਉਹ ਇਸ ਮਾਮਲੇ ਵਿੱਚ ਦਖ਼ਲ ਨਹੀਂ ਦਿੰਦਾ—ਤਦ ਮਨੁੱਖਜਾਤੀ ਦਾ ਸਭ ਤੋਂ ਵਧੀਆ ਹੱਲ ਸਮੁੱਚੀ ਤਬਾਹੀ ਨੂੰ ਰੋਕਣਾ ਅਤੇ ਆਪਣੇ ਜੀਉਂਦੇ ਵਾਤਾਵਰਣ ਨੂੰ ਇਸ ਦੀ ਕੁਦਰਤੀ ਅਵਸਥਾ ਵਿੱਚ ਵਾਪਸ ਆਉਣ ਦੀ ਆਗਿਆ ਦੇਣਾ ਹੋਵੇਗਾ। ਇਸ ਸਮੁੱਚੀ ਤਬਾਹੀ ’ਤੇ ਰੋਕ ਲਾਉਣ ਦਾ ਅਰਥ ਹੈ ਪਰਮੇਸ਼ੁਰ ਦੁਆਰਾ ਸਿਰਜੀਆਂ ਵਸਤਾਂ ਦੀ ਲੁੱਟ ਅਤੇ ਤਬਾਹੀ ਨੂੰ ਰੋਕਣਾ। ਇੰਝ ਕਰਨ ਨਾਲ ਉਹ ਵਾਤਾਵਰਣ ਜਿਸ ਵਿੱਚ ਮਨੁੱਖ ਜੀਉਂਦਾ ਹੈ, ਹੌਲੀ-ਹੌਲੀ ਠੀਕ ਹੋਵੇਗਾ, ਜਦਕਿ ਇੰਝ ਕਰਨ ’ਚ ਨਾਕਾਮੀ ਦਾ ਨਤੀਜਾ ਜੀਵਨ ਲਈ ਹੋਰ ਵੀ ਘਿਣਾਉਣੇ ਵਾਤਾਵਰਣ ਵਜੋਂ ਨਿਕਲੇਗਾ ਜਿਸ ਦੀ ਤਬਾਹੀ ਸਮੇਂ ਨਾਲ ਤੇਜ਼ ਹੋ ਜਾਵੇਗੀ। ਕੀ ਮੇਰਾ ਹੱਲ ਸੌਖਾ ਹੈ? ਇਹ ਸੌਖਾ ਅਤੇ ਵਿਹਾਰਕ ਹੈ, ਕੀ ਨਹੀਂ ਹੈ? ਸੱਚਮੁੱਚ ਸੌਖਾ, ਅਤੇ ਕੁਝ ਲੋਕਾਂ ਲਈ ਵਿਹਾਰਕ—ਪਰ ਕੀ ਇਹ ਧਰਤੀ ਉੱਤੇ ਲਗਭਗ ਸਭ ਲੋਕਾਂ ਲਈ ਵਿਹਾਰਕ ਹੈ? (ਇਹ ਨਹੀਂ ਹੈ।) ਤੁਹਾਡੇ ਲਈ, ਘੱਟ ਤੋਂ ਘੱਟ, ਕੀ ਇਹ ਵਿਹਾਰਕ ਹੈ? (ਹਾਂ।) ਉਹ ਕਿਹੜਾ ਕਾਰਨ ਹੈ ਜਿਹੜਾ ਤੁਹਾਨੂੰ “ਹਾਂ” ਕਹਿਣ ਲਈ ਪ੍ਰੇਰਿਤ ਕਰਦਾ ਹੈ? ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਇਹ ਪਰਮੇਸ਼ੁਰ ਦੇ ਕਾਰਜਾਂ ਨੂੰ ਸਮਝਣ ਦੀ ਬੁਨਿਆਦ ਨਾਲ ਜੁੜਿਆ ਹੈ? ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਇਸ ਦੀ ਸਥਿਤੀ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਯੋਜਨਾ ਪ੍ਰਤੀ ਆਗਿਆਕਾਰਤਾ ਹੈ? (ਹਾਂ।) ਚੀਜ਼ਾਂ ਨੂੰ ਬਦਲਣ ਦਾ ਇੱਕ ਤਰੀਕਾ ਹੁੰਦਾ ਹੈ, ਪਰ ਇਹ ਉਹ ਵਿਸ਼ਾ ਨਹੀਂ ਜੋ ਅਸੀਂ ਹੁਣ ਵਿਚਾਰ ਰਹੇ ਹਾਂ। ਹਰ ਇੱਕ ਮਨੁੱਖੀ ਜੀਵਨ ਲਈ ਪਰਮੇਸ਼ੁਰ ਜ਼ਿੰਮੇਦਾਰ ਹੈ ਅਤੇ ਅਖ਼ੀਰ ਤਕ ਉਹ ਜ਼ਿੰਮੇਦਾਰ ਹੈ। ਪਰਮੇਸ਼ੁਰ ਤੇਰੇ ਲਈ ਪ੍ਰਬੰਧ ਕਰਦਾ ਹੈ, ਅਤੇ ਭਾਵੇਂ, ਸ਼ਤਾਨ ਦੁਆਰਾ ਤਬਾਹ ਕੀਤੇ ਗਏ ਇਸ ਵਾਤਾਵਰਣ ਵਿੱਚ, ਤੈਨੂੰ ਬੀਮਾਰ ਜਾਂ ਪ੍ਰਦੂਸ਼ਿਤ ਜਾਂ ਅਪਵਿੱਤਰ ਕੀਤਾ ਗਿਆ ਹੈ, ਇਸ ਦੀ ਕੋਈ ਮਹੱਤਤਾ ਨਹੀਂ—ਪਰਮੇਸ਼ੁਰ ਤੇਰੇ ਲਈ ਪ੍ਰਬੰਧ ਕਰਦਾ ਹੈ ਅਤੇ ਪਰਮੇਸ਼ੁਰ ਤੈਨੂੰ ਜੀਉਂਦਾ ਰਹਿਣ ਦੇਵੇਗਾ। ਤੈਨੂੰ ਇਸ ਵਿੱਚ ਵਿਸ਼ਵਾਸ ਹੋਣਾ ਚਾਹੀਦਾ ਹੈ। ਪਰਮੇਸ਼ੁਰ ਮਨੁੱਖ ਨੂੰ ਹੌਲੀ ਜਿਹੇ ਮਰਨ ਨਹੀਂ ਦੇਵੇਗਾ।

ਕੀ ਹੁਣ ਤੁਸੀਂ ਪਰਮੇਸ਼ੁਰ ਨੂੰ ਸਭ ਵਸਤਾਂ ਲਈ ਜੀਵਨ ਦੇ ਸ੍ਰੋਤ ਵਜੋਂ ਸਮਝਣ ਦੀ ਮਹੱਤਤਾ ਬਾਰੇ ਕੁਝ ਮਹਿਸੂਸ ਕਰਨ ਲੱਗੇ ਹੋ? (ਹਾਂ, ਅਸੀਂ ਸਮਝਣ ਲੱਗੇ ਹਾਂ।) ਤੁਹਾਡੇ ਅੰਦਰ ਕਿਹੜੀਆਂ ਭਾਵਨਾਵਾਂ ਹਨ? ਮੈਨੂੰ ਦੱਸੋ। (ਅਤੀਤ ਵਿੱਚ, ਅਸੀਂ ਕਦੇ ਵੀ ਪਹਾੜਾਂ, ਸਮੁੰਦਰਾਂ, ਅਤੇ ਝੀਲਾਂ ਨੂੰ ਪਰਮੇਸ਼ੁਰ ਦੇ ਕਾਰਜਾਂ ਨਾਲ ਜੋੜਨ ਬਾਰੇ ਨਹੀਂ ਸੋਚਿਆ। ਅੱਜ ਪਰਮੇਸ਼ੁਰ ਦੀ ਸੰਗਤੀ ਸੁਣਨ ਤੋਂ ਪਹਿਲਾਂ ਤਕ ਅਸੀਂ ਇਹ ਨਹੀਂ ਸਮਝਦੇ ਸੀ ਕਿ ਇਹ ਵਸਤਾਂ ਪਰਮੇਸ਼ੁਰ ਦੇ ਕਾਰਜਾਂ ਨਾਲ ਜੁੜੀਆਂ ਹਨ ਅਤੇ ਆਪਣੇ ਅੰਦਰ ਬੁੱਧ ਰੱਖਦੀਆਂ ਹਨ; ਅਸੀਂ ਵੇਖਦੇ ਹਾਂ ਕਿ ਉਦੋਂ ਵੀ ਜਦੋਂ ਪਰਮੇਸ਼ੁਰ ਸਭ ਵਸਤਾਂ ਦੀ ਸਿਰਜਣਾ ਕਰਨ ਲੱਗਾ, ਉਸ ਨੇ ਹਰ ਚੀਜ਼ ਨੂੰ ਪਹਿਲਾਂ ਹੀ ਨਸੀਬ ਅਤੇ ਉਸ ਦੀ ਸ਼ੁਭ ਇੱਛਾ ਨਾਲ ਭਰ ਦਿੱਤਾ ਸੀ। ਸਭ ਵਸਤਾਂ ਪਰਸਪਰ ਤੌਰ ਤੇ ਸਹਾਰਾ ਦੇਣ ਵਾਲੀਆਂ ਅਤੇ ਅੰਤਰਨਿਰਭਰ ਹਨ ਅਤੇ ਮਨੁੱਖਜਾਤੀ ਆਖ਼ਰੀ ਲਾਭਪਾਤਰੀ ਹੈ। ਜੋ ਅਸੀਂ ਅੱਜ ਸੁਣਿਆ ਬਹੁਤ ਤਾਜ਼ਾ ਅਤੇ ਨਵਾਂ ਮਹਿਸੂਸ ਹੁੰਦਾ ਹੈ¸ਅਸੀਂ ਮਹਿਸੂਸ ਕਰ ਲਿਆ ਹੈ ਕਿ ਪਰਮੇਸ਼ੁਰ ਦੇ ਕਾਰਜ ਕਿੰਨੇ ਅਸਲੀ ਹਨ। ਅਸਲ ਦੁਨੀਆਂ ਵਿੱਚ, ਸਾਡੇ ਰੋਜ਼ਾਨਾ ਜੀਵਨ ਵਿੱਚ, ਅਤੇ ਸਭ ਵਸਤਾਂ ਨਾਲ ਸਾਡੇ ਅਨੁਭਵਾਂ ਵਿੱਚ, ਅਸੀਂ ਵੇਖਦੇ ਹਾਂ ਕਿ ਇਹ ਇਸ ਤਰ੍ਹਾਂ ਹੁੰਦਾ ਹੈ।) ਤੁਸੀਂ ਸੱਚਮੁੱਚ ਵੇਖ ਲਿਆ ਹੈ, ਕੀ ਤੁਸੀਂ ਨਹੀਂ ਵੇਖਿਆ? ਪਰਮੇਸ਼ੁਰ ਇੱਕ ਠੋਸ ਬੁਨਿਆਦ ਤੋਂ ਬਿਨਾਂ ਮਨੁੱਖਜਾਤੀ ਲਈ ਪ੍ਰਬੰਧ ਨਹੀਂ ਕਰਦਾ; ਉਸ ਦਾ ਪ੍ਰਬੰਧ ਮਹਿਜ਼ ਕੁਝ ਕੁ ਸੰਖੇਪ ਵਚਨ ਨਹੀਂ ਹਨ। ਪਰਮੇਸ਼ੁਰ ਬਹੁਤ ਕੁਝ ਕਰ ਚੁੱਕਾ ਹੈ, ਅਤੇ ਉਹ ਚੀਜ਼ਾਂ ਵੀ ਜਿਹੜੀਆਂ ਤੂੰ ਨਹੀਂ ਵੇਖਦਾ, ਸਾਰੀਆਂ ਤੇਰੇ ਲਾਭ ਲਈ ਹਨ। ਮਨੁੱਖ ਇਸ ਵਾਤਾਵਰਣ ਵਿੱਚ ਜੀਉਂਦਾ ਹੈ, ਉਨ੍ਹਾਂ ਸਭ ਵਸਤਾਂ ਅੰਦਰ ਜਿਹੜੀਆਂ ਪਰਮੇਸ਼ੁਰ ਨੇ ਉਸ ਲਈ ਸਿਰਜੀਆਂ, ਜਿੱਥੇ ਮਨੁੱਖ ਅਤੇ ਸਭ ਵਸਤਾਂ ਇੱਕ ਦੂਜੇ ਉੱਤੇ ਨਿਰਭਰ ਕਰਦੇ ਹਨ। ਮਿਸਾਲ ਵਜੋਂ, ਪੌਦੇ ਗੈਸਾਂ ਛੱਡਦੇ ਹਨ ਜਿਹੜੀਆਂ ਹਵਾ ਨੂੰ ਸ਼ੁੱਧ ਕਰਦੀਆਂ ਹਨ, ਅਤੇ ਮਨੁੱਖ ਸ਼ੁੱਧ ਹੋਈ ਹਵਾ ਦਾ ਸਾਹ ਲੈਂਦੇ ਹਨ ਅਤੇ ਇਸ ਤੋਂ ਲਾਭ ਲੈਂਦੇ ਹਨ; ਫਿਰ ਵੀ ਕੁਝ ਪੌਦੇ ਲੋਕਾਂ ਲਈ ਜ਼ਹਿਰੀਲੇ ਹਨ, ਜਦ ਕਿ ਹੋਰ ਪੌਦੇ ਜ਼ਹਿਰੀਲੇ ਪੌਦਿਆਂ ਦੇ ਤੋੜ ਦਾ ਕੰਮ ਕਰਦੇ ਹਨ। ਇਹ ਪਰਮੇਸ਼ੁਰ ਦੀ ਸਿਰਜਣਾ ਦਾ ਇੱਕ ਅਚੰਭਾ ਹੈ! ਪਰ ਆਓ ਇਸ ਵਿਸ਼ੇ ਨੂੰ ਹਾਲ ਦੀ ਘੜੀ ਛੱਡੀਏ; ਸਾਡੀ ਚਰਚਾ ਮੁੱਖ ਤੌਰ ਤੇ ਮਨੁੱਖ ਦੀ ਸਹਿ-ਹੋਂਦ ਅਤੇ ਬਾਕੀ ਦੀ ਸਿਰਜਣਾ ਬਾਰੇ ਸੀ ਜਿਸ ਤੋਂ ਬਿਨਾਂ ਮਨੁੱਖ ਜੀਉਂਦਾ ਨਹੀਂ ਰਹਿ ਸਕਦਾ। ਪਰਮੇਸ਼ੁਰ ਦੁਆਰਾ ਸਭ ਵਸਤਾਂ ਦੀ ਸਿਰਜਣਾ ਦੀ ਮਹੱਤਤਾ ਕੀ ਹੈ? ਮਨੁੱਖ ਬਾਕੀਆਂ ਤੋਂ ਬਿਨਾਂ ਜੀਉਂਦਾ ਨਹੀਂ ਰਹਿ ਸਕਦਾ, ਜਿਵੇਂ ਕਿ ਮਨੁੱਖ ਨੂੰ ਜੀਉਣ ਲਈ ਹਵਾ ਦੀ ਲੋੜ ਹੈ—ਜੇ ਤੈਨੂੰ ਖਲਾਅ ਵਿੱਚ ਰੱਖਿਆ ਜਾਵੇ, ਤਾਂ ਤੂੰ ਛੇਤੀ ਹੀ ਮਰ ਜਾਵੇਂਗਾ। ਇਹ ਬਹੁਤ ਹੀ ਸਧਾਰਣ ਸਿਧਾਂਤ ਹੈ ਜਿਹੜਾ ਦਰਸਾਉਂਦਾ ਹੈ ਕਿ ਮਨੁੱਖ ਬਾਕੀ ਦੀ ਸਿਰਜਣਾ ਤੋਂ ਵੱਖ ਹੋ ਕੇ ਮੌਜੂਦ ਨਹੀਂ ਰਹਿ ਸਕਦਾ। ਇਸ ਲਈ, ਸਭ ਵਸਤਾਂ ਪ੍ਰਤੀ ਮਨੁੱਖ ਦਾ ਰਵੱਈਆ ਕਿਹੋ ਜਿਹਾ ਹੋਣਾ ਚਾਹੀਦਾ ਹੈ? ਅਜਿਹਾ ਜਿਹੜਾ ਉਨ੍ਹਾਂ ਨੂੰ ਸੰਭਾਲਦਾ ਹੈ, ਉਨ੍ਹਾਂ ਦੀ ਸੁਰੱਖਿਆ ਕਰਦਾ ਹੈ, ਉਨ੍ਹਾਂ ਦੀ ਕੁਸ਼ਲ ਵਰਤੋਂ ਕਰਦਾ ਹੈ, ਉਨ੍ਹਾਂ ਨੂੰ ਤਬਾਹ ਨਹੀਂ ਕਰਦਾ, ਉਨ੍ਹਾਂ ਨੂੰ ਬਰਬਾਦ ਨਹੀਂ ਕਰਦਾ, ਅਤੇ ਉਨ੍ਹਾਂ ਨੂੰ ਮਰਜ਼ੀ ਨਾਲ ਨਹੀਂ ਬਦਲਦਾ, ਕਿਉਂਕਿ ਸਭ ਵਸਤਾਂ ਪਰਮੇਸ਼ੁਰ ਵਲੋਂ ਆਉਂਦੀਆਂ ਹਨ, ਸਭ ਵਸਤਾਂ ਮਨੁੱਖਜਾਤੀ ਲਈ ਉਸ ਦਾ ਪ੍ਰਬੰਧ ਹਨ, ਅਤੇ ਮਨੁੱਖਜਾਤੀ ਨੂੰ ਉਨ੍ਹਾਂ ਨਾਲ ਜ਼ਿੰਮੇਦਾਰਾਨਾ ਢੰਗ ਨਾਲ ਵਿਹਾਰ ਕਰਨਾ ਚਾਹੀਦਾ ਹੈ। ਅੱਜ ਅਸੀਂ ਇਨ੍ਹਾਂ ਦੋ ਵਿਸ਼ਿਆਂ ਬਾਰੇ ਚਰਚਾ ਕੀਤੀ ਹੈ। ਉਨ੍ਹਾਂ ਬਾਰੇ ਧਿਆਨ ਨਾਲ ਵਿਚਾਰ ਕਰੋ ਅਤੇ ਚਿੰਤਨ ਵੀ ਕਰੋ। ਅਗਲੀ ਵਾਰ, ਅਸੀਂ ਕੁਝ ਚੀਜ਼ਾਂ ਬਾਰੇ ਹੋਰ ਵਿਸਥਾਰ ਵਿੱਚ ਚਰਚਾ ਕਰਾਂਗੇ। ਇਸ ਤਰ੍ਹਾਂ ਅੱਜ ਦੀ ਸਭਾ ਸਮਾਪਤ ਹੁੰਦੀ ਹੈ। ਅਲਵਿਦਾ! (ਅਲਵਿਦਾ!)

ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ (II)

ਅਸੀਂ ਆਪਣੇ ਪਿਛਲੇ ਵਿਸ਼ੇ ਉੱਪਰ ਸੰਗਤੀ ਜਾਰੀ ਰੱਖਾਂਗੇ। ਕੀ ਤੁਹਾਨੂੰ ਪਿਛਲੀ ਸੰਗਤੀ ਦਾ ਵਿਸ਼ਾ ਯਾਦ ਹੈ? (ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ।) ਕੀ ਇਹ ਵਿਸ਼ਾ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਅਜਿਹਾ ਵਿਸ਼ਾ ਹੈ ਜੋ ਤੁਹਾਨੂੰ ਕਾਫ਼ੀ ਅਸਪਸ਼ਟ ਲੱਗਦਾ ਹੈ? ਜਾਂ ਇਸ ਬਾਰੇ ਪਹਿਲਾਂ ਹੀ ਤੁਹਾਡੇ ਦਿਲਾਂ ਵਿੱਚ ਇੱਕ ਕੱਚੀ-ਪੱਕੀ ਧਾਰਣਾ ਹੈ? ਕੀ ਕੋਈ ਇੱਕ ਪਲ ਲਈ ਗੱਲ ਕਰ ਸਕਦਾ ਹੈ ਕਿ ਸਾਡੀ ਪਿਛਲੀ ਸੰਗਤੀ ਦਾ ਕੇਂਦਰ ਬਿੰਦੂ ਕੀ ਸੀ? (ਪਰਮੇਸ਼ੁਰ ਦੀ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਤੋਂ ਮੈਂ ਦੇਖਦਾ ਹਾਂ ਕਿ ਉਹ ਸਾਰੀਆਂ ਚੀਜ਼ਾਂ, ਅਤੇ ਮਨੁੱਖਜਾਤੀ ਦਾ ਪਾਲਣ ਪੋਸ਼ਣ ਕਰਦਾ ਹੈ। ਅਤੀਤ ਵਿੱਚ, ਮੈਂ ਹਮੇਸ਼ਾਂ ਸੋਚਦਾ ਸੀ ਕਿ ਜਦੋਂ ਪਰਮੇਸ਼ੁਰ ਮਨੁੱਖ ਲਈ ਵਿਵਸਥਾ ਕਰਦਾ ਹੈ, ਉਹ ਆਪਣਾ ਵਚਨ ਕੇਵਲ ਆਪਣੇ ਚੁਣੇ ਲੋਕਾਂ ਨੂੰ ਪ੍ਰਦਾਨ ਕਰਦਾ ਹੈ; ਮੈਂ ਇਹ ਕਦੇ ਵੀ ਨਹੀਂ ਦੇਖਿਆ ਕਿ, ਪਰਮੇਸ਼ੁਰ, ਨਿਯਮ ਜੋ ਸਾਰੀਆਂ ਚੀਜ਼ਾਂ ਦਾ ਸੰਚਾਲਨ ਕਰਦੇ ਹਨ, ਉਨ੍ਹਾਂ ਦੁਆਰਾ ਸਮੁੱਚੀ ਮਨੁੱਖਜਾਤੀ ਦਾ ਪਾਲਣ ਪੋਸ਼ਣ ਕਰ ਰਿਹਾ ਹੈ। ਕੇਵਲ ਪਰਮੇਸ਼ੁਰ ਦੀ ਇਸ ਸੱਚਾਈ ਦੇ ਸੰਚਾਰ ਦੁਆਰਾ ਹੀ ਮੈਨੂੰ ਪਤਾ ਲੱਗਿਆ ਹੈ ਕਿ ਉਹ ਸਾਰੀਆਂ ਚੀਜ਼ਾਂ ਦਾ ਸ੍ਰੋਤ ਹੈ, ਕਿ ਪਰਮੇਸ਼ੁਰ ਇਨ੍ਹਾਂ ਨਿਯਮਾਂ ਦਾ ਇੰਤਜ਼ਾਮ ਕਰਦਾ ਹੈ ਅਤੇ ਸਾਰੀਆਂ ਚੀਜ਼ਾਂ ਦਾ ਪਾਲਣ ਪੋਸ਼ਣ ਕਰਦਾ ਹੈ। ਮੈਂ ਉਸ ਦੇ ਪਿਆਰ ਨੂੰ ਪਰਮੇਸ਼ੁਰ ਦੀ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਵਿੱਚ ਦੇਖਦਾ ਹਾਂ।) ਪਿਛਲੀ ਵਾਰ ਅਸੀਂ ਜੋ ਸੰਗਤੀ ਰੱਖੀ ਉਹ ਮੁੱਖ ਤੌਰ ਤੇ ਪਰਮੇਸ਼ੁਰ ਦੀ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਦੇ ਬਾਰੇ ਸੀ, ਅਤੇ ਕਿਵੇਂ ਉਸ ਨੇ ਉਨ੍ਹਾਂ ਲਈ ਨਿਯਮ ਅਤੇ ਸਿਧਾਂਤ ਸਥਾਪਿਤ ਕੀਤੇ। ਅਜਿਹੇ ਨਿਯਮਾਂ ਅਤੇ ਅਜਿਹੇ ਸਿਧਾਂਤਾਂ ਦੇ ਤਹਿਤ, ਸਾਰੀਆਂ ਚੀਜ਼ਾਂ ਜੀਉਂਦੀਆਂ ਅਤੇ ਮਰਦੀਆਂ ਹਨ ਅਤੇ ਪਰਮੇਸ਼ੁਰ ਦੇ ਇਖਤਿਆਰ ਦੇ ਅਧੀਨ ਅਤੇ ਪਰਮੇਸ਼ੁਰ ਦੀ ਨਿਗਾਹ ਦੇ ਅੰਦਰ ਮਨੁੱਖ ਦੇ ਨਾਲ ਸਹਿ-ਹੋਂਦ ਵਿੱਚ ਰਹਿੰਦੀਆਂ ਹਨ। ਅਸੀਂ ਪਹਿਲਾਂ ਪਰਮੇਸ਼ੁਰ ਦੀ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਅਤੇ ਨਿਯਮਾਂ, ਜਿਨ੍ਹਾਂ ਦੇ ਅਨੁਸਾਰ ਉਹ ਵਧਦੀਆਂ-ਫੁਲਦੀਆਂ ਹਨ, ਅਤੇ ਨਾਲ ਹੀ ਉਨ੍ਹਾਂ ਦੇ ਵਿਕਾਸ ਦੇ ਨਮੂਨੇ ਅਤੇ ਦਿਸ਼ਾ ਨੂੰ ਨਿਰਧਾਰਤ ਕਰਨ ਲਈ ਉਸ ਦੇ ਆਪਣੇ ਢੰਗਾਂ ਦੇ ਉਪਯੋਗ ਬਾਰੇ ਗੱਲ ਕੀਤੀ। ਉਸ ਨੇ ਉਨ੍ਹਾਂ ਤਰੀਕਿਆਂ ਨੂੰ ਵੀ ਨਿਰਧਾਰਤ ਕੀਤਾ ਜਿਨ੍ਹਾਂ ਦੇ ਦੁਆਰਾ ਇਸ ਧਰਤੀ ਉੱਤੇ ਸਾਰੀਆਂ ਚੀਜ਼ਾਂ ਬਚੀਆਂ ਰਹਿੰਦੀਆਂ ਹਨ ਤਾਂ ਕਿ ਉਹ ਵਧਦੀਆਂ ਅਤੇ ਫੈਲਦੀਆਂ ਅਤੇ ਇੱਕ ਦੂਜੇ ਉੱਤੇ ਨਿਰਭਰ ਕਰਦਿਆਂ ਬਚੇ ਰਹਿਣਾ ਜਾਰੀ ਰੱਖ ਸਕਣ। ਅਜਿਹੇ ਢੰਗਾਂ ਅਤੇ ਨਿਯਮਾਂ ਦੇ ਨਾਲ ਸਾਰੀਆਂ ਚੀਜ਼ਾਂ ਇਸ ਧਰਤੀ ਉੱਤੇ ਅਸਾਨੀ ਅਤੇ ਸ਼ਾਤੀ ਨਾਲ ਮੌਜੂਦ ਰਹਿਣ ਅਤੇ ਵਧਣ ਦੇ ਕਾਬਲ ਹੁੰਦੀਆਂ ਹਨ, ਅਤੇ ਕੇਵਲ ਅਜਿਹੇ ਵਾਤਾਵਰਣ ਵਿੱਚ ਮਨੁੱਖਜਾਤੀ ਕੋਲ ਰਹਿਣ ਲਈ ਇੱਕ ਸਥਿਰ ਘਰ ਅਤੇ ਸਥਿਰ ਸਥਿਤੀ ਹੋ ਸਕਦੀ ਹੈ, ਇਹ ਪਰਮੇਸ਼ੁਰ ਦੀ ਅਗਵਾਈ ਹੇਠ ਹਮੇਸ਼ਾਂ-ਹਮੇਸ਼ਾਂ ਲਈ ਅੱਗੇ ਵਧਦੀ ਰਹਿ ਸਕਦੀ ਹੈ।

ਪਿਛਲੀ ਵਾਰ, ਅਸੀਂ ਪਰਮੇਸ਼ੁਰ ਦੁਆਰਾ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਨੂੰ ਪੂਰਾ ਕਰਨ ਦੇ ਇੱਕ ਮੁੱਢਲੇ ਸੰਕਲਪ ਬਾਰੇ ਚਰਚਾ ਕੀਤੀ: ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਇਸ ਪ੍ਰਕਾਰ ਪੂਰੀਆਂ ਕਰਦਾ ਹੈ ਤਾਂ ਕਿ ਸਾਰੀਆਂ ਚੀਜ਼ਾਂ ਮੌਜੂਦ ਰਹਿ ਸਕਣ ਅਤੇ ਮਨੁੱਖਜਾਤੀ ਦੇ ਲਾਭ ਲਈ ਜੀ ਸਕਣ। ਦੂਜੇ ਸ਼ਬਦਾਂ ਵਿੱਚ, ਅਜਿਹਾ ਵਾਤਾਵਰਣ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕੀਤੇ ਗਏ ਨਿਯਮਾਂ ਦੇ ਸਦਕੇ ਮੌਜੂਦ ਰਹਿੰਦਾ ਹੈ। ਕੇਵਲ ਪਰਮੇਸ਼ੁਰ ਦੀ ਅਜਿਹੇ ਨਿਯਮਾਂ ਦੀ ਦੇਖਭਾਲ ਅਤੇ ਸੰਚਾਲਨ ਦੇ ਕਰਕੇ ਹੀ ਮਨੁੱਖਜਾਤੀ ਕੋਲ ਇਸ ਦਾ ਮੌਜੂਦਾ ਜੀਉਣ ਦਾ ਵਾਤਾਵਰਨ ਹੈ। ਪਿਛਲੀ ਵਾਰ ਜੋ ਅਸੀਂ ਗੱਲ ਕੀਤੀ ਅਤੇ ਅਤੀਤ ਵਿੱਚ ਜੋ ਅਸੀਂ ਪਰਮੇਸ਼ੁਰ ਦੇ ਗਿਆਨ ਬਾਰੇ ਗੱਲ ਕੀਤੀ, ਦੇ ਦਰਮਿਆਨ ਇਹ ਇੱਕ ਵੱਡੀ ਪੁਲਾਂਘ ਹੈ। ਇਸ ਪੁਲਾਂਘ ਦੀ ਮੌਜੂਦਗੀ ਦੇ ਪਿੱਛੇ ਕੀ ਕਾਰਨ ਹੈ? ਇਸ ਕਰਕੇ ਜਦੋਂ ਅਸੀਂ ਪਰਮੇਸ਼ੁਰ ਨੂੰ ਜਾਣਨ ਦੇ ਬਾਰੇ ਗੱਲ ਕੀਤੀ ਤਾਂ ਅਸੀਂ ਪਰਮੇਸ਼ੁਰ ਦੇ ਮਨੁੱਖਜਾਤੀ ਨੂੰ ਬਚਾਉਣ ਅਤੇ ਪ੍ਰਬੰਧਨ ਦੇ ਕਾਰਜ-ਖੇਤਰ ਦੇ ਅੰਦਰ ਗੱਲ ਕਰ ਰਹੇ ਹਾਂ—ਜੋ ਕਿ, ਪਰਮੇਸ਼ੁਰ ਦੇ ਚੁਣੇ ਲੋਕਾਂ ਦੀ ਮੁਕਤੀ ਅਤੇ ਪ੍ਰਬੰਧਨ ਹੈ—ਅਤੇ ਉਸ ਕਾਰਜ-ਖੇਤਰ ਦੇ ਅੰਦਰ, ਅਸੀਂ ਪਰਮੇਸ਼ੁਰ ਨੂੰ ਜਾਣਨ, ਪਰਮੇਸ਼ੁਰ ਦੀਆਂ ਕਰਨੀਆਂ, ਉਸ ਦੇ ਸੁਭਾਅ, ਉਸ ਕੋਲ ਕੀ ਹੈ ਅਤੇ ਉਹ ਕੀ ਹੈ, ਉਸ ਦੀ ਇੱਛਾ, ਅਤੇ ਉਹ ਮਨੁੱਖ ਨੂੰ ਸੱਚਾਈ ਅਤੇ ਜੀਵਨ ਕਿਵੇਂ ਪ੍ਰਦਾਨ ਕਰਦਾ ਹੈ, ਬਾਰੇ ਗੱਲ ਕੀਤੀ। ਪਰ ਪਿਛਲੀ ਵਾਰ, ਜੋ ਵਿਸ਼ਾ ਅਸੀਂ ਸ਼ੁਰੂ ਕੀਤਾ ਉਹ ਬਾਈਬਲ ਦੇ ਤਤਕਰੇ ਅਤੇ ਪਰਮੇਸ਼ੁਰ ਦੇ ਆਪਣੇ ਚੁਣੇ ਲੋਕਾਂ ਨੂੰ ਬਚਾਉਣ ਦੇ ਕਾਰਜ-ਖੇਤਰ ਤੱਕ ਸੀਮਤ ਨਹੀਂ ਹੈ। ਬਲਕਿ, ਵਿਸ਼ਾ ਇਸ ਦੇ ਖੇਤਰ, ਬਾਈਬਲ, ਅਤੇ ਪਰਮੇਸ਼ੁਰ ਦੇ ਆਪਣੇ ਚੁਣੇ ਹੋਏ ਲੋਕਾਂ ਉੱਪਰ ਕਰਨ ਵਾਲੇ ਕੰਮ ਦੇ ਤਿੰਨ ਪੜਾਵਾਂ ਦੀਆਂ ਸੀਮਾਵਾਂ ਤੋਂ ਬਾਹਰ, ਬਲਕਿ ਖੁਦ ਪਰਮੇਸ਼ੁਰ ਉੱਪਰ ਚਰਚਾ ਕਰਨਾ ਹੈ। ਇਸ ਕਰਕੇ ਜਦੋਂ ਤੂੰ ਮੇਰੀ ਸੰਗਤੀ ਦੇ ਇਸ ਹਿੱਸੇ ਨੂੰ ਸੁਣਦਾ ਹੈਂ ਤਾਂ ਤੇਰੇ ਆਪਣੇ ਗਿਆਨ ਨੂੰ ਪਰਮੇਸ਼ੁਰ ਦੇ ਕੰਮ, ਬਾਈਬਲ, ਅਤੇ ਪਰਮੇਸ਼ੁਰ ਦੇ ਕੰਮ ਦੇ ਤਿੰਨ ਪੜਾਵਾਂ ਤੱਕ ਸੀਮਤ ਨਾ ਕਰਨਾ ਲਾਜ਼ਮੀ ਹੈ। ਇਸ ਦੇ ਬਜਾਏ, ਤੇਰੇ ਲਈ ਆਪਣੇ ਦ੍ਰਿਸ਼ਟੀਕੋਣ ਨੂੰ ਖੁੱਲ੍ਹਾ ਰੱਖਣਾ ਲਾਜ਼ਮੀ ਹੈ; ਤੇਰੇ ਲਈ ਪਰਮੇਸ਼ੁਰ ਦੀਆਂ ਕਰਨੀਆਂ ਨੂੰ, ਅਤੇ ਸਾਰੀਆਂ ਚੀਜ਼ਾਂ ਦੇ ਅੰਦਰ ਉਸ ਕੋਲ ਕੀ ਹੈ ਅਤੇ ਉਹ ਕੀ ਹੈ, ਅਤੇ ਉਹ ਸਾਰੀਆਂ ਚੀਜ਼ਾਂ ਨੂੰ ਕਿਵੇਂ ਆਦੇਸ਼ ਦਿੰਦਾ ਅਤੇ ਸਾਰੀਆਂ ਚੀਜ਼ਾਂ ਦਾ ਕਿਵੇਂ ਪ੍ਰਬੰਧ ਕਰਦਾ ਹੈ, ਨੂੰ ਦੇਖਣਾ ਲਾਜ਼ਮੀ ਹੈ। ਇਸ ਢੰਗ ਦੇ ਦੁਆਰਾ ਅਤੇ ਇਸ ਬੁਨਿਆਦ ਉੱਪਰ, ਤੂੰ ਦੇਖ ਸਕਦਾ ਹੈਂ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਕਿਵੇਂ ਪੂਰੀਆਂ ਕਰਦਾ ਹੈ, ਜੋ ਕਿ ਮਨੁੱਖਜਾਤੀ ਨੂੰ ਇਹ ਸਮਝਣ ਦੇ ਯੋਗ ਬਣਾਉਂਦਾ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਲਈ ਜੀਵਨ ਦਾ ਸੱਚਾ ਸ੍ਰੋਤ ਹੈ, ਜੋ ਕਿ ਅਸਲ ਵਿੱਚ, ਖੁਦ ਪਰਮੇਸ਼ੁਰ ਦੀ ਸੱਚੀ ਪਛਾਣ ਹੈ। ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਦੀ ਪਛਾਣ, ਰੁਤਬਾ, ਅਤੇ ਇਖਤਿਆਰ, ਉਸ ਦਾ ਸਭ ਕੁਝ, ਕੇਵਲ ਉਨ੍ਹਾਂ ਲਈ ਹੀ ਨਹੀਂ ਹੈ ਜੋ ਵਰਤਮਾਨ ਵਿੱਚ ਉਸ ਦੇ ਪਿੱਛੇ ਚੱਲਦੇ ਹਨ—ਇਹ ਕੇਵਲ ਤੁਹਾਡੇ, ਇਸ ਸਮੂਹ ਦੇ ਲੋਕਾਂ ਲਈ ਹੀ ਨਹੀਂ—ਪਰ ਸਾਰੀਆਂ ਚੀਜ਼ਾਂ ਦੇ ਲਈ ਹੈ। ਇਸ ਕਰਕੇ, ਸਾਰੀਆਂ ਚੀਜ਼ਾਂ ਦਾ ਖੇਤਰ ਕਾਫ਼ੀ ਵਿਸ਼ਾਲ ਹੈ। ਮੈਂ “ਸਾਰੀਆਂ ਚੀਜ਼ਾਂ” ਸ਼ਬਦ ਦਾ ਪ੍ਰਯੋਗ ਪਰਮੇਸ਼ੁਰ ਦੇ ਸਾਰੀਆਂ ਚੀਜ਼ਾਂ ਉੱਪਰ ਸ਼ਾਸਨ ਦੇ ਖੇਤਰ ਨੂੰ ਦਰਸਾਉਣ ਲਈ ਕਰਦਾ ਹਾਂ ਕਿਉਂਕਿ ਮੈਂ ਤੁਹਾਨੂੰ ਇਹ ਦੱਸਣਾ ਚਾਹੁੰਦਾ ਹਾਂ ਕਿ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਚੀਜ਼ਾਂ ਕੇਵਲ ਉਹ ਚੀਜ਼ਾਂ ਹੀ ਨਹੀਂ ਹਨ ਜੋ ਤੁਸੀਂ ਆਪਣੀਆਂ ਅੱਖਾਂ ਨਾਲ ਵੇਖ ਸਕਦੇ ਹੋ—ਇਨ੍ਹਾਂ ਵਿੱਚ ਕੇਵਲ ਪਦਾਰਥਕ ਸੰਸਾਰ ਜੋ ਸਭ ਕੁਝ ਤੁਸੀਂ ਦੇਖ ਸਕਦੇ ਹੋ ਹੀ ਨਹੀਂ, ਬਲਕਿ ਇਸ ਪਦਾਰਥਕ ਸੰਸਾਰ ਦੇ ਅੱਗੇ ਇੱਕ ਹੋਰ ਸੰਸਾਰ ਵੀ ਹੈ ਜੋ ਕਿ ਮਨੁੱਖੀ ਅੱਖ ਨਾਲ ਨਹੀਂ ਦੇਖਿਆ ਜਾ ਸਕਦਾ, ਅਤੇ ਉਸਤੋਂ ਵੀ ਬਾਹਰ, ਗ੍ਰਹਿ ਅਤੇ ਬਾਹਰੀ ਪੁਲਾੜ ਵੀ ਸ਼ਾਮਲ ਹਨ, ਜਿਥੇ ਮਨੁੱਖਜਾਤੀ ਵੱਸ ਵੀ ਨਹੀਂ ਸਕਦੀ। ਉਹ ਪਰਮੇਸ਼ੁਰ ਦਾ ਸਾਰੀਆਂ ਚੀਜ਼ਾਂ ਉੱਪਰ ਅਧਿਕਾਰ ਦਾ ਖੇਤਰ ਹੈ। ਉਸ ਦੇ ਅਧਿਕਾਰ ਦਾ ਖੇਤਰ ਬਹੁਤ ਵਿਸ਼ਾਲ ਹੈ; ਤੁਹਾਡੇ ਲਈ, ਤੁਹਾਡੇ ਵਿੱਚੋਂ ਹਰ ਇੱਕ ਲਈ ਜਾਣਨਾ, ਦੇਖਣਾ ਅਤੇ ਉਸ ਬਾਰੇ ਸਪੱਸ਼ਟਤਾ ਦਾ ਹੋਣਾ ਜ਼ਰੂਰੀ ਹੈ ਕਿ ਤੁਹਾਨੂੰ ਕੀ ਸਮਝਣਾ ਚਾਹੀਦਾ ਹੈ, ਤੁਹਾਨੂੰ ਕੀ ਦੇਖਣਾ ਚਾਹੀਦਾ ਹੈ, ਅਤੇ ਤੁਹਾਨੂੰ ਕਿਹੜੀਆਂ ਚੀਜ਼ਾਂ ਦਾ ਗਿਆਨ ਹੋਣਾ ਚਾਹੀਦਾ ਹੈ। ਹਾਲਾਂਕਿ ਸ਼ਬਦ “ਸਾਰੀਆਂ ਚੀਜ਼ਾਂ” ਦਾ ਖੇਤਰ ਸੱਚਮੁੱਚ ਹੀ ਕਾਫੀ ਵਿਸ਼ਾਲ ਹੈ, ਮੈਂ ਤੁਹਾਨੂੰ ਇਸ ਖੇਤਰ ਵਿਚਲੀਆਂ ਉਨ੍ਹਾਂ ਚੀਜ਼ਾਂ ਦੇ ਬਾਰੇ ਵਿੱਚ ਨਹੀਂ ਦੱਸਾਂਗਾ ਜਿਨ੍ਹਾਂ ਨੂੰ ਦੇਖਣ ਦਾ ਤੁਹਾਡੇ ਕੋਲ ਕੋਈ ਸਾਧਨ ਨਹੀਂ ਹੈ ਜਾਂ ਜਿਸ ਨਾਲ ਤੁਸੀਂ ਵਿਅਕਤੀਗਤ ਤੌਰ ਤੇ ਸੰਪਰਕ ਵਿੱਚ ਨਹੀਂ ਆ ਸਕਦੇ। ਮੈਂ ਤੁਹਾਨੂੰ ਇਸ ਖੇਤਰ ਵਿਚਲੀਆਂ ਕੇਵਲ ਉਨ੍ਹਾਂ ਚੀਜ਼ਾਂ ਬਾਰੇ ਦੱਸਾਂਗਾ, ਮਨੁੱਖ ਜਿਨ੍ਹਾਂ ਦੇ ਸੰਪਰਕ ਵਿੱਚ ਆ ਸਕਦੇ ਹਨ, ਜਿਨ੍ਹਾਂ ਨੂੰ ਸਮਝ ਅਤੇ ਗ੍ਰਹਿਣ ਕਰ ਸਕਦੇ ਹਨ ਤਾਂ ਜੋ ਹਰ ਕੋਈ ਇਸ ਵਾਕ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ।” ਦੇ ਸੱਚੇ ਅਰਥ ਤੋਂ ਜਾਣੂ ਹੋ ਸਕੇ। ਇਸ ਪ੍ਰਕਾਰ ਤੁਹਾਡੇ ਲਈ ਮੇਰੀ ਸੰਗਤੀ ਦਾ ਕੋਈ ਵੀ ਸ਼ਬਦ ਨਿਰਾਰਥਕ ਨਹੀਂ ਹੋਵੇਗਾ।

ਪਿਛਲੀ ਵਾਰ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਵਿਸ਼ੇ ਦੀ ਸਰਲ ਸੰਖੇਪ ਜਾਣਕਾਰੀ ਦੇਣ ਲਈ ਅਸੀਂ ਕਥਾਕਾਰੀ ਦੇ ਢੰਗ ਦਾ ਪ੍ਰਯੋਗ ਕੀਤਾ, ਤਾਂ ਕਿ ਲੋਕ ਇਸ ਬਾਰੇ ਇੱਕ ਮੁੱਢਲੀ ਸਮਝ ਪ੍ਰਾਪਤ ਕਰ ਸਕਣ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਕਿਵੇਂ ਪੂਰੀਆਂ ਕਰਦਾ ਹੈ। ਤੁਹਾਨੂੰ ਇਸ ਮੁੱਢਲੇ ਸੰਕਲਪ ਦੀ ਸਿੱਖਿਆ ਦੇਣ ਦਾ ਕੀ ਉਦੇਸ਼ ਹੈ? ਇਹ ਲੋਕਾਂ ਨੂੰ ਸਮਝਾਉਣ ਲਈ ਹੈ ਕਿ ਪਰਮੇਸ਼ੁਰ ਦਾ ਕੰਮ ਕੇਵਲ ਬਾਈਬਲ ਅਤੇ ਉਸ ਦੇ ਕੰਮ ਦੇ ਤਿੰਨ ਪੜਾਵਾਂ ਤੋਂ ਅੱਗੇ ਵੀ ਪਹੁੰਚਦਾ ਹੈ। ਉਹ ਬਹੁਤ ਜ਼ਿਆਦਾ ਕੰਮ ਕਰਦਾ ਹੈ ਜਿਸ ਨੂੰ ਮਨੁੱਖ ਦੇਖ ਨਹੀਂ ਸਕਦੇ ਅਤੇ ਜਿਸ ਨਾਲ ਉਹ ਸੰਪਰਕ ਵਿੱਚ ਨਹੀਂ ਆ ਸਕਦੇ, ਕੰਮ ਜੋ ਉਹ ਵਿਅਕਤੀਗਤ ਤੌਰ ’ਤੇ ਪੂਰਾ ਕਰਦਾ ਹੈ। ਜੇ ਪਰਮੇਸ਼ੁਰ ਕੇਵਲ ਆਪਣੇ ਪ੍ਰਬੰਧਨ ਅਤੇ ਆਪਣੇ ਚੁਣੇ ਲੋਕਾਂ ਦੀ ਅਗਵਾਈ ਕਰਨ ਉੱਪਰ ਹੀ ਕੰਮ ਕਰਦਾ, ਅਤੇ ਹੋਰ ਕਿਸੇ ਕੰਮ ਵਿੱਚ ਸ਼ਾਮਲ ਨਾ ਹੁੰਦਾ, ਤਾਂ ਇਸ ਮਨੁੱਖਜਾਤੀ, ਜਿਸ ਵਿੱਚ ਤੁਸੀਂ ਸਾਰੇ ਸ਼ਾਮਲ ਹੋ, ਲਈ ਅੱਗੇ ਵਧਦੇ ਰਹਿਣਾ ਬਹੁਤ ਔਖਾ ਹੋ ਜਾਣਾ ਸੀ। ਇਸ ਮਨੁੱਖਜਾਤੀ ਅਤੇ ਇਸ ਸੰਸਾਰ ਨੇ ਵਿਕਾਸ ਜਾਰੀ ਰੱਖਣ ਦੇ ਨਾਕਾਬਲ ਹੋ ਜਾਣਾ ਸੀ। ਇਸੇ ਵਿੱਚ ਇਸ ਵਾਕ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਦਾ ਮਹੱਤਵ ਸ਼ਾਮਲ ਹੈ ਜੋ ਕਿ ਅੱਜ ਦੀ ਸੰਗਤੀ, ਜੋ ਮੈਂ ਤੁਹਾਡੇ ਨਾਲ ਕਰਾਂਗਾ, ਦਾ ਵਿਸ਼ਾ ਹੈ।

ਜੀਵਨ ਦਾ ਮੁੱਢਲਾ ਵਾਤਾਵਰਣ ਜੋ ਪਰਮੇਸ਼ੁਰ ਮਨੁੱਖਜਾਤੀ ਲਈ ਸਿਰਜਦਾ ਹੈ

ਅਸੀਂ ਕਈ ਵਿਸ਼ਿਆਂ ਅਤੇ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਸ਼ਬਦਾਂ ਨਾਲ ਜੁੜੀ ਬਹੁਤ ਜ਼ਿਆਦਾ ਸਮੱਗਰੀ ਉੱਪਰ ਚਰਚਾ ਕੀਤੀ ਹੈ, ਪਰ ਕੀ ਤੁਹਾਡੇ ਦਿਲ ਜਾਣਦੇ ਹਨ ਕਿ ਪਰਮੇਸ਼ੁਰ ਤੁਹਾਨੂੰ ਆਪਣਾ ਵਚਨ ਪ੍ਰਦਾਨ ਕਰਨ ਅਤੇ ਤੁਹਾਡੇ ਉੱਪਰ ਤਾੜਨਾ ਅਤੇ ਨਿਆਂ ਦੇ ਕੰਮ ਨੂੰ ਪੂਰਾ ਕਰਨ ਦੇ ਇਲਾਵਾ ਮਨੁੱਖਜਾਤੀ ਨੂੰ ਕਿਹੜੀਆਂ ਚੀਜ਼ਾਂ ਬਖਸ਼ਦਾ ਹੈ? ਕੁਝ ਲੋਕ ਕਹਿ ਸਕਦੇ ਹਨ, “ਪਰਮੇਸ਼ੁਰ ਮੇਰੇ ਉੱਪਰ ਕਿਰਪਾ ਅਤੇ ਅਸੀਸਾਂ ਬਖਸ਼ਦਾ ਹੈ; ਉਹ ਮੈਨੂੰ ਅਨੁਸ਼ਾਸਨ ਅਤੇ ਦਿਲਾਸਾ ਦਿੰਦਾ ਹੈ, ਅਤੇ ਉਹ ਮੈਨੂੰ ਹਰ ਸੰਭਵ ਤਰੀਕੇ ਨਾਲ ਦੇਖਭਾਲ ਅਤੇ ਸੁਰੱਖਿਆ ਦਿੰਦਾ ਹੈ।” ਦੂਸਰੇ ਕਹਿਣਗੇ, “ਪਰਮੇਸ਼ੁਰ ਮੈਨੂੰ ਹਰ ਰੋਜ਼ ਭੋਜਨ ਅਤੇ ਪਾਣੀ ਬਖਸ਼ਦਾ ਹੈ,” ਜਦਕਿ ਕੁਝ ਇਹ ਵੀ ਕਹਿਣਗੇ, “ਪਰਮੇਸ਼ੁਰ ਨੇ ਮੈਨੂੰ ਸਭ ਕੁਝ ਬਖਸ਼ਿਆ ਹੈ।” ਤੁਸੀਂ ਇਨ੍ਹਾਂ ਮੁੱਦਿਆਂ, ਜਿਨ੍ਹਾਂ ਦਾ ਲੋਕ ਰੋਜ਼ਾਨਾ ਦੇ ਜੀਵਨਾਂ ਵਿੱਚ ਸਾਹਮਣਾ ਕਰਦੇ ਹਨ, ਦਾ ਜਵਾਬ ਉਸ ਤਰੀਕੇ ਨਾਲ ਦੇ ਸਕਦੇ ਹੋ ਜੋ ਤੁਹਾਡੇ ਆਪਣੇ ਸਰੀਰਕ ਜੀਵਨ ਦੇ ਤਜਰਬੇ ਨਾਲ ਸੰਬੰਧਤ ਹੈ। ਪਰਮੇਸ਼ੁਰ ਹਰ ਇੱਕ ਮਨੁੱਖ ਨੂੰ ਬਹੁਤ ਚੀਜ਼ਾਂ ਬਖਸ਼ਦਾ ਹੈ, ਹਾਲਾਂਕਿ ਇਥੇ ਅਸੀਂ ਜਿਸ ਦੀ ਚਰਚਾ ਕਰ ਰਹੇ ਹਾਂ ਉਹ ਕੇਵਲ ਲੋਕਾਂ ਦੀਆਂ ਰੋਜ਼ਾਨਾ ਦੀਆਂ ਲੋੜਾਂ ਦੇ ਖੇਤਰ ਤੱਕ ਹੀ ਸੀਮਤ ਨਹੀਂ, ਪਰ ਇਸ ਦਾ ਮੰਤਵ ਹਰ ਮਨੁੱਖ ਦੇ ਸੋਚ ਦੇ ਦਾਇਰੇ ਦਾ ਵਿਸਤਾਰ ਕਰਨਾ ਅਤੇ ਤੁਹਾਨੂੰ ਇੱਕ ਵਿਸ਼ਾਲ ਦ੍ਰਿਸ਼ਟੀਕੋਣ ਤੋਂ ਚੀਜ਼ਾਂ ਨੂੰ ਦੇਖਣ ਦੇਣਾ ਹੈ। ਕਿਉਂਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ, ਉਹ ਸਾਰੀਆਂ ਚੀਜ਼ਾਂ ਦੇ ਜੀਵਨ ਨੂੰ ਕਿਵੇਂ ਬਰਕਰਾਰ ਰੱਖਦਾ ਹੈ? ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਆਪਣੀ ਸਿਰਜਣਾ ਦੀਆਂ ਸਾਰੀਆਂ ਚੀਜ਼ਾਂ ਨੂੰ ਉਨ੍ਹਾਂ ਦੇ ਵਜੂਦ ਅਤੇ ਇਸ ਨੂੰ ਸਹਾਰਾ ਦੇਣ ਵਾਲੇ ਨਿਯਮਾਂ ਨੂੰ ਬਰਕਰਾਰ ਰੱਖਣ ਲਈ ਕੀ ਦਿੰਦਾ ਹੈ, ਤਾਂ ਕਿ ਇਨ੍ਹਾਂ ਦਾ ਵਜੂਦ ਕਾਇਮ ਰਹਿ ਸਕੇ? ਇਹ ਸਾਡੀ ਅੱਜ ਦੀ ਚਰਚਾ ਦਾ ਮੁੱਖ ਬਿੰਦੂ ਹੈ। ਕੀ ਤੁਸੀਂ ਸਮਝਦੇ ਹੋ ਜੋ ਮੈਂ ਕਿਹਾ ਹੈ? ਹੋ ਸਕਦਾ ਹੈ ਕਿ ਤੁਸੀਂ ਇਸ ਵਿਸ਼ੇ ਤੋਂ ਜਾਣੂ ਨਾ ਹੋਵੋ, ਪਰ ਮੈਂ ਉਨ੍ਹਾਂ ਸਿਧਾਂਤਾਂ ਬਾਰੇ ਗੱਲ ਨਹੀਂ ਕਰਾਂਗਾ ਜੋ ਬਹੁਤ ਡੂੰਘੇ ਹਨ। ਮੈਂ ਇਹ ਸੁਨਿਸ਼ਚਿਤ ਕਰਨ ਦੀ ਕੋਸ਼ਿਸ਼ ਕਰਾਂਗਾ ਕਿ ਤੁਸੀਂ ਮੇਰੇ ਸ਼ਬਦਾਂ ਨੂੰ ਸੁਣ ਸਕੋ ਅਤੇ ਉਨ੍ਹਾਂ ਤੋਂ ਸਮਝ ਹਾਸਲ ਕਰ ਸਕੋ। ਤੁਹਾਨੂੰ ਕੋਈ ਬੋਝ ਮਹਿਸੂਸ ਕਰਨ ਦੀ ਲੋੜ ਨਹੀਂ—ਤੁਸੀਂ ਬਸ ਧਿਆਨ ਨਾਲ ਮੈਨੂੰ ਸੁਣੋ। ਹਾਲਾਂਕਿ, ਇਸ ਮੌਕੇ ਤੇ ਮੇਰੇ ਲਈ ਇੱਕ ਵਾਰ ਹੋਰ ਜ਼ੋਰ ਦੇਣਾ ਜ਼ਰੂਰੀ ਹੈ: ਮੈਂ ਕਿਸ ਵਿਸ਼ੇ ਬਾਰੇ ਬੋਲ ਰਿਹਾ ਹਾਂ? ਮੈਨੂੰ ਦੱਸੋ। (ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ।) ਤਾਂ ਫਿਰ ਪਰਮੇਸ਼ੁਰ ਸਭ ਚੀਜ਼ਾਂ ਕਿਵੇਂ ਮੁਹੱਈਆ ਕਰਾਉਂਦਾ ਹੈ? ਉਹ ਸਭਨਾਂ ਚੀਜ਼ਾਂ ਨੂੰ ਕੀ ਮੁਹੱਈਆ ਕਰਾਉਂਦਾ ਹੈ ਜਿਸ ਨਾਲ ਇਹ ਕਿਹਾ ਜਾ ਸਕੇ ਕਿ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ”? ਕੀ ਇਸ ਬਾਰੇ ਤੁਹਾਡੇ ਕੋਲ ਕੋਈ ਧਾਰਣਾਵਾਂ ਜਾਂ ਵਿਚਾਰ ਹਨ? ਇਸ ਤਰ੍ਹਾਂ ਲੱਗ ਰਿਹਾ ਹੈ ਕਿ ਮੈਂ ਅਜਿਹੇ ਵਿਸ਼ੇ ਬਾਰੇ ਗੱਲ ਕਰ ਰਿਹਾ ਹਾਂ ਜਿਸ ਬਾਰੇ ਤੁਸੀਂ, ਆਪਣੇ ਦਿਲਾਂ ਅਤੇ ਆਪਣੇ ਮਨਾਂ ਵਿੱਚ ਪੂਰੀ ਤਰ੍ਹਾਂ ਅਣਜਾਣ ਹੋ। ਪਰ ਮੈਂ ਉਮੀਦ ਕਰਦਾ ਹਾਂ ਕਿ ਤੁਸੀਂ ਇਸ ਵਿਸ਼ੇ ਅਤੇ ਜੋ ਮੈਂ ਪਰਮੇਸ਼ੁਰ ਦੀਆਂ ਕਰਨੀਆਂ ਨੂੰ ਕਹਾਂਗਾ, ਦੇ ਨਾਲ ਕਿਸੇ ਗਿਆਨ, ਮਨੁੱਖੀ ਸਭਿਆਚਾਰ ਜਾਂ ਖੋਜ ਦੇ ਬਗੈਰ ਜੁੜ ਸਕਦੇ ਹੋ। ਮੈਂ ਕੇਵਲ ਪਰਮੇਸ਼ੁਰ, ਖੁਦ ਪਰਮੇਸ਼ੁਰ ਦੇ ਬਾਰੇ ਵਿੱਚ ਗੱਲ ਕਰ ਰਿਹਾ ਹਾਂ। ਇਹ ਮੇਰਾ ਤੁਹਾਨੂੰ ਸੁਝਾਅ ਹੈ। ਮੈਨੂੰ ਪੂਰਾ ਯਕੀਨ ਹੈ ਕਿ ਤੁਸੀਂ ਸਮਝਦੇ ਹੋ!

ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਬਹੁਤ ਸਾਰੀਆਂ ਚੀਜ਼ਾਂ ਬਖਸ਼ੀਆਂ ਹਨ। ਮੈਂ ਉਨ੍ਹਾਂ ਬਾਰੇ ਬੋਲਣਾ ਸ਼ੁਰੂ ਕਰਾਂਗਾ ਕਿ ਲੋਕ ਕੀ ਦੇਖ ਸਕਦੇ ਹਨ, ਭਾਵ, ਉਹ ਕੀ ਮਹਿਸੂਸ ਕਰ ਸਕਦੇ ਹਨ। ਇਹ ਅਜਿਹੀਆਂ ਚੀਜ਼ਾਂ ਹਨ ਜੋ ਲੋਕ ਸਵੀਕਾਰ ਕਰ ਸਕਦੇ ਹਨ ਅਤੇ ਆਪਣੇ ਦਿਲਾਂ ਵਿੱਚ ਸਮਝ ਸਕਦੇ ਹਨ। ਇਸ ਕਰਕੇ, ਆਓ ਆਪਾਂ ਪਰਮੇਸ਼ੁਰ ਨੇ ਜੋ ਮਨੁੱਖਜਾਤੀ ਨੂੰ ਪ੍ਰਦਾਨ ਕੀਤਾ ਹੈ, ਤੋਂ ਸ਼ੁਰੂ ਕਰਕੇ, ਪਦਾਰਥਕ ਸੰਸਾਰ ਦੀ ਚਰਚਾ ਕਰੀਏ।

1. ਹਵਾ

ਪਹਿਲਾਂ, ਪਰਮੇਸ਼ੁਰ ਨੇ ਹਵਾ ਸਿਰਜੀ ਤਾਂ ਜੋ ਮਨੁੱਖ ਸਾਹ ਲੈ ਸਕੇ। ਹਵਾ ਅਜਿਹਾ ਤੱਤ ਹੈ ਜਿਸ ਨਾਲ ਮਨੁੱਖ ਰੋਜ਼ਾਨਾ ਸੰਪਰਕ ਕਰ ਸਕਦੇ ਹਨ ਅਤੇ ਇਹ ਅਜਿਹੀ ਚੀਜ਼ ਹੈ ਜਿਸ ਉੱਤੇ ਮਨੁੱਖ ਪਲ-ਪਲ ਲਈ, ਇੱਥੋਂ ਤੱਕ ਕਿ ਸੁੱਤਿਆਂ ਹੋਇਆਂ ਵੀ, ਭਰੋਸਾ ਕਰ ਸਕਦੇ ਹਨ। ਪਰਮੇਸ਼ੁਰ ਨੇ ਜੋ ਹਵਾ ਮਨੁੱਖ ਲਈ ਸਿਰਜੀ ਹੈ, ਉਸ ਦੀ ਮਨੁੱਖਜਾਤੀ ਦੇ ਲਈ ਭਾਰੀ ਮਹੱਤਤਾ ਹੈ: ਇਹ ਉਨ੍ਹਾਂ ਦੇ ਹਰ ਸਾਹ ਅਤੇ ਖੁਦ ਜੀਵਨ ਲਈ ਲਾਜ਼ਮੀ ਹੈ। ਇਹ ਤੱਤ, ਜਿਸ ਨੂੰ ਕੇਵਲ ਮਹਿਸੂਸ ਕੀਤਾ ਜਾ ਸਕਦਾ ਹੈ ਪਰ ਦੇਖਿਆ ਨਹੀਂ ਜਾ ਸਕਦਾ, ਪਰਮੇਸ਼ੁਰ ਦਾ ਆਪਣੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਲਈ ਪਹਿਲਾ ਤੋਹਫ਼ਾ ਸੀ। ਪਰ ਹਵਾ ਨੂੰ ਸਿਰਜਣ ਤੋਂ ਬਾਅਦ, ਕੀ ਪਰਮੇਸ਼ੁਰ ਇਹ ਸੋਚ ਕੇ ਰੁੱਕ ਗਿਆ ਕਿ ਕੰਮ ਪੂਰਾ ਹੋ ਗਿਆ? ਜਾਂ ਕੀ ਉਸ ਨੇ ਵਿਚਾਰ ਕੀਤਾ ਕਿ ਹਵਾ ਕਿੰਨੀ ਸੰਘਣੀ ਹੋਵੇਗੀ? ਕੀ ਉਸ ਨੇ ਵਿਚਾਰ ਕੀਤਾ ਕਿ ਹਵਾ ਵਿੱਚ ਕੀ ਸ਼ਾਮਲ ਹੋਵੇਗਾ? (ਹਾਂ।) ਹਵਾ ਨੂੰ ਬਣਾਉਣ ਵੇਲੇ ਪਰਮੇਸ਼ੁਰ ਕੀ ਸੋਚ ਰਿਹਾ ਸੀ? ਪਰਮੇਸ਼ੁਰ ਨੇ ਹਵਾ ਕਿਉਂ ਬਣਾਈ, ਅਤੇ ਉਸ ਦਾ ਕੀ ਤਰਕ ਸੀ? ਮਨੁੱਖਾਂ ਨੂੰ ਹਵਾ ਦੀ ਲੋੜ ਹੈ—ਉਨ੍ਹਾਂ ਨੂੰ ਸਾਹ ਲੈਣ ਲਈ ਇਸ ਦੀ ਲੋੜ ਹੈ। ਪਹਿਲਾਂ, ਹਵਾ ਦੀ ਘਣਤਾ ਮਨੁੱਖੀ ਫੇਫੜਿਆਂ ਲਈ ਸਹੀ ਹੋਣੀ ਚਾਹੀਦੀ ਹੈ। ਕੀ ਕੋਈ ਹਵਾ ਦੀ ਘਣਤਾ ਦੇ ਬਾਰੇ ਜਾਣਦਾ ਹੈ? ਦਰਅਸਲ, ਅੰਕਾਂ ਜਾਂ ਅੰਕੜਿਆਂ ਦੇ ਅਧਾਰ ਤੇ ਇਸ ਸਵਾਲ ਦੇ ਜਵਾਬ ਨੂੰ ਜਾਣਨ ਦੀ ਕੋਈ ਖ਼ਾਸ ਜ਼ਰੂਰਤ ਨਹੀਂ ਹੈ, ਅਸਲ ਵਿੱਚ ਇਸ ਦੇ ਜਵਾਬ ਨੂੰ ਜਾਣਨਾ ਬਿਲਕੁਲ ਬੇਲੋੜਾ ਹੈ –ਕੇਵਲ ਇੱਕ ਆਮ ਜਾਣਕਾਰੀ ਹੋਣਾ ਹੀ ਕਾਫ਼ੀ ਹੈ। ਪਰਮੇਸ਼ੁਰ ਅਜਿਹੀ ਘਣਤਾ ਨਾਲ ਹਵਾ ਬਣਾਉਂਦਾ ਹੈ, ਜੋ ਕਿ ਸਾਹ ਲੈਣ ਵਾਸਤੇ ਮਨੁੱਖੀ ਫੇਫੜਿਆਂ ਲਈ ਸਭ ਤੋਂ ਢੁਕਵੀਂ ਹੋਵੇਗੀ। ਭਾਵ, ਉਸ ਨੇ ਹਵਾ ਬਣਾਈ ਤਾਂ ਜੋ ਇਹ ਅਸਾਨੀ ਨਾਲ ਸਾਹ ਲੈਣ ਲਈ ਮਨੁੱਖੀ ਫੇਫੜਿਆਂ ਅੰਦਰ ਦਾਖਲ ਹੋ ਸਕੇ, ਅਤੇ ਤਾਂਕਿ ਸਾਹ ਲੈਣ ਵੇਲੇ ਸਰੀਰ ਨੂੰ ਕੋਈ ਨੁਕਸਾਨ ਨਾ ਪਹੁੰਚਾਵੇ। ਹਵਾ ਬਣਾਉਣ ਵੇਲੇ ਇਹ ਪਰਮੇਸ਼ੁਰ ਦੇ ਵਿਚਾਰ ਸਨ। ਅੱਗੇ, ਅਸੀਂ ਗੱਲ ਕਰਾਂਗੇ ਕਿ ਹਵਾ ਵਿੱਚ ਕੀ ਸ਼ਾਮਲ ਹੈ। ਇਸ ਦੇ ਤੱਤ ਮਨੁੱਖਾਂ ਲਈ ਜ਼ਹਿਰੀਲੇ ਨਹੀਂ ਹਨ ਅਤੇ ਉਨ੍ਹਾਂ ਦੇ ਫੇਫੜਿਆਂ ਜਾਂ ਸਰੀਰ ਦੇ ਕਿਸੇ ਅੰਗ ਨੂੰ ਨੁਕਸਾਨ ਨਹੀਂ ਪਹੁੰਚਾਉਣਗੇ। ਪਰਮੇਸ਼ੁਰ ਨੂੰ ਇਸ ਸਭ ਬਾਰੇ ਵਿਚਾਰ ਕਰਨਾ ਪਿਆ। ਪਰਮੇਸ਼ੁਰ ਨੂੰ ਇਹ ਵਿਚਾਰ ਕਰਨਾ ਪਿਆ ਕਿ ਹਵਾ ਜਿਸ ਨਾਲ ਮਨੁੱਖ ਸਾਹ ਲੈਂਦੇ ਹਨ, ਇਨ੍ਹਾਂ ਦੇ ਸਰੀਰਾਂ ਵਿੱਚ ਨਿਰਵਿਘਨ ਦਾਖਲ ਹੋ ਸਕੇ ਅਤੇ ਨਿਕਾਸ ਕਰ ਸਕੇ, ਅਤੇ ਕਿ ਸਾਹ ਖਿੱਚਣ ਤੋਂ ਬਾਅਦ, ਤੱਤਾਂ ਦਾ ਮੂਲ ਅਤੇ ਮਾਤਰਾ ਅਜਿਹੀ ਹੋਣੀ ਚਾਹੀਦੀ ਹੈ ਤਾਂਕਿ ਲਹੂ ਅਤੇ ਨਾਲ ਹੀ ਫੇਫੜਿਆਂ ਅਤੇ ਸਮੁੱਚੇ ਸਰੀਰ ਅੰਦਰ ਵਿਅਰਥ ਹਵਾ ਨੂੰ ਸਹੀ ਤਰੀਕੇ ਨਾਲ ਊਰਜਾ ਵਿੱਚ ਬਦਲਿਆ ਜਾ ਸਕੇ। ਇਸ ਦੇ ਇਲਾਵਾ, ਉਸ ਨੂੰ ਇਹ ਵਿਚਾਰਨਾ ਪਿਆ ਕਿ ਹਵਾ ਵਿੱਚ ਕੋਈ ਜ਼ਹਿਰੀਲੇ ਤੱਤ ਸ਼ਾਮਲ ਨਹੀਂ ਹੋਣੇ ਚਾਹੀਦੇ। ਤੁਹਾਨੂੰ ਹਵਾ ਦੇ ਇਨ੍ਹਾਂ ਪੱਧਰਾਂ ਬਾਰੇ ਦੱਸਣ ਪਿੱਛੇ ਮੇਰਾ ਉਦੇਸ਼ ਤੁਹਾਨੂੰ ਕੋਈ ਖ਼ਾਸ ਗਿਆਨ ਪ੍ਰਦਾਨ ਕਰਨਾ ਨਹੀਂ ਹੈ, ਬਲਕਿ ਤੁਹਾਨੂੰ ਇਹ ਦਿਖਾਉਣਾ ਹੈ ਕਿ ਪਰਮੇਸ਼ੁਰ ਨੇ ਆਪਣੀ ਸ੍ਰਿਸ਼ਟੀ ਵਿਚਲੀ ਹਰੇਕ ਚੀਜ਼ ਨੂੰ ਆਪਣੇ ਵਿਚਾਰਾਂ ਦੇ ਅਨੁਸਾਰ ਸਿਰਜਿਆ ਹੈ, ਅਤੇ ਉਸ ਨੇ ਹਰ ਚੀਜ਼ ਨੂੰ ਇਸ ਤਰੀਕੇ ਨਾਲ ਸਿਰਜਿਆ ਹੈ ਜਿੰਨੀ ਸਭ ਤੋਂ ਵਧੀਆ ਉਹ ਹੋ ਸਕਦੀ ਸੀ। ਇਸ ਦੇ ਇਲਾਵਾ, ਹਵਾ ਵਿੱਚ ਧੂੜ ਦੀ ਮਾਤਰਾ ਦੇ ਬਾਰੇ; ਅਤੇ ਧਰਤੀ ਉੱਪਰ ਧੂੜ, ਰੇਤ ਅਤੇ ਮਿੱਟੀ ਦੀ ਮਾਤਰਾ; ਇਸ ਦੇ ਨਾਲ ਹੀ ਧੂੜ ਦੀ ਮਾਤਰਾ ਜੋ ਅਕਾਸ਼ ਤੋਂ ਹੇਠਾਂ ਧਰਤੀ ਉੱਤੇ ਡਿੱਗਦੀ ਹੈ—ਪਰਮੇਸ਼ੁਰ ਕੋਲ ਇਨ੍ਹਾਂ ਚੀਜ਼ਾਂ ਦੇ ਪ੍ਰਬੰਧਨ ਦੇ ਤਰੀਕੇ, ਇਨ੍ਹਾਂ ਨੂੰ ਸਾਫ ਕਰਨ ਦੇ ਤਰੀਕੇ ਅਤੇ ਇਨ੍ਹਾਂ ਨੂੰ ਤੋੜਨ ਦੇ ਤਰੀਕੇ ਵੀ ਹਨ। ਜਦਕਿ ਧੂੜ ਦੀ ਇੱਕ ਖ਼ਾਸ ਮਾਤਰਾ ਮੌਜੂਦ ਹੈ, ਜਿਸ ਨੂੰ ਪਰਮੇਸ਼ੁਰ ਨੇ ਅਜਿਹੀ ਬਣਾਇਆ ਤਾਂ ਜੋ ਧੂੜ ਮਨੁੱਖ ਦੇ ਸਰੀਰ ਨੂੰ ਨੁਕਸਾਨ ਨਹੀਂ ਕਰੇਗੀ ਅਤੇ ਮਨੁੱਖ ਦੇ ਸਾਹ ਲੈਣ ਲਈ ਖ਼ਤਰਾ ਨਹੀਂ ਬਣੇਗੀ ਅਤੇ ਉਸ ਨੇ ਧੂੜ ਦੇ ਕਣਾਂ ਨੂੰ ਅਜਿਹੇ ਅਕਾਰ ਦਾ ਬਣਾਇਆ ਜੋ ਕਿ ਸਰੀਰ ਲਈ ਹਾਨੀਕਾਰਕ ਨਹੀਂ ਹੋਵੇਗਾ। ਕੀ ਪਰਮੇਸ਼ੁਰ ਵੱਲੋਂ ਹਵਾ ਦੀ ਸਿਰਜਣਾ ਇੱਕ ਭੇਤ ਨਹੀਂ ਸੀ? ਕੀ ਇਹ ਸੌਖਾ ਕੰਮ ਸੀ ਜਿਵੇਂ ਕਿ ਉਸ ਦੇ ਮੂੰਹ ਵਿੱਚੋਂ ਹਵਾ ਦਾ ਸਾਹ ਕੱਢਣਾ? (ਨਹੀਂ) ਉਸ ਦੀ ਸ੍ਰਿਸ਼ਟੀ ਦੀਆਂ ਸਭ ਤੋਂ ਸੌਖੀਆਂ ਚੀਜ਼ਾਂ ਵੀ ਪਰਮੇਸ਼ੁਰ ਦੇ ਭੇਤ ਹਨ, ਉਸ ਦੇ ਮਨ ਦੀਆਂ ਕਰਨੀਆਂ, ਉਸ ਦੇ ਸੋਚਣ ਦਾ ਤਰੀਕਾ ਅਤੇ ਉਸ ਦੀ ਬੁੱਧ, ਸਭ ਕੁਝ ਇਨ੍ਹਾਂ ਵਿੱਚ ਪ੍ਰਤੱਖ ਹਨ। ਕੀ ਪਰਮੇਸ਼ੁਰ ਵਿਹਾਰਕ ਨਹੀਂ ਹੈ? (ਹਾਂ, ਉਹ ਹੈ।) ਇਸ ਦਾ ਭਾਵ ਇਹ ਹੈ ਕਿ ਸਧਾਰਣ ਵਸਤਾਂ ਦੀ ਸਿਰਜਣਾ ਵੇਲੇ ਵੀ ਪਰਮੇਸ਼ੁਰ ਮਨੁੱਖਜਾਤੀ ਦੇ ਬਾਰੇ ਸੋਚ ਰਿਹਾ ਸੀ। ਪਹਿਲਾਂ, ਹਵਾ ਜਿਸ ਨਾਲ ਮਨੁੱਖ ਸਾਹ ਲੈਂਦੇ ਹਨ, ਉਹ ਸਾਫ ਹੈ ਅਤੇ ਇਸ ਦੇ ਤੱਤ ਮਨੁੱਖਾਂ ਦੇ ਸਾਹ ਲੈਣ ਲਈ ਉਚਿਤ ਹਨ, ਜ਼ਹਿਰੀਲੇ ਨਹੀਂ ਅਤੇ ਮਨੁੱਖਾਂ ਨੂੰ ਨੁਕਸਾਨ ਨਹੀਂ ਪਹੁੰਚਾਉਂਦੇ; ਇਸੇ ਪ੍ਰਕਾਰ, ਹਵਾ ਦੀ ਘਣਤਾ ਵੀ ਮਨੁੱਖਾਂ ਦੁਆਰਾ ਸਾਹ ਲੈਣ ਲਈ ਉਚਿਤ ਹੈ। ਇਹ ਹਵਾ, ਜਿਸ ਨੂੰ ਮਨੁੱਖ ਲਗਾਤਾਰ ਅੰਦਰ ਖਿੱਚਦੇ ਅਤੇ ਬਾਹਰ ਕੱਢਦੇ ਹਨ, ਮਨੁੱਖੀ ਸਰੀਰ, ਅਤੇ ਮਨੁੱਖੀ ਮਾਸ ਲਈ ਜ਼ਰੂਰੀ ਹੈ। ਇਸੇ ਕਰਕੇ, ਮਨੁੱਖ ਕਿਸੇ ਰੁਕਾਵਟ ਜਾਂ ਚਿੰਤਾ ਦੇ ਬਗੈਰ, ਅਜ਼ਾਦੀ ਨਾਲ ਸਾਹ ਲੈ ਸਕਦੇ ਹਨ। ਇਸੇ ਕਰਕੇ ਉਹ ਸਰਲਤਾ ਨਾਲ ਸਾਹ ਲੈ ਸਕਦੇ ਹਨ। ਹਵਾ ਅਜਿਹੀ ਚੀਜ਼ ਹੈ ਜਿਸ ਨੂੰ ਪਰਮੇਸ਼ੁਰ ਨੇ ਸ਼ੁਰੂ ਵਿੱਚ ਸਿਰਜਿਆ ਅਤੇ ਜੋ ਮਨੁੱਖ ਦੇ ਸਾਹ ਲੈਣ ਲਈ ਲਾਜ਼ਮੀ ਹੈ

2. ਤਾਪਮਾਨ

ਦੂਜੀ ਚੀਜ਼ ਜਿਸ ਬਾਰੇ ਅਸੀਂ ਵਿਚਾਰ ਕਰਾਂਗੇ ਉਹ ਤਾਪਮਾਨ ਹੈ। ਹਰ ਕੋਈ ਜਾਣਦਾ ਹੈ ਕਿ ਤਾਪਮਾਨ ਕੀ ਹੁੰਦਾ ਹੈ। ਤਾਪਮਾਨ ਇੱਕ ਅਜਿਹੀ ਚੀਜ਼ ਹੈ ਜੋ ਮਨੁੱਖ ਦੇ ਜੀਉਂਦੇ ਰਹਿਣ ਵਾਸਤੇ ਅਨੁਕੂਲ ਵਾਤਾਵਰਣ ਲਈ ਜ਼ਰੂਰੀ ਹੈ। ਉਦਾਹਰਣ ਵਜੋਂ–ਜੇ ਤਾਪਮਾਨ ਬਹੁਤ ਜ਼ਿਆਦਾ ਹੈ, ਮੰਨ ਲਓ ਕਿ ਤਾਪਮਾਨ ਚਾਲੀ ਡਿਗਰੀ ਸੈਲਸੀਅਸ ਤੋਂ ਵੱਧ ਹੁੰਦਾ—ਤਾਂ ਕੀ ਇਹ ਮਨੁੱਖਾਂ ਲਈ ਬਹੁਤ ਜ਼ਿਆਦਾ ਨਿਢਾਲ ਕਰ ਦੇਣ ਵਾਲਾ ਨਾ ਹੁੰਦਾ? ਕੀ ਮਨੁੱਖਾਂ ਲਈ ਅਜਿਹੀਆਂ ਸਥਿਤੀਆਂ ਵਿੱਚ ਜੀਉਣਾ ਥਕਾਉਣ ਵਾਲਾ ਨਹੀਂ ਹੋਵੇਗਾ? ਅਤੇ ਜੇ ਤਾਪਮਾਨ ਬਹੁਤ ਘੱਟ ਹੋਵੇ ਤਾਂ ਫਿਰ ਕੀ ਹੋਵੇਗਾ? ਮੰਨ ਲਓ ਕਿ ਤਾਪਮਾਨ ਮਨਫ਼ੀ ਚਾਲੀ ਡਿਗਰੀ ਸੈਲਸੀਅਸ ਤੱਕ ਪਹੁੰਚ ਜਾਂਦਾ ਹੈ—ਮਨੁੱਖ ਇਨ੍ਹਾਂ ਸਥਿਤੀਆਂ ਦਾ ਸਾਹਮਣਾ ਨਹੀਂ ਕਰ ਸਕੇਗਾ। ਇਸ ਲਈ ਤਾਪਮਾਨ ਦੀ ਸੀਮਾ ਨਿਰਧਾਰਿਤ ਕਰਨ ਵੇਲੇ ਪਰਮੇਸ਼ੁਰ ਬਹੁਤ ਸਾਵਧਾਨ ਸੀ, ਕਿ ਤਾਪਮਾਨ ਉਸ ਸੀਮਾ ਵਿੱਚ ਹੀ ਰਹੇ ਜਿਸ ਦੇ ਮਨੁੱਖੀ ਸਰੀਰ ਅਨੁਕੂਲ ਹੋ ਸਕੇ, ਜੋ ਕਿ ਘੱਟੋ-ਘੱਟ ਮਨਫ਼ੀ ਤੀਹ ਡਿਗਰੀ ਸੈਲਸੀਅਸ ਅਤੇ ਚਾਲੀ ਡਿਗਰੀ ਸੈਲਸੀਅਸ ਦੇ ਵਿਚਕਾਰ ਹੈ। ਉੱਤਰ ਤੋਂ ਦੱਖਣ ਤੱਕ ਦੇ ਦੇਸ਼ਾਂ ਵਿੱਚ ਤਾਪਮਾਨ ਲਾਜ਼ਮੀ ਤੌਰ ਤੇ ਇਸ ਸੀਮਾ ਦੇ ਅੰਦਰ ਹੀ ਆਉਂਦਾ ਹੈ। ਠੰਡੇ ਇਲਾਕਿਆਂ ਵਿੱਚ ਤਾਪਮਾਨ ਮਨਫ਼ੀ ਪੰਜਾਹ ਅਤੇ ਸੱਠ ਡਿਗਰੀ ਸੈਲਸੀਅਸ ਤੱਕ ਜਾ ਸਕਦਾ ਹੈ। ਪਰਮੇਸ਼ੁਰ ਮਨੁੱਖਾਂ ਨੂੰ ਅਜਿਹੇ ਖੇਤਰ ਵਿੱਚ ਨਹੀਂ ਰੱਖੇਗਾ। ਤਾਂ ਫਿਰ, ਇਹ ਠੰਡੇ ਖੇਤਰ ਮੌਜੂਦ ਕਿਉਂ ਹਨ? ਪਰਮੇਸ਼ੁਰ ਦੀ ਆਪਣੀ ਬੁੱਧ ਹੈ, ਅਤੇ ਇਸ ਦੇ ਵਾਸਤੇ ਉਸ ਦੇ ਆਪਣੇ ਇਰਾਦੇ ਹਨ। ਉਹ ਤੈਨੂੰ ਉਨ੍ਹਾਂ ਸਥਾਨਾਂ ਦੇ ਨੇੜੇ ਜਾਣ ਨਹੀਂ ਦੇਵੇਗਾ। ਉਹ ਸਥਾਨ ਜੋ ਬਹੁਤ ਜ਼ਿਆਦਾ ਗਰਮ ਜਾਂ ਬਹੁਤ ਜ਼ਿਆਦਾ ਠੰਡੇ ਹਨ, ਪਰਮੇਸ਼ੁਰ ਦੁਆਰਾ ਸੁਰੱਖਿਅਤ ਹਨ, ਭਾਵ ਉਸ ਨੇ ਮਨੁੱਖ ਦੀ ਉੱਥੇ ਰਹਿਣ ਦੀ ਯੋਜਨਾ ਨਹੀਂ ਬਣਾਈ। ਇਹ ਸਥਾਨ ਮਨੁੱਖਜਾਤੀ ਲਈ ਨਹੀਂ ਹਨ। ਪਰ ਪਰਮੇਸ਼ੁਰ ਧਰਤੀ ਉੱਪਰ ਅਜਿਹੇ ਸਥਾਨ ਕਿਉਂ ਰੱਖੇਗਾ? ਜੇ ਇਹ ਉਹ ਸਥਾਨ ਹਨ ਜਿੱਥੇ ਪਰਮੇਸ਼ੁਰ ਮਨੁੱਖ ਨੂੰ ਵੱਸਣ ਜਾਂ ਇੱਥੋਂ ਤੱਕ ਕਿ ਜੀਉਣ ਵੀ ਨਹੀਂ ਦੇਵੇਗਾ, ਤਾਂ ਫਿਰ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਕਿਉਂ ਸਿਰਜਿਆ? ਇਸ ਵਿੱਚ ਪਰਮੇਸ਼ੁਰ ਦੀ ਬੁੱਧ ਹੈ। ਭਾਵ, ਪਰਮੇਸ਼ੁਰ ਨੇ ਵਾਤਾਵਰਣ ਦੇ ਤਾਪਮਾਨ ਦੀ ਹੱਦ ਨੂੰ ਉਚਿਤ ਰੂਪ ਵਿੱਚ ਦਰਜਾਬੱਧ ਕੀਤਾ ਹੈ, ਜਿਸ ਵਿੱਚ ਮਨੁੱਖ ਜੀਉਂਦੇ ਰਹਿ ਸਕਦੇ ਹਨ। ਇੱਥੇ ਇੱਕ ਕੁਦਰਤੀ ਨਿਯਮ ਵੀ ਕੰਮ ਕਰ ਰਿਹਾ ਹੈ। ਪਰਮੇਸ਼ੁਰ ਨੇ ਤਾਪਮਾਨ ਨੂੰ ਕਾਇਮ ਰੱਖਣ ਅਤੇ ਨਿਯੰਤਰਿਤ ਕਰਨ ਲਈ ਕੁਝ ਚੀਜ਼ਾਂ ਸਿਰਜੀਆਂ ਹਨ। ਉਹ ਕੀ ਹਨ? ਪਹਿਲਾਂ, ਸੂਰਜ ਲੋਕਾਂ ਨੂੰ ਨਿੱਘ ਦੇ ਸਕਦਾ ਹੈ, ਪਰ ਜਦੋਂ ਇਹ ਨਿੱਘ ਬਹੁਤ ਜ਼ਿਆਦਾ ਹੋਵੇ ਤਾਂ ਕੀ ਲੋਕ ਇਸ ਨੂੰ ਸਹਿ ਸਕਣਗੇ? ਕੀ ਕੋਈ ਅਜਿਹਾ ਹੈ ਜੋ ਸੂਰਜ ਦੇ ਨੇੜੇ ਜਾਣ ਦੀ ਹਿੰਮਤ ਕਰਦਾ ਹੈ? ਕੀ ਧਰਤੀ ਉੱਪਰ ਕੋਈ ਅਜਿਹਾ ਵਿਗਿਆਨਿਕ ਯੰਤਰ ਹੈ ਜੋ ਸੂਰਜ ਦੇ ਨੇੜੇ ਜਾ ਸਕਦਾ ਹੈ? (ਨਹੀਂ) ਕਿਉਂ ਨਹੀਂ? ਸੂਰਜ ਬਹੁਤ ਗਰਮ ਹੈ। ਜਿਹੜੀ ਵੀ ਚੀਜ਼ ਜ਼ਿਆਦਾ ਨਜ਼ਦੀਕ ਆਵੇਗੀ, ਪਿਘਲ ਜਾਵੇਗੀ। ਇਸ ਲਈ ਪਰਮੇਸ਼ੁਰ ਨੇ ਖ਼ਾਸ ਤੌਰ ਤੇ ਸੂਰਜ ਦੀ ਉਚਾਈ ਨੂੰ ਮਨੁੱਖਜਾਤੀ ਤੋਂ ਉੱਪਰ ਅਤੇ ਉਸਤੋਂ ਇਸ ਦੀ ਦੂਰੀ ਨੂੰ ਆਪਣੀਆਂ ਕੁਸ਼ਲ ਗਿਣਤੀਆਂ ਅਤੇ ਆਪਣੇ ਮਾਪਦੰਡਾਂ ਅਨੁਸਾਰ ਨਿਰਧਾਰਿਤ ਕਰਨ ਲਈ ਕੰਮ ਕੀਤਾ। ਫਿਰ ਧਰਤੀ ਦੇ ਦੋ ਧਰੁਵ ਹਨ, ਉੱਤਰੀ ਅਤੇ ਦੱਖਣੀ। ਇਹ ਖੇਤਰ ਪੂਰੀ ਤਰ੍ਹਾਂ ਜੰਮੇ ਹੋਏ ਅਤੇ ਠੰਡੇ ਹਨ। ਕੀ ਮਨੁੱਖਜਾਤੀ ਬਰਫ਼ੀਲੇ ਇਲਾਕਿਆਂ ਵਿੱਚ ਰਹਿ ਸਕਦੀ ਹੈ? ਕੀ ਅਜਿਹੇ ਸਥਾਨ ਮਨੁੱਖ ਦੇ ਜੀਉਂਦੇ ਰਹਿਣ ਦੇ ਅਨੁਕੂਲ ਹਨ? ਨਹੀਂ, ਇਸ ਲਈ ਲੋਕ ਇਨ੍ਹਾਂ ਸਥਾਨਾਂ ਉੱਪਰ ਨਹੀਂ ਜਾਂਦੇ। ਕਿਉਂਕਿ ਲੋਕ ਉੱਤਰੀ ਅਤੇ ਦੱਖਣੀ ਧਰੁਵਾਂ ਉੱਪਰ ਨਹੀਂ ਜਾਂਦੇ, ਉਨ੍ਹਾਂ ਦੇ ਗਲੇਸ਼ੀਅਰ ਸੁਰੱਖਿਅਤ ਹਨ ਅਤੇ ਆਪਣੇ ਉਦੇਸ਼ ਦੀ ਪੂਰਤੀ ਦੇ ਯੋਗ ਹਨ, ਜੋ ਕਿ ਤਾਪਮਾਨ ਨੂੰ ਨਿਯੰਤਰਿਤ ਕਰਨਾ ਹੈ। ਤੁਸੀਂ ਸਮਝਦੇ ਹੋ, ਹਾਂ? ਜੇ ਇੱਥੇ ਕੋਈ ਉੱਤਰੀ ਜਾਂ ਦੱਖਣੀ ਧਰੁਵ ਨਾ ਹੁੰਦਾ ਤਾਂ ਸੂਰਜ ਦੀ ਨਿਰੰਤਰ ਗਰਮੀ ਨੇ ਧਰਤੀ ਦੇ ਲੋਕਾਂ ਦਾ ਨਾਸ ਕਰ ਦੇਣਾ ਸੀ। ਪਰ ਕੀ ਪਰਮੇਸ਼ੁਰ ਕੇਵਲ ਇਨ੍ਹਾਂ ਦੋ ਚੀਜ਼ਾਂ ਦੇ ਦੁਆਰਾ ਹੀ ਤਾਪਮਾਨ ਨੂੰ ਮਨੁੱਖੀ ਬਚਾਅ ਦੇ ਅਨੁਕੂਲ ਬਣਾਉਂਦਾ ਹੈ? ਨਹੀਂ। ਇੱਥੇ ਸਭ ਪ੍ਰਕਾਰ ਦੀਆਂ ਜੀਵਤ ਚੀਜ਼ਾਂ ਵੀ ਹਨ, ਜਿਵੇਂ ਕਿ ਖੇਤਾਂ ਵਿੱਚ ਘਾਹ, ਕਈ ਕਿਸਮਾਂ ਦੇ ਰੁੱਖ, ਅਤੇ ਜੰਗਲ ਦੇ ਹਰ ਪ੍ਰਕਾਰ ਦੇ ਪੌਦੇ ਜੋ ਸੂਰਜ ਦੀ ਗਰਮੀ ਨੂੰ ਸੋਖ ਲੈਂਦੇ ਹਨ ਅਤੇ, ਅਜਿਹਾ ਕਰਦਿਆਂ, ਸੂਰਜ ਦੀ ਤਾਪ-ਊਰਜਾ ਨੂੰ ਇੱਕ ਤਰੀਕੇ ਨਾਲ ਬੇਅਸਰ ਕਰ ਦਿੰਦੇ ਹਨ, ਜੋ ਕਿ ਵਾਤਾਵਰਣ ਦੇ ਉਸ ਤਾਪਮਾਨ ਨੂੰ ਨਿਯਮਤ ਕਰਦਾ ਹੈ ਜਿਸ ਵਿੱਚ ਮਨੁੱਖਜਾਤੀ ਰਹਿੰਦੀ ਹੈ। ਇੱਥੇ ਪਾਣੀ ਦੇ ਸ੍ਰੋਤ ਵੀ ਹਨ, ਜਿਵੇਂ ਕਿ ਦਰਿਆ ਅਤੇ ਝੀਲਾਂ। ਕੋਈ ਵੀ ਉਸ ਖੇਤਰ ਦਾ ਫੈਸਲਾ ਨਹੀਂ ਕਰ ਸਕਦਾ ਜਿਸ ਨੂੰ ਦਰਿਆ ਅਤੇ ਝੀਲਾਂ ਢੱਕਦੇ ਹਨ। ਧਰਤੀ ਉੱਤੇ ਕਿੰਨਾ ਪਾਣੀ ਹੈ, ਅਤੇ ਉਹ ਪਾਣੀ ਕਿੱਥੇ ਵਹਿੰਦਾ ਹੈ, ਇਸ ਦੇ ਪ੍ਰਵਾਹ ਦੀ ਦਿਸ਼ਾ, ਇਸ ਦੀ ਮਾਤਰਾ ਜਾਂ ਇਸ ਦੀ ਗਤੀ ਨੂੰ ਕੋਈ ਵੀ ਨਿਯੰਤਰਿਤ ਨਹੀਂ ਕਰ ਸਕਦਾ। ਕੇਵਲ ਪਰਮੇਸ਼ੁਰ ਜਾਣਦਾ ਹੈ। ਧਰਤੀ ਦੇ ਅੰਦਰ ਦੇ ਪਾਣੀ ਤੋਂ ਲੈ ਕੇ ਧਰਤੀ ਦੇ ਉਪਰਲੇ ਦਰਿਆਵਾਂ ਅਤੇ ਝੀਲਾਂ ਦੇ ਪਾਣੀ ਦੇ ਇਹ ਵੱਖੋ-ਵੱਖਰੇ ਸ੍ਰੋਤ ਵੀ ਵਾਤਾਵਰਣ ਦੇ ਉਸ ਤਾਪਮਾਨ ਨੂੰ ਨਿਯਮਤ ਕਰ ਸਕਦੇ ਹਨ ਜਿਸ ਵਿੱਚ ਮਨੁੱਖ ਰਹਿੰਦਾ ਹੈ। ਪਾਣੀਆਂ ਦੇ ਸ੍ਰੋਤਾਂ ਦੇ ਇਲਾਵਾ, ਇੱਥੇ ਹਰ ਕਿਸਮ ਦੀਆਂ ਭੂਗੋਲਿਕ ਬਣਤਰਾਂ ਵੀ ਹਨ, ਜਿਵੇਂ ਕਿ ਪਰਬਤ, ਮੈਦਾਨ, ਖੱਡਾਂ ਅਤੇ ਸੇਮ ਵਾਲੀ ਜ਼ਮੀਨ, ਜੋ ਸਾਰੇ ਤਾਪਮਾਨ ਨੂੰ ਆਪਣੀ ਭੂਗੋਲਿਕ ਸਮਰੱਥਾ ਅਤੇ ਖੇਤਰ ਦੇ ਅਨੁਪਾਤ ਦੀ ਹੱਦ ਤੱਕ ਨਿਯੰਤਰਿਤ ਕਰਦੀਆਂ ਹਨ। ਉਦਾਹਰਣ ਵਜੋਂ, ਜੇ ਇੱਕ ਪਰਬਤ ਦਾ ਘੇਰਾ ਇੱਕ ਸੌ ਕਿਲੋਮੀਟਰ ਹੈ ਤਾਂ ਉਹ ਸੌ ਕਿਲੋਮੀਟਰ, ਇੱਕ ਸੌ ਕਿਲੋਮੀਟਰ ਦੇ ਖੇਤਰ ਨੂੰ ਉਪਯੋਗੀ ਬਣਾਉਣ ਵਿੱਚ ਯੋਗਦਾਨ ਪਾਉਣਗੇ। ਜਿਵੇਂ ਕਿ ਪਰਮੇਸ਼ੁਰ ਨੇ ਧਰਤੀ ਉੱਪਰ ਕਿੰਨੀਆਂ ਪਰਬਤ-ਮਾਲਾਵਾਂ ਅਤੇ ਖੱਡਾਂ ਸਿਰਜੀਆਂ ਹਨ, ਇਹ ਉਹ ਗਿਣਤੀ ਹੈ ਜਿਸ ਨੂੰ ਪਰਮੇਸ਼ੁਰ ਨੇ ਵਿਚਾਰਿਆ ਹੈ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਦੁਆਰਾ ਬਣਾਈ ਗਈ ਹਰ ਇੱਕ ਚੀਜ਼ ਦੀ ਹੋਂਦ ਦੇ ਪਿੱਛੇ, ਇੱਕ ਕਹਾਣੀ ਹੈ, ਅਤੇ ਪਰਮੇਸ਼ੁਰ ਦੀ ਬੁੱਧ ਅਤੇ ਯੋਜਨਾਵਾਂ ਸ਼ਾਮਲ ਹਨ। ਉਦਾਹਰਣ ਲਈ, ਜੰਗਲਾਂ ਅਤੇ ਸਾਰੀਆਂ ਕਿਸਮਾਂ ਦੀਆਂ ਬਨਸਪਤੀਆਂ ਉੱਪਰ ਗੌਰ ਕਰੋ—ਉਸ ਖੇਤਰ ਦੀ ਸੀਮਾ ਜਿਸ ਵਿੱਚ ਉਹ ਮੌਜੂਦ ਹਨ ਅਤੇ ਵਧਦੇ ਹਨ, ਕਿਸੇ ਵੀ ਮਨੁੱਖ ਦੇ ਨਿਯੰਤਰਣ ਤੋਂ ਬਾਹਰ ਹਨ, ਅਤੇ ਇਨ੍ਹਾਂ ਚੀਜ਼ਾਂ ਦੇ ਬਾਰੇ ਕਿਸੇ ਨੂੰ ਕੁਝ ਵੀ ਕਹਿਣ ਦਾ ਹੱਕ ਨਹੀਂ ਹੈ। ਇਸੇ ਤਰ੍ਹਾਂ, ਕੋਈ ਮਨੁੱਖ ਇਹ ਨਿਯੰਤਰਣ ਨਹੀਂ ਕਰ ਸਕਦਾ ਕਿ ਉਹ ਕਿੰਨਾ ਪਾਣੀ ਸੋਖ ਲੈਂਦੇ ਹਨ, ਅਤੇ ਨਾ ਹੀ ਇਹ ਕਿ ਉਹ ਸੂਰਜ ਤੋਂ ਕਿੰਨੀ ਤਾਪ ਊਰਜਾ ਸੋਖਦੇ ਹਨ। ਇਹ ਸਾਰੀਆਂ ਚੀਜ਼ਾਂ ਉਸ ਯੋਜਨਾ ਦੇ ਦਾਇਰੇ ਵਿੱਚ ਆਉਂਦੀਆਂ ਹਨ ਜੋ ਪਰਮੇਸ਼ੁਰ ਨੇ ਉਦੋਂ ਬਣਾਈ ਜਦੋਂ ਉਸ ਨੇ ਸਭ ਕੁਝ ਸਿਰਜਿਆ।

ਇਹ ਕੇਵਲ ਪਰਮੇਸ਼ੁਰ ਦੀ ਸਾਵਧਾਨੀ ਨਾਲ ਯੋਜਨਾਬੰਦੀ, ਵਿਚਾਰ ਕਰਨ, ਅਤੇ ਹਰ ਪੱਖੋਂ ਵਿਵਸਥਾ ਦੇ ਕਾਰਨ ਹੈ ਕਿ ਮਨੁੱਖ ਇੰਨੇ ਅਨੁਕੂਲ ਤਾਪਮਾਨ ਵਾਲੇ ਵਾਤਾਵਰਣ ਵਿਚ ਜੀ ਸਕਦਾ ਹੈ। ਇਸ ਲਈ, ਹਰ ਇੱਕ ਚੀਜ਼ ਮਨੁੱਖ ਆਪਣੀਆਂ ਅੱਖਾਂ ਨਾਲ ਵੇਖਦਾ ਹੈ, ਜਿਵੇਂ ਕਿ ਸੂਰਜ, ਦੱਖਣੀ ਅਤੇ ਉੱਤਰੀ ਧਰੁਵ ਜਿਨ੍ਹਾਂ ਬਾਰੇ ਲੋਕ ਅਕਸਰ ਸੁਣਦੇ ਹਨ, ਅਤੇ ਨਾਲ ਹੀ ਧਰਤੀ ਉੱਪਰ ਅਤੇ ਹੇਠਾਂ ਅਤੇ ਪਾਣੀ ਵਿਚਲੀਆਂ ਕਈ ਜੀਵਤ ਚੀਜ਼ਾਂ, ਅਤੇ ਜੰਗਲਾਂ ਅਤੇ ਹੋਰ ਕਿਸਮਾਂ ਦੇ ਬਨਸਪਤੀ ਦੁਆਰਾ ਢੱਕੀ ਗਈ ਜਗ੍ਹਾ ਦੀ ਮਾਤਰਾ, ਅਤੇ ਪਾਣੀ ਦੇ ਸ੍ਰੋਤਾਂ, ਪਾਣੀ ਦੇ ਵੱਖ-ਵੱਖ ਸੋਮਿਆਂ, ਸਮੁੰਦਰੀ ਪਾਣੀ ਅਤੇ ਤਾਜ਼ੇ ਪਾਣੀ ਦੀਆਂ ਮਾਤਰਾਵਾਂ, ਅਤੇ ਵੱਖਰੇ ਭੂਗੋਲਿਕ ਵਾਤਾਵਰਣਾਂ—ਪਰਮੇਸ਼ੁਰ ਇਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਮਨੁੱਖ ਦੇ ਬਚਾਅ ਲਈ ਆਮ ਤਾਪਮਾਨ ਨੂੰ ਬਣਾਈ ਰੱਖਣ ਲਈ ਵਰਤਦਾ ਹੈ। ਇਹ ਸੰਪੂਰਨ ਹੈ। ਇਹ ਕੇਵਲ ਇਸ ਲਈ ਹੈ ਕਿ ਪਰਮੇਸ਼ੁਰ ਨੇ ਇਸ ਸਭ ਬਾਰੇ ਡੂੰਘਾਈ ਨਾਲ ਸੋਚਿਆ ਹੈ ਕਿ ਮਨੁੱਖ ਇੰਨੇ ਢੁਕਵੇਂ ਤਾਪਮਾਨਾਂ ਵਾਲੇ ਵਾਤਾਵਰਣ ਵਿੱਚ ਜੀਉਣ ਦੇ ਯੋਗ ਹੈ। ਇਹ ਨਾ ਤਾਂ ਬਹੁਤ ਜ਼ਿਆਦਾ ਠੰਡਾ ਹੋਣਾ ਚਾਹੀਦਾ ਹੈ ਅਤੇ ਨਾ ਹੀ ਬਹੁਤ ਜ਼ਿਆਦਾ ਗਰਮ ਹੋਣਾ ਚਾਹੀਦਾ ਹੈ: ਜਿੱਥੇ ਤਾਪਮਾਨ ਮਨੁੱਖੀ ਸਰੀਰ ਦੀ ਅਨੁਕੂਲਣ ਸਮਰੱਥਾ ਤੋਂ ਵੱਧ ਜਾਂਦੇ ਹਨ, ਉਹ ਪਰਮੇਸ਼ਰ ਨੇ ਨਿਸ਼ਚਿਤ ਰੂਪ ਵਿੱਚ ਤੇਰੇ ਲਈ ਨਹੀਂ ਰੱਖੇ ਹਨ। ਉਹ ਸਥਾਨ ਜੋ ਬਹੁਤ ਜ਼ਿਆਦਾ ਠੰਡੇ ਹੁੰਦੇ ਹਨ, ਜਿੱਥੇ ਤਾਪਮਾਨ ਬਹੁਤ ਘੱਟ ਹੁੰਦਾ ਹੈ, ਜਿੱਥੇ ਪਹੁੰਚਣ ਤੋਂ ਬਾਅਦ, ਮਨੁੱਖ ਕੁਝ ਮਿੰਟਾਂ ਵਿਚ ਪੂਰੀ ਤਰ੍ਹਾਂ ਜੰਮ ਜਾਂਦੇ ਹਨ, ਇੰਨਾ ਜ਼ਿਆਦਾ ਕਿ ਉਹ ਬੋਲ ਨਹੀਂ ਸਕਦੇ, ਉਨ੍ਹਾਂ ਦੇ ਦਿਮਾਗ ਜੰਮ ਜਾਂਦੇ ਹਨ, ਉਹ ਸੋਚਣ ਵਿਚ ਅਸਮਰੱਥ ਹੁੰਦੇ ਹਨ, ਅਤੇ ਜਲਦੀ ਹੀ ਉਨ੍ਹਾਂ ਦਾ ਦਮ ਘੁੱਟ ਜਾਂਦਾ ਹੈ—ਪਰਮੇਸ਼ੁਰ ਦੁਆਰਾ ਮਨੁੱਖਜਾਤੀ ਲਈ ਅਜਿਹੀਆਂ ਥਾਵਾਂ ਵੀ ਵੱਖਰੀਆਂ ਨਹੀਂ ਰੱਖੀਆਂ ਗਈਆਂ ਹਨ। ਚਾਹੇ ਮਨੁੱਖ ਕਿਸ ਕਿਸਮ ਦੀ ਖੋਜ ਕਰਨਾ ਚਾਹੁੰਦੇ ਹਨ, ਅਤੇ ਚਾਹੇ ਉਹ ਇਸ ਤਰ੍ਹਾਂ ਦੀਆਂ ਸੀਮਾਵਾਂ ਵਿੱਚ ਨਵੀਨਤਾ ਲਿਆਉਣਾ ਜਾਂ ਸਫਲਤਾਵਾਂ ਪ੍ਰਾਪਤ ਕਰਨਾ ਚਾਹੁੰਦੇ ਹਨ—ਲੋਕ ਜੋ ਵੀ ਵਿਚਾਰ ਰੱਖਦੇ ਹਨ, ਉਹ ਕਦੇ ਵੀ ਮਨੁੱਖ ਦੇ ਸਰੀਰ ਦੇ ਅਨੁਕੂਲ ਹੋਣ ਦੀਆਂ ਸੀਮਾਵਾਂ ਨੂੰ ਪਾਰ ਨਹੀਂ ਕਰ ਸਕਣਗੇ। ਉਹ ਕਦੇ ਵੀ ਇਨ੍ਹਾਂ ਰੋਕਾਂ ਨੂੰ ਦੂਰ ਨਹੀਂ ਕਰ ਸਕਣਗੇ ਜੋ ਪਰਮੇਸ਼ੁਰ ਨੇ ਮਨੁੱਖ ਲਈ ਬਣਾਈਆਂ ਹਨ। ਇਹ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਨੇ ਮਨੁੱਖਾਂ ਨੂੰ ਬਣਾਇਆ ਹੈ, ਅਤੇ ਪਰਮੇਸ਼ੁਰ ਜਾਣਦਾ ਹੈ ਕਿ ਮਨੁੱਖ ਦਾ ਸਰੀਰ ਕਿਹੜੇ ਤਾਪਮਾਨ ਦੇ ਅਨੁਕੂਲ ਹੋ ਸਕਦਾ ਹੈ। ਪਰ ਮਨੁੱਖ ਖੁਦ ਨਹੀਂ ਜਾਣਦੇ। ਮੈਂ ਕਿਉਂ ਕਹਿੰਦਾ ਹਾਂ ਕਿ ਮਨੁੱਖ ਨਹੀਂ ਜਾਣਦੇ? ਮਨੁੱਖਾਂ ਨੇ ਕਿਹੜੇ ਮੂਰਖਤਾ ਭਰੇ ਕੰਮ ਕੀਤੇ ਹਨ? ਕੀ ਬਹੁਤ ਸਾਰੇ ਲੋਕਾਂ ਨੇ ਉੱਤਰੀ ਅਤੇ ਦੱਖਣੀ ਧਰੁਵ ਨੂੰ ਨਿਰੰਤਰ ਚੁਣੌਤੀ ਦੇਣ ਦੀ ਕੋਸ਼ਿਸ਼ ਨਹੀਂ ਕੀਤੀ? ਅਜਿਹੇ ਲੋਕ ਹਮੇਸ਼ਾ ਧਰਤੀ ਉੱਤੇ ਕਬਜ਼ਾ ਕਰਨ ਲਈ ਉਨ੍ਹਾਂ ਥਾਵਾਂ ’ਤੇ ਜਾਣਾ ਚਾਹੁੰਦੇ ਸਨ, ਤਾਂ ਜੋ ਉਹ ਉੱਥੇ ਹੀ ਜੜ੍ਹਾਂ ਜਮਾ ਸਕਣ। ਇਹ ਬੇਤੁਕਾ ਕੰਮ ਹੋਵੇਗਾ। ਭਾਵੇਂ ਤੂੰ ਧਰੁਵਾਂ ਦੀ ਚੰਗੀ ਤਰ੍ਹਾਂ ਖੋਜ ਕੀਤੀ ਹੈ, ਫਿਰ ਵੀ ਕੀ ਫ਼ਰਕ ਪੈਂਦਾ ਹੈ? ਭਾਵੇਂ ਤੂੰ ਤਾਪਮਾਨ ਦੇ ਅਨੁਸਾਰ ਢਲ ਸਕਦਾ ਹੈਂ ਅਤੇ ਉੱਥੇ ਰਹਿਣ ਦੇ ਯੋਗ ਹੋ ਸਕਦਾ ਹੈਂ, ਜੇ ਤੂੰ ਦੱਖਣੀ ਅਤੇ ਉੱਤਰੀ ਧਰੁਵ ਦੇ ਜੀਵਨ ਲਈ ਮੌਜੂਦਾ ਵਾਤਾਵਰਣ ਨੂੰ “ਸੁਧਾਰ” ਸਕੇਂ ਤਾਂ ਕੀ ਇਸ ਨਾਲ ਮਨੁੱਖਜਾਤੀ ਨੂੰ ਕੋਈ ਲਾਭ ਹੋਵੇਗਾ? ਮਨੁੱਖਜਾਤੀ ਦਾ ਇੱਕ ਵਾਤਾਵਰਣ ਹੈ ਜਿਸ ਵਿਚ ਇਹ ਬਚ ਸਕਦੀ ਹੈ, ਫਿਰ ਵੀ ਮਨੁੱਖ ਚੁੱਪਚਾਪ ਅਤੇ ਵਧੀਆ ਢੰਗ ਨਾਲ ਉੱਥੇ ਨਹੀਂ ਰਹਿੰਦੇ, ਬਲਕਿ ਉਨ੍ਹਾਂ ਥਾਵਾਂ ’ਤੇ ਜਾਣ ਉੱਤੇ ਜ਼ੋਰ ਦਿੰਦੇ ਹਨ ਜਿੱਥੇ ਉਹ ਬਚ ਨਹੀਂ ਸਕਦੇ। ਇਸ ਦਾ ਕੀ ਅਰਥ ਹੈ? ਉਹ ਇਸ ਨਵੇਂ ਤਾਪਮਾਨ ਵਿੱਚ ਜੀਉਣ ਤੋਂ ਅੱਕ ਗਏ ਹਨ ਅਤੇ ਬੇਸਬਰੇ ਹੋ ਗਏ ਹਨ, ਅਤੇ ਬਹੁਤ ਜ਼ਿਆਦਾ ਬਰਕਤਾਂ ਦਾ ਆਨੰਦ ਮਾਣ ਚੁੱਕੇ ਹੈ। ਇਸ ਤੋਂ ਇਲਾਵਾ, ਜੀਵਨ ਦਾ ਇਹ ਨਿਯਮਤ ਵਾਤਾਵਰਣ ਮਨੁੱਖਜਾਤੀ ਦੁਆਰਾ ਲਗਭਗ ਪੂਰੀ ਤਰ੍ਹਾਂ ਖਤਮ ਕਰ ਦਿੱਤਾ ਗਿਆ ਹੈ, ਇਸ ਲਈ ਹੁਣ ਉਹ ਸੋਚਦੇ ਹਨ ਕਿ ਉਹ ਵੀ ਵਧੇਰੇ ਨੁਕਸਾਨ ਪਹੁੰਚਾਉਣ ਜਾਂ ਕੁਝ ਕਿਸਮ ਦਾ “ਕਾਰਨ” ਲੱਭਣ ਲਈ ਦੱਖਣੀ ਧਰੁਵ ਅਤੇ ਉੱਤਰੀ ਧਰੁਵ ਵਿਚ ਜਾ ਸਕਦੇ ਹਨ, ਜਿਸ ਨਾਲ ਉਨ੍ਹਾਂ ਨੂੰ “ਇਕ ਨਵੀਂ ਪ੍ਰਥਾ ਚਲਾਉਣ” ਦਾ ਤਰੀਕਾ ਕੋਈ ਮਿਲ ਸਕਦਾ ਹੈ। ਕੀ ਇਹ ਮੂਰਖਤਾ ਨਹੀਂ ਹੈ? ਕਹਿਣ ਦਾ ਭਾਵ ਇਹ ਹੈ ਕਿ ਆਪਣੇ ਪੂਰਵਜ ਸ਼ਤਾਨ ਦੀ ਅਗਵਾਈ ਹੇਠ, ਇਹ ਮਨੁੱਖਜਾਤੀ ਇੱਕ ਤੋਂ ਬਾਅਦ ਇੱਕ ਬੇਤੁਕੇ ਕੰਮ ਕਰ ਰਹੀ ਹੈ, ਲਾਪਰਵਾਹੀ ਨਾਲ ਅਤੇ ਬੇਵਕੂਫੀ ਨਾਲ ਉਨ੍ਹਾਂ ਲਈ ਪਰਮੇਸ਼ੁਰ ਦੁਆਰਾ ਬਣਾਏ ਸੁੰਦਰ ਘਰ ਨੂੰ ਤਬਾਹ ਕਰ ਰਹੀ ਹੈ। ਇਹ ਸ਼ਤਾਨ ਦੀ ਕਰਤੂਤ ਹੈ। ਇਸ ਤੋਂ ਇਲਾਵਾ, ਇਹ ਵੇਖਦੇ ਹੋਏ ਕਿ ਧਰਤੀ ਉੱਤੇ ਮਨੁੱਖਜਾਤੀ ਦੀ ਹੋਂਦ ਕੁਝ ਹੱਦ ਤਕ ਉਲਝੀ ਹੋਈ ਹੈ, ਬਹੁਤ ਸਾਰੇ ਲੋਕ ਚੰਦਰਮਾ ਉੱਤੇ ਜਾਣ ਲਈ ਰਾਹ ਭਾਲਦੇ ਹਨ, ਅਤੇ ਉਥੇ ਰਹਿਣ ਲਈ ਇਕ ਰਸਤਾ ਸਥਾਪਤ ਕਰਨਾ ਚਾਹੁੰਦੇ ਹਨ। ਪਰ ਆਖਰਕਾਰ, ਚੰਦਰਮਾ ਉੱਪਰ ਆਕਸੀਜਨ ਦੀ ਘਾਟ ਹੈ। ਕੀ ਮਨੁੱਖ ਆਕਸੀਜਨ ਤੋਂ ਬਗੈਰ ਜੀ ਸਕਦਾ ਹੈ? ਕਿਉਂਕਿ ਚੰਦਰਮਾ ਉੱਪਰ ਆਕਸੀਜਨ ਦੀ ਘਾਟ ਹੈ, ਇਹ ਉਹ ਜਗ੍ਹਾ ਨਹੀਂ ਹੈ ਜਿੱਥੇ ਮਨੁੱਖ ਰਹਿ ਸਕਦਾ ਹੈ, ਫਿਰ ਵੀ ਮਨੁੱਖ ਉੱਥੇ ਜਾਣ ਦੀ ਇੱਛਾ ’ਤੇ ਕਾਇਮ ਹੈ। ਇਸ ਵਿਵਹਾਰ ਨੂੰ ਕੀ ਕਿਹਾ ਜਾਣਾ ਚਾਹੀਦਾ ਹੈ? ਇਹ ਵੀ ਸਵੈ-ਵਿਨਾਸ਼ ਹੈ, ਹੈ ਨਾ? ਚੰਦਰਮਾ ਹਵਾ ਦੇ ਬਗੈਰ ਇੱਕ ਜਗ੍ਹਾ ਹੈ, ਅਤੇ ਇਸ ਦਾ ਤਾਪਮਾਨ ਮਨੁੱਖੀ ਬਚਾਅ ਲਈ ਢੁਕਵਾਂ ਨਹੀਂ ਹੈ—ਇਸ ਲਈ, ਇਹ ਇੱਕ ਐਸੀ ਜਗ੍ਹਾ ਨਹੀਂ ਹੈ ਜੋ ਮਨੁੱਖ ਲਈ ਪਰਮੇਸ਼ੁਰ ਦੁਆਰਾ ਰੱਖੀ ਗਈ ਹੈ।

ਸਾਡਾ ਵਰਤਮਾਨ ਵਿਸ਼ਾ, ਤਾਪਮਾਨ, ਕੁਝ ਅਜਿਹਾ ਹੈ ਜਿਸ ਦਾ ਸਾਹਮਣਾ ਲੋਕ ਆਪਣੀ ਰੋਜ਼ਾਨਾ ਜ਼ਿੰਦਗੀ ਵਿੱਚ ਕਰਦੇ ਹਨ। ਤਾਪਮਾਨ ਇਕ ਅਜਿਹੀ ਚੀਜ਼ ਹੈ ਜਿਸ ਨੂੰ ਸਾਰੇ ਮਨੁੱਖੀ ਸਰੀਰ ਸਮਝ ਸਕਦੇ ਹਨ, ਪਰ ਕੋਈ ਵੀ ਇਸ ਬਾਰੇ ਨਹੀਂ ਸੋਚਦਾ ਕਿ ਤਾਪਮਾਨ ਕਿਵੇਂ ਆਇਆ, ਜਾਂ ਇਸ ਦਾ ਮੁਖੀ ਕੌਣ ਹੈ ਅਤੇ ਇਸ ਨੂੰ ਇਸ ਤਰ੍ਹਾਂ ਨਿਯੰਤਰਿਤ ਕਰਦਾ ਹੈ ਕਿ ਇਹ ਮਨੁੱਖੀ ਬਚਾਅ ਲਈ ਉਚਿਤ ਬਣ ਜਾਂਦਾ ਹੈ। ਇਹ ਉਹ ਹੈ ਜੋ ਅਸੀਂ ਹੁਣ ਸਿੱਖ ਰਹੇ ਹਾਂ। ਕੀ ਪਰਮੇਸ਼ੁਰ ਦੀ ਬੁੱਧ ਇਸ ਵਿੱਚ ਹੈ? ਕੀ ਇਸ ਵਿੱਚ ਪਰਮੇਸ਼ੁਰ ਦਾ ਕੰਮ ਸ਼ਾਮਲ ਹੈ? (ਹਾਂ।) ਇਹ ਧਿਆਨ ਵਿੱਚ ਰੱਖਦੇ ਹੋਏ ਕਿ ਪਰਮੇਸ਼ੁਰ ਨੇ ਇੱਕ ਵਾਤਾਵਰਣ ਨੂੰ ਮਨੁੱਖ ਦੇ ਬਚਾਅ ਲਈ ਉਚਿਤ ਤਾਪਮਾਨ ਦੇ ਨਾਲ ਬਣਾਇਆ ਹੈ, ਕੀ ਇਹ ਉਨ੍ਹਾਂ ਢੰਗਾਂ ਵਿੱਚੋਂ ਇੱਕ ਹੈ ਜਿਸ ਵਿੱਚ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਪੂਰੀਆਂ ਕਰਦਾ ਹੈ? (ਹਾਂ।) ਇਹ ਹੈ।

3. ਧੁਨੀ

ਤੀਜੀ ਚੀਜ਼ ਕੀ ਹੈ? ਇਹ ਇਕ ਅਜਿਹੀ ਚੀਜ ਹੈ ਜੋ ਮਨੁੱਖੀ ਹੋਂਦ ਦੇ ਸਧਾਰਣ ਵਾਤਾਵਰਣ ਦਾ ਇਕ ਜ਼ਰੂਰੀ ਹਿੱਸਾ ਹੈ, ਜਿਸ ਦਾ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਵੇਲੇ ਪ੍ਰਬੰਧ ਕਰਨਾ ਸੀ। ਇਹ ਪਰਮੇਸ਼ੁਰ ਲਈ ਅਤੇ ਹਰੇਕ ਮਨੁੱਖ ਲਈ ਬਹੁਤ ਮਹੱਤਵਪੂਰਣ ਹੈ। ਜੇ ਪਰਮੇਸ਼ੁਰ ਨੇ ਇਸ ਚੀਜ਼ ਦਾ ਧਿਆਨ ਨਾ ਰੱਖਿਆ ਹੁੰਦਾ, ਤਾਂ ਇਸ ਨੇ ਮਨੁੱਖਜਾਤੀ ਦੀ ਹੋਂਦ ਵਿਚ ਬਹੁਤ ਦਖਲਅੰਦਾਜ਼ੀ ਕੀਤੀ ਹੁੰਦੀ, ਭਾਵ ਮਨੁੱਖ ਦੇ ਜੀਵਨ ਅਤੇ ਉਸ ਦੇ ਸਰੀਰ ਉੱਤੇ ਇਸ ਵਾਤਾਵਰਣ ਦਾ ਇੰਨਾ ਮਹੱਤਵਪੂਰਣ ਪ੍ਰਭਾਵ ਪੈ ਸਕਦਾ ਸੀ ਕਿ ਮਨੁੱਖਜਾਤੀ ਨੇ ਅਜਿਹੇ ਹਾਲਾਤਾਂ ਵਿਚ ਜੀ ਨਹੀਂ ਸਕਣਾ ਸੀ। ਇਹ ਕਿਹਾ ਜਾ ਸਕਦਾ ਹੈ ਕਿ ਅਜਿਹੇ ਵਾਤਾਵਰਣ ਵਿੱਚ ਕੋਈ ਵੀ ਜੀਵਿਤ ਚੀਜ਼ ਬਚ ਨਹੀਂ ਸਕਦੀ ਸੀ। ਤਾਂ ਫਿਰ, ਮੈਂ ਕਿਸ ਚੀਜ਼ ਦੀ ਗੱਲ ਕਰਦਾ ਹਾਂ? ਮੈਂ ਧੁਨੀ ਬਾਰੇ ਬੋਲ ਰਿਹਾ ਹਾਂ। ਪਰਮੇਸ਼ੁਰ ਨੇ ਸਭ ਕੁਝ ਸਿਰਜਿਆ ਹੈ, ਅਤੇ ਹਰ ਚੀਜ਼ ਪਰਮੇਸ਼ੁਰ ਦੇ ਹੱਥ ਵਿੱਚ ਰਹਿੰਦੀ ਹੈ। ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਜੀਵਿਤ ਹਨ ਅਤੇ ਉਸ ਦੇ ਵੇਖਦਿਆਂ ਨਿਰੰਤਰ ਗਤੀ ਨਾਲ ਬਦਲ ਰਹੀਆਂ ਹਨ। ਮੇਰਾ ਇਸ ਤੋਂ ਭਾਵ ਇਹ ਹੈ ਕਿ ਹਰ ਚੀਜ਼ ਜੋ ਪਰਮੇਸ਼ੁਰ ਨੇ ਬਣਾਈ ਹੈ ਉਸ ਦੀ ਹੋਂਦ ਦਾ ਮਹੱਤਵ ਅਤੇ ਅਰਥ ਹੈ; ਭਾਵ, ਹਰ ਚੀਜ਼ ਦੀ ਹੋਂਦ ਬਾਰੇ ਕੁਝ ਜ਼ਰੂਰੀ ਹੈ। ਪਰਮੇਸ਼ੁਰ ਦੀ ਨਜ਼ਰ ਵਿਚ, ਹਰ ਚੀਜ਼ ਜੀਵਿਤ ਹੈ, ਅਤੇ, ਕਿਉਂਕਿ ਸਾਰੀਆਂ ਚੀਜ਼ਾਂ ਜੀਵਿਤ ਹਨ, ਉਨ੍ਹਾਂ ਵਿਚੋਂ ਹਰ ਇਕ ਧੁਨੀ ਪੈਦਾ ਕਰਦੀ ਹੈ। ਉਦਾਹਰਣ ਵਜੋਂ, ਧਰਤੀ ਨਿਰੰਤਰ ਘੁੰਮ ਰਹੀ ਹੈ, ਸੂਰਜ ਨਿਰੰਤਰ ਘੁੰਮ ਰਿਹਾ ਹੈ, ਅਤੇ ਚੰਦਰਮਾ, ਵੀ, ਨਿਰੰਤਰ ਘੁੰਮ ਰਿਹਾ ਹੈ। ਜਿਵੇਂ ਕਿ ਸਾਰੀਆਂ ਚੀਜ਼ਾਂ ਪ੍ਰਸਾਰ, ਵਿਕਾਸ ਅਤੇ ਗਤੀ ਕਰਦੀਆਂ ਹਨ, ਉਹ ਨਿਰੰਤਰ ਧੁਨੀ ਕੱਢ ਰਹੀਆਂ ਹਨ। ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਜੋ ਧਰਤੀ ’ਤੇ ਮੌਜੂਦ ਹਨ ਨਿਰੰਤਰ ਪ੍ਰਸਾਰ, ਵਿਕਾਸ ਅਤੇ ਗਤੀ ਵਿੱਚ ਹਨ। ਉਦਾਹਰਣ ਦੇ ਲਈ, ਪਹਾੜਾਂ ਦੀਆਂ ਨੀਹਾਂ ਹਿਲਦੀਆਂ ਅਤੇ ਬਦਲਦੀਆਂ ਜਾ ਰਹੀਆਂ ਹਨ, ਅਤੇ ਸਮੁੰਦਰ ਦੀ ਡੂੰਘਾਈ ਵਿਚਲੀਆਂ ਸਾਰੀਆਂ ਜੀਵਤ ਚੀਜ਼ਾਂ ਤੈਰ ਰਹੀਆਂ ਹਨ ਅਤੇ ਘੁੰਮ ਰਹੀਆਂ ਹਨ। ਇਸ ਦਾ ਅਰਥ ਹੈ ਕਿ ਇਹ ਜੀਵਤ ਚੀਜ਼ਾਂ, ਪਰਮੇਸ਼ੁਰ ਦੀ ਨਿਗਾਹ ਹੇਠ ਸਾਰੀਆਂ ਚੀਜ਼ਾਂ, ਸਥਾਪਤ ਨਮੂਨਿਆਂ ਦੇ ਅਨੁਸਾਰ ਨਿਰੰਤਰ, ਨਿਯਮਤ ਗਤੀ ਵਿੱਚ ਰਹਿੰਦੀਆਂ ਹਨ ਤਾਂ ਫਿਰ, ਇਹ ਕਿਹੜੀ ਚੀਜ਼ ਹੈ ਜੋ ਹਨੇਰੇ ਵਿਚ ਫੈਲਣ ਅਤੇ ਵਿਕਾਸ ਕਰਨ ਅਤੇ ਗੁਪਤਤਾ ਵਿੱਚ ਚੱਲਣ ਵਾਲੀਆਂ ਇਨ੍ਹਾਂ ਸਾਰੀਆਂ ਚੀਜ਼ਾਂ ਦੁਆਰਾ ਹੋਂਦ ਵਿਚ ਲਿਆਉਂਦੀ ਜਾਂਦੀ ਹੈ? ਧੁਨੀਆਂ—ਵਧੀਆ, ਸ਼ਕਤੀਸ਼ਾਲੀ ਧੁਨੀਆਂ। ਧਰਤੀ ਗ੍ਰਹਿ ਤੋਂ ਇਲਾਵਾ, ਸਾਰੇ ਪ੍ਰਕਾਰ ਦੇ ਗ੍ਰਹਿ ਵੀ ਨਿਰੰਤਰ ਗਤੀ ਵਿੱਚ ਹਨ, ਅਤੇ ਇਨ੍ਹਾਂ ਗ੍ਰਹਿਾਂ ’ਤੇ ਜੀਵਤ ਚੀਜ਼ਾਂ ਅਤੇ ਜੀਵਾਂ ਵਿੱਚ ਵੀ ਨਿਰੰਤਰ ਪ੍ਰਸਾਰ, ਵਿਕਾਸ, ਅਤੇ ਗਤੀ ਹੋ ਰਹੀ ਹੈ। ਭਾਵ, ਸਾਰੀਆਂ ਸਜੀਵ ਅਤੇ ਨਿਰਜੀਵ ਚੀਜ਼ਾਂ ਨਿਰੰਤਰ ਪਰਮੇਸ਼ੁਰ ਦੀ ਨਿਗਾਹ ਹੇਠ ਅੱਗੇ ਵੱਧ ਰਹੀਆਂ ਹਨ, ਅਤੇ ਜਦੋਂ ਉਹ ਅਜਿਹਾ ਕਰਦੀਆਂ ਹਨ, ਉਨ੍ਹਾਂ ਵਿਚੋਂ ਹਰ ਚੀਜ਼ ਵੀ ਧੁਨੀ ਉਤਪੰਨ ਕਰ ਰਹੀ ਹੈ। ਪਰਮੇਸ਼ੁਰ ਨੇ ਵੀ ਇਨ੍ਹਾਂ ਧੁਨੀਆਂ ਦਾ ਪ੍ਰਬੰਧ ਕੀਤਾ ਹੈ, ਅਤੇ ਮੈਂ ਵਿਸ਼ਵਾਸ ਕਰਦਾ ਹਾਂ ਕਿ ਤੁਸੀਂ ਪਹਿਲਾਂ ਹੀ ਇਸ ਪਿੱਛੇ ਉਸ ਦੇ ਤਰਕ ਨੂੰ ਜਾਣਦੇ ਹੋ, ਕੀ ਤੁਸੀਂ ਨਹੀਂ ਜਾਣਦੇ ਹੋ? ਜਦੋਂ ਤੂੰ ਇੱਕ ਹਵਾਈ ਜਹਾਜ਼ ਦੇ ਨਜ਼ਦੀਕ ਜਾਂਦਾ ਹੈਂ, ਤਾਂ ਇਸ ਦੇ ਇੰਜਣ ਦੀ ਗਰਜ ਤੇਰੇ ’ਤੇ ਕੀ ਪ੍ਰਭਾਵ ਪਾਉਂਦੀ ਹੈ? ਜੇ ਤੂੰ ਇਸ ਦੇ ਨੇੜੇ ਜ਼ਿਆਦਾ ਦੇਰ ਤੱਕ ਰਹਿੰਦਾ ਹੈਂ, ਤਾਂ ਤੇਰੇ ਕੰਨ ਬੋਲੇ ਹੋ ਜਾਣਗੇ। ਤੇਰੇ ਦਿਲ ਦਾ ਕੀ ਬਣੇਗਾ—ਕੀ ਇਹ ਅਜਿਹੀ ਮੁਸੀਬਤ ਦਾ ਸਾਹਮਣਾ ਕਰ ਸਕੇਗਾ? ਕੁਝ ਕਮਜ਼ੋਰ ਦਿਲ ਵਾਲੇ ਲੋਕ ਨਹੀਂ ਕਰ ਸਕਣਗੇ। ਬੇਸ਼ੱਕ, ਮਜ਼ਬੂਤ ਦਿਲਾਂ ਵਾਲੇ ਵੀ ਜ਼ਿਆਦਾ ਦੇਰ ਤੱਕ ਇਸ ਦਾ ਸਾਹਮਣਾ ਨਹੀਂ ਕਰ ਸਕਣਗੇ। ਕਹਿਣ ਦਾ ਭਾਵ ਇਹ ਹੈ ਕਿ ਮਨੁੱਖੀ ਸਰੀਰ ’ਤੇ ਧੁਨੀ ਦਾ ਪ੍ਰਭਾਵ, ਭਾਵੇਂ ਇਹ ਕੰਨ ਹੋਣ ਜਾਂ ਦਿਲ, ਹਰੇਕ ਮਨੁੱਖ ਲਈ ਬਹੁਤ ਮਹੱਤਵਪੂਰਨ ਹੈ, ਅਤੇ ਜੋ ਧੁਨੀਆਂ ਬਹੁਤ ਉੱਚੀਆਂ ਹਨ, ਲੋਕਾਂ ਨੂੰ ਨੁਕਸਾਨ ਪਹੁੰਚਾਉਣਗੀਆਂ। ਇਸ ਲਈ, ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਬਣਾਈਆਂ ਤਾਂ ਉਨ੍ਹਾਂ ਦੇ ਸਧਾਰਣ ਤੌਰ ਤੇ ਕੰਮ ਕਰਨਾ ਸ਼ੁਰੂ ਕਰਨ ਤੋਂ ਬਾਅਦ, ਪਰਮੇਸ਼ੁਰ ਨੇ ਇਨ੍ਹਾਂ ਧੁਨੀਆਂ, ਸਾਰੀਆਂ ਗਤੀਮਾਨ ਚੀਜ਼ਾਂ ਦੀਆਂ ਧੁਨੀਆਂ ਲਈ ਉਚਿਤ ਪ੍ਰਬੰਧ ਕੀਤੇ। ਇਹ ਵੀ, ਉਨ੍ਹਾਂ ਮੁੱਦਿਆਂ ਵਿਚੋਂ ਇਕ ਹੈ ਜੋ ਮਨੁੱਖਜਾਤੀ ਲਈ ਵਾਤਾਵਰਣ ਬਣਾਉਣ ਵੇਲੇ ਪਰਮੇਸ਼ੁਰ ਨੂੰ ਵਿਚਾਰਨਾ ਪਿਆ ਸੀ।

ਪਹਿਲਾਂ, ਧਰਤੀ ਦੀ ਸਤਹ ਉਪਰਲੇ ਵਾਯੂਮੰਡਲ ਦੀ ਉਚਾਈ ਦਾ ਧੁਨੀ ਉੱਪਰ ਇੱਕ ਪ੍ਰਭਾਵ ਪੈਂਦਾ ਹੈ। ਇਸ ਦੇ ਇਲਾਵਾ, ਮਿੱਟੀ ਵਿਚਲੀਆਂ ਵਿੱਥਾਂ ਦੇ ਅਕਾਰ ਵੀ ਧੁਨੀ ਦਾ ਇਸਤੇਮਾਲ ਕਰਦੇ ਅਤੇ ਪ੍ਰਭਾਵਤ ਕਰਦੇ ਹਨ। ਫਿਰ, ਬਹੁਤ ਸਾਰੇ ਭੂਗੋਲਿਕ ਵਾਤਾਵਰਣ ਹਨ ਜਿਨ੍ਹਾਂ ਦਾ ਸੰਗਮ ਵੀ ਧੁਨੀ ਨੂੰ ਪ੍ਰਭਾਵਿਤ ਕਰਦਾ ਹੈ। ਕਹਿਣ ਦਾ ਭਾਵ ਹੈ ਕਿ, ਪਰਮੇਸੁਰ ਖ਼ਾਸ ਢੰਗਾਂ ਦੀ ਵਰਤੋਂ ਕੁਝ ਧੁਨੀਆਂ ਦਾ ਖਾਤਮਾ ਕਰਨ ਲਈ ਕਰਦਾ ਹੈ, ਤਾਂ ਕਿ ਮਨੁੱਖ ਅਜਿਹੇ ਵਾਤਾਵਰਣ ਵਿੱਚ ਜੀਉਂਦੇ ਰਹਿ ਸਕਣ ਜਿਸ ਨੂੰ ਉਨ੍ਹਾਂ ਦੇ ਕੰਨ ਅਤੇ ਦਿਲ ਬਰਦਾਸ਼ਤ ਕਰ ਸਕਦੇ ਹਨ। ਵਰਨਾ, ਧੁਨੀਆਂ ਮਨੁੱਖਜਾਤੀ ਦੇ ਬਚਾਅ ਵਿੱਚ ਵੱਡੀ ਰੁਕਾਵਟ ਬਣ ਕੇ, ਉਨ੍ਹਾਂ ਦੇ ਜੀਵਨਾਂ ਲਈ ਇੱਕ ਵੱਡੀ ਪਰੇਸ਼ਾਨੀ ਬਣਨਗੀਆਂ ਅਤੇ ਉਨ੍ਹਾਂ ਲਈ ਗੰਭੀਰ ਸਮੱਸਿਆ ਬਣ ਜਾਣਗੀਆਂ। ਇਸ ਦਾ ਅਰਥ ਹੈ ਕਿ ਪਰਮੇਸ਼ੁਰ ਨੇ ਆਪਣੀ ਧਰਤੀ, ਵਾਯੂਮੰਡਲ, ਅਤੇ ਵਿਭਿੰਨ ਕਿਸਮਾਂ ਦੇ ਭੂਗੋਲਿਕ ਵਾਤਾਵਰਣਾਂ ਦੀ ਸਿਰਜਣਾ ਵੇਲੇ ਉਚੇਚਾ ਧਿਆਨ ਦਿੱਤਾ ਅਤੇ ਇਨ੍ਹਾਂ ਵਿੱਚੋਂ ਹਰ ਇੱਕ ਵਿੱਚ ਪਰਮੇਸ਼ੁਰ ਦੀ ਬੁੱਧ ਸ਼ਾਮਲ ਹੈ। ਮਨੁੱਖਜਾਤੀ ਦੀ ਇਸ ਬਾਰੇ ਸਮਝ ਬਹੁਤ ਜ਼ਿਆਦਾ ਵਿਸਤ੍ਰਿਤ ਹੋਣ ਦੀ ਲੋੜ ਨਹੀਂ ਹੈ—ਲੋਕਾਂ ਲਈ ਇਹ ਜਾਣਨਾ ਹੀ ਕਾਫ਼ੀ ਹੈ ਕਿ ਇਨ੍ਹਾਂ ਸਭਨਾਂ ਵਿੱਚ ਪਰਮੇਸ਼ੁਰ ਦੇ ਕੰਮ ਸ਼ਾਮਲ ਹਨ। ਹੁਣ ਤੁਸੀਂ ਮੈਨੂੰ ਦੱਸੋ, ਇਹ ਕੰਮ ਜੋ ਪਰਮੇਸ਼ੁਰ ਨੇ ਕੀਤਾ—ਮਨੁੱਖਜਾਤੀ ਦੇ ਵਾਤਾਵਰਣ ਅਤੇ ਉਨ੍ਹਾਂ ਦੇ ਜੀਵਨਾਂ ਨੂੰ ਕਾਇਮ ਰੱਖਣ ਲਈ ਧੁਨੀ ਦੀ ਨਿਸ਼ਚਿਤ ਰੂਪ ਵਿੱਚ ਦਰਜਾਬੰਦੀ ਕਰਨਾ—ਕੀ ਇਸ ਦੀ ਜ਼ਰੂਰਤ ਸੀ? (ਹਾਂ।) ਕਿਉਂਕਿ ਇਸ ਦ੍ਰਿਸ਼ਟੀਕੋਣ ਤੋਂ ਇਹ ਕੰਮ ਜ਼ਰੂਰੀ ਸੀ, ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਪਰਮੇਸੁਰ ਨੇ ਇਸ ਕੰਮ ਨੂੰ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਨੂੰ ਪੂਰਾ ਕਰਨ ਲਈ ਵਰਤਿਆ? ਪਰਮਸ਼ੁਰ ਨੇ ਅਜਿਹਾ ਸ਼ਾਂਤ ਵਾਤਾਵਰਣ ਮਨੁੱਖਜਾਤੀ ਦੀ ਪੂਰਤੀ ਲਈ ਸਿਰਜਿਆ ਤਾਂ ਕਿ ਮਨੁੱਖੀ ਸਰੀਰ ਇਸ ਵਿੱਚ, ਕੋਈ ਦਖਲਅੰਦਾਜ਼ੀ ਸਹਿਣ ਕੀਤੇ ਬਗੈਰ, ਸਧਾਰਣ ਤੌਰ ਤੇ ਰਹਿ ਸਕੇ, ਅਤੇ ਤਾਂ ਕਿ ਮਨੁੱਖਜਾਤੀ ਸਧਾਰਣ ਤੌਰ ਤੇ ਮੌਜੂਦ ਰਹਿਣ ਅਤੇ ਜੀਉਣ ਦੇ ਯੋਗ ਹੋ ਸਕੇ। ਫਿਰ ਕੀ ਇਹ ਉਨ੍ਹਾਂ ਤਰੀਕਿਆਂ ਵਿੱਚੋਂ ਇੱਕ ਤਰੀਕਾ ਨਹੀਂ ਹੈ ਜਿਨ੍ਹਾਂ ਦੁਆਰਾ ਪਰਮੇਸ਼ੁਰ ਮਨੁੱਖਜਾਤੀ ਦੀਆਂ ਲੋੜਾਂ ਨੂੰ ਪੂਰਾ ਕਰਦਾ ਹੈ? ਕੀ ਇਹ ਪਰਮੇਸ਼ੁਰ ਦੁਆਰਾ ਕੀਤੀ ਗਈ ਇੱਕ ਬਹੁਤ ਮਹੱਤਵਪੂਰਨ ਚੀਜ਼ ਨਹੀਂ ਸੀ? (ਹਾਂ।) ਇਸ ਦੀ ਬਹੁਤ ਜ਼ਿਆਦਾ ਜ਼ਰੂਰਤ ਸੀ। ਫਿਰ, ਤੁਸੀਂ ਇਸ ਦੀ ਕਦਰ ਕਿਵੇਂ ਕਰਦੇ ਹੋ? ਹਾਲਾਂਕਿ ਤੁਹਾਨੂੰ ਨਹੀਂ ਲੱਗਦਾ ਕਿ ਇਹ ਪਰਮੇਸ਼ੁਰ ਦਾ ਕੰਮ ਸੀ, ਨਾ ਹੀ ਤੁਸੀਂ ਜਾਣਦੇ ਹੋ ਕਿ ਪਰਮੇਸ਼ੁਰ ਨੇ ਇਸ ਨੂੰ ਉਸ ਮੌਕੇ ’ਤੇ ਕੀਤਾ, ਫਿਰ ਵੀ ਕੀ ਤੁਸੀਂ ਪਰਮੇਸ਼ੁਰ ਦੀ ਇਸ ਚੀਜ਼ ਨੂੰ ਕਰਨ ਪਿਛਲੀ ਜ਼ਰੂਰਤ ਦਾ ਅਹਿਸਾਸ ਕਰ ਸਕਦੇ ਹੋ? ਕੀ ਤੁਸੀਂ ਪਰਮੇਸ਼ੁਰ ਦੀ ਬੁੱਧ, ਦੇਖਭਾਲ ਅਤੇ ਇਸ ਵਿੱਚ ਲਗਾਏ ਵਿਚਾਰ ਨੂੰ ਮਹਿਸੂਸ ਕਰ ਸਕਦੇ ਹੋ? (ਹਾਂ, ਅਸੀਂ ਕਰ ਸਕਦੇ ਹਾਂ।) ਜੇ ਤੁਸੀਂ ਇਸ ਨੂੰ ਮਹਿਸੂਸ ਕਰਨ ਦੇ ਕਾਬਲ ਹੋ ਤਾਂ ਇਹ ਕਾਫ਼ੀ ਹੈ। ਪਰਮੇਸ਼ੁਰ ਦੇ ਕਈ ਕੰਮ ਅਜਿਹੇ ਹਨ ਜਿਨ੍ਹਾਂ ਨੂੰ ਉਸ ਨੇ ਆਪਣੀ ਸਿਰਜਣਾ ਦੇ ਦਰਮਿਆਨ ਕੀਤਾ ਹੈ ਪਰ ਮਨੁੱਖ ਨਾ ਇਨ੍ਹਾਂ ਨੂੰ ਮਹਿਸੂਸ ਕਰ ਸਕਦੇ ਹਨ ਅਤੇ ਨਾ ਹੀ ਦੇਖ ਸਕਦੇ ਹਨ। ਮੈਂ ਇਸ ਦਾ ਜ਼ਿਕਰ ਕੇਵਲ ਤੁਹਾਨੂੰ ਪਰਮੇਸ਼ੁਰ ਦੇ ਕੰਮਾਂ ਬਾਰੇ ਜਾਗਰੂਕ ਕਰਨ ਲਈ ਕਰਦਾ ਹਾਂ ਤਾਂ ਕਿ ਤੁਸੀਂ ਪਰਮੇਸ਼ੁਰ ਨੂੰ ਜਾਣ ਸਕੋ। ਕਈ ਅਜਿਹੇ ਸੰਕੇਤ ਮੌਜੂਦ ਹਨ ਜਿਹੜੇ ਤੁਹਾਨੂੰ ਪਰਮੇਸ਼ੁਰ ਨੂੰ ਜਾਣਨ ਅਤੇ ਸਮਝਣ ਦੇ ਜ਼ਿਆਦਾ ਯੋਗ ਬਣਾ ਸਕਦੇ ਹਨ।

4. ਚਾਨਣ

ਲੋਕਾਂ ਦੀਆਂ ਅੱਖਾਂ ਨਾਲ ਜੁੜੀ ਚੌਥੀ ਚੀਜ਼ ਹੈ: ਚਾਨਣ। ਇਹ ਬਹੁਤ ਮਹੱਤਵਪੂਰਨ ਹੈ। ਜਦੋਂ ਤੂੰ ਚਮਕਦਾਰ ਚਾਨਣ ਦੇਖਦਾ ਹੈਂ, ਅਤੇ ਇਸ ਦੀ ਚਮਕ ਜਦੇਂ ਇੱਕ ਖ਼ਾਸ ਸ਼ਕਤੀ ਤੱਕ ਪਹੁੰਚ ਜਾਂਦੀ ਹੈ ਤਾਂ ਇਹ ਮਨੁੱਖੀ ਅੱਖਾਂ ਨੂੰ ਅੰਨ੍ਹਿਆਂ ਕਰਨ ਦੇ ਸਮਰੱਥ ਹੁੰਦੀ ਹੈ। ਆਖਰਕਾਰ, ਮਨੁੱਖੀ ਅੱਖਾਂ ਮਾਸ ਦੀਆਂ ਬਣੀਆਂ ਹਨ। ਉਹ ਚੁਭਨ ਨੂੰ ਬਰਦਾਸ਼ਤ ਨਹੀਂ ਕਰ ਸਕਦੀਆਂ। ਕੀ ਕੋਈ ਸੂਰਜ ਵੱਲ ਸਿੱਧੇ ਦੇਖਣ ਦੀ ਹਿੰਮਤ ਕਰ ਸਕਦਾ ਹੈ? ਕੁਝ ਲੋਕਾਂ ਨੇ ਇਸ ਨੂੰ ਅਜ਼ਮਾਇਆ ਹੈ, ਅਤੇ ਜੇ ਉਨ੍ਹਾਂ ਨੇ ਧੁੱਪ ਵਾਲੀਆਂ ਐਨਕਾਂ ਲਗਾਈਆਂ ਹੁੰਦੀਆਂ ਹਨ, ਤਾਂ ਇਹ ਠੀਕ ਕੰਮ ਕਰਦਾ ਹੈ—ਪਰ ਇਸ ਲਈ ਇੱਕ ਸੰਦ ਦੀ ਵਰਤੋਂ ਦੀ ਜ਼ਰੂਰਤ ਹੁੰਦੀ ਹੈ। ਸੰਦਾਂ ਦੇ ਬਗੈਰ, ਮਨੁੱਖ ਦੀ ਨੰਗੀਆਂ ਅੱਖਾਂ ਵਿੱਚ ਸੂਰਜ ਦਾ ਸਾਹਮਣਾ ਕਰਨ ਅਤੇ ਇਸ ਵੱਲ ਸਿੱਧੇ ਦੇਖਣ ਦੀ ਯੋਗਤਾ ਨਹੀਂ ਹੁੰਦੀ। ਹਾਲਾਂਕਿ, ਪਰਮੇਸ਼ੁਰ ਨੇ ਸੂਰਜ ਨੂੰ ਮਨੁੱਖਜਾਤੀ ਲਈ ਚਾਨਣ ਲਿਆਉਣ ਲਈ ਸਿਰਜਿਆ ਹੈ, ਅਤੇ ਇਹ ਚਾਨਣ ਵੀ ਅਜਿਹਾ ਹੈ ਜਿਸ ਦਾ ਪ੍ਰਬੰਧ ਪਰਮੇਸ਼ੁਰ ਨੇ ਕੀਤਾ। ਉਸ ਨੇ ਕੇਵਲ ਸੂਰਜ ਨੂੰ ਸਿਰਜਣਾ ਖ਼ਤਮ ਕਰਕੇ ਇੱਕ ਪਾਸੇ ਰੱਖ ਕੇ ਇਸ ਨੂੰ ਨਜ਼ਰਅੰਦਾਜ਼ ਨਹੀਂ ਕੀਤਾ; ਪਰਮੇਸ਼ੁਰ ਇਸ ਪ੍ਰਕਾਰ ਕੰਮ ਨਹੀਂ ਕਰਦਾ ਹੈ। ਉਹ ਆਪਣੇ ਕੰਮਾਂ ਵਿੱਚ ਬਹੁਤ ਸਾਵਧਾਨ ਹੁੰਦਾ ਹੈ, ਅਤੇ ਉਨ੍ਹਾਂ ਨੂੰ ਚੰਗੀ ਤਰ੍ਹਾਂ ਵਿਚਾਰਦਾ ਹੈ। ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਅੱਖਾਂ ਸਿਰਜੀਆਂ ਤਾਂ ਕਿ ਉਹ ਦੇਖ ਸਕਣ, ਅਤੇ ਉਸ ਨੇ ਚਾਨਣ ਦੇ ਮਾਪਦੰਡ, ਜਿਨ੍ਹਾਂ ਨਾਲ ਮਨੁੱਖ ਚੀਜ਼ਾਂ ਨੂੰ ਦੇਖਦੇ ਹਨ, ਪਹਿਲਾਂ ਹੀ ਨਿਰਧਾਰਿਤ ਕੀਤੇ। ਜੇ ਚਾਨਣ ਬਹੁਤ ਹੀ ਮੱਧਮ ਹੁੰਦਾ ਤਾਂ ਸਹੀ ਨਹੀਂ ਹੋਣਾ ਸੀ। ਜਦੋਂ ਇੰਨਾ ਜ਼ਿਆਦਾ ਹਨੇਰਾ ਹੁੰਦਾ ਹੈ ਕਿ ਲੋਕ ਅੱਖਾਂ ਅੱਗੇ ਆਪਣੀਆਂ ਉਂਗਲਾਂ ਨੂੰ ਵੀ ਨਹੀਂ ਦੇਖ ਸਕਦੇ, ਤਾਂ ਉਨ੍ਹਾਂ ਦੀਆਂ ਅੱਖਾਂ ਆਪਣਾ ਕਾਰਜ ਗੁਆ ਦਿੰਦੀਆਂ ਹਨ ਅਤੇ ਕਿਸੇ ਕੰਮ ਦੀਆਂ ਨਹੀਂ ਰਹਿੰਦੀਆਂ। ਪਰ ਬਹੁਤ ਜ਼ਿਆਦਾ ਚਾਨਣ ਵੀ ਮਨੁੱਖੀ ਅੱਖਾਂ ਨੂੰ ਚੀਜ਼ਾਂ ਦੇਖਣ ਦੇ ਅਯੋਗ ਕਰ ਦਿੰਦਾ ਹੈ, ਕਿਉਂਕਿ ਚਮਕ ਬਰਦਾਸ਼ਤ ਤੋਂ ਬਾਹਰ ਹੁੰਦੀ ਹੈ। ਇਸ ਲਈ ਪਰਮੇਸ਼ੁਰ ਨੇ ਮਨੁੱਖਜਾਤੀ ਦੇ ਵਜੂਦ ਦੇ ਵਾਤਾਵਰਣ ਦੇ ਚਾਨਣ ਨੂੰ ਮਨੁੱਖੀ ਅੱਖਾਂ ਲਈ ਇੱਕ ਉਚਿਤ ਮਾਤਰਾ ਨਾਲ ਤਿਆਰ ਕੀਤਾ ਹੈ—ਅਜਿਹੀ ਮਾਤਰਾ ਜੋ ਲੋਕਾਂ ਦੀਆਂ ਅੱਖਾਂ ਨੂੰ ਖ਼ਰਾਬ ਨਹੀਂ ਕਰਦੀ ਅਤੇ ਨੁਕਸਾਨ ਨਹੀਂ ਪਹੁੰਚਾਉਂਦੀ, ਇਨ੍ਹਾਂ ਦਾ ਆਪਣੇ ਕਾਰਜ ਨੂੰ ਗੁਆ ਦੇਣ ਦੀ ਵਜ੍ਹਾ ਬਣਨਾ ਤਾਂ ਦੂਰ ਦੀ ਗੱਲ ਹੈ। ਇਸ ਕਰਕੇ, ਪਰਮੇਸ਼ੁਰ ਨੇ ਸੂਰਜ ਅਤੇ ਧਰਤੀ ਦੇ ਆਲੇ-ਦੁਆਲੇ ਬੱਦਲਾਂ ਦੀਆਂ ਪਰਤਾਂ ਨੂੰ ਜੋੜਿਆ ਹੈ, ਅਤੇ ਇਸੇ ਕਰਕੇ ਹਵਾ ਦੀ ਘਣਤਾ ਚਾਨਣ ਦੀਆਂ ਕਿਸਮਾਂ ਜੋ ਕਿ ਲੋਕਾਂ ਦੀਆਂ ਅੱਖਾਂ ਅਤੇ ਚਮੜੀ ਨੂੰ ਤਕਲੀਫ਼ ਦੇ ਸਕਦੀਆਂ ਹਨ, ਨੂੰ ਉਚਿਤ ਤਰੀਕੇ ਨਾਲ ਪੁਣਦੀ ਹੈ—ਇਹ ਅਨੂਰੂਪ ਹਨ। ਇਸ ਦੇ ਇਲਾਵਾ, ਧਰਤੀ ਦੇ ਰੰਗ ਜੋ ਪਰਮੇਸ਼ੁਰ ਨੇ ਧੁੱਪ ਦੇ ਪ੍ਰਤੀਬਿੰਬ ਅਤੇ ਬਾਕੀ ਸਭ ਕਿਸਮ ਦੇ ਚਾਨਣ ਸਿਰਜੇ ਅਤੇ ਇਹ ਚਾਨਣ ਜੋ ਮਨੁੱਖੀ ਅੱਖਾਂ ਦੀ ਅਨੁਕੂਲਤਾ ਲਈ ਬਹੁਤ ਜ਼ਿਆਦਾ ਚਮਕਦਾਰ ਹੁੰਦੇ ਹਨ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਨਾਲ ਮਿਟਾ ਦੇਣ ਦੇ ਯੋਗ ਹੁੰਦੇ ਹਨ। ਇਸ ਲਈ, ਲੋਕ ਬਾਹਰ ਸੈਰ ਕਰਨ ਦੇ ਕਾਬਲ ਹੁੰਦੇ ਹਨ ਅਤੇ ਆਪਣੇ ਜੀਵਨ ਨੂੰ ਲਗਾਤਾਰ ਬਹੁਤ ਜ਼ਿਆਦਾ ਕਾਲੀਆਂ ਧੁੱਪ ਵਾਲੀਆਂ ਐਨਕਾਂ ਪਹਿਨੇ ਬਗੈਰ ਗੁਜ਼ਾਰ ਸਕਦੇ ਹਨ। ਸਧਾਰਣ ਪਰਿਸਥਿਤੀਆਂ ਵਿੱਚ, ਮਨੁੱਖੀ ਅੱਖਾਂ ਚਾਨਣ ਦੁਆਰਾ ਤੰਗ ਕੀਤਿਆਂ ਬਗੈਰ ਆਪਣੀ ਦ੍ਰਿਸ਼ਟੀ ਦੇ ਖੇਤਰ ਵਿਚਲੀਆਂ ਚੀਜ਼ਾਂ ਨੂੰ ਦੇਖ ਸਕਦੀਆਂ ਹਨ। ਕਹਿਣ ਦਾ ਭਾਵ ਹੈ ਕਿ, ਜੇ ਚਾਨਣ ਬਹੁਤ ਜ਼ਿਆਦਾ ਤਿੱਖਾ ਹੋਵੇ ਜਾਂ ਬਹੁਤ ਜ਼ਿਆਦਾ ਮੱਧਮ ਹੋਵੇ ਤਾਂ ਚੰਗਾ ਨਹੀਂ ਹੋਵੇਗਾ। ਜੇ ਇਹ ਬਹੁਤ ਮੱਧਮ ਹੋਵੇ ਤਾਂ ਲੋਕਾਂ ਦੀਆਂ ਅੱਖਾਂ ਨੂੰ ਨੁਕਸਾਨ ਹੋਵੇਗਾ, ਅਤੇ, ਸੰਖੇਪ ਵਰਤੋਂ ਤੋਂ ਬਾਅਦ ਇਹ ਖਰਾਬ ਹੋ ਜਾਣਗੀਆਂ; ਜੇ ਇਹ ਬਹੁਤ ਜ਼ਿਆਦਾ ਤੇਜ਼ ਹੋਵੇ, ਤਾਂ, ਲੋਕਾਂ ਦੀਆਂ ਅੱਖਾਂ ਇਸ ਨੂੰ ਬਰਦਾਸ਼ਤ ਨਹੀਂ ਕਰ ਪਾਉਣਗੀਆਂ। ਇਸੇ ਚਾਨਣ ਦਾ, ਜੋ ਲੋਕਾਂ ਕੋਲ ਹੈ, ਮਨੁੱਖੀ ਅੱਖਾਂ ਦੇ ਦੇਖਣ ਲਈ ਸਭ ਤੋਂ ਉਚਿਤ ਹੋਣਾ ਲਾਜ਼ਮੀ ਹੈ, ਅਤੇ ਪਰਮੇਸ਼ੁਰ ਨੇ, ਕਈ ਢੰਗਾਂ ਦੁਆਰਾ, ਚਾਨਣ ਦੁਆਰਾ ਮਨੁੱਖੀ ਅੱਖਾਂ ਨੂੰ ਹੋਣ ਵਾਲੇ ਨੁਕਸਾਨ ਨੂੰ ਨਿਮਨਤਮ ਕਰ ਦਿੱਤਾ ਹੈ; ਅਤੇ ਹਾਲਾਂਕਿ ਇਹ ਚਾਨਣ ਮਨੁੱਖ ਦੀਆਂ ਅੱਖਾਂ ਨੂੰ ਲਾਭ ਜਾਂ ਨੁਕਸਾਨ ਪਹੁੰਚਾ ਸਕਦਾ ਹੈ, ਇਹ, ਮਨੁੱਖਾਂ ਨੂੰ ਉਨ੍ਹਾਂ ਦੀਆਂ ਅੱਖਾਂ ਦੀ ਵਰਤੋਂ ਕਰਦੇ ਹੋਇਆਂ ਜੀਵਨ ਦੇ ਅੰਤ ਤੱਕ ਪਹੁੰਚਣ ਲਈ ਕਾਫ਼ੀ ਹੁੰਦਾ ਹੈ। ਕੀ ਪਰਮੇਸ਼ੁਰ ਨੇ ਇਸ ਨੂੰ ਚੰਗੀ ਤਰ੍ਹਾਂ ਵਿਚਾਰਿਆ ਨਹੀਂ ਸੀ? ਫਿਰ ਵੀ ਸ਼ਤਾਨ ਆਪਣੇ ਦਿਮਾਗ ਵਿੱਚੋਂ ਇਨ੍ਹਾਂ ਵਿਚਾਰਾਂ ਨੂੰ ਗੁਜ਼ਾਰੇ ਬਗੈਰ ਕੰਮ ਕਰਦਾ ਹੈ। ਸ਼ਤਾਨ ਦੇ ਲਈ, ਚਾਨਣ ਜਾਂ ਤਾਂ ਹਮੇਸ਼ਾਂ ਜ਼ਿਆਦਾ ਚਮਕਦਾਰ ਜਾਂ ਜ਼ਿਆਦਾ ਮੱਧਮ ਹੁੰਦਾ ਹੈ। ਸ਼ਤਾਨ ਇਸੇ ਪ੍ਰਕਾਰ ਕੰਮ ਕਰਦਾ ਹੈ।

ਪਰਮੇਸ਼ੁਰ ਨੇ ਮਨੁੱਖੀ ਸਰੀਰ ਦੇ ਸਾਰੇ ਪੱਖਾਂ ਲਈ ਇਹ ਚੀਜ਼ਾਂ ਕੀਤੀਆਂ—ਇਸ ਦੀ ਦ੍ਰਿਸ਼ਟੀ, ਸਵਾਦ, ਸਾਹ ਲੈਣ, ਭਾਵਨਾਵਾਂ ਅਤੇ ਹੋਰ ਵੀ ਬਹੁਤ ਕੁਝ ਲਈ—ਤਾਂ ਕਿ ਮਨੁੱਖਜਾਤੀ ਦੇ ਬਚੇ ਰਹਿਣ ਦੀ ਅਨੁਕੂਲਤਾ ਵਧ ਸਕੇ, ਤਾਂ ਕਿ ਉਹ ਸਧਾਰਣਤਾ ਨਾਲ ਜੀ ਸਕਣ ਅਤੇ ਅਜਿਹਾ ਕਰਨਾ ਜਾਰੀ ਰੱਖਣ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਦੁਆਰਾ ਸਿਰਜਿਆ ਗਿਆ, ਜੀਵਨ ਲਈ ਮੌਜੂਦਾ ਵਾਤਾਵਰਣ ਮਨੁੱਖਜਾਤੀ ਦੇ ਬਚੇ ਰਹਿਣ ਲਈ ਸਭ ਤੋਂ ਉਚਿਤ ਅਤੇ ਲਾਭਦਾਇਕ ਹੈ। ਕੁਝ ਲੋਕ ਸੋਚ ਸਕਦੇ ਹਨ ਕਿ ਇਹ ਕੋਈ ਵੱਡੀ ਗੱਲ ਨਹੀਂ ਹੈ, ਕਿ ਇਹ ਸਭ ਕੁਝ ਇੱਕ ਬੇਹੱਦ ਸਧਾਰਣ ਚੀਜ਼ ਹੈ। ਧੁਨੀ, ਚਾਨਣ, ਅਤੇ ਹਵਾ ਉਹ ਚੀਜ਼ਾਂ ਹਨ ਜੋ ਲੋਕਾਂ ਨੂੰ ਲੱਗਦਾ ਹੈ ਕਿ ਉਨ੍ਹਾਂ ਦਾ ਜਨਮ-ਸਿੱਧ ਅਧਿਕਾਰ ਹਨ, ਜਿਸ ਦਾ ਉਹ ਜਨਮ ਲੈਣ ਦੇ ਮੌਕੇ ਤੋਂ ਆਨੰਦ ਉਠਾਉਂਦੇ ਹਨ। ਪਰ ਇਨ੍ਹਾਂ ਚੀਜ਼ਾਂ, ਜਿਨ੍ਹਾਂ ਦਾ ਤੂੰ ਆਨੰਦ ਲੈ ਸਕਦਾ ਹੈਂ, ਉਨ੍ਹਾਂ ਦੇ ਪਿੱਛੇ ਪਰਮੇਸ਼ੁਰ ਕੰਮ ਉੱਤੇ ਲੱਗਿਆ ਹੋਇਆ ਹੈ; ਇਹ ਅਜਿਹੀ ਚੀਜ਼ ਹੈ ਜਿਸ ਨੂੰ ਮਨੁੱਖਾਂ ਨੂੰ ਸਮਝਣ ਦੀ ਜ਼ਰੂਰਤ ਹੈ, ਜਿਸ ਦੀ ਉਨ੍ਹਾਂ ਨੂੰ ਜਾਣਨ ਦੀ ਲੋੜ ਹੈ। ਭਾਵੇਂ, ਤੈਨੂੰ ਇੰਝ ਲੱਗੇ ਕਿ ਇਨ੍ਹਾਂ ਵਸਤਾਂ ਨੂੰ ਸਮਝਣ ਜਾਂ ਜਾਣਨ ਦੀ ਕੋਈ ਲੋੜ ਨਹੀਂ ਹੈ, ਸੰਖੇਪ ਵਿੱਚ, ਜਦੋਂ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਸਿਰਜਿਆ, ਉਸ ਨੇ ਇਨ੍ਹਾਂ ਨੂੰ ਕਾਫ਼ੀ ਵਿਚਾਰਿਆ ਹੈ, ਉਸ ਕੋਲ ਇੱਕ ਯੋਜਨਾ ਸੀ, ਉਸ ਕੋਲ ਖਾਸ ਵਿਚਾਰ ਸਨ। ਉਸ ਨੇ ਨਿਰਾਰਥਕ ਤੌਰ ਤੇ ਜਾਂ ਸੌਖਿਆਂ ਹੀ, ਬਿਨਾ ਸੋਚੇ ਸਮਝੇ, ਮਨੁੱਖਜਾਤੀ ਨੂੰ ਅਜਿਹੇ ਵਾਤਾਵਰਣ ਵਿੱਚ ਨਹੀਂ ਰੱਖਿਆ। ਤੁਸੀਂ ਸੋਚ ਸਕਦੇ ਹੋ ਕਿ ਮੈਂ ਇਨ੍ਹਾਂ ਛੋਟੀਆਂ-ਛੋਟੀਆਂ ਚੀਜ਼ਾਂ ਬਾਰੇ ਸ਼ਾਨ ਨਾਲ ਬੋਲਿਆਂ ਹਾਂ, ਪਰ ਮੇਰੇ ਦ੍ਰਿਸ਼ਟੀਕੋਣ ਤੋਂ, ਹਰ ਇੱਕ ਚੀਜ਼ ਜੋ ਪਰਮੇਸ਼ੁਰ ਮਨੁੱਖਜਾਤੀ ਲਈ ਪ੍ਰਦਾਨ ਕਰਦਾ ਹੈ, ਉਹ ਮਨੁੱਖਜਾਤੀ ਦੇ ਬਚੇ ਰਹਿਣ ਲਈ ਜ਼ਰੂਰੀ ਹੈ। ਇਸ ਵਿੱਚ ਪਰਮੇਸ਼ੁਰ ਦਾ ਕੰਮ ਸ਼ਾਮਲ ਹੈ।

5. ਹਵਾ ਦਾ ਵਹਾਅ

ਪੰਜਵੀਂ ਚੀਜ਼ ਕਿਹੜੀ ਹੈ? ਇਹ ਚੀਜ਼ ਹਰ ਮਨੁੱਖ ਦੇ ਰੋਜ਼ਾਨਾ ਦੇ ਜੀਵਨ ਨਾਲ ਜੁੜੀ ਹੋਈ ਹੈ। ਇਸ ਦਾ ਸੰਬੰਧ ਮਨੁੱਖੀ ਜੀਵਨ ਨਾਲ ਇੰਨਾ ਡੂੰਘਾ ਹੈ ਕਿ ਮਨੁੱਖੀ ਸਰੀਰ ਇਸ ਦੇ ਬਗੈਰ ਇਸ ਪਦਾਰਥਕ ਸੰਸਾਰ ਵਿੱਚ ਜੀ ਨਹੀਂ ਸਕਣਗੇ। ਇਹ ਚੀਜ਼ ਹਵਾ ਦਾ ਵਹਾਅ ਹੈ। ਸ਼ਾਇਦ ਕੋਈ ਹੁਣੇ-ਹੁਣੇ ਸੁਣੇ ਇਸ ਨਾਂਵ “ਹਵਾ ਦੇ ਵਹਾਅ” ਨੂੰ ਸਮਝ ਸਕਦਾ ਹੋਵੇਗਾ। ਇਸ ਕਰਕੇ, ਹਵਾ ਦਾ ਵਹਾਅ ਕੀ ਹੈ? ਤੁਸੀਂ ਕਹਿ ਸਕਦੇ ਹੋ ਕਿ ਆਮ ਤੌਰ ਤੇ “ਹਵਾ ਦਾ ਵਹਾਅ” ਹਵਾ ਦੇ ਵਹਿਣ ਦੀ ਗਤੀਵਿਧੀ ਹੈ। ਹਵਾ ਦਾ ਵਹਾਅ ਅਜਿਹੀ ਹਵਾ ਹੈ ਜਿਸ ਨੂੰ ਮਨੁੱਖੀ ਅੱਖ ਨਹੀਂ ਦੇਖ ਸਕਦੀ। ਇਹ ਇੱਕ ਅਜਿਹਾ ਤਰੀਕਾ ਵੀ ਹੈ ਜਿਸ ਨਾਲ ਗੈਸਾਂ ਵਹਿੰਦੀਆਂ ਹਨ। ਫਿਰ ਵੀ, ਇਸ ਗੱਲਬਾਤ ਵਿੱਚ, “ਹਵਾ ਦਾ ਵਹਾਅ” ਪ੍ਰਮੁੱਖ ਰੂਪ ਵਿੱਚ ਕਿਸ ਨੂੰ ਦਰਸਾਉਂਦਾ ਹੈ? ਜਿਵੇਂ ਹੀ ਮੈਂ ਇਸ ਨੂੰ ਕਹਾਂਗਾ, ਤੁਸੀਂ ਸਮਝ ਜਾਵੋਗੇ। ਧਰਤੀ, ਪਰਬਤਾਂ, ਸਮੁੰਦਰਾਂ, ਅਤੇ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਨੂੰ ਚੁੱਕ ਕੇ ਘੁੰਮਦੀ ਹੈ, ਅਤੇ ਜਦੋਂ ਉਹ ਘੁੰਮਦੀ ਹੈ, ਇਹ ਤੇਜ਼ੀ ਨਾਲ ਘੁੰਮਦੀ ਹੈ। ਹਾਲਾਂਕਿ ਤੂੰ ਇਸ ਚੱਕਰ ਵਿੱਚੋਂ ਕੁਝ ਵੀ ਮਹਿਸੂਸ ਨਹੀਂ ਕਰਦਾ, ਪਰ ਫਿਰ ਵੀ ਧਰਤੀ ਦਾ ਗੇੜਾ ਮੌਜੂਦ ਰਹਿੰਦਾ ਹੈ। ਇਹ ਗੇੜਾ ਕੀ ਉਤਪੰਨ ਕਰਦਾ ਹੈ? ਜਦ ਤੂੰ ਭੱਜਦਾ ਹੈ ਤਾਂ ਕੀ ਹਵਾ ਉੱਪਰ ਉਠ ਕੇ ਤੇਰੇ ਕੰਨਾਂ ਦੇ ਕੋਲੋਂ ਨਹੀਂ ਨਿਕਲਦੀ? ਜੇ ਤੇਰੇ ਭੱਜਣ ਵੇਲੇ ਹਵਾ ਉਤਪੰਨ ਕੀਤੀ ਜਾ ਸਕਦੀ ਹੈ ਤਾਂ ਇਹ ਧਰਤੀ ਦੇ ਗੇੜਾ ਲਗਾਉਣ ਵੇਲੇ ਕਿਉਂ ਉਤਪੰਨ ਨਹੀ ਕੀਤੀ ਜਾ ਸਕਦੀ? ਜਦੋਂ ਧਰਤੀ ਗੇੜਾ ਕੱਢਦੀ ਹੈ ਤਾਂ ਸਾਰੀਆਂ ਚੀਜ਼ਾਂ ਗਤੀ ਵਿੱਚ ਹੁੰਦੀਆਂ ਹਨ। ਧਰਤੀ ਖੁਦ ਗਤੀ ਵਿੱਚ ਹੁੰਦੀ ਹੈ ਅਤੇ ਇੱਕ ਖਾਸ ਰਫ਼ਤਾਰ ’ਤੇ ਚਲਦੀ ਹੈ, ਜਦਕਿ ਇਸ ਦੇ ਉੱਪਰ ਸਾਰੀਆਂ ਵਸਤਾਂ ਵੀ ਲਗਾਤਾਰ ਫੈਲਦੀਆਂ ਅਤੇ ਵਿਕਸਿਤ ਹੁੰਦੀਆਂ ਰਹਿੰਦੀਆਂ ਹਨ। ਇਸ ਲਈ, ਇੱਕ ਖ਼ਾਸ ਰਫ਼ਤਾਰ ’ਤੇ ਗਤੀਵਿਧੀ ਕੁਦਰਤੀ ਤੌਰ ਤੇ ਹਵਾ ਦੇ ਵਹਾਅ ਨੂੰ ਉੱਪਰ ਚੁਕਦੀ ਹੈ। ਮੇਰਾ “ਹਵਾ ਦਾ ਵਹਾਅ” ਕਹਿਣ ਦਾ ਭਾਵ ਇਹੀ ਹੈ। ਕੀ ਹਵਾ ਦਾ ਵਹਾਅ ਮਨੁੱਖੀ ਸਰੀਰ ਨੂੰ ਇੱਕ ਖ਼ਾਸ ਹੱਦ ਤੱਕ ਪ੍ਰਭਾਵਿਤ ਨਹੀਂ ਕਰਦਾ? ਤੂਫ਼ਾਨਾਂ ਬਾਰੇ ਵਿਚਾਰੋ: ਆਮ ਤੂਫ਼ਾਨ ਖ਼ਾਸ ਕਰਕੇ ਸ਼ਕਤੀਸ਼ਾਲੀ ਨਹੀਂ ਹੁੰਦੇ, ਪਰ ਜਦੋਂ ਉਹ ਆਉਂਦੇ ਹਨ, ਲੋਕ ਸਿੱਧੇ ਖੜ੍ਹੇ ਨਹੀਂ ਰਹਿ ਸਕਦੇ, ਅਤੇ ਉਨ੍ਹਾਂ ਲਈ ਹਵਾ ਵਿੱਚ ਤੁਰਨਾ ਔਖਾ ਹੁੰਦਾ ਹੈ। ਇੱਕ ਕਦਮ ਵੀ ਕਠਿਨ ਹੁੰਦਾ ਹੈ, ਅਤੇ ਕਈ ਲੋਕ ਤਾਂ ਹਵਾ ਦੁਆਰਾ ਕਿਸੇ ਚੀਜ਼ ਵੱਲ ਧੱਕੇ ਵੀ ਜਾ ਸਕਦੇ ਹਨ, ਹਿੱਲ ਨਹੀਂ ਸਕਦੇ। ਇਹ ਹਵਾ ਦੇ ਵਹਾਅ ਦਾ ਮਨੁੱਖਜਾਤੀ ਨੂੰ ਪ੍ਰਭਾਵਿਤ ਕਰਨ ਦਾ ਇੱਕ ਤਰੀਕਾ ਹੈ। ਜੇ ਸਮੁੱਚੀ ਧਰਤੀ ਮੈਦਾਨਾਂ ਨਾਲ ਭਰੀ ਹੁੰਦੀ, ਤਾਂ ਜਦੋਂ ਧਰਤੀ ਘੁੰਮਦੀ ਤਾਂ ਮਨੁੱਖੀ ਸਰੀਰ ਇਸ ਦੁਆਰਾ ਪੈਦਾ ਹੋਏ ਹਵਾ ਦੇ ਵਹਾਅ ਨੂੰ ਝੱਲਣ ਦੇ ਬਿਲਕਲ ਵੀ ਯੋਗ ਨਾ ਹੁੰਦਾ। ਅਜਿਹੀ ਸਥਿਤੀ ਦਾ ਜਵਾਬ ਦੇਣਾ ਬੇਹੱਦ ਔਖਾ ਹੋਵੇਗਾ। ਜੇ ਸੱਚਮੁੱਚ ਇੰਝ ਹੁੰਦਾ ਤਾਂ, ਅਜਿਹੇ ਹਵਾ ਦੇ ਵਹਾਅ ਨੇ ਮਨੁੱਖੀ ਜੀਵਨ ਨੂੰ ਕੇਵਲ ਨੁਕਸਾਨ ਹੀ ਨਹੀਂ ਪਹੁੰਚਾਉਣਾ ਸੀ ਬਲਕਿ ਪੂਰੀ ਤਰ੍ਹਾਂ ਤਬਾਹ ਕਰ ਦੇਣਾ ਸੀ। ਮਨੁੱਖ ਅਜਿਹੇ ਵਾਤਾਵਰਣ ਵਿੱਚ ਬਚੇ ਰਹਿਣ ਵਿੱਚ ਅਸਮਰੱਥ ਹੁੰਦੇ। ਇਸ ਕਰਕੇ, ਪਰਮੇਸ਼ੁਰ ਨੇ ਅਜਿਹੇ ਹਵਾ ਦੇ ਵਹਾਅ ਨੂੰ ਸੁਲਝਾਉਣ ਲਈ ਵਿਭਿੰਨ ਭੂਗੋਲਿਕ ਵਾਤਾਵਰਣ ਬਣਾਏ—ਵਿਭਿੰਨ ਵਾਤਾਵਰਣਾਂ ਵਿੱਚ, ਹਵਾ ਦਾ ਵਹਾਅ ਕਮਜ਼ੋਰ ਹੋ ਜਾਂਦਾ ਹੈ, ਆਪਣੀ ਦਿਸ਼ਾ ਬਦਲ ਲੈਂਦਾ ਹੈ, ਆਪਣੀ ਗਤੀ ਬਦਲ ਲੈਂਦਾ ਹੈ ਅਤੇ ਆਪਣੀ ਸ਼ਕਤੀ ਨੂੰ ਬਦਲ ਲੈਂਦਾ ਹੈ। ਇਸੇ ਕਰਕੇ ਲੋਕ ਵਿਭਿੰਨ ਭੂਗੋਲਿਕ ਵਿਸ਼ੇਸ਼ਤਾਵਾਂ, ਜਿਵੇਂ ਕਿ ਪਰਬਤ-ਮਾਲਾਵਾਂ, ਮੈਦਾਨਾਂ, ਪਹਾੜੀਆਂ, ਆਂਡਾਕਾਰ ਨਦੀ ਖੇਤਰਾਂ, ਘਾਟੀਆਂ, ਪਠਾਰਾਂ, ਅਤੇ ਵੱਡੇ ਦਰਿਆਵਾਂ ਨੂੰ ਦੇਖਦੇ ਹਨ। ਅਜਿਹੀਆਂ ਵਿਭਿੰਨ ਵਿਸ਼ੇਸ਼ਤਾਵਾਂ ਨਾਲ, ਪਰਮੇਸ਼ੁਰ ਹਵਾ ਦੇ ਵਹਾਅ ਦੀ ਗਤੀ, ਦਿਸ਼ਾ ਅਤੇ ਸ਼ਕਤੀ ਨੂੰ ਬਦਲਦਾ ਹੈ। ਇਹ ਉਹ ਢੰਗ ਹੈ ਜਿਸ ਦਾ ਉਪਯੋਗ ਕਰਕੇ ਉਹ ਹਵਾ ਦੇ ਵਹਾਅ ਨੂੰ ਘਟਾਉਣ ਜਾਂ ਇਸ ਦੀ ਦਰਜਾਬੰਦੀ ਕਰਕੇ ਇਸ ਨੂੰ ਉਸ ਹਵਾ ਵਿੱਚ ਬਦਲਦਾ ਹੈ ਜਿਸ ਦੀ ਗਤੀ, ਦਿਸ਼ਾ ਅਤੇ ਸ਼ਕਤੀ ਉਚਿਤ ਹੁੰਦੀਆਂ ਹਨ, ਤਾਂ ਕਿ ਮਨੁੱਖਾਂ ਨੂੰ ਜੀਵਤ ਰਹਿਣ ਲਈ ਇੱਕ ਸਧਾਰਣ ਵਾਤਾਵਰਣ ਮਿਲ ਸਕੇ। ਕੀ ਇਸ ਦੀ ਕੋਈ ਜ਼ਰੂਰਤ ਹੈ? (ਹਾਂ।) ਅਜਿਹਾ ਕੁਝ ਕਰਨਾ ਮਨੁੱਖਾਂ ਲਈ ਔਖਾ ਜਾਪਦਾ ਹੈ, ਪਰ ਪਰਮੇਸ਼ੁਰ ਲਈ ਇਹ ਅਸਾਨ ਹੈ, ਕਿਉਂਕਿ ਉਹ ਸਭ ਚੀਜ਼ਾਂ ਦੀ ਨਿਗਰਾਨੀ ਕਰਦਾ ਹੈ। ਉਸ ਲਈ ਮਨੁੱਖਜਾਤੀ ਲਈ ਇੱਕ ਉਚਿਤ ਹਵਾ ਦੇ ਵਹਾਅ ਵਾਲੇ ਵਾਤਾਵਰਣ ਨੂੰ ਸਿਰਜਣਾ ਬਹੁਤ ਹੀ ਸਧਾਰਣ ਅਤੇ ਸੌਖਾ ਹੈ। ਇਸ ਲਈ, ਪਰਮੇਸ਼ੁਰ ਦੁਆਰਾ ਸਿਰਜੇ ਅਜਿਹੇ ਵਾਤਾਵਰਣ ਦੇ ਅੰਦਰ, ਉਸ ਦੀ ਸਿਰਜਣਾ ਦੇ ਅੰਦਰ ਹਰ ਇੱਕ ਚੀਜ਼ ਜ਼ਰੂਰੀ ਹੈ। ਹਰ ਇੱਕ ਚੀਜ਼ ਦੀ ਮੌਜੂਦਗੀ ਦਾ ਮੁੱਲ ਅਤੇ ਜ਼ਰੂਰਤ ਹੈ। ਹਾਲਾਂਕਿ, ਸ਼ਤਾਨ ਜਾਂ ਮਨੁੱਖਜਾਤੀ ਜੋ ਭ੍ਰਿਸ਼ਟ ਹੋ ਚੁਕੀ ਹੈ, ਇਸ ਸਿਧਾਂਤ ਨੂੰ ਸਮਝ ਨਹੀਂ ਸਕਦੇ। ਉਹ ਪਰਬਤਾਂ ਨੂੰ ਪੱਧਰੀ ਧਰਤੀ ਵਿੱਚ ਬਦਲਣ, ਖੱਡਾਂ ਨੂੰ ਪੂਰਣ, ਅਤੇ ਪੱਧਰੀ ਧਰਤੀ ਉੱਪਰ ਗਗਨਚੁੰਭੀ ਇਮਾਰਤਾਂ ਨੂੰ ਉਸਾਰ ਕੇ ਸੀਮੇਂਟ ਦੇ ਜੰਗਲ ਬਣਾਉਣ ਦੇ ਵਿਅਰਥ ਸੁਪਣਿਆਂ ਨਾਲ ਤਬਾਹ ਕਰਨਾ, ਵਿਕਾਸ ਕਰਨਾ ਅਤੇ ਸ਼ੋਸ਼ਣ ਕਰਨਾ ਜਾਰੀ ਰੱਖਦੇ ਹਨ। ਪਰਮੇਸ਼ੁਰ ਦੀ ਇਹ ਉਮੀਦ ਹੈ ਕਿ ਮਨੁੱਖਜਾਤੀ ਖੁਸ਼ੀ-ਖੁਸ਼ੀ ਜੀ ਸਕੇ, ਵਧ ਸਕੇ ਅਤੇ ਇਸ ਸਭ ਤੋਂ ਉਚਿਤ ਵਾਤਾਵਰਣ ਜੋ ਉਸ ਨੇ ਉਨ੍ਹਾਂ ਲਈ ਤਿਆਰ ਕੀਤਾ ਹੈ, ਵਿੱਚ ਹਰ ਦਿਨ ਖੁਸ਼ੀ-ਖੁਸ਼ੀ ਗੁਜ਼ਾਰ ਸਕੇ। ਉਸੇ ਕਰਕੇ ਪਰਮੇਸ਼ੁਰ ਇਸ ਵਾਤਾਵਰਣ, ਜਿਸ ਵਿੱਚ ਮਨੁੱਖਜਾਤੀ ਰਹਿੰਦੀ ਹੈ, ਦੀ ਸੰਭਾਲ ਵਿੱਚ ਕਦੇ ਵੀ ਲਾਪਰਵਾਹ ਨਹੀਂ ਹੋਇਆ ਹੈ। ਤਾਪਮਾਨ ਤੋਂ ਲੈ ਕੇ ਹਵਾ ਤੱਕ, ਧੁਨੀ ਤੋਂ ਲੈ ਕੇ ਚਾਨਣ ਤੱਕ, ਪਰਮੇਸ਼ੁਰ ਪੇਚੀਦਾ ਯੋਜਨਾਵਾਂ ਅਤੇ ਤਰਤੀਬਾਂ ਬਣਾਉਂਦਾ ਹੈ, ਤਾਂ ਕਿ ਮਨੁੱਖਾਂ ਦੇ ਸਰੀਰ ਅਤੇ ਉਨ੍ਹਾਂ ਦੇ ਜੀਵਤ ਵਾਤਾਵਰਣ ਵਿੱਚ ਕੁਦਰਤੀਆਂ ਸਥਿਤੀਆਂ ਵੱਲੋਂ ਕੋਈ ਦਖ਼ਲਅੰਦਾਜ਼ੀ ਨਾ ਹੋਵੇ, ਅਤੇ ਇਸ ਦੇ ਬਜਾਏ ਮਨੁੱਖਜਾਤੀ ਜੀਉਣ ਦੇ ਯੋਗ ਹੋ ਜਾਵੇ, ਅਤੇ ਸਧਾਰਣ ਤਰੀਕੇ ਨਾਲ ਫੈਲਦੀ ਰਹੇ ਅਤੇ ਸਾਰੀਆਂ ਚੀਜ਼ਾਂ ਨਾਲ ਇੱਕ ਸਦਭਾਵਨਾ ਨਾਲ ਸਹਿ-ਹੋਂਦ ਵਿੱਚ ਜੀਉਂਦੀ ਰਹੇ। ਪਰਮੇਸ਼ੁਰ ਦੁਆਰਾ, ਇਹ ਸਭ ਕੁਝ, ਸਾਰੀਆਂ ਚੀਜ਼ਾਂ ਅਤੇ ਸਮੁੱਚੀ ਮਨੁੱਖਜਾਤੀ ਨੂੰ ਪ੍ਰਦਾਨ ਕੀਤਾ ਗਿਆ ਹੈ।

ਇਸ ਪ੍ਰਕਾਰ ਪਰਮੇਸ਼ੁਰ ਨੇ ਮਨੁੱਖੀ ਬਚਾਅ ਦੇ ਲਈ ਪੰਜ ਮੁੱਢਲੀਆਂ ਸਥਿਤੀਆਂ ਤਿਆਰ ਕੀਤੀਆਂ, ਕੀ ਤੁਸੀਂ ਦੇਖ ਸਕਦੇ ਹੋ ਕਿ ਪਰਮੇਸ਼ੁਰ ਮਨੁੱਖਜਾਤੀ ਦੀਆਂ ਲੋੜਾਂ ਨੂੰ ਕਿਵੇਂ ਪੂਰਾ ਕਰਦਾ ਹੈ? (ਹਾਂ।) ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਮਨੁੱਖ ਦੇ ਬਚੇ ਰਹਿਣ ਦੀਆਂ ਸਾਰੀਆਂ ਸਭ ਤੋਂ ਮੁਢਲੀਆਂ ਸਥਿਤੀਆਂ ਦਾ ਸਿਰਜਣਹਾਰ ਹੈ, ਅਤੇ ਪਰਮੇਸ਼ੁਰ ਇਨ੍ਹਾਂ ਚੀਜ਼ਾਂ ਦਾ ਪ੍ਰਬੰਧਨ ਅਤੇ ਨਿਯੰਤਰਣ ਵੀ ਕਰ ਰਿਹਾ ਹੈ; ਮਨੁੱਖੀ ਵਜੂਦ ਦੇ ਹਜ਼ਾਰਾਂ ਸਾਲਾਂ ਬਾਅਦ, ਹੁਣ ਵੀ, ਪਰਮੇਸ਼ੁਰ ਅਜੇ ਵੀ ਲਗਾਤਾਰ ਉਨ੍ਹਾਂ ਦੇ ਜੀਵਤ ਵਾਤਾਵਰਣ ਵਿੱਚ ਤਬਦੀਲੀਆਂ ਕਰ ਰਿਹਾ ਹੈ, ਉਨ੍ਹਾਂ ਨੂੰ ਸਭ ਤੋਂ ਵਧੀਆ ਅਤੇ ਸਭ ਤੋਂ ਉਚਿਤ ਵਾਤਾਵਰਣ ਪ੍ਰਦਾਨ ਕਰ ਰਿਹਾ ਹੈ ਤਾਂ ਕਿ ਉਨ੍ਹਾਂ ਦੇ ਜੀਵਨ ਨੂੰ ਨਿਯਮਤ ਢੰਗ ਨਾਲ ਕਾਇਮ ਰੱਖਿਆ ਜਾ ਸਕੇ। ਅਜਿਹੀ ਸਥਿਤੀ ਨੂੰ ਕਿੰਨੀ ਦੇਰ ਤੱਕ ਕਾਇਮ ਰੱਖਿਆ ਜਾ ਸਕਦਾ ਹੈ? ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਕਿੰਨੀ ਦੇਰ ਤੱਕ ਅਜਿਹਾ ਵਾਤਾਵਰਣ ਪ੍ਰਦਾਨ ਕਰਨਾ ਜਾਰੀ ਰੱਖੇਗਾ? ਇਹ ਉਸ ਸਮੇਂ ਤੱਕ ਜਾਰੀ ਰਹੇਗਾ ਜਦੋਂ ਤੱਕ ਪਰਮੇਸ਼ੁਰ ਆਪਣੇ ਪ੍ਰਬੰਧਨ ਦੇ ਕੰਮ ਨੂੰ ਪੂਰੀ ਤਰਾਂ ਨੇਪਰੇ ਨਹੀਂ ਚੜ੍ਹਾ ਦੇਵੇਗਾ। ਉਸਤੋਂ ਬਾਅਦ, ਪਰਮੇਸ਼ੁਰ ਮਨੁੱਖਜਾਤੀ ਦੇ ਜੀਵਤ ਵਾਤਾਵਰਣ ਨੂੰ ਬਦਲ ਦੇਵੇਗਾ। ਹੋ ਸਕਦਾ ਹੈ ਕਿ ਉਹ ਇਨ੍ਹਾਂ ਤਬਦੀਲੀਆਂ ਨੂੰ ਸਮਾਨ ਢੰਗਾਂ ਨਾਲ ਕਰੇਗਾ, ਜਾਂ ਇਹ ਵੱਖਰੇ ਢੰਗਾਂ ਨਾਲ ਵੀ ਹੋ ਸਕਦਾ ਹੈ, ਹੁਣ ਲੋਕਾਂ ਲਈ ਜੋ ਜਾਣਨਾ ਲਾਜ਼ਮੀ ਹੈ ਉਹ ਇਹ ਹੈ ਕਿ ਪਰਮੇਸ਼ੁਰ ਮਨੁੱਖਜਾਤੀ ਦੀਆਂ ਲੋੜਾਂ ਦੀ ਲਗਾਤਾਰ ਪੂਰਤੀ ਕਰ ਰਿਹਾ ਹੈ; ਵਾਤਾਵਰਣ ਨੂੰ ਕਾਇਮ ਰੱਖ ਰਿਹਾ ਹੈ ਜਿਸ ਵਿੱਚ ਮਨੁੱਖਜਾਤੀ ਜੀਉਂਦੀ ਹੈ; ਅਤੇ ਉਸ ਵਾਤਾਵਰਣ ਦੀ ਸੰਭਾਲ, ਸੁਰੱਖਿਆ ਅਤੇ ਦੇਖਭਾਲ ਕਰ ਰਿਹਾ ਹੈ। ਅਜਿਹੇ ਵਾਤਾਵਰਣ ਨਾਲ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਇੱਕ ਨਿਯਮਤ ਤਰੀਕੇ ਨਾਲ ਜੀਉਣ ਅਤੇ ਪਰਮੇਸ਼ੁਰ ਦੀ ਮੁਕਤੀ ਅਤੇ ਤਾੜਨਾ ਅਤੇ ਨਿਆਂ ਪ੍ਰਾਪਤ ਕਰਨ ਦੇ ਯੋਗ ਹੁੰਦੇ ਹਨ। ਸਾਰੀਆਂ ਚੀਜ਼ਾਂ ਪਰਮੇਸ਼ੁਰ ਦੀ ਪ੍ਰਭੁਤਾ ਦੀ ਵਜ੍ਹਾ ਤੋਂ ਬਚੀਆਂ ਰਹਿੰਦੀਆਂ ਹਨ, ਅਤੇ ਸਮੁੱਚੀ ਮਨੁੱਖਜਾਤੀ ਪਰਮੇਸ਼ੁਰ ਦੀਆਂ ਇਨ੍ਹਾਂ ਪੂਰਤੀਆਂ ਸਦਕਾ ਅੱਗੇ ਵਧਣਾ ਜਾਰੀ ਰੱਖਦੀ ਹੈ।

ਕੀ ਸਾਡੀ ਸੰਗਤੀ ਦੇ ਇਸ ਪਿਛਲੇ ਹਿੱਸੇ ਨੇ ਤੁਹਾਡੇ ਮਨਾਂ ਵਿੱਚ ਕੋਈ ਨਵੇਂ ਵਿਚਾਰ ਲਿਆਂਦੇ ਹਨ? ਕੀ ਤੁਸੀਂ ਹੁਣ ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਦੇ ਵਿੱਚ ਸਭ ਤੋਂ ਵੱਡੇ ਅੰਤਰ ਤੋਂ ਜਾਣੂ ਹੋ ਗਏ ਹੋ? ਅੰਤ ਵਿੱਚ, ਸਾਰੀਆਂ ਚੀਜ਼ਾਂ ਦਾ ਮਾਲਕ ਕੌਣ ਹੈ? ਕੀ ਇਹ ਮਨੁੱਖ ਹੈ? (ਨਹੀਂ।) ਫਿਰ ਪਰਮੇਸ਼ੁਰ ਅਤੇ ਮਨੁੱਖ ਸਾਰੀ ਸ੍ਰਿਸ਼ਟੀ ਨਾਲ ਕਿਵੇਂ ਸਲੂਕ ਕਰਦੇ ਹਨ, ਇਸ ਵਿੱਚ ਕੀ ਅੰਤਰ ਹੈ? (ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ ਅਤੇ ਉਨ੍ਹਾਂ ਦਾ ਪ੍ਰਬੰਧ ਕਰਦਾ ਹੈ, ਜਦਕਿ ਮਨੁੱਖ ਉਨ੍ਹਾਂ ਦਾ ਅਨੰਦ ਮਾਣਦਾ ਹੈ।) ਕੀ ਤੁਸੀਂ ਇਸ ਨਾਲ ਸਹਿਮਤ ਹੋ? ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਵਿੱਚ ਸਭ ਤੋਂ ਵੱਡਾ ਅੰਤਰ ਇਹ ਹੈ ਕਿ ਪਰਮੇਸ਼ੁਰ ਸਾਰੀ ਸ੍ਰਿਸ਼ਟੀ ਉੱਪਰ ਰਾਜ ਕਰਦਾ ਹੈ ਅਤੇ ਉਨ੍ਹਾਂ ਦੀਆਂ ਸਾਰੀਆਂ ਲੋੜਾਂ ਪੂਰੀਆਂ ਕਰਦਾ ਹੈ। ਉਹ ਸਭ ਕੁਝ ਦਾ ਸ੍ਰੋਤ ਹੈ ਅਤੇ ਜਦਕਿ ਪਰਮੇਸ਼ੁਰ ਸਾਰੀ ਸ੍ਰਿਸ਼ਟੀ ਦੀਆਂ ਲੋੜਾਂ ਪੂਰੀਆਂ ਕਰਦਾ ਹੈ, ਮਨੁੱਖਜਾਤੀ ਇਸ ਦਾ ਆਨੰਦ ਮਾਣਦੀ ਹੈ। ਕਹਿਣ ਦਾ ਭਾਵ ਹੈ ਕਿ ਮਨੁੱਖ ਜਦੋਂ ਪਰਮੇਸ਼ੁਰ ਦੁਆਰਾ ਸਾਰੀਆਂ ਚੀਜ਼ਾਂ ਨੂੰ ਬਖਸ਼ੇ ਜੀਵਨ ਨੂੰ ਸਵੀਕਾਰ ਕਰਦਾ ਹੈ ਤਾਂ ਉਹ ਸ੍ਰਿਸ਼ਟੀ ਦੀਆਂ ਸਾਰੀਆ ਚੀਜ਼ਾਂ ਦਾ ਅਨੰਦ ਮਾਣਦਾ ਹੈ। ਪਰਮੇਸ਼ੁਰ ਮਾਲਕ ਹੈ, ਅਤੇ ਮਨੁੱਖਜਾਤੀ ਪਰਮੇਸ਼ੁਰ ਦੀ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਦੇ ਫਲਾਂ ਦਾ ਆਨੰਦ ਮਾਣਦੀ ਹੈ। ਫਿਰ, ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਦੇ ਦ੍ਰਿਸ਼ਟੀਕੋਣ ਤੋਂ, ਪਰਮੇਸ਼ੁਰ ਅਤੇ ਮਨੁੱਖਜਾਤੀ ਵਿੱਚ ਕੀ ਅੰਤਰ ਹੈ? ਪਰਮੇਸ਼ੁਰ ਸਪੱਸ਼ਟਤਾ ਨਾਲ ਉਨ੍ਹਾਂ ਨਿਯਮਾਂ ਨੂੰ ਦੇਖ ਸਕਦਾ ਹੈ ਜਿਨ੍ਹਾਂ ਨਾਲ ਚੀਜ਼ਾਂ ਵੱਧਦੀਆਂ ਹਨ ਅਤੇ ਉਹ ਇਨ੍ਹਾਂ ਨਿਯਮਾਂ ਉੱਪਰ ਨਿਯੰਤਰਣ ਅਤੇ ਅਧਿਕਾਰ ਰੱਖਦਾ ਹੈ। ਭਾਵ, ਸਾਰੀਆਂ ਚੀਜ਼ਾਂ ਪਰਮੇਸ਼ੁਰ ਦੀ ਦ੍ਰਿਸ਼ਟੀ ਅਤੇ ਉਸ ਦੀ ਪੜਤਾਲ ਦੇ ਕਾਰਜ-ਖੇਤਰ ਦੇ ਅਧੀਨ ਹੁੰਦੀਆਂ ਹਨ। ਕੀ ਮਨੁੱਖਜਾਤੀ ਸਾਰੀਆਂ ਚੀਜ਼ਾਂ ਨੂੰ ਦੇਖ ਸਕਦੀ ਹੈ? ਜੋ ਮਨੁੱਖਜਾਤੀ ਦੇਖ ਸਕਦੀ ਹੈ ਉਹ, ਜੋ ਸਿੱਧੇ ਰੂਪ ਵਿੱਚ ਉਨ੍ਹਾਂ ਦੇ ਸਾਹਮਣੇ ਹੈ, ਤੱਕ ਸੀਮਤ ਹੈ। ਜੇ ਤੂੰ ਇੱਕ ਪਰਬਤ ਦੀ ਚੜ੍ਹਾਈ ਕਰਦਾ ਹੈਂ ਤਾਂ ਤੂੰ ਕੇਵਲ ਉਸੇ ਪਰਬਤ ਨੂੰ ਦੇਖਦਾ ਹੈਂ। ਤੂੰ ਇਹ ਨਹੀਂ ਦੇਖ ਸਕਦਾ ਕਿ ਪਰਬਤ ਦੇ ਦੂਜੇ ਪਾਸੇ ਕੀ ਹੈ। ਜੇ ਤੂੰ ਕਿਨਾਰੇ ’ਤੇ ਜਾਂਦਾ ਹੈਂ ਤਾਂ ਤੂੰ ਕੇਵਲ ਸਮੁੰਦਰ ਦੇ ਇੱਕ ਪਾਸੇ ਨੂੰ ਦੇਖ ਸਕਦਾ ਹੈਂ, ਅਤੇ ਤੂੰ ਜਾਣ ਨਹੀਂ ਸਕਦਾ ਕਿ ਇਸ ਦਾ ਦੂਸਰਾ ਕਿਨਾਰਾ ਕਿਸ ਤਰ੍ਹਾਂ ਦਾ ਹੈ। ਜੇ ਤੂੰ ਜੰਗਲ ਵਿੱਚ ਜਾਂਦਾ ਹੈਂ ਤਾਂ ਤੂੰ ਆਪਣੇ ਅੱਗੇ ਅਤੇ ਆਲੇ-ਦੁਆਲੇ ਦੀ ਬਨਸਪਤੀ ਨੂੰ ਦੇਖ ਸਕਦਾ ਹੈਂ, ਪਰ ਤੂੰ ਇਹ ਨਹੀਂ ਦੇਖ ਸਕਦਾ ਕਿ ਥੋੜ੍ਹੀ ਦੂਰ ਅੱਗੇ ਕੀ ਪਿਆ ਹੈ। ਮਨੁੱਖ ਜ਼ਿਆਦਾ ਉੱਚੇ, ਜ਼ਿਆਦਾ ਦੂਰ, ਜ਼ਿਆਦਾ ਡੂੰਘੇ ਸਥਾਨਾਂ ਨੂੰ ਦੇਖ ਨਹੀਂ ਸਕਦੇ। ਜੋ ਸਭ ਕੁਝ ਉਹ ਦੇਖ ਸਕਦੇ ਹਨ ਉਹ ਸਿੱਧੇ ਰੂਪ ਵਿੱਚ ਉਨ੍ਹਾਂ ਦੇ ਅੱਗੇ ਅਤੇ ਉਨ੍ਹਾਂ ਦੀ ਦ੍ਰਿਸ਼ਟੀ ਦੇ ਦਾਇਰੇ ਵਿੱਚ ਹੁੰਦਾ ਹੈ। ਭਾਵੇਂ ਮਨੁੱਖ ਉਸ ਨਿਯਮ ਨੂੰ ਜਾਣਦੇ ਹਨ ਜੋ ਸਾਲ ਦੇ ਚਾਰ ਮੌਸਮਾਂ ਨੂੰ ਚਲਾਉਂਦਾ ਹੈ, ਜਾਂ ਜਿਨ੍ਹਾਂ ਨਿਯਮਾਂ ਦੇ ਅਨੁਸਾਰ ਸਾਰੀਆਂ ਚੀਜ਼ਾਂ ਵੱਧਦੀਆਂ ਹਨ, ਪਰ ਫਿਰ ਵੀ ਉਹ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਨ ਜਾਂ ਉਨ੍ਹਾਂ ਉੱਤੇ ਹੁਕਮ ਚਲਾਉਣ ਦੇ ਅਯੋਗ ਹਨ। ਤਾਂ ਵੀ, ਪਰਮੇਸ਼ੁਰ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਨੂੰ ਇਸ ਤਰ੍ਹਾਂ ਦੇਖਦਾ ਹੈ ਜਿਵੇਂ ਉਹ ਕਿਸੇ ਮਸ਼ੀਨ ਨੂੰ ਦੇਖ ਰਿਹਾ ਹੋਵੇ ਜਿਸ ਦਾ ਉਸ ਨੇ ਖੁਦ ਨਿਰਮਾਣ ਕੀਤਾ ਹੈ। ਉਹ ਇਸ ਦੇ ਹਰ ਹਿੱਸੇ ਅਤੇ ਹਰ ਜੋੜ, ਉਨ੍ਹਾਂ ਦੇ ਸਿਧਾਂਤ ਕੀ ਹਨ, ਉਨ੍ਹਾਂ ਦੇ ਨਮੂਨੇ ਕੀ ਹਨ, ਅਤੇ ਉਨ੍ਹਾਂ ਦੇ ਉਦੇਸ਼ ਕੀ ਹਨ, ਤੋਂ ਡੂੰਘਾਈ ਨਾਲ ਜਾਣੂ ਹੈ—ਪਰਮੇਸ਼ੁਰ ਕੋਲ ਇਸ ਸਭ ਦੇ ਬਾਰੇ ਵਿੱਚ ਸਭ ਤੋਂ ਉੱਚ ਦਰਜੇ ਦੀ ਸਪੱਸ਼ਟਤਾ ਹੈ। ਇਸ ਕਰਕੇ ਪਰਮੇਸ਼ੁਰ, ਪਰਮੇਸ਼ੁਰ ਹੈ, ਅਤੇ ਮਨੁੱਖ, ਮਨੁੱਖ ਹੈ! ਹਾਲਾਂਕਿ ਮਨੁੱਖ ਆਪਣੀ ਵਿਗਿਆਨ ਦੀ ਖੋਜ ਅਤੇ ਚੀਜ਼ਾਂ ਦਾ ਸ਼ਾਸਨ ਕਰਨ ਵਾਲੇ ਨਿਯਮਾਂ ਦੀ ਡੂੰਘਾਈ ਵਿੱਚ ਉੱਤਰ ਸਕਦੇ ਹਨ, ਫਿਰ ਵੀ ਇਸ ਖੋਜ ਦਾ ਕਾਰਜ-ਖੇਤਰ ਸੀਮਤ ਹੈ, ਜਦਕਿ ਪਰਮੇਸ਼ੁਰ ਸਭ ਕੁਝ ਨਿਯੰਤਰਿਤ ਕਰਦਾ ਹੈ। ਮਨੁੱਖ ਲਈ, ਪਰਮੇਸ਼ੁਰ ਦਾ ਨਿਯੰਤਰਣ ਅਸੀਮ ਹੈ। ਇੱਕ ਮਨੁੱਖ ਪਰਮੇਸ਼ੁਰ ਦੇ ਸਭ ਤੋਂ ਛੋਟੇ ਕੰਮ ਦੀ ਖੋਜ ਉੱਪਰ ਆਪਣਾ ਸਾਰਾ ਜੀਵਨ ਬਿਨਾ ਕੋਈ ਨਤੀਜਾ ਪ੍ਰਾਪਤ ਕੀਤਿਆਂ ਗੁਜ਼ਾਰ ਸਕਦਾ ਹੈ। ਇਸ ਕਰਕੇ, ਜੇ ਤੂੰ ਕੇਵਲ ਗਿਆਨ ਜਾਂ ਜੋ ਵੀ ਤੂੰ ਪਰਮੇਸ਼ੁਰ ਦਾ ਅਧਿਐਨ ਕਰਨ ਲਈ ਸਿੱਖਿਆ ਹੈ, ਦੀ ਵਰਤੋਂ ਕਰਦਾ ਹੈਂ, ਤਾਂ ਤੂੰ ਕਦੇ ਵੀ ਪਰਮੇਸ਼ੁਰ ਨੂੰ ਜਾਣ ਜਾਂ ਉਸ ਨੂੰ ਸਮਝ ਨਹੀਂ ਪਾਵੇਂਗਾ। ਪਰ ਜੇ ਤੂੰ ਸੱਚਾਈ ਨੂੰ ਲੱਭਣ ਅਤੇ ਪਰਮੇਸ਼ੁਰ ਨੂੰ ਲੱਭਣ, ਅਤੇ ਪਰਮੇਸ਼ੁਰ ਨੂੰ ਜਾਣਨ ਦੇ ਦ੍ਰਿਸ਼ਟੀਕੋਣ ਤੋਂ ਦੇਖਣ ਦੀ ਚਾਹ ਰੱਖਦਾ ਹੈਂ ਤਾਂ ਇੱਕ ਦਿਨ ਤੂੰ ਪਛਾਣ ਲਵੇਂਗਾ ਕਿ ਪਰਮੇਸ਼ੁਰ ਦੇ ਕੰਮ ਅਤੇ ਬੁੱਧ ਸਭ ਜਗ੍ਹਾ ਇੱਕੋ ਸਮੇਂ ਮੌਜੂਦ ਹਨ, ਅਤੇ ਤੂੰ ਜਾਣ ਲਵੇਂਗਾ ਕਿ ਪਰਮੇਸ਼ੁਰ ਨੂੰ ਸਭ ਚੀਜ਼ਾਂ ਦਾ ਮਾਲਕ ਅਤੇ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਕਿਉਂ ਕਿਹਾ ਜਾਂਦਾ ਹੈ। ਜਿੰਨੀ ਜ਼ਿਆਦਾ ਤੂੰ ਇਸ ਦੀ ਸਮਝ ਪ੍ਰਾਪਤ ਕਰੇਂਗਾ, ਉੱਨਾ ਹੀ ਜ਼ਿਆਦਾ ਤੂੰ ਸਮਝੇਂਗਾ ਕਿ ਪਰਮੇਸ਼ੁਰ ਨੂੰ ਸਭ ਚੀਜ਼ਾਂ ਦਾ ਮਾਲਕ ਕਿਉਂ ਕਿਹਾ ਜਾਂਦਾ ਹੈ। ਸਾਰੀਆਂ ਚੀਜ਼ਾਂ ਅਤੇ ਸਭ ਕੁਝ, ਤੇਰੇ ਸਮੇਤ, ਲਗਾਤਾਰ ਪਰਮੇਸ਼ੁਰ ਦੀ ਪੂਰਤੀ ਦਾ ਸਥਿਰ ਵਹਾਅ ਪ੍ਰਾਪਤ ਕਰਦੀਆਂ ਹਨ। ਤੂੰ ਸਪੱਸ਼ਟਤਾ ਨਾਲ ਇਹ ਅਹਿਸਾਸ ਕਰਨ ਦੇ ਕਾਬਲ ਹੋ ਜਾਵੇਂਗਾ ਕਿ ਇਸ ਸੰਸਾਰ ਅਤੇ ਇਸ ਮਨੁੱਖਜਾਤੀ ਵਿੱਚ ਪਰਮੇਸ਼ੁਰ ਦੇ ਸਿਵਾਏ ਹੋਰ ਕੋਈ ਨਹੀਂ ਹੈ ਜਿਸ ਕੋਲ ਉਹ ਯੋਗਤਾ ਅਤੇ ਵਾਸਤਵਿਕਤਾ ਹੈ ਜਿਸ ਨਾਲ ਉਹ ਸਾਰੀਆਂ ਚੀਜ਼ਾਂ ਦੇ ਵਜੂਦ ਉੱਪਰ ਪ੍ਰਭੁਤਾ, ਪ੍ਰਬੰਧਨ ਅਤੇ ਸੰਭਾਲ ਕਰਦਾ ਹੈ। ਜਦ ਤੂੰ ਇਸ ਸਮਝ ਨੂੰ ਪ੍ਰਾਪਤ ਕਰ ਲੈਂਦਾ ਹੈਂ ਤਾਂ ਤੂੰ ਸੱਚਮੁੱਚ ਹੀ ਪਛਾਣ ਲਵੇਂਗਾ ਕਿ ਪਰਮੇਸ਼ੁਰ ਤੇਰਾ ਪਰਮੇਸ਼ੁਰ ਹੈ। ਜਦ ਤੂੰ ਇਸ ਬਿੰਦੂ ’ਤੇ ਪਹੁੰਚ ਜਾਂਦਾ ਹੈਂ ਤਾਂ ਤੂੰ ਸੱਚਮੁੱਚ ਹੀ ਪਰਮੇਸ਼ੁਰ ਨੂੰ ਸਵੀਕਾਰ ਕਰ ਲਵੇਂਗਾ ਅਤੇ ਉਸ ਨੂੰ ਆਪਣਾ ਸੱਚਾ ਪਰਮੇਸ਼ੁਰ ਅਤੇ ਆਪਣਾ ਮਾਲਕ ਬਣਨ ਦੇਵੇਂਗਾ। ਜਦੋਂ ਤੂੰ ਅਜਿਹੀ ਸਮਝ ਪ੍ਰਾਪਤ ਕਰ ਲਈ ਹੈ ਅਤੇ ਆਪਣੇ ਜੀਵਨ ਦੇ ਅਜਿਹੇ ਬਿੰਦੂ ’ਤੇ ਪਹੁੰਚ ਗਿਆ ਹੈਂ, ਪਰਮੇਸ਼ੁਰ ਤੇਰੀ ਹੋਰ ਪਰੀਖਿਆ ਜਾਂ ਤੇਰਾ ਨਿਆਂ ਨਹੀਂ ਕਰੇਗਾ, ਅਤੇ ਨਾ ਹੀ ਉਹ ਤੇਰੇ ਤੋਂ ਕੋਈ ਮੰਗਾਂ ਕਰੇਗਾ, ਕਿਉਂਕਿ ਤੂੰ ਪਰਮੇਸ਼ੁਰ ਨੂੰ ਸਮਝ ਜਾਵੇਂਗਾ, ਉਸ ਦੇ ਦਿਲ ਨੂੰ ਜਾਣੇਂਗਾ ਅਤੇ ਸੱਚਾਈ ਨਾਲ ਪਰਮੇਸ਼ੁਰ ਨੂੰ ਆਪਣੇ ਦਿਲ ਵਿੱਚ ਸਵੀਕਾਰ ਕਰ ਲਵੇਂਗਾ। ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਸਾਰੀਆਂ ਚੀਜ਼ਾਂ ਦੇ ਪ੍ਰਬੰਧਨ, ਅਜਿਹੇ ਵਿਸ਼ਿਆਂ ਉੱਪਰ ਸੰਗਤੀ ਕਰਨ ਦਾ ਇਹ ਇੱਕ ਮਹੱਤਵਪੂਰਨ ਕਾਰਨ ਹੈ। ਅਜਿਹਾ ਕਰਨ ਤੋਂ ਭਾਵ ਲੋਕਾਂ ਨੂੰ ਜ਼ਿਆਦਾ ਗਿਆਨ ਅਤੇ ਸਮਝ ਪ੍ਰਦਾਨ ਕਰਨਾ ਹੈ—ਨਾ ਕੇਵਲ ਇਸ ਲਈ ਕਿ ਤੂੰ ਸਵੀਕਾਰ ਕਰੇਂ, ਬਲਕਿ ਇਸ ਲਈ ਵੀ ਕਿ ਤੂੰ ਪਰਮੇਸ਼ੁਰ ਦੇ ਕੰਮਾਂ ਨੂੰ ਇੱਕ ਜ਼ਿਆਦਾ ਵਿਹਾਰਕ ਢੰਗ ਨਾਲ ਜਾਣ ਅਤੇ ਸਮਝ ਜਾਵੇਂ।

ਰੋਜ਼ਾਨਾ ਦਾ ਭੋਜਨ ਅਤੇ ਪਾਣੀ ਜੋ ਪਰਮੇਸ਼ੁਰ ਮਨੁੱਖਜਾਤੀ ਲਈ ਤਿਆਰ ਕਰਦਾ ਹੈ

ਹੁਣੇ ਹੀ ਅਸੀਂ ਵਾਤਾਵਰਣ ਦੇ ਇੱਕ ਹਿੱਸੇ, ਖ਼ਾਸ ਤੌਰ ਤੇ ਮਨੁੱਖ ਦੇ ਬਚੇ ਰਹਿਣ ਲਈ ਲਾਜ਼ਮੀ ਸਥਿਤੀਆਂ ਜੋ ਪਰਮੇਸ਼ੁਰ ਨੇ ਸੰਸਾਰ ਦੀ ਸਿਰਜਣਾ ਵੇਲੇ ਤਿਆਰ ਕੀਤੀਆਂ, ਦੇ ਬਾਰੇ ਵੱਡੇ ਪੱਧਰ ’ਤੇ ਗੱਲ ਕੀਤੀ ਹੈ। ਅਸੀਂ ਵਾਤਾਵਰਣ ਦੀਆਂ ਪੰਜ ਚੀਜ਼ਾਂ, ਪੰਜ ਤੱਤਾਂ ਦੀ ਗੱਲ ਕੀਤੀ ਹੈ। ਸਾਡਾ ਅਗਲਾ ਵਿਸ਼ਾ ਸਾਰੇ ਮਨੁੱਖਾਂ ਦੇ ਭੌਤਿਕ ਜੀਵਨ ਨਾਲ ਬਹੁਤ ਨਿਕਟਤਾ ਨਾਲ ਜੁੜਿਆ ਹੋਇਆ ਹੈ, ਅਤੇ ਇਹ ਪਿਛਲੇ ਪੰਜਾਂ ਤੱਤਾਂ ਨਾਲੋਂ ਉਸ ਦੇ ਜੀਵਨ ਲਈ ਜ਼ਿਆਦਾ ਮਹੱਤਵਪੂਰਨ ਅਤੇ ਇਸ ਦੀਆਂ ਲੋੜੀਂਦੀਆਂ ਸਥਿਤੀਆਂ ਨਾਲੋਂ ਜ਼ਿਆਦਾ ਵੱਡੀ ਸੰਤੁਸ਼ਟੀ ਹੈ। ਅਰਥਾਤ, ਇਹ ਭੋਜਨ ਹੈ ਜੋ ਲੋਕ ਖਾਂਦੇ ਹਨ। ਪਰਮੇਸ਼ੁਰ ਨੇ ਮਨੁੱਖ ਨੂੰ ਸਿਰਜਿਆ ਅਤੇ ਉਸ ਨੂੰ ਇੱਕ ਉਚਿਤ ਵਾਤਾਵਰਣ ਵਿੱਚ ਰੱਖਿਆ; ਇਸ ਦੇ ਬਾਅਦ ਮਨੁੱਖ ਨੂੰ ਭੋਜਨ ਅਤੇ ਪਾਣੀ ਦੀ ਜ਼ਰੂਰਤ ਸੀ। ਮਨੁੱਖ ਦੀ ਇਹ ਜ਼ਰੂਰਤ ਸੀ, ਇਸ ਲਈ ਪਰਮੇਸ਼ੁਰ ਨੇ ਇਸ ਦੇ ਅਨੁਸਾਰ ਉਸ ਲਈ ਤਿਆਰੀਆਂ ਕੀਤੀਆਂ। ਇਸ ਲਈ ਪਰਮੇਸ਼ੁਰ ਦੇ ਕੰਮ ਦਾ ਹਰ ਕਦਮ, ਅਤੇ ਹਰ ਚੀਜ਼ ਜੋ ਉਹ ਕਰਦਾ ਹੈ, ਉਹ ਬੋਲੇ ਗਏ ਖ਼ੋਖਲੇ ਸ਼ਬਦ ਨਹੀਂ ਪਰ ਕੀਤੇ ਗਏ ਅਸਲ, ਵਿਹਾਰਕ ਕੰਮ ਹਨ। ਕੀ ਭੋਜਨ ਲੋਕਾਂ ਦੇ ਰੋਜ਼ਾਨਾ ਜੀਵਨ ਵਿੱਚ ਲਾਜ਼ਮੀ ਨਹੀਂ ਹੈ? ਕੀ ਭੋਜਨ ਹਵਾ ਨਾਲੋਂ ਜ਼ਿਆਦਾ ਜ਼ਰੂਰੀ ਹੈ? ਇਹ ਦੋਵੇਂ ਇੱਕ ਸਮਾਨ ਮਹੱਤਵਪੂਰਨ ਹਨ। ਦੋਵੇਂ ਹੀ ਮਨੁੱਖ ਦੇ ਬਚੇ ਰਹਿਣ ਅਤੇ ਮਨੁੱਖੀ ਜੀਵਨ ਦੀ ਨਿਰੰਤਰਤਾ ਦੀ ਰੱਖਿਆ ਲਈ ਜ਼ਰੂਰੀ ਸਥਿਤੀਆਂ ਅਤੇ ਤੱਤ ਹਨ। ਕੀ ਜ਼ਿਆਦਾ ਮਹੱਤਵਪੂਰਨ ਹੈ—ਹਵਾ, ਜਾਂ ਪਾਣੀ? ਤਾਪਮਾਨ ਜਾਂ ਭੋਜਨ? ਇਹ ਸਭ ਇੱਕੋ-ਜਿੰਨੇ ਮਹੱਤਵਪੂਰਨ ਹਨ। ਲੋਕ ਇਨ੍ਹਾਂ ਵਿੱਚੋਂ ਚੁਣ ਨਹੀਂ ਸਕਦੇ ਕਿਉਂਕਿ ਇਹ ਇੱਕ ਦੂਜੇ ਦੇ ਬਗੈਰ ਨਹੀਂ ਹੋ ਸਕਦੇ। ਤੇਰਾ ਇਨ੍ਹਾਂ ਚੀਜ਼ਾਂ ਵਿੱਚੋਂ ਚੋਣ ਨਾ ਕਰ ਪਾਉਣਾ, ਇਹ ਇੱਕ ਅਸਲ, ਵਿਹਾਰਕ ਮੁੱਦਾ ਹੈ। ਤੂੰ ਨਹੀਂ ਜਾਣਦਾ, ਪਰ ਪਰਮੇਸ਼ੁਰ ਜਾਣਦਾ ਹੈ। ਜਦੋਂ ਤੂੰ ਭੋਜਨ ਦੇਖਦਾ ਹੈਂ, ਤੂੰ ਸੋਚਦਾ ਹੈਂ, “ਮੈਂ ਭੋਜਨ ਬਿਨਾ ਨਹੀਂ ਰਹਿ ਸਕਦਾ!” ਪਰ ਤੇਰੀ ਸਿਰਜਣਾ ਦੇ ਇੱਕਦਮ ਬਾਅਦ ਕੀ ਤੈਨੂੰ ਪਤਾ ਸੀ ਕਿ ਤੈਨੂੰ ਭੋਜਨ ਦੀ ਜ਼ਰੂਰਤ ਸੀ? ਤੈਨੂੰ ਪਤਾ ਨਹੀਂ ਸੀ, ਪਰ ਪਰਮੇਸ਼ੁਰ ਨੂੰ ਪਤਾ ਸੀ। ਕੇਵਲ ਤੈਨੂੰ ਜਦੋਂ ਭੁੱਖ ਲੱਗੀ ਅਤੇ ਤੇਰੇ ਖਾਣ ਲਈ ਤੂੰ ਰੁੱਖਾਂ ਉੱਤੇ ਫਲ ਅਤੇ ਜ਼ਮੀਨ ਉੱਤੇ ਦਾਣੇ ਦੇਖੇ ਤਾਂ ਤੈਨੂੰ ਸਮਝ ਆਈ ਕਿ ਤੈਨੂੰ ਭੋਜਨ ਚਾਹੀਦਾ ਹੈ। ਕੇਵਲ ਜਦ ਤੈਨੂੰ ਪਿਆਸ ਲੱਗੀ ਅਤੇ ਤੈਨੂੰ ਚਸ਼ਮੇ ਦਾ ਪਾਣੀ ਨਜ਼ਰ ਆਇਆ—ਕੇਵਲ ਜਦੋਂ ਤੂੰ ਇਸ ਨੂੰ ਪੀਤਾ, ਤੈਨੂੰ ਸਮਝ ਆਈ ਕਿ ਤੈਨੂੰ ਪਾਣੀ ਚਾਹੀਦਾ ਹੈ। ਪਰਮੇਸ਼ੁਰ ਦੁਆਰਾ ਪਹਿਲਾਂ ਤੋਂ ਹੀ ਪਾਣੀ ਦਾ ਨਿਰਮਾਣ ਮਨੁੱਖਜਾਤੀ ਲਈ ਕੀਤਾ ਗਿਆ ਸੀ। ਭੋਜਨ, ਭਾਵੇਂ ਕੋਈ ਦਿਨ ਵਿੱਚ ਤਿੰਨ ਵਾਰ ਖਾਂਦਾ ਹੈ ਜਾਂ ਦੋ ਵਾਰ, ਜਾਂ ਇਸ ਤੋਂ ਵੀ ਜ਼ਿਆਦਾ ਵਾਰ, ਇਹ ਸੰਖੇਪ ਵਿੱਚ, ਕੁਝ ਅਜਿਹਾ ਹੈ ਜੋ ਮਨੁੱਖਾਂ ਦੇ ਰੋਜ਼ਾਨਾ ਜੀਵਨ ਲਈ ਲਾਜ਼ਮੀ ਹੈ। ਇਹ ਉਨ੍ਹਾਂ ਚੀਜ਼ਾਂ ਵਿੱਚੋਂ ਇੱਕ ਹੈ ਜੋ ਮਨੁੱਖੀ ਸਰੀਰ ਦੇ ਸਧਾਰਣ, ਨਿਰੰਤਰ ਬਚਾਅ ਨੂੰ ਬਰਕਰਾਰ ਰੱਖਣ ਲਈ ਜ਼ਰੂਰੀ ਹਨ। ਇਸ ਲਈ, ਭੋਜਨ ਕਿੱਥੋਂ ਆਉਂਦਾ ਹੈ? ਪਹਿਲਾ, ਇਹ ਮਿੱਟੀ ਤੋਂ ਆਉਂਦਾ ਹੈ। ਪਰਮੇਸ਼ੁਰ ਦੁਆਰਾ ਮਿੱਟੀ ਪਹਿਲਾਂ ਹੀ ਮਨੁੱਖਜਾਤੀ ਲਈ ਤਿਆਰ ਕੀਤੀ ਗਈ ਸੀ, ਅਤੇ ਇਹ ਕੇਵਲ ਰੁੱਖਾਂ ਅਤੇ ਘਾਹ ਲਈ ਹੀ ਨਹੀਂ, ਬਹੁਤ ਸਾਰੀਆਂ ਕਿਸਮਾਂ ਦੇ ਪੌਦਿਆਂ ਦੇ ਬਚਾਅ ਲਈ ਵੀ ਉਚਿਤ ਹੈ। ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਸਭ ਕਿਸਮਾਂ ਦੇ ਅਨਾਜਾਂ ਅਤੇ ਹੋਰ ਕਈ ਕਿਸਮਾਂ ਦੇ ਭੋਜਨਾਂ ਦੇ ਬੀਜ ਤਿਆਰ ਕੀਤੇ, ਅਤੇ ਉਸ ਨੇ ਮਨੁੱਖਜਾਤੀ ਨੂੰ ਬੀਜਣ ਲਈ ਉਚਿਤ ਮਿੱਟੀ ਅਤੇ ਜ਼ਮੀਨ ਦਿੱਤੀ, ਅਤੇ ਇਨ੍ਹਾਂ ਚੀਜ਼ਾਂ ਨਾਲ ਮਨੁੱਖਜਾਤੀ ਨੇ ਭੋਜਨ ਪ੍ਰਾਪਤ ਕੀਤਾ। ਕਈ ਕਿਸਮਾਂ ਦੇ ਭੋਜਨ ਕਿਹੜੇ ਹਨ? ਤੁਸੀਂ ਸ਼ਾਇਦ ਪਹਿਲਾਂ ਤੋਂ ਹੀ ਜਾਣਦੇ ਹੋ। ਪਹਿਲਾਂ, ਕਈ ਕਿਸਮ ਦੇ ਅਨਾਜ ਹਨ। ਕਿਹੜੀਆਂ ਵੱਖਰੀਆਂ ਕਿਸਮਾਂ ਦੇ ਅਨਾਜ ਹੁੰਦੇ ਹਨ? ਕਣਕ, ਕੰਗਨੀ ਬਾਜਰਾ, ਗਲੂਟਨਿਸ ਬਾਜਰਾ, ਚੀਨਾ ਬਾਜਰਾ, ਅਤੇ ਹੋਰ ਕਿਸਮਾਂ ਦੇ ਛਿਲਕਿਆਂ ਵਾਲੇ ਅਨਾਜ। ਖਿਚੜੀ ਵੀ, ਦੱਖਣ ਤੋਂ ਉੱਤਰ ਤੱਕ ਸਭ ਤਰ੍ਹਾਂ ਦੀਆਂ ਵੱਖੋ-ਵੱਖ ਕਿਸਮਾਂ ਦੀ ਹੈ—ਜੌਂ, ਕਣਕ, ਜਵੀ, ਬਕਵੀਟ, ਆਦਿ। ਵੱਖਰੇ ਮਸਾਲੇ ਵੱਖੋ-ਵੱਖ ਖੇਤਰਾਂ ਵਿੱਚ ਖੇਤੀ ਲਈ ਉਚਿਤ ਹੁੰਦੇ ਹਨ। ਚੌਲਾਂ ਦੀਆਂ ਵੀ ਕਈ ਕਿਸਮਾਂ ਹੁੰਦੀਆਂ ਹਨ। ਦੱਖਣ ਦੀਆਂ ਆਪਣੀਆਂ ਕਿਸਮਾਂ ਹਨ ਜੋ ਕਿ ਲੰਮੇ ਦਾਣੇ ਦੀਆਂ ਹੁੰਦੀਆਂ ਹਨ ਅਤੇ ਦੱਖਣ ਦੇ ਲੋਕਾਂ ਲਈ ਉਚਿਤ ਹੁੰਦੀਆਂ ਹਨ ਕਿਉਕਿ ਉੱਥੇ ਪੌਣਪਾਣੀ ਜ਼ਿਆਦਾ ਗਰਮ ਹੈ, ਅਰਥਾਤ ਸਥਾਨਕ ਲੋਕਾਂ ਨੂੰ ਕਿਸਮਾਂ, ਜਿਵੇਂ ਕਿ ਇੰਡੀਕਾ ਚੌਲ, ਜੋ ਕਿ ਜ਼ਿਆਦਾ ਚਿਪਕਦੇ ਨਹੀਂ, ਖਾਣੀਆਂ ਪੈਂਦੀਆਂ ਹਨ। ਉਨ੍ਹਾਂ ਦੇ ਚੌਲ ਜ਼ਿਆਦਾ ਚਿਪਚਿਪੇ ਨਹੀਂ ਹੋ ਸਕਦੇ, ਨਹੀਂ ਤਾਂ ਉਨ੍ਹਾਂ ਦੀ ਭੁੱਖ ਮਰ ਜਾਵੇਗੀ ਅਤੇ ਉਹ ਇਸ ਨੂੰ ਪਚਾ ਨਹੀਂ ਸਕਣਗੇ। ਉੱਤਰ ਵਾਲੇ ਜ਼ਿਆਦਾ ਚਿਪਕਣ ਵਾਲੇ ਚੌਲ ਖਾਂਦੇ ਹਨ, ਕਿਉਂਕਿ ਉੱਤਰ ਹਮੇਸ਼ਾਂ ਠੰਡਾ ਰਹਿੰਦਾ ਹੈ ਅਤੇ ਇਸ ਕਰਕੇ ਲੋਕ ਜ਼ਿਆਦਾ ਜੁੜੀਆਂ ਹੋਈਆਂ ਚੀਜ਼ਾਂ ਖਾਂਦੇ ਹਨ। ਅੱਗੇ, ਫਲੀਆਂ ਦੀਆਂ ਵੀ ਕਈ ਕਿਸਮਾਂ ਹੁੰਦੀਆਂ ਹਨ, ਜੋ ਕਿ ਜ਼ਮੀਨ ਦੇ ਉੱਪਰ ਉੱਗਦੀਆਂ ਹਨ, ਅਤੇ ਜੜ੍ਹਾਂ ਵਾਲੀਆਂ ਸਬਜ਼ੀਆਂ ਜੋ ਜ਼ਮੀਨ ਦੇ ਅੰਦਰ ਉੱਗਦੀਆਂ ਹਨ, ਜਿਵੇਂ ਕਿ ਆਲੂ, ਸ਼ੱਕਰਕੰਦੀ, ਤਾਰੋ, ਆਦਿ। ਆਲੂ ਉੱਤਰ ਵਿੱਚ ਉੱਗਦੇ ਹਨ ਜਿੱਥੇ ਉਨ੍ਹਾਂ ਦੀ ਗੁਣਵੱਤਾ ਬਹੁਤ ਉੱਚ ਹੁੰਦੀ ਹੈ। ਜਦੋਂ ਲੋਕਾਂ ਕੋਲ ਖਾਣ ਲਈ ਅਨਾਜ ਨਹੀਂ ਹੁੰਦਾ, ਆਲੂ ਨੂੰ ਮੁੱਖ ਭੋਜਨ ਦੇ ਰੂਪ ਵਿੱਚ, ਦਿਨ ਵਿੱਚ ਤਿੰਨ ਵਾਰ ਖਾਂਦੇ ਰਹਿ ਸਕਦੇ ਹਨ। ਆਲੂਆਂ ਨੂੰ ਇੱਕ ਭੋਜਨ ਦੇ ਭੰਡਾਰ ਦੇ ਰੂਪ ਵਿੱਚ ਵੀ ਵਰਤਿਆ ਜਾ ਸਕਦਾ ਹੈ। ਸ਼ੱਕਰਕੰਦੀ ਦੀ ਗੁਣਵੱਤਾ ਆਲੂ ਨਾਲੋਂ ਕਾਫੀ ਮਾੜੀ ਹੁੰਦੀ ਹੈ ਪਰ ਇਹ ਅਜੇ ਵੀ ਦਿਨ ਦੇ ਤਿੰਨ ਖਾਣਿਆਂ ਦੇ ਮੁੱਖ ਭੋਜਨ ਵਜੋਂ ਵਰਤੀ ਜਾ ਸਕਦੀ ਹੈ। ਜਦੋਂ ਅਨਾਜ ਉਗਾਉਣੇ ਔਖੇ ਹੁੰਦੇ ਹਨ ਤਾਂ ਲੋਕ ਸ਼ੱਕਰਕੰਦੀ ਨਾਲ ਆਪਣੀ ਭੁੱਖ ਮਿਟਾ ਸਕਦੇ ਹਨ। ਤਾਰੋ, ਜੋ ਕਿ ਅਕਸਰ ਦੱਖਣ ਦੇ ਲੋਕਾਂ ਦੁਆਰਾ ਖਾਧਾ ਜਾਂਦਾ ਹੈ, ਨੂੰ ਵੀ ਇਸੇ ਪ੍ਰਕਾਰ ਅਤੇ ਮੁੱਖ ਭੋਜਨ ਵਜੋਂ ਵਰਤਿਆ ਜਾ ਸਕਦਾ ਹੈ। ਇਹ ਵੱਖੋ-ਵੱਖ ਕਿਸਮਾਂ ਦੀਆਂ ਫਸਲਾਂ ਹਨ, ਜੋ ਕਿ ਲੇਕਾਂ ਦੇ ਰੋਜ਼ਾਨਾ ਦੇ ਭੋਜਨ ਅਤੇ ਪਾਣੀ ਦੇ ਲਾਜ਼ਮੀ ਹਿੱਸੇ ਹਨ। ਲੋਕ ਕਈ ਕਿਸਮਾਂ ਦੇ ਅਨਾਜਾਂ ਦਾ ਇਸਤੇਮਾਲ ਨੂਡਲਜ਼, ਭਾਫ ਵਾਲੇ ਬਨ, ਚੌਲ ਜਾਂ ਚੌਲਾਂ ਦੇ ਨੂਡਲਜ਼ ਬਣਾਉਣ ਲਈ ਕਰਦੇ ਹਨ। ਪਰਮੇਸ਼ੁਰ ਨੇ ਇਹ ਵੱਖਰੇ ਅਨਾਜ ਮਨੁੱਖਜਾਤੀ ਨੂੰ ਬਹੁਤਾਤ ਵਿੱਚ ਬਖਸ਼ੇ ਹਨ। ਇੰਨੀਆਂ ਕਿਸਮਾਂ ਕਿਉਂ ਮੌਜੂਦ ਹਨ, ਇਹ ਪਰਮੇਸ਼ੁਰ ਦੀ ਇੱਛਾ ਦਾ ਮਾਮਲਾ ਹੈ: ਇਹ ਵੱਖਰੀਆਂ ਕਿਸਮਾਂ ਦੀਆਂ ਮਿੱਟੀਆਂ ਅਤੇ ਉੱਤਰ, ਦੱਖਣ, ਪੂਰਬ ਅਤੇ ਪੱਛਮ ਦੇ ਪੌਣ-ਪਾਣੀ ਲਈ ਉਚਿਤ ਹਨ; ਜਦਕਿ ਉਨ੍ਹਾਂ ਦੀਆਂ ਵੱਖਰੀਆਂ ਬਣਤਰਾਂ ਅਤੇ ਸਮੱਗਰੀਆਂ ਮਨੁੱਖੀ ਸਰੀਰ ਦੀਆਂ ਵੱਖਰੀਆਂ ਬਣਤਰਾਂ ਅਤੇ ਸਮੱਗਰੀਆਂ ਦੇ ਅਨੁਸਾਰ ਹਨ। ਕੇਵਲ ਇਨ੍ਹਾਂ ਨੂੰ ਖਾ ਕੇ ਲੋਕ ਆਪਣੇ ਸਰੀਰ ਦੇ ਲੋੜੀਂਦੇ ਪੋਸ਼ਕਾਂ ਅਤੇ ਤੱਤਾਂ ਨੂੰ ਕਾਇਮ ਰੱਖ ਸਕਦੇ ਹਨ। ਉੱਤਰੀ ਅਤੇ ਦੱਖਣੀ ਭੋਜਨ ਵੱਖਰੇ ਹਨ, ਪਰ ਉਨ੍ਹਾਂ ਵਿੱਚ ਅੰਤਰਾਂ ਨਾਲੋਂ ਬਹੁਤ ਸਾਰੀਆਂ ਸਮਾਨਤਾਵਾਂ ਹਨ। ਇਹ ਦੋਵੇਂ ਮਨੁੱਖੀ ਸਰੀਰ ਦੀਆਂ ਨਿਯਮਤ ਲੋੜਾਂ ਦੀ ਸੰਤੁਸ਼ਟੀ ਕਰ ਸਕਦੇ ਹਨ ਅਤੇ ਇਸ ਦੇ ਸਧਾਰਣ ਬਚਾਅ ਵਿੱਚ ਸਹਿਯੋਗ ਦੇ ਸਕਦੇ ਹਨ। ਇਸ ਕਰਕੇ ਹਰੇਕ ਖੇਤਰ ਵਿੱਚ ਬਹੁਤ ਵੱਡੀ ਮਾਤਰਾ ਵਿੱਚ ਕਿਸਮਾਂ ਦਾ ਉਤਪਾਦਨ ਹੁੰਦਾ ਹੈ ਕਿਉਂਕਿ ਮਨੁੱਖਾਂ ਦੇ ਭੌਤਿਕ ਸਰੀਰਾਂ ਦੀਆਂ ਲੋੜਾਂ ਦੀ ਪੂਰਤੀ ਇਹ ਭੋਜਨ ਕਰਦੇ ਹਨ—ਸਰੀਰ ਦੇ ਸਧਾਰਣ ਵਜੂਦ ਨੂੰ ਕਾਇਮ ਰੱਖਣ ਲਈ ਉਨ੍ਹਾਂ ਨੂੰ ਮਿੱਟੀ ਵਿੱਚ ਉੱਗਣ ਵਾਲੇ ਵੱਖਰੇ-ਵੱਖਰੇ ਭੋਜਨਾਂ ਦੀ ਪੂਰਤੀ ਕੀਤੀ ਜਾਣੀ ਜ਼ਰੂਰੀ ਹੈ, ਤਾਂ ਕਿ ਉਹ ਸਧਾਰਣ ਮਨੁੱਖੀ ਜੀਵਨ ਨੂੰ ਗੁਜ਼ਾਰ ਸਕਣ। ਸੰਖੇਪ ਵਿੱਚ, ਪਰਮੇਸ਼ੁਰ ਮਨੁੱਖਜਾਤੀ ਪ੍ਰਤੀ ਬਹੁਤ ਜ਼ਿਆਦਾ ਵਿਚਾਰਵਾਨ ਹੁੰਦਾ ਹੈ। ਵੱਖੋ-ਵੱਖ ਭੋਜਨ ਜੋ ਪਰਮੇਸ਼ੁਰ ਮਨੁੱਖਾਂ ਨੂੰ ਬਖਸ਼ਦਾ ਹੈ ਇੱਕੇ ਪ੍ਰਕਾਰ ਦੇ ਨਹੀਂ ਹਨ, ਸਗੋਂ ਕਾਫ਼ੀ ਵੰਨ-ਸੁਵੰਨੇ ਹੁੰਦੇ ਹਨ। ਜੇ ਲੋਕ ਖਿਚੜੀ ਖਾਣਾ ਚਾਹੁੰਦੇ ਹਨ, ਉਹ ਖਿਚੜੀ ਖਾ ਸਕਦੇ ਹਨ। ਕੁਝ ਲੋਕ ਕਣਕ ਦੇ ਬਜਾਏ ਚੌਲਾਂ ਨੂੰ ਪਸੰਦ ਕਰਦੇ ਹਨ, ਅਤੇ ਜੇ ਕਣਕ ਪਸੰਦ ਨਹੀਂ ਤਾਂ ਉਹ ਚੌਲ ਖਾ ਸਕਦੇ ਹਨ। ਸਭ ਕਿਸਮਾਂ ਦੇ ਚੌਲ ਹੁੰਦੇ ਹਨ—ਲੰਮੇ-ਦਾਣੇ, ਛੋਟੇ ਦਾਣੇ—ਅਤੇ ਹਰ ਇੱਕ ਲੋਕਾਂ ਦੀ ਭੁੱਖਾਂ ਦੀ ਸੰਤੁਸ਼ਟੀ ਕਰ ਸਕਦੇ ਹਨ। ਇਸ ਲਈ, ਜੇ ਲੋਕ ਇਨ੍ਹਾਂ ਅਨਾਜਾਂ ਨੂੰ ਖਾਂਦੇ ਹਨ—ਜਿੰਨੀ ਦੇਰ ਤੱਕ ਉਹ ਕਿਸੇ ਭੋਜਨ ਦੇ ਬਾਰੇ ਕੋਈ ਖ਼ਾਸ ਨਜ਼ਰੀਆ ਨਹੀਂ ਰੱਖਦੇ—ਉਨ੍ਹਾਂ ਵਿੱਚ ਪੋਸ਼ਣ ਦੀ ਕਮੀ ਨਹੀਂ ਆਵੇਗੀ ਅਤੇ ਉਨ੍ਹਾਂ ਨੂੰ ਮੌਤ ਆਉਣ ਤੱਕ ਸਿਹਤਮੰਦ ਜੀਵਨ ਜੀਉਣ ਦੀ ਗਰੰਟੀ ਮਿਲਦੀ ਹੈ। ਜਦੋਂ ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਭੋਜਨ ਬਖਸ਼ਿਆ ਤਾਂ ਇਹ ਵਿਚਾਰ ਉਸ ਦੇ ਮਨ ਵਿੱਚ ਸੀ। ਮਨੁੱਖੀ ਸਰੀਰ ਇਨ੍ਹਾਂ ਚੀਜ਼ਾਂ ਦੇ ਬਗੈਰ ਨਹੀਂ ਰਹਿ ਸਕਦਾ—ਕੀ ਇਹ ਅਸਲੀਅਤ ਨਹੀਂ ਹੈ? ਇਹ ਵਿਹਾਰਕ ਸਮੱਸਿਆਵਾਂ ਮਨੁੱਖ ਆਪਣੇ-ਆਪ ਨਹੀਂ ਸੁਲਝਾ ਸਕਦਾ ਸੀ, ਪਰ ਪਰਮੇਸ਼ੁਰ ਉਨ੍ਹਾਂ ਲਈ ਤਿਆਰ ਸੀ: ਉਸ ਨੇ ਇਨ੍ਹਾਂ ਬਾਰੇ ਪਹਿਲਾਂ ਤੋਂ ਹੀ ਸੋਚਿਆ ਅਤੇ ਮਨੁੱਖਜਾਤੀ ਲਈ ਤਿਆਰੀਆਂ ਕੀਤੀਆਂ।

ਪਰ ਪਰਮੇਸ਼ੁਰ ਨੇ ਮਨੁੱਖਜਾਤੀ ਨੂੰ ਕੇਵਲ ਇਹ ਸਭ ਕੁਝ ਹੀ ਨਹੀਂ ਦਿੱਤਾ—ਉਸ ਨੇ ਮਨੁੱਖਜਾਤੀ ਨੂੰ ਸਬਜ਼ੀਆਂ ਵੀ ਦਿੱਤੀਆਂ! ਜੇ ਤੂੰ ਚੌਲਾਂ ਦੇ ਨਾਲ ਕੇਵਲ ਇਨ੍ਹਾਂ ਨੂੰ ਖਾਂਦਾ ਹੈਂ, ਕੁਝ ਵੀ ਹੋਰ ਨਹੀਂ ਖਾਂਦਾ, ਤਾਂ ਹੋ ਸਕਦਾ ਹੈ ਕਿ ਤੈਨੂੰ ਕਾਫ਼ੀ ਮਾਤਰਾ ਵਿੱਚ ਪੋਸ਼ਕ-ਤੱਤ ਨਾ ਮਿਲਣ। ਦੂਜੇ ਪਾਸੇ, ਜੇ ਤੂੰ ਕੁਝ ਸਬਜ਼ੀਆਂ ਨੂੰ ਤਲੇਂ, ਜਾਂ ਆਪਣੇ ਭੋਜਨ ਨਾਲ ਖਾਣ ਲਈ ਸਲਾਦ ਬਣਾ ਲਵੇਂ, ਤਾਂ ਸਬਜ਼ੀਆਂ ਵਿਚਲੇ ਵਿਟਾਮਿਨ ਅਤੇ ਉਨ੍ਹਾਂ ਦੇ ਵੱਖੋ-ਵੱਖ ਚਿੰਨ੍ਹ-ਮਾਤਰ ਤੱਤ ਅਤੇ ਬਾਕੀ ਪੋਸ਼ਕ ਤੱਤ ਤੇਰੇ ਸਰੀਰ ਦੀਆਂ ਲੋੜਾਂ ਨੂੰ ਕੁਦਰਤੀ ਰੂਪ ਵਿੱਚ ਸੰਤੁਸ਼ਟ ਕਰ ਸਕਦੇ ਹਨ। ਅਤੇ ਲੋਕ ਇਨ੍ਹਾਂ ਭੋਜਨਾਂ ਦੇ ਦੌਰਾਨ ਥੋੜ੍ਹਾ-ਬਹੁਤ ਫਲ ਵੀ ਖਾ ਸਕਦੇ ਹਨ, ਨਹੀਂ? ਕਈ ਵਾਰ, ਲੋਕਾਂ ਨੂੰ ਜ਼ਿਆਦਾ ਤਰਲਾਂ ਅਤੇ ਹੋਰ ਪੋਸ਼ਕ ਤੱਤਾਂ ਜਾਂ ਵੱਖਰੇ ਸੁਆਦ ਦੀ ਜ਼ਰੂਰਤ ਹੁੰਦੀ ਹੈ, ਅਤੇ ਫਲ ਅਤੇ ਸਬਜ਼ੀਆਂ ਇਨ੍ਹਾਂ ਲੋੜਾਂ ਨੂੰ ਪੂਰਾ ਕਰ ਸਕਦੇ ਹਨ। ਜਿਵੇਂ, ਉੱਤਰ, ਦੱਖਣ, ਪੂਰਬ ਅਤੇ ਪੱਛਮ ਵਿੱਚ ਵੱਖੋ-ਵੱਖ ਮਿੱਟੀਆਂ ਅਤੇ ਪੌਣ-ਪਾਣੀ ਹੁੰਦਾ ਹੈ, ਇਹ ਫਲਾਂ ਅਤੇ ਸਬਜ਼ੀਆਂ ਦੀਆਂ ਵੱਖਰੀਆਂ ਕਿਸਮਾਂ ਪੈਦਾ ਕਰਦੇ ਹਨ। ਕਿਉਂਕਿ ਦੱਖਣ ਦਾ ਪੌਣ-ਪਾਣੀ ਬਹੁਤ ਜ਼ਿਆਦਾ ਗਰਮ ਹੁੰਦਾ ਹੈ, ਜ਼ਿਆਦਾਤਰ ਫਲ ਅਤੇ ਸਬਜ਼ੀਆਂ ਠੰਡੀ ਤਸੀਰ ਦੀਆਂ ਹੁੰਦੀਆਂ ਹਨ, ਜਿਨ੍ਹਾਂ ਦੇ ਖਾਣ ਨਾਲ, ਉਹ ਮਨੁੱਖੀ ਸਰੀਰ ਵਿੱਚ ਠੰਡੇ ਅਤੇ ਗਰਮ ਵਿੱਚ ਸੰਤੁਲਨ ਬਣਾਉਣ ਦੇ ਯੋਗ ਹੁੰਦੀਆਂ ਹਨ। ਇਸ ਦੇ ਉਲਟ, ਉੱਤਰ ਵਿੱਚ ਸਬਜ਼ੀਆਂ ਅਤੇ ਫਲਾਂ ਦੀਆਂ ਬਹੁਤ ਘੱਟ ਕਿਸਮਾਂ ਹਨ, ਪਰ ਇਹ ਸਥਾਨਕ ਲੋਕਾਂ ਦੇ ਆਨੰਦ ਮਾਨਣ ਲਈ ਕਾਫ਼ੀ ਹਨ। ਹਾਲਾਂਕਿ, ਵਰਤਮਾਨ ਸਾਲਾਂ ਵਿੱਚ ਹੋਏ ਸਮਾਜਿਕ ਵਿਕਾਸਾਂ ਜਾਂ, ਕਥਿਤ ਸਮਾਜਿਕ ਤਰੱਕੀ, ਅਤੇ ਨਾਲ ਹੀ ਉੱਤਰ, ਦੱਖਣ, ਪੂਰਬ, ਅਤੇ ਪੱਛਮ ਨੂੰ ਜੋੜਨ ਵਾਲੇ ਸੰਚਾਰ ਅਤੇ ਆਵਾਜਾਈ ਵਿੱਚ ਸੁਧਾਰਾਂ ਦੀ ਵਜ੍ਹਾ ਤੋਂ ਉੱਤਰ ਦੇ ਲੋਕ ਦੱਖਣੀ ਫਲ ਅਤੇ ਸਬਜ਼ੀਆਂ, ਅਤੇ ਦੱਖਣ ਦੇ ਸਥਾਨਕ ਉਤਪਾਦਾਂ ਨੂੰ ਖਾ ਸਕਦੇ ਹਨ, ਅਤੇ ਉਹ ਅਜਿਹਾ ਸਾਲ ਦੇ ਸਾਰੇ ਮੌਸਮਾਂ ਦੇ ਦੌਰਾਨ ਕਰ ਸਕਦੇ ਹਨ। ਹਾਲਾਂਕਿ ਇਹ ਲੋਕਾਂ ਦੀ ਭੁੱਖ ਅਤੇ ਭੌਤਿਕ ਇੱਛਾਵਾਂ ਨੂੰ ਤ੍ਰਿਪਤ ਕਰਨ ਦੇ ਯੋਗ ਹਨ, ਪਰ ਇਨ੍ਹਾਂ ਨਾਲ ਉਨ੍ਹਾਂ ਦੇ ਸਰੀਰਾਂ ਨੂੰ ਅਣਜਾਣੇ ਵਿੱਚ ਵੱਖੋ-ਵੱਖ ਦਰਜਿਆਂ ਦੇ ਨੁਕਸਾਨ ਵੀ ਹੁੰਦੇ ਹਨ। ਇਸ ਦਾ ਕਾਰਨ ਇਹ ਹੈ ਕਿ ਪਰਮੇਸ਼ੁਰ ਨੇ ਜੋ ਮਨੁੱਖਜਾਤੀ ਲਈ ਭੋਜਨ ਤਿਆਰ ਕੀਤੇ, ਉਨ੍ਹਾਂ ਵਿੱਚੋਂ ਦੱਖਣ ਦੇ ਲੋਕਾਂ ਲਈ ਇੱਕ ਤਰ੍ਹਾਂ ਦੇ ਭੋਜਨ, ਫਲ ਅਤੇ ਸਬਜ਼ੀਆਂ ਹੁੰਦੇ ਹਨ, ਅਤੇ ਇਸੇ ਤਰ੍ਹਾਂ ਉੱਤਰ ਦੇ ਲੋਕਾਂ ਲਈ ਦੂਜੀ ਤਰ੍ਹਾਂ ਦੇ ਭੋਜਨ, ਫਲ ਅਤੇ ਸਬਜ਼ੀਆਂ ਹੁੰਦੇ ਹਨ। ਕਹਿਣ ਦਾ ਭਾਵ ਹੈ ਕਿ ਜੇ ਤੂੰ ਦੱਖਣ ਵਿੱਚ ਜੰਮਿਆ ਹੈਂ, ਤੇਰੇ ਲਈ ਦੱਖਣ ਦੀਆਂ ਚੀਜ਼ਾਂ ਨੂੰ ਖਾਣਾ ਉਚਿਤ ਹੈ। ਪਰਮੇਸ਼ੁਰ ਨੇ ਖ਼ਾਸ ਤੌਰ ਤੇ ਇਨ੍ਹਾਂ ਭੋਜਨਾਂ, ਫਲਾਂ ਅਤੇ ਸਬਜ਼ੀਆਂ ਨੂੰ ਤਿਆਰ ਕੀਤਾ, ਕਿਉਂਕਿ ਦੱਖਣ ਵਿੱਚ ਖਾਸ ਪੌਣ-ਪਾਣੀ ਹੈ। ਉੱਤਰ ਦਾ ਭੋਜਨ ਉੱਤਰ ਦੇ ਲੋਕਾਂ ਦੇ ਸਰੀਰਾਂ ਲਈ ਜ਼ਰੂਰੀ ਹੁੰਦਾ ਹੈ। ਫਿਰ, ਕਿਉਂਕਿ ਲੋਕਾਂ ਦੀਆਂ ਹਾਬੜੀਆਂ ਹੋਈਆ ਭੁੱਖਾਂ ਹੁੰਦੀਆਂ ਹਨ ਉਨ੍ਹਾਂ ਨੇ ਅਣਜਾਣੇ ਵਿੱਚ ਆਪਣੇ-ਆਪ ਨੂੰ ਨਵੇਂ ਸਮਾਜਿਕ ਰੁਝਾਨਾਂ ਨਾਲ ਵਹਿਣ ਦਿੱਤਾ ਹੈ ਅਤੇ ਬਿਨਾ ਸੋਚੇ-ਸਮਝੇ ਇਨ੍ਹਾਂ ਨਿਯਮਾਂ ਦੀ ਉਲੰਘਣਾ ਕੀਤੀ ਹੈ। ਹਾਲਾਂਕਿ ਲੋਕਾਂ ਨੂੰ ਲੱਗਦਾ ਹੈ ਕਿ ਉਨ੍ਹਾਂ ਦੇ ਜੀਵਨ ਅਤੀਤ ਨਾਲੋਂ ਬਿਹਤਰ ਹਨ, ਪਰ ਇਸ ਤਰ੍ਹਾਂ ਦੀ ਸਮਾਜਿਕ ਤਰੱਕੀ ਵੱਡੀ ਗਿਣਤੀ ਵਿੱਚ ਲੋਕਾਂ ਦੇ ਸਰੀਰਾਂ ਨੂੰ ਧੋਖੇ ਨਾਲ ਨੁਕਸਾਨ ਪਹੁੰਚਾ ਰਹੀ ਹੈ। ਪਰਮੇਸ਼ੁਰ ਇਹ ਸਭ ਕੁਝ ਨਹੀਂ ਦੇਖਣਾ ਚਾਹੁੰਦਾ, ਅਤੇ ਨਾ ਹੀ ਮਨੁੱਖਜਾਤੀ ਨੂੰ ਇਨ੍ਹਾਂ ਭੋਜਨਾਂ, ਫਲਾਂ ਅਤੇ ਸਬਜ਼ੀਆਂ ਦੀ ਪੂਰਤੀ ਕਰਨ ਵੇਲੇ ਉਸ ਨੇ ਇਹ ਇਰਾਦਾ ਕੀਤਾ ਸੀ। ਮਨੁੱਖਾਂ ਨੇ ਆਪਣੇ ਆਪ ਪਰਮੇਸ਼ੁਰ ਦੇ ਨਿਯਮਾਂ ਦੀ ਉਲੰਘਣਾ ਕਰਕੇ ਆਪਣੇ ਲਈ ਇਹ ਵਰਤਮਾਨ ਸਥਿਤੀ ਬਣਾਈ ਹੈ।

ਇੱਥੋਂ ਤੱਕ ਕਿ, ਉਸ ਸਭ ਦੇ ਇਲਾਵਾ, ਪਰਮੇਸ਼ੁਰ ਨੇ ਜਿਹੜੀ ਦਾਤ ਮਨੁੱਖਜਾਤੀ ਨੂੰ ਬਖਸ਼ੀ ਹੈ ਉਹ ਸੱਚਮੁੱਚ ਹੀ ਬਹੁਤਾਤ ਮਾਤਰਾ ਵਿੱਚ ਹੈ, ਅਤੇ ਹਰੇਕ ਸਥਾਨ ਦਾ ਆਪਣਾ ਸਥਾਨਕ ਉਤਪਾਦ ਹੈ। ਉਦਾਹਰਣ ਵਜੋਂ, ਕਈ ਸਥਾਨਾਂ ’ਤੇ ਲਾਲ ਖ਼ਜੂਰਾਂ (ਇਨ੍ਹਾਂ ਨੂੰ ਜੂਜੂਬ ਵੀ ਕਹਿੰਦੇ ਹਨ) ਬਹੁਤ ਜ਼ਿਆਦਾ ਹੁੰਦੀਆਂ ਹਨ, ਕਈ ਸਥਾਨਾਂ ’ਤੇ ਅਖਰੋਟ ਬਹੁਤ ਹੁੰਦੇ ਹਨ ਅਤੇ ਬਾਕੀ ਸਥਾਨਾਂ ਵਿੱਚ ਮੂੰਗਫਲੀ ਜਾਂ ਵੱਖਰੇ ਪ੍ਰਕਾਰ ਦੀਆਂ ਗਿਰੀਆਂ ਬਹੁਤ ਹੁੰਦੀਆਂ ਹਨ। ਇਹ ਸਾਰੀਆਂ ਭੌਤਿਕ ਚੀਜ਼ਾਂ ਮਨੁੱਖੀ ਸਰੀਰ ਲਈ ਸਾਰੇ ਜ਼ਰੂਰੀ ਪੌਸ਼ਕ ਤੱਤਾਂ ਦੀ ਪੂਰਤੀ ਕਰਦੀਆਂ ਹਨ। ਪਰ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਸਹੀ ਮਾਤਰਾ ਅਤੇ ਸਹੀ ਸਮੇਂ, ਸਾਲ ਦੇ ਸਮੇਂ ਅਤੇ ਮੌਸਮ ਦੇ ਅਨੁਸਾਰ ਇਨ੍ਹਾਂ ਸਭ ਚੀਜ਼ਾਂ ਦੀ ਪੂਰਤੀ ਕਰਦਾ ਹੈ। ਮਨੁੱਖਜਾਤੀ ਸਰੀਰਕ ਅਨੰਦ ਦਾ ਲੋਭ ਕਰਦੀ ਹੈ ਅਤੇ ਪੇਟੂ ਹੈ, ਜਿਸ ਨਾਲ ਮਨੁੱਖੀ ਵਿਕਾਸ ਦੇ ਕੁਦਰਤੀ ਨਿਯਮਾਂ, ਜੋ ਉਸ ਨੇ ਮਨੁੱਖਜਾਤੀ ਦੀ ਸਿਰਜਣਾ ਵੇਲੇ ਸਥਾਪਿਤ ਕੀਤੇ, ਦੀ ਉਲੰਘਣਾ ਕਰਨਾ ਅਤੇ ਇਨ੍ਹਾਂ ਨੂੰ ਨੁਕਸਾਨ ਪਹੁੰਚਾਉਣਾ ਅਸਾਨ ਹੋ ਗਿਆ। ਆਉ ਚੈਰੀ ਨੂੰ ਇੱਕ ਉਦਾਹਰਣ ਵਜੋਂ ਲਈਏ। ਇਹ ਜੂਨ ਦੇ ਨੇੜੇ-ਤੇੜੇ ਪੱਕ ਜਾਂਦੀਆਂ ਹਨ। ਸਧਾਰਣ ਸਥਿਤੀਆਂ ਵਿੱਚ, ਅਗਸਤ ਤੱਕ ਕੋਈ ਵੀ ਚੈਰੀਆਂ ਨਹੀਂ ਬਚਦੀਆਂ। ਉਹ ਕੇਵਲ ਦੋ ਮਹੀਨਿਆਂ ਲਈ ਤਾਜ਼ਾ ਰੱਖੀਆਂ ਜਾ ਸਕਦੀਆਂ ਹਨ ਪਰ, ਵਿਗਿਆਨਕ ਤਕਨੀਕਾਂ ਨੂੰ ਵਰਤ ਕੇ ਲੋਕ ਹੁਣ ਇਸ ਮਿਆਦ ਨੂੰ ਬਾਰ੍ਹਾਂ ਮਹੀਨਿਆਂ, ਇੱਥੋਂ ਤੱਕ ਕਿ ਅਗਲੇ ਸਾਲ ਦੇ ਚੈਰੀ ਦੇ ਮੌਸਮ ਤੱਕ ਵਧਾਉਣ ਦੇ ਯੋਗ ਹਨ। ਇਸ ਦਾ ਅਰਥ ਹੈ ਕਿ ਸਾਰਾ ਸਾਲ ਚੈਰੀਆਂ ਹੁੰਦੀਆਂ ਹਨ। ਕੀ ਇਹ ਘਟਨਾ ਸਧਾਰਣ ਹੈ? (ਨਹੀਂ।) ਤਾਂ, ਚੈਰੀਆਂ ਖਾਣ ਦਾ ਸਭ ਤੋਂ ਵਧੀਆ ਮੌਸਮ ਕਿਹੜਾ ਹੈ? ਇਹ ਜੂਨ ਤੋਂ ਅਗਸਤ ਤੱਕ ਦਾ ਸਮਾਂ ਹੋਵੇਗਾ। ਇਸ ਸਮੇਂ ਤੋਂ ਬਾਅਦ, ਭਾਵੇਂ ਤੁਸੀਂ ਇਸ ਨੂੰ ਕਿੰਨਾ ਵੀ ਤਾਜ਼ਾ ਰੱਖੋ, ਉਨ੍ਹਾਂ ਦਾ ਸੁਆਦ ਉਹੀ ਨਹੀਂ ਰਹਿੰਦਾ, ਨਾ ਹੀ ਇਹ ਸਰੀਰ ਦੀਆਂ ਲੋੜਾਂ ਦੀ ਪੂਰਤੀ ਕਰਦੀਆਂ ਹਨ। ਇੱਕ ਵਾਰ ਸਮਾਪਤੀ ਦੀ ਮਿਤੀ ਦੇ ਲੰਘ ਜਾਣ ’ਤੇ, ਭਾਵੇਂ ਤੂੰ ਜਿੰਨੇ ਮਰਜ਼ੀ ਰਸਾਇਣਾਂ ਦੀ ਵਰਤੋਂ ਕਰੇਂ, ਤੂੰ ਇਸ ਵਿੱਚ ਉਹ ਸਭ ਰਚਾਉਣ ਦੇ ਯੋਗ ਨਹੀਂ ਹੁੰਦਾ ਜੋ ਇਨ੍ਹਾਂ ਵਿੱਚ ਕੁਦਰਤੀ ਤੌਰ ਤੇ ਵੱਧਣ ਨਾਲ ਹੁੰਦਾ ਹੈ। ਇਸ ਦੇ ਇਲਾਵਾ, ਰਸਾਇਣ ਜੋ ਮਨੁੱਖਾਂ ਨੂੰ ਨੁਕਸਾਨ ਪਹੁੰਚਾਉਂਦੇ ਹਨ ਉਹ ਅਜਿਹੇ ਹਨ ਜਿਨ੍ਹਾਂ ਨੂੰ ਕੋਈ ਸੁਲਝਾ ਜਾਂ ਬਦਲ ਨਹੀਂ ਸਕਦਾ, ਭਾਵੇਂ ਉਹ ਜੋ ਵੀ ਕੋਸ਼ਿਸ਼ ਕਰਨ। ਇਸ ਕਰਕੇ, ਮੌਜੂਦਾ ਮੰਡੀ ਅਰਥਵਿਵਸਥਾ ਲੋਕਾਂ ਨੂੰ ਕੀ ਦਿੰਦੀ ਹੈ? ਲੋਕਾਂ ਦੇ ਜੀਵਨ ਬਿਹਤਰ ਲੱਗਦੇ ਹਨ, ਇਲਾਕਿਆਂ ਵਿਚਲੀ ਆਵਾਜਾਈ ਬਹੁਤ ਸੁਵਿਧਜਨਕ ਹੋ ਗਈ ਹੈ, ਅਤੇ ਲੋਕ ਚਾਰਾਂ ਮੌਸਮਾਂ ਵਿੱਚ ਕਦੇ ਵੀ ਸਾਰੀਆਂ ਕਿਸਮਾਂ ਦੇ ਫਲ ਖਾ ਸਕਦੇ ਹਨ। ਉੱਤਰ ਦੇ ਲੋਕ ਨਿਯਮਤ ਰੂਪ ਵਿੱਚ ਕੇਲੇ, ਇਸ ਦੇ ਨਾਲ ਦੱਖਣ ਦੀਆਂ ਸਥਾਨਕ ਸੌਗਾਤਾਂ, ਫਲ, ਜਾਂ ਹੋਰ ਭੋਜਨਾਂ ਨੂੰ ਖਾ ਸਕਦੇ ਹਨ। ਪਰ ਇਹ ਉਹ ਜੀਵਨ ਨਹੀਂ ਹੈ ਜੋ ਪਰਮੇਸ਼ੁਰ ਮਨੁੱਖ ਨੂੰ ਦੇਣਾ ਚਾਹੁੰਦਾ ਹੈ। ਇਸ ਪ੍ਰਕਾਰ ਦੀ ਮੰਡੀ ਦੀ ਅਰਥਵਿਵਸਥਾ ਕੁਝ ਲੋਕਾਂ ਦੇ ਜੀਵਨਾਂ ਨੂੰ ਲਾਭ ਪਹੁੰਚਾ ਸਕਦੀ ਹੈ ਪਰ ਇਹ ਨੁਕਸਾਨ ਵੀ ਲਿਆ ਸਕਦੀ ਹੈ। ਮੰਡੀ ਦੀ ਬਹੁਤਾਤ ਦੇ ਕਰਕੇ ਕਈ ਲੋਕ ਖਾਂਦੇ ਰਹਿੰਦੇ ਹਨ, ਇਹ ਸੋਚੇ ਬਗੈਰ ਕਿ ਉਹ ਆਪਣੇ ਮੂੰਹ ਵਿੱਚ ਕੀ ਪਾ ਰਹੇ ਹਨ। ਇਹ ਵਤੀਰਾ ਕੁਦਰਤ ਦੇ ਨਿਯਮਾਂ ਦੀ ਉਲੰਘਣਾ ਹੈ ਅਤੇ ਇਹ ਲੋਕਾਂ ਦੀ ਸਿਹਤ ਲਈ ਹਾਨੀਕਾਰਕ ਹੈ। ਇਸ ਕਰਕੇ ਮੰਡੀ ਅਰਥਵਿਵਸਥਾ ਲੋਕਾਂ ਨੂੰ ਸੱਚੀ ਖੁਸ਼ੀ ਨਹੀਂ ਦੇ ਸਕਦੀ। ਤੁਸੀਂ ਖ਼ੁਦ ਦੇਖੋ। ਕੀ ਸਾਰੇ ਮੌਸਮਾਂ ਵਿੱਚ ਬਜ਼ਾਰ ਵਿੱਚ ਅੰਗੂਰ ਨਹੀਂ ਵੇਚੇ ਜਾਂਦੇ? ਦਰਅਸਲ, ਅੰਗੂਰ ਤੋੜੇ ਜਾਣ ਤੋਂ ਬਾਅਦ ਕੇਵਲ ਬਹੁਤ ਥੋੜ੍ਹੇ ਸਮੇਂ ਲਈ ਤਾਜ਼ਾ ਰਹਿੰਦੇ ਹਨ। ਜੇ ਤੁਸੀਂ ਇਨ੍ਹਾਂ ਨੂੰ ਅਗਲੇ ਸਾਲ ਦੇ ਜੂਨ ਤੱਕ ਰੱਖਦੇ ਹੋ ਤਾਂ ਕੀ ਤੁਸੀਂ ਇਨ੍ਹਾਂ ਨੂੰ ਅਜੇ ਵੀ ਅੰਗੂਰ ਕਹਿ ਸਕਦੇ ਹੋ? ਜਾਂ ਕੀ “ਕੂੜਾ” ਇਨ੍ਹਾਂ ਲਈ ਬਿਹਤਰ ਨਾਂ ਨਹੀਂ ਹੋਵੇਗਾ? ਉਨ੍ਹਾਂ ਵਿੱਚ ਕੇਵਲ ਤਾਜ਼ਾ ਅੰਗੂਰ ਦੇ ਤੱਤ ਦੀ ਕਮੀ ਹੀ ਨਹੀਂ ਹੁੰਦੀ—ਉਨ੍ਹਾਂ ਵਿੱਚ ਬਹੁਤ ਸਾਰੇ ਰਸਾਇਣਿਕ ਪਦਾਰਥ ਹੁੰਦੇ ਹਨ। ਇੱਕ ਸਾਲ ਤੋਂ ਬਾਅਦ ਉਹ ਤਾਜ਼ਾ ਨਹੀਂ ਰਹਿੰਦੇ ਅਤੇ ਉਨ੍ਹਾਂ ਦੇ ਪੋਸ਼ਕ ਤੱਤ ਖ਼ਤਮ ਹੋ ਜਾਂਦੇ ਹਨ। ਜਦ ਲੋਕ ਅੰਗੂਰ ਖਾਂਦੇ ਹਨ, ਉਨ੍ਹਾਂ ਕੋਲ ਇਹ ਭਾਵਨਾ ਹੁੰਦੀ ਹੈ: “ਅਸੀਂ ਕਿੰਨੇ ਸੁਭਾਗੇ ਹਾਂ! ਕੀ ਅਸੀਂ ਇਸ ਮੌਸਮ ਵਿੱਚ ਤੀਹ ਸਾਲ ਪਹਿਲਾਂ ਅੰਗੂਰ ਖਾਣ ਦੇ ਯੋਗ ਹੋਣਾ ਸੀ? ਤੂੰ ਨਹੀਂ ਹੋਣਾ ਸੀ, ਭਾਵੇਂ ਤੂੰ ਜਿੰਨਾ ਵੀ ਚਾਹੁੰਦਾ! ਜੀਵਨ ਹੁਣ ਕਿੰਨਾ ਚੰਗਾ ਹੈ!” ਕੀ ਇਹ ਸੱਚਮੁੱਚ ਵਿੱਚ ਹੀ ਖੁਸ਼ੀ ਹੈ? ਜੇ ਤੁਹਾਨੂੰ ਰੁਚੀ ਹੈ, ਤਾਂ ਤੁਸੀਂ ਰਸਾਇਣਾਂ ਨਾਲ ਸੁਰੱਖਿਅਤ ਕੀਤੇ ਅੰਗੂਰਾਂ ਉੱਪਰ ਖੁਦ ਖੋਜ ਕਰ ਸਕਦੇ ਹੋ ਅਤੇ ਇਹ ਦੇਖ ਸਕਦੇ ਹੋ ਕਿ ਉਹ ਕਿਸ ਚੀਜ਼ ਦੇ ਬਣੇ ਹਨ ਅਤੇ ਇਨ੍ਹਾਂ ਤੱਤਾਂ ਤੋਂ ਮਨੁੱਖਾਂ ਨੂੰ ਲਾਭ ਹੋ ਸਕਦਾ ਹੈ ਕਿ ਨਹੀਂ। ਸ਼ਰਾ ਦੇ ਯੁਗ ਵਿੱਚ, ਜਦੋਂ ਇਸਰਾਏਲੀਆਂ ਨੇ ਮਿਸਰ ਨੂੰ ਛੱਡਿਆ ਸੀ ਅਤੇ ਉਹ ਸਫਰ ਕਰ ਰਹੇ ਸੀ, ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਬਟੇਰੇ ਅਤੇ ਰੋਟੀ ਦਿੱਤੀ। ਪਰ ਕੀ ਪਰਮੇਸ਼ੁਰ ਨੇ ਲੋਕਾਂ ਨੂੰ ਇਨ੍ਹਾਂ ਭੋਜਨਾਂ ਨੂੰ ਸੁਰੱਖਿਅਤ ਕਰਨ ਦਿੱਤਾ? ਉਨ੍ਹਾਂ ਵਿੱਚੋਂ ਕੁਝ ਤੰਗ-ਨਜ਼ਰ ਸਨ ਅਤੇ ਡਰਦੇ ਸਨ ਕਿ ਅਗਲੇ ਦਿਨ ਕੁਝ ਵੀ ਨਹੀਂ ਬਚੇਗਾ, ਇਸ ਕਰਕੇ ਉਨ੍ਹਾਂ ਨੇ ਕੁਝ ਬਾਅਦ ਲਈ ਰੱਖ ਦਿੱਤਾ। ਫਿਰ ਕੀ ਹੋਇਆ? ਅਗਲੇ ਦਿਨ, ਇਹ ਗਲ-ਸੜ ਗਿਆ। ਪਰਮੇਸ਼ੁਰ ਤੈਨੂੰ ਕੁਝ ਵੀ ਇੱਕ ਪਾਸੇ ਰੱਖਣ ਦੀ ਇਜਾਜ਼ਤ ਨਹੀਂ ਦਿੰਦਾ, ਇਸ ਕਰਕੇ ਉਸ ਨੇ ਤੈਨੂੰ ਇਹ ਗਾਰੰਟੀ ਦੇਣ ਲਈ ਤਿਆਰੀਆਂ ਕੀਤੀਆਂ ਕਿ ਤੂੰ ਕਦੇ ਵੀ ਭੁੱਖਾ ਨਹੀਂ ਰਹੇਂਗਾ। ਪਰ ਮਨੁੱਖਜਾਤੀ ਵਿੱਚ ਅਜਿਹਾ ਆਤਮਵਿਸ਼ਵਾਸ ਨਹੀਂ ਹੈ, ਨਾ ਹੀ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਸੱਚਾ ਵਿਸ਼ਵਾਸ ਹੈ। ਉਹ ਹਮੇਸ਼ਾਂ ਆਪਣੇ ਆਪ ਨੂੰ ਪੈਂਤੜੇਬਾਜ਼ੀ ਲਈ ਕੁਝ ਜਗ੍ਹਾ ਦਿੰਦੇ ਹਨ ਅਤੇ ਉਹ ਪਰਮੇਸ਼ੁਰ ਦੀਆਂ ਮਨੁੱਖਜਾਤੀ ਲਈ ਕੀਤੀਆਂ ਤਿਆਰੀਆਂ ਦੇ ਪਿਛਲੀ ਸਾਰੀ ਦੇਖਭਾਲ ਅਤੇ ਵਿਚਾਰਾਂ ਨੂੰ ਕਦੇ ਵੀ ਦੇਖਣ ਦੇ ਯੋਗ ਨਹੀਂ ਹੁੰਦੇ। ਉਹ ਇਸ ਨੂੰ ਮਹਿਸੂਸ ਨਹੀਂ ਕਰ ਸਕਦੇ, ਇਸ ਕਰਕੇ ਉਹ ਪਰਮੇਸ਼ੁਰ ਵਿੱਚ ਪੂਰਾ ਵਿਸ਼ਵਾਸ ਨਹੀਂ ਕਰ ਸਕਦੇ, ਹਮੇਸ਼ਾਂ ਸੋਚਦੇ ਰਹਿੰਦੇ ਹਨ: “ਪਰਮੇਸ਼ੁਰ ਦੇ ਕੰਮ ਅਵਿਸ਼ਵਾਸਯੋਗ ਹਨ! ਕੌਣ ਜਾਣਦਾ ਹੈ ਕਿ ਪਰਮੇਸ਼ੁਰ ਸਾਡੀ ਲੋੜ ਅਨੁਸਾਰ ਸਾਨੂੰ ਪ੍ਰਦਾਨ ਕਰੇਗਾ ਜਾਂ ਉਹ ਸਾਨੂੰ ਕਦੋਂ ਪ੍ਰਦਾਨ ਕਰੇਗਾ! ਜੇ ਮੈਂ ਫਾਕੇ ਕੱਟ ਰਿਹਾ ਹੋਵਾਂ ਅਤੇ ਪਰਮੇਸ਼ੁਰ ਪ੍ਰਦਾਨ ਨਹੀਂ ਕਰਦਾ, ਤਾਂ ਕੀ ਮੈਂ ਭੁੱਖ ਨਾਲ ਮਰ ਨਹੀਂ ਜਾਵਾਂਗਾ? ਕੀ ਮੇਰੇ ਵਿੱਚ ਪੋਸ਼ਣ ਦੀ ਕਮੀ ਨਹੀਂ ਹੋਵੇਗੀ?” ਦੇਖਿਆ, ਮਨੁੱਖ ਦਾ ਵਿਸ਼ਵਾਸ ਕਿੰਨਾ ਕੱਚਾ ਹੈ!

ਅਨਾਜ, ਫਲਾਂ, ਅਤੇ ਸਬਜ਼ੀਆਂ, ਅਤੇ ਸਭ ਕਿਸਮਾਂ ਦੀਆਂ ਗਿਰੀਆਂ—ਇਹ ਸਭ ਸ਼ਾਕਾਹਾਰੀ ਭੋਜਨ ਹਨ। ਭਾਵੇਂ, ਇਹ ਸ਼ਾਕਾਹਾਰੀ ਭੋਜਨ ਹਨ, ਇਨ੍ਹਾਂ ਵਿੱਚ ਮਨੁੱਖੀ ਸਰੀਰ ਦੀਆਂ ਲੋੜਾਂ ਦੀ ਸੰਤੁਸ਼ਟੀ ਲਈ ਉਚਿਤ ਮਾਤਰਾ ਵਿੱਚ ਪੋਸ਼ਕ ਤੱਤ ਸ਼ਾਮਲ ਹੁੰਦੇ ਹਨ। ਹਾਲਾਂਕਿ, ਪਰਮੇਸ਼ੁਰ ਨੇ ਨਹੀਂ ਕਿਹਾ: “ਮੈਂ ਮਨੁੱਖਜਾਤੀ ਨੂੰ ਕੇਵਲ ਇਹੀ ਭੋਜਨ ਦੇਵਾਂਗਾ। ਆਓ ਕੇਵਲ ਇਨ੍ਹਾਂ ਚੀਜ਼ਾਂ ਨੂੰ ਖਾਈਏ!” ਪਰਮੇਸ਼ੁਰ ਉੱਥੇ ਹੀ ਨਹੀਂ ਰੁਕਿਆ, ਪਰ ਉਸ ਨੇ ਮਨੁੱਖਜਾਤੀ ਲਈ ਹੋਰ ਵੀ ਬਹੁਤ ਸਾਰੇ ਭੋਜਨ ਤਿਆਰ ਕੀਤੇ ਜਿਹੜੇ ਕਿ ਹੋਰ ਵੀ ਜ਼ਿਆਦਾ ਸੁਆਦਲੇ ਹੁੰਦੇ ਹਨ। ਇਹ ਕਿਹੜੇ ਭੋਜਨ ਹਨ? ਕਈ ਵੱਖੋ-ਵੱਖ ਕਿਸਮਾਂ ਦੇ ਮੀਟ ਅਤੇ ਮੱਛੀਆਂ ਹਨ ਜਿਨ੍ਹਾਂ ਵਿੱਚੋਂ ਜ਼ਿਆਦਾਤਰ ਨੂੰ ਤੁਸੀਂ ਦੇਖ ਅਤੇ ਖਾ ਸਕਦੇ ਹੋ। ਉਸ ਨੇ ਮਨੁੱਖ ਲਈ ਬਹੁਤ-ਬਹੁਤ ਕਿਸਮਾਂ ਦੇ ਮੀਟ ਅਤੇ ਮੱਛੀਆਂ ਦੋਵੇਂ ਤਿਆਰ ਕੀਤੇ। ਮੱਛੀਆਂ ਪਾਣੀ ਵਿੱਚ ਰਹਿੰਦੀਆਂ ਹਨ, ਅਤੇ ਪਾਣੀ ਵਾਲੀ ਮੱਛੀ ਦੇ ਮਾਸ ਦਾ ਤੱਤ ਜ਼ਮੀਨ ਉੱਪਰ ਰਹਿਣ ਵਾਲੇ ਜੰਤੂਆਂ ਦੇ ਮਾਸ ਤੋਂ ਵੱਖਰਾ ਹੁੰਦਾ ਹੈ, ਅਤੇ ਇਹ ਮਨੁੱਖ ਨੂੰ ਵੱਖਰੇ ਪੋਸ਼ਕ ਤੱਤ ਪ੍ਰਦਾਨ ਕਰ ਸਕਦੀਆਂ ਹਨ। ਮੱਛੀਆਂ ਵਿੱਚ ਅਜਿਹੇ ਗੁਣ ਹੁੰਦੇ ਹਨ ਜੋ ਮਨੁੱਖੀ ਸਰੀਰ ਵਿੱਚ ਠੰਡੇ ਅਤੇ ਗਰਮ ਨੂੰ ਨਿਯਮਿਤ ਕਰ ਸਕਦੇ ਹਨ, ਜਿਨ੍ਹਾਂ ਦੇ ਮਨੁੱਖ ਲਈ ਬਹੁਤ ਲਾਭ ਹਨ। ਪਰ ਸੁਆਦਲੇ ਭੋਜਨ ਲੋੜ ਤੋਂ ਜ਼ਿਆਦਾ ਨਹੀਂ ਖਾਣੇ ਚਾਹੀਦੇ। ਜਿਵੇਂ ਮੈਂ ਪਹਿਲਾਂ ਕਿਹਾ ਹੈ, ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਸਹੀ ਸਮੇਂ ’ਤੇ ਸਹੀ ਮਾਤਰਾ ਵਿੱਚ ਬਖਸ਼ਿਸ਼ ਕਰਦਾ ਹੈ, ਤਾਂ ਕਿ ਲੋਕ ਉਸ ਦੀ ਦਾਤ ਦਾ ਚੰਗੀ ਤਰ੍ਹਾਂ ਸਧਾਰਣ ਢੰਗ ਨਾਲ ਅਤੇ ਮੌਸਮ ਅਤੇ ਸਮੇਂ ਅਨੁਸਾਰ ਅਨੰਦ ਮਾਣ ਸਕਣ। ਹੁਣ, ਪੋਲਟਰੀ ਸ਼੍ਰੇਣੀ ਵਿੱਚ ਕਿਹੜੀ ਕਿਸਮ ਦੇ ਭੋਜਨ ਸ਼ਾਮਲ ਹਨ? ਮੁਰਗੀ, ਬਟੇਰਾ, ਕਬੂਤਰ, ਅਤੇ ਇਸ ਤਰ੍ਹਾਂ ਦੇ ਕਈ ਹੋਰ। ਕਈ ਲੋਕ ਬੱਤਖ ਅਤੇ ਹੰਸ ਵੀ ਖਾਂਦੇ ਹਨ। ਹਾਲਾਂਕਿ ਪਰਮੇਸ਼ੁਰ ਨੇ ਮੀਟ ਦੀਆਂ ਇਹ ਸਾਰੀਆਂ ਕਿਸਮਾਂ ਪ੍ਰਦਾਨ ਕੀਤੀਆਂ ਹਨ, ਉਸ ਨੇ ਆਪਣੇ ਚੁਣੇ ਹੋਏ ਲੋਕਾਂ ਲਈ ਕੁਝ ਖਾਸ ਸ਼ਰਤਾਂ ਬੰਨ੍ਹੀਆਂ ਅਤੇ ਸ਼ਰਾ ਦੇ ਯੁਗ ਵਿੱਚ ਉਨ੍ਹਾਂ ਦੀ ਖੁਰਾਕ ਉੱਪਰ ਕੁਝ ਖਾਸ ਸੀਮਾਵਾਂ ਠਹਿਰਾਈਆਂ। ਅੱਜਕੱਲ, ਇਹ ਸੀਮਾਵਾਂ ਵਿਅਕਤੀਗਤ ਸੁਆਦ ਅਤੇ ਵਿਅਕਤੀਗਤ ਵਿਆਖਿਆ ਉੱਪਰ ਅਧਾਰਿਤ ਹੁੰਦੀਆਂ ਹਨ। ਮੀਟਾਂ ਦੀਆਂ ਵੱਖਰੀਆਂ ਕਿਸਮਾਂ ਮਨੁੱਖੀ ਸਰੀਰ ਨੂੰ ਵਿਭਿੰਨ ਪ੍ਰਕਾਰ ਦੇ ਪੋਸ਼ਕ ਤੱਤ, ਭਰਪੂਰ ਪ੍ਰੋਟੀਨ ਅਤੇ ਲੋਹੇ ਦੀ ਪੂਰਤੀ ਕਰਦੀਆਂ ਹਨ, ਖੂਨ ਨੂੰ ਵਧਾਉਂਦੀਆਂ ਹਨ, ਮਾਸਪੇਸ਼ੀਆਂ ਅਤੇ ਹੱਡੀਆਂ ਨੂੰ ਮਜ਼ਬੂਤ ਬਣਾਉਂਦੀਆਂ ਹਨ ਅਤੇ ਸਰੀਰਕ ਸ਼ਕਤੀ ਦਾ ਨਿਰਮਾਣ ਕਰਦੀਆਂ ਹਨ। ਭਾਵੇਂ ਲੋਕ ਇਨ੍ਹਾਂ ਨੂੰ ਕਿਵੇਂ ਵੀ ਪਕਾਉਂਦੇ ਅਤੇ ਖਾਂਦੇ ਹਨ, ਇਹ ਮੀਟ ਲੋਕਾਂ ਦੀ ਭੁੱਖ ਦੀ ਸੰਤੁਸ਼ਟੀ ਦੇ ਨਾਲ, ਭੋਜਨਾਂ ਦੇ ਸੁਆਦ ਨੂੰ ਸੁਧਾਰਦੇ ਅਤੇ ਉਨ੍ਹਾਂ ਦੀ ਭੁੱਖ ਨੂੰ ਵਧਾਉਂਦੇ ਹਨ। ਸਭ ਤੋਂ ਮਹੱਤਵਪੂਰਨ, ਇਹ ਭੋਜਨ ਮਨੁੱਖੀ ਸਰੀਰ ਦੀਆਂ ਰੋਜ਼ਾਨਾ ਦੀਆਂ ਪੋਸ਼ਕ ਲੋੜਾਂ ਦੀ ਪੂਰਤੀ ਕਰ ਸਕਦੇ ਹਨ। ਪਰਮੇਸ਼ੁਰ ਦੇ ਮਨ ਵਿੱਚ ਇਹੀ ਵਿਚਾਰ ਸਨ ਜਦੋਂ ਉਸ ਨੇ ਮਨੁੱਖਜਾਤੀ ਲਈ ਭੋਜਨ ਨੂੰ ਤਿਆਰ ਕੀਤਾ। ਇੱਥੇ ਸਬਜ਼ੀਆਂ ਹਨ, ਇੱਥੇ ਮੀਟ ਹੈ—ਕੀ ਇਹ ਬਹੁਤਾਤ ਵਿੱਚ ਨਹੀਂ ਹੈ? ਪਰ ਲੋਕਾਂ ਨੂੰ ਸਮਝਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਦਾ ਇਰਾਦਾ ਕੀ ਸੀ ਜਦੋਂ ਉਸ ਨੇ ਮਨੁੱਖਜਾਤੀ ਲਈ ਸਾਰੇ ਭੋਜਨਾਂ ਨੂੰ ਤਿਆਰ ਕੀਤਾ। ਕੀ ਇਹ ਭੋਜਨ ਮਨੁੱਖਜਾਤੀ ਦੇ ਪੇਟੂਪਣ ਲਈ ਬਣਾਏ ਗਏ ਸਨ? ਜਦੋਂ ਮਨੁੱਖ ਇਨ੍ਹਾਂ ਪਦਾਰਥਕ ਇੱਛਾਵਾਂ ਦੀ ਸੰਤੁਸ਼ਟੀ ਕਰਨ ਦੇ ਜਾਲ ਵਿੱਚ ਫਸ ਗਿਆ ਤਾਂ ਕੀ ਵਾਪਰਿਆ? ਕੀ ਉਸ ਨੂੰ ਲੋੜ ਨਾਲੋਂ ਜ਼ਿਆਦਾ ਪੋਸ਼ਣ ਨਹੀਂ ਮਿਲਦਾ ਹੈ? ਕੀ ਲੋੜ ਨਾਲੋਂ ਜ਼ਿਆਦਾ ਪੋਸ਼ਣ ਮਨੁੱਖੀ ਸਰੀਰ ਨੂੰ ਕਈ ਢੰਗਾਂ ਨਾਲ ਹਾਨੀ ਨਹੀਂ ਪਹੁੰਚਾਉਂਦਾ? (ਹਾਂ।) ਇਸੇ ਕਰਕੇ ਪਰਮੇਸ਼ੁਰ ਨੇ ਸਹੀ ਸਮੇਂ ’ਤੇ ਸਹੀ ਮਾਤਰਾ ਵਿੱਚ ਹਿੱਸੇ ਬਣਾਏ ਅਤੇ ਲੋਕਾਂ ਨੂੰ ਵੱਖਰੇ-ਵੱਖਰੇ ਭੋਜਨਾਂ ਦਾ ਵੱਖਰੇ-ਵੱਖਰੇ ਸਮਿਆਂ ਅਤੇ ਮੌਸਮਾਂ ਦੇ ਅਨੁਸਾਰ ਆਨੰਦ ਲੈਣ ਦਿੱਤਾ। ਉਦਾਹਰਣ ਦੇ ਤੌਰ ਤੇ, ਬਹੁਤ ਗਰਮੀ ਦੀ ਰੁੱਤ ਦੇ ਬਾਅਦ, ਲੋਕਾਂ ਦੇ ਸਰੀਰ ਵਿੱਚ ਬਹੁਤ ਸਾਰੀ ਗਰਮੀ, ਅਤੇ ਨਾਲ ਹੀ ਨਾਲ, ਰੋਗਜਨਕ ਖੁਸ਼ਕੀ ਅਤੇ ਸਿੱਲ੍ਹਾਪਣ ਜਮ੍ਹਾ ਹੋ ਜਾਂਦਾ ਹੈ। ਜਦੋਂ ਪਤਝੜ੍ਹ ਆਉਂਦੀ ਹੈ, ਕਈ ਕਿਸਮ ਦੇ ਫਲ ਪੱਕ ਜਾਂਦੇ ਹਨ, ਅਤੇ ਜਦੋਂ ਲੋਕ ਇਨ੍ਹਾਂ ਫਲਾਂ ਨੂੰ ਖਾਂਦੇ ਹਨ, ਉਨ੍ਹਾਂ ਦੇ ਸਰੀਰਾਂ ਦਾ ਸਿੱਲ੍ਹਾਪਣ ਖਤਮ ਹੋ ਜਾਂਦਾ ਹੈ। ਇਸ ਸਮੇਂ, ਮਾਲ-ਡੰਗਰ ਅਤੇ ਭੇਡਾਂ ਵੀ ਤਾਕਤਵਰ ਬਣ ਜਾਂਦੀਆਂ ਹਨ, ਇਸ ਲਈ, ਇਹ ਉਦੋਂ ਹੁੰਦਾ ਜਦੋਂ ਲੋਕਾਂ ਨੂੰ ਪੋਸ਼ਣ ਲਈ ਜ਼ਿਆਦਾ ਮੀਟ ਖਾਣਾ ਚਾਹੀਦਾ ਹੈ। ਵੱਖ-ਵੱਖ ਕਿਸਮਾਂ ਦੇ ਮੀਟ ਖਾ ਕੇ, ਲੋਕਾਂ ਦੇ ਸਰੀਰ ਜ਼ਿਆਦਾ ਸ਼ਕਤੀ ਅਤੇ ਸਰਦੀਆਂ ਦੀ ਠੰਡ ਸਹਿਣ ਵਿੱਚ ਮਦਦ ਪ੍ਰਾਪਤ ਕਰਦੇ ਹਨ, ਅਤੇ ਇਸ ਦੇ ਸਿੱਟੇ ਵਜੋਂ ਸਰਦੀ ਨੂੰ ਸਾਵਧਾਨੀ ਅਤੇ ਤੰਦਰੁਸਤੀ ਨਾਲ ਬਿਤਾਉਣ ਦੇ ਯੋਗ ਹੁੰਦੇ ਹਨ। ਪਰਮੇਸ਼ੁਰ ਬਹੁਤ ਜ਼ਿਆਦਾ ਸਾਵਧਾਨੀ ਅਤੇ ਪਰਿਸ਼ੁੱਧਤਾ ਨਾਲ ਨਿਯੰਤਰਿਤ ਕਰਦਾ ਹੈ ਅਤੇ ਤਾਲਮੇਲ ਬਿਠਾਉਂਦਾ ਹੈ ਕਿ ਮਨੁੱਖਜਾਤੀ ਨੂੰ ਕੀ ਅਤੇ ਕਦੋਂ ਪ੍ਰਦਾਨ ਕਰਨਾ ਹੈ; ਅਤੇ ਕਦੋਂ ਉਹ ਵੱਖਰੀਆਂ ਚੀਜ਼ਾਂ ਉਗਾਵੇਗਾ, ਉਨ੍ਹਾਂ ਉੱਤੇ ਫਲ ਲਗਾਵੇਗਾ, ਅਤੇ ਪਕਾਵੇਗਾ। ਇਹ “ਪਰਮੇਸ਼ੁਰ ਮਨੁੱਖ ਦੇ ਰੋਜ਼ਾਨਾ ਜੀਵਨ ਦੀ ਲੋੜ ਦੇ ਭੋਜਨ ਨੂੰ ਕਿਵੇਂ ਤਿਆਰ ਕਰਦਾ ਹੈ” ਨਾਲ ਸੰਬੰਧਤ ਹੈ। ਕਈ ਕਿਸਮਾਂ ਦੇ ਭੋਜਨਾਂ ਦੇ ਇਲਾਵਾ, ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਪਾਣੀ ਦੇ ਸ੍ਰੋਤ ਵੀ ਪ੍ਰਦਾਨ ਕਰਦਾ ਹੈ। ਖਾਣ ਤੋਂ ਬਾਅਦ ਵੀ, ਲੋਕਾਂ ਨੂੰ ਪਾਣੀ ਪੀਣ ਦੀ ਲੋੜ ਹੁੰਦੀ ਹੈ। ਕੀ ਇਕੱਲਾ ਫਲ ਕਾਫੀ ਹੋਵੇਗਾ? ਲੋਕ ਕੇਵਲ ਫਲ ਦੇ ਨਾਲ ਨਹੀਂ ਜੀ ਸਕਦੇ ਅਤੇ ਇਸ ਦੇ ਇਲਾਵਾ, ਕੁਝ ਮੌਸਮਾਂ ਵਿੱਚ ਕੋਈ ਵੀ ਫਲ ਨਹੀਂ ਹੁੰਦੇ। ਇਸ ਲਈ, ਮਨੁੱਖਜਾਤੀ ਦੀ ਪਾਣੀ ਦੀ ਸਮੱਸਿਆ ਕਿਵੇਂ ਸੁਲਝਾਈ ਜਾ ਸਕਦੀ ਹੈ? ਪਰਮੇਸ਼ੁਰ ਨੇ ਇਸ ਨੂੰ ਧਰਤੀ ਦੇ ਉੱਪਰ ਅਤੇ ਹੇਠਾਂ ਬਹੁਤ ਸਾਰੇ ਪਾਣੀ ਦੇ ਸ੍ਰੋਤ, ਜਿਨ੍ਹਾਂ ਵਿੱਚ ਝੀਲਾਂ, ਦਰਿਆ ਅਤੇ ਚਸ਼ਮੇ ਸ਼ਾਮਲ ਹਨ, ਤਿਆਰ ਕਰਕੇ ਸੁਲਝਾਇਆ ਹੈ। ਇਹ ਪਾਣੀ ਦੇ ਸ੍ਰੋਤ ਉਨੀ ਦੇਰ ਤੱਕ ਪੀਣ ਯੋਗ ਹਨ ਜਿੰਨੀ ਦੇਰ ਤੱਕ ਇਨ੍ਹਾਂ ਵਿੱਚ ਕੋਈ ਮਲੀਨਤਾ ਨਹੀਂ ਆਉਂਦੀ, ਅਤੇ ਜਿੰਨੀ ਦੇਰ ਤੱਕ ਲੋਕ ਇਨ੍ਹਾਂ ਵਿੱਚ ਕੋਈ ਛੇੜਛਾੜ ਜਾਂ ਇਨ੍ਹਾਂ ਦਾ ਨੁਕਸਾਨ ਨਹੀਂ ਕਰਦੇ। ਦੂਜੇ ਸ਼ਬਦਾਂ ਵਿੱਚ, ਪਰਮੇਸ਼ੁਰ ਨੇ ਭੋਜਨਾਂ ਦੇ ਸ੍ਰੋਤਾਂ, ਜੋ ਮਨੁੱਖਜਾਤੀ ਦੇ ਭੌਤਿਕ ਸਰੀਰਾਂ ਨੂੰ ਬਚਾਈ ਰੱਖਦੇ ਹਨ, ਦੇ ਮਾਮਲੇ ਵਿੱਚ ਬਹੁਤ ਨਿਸ਼ਚਿਤ, ਬਹੁਤ ਸਹੀ, ਅਤੇ ਬਹੁਤ ਉਚਿਤ ਤਿਆਰੀਆਂ ਕੀਤੀਆਂ ਹਨ, ਤਾਂ ਕਿ ਲੋਕਾਂ ਦੇ ਜੀਵਨ ਸੰਪੰਨ, ਬਹੁਤ ਭਰਪੂਰ ਹੋਣ ਅਤੇ ਉਨ੍ਹਾਂ ਵਿੱਚ ਕੋਈ ਕਮੀ ਨਾ ਹੋਵੇ। ਇਹ ਕੁਝ ਅਜਿਹਾ ਹੈ ਜਿਸ ਨੂੰ ਲੋਕ ਮਹਿਸੂਸ ਕਰ ਸਕਦੇ ਹਨ ਅਤੇ ਦੇਖ ਸਕਦੇ ਹਨ।

ਇਸ ਦੇ ਇਲਾਵਾ, ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਦੇ ਦਰਮਿਆਨ ਕੁਝ ਪੌਦੇ, ਜਾਨਵਰ, ਅਤੇ ਵੱਖਰੀਆਂ ਜੜ੍ਹੀਆਂ-ਬੂਟੀਆਂ ਸਿਰਜੇ ਜੋ ਕਿ ਖਾਸ ਤੌਰ ਤੇ ਮਨੁੱਖੀ ਸਰੀਰ ਉੱਪਰ ਸੱਟਾਂ ਨੂੰ ਠੀਕ ਅਤੇ ਬਿਮਾਰੀਆਂ ਦਾ ਇਲਾਜ ਕਰਦੇ ਹਨ। ਉਦਾਹਰਣ ਵਜੋਂ, ਜੇ ਕੋਈ ਸੜ ਜਾਵੇ ਜਾਂ ਦੁਰਘਟਨਾ ਵਸ ਆਪਣੇ ਆਪ ਨੂੰ ਝੁਲਸਾ ਲਵੇ ਤਾਂ ਉਸ ਨੂੰ ਕੀ ਕਰਨਾ ਚਾਹੀਦਾ ਹੈ? ਕੀ ਤੁਸੀਂ ਸੜੀ ਹੋਈ ਥਾਂ ਨੂੰ ਕੇਵਲ ਪਾਣੀ ਨਾਲ ਧੋ ਸਕਦੇ ਹੋ? ਕੀ ਤੂੰ ਇਸ ਨੂੰ ਕੇਵਲ ਕਿਸੇ ਪੁਰਾਣੇ ਕੱਪੜੇ ਦੇ ਟੁਕੜੇ ਨਾਲ ਲਪੇਟ ਸਕਦਾ ਹੈਂ? ਜੇ ਤੂੰ ਇਸ ਤਰ੍ਹਾਂ ਕੀਤਾ ਤਾਂ ਤੇਰੇ ਜ਼ਖਮ ਵਿੱਚ ਪੀਕ ਪੈ ਜਾਵੇਗੀ ਜਾਂ ਸੰਕਰਮਣ ਹੋ ਜਾਵੇਗਾ। ਉਦਾਹਰਣ ਵਜੋਂ, ਜੇ ਕਿਸੇ ਨੂੰ ਬੁਖਾਰ ਹੁੰਦਾ ਹੈ, ਜਾਂ ਜ਼ੁਕਾਮ ਹੁੰਦਾ ਹੈ; ਕੰਮ ਕਰਦਿਆਂ ਕੋਈ ਸੱਟ ਲੱਗੇ; ਕੋਈ ਗਲਤ ਚੀਜ਼ ਖਾਣ ਕਰਕੇ ਪੇਟ ਦੀ ਕੋਈ ਬਿਮਾਰੀ ਹੋ ਜਾਵੇ; ਜਾਂ ਜੀਵਨਸ਼ੈਲੀ ਦੇ ਕਾਰਕਾਂ ਦੀ ਵਜ੍ਹਾ ਤੋਂ ਕੋਈ ਬਿਮਾਰੀ ਉਪਜੇ, ਜਾਂ ਭਾਵਨਾਤਮਕ ਸਮੱਸਿਆਵਾਂ ਹੋਣ, ਜਿਨ੍ਹਾਂ ਵਿੱਚ ਵਾਹਿਕਾ ਸੰਬੰਧਤ ਬਿਮਾਰੀਆਂ, ਮਨੋਵਿਗਿਆਨਿਕ ਰੋਗ ਸ਼ਾਮਲ ਹਨ, ਜਾਂ ਅੰਦਰੂਨੀ ਅੰਗਾਂ ਦੀਆਂ ਬਿਮਾਰੀਆਂ ਹੋਣ ਤਾਂ ਉਨ੍ਹਾਂ ਦੇ ਅਨੁਸਾਰ ਪੌਦੇ ਹਨ ਜੋ ਇਨ੍ਹਾਂ ਰੋਗਾਂ ਦਾ ਇਲਾਜ ਕਰ ਸਕਦੇ ਹਨ। ਕਈ ਅਜਿਹੇ ਪੌਦੇ ਹਨ ਜੋ ਲਹੂ ਦੇ ਪ੍ਰਵਾਹ ਨੂੰ ਸੁਧਾਰਦੇ ਹਨ ਅਤੇ ਰੋਕ ਨੂੰ ਹਟਾਉਂਦੇ ਹਨ, ਪੀੜ ਤੋਂ ਰਾਹਤ ਦਿੰਦੇ ਹਨ, ਵਹਿੰਦੇ ਖੂਨ ਨੂੰ ਥੰਮ੍ਹਦੇ ਹਨ, ਐਨੇਸਥੀਸੀਆ ਪ੍ਰਦਾਨ ਕਰਦੇ ਹਨ, ਚਮੜੀ ਨੂੰ ਠੀਕ ਹੋਣ ਅਤੇ ਇਸ ਨੂੰ ਆਪਣੀ ਸਧਾਰਣ ਸਥਿਤੀ ਵਿੱਚ ਵਾਪਸ ਆਉਣ ਵਿੱਚ ਮਦਦ ਕਰਦੇ ਹਨ ਅਤੇ ਖੂਨ ਵਿਚਲੀ ਰੁਕਾਵਟ ਨੂੰ ਹਟਾਉਂਦੇ ਹਨ, ਅਤੇ ਸਰੀਰ ਵਿੱਚੋਂ ਜ਼ਹਿਰੀਲੇ ਪਦਾਰਥਾਂ ਦਾ ਨਾਸ ਕਰਦੇ ਹਨ—ਸੰਖੇਪ ਵਿੱਚ ਇਨ੍ਹਾਂ ਪੌਦਿਆਂ ਦੇ ਰੋਜ਼ਾਨਾ ਜੀਵਨ ਵਿੱਚ ਕਈ ਲਾਭ ਹਨ। ਲੋਕ ਉਨ੍ਹਾਂ ਨੂੰ ਵਰਤ ਸਕਦੇ ਹਨ ਅਤੇ ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਮਨੁੱਖੀ ਸਰੀਰ ਦੀ ਜ਼ਰੂਰਤ ਦੇ ਸਮੇਂ ਲਈ ਬਣਾਇਆ ਗਿਆ ਹੈ। ਪਰਮੇਸ਼ੁਰ ਨੇ ਮਨੁੱਖ ਨੂੰ ਉਨ੍ਹਾਂ ਵਿਚੋਂ ਕੁਝ ਨੂੰ ਕਿਸੇ ਹਾਲਾਤ ਦੁਆਰਾ ਖੋਜਣ ਦੀ ਆਗਿਆ ਦਿੱਤੀ, ਜਦੋਂ ਕਿ ਦੂਸਰੇ ਉਨ੍ਹਾਂ ਲੋਕਾਂ ਦੁਆਰਾ ਲੱਭੇ ਗਏ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਅਜਿਹਾ ਕਰਨ ਲਈ ਚੁਣਿਆ ਸੀ, ਜਾਂ ਵਿਸ਼ੇਸ਼ ਵਰਤਾਰੇ ਦੇ ਨਤੀਜੇ ਵਜੋਂ ਜੋ ਕਿ ਉਸ ਨੇ ਨਿਯੋਜਿਤ ਕੀਤਾ ਸੀ। ਇਨ੍ਹਾਂ ਪੌਦਿਆਂ ਦੀ ਖੋਜ ਤੋਂ ਬਾਅਦ, ਮਨੁੱਖਜਾਤੀ ਉਨ੍ਹਾਂ ਦੀ ਜਾਣਕਾਰੀ ਨੂੰ ਅੱਗੇ ਵਧਾ ਦੇਵੇਗੀ, ਅਤੇ ਬਹੁਤ ਸਾਰੇ ਲੋਕ ਉਨ੍ਹਾਂ ਬਾਰੇ ਜਾਣੂ ਹੋ ਜਾਣਗੇ। ਪਰਮੇਸ਼ੁਰ ਦੁਆਰਾ ਇਨ੍ਹਾਂ ਪੌਦਿਆਂ ਦੀ ਸਿਰਜਣਾ ਦਾ ਮਹੱਤਵ ਅਤੇ ਅਰਥ ਹੈ। ਸੰਖੇਪ ਵਿੱਚ, ਇਹ ਸਾਰੀਆਂ ਚੀਜ਼ਾਂ ਪਰਮੇਸ਼ੁਰ ਦੁਆਰਾ ਦਿੱਤੀਆਂ ਗਈਆਂ ਹਨ, ਉਸ ਦੁਆਰਾ ਤਿਆਰ ਕੀਤੀਆਂ ਅਤੇ ਬੀਜੀਆਂ ਗਈਆਂ ਹਨ, ਜਦੋਂ ਉਸ ਨੇ ਮਨੁੱਖਜਾਤੀ ਦੇ ਰਹਿਣ ਦਾ ਜੀਉਂਦਾ ਜਾਗਦਾ ਵਾਤਾਵਰਣ ਬਣਾਇਆ। ਉਹ ਜ਼ਰੂਰੀ ਹਨ। ਕੀ ਪਰਮੇਸ਼ੁਰ ਦੀਆਂ ਸੋਚ ਪ੍ਰਕ੍ਰਿਆਵਾਂ ਮਨੁੱਖਜਾਤੀ ਨਾਲੋਂ ਵਧੇਰੇ ਪੱਕੀਆਂ ਹਨ? ਜਦੋਂ ਤੂੰ ਉਹ ਸਭ ਕੁਝ ਦੇਖਦਾ ਹੈਂ ਜੋ ਪਰਮੇਸ਼ੁਰ ਨੇ ਕੀਤਾ ਹੈ, ਕੀ ਤੈਨੂੰ ਪਰਮੇਸ਼ੁਰ ਦੇ ਵਿਹਾਰਕ ਪੱਖ ਦਾ ਅਹਿਸਾਸ ਹੁੰਦਾ ਹੈ? ਪਰਮੇਸ਼ੁਰ ਗੁਪਤ ਰੂਪ ਵਿੱਚ ਕੰਮ ਕਰਦਾ ਹੈ। ਪਰਮੇਸ਼ੁਰ ਨੇ ਇਹ ਸਭ ਉਦੋਂ ਬਣਾਇਆ ਜਦੋਂ ਮਨੁੱਖ ਇਸ ਸੰਸਾਰ ਵਿੱਚ ਆਇਆ ਤੱਕ ਨਹੀਂ ਸੀ, ਜਦੋਂ ਉਸ ਦਾ ਮਨੁੱਖਜਾਤੀ ਨਾਲ ਕੋਈ ਸੰਪਰਕ ਨਹੀਂ ਸੀ। ਮਨੁੱਖ ਦੀ ਹੋਂਦ ਦੀ ਖ਼ਾਤਰ ਅਤੇ ਉਸ ਦੇ ਬਚਾਅ ਦੇ ਵਿਚਾਰ ਨਾਲ, ਇਹ ਸਭ ਕੁਝ ਮਨੁੱਖਜਾਤੀ ਨਾਲ ਕੀਤਾ ਗਿਆ ਸੀ, ਤਾਂ ਜੋ ਮਨੁੱਖਜਾਤੀ ਇਸ ਸੰਪੰਨ ਅਤੇ ਵਿਸ਼ਾਲ ਭੌਤਿਕ ਸੰਸਾਰ ਵਿੱਚ ਖ਼ੁਸ਼ੀ-ਖ਼ੁਸ਼ੀ ਜੀ ਸਕੇ ਜੋ ਪਰਮੇਸ਼ੁਰ ਨੇ ਉਨ੍ਹਾਂ ਲਈ, ਭੋਜਨ ਜਾਂ ਕੱਪੜੇ ਦੀ ਚਿੰਤਾ ਤੋਂ ਮੁਕਤ, ਕਿਸੇ ਕਮੀ ਦੇ ਬਗੈਰ ਤਿਆਰ ਕੀਤਾ ਹੈ। ਅਜਿਹੇ ਮਾਹੌਲ ਵਿਚ, ਮਨੁੱਖਜਾਤੀ ਸੰਤਾਨ ਪੈਦਾ ਕਰਨਾ ਜਾਰੀ ਰੱਖ ਸਕਦੀ ਹੈ ਅਤੇ ਬਚੀ ਰਹਿ ਸਕਦੀ ਹੈ।

ਪਰਮੇਸ਼ੁਰ ਦੇ ਸਾਰੇ ਵੱਡੇ ਅਤੇ ਛੋਟੇ ਕੰਮਾਂ ਵਿਚੋਂ, ਕੀ ਕੋਈ ਮੁੱਲ ਜਾਂ ਅਰਥ ਤੋਂ ਬਗੈਰ ਹੈ? ਉਹ ਜੋ ਵੀ ਕਰਦਾ ਹੈ ਉਸ ਦਾ ਮੁੱਲ ਅਤੇ ਅਰਥ ਹੁੰਦਾ ਹੈ। ਆਓ ਆਪਾਂ ਆਪਣੀ ਚਰਚਾ ਇੱਕ ਆਮ ਵਿਸ਼ੇ ਨਾਲ ਅਰੰਭ ਕਰੀਏ। ਲੋਕ ਅਕਸਰ ਪੁੱਛਦੇ ਹਨ: ਪਹਿਲਾਂ ਕੀ ਆਇਆ, ਮੁਰਗੀ ਜਾਂ ਆਂਡਾ? (ਮੁਰਗੀ) ਮੁਰਗੀ ਪਹਿਲਾਂ ਆਈ, ਇਸ ਵਿਚ ਕੋਈ ਸ਼ੱਕ ਨਹੀਂ! ਮੁਰਗੀ ਪਹਿਲਾਂ ਕਿਉਂ ਆਈ? ਆਂਡਾ ਪਹਿਲਾਂ ਕਿਉਂ ਨਹੀਂ ਆ ਸਕਦਾ ਸੀ? ਕੀ ਮੁਰਗੀ ਆਂਡੇ ਵਿੱਚੋਂ ਨਹੀਂ ਨਿਕਲਦੀ? ਇੱਕੀ ਦਿਨਾਂ ਬਾਅਦ, ਮੁਰਗੀ ਨਿਕਲਦੀ ਹੈ, ਅਤੇ ਉਹ ਮੁਰਗੀ ਫਿਰ ਹੋਰ ਆਂਡੇ ਦਿੰਦੀ ਹੈ, ਅਤੇ ਵਧੇਰੇ ਮੁਰਗੀਆਂ ਉਨ੍ਹਾਂ ਆਂਡਿਆਂ ਤੋਂ ਬਾਹਰ ਆਉਂਦੀਆਂ ਹਨ। ਤਾਂ ਫਿਰ ਪਹਿਲਾਂ ਮੁਰਗੀ ਆਈ ਜਾਂ ਆਂਡਾ ਆਇਆ? ਤੁਸੀਂ ਪੂਰੀ ਨਿਸ਼ਚਤਤਾ ਨਾਲ ਜਵਾਬ “ਮੁਰਗੀ” ਦਿੱਤਾ। ਪਰ ਤੁਹਾਡਾ ਇਹ ਜਵਾਬ ਕਿਉਂ ਹੈ? (ਬਾਈਬਲ ਕਹਿੰਦੀ ਹੈ ਕਿ ਪਰਮੇਸ਼ੁਰ ਨੇ ਪੰਛੀਆਂ ਅਤੇ ਜਾਨਵਰਾਂ ਨੂੰ ਸਿਰਜਿਆ ਹੈ।) ਇਸ ਲਈ, ਤੁਹਾਡਾ ਜਵਾਬ ਬਾਈਬਲ ’ਤੇ ਅਧਾਰਤ ਹੈ। ਪਰ ਮੈਂ ਚਾਹੁੰਦਾ ਹਾਂ ਕਿ ਤੁਸੀਂ ਆਪਣੀ ਆਪਣੀ ਸਮਝ ਬਾਰੇ ਗੱਲ ਕਰੋ, ਤਾਂ ਜੋ ਮੈਂ ਵੇਖ ਸਕਾਂ ਕਿ ਤੁਹਾਨੂੰ ਪਰਮੇਸ਼ੁਰ ਦੇ ਕੰਮਾਂ ਦਾ ਕੋਈ ਵਿਹਾਰਕ ਗਿਆਨ ਹੈ ਜਾਂ ਨਹੀਂ। ਹੁਣ, ਕੀ ਤੁਸੀਂ ਆਪਣੇ ਜਵਾਬ ਬਾਰੇ ਨਿਸ਼ਚਿਤ ਹੋ, ਜਾਂ ਨਹੀਂ? (ਪਰਮੇਸ਼ੁਰ ਨੇ ਮੁਰਗੀ ਨੂੰ ਬਣਾਇਆ, ਫਿਰ ਇਸ ਨੂੰ ਪ੍ਰਜਨਨ ਦੀ ਸਮਰੱਥਾ ਦਿੱਤੀ, ਜਿਸ ਦਾ ਅਰਥ ਹੈ ਆਂਡਿਆਂ ਵਿੱਚੋਂ ਬੱਚੇ ਕੱਢਣ ਦੀ ਯੋਗਤਾ।) ਇਹ ਵਿਆਖਿਆ ਕਾਫੀ ਹੱਦ ਤੱਕ ਸਹੀ ਹੈ। ਮੁਰਗੀ ਪਹਿਲਾਂ ਆਈ, ਅਤੇ ਫਿਰ ਆਂਡਾ। ਇਹ ਨਿਸ਼ਚਤ ਹੈ। ਇਹ ਕੋਈ ਖਾਸ ਤੌਰ ’ਤੇ ਡੂੰਘਾ ਰਹੱਸ ਨਹੀਂ ਹੈ, ਪਰ ਦੁਨੀਆ ਦੇ ਲੋਕ ਫਿਰ ਵੀ ਇਸ ਨੂੰ ਅਜਿਹਾ ਮੰਨਦੇ ਹਨ ਅਤੇ ਬਿਨਾਂ ਕਿਸੇ ਸਿੱਟੇ ’ਤੇ ਪਹੁੰਚੇ ਇਸ ਨੂੰ ਦਾਰਸ਼ਨਿਕ ਸਿਧਾਂਤਾਂ ਨਾਲ ਹੱਲ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ। ਇਹ ਉਵੇਂ ਹੈ ਜਿਵੇਂ ਲੋਕ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਸਿਰਜਿਆ ਹੈ। ਉਹ ਇਸ ਬੁਨਿਆਦੀ ਸਿਧਾਂਤ ਨੂੰ ਨਹੀਂ ਜਾਣਦੇ ਅਤੇ ਨਾ ਹੀ ਉਨ੍ਹਾਂ ਦਾ ਇਸ ਬਾਰੇ ਕੋਈ ਸਪਸ਼ਟ ਵਿਚਾਰ ਹੈ ਕਿ ਕੀ ਆਂਡਾ ਪਹਿਲਾਂ ਆਉਣਾ ਚਾਹੀਦਾ ਸੀ ਜਾਂ ਮੁਰਗੀ। ਉਹ ਨਹੀਂ ਜਾਣਦੇ ਕਿ ਕਿਸਨੂੰ ਪਹਿਲਾਂ ਆਉਣਾ ਚਾਹੀਦਾ ਸੀ, ਇਸ ਲਈ ਉਹ ਕਦੇ ਵੀ ਜਵਾਬ ਨਹੀਂ ਲੱਭ ਪਾਉਂਦੇ। ਇਹ ਕੁਦਰਤੀ ਹੈ ਕਿ ਮੁਰਗੀ ਪਹਿਲਾਂ ਆਈ। ਜੇ ਮੁਰਗੀ ਤੋਂ ਪਹਿਲਾਂ ਕੋਈ ਆਂਡਾ ਹੁੰਦਾ, ਤਾਂ ਇਹ ਅਸਾਧਾਰਣ ਹੁੰਦਾ! ਇਹ ਬਹੁਤ ਹੀ ਸਧਾਰਣ ਚੀਜ਼ ਹੈ –ਮੁਰਗੀ ਨਿਸ਼ਚਤ ਤੌਰ ਤੇ ਪਹਿਲਾਂ ਆਈ ਸੀ। ਇਹ ਕੋਈ ਅਜਿਹਾ ਪ੍ਰਸ਼ਨ ਨਹੀਂ ਹੈ ਜਿਸ ਲਈ ਉੱਚ ਪੱਧਰ ਦੇ ਗਿਆਨ ਦੀ ਜ਼ਰੂਰਤ ਹੈ। ਪਰਮੇਸ਼ੁਰ ਨੇ ਸਭ ਕੁਝ ਇਸ ਮਨਸ਼ਾ ਨਾਲ ਸਿਰਜਿਆ, ਕਿ ਮਨੁੱਖ ਇਸ ਦਾ ਅਨੰਦ ਮਾਣ ਸਕੇ। ਇੱਕ ਵਾਰ ਮੁਰਗੀ ਆ ਜਾਂਦੀ ਹੈ, ਆਂਡਾ ਆਪਣੇ ਆਪ ਆ ਜਾਂਦਾ ਹੈ। ਕੀ ਇਹ ਤਿਆਰ ਬਰ ਤਿਆਰ ਹੱਲ ਨਹੀਂ ਹੈ? ਜੇ ਆਂਡਾ ਪਹਿਲਾਂ ਸਿਰਜਿਆ ਗਿਆ ਹੁੰਦਾ, ਤਾਂ ਕੀ ਫਿਰ ਵੀ ਇਸ ਨੂੰ ਸੇਣ ਲਈ ਮੁਰਗੀ ਦੀ ਜ਼ਰੂਰਤ ਪੈਂਦੀ? ਸਿੱਧੀ ਮੁਰਗੀ ਬਣਾਉਣਾ ਵਧੇਰੇ ਅਸਾਨ ਹੱਲ ਹੈ। ਇਸ ਤਰੀਕੇ ਨਾਲ, ਮੁਰਗੀ ਆਂਡੇ ਦੇ ਸਕਦੀ ਹੈ ਅਤੇ ਇਨ੍ਹਾਂ ਦੇ ਅੰਦਰ ਚੂਚਿਆਂ ਨੂੰ ਸੇ ਸਕਦੀ ਹੈ, ਅਤੇ ਲੋਕਾਂ ਕੋਲ ਖਾਣ ਲਈ ਮੁਰਗੀ ਹੋ ਸਕਦੀ ਹੈ। ਕਿੰਨਾ ਸੁਵਿਧਾਜਨਕ ਹੈ! ਜਿਸ ਤਰੀਕੇ ਨਾਲ ਪਰਮੇਸ਼ੁਰ ਚੀਜ਼ਾਂ ਕਰਦਾ ਹੈ ਉਹ ਸਾਫ਼-ਸੁਥਰਾ ਹੁੰਦਾ ਹੈ, ਬਿਲਕੁਲ ਵੀ ਗੁੰਝਲਦਾਰ ਨਹੀਂ ਹੁੰਦਾ। ਆਂਡਾ ਕਿੱਥੋਂ ਆਉਂਦਾ ਹੈ? ਇਹ ਮੁਰਗੀ ਤੋਂ ਆਉਂਦਾ ਹੈ। ਮੁਰਗੀ ਤੋਂ ਬਿਨਾਂ ਕੋਈ ਆਂਡਾ ਨਹੀਂ ਹੁੰਦਾ। ਜੋ ਪਰਮੇਸ਼ੁਰ ਨੇ ਬਣਾਇਆ ਉਹ ਇੱਕ ਜੀਵਤ ਚੀਜ਼ ਸੀ! ਮਨੁੱਖਜਾਤੀ ਬੇਤੁਕੀ ਅਤੇ ਹਾਸੋਹੀਣੀ ਹੈ, ਜੋ ਹਮੇਸ਼ਾਂ ਅਜਿਹੀਆਂ ਸਧਾਰਣ ਚੀਜ਼ਾਂ ਵਿੱਚ ਉਲਝ ਕੇ ਕੁਝ ਬੇਤੁਕੇ ਭਰਮਾਂ ਵਿੱਚ ਫਸੀ ਰਹਿੰਦੀ ਹੈ। ਮਨੁੱਖ ਕਿੰਨਾ ਬਚਕਾਨਾ ਹੈ! ਆਂਡੇ ਅਤੇ ਮੁਰਗੀ ਦੇ ਵਿਚਕਾਰ ਸੰਬੰਧ ਸਾਫ ਹੈ: ਮੁਰਗੀ ਪਹਿਲਾਂ ਆਈ। ਇਹ ਸਭ ਤੋਂ ਸਹੀ ਵਿਆਖਿਆ ਹੈ, ਇਹ ਇਸ ਨੂੰ ਸਮਝਣ ਦਾ ਸਭ ਤੋਂ ਸਹੀ ਤਰੀਕਾ, ਅਤੇ ਸਭ ਤੋਂ ਸਹੀ ਜਵਾਬ ਹੈ। ਇਹ ਸਹੀ ਹੈ।

ਅਸੀਂ ਹੁਣੇ ਕਿਹੜੇ ਵਿਸ਼ਿਆਂ ’ਤੇ ਚਰਚਾ ਕੀਤੀ ਹੈ? ਅਸੀਂ ਉਸ ਵਾਤਾਵਰਣ ਬਾਰੇ ਗੱਲ ਕਰਦਿਆਂ ਅਰੰਭ ਕੀਤਾ ਜਿਸ ਵਿੱਚ ਮਨੁੱਖਜਾਤੀ ਵੱਸਦੀ ਹੈ ਅਤੇ ਉਸ ਵਾਤਾਵਰਣ ਅਤੇ ਉਸ ਦੀਆਂ ਤਿਆਰੀਆਂ ਲਈ ਪਰਮੇਸ਼ੁਰ ਨੇ ਕੀ ਕੀਤਾ। ਅਸੀਂ ਉਸ ਨੇ ਕੀ ਤਰਤੀਬ ਦਿੱਤੀ, ਦੇ ਬਾਰੇ ਚਰਚਾ ਕੀਤੀ; ਸ੍ਰਿਸ਼ਟੀ ਦੀਆਂ ਚੀਜ਼ਾਂ ਦੇ ਵਿਚਕਾਰ ਸੰਬੰਧ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਤਿਆਰ ਕੀਤਾ; ਅਤੇ ਇਹ ਕਿ ਪਰਮੇਸ਼ੁਰ ਨੇ ਇਨ੍ਹਾਂ ਸੰਬੰਧਾਂ ਦਾ ਪ੍ਰਬੰਧ ਕਿਵੇਂ ਕੀਤਾ ਤਾਂ ਕਿ ਉਸ ਦੀ ਸ੍ਰਿਸ਼ਟੀ ਦੀਆਂ ਚੀਜ਼ਾਂ ਨੂੰ ਮਨੁੱਖਜਾਤੀ ਨੂੰ ਨੁਕਸਾਨ ਪਹੁੰਚਾਉਣ ਤੋਂ ਰੋਕਿਆ ਜਾ ਸਕੇ। ਪਰਮੇਸ਼ੁਰ ਨੇ ਆਪਣੀ ਸ੍ਰਿਸ਼ਟੀ ਦੇ ਮਨੁੱਖਜਾਤੀ ਦੇ ਵਾਤਾਵਰਣ ਉੱਤੇ ਬਹੁਤ ਸਾਰੇ ਵੱਖੋ-ਵੱਖਰੇ ਕਾਰਨਾਂ ਕਰਕੇ ਹੋਣ ਵਾਲੇ ਨੁਕਸਾਨ ਨੂੰ ਵੀ ਘਟਾਇਆ, ਜਿਸ ਨਾਲ ਸਭ ਚੀਜ਼ਾਂ ਆਪਣੇ ਸਰਬਉੱਚ ਉਦੇਸ਼ ਦੀ ਪੂਰਤੀ ਕਰ ਸਕਣ, ਅਤੇ ਮਨੁੱਖਜਾਤੀ ਲਈ ਲਾਭਕਾਰੀ ਤੱਤਾਂ ਨਾਲ ਇੱਕ ਲਾਭਕਾਰੀ ਵਾਤਾਵਰਣ ਲਿਆਉਣ, ਤਾਂ ਕਿ ਮਨੁੱਖਜਾਤੀ ਨੂੰ ਅਜਿਹੇ ਵਾਤਾਵਰਣ ਦੇ ਅਨੁਕੂਲ ਬਣਨ ਦੇ ਯੋਗ ਬਣਾਇਆ ਜਾਵੇ ਅਤੇ ਕਿ ਜੀਵਨ ਅਤੇ ਪ੍ਰਜਨਨ ਦਾ ਚੱਕਰ ਨਿਰੰਤਰ ਜਾਰੀ ਰਹੇ। ਇਸ ਦੇ ਬਾਅਦ, ਅਸੀਂ ਉਸ ਭੋਜਨ ਬਾਰੇ ਗੱਲ ਕੀਤੀ ਜੋ ਮਨੁੱਖੀ ਸਰੀਰ ਨੂੰ ਲੋੜੀਂਦਾ ਹੈ–ਮਨੁੱਖਜਾਤੀ ਦਾ ਰੋਜ਼ਾਨਾ ਦਾ ਖਾਣਾ ਅਤੇ ਪੀਣਾ। ਮਨੁੱਖਜਾਤੀ ਦੇ ਬਚੇ ਰਹਿਣ ਲਈ ਇਹ ਵੀ ਇੱਕ ਜ਼ਰੂਰੀ ਸ਼ਰਤ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਮਨੁੱਖ ਦਾ ਸਰੀਰ ਇਕੱਲੇ ਸਾਹ ਦੁਆਰਾ, ਸਿਰਫ ਧੁੱਪ ਦੁਆਰਾ ਬਚੇ ਰਹਿਣ, ਜਾਂ ਹਵਾ, ਜਾਂ ਉਚਿਤ ਤਾਪਮਾਨ ਨਾਲ ਜੀਉਂਦਾ ਨਹੀਂ ਰਹਿ ਸਕਦਾ। ਮਨੁੱਖਾਂ ਨੂੰ ਆਪਣਾ ਢਿੱਡ ਭਰਨ ਦੀ ਵੀ ਜ਼ਰੂਰਤ ਹੈ, ਅਤੇ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ, ਬਿਨਾਂ ਕਿਸੇ ਚੀਜ਼ ਨੂੰ ਨਜ਼ਰਅੰਦਾਜ਼ ਕੀਤੇ, ਉਨ੍ਹਾਂ ਚੀਜ਼ਾਂ ਦੇ ਸ੍ਰੋਤਾਂ ਨੂੰ ਤਿਆਰ ਕੀਤਾ ਜੋ ਅਜਿਹਾ ਕਰ ਸਕਦੇ ਹਨ, ਉਹ ਮਨੁੱਖਜਾਤੀ ਦੇ ਭੋਜਨ ਦਾ ਸ੍ਰੋਤ ਬਣਦੇ ਹਨ। ਜਦੋਂ ਤੁਸੀਂ ਅਜਿਹੀ ਵਧੀਆ ਅਤੇ ਭਰਪੂਰ ਪੈਦਾਵਾਰ ਵੇਖੀ ਹੈ—ਮਨੁੱਖਜਾਤੀ ਦੇ ਖਾਣ-ਪੀਣ ਦਾ ਸ੍ਰੋਤ–ਕੀ ਤੁਸੀਂ ਕਹਿ ਸਕਦੇ ਹੋ ਕਿ ਪਰਮੇਸ਼ੁਰ ਮਨੁੱਖਜਾਤੀ ਅਤੇ ਉਸ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਦੀ ਪੂਰਤੀ ਦਾ ਸ੍ਰੋਤ ਹੈ? ਜੇ, ਸਿਰਜਣਾ ਦੇ ਸਮੇਂ, ਪਰਮੇਸ਼ੁਰ ਨੇ ਸਿਰਫ ਰੁੱਖ ਅਤੇ ਘਾਹ ਜਾਂ ਹੋਰ ਕਈ ਜੀਵਤ ਚੀਜ਼ਾਂ ਨੂੰ ਬਣਾਇਆ ਹੁੰਦਾ, ਅਤੇ ਜੇ ਇਹ ਵੱਖੋ ਵੱਖਰੀਆਂ ਜੀਵਤ ਚੀਜ਼ਾਂ ਅਤੇ ਪੌਦੇ ਗਾਵਾਂ ਅਤੇ ਭੇਡਾਂ ਦੇ ਖਾਣ ਲਈ ਹੁੰਦੇ, ਜਾਂ ਜ਼ੈਬਰਾ, ਹਿਰਨ ਅਤੇ ਕਈ ਹੋਰ ਕਿਸਮ ਦੇ ਜਾਨਵਰਾਂ ਲਈ ਹੁੰਦੇ, ਉਦਾਹਰਣ ਲਈ, ਸ਼ੇਰਾਂ ਨੇ ਜ਼ੈਬਰਾ ਅਤੇ ਹਿਰਨ ਵਰਗੀਆਂ ਚੀਜ਼ਾਂ ਹੀ ਖਾਣੀਆਂ ਹੁੰਦੀਆਂ, ਅਤੇ ਬਾਘਾਂ ਨੇ ਭੇਡਾਂ ਅਤੇ ਸੂਰਾਂ ਵਰਗੀਆਂ ਚੀਜ਼ਾਂ ਹੀ ਖਾਣੀਆਂ ਹੁੰਦੀਆਂ –ਪਰ ਮਨੁੱਖਾਂ ਲਈ ਖਾਣ ਯੋਗ ਇੱਕ ਵੀ ਚੀਜ਼ ਨਾ ਹੁੰਦੀ, ਤਾਂ ਕੀ ਇਹ ਕੰਮ ਕਰਦਾ? ਅਜਿਹਾ ਨਹੀਂ ਹੁੰਦਾ। ਮਨੁੱਖਜਾਤੀ ਨੇ ਲੰਬੇ ਸਮੇਂ ਲਈ ਬਚ ਨਹੀਂ ਸਕਣਾ ਸੀ। ਕੀ ਹੁੰਦਾ ਜੇ ਮਨੁੱਖ ਕੇਵਲ ਪੱਤੇ ਹੀ ਖਾਂਦੇ ਹੁੰਦੇ? ਕੀ ਇਹ ਕੰਮ ਕਰਦਾ? ਕੀ ਮਨੁੱਖ ਭੇਡਾਂ ਦਾ ਘਾਹ ਖਾ ਸਕਦੇ ਸੀ? ਸ਼ਾਇਦ ਜੇ ਉਹ ਥੋੜ੍ਹਾ ਜਿਹਾ ਖਾਂਦੇ ਤਾਂ ਇਸ ਦਾ ਨੁਕਸਾਨ ਨਹੀਂ ਹੋਣਾ ਸੀ, ਪਰ ਜੇ ਉਹ ਅਜਿਹੀਆਂ ਚੀਜ਼ਾਂ ਨੂੰ ਲੰਬੇ ਸਮੇਂ ਲਈ ਖਾਂਦੇ, ਤਾਂ ਉਨ੍ਹਾਂ ਦੇ ਢਿੱਡ ਇਸ ਨੂੰ ਬਰਦਾਸ਼ਤ ਨਾ ਕਰ ਪਾਉਂਦੇ, ਅਤੇ ਲੋਕ ਲੰਬੇ ਸਮੇਂ ਤੱਕ ਜੀਉਂਦੇ ਨਹੀਂ ਰਹਿ ਪਾਉਂਦੇ। ਕੁਝ ਅਜਿਹੀਆਂ ਚੀਜ਼ਾਂ ਵੀ ਹਨ ਜੋ ਜਾਨਵਰ ਖਾ ਸਕਦੇ ਹਨ ਪਰ ਮਨੁੱਖਾਂ ਲਈ ਜ਼ਹਿਰੀਲੀਆਂ ਹਨ –ਜਾਨਵਰ ਬਿਨਾਂ ਕਿਸੇ ਬੁਰੇ ਪ੍ਰਭਾਵ ਦੇ ਖਾ ਜਾਂਦੇ ਹਨ, ਪਰ ਮਨੁੱਖਾਂ ਨਾਲ ਅਜਿਹਾ ਨਹੀਂ ਹੁੰਦਾ। ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਨੇ ਮਨੁੱਖਾਂ ਨੂੰ ਸਿਰਜਿਆ ਹੈ, ਇਸ ਲਈ ਪਰਮੇਸ਼ੁਰ ਮਨੁੱਖ ਦੇ ਸਰੀਰ ਦੇ ਸਿਧਾਂਤਾਂ ਅਤੇ ਢਾਂਚੇ ਨੂੰ ਅਤੇ ਮਨੁੱਖਾਂ ਨੂੰ ਕੀ ਚਾਹੀਦਾ ਹੈ, ਦੇ ਪ੍ਰਤੀ ਸਭ ਤੋਂ ਚੰਗੀ ਤਰ੍ਹਾਂ ਜਾਣੂ ਹੈ। ਪਰਮੇਸ਼ੁਰ ਸਰੀਰ ਦੀ ਬਣਤਰ ਅਤੇ ਸਮੱਗਰੀ, ਇਸ ਦੀਆਂ ਜ਼ਰੂਰਤਾਂ ਅਤੇ ਇਸ ਦੇ ਅੰਦਰੂਨੀ ਅੰਗਾਂ ਦੇ ਕੰਮਕਾਜ, ਅਤੇ ਉਹ ਕਿਵੇਂ ਵੱਖੋ-ਵੱਖਰੇ ਪਦਾਰਥਾਂ ਨੂੰ ਸੋਖਦਾ ਹੈ, ਖਤਮ ਕਰਦਾ ਹੈ ਅਤੇ ਪਚਾਉਂਦਾ ਹੈ, ਬਾਰੇ ਸੰਪੂਰਨ ਸਪਸ਼ਟਤਾ ਨਾਲ ਜਾਣਦਾ ਹੈ। ਮਨੁੱਖ ਅਜਿਹਾ ਨਹੀਂ ਜਾਣਦੇ; ਕਈ ਵਾਰ, ਉਹ ਬੇਵਕੂਫੀ ਨਾਲ ਖਾਂਦੇ ਹਨ, ਜਾਂ ਸਵੈ-ਦੇਖਭਾਲ ਪ੍ਰਤੀ ਲਾਪਰਵਾਹ ਰਹਿੰਦੇ ਹਨ, ਜਿਸ ਦਾ ਬਹੁਤ ਜ਼ਿਆਦਾ ਹੋਣਾ ਅਸੰਤੁਲਨ ਦਾ ਕਾਰਨ ਬਣਦਾ ਹੈ। ਜੇ ਤੂੰ ਖਾਂਦਾ ਹੈਂ ਅਤੇ ਉਨ੍ਹਾਂ ਚੀਜ਼ਾਂ ਦਾ ਅਨੰਦ ਲੈਂਦਾ ਹੈਂ ਜੋ ਪਰਮੇਸ਼ੁਰ ਨੇ ਤੇਰੇ ਲਈ ਸਧਾਰਣ ਤਰੀਕੇ ਨਾਲ ਤਿਆਰ ਕੀਤੀਆਂ ਹਨ, ਤਾਂ ਤੈਨੂੰ ਸਿਹਤ ਦੀਆਂ ਕੋਈ ਸਮੱਸਿਆਵਾਂ ਨਹੀਂ ਹੋਣਗੀਆਂ। ਭਾਵੇਂ ਤੂੰ ਕਦੀ-ਕਦੀ ਮਾੜੇ ਮਿਜਾਜ਼ਾਂ ਦਾ ਅਨੁਭਵ ਕਰਦਾ ਹੈਂ ਅਤੇ ਤੈਨੂੰ ਖੂਨ ਦੀ ਰੁਕਾਵਟ ਹੁੰਦੀ ਹੈ, ਇਸ ਨਾਲ ਕੋਈ ਪਰੇਸ਼ਾਨੀ ਨਹੀਂ ਹੁੰਦੀ। ਤੈਨੂੰ ਬਸ ਇੱਕ ਖਾਸ ਕਿਸਮ ਦਾ ਪੌਦਾ ਖਾਣ ਦੀ ਜ਼ਰੂਰਤ ਹੈ, ਅਤੇ ਰੁਕਾਵਟ ਖੁੱਲ੍ਹ ਜਾਵੇਗੀ। ਪਰਮੇਸ਼ੁਰ ਨੇ ਇਨ੍ਹਾਂ ਸਭ ਚੀਜ਼ਾਂ ਲਈ ਤਿਆਰੀਆਂ ਕੀਤੀਆਂ ਹਨ। ਇਸ ਲਈ, ਪਰਮੇਸ਼ੁਰ ਦੀ ਨਜ਼ਰ ਵਿਚ, ਮਨੁੱਖਜਾਤੀ ਕਿਸੇ ਵੀ ਹੋਰ ਜੀਵਤ ਚੀਜ਼ ਤੋਂ ਬਹੁਤ ਉੱਚੀ ਹੈ। ਪਰਮੇਸ਼ੁਰ ਨੇ ਹਰ ਕਿਸਮ ਦੇ ਪੌਦੇ ਲਈ ਇੱਕ ਵਾਤਾਵਰਣ ਤਿਆਰ ਕੀਤਾ, ਅਤੇ ਉਸ ਨੇ ਹਰ ਕਿਸਮ ਦੇ ਜਾਨਵਰ ਲਈ ਭੋਜਨ ਅਤੇ ਇੱਕ ਵਾਤਾਵਰਣ ਤਿਆਰ ਕੀਤਾ, ਪਰ ਮਨੁੱਖਜਾਤੀ ਨੂੰ ਇਸ ਦੇ ਵਾਤਾਵਰਣ ਦੀਆਂ ਸਭ ਤੋਂ ਸਖ਼ਤ ਜ਼ਰੂਰਤਾਂ ਹਨ, ਅਤੇ ਉਨ੍ਹਾਂ ਜ਼ਰੂਰਤਾਂ ਨੂੰ ਮਾਮੂਲੀ ਜਿਹੇ ਤਰੀਕੇ ਨਾਲ ਵੀ ਅਣਦੇਖਾ ਨਹੀਂ ਕੀਤਾ ਜਾ ਸਕਦਾ; ਜੇ ਅਜਿਹਾ ਹੁੰਦਾ, ਤਾਂ ਮਨੁੱਖਜਾਤੀ ਨਿਰੰਤਰ ਵਿਕਾਸ ਨਹੀਂ ਕਰ ਪਾਉਂਦੀ ਅਤੇ ਜੀ ਨਹੀਂ ਪਾਉਂਦੀ ਅਤੇ ਸਧਾਰਣ ਢੰਗ ਨਾਲ ਪ੍ਰਜਨਨ ਨਹੀਂ ਕਰ ਪਾਉਂਦੀ। ਇਹ ਪਰਮੇਸ਼ੁਰ ਹੈ ਜੋ ਇਸ ਨੂੰ ਆਪਣੇ ਦਿਲ ਵਿੱਚ ਸਭ ਤੋਂ ਚੰਗੀ ਤਰ੍ਹਾਂ ਜਾਣਦਾ ਹੈ। ਜਦੋਂ ਪਰਮੇਸ਼ੁਰ ਨੇ ਅਜਿਹਾ ਕੀਤਾ, ਉਸ ਨੇ ਇਸ ਉੱਪਰ ਹੋਰ ਸਭ ਚੀਜ਼ਾਂ ਨਾਲੋਂ ਵਧੇਰੇ ਮਹੱਤਵ ਦਿੱਤਾ। ਸ਼ਾਇਦ ਤੂੰ ਕਿਸੇ ਅਚੰਭੇ ਵਾਲੀ ਚੀਜ ਦੀ ਮਹੱਤਤਾ ਦਾ ਅਹਿਸਾਸ ਕਰਨ ਯੋਗ ਨਹੀਂ ਹੈਂ ਜੋ ਤੂੰ ਆਪਣੇ ਜੀਵਨ ਵਿਚ ਦੇਖ ਸਕਦਾ ਹੈਂ ਅਤੇ ਅਨੰਦ ਲੈ ਸਕਦਾ ਹੈਂ, ਜਾਂ ਜੋ ਤੂੰ ਜਨਮ ਤੋਂ ਲੈ ਕੇ ਦੇਖ ਰਿਹਾ ਹੈਂ ਅਤੇ ਅਨੰਦ ਲੈ ਰਿਹਾ ਹੈਂ, ਪਰ ਪਰਮੇਸ਼ੁਰ ਨੇ ਤੇਰੇ ਲਈ ਬਹੁਤ ਪਹਿਲਾਂ ਹੀ ਜਾਂ ਗੁਪਤ ਰੂਪ ਵਿੱਚ ਤਿਆਰੀਆਂ ਕਰ ਲਈਆਂ ਹਨ। ਸਭ ਤੋਂ ਵੱਡੀ ਸੰਭਵ ਹੱਦ ਤੱਕ, ਪਰਮੇਸ਼ੁਰ ਨੇ ਸਾਰੇ ਨਕਾਰਾਤਮਕ ਤੱਤਾਂ ਨੂੰ ਹਟਾ ਦਿੱਤਾ ਹੈ ਅਤੇ ਘਟਾ ਦਿੱਤਾ ਹੈ ਜੋ ਮਨੁੱਖਜਾਤੀ ਲਈ ਹਾਨੀਕਾਰਕ ਹਨ ਅਤੇ ਮਨੁੱਖੀ ਸਰੀਰ ਨੂੰ ਨੁਕਸਾਨ ਪਹੁੰਚਾ ਸਕਦੇ ਹਨ। ਇਹ ਕੀ ਦਿਖਾਉਂਦਾ ਹੈ? ਕੀ ਇਹ ਮਨੁੱਖਜਾਤੀ ਪ੍ਰਤੀ ਪਰਮੇਸ਼ੁਰ ਦੇ ਰਵੱਈਏ ਨੂੰ ਦਰਸਾਉਂਦਾ ਹੈ ਜਦੋਂ ਉਸ ਨੇ ਇਸ ਵਾਰ ਉਨ੍ਹਾਂ ਨੂੰ ਸਿਰਜਿਆ? ਉਹ ਰਵੱਈਆ ਕੀ ਸੀ? ਪਰਮੇਸ਼ੁਰ ਦਾ ਰਵੱਈਆ ਧਿਆਨਪੂਰਵਕ ਅਤੇ ਸੰਜੀਦਾ ਸੀ, ਅਤੇ ਇਸ ਨੇ ਪਰਮੇਸ਼ੁਰ ਦੀਆਂ ਸ਼ਰਤਾਂ ਤੋਂ ਇਲਾਵਾ, ਕਿਸੇ ਦੁਸ਼ਮਣ ਤਾਕਤਾਂ ਜਾਂ ਬਾਹਰੀ ਕਾਰਕਾਂ ਦੀ ਕੋਈ ਦਖਲਅੰਦਾਜ਼ੀ ਬਰਦਾਸ਼ਤ ਨਹੀਂ ਕੀਤੀ। ਇਸ ਵਿੱਚ ਇਸ ਵਾਰ ਮਨੁੱਖਜਾਤੀ ਨੂੰ ਸਿਰਜਣ ਅਤੇ ਇਸ ਦੇ ਪ੍ਰਬੰਧਨ ਵਿੱਚ ਪਰਮੇਸ਼ੁਰ ਦਾ ਰਵੱਈਆ ਵੇਖਿਆ ਜਾ ਸਕਦਾ ਹੈ। ਅਤੇ ਪਰਮੇਸ਼ੁਰ ਦਾ ਰਵੱਈਆ ਕੀ ਹੈ? ਬਚਾਅ ਅਤੇ ਜੀਵਨ ਦੇ ਵਾਤਾਵਰਣ ਦੁਆਰਾ, ਜਿਸ ਦਾ ਮਨੁੱਖਜਾਤੀ ਅਨੰਦ ਲੈਂਦੀ ਹੈ, ਅਤੇ ਨਾਲ ਹੀ ਉਨ੍ਹਾਂ ਦੇ ਰੋਜ਼ਾਨਾ ਖਾਣ-ਪੀਣ ਅਤੇ ਰੋਜ਼ਾਨਾ ਦੀਆਂ ਜ਼ਰੂਰਤਾਂ ਵਿੱਚ, ਅਸੀਂ ਪਰਮੇਸ਼ੁਰ ਦੀ ਮਨੁੱਖਜਾਤੀ ਪ੍ਰਤੀ ਜ਼ਿੰਮੇਵਾਰੀ ਵਿੱਚ ਉਸ ਦੇ ਰਵੱਈਏ ਨੂੰ, ਜਿਸ ਨੂੰ ਉਸ ਨੇ ਮਨੁੱਖਾਂ ਨੂੰ ਸਿਰਜਣ ਤੋਂ ਬਾਅਦ ਤੋਂ ਅਪਣਾਇਆ ਹੈ, ਅਤੇ ਉਸ ਦਾ ਮਨੁੱਖਜਾਤੀ ਨੂੰ ਇਸ ਸਮੇਂ ਬਚਾਉਣ ਦਾ ਦ੍ਰਿੜ ਇਰਾਦਾ ਦੇਖ ਸਕਦੇ ਹਾਂ। ਕੀ ਪਰਮੇਸ਼ੁਰ ਦੀ ਅਸਲੀਅਤ ਇਨ੍ਹਾਂ ਚੀਜ਼ਾਂ ਵਿੱਚ ਦਿਖਾਈ ਦਿੰਦੀ ਹੈ? ਕੀ ਇਹ ਉਸ ਦਾ ਅਚੰਭਾ ਹੈ? ਉਸ ਦੀ ਕਲਪਨਾਹੀਣਤਾ ਹੈ? ਉਸ ਦਾ ਸਰਬਸ਼ਕਤੀਸ਼ਾਲੀ ਹੋਣਾ ਹੈ? ਪਰਮੇਸ਼ੁਰ ਆਪਣੇ ਬੁੱਧੀਮਾਨ ਅਤੇ ਸਰਬਸ਼ਕਤੀਮਾਨ ਢੰਗਾਂ ਦੀ ਵਰਤੋਂ ਸਾਰੀ ਮਨੁੱਖਜਾਤੀ ਨੂੰ ਪ੍ਰਦਾਨ ਕਰਨ ਲਈ ਕਰਦਾ ਹੈ, ਅਤੇ ਨਾਲ ਹੀ ਆਪਣੀ ਸਿਰਜਣਾ ਦੀਆਂ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਦਾ ਹੈ। ਹੁਣ ਜਦੋਂ ਮੈਂ ਤੁਹਾਨੂੰ ਬਹੁਤ ਕੁਝ ਕਿਹਾ ਹੈ, ਤਾਂ ਕੀ ਤੁਸੀਂ ਕਹਿ ਸਕਦੇ ਹੋ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ? (ਹਾਂ।) ਇਹ ਬਿਲਕੁਲ ਅਜਿਹਾ ਹੀ ਹੈ। ਕੀ ਤੁਹਾਨੂੰ ਕੋਈ ਸ਼ੱਕ ਹੈ? (ਨਹੀਂ।) ਸਾਰੀਆਂ ਚੀਜ਼ਾਂ ਲਈ ਪਰਮੇਸ਼ੁਰ ਦਾ ਪ੍ਰਬੰਧ ਇਹ ਦਰਸਾਉਣ ਲਈ ਕਾਫ਼ੀ ਹੈ ਕਿ ਉਹ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ, ਕਿਉਂਕਿ ਉਹ ਉਸ ਪ੍ਰਬੰਧ ਦਾ ਸ੍ਰੋਤ ਹੈ ਜਿਸ ਨੇ ਸਾਰੀਆਂ ਚੀਜ਼ਾਂ ਨੂੰ ਮੌਜੂਦ ਰਹਿਣ, ਜੀਉਣ, ਪ੍ਰਜਨਨ ਕਰਨ, ਅਤੇ ਜਾਰੀ ਰੱਖਣ ਦੇ ਯੋਗ ਬਣਾਇਆ ਹੈ, ਅਤੇ ਖੁਦ ਪਰਮੇਸ਼ੁਰ ਨੂੰ ਛੱਡ ਕੇ ਹੋਰ ਕੋਈ ਸ੍ਰੋਤ ਨਹੀਂ ਹੈ। ਪਰਮੇਸ਼ੁਰ ਸਭ ਚੀਜ਼ਾਂ ਦੀਆਂ ਅਤੇ ਮਨੁੱਖਜਾਤੀ ਦੀਆਂ ਸਾਰੀਆਂ ਜ਼ਰੂਰਤਾਂ ਪੂਰੀਆਂ ਕਰਦਾ ਹੈ, ਚਾਹੇ ਉਹ ਲੋਕਾਂ ਦੀਆਂ ਸਭ ਤੋਂ ਬੁਨਿਆਦੀ ਵਾਤਾਵਰਣ ਦੀਆਂ ਜ਼ਰੂਰਤਾਂ ਹੋਣ, ਉਨ੍ਹਾਂ ਦੇ ਰੋਜ਼ਾਨਾ ਜੀਵਨ ਦੀਆਂ ਜ਼ਰੂਰਤਾਂ, ਜਾਂ ਸੱਚਾਈ ਦੀ ਜ਼ਰੂਰਤ ਜੋ ਉਹ ਲੋਕਾਂ ਦੀਆਂ ਆਤਮਾਵਾਂ ਨੂੰ ਪ੍ਰਦਾਨ ਕਰਦਾ ਹੈ। ਹਰ ਤਰੀਕੇ ਨਾਲ, ਪਰਮੇਸ਼ੁਰ ਦੀ ਪਛਾਣ ਅਤੇ ਉਸ ਦਾ ਦਰਜਾ ਮਨੁੱਖਜਾਤੀ ਲਈ ਵੱਡੀ ਅਹਿਮੀਅਤ ਰੱਖਦੇ ਹਨ; ਪਰਮੇਸ਼ੁਰ ਹੀ ਆਪ ਸਭ ਚੀਜ਼ਾਂ ਲਈ ਜੀਵਨ ਦਾ ਸ੍ਰੋਤ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਪਰਮੇਸ਼ੁਰ ਇਸ ਸੰਸਾਰ, ਇਸ ਸੰਸਾਰ ਦਾ ਹਾਕਮ, ਮਾਲਕ, ਅਤੇ ਪ੍ਰਦਾਨਕਰਤਾ ਹੈ, ਇਹ ਸੰਸਾਰ ਜਿਸ ਨੂੰ ਲੋਕ ਦੇਖ ਸਕਦੇ ਅਤੇ ਮਹਿਸੂਸ ਕਰ ਸਕਦੇ ਹਨ। ਮਨੁੱਖਜਾਤੀ ਲਈ, ਕੀ ਇਹ ਪਰਮੇਸ਼ੁਰ ਦੀ ਪਛਾਣ ਨਹੀਂ ਹੈ? ਇਸ ਵਿਚ ਕੁਝ ਵੀ ਗਲਤ ਨਹੀਂ ਹੈ। ਇਸ ਲਈ ਜਦੋਂ ਤੂੰ ਪੰਛੀਆਂ ਨੂੰ ਅਕਾਸ਼ ਵਿੱਚ ਉੱਡਦੇ ਵੇਖਦਾ ਹੈਂ, ਤਾਂ ਤੈਨੂੰ ਪਤਾ ਹੋਣਾ ਚਾਹੀਦਾ ਹੈ ਕਿ ਪਰਮੇਸ਼ੁਰ ਨੇ ਉਹ ਸਭ ਕੁਝ ਸਿਰਜਿਆ ਜੋ ਉੱਡ ਸਕਦਾ ਹੈ। ਇੱਥੇ ਜੀਵਤ ਚੀਜ਼ਾਂ ਹਨ ਜੋ ਪਾਣੀ ਵਿੱਚ ਤੈਰਦੀਆਂ ਹਨ, ਅਤੇ ਉਨ੍ਹਾਂ ਦੇ ਬਚਾਅ ਦੇ ਆਪਣੇ ਤਰੀਕੇ ਹਨ। ਉਹ ਰੁੱਖ ਅਤੇ ਪੌਦੇ ਜੋ ਮਿੱਟੀ ਦੇ ਵਿੱਚ ਰਹਿੰਦੇ ਹਨ ਅਤੇ ਬਸੰਤ ਰੁੱਤ ਵਿੱਚ ਪੁੰਗਰਦੇ ਅਤੇ ਖਿੜਦੇ ਹਨ ਅਤੇ ਪਤਝੜ ਵਿੱਚ ਫਲ ਦਿੰਦੇ ਹਨ ਅਤੇ ਪੱਤੇ ਝਾੜਦੇ ਹਨ, ਅਤੇ ਸਰਦੀਆਂ ਤੱਕ ਸਾਰੇ ਪੱਤੇ ਡਿੱਗ ਗਏ ਹੁੰਦੇ ਹਨ ਕਿਉਂਕਿ ਉਹ ਪੌਦੇ ਸਰਦੀਆਂ ਦੇ ਮੌਸਮ ਲਈ ਤਿਆਰੀ ਕਰਦੇ ਹਨ। ਇਹ ਉਨ੍ਹਾਂ ਦਾ ਬਚਾਅ ਦਾ ਢੰਗ ਹੈ। ਪਰਮੇਸ਼ੁਰ ਨੇ ਸਭ ਕੁਝ ਸਿਰਜਿਆ, ਅਤੇ ਹਰ ਇੱਕ ਵੱਖੋ-ਵੱਖਰੇ ਰੂਪਾਂ ਅਤੇ ਵੱਖੋ-ਵੱਖਰੇ ਤਰੀਕਿਆਂ ਨਾਲ ਜੀਉਂਦਾ ਹੈ ਅਤੇ ਵੱਖੋ-ਵੱਖਰੇ ਤਰੀਕਿਆਂ ਦੀ ਵਰਤੋਂ ਕਰਕੇ ਆਪਣੀ ਜੀਵਨ ਸ਼ਕਤੀ ਅਤੇ ਰੂਪ ਜਿਸ ਵਿੱਚ ਜੀਉਂਦਾ ਹੈ, ਨੂੰ ਪ੍ਰਦਰਸ਼ਤ ਕਰਦਾ ਹੈ। ਭਾਵੇਂ ਚੀਜ਼ਾਂ ਕਿਵੇਂ ਵੀ ਜੀਉਂਦੀਆਂ ਹਨ, ਉਹ ਸਭ ਪਰਮੇਸ਼ੁਰ ਦੇ ਅਧਿਕਾਰ ਦੇ ਅਧੀਨ ਹਨ। ਪਰਮੇਸ਼ੁਰ ਦਾ ਜੀਵਨ ਅਤੇ ਜੀਵਾਂ ਦੇ ਸਾਰੇ ਵੱਖ-ਵੱਖ ਰੂਪਾਂ ਉੱਤੇ ਪ੍ਰਭੁਤਾ ਦਾ ਕੀ ਮਕਸਦ ਹੈ? ਕੀ ਇਹ ਮਨੁੱਖਜਾਤੀ ਦੇ ਬਚਾਅ ਲਈ ਹੈ? ਉਹ ਸਾਰੀ ਮਨੁੱਖਜਾਤੀ ਦੇ ਬਚਾਅ ਲਈ ਜੀਵਨ ਦੇ ਸਾਰੇ ਨਿਯਮਾਂ ਉੱਤੇ ਨਿਯੰਤਰਣ ਰੱਖਦਾ ਹੈ। ਇਹ ਦਰਸਾਉਂਦਾ ਹੈ ਕਿ ਮਨੁੱਖਾਂ ਦਾ ਬਚਾਅ ਪਰਮੇਸ਼ੁਰ ਲਈ ਕਿੰਨਾ ਮਹੱਤਵਪੂਰਨ ਹੈ।

ਮਨੁੱਖਜਾਤੀ ਦੀ ਬਚਣ ਅਤੇ ਸਧਾਰਣ ਤੌਰ ਤੇ ਪ੍ਰਜਨਨ ਕਰਨ ਦੀ ਯੋਗਤਾ ਪਰਮੇਸ਼ੁਰ ਲਈ ਬਹੁਤ ਮਹੱਤਵਪੂਰਨ ਹੈ। ਇਸ ਲਈ, ਪਰਮੇਸ਼ੁਰ ਨਿਰੰਤਰ ਮਨੁੱਖਜਾਤੀ ਅਤੇ ਉਸ ਦੀ ਸਿਰਜਣਾ ਦੀਆਂ ਸਾਰੀਆਂ ਚੀਜ਼ਾਂ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰ ਰਿਹਾ ਹੈ। ਉਹ ਸਾਰੀਆਂ ਚੀਜ਼ਾਂ ਨੂੰ ਵੱਖੋ-ਵੱਖਰੇ ਤਰੀਕਿਆਂ ਨਾਲ ਪ੍ਰਦਾਨ ਕਰਦਾ ਹੈ, ਅਤੇ ਸਾਰੀਆਂ ਚੀਜ਼ਾਂ ਦੇ ਬਚਾਅ ਨੂੰ ਕਾਇਮ ਰੱਖਣ ਦੁਆਰਾ, ਉਹ ਮਨੁੱਖਜਾਤੀ ਦੇ ਸਧਾਰਣ ਬਚਾਅ ਨੂੰ ਕਾਇਮ ਰੱਖਦਿਆਂ, ਮਨੁੱਖਜਾਤੀ ਨੂੰ ਅੱਗੇ ਵਧਣ ਦੇ ਯੋਗ ਬਣਾਉਂਦਾ ਹੈ। ਇਹ ਸਾਡੀ ਅੱਜ ਦੀ ਸੰਗਤੀ ਦੇ ਦੋ ਪਹਿਲੂ ਹਨ। ਇਹ ਦੋ ਪਹਿਲੂ ਕੀ ਹਨ? (ਵਿਸ਼ਾਲ ਨਜ਼ਰੀਏ ਤੋਂ, ਪਰਮੇਸ਼ੁਰ ਨੇ ਵਾਤਾਵਰਣ ਨੂੰ ਸਿਰਜਿਆ ਜਿਸ ਵਿਚ ਮਨੁੱਖ ਰਹਿੰਦਾ ਹੈ। ਇਹ ਪਹਿਲਾ ਪਹਿਲੂ ਹੈ। ਪਰਮੇਸ਼ੁਰ ਨੇ ਉਹ ਪਦਾਰਥਕ ਚੀਜ਼ਾਂ ਵੀ ਤਿਆਰ ਕੀਤੀਆਂ ਜਿਨ੍ਹਾਂ ਦੀ ਮਨੁੱਖਜਾਤੀ ਨੂੰ ਜ਼ਰੂਰਤ ਹੈ ਅਤੇ ਜਿਨ੍ਹਾਂ ਨੂੰ ਉਹ ਦੇਖ ਅਤੇ ਛੂਹ ਸਕਦੀ ਹੈ।) ਅਸੀਂ ਇਨ੍ਹਾਂ ਦੋ ਪਹਿਲੂਆਂ ਨਾਲ ਆਪਣੇ ਮੁੱਖ ਵਿਸ਼ੇ ’ਤੇ ਸੰਗਤੀ ਕੀਤੀ ਹੈ। ਸਾਡਾ ਮੁੱਖ ਵਿਸ਼ਾ ਕੀ ਹੈ? (ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ।) ਹੁਣ ਤੁਹਾਨੂੰ ਥੋੜ੍ਹੀ ਸਮਝ ਹੋਣੀ ਚਾਹੀਦੀ ਹੈ ਕਿ ਇਸ ਵਿਸ਼ੇ ’ਤੇ ਮੇਰੀ ਸੰਗਤੀ ਵਿੱਚ ਅਜਿਹੀ ਵਿਸ਼ਾ ਸੂਚੀ ਕਿਉਂ ਸੀ। ਕੀ ਇੱਥੇ ਮੁੱਖ ਵਿਸ਼ੇ ਤੋਂ ਹਟ ਕੇ ਕੋਈ ਹੋਰ ਚਰਚਾ ਹੋ ਰਹੀ ਹੈ? ਬਿਲਕੁਲ ਵੀ ਨਹੀਂ! ਸ਼ਾਇਦ, ਇਨ੍ਹਾਂ ਗੱਲਾਂ ਨੂੰ ਸੁਣਨ ਤੋਂ ਬਾਅਦ, ਤੁਹਾਡੇ ਵਿਚੋਂ ਕੁਝ ਨੂੰ ਕੁਝ ਸਮਝ ਆ ਗਈ ਹੈ ਅਤੇ ਹੁਣ ਮਹਿਸੂਸ ਕਰਦੇ ਹਨ ਕਿ ਇਨ੍ਹਾਂ ਸ਼ਬਦਾਂ ਵਿੱਚ ਵਜ਼ਨ ਹੈ, ਕਿ ਇਹ ਬਹੁਤ ਮਹੱਤਵਪੂਰਨ ਹਨ, ਪਰ ਦੂਜਿਆਂ ਨੂੰ ਸ਼ਾਇਦ ਕੁਝ ਸ਼ਾਬਦਿਕ ਸਮਝ ਹੋ ਸਕਦੀ ਹੈ ਅਤੇ ਮਹਿਸੂਸ ਕਰਦੇ ਹਨ ਕਿ ਇਹ ਸ਼ਬਦ ਇਸ ਵਿੱਚ ਅਤੇ ਆਪਣੇ ਆਪ ਵਿੱਚ ਮਹੱਤਵਪੂਰਨ ਨਹੀਂ ਹਨ। ਮੌਜੂਦਾ ਪਲ ਵਿਚ ਤੁਸੀਂ ਇਸ ਨੂੰ ਭਾਵੇਂ ਜਿਵੇਂ ਵੀ ਸਮਝਦੇ ਹੋ, ਜਦੋਂ ਤੁਹਾਡਾ ਤਜਰਬਾ ਇੱਕ ਨਿਸ਼ਚਤ ਦਿਨ ’ਤੇ ਆ ਗਿਆ ਹੈ, ਜਦੋਂ ਤੁਹਾਡੀ ਸਮਝ ਕਿਸੇ ਨਿਸ਼ਚਤ ਬਿੰਦੂ ’ਤੇ ਪਹੁੰਚ ਜਾਂਦੀ ਹੈ, ਭਾਵ ਜਦੋਂ ਤੁਹਾਡਾ ਪਰਮੇਸ਼ੁਰ ਦੇ ਕੰਮਾਂ ਅਤੇ ਖੁਦ ਪਰਮੇਸ਼ੁਰ ਦੇ ਬਾਰੇ ਗਿਆਨ ਇੱਕ ਨਿਸ਼ਚਤ ਪੱਧਰ ’ਤੇ ਪਹੁੰਚ ਜਾਂਦਾ ਹੈ, ਤਦ ਤੁਸੀਂ ਪਰਮੇਸ਼ੁਰ ਦੇ ਕੰਮਾਂ ਦੀ ਡੂੰਘੀ ਅਤੇ ਸੱਚੀ ਗਵਾਹੀ ਭਰਨ ਲਈ ਆਪਣੇ-ਆਪਣੇ ਸ਼ਬਦਾਂ ਦੀ ਵਰਤੋਂ ਕਰੋਗੇ, ਜੋ ਕਿ ਵਿਹਾਰਕ ਹਨ।

ਮੈਨੂੰ ਲਗਦਾ ਹੈ ਕਿ ਤੁਹਾਡੀ ਮੌਜੂਦਾ ਸਮਝ ਅਜੇ ਵੀ ਕਾਫ਼ੀ ਸਤਹੀ ਅਤੇ ਸ਼ਾਬਦਿਕ ਹੈ, ਪਰ, ਮੇਰੀ ਸੰਗਤ ਦੇ ਇਨ੍ਹਾਂ ਦੋ ਪਹਿਲੂਆਂ ਨੂੰ ਸੁਣਦਿਆਂ, ਕੀ ਤੁਸੀਂ ਘੱਟੋ-ਘੱਟ ਇਹ ਪਛਾਣ ਸਕਦੇ ਹੋ ਕਿ ਪਰਮੇਸ਼ੁਰ ਮਨੁੱਖਜਾਤੀ ਲਈ ਕਿਹੜੇ ਢੰਗਾਂ ਦੀ ਵਰਤੋਂ ਕਰਦਾ ਹੈ ਜਾਂ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਕਿਹੜੀਆਂ ਚੀਜ਼ਾਂ ਪ੍ਰਦਾਨ ਕਰਦਾ ਹੈ? ਕੀ ਤੁਹਾਡੇ ਕੋਲ ਇੱਕ ਮੁੱਢਲੀ ਧਾਰਨਾ, ਇੱਕ ਮੁੱਢਲੀ ਸਮਝ ਹੈ? (ਹਾਂ।) ਪਰ ਕੀ ਮੇਰੀ ਕੀਤੀ ਹੋਈ ਸੰਗਤੀ ਦੇ ਇਹ ਦੋਵੇਂ ਪਹਿਲੂ ਬਾਈਬਲ ਨਾਲ ਸੰਬੰਧਤ ਹਨ? (ਨਹੀਂ।) ਕੀ ਉਹ ਰਾਜ ਦੇ ਯੁਗ ਵਿਚ ਪਰਮੇਸ਼ੁਰ ਦੇ ਨਿਆਂ ਅਤੇ ਤਾੜਨਾ ਨਾਲ ਸੰਬੰਧਤ ਹਨ? (ਨਹੀਂ।) ਫਿਰ ਮੈਂ ਉਨ੍ਹਾਂ ਬਾਰੇ ਸੰਗਤੀ ਕਿਉਂ ਕੀਤੀ? ਕੀ ਇਹ ਇਸ ਲਈ ਹੈ ਕਿ ਲੋਕਾਂ ਨੂੰ ਪਰਮੇਸ਼ੁਰ ਨੂੰ ਜਾਣਨ ਲਈ ਉਨ੍ਹਾਂ ਨੂੰ ਸਮਝਣਾ ਜ਼ਰੂਰੀ ਹੈ? (ਹਾਂ।) ਇਨ੍ਹਾਂ ਚੀਜ਼ਾਂ ਨੂੰ ਜਾਣਨਾ ਬਹੁਤ ਜ਼ਰੂਰੀ ਹੈ ਅਤੇ ਉਨ੍ਹਾਂ ਨੂੰ ਸਮਝਣਾ ਵੀ ਬਹੁਤ ਜ਼ਰੂਰੀ ਹੈ। ਜਿਵੇਂ ਤੁਸੀਂ ਪਰਮੇਸ਼ੁਰ ਨੂੰ ਉਸ ਦੀ ਸੰਪੂਰਨਤਾ ਵਿੱਚ ਸਮਝਣ ਦੀ ਕੋਸ਼ਿਸ਼ ਕਰਦੇ ਹੋ, ਆਪਣੇ ਆਪ ਨੂੰ ਬਾਈਬਲ ਤੱਕ ਸੀਮਤ ਨਾ ਰੱਖੋ, ਅਤੇ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਨਿਆਂ ਅਤੇ ਮਨੁੱਖ ਦੀ ਤਾੜਨਾ ਤੱਕ ਸੀਮਤ ਨਾ ਕਰੋ। ਇਹ ਕਹਿਣ ਵਿੱਚ ਮੇਰਾ ਕੀ ਮਕਸਦ ਹੈ? ਲੋਕਾਂ ਨੂੰ ਇਹ ਦੱਸਣਾ ਕਿ ਪਰਮੇਸ਼ੁਰ ਕੇਵਲ ਆਪਣੇ ਚੁਣੇ ਹੋਏ ਲੋਕਾਂ ਦਾ ਹੀ ਪਰਮੇਸ਼ੁਰ ਨਹੀਂ ਹੈ। ਤੂੰ ਇਸ ਵੇਲੇ ਪਰਮੇਸ਼ੁਰ ਦਾ ਅਨੁਸਰਣ ਕਰਦਾ ਹੈਂ, ਅਤੇ ਉਹ ਤੇਰਾ ਪਰਮੇਸ਼ੁਰ ਹੈ, ਪਰ ਕੀ ਉਹ ਉਨ੍ਹਾਂ ਦਾ ਪਰਮੇਸ਼ੁਰ ਵੀ ਹੈ ਜੋ ਉਸ ਦਾ ਅਨੁਸਰਣ ਨਹੀਂ ਕਰਦੇ? ਕੀ ਪਰਮੇਸ਼ੁਰ ਉਨ੍ਹਾਂ ਸਾਰੇ ਲੋਕਾਂ ਦਾ ਪਰਮੇਸ਼ੁਰ ਹੈ ਜੋ ਉਸ ਦਾ ਅਨੁਸਰਣ ਨਹੀਂ ਕਰਦੇ? ਕੀ ਪਰਮੇਸ਼ੁਰ ਸਭ ਚੀਜ਼ਾਂ ਦਾ ਪਰਮੇਸ਼ੁਰ ਹੈ? (ਹਾਂ।) ਤਾਂ ਫਿਰ ਕੀ ਪਰਮੇਸ਼ੁਰ ਦੇ ਕੰਮ ਅਤੇ ਕਰਮ ਦਾ ਕਾਰਜ-ਖੇਤਰ ਕੇਵਲ ਉਨ੍ਹਾਂ ਤੱਕ ਹੀ ਸੀਮਤ ਹੈ ਜੋ ਉਸ ਦਾ ਅਨੁਸਰਣ ਕਰਦੇ ਹਨ? (ਨਹੀਂ।) ਉਸ ਦੇ ਕੰਮ ਅਤੇ ਕਰਮਾਂ ਦਾ ਕਾਰਜ-ਖੇਤਰ ਕੀ ਹੈ? ਸਭ ਤੋਂ ਛੋਟੇ ਪੱਧਰ ’ਤੇ, ਉਸ ਦੇ ਕੰਮ ਅਤੇ ਕਰਮਾਂ ਦੇ ਕਾਰਜ-ਖੇਤਰ ਵਿੱਚ ਸਾਰੀ ਮਨੁੱਖਜਾਤੀ ਅਤੇ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਸ਼ਾਮਲ ਹਨ। ਸਭ ਤੋਂ ਉੱਚੇ ਪੱਧਰ ’ਤੇ ਇਹ ਸਾਰੇ ਜਹਾਨ ਨੂੰ ਸ਼ਾਮਲ ਕਰ ਲੈਂਦਾ ਹੈ, ਜੋ ਲੋਕ ਨਹੀਂ ਦੇਖ ਸਕਦੇ। ਇਸ ਲਈ, ਅਸੀਂ ਕਹਿ ਸਕਦੇ ਹਾਂ ਕਿ ਪਰਮੇਸ਼ੁਰ ਆਪਣਾ ਕੰਮ ਕਰਦਾ ਹੈ ਅਤੇ ਆਪਣੇ ਕਰਮਾਂ ਨੂੰ ਸਾਰੀ ਮਨੁੱਖਜਾਤੀ ਵਿੱਚ ਕਰਦਾ ਹੈ, ਜੋ ਕਿ ਲੋਕਾਂ ਨੂੰ ਪਰਮੇਸ਼ੁਰ ਨੂੰ ਉਸ ਦੀ ਸੰਪੂਰਨਤਾ ਵਿੱਚ ਜਾਣਨ ਦੇ ਯੋਗ ਬਣਾਉਣ ਲਈ ਕਾਫ਼ੀ ਹੈ। ਜੇ ਤੂੰ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦਾ ਹੈਂ, ਉਸ ਨੂੰ ਸੱਚਮੁੱਚ ਜਾਣਨਾ ਚਾਹੁੰਦਾ ਹੈਂ, ਉਸ ਨੂੰ ਸੱਚਮੁੱਚ ਸਮਝਣਾ ਚਾਹੁੰਦਾ ਹੈਂ, ਤਾਂ ਆਪਣੇ ਆਪ ਨੂੰ ਕੇਵਲ ਪਰਮੇਸ਼ੁਰ ਦੇ ਕਾਰਜ ਦੇ ਤਿੰਨ ਪੜਾਵਾਂ ਤੱਕ, ਜਾਂ ਉਸ ਦੇ ਅਤੀਤ ਵਿੱਚ ਕੀਤੇ ਗਏ ਕੰਮ ਦੀਆਂ ਕਹਾਣੀਆਂ ਹੀ ਸੀਮਤ ਨਾ ਰੱਖ। ਜੇ ਤੂੰ ਉਸ ਤਰੀਕੇ ਨਾਲ ਉਸ ਨੂੰ ਜਾਣਨ ਦੀ ਕੋਸ਼ਿਸ਼ ਕਰਦਾ ਹੈਂ, ਤਾਂ ਤੂੰ ਪਰਮੇਸ਼ੁਰ ਉੱਪਰ ਬੰਦਿਸ਼ਾਂ ਲਗਾ ਰਿਹਾ ਹੈਂ, ਉਸ ਨੂੰ ਸੀਮਤ ਕਰ ਰਿਹਾ ਹੈਂ। ਤੂੰ ਪਰਮੇਸ਼ੁਰ ਨੂੰ ਬਹੁਤ ਛੋਟੀ ਜਿਹੀ ਚੀਜ਼ ਵਜੋਂ ਵੇਖ ਰਿਹਾ ਹੈਂ। ਅਜਿਹਾ ਕਰਨਾ ਲੋਕਾਂ ਉੱਪਰ ਕਿਵੇਂ ਅਸਰ ਪਾਉਂਦਾ ਹੈ? ਤੂੰ ਕਦੇ ਵੀ ਪਰਮੇਸ਼ੁਰ ਦੀ ਅਸਚਰਜਤਾ ਅਤੇ ਸਰਬਉੱਚਤਾ ਨੂੰ ਜਾਣ ਨਹੀਂ ਸਕਦਾ, ਅਤੇ ਨਾ ਹੀ ਉਸ ਦੀ ਸ਼ਕਤੀ ਅਤੇ ਸਰਬਸ਼ਕਤੀਸ਼ਾਲੀ ਹੋਣ ਅਤੇ ਉਸ ਦੇ ਅਧਿਕਾਰ ਦੇ ਕਾਰਜ-ਖੇਤਰ ਨੂੰ ਜਾਣ ਸਕਦਾ ਹੈਂ। ਅਜਿਹੀ ਸਮਝ ਦਾ ਅਸਰ ਤੇਰੀ ਇਸ ਸੱਚਾਈ ਨੂੰ ਸਵੀਕਾਰ ਕਰਨ ਦੀ ਯੋਗਤਾ ਕਿ ਪਰਮੇਸ਼ੁਰ ਸਭ ਚੀਜ਼ਾਂ ਦਾ ਹਾਕਮ ਹੈ, ਅਤੇ ਨਾਲ ਹੀ ਤੇਰੇ ਪਰਮੇਸ਼ੁਰ ਦੀ ਅਸਲ ਪਛਾਣ ਅਤੇ ਰੁਤਬੇ ਦੇ ਗਿਆਨ ’ਤੇ ਪਵੇਗਾ। ਦੂਜੇ ਸ਼ਬਦਾਂ ਵਿੱਚ, ਜੇ ਤੇਰੀ ਪਰਮੇਸ਼ੁਰ ਦੀ ਸਮਝ ਦਾ ਕਾਰਜ-ਖੇਤਰ ਸੀਮਿਤ ਹੈ, ਤਾਂ ਤੂੰ ਜੋ ਵੀ ਪ੍ਰਾਪਤ ਕਰ ਸਕਦਾ ਹੈਂ ਉਹ ਵੀ ਸੀਮਤ ਹੈ। ਇਹੀ ਕਾਰਨ ਹੈ ਕਿ ਤੈਨੂੰ ਆਪਣੇ ਕਾਰਜ-ਖੇਤਰ ਦਾ ਵਿਸਤਾਰ ਕਰਨਾ ਚਾਹੀਦਾ ਹੈ ਅਤੇ ਆਪਣੇ ਮਾਨਸਿਕ ਗਿਆਨਾਂ ਦਾ ਵਿਸਤਾਰ ਕਰਨਾ ਚਾਹੀਦਾ ਹੈ। ਤੈਨੂੰ ਸਭ ਕੁਝ ਨੂੰ ਸਮਝਣ ਦੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ—ਪਰਮੇਸ਼ੁਰ ਦੇ ਕੰਮ ਦਾ ਕਾਰਜ-ਖੇਤਰ, ਉਸ ਦਾ ਪ੍ਰਬੰਧਨ, ਉਸ ਦਾ ਰਾਜ, ਅਤੇ ਉਹ ਸਾਰੀਆਂ ਚੀਜ਼ਾਂ ਜਿਨ੍ਹਾਂ ਦਾ ਉਹ ਪ੍ਰਬੰਧਨ ਕਰਦਾ ਹੈ ਅਤੇ ਜਿਨ੍ਹਾਂ ਉੱਪਰ ਉਹ ਰਾਜ ਕਰਦਾ ਹੈ। ਤੈਨੂੰ ਇਨ੍ਹਾਂ ਚੀਜ਼ਾਂ ਦੁਆਰਾ ਪਰਮੇਸ਼ੁਰ ਦੇ ਕੰਮਾਂ ਨੂੰ ਸਮਝਣਾ ਚਾਹੀਦਾ ਹੈ। ਅਜਿਹੀ ਸਮਝ ਦੇ ਨਾਲ, ਤੂੰ ਜਾਣੇ ਬਗੈਰ, ਇਹ ਮਹਿਸੂਸ ਕਰਨਾ ਸ਼ੁਰੂ ਕਰੇਂਗਾ ਕਿ ਪਰਮੇਸ਼ੁਰ ਉਨ੍ਹਾਂ ਸਾਰੀਆਂ ਚੀਜ਼ਾਂ ਉੱਤੇ ਰਾਜ ਕਰਦਾ ਹੈ, ਪ੍ਰਬੰਧਨ ਕਰਦਾ ਹੈ ਅਤੇ ਉਨ੍ਹਾਂ ਦੀਆਂ ਲੋੜਾਂ ਪੂਰੀਆਂ ਕਰਦਾ ਹੈ, ਅਤੇ ਤੂੰ ਵੀ ਸੱਚਮੁੱਚ ਮਹਿਸੂਸ ਕਰੇਂਗਾ ਕਿ ਤੂੰ ਸਭ ਚੀਜ਼ਾਂ ਦਾ ਇੱਕ ਅੰਗ ਅਤੇ ਮੈਂਬਰ ਹੈਂ। ਜਿਵੇਂ ਪਰਮੇਸ਼ੁਰ ਸਭ ਚੀਜ਼ਾਂ ਲਈ ਪ੍ਰਦਾਨ ਕਰਦਾ ਹੈ, ਤੂੰ ਵੀ ਪਰਮੇਸ਼ੁਰ ਦੇ ਰਾਜ ਅਤੇ ਦੇਖਭਾਲ ਨੂੰ ਸਵੀਕਾਰ ਕਰ ਰਿਹਾ ਹੈਂ। ਇਹ ਇਕ ਤੱਥ ਹੈ ਜਿਸ ਤੋਂ ਕੋਈ ਵੀ ਇਨਕਾਰ ਨਹੀਂ ਕਰ ਸਕਦਾ। ਸਾਰੀਆਂ ਚੀਜ਼ਾਂ ਪਰਮੇਸ਼ੁਰ ਦੇ ਰਾਜ ਦੇ ਅਧੀਨ ਉਨ੍ਹਾਂ ਦੇ ਆਪਣੇ ਨਿਯਮਾਂ ਦੇ ਅਧੀਨ ਹੁੰਦੀਆਂ ਹਨ, ਅਤੇ ਪਰਮੇਸ਼ੁਰ ਦੇ ਰਾਜ ਦੇ ਅਧੀਨ, ਸਾਰੀਆਂ ਚੀਜ਼ਾਂ ਦੇ ਬਚਾਅ ਲਈ ਆਪਣੇ ਨਿਯਮ ਹਨ। ਮਨੁੱਖਜਾਤੀ ਦੇ ਨਸੀਬ ਅਤੇ ਜ਼ਰੂਰਤਾਂ ਵੀ ਪਰਮੇਸ਼ੁਰ ਦੇ ਰਾਜ ਅਤੇ ਵਿਵਸਥਾ ਨਾਲ ਜੁੜੇ ਹੋਏ ਹਨ। ਇਸੇ ਕਰਕੇ, ਪਰਮੇਸ਼ੁਰ ਦੇ ਅਧਿਕਾਰ ਅਤੇ ਰਾਜ ਦੇ ਅਧੀਨ, ਮਨੁੱਖਜਾਤੀ ਅਤੇ ਸਾਰੀਆਂ ਚੀਜ਼ਾਂ ਆਪਸ ਵਿੱਚ ਜੁੜੀਆਂ, ਇਕ ਦੂਜੇ ਉੱਤੇ ਨਿਰਭਰ ਅਤੇ ਇਕ ਦੂਜੇ ਨਾਲ ਪਰਸਪਰ ਬੁਣੀਆਂ ਹੋਈਆਂ ਹਨ। ਇਹ ਪਰਮੇਸ਼ੁਰ ਦੁਆਰਾ ਸਭ ਚੀਜ਼ਾਂ ਦੀ ਸਿਰਜਣਾ ਦਾ ਉਦੇਸ਼ ਅਤੇ ਮੁੱਲ ਹੈ। ਤੁਸੀਂ ਹੁਣ ਇਹ ਸਮਝਦੇ ਹੋ, ਹੈ ਨਾ? ਫਿਰ ਇਸ ਦੇ ਨਾਲ, ਆਓ ਅੱਜ ਦੀ ਸੰਗਤੀ ਨੂੰ ਸਮਾਪਤ ਕਰੀਏ। ਅਲਵਿਦਾ! (ਪਰਮੇਸ਼ੁਰ ਦਾ ਧੰਨਵਾਦ ਹੋਵੇ!)

ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ (III)

ਕੁਝ ਸਮੇਂ ਤੋਂ, ਅਸੀਂ ਪਰਮੇਸ਼ੁਰ ਨੂੰ ਜਾਣਨ ਨਾਲ ਸੰਬੰਧਤ ਚੀਜ਼ਾਂ ਦੇ ਬਾਰੇ ਵਿੱਚ ਬੋਲੇ ਹਾਂ, ਅਤੇ ਹੁਣੇ-ਹੁਣੇ ਅਸੀਂ ਇੱਕ ਵਿਸ਼ੇ ਦੇ ਬਾਰੇ ਗੱਲ ਕੀਤੀ ਜੋ ਇਸੇ ਨਾਲ ਜੁੜਿਆ ਹੋਇਆ ਹੈ ਅਤੇ ਜੋ ਕਾਫ਼ੀ ਮਹੱਤਵਪੂਰਣ ਹੈ। ਇਹ ਵਿਸ਼ਾ ਕੀ ਹੈ? (ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ।) ਇੰਝ ਜਾਪਦਾ ਹੈ ਕਿ ਮੁੱਦੇ ਅਤੇ ਵਿਸ਼ਾ-ਵਸਤੂ, ਜਿਨ੍ਹਾਂ ਦੇ ਬਾਰੇ ਮੈਂ ਬੋਲਿਆ ਹਾਂ, ਨੇ ਹਰ ਇੱਕ ਉੱਪਰ ਇੱਕ ਸਪਸ਼ਟ ਛਾਪ ਛੱਡੀ ਹੈ। ਪਿਛਲੀ ਵਾਰ ਅਸੀਂ ਬਚਾਅ ਦੇ ਵਾਤਾਵਰਣ ਦੇ ਕੁਝ ਉਨ੍ਹਾਂ ਪਹਿਲੂਆਂ ਦੀ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਸਿਰਜਿਆ, ਅਤੇ ਨਾਲ ਹੀ ਪਾਲਣ-ਪੋਸ਼ਣ ਦੀਆਂ ਕਈ ਕਿਸਮਾਂ ਦੀ ਗੱਲ ਕੀਤੀ ਜੋ ਲੋਕਾਂ ਦੇ ਜੀਉਣ ਲਈ ਲਾਜ਼ਮੀ ਹਨ, ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਤਿਆਰ ਕੀਤਾ ਹੈ। ਦਰਅਸਲ, ਪਰਮੇਸ਼ੁਰ ਜੋ ਕਰਦਾ ਹੈ ਉਹ ਕੇਵਲ ਲੋਕਾਂ ਦੇ ਬਚਾਅ ਲਈ ਵਾਤਾਵਰਣ ਨੂੰ ਤਿਆਰ ਕਰਨ ਜਾਂ ਉਨ੍ਹਾਂ ਦੇ ਰੋਜ਼ਾਨਾ ਪਾਲਣ-ਪੋਸ਼ਣ ਦੀ ਤਿਆਰੀ ਤੱਕ ਹੀ ਸੀਮਤ ਨਹੀਂ ਹੈ। ਬਲਕਿ, ਇਸ ਵਿੱਚ ਬਹੁਤ ਸਾਰੇ ਰਹੱਸਮਈ ਅਤੇ ਲਾਜ਼ਮੀ ਕੰਮ ਸ਼ਾਮਲ ਹਨ ਜਿਨ੍ਹਾਂ ਵਿੱਚ ਲੋਕਾਂ ਦੇ ਬਚਾਅ ਅਤੇ ਮਨੁੱਖਜਾਤੀ ਦੇ ਜੀਵਨ ਦੇ ਕਈ ਵੱਖੋ-ਵੱਖ ਪੱਖ ਅਤੇ ਪਹਿਲੂ ਸ਼ਾਮਲ ਹਨ। ਇਹ ਸਭ ਪਰਮੇਸ਼ੁਰ ਦੇ ਕੰਮ ਹਨ। ਪਰਮੇਸ਼ੁਰ ਦੇ ਇਹ ਕੰਮ ਲੋਕਾਂ ਦੇ ਬਚੇ ਰਹਿਣ ਲਈ ਵਾਤਾਵਰਣ ਦਾ ਪ੍ਰਬੰਧ ਕਰਨ ਅਤੇ ਉਨ੍ਹਾਂ ਦੇ ਰੋਜ਼ਾਨਾ ਪਾਲਣ-ਪੋਸ਼ਣ ਤੱਕ ਹੀ ਸੀਮਤ ਨਹੀਂ ਹਨ—ਉਨ੍ਹਾਂ ਦਾ ਕਾਰਜ-ਖੇਤਰ ਇਸ ਤੋਂ ਕਿਤੇ ਵਿਸ਼ਾਲ ਹੈ। ਕੰਮ ਦੀਆਂ ਇਨ੍ਹਾਂ ਦੋ ਕਿਸਮਾਂ ਦੇ ਇਲਾਵਾ, ਉਹ ਮਨੁੱਖ ਦੇ ਜੀਉਣ ਲਈ ਜ਼ਰੂਰੀ ਕਈ ਵਾਤਾਵਰਣਾਂ ਅਤੇ ਬਚੇ ਰਹਿਣ ਲਈ ਸਥਿਤੀਆਂ ਦਾ ਪ੍ਰਬੰਧ ਵੀ ਕਰਦਾ ਹੈ। ਇਹ ਅਜਿਹਾ ਵਿਸ਼ਾ ਹੈ ਜਿਸ ਦੀ ਅਸੀਂ ਅੱਜ ਚਰਚਾ ਕਰਨ ਜਾ ਰਹੇ ਹਾਂ। ਇਹ ਪਰਮੇਸ਼ੁਰ ਦੇ ਕੰਮਾਂ ਨਾਲ ਵੀ ਸੰਬੰਧਤ ਹੈ; ਨਹੀਂ ਤਾਂ ਇੱਥੇ ਇਸ ਬਾਰੇ ਗੱਲ ਕਰਨਾ ਅਰਥਹੀਣ ਹੋਵੇਗਾ। ਜੇ ਲੋਕ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦੇ ਹਨ ਪਰ ਉਨ੍ਹਾਂ ਕੋਲ “ਪਰਮੇਸ਼ੁਰ” ਦੀ ਇੱਕ ਸ਼ਬਦ ਦੇ ਤੌਰ ਤੇ, ਜਾਂ ਪਰਮੇਸ਼ੁਰ ਕੋਲ ਕੀ ਹੈ ਅਤੇ ਪਰਮੇਸ਼ੁਰ ਕੀ ਹੈ, ਕੇਵਲ ਸ਼ਾਬਦਿਕ ਸਮਝ ਹੈ ਤਾਂ ਇਹ ਇੱਕ ਸੱਚੀ ਸਮਝ ਨਹੀਂ ਹੈ। ਇਸ ਲਈ, ਪਰਮੇਸ਼ੁਰ ਬਾਰੇ ਗਿਆਨ ਦਾ ਰਾਹ ਕੀ ਹੈ? ਇਹ ਉਸ ਨੂੰ ਉਸ ਦੇ ਕੰਮਾਂ ਦੁਆਰਾ ਜਾਣਨਾ ਹੈ, ਅਤੇ ਉਸ ਨੂੰ ਉਸ ਦੇ ਬਹੁਤ ਸਾਰੇ ਪਹਿਲੂਆਂ ਵਿੱਚ ਜਾਣਨਾ ਹੈ। ਇਸ ਕਰਕੇ ਸਾਡੇ ਲਈ ਸਾਡੀ ਅੱਗੇ ਦੀ ਸੰਗਤੀ ਨੂੰ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਵੇਲੇ ਪਰਮੇਸ਼ੁਰ ਦੇ ਕੰਮਾਂ ਦੇ ਵਿਸ਼ੇ ਉੱਪਰ ਕਰਨਾ ਜ਼ਰੂਰੀ ਹੈ।

ਜਦੋਂ ਤੋਂ ਪਰਮੇਸ਼ੁਰ ਨੇ ਚੀਜ਼ਾਂ ਦੀ ਸਿਰਜਣਾ ਕੀਤੀ ਹੈ, ਉਹ ਉਸ ਦੁਆਰਾ ਨਿਯਤ ਕੀਤੇ ਗਏ ਨਿਯਮਾਂ ਦੇ ਅਨੁਸਾਰ ਕੰਮ ਕਰ ਰਹੀਆਂ ਹਨ ਅਤੇ ਇੱਕ ਕ੍ਰਮਬੱਧ ਢੰਗ ਨਾਲ ਲਗਾਤਾਰ ਤਰੱਕੀ ਕਰ ਰਹੀਆਂ ਹਨ। ਉਸ ਦੀ ਦ੍ਰਿਸ਼ਟੀ ਦੇ ਹੇਠਾਂ, ਉਸ ਦੇ ਰਾਜ ਦੇ ਅਧੀਨ, ਮਨੁੱਖਜਾਤੀ ਬਚੀ ਹੋਈ ਹੈ ਅਤੇ ਸਾਰਾ ਸਮਾਂ ਇਸ ਦੌਰਾਨ ਇੱਕ ਕ੍ਰਮਬੱਧ ਢੰਗ ਨਾਲ ਸਾਰੀਆਂ ਚੀਜ਼ਾਂ ਵਿਕਾਸ ਕਰ ਰਹੀਆਂ ਹਨ। ਕੁਝ ਵੀ ਅਜਿਹਾ ਨਹੀਂ ਹੈ ਜੋ ਇਨ੍ਹਾਂ ਨਿਯਮਾਂ ਨੂੰ ਬਦਲ ਸਕੇ ਜਾਂ ਇਨ੍ਹਾਂ ਦਾ ਨਾਸ ਕਰ ਸਕੇ। ਇਹ ਪਰਮੇਸ਼ੁਰ ਦੇ ਨਿਯਮ, ਕਿ ਸਾਰੀਆਂ ਚੀਜ਼ਾਂ ਫੈਲ ਸਕਦੀਆਂ ਹਨ, ਦੇ ਕਰਕੇ ਹੈ ਅਤੇ ਉਸ ਦੇ ਰਾਜ ਅਤੇ ਪ੍ਰਬੰਧਨ ਕਰਕੇ ਹੈ ਕਿ ਸਾਰੀਆਂ ਚੀਜ਼ਾਂ ਬਚ ਸਕਦੀਆਂ ਹਨ। ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਦੇ ਰਾਜ ਦੇ ਅਧੀਨ ਸਾਰੀਆਂ ਚੀਜ਼ਾਂ ਵਜੂਦ ਵਿੱਚ ਆਉਂਦੀਆਂ ਹਨ, ਵਧਦੀਆਂ-ਫੁਲਦੀਆਂ ਹਨ, ਮਿਟ ਜਾਂਦੀਆਂ ਹਨ, ਅਤੇ ਇੱਕ ਕ੍ਰਮਬੱਧ ਤਰੀਕੇ ਨਾਲ ਮੁੜ-ਜਿਵਾਲੀਆਂ ਜਾਂਦੀਆਂ ਹਨ। ਜਦੋਂ ਬਸੰਤ ਆਉਂਦੀ ਹੈ, ਮੀਂਹ ਦੀ ਕਿਣ-ਮਿਣ ਧਰਤੀ ਨੂੰ ਗਿੱਲਾ ਕਰਦੀ ਹੈ ਅਤੇ ਨਵੇਂ ਮੌਸਮ ਦਾ ਅਹਿਸਾਸ ਲਿਆਉਂਦਾ ਹੈ। ਜ਼ਮੀਨ ਨਰਮ ਹੋਣ ਲੱਗਦੀ ਹੈ ਅਤੇ ਘਾਹ ਮਿੱਟੀ ਨੂੰ ਧੱਕ ਕੇ ਬਾਹਰ ਨਿਕਲਦਾ ਹੈ ਅਤੇ ਫੁੱਟਣਾ ਸ਼ੁਰੂ ਕਰਦਾ ਹੈ, ਜਦਕਿ ਰੁੱਖ ਹੌਲੀ-ਹੌਲੀ ਹਰੇ ਹੁੰਦੇ ਹਨ। ਇਹ ਸਾਰੀਆਂ ਜੀਵਤ ਚੀਜ਼ਾਂ ਧਰਤੀ ਵਿੱਚ ਤਾਜ਼ਾ ਸਜੀਵਤਾ ਲਿਆਉਂਦੀਆਂ ਹਨ। ਇਸ ਤਰ੍ਹਾਂ ਉਦੋਂ ਨਜ਼ਰ ਆਉਂਦਾ ਹੈ ਜਦੋਂ ਸਾਰੇ ਜੀਵ ਵਜੂਦ ਵਿੱਚ ਆ ਰਹੇ ਹਨ ਅਤੇ ਵਧ-ਫੁਲ ਰਹੇ ਹਨ। ਸਭ ਤਰ੍ਹਾਂ ਦੇ ਜਾਨਵਰ ਬਸੰਤ ਦੇ ਨਿੱਘ ਨੂੰ ਮਾਣਨ ਅਤੇ ਨਵਾਂ ਸਾਲ ਸ਼ੁਰੂ ਕਰਨ ਲਈ ਆਪਣੀਆਂ ਖੁੱਡਾਂ ਵਿੱਚੋਂ ਬਾਹਰ ਆਉਂਦੇ ਹਨ। ਸਾਰੇ ਜੀਵ ਗਰਮੀ ਦੇ ਦੌਰਾਨ ਧੁੱਪ ਸੇਕਦੇ ਹਨ ਅਤੇ ਮੌਸਮ ਦੁਆਰਾ ਲਿਆਂਦੇ ਨਿੱਘ ਦਾ ਅਨੰਦ ਮਾਣਦੇ ਹਨ। ਉਹ ਤੇਜ਼ੀ ਨਾਲ ਵਧਦੇ ਹਨ। ਰੁੱਖ, ਘਾਹ, ਅਤੇ ਸਾਰੀਆਂ ਕਿਸਮਾਂ ਦੇ ਪੌਦੇ ਬਹੁਤ ਤੇਜ਼ ਗਤੀ ਨਾਲ ਵਧਦੇ ਹਨ, ਜਦ ਤੱਕ ਕਿ ਅੰਤ ਵਿੱਚ ਉਨ੍ਹਾਂ ’ਤੇ ਬੂਰ ਆਉਂਦਾ ਹੈ ਅਤੇ ਫਲ ਲੱਗਦੇ ਹਨ। ਗਰਮੀ ਦੇ ਦੌਰਾਨ ਸਾਰੇ ਜੀਵ, ਮਨੁੱਖਾਂ ਦੇ ਸਮੇਤ ਰੁੱਝੇ ਰਹਿੰਦੇ ਹਨ। ਪਤਝੜ ਵਿੱਚ, ਮੀਂਹ ਪਤਝੜ ਦੀ ਠੰਡਕ ਲਿਆਉਂਦੇ ਹਨ ਅਤੇ ਸਭ ਕਿਸਮਾਂ ਦੇ ਜੀਵਤ ਜੀਵ ਵਾਢੀ ਦੇ ਮੌਸਮ ਦੇ ਅਰੰਭ ਦਾ ਅਹਿਸਾਸ ਕਰਨਾ ਸ਼ੁਰੂ ਕਰਦੇ ਹਨ। ਸਾਰੇ ਜੀਵ ਫਲਵੰਤ ਹੁੰਦੇ ਹਨ, ਅਤੇ ਮਨੁੱਖ ਸਰਦੀ ਦੀ ਤਿਆਰੀ ਲਈ ਭੋਜਨ ਇਕੱਠਾ ਕਰਨ ਲਈ ਇਨ੍ਹਾਂ ਵੱਖਰੀਆਂ ਕਿਸਮਾਂ ਦੇ ਫਲਾਂ ਦੀ ਵਾਢੀ ਸ਼ੁਰੂ ਕਰਦੇ ਹਨ। ਸਰਦੀ ਵਿੱਚ, ਠੰਡ ਦੀ ਰੁੱਤ ਉਤਰਨ ’ਤੇ ਸਾਰੇ ਜੀਵ ਹੌਲੀ-ਹੌਲੀ ਸ਼ਾਂਤੀ ਵਿੱਚ ਟਿਕਣਾ ਅਤੇ ਅਰਾਮ ਕਰਨਾ ਸ਼ੁਰੂ ਕਰਦੇ ਹਨ, ਅਤੇ ਮਨੁੱਖ ਵੀ ਇਸ ਮੌਸਮ ਦੇ ਦੌਰਾਨ ਛੁੱਟੀ ਲੈਂਦੇ ਹਨ। ਮੌਸਮ ਤੋਂ ਮੌਸਮ, ਬਸੰਤ ਤੋਂ ਗਰਮੀ, ਗਰਮੀ ਤੋਂ ਪਤਝੜ, ਪਤਝੜ ਤੋਂ ਸਰਦੀ ਵਿੱਚ ਬਦਲਦਿਆਂ—ਪਰਮੇਸ਼ੁਰ ਦੁਆਰਾ ਸਥਾਪਤ ਕੀਤੇ ਨਿਯਮਾਂ ਦੇ ਅਨੁਸਾਰ ਇਹ ਤਬਦੀਲੀਆਂ ਹੋਣੀਆਂ ਸ਼ੁਰੂ ਹੁੰਦੀਆਂ ਹਨ। ਉਹ ਇਨ੍ਹਾਂ ਨਿਯਮਾਂ ਦੀ ਵਰਤੋਂ ਕਰਕੇ ਸਾਰੀਆਂ ਚੀਜ਼ਾਂ ਅਤੇ ਮਨੁੱਖਜਾਤੀ ਦੀ ਅਗਵਾਈ ਕਰਦਾ ਹੈ ਅਤੇ ਉਸ ਨੇ ਮਨੁੱਖਜਾਤੀ ਲਈ ਜੀਵਨ ਦਾ ਇੱਕ ਭਰਪੂਰ ਅਤੇ ਰੰਗੀਨ ਢੰਗ ਠਹਿਰਾਇਆ ਹੈ, ਅਤੇ ਉਸ ਨੇ ਬਚਾਅ ਲਈ ਅਜਿਹਾ ਵਾਤਾਵਰਣ ਤਿਆਰ ਕੀਤਾ ਜਿਸ ਵਿੱਚ ਵਿਭਿੰਨ ਪ੍ਰਕਾਰ ਦੇ ਤਾਪਮਾਨ ਅਤੇ ਮੌਸਮ ਹੁੰਦੇ ਹਨ। ਇਸ ਕਰਕੇ, ਅਜਿਹੇ ਵਿਵਸਥਿਤ ਕਿਸਮ ਦੇ ਵਾਤਾਵਰਣ ਵਿੱਚ, ਮਨੁੱਖ ਇੱਕ ਵਿਵਸਥਿਤ ਢੰਗ ਨਾਲ ਬਚੇ ਰਹਿ ਸਕਦੇ ਹਨ ਅਤੇ ਵਧ ਸਕਦੇ ਹਨ। ਮਨੁੱਖ ਇਨ੍ਹਾਂ ਨਿਯਮਾਂ ਨੂੰ ਬਦਲ ਨਹੀਂ ਸਕਦੇ ਅਤੇ ਕੋਈ ਵੀ ਵਿਅਕਤੀ ਜਾਂ ਚੀਜ਼ ਇਨ੍ਹਾਂ ਨੂੰ ਤੋੜ ਨਹੀਂ ਸਕਦੇ। ਭਾਵੇਂ ਅਣਗਿਣਤ ਤਬਦੀਲੀਆਂ ਹੋਈਆਂ ਹਨ—ਸਮੁੰਦਰ ਖੇਤ ਬਣ ਗਏ ਹਨ ਜਦਕਿ ਖੇਤ ਸਮੁੰਦਰ ਬਣ ਗਏ ਹਨ—ਇਨ੍ਹਾਂ ਨਿਯਮਾਂ ਨੇ ਵਜੂਦ ਵਿੱਚ ਰਹਿਣਾ ਜਾਰੀ ਰੱਖਿਆ ਹੈ। ਇਹ ਪਰਮੇਸ਼ੁਰ ਦੇ ਵਜੂਦ, ਉਸ ਦੇ ਅਧਿਕਾਰ ਅਤੇ ਉਸ ਦੇ ਪ੍ਰਬੰਧਨ ਦੀ ਵਜ੍ਹਾ ਤੋਂ ਵਜੂਦ ਵਿੱਚ ਹਨ। ਇਸ ਕਿਸਮ ਦੇ ਵਿਵਸਥਿਤ, ਵੱਡੇ ਪੈਮਾਨੇ ਦੇ ਵਾਤਾਵਰਣ ਦੇ ਨਾਲ, ਲੋਕਾਂ ਦੇ ਜੀਵਨ ਇਹਨਾਂ ਨਿਯਮਾਂ ਅਤੇ ਕਾਇਦਿਆਂ ਦੇ ਤਹਿਤ ਅੱਗੇ ਵਧਦੇ ਹਨ। ਲੋਕਾਂ ਦੀ ਪੀੜ੍ਹੀ ਦਰ ਪੀੜ੍ਹੀ ਇਨ੍ਹਾਂ ਨਿਯਮਾਂ ਦੇ ਅਧੀਨ ਪਾਲੀ-ਪੋਸੀ ਗਈ, ਅਤੇ ਲੋਕਾਂ ਦੀ ਪੀੜ੍ਹੀ ਦਰ ਪੀੜ੍ਹੀ ਇਨ੍ਹਾਂ ਦੇ ਅਧੀਨ ਬਚੀ ਰਹੀ ਹੈ। ਲੋਕਾਂ ਨੇ ਪਰਮੇਸ਼ੁਰ ਦੁਆਰਾ ਪੀੜ੍ਹੀ ਦਰ ਪੀੜ੍ਹੀ ਲਈ ਸਿਰਜੇ ਬਚਾਅ ਦੇ ਇਸ ਵਿਵਸਥਿਤ ਵਾਤਾਵਰਣ ਦੇ ਨਾਲ-ਨਾਲ ਸਾਰੀਆਂ ਚੀਜ਼ਾਂ ਦਾ ਅਨੰਦ ਮਾਣਿਆ ਹੈ। ਭਾਵੇਂ ਲੋਕ ਇਹ ਮਹਿਸੂਸ ਕਰਦੇ ਹਨ ਕਿ ਇਸ ਕਿਸਮ ਦੇ ਨਿਯਮ ਸੁਭਾਵਕ ਹਨ ਅਤੇ ਤਿਰਸਕਾਰ ਦੀ ਭਾਵਨਾ ਨਾਲ ਇਨ੍ਹਾਂ ਨੂੰ ਮਨੋਂ ਮਿਥ ਲੈਂਦੇ ਹਨ, ਅਤੇ ਭਾਵੇਂ ਕਿ ਉਨ੍ਹਾਂ ਨੂੰ ਨਹੀਂ ਲੱਗਦਾ ਕਿ ਪਰਮੇਸ਼ੁਰ ਇਹਨਾਂ ਨਿਯਮਾਂ ਦਾ ਨਿਯੋਜਨ ਕਰ ਰਿਹਾ ਹੈ, ਕਿ ਪਰਮੇਸ਼ੁਰ ਇਹਨਾਂ ਨਿਯਮਾਂ ਉੱਪਰ ਰਾਜ ਕਰ ਰਿਹਾ ਹੈ, ਭਾਵੇਂ ਜੋ ਵੀ ਹੋਵੇ, ਪਰਮੇਸ਼ੁਰ ਹਮੇਸ਼ਾਂ ਇਸ ਸਥਿਰ ਕੰਮ ਵਿੱਚ ਜੁਟਿਆ ਰਹਿੰਦਾ ਹੈ। ਉਸ ਦੇ ਇਸ ਸਥਿਰ ਕੰਮ ਦਾ ਉਦੇਸ਼ ਮਨੁੱਖਜਾਤੀ ਦਾ ਬਚਾਅ ਹੈ, ਅਤੇ ਤਾਂ ਕਿ ਮਨੁੱਖਜਾਤੀ ਜੀਵਤ ਰਹਿ ਸਕੇ।

ਪਰਮੇਸ਼ੁਰ ਸਮੁੱਚੀ ਮਨੁੱਖਜਾਤੀ ਦਾ ਪਾਲਣ ਪੋਸ਼ਣ ਕਰਨ ਲਈ ਸਾਰੀਆਂ ਚੀਜ਼ਾਂ ਦੀਆਂ ਸੀਮਾਵਾਂ ਨਿਰਧਾਰਤ ਕਰਦਾ ਹੈ

ਅੱਜ ਮੈਂ ਇਸ ਵਿਸ਼ੇ ’ਤੇ ਬੋਲਣ ਜਾ ਰਿਹਾ ਹਾਂ ਕਿ ਕਿਵੇਂ ਇਸ ਕਿਸਮ ਦੇ ਨਿਯਮਾਂ ਦੇ ਦੁਆਰਾ ਪਰਮੇਸ਼ੁਰ ਸਾਰੀਆਂ ਸਾਰੀਆਂ ਚੀਜ਼ਾਂ ਨੂੰ ਸਮੁੱਚੀ ਮਨੁੱਖਜਾਤੀ ਦੇ ਪਾਲਣ ਪੋਸ਼ਣ ਲਈ ਲਿਆਇਆ ਹੈ। ਬਲਕਿ ਇਹ ਇੱਕ ਵਿਸ਼ਾਲ ਵਿਸ਼ਾ ਹੈ ਇਸ ਕਰਕੇ ਅਸੀਂ ਇਸ ਨੂੰ ਕਈ ਹਿੱਸਿਆਂ ਵਿੱਚ ਵੰਡ ਸਕਦੇ ਹਾਂ ਅਤੇ ਇੱਕ-ਇੱਕ ਕਰਕੇ ਇਨ੍ਹਾਂ ਉੱਪਰ ਚਰਚਾ ਕਰਦੇ ਹਾਂ ਤਾਂ ਕਿ ਤੁਹਾਡੇ ਲਈ ਇਨ੍ਹਾਂ ਦੀ ਸਪਸ਼ਟ ਰੂਪ ਵਿੱਚ ਵਿਆਖਿਆ ਕੀਤੀ ਜਾ ਸਕੇ। ਇਸ ਪ੍ਰਕਾਰ ਤੁਹਾਡੇ ਲਈ ਇਸ ਨੂੰ ਪਕੜ ਪਾਉਣਾ ਸੌਖਾ ਹੋਵੇਗਾ ਅਤੇ ਤੁਸੀਂ ਇਸ ਨੂੰ ਹੌਲੀ-ਹੌਲੀ ਸਮਝ ਸਕਦੇ ਹੋ।

ਸੋ, ਆਓ ਪਹਿਲੇ ਹਿੱਸੇ ਨਾਲ ਅਰੰਭ ਕਰੀਏ। ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ, ਉਸ ਨੇ ਪਰਬਤਾਂ, ਮੈਦਾਨਾਂ, ਰੇਗਿਸਤਾਨਾਂ, ਪਹਾੜੀਆਂ, ਦਰਿਆਵਾਂ, ਅਤੇ ਝੀਲਾਂ ਦੀਆਂ ਹੱਦਾਂ ਬੰਨ੍ਹੀਆਂ। ਧਰਤੀ ਉੱਤੇ ਪਰਬਤ, ਮੈਦਾਨ, ਰੇਗਿਸਤਾਨ ਅਤੇ ਪਹਾੜੀਆਂ, ਅਤੇ ਨਾਲ ਹੀ ਨਾਲ ਪਾਣੀ ਦੇ ਵੱਖੋ-ਵੱਖ ਸ੍ਰੋਤ ਹਨ। ਇਨ੍ਹਾਂ ਦੇ ਨਾਲ ਵਿਭਿੰਨ ਕਿਸਮਾਂ ਦੇ ਧਰਾਤਲ ਬਣਦੇ ਹਨ, ਹੈ ਨਾ? ਉਨ੍ਹਾਂ ਦੇ ਵਿਚਕਾਰ ਪਰਮੇਸ਼ੁਰ ਨੇ ਹੱਦਾਂ ਬੰਨ੍ਹੀਆਂ। ਜਦੋਂ ਅਸੀਂ ਹੱਦਾਂ ਬੰਨ੍ਹਣ ਦੀ ਗੱਲ ਕਰਦੇ ਹਾਂ, ਇਸਦਾ ਅਰਥ ਹੈ ਕਿ ਪਰਬਤਾਂ ਦੀਆਂ ਆਪਣੀਆਂ ਰੂਪ-ਰੇਖਾਵਾਂ ਹੁੰਦੀਆਂ ਹਨ, ਰੇਗਿਸਤਾਨਾਂ ਦੀਆਂ ਖਾਸ ਸੀਮਾਵਾਂ ਹੁੰਦੀਆਂ ਹਨ, ਅਤੇ ਪਹਾੜੀਆਂ ਦਾ ਇੱਕ ਨਿਯਤ ਖੇਤਰ ਹੁੰਦਾ ਹੈ। ਪਾਣੀ ਦੇ ਸ੍ਰੋਤਾਂ ਜਿਵੇਂ ਕਿ ਦਰਿਆਵਾਂ ਅਤੇ ਝੀਲਾਂ ਦੀ ਵੀ ਇੱਕ ਨਿਯਤ ਮਾਤਰਾ ਹੁੰਦੀ ਹੈ। ਇਸ ਕਰਕੇ, ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ, ਉਸ ਨੇ ਸਭ ਕੁਝ ਨੂੰ ਬਹੁਤ ਸਪਸ਼ਟਤਾ ਨਾਲ ਵੰਡਿਆ। ਪਰਮੇਸ਼ੁਰ ਨੇ ਪਹਿਲਾਂ ਹੀ ਨਿਰਧਾਰਤ ਕੀਤਾ ਹੈ ਕਿ ਕਿਸੇ ਇੱਕ ਪਰਬਤ ਦਾ ਘੇਰਾ ਕਿੰਨੇ ਕਿਲੋਮੀਟਰ ਦਾ ਹੋਣਾ ਚਾਹੀਦਾ ਹੈ ਅਤੇ ਇਸਦਾ ਢਾਂਚਾ ਕਿਹੋ ਜਿਹਾ ਹੈ। ਉਸ ਨੇ ਇਹ ਵੀ ਨਿਰਧਾਰਤ ਕੀਤਾ ਕਿ ਕਿਸੇ ਦਿੱਤੇ ਮੈਦਾਨ ਦਾ ਘੇਰਾ ਕਿੰਨੇ ਕਿਲੋਮੀਟਰ ਹੋਣਾ ਚਾਹੀਦਾ ਅਤੇ ਇਸਦਾ ਢਾਂਚਾ ਕਿਹੋ ਜਿਹਾ ਹੈ। ਜਦੋਂ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਕਰਦਿਆਂ, ਉਸ ਨੇ ਰੇਗਿਸਤਾਨਾਂ ਦੀਆਂ ਸੀਮਾਵਾਂ ਅਤੇ ਨਾਲ ਹੀ ਨਾਲ ਪਹਾੜੀਆਂ ਦੀ ਸ਼੍ਰੇਣੀ ਅਤੇ ਉਨ੍ਹਾਂ ਦੇ ਅਨੁਪਾਤ, ਅਤੇ ਉਨ੍ਹਾਂ ਦੀ ਸੀਮਾ ਉੱਪਰ ਕੀ ਹੋਵੇਗਾ—ਉਸ ਨੇ ਇਸ ਸਭ ਨੂੰ ਨਿਰਧਾਰਤ ਕੀਤਾ ਹੈ। ਉਸ ਨੇ ਦਰਿਆਵਾਂ ਅਤੇ ਝੀਲਾਂ ਨੂੰ ਸਿਰਜਣ ਦੇ ਕੰਮ ਵੇਲੇ, ਇਨ੍ਹਾਂ ਦੀਆਂ ਸੀਮਾਵਾਂ ਨਿਰਧਾਰਤ ਕੀਤੀਆਂ ਹਨ—ਇਨ੍ਹਾਂ ਸਭਨਾਂ ਦੀਆਂ ਹੱਦਾਂ ਹੁੰਦੀਆਂ ਹਨ। ਸੋ, ਜਦੋਂ ਅਸੀਂ “ਹੱਦਾਂ” ਦੀ ਗੱਲ ਕਰਦੇ ਹਾਂ ਤਾਂ ਸਾਡਾ ਕੀ ਭਾਵ ਹੁੰਦਾ ਹੈ? ਅਸੀਂ ਹੁਣੇ ਇਸ ਬਾਰੇ ਗੱਲ ਕੀਤੀ ਹੈ ਕਿ ਪਰਮੇਸ਼ੁਰ ਕਿਵੇਂ ਸਭ ਚੀਜ਼ਾਂ ਲਈ ਨਿਯਮ ਸਥਾਪਤ ਕਰਕੇ ਸਾਰੀਆਂ ਚੀਜ਼ਾਂ ਉੱਤੇ ਰਾਜ ਕਰਦਾ ਹੈ। ਅਰਥਾਤ, ਧਰਤੀ ਦੇ ਘੁੰਮਣ ਜਾਂ ਸਮੇਂ ਦੇ ਲੰਘਣ ਦੇ ਕਾਰਨ ਪਹਾੜਾਂ ਦੀਆਂ ਸੀਮਾਵਾਂ ਅਤੇ ਹੱਦਾਂ ਫੈਲਣਗੀਆਂ ਜਾਂ ਘਟਣਗੀਆਂ ਨਹੀਂ। ਉਹ ਨਿਯਤ, ਅਪਰਿਵਰਤਨਸ਼ੀਲ ਹਨ, ਅਤੇ ਇਹ ਪਰਮੇਸ਼ੁਰ ਹੈ ਜੋ ਉਨ੍ਹਾਂ ਦੀ ਸਥਿਰਤਾ ਦੀ ਹਿਦਾਇਤ ਕਰਦਾ ਹੈ। ਜਿੱਥੋਂ ਤੱਕ ਮੈਦਾਨਾਂ ਦੇ ਖੇਤਰਾਂ ਦੀ ਗੱਲ ਹੈ, ਉਨ੍ਹਾਂ ਦੀ ਸੀਮਾ ਕੀ ਹੈ, ਉਹ ਕਿਸ ਚੀਜ਼ ਦੁਆਰਾ ਬੰਨ੍ਹੇ ਹੋਏ ਹਨ—ਇਹ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕੀਤਾ ਗਿਆ ਹੈ। ਉਨ੍ਹਾਂ ਦੀਆਂ ਆਪਣੀਆਂ ਸੀਮਾਵਾਂ ਹਨ, ਅਤੇ ਇਸੇ ਪ੍ਰਕਾਰ ਧਰਤੀ ਦੇ ਇੱਕ ਟਿੱਲੇ ਦਾ ਮੈਦਾਨ ਤੋਂ ਬੇਤਰਤੀਬੇ ਢੰਗ ਨਾਲ ਉੱਠਣਾ ਅਸੰਭਵ ਹੋਵੇਗਾ। ਮੈਦਾਨ ਅਚਾਨਕ ਪਰਬਤ ਵਿੱਚ ਨਹੀਂ ਬਦਲ ਸਕਦਾ—ਇਹ ਅਸੰਭਵ ਹੋਵੇਗਾ। ਇਹ ਉਨ੍ਹਾਂ ਨਿਯਮਾਂ ਅਤੇ ਸੀਮਾਵਾਂ ਦਾ ਅਰਥ ਹੈ ਜਿਨ੍ਹਾਂ ਬਾਰੇ ਅਸੀਂ ਹੁਣੇ ਗੱਲ ਕੀਤੀ ਹੈ। ਜਿੱਥੋਂ ਤੱਕ ਕਿ ਰੇਗਿਸਤਾਨਾਂ ਦੀ ਗੱਲ ਹੈ, ਅਸੀਂ ਇੱਥੇ ਰੇਗਿਸਤਾਨਾਂ ਦੇ ਖ਼ਾਸ ਕਾਰਜਾਂ ਜਾਂ ਕਿਸੇ ਹੋਰ ਕਿਸਮ ਦੇ ਧਰਾਤਲ ਜਾਂ ਭੂਗੋਲਿਕ ਸਥਾਨ ਦੇ ਬਜਾਏ, ਕੇਵਲ ਉਨ੍ਹਾਂ ਦੀਆਂ ਸੀਮਾਵਾਂ ਦਾ ਹੀ ਜ਼ਿਕਰ ਕਰਾਂਗੇ। ਪਰਮੇਸ਼ੁਰ ਦੇ ਰਾਜ ਦੇ ਅਧੀਨ, ਰੇਗਿਸਤਾਨ ਦੀਆਂ ਹੱਦਾਂ ਵੀ ਨਹੀਂ ਵਧਣਗੀਆਂ। ਇਹ ਇਸ ਕਰਕੇ ਹੈ ਕਿਉਂਕਿ ਪਰਮੇਸ਼ੁਰ ਨੇ ਇਸ ਨੂੰ ਆਪਣਾ ਨਿਯਮ, ਇਸ ਦੀਆਂ ਸੀਮਾਵਾਂ ਦਿੱਤੀਆਂ ਹਨ। ਇਸਦਾ ਖੇਤਰ ਕਿੰਨਾ ਵਿਸ਼ਾਲ ਹੈ ਅਤੇ ਇਸਦਾ ਕਾਰਜ ਕੀ ਹੈ, ਇਸ ਨੂੰ ਕਿਸ ਨਾਲ ਬੰਨ੍ਹਿਆ ਹੋਇਆ ਹੈ, ਅਤੇ ਇਹ ਕਿੱਥੇ ਸਥਿਤ ਹੈ—ਇਹ ਪਹਿਲਾਂ ਹੀ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕਰ ਦਿੱਤਾ ਗਿਆ ਹੈ। ਇਹ ਇਸ ਦੀਆਂ ਸੀਮਾਵਾਂ ਤੋਂ ਬਾਹਰ ਨਹੀਂ ਜਾਵੇਗਾ ਜਾਂ ਆਪਣੀ ਸਥਿਤੀ ਨੂੰ ਨਹੀਂ ਬਦਲੇਗਾ, ਅਤੇ ਇਸਦਾ ਖੇਤਰ ਆਪਹੁਦਰੇ ਢੰਗ ਨਾਲ ਨਹੀਂ ਫੈਲੇਗਾ। ਹਾਲਾਂਕਿ ਦਰਿਆਵਾਂ ਅਤੇ ਝੀਲਾਂ ਵਰਗੇ ਪਾਣੀਆਂ ਦੇ ਬਹਾਵ ਸਾਰੇ ਵਿਵਸਥਿਤ ਅਤੇ ਨਿਰੰਤਰ ਹਨ, ਉਹ ਕਦੇ ਵੀ ਆਪਣੀ ਸੀਮਾ ਤੋਂ ਬਾਹਰ ਜਾਂ ਉਨ੍ਹਾਂ ਦੀਆਂ ਹੱਦਾਂ ਤੋਂ ਅੱਗੇ ਨਹੀਂ ਵਧਣਗੇ। ਇਹ ਸਾਰੇ ਇੱਕ ਦਿਸ਼ਾ ਵਿਚ ਵਗਦੇ ਹਨ, ਉਸੇ ਦਿਸ਼ਾ ਵਿਚ ਜਿਸ ਵਿੱਚ ਉਨ੍ਹਾਂ ਨੂੰ ਇੱਕ ਵਿਵਸਥਿਤ ਢੰਗ ਨਾਲ ਵਗਣਾ ਚਾਹੀਦਾ ਹੈ। ਇਸ ਲਈ ਪਰਮੇਸ਼ੁਰ ਦੇ ਰਾਜ ਦੇ ਨਿਯਮਾਂ ਦੇ ਅਧੀਨ, ਕੋਈ ਵੀ ਦਰਿਆ ਜਾਂ ਝੀਲ ਧਰਤੀ ਦੇ ਘੁੰਮਣ ਜਾਂ ਸਮੇਂ ਦੇ ਲੰਘਣ ਕਾਰਨ ਆਪਹੁਦਰੇ ਢੰਗ ਨਾਲ ਆਪਣੇ ਪ੍ਰਵਾਹ ਦੀ ਦਿਸ਼ਾ ਜਾਂ ਮਾਤਰਾ ਨੂੰ ਨਹੀਂ ਬਦਲੇਗੀ। ਇਹ ਸਭ ਪਰਮੇਸ਼ੁਰ ਦੇ ਨਿਯੰਤਰਣ ਵਿੱਚ ਹੈ। ਕਹਿਣ ਦਾ ਭਾਵ ਹੈ ਕਿ, ਇਸ ਮਨੁੱਖਜਾਤੀ ਦੇ ਵਿਚਕਾਰ ਪਰਮੇਸ਼ੁਰ ਦੁਆਰਾ ਬਣਾਈਆਂ ਗਈਆਂ ਸਾਰੀਆਂ ਚੀਜ਼ਾਂ ਦੇ ਆਪਣੇ ਨਿਰਧਾਰਤ ਸਥਾਨ, ਖੇਤਰ ਅਤੇ ਸੀਮਾਵਾਂ ਹਨ। ਭਾਵ, ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਦੀ ਸਿਰਜਣਾ ਕੀਤੀ, ਉਨ੍ਹਾਂ ਦੀਆਂ ਸੀਮਾਵਾਂ ਸਥਾਪਤ ਕੀਤੀਆਂ ਗਈਆਂ ਸਨ, ਅਤੇ ਉਨ੍ਹਾਂ ਨੂੰ ਆਪਹੁਦਰੇ ਢੰਗ ਨਾਲ ਤਬਦੀਲ ਕੀਤਾ, ਨਵਿਆਇਆ ਜਾਂ ਬਦਲਿਆ ਨਹੀਂ ਜਾ ਸਕਦਾ। “ਆਪਹੁਦਰੇ ਢੰਗ” ਦਾ ਕੀ ਅਰਥ ਹੈ? ਇਸਦਾ ਅਰਥ ਹੈ ਕਿ ਉਹ ਮੌਸਮ, ਤਾਪਮਾਨ ਜਾਂ ਧਰਤੀ ਦੇ ਘੁੰਮਣ ਦੀ ਗਤੀ ਦੇ ਕਾਰਨ ਆਪਣੇ ਅਸਲੀ ਰੂਪ ਨੂੰ ਬੇਤਰਤੀਬੇ ਢੰਗ ਨਾਲ ਪਰਿਵਰਤਿਤ ਨਹੀਂ ਕਰਨਗੇ, ਫੈਲਾਉਣਗੇ ਜਾਂ ਬਦਲਣਗੇ ਨਹੀਂ। ਉਦਾਹਰਣ ਵਜੋਂ, ਇੱਕ ਪਰਬਤ ਇੱਕ ਨਿਸ਼ਚਤ ਉਚਾਈ ਦਾ ਹੁੰਦਾ ਹੈ, ਇਸਦਾ ਅਧਾਰ ਇੱਕ ਖਾਸ ਖੇਤਰ ਦਾ ਹੁੰਦਾ ਹੈ, ਇਸਦੀ ਇੱਕ ਖਾਸ ਉਚਾਈ ਹੁੰਦੀ ਹੈ, ਅਤੇ ਇਸ ਵਿੱਚ ਇੱਕ ਖਾਸ ਮਾਤਰਾ ਦੀ ਬਨਸਪਤੀ ਹੁੰਦੀ ਹੈ। ਇਹ ਸਭ ਪਰਮੇਸ਼ੁਰਦੁਆਰਾ ਯੋਜਨਾਬੱਧ ਕੀਤਾ ਅਤੇ ਮਾਪਿਆ ਗਿਆ ਹੈ, ਅਤੇ ਇਸ ਨੂੰ ਆਪਹੁਦਰੇ ਢੰਗ ਨਾਲ ਬਦਲਿਆ ਨਹੀਂ ਜਾਏਗਾ। ਮੈਦਾਨਾਂ ਦੀ ਗੱਲ ਕਰੀਏ ਤਾਂ ਜ਼ਿਆਦਾਤਰ ਮਨੁੱਖ ਮੈਦਾਨੀ ਇਲਾਕਿਆਂ ਵਿਚ ਰਹਿੰਦੇ ਹਨ, ਅਤੇ ਮੌਸਮ ਵਿਚ ਕੋਈ ਵੀ ਤਬਦੀਲੀ ਉਨ੍ਹਾਂ ਦੇ ਖੇਤਰਾਂ ਜਾਂ ਉਨ੍ਹਾਂ ਦੀ ਹੋਂਦ ਦੀ ਕਦਰ-ਕੀਮਤ ਨੂੰ ਪ੍ਰਭਾਵਤ ਨਹੀਂ ਕਰੇਗੀ। ਇਨ੍ਹਾਂ ਵੱਖੋ-ਵੱਖ ਧਰਾਤਲਾਂ ਅਤੇ ਭੂਗੋਲਿਕ ਵਾਤਾਵਰਣਾਂ ਵਿਚਲੀਆਂ ਚੀਜ਼ਾਂ, ਜੋ ਪਰਮੇਸ਼ੁਰ ਦੁਆਰਾ ਬਣਾਈਆਂ ਗਈਆਂ ਸਨ, ਵੀ ਆਪਹੁਦਰੇ ਨਹੀਂ ਬਦਲੀਆਂ ਜਾਣਗੀਆਂ। ਉਦਾਹਰਣ ਵਜੋਂ, ਰੇਗਿਸਤਾਨ ਦੀ ਬਣਤਰ, ਭੂਮੀ ਦੇ ਹੇਠਾਂ ਜਮ੍ਹਾ ਖਣਿਜਾਂ ਦੀਆਂ ਕਿਸਮਾਂ, ਕਿਸੇ ਰੇਗਿਸਤਾਨ ਵਿੱਚ ਮੌਜੂਦ ਰੇਤ ਦੀ ਮਾਤਰਾ ਅਤੇ ਇਸਦਾ ਰੰਗ, ਰੇਗਿਸਤਾਨ ਦੀ ਮੋਟਾਈ—ਇਹ ਆਪਹੁਦਰੇ ਨਹੀਂ ਬਦਲਣਗੇ। ਅਜਿਹਾ ਕਿਉਂ ਹੈ ਕਿ ਇਹ ਆਪਹੁਦਰੇ ਢੰਗ ਨਾਲ ਨਹੀਂ ਬਦਲਣਗੇ? ਇਹ ਪਰਮੇਸ਼ੁਰ ਦੇ ਰਾਜ ਅਤੇ ਉਸ ਦੇ ਪ੍ਰਬੰਧਨ ਕਰਕੇ ਹੈ। ਪਰਮੇਸ਼ੁਰ ਦੁਆਰਾ ਬਣਾਏ ਗਏ ਇਹਨਾਂ ਵੱਖੋ-ਵੱਖ ਧਰਾਤਲਾਂ ਅਤੇ ਭੂਗੋਲਿਕ ਵਤਾਵਰਣਾਂ ਦੇ ਅੰਦਰ, ਉਹ ਯੋਜਨਾਬੱਧ ਅਤੇ ਵਿਵਸਥਿਤ ਢੰਗ ਨਾਲ ਹਰ ਚੀਜ਼ ਦਾ ਪ੍ਰਬੰਧ ਕਰ ਰਿਹਾ ਹੈ। ਇਸ ਲਈ ਇਹ ਸਾਰੇ ਭੂਗੋਲਿਕ ਵਾਤਾਵਰਣ ਅਜੇ ਵੀ ਮੌਜੂਦ ਹਨ ਅਤੇ ਪਰਮੇਸ਼ੁਰ ਦੁਆਰਾ ਸਿਰਜੇ ਜਾਣ ਦੇ ਹਜ਼ਾਰਾਂ ਅਤੇ ਅਤੇ ਇੱਥੋਂ ਤੱਕ ਕਿ ਦਸਾਂ ਹਜ਼ਾਰਾਂ ਸਾਲਾਂ ਬਾਅਦ ਵੀ ਆਪਣੇ ਕਾਰਜਾਂ ਨੂੰ ਪੂਰਾ ਕਰ ਰਹੇ ਹਨ। ਹਾਲਾਂਕਿ ਕੁਝ ਦੌਰ ਅਜਿਹੇ ਵੀ ਹਨ ਜਦੋਂ ਜਵਾਲਾਮੁਖੀ ਫਟਦੇ ਹਨ, ਅਤੇ ਦੌਰ ਜਦੋਂ ਭੁਚਾਲ ਆਉਂਦੇ ਹਨ, ਅਤੇ ਧਰਤੀ ਵਿੱਚ ਵੱਡੀਆਂ ਤਬਦੀਲੀਆਂ ਹੁੰਦੀਆਂ ਹਨ, ਪਰਮੇਸ਼ੁਰ ਬਿਲਕੁਲ ਵੀ ਕਿਸੇ ਧਰਾਤਲ ਨੂੰ ਆਪਣਾ ਅਸਲ ਕਾਰਜ ਗੁਆਉਣ ਨਹੀਂ ਦੇਵੇਗਾ। ਇਹ ਕੇਵਲ ਪਰਮੇਸ਼ੁਰ ਦੇ ਇਸ ਪ੍ਰਬੰਧਨ ਦੇ ਕਾਰਨ, ਇਹਨਾਂ ਨਿਯਮਾਂ ਉੱਤੇ ਉਸ ਦੇ ਰਾਜ ਅਤੇ ਨਿਯੰਤਰਣ ਦੇ ਕਾਰਨ ਹੈ ਕਿ ਇਹ ਸਭ—ਇਹ ਸਭ ਜੋ ਮਨੁੱਖਜਾਤੀ ਦੁਆਰਾ ਵੇਖਿਆ ਅਤੇ ਮਾਣਿਆ ਗਿਆ ਹੈ—ਇੱਕ ਵਿਵਸਥਿਤ ਢੰਗ ਨਾਲ ਧਰਤੀ ’ਤੇ ਬਚ ਸਕਦੇ ਹਨ। ਤਾਂ ਫਿਰ, ਪਰਮੇਸ਼ੁਰ ਇਸ ਸਾਰੀ ਧਰਤੀ ਉੱਤੇ ਇਸ ਤਰ੍ਹਾਂ ਦੇ ਵੱਖੋ-ਵੱਖ ਧਰਾਤਲਾਂ ਦਾ ਪ੍ਰਬੰਧ ਕਿਉਂ ਕਰਦਾ ਹੈ? ਉਸ ਦਾ ਉਦੇਸ਼ ਇਸ ਲਈ ਹੈ ਕਿ ਜੀਵਿਤ ਚੀਜ਼ਾਂ ਜੋ ਕਿ ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣ ਵਿੱਚ ਜੀਉਂਦੀਆਂ ਹਨ, ਸਭ ਦਾ ਇੱਕ ਸਥਿਰ ਵਾਤਾਵਰਣ ਹੋਵੇ, ਅਤੇ ਇਸ ਲਈ ਉਹ ਉਸ ਸਥਿਰ ਵਾਤਾਵਰਣ ਵਿੱਚ ਜੀਉਂਦੇ ਰਹਿਣ ਅਤੇ ਵਧਣ-ਫੁੱਲਣ ਦੇ ਯੋਗ ਹੋਣਗੀਆਂ। ਇਹ ਸਾਰੀਆਂ ਚੀਜ਼ਾਂ—ਉਹ ਚੀਜ਼ਾਂ ਜੋ ਗਤੀਸ਼ੀਲ ਹਨ ਅਤੇ ਉਹ ਚੀਜ਼ਾਂ ਜੋ ਸਥਿਰ ਹਨ, ਉਹ ਜਿਹੜੀਆਂ ਆਪਣੀਆਂ ਨਾਸਾਂ ਰਾਹੀਂ ਸਾਹ ਲੈਂਦੀਆਂ ਹਨ ਅਤੇ ਜੋ ਨਹੀਂ ਲੈਂਦੀਆਂ—ਮਨੁੱਖਜਾਤੀ ਦੇ ਬਚਾਅ ਲਈ ਵਿਲੱਖਣ ਵਾਤਾਵਰਣ ਬਣਾਉਂਦੀਆਂ ਹਨ। ਕੇਵਲ ਇਸ ਕਿਸਮ ਦਾ ਵਾਤਾਵਰਣ ਹੀ ਮਨੁੱਖ ਦਾ ਪੀੜ੍ਹੀ ਦਰ ਪੀੜ੍ਹੀ ਪਾਲਣ-ਪੋਸ਼ਣ ਕਰਨ ਦੇ ਯੋਗ ਹੈ, ਅਤੇ ਕੇਵਲ ਇਸ ਕਿਸਮ ਦਾ ਵਾਤਾਵਰਣ ਹੀ ਮਨੁੱਖਾਂ ਨੂੰ ਪੀੜ੍ਹੀ ਦਰ ਪੀੜ੍ਹੀ ਸ਼ਾਂਤੀਪੂਰਵਕ ਢੰਗ ਨਾਲ ਬਚੇ ਰਹਿਣ ਦੇ ਯੋਗ ਬਣਾ ਸਕਦਾ ਹੈ।

ਮੈਂ ਹੁਣੇ-ਹੁਣੇ ਜਿਸ ਬਾਰੇ ਗੱਲ ਕੀਤੀ ਹੈ ਉਹ ਕੁਝ ਹੱਦ ਤੱਕ ਇਕ ਵੱਡਾ ਵਿਸ਼ਾ ਹੈ, ਇਸ ਲਈ ਸ਼ਾਇਦ ਇਹ ਤੁਹਾਡੇ ਜੀਵਨਾਂ ਤੋਂ ਕੁਝ ਦੂਰ ਹੈ, ਪਰ ਮੈਨੂੰ ਭਰੋਸਾ ਹੈ ਕਿ ਤੁਸੀਂ ਸਾਰੇ ਇਸ ਨੂੰ ਸਮਝ ਸਕਦੇ ਹੋ, ਹੈ ਨਾ? ਕਹਿਣ ਦਾ ਭਾਵ ਇਹ ਹੈ ਕਿ ਹਰ ਚੀਜ਼ ਉੱਤੇ ਪਰਮੇਸ਼ੁਰ ਦੀ ਪ੍ਰਭੁਤਾ ਵਿੱਚ ਉਸ ਦੇ ਨਿਯਮ ਬਹੁਤ ਮਹੱਤਵਪੂਰਣ ਹਨ—ਅਸਲ ਵਿੱਚ ਬਹੁਤ ਮਹੱਤਵਪੂਰਣ! ਇਨ੍ਹਾਂ ਨਿਯਮਾਂ ਦੇ ਅਧੀਨ ਸਾਰੇ ਜੀਵਾਂ ਦੇ ਵਿਕਾਸ ਲਈ ਪੂਰਵ-ਸ਼ਰਤ ਕੀ ਹੈ? ਇਹ ਪਰਮੇਸ਼ੁਰ ਦੇ ਰਾਜ ਦੇ ਕਾਰਨ ਹੈ। ਇਹ ਉਸ ਦੇ ਰਾਜ ਦੇ ਕਾਰਨ ਹੈ ਕਿ ਸਾਰੀਆਂ ਚੀਜ਼ਾਂ ਉਸ ਦੇ ਨਿਯਮ ਦੇ ਅੰਦਰ ਆਪਣੇ ਕਾਰਜਾਂ ਨੂੰ ਪੂਰਾ ਕਰਦੀਆਂ ਹਨ। ਉਦਾਹਰਣ ਵਜੋਂ, ਪਰਬਤ ਜੰਗਲਾਂ ਦਾ ਪਾਲਣ-ਪੋਸ਼ਣ ਕਰਦੇ ਹਨ ਅਤੇ ਜੰਗਲ ਆਪਣੇ ਅੰਦਰ ਰਹਿੰਦੇ ਵੱਖੋ-ਵੱਖ ਪੰਛੀਆਂ ਅਤੇ ਜਾਨਵਰਾਂ ਦਾ ਪਾਲਣ-ਪੋਸ਼ਣ ਕਰਦੇ ਹਨ। ਮੈਦਾਨ ਮਨੁੱਖਾਂ ਲਈ ਫਸਲਾਂ ਲਗਾਉਣ ਦੇ ਨਾਲ-ਨਾਲ ਵੱਖੋ-ਵੱਖ ਪੰਛੀਆਂ ਅਤੇ ਜਾਨਵਰਾਂ ਲਈ ਤਿਆਰ ਕੀਤਾ ਇਕ ਚੌਂਤਰਾ ਹਨ। ਉਹ ਮਨੁੱਖਜਾਤੀ ਦੀ ਬਹੁਗਿਣਤੀ ਨੂੰ ਸਮਤਲ ਧਰਤੀ ’ਤੇ ਰਹਿਣ ਦਿੰਦੇ ਹਨ ਅਤੇ ਲੋਕਾਂ ਦੇ ਜੀਵਨ ਵਿਚ ਸਹੂਲਤ ਪ੍ਰਦਾਨ ਕਰਦੇ ਹਨ। ਅਤੇ ਮੈਦਾਨੀ ਇਲਾਕਿਆਂ ਵਿੱਚ ਘਾਹ ਦੇ ਮੈਦਾਨ ਵੀ ਸ਼ਾਮਲ ਹੁੰਦੇ ਹਨ—ਘਾਹ ਦੇ ਮੈਦਾਨ ਦੇ ਬਹੁਤ ਵੱਡੇ ਹਿੱਸੇ। ਧਰਤੀ ਦੇ ਫਰਸ਼ ਲਈ ਘਾਹ ਦੇ ਮੈਦਾਨ ਪੌਦਿਆਂ ਦਾ ਗਿਲਾਫ ਪ੍ਰਦਾਨ ਕਰਦੇ ਹਨ। ਉਹ ਮਿੱਟੀ ਦੀ ਰੱਖਿਆ ਕਰਦੇ ਹਨ ਅਤੇ ਗਊਆਂ, ਭੇਡਾਂ ਅਤੇ ਘੋੜਿਆਂ ਦਾ ਪਾਲਣ-ਪੋਸ਼ਣ ਕਰਦੇ ਹਨ ਜੋ ਘਾਹ ਦੇ ਮੈਦਾਨਾਂ ਵਿੱਚ ਰਹਿੰਦੇ ਹਨ। ਰੇਗਿਸਤਾਨ ਵੀ ਆਪਣਾ ਕੰਮ ਕਰਦਾ ਹੈ। ਇਹ ਜਗ੍ਹਾ ਮਨੁੱਖਾਂ ਦੇ ਰਹਿਣ ਲਈ ਨਹੀਂ ਹੈ; ਇਸ ਦੀ ਭੂਮਿਕਾ ਨਮੀ ਵਾਲੇ ਮੌਸਮ ਨੂੰ ਸੁੱਕਾ ਬਣਾਉਣਾ ਹੈ। ਦਰਿਆਵਾਂ ਅਤੇ ਝੀਲਾਂ ਦੇ ਵਹਾਅ ਲੋਕਾਂ ਲਈ ਸੁਵਿਧਜਨਕ ਢੰਗ ਨਾਲ ਪੀਣ ਵਾਲਾ ਪਾਣੀ ਲਿਆਉਂਦੇ ਹਨ। ਉਹ ਜਿੱਥੇ ਵੀ ਵਗਣਗੇ, ਲੋਕਾਂ ਕੋਲ ਪੀਣ ਲਈ ਪਾਣੀ ਹੋਵੇਗਾ ਅਤੇ ਪਾਣੀ ਦੀਆਂ ਸਾਰੀਆਂ ਚੀਜ਼ਾਂ ਦੀਆਂ ਜ਼ਰੂਰਤਾਂ ਅਸਾਨੀ ਨਾਲ ਪੂਰੀਆਂ ਹੋ ਜਾਣਗੀਆਂ। ਇਹ ਪਰਮੇਸ਼ੁਰ ਦੁਆਰਾ ਵੱਖੋ-ਵੱਖ ਧਰਾਤਲਾਂ ਲਈ ਬੰਨ੍ਹੀਆਂ ਗਈਆਂ ਹੱਦਾਂ ਹਨ।

ਪਰਮੇਸ਼ੁਰ ਨੇ ਜੋ ਇਹ ਹੱਦਾਂ ਬੰਨ੍ਹੀਆਂ ਹਨ ਉਨ੍ਹਾਂ ਦੀ ਵਜ੍ਹਾ ਤੋਂ, ਵੱਖੋ-ਵੱਖ ਧਰਾਤਲਾਂ ਨੇ ਬਚਾਅ ਦੇ ਵੱਖੋ-ਵੱਖ ਵਾਤਾਵਰਣ ਤਿਆਰ ਕੀਤੇ ਹਨ, ਅਤੇ ਇਹ ਬਚਾਅ ਦੇ ਵਾਤਾਵਰਣ ਕਈ ਕਿਸਮਾਂ ਦੇ ਪੰਛੀਆਂ ਅਤੇ ਜਾਨਵਰਾਂ ਲਈ ਸਹਾਇਕ ਹੋਏ ਹਨ, ਅਤੇ ਉਨ੍ਹਾਂ ਨੂੰ ਬਚਾਅ ਦਾ ਸਥਾਨ ਵੀ ਪ੍ਰਦਾਨ ਕਰਦੇ ਹਨ। ਇਸ ਤੋਂ ਵੱਖੋ-ਵੱਖ ਜੀਵਤ ਚੀਜ਼ਾਂ ਦੇ ਬਚਾਅ ਦੇ ਵਾਤਾਵਰਣਾਂ ਦੀਆਂ ਹੱਦਾਂ ਦਾ ਨਿਰਮਾਣ ਕੀਤਾ ਗਿਆ ਹੈ। ਇਹ ਦੂਜਾ ਹਿੱਸਾ ਹੈ ਜਿਸ ਬਾਰੇ ਅਸੀਂ ਅੱਗੇ ਗੱਲ ਕਰਾਂਗੇ। ਸਭ ਤੋਂ ਪਹਿਲਾਂ, ਪੰਛੀ, ਜਾਨਵਰ, ਅਤੇ ਕੀਟ-ਪਤੰਗੇ ਕਿੱਥੇ ਰਹਿੰਦੇ ਹਨ? ਕੀ ਉਹ ਜੰਗਲਾਂ ਅਤੇ ਰੁੱਖਾਂ ਦੇ ਝੁੰਡ ਵਿੱਚ ਰਹਿੰਦੇ ਹਨ? ਇਹ ਉਨ੍ਹਾਂ ਦੇ ਘਰ ਹਨ। ਇਸ ਲਈ, ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣਾਂ ਦੀਆਂ ਹੱਦਾਂ ਸਥਾਪਤ ਕਰਨ ਦੇ ਇਲਾਵਾ, ਪਰਮੇਸ਼ੁਰ ਨੇ ਵੱਖੋ-ਵੱਖ ਪੰਛੀਆਂ ਅਤੇ ਜਾਨਵਰਾਂ, ਮੱਛੀਆਂ, ਕੀਟ-ਪਤੰਗਿਆਂ, ਅਤੇ ਸਾਰੇ ਪੌਦਿਆਂ ਲਈ ਵੀ ਹੱਦਾਂ ਬੰਨ੍ਹੀਆਂ ਅਤੇ ਨਿਯਮ ਸਥਾਪਤ ਕੀਤੇ। ਵਿਭਿੰਨ ਭੂਗੋਲਿਕ ਵਾਤਾਵਰਣਾਂ ਵਿਚਲੇ ਅੰਤਰਾਂ ਅਤੇ ਵਿਭਿੰਨ ਭੂਗੋਲਿਕ ਵਾਤਾਵਰਣਾਂ ਦੀ ਮੌਜੂਦਗੀ ਦੀ ਵਜ੍ਹਾ ਤੋਂ ਵੱਖੋ-ਵੱਖ ਕਿਸਮਾਂ ਦੇ ਪੰਛੀਆਂ ਅਤੇ ਜਾਨਵਰਾਂ, ਮੱਛੀਆਂ, ਕੀਟ-ਪਤੰਗਿਆਂ ਅਤੇ ਪੌਦਿਆਂ ਦੇ ਬਚੇ ਰਹਿਣ ਦੇ ਵੱਖੋ-ਵੱਖ ਵਾਤਾਵਰਣ ਹਨ। ਪੰਛੀ ਅਤੇ ਜਾਨਵਰ ਅਤੇ ਕੀਟ-ਪਤੰਗੇ ਵੱਖੋ-ਵੱਖ ਪੌਦਿਆਂ ਦੇ ਵਿਚਕਾਰ ਰਹਿੰਦੇ ਹਨ, ਮੱਛੀਆਂ ਪਾਣੀ ਵਿੱਚ ਰਹਿੰਦੀਆਂ ਹਨ, ਅਤੇ ਪੌਦੇ ਜ਼ਮੀਨ ਉੱਪਰ ਉੱਗਦੇ ਹਨ। ਜ਼ਮੀਨ ਵਿੱਚ ਵੱਖੋ-ਵੱਖ ਇਲਾਕਿਆਂ, ਜਿਵੇਂ ਕਿ ਪਰਬਤ, ਮੈਦਾਨ, ਅਤੇ ਪਹਾੜੀਆਂ, ਸ਼ਾਮਲ ਹੁੰਦੇ ਹਨ। ਇੱਕ ਵਾਰ ਜਦੋਂ ਪੰਛੀ ਅਤੇ ਜਾਨਵਰ ਆਪਣੇ ਘਰ ਬਣਾ ਲੈਂਦੇ ਹਨ, ਉਹ ਇੱਧਰ-ਉਧਰ, ਕਿਸੇ ਵੀ ਰਾਹ ’ਤੇ ਘੁੰਮਦੇ ਨਹੀਂ ਰਹਿਣਗੇ। ਉਨ੍ਹਾਂ ਦੇ ਘਰ ਜੰਗਲ ਅਤੇ ਪਰਬਤ ਹਨ। ਜੇ, ਇੱਕ ਦਿਨ, ਉਨ੍ਹਾਂ ਦੇ ਘਰਾਂ ਦਾ ਨਾਸ ਕਰ ਦਿੱਤਾ ਜਾਵੇ, ਤਾਂ ਇਸ ਵਿਵਸਥਾ ਵਿੱਚ ਉੱਥਲ-ਪੁਥਲ ਮੱਚ ਜਾਵੇਗੀ। ਜਿਉਂ ਹੀ ਇਸ ਵਿਵਸਥਾ ਵਿੱਚ ਉੱਥਲ-ਪੁਥਲ ਮੱਚ ਜਾਂਦੀ ਹੈ ਤਾਂ ਇਸਦੇ ਨਤੀਜੇ ਕੀ ਹੋਣਗੇ? ਸਭ ਤੋਂ ਪਹਿਲਾਂ ਕਿਨ੍ਹਾਂ ਦਾ ਨੁਕਸਾਨ ਹੋਵੇਗਾ? ਇਹ ਮਨੁੱਖਜਾਤੀ ਹੈ। ਪਰਮੇਸ਼ੁਰ ਨੇ ਜੋ ਨਿਯਮ ਅਤੇ ਹੱਦਾਂ ਸਥਾਪਤ ਕੀਤੇ ਹਨ, ਉਨ੍ਹਾਂ ਵਿੱਚ ਕੀ ਤੁਸੀਂ ਕੋਈ ਅਨੋਖੀ ਘਟਨਾ ਦੇਖੀ ਹੈ? ਉਦਾਹਰਣ ਵਜੋਂ, ਰੇਗਿਸਤਾਨ ਵਿੱਚ ਹਾਥੀ ਚੱਲ ਰਹੇ ਹਨ। ਕੀ ਤੁਸੀਂ ਕਦੇ ਅਜਿਹਾ ਦੇਖਿਆ ਹੈ? ਜੇ ਅਜਿਹਾ ਸੱਚਮੁੱਚ ਹੀ ਵਾਪਰੇ ਤਾਂ ਇਹ ਬਹੁਤ ਹੀ ਅਜੀਬ ਘਟਨਾ ਹੋਵੇਗੀ, ਕਿਉਂਕਿ ਹਾਥੀ ਜੰਗਲ ਵਿੱਚ ਰਹਿੰਦੇ ਹਨ, ਅਤੇ ਪਰਮੇਸ਼ੁਰ ਨੇ ਉਨ੍ਹਾਂ ਲਈ ਬਚੇ ਰਹਿਣ ਦੇ ਇਸ ਵਾਤਾਵਰਣ ਨੂੰ ਤਿਆਰ ਕੀਤਾ ਹੈ। ਉਨ੍ਹਾਂ ਕੋਲ ਬਚਾਅ ਦਾ ਆਪਣਾ ਵਾਤਾਵਰਣ ਅਤੇ ਆਪਣੇ ਖੁਦ ਦੇ ਬਣਾਏ ਘਰ ਹਨ, ਫਿਰ ਉਹ ਕਿਉਂ ਇੱਧਰ-ਉਧਰ ਭੱਜੇ ਫਿਰਨਗੇ? ਕੀ ਕਦੇ ਕਿਸੇ ਨੇ ਸ਼ੇਰਾਂ ਜਾਂ ਬਾਘਾਂ ਨੂੰ ਸਮੁੰਦਰ ਦੇ ਕਿਨਾਰੇ ’ਤੇ ਘੁੰਮਦੇ ਵੇਖਿਆ ਹੈ? ਨਹੀਂ, ਤੁਸੀਂ ਨਹੀਂ ਦੇਖਿਆ ਹੈ। ਸ਼ੇਰਾਂ ਅਤੇ ਬਾਘਾਂ ਦੇ ਘਰ ਜੰਗਲ ਅਤੇ ਪਰਬਤ ਹਨ। ਕੀ ਕਦੇ ਕਿਸੇ ਨੇ ਸਮੁੰਦਰ ਦੀਆਂ ਵੇਲ੍ਹ ਮੱਛੀਆਂ ਜਾਂ ਸ਼ਾਰਕਾਂ ਨੂੰ ਰੇਗਿਸਤਾਨ ਵਿੱਚ ਤੈਰਦਿਆਂ ਦੇਖਿਆ ਹੈ? ਨਹੀਂ, ਤੁਸੀਂ ਨਹੀਂ ਦੇਖਿਆ ਹੈ। ਵੇਲ੍ਹ ਮੱਛੀਆਂ ਅਤੇ ਸ਼ਾਰਕਾਂ ਸਮੁੰਦਰ ਵਿੱਚ ਆਪਣੇ ਘਰ ਬਣਾਉਂਦੀਆਂ ਹਨ। ਮਨੁੱਖਾਂ ਦੇ ਜੀਵਤ ਵਾਤਾਵਰਣ ਵਿੱਚ, ਕੀ ਕੋਈ ਲੋਕ ਹਨ ਜੋ ਭੂਰੇ ਰਿੱਛਾਂ ਦੇ ਦਰਮਿਆਨ ਰਹਿੰਦੇ ਹਨ? ਕੀ ਅਜਿਹੇ ਲੋਕ ਹਨ ਜੋ ਆਪਣੇ ਘਰਾਂ ਦੇ ਅੰਦਰ ਅਤੇ ਬਾਹਰ ਹਮੇਸ਼ਾਂ ਮੋਰਾਂ ਜਾਂ ਹੋਰ ਪੰਛੀਆਂ ਦੁਆਰਾ ਘਿਰੇ ਰਹਿੰਦੇ ਹਨ? ਕੀ ਕਦੇ ਕਿਸੇ ਨੇ ਇੱਲਾਂ ਜਾ ਜੰਗਲੀ ਹੰਸਾਂ ਨੂੰ ਬਾਂਦਰਾਂ ਨਾਲ ਖੇਡਦੇ ਵੇਖਿਆ ਹੈ? (ਨਹੀਂ।) ਇਹ ਸਭ ਕੁਝ ਅਨੋਖੀ ਘਟਨਾ ਹੋਣਗੇ। ਮੇਰਾ ਇਨ੍ਹਾਂ ਚੀਜ਼ਾਂ ਜੋ ਤੁਹਾਨੂੰ ਕਾਫ਼ੀ ਅਨੋਖੀਆਂ ਜਾਪਦੀਆਂ ਹਨ, ਬਾਰੇ ਬੋਲਣ ਦੇ ਪਿੱਛੇ ਮਕਸਦ ਹੈ ਕਿ ਤੁਸੀਂ ਇਹ ਸਮਝ ਜਾਓ ਕਿ ਪਰਮੇਸ਼ੁਰ ਦੁਆਰਾ ਸਿਰਜੀਆਂ ਸਾਰੀਆਂ ਚੀਜ਼ਾਂ—ਭਾਵੇਂ, ਉਹ ਇੱਕ ਸਥਾਨ ’ਤੇ ਨਿਯਤ ਹਨ ਜਾਂ ਉਹ ਆਪਣੀਆਂ ਨਾਸਾਂ ਰਾਹੀਂ ਸਾਹ ਲੈ ਸਕਦੀਆਂ ਹਨ—ਦੇ ਬਚਾਅ ਦੇ ਆਪਣੇ ਨਿਯਮ ਹਨ। ਪਰਮੇਸ਼ੁਰ ਦੇ ਇਨ੍ਹਾਂ ਚੀਜ਼ਾਂ ਨੂੰ ਸਿਰਜਣ ਤੋਂ ਬਹੁਤ ਪਹਿਲਾਂ, ਉਸ ਨੇ ਪਹਿਲਾਂ ਹੀ ਉਨ੍ਹਾਂ ਲਈ ਖੁਦ ਦੇ ਘਰ ਅਤੇ ਖੁਦ ਦੇ ਬਚਾਅ ਦੇ ਵਾਤਾਵਰਣ ਤਿਆਰ ਕੀਤੇ। ਇਨ੍ਹਾਂ ਜੀਵਤ ਜੀਵਾਂ ਦੇ ਆਪਣੇ ਬਚਾਅ ਦੇ ਨਿਯਤ ਵਾਤਾਵਰਣ, ਆਪਣੇ ਖੁਦ ਦੇ ਭੋਜਨ ਅਤੇ ਆਪਣੇ ਖੁਦ ਦੇ ਨਿਯਤ ਘਰ ਸਨ, ਅਤੇ ਉਨ੍ਹਾਂ ਦੇ ਆਪਣੇ ਖੁਦ ਦੇ ਬਚਾਅ ਲਈ ਉਚਿਤ ਨਿਯਤ ਸਥਾਨ, ਉਨ੍ਹਾਂ ਦੇ ਬਚਾਅ ਲਈ ਉਚਿਤ ਤਾਪਮਾਨ ਵਾਲੇ ਸਥਾਨ ਸਨ। ਇਸ ਕਰਕੇ, ਉਹ ਕਿਸੇ ਵੀ ਰਾਹ ’ਤੇ ਘੁੰਮਦੇ ਨਹੀਂ ਰਹਿਣਗੇ ਜਾਂ ਮਨੁੱਖਜਾਤੀ ਦੇ ਬਚਾਅ ਨੂੰ ਨੁਕਸਾਨ ਜਾਂ ਲੋਕਾਂ ਦੇ ਜੀਵਨਾਂ ’ਤੇ ਅਸਰ ਨਹੀਂ ਪਾਉਣਗੇ। ਪਰਮੇਸ਼ੁਰ ਇਸ ਪ੍ਰਕਾਰ, ਮਨੁੱਖਜਾਤੀ ਨੂੰ ਬਚਾਅ ਲਈ ਸਭ ਤੋਂ ਵਧੀਆ ਵਾਤਾਵਰਣ ਪ੍ਰਦਾਨ ਕਰਦਿਆਂ, ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧਨ ਕਰਦਾ ਹੈ। ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਰਹਿੰਦੇ ਸਭ ਜੀਵਤ ਜੀਵਾਂ ਦੇ ਆਪਣੇ ਖੁਦ ਦੇ ਬਚਾਅ ਦੇ ਵਾਤਾਵਰਣਾਂ ਵਿੱਚ, ਆਪਣੇ ਖੁਦ ਦੇ ਜੀਵਨ ਨੂੰ ਕਾਇਮ ਰੱਖਣ ਵਾਲੇ ਭੋਜਨ ਹੁੰਦੇ ਹਨ। ਉਸ ਭੋਜਨ ਦੁਆਰਾ, ਉਹ ਆਪਣੇ ਬਚਾਅ ਦੇ ਮੌਲਿਕ ਵਾਤਾਵਰਣਾਂ ਨਾਲ ਜੁੜੇ ਹੁੰਦੇ ਹਨ। ਇਸ ਕਿਸਮ ਦੇ ਵਾਤਾਵਰਣ ਦੇ ਅੰਦਰ, ਉਹ ਪਰਮੇਸ਼ੁਰ ਦੁਆਰਾ ਉਹਨਾਂ ਲਈ ਸਥਾਪਤ ਕੀਤੇ ਨਿਯਮਾਂ ਦੇ ਅਨੁਸਾਰ ਬਚੇ ਰਹਿਣਾ, ਫੈਲਣਾ, ਅਤੇ ਅੱਗੇ ਵਧਣਾ ਜਾਰੀ ਰੱਖਦੇ ਹਨ। ਇਸ ਕਿਸਮ ਦੇ ਨਿਯਮਾਂ ਦੀ ਵਜ੍ਹਾ ਤੋਂ, ਪਰਮੇਸ਼ੁਰ ਦੇ ਪੂਰਵ-ਨਿਰਧਾਰਣ ਦੀ ਵਜ੍ਹਾ ਤੋਂ ਸਾਰੀਆਂ ਚੀਜ਼ਾਂ ਮਨੁੱਖਜਾਤੀ ਨਾਲ ਇੱਕਸੁਰਤਾ ਨਾਲ ਰਹਿੰਦੀਆਂ ਹਨ, ਅਤੇ ਮਨੁੱਖਜਾਤੀ ਸਾਰੀਆਂ ਚੀਜ਼ਾਂ ਨਾਲ ਪਰਸਪਰ ਨਿਰਭਰਤਾ ਨਾਲ ਸਹਿ-ਹੋਂਦ ਵਿੱਚ ਰਹਿੰਦੀ ਹੈ।

ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਬਣਾਈਆਂ ਅਤੇ ਉਨ੍ਹਾਂ ਲਈ ਸੀਮਾਵਾਂ ਸਥਾਪਤ ਕੀਤੀਆਂ; ਉਨ੍ਹਾਂ ਵਿੱਚ ਉਸ ਨੇ ਹਰ ਕਿਸਮ ਦੀਆਂ ਜੀਵਤ ਚੀਜ਼ਾਂ ਦਾ ਪਾਲਣ-ਪੋਸ਼ਣ ਕੀਤਾ। ਇਸ ਦੌਰਾਨ, ਉਸ ਨੇ ਮਨੁੱਖਜਾਤੀ ਲਈ ਬਚਾਅ ਦੇ ਵੱਖ-ਵੱਖ ਸਾਧਨ ਵੀ ਤਿਆਰ ਕੀਤੇ, ਤਾਂ ਜੋ ਤੁਸੀਂ ਵੇਖ ਸਕੋ ਕਿ ਮਨੁੱਖਾਂ ਕੋਲ ਬਚਣ ਲਈ ਕੇਵਲ ਇਕ ਹੀ ਰਸਤਾ ਨਹੀਂ ਹੈ, ਅਤੇ ਨਾ ਹੀ ਉਨ੍ਹਾਂ ਦੇ ਬਚਾਅ ਲਈ ਇਕ ਹੀ ਕਿਸਮ ਦਾ ਵਾਤਾਵਰਣ ਹੈ। ਅਸੀਂ ਇਸ ਤੋਂ ਪਹਿਲਾਂ ਪਰਮੇਸ਼ੁਰ ਦੁਆਰਾ ਮਨੁੱਖਾਂ ਲਈ ਕਈ ਤਰ੍ਹਾਂ ਦੇ ਭੋਜਨ ਅਤੇ ਪਾਣੀ ਦੇ ਸ੍ਰੋਤ ਤਿਆਰ ਕਰਨ ਬਾਰੇ ਗੱਲ ਕੀਤੀ ਸੀ, ਜੋ ਮਨੁੱਖਜਾਤੀ ਨੂੰ ਸਰੀਰ ਵਿੱਚ ਵਧਣ-ਫੁੱਲਣ ਦੀ ਸਮਰੱਥਾ ਦੇਣ ਲਈ ਮਹੱਤਵਪੂਰਣ ਹੈ। ਹਾਲਾਂਕਿ, ਇਸ ਮਨੁੱਖਜਾਤੀ ਦੇ ਵਿਚਕਾਰ, ਸਾਰੇ ਲੋਕ ਅਨਾਜਾਂ ਦੇ ਸਹਾਰੇ ਗੁਜ਼ਾਰਾ ਨਹੀਂ ਕਰਦੇ। ਭੂਗੋਲਿਕ ਵਾਤਾਵਰਣ ਅਤੇ ਧਰਾਤਲਾਂ ਵਿੱਚ ਅੰਤਰ ਕਾਰਨ ਲੋਕਾਂ ਦੇ ਬਚੇ ਰਹਿਣ ਦੇ ਵੱਖੋ-ਵੱਖ ਢੰਗ ਹਨ। ਬਚਾਅ ਦੇ ਇਹ ਸਾਰੇ ਸਾਧਨ ਪਰਮੇਸ਼ੁਰ ਦੁਆਰਾ ਤਿਆਰ ਕੀਤੇ ਗਏ ਹਨ। ਇਸ ਲਈ ਸਾਰੇ ਮਨੁੱਖ ਮੁੱਖ ਤੌਰ ’ਤੇ ਖੇਤੀ ਵਿੱਚ ਨਹੀਂ ਲੱਗੇ ਹੋਏ ਹਨ। ਭਾਵ, ਸਾਰੇ ਲੋਕ ਆਪਣਾ ਭੋਜਨ ਫਸਲਾਂ ਉਗਾ ਕੇ ਪ੍ਰਾਪਤ ਨਹੀਂ ਕਰਦੇ। ਇਹ ਤੀਜਾ ਹਿੱਸਾ ਹੈ ਜਿਸ ਬਾਰੇ ਅਸੀਂ ਗੱਲ ਕਰਨ ਜਾ ਰਹੇ ਹਾਂ: ਮਨੁੱਖਜਾਤੀ ਦੀਆਂ ਕਈ ਪ੍ਰਕਾਰ ਦੀਆਂ ਵੱਖ-ਵੱਖ ਜੀਵਨ ਸ਼ੈਲੀਆਂ ਦੇ ਕਾਰਨ ਸੀਮਾਵਾਂ ਪੈਦਾ ਹੋਈਆਂ ਹਨ। ਤਾਂ ਫਿਰ ਮਨੁੱਖਾਂ ਦੀਆਂ ਹੋਰ ਕਿਹੜੀਆਂ ਕਿਸਮਾਂ ਦੀਆਂ ਜੀਵਨ ਸ਼ੈਲੀਆਂ ਹਨ? ਭੋਜਨ ਦੇ ਵੱਖੋ-ਵੱਖ ਸ੍ਰੋਤਾਂ ਦੇ ਸੰਦਰਭ ਵਿੱਚ, ਹੋਰ ਕਿਸ ਕਿਸਮ ਦੇ ਲੋਕ ਹਨ? ਇੱਥੇ ਕਈ ਪ੍ਰਮੁੱਖ ਕਿਸਮਾਂ ਹਨ।

ਸਭ ਤੋਂ ਪਹਿਲਾਂ ਸ਼ਿਕਾਰ ਦੀ ਜੀਵਨ ਸ਼ੈਲੀ ਹੈ। ਹਰ ਕੋਈ ਜਾਣਦਾ ਹੈ ਕਿ ਉਹ ਕੀ ਹੈ। ਉਹ ਲੋਕ ਜੋ ਸ਼ਿਕਾਰ ਕਰਕੇ ਜੀਉਂਦੇ ਹਨ ਉਹ ਕੀ ਖਾਂਦੇ ਹਨ? (ਸ਼ਿਕਾਰ।) ਉਹ ਜੰਗਲ ਦੇ ਪੰਛੀ ਅਤੇ ਜਾਨਵਰਾਂ ਨੂੰ ਖਾਂਦੇ ਹਨ। “ਖੇਡ” ਇੱਕ ਆਧੁਨਿਕ ਸ਼ਬਦ ਹੈ। ਸ਼ਿਕਾਰੀ ਇਸ ਨੂੰ ਖੇਡ ਨਹੀਂ ਸਮਝਦੇ; ਉਹ ਇਸ ਨੂੰ ਆਪਣੇ ਰੋਜ਼ਾਨਾ ਜੀਵਨ ਦਾ ਨਿਰਬਾਹ ਕਰਨ ਲਈ ਭੋਜਨ ਸਮਝਦੇ ਹਨ। ਉਦਾਹਰਣ ਵਜੋਂ, ਉਹ ਇੱਕ ਹਿਰਣ ਦਾ ਸ਼ਿਕਾਰ ਕਰਦੇ ਹਨ। ਜਦੋਂ ਉਨ੍ਹਾਂ ਨੂੰ ਇਹ ਹਿਰਣ ਮਿਲਦਾ ਹੈ, ਇਹ ਬਿਲਕੁਲ ਉਸੇ ਤਰ੍ਹਾਂ ਹੁੰਦਾ ਹੈ ਜਿਵੇਂ ਇਕ ਕਿਸਾਨ ਮਿੱਟੀ ਤੋਂ ਭੋਜਨ ਪ੍ਰਾਪਤ ਕਰਦਾ ਹੈ। ਇੱਕ ਕਿਸਾਨ ਮਿੱਟੀ ਤੋਂ ਭੋਜਨ ਪ੍ਰਾਪਤ ਕਰਦਾ ਹੈ, ਅਤੇ ਜਦੋਂ ਉਹ ਇਹ ਭੋਜਨ ਦੇਖਦਾ ਹੈ, ਤਾਂ ਉਹ ਖੁਸ਼ ਹੁੰਦਾ ਹੈ ਅਤੇ ਆਰਾਮ ਮਹਿਸੂਸ ਕਰਦਾ ਹੈ। ਪਰਿਵਾਰ ਖਾਣ ਲਈ ਫਸਲਾਂ ਹੋਣ ਕਾਰਨ ਭੁੱਖਾ ਨਹੀਂ ਰਹੇਗਾ। ਕਿਸਾਨ ਦਾ ਦਿਲ ਚਿੰਤਾ ਤੋਂ ਮੁਕਤ ਹੈ ਅਤੇ ਉਹ ਸੰਤੁਸ਼ਟੀ ਮਹਿਸੂਸ ਕਰਦਾ ਹੈ। ਇੱਕ ਸ਼ਿਕਾਰੀ ਵੀ ਜਦੋਂ ਵੇਖਦਾ ਹੈ ਕਿ ਉਸ ਨੇ ਕੀ ਫੜਿਆ ਹੈ ਤਾਂ ਸਹਿਜ ਅਤੇ ਸੰਤੁਸ਼ਟ ਮਹਿਸੂਸ ਕਰਦਾ ਹੈ ਕਿਉਂਕਿ ਉਸ ਨੂੰ ਹੁਣ ਭੋਜਨ ਬਾਰੇ ਚਿੰਤਾ ਕਰਨ ਦੀ ਜ਼ਰੂਰਤ ਨਹੀਂ ਹੈ। ਅਗਲੇ ਭੋਜਨ ਵਿੱਚ ਖਾਣ ਲਈ ਕੁਝ ਹੈ ਅਤੇ ਭੁੱਖੇ ਰਹਿਣ ਦੀ ਜ਼ਰੂਰਤ ਨਹੀਂ ਹੈ। ਇਹ ਉਹ ਵਿਅਕਤੀ ਹੈ ਜੋ ਰੋਜ਼ੀ-ਰੋਟੀ ਕਮਾਉਣ ਲਈ ਸ਼ਿਕਾਰ ਕਰਦਾ ਹੈ। ਜਿਹੜੇ ਜ਼ਿਆਦਾਤਰ ਸ਼ਿਕਾਰ ਕਰਕੇ ਜੀਵਨ ਜੀਉਂਦੇ ਹਨ ਉਹ ਪਰਬਤੀ ਜੰਗਲਾਂ ਵਿਚ ਰਹਿੰਦੇ ਹਨ। ਉਹ ਖੇਤੀ ਨਹੀਂ ਕਰਦੇ। ਉੱਥੇ ਕਾਸ਼ਤਯੋਗ ਜ਼ਮੀਨ ਲੱਭਣਾ ਸੌਖਾ ਨਹੀਂ ਹੈ, ਇਸ ਲਈ ਉਹ ਵਿਭਿੰਨ ਸਜੀਵ ਚੀਜ਼ਾਂ, ਵਿਭਿੰਨ ਕਿਸਮਾਂ ਦੇ ਸ਼ਿਕਾਰ ਕਰਕੇ ਬਚੇ ਰਹਿੰਦੇ ਹਨ। ਇਹ ਪਹਿਲੀ ਕਿਸਮ ਦੀ ਜੀਵਨ ਸ਼ੈਲੀ ਹੈ ਜੋ ਆਮ ਲੋਕਾਂ ਨਾਲੋਂ ਵੱਖਰੀ ਹੈ।

ਦੂਜੀ ਕਿਸਮ ਇੱਕ ਚਰਵਾਹੇ ਦਾ ਜੀਵਨ ਦਾ ਢੰਗ ਹੈ। ਕੀ ਉਹ ਲੋਕ ਜੋ ਰੋਜ਼ੀ-ਰੋਟੀ ਕਮਾਉਣ ਲਈ ਪਸ਼ੂ ਪਾਲਦੇ ਹਨ ਉਹ ਵੀ ਜ਼ਮੀਨਾਂ ਦੀ ਖੇਤੀ ਕਰਦੇ ਹਨ? (ਨਹੀਂ।) ਤਾਂ ਫਿਰ ਉਹ ਕੀ ਕਰਦੇ ਹਨ? ਉਹ ਕਿਵੇਂ ਜੀਉਂਦੇ ਹਨ? (ਜ਼ਿਆਦਾਤਰ, ਉਹ ਗੁਜ਼ਾਰਾ ਕਰਨ ਲਈ ਪਸ਼ੂਆਂ ਅਤੇ ਭੇਡਾਂ ਨੂੰ ਚਰਾਉਂਦੇ ਹਨ, ਅਤੇ ਸਰਦੀਆਂ ਵਿੱਚ ਉਹ ਆਪਣੇ ਪਸ਼ੂਆਂ ਨੂੰ ਵੱਢ ਕੇ ਖਾਦੇ ਹਨ। ਉਨ੍ਹਾਂ ਦਾ ਮੁੱਖ ਭੋਜਨ ਗਊ ਅਤੇ ਮੁਰਗੇ ਦਾ ਮਾਸ ਹੈ, ਅਤੇ ਉਹ ਦੁੱਧ ਦੀ ਚਾਹ ਪੀਂਦੇ ਹਨ। ਹਾਲਾਂਕਿ ਚਰਵਾਹੇ ਸਾਰੇ ਚਾਰ ਮੌਸਮਾਂ ਵਿੱਚ ਰੁੱਝੇ ਹੋਏ ਹੁੰਦੇ ਹਨ, ਉਹ ਵਧੀਆ ਭੋਜਨ ਖਾਂਦੇ ਹਨ। ਉਨ੍ਹਾਂ ਕੋਲ ਕਾਫ਼ੀ ਮਾਤਰਾ ਵਿੱਚ ਦੁੱਧ, ਡੇਅਰੀ ਉਤਪਾਦ ਅਤੇ ਮਾਸ ਹੁੰਦੇ ਹਨ।) ਉਹ ਲੋਕ ਜੋ ਜੀਵਨ ਜੀਉਣ ਲਈ ਜਾਨਵਰਾਂ ਦਾ ਪਾਲਣ ਪੋਸ਼ਣ ਕਰਦੇ ਹਨ, ਉਹ ਮੁੱਖ ਤੌਰ ਤੇ ਗਊ ਦੇ ਮਾਸ ਅਤੇ ਬੱਕਰੇ ਦੇ ਮਾਸ ਦਾ ਸੇਵਨ ਕਰਦੇ ਹਨ, ਭੇਡਾਂ ਅਤੇ ਗਾਵਾਂ ਦਾ ਦੁੱਧ ਪੀਂਦੇ ਹਨ, ਅਤੇ ਪਸ਼ੂਆਂ ਅਤੇ ਘੋੜਿਆਂ ’ਤੇ ਸਵਾਰ ਹੋ ਕੇ ਇੱਜੜ ਨੂੰ ਖੇਤ ਵਿੱਚ ਚਾਰਦੇ ਹਨ। ਉਨ੍ਹਾਂ ਦੇ ਵਾਲਾਂ ਵਿੱਚ ਹਵਾ ਅਤੇ ਉਨ੍ਹਾਂ ਦੇ ਚਿਹਰਿਆਂ ’ਤੇ ਸੂਰਜ ਪੈ ਰਿਹਾ ਹੁੰਦਾ ਹੈ। ਉਨ੍ਹਾਂ ਨੂੰ ਆਧੁਨਿਕ ਜ਼ਿੰਦਗੀ ਦੇ ਤਣਾਵਾਂ ਦਾ ਸਾਹਮਣਾ ਨਹੀਂ ਕਰਨਾ ਪੈਂਦਾ। ਉਹ ਸਾਰਾ ਦਿਨ ਨੀਲੇ ਅਕਾਸ਼ ਅਤੇ ਘਾਹ ਦੇ ਮੈਦਾਨਾਂ ਦੇ ਵਿਸ਼ਾਲ ਵਿਸਥਾਰਾਂ ’ਤੇ ਨਜ਼ਰ ਮਾਰਦੇ ਹਨ। ਬਹੁਤ ਸਾਰੇ ਲੋਕ ਜੋ ਪਸ਼ੂਆਂ ਦਾ ਪਾਲਣ ਪੋਸ਼ਣ ਕਰਦੇ ਹਨ ਉਹ ਘਾਹ ਦੇ ਮੈਦਾਨਾਂ ਵਿਚ ਰਹਿੰਦੇ ਹਨ, ਅਤੇ ਉਹ ਪੀੜ੍ਹੀ ਦਰ-ਪੀੜ੍ਹੀ ਆਪਣੇ ਖਾਨਾਬਦੋਸ਼ ਜੀਵਨ ਢੰਗ ਨੂੰ ਜਾਰੀ ਰੱਖਣ ਦੇ ਸਮਰੱਥ ਰਹੇ ਹਨ। ਹਾਲਾਂਕਿ ਘਾਹ ਦੇ ਮੈਦਾਨਾਂ ਵਿੱਚ ਜੀਵਨ ਕੁਝ ਇਕੱਲੇਪਣ ਵਾਲਾ ਹੈ, ਇਹ ਬਹੁਤ ਖੁਸ਼ਹਾਲ ਜੀਵਨ ਵੀ ਹੈ। ਇਹ ਜੀਵਨ ਦਾ ਮਾੜਾ ਤਰੀਕਾ ਨਹੀਂ ਹੈ!

ਤੀਜੀ ਕਿਸਮ ਦਾ ਜੀਵਨ ਮੱਛੀ ਫੜਨ ਦਾ ਢੰਗ ਹੈ। ਮਨੁੱਖਜਾਤੀ ਦਾ ਇੱਕ ਬਹੁਤ ਥੋੜ੍ਹਾ ਹਿੱਸਾ ਸਮੁੰਦਰ ਦੇ ਕਿਨਾਰੇ ਜਾਂ ਛੋਟੇ ਟਾਪੂਆਂ ਉੱਪਰ ਰਹਿੰਦਾ ਹੈ। ਉਹ ਚਾਰੇ ਪਾਸਿਆਂ ਤੋਂ, ਸਮੁੰਦਰ ਦਾ ਸਾਹਮਣਾ ਕਰਦਿਆਂ, ਪਾਣੀ ਵਿੱਚ ਘਿਰੇ ਰਹਿੰਦੇ ਹਨ। ਇਹ ਲੋਕ ਰੋਜ਼ੀ-ਰੋਟੀ ਲਈ ਮੱਛੀਆਂ ਫੜਦੇ ਹਨ। ਜੋ ਰੋਜ਼ੀ-ਰੋਟੀ ਲਈ ਮੱਛੀਆਂ ਫੜਦੇ ਹਨ ਉਨ੍ਹਾਂ ਦੇ ਭੋਜਨ ਦਾ ਸ੍ਰੋਤ ਕੀ ਹੈ? ਉਨ੍ਹਾਂ ਦੇ ਭੋਜਨ ਦੇ ਸ੍ਰੋਤਾਂ ਵਿੱਚ ਸਭ ਕਿਸਮਾਂ ਦੀਆਂ ਮੱਛੀਆਂ, ਸਮੁੰਦਰੀ ਭੋਜਨ ਅਤੇ ਸਮੁੰਦਰ ਦੇ ਬਾਕੀ ਉਤਪਾਦ ਸ਼ਾਮਲ ਹਨ। ਲੋਕ ਜੋ ਰੋਜ਼ੀ-ਰੋਟੀ ਲਈ ਮੱਛੀ ਫੜਦੇ ਹਨ ਉਹ ਖੇਤੀ ਨਹੀਂ ਕਰਦੇ, ਬਲਕਿ ਹਰ ਦਿਨ ਮੱਛੀ ਫੜਨ ਵਿੱਚ ਬਿਤਾਉਂਦੇ ਹਨ। ਉਨ੍ਹਾਂ ਦੇ ਮੁੱਖ ਭੋਜਨ ਵਿੱਚ ਵੱਖੋ-ਵੱਖ ਕਿਸਮਾਂ ਦੀਆਂ ਮੱਛੀਆਂ ਅਤੇ ਸਮੁੰਦਰ ਦੇ ਉਤਪਾਦ ਸ਼ਾਮਲ ਹੁੰਦੇ ਹਨ। ਉਹ ਕਦੇ-ਕਦੇ ਇਨ੍ਹਾਂ ਚੀਜ਼ਾਂ ਦਾ ਚੌਲ, ਆਟੇ ਅਤੇ ਰੋਜ਼ਾਨਾ ਦੀਆਂ ਲੋੜਾਂ ਲਈ ਵਪਾਰ ਕਰਦੇ ਹਨ। ਇਹ ਪਾਣੀ ਕੋਲ ਰਹਿਣ ਵਾਲੇ ਲੋਕਾਂ ਦੀ ਇੱਕ ਵੱਖਰੀ ਜੀਵਨ ਸ਼ੈਲੀ ਹੈ। ਪਾਣੀ ਦੇ ਨਜ਼ਦੀਕ ਰਹਿਣ ਕਰਕੇ, ਉਹ ਆਪਣੇ ਭੋਜਨ ਲਈ ਇਸ ਉੱਪਰ ਨਿਰਭਰ ਕਰਦੇ ਹਨ, ਅਤੇ ਮੱਛੀਆਂ ਫੜ ਕੇ ਆਪਣੀ ਰੋਜ਼ੀ-ਰੋਟੀ ਕਮਾਉਂਦੇ ਹਨ। ਮੱਛੀਆਂ ਫੜਨਾ, ਨਾ ਕੇਵਲ ਉਨ੍ਹਾਂ ਨੂੰ ਭੋਜਨ ਪ੍ਰਦਾਨ ਕਰਦਾ ਹੈ, ਬਲਕਿ ਇਹ ਉਨਾਂ ਦੀ ਰੋਜ਼ੀ-ਰੋਟੀ ਦਾ ਇੱਕ ਸਾਧਨ ਵੀ ਹੈ।

ਜ਼ਮੀਨ ’ਤੇ ਖੇਤੀ ਕਰਨ ਦੇ ਇਲਾਵਾ, ਮਨੁੱਖਤਾ ਜ਼ਿਆਦਾਤਰ ਉੱਪਰ ਦਿੱਤੇ ਜੀਵਨ ਦੇ ਤਿੰਨ ਢੰਗਾਂ ਦੇ ਅਨੁਸਾਰ ਰਹਿੰਦੀ ਹੈ। ਹਾਲਾਂਕਿ, ਵੱਡੀ ਸੰਖਿਆ ਵਿੱਚ ਲੋਕ ਜੀਉਣ ਲਈ ਖੇਤੀਬਾੜੀ ਕਰਦੇ ਹਨ, ਲੋਕਾਂ ਦੇ ਕੇਵਲ ਕੁਝ ਸਮੂਹ ਜਾਨਵਰਾਂ ਨੂੰ ਚਾਰ ਕੇ, ਮੱਛੀਆਂ ਫੜ ਕੇ, ਅਤੇ ਸ਼ਿਕਾਰ ਕਰਕੇ ਗੁਜ਼ਾਰਾ ਕਰਦੇ ਹਨ। ਅਤੇ, ਖੇਤੀ ਕਰਕੇ ਗੁਜ਼ਾਰਾ ਕਰਨ ਵਾਲੇ ਲੋਕਾਂ ਨੂੰ ਕੀ ਚਾਹੀਦਾ ਹੈ? ਉਨ੍ਹਾਂ ਨੂੰ ਜ਼ਮੀਨ ਦੀ ਲੋੜ ਹੁੰਦੀ ਹੈ। ਪੀੜ੍ਹੀ ਦਰ ਪੀੜ੍ਹੀ, ਉਹ ਜ਼ਮੀਨ ਵਿੱਚ ਫਸਲਾਂ ਬੀਜ ਕੇ ਗੁਜ਼ਾਰਾ ਕਰਦੇ ਹਨ, ਅਤੇ ਭਾਵੇਂ ਉਹ ਸਬਜ਼ੀਆਂ ਬੀਜਣ ਜਾਂ ਫਲ ਜਾਂ ਅਨਾਜ, ਉਹ ਆਪਣਾ ਭੋਜਨ ਅਤੇ ਰੋਜ਼ਾਨਾ ਲੋੜਾਂ ਦੀਆਂ ਚੀਜ਼ਾਂ ਨੂੰ ਧਰਤੀ ਤੋਂ ਪ੍ਰਾਪਤ ਕਰਦੇ ਹਨ।

ਮਨੁੱਖ ਦੀਆਂ ਇਨ੍ਹਾਂ ਵੱਖੋ-ਵੱਖ ਜੀਵਨ ਸ਼ੈਲੀਆਂ ਨੂੰ ਸਹਾਰਾ ਦੇਣ ਵਾਲੀਆਂ ਇਹ ਮੁਢਲੀਆਂ ਸਥਿਤੀਆਂ ਕਿਹੜੀਆਂ ਹਨ? ਕੀ ਇਹ ਪੂਰੀ ਤਰ੍ਹਾਂ ਜ਼ਰੂਰੀ ਨਹੀਂ ਹੈ ਕਿ ਵਾਤਾਵਰਣਾਂ, ਜਿਨ੍ਹਾਂ ਵਿੱਚ ਉਹ ਬਚੇ ਰਹਿਣ ਦੇ ਯੋਗ ਹੁੰਦੇ ਹਨ, ਨੂੰ ਇੱਕ ਮੁਢਲੇ ਪੱਧਰ ’ਤੇ ਸੁਰੱਖਿਅਤ ਰੱਖਿਆ ਜਾਣਾ ਚਾਹੀਦਾ ਹੈ। ਇਹ ਕਿ, ਉਹ ਜੋ ਸ਼ਿਕਾਰ ਕਰਕੇ ਜੀਉਂਦੇ ਹਨ, ਜੇ ਉਹ ਪਰਬਤੀ ਜੰਗਲਾਂ, ਜਾਂ ਪੰਛੀਆਂ, ਜਾਂ ਜਾਨਵਰਾਂ ਨੂੰ ਗੁਆ ਲੈਣ ਤਾਂ ਉਨ੍ਹਾਂ ਦੀ ਰੋਜ਼ੀ-ਰੋਟੀ ਦਾ ਸਾਧਨ ਵੀ ਖਤਮ ਹੋ ਜਾਵੇਗਾ। ਜਿਸ ਦਿਸ਼ਾ ਵਿੱਚ ਇਸ ਨਸਲ ਜਾਂ ਇਸ ਕਿਸਮ ਦੇ ਲੋਕਾਂ ਨੂੰ ਜਾਣਾ ਚਾਹੀਦਾ ਹੈ ਉਹ ਅਨਿਸ਼ਚਿਤ ਬਣ ਜਾਵੇਗੀ, ਅਤੇ ਉਹ ਅਲੋਪ ਵੀ ਹੋ ਸਕਦੇ ਹਨ। ਅਤੇ ਉਨ੍ਹਾਂ ਦਾ ਕੀ ਜੋ ਜਾਨਵਰਾਂ ਨੂੰ ਚਰਾ ਕੇ ਰੋਜ਼ੀ-ਰੋਟੀ ਕਮਾਉਂਦੇ ਹਨ? ਜਿਸ ਚੀਜ਼ ਉੱਪਰ ਉਹ ਅਸਲ ਵਿੱਚ ਨਿਰਭਰ ਕਰਦੇ ਹਨ ਉਹ ਉਨ੍ਹਾਂ ਦੇ ਪਸ਼ੂ ਨਹੀਂ, ਬਲਕਿ ਉਹ ਵਾਤਾਵਰਣ ਹੈ—ਘਾਹ ਦੇ ਮੈਦਾਨ—ਜਿਨ੍ਹਾਂ ਵਿੱਚ ਉਨ੍ਹਾਂ ਦੇ ਪਸ਼ੂ ਬਚ ਸਕਦੇ ਹਨ। ਜੇ ਘਾਹ ਦੇ ਮੈਦਾਨ ਨਾ ਹੋਣ ਤਾਂ ਆਜੜੀ ਆਪਣੇ ਪਸ਼ੂਆਂ ਨੂੰ ਕਿੱਥੇ ਚਰਾਉਣਗੇ? ਪਸ਼ੂ ਅਤੇ ਭੇਡਾਂ ਕੀ ਖਾਣਗੇ? ਪਸ਼ੂਆਂ ਦੇ ਬਗੈਰ, ਇਹਨਾਂ ਖਾਨਾਬਦੋਸ਼ ਲੋਕਾਂ ਦੀ ਕੋਈ ਰੋਜ਼ੀ-ਰੋਟੀ ਨਹੀਂ ਹੋਵੇਗੀ। ਆਪਣੀ ਰੋਜ਼ੀ-ਰੋਟੀ ਦੇ ਸਾਧਨ ਦੇ ਬਗੈਰ, ਇਹ ਲੋਕ ਕਿੱਥੇ ਜਾਣਗੇ? ਉਨ੍ਹਾਂ ਲਈ ਲਗਾਤਾਰ ਬਚੇ ਰਹਿਣਾ ਬਹੁਤ ਔਖਾ ਹੋ ਜਾਵੇਗਾ; ਉਨ੍ਹਾਂ ਦਾ ਕੋਈ ਭਵਿੱਖ ਨਹੀਂ ਹੋਵੇਗਾ। ਜੇ ਪਾਣੀ ਦੇ ਕੋਈ ਸ੍ਰੋਤ ਨਾ ਹੁੰਦੇ, ਅਤੇ ਦਰਿਆ ਅਤੇ ਝੀਲਾਂ ਪੂਰੀ ਤਰ੍ਹਾਂ ਸੁੱਕ ਜਾਂਦੇ, ਤਾਂ ਕੀ ਉਨ੍ਹਾਂ ਸਾਰੀਆਂ ਮੱਛੀਆਂ ਨੇ ਮੌਜੂਦ ਰਹਿਣਾ ਸੀ ਜੋ ਜੀਉਣ ਲਈ ਪਾਣੀ ’ਤੇ ਨਿਰਭਰ ਕਰਦੀਆਂ ਹਨ? ਉਨ੍ਹਾਂ ਨੇ ਨਹੀਂ ਰਹਿਣਾ ਸੀ। ਕੀ ਜੋ ਲੋਕ ਆਪਣੀ ਰੋਜ਼ੀ-ਰੋਟੀ ਲਈ ਪਾਣੀ ਅਤੇ ਮੱਛੀਆਂ ਉੱਪਰ ਨਿਰਭਰ ਕਰਦੇ ਹਨ ਉਨ੍ਹਾਂ ਨੇ ਬਚੇ ਰਹਿਣਾ ਸੀ? ਜਦੋਂ ਉਨ੍ਹਾਂ ਕੋਲ ਭੋਜਨ ਨਹੀਂ ਹੋਵੇਗਾ, ਜਦੋਂ ਉਨ੍ਹਾਂ ਆਪਣੀ ਰੋਜ਼ੀ-ਰੋਟੀ ਦਾ ਸਾਧਨ ਨਹੀਂ ਹੋਵੇਗਾ ਤਾਂ ਇਨ੍ਹਾਂ ਲੋਕਾਂ ਨੇ ਬਚੇ ਨਹੀਂ ਰਹਿ ਪਾਉਣਾ। ਭਾਵ, ਜੇ ਕਿਸੇ ਨਸਲ ਨੂੰ ਕਦੇ ਵੀ ਆਪਣੀ ਰੋਜ਼ੀ-ਰੋਟੀ ਜਾਂ ਆਪਣੇ ਬਚਾਅ ਦੇ ਮਾਮਲੇ ਵਿੱਚ ਕੋਈ ਸਮੱਸਿਆ ਪੇਸ਼ ਆਉਂਦੀ ਹੈ ਤਾਂ ਉਹ ਨਸਲ ਕਾਇਮ ਨਹੀਂ ਰਹਿ ਸਕੇਗੀ, ਅਤੇ ਉਹ ਧਰਤੀ ਤੋਂ ਅਲੋਪ ਹੋ ਸਕਦੀ ਹੈ ਅਤੇ ਲੁਪਤ ਹੋ ਸਕਦੀ ਹੈ। ਅਤੇ ਜੋ ਰੋਜ਼ੀ-ਰੋਟੀ ਲਈ ਖੇਤੀ ਕਰਦੇ ਹਨ, ਜੇ ਉਹ ਆਪਣੀ ਜ਼ਮੀਨ ਗੁਆ ਲੈਣ ਤਾਂ ਉਹ ਸਭ ਕਿਸਮਾਂ ਦੇ ਪੌਦੇ ਉਗਾ ਨਹੀਂ ਪਾਉਣਗੇ ਅਤੇ ਉਨ੍ਹਾਂ ਪੌਦਿਆਂ ਤੋਂ ਭੋਜਨ ਪ੍ਰਾਪਤ ਨਹੀਂ ਕਰ ਪਾਉਣਗੇ, ਤਾਂ ਫਿਰ ਇਸਦਾ ਨਤੀਜਾ ਕੀ ਹੋਵੇਗਾ? ਕੀ ਭੋਜਨ ਦੇ ਬਿਨਾ ਲੋਕ ਭੁੱਖੇ ਨਹੀਂ ਮਰ ਜਾਣਗੇ? ਜੇ ਲੋਕ ਭੁੱਖੇ ਮਰ ਰਹੇ ਹਨ, ਤਾਂ ਕੀ ਮਨੁੱਖਾਂ ਦੀ ਉਹ ਨਸਲ ਮਿਟ ਨਹੀਂ ਜਾਵੇਗੀ? ਸੋ, ਇਹ ਪਰਮੇਸ਼ੁਰ ਦੇ ਵਿਭਿੰਨ ਕਿਸਮਾਂ ਦੇ ਵਾਤਾਵਰਣਾਂ ਦੇ ਪ੍ਰਬੰਧਨ ਦਾ ਉਦੇਸ਼ ਹੈ। ਵੱਖੋ-ਵੱਖ ਵਾਤਾਵਰਣਾਂ ਅਤੇ ਪਰਿਸਥਿਤਿਕ ਪ੍ਰਣਾਲੀਆਂ ਅਤੇ ਉਹਨਾਂ ਵਿੱਚ ਜੀਉਣ ਵਾਲੇ ਵੱਖੋ-ਵੱਖ ਜੀਵਾਂ ਦੇ ਪ੍ਰਬੰਧਨ ਪਿੱਛੇ ਪਰਮੇਸ਼ੁਰ ਦਾ ਕੇਵਲ ਇੱਕੋ-ਇੱਕ ਉਦੇਸ਼ ਹੈ—ਅਤੇ ਇਹ ਸਭ ਕਿਸਮਾਂ ਦੇ ਲੋਕਾਂ ਦਾ ਪਾਲਣ ਪੋਸ਼ਣ ਕਰਨਾ ਹੈ, ਉਨ੍ਹਾਂ ਲੋਕਾਂ ਦਾ ਪਾਲਣ ਪੋਸ਼ਣ ਕਰਨਾ ਜੋ ਵਿਭਿੰਨ ਭੂਗੋਲਿਕ ਵਾਤਾਵਰਣਾਂ ਵਿੱਚ ਰਹਿੰਦੇ ਹਨ।

ਜੇ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਆਪਣੇ ਨਿਯਮ ਗੁਆ ਲੈਂਦੀਆਂ, ਤਾਂ ਉਹਨਾਂ ਨੇ ਹੁਣ ਮੌਜੂਦ ਨਹੀਂ ਹੋਣਾ ਸੀ; ਜੇ ਸਾਰੀਆਂ ਚੀਜ਼ਾਂ ਦੇ ਨਿਯਮ ਗੁੰਮ ਜਾਂਦੇ, ਤਾਂ ਸਭ ਚੀਜ਼ਾਂ ਦੇ ਵਿਚਕਾਰ ਜੀਵ ਨਾ ਰਹਿ ਸਕਦੇ। ਮਨੁੱਖਤਾ ਵੀ ਆਪਣੇ ਵਾਤਾਵਰਣ ਨੂੰ ਗੁਆ ਦੇਵੇਗੀ ਜਿਸ ਉੱਤੇ ਉਹ ਬਚੇ ਰਹਿਣ ਲਈ ਨਿਰਭਰ ਕਰਦੀ ਹੈ। ਜੇ ਮਨੁੱਖਤਾ ਇਹ ਸਭ ਗੁਆ ਲੈਂਦੀ, ਉਹ ਪੀੜ੍ਹੀ ਦਰ ਪੀੜ੍ਹੀ ਵਧਣ-ਫੁੱਲਣ ਅਤੇ ਫੈਲਣਾ ਜਾਰੀ ਨਹੀਂ ਰੱਖ ਪਾਵੇਗੀ, ਜਿਵੇਂ ਕਿ ਉਹ ਕਰਦੀ ਆ ਰਹੀ ਹੈ। ਮਨੁੱਖਾਂ ਦੇ ਅੱਜ ਤੱਕ ਜੀਉਂਦੇ ਰਹਿਣ ਦਾ ਕਾਰਨ ਇਹ ਹੈ ਕਿ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਪਾਲਣ ਪੋਸ਼ਣ ਲਈ, ਮਨੁੱਖਜਾਤੀ ਨੂੰ ਵੱਖ-ਵੱਖ ਤਰੀਕਿਆਂ ਨਾਲ ਪਾਲਣ ਪੋਸ਼ਣ ਲਈ, ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਪ੍ਰਦਾਨ ਕੀਤੀਆਂ ਹਨ। ਕਿਉਂਕਿ ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਵੱਖੋ-ਵੱਖ ਤਰੀਕਿਆਂ ਨਾਲ ਪਾਲਦਾ ਹੈ, ਇਸੇ ਕਰਕੇ ਹੈ ਕਿ ਮਨੁੱਖਜਾਤੀ ਅੱਜ ਤਕ ਬਚੀ ਹੋਈ ਹੈ। ਬਚਾਅ ਦੇ ਇੱਕ ਨਿਯਤ ਵਾਤਾਵਰਣ, ਜੋ ਕਿ ਅਨੁਕੂਲ ਹੈ ਅਤੇ ਜਿਸ ਵਿਚ ਕੁਦਰਤੀ ਨਿਯਮ ਸਹੀ ਢੰਗ ਨਾਲ ਹਨ, ਦੇ ਕਰਕੇ ਧਰਤੀ ਦੇ ਸਾਰੇ ਵੱਖ-ਵੱਖ ਕਿਸਮਾਂ ਦੇ ਲੋਕ, ਸਾਰੀਆਂ ਵੱਖ-ਵੱਖ ਨਸਲਾਂ ਆਪਣੇ ਨਿਰਧਾਰਤ ਖੇਤਰਾਂ ਵਿਚ ਬਚ ਸਕਦੀਆਂ ਹਨ। ਕੋਈ ਵੀ ਇਨ੍ਹਾਂ ਖੇਤਰਾਂ ਜਾਂ ਉਨ੍ਹਾਂ ਵਿਚਕਾਰਲੀਆਂ ਸੀਮਾਵਾਂ ਤੋਂ ਪਾਰ ਨਹੀਂ ਜਾ ਸਕਦਾ ਕਿਉਂਕਿ ਇਹ ਪਰਮੇਸ਼ੁਰ ਹੈ ਜਿਸ ਨੇ ਉਨ੍ਹਾਂ ਦੀ ਰੂਪ-ਰੇਖਾ ਤਿਆਰ ਕੀਤੀ ਹੈ। ਪਰਮੇਸ਼ੁਰ ਇਸ ਤਰੀਕੇ ਨਾਲ ਸੀਮਾਵਾਂ ਨੂੰ ਕਿਉਂ ਨਿਰਧਾਰਤ ਕਰੇਗਾ? ਇਹ ਸਾਰੀ ਮਨੁੱਖਜਾਤੀ ਲਈ ਬਹੁਤ ਮਹੱਤਵਪੂਰਣ ਗੱਲ ਹੈ—ਸੱਚਮੁੱਚ ਬਹੁਤ ਮਹੱਤਵਪੂਰਣ! ਪਰਮੇਸ਼ੁਰ ਨੇ ਹਰ ਕਿਸਮ ਦੇ ਜੀਵ-ਜੰਤੂਆਂ ਲਈ ਇੱਕ ਸੀਮਾ ਨਿਰਧਾਰਤ ਕੀਤੀ ਹੈ ਅਤੇ ਮਨੁੱਖ ਦੇ ਲਈ ਹਰ ਕਿਸਮ ਦੇ ਬਚਾਅ ਦੇ ਸਾਧਨ ਨਿਰਧਾਰਤ ਕੀਤੇ ਹਨ। ਉਸ ਨੇ ਧਰਤੀ ਉੱਤੇ ਵੱਖ ਵੱਖ ਕਿਸਮਾਂ ਦੇ ਲੋਕਾਂ ਅਤੇ ਵੱਖ ਵੱਖ ਨਸਲਾਂ ਨੂੰ ਵੀ ਵੰਡਿਆ ਅਤੇ ਉਹਨਾਂ ਲਈ ਇੱਕ ਸੀਮਾ ਸਥਾਪਤ ਕੀਤੀ। ਇਹ ਉਹ ਹੈ ਜਿਸ ਦੀ ਅਸੀਂ ਅੱਗੇ ਚਰਚਾ ਕਰਾਂਗੇ।

ਚੌਥਾ, ਪਰਮੇਸ਼ੁਰ ਨੇ ਵੱਖੋ-ਵੱਖ ਨਸਲਾਂ ਦਰਮਿਆਨ ਹੱਦਾਂ ਬੰਨ੍ਹੀਆਂ ਹਨ। ਧਰਤੀ ਉੱਪਰ ਗੋਰੇ ਲੋਕ, ਕਾਲੇ ਲੋਕ, ਭੂਰੇ ਲੋਕ, ਅਤੇ ਪੀਲੇ ਲੋਕ ਹਨ। ਇਹ ਵੱਖੋ-ਵੱਖ ਕਿਸਮਾਂ ਦੇ ਲੋਕ ਹਨ। ਪਰਮੇਸ਼ੁਰ ਨੇ ਇਨ੍ਹਾਂ ਵੱਖਰੀਆਂ ਕਿਸਮਾਂ ਦੇ ਲੋਕਾਂ ਦੇ ਜੀਵਨਾਂ ਲਈ ਵੀ ਇੱਕ ਕਾਰਜ ਖੇਤਰ ਨਿਯਤ ਕੀਤਾ ਹੈ, ਅਤੇ ਇਸ ਤੋਂ ਜਾਗਰੂਕ ਹੋਏ ਬਗੈਰ, ਲੋਕ ਪਰਮੇਸ਼ੁਰ ਦੇ ਪ੍ਰਬੰਧਨ ਹੇਠ ਆਪਣੇ ਬਚਾਅ ਦੇ ਢੁਕਵੇਂ ਵਾਤਾਵਰਣ ਵਿੱਚ ਜੀਵਤ ਰਹਿਣਾ ਜਾਰੀ ਰੱਖਦੇ ਹਨ। ਕੋਈ ਵੀ ਇਸਦੇ ਬਾਹਰ ਨਹੀਂ ਜਾ ਸਕਦਾ। ਉਦਾਹਰਣ ਵਜੋਂ, ਆਓ ਗੋਰੇ ਲੋਕਾਂ ਨੂੰ ਵਿਚਾਰੀਏ। ਜਿੱਥੇ ਉਨ੍ਹਾਂ ਵਿੱਚੋਂ ਜ਼ਿਆਦਾਤਰ ਰਹਿੰਦੇ ਹਨ ਉੱਥੋਂ ਦੀ ਭਗੋਲਿਕ ਸੀਮਾ ਕੀ ਹੈ? ਜ਼ਿਆਦਾਤਰ ਯੂਰਪ ਅਤੇ ਅਮਰੀਕਾ ਵਿੱਚ ਰਹਿੰਦੇ ਹਨ। ਉਹ ਭੂਗੋਲਿਕ ਸੀਮਾ ਜਿਸ ਵਿੱਚ ਜ਼ਿਆਦਾਤਰ ਕਾਲੇ ਲੋਕ ਰਹਿੰਦੇ ਹਨ ਉਹ ਮੁੱਖ ਤੌਰ ’ਤੇ ਅਫਰੀਕਾ ਹੈ। ਭੂਰੇ ਲੋਕ ਜ਼ਿਆਦਾਤਰ ਦੱਖਣੀ-ਉੱਤਰੀ ਏਸ਼ੀਆ ਅਤੇ ਦੱਖਣੀ ਏਸ਼ੀਆ ਵਿੱਚ, ਥਾਈਲੈਂਡ, ਭਾਰਤ, ਮਿਆਂਮਾਰ, ਵੀਅਤਨਾਮ, ਅਤੇ ਲਾਓਸ ਵਰਗੇ ਦੇਸ਼ਾਂ ਵਿੱਚ ਰਹਿੰਦੇ ਹਨ। ਪੀਲੇ ਲੋਕ ਮੁੱਖ ਰੂਪ ਵਿੱਚ ਏਸ਼ੀਆ ਵਿੱਚ, ਭਾਵ, ਚੀਨ, ਜਪਾਨ ਅਤੇ ਦੱਖਣੀ ਕੋਰੀਆ ਵਰਗੇ ਦੇਸ਼ਾਂ ਵਿੱਚ ਰਹਿੰਦੇ ਹਨ। ਪਰਮੇਸ਼ੁਰ ਨੇ ਵੱਖੋ-ਵੱਖ ਕਿਸਮ ਦੀਆਂ ਨਸਲਾਂ ਨੂੰ ਢੁਕਵੇਂ ਢੰਗ ਨਾਲ ਸੰਸਾਰ ਦੇ ਵੱਖੋ-ਵੱਖ ਭਾਗਾਂ ਵਿੱਚ ਵੰਡਿਆ ਹੈ। ਸੰਸਾਰ ਦੇ ਇਨ੍ਹਾਂ ਵੱਖੋ-ਵੱਖ ਭਾਗਾਂ ਵਿੱਚ, ਪਰਮੇਸ਼ੁਰ ਨੇ ਬਹੁਤ ਪਹਿਲਾਂ ਤੋਂ ਹੀ ਮਨੁੱਖਾਂ ਦੀਆਂ ਹਰ ਵੱਖਰੀ ਨਸਲ ਦੇ ਰਹਿਣ ਲਈ ਬਚਾਅ ਦਾ ਉਚਿਤ ਵਾਤਾਵਰਣ ਤਿਆਰ ਕੀਤਾ। ਇਨ੍ਹਾਂ ਉਚਿਤ ਵਾਤਾਵਰਣਾਂ ਵਿੱਚ, ਪਰਮੇਸ਼ੁਰ ਨੇ ਉਨ੍ਹਾਂ ਲਈ ਵੱਖਰੇ-ਵੱਖਰੇ ਰੰਗ ਅਤੇ ਬਣਤਰ ਦੀ ਮਿੱਟੀ ਤਿਆਰ ਕੀਤੀ। ਦੂਜੇ ਸ਼ਬਦਾਂ ਵਿੱਚ, ਤੱਤ ਜਿਨ੍ਹਾਂ ਤੋਂ ਗੋਰੇ ਲੋਕਾਂ ਦੇ ਸਰੀਰ ਬਣੇ ਹਨ ਉਹ ਉਨ੍ਹਾਂ ਦੇ ਸਮਾਨ ਨਹੀਂ ਹਨ ਜਿਨ੍ਹਾਂ ਤੋਂ ਕਾਲੇ ਲੋਕਾਂ ਦੇ ਸਰੀਰ ਬਣਦੇ ਹਨ। ਅਤੇ ਇਹ ਉਨ੍ਹਾਂ ਤੱਤਾਂ ਤੋਂ ਵੱਖ ਹਨ ਜਿਨ੍ਹਾਂ ਤੋਂ ਬਾਕੀ ਨਸਲਾਂ ਦੇ ਲੋਕਾਂ ਦੇ ਸਰੀਰ ਬਣੇ ਹਨ। ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ ਤਾਂ, ਉਸ ਨੇ ਪਹਿਲਾਂ ਤੋਂ ਹੀ ਉਸ ਨਸਲ ਦੇ ਬਚਾਅ ਦੇ ਵਾਤਾਵਰਣ ਨੂੰ ਤਿਆਰ ਕੀਤਾ ਸੀ। ਅਜਿਹਾ ਕਰਨ ਪਿੱਛੇ ਉਸ ਦਾ ਉਦੇਸ਼ ਸੀ ਕਿ, ਜਦੋਂ ਉਸ ਕਿਸਮ ਦੇ ਲੋਕ ਫੈਲਣਾ ਸ਼ੁਰੂ ਕਰਦੇ ਹਨ ਅਤੇ ਉਨ੍ਹਾਂ ਦੀ ਗਿਣਤੀ ਵਧਣ ਲੱਗਦੀ ਹੈ ਤਾਂ ਉਨ੍ਹਾਂ ਦੀ ਇੱਕ ਸੀਮਾ ਨਿਯਤ ਕੀਤੀ ਜਾ ਸਕੇ। ਪਰਮੇਸ਼ੁਰ ਦੁਆਰਾ ਮਨੁੱਖ ਸਿਰਜਣ ਤੋਂ ਪਹਿਲਾਂ, ਉਸ ਨੇ ਇਹ ਸਭ ਕੁਝ ਵਿਚਾਰ ਲਿਆ ਸੀ—ਉਸ ਨੇ ਯੂਰਪ ਅਤੇ ਅਮਰੀਕਾ ਨੂੰ ਗੋਰੇ ਲੋਕਾਂ ਲਈ ਸੁਰੱਖਿਅਤ ਕੀਤਾ ਤਾਂ ਕਿ ਉਹ ਵਿਕਸਿਤ ਹੋਣ ਅਤੇ ਫੈਲ ਸਕਣ। ਸੋ, ਜਦੋਂ ਪਰਮੇਸ਼ੁਰ ਧਰਤੀ ਸਿਰਜ ਰਿਹਾ ਸੀ, ਉਸ ਕੋਲ ਪਹਿਲਾਂ ਤੋਂ ਹੀ ਯੋਜਨਾ ਸੀ, ਉਸ ਦਾ ਇੱਕ ਟੀਚਾ ਸੀ, ਅਤੇ ਉਸ ਜ਼ਮੀਨ ਦੇ ਟੁਕੜੇ ਉੱਤੇ ਉਹ ਕੀ ਰੱਖ ਰਿਹਾ ਸੀ ਅਤੇ ਉਸ ਜ਼ਮੀਨ ਦੇ ਟੁਕੜੇ ਉੱਤੇ ਉਹ ਕਿਸਦਾ ਪਾਲਣ-ਪੋਸ਼ਣ ਕਰ ਰਿਹਾ ਸੀ, ਦੇ ਪਾਲਣ-ਪੋਸ਼ਣ ਦੇ ਪਿੱਛੇ ਉਸ ਦਾ ਇੱਕ ਉਦੇਸ਼ ਸੀ। ਉਦਾਹਰਣ ਵਜੋਂ, ਉਸ ਜ਼ਮੀਨ ਉੱਤੇ ਕਿਹੜੇ ਪਰਬਤ, ਕਿੰਨੇ ਮੈਦਾਨ, ਕਿੰਨੇ ਪਾਣੀ ਦੇ ਸ੍ਰੋਤ, ਕਿਹੜੀਆਂ ਕਿਸਮਾਂ ਦੇ ਪੰਛੀ ਅਤੇ ਜਾਨਵਰ, ਕਿਹੜੀਆਂ ਮੱਛੀਆਂ ਅਤੇ ਕਿਹੜੇ ਪੌਦੇ ਹੋਣਗੇ, ਇਹ ਪਰਮੇਸ਼ੁਰ ਨੇ ਬਹੁਤ ਪਹਿਲਾਂ ਹੀ ਤਿਆਰ ਕੀਤਾ ਸੀ। ਇਕ ਨਸਲ ਦੇ, ਇੱਕ ਕਿਸਮ ਦੇ ਮਨੁੱਖਾਂ ਦੇ ਬਚਾਅ ਦੇ ਵਾਤਾਵਰਣ ਨੂੰ ਤਿਆਰ ਕਰਦਿਆਂ ਪਰਮੇਸ਼ੁਰ ਲਈ ਬਹੁਤ ਸਾਰੇ ਮੁੱਦਿਆਂ ਨੂੰ ਹਰ ਤਰ੍ਹਾਂ ਦੇ ਕੋਣਾਂ ਤੋਂ ਵਿਚਾਰਨ ਦੀ ਲੋੜ ਸੀ: ਭੂਗੋਲਿਕ ਵਾਤਾਵਰਣ, ਮਿੱਟੀ ਦੀ ਬਣਤਰ, ਪੰਛੀਆਂ ਅਤੇ ਜਾਨਵਰਾਂ ਦੀਆਂ ਵਿਭਿੰਨ ਜਾਤੀਆਂ, ਵੱਖੋ-ਵੱਖ ਕਿਸਮਾਂ ਦੀਆਂ ਮੱਛੀਆਂ ਦੇ ਅਕਾਰ, ਤੱਤ ਜਿਨ੍ਹਾਂ ਤੋਂ ਮੱਛੀਆਂ ਦੇ ਸਰੀਰ ਬਣਦੇ ਹਨ, ਪਾਣੀ ਦੀ ਗੁਣਵੱਤਾ ਦੇ ਅੰਤਰ, ਨਾਲ ਹੀ ਨਾਲ ਵੱਖੋ-ਵੱਖ ਕਿਸਮਾਂ ਦੇ ਪੌਦੇ...। ਪਰਮੇਸ਼ੁਰ ਨੇ ਸਭ ਕੁਝ ਬਹੁਤ ਸਮਾਂ ਪਹਿਲਾਂ ਹੀ ਤਿਆਰ ਕੀਤਾ। ਅਜਿਹੀ ਕਿਸਮ ਦਾ ਵਾਤਾਵਰਣ ਉਹ ਬਚਾਅ ਦਾ ਵਾਤਾਵਰਣ ਹੈ ਜਿਸਨੂੰ ਪਰਮੇਸ਼ੁਰ ਨੇ ਗੋਰੇ ਲੋਕਾਂ ਲਈ ਸਿਰਜਿਆ ਅਤੇ ਤਿਆਰ ਕੀਤਾ ਅਤੇ ਜੋ ਸੁਭਾਵਿਕ ਤੌਰ ਤੇ ਉਨ੍ਹਾਂ ਨਾਲ ਸੰਬੰਧਤ ਹੈ। ਕੀ ਤੁਸੀਂ ਦੇਖਿਆ ਕਿ ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ, ਉਸ ਨੇ ਕਾਫੀ ਵਿਚਾਰ ਕੀਤਾ ਅਤੇ ਯੋਜਨਾ ਅਨੁਸਾਰ ਕੰਮ ਕੀਤਾ। (ਹਾਂ, ਅਸੀਂ ਦੇਖਿਆ ਹੈ ਕਿ ਪਰਮੇਸ਼ੁਰ ਵਿਭਿੰਨ ਕਿਸਮਾਂ ਦੇ ਲੋਕਾਂ ਨੂੰ ਵਿਚਾਰਨ ਵੇਲੇ ਬਹੁਤ ਵਿਚਾਰਸ਼ੀਲ ਸੀ। ਬਚਾਅ ਦੇ ਵਾਤਾਵਰਣ, ਜੋ ਉਸ ਨੇ ਵੱਖੋ-ਵੱਖ ਕਿਸਮਾਂ ਦੇ ਮਨੁੱਖਾਂ ਲਈ ਸਿਰਜੇ, ਉਹ ਕਿਹੜੀਆਂ ਕਿਸਮਾਂ ਦੇ ਪੰਛੀਆਂ ਅਤੇ ਜਾਨਵਰਾਂ ਅਤੇ ਮੱਛੀਆਂ, ਕਿੰਨੇ ਪਰਬਤ, ਕਿੰਨੇ ਮੈਦਾਨ ਤਿਆਰ ਕਰੇਗਾ, ਉਸ ਨੇ ਬਹੁਤ ਹੀ ਵਿਚਾਰਸ਼ੀਲਤਾ ਅਤੇ ਸੁਨਿਸ਼ਚਤਤਾ ਨਾਲ ਵਿਚਾਰਿਆ) ਗੋਰੇ ਲੋਕਾਂ ਨੂੰ ਉਦਾਹਰਣ ਵਜੋਂ ਲਓ। ਗੋਰੇ ਲੋਕ ਮੁੱਖ ਰੂਪ ਵਿੱਚ ਕਿਹੜੇ ਭੋਜਨ ਖਾਂਦੇ ਹਨ? ਜੋ ਭੋਜਨ ਗੋਰੇ ਲੋਕ ਖਾਂਦੇ ਹਨ ਉਹ ਏਸ਼ੀਅਨ ਲੋਕਾਂ ਦੇ ਭੋਜਨਾਂ ਤੋਂ ਬਹੁਤ ਵੱਖ ਹੁੰਦੇ ਹਨ। ਗੋਰੇ ਲੋਕਾਂ ਦੇ ਮੁੱਖ ਭੋਜਨਾਂ ਵਿੱਚ ਮਾਸ, ਆਂਡੇ, ਦੁੱਧ, ਅਤੇ ਪੋਲਟਰੀ ਸ਼ਾਮਲ ਹੁੰਦੇ ਹਨ। ਅਨਾਜ ਜਿਵੇਂ ਕਿ ਬ੍ਰੈਡ ਅਤੇ ਚੌਲ ਆਮ ਤੌਰ ’ਤੇ ਪੂਰਕ ਭੋਜਨ ਹੁੰਦੇ ਜੋ ਥਾਲੀ ਦੇ ਇੱਕ ਪਾਸੇ ਰੱਖੇ ਜਾਂਦੇ ਹਨ। ਭਾਵੇਂ ਸਬਜ਼ੀਆਂ ਦਾ ਸਲਾਦ ਖਾਣ ਵੇਲੇ ਉਹ ਇਸ ਵਿੱਚ ਭੁੰਨਿਆ ਹੋਇਆ ਗਊ ਦਾ ਮਾਸ ਜਾਂ ਮੁਰਗਾ ਪਾ ਲੈਂਦੇ ਹਨ, ਅਤੇ ਇੱਥੋਂ ਤੱਕ ਕਿ ਕਣਕ ’ਤੇ ਅਧਾਰਤ ਭੋਜਨਾਂ ਨੂੰ ਖਾਣ ਵੇਲੇ ਉਹ ਪਨੀਰ, ਆਂਡਿਆਂ ਜਾਂ ਮਾਸ ਨੂੰ ਸ਼ਾਮਲ ਕਰ ਲੈਂਦੇ ਹਨ। ਕਹਿਣ ਦਾ ਭਾਵ ਹੈ ਕਿ ਉਨ੍ਹਾਂ ਦੇ ਮੁੱਖ ਭੋਜਨਾਂ ਵਿੱਚ ਪ੍ਰਮੁੱਖ ਰੂਪ ਵਿੱਚ ਕਣਕ ’ਤੇ ਅਧਾਰਤ ਭੋਜਨ ਜਾਂ ਚੌਲ ਸ਼ਾਮਲ ਨਹੀਂ ਹੁੰਦੇ; ਉਹ ਮਾਸ ਅਤੇ ਪਨੀਰ ਬਹੁਤ ਜ਼ਿਆਦਾ ਮਾਤਰਾ ਵਿੱਚ ਖਾਂਦੇ ਹਨ। ਉਹ ਅਕਸਰ ਬਰਫ਼ ਵਾਲਾ ਪਾਣੀ ਪੀਂਦੇ ਹਨ ਕਿਉਂਕਿ ਉਨ੍ਹਾਂ ਦੇ ਭੋਜਨਾਂ ਵਿੱਚ ਕੈਲੋਰੀਆਂ ਉੱਚ ਮਾਤਰਾ ਵਿੱਚ ਹੁੰਦੀਆਂ ਹਨ। ਸੋ, ਗੋਰੇ ਲੋਕ ਅਸਧਾਰਣ ਰੂਪ ਵਿੱਚ ਤਕੜੇ ਹੁੰਦੇ ਹਨ। ਉਨ੍ਹਾਂ ਲਈ ਪਰਮੇਸ਼ੁਰ ਦੁਆਰਾ ਅਜਿਹੀ ਰੋਜ਼ੀ-ਰੋਟੀ ਅਤੇ ਅਜਿਹਾ ਵਾਤਾਵਰਣ ਤਿਆਰ ਕੀਤਾ ਗਿਆ ਹੈ, ਜੋ ਉਨ੍ਹਾਂ ਨੂੰ ਜੀਵਨ ਦੇ ਅਜਿਹੇ ਢੰਗ ਦੇ ਸਮਰੱਥ ਬਣਾਉਂਦਾ ਹੈ, ਇੱਕ ਅਜਿਹਾ ਢੰਗ ਜੋ ਦੂਜੀਆਂ ਨਸਲਾਂ ਦੇ ਲੋਕਾਂ ਦੀਆਂ ਜੀਵਨ ਸ਼ੈਲੀਆਂ ਤੋਂ ਵੱਖਰਾ ਹੁੰਦਾ ਹੈ। ਜੀਵਨ ਦੇ ਇਸ ਢੰਗ ਵਿੱਚ ਕੁਝ ਵੀ ਸਹੀ ਜਾਂ ਗਲਤ ਨਹੀਂ ਹੈ—ਇਹ ਸੁਭਾਵਕ ਹੈ, ਪਰਮੇਸ਼ੁਰ ਦੁਆਰਾ ਪੂਰਵ-ਨਿਰਧਾਰਤ ਹੈ ਅਤੇ ਇਹ ਪਰਮੇਸ਼ੁਰ ਦੀਆਂ ਹਿਦਾਇਤਾਂ ਅਤੇ ਉਸ ਦੀਆਂ ਤਿਆਰੀਆਂ ਵਿੱਚੋਂ ਉੱਭਰਦਾ ਹੈ। ਇਸ ਨਸਲ ਦੇ ਜੀਵਨ ਦਾ ਅਜਿਹਾ ਢੰਗ ਅਤੇ ਇਨ੍ਹਾਂ ਦੇ ਰੋਜ਼ੀ-ਰੋਟੀ ਦੇ ਅਜਿਹੇ ਸਾਧਨ, ਉਹਨ੍ਹਾਂ ਦੀ ਨਸਲ ਅਤੇ ਪਰਮੇਸ਼ੁਰ ਨੇ ਜੋ ਉਨ੍ਹਾਂ ਦੇ ਬਚਾਅ ਲਈ ਵਾਤਾਵਰਣ ਤਿਆਰ ਕੀਤਾ ਹੈ ਉਸ ਦੀ ਵਜ੍ਹਾ ਤੋਂ ਹਨ। ਤੁਸੀਂ ਕਹਿ ਸਕਦੇ ਹੋ ਕਿ ਪਰਮੇਸ਼ੁਰ ਨੇ ਗੋਰੇ ਲੋਕਾਂ ਲਈ ਜਿਸ ਬਚਾਅ ਦੇ ਵਾਤਾਵਰਣ ਨੂੰ ਤਿਆਰ ਕੀਤਾ ਹੈ, ਅਤੇ ਉਸ ਤੋਂ ਜੋ ਉਹ ਰੋਜ਼ਾਨਾ ਦਾ ਪਾਲਣ-ਪੋਸ਼ਣ ਪ੍ਰਾਪਤ ਕਰਦੇ ਹਨ ਉਹ ਸੰਪੰਨ ਅਤੇ ਭਰਪੂਰ ਹੈ।

ਪਰਮੇਸ਼ੁਰ ਨੇ ਦੂਸਰੀਆਂ ਨਸਲਾਂ ਦੇ ਬਚਾਅ ਲਈ ਜ਼ਰੂਰੀ ਵਾਤਾਵਰਣ ਵੀ ਤਿਆਰ ਕੀਤੇ। ਉੱਥੇ ਕਾਲੇ ਲੋਕ ਵੀ ਹਨ—ਕਾਲੇ ਲੋਕ ਕਿੱਥੇ ਸਥਿਤ ਹਨ? ਉਹ ਮੁੱਖ ਤੌਰ ਤੇ ਮੱਧ ਅਤੇ ਦੱਖਣੀ ਅਫਰੀਕਾ ਵਿੱਚ ਸਥਿਤ ਹਨ। ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਜੀਉਣ ਲਈ ਉਸ ਕਿਸਮ ਦੇ ਵਾਤਾਵਰਣ ਵਿਚ ਕੀ ਤਿਆਰ ਕੀਤਾ? ਊਸ਼ਣ-ਕਟਿਬੰਧੀ ਬਰਸਾਤੀ ਜੰਗਲ, ਹਰ ਤਰ੍ਹਾਂ ਦੇ ਪੰਛੀ ਅਤੇ ਜਾਨਵਰ, ਅਤੇ ਰੇਗਿਸਤਾਨ ਅਤੇ ਹਰ ਤਰ੍ਹਾਂ ਦੇ ਪੌਦੇ ਜੋ ਲੋਕਾਂ ਦੇ ਨਾਲ ਜੀਉਂਦੇ ਹਨ। ਉਨ੍ਹਾਂ ਕੋਲ ਪਾਣੀ, ਉਨ੍ਹਾਂ ਦੀ ਰੋਜ਼ੀ-ਰੋਟੀ ਅਤੇ ਭੋਜਨ ਲਈ ਸ੍ਰੋਤ ਹਨ। ਪਰਮੇਸ਼ੁਰ ਉਨ੍ਹਾਂ ਦੇ ਪ੍ਰਤੀ ਪੱਖਪਾਤ ਨਹੀਂ ਕਰਦਾ ਸੀ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਉਨ੍ਹਾਂ ਨੇ ਕਦੇ ਕੀ ਕੀਤਾ, ਉਨ੍ਹਾਂ ਦਾ ਬਚਾਅ ਕਦੇ ਮੁੱਦਾ ਨਹੀਂ ਰਿਹਾ। ਉਹ ਵੀ ਸੰਸਾਰ ਦੇ ਇਕ ਹਿੱਸੇ ਵਿਚ ਇਕ ਖ਼ਾਸ ਜਗ੍ਹਾ ਅਤੇ ਇਕ ਖ਼ਾਸ ਖੇਤਰ ਵਿਚ ਰਹਿੰਦੇ ਹਨ।

ਚਲੋ ਹੁਣ ਪੀਲੇ ਲੋਕਾਂ ਬਾਰੇ ਗੱਲ ਕਰੀਏ। ਪੀਲੇ ਲੋਕ ਮੁੱਖ ਤੌਰ ਤੇ ਧਰਤੀ ਦੇ ਪੂਰਬ ਵਿੱਚ ਸਥਿੱਤ ਹਨ। ਪੂਰਬ ਅਤੇ ਪੱਛਮ ਦੇ ਵਾਤਾਵਰਣਾਂ ਅਤੇ ਭੂਗੋਲਿਕ ਸਥਿਤੀਆਂ ਦੇ ਵਿਚਕਾਰ ਕੀ ਅੰਤਰ ਹਨ? ਪੂਰਬ ਵਿੱਚ, ਜ਼ਿਆਦਾਤਰ ਜ਼ਮੀਨ ਉਪਜਾਊ ਹੈ, ਅਤੇ ਪਦਾਰਥਾਂ ਅਤੇ ਖਣਿਜ ਭੰਡਾਰਾਂ ਨਾਲ ਭਰਪੂਰ ਹੈ। ਭਾਵ ਧਰਤੀ ਦੇ ਉੱਪਰ ਅਤੇ ਧਰਤੀ ਦੇ ਹੇਠਾਂ ਦੇ ਸ੍ਰੋਤ ਭਰਪੂਰ ਹਨ। ਅਤੇ ਇਸ ਸਮੂਹ ਦੇ ਲੋਕਾਂ ਲਈ, ਇਸ ਨਸਲ ਲਈ, ਪਰਮੇਸ਼ੁਰ ਨੇ ਉਨ੍ਹਾਂ ਨਾਲ ਸੰਬੰਧਤ ਮਿੱਟੀ, ਪੌਣ-ਪਾਣੀ ਅਤੇ ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣ ਵੀ ਤਿਆਰ ਕੀਤੇ ਜੋ ਉਨ੍ਹਾਂ ਲਈ ਢੁਕਵੇਂ ਹਨ। ਹਾਲਾਂਕਿ ਉਸ ਭੂਗੋਲਿਕ ਵਾਤਾਵਰਣ ਅਤੇ ਪੱਛਮ ਦੇ ਵਾਤਾਵਰਣ ਦੇ ਵਿਚਕਾਰ ਬਹੁਤ ਅੰਤਰ ਹਨ, ਲੋਕਾਂ ਦਾ ਜ਼ਰੂਰੀ ਭੋਜਨ, ਰੋਜ਼ੀ-ਰੋਟੀ ਅਤੇ ਬਚਾਅ ਲਈ ਸ੍ਰੋਤ ਵੀ ਪਰਮੇਸ਼ੁਰ ਦੁਆਰਾ ਤਿਆਰ ਕੀਤੇ ਗਏ ਸਨ। ਇਹ ਕੇਵਲ ਪੱਛਮ ਵਿਚ ਰਹਿਣ ਵਾਲੇ ਗੋਰੇ ਲੋਕਾਂ ਦੇ ਜੀਉਣ ਦੇ ਵਾਤਾਵਰਣ ਤੋਂ ਵੱਖਰਾ ਹੈ। ਪਰ ਕਿਹੜੀ ਇੱਕ ਚੀਜ਼ ਹੈ ਜਿਹੜੀ ਮੈਨੂੰ ਤੁਹਾਨੂੰ ਦੱਸਣ ਦੀ ਜ਼ਰੂਰਤ ਹੈ? ਪੂਰਬੀ ਨਸਲ ਦੇ ਲੋਕਾਂ ਦੀ ਸੰਖਿਆ ਤੁਲਨਾਤਮਕ ਤੌਰ ਤੇ ਵੱਡੀ ਹੈ, ਇਸ ਲਈ ਪਰਮੇਸ਼ੁਰ ਨੇ ਧਰਤੀ ਦੇ ਉਸ ਹਿੱਸੇ ਵਿੱਚ ਬਹੁਤ ਸਾਰੇ ਤੱਤ ਸ਼ਾਮਲ ਕੀਤੇ ਜੋ ਪੱਛਮ ਨਾਲੋਂ ਵੱਖਰੇ ਹਨ। ਉੱਥੇ, ਉਸ ਨੇ ਬਹੁਤ ਸਾਰੇ ਵੱਖੋ-ਵੱਖ ਕੁਦਰਤੀ ਨਜ਼ਾਰੇ ਅਤੇ ਹਰ ਕਿਸਮ ਦੇ ਬੇਅੰਤ ਪਦਾਰਥ ਸ਼ਾਮਲ ਕੀਤੇ। ਉੱਥੇ ਕੁਦਰਤੀ ਸ੍ਰੋਤ ਬਹੁਤ ਜ਼ਿਆਦਾ ਮਾਤਰਾ ਵਿੱਚ ਹਨ; ਇਹ ਇਲਾਕਾ ਵੱਖੋ ਵੱਖਰਾ ਅਤੇ ਵਿਭਿੰਨ ਵੀ ਹੈ, ਪੂਰਬੀ ਨਸਲ ਦੇ ਬਹੁਤ ਸਾਰੇ ਲੋਕਾਂ ਦੇ ਪਾਲਣ-ਪੋਸ਼ਣ ਲਈ ਢੁਕਵਾਂ ਹੈ। ਪੂਰਬ ਨੂੰ ਪੱਛਮ ਤੋਂ ਜੋ ਵੱਖ ਕਰਦਾ ਹੈ ਉਹ ਇਹ ਹੈ ਕਿ ਪੂਰਬ ਵਿੱਚ—ਦੱਖਣ ਤੋਂ ਉੱਤਰ, ਪੂਰਬ ਤੋਂ ਪੱਛਮ ਵਿੱਚ—ਪੌਣ-ਪਾਣੀ ਪੱਛਮ ਨਾਲੋਂ ਵਧੀਆ ਹੈ। ਚਾਰ ਮੌਸਮ ਸਪਸ਼ਟ ਤੌਰ ਤੇ ਵੱਖਰੇ ਹਨ, ਤਾਪਮਾਨ ਢੁਕਵੇਂ ਹਨ, ਕੁਦਰਤੀ ਸ੍ਰੋਤ ਭਰਪੂਰ ਹਨ, ਅਤੇ ਕੁਦਰਤੀ ਨਜ਼ਾਰੇ ਅਤੇ ਧਰਾਤਲ ਦੀਆਂ ਕਿਸਮਾਂ ਪੱਛਮ ਨਾਲੋਂ ਕਿਤੇ ਬਿਹਤਰ ਹਨ। ਪਰਮੇਸ਼ੁਰ ਨੇ ਅਜਿਹਾ ਕਿਉਂ ਕੀਤਾ? ਪਰਮੇਸ਼ੁਰ ਨੇ ਗੋਰੇ ਲੋਕਾਂ ਅਤੇ ਪੀਲੇ ਲੋਕਾਂ ਵਿਚਕਾਰ ਇੱਕ ਬਹੁਤ ਤਰਕਸੰਗਤ ਸੰਤੁਲਨ ਸਿਰਜਿਆ। ਇਸਦਾ ਕੀ ਮਤਲਬ ਹੈ? ਇਸਦਾ ਅਰਥ ਇਹ ਹੈ ਕਿ ਗੋਰੇ ਲੋਕਾਂ ਦੇ ਭੋਜਨ ਦੇ ਸਾਰੇ ਪਹਿਲੂ, ਉਹ ਚੀਜ਼ਾਂ ਜੋ ਉਹ ਵਰਤਦੇ ਹਨ ਅਤੇ ਉਨ੍ਹਾਂ ਦੇ ਅਨੰਦ ਲਈ ਦਿੱਤੀਆਂ ਚੀਜ਼ਾਂ ਪੀਲੇ ਲੋਕਾਂ ਨਾਲੋਂ ਕਿਤੇ ਵਧੀਆ ਹਨ। ਹਾਲਾਂਕਿ, ਪਰਮੇਸ਼ੁਰ ਕਿਸੇ ਵੀ ਨਸਲ ਦਾ ਪੱਖਪਾਤ ਨਹੀਂ ਕਰਦਾ। ਪਰਮੇਸ਼ੁਰ ਨੇ ਪੀਲੇ ਲੋਕਾਂ ਨੂੰ ਬਚਾਅ ਲਈ ਵਧੇਰੇ ਸੁੰਦਰ ਅਤੇ ਵਧੀਆ ਵਾਤਾਵਰਣ ਦਿੱਤਾ। ਇਹ ਸੰਤੁਲਨ ਹੈ।

ਪਰਮੇਸ਼ੁਰ ਨੇ ਪੂਰਵ-ਨਿਰਧਾਰਤ ਕੀਤਾ ਹੈ ਕਿ ਕਿਹੜੀ ਕਿਸਮ ਦੇ ਲੋਕਾਂ ਨੂੰ ਸੰਸਾਰ ਦੇ ਕਿਹੜੇ ਹਿੱਸੇ ਵਿੱਚ ਰਹਿਣਾ ਚਾਹੀਦਾ ਹੈ; ਕੀ ਮਨੁੱਖ ਇਨ੍ਹਾਂ ਸੀਮਾਵਾਂ ਦੇ ਬਾਹਰ ਜਾ ਸਕਦੇ ਹਨ? (ਨਹੀਂ, ਉਹ ਨਹੀਂ ਜਾ ਸਕਦੇ।) ਕਿੰਨੀ ਅਚੰਭੇ ਵਾਲੀ ਗੱਲ ਹੈ! ਭਾਵੇਂ ਵੱਖੋ-ਵੱਖ ਦੌਰਾਂ ਵਿੱਚ ਲੜਾਈਆਂ ਅਤੇ ਕਬਜ਼ੇ ਹੋਏ ਜਾਂ ਅਸਧਾਰਣ ਸਮਿਆਂ ਵਿੱਚ, ਇਹ ਲੜਾਈਆਂ ਅਤੇ ਕਬਜ਼ੇ ਬਚਾਅ ਦੇ ਵਾਤਾਵਰਣਾਂ ਦਾ ਬਿਲਕੁਲ ਵੀ ਨਾਸ ਨਹੀਂ ਕਰ ਸਕਦੇ ਜੋ ਪਰਮੇਸ਼ੁਰ ਨੇ ਹਰ ਨਸਲ ਲਈ ਪੂਰਵ-ਨਿਰਧਾਰਤ ਕੀਤੇ ਹਨ। ਭਾਵ, ਪਰਮੇਸ਼ੁਰ ਨੇ ਖਾਸ ਕਿਸਮ ਦੇ ਲੋਕਾਂ ਨੂੰ ਸੰਸਾਰ ਦੇ ਇੱਕ ਖਾਸ ਹਿੱਸੇ ਵਿੱਚ ਨਿਯਤ ਕੀਤਾ ਹੈ ਅਤੇ ਉਹ ਇਨ੍ਹਾਂ ਸੀਮਾਵਾਂ ਦੇ ਬਾਹਰ ਨਹੀਂ ਜਾ ਸਕਦੇ। ਭਾਵੇਂ ਲੋਕਾਂ ਵਿੱਚ ਆਪਣੀ ਹੱਦ ਨੂੰ ਬਦਲਣ ਅਤੇ ਇਸਦਾ ਵਿਸਤਾਰ ਕਰਨ ਦੀ ਇੱਛਾ ਹੁੰਦੀ ਹੈ, ਪਰਮੇਸ਼ੁਰ ਦੀ ਆਗਿਆ ਦੇ ਬਗੈਰ ਇਹ ਹਾਸਲ ਕਰਨਾ ਬਹੁਤਾ ਜ਼ਿਆਦਾ ਔਖਾ ਹੋਵੇਗਾ। ਉਨ੍ਹਾਂ ਲਈ ਸਫਲਤਾ ਪ੍ਰਾਪਤ ਕਰਨਾ ਬਹੁਤ ਔਖਾ ਹੋਵੇਗਾ। ਉਦਾਹਰਣ ਵਜੋਂ, ਗੋਰੇ ਲੋਕ ਆਪਣੀ ਹੱਦ ਦਾ ਵਿਸਤਾਰ ਕਰਨਾ ਚਾਹੁੰਦੇ ਸਨ ਅਤੇ ਉਨ੍ਹਾਂ ਨੇ ਕੁਝ ਹੋਰ ਦੇਸ਼ਾਂ ਨੂੰ ਆਪਣੀਆਂ ਬਸਤੀਆਂ ਬਣਾਇਆ। ਜਰਮਨੀ ਦੇ ਲੋਕਾਂ ਨੇ ਕੁਝ ਦੇਸ਼ਾਂ ਉੱਤੇ ਹਮਲਾ ਕੀਤਾ, ਅਤੇ ਬਰਤਾਨੀਆ ਨੇ ਇੱਕ ਵਾਰ ਭਾਰਤ ਉੱਤੇ ਕਬਜ਼ਾ ਕੀਤਾ। ਇਸ ਦਾ ਨਤੀਜਾ ਕੀ ਨਿਕਲਿਆ? ਅੰਤ ਵਿੱਚ, ਉਹ ਹਾਰ ਗਏ। ਅਸੀਂ ਉਨ੍ਹਾਂ ਦੀ ਹਾਰ ਵਿੱਚ ਕੀ ਦੇਖਦੇ ਹਾਂ? ਪਰਮੇਸ਼ੁਰ ਨੇ ਜੋ ਪੂਰਵ-ਨਿਰਧਾਰਤ ਕੀਤਾ ਹੈ ਉਸ ਦਾ ਨਾਸ ਕਰਨ ਦੀ ਆਗਿਆ ਨਹੀਂ ਹੈ। ਇਸ ਕਰਕੇ, ਭਾਵੇਂ ਤੂੰ ਬਰਤਾਨੀਆ ਦੇ ਵਿਸਤਾਰ ਦੀ ਕਿੰਨੀ ਵੱਡੀ ਰਫ਼ਤਾਰ ਦੇਖੀ ਹੋਵੇ, ਅੰਤ ਵਿੱਚ, ਉਨ੍ਹਾਂ ਨੂੰ ਉਸ ਜ਼ਮੀਨ ਨੂੰ ਛੱਡ ਕੇ ਜੋ ਅਜੇ ਵੀ ਭਾਰਤ ਦੀ ਸੀ, ਪਿੱਛੇ ਹਟਣਾ ਹੀ ਪਿਆ। ਜੋ ਉਸ ਜ਼ਮੀਨ ਉੱਤੇ ਰਹਿੰਦੇ ਹਨ ਉਹ ਅਜੇ ਵੀ ਬਰਾਤਨਵੀ ਨਹੀਂ, ਭਾਰਤੀ ਹਨ, ਕਿਉਂਕਿ ਪਰਮੇਸ਼ੁਰ ਇਸਦੀ ਆਗਿਆ ਨਹੀਂ ਦੇਵੇਗਾ। ਕੁਝ ਲੋਕ ਜੋ ਇਤਿਹਾਸ ਅਤੇ ਰਾਜਨੀਤੀ ਉੱਤੇ ਖੋਜ ਕਰਦੇ ਹਨ ਉਨ੍ਹਾਂ ਨੇ ਇਸ ਉੱਪਰ ਥੀਸਸ ਲਿਖੇ ਹਨ। ਉਹ ਬਰਤਾਨਵੀਆਂ ਦੀ ਹਾਰ ਦੇ ਕਈ ਕਾਰਨ ਦਿੰਦੇ ਹਨ, ਉਹ ਕਹਿੰਦੇ ਹਨ ਕਿ ਇਸਦਾ ਕਾਰਨ ਇਹ ਹੋ ਸਕਦਾ ਹੈ ਕਿ ਇੱਕ ਖਾਸ ਨਸਲ ਨੂੰ ਜਿੱਤਿਆ ਨਹੀਂ ਜਾ ਸਕਦਾ ਜਾਂ ਇਹ ਕੋਈ ਹੋਰ ਮਨੁੱਖੀ ਕਾਰਨ ਹੋ ਸਕਦਾ ਹੈ...। ਇਹ ਅਸਲੀ ਕਾਰਨ ਨਹੀਂ ਹਨ। ਅਸਲ ਕਾਰਨ ਪਰਮੇਸ਼ੁਰ ਦੀ ਵਜ੍ਹਾ ਤੋਂ ਹੈ—ਉਹ ਇਸਦੀ ਆਗਿਆ ਨਹੀਂ ਦੇਵੇਗਾ! ਪਰਮੇਸ਼ੁਰ ਇੱਕ ਨਸਲ ਨੂੰ ਜ਼ਮੀਨ ਦੇ ਇੱਕ ਖਾਸ ਹਿੱਸੇ ਉੱਤੇ ਰਹਿਣ ਦਿੰਦਾ ਹੈ ਅਤੇ ਉਨ੍ਹਾਂ ਨੂੰ ਉੱਥੇ ਸਥਾਪਤ ਕਰਦਾ ਹੈ, ਅਤੇ ਜੇ ਪਰਮੇਸ਼ੁਰ ਉਨ੍ਹਾਂ ਨੂੰ ਉਸ ਜ਼ਮੀਨ ਤੋਂ ਹਿੱਲਣ ਦੀ ਆਗਿਆ ਨਹੀਂ ਦਿੰਦਾ ਤਾਂ ਉਹ ਕਦੇ ਵੀ ਹਿਲਣ ਯੋਗ ਨਹੀਂ ਹੋਣਗੇ। ਜੇ ਪਰਮੇਸ਼ੁਰ ਉਨ੍ਹਾਂ ਲਈ ਇੱਕ ਪ੍ਰਭਾਸ਼ਿਤ ਖੇਤਰ ਦਿੰਦਾ ਹੈ ਤਾਂ ਉਹ ਉਸੇ ਖੇਤਰ ਦੇ ਅੰਦਰ ਰਹਿਣਗੇ। ਮਨੁੱਖਜਾਤੀ ਆਪਣੇ ਆਪ ਨੂੰ ਅਜਿਹੇ ਪ੍ਰਭਾਸ਼ਿਤ ਖੇਤਰਾਂ ਤੋਂ ਅਜ਼ਾਦ ਨਹੀਂ ਕਰ ਸਕਦੀ ਜਾਂ ਮੁਕਤ ਨਹੀਂ ਕਰ ਸਕਦੀ। ਇਹ ਸੁਨਿਸ਼ਚਿਤ ਹੈ। ਕਬਜ਼ਾ ਕਰਨ ਵਾਲਿਆਂ ਦੀਆਂ ਤਾਕਤਾਂ ਭਾਵੇਂ ਕਿੰਨੀਆਂ ਵੀ ਮਜ਼ਬੂਤ ਹੋਣ, ਜਾਂ ਜਿਨ੍ਹਾਂ ਉੱਤੇ ਕਬਜ਼ਾ ਹੋ ਰਿਹਾ ਹੈ ਉਹ ਭਾਵੇਂ ਕਿੰਨੇ ਵੀ ਕਮਜ਼ੋਰ ਹੋਣ, ਹਮਲਾ ਕਰਨ ਵਾਲਿਆਂ ਦੀ ਸਫਲਤਾ ਦਾ ਫੈਸਲਾ ਅੰਤ ਵਿੱਚ ਪਰਮੇਸ਼ੁਰ ਹੀ ਕਰਦਾ ਹੈ। ਇਹ ਉਸ ਦੁਆਰਾ ਪਹਿਲਾਂ ਹੀ ਮਿੱਥਿਆ ਜਾ ਚੁੱਕਾ ਹੈ, ਅਤੇ ਇਸ ਨੂੰ ਕੋਈ ਵੀ ਤਬਦੀਲ ਨਹੀਂ ਕਰ ਸਕਦਾ।

ਉੱਪਰ ਦਿੱਤਾ ਗਿਆ ਹੈ ਕਿ ਪਰਮੇਸ਼ੁਰ ਨੇ ਵੱਖੋ-ਵੱਖ ਨਸਲਾਂ ਨੂੰ ਕਿਵੇਂ ਵੰਡਿਆ ਹੈ। ਪਰਮੇਸ਼ੁਰ ਨੇ ਨਸਲਾਂ ਨੂੰ ਵੰਡਣ ਲਈ ਕਿਹੜਾ ਕੰਮ ਪੂਰਾ ਕੀਤਾ ਹੈ? ਪਹਿਲਾਂ, ਉਸ ਨੇ ਵੱਡੇ ਪੈਮਾਨੇ ’ਤੇ ਭੂਗੋਲਿਕ ਵਾਤਾਵਰਣ ਤਿਆਰ ਕੀਤਾ, ਲੋਕਾਂ ਲਈ ਵੱਖੋ-ਵੱਖ ਸਥਾਨ ਨਿਰਧਾਰਤ ਕੀਤੇ, ਜਿਸ ਦੇ ਬਾਅਦ, ਪੀੜ੍ਹੀ ਦਰ-ਪੀੜ੍ਹੀ ਉਨ੍ਹਾਂ ਸਥਾਨਾਂ ਉੱਪਰ ਬਚੀ ਰਹੀ। ਇਹ ਸਥਾਪਤ ਹੈ—ਉਨ੍ਹਾਂ ਦੇ ਬਚਾਅ ਦਾ ਪ੍ਰਭਾਸ਼ਿਤ ਖੇਤਰ ਸਥਾਪਤ ਹੈ। ਅਤੇ ਉਨ੍ਹਾਂ ਦੇ ਜੀਵਨ, ਉਹ ਕੀ ਖਾਂਦੇ ਹਨ, ਉਹ ਕੀ ਪੀਂਦੇ ਹਨ, ਉਨ੍ਹਾਂ ਦੀ ਰੋਜ਼ੀ-ਰੋਟੀ—ਪਰਮੇਸ਼ੁਰ ਨੇ ਬਹੁਤ ਸਮਾਂ ਪਹਿਲਾਂ ਤੋਂ ਹੀ ਸਥਾਪਤ ਕੀਤਾ ਹੈ। ਅਤੇ ਜਦੋਂ ਪਰਮੇਸ਼ੁਰ ਇਨ੍ਹਾਂ ਚੀਜ਼ਾਂ ਨੂੰ ਸਿਰਜ ਰਿਹਾ ਸੀ ਤਾਂ ਉਸ ਨੇ ਵੱਖੋ-ਵੱਖ ਕਿਸਮਾਂ ਦੇ ਲੋਕਾਂ ਲਈ ਵੱਖੋ-ਵੱਖ ਤਿਆਰੀਆਂ ਕੀਤੀਆਂ: ਮਿੱਟੀ ਦੀਆਂ ਵੱਖੋ-ਵੱਖ ਬਣਤਰਾਂ ਹਨ, ਵੱਖੋ-ਵੱਖ ਪੌਣ-ਪਾਣੀ, ਵੱਖੋ-ਵੱਖ ਪੌਦੇ, ਅਤੇ ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣ ਹਨ। ਵੱਖੋ-ਵੱਖ ਸਥਾਨਾਂ ਦੇ ਵੱਖੋ-ਵੱਖ ਪੰਛੀ ਅਤੇ ਜਾਨਵਰ, ਆਪਣੀ ਖਾਸ ਕਿਸਮ ਦੀਆਂ ਮੱਛੀਆਂ ਅਤੇ ਜਲ ਦੇ ਉਤਪਾਦਾਂ ਵਾਲੇ ਵੱਖੋ-ਵੱਖ ਪਾਣੀ ਵੀ ਹੁੰਦੇ ਹਨ। ਇੱਥੋਂ ਤੱਕ ਕਿ ਕੀਟ-ਪਤੰਗਿਆਂ ਦੀਆਂ ਕਿਸਮਾਂ ਵੀ ਪਰਮੇਸ਼ੁਰ ਨਿਰਧਾਰਤ ਕਰਦਾ ਹੈ। ਉਦਾਹਰਣ ਵਜੋਂ, ਜੋ ਚੀਜ਼ਾਂ ਅਮਰੀਕੀ ਮਹਾਂਦੀਪ ਉੱਪਰ ਉੱਗਦੀਆਂ ਹਨ ਉਹ ਬਹੁਤ ਵਿਸ਼ਾਲ, ਬਹੁਤ ਲੰਮੀਆਂ ਅਤੇ ਬਹੁਤ ਤਕੜੀਆਂ ਹੁੰਦੀਆਂ ਹਨ। ਪਰਬਤੀ ਜੰਗਲਾਂ ਦੇ ਰੁੱਖਾਂ ਦੀਆਂ ਜੜ੍ਹਾਂ ਬਹੁਤ ਘੱਟ ਡੂੰਘੀਆਂ ਹੁੰਦੀਆਂ ਹਨ, ਪਰ ਇਹ ਉਚਾਈ ਵਿੱਚ ਬਹੁਤ ਵੱਧ ਜਾਂਦੇ ਹਨ। ਇਹ ਇੱਕ ਸੌ ਮੀਟਰ ਜਾਂ ਇਸ ਤੋਂ ਵੀ ਜ਼ਿਆਦਾ ਉਚਾਈ ਪ੍ਰਾਪਤ ਕਰ ਲੈਂਦੇ ਹਨ, ਪਰ ਏਸ਼ੀਆ ਦੇ ਜ਼ਿਆਦਾਤਰ ਰੁੱਖ ਇੰਨੇ ਉੱਚੇ ਨਹੀਂ ਹੁੰਦੇ। ਕੁਆਰ ਦੇ ਪੌਦਿਆਂ ਦੀ ਉਦਾਹਰਣ ਲਓ। ਜਪਾਨ ਵਿੱਚ ਇਹ ਬਹੁਤ ਸੁਕੜੇ ਹੋਏ ਅਤੇ ਬਹੁਤ ਪਤਲੇ ਹੁੰਦੇ ਹਨ, ਪਰ ਅਮਰੀਕਾ ਵਿੱਚ ਕੁਆਰ ਦੇ ਪੌਦੇ ਬਹੁਤ ਵਿਸ਼ਾਲ ਹੁੰਦੇ ਹਨ। ਇੱਥੇ ਇਹ ਅੰਤਰ ਹੈ। ਇਹ ਉਸੇ ਕਿਸਮ ਦਾ, ਉਸੇ ਨਾਂ ਵਾਲਾ ਪੌਦਾ ਹੈ, ਪਰ ਅਮਰੀਕੀ ਮਹਾਂਦੀਪ ਵਿੱਚ ਇਹ ਖਾਸ ਤੌਰ ’ਤੇ, ਉੱਗ ਕੇ ਵਿਸ਼ਾਲ ਹੋ ਜਾਂਦਾ ਹੈ। ਲੋਕ ਇਨ੍ਹਾਂ ਵੱਖੋ-ਵੱਖ ਪਹਿਲੂਆਂ ਦੇ ਅੰਤਰ ਨੂੰ ਦੇਖ ਜਾਂ ਸਮਝ ਨਹੀਂ ਸਕਦੇ, ਪਰ ਜਦੋਂ ਪਰਮੇਸ਼ੁਰ ਇਨ੍ਹਾਂ ਚੀਜ਼ਾਂ ਨੂੰ ਸਿਰਜ ਰਿਹਾ ਸੀ, ਉਸ ਨੇ ਇਨ੍ਹਾਂ ਦੀ ਰੂਪ-ਰੇਖਾ ਬਣਾਈ ਅਤੇ ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣਾਂ, ਵੱਖੋ-ਵੱਖ ਧਰਾਤਲਾਂ, ਅਤੇ ਵੱਖੋ-ਵੱਖ ਨਸਲਾਂ ਲਈ ਵੱਖੋ-ਵੱਖ ਜੀਵਤ ਚੀਜ਼ਾਂ ਨੂੰ ਤਿਆਰ ਕੀਤਾ। ਇਸਦਾ ਕਾਰਨ ਇਹ ਹੈ ਕਿ ਪਰਮੇਸ਼ੁਰ ਨੇ ਵੱਖੋ-ਵੱਖ ਕਿਸਮਾਂ ਦੇ ਲੋਕ ਸਿਰਜੇ, ਅਤੇ ਉਹ ਜਾਣਦਾ ਹੈ ਕਿ ਉਨ੍ਹਾਂ ਵਿੱਚੋਂ ਹਰ ਇੱਕ ਦੀਆਂ ਲੋੜਾਂ ਅਤੇ ਉਨ੍ਹਾਂ ਦੀਆਂ ਜੀਵਨ ਸ਼ੈਲੀਆਂ ਕਿਹੜੀਆਂ ਹਨ।

ਇਨ੍ਹਾਂ ਵਿੱਚੋਂ ਕੁਝ ਚੀਜ਼ਾਂ ਬਾਰੇ ਗੱਲ ਕਰਨ ਤੋਂ ਬਾਅਦ, ਹੁਣ ਕੀ ਤੁਸੀਂ ਮਹਿਸੂਸ ਕਰਦੇ ਹੋ ਕਿ ਤੁਸੀਂ ਮੁੱਖ ਵਿਸ਼ੇ ਬਾਰੇ ਕੁਝ ਸਿੱਖਿਆ ਹੈ? ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਸੀਂ ਇਸ ਨੂੰ ਸਮਝਣਾ ਸ਼ੁਰੂ ਕਰ ਰਹੇ ਹੋ? ਮੇਰਾ ਮੰਨਣਾ ਹੈ ਕਿ ਤੁਹਾਨੂੰ ਹੁਣ ਇਸ ਬਾਰੇ ਇੱਕ ਮੋਟੀ ਜਾਣਕਾਰੀ ਹੋ ਜਾਣੀ ਚਾਹੀਦੀ ਹੈ ਕਿ ਮੈਂ ਵਿਆਪਕ ਵਿਸ਼ੇ ਦੇ ਅੰਦਰ ਇਹਨਾਂ ਪਹਿਲੂਆਂ ਬਾਰੇ ਗੱਲ ਕਿਉਂ ਕੀਤੀ। ਕੀ ਅਜਿਹਾ ਹੀ ਹੈ? ਸ਼ਾਇਦ ਤੁਸੀਂ ਇਸ ਬਾਰੇ ਥੋੜ੍ਹੀ ਜਿਹੀ ਗੱਲ ਕਰ ਸਕਦੇ ਹੋ ਕਿ ਤੁਹਾਨੂੰ ਕਿੰਨੀ ਸਮਝ ਆਈ। (ਸਾਰੀ ਮਨੁੱਖਜਾਤੀ ਦਾ ਪਾਲਣ-ਪੋਸ਼ਣ ਪਰਮੇਸ਼ੁਰ ਦੁਆਰਾ ਸਭ ਚੀਜ਼ਾਂ ਲਈ ਨਿਰਧਾਰਤ ਕੀਤੇ ਨਿਯਮਾਂ ਦੁਆਰਾ ਕੀਤਾ ਜਾਂਦਾ ਹੈ। ਜਦੋਂ ਪਰਮੇਸ਼ੁਰ ਇਹਨਾਂ ਨਿਯਮਾਂ ਨੂੰ ਨਿਰਧਾਰਤ ਕਰ ਰਿਹਾ ਸੀ, ਤਾਂ ਉਸ ਨੇ ਵੱਖ-ਵੱਖ ਵਾਤਾਵਰਣ, ਵੱਖ-ਵੱਖ ਜੀਵਨ ਸ਼ੈਲੀਆਂ, ਵੱਖ-ਵੱਖ ਭੋਜਨ ਅਤੇ ਵੱਖ-ਵੱਖ ਮੌਸਮ ਅਤੇ ਤਾਪਮਾਨ ਦੇ ਨਾਲ ਵੱਖ-ਵੱਖ ਨਸਲਾਂ ਪ੍ਰਦਾਨ ਕੀਤੀਆਂ। ਇਹ ਇਸ ਲਈ ਸੀ ਤਾਂਕਿ ਸਾਰੀ ਮਨੁੱਖਜਾਤੀ ਧਰਤੀ ਉੱਤੇ ਵਸ ਸਕੇ ਅਤੇ ਬਚ ਸਕੇ। ਇਸ ਤੋਂ ਮੈਂ ਵੇਖ ਸਕਦਾ ਹਾਂ ਕਿ ਮਨੁੱਖਜਾਤੀ ਦੇ ਬਚਾਅ ਲਈ ਪਰਮੇਸ਼ੁਰ ਦੀਆਂ ਯੋਜਨਾਵਾਂ ਬਿਲਕੁਲ ਸੁਨਿਸ਼ਚਿਤ ਹਨ ਅਤੇ ਮੈਂ ਉਸ ਦੀ ਬੁੱਧ ਅਤੇ ਸੰਪੂਰਨਤਾ, ਅਤੇ ਮਨੁੱਖਾਂ ਲਈ ਉਸ ਦੇ ਪਿਆਰ ਨੂੰ ਵੇਖ ਸਕਦਾ ਹਾਂ।) (ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕੀਤੇ ਨਿਯਮਾਂ ਅਤੇ ਕਾਰਜ ਖੇਤਰਾਂ ਨੂੰ ਕਿਸੇ ਵਿਅਕਤੀ, ਘਟਨਾ ਜਾਂ ਚੀਜ਼ ਦੁਆਰਾ ਬਦਲਿਆ ਨਹੀਂ ਜਾ ਸਕਦਾ। ਇਹ ਸਭ ਉਸ ਦੇ ਰਾਜ ਅਧੀਨ ਹੈ।) ਸਾਰੀਆਂ ਚੀਜ਼ਾਂ ਦੇ ਵਾਧੇ ਲਈ ਪਰਮੇਸ਼ੁਰ ਦੁਆਰਾ ਨਿਰਧਾਰਤ ਕਾਨੂੰਨਾਂ ਦੇ ਨਜ਼ਰੀਏ ਤੋਂ ਝਾਤੀ ਮਾਰੀਏ, ਤਾਂ ਕੀ ਸਾਰੀ ਮਨੁੱਖਜਾਤੀ ਨੂੰ, ਇਸ ਦੀਆਂ ਸਾਰੀਆਂ ਕਿਸਮਾਂ ਵਿੱਚ, ਪਰਮੇਸ਼ੁਰ ਦੁਆਰਾ ਮੁਹੱਈਆ ਕੀਤਾ ਅਤੇ ਪਾਲਿਆ ਨਹੀਂ ਜਾਂਦਾ ਹੈ? ਜੇ ਇਨ੍ਹਾਂ ਨਿਯਮਾਂ ਦਾ ਨਾਸ ਕਰ ਦਿੱਤਾ ਜਾਂਦਾ ਜਾਂ ਜੇ ਪਰਮੇਸ਼ੁਰ ਨੇ ਇਹ ਨਿਯਮ ਮਨੁੱਖਜਾਤੀ ਲਈ ਸਥਾਪਤ ਨਹੀਂ ਕੀਤੇ ਹੁੰਦੇ, ਤਾਂ ਮਨੁੱਖਜਾਤੀ ਦੀਆਂ ਕੀ ਸੰਭਾਵਨਾਵਾਂ ਹੋਣੀਆਂ ਸਨ? ਜਦੋਂ ਮਨੁੱਖਾਂ ਨੇ ਬਚਾਅ ਦੇ ਲਈ ਆਪਣੇ ਮੁੱਢਲੇ ਵਾਤਾਵਰਣ ਨੂੰ ਗੁਆ ਲਿਆ, ਕੀ ਉਨ੍ਹਾਂ ਕੋਲ ਭੋਜਨ ਦਾ ਕੋਈ ਸ੍ਰੋਤ ਹੋਵੇਗਾ? ਇਹ ਸੰਭਵ ਹੈ ਕਿ ਭੋਜਨ ਦੇ ਸ੍ਰੋਤ ਇੱਕ ਸਮੱਸਿਆ ਬਣ ਜਾਣਗੇ। ਜੇ ਲੋਕ ਆਪਣੇ ਭੋਜਨ ਦੇ ਸ੍ਰੋਤ ਗੁਆ ਬੈਠੇ, ਭਾਵ ਜੇ ਉਨ੍ਹਾਂ ਨੂੰ ਖਾਣ ਲਈ ਕੁਝ ਨਹੀਂ ਮਿਲਿਆ, ਤਾਂ ਉਹ ਕਿੰਨੇ ਦਿਨ ਜੀ ਸਕਣਗੇ? ਸੰਭਾਵਤ ਤੌਰ ਤੇ ਉਹ ਇੱਕ ਮਹੀਨੇ ਤੱਕ ਵੀ ਨਹੀਂ ਬਚ ਸਕਣਗੇ, ਅਤੇ ਉਨ੍ਹਾਂ ਦਾ ਬਚਾਅ ਇੱਕ ਸਮੱਸਿਆ ਬਣ ਜਾਵੇਗਾ। ਇਸ ਲਈ ਹਰ ਇੱਕ ਚੀਜ਼ ਜੋ ਪਰਮੇਸ਼ੁਰ ਲੋਕਾਂ ਦੇ ਬਚਾਅ ਲਈ ਕਰਦਾ ਹੈ, ਉਨ੍ਹਾਂ ਦੀ ਨਿਰੰਤਰ ਹੋਂਦ, ਪ੍ਰਜਨਨ ਅਤੇ ਨਿਰਭਰਤਾ ਲਈ ਬਹੁਤ ਮਹੱਤਵਪੂਰਣ ਹੈ। ਹਰ ਇੱਕ ਚੀਜ਼ ਜੋ ਪਰਮੇਸ਼ੁਰ ਆਪਣੀ ਸ੍ਰਿਸ਼ਟੀ ਦੀਆਂ ਚੀਜ਼ਾਂ ਵਿੱਚ ਕਰਦਾ ਹੈ ਉਹ ਮਨੁੱਖੀਜਾਤੀ ਨੂੰ ਬਚਾਉਣ ਲਈ ਬਹੁਤ ਨੇੜਿਓਂ ਅਟੁੱਟ ਤਰੀਕੇ ਨਾਲ ਸੰਬੰਧਤ ਹੈ। ਜੇ ਮਨੁੱਖਜਾਤੀ ਦਾ ਬਚਾਅ ਸਮੱਸਿਆ ਬਣ ਗਿਆ, ਤਾਂ ਕੀ ਪਰਮੇਸ਼ੁਰ ਦਾ ਪ੍ਰਬੰਧ ਜਾਰੀ ਰਹਿ ਸਕੇਗਾ? ਕੀ ਪਰਮੇਸ਼ੁਰ ਦਾ ਪ੍ਰਬੰਧ ਫਿਰ ਵੀ ਮੌਜੂਦ ਰਹੇਗਾ? ਪਰਮੇਸ਼ੁਰ ਦਾ ਪ੍ਰਬੰਧ ਸਾਰੀ ਮਨੁੱਖਜਾਤੀ ਦੇ ਬਚਾਅ ਦੇ ਨਾਲ ਸਹਿ-ਹੋਂਦ ਵਿੱਚ ਰਹਿੰਦਾ ਹੈ ਜਿਸ ਦਾ ਉਹ ਪਾਲਣ ਪੋਸ਼ਣ ਕਰਦਾ ਹੈ, ਇਸ ਲਈ ਭਾਵੇਂ ਪਰਮੇਸ਼ੁਰ ਆਪਣੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਲਈ ਜੋ ਵੀ ਤਿਆਰੀ ਕਰਦਾ ਹੈ ਅਤੇ ਉਹ ਮਨੁੱਖਾਂ ਲਈ ਜੋ ਵੀ ਕਰਦਾ ਹੈ, ਇਹ ਸਭ ਉਸ ਲਈ ਜ਼ਰੂਰੀ ਹੈ, ਅਤੇ ਇਹ ਮਨੁੱਖਜਾਤੀ ਦੇ ਬਚੇ ਰਹਿਣ ਲਈ ਮਹੱਤਵਪੂਰਣ ਹੈ। ਜੇ ਇਹ ਨਿਯਮ ਜਿਹੜੇ ਪਰਮੇਸ਼ੁਰ ਨੇ ਸਭ ਚੀਜ਼ਾਂ ਲਈ ਨਿਰਧਾਰਤ ਕੀਤੇ ਸਨ, ਤਿਆਗ ਦਿੱਤੇ ਗਏ, ਜੇ ਇਹ ਨਿਯਮ ਤੋੜੇ ਗਏ ਜਾਂ ਵਿਗਾੜ ਦਿੱਤੇ ਗਏ, ਤਾਂ ਸਭ ਚੀਜ਼ਾਂ ਇਸ ਦੇ ਬਾਅਦ ਮੌਜੂਦ ਨਹੀਂ ਰਹਿ ਸਕਣਗੀਆਂ, ਮਨੁੱਖਜਾਤੀ ਦੇ ਜੀਵਨ ਨੂੰ ਬਚਾਉਣ ਵਾਲਾ ਵਾਤਾਵਰਣ ਨਹੀਂ ਰਹੇਗਾ, ਨਾ ਹੀ ਉਨ੍ਹਾਂ ਦਾ ਰੋਜ਼ਾਨਾ ਭੋਜਨ ਅਤੇ ਨਾ ਹੀ ਮਨੁੱਖਜਾਤੀ। ਇਸ ਕਾਰਨ ਕਰਕੇ, ਮਨੁੱਖਜਾਤੀ ਦੀ ਮੁਕਤੀ ਦਾ ਪਰਮੇਸ਼ੁਰ ਦਾ ਪ੍ਰਬੰਧਨ ਵੀ ਹੋਂਦ ਵਿੱਚ ਨਹੀਂ ਰਹਿ ਪਾਵੇਗਾ।

ਹਰ ਚੀਜ਼ ਜਿਸ ਬਾਰੇ ਅਸੀਂ ਚਰਚਾ ਕੀਤੀ ਹੈ, ਹਰ ਇੱਕ ਚੀਜ਼, ਹਰ ਵਸਤੂ ਹਰ ਇੱਕ ਵਿਅਕਤੀ ਦੇ ਬਚਾਅ ਨਾਲ ਨੇੜਤਾ ਨਾਲ ਜੁੜੀ ਹੋਈ ਹੈ। ਤੁਸੀਂ ਕਹਿ ਸਕਦੇ ਹੋ, “ਤੁਸੀਂ ਜਿਸ ਬਾਰੇ ਗੱਲ ਕਰ ਰਹੇ ਹੋ ਉਹ ਬਹੁਤ ਵੱਡੀ ਚੀਜ਼ ਹੈ, ਇਹ ਅਜਿਹੀ ਚੀਜ਼ ਨਹੀਂ ਜਿਹੜੀ ਅਸੀਂ ਵੇਖ ਸਕਦੇ ਹਾਂ,” ਅਤੇ ਹੋ ਸਕਦਾ ਹੈ ਕਿ ਅਜਿਹੇ ਲੋਕ ਹੋਣ ਜੋ ਕਹਿਣਗੇ “ਜਿਸ ਬਾਰੇ ਤੁਸੀਂ ਗੱਲ ਕਰ ਰਹੇ ਹੋ ਉਸ ਵਿੱਚ ਮੇਰੇ ਬਾਰੇ ਵਿੱਚ ਕੁਝ ਵੀ ਨਹੀਂ ਹੈ।” ਹਾਲਾਂਕਿ, ਇਹ ਨਾ ਭੁੱਲੋ ਕਿ ਤੁਸੀਂ ਸਾਰੀਆਂ ਚੀਜ਼ਾਂ ਦੇ ਹਿੱਸੇ ਵਜੋਂ ਹੀ ਜੀ ਰਹੇ ਹੋ; ਪਰਮੇਸ਼ੁਰ ਦੇ ਰਾਜ ਦੇ ਅਧੀਨ ਤੁਸੀਂ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਵਿੱਚੋਂ ਇੱਕ ਹੋ। ਪਰਮੇਸ਼ੁਰ ਦੀ ਸਿਰਜਣਾ ਦੀਆਂ ਚੀਜ਼ਾਂ ਉਸ ਦੇ ਰਾਜ ਤੋਂ ਵੱਖ ਨਹੀਂ ਕੀਤੀਆਂ ਜਾ ਸਕਦੀਆਂ, ਅਤੇ ਇੱਕ ਵੀ ਵਿਅਕਤੀ ਆਪਣੇ ਆਪ ਨੂੰ ਉਸ ਦੇ ਰਾਜ ਤੋਂ ਵੱਖ ਨਹੀਂ ਕਰ ਸਕਦਾ। ਉਸ ਦੇ ਨਿਯਮ ਨੂੰ ਗੁਆਉਣ ਅਤੇ ਉਸ ਦੀ ਵਿਵਸਥਾ ਨੂੰ ਗੁਆਉਣ ਦਾ ਅਰਥ ਇਹ ਹੋਵੇਗਾ ਕਿ ਲੋਕਾਂ ਦੀ ਵਿਕਸਿਤ ਹੋਣ ਦੀ ਸਮਰੱਥਾ, ਲੋਕਾਂ ਦੀਆਂ ਸਰੀਰਕ ਤੌਰ ਤੇ ਵਿਕਸਿਤ ਹੋਣ ਦੀ ਸਮਰੱਥਾ, ਅਲੋਪ ਹੋ ਜਾਵੇਗੀ। ਇਹ ਮਨੁੱਖਤਾ ਦੇ ਬਚਾਅ ਲਈ ਪਰਮੇਸ਼ੁਰ ਦੁਆਰਾ ਵਾਤਾਵਰਣ ਸਥਾਪਤ ਕਰਨ ਦੀ ਮਹੱਤਤਾ ਹੈ। ਇਹ ਮਾਇਨੇ ਨਹੀਂ ਰੱਖਦਾ ਕਿ ਤੂੰ ਕਿਸ ਨਸਲ ਨਾਲ ਸੰਬੰਧਤ ਹੈਂ ਜਾਂ ਤੂੰ ਕਿਸ ਧਰਤੀ ਦੇ ਟੁਕੜੇ ’ਤੇ ਵਸਦਾ ਹੈਂ, ਇਹ ਪੱਛਮ ਹੋਵੇ ਜਾਂ ਪੂਰਬ—ਤੂੰ ਆਪਣੇ ਬਚਾਅ ਲਈ ਵਾਤਾਵਰਣ ਤੋਂ ਆਪਣੇ ਆਪ ਨੂੰ ਵੱਖ ਨਹੀਂ ਕਰ ਸਕਦਾ ਜਿਸ ਨੂੰ ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਸਥਾਪਤ ਕੀਤਾ ਹੈ। ਮਨੁੱਖਜਾਤੀ, ਅਤੇ ਤੂੰ ਆਪਣੇ ਆਪ ਨੂੰ ਬਚਾਅ ਦੇ ਵਾਤਾਵਰਣ ਦੇ ਪਾਲਣ-ਪੋਸ਼ਣ ਅਤੇ ਪ੍ਰਬੰਧਾਂ ਤੋਂ ਵੱਖ ਨਹੀਂ ਕਰ ਸਕਦਾ ਜੋ ਉਸ ਨੇ ਮਨੁੱਖਾਂ ਲਈ ਸਥਾਪਤ ਕੀਤਾ ਹੈ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਤੇਰੀ ਰੋਜ਼ੀ-ਰੋਟੀ ਕੀ ਹੈ, ਤੂੰ ਬਚਾਅ ਲਈ ਕਿਸ ’ਤੇ ਭਰੋਸਾ ਕਰਦਾ ਹੈਂ, ਅਤੇ ਤੂੰ ਸਰੀਰ ਵਿਚ ਆਪਣੇ ਜੀਵਨ ਨੂੰ ਕਾਇਮ ਰੱਖਣ ਲਈ ਕਿਸ ’ਤੇ ਨਿਰਭਰ ਕਰਦਾ ਹੈਂ, ਤੂੰ ਆਪਣੇ ਆਪ ਨੂੰ ਪਰਮੇਸ਼ੁਰ ਦੇ ਨਿਯਮ ਅਤੇ ਉਸ ਦੇ ਪ੍ਰਬੰਧਨ ਤੋਂ ਵੱਖ ਨਹੀਂ ਕਰ ਸਕਦਾ। ਕੁਝ ਲੋਕ ਕਹਿੰਦੇ ਹਨ: “ਮੈਂ ਕਿਸਾਨ ਨਹੀਂ ਹਾਂ; ਮੈਂ ਗੁਜ਼ਾਰੇ ਲਈ ਫਸਲਾਂ ਨਹੀਂ ਉਗਾਉਂਦਾ। ਮੈਂ ਆਪਣੇ ਭੋਜਨ ਲਈ ਅਕਾਸ਼ਾਂ ’ਤੇ ਭਰੋਸਾ ਨਹੀਂ ਕਰਦਾ, ਇਸ ਲਈ ਮੇਰਾ ਬਚਾਅ ਪਰਮੇਸ਼ੁਰ ਦੁਆਰਾ ਬਚਾਅ ਲਈ ਸਥਾਪਤ ਕੀਤੇ ਵਾਤਾਵਰਣ ਦੇ ਅੰਦਰ ਨਹੀਂ ਹੋ ਰਿਹਾ। ਮੈਨੂੰ ਉਸ ਕਿਸਮ ਦੇ ਵਾਤਾਵਰਣ ਤੋਂ ਕੁਝ ਨਹੀਂ ਦਿੱਤਾ ਗਿਆ ਹੈ।” ਕੀ ਇਹ ਸਹੀ ਹੈ? ਤੂੰ ਕਹਿੰਦਾ ਹੈਂ ਕਿ ਤੂੰ ਗੁਜ਼ਾਰੇ ਲਈ ਫਸਲਾਂ ਨਹੀਂ ਉਗਾਉਂਦਾ, ਪਰ ਕੀ ਤੂੰ ਅਨਾਜ ਨਹੀਂ ਖਾਂਦਾ? ਕੀ ਤੂੰ ਮਾਸ ਅਤੇ ਆਂਡੇ ਨਹੀਂ ਖਾਂਦਾ? ਅਤੇ ਕੀ ਤੂੰ ਸਬਜ਼ੀਆਂ ਅਤੇ ਫਲ ਨਹੀਂ ਖਾਂਦਾ? ਹਰ ਚੀਜ਼ ਜੋ ਤੂੰ ਖਾਂਦਾ ਹੈਂ, ਇਹ ਸਭ ਚੀਜ਼ਾਂ ਜਿਹੜੀਆਂ ਤੇਰੀਆਂ ਜ਼ਰੂਰਤਾਂ ਹਨ, ਉਹ ਮਨੁੱਖਜਾਤੀ ਲਈ ਪਰਮੇਸ਼ੁਰ ਦੁਆਰਾ ਸਥਾਪਤ ਕੀਤੇ ਗਏ ਬਚਾਅ ਦੇ ਵਾਤਾਵਰਣ ਤੋਂ ਅਟੁੱਟ ਹਨ। ਅਤੇ ਹਰ ਚੀਜ਼ ਦਾ ਸ੍ਰੋਤ ਜਿਸ ਦੀ ਮਨੁੱਖਜਾਤੀ ਮੰਗ ਕਰਦੀ ਹੈ ਪਰਮੇਸ਼ੁਰ ਦੁਆਰਾ ਸਿਰਜੀਆਂ ਗਈਆਂ ਸਾਰੀਆਂ ਚੀਜ਼ਾਂ ਤੋਂ ਵੱਖ ਨਹੀਂ ਹੋ ਸਕਦਾ ਹੈ, ਜੋ ਕਿ ਪੂਰਨ ਤੌਰ ਤੇ ਤੇਰੇ ਬਚਾਅ ਲਈ ਵਾਤਾਵਰਣ ਬਣਾਉਂਦੀਆਂ ਹਨ। ਉਹ ਪਾਣੀ ਜੋ ਤੂੰ ਪੀਂਦਾ ਹੈਂ, ਕੱਪੜੇ ਜੋ ਤੂੰ ਪਹਿਨਦਾ ਹੈਂ ਅਤੇ ਉਹ ਸਾਰੀਆਂ ਚੀਜ਼ਾਂ ਜਿਹੜੀਆਂ ਤੂੰ ਵਰਤਦਾ ਹੈਂ—ਇਨ੍ਹਾਂ ਵਿੱਚੋਂ ਕਿਹੜੀਆਂ ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀਆਂ ਚੀਜ਼ਾਂ ਵਿੱਚੋਂ ਪ੍ਰਾਪਤ ਨਹੀਂ ਹੁੰਦੀਆਂ? ਕੁਝ ਲੋਕ ਕਹਿੰਦੇ ਹਨ: “ਕੁਝ ਚੀਜ਼ਾਂ ਅਜਿਹੀਆਂ ਹਨ ਜੋ ਪਰਮੇਸ਼ੁਰ ਦੀ ਸਿਰਜਣਾ ਦੀਆਂ ਚੀਜ਼ਾਂ ਤੋਂ ਪ੍ਰਾਪਤ ਨਹੀਂ ਕੀਤੀਆਂ ਜਾਂਦੀਆਂ। ਤੂੰ ਦੇਖ, ਪਲਾਸਟਿਕ ਉਨ੍ਹਾਂ ਚੀਜ਼ਾਂ ਵਿਚੋਂ ਇੱਕ ਹੈ। ਇਹ ਇੱਕ ਰਸਾਇਣਕ ਚੀਜ਼ ਹੈ, ਮਨੁੱਖ ਦੁਆਰਾ ਬਣਾਈ ਚੀਜ਼ ਹੈ।” ਕੀ ਇਹ ਸਹੀ ਹੈ? ਪਲਾਸਟਿਕ ਦਰਅਸਲ ਮਨੁੱਖ ਦੁਆਰਾ ਬਣਾਇਆ ਗਿਆ ਹੈ, ਅਤੇ ਇਹ ਇੱਕ ਰਸਾਇਣਕ ਚੀਜ਼ ਹੈ, ਪਰ ਪਲਾਸਟਿਕ ਦੇ ਅਸਲ ਭਾਗ ਕਿੱਥੋਂ ਆਏ? ਅਸਲ ਭਾਗ ਪਰਮੇਸ਼ੁਰ ਦੁਆਰਾ ਬਣਾਈ ਗਈ ਸਮੱਗਰੀ ਤੋਂ ਪ੍ਰਾਪਤ ਕੀਤੇ ਗਏ ਸਨ। ਉਹ ਚੀਜ਼ਾਂ ਜਿਹੜੀਆਂ ਤੂੰ ਵੇਖਦਾ ਹੈਂ ਅਤੇ ਅਨੰਦ ਲੈਂਦਾ ਹੈਂ, ਹਰ ਇੱਕ ਚੀਜ਼ ਜਿਸ ਦੀ ਤੂੰ ਵਰਤੋਂ ਕਰਦਾ ਹੈਂ, ਇਹ ਸਭ ਕੁਝ ਉਨ੍ਹਾਂ ਚੀਜ਼ਾਂ ਤੋਂ ਪ੍ਰਾਪਤ ਹੁੰਦਾ ਹੈ ਜਿਨ੍ਹਾਂ ਨੂੰ ਪਰਮੇਸ਼ੁਰ ਨੇ ਸਿਰਜਿਆ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਕੋਈ ਵਿਅਕਤੀ ਚਾਹੇ ਕਿਸੇ ਵੀ ਨਸਲ ਨਾਲ ਸੰਬੰਧ ਰੱਖਦਾ ਹੈ, ਭਾਵੇਂ ਉਸ ਦੀ ਰੋਜ਼ੀ-ਰੋਟੀ ਜਿਹੜੀ ਮਰਜ਼ੀ ਕਿਉਂ ਨਾ ਹੋਵੇ, ਜਾਂ ਉਹ ਭਾਵੇਂ ਕਿਹੜੇ ਵੀ ਬਚਾਅ ਦੇ ਵਾਤਾਵਰਣ ਵਿੱਚ ਜੀ ਰਹੇ ਹੋਣ, ਉਹ ਆਪਣੇ ਆਪ ਨੂੰ ਪਰਮੇਸ਼ੁਰ ਦੁਆਰਾ ਪ੍ਰਦਾਨ ਕੀਤੀਆਂ ਚੀਜ਼ਾਂ ਤੋਂ ਵੱਖ ਨਹੀਂ ਕਰ ਸਕਦੇ। ਤਾਂ ਫਿਰ ਕੀ ਇਹ ਗੱਲਾਂ ਜਿਨ੍ਹਾਂ ਦੀ ਅੱਜ ਅਸੀਂ ਚਰਚਾ ਕੀਤੀ ਹੈ ਕੀ ਇਹ ਸਾਡੇ ਵਿਸ਼ੇ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ” ਨਾਲ ਸੰਬੰਧਤ ਹਨ? ਕੀ ਜਿਹੜੀਆਂ ਗੱਲਾਂ ਦੀ ਅਸੀਂ ਅੱਜ ਚਰਚਾ ਕੀਤੀ ਹੈ ਉਹ ਇਸ ਵੱਡੇ ਵਿਸ਼ੇ ਅਧੀਨ ਆਉਂਦੀਆਂ ਹਨ? (ਹਾਂ।) ਸ਼ਾਇਦ ਮੈਂ ਅੱਜ ਜੋ ਕੁਝ ਕਿਹਾ ਹੈ ਉਹ ਥੋੜ੍ਹਾ ਜਿਹੇ ਸੂਖਮ ਵਿਚਾਰ ਹਨ ਅਤੇ ਉਨ੍ਹਾਂ ਬਾਰੇ ਚਰਚਾ ਕਰਨਾ ਮੁਸ਼ਕਲ ਹੈ। ਹਾਲਾਂਕਿ, ਮੈਂ ਸੋਚਦਾ ਹਾਂ ਕਿ ਤੁਹਾਨੂੰ ਸ਼ਾਇਦ ਇਸ ਬਾਰੇ ਹੁਣ ਬਿਹਤਰ ਸਮਝ ਆ ਗਈ ਹੈ।

ਸੰਗਤੀ ਵਿੱਚ ਪਿਛਲੇ ਕੁਝ ਸਮਿਆਂ ਦੇ ਦੌਰਾਨ, ਵਿਸ਼ਿਆਂ ਦੀ ਸੀਮਾ ਜਿਨ੍ਹਾਂ ਉੱਤੇ ਅਸੀਂ ਸੰਗਤੀ ਕੀਤੀ ਸੀ ਅਤੇ ਇਨ੍ਹਾਂ ਦਾ ਕਾਰਜ-ਖੇਤਰ ਕਾਫੀ ਵਿਸ਼ਾਲ ਰਿਹਾ ਹੈ, ਇਸ ਕਰਕੇ ਤੁਹਾਨੂੰ ਇਸ ਸਭ ਨੂੰ ਸਮਝਣ ਵਿੱਚ ਕੁਝ ਮਿਹਨਤ ਲੱਗਦੀ ਹੈ। ਇਸਦਾ ਕਾਰਨ ਇਹ ਹੈ ਕਿ ਇਹ ਵਿਸ਼ੇ ਉਹ ਚੀਜ਼ਾਂ ਹਨ ਜਿਨ੍ਹਾਂ ਨਾਲ ਪਰਮੇਸ਼ੁਰ ਵਿੱਚ ਲੋਕਾਂ ਦੇ ਵਿਸ਼ਵਾਸ ਦੇ ਮਾਮਲੇ ਵਿੱਚ ਪਹਿਲਾਂ ਕਦੇ ਵੀ ਨਜਿੱਠਿਆ ਨਹੀਂ ਗਿਆ ਹੈ। ਕੁਝ ਲੋਕ ਇਨ੍ਹਾਂ ਚੀਜ਼ਾਂ ਨੂੰ ਭੇਤ ਵਜੋਂ ਸੁਣਦੇ ਹਨ, ਅਤੇ ਕੁਝ ਲੋਕ ਇਨ੍ਹਾਂ ਨੂੰ ਕਹਾਣੀ ਵਜੋਂ ਸੁਣਦੇ ਹਨ—ਕਿਹੜਾ ਦ੍ਰਿਸ਼ਟੀਕੋਣ ਸਹੀ ਹੈ? ਤੁਸੀਂ ਇਸ ਸਭ ਨੂੰ ਕਿਸ ਦ੍ਰਿਸ਼ਟੀਕੋਣ ਤੋਂ ਸੁਣਦੇ ਹੋ? (ਅਸੀਂ ਦੇਖਿਆ ਹੈ ਕਿ ਕਿਵੇਂ ਪਰਮੇਸ਼ੁਰ ਨੇ ਵਿਧੀਬੱਧ ਰੂਪ ਵਿੱਚ ਆਪਣੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਨੂੰ ਵਿਵਸਥਿਤ ਕੀਤਾ ਹੈ ਅਤੇ ਕਿ ਸਾਰੀਆਂ ਚੀਜ਼ਾਂ ਦੇ ਨਿਯਮ ਹਨ, ਅਤੇ ਇਨ੍ਹਾਂ ਸ਼ਬਦਾਂ ਨਾਲ ਅਸੀਂ ਪਰਮੇਸ਼ੁਰ ਦੇ ਕੰਮਾਂ ਨੂੰ ਅਤੇ ਮਨੁੱਖਜਾਤੀ ਦੀ ਮੁਕਤੀ ਲਈ ਬਹੁਤ ਜ਼ਿਆਦਾ ਸਾਵਧਾਨੀ ਨਾਲ ਕੀਤੀਆਂ ਉਸ ਦੀਆਂ ਵਿਵਸਥਾਵਾਂ ਨੂੰ ਵਧੀਕ ਸਮਝ ਸਕਦੇ ਹਾਂ।) ਸੰਗਤੀ ਦੇ ਇਨ੍ਹਾਂ ਸਮਿਆਂ ਦੇ ਦੁਆਰਾ, ਕੀ ਤੁਸੀਂ ਦੇਖਿਆ ਹੈ ਕਿ ਪਰਮੇਸ਼ੁਰ ਦੇ ਸਾਰੀਆਂ ਚੀਜ਼ਾਂ ਦੇ ਪ੍ਰਬੰਧਨ ਦਾ ਕਾਰਜ ਖੇਤਰ ਕਿੰਨੀ ਦੂਰ ਤੱਕ ਫੈਲਦਾ ਹੈ? (ਸਮੁੱਚੀ ਮਨੁੱਖਜਾਤੀ ਉੱਪਰ, ਸਭ ਚੀਜ਼ਾਂ ਉੱਪਰ।) ਕੀ ਪਰਮੇਸ਼ੁਰ ਕੇਵਲ ਇੱਕ ਨਸਲ ਦਾ ਪਰਮੇਸ਼ੁਰ ਹੈ? ਕੀ ਉਹ ਕੇਵਲ ਇੱਕ ਪ੍ਰਕਾਰ ਦੇ ਲੋਕਾਂ ਦਾ ਪਰਮੇਸ਼ੁਰ ਹੈ? ਕੀ ਉਹ ਕੇਵਲ ਮਨੁੱਖਜਾਤੀ ਦੇ ਇੱਕ ਬਹੁਤ ਛੋਟੇ ਜਿਹੇ ਹਿੱਸੇ ਦਾ ਪਰਮੇਸ਼ੁਰ ਹੈ? (ਨਹੀਂ, ਉਹ ਨਹੀਂ ਹੈ।) ਕਿਉਂਕਿ ਅਜਿਹਾ ਨਹੀਂ ਹੈ, ਜੇ, ਤੁਹਾਡੇ ਪਰਮੇਸ਼ੁਰ ਪ੍ਰਤੀ ਗਿਆਨ ਦੇ ਅਨੁਸਾਰ, ਉਹ ਮਨੁੱਖਜਾਤੀ ਦੇ ਕੇਵਲ ਇੱਕ ਛੋਟੇ ਜਿਹੇ ਹਿੱਸੇ ਦਾ ਪਰਮੇਸ਼ੁਰ ਹੈ, ਜਾਂ ਜੇ ਉਹ ਕੇਵਲ ਤੁਹਾਡਾ ਪਰਮੇਸ਼ੁਰ ਹੈ, ਤਾਂ ਕੀ ਇਹ ਦ੍ਰਿਸ਼ਟੀਕੋਣ ਸਹੀ ਹੈ? ਕਿਉਂਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਦਾ ਹੈ ਅਤੇ ਉਨ੍ਹਾਂ ਉੱਪਰ ਰਾਜ ਕਰਦਾ ਹੈ, ਲੋਕਾਂ ਨੂੰ ਉਸ ਦੇ ਕੰਮਾਂ, ਉਸ ਦੀ ਬੁੱਧ, ਅਤੇ ਉਸ ਦੇ ਸਰਬਸ਼ਕਤੀਮਾਨ ਹੋਣ ਨੂੰ ਜੋ ਸਾਰੀਆਂ ਚੀਜ਼ਾਂ ਉੱਪਰ ਉਸ ਦੇ ਰਾਜ ਦੁਆਰਾ ਪਰਗਟ ਕੀਤੇ ਜਾਂਦੇ ਹਨ, ਨੂੰ ਦੇਖਣਾ ਚਾਹੀਦਾ ਹੈ। ਇਹ ਕੁਝ ਅਜਿਹਾ ਹੈ ਜਿਸ ਦਾ ਲੋਕਾਂ ਲਈ ਸਮਝਣਾ ਲਾਜ਼ਮੀ ਹੈ। ਜੇ ਤੂੰ ਕਹਿੰਦਾ ਹੈਂ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧਨ ਕਰਦਾ ਹੈ, ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ, ਅਤੇ ਸਮੁੱਚੀ ਮਨੁੱਖਜਾਤੀ ਉੱਪਰ ਰਾਜ ਕਰਦਾ ਹੈ, ਕੀ ਤੂੰ ਸੱਚਮੁੱਚ ਵਿੱਚ ਇਹ ਸਵੀਕਾਰ ਕਰ ਸਕਦਾ ਹੈਂ ਕਿ ਉਹ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ? ਤੂੰ ਆਪਣੇ ਮਨ ਵਿੱਚ ਸੋਚ ਸਕਦਾ ਹੈਂ, “ਮੈਂ ਕਰ ਸਕਦਾ ਹਾਂ, ਕਿਉਂਕਿ ਮੈਂ ਦੇਖਦਾ ਹਾਂ ਕਿ ਮੇਰੇ ਸਮੁੱਚੇ ਜੀਵਨ ਉੱਤੇ ਪਰਮੇਸ਼ੁਰ ਦਾ ਰਾਜ ਹੈ।” ਪਰ ਕੀ ਪਰਮੇਸ਼ੁਰ ਸੱਚਮੁੱਚ ਹੀ ਇੰਨਾ ਛੋਟਾ ਹੈ? ਨਹੀਂ, ਉਹ ਨਹੀਂ ਹੈ! ਤੂੰ ਕੇਵਲ ਆਪਣੇ ਲਈ ਪਰਮੇਸ਼ੁਰ ਦੀ ਮੁਕਤੀ, ਅਤੇ ਆਪਣੇ ਵਿੱਚ ਉਸ ਦੇ ਕੰਮ ਨੂੰ ਹੀ ਦੇਖਦਾ ਹੈਂ, ਅਤੇ ਕੇਵਲ ਇਨ੍ਹਾਂ ਚੀਜ਼ਾਂ ਦੇ ਦੁਆਰਾ ਹੀ ਤੂੰ ਉਸ ਦੇ ਰਾਜ ਨੂੰ ਦੇਖ ਸਕਦਾ ਹੈਂ। ਇਹ ਕਾਰਜ ਖੇਤਰ ਬਹੁਤ ਹੀ ਛੋਟਾ ਹੈ, ਅਤੇ ਇਸਦਾ ਪਰਮੇਸ਼ੁਰ ਦੇ ਸੱਚੇ ਗਿਆਨ ਪ੍ਰਾਪਤ ਕਰਨ ਦੀਆਂ ਤੇਰੀਆਂ ਸੰਭਾਵਨਾਵਾਂ ਉੱਪਰ ਨੁਕਸਾਨਦੇਹ ਅਸਰ ਹੁੰਦਾ ਹੈ। ਇਹ ਪਰਮੇਸ਼ੁਰ ਦੇ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਬਾਰੇ ਤੇਰੇ ਸੱਚੇ ਗਿਆਨ ਨੂੰ ਸੀਮਤ ਕਰਦਾ ਹੈ। ਜੇ ਤੂੰ ਪਰਮੇਸ਼ੁਰ ਪ੍ਰਤੀ ਆਪਣੇ ਗਿਆਨ ਨੂੰ ਪਰਮੇਸ਼ੁਰ ਤੈਨੂੰ ਕੀ ਪ੍ਰਦਾਨ ਕਰਦਾ ਹੈ ਅਤੇ ਉਸ ਦੀ ਤੇਰੇ ਲਈ ਮੁਕਤੀ, ਤੱਕ ਸੀਮਤ ਕਰਦਾ ਹੈਂ ਤਾਂ ਤੂੰ ਕਦੇ ਵੀ ਜਾਣ ਨਹੀਂ ਸਕੇਂਗਾ ਕਿ ਪਰਮੇਸ਼ੁਰ ਸਭ ਕੁਝ ਉੱਪਰ ਰਾਜ ਕਰਦਾ ਹੈ, ਕਿ ਉਹੀ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ, ਅਤੇ ਸਮੁੱਚੀ ਮਨੁੱਖਜਾਤੀ ਉੱਪਰ ਰਾਜ ਕਰਦਾ ਹੈ। ਜਦੋਂ ਤੂੰ ਇਸ ਨੂੰ ਜਾਣਨ ਵਿੱਚ ਅਸਫਲ ਹੁੰਦਾ ਹੈਂ ਤਾਂ ਕੀ ਤੂੰ ਸੱਚਮੁੱਚ ਜਾਣ ਸਕਦਾ ਹੈਂ ਕਿ ਪਰਮੇਸ਼ੁਰ ਤੇਰੇ ਨਸੀਬ ਉੱਪਰ ਰਾਜ ਕਰਦਾ ਹੈ? ਨਹੀਂ, ਤੂੰ ਨਹੀਂ ਜਾਣ ਸਕਦਾ। ਜੇ ਆਪਣੇ ਮਨ ਵਿੱਚ ਤੂੰ ਉਸ ਪਹਿਲੂ ਨੂੰ ਕਦੇ ਵੀ ਜਾਣ ਨਹੀਂ ਸਕੇਂਗਾ—ਤੂੰ ਕਦੇ ਵੀ ਸਮਝ ਦੇ ਅਜਿਹੇ ਉੱਚੇ ਪੱਧਰ ਤਕ ਪਹੁੰਚ ਨਹੀਂ ਪਾਵੇਂਗਾ। ਜੋ ਮੈਂ ਕਹਿ ਰਿਹਾ ਹਾਂ, ਤੂੰ ਸਮਝਦਾ ਹੈਂ, ਹੈਂ ਨਾ? ਦਰਅਸਲ, ਮੈਂ ਜਾਣਦਾ ਹਾਂ ਤੁਸੀਂ ਇਨ੍ਹਾਂ ਵਿਸ਼ਿਆਂ ਨੂੰ, ਇਸ ਵਿਸ਼ਾ-ਵਸਤੂ ਨੂੰ ਜਿਸ ਬਾਰੇ ਮੈਂ ਗੱਲ ਕਰ ਰਿਹਾ ਹਾਂ ਕਿਸ ਦਰਜੇ ਤਕ ਸਮਝ ਸਕਦੇ ਹੋ, ਤਾਂ ਮੈਂ ਕਿਉਂ ਇਸ ਬਾਰੇ ਬੋਲਦਾ ਰਹਿੰਦਾ ਹਾਂ? ਇਸਦਾ ਕਾਰਨ ਇਹ ਹੈ ਕਿ ਇਹ ਵਿਸ਼ੇ ਉਹ ਚੀਜ਼ਾਂ ਹਨ ਜਿਨ੍ਹਾਂ ਦੀ ਪਰਮੇਸ਼ੁਰ ਦੇ ਹਰ ਇੱਕ ਮੰਨਣ ਵਾਲੇ, ਹਰ ਉਸ ਵਿਅਕਤੀ ਜੋ ਪਰਮੇਸ਼ੁਰ ਦੁਆਰਾ ਬਚਾਇਆ ਜਾਣਾ ਚਾਹੁੰਦਾ ਹੈ, ਦੁਆਰਾ ਪ੍ਰਸ਼ੰਸਾ ਕੀਤੀ ਜਾਣੀ ਚਾਹੀਦੀ ਹੈ—ਇਨ੍ਹਾਂ ਵਿਸ਼ਿਆਂ ਨੂੰ ਸਮਝਣਾ ਜ਼ਰੂਰੀ ਹੈ। ਭਾਵੇਂ, ਇਸ ਪਲ ਤੂੰ ਉਨ੍ਹਾਂ ਨੂੰ ਨਹੀਂ ਸਮਝਦਾ ਹੈਂ, ਇੱਕ ਦਿਨ, ਜਦੋਂ ਤੇਰਾ ਜੀਵਨ ਅਤੇ ਤੇਰਾ ਸੱਚਾਈ ਦਾ ਅਨੁਭਵ ਇੱਕ ਖਾਸ ਪੱਧਰ ’ਤੇ ਪਹੁੰਚ ਜਾਂਦਾ ਹੈ, ਜਦੋਂ ਤੇਰੇ ਜੀਵਨ ਦੇ ਸੁਭਾਅ ਵਿੱਚ ਤਬਦੀਲੀ ਇੱਕ ਖਾਸ ਪੱਧਰ ’ਤੇ ਪਹੁੰਚ ਜਾਂਦੀ ਹੈ, ਅਤੇ ਤੂੰ ਰੁਤਬੇ ਦਾ ਇੱਕ ਖਾਸ ਦਰਜਾ ਪ੍ਰਾਪਤ ਕਰ ਲੈਂਦਾ ਹੈਂ, ਕੇਵਲ ਉਸ ਸਮੇਂ ਇਹ ਵਿਸ਼ੇ ਜਿਨ੍ਹਾਂ ਦਾ ਮੈਂ ਸੰਗਤੀ ਵਿੱਚ ਸੰਚਾਰ ਕਰ ਰਿਹਾ ਹਾਂ, ਸੱਚਮੁੱਚ ਹੀ ਤੇਰੀ ਪਰਮੇਸ਼ੁਰ ਪ੍ਰਤੀ ਗਿਆਨ ਦੀ ਖੋਜ ਦੀ ਪੂਰਤੀ ਅਤੇ ਸੰਤੁਸ਼ਟੀ ਕਰਨਗੇ। ਸੋ, ਇਹ ਸ਼ਬਦ ਇੱਕ ਨੀਂਹ ਰੱਖਣ ਵਾਲੇ ਹਨ, ਤਾਂ ਕਿ ਇਹ ਤੁਹਾਨੂੰ ਆਪਣੇ ਭਵਿੱਖ ਦੀ ਸਮਝ, ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ, ਲਈ ਤਿਆਰ ਕਰਨ ਅਤੇ ਖੁਦ ਪਰਮੇਸ਼ੁਰ ਪ੍ਰਤੀ ਤੁਹਾਡੀ ਸਮਝ ਲਈ ਹਨ।

ਪਰਮੇਸ਼ੁਰ ਦੀ ਜਿੰਨੀ ਵੀ ਸਮਝ ਲੋਕਾਂ ਦੇ ਦਿਲਾਂ ਵਿੱਚ ਹੈ, ਉਹੀ ਉਸ ਜਗ੍ਹਾ ਦੀ ਵੀ ਹੱਦ ਹੈ ਜੋ ਉਹ ਉਨ੍ਹਾਂ ਦੇ ਦਿਲਾਂ ਵਿਚ ਰੱਖਦਾ ਹੈ। ਹਾਲਾਂਕਿ ਉਨ੍ਹਾਂ ਦੇ ਦਿਲਾਂ ਵਿੱਚ ਪਰਮੇਸ਼ੁਰ ਦੇ ਗਿਆਨ ਦੀ ਵੱਡੀ ਮਾਤਰਾ ਹੈ, ਭਾਵ ਇਸੇ ਤਰੀਕੇ ਨਾਲ ਹੀ ਮਹਾਨ ਪਰਮੇਸ਼ੁਰ ਉਨ੍ਹਾਂ ਦੇ ਦਿਲਾਂ ਵਿੱਚ ਹੈ। ਜੇ ਉਹ ਪਰਮੇਸ਼ੁਰ, ਜਿਸ ਨੂੰ ਤੂੰ ਜਾਣਦਾ ਹੈਂ, ਖਾਲੀ ਅਤੇ ਅਸਪਸ਼ਟ ਹੈ, ਤਾਂ ਜਿਸ ਪਰਮੇਸ਼ੁਰ ਨੂੰ ਤੂੰ ਮੰਨਦਾ ਹੈਂ ਉਹ ਵੀ ਖਾਲੀ ਅਤੇ ਖਿਆਲੀ ਹੈ। ਉਹ ਪਰਮੇਸ਼ੁਰ ਜਿਸ ਨੂੰ ਤੂੰ ਜਾਣਦਾ ਹੈਂ ਤੇਰੇ ਆਪਣੇ ਨਿੱਜੀ ਜੀਵਨ ਦੇ ਦਾਇਰੇ ਤੱਕ ਸੀਮਿਤ ਹੈ, ਅਤੇ ਸੱਚੇ ਪਰਮੇਸ਼ੁਰ ਨਾਲ ਖੁਦ ਇਸਦਾ ਕੋਈ ਲੈਣਾ ਦੇਣਾ ਨਹੀਂ ਹੈ। ਇਸ ਪ੍ਰਕਾਰ, ਪਰਮੇਸ਼ੁਰ ਦੇ ਵਿਹਾਰਕ ਕੰਮਾਂ ਨੂੰ ਜਾਣਨਾ, ਪਰਮੇਸ਼ੁਰ ਦੀ ਹਕੀਕਤ ਅਤੇ ਉਸ ਦੇ ਸਰਬ ਸ਼ਕਤੀਸ਼ਾਲੀ ਹੋਣ ਨੂੰ ਜਾਣਨਾ, ਖੁਦ ਪਰਮੇਸ਼ੁਰ ਦੀ ਅਸਲ ਪਛਾਣ ਨੂੰ ਜਾਣਨਾ, ਉਸ ਕੋਲ ਕੀ ਹੈ ਅਤੇ ਉਹ ਕੀ ਹੈ, ਉਹਨਾਂ ਕਾਰਜਾਂ ਨੂੰ ਜਾਣਨਾ ਜੋ ਉਸ ਨੇ ਆਪਣੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਵਿੱਚ ਉਜਾਗਰ ਕੀਤੇ ਹਨ—ਇਹ ਚੀਜ਼ਾਂ ਹਰ ਉਸ ਵਿਅਕਤੀ ਲਈ ਮਹੱਤਵਪੂਰਣ ਹਨ ਜੋ ਪਰਮੇਸ਼ੁਰ ਦੇ ਗਿਆਨ ਦੀ ਪੈਰਵੀ ਕਰਦਾ ਹੈ। ਉਨ੍ਹਾਂ ਦਾ ਸਿੱਧਾ ਅਸਰ ਹੁੰਦਾ ਹੈ ਕਿ ਕੀ ਲੋਕ ਸੱਚ ਦੀ ਅਸਲੀਅਤ ਵਿੱਚ ਦਾਖਲ ਹੋ ਸਕਦੇ ਹਨ ਜਾਂ ਨਹੀਂ। ਜੇ ਤੂੰ ਪਰਮੇਸ਼ੁਰ ਦੀ ਆਪਣੀ ਸਮਝ ਨੂੰ ਕੇਵਲ ਸ਼ਬਦਾਂ ਤੱਕ ਸੀਮਿਤ ਰੱਖਦਾ ਹੈਂ, ਜੇ ਤੂੰ ਇਸ ਨੂੰ ਆਪਣੇ ਛੋਟੇ ਅਨੁਭਵਾਂ ਤੱਕ ਸੀਮਿਤ ਕਰਦਾ ਹੈਂ, ਤਾਂ ਜਿਸ ਨੂੰ ਤੂੰ ਪਰਮੇਸ਼ੁਰ ਦੀ ਕਿਰਪਾ, ਜਾਂ ਤੇਰੀਆਂ ਪਰਮੇਸ਼ੁਰ ਲਈ ਛੋਟੀਆਂ ਗਵਾਹੀਆਂ ਸਮਝਦਾ ਹੈਂ, ਤਾਂ ਮੈਂ ਕਹਿੰਦਾ ਹਾਂ ਕਿ ਜਿਸ ਪਰਮੇਸ਼ੁਰ ਨੂੰ ਤੂੰ ਮੰਨਦਾ ਹੈਂ ਉਹ ਬਿਲਕੁਲ ਸੱਚਾ ਪਰਮੇਸ਼ੁਰ ਨਹੀਂ ਹੈ। ਕੇਵਲ ਇਹ ਹੀ ਨਹੀਂ, ਪਰ ਇਹ ਵੀ ਕਿਹਾ ਜਾ ਸਕਦਾ ਹੈ ਕਿ ਜਿਸ ਪਰਮੇਸ਼ੁਰ ਨੂੰ ਤੂੰ ਮੰਨਦਾ ਹੈਂ ਉਹ ਕਾਲਪਨਿਕ ਪਰਮੇਸ਼ੁਰ ਹੈ, ਸੱਚਾ ਪਰਮੇਸ਼ੁਰ ਨਹੀਂ। ਇਹ ਇਸ ਲਈ ਹੈ ਕਿਉਂਕਿ ਸੱਚਾ ਪਰਮੇਸ਼ੁਰ ਉਹ ਹੈ ਜੋ ਹਰ ਚੀਜ਼ ਉੱਤੇ ਨਿਯੰਤਰਣ ਕਰਦਾ ਹੈ, ਜੋ ਹਰ ਚੀਜ਼ ਦੇ ਵਿਚਕਾਰ ਚਲਦਾ ਹੈ, ਜੋ ਹਰ ਚੀਜ਼ ਦਾ ਪ੍ਰਬੰਧ ਕਰਦਾ ਹੈ। ਉਹ, ਉਹ ਹੈ ਜੋ ਸਾਰੀ ਮਨੁੱਖਜਾਤੀ ਅਤੇ ਹਰ ਚੀਜ਼ ਦੇ ਨਸੀਬ ਨੂੰ ਆਪਣੇ ਹੱਥਾਂ ਵਿੱਚ ਰੱਖਦਾ ਹੈ। ਪਰਮੇਸ਼ੁਰ ਦੇ ਕੰਮ ਅਤੇ ਕਾਰਜ ਜਿਸ ਬਾਰੇ ਮੈਂ ਗੱਲ ਕਰ ਰਿਹਾ ਹਾਂ ਉਹ ਕੇਵਲ ਲੋਕਾਂ ਦੇ ਥੋੜ੍ਹੇ ਜਿਹੇ ਹਿੱਸੇ ਤੱਕ ਸੀਮਿਤ ਨਹੀਂ ਹਨ। ਭਾਵ, ਉਹ ਕੇਵਲ ਉਹਨਾਂ ਲੋਕਾਂ ਤੱਕ ਸੀਮਿਤ ਨਹੀਂ ਹਨ ਜੋ ਇਸ ਸਮੇਂ ਉਸ ਨੂੰ ਮੰਨਦੇ ਹਨ। ਉਸ ਦੇ ਕੰਮ ਹਰ ਚੀਜ਼ ਦੇ ਵਿੱਚ, ਸਾਰੀਆਂ ਚੀਜ਼ਾਂ ਦੇ ਬਚਾਅ ਵਿੱਚ, ਅਤੇ ਸਭ ਚੀਜ਼ਾਂ ਦੇ ਤਬਦੀਲੀ ਦੇ ਨਿਯਮਾਂ ਵਿੱਚ ਪਰਗਟ ਹੁੰਦੇ ਹਨ।

ਜੇ ਤੂੰ ਪਰਮੇਸ਼ੁਰ ਦੇ ਕਿਸੇ ਵੀ ਕੰਮ ਨੂੰ ਉਸ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਵਿੱਚ ਦੇਖ ਜਾਂ ਜਾਣ ਨਹੀਂ ਸਕਦਾ ਤਾਂ ਤੂੰ ਉਸ ਦੇ ਕਿਸੇ ਵੀ ਕੰਮ ਦੀ ਗਵਾਹੀ ਨਹੀਂ ਭਰ ਸਕਦਾ। ਜੇ ਤੂੰ ਪਰਮੇਸ਼ੁਰ ਦੀ ਗਵਾਹੀ ਨਹੀਂ ਭਰ ਸਕਦਾ, ਜੇ ਤੂੰ ਉਸ ਛੋਟੇ ਜਿਹੇ ਕਥਿਤ “ਪਰਮੇਸ਼ੁਰ,” ਜਿਸ ਤੋਂ ਤੂੰ ਜਾਣੂ ਹੈਂ, ਬਾਰੇ ਬੋਲਣਾ ਜਾਰੀ ਰੱਖਦਾ ਹੈਂ, ਉਹ ਪਰਮੇਸ਼ੁਰ ਜੋ ਤੇਰੇ ਆਪਣੇ ਵਿਚਾਰਾਂ ਤੱਕ ਸੀਮਤ ਹੈ ਅਤੇ ਕੇਵਲ ਤੇਰੇ ਮਨ ਦੀਆਂ ਤੰਗ ਸੀਮਾਵਾਂ ਵਿੱਚ ਮੌਜੂਦ ਹੈ, ਜੇ ਤੂੰ ਉਸ ਕਿਸਮ ਦੇ ਪਰਮੇਸ਼ੁਰ ਬਾਰੇ ਬੋਲਣਾ ਜਾਰੀ ਰੱਖਦਾ ਹੈਂ ਤਾਂ ਪਰਮੇਸ਼ੁਰ ਕਦੇ ਵੀ ਤੇਰੇ ਵਿਸ਼ਵਾਸ ਦੀ ਪ੍ਰਸ਼ੰਸਾ ਨਹੀਂ ਕਰੇਗਾ। ਜਦੋਂ ਤੂੰ ਪਰਮੇਸ਼ੁਰ ਦੀ ਗਵਾਹੀ ਭਰਦਾ ਹੈਂ, ਜੇ ਤੂੰ ਇਹ ਕੇਵਲ ਇਸ ਕਰਕੇ ਕਰਦਾ ਹੈਂ ਕਿ ਤੂੰ ਪਰਮੇਸ਼ੁਰ ਦੀ ਕਿਰਪਾ ਦਾ ਕਿੰਨਾ ਅਨੰਦ ਮਾਣਦਾ ਹੈਂ, ਕਿਵੇਂ ਤੂੰ ਪਰਮੇਸ਼ੁਰ ਦੇ ਅਨੁਸ਼ਾਸਨ ਅਤੇ ਉਸ ਦੀ ਤਾੜਨਾ ਨੂੰ ਸਵੀਕਾਰ ਕਰਦਾ ਹੈਂ, ਅਤੇ ਤੂੰ ਆਪਣੀ ਉਸ ਦੀ ਗਵਾਹੀ ਵਿੱਚ ਉਸ ਦੀਆਂ ਅਸੀਸਾਂ ਦਾ ਅਨੰਦ ਮਾਣਦਾ ਹੈਂ, ਤਾਂ ਇਹ ਕਾਫੀ ਨਹੀਂ ਅਤੇ ਨਾ ਹੀ ਇਹ ਉਸ ਨੂੰ ਸੰਤੁਸ਼ਟ ਕਰਨ ਦੇ ਕਿਧਰੇ ਵੀ ਨੇੜੇ ਹੈ। ਜੇ ਤੂੰ ਪਰਮੇਸ਼ੁਰ ਦੀ ਇੱਛਾ ਦੇ ਅਨੁਸਾਰ ਕਿਸੇ ਵੀ ਢੰਗ ਨਾਲ ਪਰਮੇਸ਼ੁਰ ਦੀ ਗਵਾਹੀ ਭਰਨਾ ਚਾਹੁੰਦਾ ਹੈਂ, ਖੁਦ ਸੱਚੇ ਪਰਮੇਸ਼ੁਰ ਦੀ ਗਵਾਹੀ ਭਰਨਾ ਚਾਹੁੰਦਾ ਹੈਂ ਤਾਂ ਤੇਰੇ ਲਈ ਇਹ ਦੇਖਣਾ ਲਾਜ਼ਮੀ ਹੈ ਕਿ ਪਰਮੇਸ਼ੁਰ ਕੋਲ ਕੀ ਹੈ ਅਤੇ ਉਹ ਆਪਣੇ ਕੰਮਾਂ ਦੇ ਅਨੁਸਾਰ ਕੀ ਹੈ। ਤੈਨੂੰ ਪਰਮੇਸ਼ੁਰ ਦੇ ਅਧਿਕਾਰ ਨੂੰ ਉਸ ਦੇ ਸਭ ਚੀਜ਼ਾਂ ਉੱਪਰ ਕਬਜ਼ੇ ਤੋਂ ਦੇਖਣਾ ਲਾਜ਼ਮੀ ਹੈ ਅਤੇ ਇਸ ਸੱਚੇ ਤੱਥ ਨੂੰ ਦੇਖਣਾ ਲਾਜ਼ਮੀ ਹੈ ਕਿ ਉਹ ਕਿਵੇਂ ਸਮੁੱਚੀ ਮਨੁੱਖਜਾਤੀ ਦੀਆਂ ਜ਼ਰੂਰਤਾਂ ਦੀ ਪੂਰਤੀ ਕਰਦਾ ਹੈ। ਜੇ ਤੂੰ ਕੇਵਲ ਇਹ ਸਵੀਕਾਰ ਕਰਦਾ ਹੈਂ ਕਿ ਤੇਰੀ ਰੋਜ਼ਾਨਾ ਦੀ ਰੋਜ਼ੀ-ਰੋਟੀ ਅਤੇ ਤੇਰੇ ਜੀਵਨ ਦੀਆਂ ਜ਼ਰੂਰਤਾਂ ਪਰਮੇਸ਼ੁਰ ਵੱਲੋਂ ਪੂਰੀਆਂ ਹੁੰਦੀਆਂ ਹਨ, ਪਰ ਤੂੰ ਉਸ ਸੱਚੇ ਤੱਥ ਨੂੰ ਦੇਖਣ ਵਿੱਚ ਅਸਫਲ ਹੁੰਦਾ ਹੈਂ ਜੋ ਪਰਮੇਸ਼ੁਰ ਨੇ ਸਮੁੱਚੀ ਮਨੁੱਖਚਾਤੀ ਦੀ ਪੂਰਤੀ ਦੇ ਵਾਸਤੇ ਆਪਣੀ ਸਾਰੀ ਸ੍ਰਿਸ਼ਟੀ ਦੀਆਂ ਚੀਜ਼ਾਂ ਵਿੱਚ ਵਰਤਿਆ ਹੈ, ਅਤੇ ਕਿ, ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਕੇ, ਉਹ ਸਮੁੱਚੀ ਮਨੁੱਖਜਾਤੀ ਦੀ ਅਗਵਾਈ ਕਰਦਾ ਹੈ ਤਾਂ ਤੂੰ ਕਦੇ ਵੀ ਪਰਮੇਸ਼ੁਰ ਦੀ ਗਵਾਹੀ ਭਰ ਨਹੀਂ ਸਕੇਂਗਾ। ਇਹ ਕਹਿਣ ਦੇ ਪਿੱਛੇ ਮੇਰਾ ਮਕਸਦ ਕੀ ਹੈ? ਇਹ ਇਸ ਲਈ ਹੈ ਕਿ ਤੁਸੀਂ ਇਸ ਨੂੰ ਹਲਕੇ ਤੌਰ ’ਤੇ ਨਾ ਲਵੋ, ਤਾਂ ਕਿ ਤੁਸੀਂ ਗਲਤੀ ਨਾਲ ਇਹ ਵਿਸ਼ਵਾਸ ਨਾ ਕਰੋ ਕਿ ਜਿਨ੍ਹਾਂ ਵਿਸ਼ਿਆਂ ਬਾਰੇ ਮੈਂ ਬੋਲਿਆ ਹਾਂ ਉਹ ਤੁਹਾਡੇ ਜੀਵਨ ਵਿੱਚ ਵਿਅਕਤੀਗਤ ਪ੍ਰਵੇਸ਼ ਨਾਲ ਅਸੰਗਤ ਹਨ, ਅਤੇ ਤਾਂ ਕਿ ਤੁਸੀਂ ਇਨ੍ਹਾਂ ਵਿਸ਼ਿਆਂ ਨੂੰ ਕੇਵਲ ਇੱਕ ਪ੍ਰਕਾਰ ਦੇ ਗਿਆਨ ਜਾਂ ਸਿਧਾਂਤ ਵਜੋਂ ਨਾ ਲਓ। ਜੇ ਤੁਸੀਂ ਉਸ ਪ੍ਰਕਾਰ ਦੇ ਰਵੱਈਏ ਨਾਲ ਜੋ ਮੈਂ ਕਹਿ ਰਿਹਾ ਹਾਂ ਉਸ ਨੂੰ ਸੁਣਦੇ ਹੋ ਤਾਂ, ਤੁਸੀਂ ਇੱਕ ਵੀ ਚੀਜ਼ ਨੂੰ ਸਮਝ ਨਹੀਂ ਸਕੋਗੇ। ਤੁਸੀਂ ਪਰਮੇਸ਼ੁਰ ਨੂੰ ਜਾਣਨ ਦੇ ਇਸ ਮੌਕੇ ਨੂੰ ਗੁਆ ਦੇਵੋਗੇ।

ਇਨ੍ਹਾਂ ਚੀਜ਼ਾਂ ਦੇ ਬਾਰੇ ਬੋਲਣ ਪਿੱਛੇ ਮੇਰਾ ਕੀ ਉਦੇਸ਼ ਹੈ? ਮੇਰਾ ਉਦੇਸ਼ ਲੋਕਾਂ ਨੂੰ ਪਰਮੇਸ਼ੁਰ ਤੋਂ ਜਾਣੂ ਕਰਾਉਣਾ ਹੈ, ਲੋਕਾਂ ਨੂੰ ਪਰਮੇਸ਼ੁਰ ਦੇ ਵਿਹਾਰਕ ਕੰਮਾ ਦੀ ਸਮਝ ਪ੍ਰਦਾਨ ਕਰਨਾ ਹੈ। ਇੱਕ ਵਾਰ ਜਦੋਂ ਤੂੰ ਪਰਮੇਸ਼ੁਰ ਨੂੰ ਸਮਝ ਜਾਂਦਾ ਹੈਂ, ਅਤੇ ਤੂੰ ਉਸ ਦੇ ਕੰਮਾਂ ਨੂੰ ਜਾਣ ਜਾਂਦਾ ਹੈਂ, ਕੇਵਲ ਉਦੋਂ ਹੀ ਤੈਨੂੰ ਪਰਮੇਸ਼ੁਰ ਨੂੰ ਜਾਣਨ ਦਾ ਮੌਕਾ ਜਾਂ ਸੰਭਾਵਨਾ ਮਿਲਦੀ ਹੈ। ਉਦਾਹਰਣ ਵਜੋਂ, ਜੇ ਤੁਸੀਂ ਕਿਸੇ ਵਿਅਕਤੀ ਨੂੰ ਜਾਣਨਾ ਚਾਹੁੰਦੇ ਹੋ ਤਾਂ ਤੁਸੀਂ ਉਸ ਨੂੰ ਕਿਵੇਂ ਜਾਣਦੇ ਹੋ? ਕੀ ਇਹ ਉਸ ਦੇ ਬਾਹਰੀ ਸਰੂਪ ਨੂੰ ਦੇਖਣ ਦੁਆਰਾ ਹੋਵੇਗਾ? ਕੀ ਇਹ ਕੇਵਲ ਉਹ ਕੀ ਪਹਿਨਦਾ ਹੈ, ਅਤੇ ਉਹ ਕਿਵੇਂ ਤਿਆਰ ਹੁੰਦਾ ਹੈ, ਵੱਲ ਦੇਖਣ ਦੁਆਰਾ ਹੋਵੇਗਾ? ਕੀ ਇਹ ਉਹ ਕਿਵੇਂ ਤੁਰਦਾ ਵੱਲ ਵੇਖਣ ਨਾਲ ਹੋਵੇਗਾ? ਕੀ ਇਹ ਉਸ ਦੇ ਗਿਆਨ ਦੇ ਕਾਰਜ-ਖੇਤਰ ਨੂੰ ਦੇਖ ਕੇ ਹੋਵੇਗਾ? (ਨਹੀਂ।) ਤਾਂ, ਫਿਰ ਤੁਸੀਂ ਇੱਕ ਵਿਅਕਤੀ ਨੂੰ ਕਿਵੇਂ ਜਾਣੋਗੇ? ਤੁਸੀਂ ਵਿਅਕਤੀ ਦੀ ਗੱਲਬਾਤ ਅਤੇ ਵਤੀਰੇ, ਉਸ ਦੇ ਵਿਚਾਰਾਂ, ਅਤੇ ਚੀਜ਼ਾਂ ਜੋ ਉਹ ਉਜਾਗਰ ਕਰਦਾ ਹੈ, ਅਤੇ ਆਪਣੇ ਬਾਰੇ ਪਰਗਟ ਕਰਦਾ ਹੈ, ਦੇ ਅਧਾਰ ’ਤੇ ਰਾਏ ਕਾਇਮ ਕਰਦੇ ਹੋ। ਤੁਸੀਂ ਇਸ ਪ੍ਰਕਾਰ ਕਿਸੇ ਵਿਅਕਤੀ ਨੂੰ ਜਾਣਦੇ ਅਤੇ ਸਮਝਦੇ ਹੋ। ਇਸੇ ਪ੍ਰਕਾਰ, ਜੇ ਤੁਸੀਂ ਪਰਮੇਸ਼ੁਰ ਨੂੰ ਜਾਣਨਾ ਚਾਹੁੰਦੇ ਹੋ, ਜੇ ਤੁਸੀਂ ਉਸ ਦੇ ਵਿਹਾਰਕ ਪੱਖ, ਉਸ ਦੇ ਸੱਚੇ ਪੱਖ ਨੂੰ ਸਮਝਣਾ ਚਾਹੁੰਦੇ ਹੋ, ਤਾਂ ਤੁਹਾਡੇ ਲਈ ਉਸ ਦੇ ਕੰਮਾਂ ਅਤੇ ਉਸ ਦੁਆਰਾ ਕੀਤੀ ਹਰ ਇੱਕ ਵਿਹਾਰਕ ਚੀਜ਼ ਦੁਆਰਾ ਉਸ ਨੂੰ ਜਾਣਨਾ ਲਾਜ਼ਮੀ ਹੈ। ਇਹ ਸਭ ਤੋਂ ਵਧੀਆ ਤਰੀਕਾ ਹੈ ਅਤੇ ਕੇਵਲ ਇਹੀ ਰਾਹ ਹੈ।

ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਬਚਾਅ ਲਈ ਸਥਿਰ ਵਾਤਾਵਰਣ ਪ੍ਰਦਾਨ ਕਰਨ ਵਾਸਤੇ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਸੰਬੰਧਾਂ ਨੂੰ ਸੰਤੁਲਿਤ ਕਰਦਾ ਹੈ

ਪਰਮੇਸ਼ੁਰ ਆਪਣੇ ਕੰਮਾਂ ਨੂੰ ਹਰ ਚੀਜ਼ ਵਿੱਚ ਪ੍ਰਦਰਸ਼ਿਤ ਕਰਦਾ ਹੈ, ਅਤੇ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਉਹ ਸਭ ਚੀਜ਼ਾਂ ਉੱਤੇ ਰਾਜ ਕਰਦਾ ਹੈ ਅਤੇ ਉਨ੍ਹਾਂ ਦੇ ਨਿਯਮਾਂ ਉੱਤੇ ਨਿਯੰਤਰਣ ਕਰਦਾ ਹੈ। ਅਸੀਂ ਹੁਣੇ ਇਸ ਬਾਰੇ ਗੱਲ ਕੀਤੀ ਹੈ ਕਿ ਪਰਮੇਸ਼ੁਰ ਕਿਵੇਂ ਸਭ ਚੀਜ਼ਾਂ ਦੇ ਨਿਯਮਾਂ ਉੱਤੇ ਰਾਜ ਕਰਦਾ ਹੈ ਅਤੇ ਨਾਲ ਹੀ ਉਹ ਉਨ੍ਹਾਂ ਨਿਯਮਾਂ ਦੇ ਅਧੀਨ ਕਿਵੇਂ ਸਾਰੀ ਮਨੁੱਖਜਾਤੀ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕਰਦਾ ਅਤੇ ਇਸਦਾ ਪਾਲਣ-ਪੋਸ਼ਣ ਕਰਦਾ ਹੈ। ਇਹ ਇਕ ਪਹਿਲੂ ਹੈ। ਅੱਗੇ, ਅਸੀਂ ਇਕ ਹੋਰ ਪਹਿਲੂ ਬਾਰੇ ਗੱਲ ਕਰਨ ਜਾ ਰਹੇ ਹਾਂ, ਜਿਹੜਾ ਇੱਕ ਤਰੀਕਾ ਹੈ ਜਿਸ ਨੂੰ ਪਰਮੇਸ਼ੁਰ ਹਰ ਚੀਜ਼ ਉੱਤੇ ਨਿਯੰਤਰਣ ਪਾਉਣ ਲਈ ਵਰਤਦਾ ਹੈ। ਮੈਂ ਇਸ ਬਾਰੇ ਗੱਲ ਕਰ ਰਿਹਾ ਹਾਂ ਕਿ ਕਿਵੇਂ, ਸਾਰੀਆਂ ਚੀਜ਼ਾਂ ਸਿਰਜਣ ਤੋਂ ਬਾਅਦ, ਪਰਮੇਸ਼ੁਰ ਨੇ ਉਨ੍ਹਾਂ ਵਿਚਕਾਰ ਸੰਬੰਧਾਂ ਨੂੰ ਸੰਤੁਲਿਤ ਕੀਤਾ। ਇਹ ਤੁਹਾਡੇ ਲਈ ਵੀ ਇੱਕ ਵੱਡਾ ਵਿਸ਼ਾ ਹੈ। ਸਭ ਚੀਜ਼ਾਂ ਦੇ ਵਿਚਕਾਰ ਸੰਬੰਧਾਂ ਦਾ ਸੰਤੁਲਨ ਬਣਾਉਣਾ—ਕੀ ਇਹ ਅਜਿਹੀ ਚੀਜ਼ ਹੈ ਜੋ ਲੋਕ ਪੂਰਾ ਕਰ ਸਕਦੇ ਹਨ? ਨਹੀਂ, ਮਨੁੱਖ ਅਜਿਹੇ ਕਾਰਨਾਮੇ ਵਿੱਚ ਅਸਮਰੱਥ ਹਨ। ਲੋਕ ਕੇਵਲ ਬਰਬਾਦੀ ਦੇ ਸਮਰੱਥ ਹਨ। ਉਹ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਸੰਬੰਧਾਂ ਨੂੰ ਸੰਤੁਲਿਤ ਨਹੀਂ ਕਰ ਸਕਦੇ; ਉਹ ਉਨ੍ਹਾਂ ਦਾ ਪ੍ਰਬੰਧਨ ਨਹੀਂ ਕਰ ਸਕਦੇ, ਅਤੇ ਇਹ ਮਹਾਨ ਅਧਿਕਾਰ ਅਤੇ ਸ਼ਕਤੀ ਮਨੁੱਖਜਾਤੀ ਦੀ ਸਮਝ ਤੋਂ ਬਾਹਰ ਹਨ। ਇਸ ਪ੍ਰਕਾਰ ਦੇ ਕੰਮ ਕਰਨ ਦੀ ਸ਼ਕਤੀ ਕੇਵਲ ਪਰਮੇਸ਼ੁਰ ਦੇ ਕੋਲ ਹੀ ਹੈ। ਪਰ ਅਜਿਹਾ ਕੰਮ ਕਰਨ ਵਿੱਚ ਪਰਮੇਸ਼ੁਰ ਦਾ ਕੀ ਮਕਸਦ ਹੈ—ਇਹ ਕਿਸ ਲਈ ਹੈ? ਇਹ ਵੀ ਮਨੁੱਖਜਾਤੀ ਦੇ ਬਚਾਅ ਨਾਲ ਬਹੁਤ ਨਜ਼ਦੀਕੀ ਸੰਬੰਧ ਰੱਖਦਾ ਹੈ। ਹਰ ਇੱਕ ਚੀਜ਼ ਜੋ ਪਰਮੇਸ਼ੁਰ ਕਰਨਾ ਚਾਹੁੰਦਾ ਹੈ, ਜ਼ਰੂਰੀ ਹੈ—ਇੱਥੇ ਕੁਝ ਵੀ ਅਜਿਹਾ ਨਹੀਂ ਜੋ ਉਹ ਕਰ ਜਾਂ ਨਹੀਂ ਕਰ ਸਕਦਾ ਹੈ। ਉਸ ਦੁਆਰਾ ਮਨੁੱਖਜਾਤੀ ਦੇ ਬਚਾਅ ਨੂੰ ਸੁਰੱਖਿਅਤ ਕਰਨ ਲਈ ਅਤੇ ਲੋਕਾਂ ਨੂੰ ਬਚਾਅ ਲਈ ਢੁਕਵਾਂ ਵਾਤਾਵਰਣ ਦੇਣ ਲਈ ਕੁਝ ਲਾਜ਼ਮੀ ਅਤੇ ਮਹੱਤਵਪੂਰਣ ਚੀਜ਼ਾਂ ਹਨ ਜੋ ਉਸ ਲਈ ਕਰਨਾ ਜ਼ਰੂਰੀ ਹੈ।

“ਪਰਮੇਸ਼ੁਰ ਸਭ ਕੁਝ ਸੰਤੁਲਿਤ ਕਰਦਾ ਹੈ” ਦੇ ਸ਼ਾਬਦਿਕ ਅਰਥਾਂ ਤੋਂ, ਇਹ ਇਕ ਬਹੁਤ ਵੱਡਾ ਵਿਸ਼ਾ ਜਾਪਦਾ ਹੈ। ਪਹਿਲਾਂ, ਇਹ ਲੋਕਾਂ ਨੂੰ ਇਹ ਸੰਕਲਪ ਪ੍ਰਦਾਨ ਕਰਦਾ ਹੈ ਕਿ “ਸਾਰੀਆਂ ਚੀਜ਼ਾਂ ਦਾ ਸੰਤੁਲਨ” ਰੱਖਣਾ ਵੀ ਹਰ ਚੀਜ਼ ਉੱਤੇ ਪਰਮੇਸ਼ੁਰ ਦੀ ਮੁਹਾਰਤ ਨੂੰ ਦਰਸਾਉਂਦਾ ਹੈ। ਇਸ “ਸੰਤੁਲਨ” ਦਾ ਕੀ ਅਰਥ ਹੈ? ਪਹਿਲਾਂ, “ਸੰਤੁਲਨ” ਦਾ ਅਰਥ ਹੈ ਕਿ ਕਿਸੇ ਚੀਜ਼ ਨੂੰ ਸੰਤੁਲਨ ਤੋਂ ਬਾਹਰ ਨਾ ਜਾਣ ਦੇਣਾ। ਇਹ ਚੀਜ਼ਾਂ ਨੂੰ ਤੋਲਣ ਲਈ ਤੱਕੜੀ ਦੀ ਵਰਤੋਂ ਕਰਨ ਵਰਗਾ ਹੈ। ਤੱਕੜੀ ਨੂੰ ਸੰਤੁਲਿਤ ਕਰਨ ਲਈ, ਹਰੇਕ ਪਾਸੇ ਭਾਰ ਇਕੋ ਜਿਹਾ ਹੋਣਾ ਚਾਹੀਦਾ ਹੈ। ਪਰਮੇਸ਼ੁਰ ਨੇ ਬਹੁਤ ਸਾਰੀਆਂ ਵੱਖਰੀਆਂ ਕਿਸਮਾਂ ਦੀਆਂ ਚੀਜ਼ਾਂ ਤਿਆਰ ਕੀਤੀਆਂ ਹਨ: ਉਹ ਚੀਜ਼ਾਂ ਜੋ ਉਨ੍ਹਾਂ ਦੀ ਜਗ੍ਹਾ ’ਤੇ ਨਿਰਧਾਰਤ ਕੀਤੀਆਂ ਗਈਆਂ ਹਨ, ਉਹ ਚੀਜ਼ਾਂ ਜੋ ਚਲਦੀਆਂ ਹਨ, ਉਹ ਚੀਜ਼ਾਂ ਜਿਹੜੀਆਂ ਜੀ ਰਹੀਆਂ ਹਨ, ਉਹ ਚੀਜ਼ਾਂ ਜੋ ਸਾਹ ਲੈ ਰਹੀਆਂ ਹਨ, ਅਤੇ ਉਹ ਚੀਜ਼ਾਂ ਜੋ ਸਾਹ ਨਹੀਂ ਲੈਂਦੀਆਂ। ਕੀ ਇਨ੍ਹਾਂ ਸਾਰੀਆਂ ਚੀਜ਼ਾਂ ਲਈ ਪਰਸਪਰ ਨਿਰਭਰਤਾ, ਅੰਤਰ-ਸੰਬੰਧ ਦੇ ਰਿਸ਼ਤੇ ਨੂੰ ਪ੍ਰਾਪਤ ਕਰਨਾ ਅਸਾਨ ਹੈ ਜਿੱਥੇ ਇਹ ਦੋਵੇਂ ਇੱਕ-ਦੂਜੇ ਨੂੰ ਮਜ਼ਬੂਤ ਕਰਦੇ ਹਨ ਅਤੇ ਇੱਕ-ਦੂਜੇ ਉੱਪਰ ਨਜ਼ਰ ਰੱਖਦੇ ਹਨ? ਇਸ ਸਭ ਦੇ ਅੰਦਰ ਜ਼ਰੂਰੀ ਸਿਧਾਂਤ ਹਨ, ਪਰ ਉਹ ਬਹੁਤ ਗੁੰਝਲਦਾਰ ਹਨ, ਕੀ ਉਹ ਨਹੀਂ ਹਨ? ਪਰਮੇਸ਼ੁਰ ਲਈ ਇਹ ਮੁਸ਼ਕਲ ਨਹੀਂ ਹੈ, ਪਰ ਲੋਕਾਂ ਲਈ ਅਧਿਐਨ ਕਰਨਾ ਬਹੁਤ ਗੁੰਝਲਦਾਰ ਮਾਮਲਾ ਹੈ। ਇਹ ਇਕ ਬਹੁਤ ਹੀ ਸੌਖਾ ਸ਼ਬਦ ਹੈ, ਹਾਲਾਂਕਿ, ਜੇ ਲੋਕਾਂ ਨੇ ਇਸਦਾ ਅਧਿਐਨ ਕਰਨਾ ਸੀ, ਅਤੇ ਜੇ ਲੋਕਾਂ ਨੂੰ ਆਪਣੇ ਆਪ ਵਿੱਚ ਸੰਤੁਲਨ ਪੈਦਾ ਕਰਨ ਦੀ ਜ਼ਰੂਰਤ ਸੀ, ਤਾਂ ਭਾਵੇਂ ਹਰ ਕਿਸਮ ਦੇ ਵਿਦਵਾਨ—ਮਨੁੱਖੀ ਜੀਵ ਵਿਗਿਆਨੀ, ਖਗੋਲ ਵਿਗਿਆਨੀ, ਭੌਤਿਕ ਵਿਗਿਆਨੀ, ਇੱਥੋਂ ਤੱਕ ਕਿ ਇਤਿਹਾਸਕਾਰ ਵੀ—ਇਸ ਉੱਤੇ ਕੰਮ ਕਰ ਰਹੇ ਹੁੰਦੇ, ਇਸ ਖੋਜ ਦਾ ਅੰਤਿਮ ਨਤੀਜਾ ਕੀ ਹੁੰਦਾ? ਇਸ ਦਾ ਨਤੀਜਾ ਕੁਝ ਵੀ ਨਹੀਂ ਹੋਵੇਗਾ। ਅਜਿਹਾ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਦੁਆਰਾ ਸਭ ਚੀਜ਼ਾਂ ਦੀ ਸਿਰਜਣਾ ਬਹੁਤ ਅਦਭੁਤ ਹੈ, ਅਤੇ ਮਨੁੱਖਜਾਤੀ ਕਦੇ ਵੀ ਇਸ ਦੇ ਭੇਤਾਂ ਨੂੰ ਖੋਲ੍ਹ ਨਹੀਂ ਸਕੇਗੀ। ਜਦੋਂ ਪਰਮੇਸ਼ੁਰ ਨੇ ਸਭ ਕੁਝ ਸਿਰਜਿਆ, ਉਸ ਨੇ ਉਨ੍ਹਾਂ ਦੇ ਵਿਚਕਾਰ ਸਿਧਾਂਤ ਸਥਾਪਤ ਕੀਤੇ, ਆਪਸੀ ਸੰਜਮ, ਪੂਰਕਤਾ ਅਤੇ ਰੋਜ਼ੀ-ਰੋਟੀ ਲਈ ਬਚਾਅ ਦੇ ਵੱਖ ਵੱਖ ਢੰਗ ਸਥਾਪਤ ਕੀਤੇ। ਇਹ ਵਿਭਿੰਨ ਢੰਗ ਬਹੁਤ ਗੁੰਝਲਦਾਰ ਹਨ, ਅਤੇ ਇਹ ਨਿਸ਼ਚਤ ਤੌਰ ਤੇ ਸਧਾਰਣ ਜਾਂ ਇਕਸਾਰ ਨਹੀਂ ਹਨ। ਜਦੋਂ ਲੋਕ ਆਪਣੇ ਦਿਮਾਗ ਦੀ ਵਰਤੋਂ ਕਰਦੇ ਹਨ, ਗਿਆਨ ਜੋ ਉਨ੍ਹਾਂ ਨੇ ਪ੍ਰਾਪਤ ਕੀਤਾ ਹੈ, ਅਤੇ ਉਹ ਵਰਤਾਰੇ ਜੋ ਉਨ੍ਹਾਂ ਨੇ ਸਾਰੀਆਂ ਚੀਜ਼ਾਂ ਉੱਤੇ ਪਰਮੇਸ਼ੁਰ ਦੇ ਨਿਯੰਤਰਣ ਦੇ ਪਿੱਛੇ ਸਿਧਾਂਤਾਂ ਦੀ ਪੁਸ਼ਟੀ ਕਰਨ ਜਾਂ ਅਧਿਐਨ ਕਰਨ ਲਈ ਵੇਖੇ ਹਨ, ਇਨ੍ਹਾਂ ਚੀਜ਼ਾਂ ਦਾ ਪਤਾ ਲਗਾਉਣਾ ਬਹੁਤ ਮੁਸ਼ਕਲ ਹੈ, ਅਤੇ ਕੋਈ ਨਤੀਜਾ ਪ੍ਰਾਪਤ ਕਰਨਾ ਵੀ ਬਹੁਤ ਮੁਸ਼ਕਲ ਹੈ। ਲੋਕਾਂ ਲਈ ਕੋਈ ਨਤੀਜਾ ਪ੍ਰਾਪਤ ਕਰਨਾ ਬਹੁਤ ਮੁਸ਼ਕਲ ਹੈ; ਜਦੋਂ ਮਨੁੱਖਾਂ ਦੀ ਸੋਚ ਅਤੇ ਗਿਆਨ ’ਤੇ ਨਿਰਭਰ ਕਰਦਿਆਂ ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀਆਂ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਨਾ ਹੁੰਦਾ ਹੈ ਤਾਂ ਲੋਕਾਂ ਲਈ ਆਪਣਾ ਸੰਤੁਲਨ ਬਣਾਈ ਰੱਖਣਾ ਬਹੁਤ ਮੁਸ਼ਕਲ ਹੁੰਦਾ ਹੈ। ਇਹ ਇਸ ਲਈ ਹੈ ਕਿਉਂਕਿ ਜੇ ਲੋਕ ਸਭ ਚੀਜ਼ਾਂ ਦੇ ਬਚਾਅ ਦੇ ਸਿਧਾਂਤਾਂ ਨੂੰ ਨਹੀਂ ਜਾਣਦੇ, ਤਾਂ ਉਹ ਇਹ ਨਹੀਂ ਜਾਣਦੇ ਹੋਣਗੇ ਕਿ ਇਸ ਕਿਸਮ ਦੇ ਸੰਤੁਲਨ ਦੀ ਸੁਰੱਖਿਆ ਕਿਵੇਂ ਕੀਤੀ ਜਾਵੇ। ਇਸ ਲਈ, ਜੇ ਲੋਕ ਸਭ ਚੀਜ਼ਾਂ ਦਾ ਪ੍ਰਬੰਧਨ ਅਤੇ ਸੰਚਾਲਨ ਕਰਦੇ, ਤਾਂ ਉਨ੍ਹਾਂ ਵਿੱਚ ਇਸ ਸੰਤੁਲਨ ਦਾ ਨਾਸ ਕਰਨ ਦੀ ਬਹੁਤ ਸੰਭਾਵਨਾ ਹੋਵੇਗੀ। ਜਿਵੇਂ ਹੀ ਸੰਤੁਲਨ ਨਸ਼ਟ ਹੋ ਜਾਂਦਾ ਹੈ, ਮਨੁੱਖਜਾਤੀ ਦੇ ਬਚਾਅ ਦੇ ਵਾਤਾਵਰਣ ਨਸ਼ਟ ਹੋ ਜਾਣਗੇ, ਅਤੇ ਜਦੋਂ ਇਹ ਵਾਪਰਦਾ ਹੈ, ਤਾਂ ਮਨੁੱਖਜਾਤੀ ਦੇ ਬਚਾਅ ਲਈ ਸੰਕਟ ਪੈਦਾ ਹੋਵੇਗਾ। ਇਹ ਇੱਕ ਤਬਾਹੀ ਲਿਆਏਗਾl ਜੇ ਮਨੁੱਖਤਾ ਤਬਾਹੀ ਦੇ ਵਿਚਕਾਰ ਜੀ ਰਹੀ ਹੈ, ਤਾਂ ਉਨ੍ਹਾਂ ਦਾ ਭਵਿੱਖ ਕੀ ਹੋਵੇਗਾ? ਨਤੀਜੇ ਦਾ ਮੁਲਾਂਕਣ ਕਰਨਾ ਬਹੁਤ ਮੁਸ਼ਕਲ ਹੋਵੇਗਾ, ਅਤੇ ਨਿਸ਼ਚਤਤਾ ਨਾਲ ਪੇਸ਼ੀਨਗੋਈ ਕਰਨਾ ਅਸੰਭਵ ਹੋਵੇਗਾ।

ਸੋ, ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਵਿਚਕਾਰ ਸੰਬੰਧਾਂ ਦਾ ਸੰਤੁਲਨ ਕਿਵੇਂ ਬਣਾਉਂਦਾ ਹੈ? ਪਹਿਲਾਂ, ਸੰਸਾਰ ਵਿੱਚ ਅਜਿਹੇ ਸਥਾਨ ਹਨ ਜੋ ਸਾਰਾ ਸਾਲ ਬਰਫ਼ ਨਾਲ ਢੱਕੇ ਰਹਿੰਦੇ ਹਨ, ਜਦਕਿ ਕੁਝ ਸਥਾਨਾਂ ਉੱਤੇ, ਚਾਰੋਂ ਮੌਸਮ, ਜਿਵੇਂ ਕਿ ਬਸੰਤ ਅਤੇ ਸਰਦੀ ਕਦੇ ਵੀ ਨਹੀਂ ਆਉਂਦੇ, ਅਤੇ ਅਜਿਹੇ ਸਥਾਨਾਂ ਉੱਤੇ ਤੁਸੀਂ ਕਦੇ ਵੀ ਬਰਫ਼ ਦਾ ਇੱਕ ਟੁਕੜਾ ਜਾਂ ਬਰਫ਼ ਦਾ ਇੱਕ ਤੁੰਬਾ ਤੱਕ ਨਹੀਂ ਦੇਖਦੇ। ਇੱਥੇ ਅਸੀਂ ਇੱਕ ਵਿਸ਼ਾਲ ਪੌਣ-ਪਾਣੀ ਬਾਰੇ ਬੋਲ ਰਹੇ ਹਾਂ ਅਤੇ ਇਹ ਉਦਾਹਰਣ ਪਰਮੇਸ਼ੁਰ ਦੁਆਰਾ ਸਾਰੀਆਂ ਚੀਜ਼ਾਂ ਵਿੱਚ ਸੰਬੰਧਾਂ ਦਾ ਸੰਤੁਲਨ ਬਣਾਉਣ ਦੇ ਢੰਗਾਂ ਵਿੱਚੋਂ ਇੱਕ ਦੀ ਹੈ। ਦੂਜਾ ਢੰਗ ਇਹ ਹੈ: ਹਰੀ ਬਨਸਪਤੀ ਨਾਲ ਢੱਕੀ, ਜ਼ਮੀਨ ਉੱਪਰ ਗਲੀਚੇ ਵਾਂਗ ਵਿਛੇ ਹਰ ਕਿਸਮ ਦੇ ਪੌਦਿਆਂ ਨਾਲ, ਜੰਗਲਾਂ ਦੀ ਰਹਿਲ, ਜੋ ਇੰਨੇ ਸੰਘਣੇ ਹਨ ਕਿ ਜਦੋਂ ਤੁਸੀਂ ਉਹਨਾਂ ਵਿੱਚੋਂ ਨਿਕਲਦੇ ਹੋ ਤਾਂ ਤੁਸੀਂ ਉੱਪਰ ਸੂਰਜ ਤੱਕ ਨਹੀਂ ਦੇਖ ਸਕਦੇ, ਪਰਬਤਾਂ ਦੀ ਇੱਕ ਮਾਲਾ ਹੈ। ਪਰ ਪਰਬਤਾਂ ਦੀਆਂ ਦੂਜੀਆਂ ਮਾਲਾਵਾਂ ’ਤੇ ਦੇਖਣ ਨਾਲ, ਉੱਥੇ ਘਾਹ ਦੀ ਇੱਕ ਪੱਤੀ ਵੀ ਉੱਗਦੀ ਨਜ਼ਰ ਨਹੀਂ ਆਉਂਦੀ, ਬਸ ਪਰਤ ਦਰ-ਪਰਤ ਬੰਜਰ ਅਤੇ ਬੇਢੰਗੇ ਪਰਬਤ ਹੁੰਦੇ ਹਨ। ਬਾਹਰੀ ਸਰੂਪ ਵਿੱਚ, ਦੋਵੇਂ ਕਿਸਮਾਂ ਬੁਨਿਆਦੀ ਰੂਪ ਵਿੱਚ ਪਰਬਤ ਬਣਾਉਣ ਲਈ ਲਗਾਏ ਗਏ ਮਿੱਟੀ ਦੇ ਬਹੁਤ ਵੱਡੇ ਢੇਰ ਹਨ, ਪਰ ਇੱਕ ਸੰਘਣੇ ਜੰਗਲ ਨਾਲ ਢੱਕਿਆ ਹੈ, ਜਦਕਿ ਦੂਸਰਾ ਕਿਸੇ ਕਿਸਮ ਦੇ ਵਿਕਾਸ ਤੋਂ ਸੱਖਣਾ, ਘਾਹ ਦੀ ਇੱਕ ਪੱਤੀ ਤੋਂ ਬਗੈਰ ਹੈ। ਇਹ ਪਰਮੇਸ਼ੁਰ ਦਾ ਸਾਰੀਆਂ ਚੀਜ਼ਾਂ ਵਿੱਚ ਸੰਬੰਧਾਂ ਵਿੱਚ ਸੰਤੁਲਨ ਬਣਾਉਣ ਦਾ ਦੂਜਾ ਢੰਗ ਹੈ। ਤੀਜਾ ਢੰਗ ਇਹ ਹੈ: ਇੱਕ ਪਾਸੇ ਵੇਖਦਿਆਂ, ਤੁਸੀਂ ਅੰਤਹੀਣ ਘਾਹ ਦੇ ਮੈਦਾਨ, ਇੱਕ ਲਹਿਲਹਾਉਂਦੀ ਹਰਿਆਲੀ ਦਾ ਖੇਤ ਦੇਖ ਸਕਦੇ ਹੋ। ਦੂਜੇ ਪਾਸੇ ਦੇਖਦਿਆਂ, ਤੁਸੀਂ ਰੇਗਿਸਤਾਨ ਦੇਖ ਸਕਦੇ ਹੋ, ਜਿੱਥੇ ਤੱਕ ਨਜ਼ਰ ਜਾਵੇ, ਬੰਜਰ, ਸ਼ੂਕਦੀਆਂ ਹਵਾਵਾਂ ਵਿੱਚ ਕਿਸੇ ਇੱਕ ਵੀ ਜੀਵਤ ਚੀਜ਼ ਦੇ ਬਗੈਰ ਹੁੰਦਾ ਹੈ, ਪਾਣੀ ਦਾ ਸ੍ਰੋਤ ਹੋਣਾ ਤਾਂ ਦੂਰ ਦੀ ਗੱਲ ਹੈ। ਚੌਥਾ ਢੰਗ ਇਹ ਹੈ: ਇੱਕ ਪਾਸੇ ਵੇਖਦਿਆਂ, ਸਭ ਕੁਝ ਸਮੁੰਦਰ, ਜੋ ਕਿ ਪਾਣੀ ਦਾ ਬਹੁਤ ਵੱਡਾ ਸ੍ਰੋਤ ਹੈ, ਹੇਠਾਂ ਗਰਕ ਹੋਇਆ ਪਿਆ ਹੈ, ਜਦਕਿ ਦੂਸਰੇ ਪਾਸੇ ਵੇਖਦਿਆਂ, ਤੁਸੀਂ ਤਾਜ਼ਾ ਚਸ਼ਮੇ ਦੇ ਪਾਣੀ ਦੀ ਇੱਕ ਬੂੰਦ ਲਈ ਵੀ ਤਰਸਦੇ ਹੋ। ਪੰਜਵਾਂ ਢੰਗ ਇਹ ਹੈ: ਉਧਰ ਜ਼ਮੀਨ ਉੱਪਰ ਮੀਂਹ ਦੀ ਬੂੰਦਾਂਬਾਦੀ ਅਕਸਰ ਹੁੰਦੀ ਹੈ, ਅਤੇ ਪੌਣ-ਪਾਣੀ ਧੁੰਦਲਾ ਅਤੇ ਸਿੱਲ੍ਹਾ ਰਹਿੰਦਾ ਹੈ ਜਦਕਿ ਉੱਧਰ ਵਾਲੀ ਜ਼ਮੀਨ ਉੱਤੇ ਤਿੱਖਾ ਸੂਰਜ ਹਮੇਸ਼ਾਂ ਅਕਾਸ਼ ’ਤੇ ਚੜ੍ਹਿਆ ਰਹਿੰਦਾ ਹੈ, ਅਤੇ ਉਹ ਬਹੁਤ ਹੀ ਘੱਟ ਮੌਕੇ ਹੁੰਦੇ ਹਨ ਜਦੋਂ ਮੀਂਹ ਦੀ ਕਣੀ ਡਿੱਗਦੀ ਹੈ। ਛੇਵਾਂ ਢੰਗ ਇਹ ਹੈ: ਇੱਕ ਸਥਾਨ ਅਜਿਹਾ ਹੈ ਜਿੱਥੇ ਪਠਾਰ ਹਨ, ਜਿੱਥੇ ਹਵਾ ਇੰਨੀ ਹਲਕੀ ਹੈ ਕਿ ਮਨੁੱਖ ਲਈ ਸਾਹ ਲੈਣਾ ਔਖਾ ਹੁੰਦਾ ਹੈ, ਜਦਕਿ ਦੂਜੇ ਸਥਾਨ ਉੱਤੇ ਦਲਦਲਾਂ ਅਤੇ ਤਰਾਈ ਦੇ ਖੇਤਰ ਹੁੰਦੇ ਹਨ ਜੋ ਕਈ ਵਿਭਿੰਨ ਕਿਸਮਾਂ ਦੇ ਪ੍ਰਵਾਸੀ ਪੰਛੀਆਂ ਦੇ ਨਿਵਾਸ ਵਜੋਂ ਕੰਮ ਆਉਂਦੇ ਹਨ। ਵੱਖੋ-ਵੱਖ ਕਿਸਮਾਂ ਦੇ ਪੌਣ-ਪਾਣੀ ਹੁੰਦੇ ਹਨ ਜਾਂ ਇਹ ਅਜਿਹੇ ਪੌਣ-ਪਾਣੀ ਹੁੰਦੇ ਹਨ ਜੋ ਵੱਖੋ-ਵੱਖ ਭੂਗੋਲਿਕ ਵਾਤਾਵਰਣਾਂ ਦੇ ਅਨੁਸਾਰ ਹੁੰਦੇ ਹਨ। ਕਹਿਣ ਦਾ ਭਾਵ ਹੈ ਕਿ ਪਰਮੇਸ਼ੁਰ ਮਨੁੱਖਜਾਤੀ ਦੇ ਬਚਾਅ ਦੇ ਮੁਢਲੇ ਵਾਤਾਵਰਣਾਂ ਨੂੰ ਵੱਡੇ ਪੈਮਾਨੇ ਦੇ ਪੌਣ-ਪਾਣੀ ਤੋਂ ਲੈ ਕੇ ਭੂਗੋਲਿਕ ਵਾਤਾਵਰਣ ਤੱਕ, ਅਤੇ ਮਿੱਟੀ ਦੇ ਵੱਖੋ-ਵੱਖ ਤੱਤਾਂ ਤੋਂ ਲੈ ਕੇ ਪਾਣੀ ਦੇ ਸ੍ਰੋਤਾਂ ਤੱਕ, ਦੇ ਵਾਤਾਵਰਣ ਦੇ ਰੂਪ ਵਿੱਚ ਸੰਤੁਲਿਤ ਕਰਦਾ ਹੈ, ਤਾਂ ਕਿ ਵਾਤਾਵਰਣ, ਜਿਨ੍ਹਾਂ ਵਿੱਚ ਲੋਕ ਜੀਵਤ ਰਹਿੰਦੇ ਹਨ, ਦੇ ਹਵਾ, ਤਾਪਮਾਨ, ਅਤੇ ਨਮੀ ਵਿੱਚ ਸੰਤੁਲਨ ਪ੍ਰਾਪਤ ਕੀਤਾ ਜਾ ਸਕੇ। ਇਨ੍ਹਾਂ ਵਿਪਰੀਤ ਭੂਗੋਲਿਕ ਵਾਤਾਵਰਣਾਂ ਕਰਕੇ, ਲੋਕਾਂ ਨੂੰ ਸਥਿਰ ਹਵਾ, ਤਾਪਮਾਨ ਮਿਲਦੇ ਹਨ ਅਤੇ ਵੱਖੋ-ਵੱਖ ਮੌਸਮਾਂ ਦੀ ਨਮੀ ਸਥਿਰ ਰਹਿੰਦੀ ਹੈ। ਇਹ ਲੋਕਾਂ ਨੂੰ ਇਸ ਕਿਸਮ ਦੇ ਬਚਾਅ ਦੇ ਵਾਤਾਵਰਣ ਵਿੱਚ ਹਮੇਸ਼ਾਂ ਦੀ ਤਰ੍ਹਾਂ ਜੀਵਤ ਰਹਿਣ ਦੇ ਯੋਗ ਬਣਾਉਂਦਾ ਹੈ। ਪਹਿਲਾਂ, ਵੱਡੇ ਪੈਮਾਨੇ ਦੇ ਵਾਤਾਵਰਣ ਦਾ ਸੰਤੁਲਨ ਕਾਇਮ ਰੱਖਣਾ ਲਾਜ਼ਮੀ ਹੈ। ਇਹ ਵੱਖੋ-ਵੱਖ ਭੂਗੋਲਿਕ ਇਲਾਕਿਆਂ ਅਤੇ ਬਣਤਰਾਂ ਦੇ ਉਪਯੋਗ ਦੁਆਰਾ, ਨਾਲ ਹੀ ਨਾਲ ਵੱਖੋ-ਵੱਖ ਪੌਣ-ਪਾਣੀਆਂ ਵਿਚਲੀਆਂ ਤਬਦੀਲੀਆਂ ਜੋ ਉਨ੍ਹਾਂ ਨੂੰ ਸੀਮਤ ਕਰਨ ਅਤੇ ਇੱਕ ਦੂਜੇ ਉੱਪਰ ਨਜ਼ਰ ਰੱਖਣ ਦੇ ਯੋਗ ਬਣਾਉਂਦੀਆਂ ਹਨ ਤਾਂ ਕਿ ਸੰਤੁਲਨ ਜੋ ਪਰਮੇਸ਼ੁਰ ਚਾਹੁੰਦਾ ਹੈ ਅਤੇ ਜਿਸ ਦੀ ਮਨੁੱਖਜਾਤੀ ਨੂੰ ਜ਼ਰੂਰਤ ਹੈ, ਪ੍ਰਾਪਤ ਕੀਤਾ ਜਾ ਸਕੇ। ਇਹ ਵੱਡੇ ਪੈਮਾਨੇ ਦੇ ਵਾਤਾਵਰਣ ਦੇ ਦ੍ਰਿਸ਼ਟੀਕੋਣ ਤੋਂ ਬੋਲਿਆ ਜਾ ਰਿਹਾ ਹੈ।

ਹੁਣ ਅਸੀਂ ਸੂਖਮ ਵੇਰਵਿਆਂ, ਜਿਵੇਂ ਕਿ ਬਨਸਪਤੀ ਬਾਰੇ ਬੋਲਾਂਗੇ। ਉਨ੍ਹਾਂ ਦਾ ਸੰਤੁਲਨ ਕਿਵੇਂ ਪ੍ਰਾਪਤ ਕੀਤਾ ਜਾਂਦਾ ਹੈ? ਕਹਿਣ ਦਾ ਭਾਵ ਹੈ ਕਿ ਬਚਾਅ ਦੇ ਇੱਕ ਸੰਤੁਲਿਤ ਵਾਤਾਵਰਣ ਵਿੱਚ ਬਨਸਪਤੀ ਨੂੰ ਬਚੇ ਰਹਿਣ ਦੇ ਯੋਗ ਕਿਵੇਂ ਬਣਾਇਆ ਜਾਂਦਾ ਹੈ? ਇਸਦਾ ਜਵਾਬ, ਬਚਾਅ ਦੇ ਵਾਤਾਵਰਣ ਦੀ ਸੁਰੱਖਿਆ ਲਈ ਜੀਵਨ ਦੀ ਮਿਆਦ, ਵਿਕਾਸ ਦੀਆਂ ਦਰਾਂ, ਅਤੇ ਵੱਖੋ-ਵੱਖ ਕਿਸਮਾਂ ਦੇ ਪੌਦਿਆਂ ਦੇ ਪ੍ਰਜਨਨ ਦੇ ਪ੍ਰਬੰਧਨ ਵਿੱਚ ਹੈ। ਆਓ, ਛੋਟੇ ਘਾਹਾਂ ਨੂੰ ਉਦਾਹਰਣ ਵਜੋਂ ਲਈਏ—ਇੱਥੇ ਬਸੰਤ ਦੀਆਂ ਕਰੂੰਬਲਾਂ, ਗਰਮੀ ਦਾ ਖਿੜਨਾ, ਅਤੇ ਪਤਝੜ ਦੇ ਫਲ ਹੁੰਦੇ ਹਨ। ਫਲ ਜ਼ਮੀਨ ਉੱਤੇ ਡਿੱਗਦੇ ਹਨ। ਅਗਲੇ ਸਾਲ, ਫਲ ਦਾ ਬੀਜ ਪੁੰਗਰਦਾ ਹੈ ਅਤੇ ਉਨ੍ਹਾਂ ਨਿਯਮਾਂ ਅਨੁਸਾਰ ਹੀ ਵਧਣਾ ਜਾਰੀ ਰੱਖਦਾ ਹੈ। ਘਾਹ ਦੇ ਜੀਵਨ ਦੀ ਮਿਆਦ ਬਹੁਤ ਥੋੜ੍ਹੀ ਹੁੰਦੀ ਹੈ; ਹਰ ਬੀਜ ਜ਼ਮੀਨ ਉੱਤੇ ਡਿੱਗਦਾ ਹੈ, ਜੜ੍ਹਾਂ ਫੜਦਾ ਹੈ ਅਤੇ ਪੁੰਗਰਦਾ ਹੈ, ਖਿੜਦਾ ਅਤੇ ਫਲ ਪੈਦਾ ਕਰਦਾ ਹੈ ਅਤੇ ਸਾਰੀ ਪ੍ਰਕਿਰਿਆ ਕੇਵਲ ਤਿੰਨ ਮੌਸਮਾਂ—ਬਸੰਤ, ਗਰਮੀ, ਅਤੇ ਪਤਝੜ—ਦੇ ਬਾਅਦ ਪੂਰੀ ਹੁੰਦੀ ਹੈ। ਸਭ ਕਿਸਮਾਂ ਦੇ ਰੁੱਖਾਂ ਦੇ ਜੀਵਨ ਦੀਆਂ ਆਪਣੀਆਂ ਮਿਆਦਾਂ ਅਤੇ ਪੁੰਗਰਣ ਅਤੇ ਫਲ ਲੱਗਣ ਦੀਆਂ ਵੱਖੋ-ਵੱਖ ਮਿਆਦਾਂ ਹੁੰਦੀਆਂ ਹਨ। ਕੁਝ ਰੁੱਖ 30 ਤੋਂ 50 ਸਾਲਾਂ ਬਾਅਦ ਹੀ ਮਰ ਜਾਂਦੇ ਹਨ—ਇਹ ਉਨ੍ਹਾਂ ਦੇ ਜੀਵਨ ਦੀ ਮਿਆਦ ਹੈ। ਪਰ ਉਨ੍ਹਾਂ ਦਾ ਫਲ ਜ਼ਮੀਨ ਉੱਤੇ ਡਿੱਗਦਾ ਹੈ, ਜੋ ਜੜ੍ਹਾਂ ਫੜ ਕੇ ਪੁੰਗਰਦਾ ਹੈ, ਖਿੜਦਾ ਅਤੇ ਫਲ ਦਿੰਦਾ ਹੈ, ਅਤੇ ਅਗਲੇ 30 ਤੋਂ 50 ਸਾਲਾਂ ਤੱਕ ਜੀਉਂਦਾ ਹੈ। ਇਹ ਮੁੜ-ਮੁੜ ਵਾਪਰਣ ਦੀ ਦਰ ਹੈ। ਇੱਕ ਬੁੱਢਾ ਰੁੱਖ ਮਰਦਾ ਹੈ ਅਤੇ ਇੱਕ ਜਵਾਨ ਰੁੱਖ ਉੱਗਦਾ ਹੈ; ਇਸੇ ਕਰਕੇ ਤੂੰ ਜੰਗਲ ਵਿੱਚ ਰੁੱਖਾਂ ਨੂੰ ਹਮੇਸ਼ਾਂ ਹੀ ਵਧਦੇ ਦੇਖ ਸਕਦਾ ਹੈਂ। ਪਰ ਇਨ੍ਹਾਂ ਦਾ ਵੀ ਆਪਣਾ ਸਧਾਰਣ ਚੱਕਰ ਅਤੇ ਜਨਮ ਅਤੇ ਮੌਤ ਦੀਆਂ ਪ੍ਰਕਿਰਿਆਵਾਂ ਹੁੰਦੀਆਂ ਹਨ। ਕੁਝ ਰੁੱਖ ਹਜ਼ਾਰ ਸਾਲਾਂ ਤੋਂ ਜ਼ਿਆਦਾ ਜੀ ਸਕਦੇ ਹਨ, ਅਤੇ ਕੁਝ ਤਿੰਨ ਹਜ਼ਾਰ ਸਾਲਾਂ ਤੱਕ ਵੀ ਜੀ ਸਕਦੇ ਹਨ। ਭਾਵੇਂ ਕਿਸੇ ਵੀ ਕਿਸਮ ਦਾ ਪੌਦਾ ਹੋਵੇ, ਭਾਵੇ ਇਸਦੇ ਜੀਵਨ ਦੀ ਮਿਆਦ ਕਿੰਨੀ ਵੀ ਹੋਵੇ, ਆਮ ਤੌਰ ’ਤੇ ਬੋਲਣ ਲਈ, ਪਰਮੇਸ਼ੁਰ ਇਸਦੇ ਸੰਤੁਲਨ ਨੂੰ ਇਹ ਕਿੰਨੀ ਦੇਰ ਜੀਵੇਗਾ, ਇਸਦੀ ਪ੍ਰਜਨਨ ਦੀ ਸਮਰੱਥਾ, ਇਸਦੀ ਪ੍ਰਜਨਨ ਦੀ ਗਤੀ ਅਤੇ ਬਾਰੰਬਾਰਤਾ ਅਤੇ ਇਸ ਦੀ ਔਲਾਦ ਜੋ ਇਹ ਪੈਦਾ ਕਰਦਾ ਹੈ ਦੀ ਮਾਤਰਾ ਦੇ ਅਧਾਰ ’ਤੇ ਕਰਦਾ ਹੈ। ਇਹ ਇੱਕ ਸੰਤੁਲਿਤ ਪਰਿਸਥਿਤਕ ਵਾਤਾਵਰਣ ਵਿੱਚ, ਘਾਹ ਤੋਂ ਲੈ ਕੇ ਰੁੱਖਾਂ ਤੱਕ, ਪੌਦਿਆਂ ਨੂੰ ਵਧਣਾ ਅਤੇ ਫੁੱਲਣਾ ਜਾਰੀ ਰੱਖਣ ਦੇ ਯੋਗ ਬਣਾਉਂਦਾ ਹੈ। ਸੋ, ਜਦ ਤੂੰ ਧਰਤੀ ਉੱਪਰ ਜੰਗਲ ਦੇਖਦਾ ਹੈਂ, ਜੋ ਕੁਝ ਵੀ ਇਸ ਵਿੱਚ ਉੱਗਦਾ ਹੈ, ਘਾਹ ਅਤੇ ਰੁੱਖ ਦੋਵੇਂ, ਆਪੋ-ਆਪਣੇ ਨਿਯਮਾਂ ਦੇ ਅਨੁਸਾਰ ਲਗਾਤਾਰ ਪ੍ਰਜਨਨ ਕਰਨਾ ਅਤੇ ਵਧਣਾ ਜਾਰੀ ਰੱਖਦੇ ਹਨ। ਉਨ੍ਹਾਂ ਨੂੰ ਮਨੁੱਖਜਾਤੀ ਤੋਂ ਵਾਧੂ ਮਜ਼ਦੂਰੀ ਜਾਂ ਸਹਾਇਤਾ ਦੀ ਲੋੜ ਨਹੀਂ ਹੁੰਦੀ। ਇਹ ਕੇਵਲ ਇਸ ਕਰਕੇ ਹੈ ਕਿ ਉਨ੍ਹਾਂ ਕੋਲ ਅਜਿਹੀ ਕਿਸਮ ਦਾ ਸੰਤੁਲਨ ਹੁੰਦਾ ਹੈ ਜੋ ਉਹ ਆਪਣੇ ਬਚਾਅ ਦੇ ਵਾਤਾਵਰਣ ਵਿੱਚ ਆਪਣੇ ਆਪ ਕਾਇਮ ਰੱਖਣ ਦੇ ਯੋਗ ਹੁੰਦੇ ਹਨ। ਇਹ ਕੇਵਲ ਇਸ ਕਰਕੇ ਹੈ ਕਿ ਉਨ੍ਹਾਂ ਕੋਲ ਬਚਾਅ ਦੇ ਉਚਿਤ ਵਾਤਾਵਰਣ ਹੁੰਦੇ ਹਨ ਜਿਨ੍ਹਾਂ ਨਾਲ ਸੰਸਾਰ ਦੇ ਜੰਗਲ ਅਤੇ ਘਾਹ ਦੇ ਮੈਦਾਨ ਧਰਤੀ ਉੱਪਰ ਜੀਉਂਦੇ ਰਹਿਣ ਦੇ ਯੋਗ ਹੁੰਦੇ ਹਨ। ਉਨ੍ਹਾਂ ਦੀ ਹੋਂਦ ਲੋਕਾਂ ਦਾ ਪੀੜ੍ਹੀ ਦਰ-ਪੀੜ੍ਹੀ ਅਤੇ ਨਾਲ ਹੀ ਸਭ ਕਿਸਮਾਂ ਦੀਆਂ ਜੀਵਤ ਚੀਜ਼ਾਂ ਦਾ ਪੀੜ੍ਹੀ ਦਰ-ਪੀੜ੍ਹੀ ਜੰਗਲਾਂ ਅਤੇ ਘਾਹ ਦੇ ਮੈਦਾਨਾਂ ਵਿੱਚ ਨਿਵਾਸ ਦੇ ਨਾਲ-ਨਾਲ—ਪੰਛੀਆਂ, ਅਤੇ ਜਾਨਵਰਾਂ, ਕੀਟ-ਪਤੰਗਿਆਂ ਅਤੇ ਸਭ ਕਿਸਮਾਂ ਦੇ ਬਹੁਤ ਸੂਖਮ ਜੀਵਾਂ ਦਾ ਪਾਲਣ-ਪੋਸ਼ਣ ਕਰਦੀ ਹੈ।

ਪਰਮੇਸ਼ੁਰ ਹਰ ਕਿਸਮ ਦੇ ਜਾਨਵਰਾਂ ਵਿਚਕਾਰ ਸੰਤੁਲਨ ਨੂੰ ਵੀ ਨਿਯੰਤਰਿਤ ਕਰਦਾ ਹੈ। ਉਹ ਇਸ ਸੰਤੁਲਨ ਨੂੰ ਕਿਵੇਂ ਨਿਯੰਤਰਿਤ ਕਰਦਾ ਹੈ? ਇਹ ਪੌਦਿਆਂ ਦੇ ਸਮਾਨ ਹੈ—ਉਹ ਉਨ੍ਹਾਂ ਦੇ ਸੰਤੁਲਨ ਦਾ ਪ੍ਰਬੰਧਨ ਕਰਦਾ ਹੈ ਅਤੇ ਉਨ੍ਹਾਂ ਦੀ ਸੰਖਿਆ ਨੂੰ ਪ੍ਰਜਨਨ ਕਰਨ ਦੀ ਯੋਗਤਾ, ਉਨ੍ਹਾਂ ਦੀ ਮਾਤਰਾ ਅਤੇ ਪ੍ਰਜਨਨ ਦੀ ਵਾਰਾਵਾਰਤਾ ਅਤੇ ਜਾਨਵਰਾਂ ਦੇ ਸੰਸਾਰ ਵਿਚ ਉਨ੍ਹਾਂ ਦੀਆਂ ਭੂਮਿਕਾਵਾਂ ਦੇ ਅਧਾਰ ’ਤੇ ਨਿਰਧਾਰਤ ਕਰਦਾ ਹੈ। ਉਦਾਹਰਣ ਵਜੋਂ, ਸ਼ੇਰ ਜ਼ੈਬਰਾ ਖਾਂਦੇ ਹਨ, ਇਸ ਲਈ ਜੇ ਸ਼ੇਰਾਂ ਦੀ ਗਿਣਤੀ ਜ਼ੈਬਰਿਆਂ ਦੀ ਗਿਣਤੀ ਤੋਂ ਵੱਧ ਜਾਵੇ, ਤਾਂ ਜ਼ੈਬਰਿਆਂ ਦਾ ਨਸੀਬ ਕੀ ਹੋਵੇਗਾ? ਉਹ ਅਲੋਪ ਹੋ ਜਾਣਗੇ। ਅਤੇ ਜੇ ਜ਼ੈਬਰਾ ਨੇ ਸ਼ੇਰਾਂ ਨਾਲੋਂ ਬਹੁਤ ਘੱਟ ਸੰਤਾਨ ਪੈਦਾ ਕੀਤੀ, ਤਾਂ ਉਨ੍ਹਾਂ ਦਾ ਨਸੀਬ ਕੀ ਹੋਵੇਗਾ? ਉਹ ਵੀ ਅਲੋਪ ਹੋ ਜਾਣਗੇ। ਤਾਂ ਜ਼ੈਬਰਿਆਂ ਦੀ ਗਿਣਤੀ ਸ਼ੇਰਾਂ ਦੀ ਗਿਣਤੀ ਨਾਲੋਂ ਕਿਤੇ ਵੱਧ ਹੋਣੀ ਚਾਹੀਦੀ ਹੈ। ਇਹ ਇਸ ਲਈ ਹੈ ਕਿਉਂਕਿ ਜ਼ੈਬਰਾ ਕੇਵਲ ਆਪਣੇ ਲਈ ਹੀ ਨਹੀਂ ਹੁੰਦਾ, ਬਲਕਿ ਉਹ ਸ਼ੇਰਾਂ ਲਈ ਵੀ ਹੁੰਦਾ ਹੈ। ਤੁਸੀਂ ਇਸ ਨੂੰ ਇਸ ਤਰੀਕੇ ਨਾਲ ਵੀ ਕਹਿ ਸਕਦੇ ਹੋ: ਹਰ ਜ਼ੈਬਰਾ, ਜ਼ੈਬਰਿਆਂ ਦੀ ਸੰਪੂਰਨਤਾ ਦਾ ਇਕ ਹਿੱਸਾ ਹੁੰਦਾ ਹੈ, ਪਰ ਇਹ ਸ਼ੇਰਾਂ ਲਈ ਭੋਜਨ ਵੀ ਹੁੰਦਾ ਹੈ। ਸ਼ੇਰਾਂ ਦੀ ਪ੍ਰਜਨਨ ਦੀ ਗਤੀ ਕਦੇ ਵੀ ਜ਼ੈਬਰਿਆਂ ਨੂੰ ਪਛਾੜ ਨਹੀਂ ਸਕਦੀ, ਇਸ ਲਈ ਉਨ੍ਹਾਂ ਦੀ ਸੰਖਿਆ ਕਦੇ ਵੀ ਜ਼ੈਬਰਿਆਂ ਦੀ ਗਿਣਤੀ ਨਾਲੋਂ ਜ਼ਿਆਦਾ ਨਹੀਂ ਹੋ ਸਕਦੀ। ਕੇਵਲ ਇਸ ਤਰੀਕੇ ਨਾਲ ਹੀ ਸ਼ੇਰਾਂ ਦੇ ਭੋਜਨ ਦਾ ਸ੍ਰੋਤ ਸੁਨਿਸ਼ਚਿਤ ਹੋ ਸਕਦਾ ਹੈ। ਅਤੇ ਇਸ ਲਈ, ਹਾਲਾਂਕਿ ਸ਼ੇਰ ਜ਼ੈਬਰਿਆਂ ਦੇ ਕੁਦਰਤੀ ਦੁਸ਼ਮਣ ਹਨ, ਲੋਕ ਅਕਸਰ ਦੋ ਪ੍ਰਜਾਤੀਆਂ ਨੂੰ ਇੱਕੋ ਖੇਤਰ ਵਿੱਚ ਸੁਸਤਾਉਂਦਿਆਂ ਵੇਖਦੇ ਹਨ। ਜ਼ੈਬਰੇ ਕਦੇ ਵੀ ਸੰਖਿਆ ਵਿਚ ਘੱਟ ਨਹੀਂ ਹੋਣਗੇ ਜਾਂ ਸ਼ੇਰਾਂ ਦੁਆਰਾ ਸ਼ਿਕਾਰ ਕੀਤੇ ਜਾਣ ਅਤੇ ਖਾਧੇ ਜਾਣ ਦੇ ਕਾਰਨ ਅਲੋਪ ਨਹੀਂ ਹੋਣਗੇ, ਅਤੇ ਸ਼ੇਰ ਆਪਣੇ “ਰਾਜੇ” ਦੇ ਰੁਤਬੇ ਕਾਰਨ ਕਦੇ ਵੀ ਆਪਣੀ ਸੰਖਿਆ ਨੂੰ ਨਹੀਂ ਵਧਾਉਣਗੇ। ਇਹ ਸੰਤੁਲਨ ਉਹ ਚੀਜ਼ ਹੈ ਜਿਸ ਦੀ ਸਥਾਪਨਾ ਪਰਮੇਸ਼ੁਰ ਨੇ ਬਹੁਤ ਪਹਿਲਾਂ ਕੀਤੀ ਸੀ। ਭਾਵ, ਪਰਮੇਸ਼ੁਰ ਨੇ ਸਾਰੇ ਜਾਨਵਰਾਂ ਵਿਚਕਾਰ ਸੰਤੁਲਨ ਦੇ ਨਿਯਮ ਸਥਾਪਤ ਕੀਤੇ ਤਾਂ ਜੋ ਉਹ ਇਸ ਕਿਸਮ ਦਾ ਸੰਤੁਲਨ ਪ੍ਰਾਪਤ ਕਰ ਸਕਣ, ਅਤੇ ਇਹ ਉਹ ਚੀਜ਼ ਹੈ ਜੋ ਲੋਕ ਅਕਸਰ ਵੇਖਦੇ ਹਨ। ਕੀ ਸ਼ੇਰ ਕੇਵਲ ਜ਼ੈਬਰਿਆਂ ਦੇ ਕੁਦਰਤੀ ਦੁਸ਼ਮਣ ਹੀ ਹਨ? ਨਹੀਂ, ਮਗਰਮੱਛ ਵੀ ਜ਼ੈਬਰਿਆਂ ਨੂੰ ਖਾਂਦੇ ਹਨ। ਜ਼ੈਬਰੇ ਬਹੁਤ ਲਾਚਾਰ ਕਿਸਮ ਦਾ ਜਾਨਵਰ ਜਾਪਦੇ ਹਨ। ਉਨ੍ਹਾਂ ਕੋਲ ਸ਼ੇਰਾਂ ਜਿੰਨੀ ਦਰਿੰਦਗੀ ਨਹੀਂ ਹੁੰਦੀ, ਅਤੇ ਇਕ ਸ਼ੇਰ ਦਾ ਸਾਹਮਣਾ ਕਰਦੇ ਸਮੇਂ, ਇਸ ਵੱਡੇ ਦੁਸ਼ਮਣ ਦੇ ਸਾਹਮਣੇ, ਉਹ ਕੇਵਲ ਦੌੜ ਹੀ ਸਕਦੇ ਹਨ। ਉਹ ਇੰਨੇ ਨਿਰਬਲ ਹਨ ਕਿ ਵਿਰੋਧ ਵੀ ਨਹੀਂ ਕਰ ਸਕਦੇ। ਜਦੋਂ ਉਹ ਸ਼ੇਰ ਤੋਂ ਅੱਗੇ ਨਹੀਂ ਲੰਘ ਸਕਦੇ, ਉਹ ਕੇਵਲ ਆਪਣੇ ਆਪ ਨੂੰ ਇਸ ਦੁਆਰਾ ਖਾਣ ਦੀ ਆਗਿਆ ਦੇ ਸਕਦੇ ਹਨ। ਇਹ ਜਾਨਵਰਾਂ ਦੇ ਸੰਸਾਰ ਵਿੱਚ ਅਕਸਰ ਵੇਖਿਆ ਜਾ ਸਕਦਾ ਹੈ। ਜਦੋਂ ਤੁਸੀਂ ਇਸ ਕਿਸਮ ਦੀ ਚੀਜ਼ ਨੂੰ ਵੇਖਦੇ ਹੋ ਤਾਂ ਤੁਹਾਡੇ ਅੰਦਰ ਕਿਹੋ ਜਿਹੀਆਂ ਭਾਵਨਾਵਾਂ ਅਤੇ ਵਿਚਾਰ ਹੁੰਦੇ ਹਨ? ਕੀ ਤੁਸੀਂ ਜ਼ੈਬਰਾ ’ਤੇ ਤਰਸ ਖਾਂਦੇ ਹੋ? ਕੀ ਤੁਸੀਂ ਸ਼ੇਰ ਨੂੰ ਨਫ਼ਰਤ ਕਰਦੇ ਹੋ? ਜ਼ੈਬਰੇ ਬਹੁਤ ਸੁੰਦਰ ਲੱਗਦੇ ਹਨ! ਪਰ ਸ਼ੇਰ, ਉਹ ਹਮੇਸ਼ਾਂ ਉਨ੍ਹਾਂ ਨੂੰ ਲਾਲਚ ਭਰੀ ਨਜ਼ਰ ਨਾਲ ਦੇਖਦੇ ਹਨ। ਅਤੇ ਮੂਰਖਤਾ ਨਾਲ, ਜ਼ੈਬਰੇ ਬਹੁਤ ਦੂਰ ਨਹੀਂ ਦੌੜ ਜਾਂਦੇ। ਉਹ ਉੱਥੇ ਸ਼ੇਰ ਨੂੰ ਇੱਕ ਰੁੱਖ ਦੇ ਥੱਲੇ ਛਾਂ ਵਿੱਚ ਆਪਣਾ ਇੰਤਜ਼ਾਰ ਕਰਦੇ ਹੋਏ ਵੇਖਦੇ ਹਨ। ਉਹ ਕਿਸੇ ਵੀ ਪਲ ਆ ਕੇ ਉਨ੍ਹਾਂ ਨੂੰ ਖਾ ਸਕਦਾ ਹੈ। ਉਹ ਇਸ ਨੂੰ ਆਪਣੇ ਦਿਲਾਂ ਵਿੱਚ ਜਾਣਦੇ ਹਨ, ਪਰ ਫਿਰ ਵੀ ਉਹ ਧਰਤੀ ਦੇ ਇਸ ਟੁਕੜੇ ਨੂੰ ਨਹੀਂ ਛੱਡਣਗੇ। ਇਹ ਇਕ ਹੈਰਾਨੀਜਨਕ ਚੀਜ਼ ਹੈ, ਇਕ ਚਮਤਕਾਰੀ ਚੀਜ਼ ਹੈ ਜੋ ਪਰਮੇਸ਼ੁਰ ਦੇ ਪੂਰਵ-ਨਿਰਧਾਰਨ ਅਤੇ ਉਸ ਦੇ ਰਾਜ ਨੂੰ ਦਰਸਾਉਂਦੀ ਹੈ। ਤੂੰ ਜ਼ੈਬਰਾ ਲਈ ਅਫ਼ਸੋਸ ਮਹਿਸੂਸ ਕਰਦਾ ਹੈਂ ਪਰ ਤੂੰ ਇਸ ਨੂੰ ਬਚਾਉਣ ਵਿੱਚ ਅਸਮਰੱਥ ਹੈਂ, ਅਤੇ ਤੂੰ ਸ਼ੇਰ ਨੂੰ ਘਿਰਣਾ ਕਰਦਾ ਹੈਂ ਪਰ ਤੂੰ ਇਸ ਦਾ ਨਾਸ ਨਹੀਂ ਕਰ ਸਕਦਾ। ਜ਼ੈਬਰਾ ਉਹ ਭੋਜਨ ਹੈ ਜੋ ਪਰਮੇਸ਼ੁਰ ਨੇ ਸ਼ੇਰ ਲਈ ਤਿਆਰ ਕੀਤਾ ਹੈ, ਪਰ ਭਾਵੇਂ ਕੋਈ ਸ਼ੇਰ ਕਿੰਨੇ ਵੀ ਕਿਉਂ ਨਾ ਖਾਵੇ, ਜ਼ੈਬਰੇ ਕਦੇ ਵੀ ਪੂਰੀ ਤਰ੍ਹਾਂ ਨਹੀਂ ਮਿਟਣਗੇ। ਸ਼ੇਰਾਂ ਦੀ ਔਲਾਦ ਪੈਦਾ ਕਰਨ ਦੀ ਗਿਣਤੀ ਬਹੁਤ ਘੱਟ ਹੈ, ਅਤੇ ਉਹ ਪ੍ਰਜਨਨ ਬਹੁਤ ਹੌਲੀ-ਹੌਲੀ ਕਰਦੇ ਹਨ, ਇਸ ਲਈ ਉਹ ਚਾਹੇ ਜਿੰਨੇ ਮਰਜ਼ੀ ਜ਼ੈਬਰੇ ਖਾਣ, ਉਨ੍ਹਾਂ ਦੀ ਗਿਣਤੀ ਜ਼ੈਬਰਿਆਂ ਨਾਲੋਂ ਕਦੇ ਵੀ ਵੱਧ ਨਹੀਂ ਹੋਵੇਗੀ। ਇਸ ਵਿੱਚ, ਸੰਤੁਲਨ ਹੈ।

ਇਸ ਕਿਸਮ ਦੇ ਸੰਤੁਲਨ ਨੂੰ ਕਾਇਮ ਰੱਖਣ ਪਿੱਛੇ ਪਰਮੇਸ਼ੁਰ ਦਾ ਕੀ ਉਦੇਸ਼ ਹੈ? ਇਹ ਲੋਕਾਂ ਦੇ ਬਚਾਅ ਦੇ ਵਾਤਾਵਰਣਾਂ ਦੇ ਨਾਲ-ਨਾਲ ਮਨੁੱਖਜਾਤੀ ਦੇ ਬਚਾਅ ਨਾਲ ਵੀ ਸੰਬੰਧਤ ਹੈ। ਜੇ ਜ਼ੈਬਰਾ ਜਾਂ ਸ਼ੇਰ ਦਾ ਕੋਈ ਇਸੇ ਤਰ੍ਹਾਂ ਦਾ ਸ਼ਿਕਾਰ—ਹਿਰਣ ਜਾ ਦੂਜੇ ਜਾਨਵਰ—ਬਹੁਤ ਧੀਮੇ ਪ੍ਰਜਨਨ ਕਰਨ, ਅਤੇ ਸ਼ੇਰਾਂ ਦੀ ਗਿਣਤੀ ਬਹੁਤ ਤੇਜ਼ੀ ਨਾਲ ਵਧੇ ਤਾਂ ਮਨੁੱਖਾਂ ਨੂੰ ਕਿਸ ਕਿਸਮ ਦੇ ਖਤਰਿਆਂ ਦਾ ਸਾਹਮਣਾ ਕਰਨਾ ਪਵੇਗਾ? ਸ਼ੇਰਾਂ ਦਾ ਆਪਣੇ ਸ਼ਿਕਾਰ ਨੂੰ ਖਾਣਾ ਆਮ ਘਟਨਾ ਹੈ, ਪਰ ਸ਼ੇਰ ਦਾ ਮਨੁੱਖ ਨੂੰ ਖਾਣਾ ਇੱਕ ਤ੍ਰਾਸਦੀ ਹੈ। ਪਰਮੇਸ਼ੁਰ ਨੇ ਇਸ ਤ੍ਰਾਸਦੀ ਦਾ ਪੂਰਵ-ਨਿਰਧਾਰਣ ਨਹੀਂ ਕੀਤਾ ਹੈ, ਇਹ ਕੁਝ ਅਜਿਹਾ ਨਹੀਂ ਹੈ ਜੋ ਉਸ ਦੇ ਰਾਜ ਵਿੱਚ ਵਾਪਰਦਾ ਹੈ, ਉਸ ਦੁਆਰਾ ਇਸ ਨੂੰ ਮਨੁੱਖਾਂ ਉੱਪਰ ਲਿਆਉਣਾ ਤਾਂ ਦੂਰ ਦੀ ਗੱਲ ਹੈ। ਬਲਕਿ, ਇਹ ਕੁਝ ਅਜਿਹਾ ਹੈ ਜੋ ਲੋਕ ਆਪਣੇ ਆਪ ਉੱਪਰ ਲਿਆਉਂਦੇ ਹਨ। ਸੋ, ਪਰਮੇਸ਼ੁਰ ਦੀ ਦ੍ਰਿਸ਼ਟੀ ਤੋਂ, ਮਨੁੱਖਜਾਤੀ ਦੇ ਬਚਾਅ ਲਈ ਸਾਰੀਆਂ ਚੀਜ਼ਾਂ ਵਿੱਚ ਸੰਤੁਲਨ ਨਿਰਣਾਕਾਰੀ ਹੁੰਦਾ ਹੈ। ਭਾਵੇਂ ਇਹ ਪੌਦੇ ਹੋਣ ਜਾਂ ਜਾਨਵਰ, ਕੋਈ ਵੀ ਆਪਣੇ ਸੰਤੁਲਨ ਨੂੰ ਗੁਆ ਨਹੀਂ ਸਕਦਾ। ਪੌਦੇ, ਜਾਨਵਰ, ਪਰਬਤ, ਅਤੇ ਝੀਲਾਂ ਨੂੰ—ਪਰਮੇਸ਼ੁਰ ਨੇ ਮਨੁੱਖਜਾਤੀ ਲਈ ਇੱਕ ਨਿਯਮਤ ਪਰਿਸਥਿਤਕ ਵਾਤਾਵਰਣ ਲਈ ਤਿਆਰ ਕੀਤਾ ਹੈ। ਕੇਵਲ ਜਦੋਂ ਲੋਕਾਂ ਕੋਲ ਇਸ ਕਿਸਮ ਦਾ ਪਰਿਸਥਿਤਕ ਵਾਤਾਵਰਣ—ਇੱਕ ਸੰਤੁਲਿਤ ਵਾਤਾਵਰਣ—ਹੁੰਦਾ ਹੈ ਤਾਂ ਉਨ੍ਹਾਂ ਦਾ ਬਚਾਅ ਸੁਰੱਖਿਅਤ ਹੁੰਦਾ ਹੈ। ਜੇ ਘਾਹ ਅਤੇ ਰੁੱਖਾਂ ਦੀ ਪ੍ਰਜਨਨ ਦੀ ਸਮਰੱਥਾ ਮਾੜੀ ਹੁੰਦੀ ਜਾਂ ਉਨ੍ਹਾਂ ਦੀ ਪ੍ਰਜਨਨ ਦੀ ਗਤੀ ਬਹੁਤ ਧੀਮੀ ਹੁੰਦੀ, ਤਾਂ ਕੀ ਮਿੱਟੀ ਨੇ ਆਪਣੀ ਨਮੀ ਗੁਆ ਨਹੀਂ ਲੈਣੀ ਸੀ? ਜੇ ਮਿੱਟੀ ਆਪਣੀ ਨਮੀ ਗੁਆ ਲਵੇ ਤਾਂ ਕੀ ਇਹ ਫਿਰ ਵੀ ਸਿਹਤਮੰਦ ਰਹੇਗੀ? ਜੇ ਮਿੱਟੀ ਆਪਣੀ ਬਨਸਪਤੀ ਅਤੇ ਨਮੀ ਗੁਆ ਲਵੇ ਤਾਂ ਇਹ ਬਹੁਤ ਤੇਜ਼ੀ ਨਾਲ ਖੁਰ ਜਾਵੇਗੀ, ਅਤੇ ਇਸਦੀ ਜਗ੍ਹਾ ’ਤੇ ਰੇਤ ਬਣ ਜਾਵੇਗੀ। ਜਦੋਂ ਮਿੱਟੀ ਖਰਾਬ ਹੋਈ, ਲੋਕਾਂ ਦੇ ਬਚਾਅ ਦੇ ਵਾਤਾਵਰਣ ਦਾ ਵੀ ਨਾਸ ਹੋ ਜਾਵੇਗਾ। ਇਸ ਬਰਬਾਦੀ ਦੇ ਨਾਲ ਬਹੁਤ ਸਾਰੀਆਂ ਤਬਾਹੀਆਂ ਆਉਣਗੀਆਂ। ਇਸ ਪ੍ਰਕਾਰ ਦੇ ਪਰਿਸਥਿਤਕ ਸੰਤੁਲਨ ਦੇ ਬਗੈਰ, ਇਸ ਪ੍ਰਕਾਰ ਦੇ ਪਰਿਸਥਿਤਕ ਵਾਤਾਵਰਣ ਦੇ ਬਗੈਰ, ਸਾਰੀਆਂ ਚੀਜ਼ਾਂ ਵਿਚਲੇ ਅਸੰਤੁਲਨਾਂ ਦੀ ਵਜ੍ਹਾ ਕਰਕੇ ਲੋਕ ਵਾਰ-ਵਾਰ ਤਬਾਹੀਆਂ ਸਹਿਣ ਕਰਨਗੇ। ਉਦਾਹਰਣ ਵਜੋਂ, ਜਦੋਂ ਵਾਤਾਵਰਣ ਦੇ ਕਿਸੇ ਅਸੰਤੁਲਨ ਦੀ ਵਜ੍ਹਾ ਤੋਂ ਡੱਡੂਆਂ ਦੇ ਪਰਿਸਥਿਤਕ ਵਾਤਾਵਰਨ ਦਾ ਨਾਸ ਹੁੰਦਾ ਹੈ, ਤਾਂ ਉਹ ਸਾਰੇ ਵੱਡੀ ਮਾਤਰਾ ਵਿੱਚ ਇਕੱਠੇ ਹੁੰਦੇ ਹਨ, ਉਨ੍ਹਾਂ ਦੀ ਗਿਣਤੀ ਤੇਜ਼ੀ ਨਾਲ ਵਧਦੀ ਹੈ ਅਤੇ ਲੋਕ ਵੀ ਵੱਡੀ ਗਿਣਤੀ ਵਿੱਚ ਡੱਡੂਆਂ ਨੂੰ ਸ਼ਹਿਰਾਂ ਦੀਆਂ ਸੜਕਾਂ ਪਾਰ ਕਰਦੇ ਦੇਖਦੇ ਹਨ। ਜੇ ਡੱਡੂਆਂ ਦੀ ਵੱਡੀ ਗਿਣਤੀ ਲੋਕਾਂ ਦੇ ਬਚਾਅ ਦੇ ਵਾਤਾਵਰਣ ਉੱਪਰ ਕਬਜ਼ਾ ਕਰ ਲਵੇ ਤਾਂ ਇਸ ਨੂੰ ਕੀ ਕਿਹਾ ਜਾਵੇਗਾ? ਇੱਕ ਤਬਾਹੀ। ਇਸ ਨੂੰ ਇੱਕ ਤਬਾਹੀ ਕਿਉਂ ਕਿਹਾ ਜਾਵੇਗਾ? ਇਹ ਛੋਟੇ ਜਾਨਵਰ ਜੋ ਮਨੁੱਖਜਾਤੀ ਲਈ ਲਾਭਦਾਇਕ ਹੁੰਦੇ ਹਨ, ਲੋਕਾਂ ਲਈ ਉਨੀ ਦੇਰ ਤੱਕ ਹੀ ਉਪਯੋਗੀ ਰਹਿੰਦੇ ਹਨ ਜਦ ਤੱਕ ਇਹ ਆਪਣੇ ਉਚਿਤ ਸਥਾਨ ਉੱਪਰ ਰਹਿੰਦੇ ਹਨ; ਇਹ ਲੋਕਾਂ ਦੇ ਬਚਾਅ ਦੇ ਵਾਤਾਵਰਣ ਵਿੱਚ ਸੰਤੁਲਨ ਕਾਇਮ ਰੱਖ ਸਕਦੇ ਹਨ। ਪਰ ਜੇ ਇਹ ਇੱਕ ਤਬਾਹੀ ਬਣ ਜਾਣ ਤਾਂ ਇਹ ਲੋਕਾਂ ਦੇ ਜੀਵਨਾਂ ਦੀ ਸਧਾਰਣਤਾ ਉੱਪਰ ਅਸਰ ਪਾਉਣਗੇ। ਸਾਰੀਆਂ ਚੀਜ਼ਾਂ ਅਤੇ ਸਾਰੇ ਤੱਤ ਜੋ ਡੱਡੂ ਆਪਣੇ ਨਾਲ ਆਪਣੇ ਸਰੀਰ ਉੱਤੇ ਲਿਆਉਂਦੇ ਹਨ ਉਹ ਲੋਕਾਂ ਦੇ ਜੀਵਨ ਦੀ ਗੁਣਵੱਤਾ ਨੂੰ ਪ੍ਰਭਾਵਿਤ ਕਰ ਸਕਦੇ ਹਨ। ਇਹ ਲੋਕਾਂ ਦੇ ਸਰੀਰਕ ਅੰਗਾਂ ਉੱਪਰ ਹਮਲੇ ਦਾ ਕਾਰਨ ਵੀ ਬਣ ਸਕਦੇ ਹਨ—ਜੋ ਕਿ ਇੱਕ ਪ੍ਰਕਾਰ ਦੀ ਤਬਾਹੀ ਹੈ। ਦੂਜੀ ਪ੍ਰਕਾਰ ਦੀ ਤਬਾਹੀ, ਜੋ ਕਿ ਮਨੁੱਖ ਅਕਸਰ ਅਨੁਭਵ ਕਰਦੇ ਹਨ, ਉਹ ਵੱਡੀ ਮਾਤਰਾ ਵਿੱਚ ਟਿੱਡੀਆਂ ਦਾ ਪਰਗਟ ਹੋਣਾ ਹੈ। ਕੀ ਇਹ ਇੱਕ ਤਬਾਹੀ ਨਹੀਂ ਹੈ? ਹਾਂ, ਇਹ ਸੱਚਮੁੱਚ ਇੱਕ ਡਰਾਉਣੀ ਤਬਾਹੀ ਹੈ। ਲੋਕ ਭਾਵੇਂ ਜਿੰਨੇ ਮਰਜ਼ੀ ਸਮਰੱਥ ਹੋਣ—ਲੋਕ ਹਵਾਈ ਜਹਾਜ਼, ਤੋਪਾਂ, ਅਤੇ ਪ੍ਰਮਾਣੂ ਬੰਬ ਬਣਾ ਸਕਦੇ ਹਨ—ਜਦੋਂ ਟਿੱਡੀਆਂ ਹਮਲਾ ਕਰਦੀਆਂ ਹਨ ਤਾਂ ਮਨੁੱਖਜਾਤੀ ਕੋਲ ਕੀ ਹੱਲ ਹੁੰਦਾ ਹੈ? ਕੀ ਉਹ ਇਨ੍ਹਾਂ ਉੱਤੇ ਤੋਪ ਚਲਾ ਸਕਦੇ ਹਨ? ਕੀ ਉਨ੍ਹਾਂ ਉੱਤੇ ਮਸ਼ੀਨ ਗੰਨ ਦੀਆਂ ਗੋਲੀਆਂ ਚਲਾ ਸਕਦੇ ਹਨ? ਨਹੀਂ, ਉਹ ਨਹੀਂ ਚਲਾ ਸਕਦੇ। ਫਿਰ ਕੀ ਉਹ ਇਨ੍ਹਾਂ ਨੂੰ ਭਜਾਉਣ ਲਈ ਕੀਟਨਾਸ਼ਕ ਦਾ ਛਿੜਕਾਅ ਕਰ ਸਕਦੇ ਹਨ? ਇਹ ਵੀ ਕੋਈ ਸੌਖਾ ਕੰਮ ਨਹੀਂ ਹੈ। ਇਹ ਛੋਟੀਆਂ ਟਿੱਡੀਆਂ ਕੀ ਕਰਨ ਲਈ ਆਉਂਦੀਆਂ ਹਨ? ਉਹ ਖਾਸ ਤੌਰ ’ਤੇ ਫਸਲਾਂ ਅਤੇ ਅਨਾਜ ਨੂੰ ਖਾਣ ਲਈ ਆਉਂਦੀਆਂ ਹਨ। ਜਿੱਥੇ ਵੀ ਟਿੱਡੀਆਂ ਜਾਂਦੀਆਂ ਹਨ, ਫਸਲਾਂ ਨੂੰ ਪੂਰੀ ਤਰ੍ਹਾਂ ਮਿਟਾ ਦਿੰਦੀਆਂ ਹਨ। ਟਿੱਡੀਆਂ ਦੇ ਹਮਲੇ ਦੇ ਦੌਰਾਨ, ਕਿਸਾਨਾਂ ਦੁਆਰਾ ਸਾਰੇ ਸਾਲ ਭਰ ਲਈ ਸਾਂਭੇ ਸਾਰੇ ਭੋਜਨ ਨੂੰ ਟਿੱਡੀਆਂ ਅੱਖ ਝਮਕਦਿਆਂ ਹੀ ਪੂਰੀ ਤਰ੍ਹਾਂ ਚੱਟ ਕਰ ਸਕਦੀਆਂ ਹਨ। ਲੋਕਾਂ ਲਈ, ਟਿੱਡੀਆਂ ਦਾ ਆਗਮਨ ਕੇਵਲ ਚਿੜਚਿੜਾਹਟ ਹੀ ਨਹੀਂ ਹੈ—ਇਹ ਇੱਕ ਤਬਾਹੀ ਹੈ। ਸੋ, ਅਸੀਂ ਜਾਣਦੇ ਹਾਂ ਕਿ ਵੱਡੀ ਗਿਣਤੀ ਵਿੱਚ ਟਿੱਡੀਆਂ ਦਾ ਪਰਗਟ ਹੋਣਾ ਇੱਕ ਪ੍ਰਕਾਰ ਦੀ ਤਬਾਹੀ ਹੈ, ਪਰ ਚੂਹਿਆਂ ਬਾਰੇ ਕੀ ਖਿਆਲ ਹੈ? ਜੇ ਚੂਹਿਆਂ ਨੂੰ ਖਾਣ ਲਈ ਕੋਈ ਸ਼ਿਕਾਰੀ ਪੰਛੀ ਨਾ ਹੁੰਦੇ ਤਾਂ ਇਨ੍ਹਾਂ ਨੇ ਬਹੁਤ ਜ਼ਿਆਦਾ ਨਾਲ ਫੈਲਣਾ ਸੀ, ਤੁਹਾਡੀ ਕਲਪਨਾ ਤੋਂ ਵੀ ਬਹੁਤ ਤੇਜ਼ੀ ਨਾਲ। ਅਤੇ ਜੇ ਚੂਹੇ ਬਿਨਾ ਰੋਕ ਟੋਕ ਫੈਲਦੇ ਰਹਿਣ ਤਾਂ ਕੀ ਮਨੁੱਖ ਵਧੀਆ ਜੀਵਨ ਗੁਜ਼ਾਰ ਸਕਦੇ ਹਨ? ਲੋਕਾਂ ਨੂੰ ਕਿਸ ਕਿਸਮ ਦੀ ਸਥਿਤੀ ਦਾ ਸਾਹਮਣਾ ਕਰਨਾ ਪਵੇਗਾ? (ਇੱਕ ਮਹਾਂਮਾਰੀ।) ਪਰ ਕੀ ਤੁਸੀਂ ਸੋਚਦੇ ਹੋ ਕਿ ਕੇਵਲ ਮਹਾਂਮਾਰੀ ਹੀ ਇਸਦਾ ਨਤੀਜਾ ਹੋਵੇਗੀ? ਚੂਹੇ ਸਭ ਕੁਝ ਟੁੱਕ ਦੇਣਗੇ, ਅਤੇ ਇਹ ਲੱਕੜੀ ਤੱਕ ਨੂੰ ਕੁਤਰ ਦੇਣਗੇ। ਜੇ ਇੱਕ ਘਰ ਵਿੱਚ ਕੇਵਲ ਦੋ ਚੂਹੇ ਹੋਣ ਤਾਂ ਉਹ ਉੱਥੇ ਰਹਿਣ ਵਾਲੇ ਹਰ ਇੱਕ ਵਿਅਕਤੀ ਲਈ ਪਰੇਸ਼ਾਨੀ ਬਣ ਜਾਣਗੇ। ਕਈ ਵਾਰ ਇਹ ਤੇਲ ਚੋਰੀ ਕਰਕੇ ਖਾ ਜਾਂਦੇ ਹਨ, ਅਤੇ ਕਈ ਵਾਰ ਉਹ ਬ੍ਰੈਡ ਅਤੇ ਸੀਰੀਅਲਾਂ ਨੂੰ ਖਾਂਦੇ ਹਨ। ਅਤੇ ਜਿਹੜੀਆਂ ਚੀਜ਼ਾਂ ਨੂੰ ਉਹ ਨਹੀਂ ਖਾਂਦੇ, ਉਹ ਉਨ੍ਹਾਂ ਨੂੰ ਬਸ ਕੁਤਰ ਕੇ ਪੂਰੀ ਤਰ੍ਹਾਂ ਬਰਬਾਦ ਕਰ ਦਿੰਦੇ ਹਨ। ਉਹ ਕੱਪੜਿਆਂ, ਜੁੱਤੀਆਂ, ਫਰਨੀਚਰ ਨੂੰ ਕੁਤਰ ਦਿੰਦੇ ਹਨ—ਉਹ ਸਭ ਕੁਝ ਕੁਤਰ ਦਿੰਦੇ ਹਨ। ਕਈ ਵਾਰ ਉਹ ਅਲਮਾਰੀ ਵਿੱਚ ਚੜ੍ਹ ਜਾਣਗੇ—ਜਿਨ੍ਹਾਂ ਭਾਂਡਿਆਂ ਵਿੱਚ ਉਹ ਫਿਰ ਆਉਂਦੇ ਹਨ, ਕੀ ਉਹ ਅਜੇ ਵੀ ਵਰਤੇ ਜਾ ਸਕਦੇ ਹਨ? ਭਾਵੇਂ ਤੂੰ ਉਨ੍ਹਾਂ ਨੂੰ ਕਿੰਨਾ ਵੀ ਰੋਗਾਣੂਮੁਕਤ ਕਰ ਲਵੇਂ, ਫਿਰ ਵੀ ਤੇਰੇ ਦਿਲ ਨੂੰ ਚੈਨ ਨਹੀਂ ਆਵੇਗਾ, ਇਸ ਲਈ ਤੂੰ ਉਨ੍ਹਾਂ ਨੂੰ ਬਾਹਰ ਸੁਟ ਦੇਵੇਂਗਾ। ਇਹ ਉਹ ਪਰੇਸ਼ਾਨੀਆਂ ਹਨ ਜੋ ਚੂਹੇ ਲੋਕਾਂ ਲਈ ਲਿਆਉਂਦੇ ਹਨ। ਹਾਲਾਂਕਿ ਚੂਹੇ ਛੋਟੇ ਜਾਨਵਰ ਹਨ, ਲੋਕਾਂ ਕੋਲ ਇਨ੍ਹਾਂ ਨਾਲ ਨਜਿੱਠਣ ਦਾ ਕੋਈ ਢੰਗ ਨਹੀਂ ਹੈ, ਅਤੇ ਬਲਕਿ ਉਨ੍ਹਾਂ ਨੂੰ ਇਨ੍ਹਾਂ ਦੇ ਉਜਾੜੇ ਨੂੰ ਬਰਦਾਸ਼ਤ ਕਰਨਾ ਪੈਂਦਾ ਹੈ। ਚੂਹਿਆਂ ਦੀ ਬਹੁਤ ਵੱਡੀ ਗਿਣਤੀ ਨੂੰ ਤਾਂ ਛੱਡੋ, ਇਨ੍ਹਾਂ ਦਾ ਕੇਵਲ ਇੱਕ ਜੋੜਾ ਹੀ ਵਿਘਨ ਪਾਉਣ ਲਈ ਕਾਫੀ ਹੁੰਦਾ ਹੈ। ਜੇ ਉਨ੍ਹਾਂ ਦੀ ਗਿਣਤੀ ਬਹੁਤ ਵਧ ਜਾਵੇ ਅਤੇ ਉਹ ਇੱਕ ਤਬਾਹੀ ਬਣ ਜਾਣ ਤਾਂ ਇਨ੍ਹਾਂ ਦੇ ਨਤੀਜੇ ਸੋਚ ਤੋਂ ਬਾਹਰ ਹੋਣਗੇ। ਇੱਥੋਂ ਤੱਕ ਕਿ ਕੀੜੀਆਂ ਵਰਗੇ ਬਹੁਤ ਛੋਟੇ ਜੀਵ ਵੀ ਇੱਕ ਤਬਾਹੀ ਬਣ ਸਕਦੇ ਹਨ। ਜੇ ਅਜਿਹਾ ਵਾਪਰੇ ਤਾਂ ਮਨੁੱਖਜਾਤੀ ਨੂੰ ਜੋ ਨੁਕਸਾਨ ਇਹ ਪਹੁੰਚਾਉਣਗੀਆਂ ਉਸ ਨੂੰ ਅਣਗੌਲਿਆਂ ਨਹੀਂ ਕੀਤਾ ਜਾ ਸਕਦਾ। ਕੀੜੀਆਂ ਘਰਾਂ ਨੂੰ ਇੰਨਾ ਨੁਕਸਾਨ ਪਹੁੰਚਾ ਸਕਦੀਆਂ ਹਨ ਕਿ ਉਹ ਢਹਿ ਸਕਦੇ ਹਨ। ਉਨ੍ਹਾਂ ਦੀ ਸ਼ਕਤੀ ਨੂੰ ਅਣਦੇਖਿਆ ਨਹੀਂ ਕੀਤਾ ਜਾ ਸਕਦਾ। ਜੇ ਵੱਖੋ-ਵੱਖ ਕਿਸਮਾਂ ਦੇ ਪੰਛੀ ਇੱਕ ਤਬਾਹੀ ਦੀ ਸਿਰਜਣਾ ਕਰਨ, ਤਾਂ ਕੀ ਇਹ ਡਰਾਉਣਾ ਨਹੀਂ ਹੋਵੇਗਾ? (ਹਾਂ।) ਦੂਜੇ ਸ਼ਬਦਾਂ ਵਿੱਚ, ਜਦੋਂ ਵੀ ਜਾਨਵਰ ਅਤੇ ਜੀਵਤ ਚੀਜ਼ਾਂ, ਭਾਵੇਂ ਉਹ ਕਿਸੇ ਵੀ ਕਿਸਮ ਦੇ ਹੋਣ, ਆਪਣਾ ਸੰਤੁਲਨ ਗੁਆ ਲੈਂਦੇ ਹਨ, ਉਹ ਵਧਣਗੇ, ਪ੍ਰਜਨਨ ਕਰਨਗੇ, ਅਤੇ ਇੱਕ ਅਸਧਾਰਣ ਕਾਰਜ ਖੇਤਰ, ਇੱਕ ਅਨਿਯਮਤ ਕਾਰਜ ਖੇਤਰ ਵਿੱਚ ਰਹਿਣਗੇ। ਇਹ ਮਨੁੱਖਜਾਤੀ ਉੱਪਰ ਅਜਿਹੇ ਸਿੱਟੇ ਲਿਆਉਣਗੇ ਜਿਨ੍ਹਾਂ ਦੀ ਕਲਪਨਾ ਵੀ ਨਹੀਂ ਕੀਤੀ ਜਾ ਸਕਦੀ। ਇਸ ਦਾ ਅਸਰ ਕੇਵਲ ਲੋਕਾਂ ਦੇ ਬਚਾਅ ਅਤੇ ਜੀਵਨਾਂ ਉੱਪਰ ਹੀ ਨਹੀਂ ਪਵੇਗਾ, ਬਲਕਿ ਇਹ ਮਨੁੱਖਜਾਤੀ ਲਈ ਪੂਰਨ ਸਰਵਨਾਸ਼ ਅਤੇ ਲੁਪਤ ਹੋਣ ਦੇ ਨਸੀਬ ਨੂੰ ਸਹਿਣ ਦੀ ਹੱਦ ਤੱਕ ਤਬਾਹੀ ਲਿਆਉਣਗੇ।

ਜਦੋਂ ਪਰਮੇਸ਼ੁਰ ਨੇ ਸਾਰੀਆਂ ਚੀਜ਼ਾਂ ਨੂੰ ਸਿਰਜਿਆ, ਉਸ ਨੇ ਪਹਾੜਾਂ ਅਤੇ ਝੀਲਾਂ, ਪੌਦਿਆਂ ਅਤੇ ਹਰ ਤਰ੍ਹਾਂ ਦੇ ਜਾਨਵਰਾਂ, ਪੰਛੀਆਂ ਅਤੇ ਕੀਟ-ਪਤੰਗਿਆਂ ਦੇ ਰਹਿਣ-ਸਹਿਣ ਨੂੰ ਸੰਤੁਲਿਤ ਕਰਨ ਲਈ ਹਰ ਤਰ੍ਹਾਂ ਦੇ ਢੰਗਾਂ ਅਤੇ ਤਰੀਕਿਆਂ ਦੀ ਵਰਤੋਂ ਕੀਤੀ। ਉਸ ਦਾ ਟੀਚਾ ਸੀ ਉਸ ਦੇ ਦੁਆਰਾ ਸਥਾਪਤ ਕੀਤੇ ਨਿਯਮਾਂ ਦੇ ਅਧੀਨ ਹਰ ਤਰ੍ਹਾਂ ਦੇ ਜੀਵਾਂ ਨੂੰ ਰਹਿਣ ਅਤੇ ਵਧਣ-ਫੁੱਲਣ ਦਿੱਤਾ ਜਾਵੇ। ਸ੍ਰਿਸ਼ਟੀ ਦੀਆਂ ਕੋਈ ਵੀ ਚੀਜ਼ਾਂ ਇਨ੍ਹਾਂ ਨਿਯਮਾਂ ਤੋਂ ਬਾਹਰ ਨਹੀਂ ਜਾ ਸਕਦੀਆਂ, ਅਤੇ ਇਨ੍ਹਾਂ ਨਿਯਮਾਂ ਨੂੰ ਤੋੜਿਆ ਨਹੀਂ ਜਾ ਸਕਦਾ। ਕੇਵਲ ਇਸ ਕਿਸਮ ਦੇ ਬੁਨਿਆਦੀ ਵਾਤਾਵਰਣ ਦੇ ਅੰਦਰ ਹੀ ਮਨੁੱਖ ਸੁਰੱਖਿਅਤ ਢੰਗ ਨਾਲ ਜੀਵਿਤ ਰਹਿ ਸਕਦੇ ਹਨ ਅਤੇ ਪੀੜ੍ਹੀ ਦਰ-ਪੀੜ੍ਹੀ ਵੱਧ-ਫੁੱਲ ਸਕਦੇ ਹਨ। ਜੇ ਕੋਈ ਜੀਵਿਤ ਪ੍ਰਾਣੀ ਪਰਮੇਸ਼ੁਰ ਦੁਆਰਾ ਸਥਾਪਤ ਕੀਤੀ ਗਈ ਮਾਤਰਾ ਜਾਂ ਸੀਮਾ ਤੋਂ ਪਾਰ ਜਾਂਦਾ ਹੈ, ਜਾਂ ਜੇ ਇਹ ਵਿਕਾਸ ਦਰ, ਪ੍ਰਜਨਨ ਬਾਰੰਬਾਰਤਾ, ਜਾਂ ਉਸ ਦੁਆਰਾ ਨਿਰਧਾਰਤ ਕੀਤੀ ਗਿਣਤੀ ਤੋਂ ਵੱਧ ਜਾਂਦਾ ਹੈ, ਤਾਂ ਮਨੁੱਖਜਾਤੀ ਦੇ ਬਚਾਅ ਦੇ ਵਾਤਾਵਰਣ ਨੂੰ ਵੱਖੋ-ਵੱਖ ਮਾਤਰਾ ਦਾ ਨੁਕਸਾਨ ਸਹਿਣਾ ਪਏਗਾ। ਅਤੇ ਉਸੇ ਸਮੇਂ, ਮਨੁੱਖਜਾਤੀ ਦੇ ਬਚਾਅ ਲਈ ਖਤਰਾ ਹੋਵੇਗਾ। ਜੇ ਇਕ ਕਿਸਮ ਦਾ ਜੀਵ ਸੰਖਿਆ ਵਿਚ ਬਹੁਤ ਵੱਡਾ ਹੈ, ਤਾਂ ਇਹ ਲੋਕਾਂ ਦਾ ਭੋਜਨ ਖੋਹ ਲਵੇਗਾ, ਲੋਕਾਂ ਦੇ ਜਲ ਸ੍ਰੋਤਾਂ ਦਾ ਨਾਸ ਕਰ ਦੇਵੇਗਾ ਅਤੇ ਉਨ੍ਹਾਂ ਦੇ ਘਰਾਂ ਨੂੰ ਬਰਬਾਦ ਕਰ ਦੇਵੇਗਾ। ਇਸ ਤਰੀਕੇ ਨਾਲ, ਮਨੁੱਖਜਾਤੀ ਦੇ ਪ੍ਰਜਨਨ ਜਾਂ ਬਚਾਅ ਦੀ ਸਥਿਤੀ ’ਤੇ ਤੁਰੰਤ ਪ੍ਰਭਾਵ ਪਵੇਗਾ। ਉਦਾਹਰਣ ਵਜੋਂ, ਪਾਣੀ ਸਭ ਚੀਜ਼ਾਂ ਲਈ ਬਹੁਤ ਮਹੱਤਵਪੂਰਣ ਹੈ। ਜੇ ਚੂਹੇ, ਕੀੜੀਆਂ, ਟਿੱਡੀਆਂ, ਡੱਡੂ, ਜਾਂ ਕਿਸੇ ਹੋਰ ਕਿਸਮ ਦੇ ਜਾਨਵਰ ਬਹੁਤ ਸੰਖਿਆ ਵਿੱਚ ਹੋਣ ਤਾਂ ਉਹ ਵਧੇਰੇ ਪਾਣੀ ਪੀਣਗੇ। ਜਿਵੇਂ ਕਿ ਉਹਨਾਂ ਦੇ ਪੀਣ ਵਾਲੇ ਪਾਣੀ ਦੀ ਮਾਤਰਾ ਵਧਦੀ ਹੈ, ਲੋਕਾਂ ਦੇ ਪੀਣ ਵਾਲੇ ਪਾਣੀ ਅਤੇ ਪਾਣੀ ਦੇ ਸ੍ਰੋਤ ਵਾਲੇ ਖੇਤਰਾਂ ਦੇ ਸ੍ਰੋਤ ਨਿਸ਼ਚਤ ਸੀਮਾ ਦੇ ਅੰਦਰ ਘਟ ਜਾਣਗੇ ਅਤੇ ਉਹ ਪਾਣੀ ਦੀ ਕਮੀ ਦਾ ਅਨੁਭਵ ਕਰਨਗੇ। ਜੇ ਲੋਕਾਂ ਦੇ ਪੀਣ ਵਾਲੇ ਪਾਣੀ ਦਾ ਨਾਸ ਕੀਤਾ ਜਾਂਦਾ ਹੈ, ਇਹ ਦੂਸ਼ਿਤ ਹੋ ਜਾਂਦਾ ਹੈ ਜਾਂ ਕੱਟਿਆ ਜਾਂਦਾ ਹੈ ਕਿਉਂਕਿ ਹਰ ਤਰ੍ਹਾਂ ਦੇ ਜਾਨਵਰ ਬਚਾਅ ਲਈ ਇਸ ਤਰ੍ਹਾਂ ਦੇ ਕਠੋਰ ਵਾਤਾਵਰਣ ਦੇ ਤਹਿਤ ਸੰਖਿਆ ਵਿਚ ਬਹੁਤ ਵੱਧ ਗਏ ਹਨ, ਤਾਂ ਮਨੁੱਖਜਾਤੀ ਦੇ ਬਚਾਅ ਨੂੰ ਗੰਭੀਰ ਖ਼ਤਰਾ ਹੋਵੇਗਾ। ਜੇ ਕੇਵਲ ਇੱਕ ਕਿਸਮ ਦੇ ਜਾਂ ਕਈ ਕਿਸਮਾਂ ਦੇ ਜੀਵ ਢੁਕਵੀਂ ਸੰਖਿਆ ਤੋਂ ਵੱਧ ਜਾਂਦੇ ਹਨ, ਤਾਂ ਹਵਾ, ਤਾਪਮਾਨ, ਨਮੀ ਅਤੇ ਇੱਥੋਂ ਤਕ ਕਿ ਮਨੁੱਖਤਾ ਦੇ ਬਚਾਅ ਲਈ ਜਗ੍ਹਾ ਦੇ ਅੰਦਰ ਹਵਾ ਦੀ ਬਣਤਰ ਵੀ ਜ਼ਹਿਰੀਲੀ ਹੋ ਜਾਵੇਗੀ ਅਤੇ ਵੱਖ-ਵੱਖ ਦਰਜਿਆਂ ਤੱਕ ਨਸ਼ਟ ਕਰ ਦਿੱਤੀ ਜਾਵੇਗੀ। ਇਨ੍ਹਾਂ ਸਥਿਤੀਆਂ ਵਿੱਚ, ਮਨੁੱਖਾਂ ਦਾ ਬਚਾਅ ਅਤੇ ਨਸੀਬ ਵੀ ਇਨ੍ਹਾਂ ਵਾਤਾਵਰਣਕ ਕਾਰਕਾਂ ਦੁਆਰਾ ਪੈਦਾ ਹੋਏ ਖ਼ਤਰਿਆਂ ਦੇ ਅਧੀਨ ਹੋਵੇਗਾ। ਇਸ ਲਈ, ਜੇ ਇਹ ਸੰਤੁਲਨ ਗਵਾਚ ਜਾਂਦੇ ਹਨ, ਤਾਂ ਹਵਾ ਜਿਸ ਨਾਲ ਲੋਕ ਸਾਹ ਲੈਂਦੇ ਹਨ ਬਰਬਾਦ ਹੋ ਜਾਵੇਗੀ, ਪਾਣੀ ਜੋ ਉਹ ਪੀਂਦੇ ਹਨ ਉਹ ਦੂਸ਼ਿਤ ਹੋ ਜਾਵੇਗਾ, ਅਤੇ ਤਾਪਮਾਨ ਜੋ ਉਨ੍ਹਾਂ ਲਈ ਲੋੜੀਂਦਾ ਹੈ ਉਹ ਵੀ ਬਦਲ ਜਾਵੇਗਾ ਅਤੇ ਵੱਖੋ-ਵੱਖਰੀਆਂ ਸੀਮਾਵਾਂ ਨੂੰ ਪ੍ਰਭਾਵਿਤ ਕਰੇਗਾ। ਜੇ ਅਜਿਹਾ ਹੁੰਦਾ ਹੈ, ਤਾਂ ਬਚਾਅ ਦੇ ਵਾਤਾਵਰਣ ਜੋ ਮਨੁੱਖਜਾਤੀ ਦੇ ਨਾਲ ਅੰਦਰੂਨੀ ਤੌਰ ਤੇ ਸੰਬੰਧਤ ਹਨ, ਬਹੁਤ ਪ੍ਰਭਾਵ ਅਤੇ ਚੁਣੌਤੀਆਂ ਦੇ ਅਧੀਨ ਹੋਣਗੇ। ਇਸ ਕਿਸਮ ਦੇ ਦ੍ਰਿਸ਼ ਵਿਚ ਜਿੱਥੇ ਮਨੁੱਖਾਂ ਦੇ ਬਚਾਅ ਲਈ ਮੁੱਢਲੇ ਵਾਤਾਵਰਣਾਂ ਦਾ ਨਾਸ ਹੋ ਚੁੱਕਾ ਹੋਵੇਗਾ, ਮਨੁੱਖਜਾਤੀ ਦਾ ਨਸੀਬ ਅਤੇ ਸੰਭਾਵਨਾਵਾਂ ਕੀ ਹੋਣਗੀਆਂ? ਇਹ ਬਹੁਤ ਗੰਭੀਰ ਸਮੱਸਿਆ ਹੈ! ਕਿਉਂਕਿ ਪਰਮੇਸ਼ੁਰ ਜਾਣਦਾ ਹੈ ਕਿ ਸ੍ਰਿਸ਼ਟੀ ਦੀਆਂ ਸਭ ਚੀਜ਼ਾਂ ਮਨੁੱਖਤਾ ਦੀ ਖਾਤਰ ਕਿਸ ਤਰ੍ਹਾਂ ਮੌਜੂਦ ਹਨ, ਹਰ ਕਿਸਮ ਦੀ ਉਸ ਦੀ ਰਚਨਾ ਦੀ ਭੂਮਿਕਾ ਕੀ ਹੈ ਜਿਸ ਦੀ ਉਸ ਨੇ ਰਚਨਾ ਕੀਤੀ, ਹਰ ਚੀਜ਼ ਦਾ ਮਨੁੱਖਜਾਤੀ ਉੱਤੇ ਕੀ ਪ੍ਰਭਾਵ ਪੈਂਦਾ ਹੈ, ਅਤੇ ਇਹ ਮਨੁੱਖਜਾਤੀ ਨੂੰ ਕਿਸ ਹੱਦ ਤੱਕ ਲਾਭ ਪਹੁੰਚਾਉਂਦਾ ਹੈ, ਕਿਉਂਕਿ ਪਰਮੇਸ਼ੁਰ ਦੇ ਦਿਲ ਵਿਚ ਇਸ ਸਭ ਲਈ ਇਕ ਯੋਜਨਾ ਹੈ ਅਤੇ ਉਹ ਸਾਰੀਆਂ ਚੀਜ਼ਾਂ, ਜੋ ਉਸ ਨੇ ਬਣਾਈਆਂ ਹਨ, ਦੇ ਹਰੇਕ ਪਹਿਲੂ ਦਾ ਪ੍ਰਬੰਧਨ ਕਰਦਾ ਹੈ, ਇਸੇ ਲਈ ਹਰ ਇੱਕ ਚੀਜ਼ ਜੋ ਉਹ ਕਰਦਾ ਹੈ ਮਨੁੱਖਜਾਤੀ ਲਈ ਇੰਨੀ ਮਹੱਤਵਪੂਰਣ ਅਤੇ ਜ਼ਰੂਰੀ ਹੈ। ਇਸ ਲਈ ਹੁਣ ਤੋਂ, ਜਦੋਂ ਵੀ ਤੂੰ ਪਰਮੇਸ਼ੁਰ ਦੀ ਸਿਰਜਣਾ ਦੀਆਂ ਚੀਜ਼ਾਂ ਵਿਚਕਾਰ ਕਿਸੇ ਪਰਿਸਥਿਤਕ ਵਰਤਾਰੇ ਨੂੰ ਵੇਖਦਾ ਹੈਂ, ਜਾਂ ਪਰਮੇਸ਼ੁਰ ਦੀ ਸਿਰਜਣਾ ਦੀਆਂ ਚੀਜ਼ਾਂ ਵਿਚਕਾਰ ਕਿਸੇ ਕੁਦਰਤੀ ਨਿਯਮ ਨੂੰ ਕਾਰਜਸ਼ੀਲ ਵੇਖਦਾ ਹੈਂ, ਤਾਂ ਤੈਨੂੰ ਹੁਣ ਪਰਮੇਸ਼ੁਰ ਦੁਆਰਾ ਬਣਾਈ ਹਰ ਇੱਕ ਚੀਜ਼ ਦੀ ਜ਼ਰੂਰਤ ਬਾਰੇ ਸ਼ੱਕ ਨਹੀਂ ਹੋਵੇਗਾ। ਤੂੰ ਹੁਣ ਪਰਮੇਸ਼ੁਰ ਦੇ ਸਭ ਚੀਜ਼ਾਂ ਦੇ ਪ੍ਰਬੰਧਾਂ ਅਤੇ ਮਨੁੱਖਜਾਤੀ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰਨ ਦੇ ਉਸ ਦੇ ਵੱਖ ਵੱਖ ਤਰੀਕਿਆਂ ਬਾਰੇ ਬੇਸਮਝ ਸ਼ਬਦਾਂ ਦੀ ਹੋਰ ਵਰਤੋਂ ਕਰਕੇ ਆਪਹੁਦਰੇ ਫ਼ੈਸਲੇ ਨਹੀਂ ਕਰੇਂਗਾ। ਨਾ ਹੀ ਤੂੰ ਪਰਮੇਸ਼ੁਰ ਦੀ ਸਿਰਜਣਾ ਦੀਆਂ ਸਾਰੀਆਂ ਚੀਜ਼ਾਂ ਲਈ ਪਰਮੇਸ਼ੁਰ ਦੇ ਨਿਯਮਾਂ ਬਾਰੇ ਆਪਹੁਦਰੇ ਸਿੱਟੇ ’ਤੇ ਪਹੁੰਚੇਂਗਾ। ਕੀ ਅਜਿਹਾ ਨਹੀਂ ਹੈ?

ਇਹ ਸਭ ਕੀ ਹੈ ਜਿਸ ਉੱਪਰ ਅਸੀਂ ਹੁਣ ਤੱਕ ਗੱਲ ਕੀਤੀ ਹੈ? ਇਸ ਬਾਰੇ ਇੱਕ ਪਲ ਲਈ ਸੋਚੋ। ਹਰ ਇੱਕ ਚੀਜ਼ ਜੋ ਪਰਮੇਸ਼ੁਰ ਕਰਦਾ ਹੈ ਉਸ ਪਿੱਛੇ ਉਸ ਦੀ ਆਪਣੀ ਇੱਛਾ ਹੁੰਦੀ ਹੈ। ਭਾਵੇਂ ਮਨੁੱਖਾਂ ਲਈ ਉਸ ਦੀ ਇੱਛਾ ਰਹੱਸਮਈ ਹੋਵੇ, ਇਹ ਹਮੇਸ਼ਾਂ ਹੀ ਗੁੰਝਲਦਾਰ ਅਤੇ ਸ਼ਕਤੀਸ਼ਾਲੀ ਰੂਪ ਵਿੱਚ ਮਨੁੱਖਜਾਤੀ ਦੇ ਬਚਾਅ ਨਾਲ ਜੁੜੀ ਹੋਈ ਹੈ। ਇਹ ਬਿਲਕੁਲ ਲਾਜ਼ਮੀ ਹੈ। ਇਸਦਾ ਕਾਰਣ ਇਹ ਹੈ ਕਿ ਪਰਮੇਸ਼ੁਰ ਕਦੇ ਵੀ ਕੁਝ ਨਹੀਂ ਕਰਦਾ ਜੋ ਬੇਕਾਰ ਹੋਵੇ। ਹਰ ਇੱਕ ਚੀਜ਼ ਜੋ ਉਹ ਕਰਦਾ ਹੈ ਦੇ ਪਿਛਲੇ ਸਿਧਾਂਤ ਉਸ ਦੀ ਯੋਜਨਾ ਅਤੇ ਉਸ ਦੀ ਬੁੱਧ ਨਾਲ ਰਚੇ ਹੁੰਦੇ ਹਨ। ਉਸ ਯੋਜਨਾ ਪਿੱਛੇ ਉਸ ਦਾ ਉਦੇਸ਼ ਅਤੇ ਇੱਛਾ ਮਨੁੱਖਜਾਤੀ ਦੀ ਸੁਰੱਖਿਆ, ਮਨੁੱਖਜਾਤੀ ਦੀ ਤਬਾਹੀ ਨੂੰ ਟਾਲਣ ਵਿੱਚ, ਦੂਜੀਆਂ ਜੀਵਤ ਚੀਜ਼ਾਂ ਦੇ ਉਜਾੜੇ, ਅਤੇ ਪਰਮੇਸ਼ੁਰ ਦੀ ਸ੍ਰਿਸ਼ਟੀ ਦੀ ਕਿਸੇ ਚੀਜ਼ ਦੁਆਰਾ ਮਨੁੱਖਾਂ ਨੂੰ ਪਹੁੰਚਾਏ ਕਿਸੇ ਵੀ ਕਿਸਮ ਦੇ ਨੁਕਸਾਨ ਤੋਂ ਬਚਣ ਵਿੱਚ ਮਦਦ ਕਰਨ ਲਈ ਹੁੰਦੇ ਹਨ। ਇਸ ਲਈ, ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਪਰਮੇਸ਼ੁਰ ਦੇ ਕੰਮ ਜੋ ਅਸੀਂ ਇਸ ਵਿਸ਼ੇ ਵਿੱਚ ਵੇਖੇ ਹਨ, ਉਹ ਦੂਸਰੇ ਢੰਗ ਦਾ ਨਿਰਮਾਣ ਕਰਦੇ ਹਨ ਜਿਨ੍ਹਾਂ ਦੁਆਰਾ ਪਰਮੇਸ਼ੁਰ ਮਨੁੱਖਜਾਤੀ ਦੀਆਂ ਲੋੜਾਂ ਦੀ ਪੂਰਤੀ ਕਰਦਾ ਹੈ? ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਇਨ੍ਹਾਂ ਕੰਮਾਂ ਦੁਆਰਾ, ਪਰਮੇਸ਼ੁਰ ਮਨੁੱਖਜਾਤੀ ਨੂੰ ਖਿਲਾਉਂਦਾ ਹੈ ਅਤੇ ਇਸਦੀ ਅਗਵਾਈ ਕਰਦਾ ਹੈ? (ਹਾਂ।) ਕੀ ਸਾਡੀ ਸੰਗਤੀ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ” ਦੇ ਵਿਸ਼ਾ-ਵਸਤੂ ਅਤੇ ਇਸ ਵਿਸ਼ੇ ਵਿੱਚ ਕੋਈ ਮਜ਼ਬੂਤ ਸੰਬੰਧ ਹੈ? (ਹਾਂ।) ਇਹ ਬਹੁਤ ਮਜ਼ਬੂਤ ਸੰਬੰਧ ਹੈ ਅਤੇ ਇਹ ਵਿਸ਼ਾ ਉਸ ਦਾ ਇੱਕ ਪਹਿਲੂ ਹੈ। ਇਨ੍ਹਾਂ ਵਿਸ਼ਿਆਂ ਉੱਪਰ ਬੋਲਣ ਤੋਂ ਪਹਿਲਾਂ ਲੋਕਾਂ ਕੋਲ ਪਰਮੇਸ਼ੁਰ, ਖੁਦ ਪਰਮੇਸ਼ੁਰ ਅਤੇ ਉਸ ਦੇ ਕੰਮਾਂ ਦੀ ਕੁਝ ਖਿਆਲੀ ਕਲਪਨਾ ਸੀ—ਉਨ੍ਹਾਂ ਵਿੱਚ ਸੱਚੀ ਸਮਝ ਦੀ ਕਮੀ ਸੀ। ਹਾਲਾਂਕਿ ਜਦੋਂ ਲੋਕਾਂ ਨੂੰ ਉਸ ਦੇ ਕੰਮਾਂ ਅਤੇ ਚੀਜ਼ਾਂ ਜੋ ਉਸ ਨੇ ਕੀਤੀਆਂ ਹਨ, ਬਾਰੇ ਦੱਸਿਆ ਜਾਂਦਾ ਹੈ ਤਾਂ ਉਹ ਪਰਮੇਸ਼ੁਰ ਕੀ ਕਰਦਾ ਹੈ, ਦੇ ਸਿਧਾਂਤਾਂ ਨੂੰ ਸਮਝ ਅਤੇ ਜਾਣ ਸਕਦੇ ਹਨ, ਅਤੇ ਉਹ ਉਨ੍ਹਾਂ ਦੀ ਸਮਝ ਪ੍ਰਾਪਤ ਕਰ ਸਕਦੇ ਹਨ ਅਤੇ ਉਨ੍ਹਾਂ ਦੀ ਪਹੁੰਚ ਵਿੱਚ ਆ ਸਕਦੇ ਹਨ—ਕੀ ਅਜਿਹਾ ਨਹੀਂ ਹੈ? ਭਾਵੇਂ ਪਰਮੇਸ਼ੁਰ ਦੇ ਦਿਲ ਵਿੱਚ ਹਰ ਪ੍ਰਕਾਰ ਦੇ ਬਹੁਤ ਜਟਿਲ ਚਿੰਤਨ, ਸਿਧਾਂਤ ਅਤੇ ਨਿਯਮ ਹੁੰਦੇ ਹਨ, ਜਦੋਂ ਵੀ ਉਹ ਕੁਝ ਕਰਦਾ ਹੇ, ਜਿਵੇਂ ਕਿ ਚੀਜ਼ਾਂ ਦੀ ਸਿਰਜਣਾ ਅਤੇ ਉਨ੍ਹਾਂ ਉੱਪਰ ਰਾਜ ਕਰਨਾ, ਤਾਂ ਕੀ ਸੰਗਤੀ ਦੇ ਕੇਵਲ ਇੱਕ ਹਿੱਸੇ ਵਿੱਚ ਤੁਹਾਨੂੰ ਇਨ੍ਹਾਂ ਬਾਰੇਜਾਣਕਾਰੀ ਦੇ ਕੇ, ਤੁਹਾਡੇ ਲਈ ਆਪਣੇ ਦਿਲਾਂ ਵਿੱਚ ਸਮਝ ਪ੍ਰਾਪਤ ਕਰਨਾ ਸੰਭਵ ਨਹੀਂ ਹੈ ਕਿ ਇਹ ਪਰਮੇਸ਼ੁਰ ਦੇ ਕੰਮ ਹਨ ਅਤੇ ਉਨੇ ਹੀ ਵਾਸਤਵਿਕ ਹਨ ਜਿੰਨੇ ਇਹ ਹੋ ਸਕਦੇ ਹਨ? (ਹਾਂ।) ਤਾਂ ਫਿਰ ਤੁਹਾਡੀ ਪਰਮੇਸ਼ੁਰ ਪ੍ਰਤੀ ਮੌਜੂਦਾ ਸਮਝ ਪਹਿਲਾਂ ਨਾਲੋਂ ਕਿਵੇਂ ਵੱਖ ਹੈ? ਇਹ ਆਪਣੇ ਤੱਤ ਵਿੱਚ ਵੱਖ ਹੈ। ਪਹਿਲਾਂ ਤੁਹਾਡੀ ਸਮਝ ਬਹੁਤ ਖ਼ੋਖਲੀ ਸੀ, ਪਰ ਹੁਣ ਤੁਹਾਡੀ ਸਮਝ ਵਿੱਚ ਪਰਮੇਸ਼ੁਰ ਦੇ ਕੰਮਾਂ ਦੇ ਨਾਲ ਮਿਲਾਨ ਕਰਨ ਲਈ, ਪਰਮੇਸ਼ੁਰ ਕੋਲ ਕੀ ਹੈ ਅਤੇ ਪਰਮੇਸ਼ੁਰ ਕੀ ਹੈ ਦੇ ਨਾਲ ਮਿਲਾਨ ਕਰਨ ਲਈ ਬਹੁਤ ਜ਼ਿਆਦਾ ਮਾਤਰਾ ਵਿੱਚ ਠੋਸ ਸਬੂਤ ਸ਼ਾਮਲ ਹਨ। ਇਸ ਲਈ, ਜੋ ਕੁਝ ਵੀ ਮੈਂ ਬੋਲਿਆ ਹਾਂ ਉਹ ਤੁਹਾਡੀ ਪਰਮੇਸ਼ੁਰ ਪ੍ਰਤੀ ਸਮਝ ਲਈ ਅਦਭੁਤ ਵਿੱਦਿਅਕ ਸਮੱਗਰੀ ਹੈ।

9 ਫਰਵਰੀ, 2014


ਖੁਦ, ਵਿਲੱਖਣ ਪਰਮੇਸ਼ੁਰ X

ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ (IV)

ਅੱਜ ਅਸੀਂ ਇੱਕ ਵਿਸ਼ੇਸ਼ ਵਿਸ਼ੇ ’ਤੇ ਸੰਗਤੀ ਕਰ ਰਹੇ ਹਾਂ। ਹਰ ਇੱਕ ਵਿਸ਼ਵਾਸੀ ਦੇ ਲਈ ਦੋ ਮੁੱਖ ਚੀਜ਼ਾਂ ਨੂੰ ਜਾਣਨ, ਅਨੁਭਵ ਕਰਨ ਅਤੇ ਸਮਝਣ ਦੀ ਜ਼ਰੂਰਤ ਹੁੰਦੀ ਹੈ। ਇਹ ਦੋ ਚੀਜ਼ਾਂ ਕਿਹੜੀਆਂ ਹਨ? ਪਹਿਲੀ ਇੱਕ ਮਨੁੱਖ ਦਾ ਜੀਵਨ ਵਿੱਚ ਵਿਅਕਤੀਗਤ ਪ੍ਰਵੇਸ਼ ਹੈ ਅਤੇ ਦੂਜਾ ਪਰਮੇਸ਼ੁਰ ਨੂੰ ਜਾਣਨ ਦੇ ਨਾਲ ਸੰਬੰਧਤ ਹੈ। ਪਰਮੇਸ਼ੁਰ ਨੂੰ ਜਾਣਨ ਦੇ ਵਿਸ਼ੇ ਵਿੱਚ, ਜਿਸ ਬਾਰੇ ਅਸੀ ਹਾਲ ਹੀ ਵਿੱਚ ਗੱਲਬਾਤ ਕਰ ਰਹੇ ਹਾਂ, ਕੀ ਤੁਸੀਂ ਸੋਚਦੇ ਹੋ ਕਿ ਇਹ ਪ੍ਰਾਪਤੀਯੋਗ ਹੈ? ਇਹ ਕਹਿਣਾ ਸਹੀ ਹੈ ਕਿ ਇਹ ਸੱਚਮੁੱਚ ਹੀ ਬਹੁਤ ਸਾਰੇ ਲੋਕਾਂ ਦੀ ਪਹੁੰਚ ਤੋਂ ਬਾਹਰ ਹੈ। ਹੋ ਸਕਦਾ ਹੈ ਕਿ ਤੁਸੀਂ ਮੇਰੇ ਸ਼ਬਦਾਂ ’ਤੇ ਯਕੀਨ ਨਾ ਕਰੋ, ਪਰ ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ? ਮੈਂ ਅਜਿਹਾ ਕਹਿੰਦਾ ਹਾਂ ਕਿਉਂਕਿ ਜਦੋਂ ਤੁਸੀਂ ਮੈਨੂੰ ਪਹਿਲਾਂ ਅਜਿਹਾ ਕਹਿੰਦੇ ਹੋਏ ਸੁਣ ਰਹੇ ਸੀ, ਭਾਵੇਂ ਮੈਂ ਇਸਨੂੰ ਕਿਵੇਂ ਵੀ ਕਿਹਾ ਹੋਵੇ ਜਾਂ ਕਿਨ੍ਹਾਂ ਸ਼ਬਦਾਂ ਵਿੱਚ ਕਿਹਾ ਹੋਵੇ, ਤੁਸੀਂ, ਦੋਵੇਂ ਸ਼ਾਬਦਿਕ ਅਤੇ ਸਿਧਾਂਤਕ ਤੌਰ ਤੇ ਇਹ ਜਾਣਨ ਦੇ ਯੋਗ ਹੋ ਕਿ ਇਹ ਸ਼ਬਦ ਕਿਸ ਬਾਰੇ ਸਨ। ਹਾਲਾਂਕਿ, ਤੁਹਾਡੇ ਸਾਰਿਆਂ ਲਈ, ਇੱਕ ਗੰਭੀਰ ਮੁੱਦਾ ਇਹ ਸੀ ਕਿ ਤੁਹਾਨੂੰ ਇਹ ਸਮਝ ਨਹੀਂ ਆਈ ਕਿ ਮੈਂ ਅਜਿਹੀਆਂ ਚੀਜ਼ਾਂ ਕਿਉਂ ਕਹੀਆਂ ਜਾਂ ਮੈਂ ਅਜਿਹੇ ਵਿਸ਼ਿਆਂ ਉੱਪਰ ਕਿਉਂ ਬੋਲਿਆ ਹਾਂ। ਇਹ ਇਸ ਮਾਮਲੇ ਦੀ ਮੂਲ ਸਮੱਸਿਆ ਹੈ। ਇਸਲਈ, ਭਾਵੇਂ ਇਨ੍ਹਾਂ ਚੀਜ਼ਾਂ ਨੂੰ ਸੁਣਨ ਨਾਲ ਤੁਹਾਡੀ ਪਰਮੇਸ਼ੁਰ ਅਤੇ ਉਸਦੇ ਕੰਮਾਂ ਦੇ ਬਾਰੇ ਜਾਣਕਾਰੀ ਵਿੱਚ ਕੁਝ ਜੁੜਿਆ ਹੈ ਅਤੇ ਇਸਨੂੰ ਭਰਪੂਰ ਕੀਤਾ ਹੈ, ਤੁਹਾਨੂੰ ਅਜੇ ਵੀ ਲੱਗਦਾ ਹੈ ਕਿ ਪਰਮੇਸ਼ੁਰ ਨੂੰ ਜਾਣਨ ਲਈ ਸਖਤ ਜਤਨ ਲੱਗਦਾ ਹੈ। ਇਹ ਅਜਿਹਾ ਹੈ, ਜੋ ਤੁਸੀਂ ਮੇਰੇ ਕਹੇ ਨੂੰ ਸੁਣ ਕੇ ਤੁਹਾਡੇ ਵਿੱਚੋਂ ਬਹੁਤ ਸਾਰੇ ਇਹ ਨਹੀਂ ਸਮਝਦੇ ਕਿ ਮੈਂ ਅਜਿਹਾ ਕਿਉਂ ਕਿਹਾ ਹੈ ਜਾਂ ਇਸਦਾ ਪਰਮੇਸ਼ੁਰ ਨੂੰ ਜਾਣਨ ਨਾਲ ਕੀ ਸੰਬੰਧ ਹੈ। ਤੁਹਾਡਾ ਇਸਦੇ ਪਰਮੇਸ਼ੁਰ ਨੂੰ ਜਾਣਨ ਨਾਲ ਸੰਬੰਧ ਨੂੰ ਸਮਝਣ ਵਿੱਚ ਅਸਮਰੱਥ ਹੋਣ ਦਾ ਕਾਰਨ ਇਹ ਹੈ ਕਿ ਤੁਹਾਡਾ ਜੀਵਨ ਦਾ ਅਨੁਭਵ ਬਹੁਤ ਹੀ ਸਤਹੀ ਹੈ। ਜੇ ਲੋਕਾਂ ਦਾ ਪਰਮੇਸ਼ੁਰ ਦੇ ਵਚਨਾਂ ਬਾਰੇ ਗਿਆਨ ਅਤੇ ਅਨੁਭਵ ਬਹੁਤ ਹੀ ਸਤਹੀ ਪੱਧਰ ’ਤੇ ਰਹਿੰਦਾ ਹੈ ਤਾਂ ਉਨ੍ਹਾਂ ਦਾ ਉਸ ਪ੍ਰਤੀ ਗਿਆਨ ਖ਼ਿਆਲੀ ਅਤੇ ਅਭੌਤਿਕ ਹੋਵੇਗਾ; ਇਹ ਸਭ ਬਹੁਤ ਹੀ ਸਧਾਰਣ, ਸਿਧਾਂਤਕ ਅਤੇ ਵਿਚਾਰਾਤਮਕ ਹੋਵੇਗਾ। ਸਿਧਾਂਤ ਵਿੱਚ, ਇਹ ਤਰਕਸ਼ੀਲ ਅਤੇ ਮੁਨਾਸਬ ਪਰਗਟ ਹੋ ਸਕਦਾ ਹੈ ਜਾਂ ਜਾਪ ਸਕਦਾ ਹੈ, ਪਰ ਪਰਮੇਸ਼ੁਰ ਪ੍ਰਤੀ ਗਿਆਨ ਜੋ ਜ਼ਿਆਦਾਤਰ ਲੋਕਾਂ ਦੇ ਮੂੰਹਾਂ ਵਿੱਚੋਂ ਨਿਕਲਦਾ ਹੈ ਉਹ ਅਸਲ ਵਿੱਚ ਖਾਲੀ ਹੁੰਦਾ ਹੈ। ਅਤੇ ਮੈਂ ਅਜਿਹਾ ਕਿਉਂ ਕਹਿੰਦਾ ਹਾਂ ਕਿ ਇਹ ਖਾਲੀ ਹੈ? ਇਸਦਾ ਕਾਰਨ ਇਹ ਹੈ ਕਿ ਦਰਅਸਲ, ਜੋ ਕੁਝ ਤੂੰ ਖੁਦ ਪਰਮੇਸ਼ੁਰ ਨੂੰ ਜਾਣਨ ਦੇ ਮਾਮਲੇ ਵਿੱਚ ਕਹਿੰਦਾ ਹੈਂ ਉਸਦੀ ਸੱਚਾਈ ਅਤੇ ਸ਼ੁੱਧਤਾ ਦੇ ਬਾਰੇ ਤੈਨੂੰ ਸਪੱਸ਼ਟ ਸਮਝ ਨਹੀਂ ਹੈ। ਜਿਵੇਂ ਕਿ, ਭਾਵੇਂ ਬਹੁਤ ਸਾਰੇ ਲੋਕਾਂ ਨੇ ਪਰਮੇਸ਼ੁਰ ਨੂੰ ਜਾਣਨ ਬਾਰੇ ਬਹੁਤ ਸਾਰੀ ਸੂਚਨਾ ਅਤੇ ਵਿਸ਼ਿਆਂ ਬਾਰੇ ਸੁਣਿਆ ਹੈ, ਅਜੇ ਵੀ ਉਨ੍ਹਾਂ ਦੇ ਪਰਮੇਸ਼ੁਰ ਪ੍ਰਤੀ ਗਿਆਨ ਨੂੰ ਖ਼ਿਆਲੀ ਅਤੇ ਅਭੌਤਿਕ ਸਿਧਾਂਤਾਂ ਤੋਂ ਅੱਗੇ ਵੱਧਣ ਦੀ ਲੋੜ ਹੈ। ਫਿਰ ਇਸ ਸਮੱਸਿਆ ਨੂੰ ਕਿਵੇਂ ਸੁਲਝਾਇਆ ਜਾ ਸਕਦਾ ਹੈ? ਕੀ ਤੁਸੀਂ ਕਦੇ ਇਸ ਬਾਰੇ ਸੋਚਿਆ ਹੈ? ਜੇ ਕੋਈ ਸੱਚਾਈ ਦੀ ਭਾਲ ਨਹੀਂ ਕਰਦਾ ਤਾਂ ਕੀ ਉਹ ਅਸਲੀਅਤ ਨੂੰ ਪਾ ਸਕਦਾ ਹੈ? ਜੇ ਕੋਈ ਸੱਚਾਈ ਦੀ ਭਾਲ ਨਹੀਂ ਕਰਦਾ ਤਾਂ ਉਹ ਬਿਨਾ ਸ਼ੱਕ ਅਸਲੀਅਤ ਦੇ ਬਗੈਰ ਹੁੰਦਾ ਹੈ, ਅਤੇ ਇਸ ਲਈ, ਉਸਨੂੰ ਪੱਕੇ ਤੌਰ ਤੇ ਪਰਮੇਸ਼ੁਰ ਦੇ ਵਚਨਾਂ ਦਾ ਗਿਆਨ ਅਤੇ ਅਨੁਭਵ ਨਹੀਂ ਹੁੰਦਾ। ਜਿਨ੍ਹਾਂ ਨੂੰ ਪਰਮੇਸ਼ੁਰ ਦੇ ਵਚਨਾਂ ਦੀ ਕੋਈ ਸਮਝ ਨਹੀਂ ਹੁੰਦੀ, ਕੀ ਉਹ ਪਰਮੇਸ਼ੁਰ ਨੂੰ ਜਾਣ ਸਕਦੇ ਹਨ? ਬਿਲਕੁਲ ਵੀ ਨਹੀਂ; ਇਹ ਦੋਵੇਂ ਆਪਸ ਵਿੱਚ ਜੁੜੇ ਹੋਏ ਹਨ। ਇਸ ਲਈ, ਜ਼ਿਆਦਾਤਰ ਲੋਕ ਕਹਿੰਦੇ ਹਨ, “ਪਰਮੇਸ਼ੁਰ ਨੂੰ ਜਾਣਨਾ ਇੰਨਾ ਔਖਾ ਕਿਉਂ ਹੈ? ਜਦੋਂ ਮੈਂ ਆਪਣੇਆਪ ਨੂੰ ਜਾਣਨ ਬਾਰੇ ਗੱਲ ਕਰਦਾ ਹਾਂ ਤਾਂ ਮੈਂ ਘੰਟਿਆਂ ਬੱਧੀ ਗੱਲ ਕਰ ਸਕਦਾ ਹਾਂ, ਪਰ ਜਦੋਂ ਪਰਮੇਸ਼ੁਰ ਨੂੰ ਜਾਣਨ ਦੀ ਗੱਲ ਆਉਂਦੀ ਹੈ ਤਾਂ ਮੇਰੇ ਸ਼ਬਦ ਗੁਆਚ ਜਾਂਦੇ ਹਨ। ਭਾਵੇਂ ਮੈਂ ਇਸ ਵਿਸ਼ੇ ਉੱਪਰ ਕੁਝ ਬੋਲ ਸਕਦਾ ਹਾਂ, ਮੇਰੇ ਸ਼ਬਦਾਂ ਉੱਪਰ ਜ਼ੋਰ ਲੱਗਦਾ ਹੈ ਅਤੇ ਇਹ ਨੀਰਸ ਸੁਣਾਈ ਦਿੰਦੇ ਹਨ। ਜਦੋਂ ਮੈਂ ਆਪਣੇਆਪ ਨੂੰ ਉਨ੍ਹਾਂ ਨੂੰ ਬੋਲਦਿਆਂ ਸੁਣਦਾ ਹਾਂ ਤਾਂ ਇਹ ਭੱਦੇ ਸੁਣਾਈ ਦਿੰਦੇ ਹਨ।” ਇਹੀ ਸ੍ਰੋਤ ਹੈ। ਜੇ ਤੈਨੂੰ ਲੱਗਦਾ ਹੈ ਕਿ ਪਰਮੇਸ਼ੁਰ ਨੂੰ ਜਾਣਨਾ ਬਹੁਤ ਔਖਾ ਹੈ, ਕਿ ਉਸਨੂੰ ਜਾਣਨ ਵਿੱਚ ਬਹੁਤ ਜਤਨ ਲਗਦਾ ਹੈ, ਜਾਂ ਕਿ ਤੇਰੇ ਕੋਲ ਚੁੱਕਣ ਲਈ ਅਜਿਹੇ ਵਿਸ਼ੇ ਨਹੀਂ ਹਨ ਅਤੇ ਤੇਰੇ ਕੋਲ ਦੂਜਿਆਂ ਅਤੇ ਆਪਣੇਆਪ ਨਾਲ ਸੰਗਤੀ ਕਰਨ ਅਤੇ ਪ੍ਰਦਾਨ ਕਰਨ ਲਈ ਕੁਝ ਵੀ ਜਥਾਰਥਕ ਨਹੀਂ ਹੈ ਤਾਂ ਇਹ ਸਾਬਤ ਕਰਦਾ ਹੈ ਕਿ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਨਹੀਂ ਕੀਤਾ ਹੈ। ਪਰਮੇਸ਼ੁਰ ਦੇ ਵਚਨ ਕੀ ਹਨ? ਕੀ ਉਸਦੇ ਵਚਨ, ਪਰਮੇਸ਼ੁਰ ਕੋਲ ਜੋ ਹੈ ਅਤੇ ਜੋ ਉਹ ਹੈ, ਦੇ ਪ੍ਰਗਟਾਵੇ ਨਹੀਂ ਹਨ? ਜੇ ਤੂੰ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਨਹੀਂ ਕੀਤਾ ਹੈ ਤਾਂ ਕੀ ਤੇਰੇ ਕੋਲ ਪਰਮੇਸ਼ੁਰ ਕੋਲ ਜੋ ਹੈ ਅਤੇ ਉਹ ਜੋ ਹੈ ਪ੍ਰਤੀ ਕੋਈ ਗਿਆਨ ਹੈ? ਯਕੀਨਨ ਨਹੀਂ। ਇਹ ਚੀਜ਼ਾਂ ਆਪਸ ਵਿੱਚ ਜੁੜੀਆਂ ਹੋਈਆਂ ਹਨ। ਜੇ ਤੇਰੇ ਕੋਲ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਨਹੀਂ ਤਾਂ ਤੂੰ ਪਰਮੇਸ਼ੁਰ ਦੀ ਇੱਛਾ ਨੂੰ ਸਮਝ ਨਹੀਂ ਸਕਦਾ, ਨਾ ਹੀ ਤੂੰ ਜਾਣਦਾ ਹੈਂ ਕਿ ਉਸਦਾ ਸੁਭਾਅ ਕੀ ਹੈ, ਉਹ ਕੀ ਪਸੰਦ ਕਰਦਾ ਹੈ, ਉਹ ਕਿਸ ਤੋਂ ਸੂਗ ਕਰਦਾ ਹੈ, ਉਸਦੀਆਂ ਲੋਕਾਂ ਤੋਂ ਕੀ ਮੰਗਾਂ ਹਨ, ਉਸਦਾ ਉਨ੍ਹਾਂ ਵੱਲ ਕੀ ਰਵੱਈਆ ਹੈ ਜੋ ਚੰਗੇ ਹਨ, ਅਤੇ ਉਨ੍ਹਾਂ ਵੱਲ ਕੀ ਰਵੱਈਆ ਹੈ ਜੋ ਬੁਰੇ ਹਨ; ਇਹ ਸਭ, ਨਿਸ਼ਚਿਤ ਰੂਪ ਵਿੱਚ, ਤੇਰੇ ਲਈ ਅਸਪੱਸ਼ਟ ਅਤੇ ਧੁੰਦਲੇ ਹਨ। ਜੇ ਤੂੰ ਅਜਿਹੇ ਧੁੰਦਲੇਪਨ ਦੇ ਵਿਚਕਾਰ ਪਰਮੇਸ਼ੁਰ ਉੱਪਰ ਵਿਸ਼ਵਾਸ ਕਰਦਾ ਹੈਂ ਤਾਂ ਜਦੋਂ ਤੂੰ ਉਨ੍ਹਾਂ ਵਿੱਚੋਂ ਇੱਕ ਹੋਣ ਦਾ ਦਾਅਵਾ ਕਰਦਾ ਹੈਂ ਜੋ ਸੱਚਾਈ ਦੀ ਭਾਲ ਕਰਦੇ ਹਨ ਅਤੇ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ, ਕੀ ਅਜਿਹੇ ਦਾਅਵੇ ਜਥਾਰਥਕ ਹਨ? ਉਹ ਨਹੀਂ ਹਨ! ਇਸ ਲਈ, ਚਲੋ, ਆਪਾਂ ਪਰਮੇਸ਼ੁਰ ਨੂੰ ਜਾਣਨ ਬਾਰੇ ਸੰਗਤੀ ਨੂੰ ਜਾਰੀ ਰੱਖੀਏ।

ਤੁਸੀਂ ਸਾਰੇ ਅੱਜ ਦੀ ਸੰਗਤੀ ਦੇ ਵਿਸ਼ੇ ਨੂੰ ਜਾਣਨ ਲਈ ਉਤਾਵਲੇ ਹੋ, ਹੈ ਨਾ? ਇਹ ਵਿਸ਼ਾ ਵੀ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਦੇ ਵਿਸ਼ੇ ਨਾਲ ਜੁੜਿਆ ਹੋਇਆ ਹੈ ਜਿਸ ਦੀ ਅਸੀਂ ਹਾਲ ਵਿੱਚ ਚਰਚਾ ਕਰਦੇ ਆ ਰਹੇ ਹਾਂ। ਅਸੀਂ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਬਾਰੇ, ਵੱਖੋ-ਵੱਖ ਸਾਧਨਾਂ ਅਤੇ ਦ੍ਰਿਸ਼ਟੀਕੋਣਾਂ ਨੂੰ ਵਰਤ ਕੇ ਲੋਕਾਂ ਨੂੰ ਜਾਣਕਾਰੀ ਦੇਣ ਲਈ ਬਹੁਤ ਕੁਝ ਬੋਲ ਚੁੱਕੇ ਹਾਂ ਕਿ ਪਰਮੇਸ਼ੁਰ ਸਭ ਕੁਝ ਉੱਪਰ ਕਿਵੇਂ ਰਾਜ ਕਰਦਾ ਹੈ, ਕਿਹੜੇ ਸਾਧਨਾਂ ਦੁਆਰਾ ਉਹ ਅਜਿਹਾ ਕਰਦਾ ਹੈ, ਅਤੇ ਕਿਹੜੇ ਸਿਧਾਂਤ ਦੇ ਅਨੁਸਾਰ ਉਹ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਦਾ ਹੈ ਤਾਂ ਕਿ ਉਹ ਸਭ ਪਰਮੇਸ਼ੁਰ ਦੇ ਸਿਰਜੇ ਇਸ ਗ੍ਰਹਿ ਉੱਪਰ ਮੌਜੂਦ ਰਹਿ ਸਕਣ। ਅਸੀਂ ਪਰਮੇਸ਼ੁਰ ਮਨੁੱਖਜਾਤੀ ਦੀਆਂ ਲੋੜਾਂ ਦੀ ਕਿਵੇਂ ਪੂਰਤੀ ਕਰਦਾ ਹੈ ਬਾਰੇ ਵੀ ਕਾਫ਼ੀ ਗੱਲ ਕਰ ਚੁੱਕੇ ਹਾਂ: ਕਿਨ੍ਹਾਂ ਸਾਧਨਾਂ ਦੇ ਦੁਆਰਾ ਅਜਿਹੀ ਪੂਰਤੀ ਕਰਦਾ ਹੈ, ਲੋਕਾਂ ਨੂੰ ਕਿਸ ਪ੍ਰਕਾਰ ਦੇ ਜੀਵਤ ਵਾਤਾਵਰਣ ਪ੍ਰਦਾਨ ਕਰਦਾ ਹੈ,ਅਤੇ ਕਿਹੜੇ ਸਾਧਨਾਂ ਦੁਆਰਾ, ਅਤੇ ਕਿਹੜੇ ਸ਼ੁਰੂਆਤੀ ਬਿੰਦੂਆਂ ਤੋਂ ਉਹ ਮਨੁੱਖ ਲਈ ਇੱਕ ਸਥਿਰ ਜੀਵਤ ਵਾਤਾਵਰਣ ਪ੍ਰਦਾਨ ਕਰਦਾ ਹੈ। ਭਾਵੇਂ, ਮੈਂ ਸਾਰੀਆਂ ਚੀਜ਼ਾਂ ਉੱਪਰ ਪਰਮੇਸ਼ੁਰ ਦੇ ਇਖਤਿਆਰ ਅਤੇ ਉਸਦੇ ਪ੍ਰਬੰਧਨ ਵਿਚਲੇ ਸੰਬੰਧ ਬਾਰੇ ਸਿੱਧੇ ਤੌਰ ਤੇ ਬੋਲਿਆ ਨਹੀਂ ਹਾਂ, ਮੈਂ ਅਸਿੱਧੇ ਤੌਰ ਤੇ ਉਨ੍ਹਾਂ ਕਾਰਨਾਂ ਬਾਰੇ ਬੋਲਿਆ ਹਾਂ ਕਿ ਉਹ ਸਾਰੀਆਂ ਚੀਜ਼ਾਂ ਦਾ ਸੰਚਾਲਨ ਇਸ ਢੰਗ ਨਾਲ ਕਰਦਾ ਹੈ, ਨਾਲ ਹੀ ਮੈਂ ਉਨ੍ਹਾਂ ਕਾਰਨਾਂ ਦੀ ਗੱਲ ਕੀਤੀ ਹੈ ਕਿ ਜਿਨ੍ਹਾਂ ਦੁਆਰਾ ਉਹ ਮਨੁੱਖਜਾਤੀ ਨੂੰ ਇਸ ਪ੍ਰਕਾਰ ਪ੍ਰਦਾਨ ਕਰਦਾ ਹੈ ਅਤੇ ਇਸਦਾ ਪਾਲਣ-ਪੋਸ਼ਣ ਕਰਦਾ ਹੈ। ਇਹ ਸਭ ਕੁਝ ਉਸਦੇ ਪ੍ਰਬੰਧਨ ਨਾਲ ਸੰਬੰਧਤ ਹੈ। ਵਿਸ਼ਾ-ਵਸਤੂ, ਜਿਸ ਬਾਰੇ ਅਸੀਂ ਬੋਲੇ ਹਾਂ, ਬਹੁਤ ਵਿਆਪਕ ਹੈ: ਵਿਸ਼ਾਲ ਵਾਤਾਵਰਣ ਤੋਂ ਲੈ ਕੇ ਬਹੁਤ ਛੋਟੀਆਂ ਚੀਜ਼ਾਂ, ਜਿਵੇਂ ਕਿ ਲੋਕਾਂ ਦੀਆਂ ਮੁਢਲੀਆਂ ਲੋੜਾਂ ਅਤੇ ਖੁਰਾਕ ਤੱਕ; ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਿਵੇਂ ਕਰਦਾ ਹੈ ਅਤੇ ਉਨ੍ਹਾਂ ਨੂੰ ਕ੍ਰਮਬੱਧ ਢੰਗ ਨਾਲ ਚਲਾਉਂਦਾ ਹੈ, ਉਸਨੇ ਹਰੇਕ ਨਸਲ ਦੇ ਲੋਕਾਂ ਲਈ ਜੀਵਨ ਦੇ ਸਹੀ ਅਤੇ ਉਚਿਤ ਵਾਤਾਵਰਣ ਸਿਰਜੇ ਹਨ, ਆਦਿ। ਇਹ ਸਾਰੀ ਵਿਸ਼ਾਲ ਵਿਸ਼ਾਵਸਤੂ ਮਨੁੱਖ ਦੇਹ ਵਿੱਚ ਕਿਵੇਂ ਜੀਉਂਦੇ ਹਨ ਨਾਲ ਜੁੜੀ ਹੋਈ ਹੈ—ਭਾਵ, ਇਹ ਸਭ ਪਦਾਰਥਕ ਸੰਸਾਰ ਦੀਆਂ ਚੀਜ਼ਾਂ ਨਾਲ ਜੁੜਿਆ ਹੋਇਆ ਹੈ ਜੋ ਨੰਗੀ ਅੱਖ ਨੂੰ ਦਿਖਾਈ ਦਿੰਦੀਆਂ ਹਨ, ਅਤੇ ਜਿਸਨੂੰ ਲੋਕ ਮਹਿਸੂਸ ਕਰ ਸਕਦੇ ਹਨ, ਜਿਵੇਂ ਕਿ ਪਰਬਤ, ਦਰਿਆ, ਸਮੁੰਦਰ, ਮੈਦਾਨ, ਆਦਿ। ਇਹ ਉਹ ਸਾਰੀਆਂ ਚੀਜ਼ਾਂ ਹਨ ਜੋ ਦੇਖੀਆਂ ਅਤੇ ਛੂਹੀਆਂ ਜਾ ਸਕਦੀਆਂ ਹਨ। ਜਦੋਂ ਮੈਂ ਹਵਾ ਅਤੇ ਤਾਪਮਾਨ ਦੀ ਗੱਲ ਕਰਦਾ ਹਾਂ, ਤੁਸੀਂ ਹਵਾ ਦੇ ਵਜੂਦ ਨੂੰ ਸਿੱਧੇ ਤੌਰ ਤੇ ਮਹਿਸੂਸ ਕਰਨ ਲਈ ਆਪਣੇ ਸਾਹ ਨੂੰ ਵਰਤ ਸਕਦੇ ਹੋ, ਅਤੇ ਆਪਣੇ ਸਰੀਰ ਦੁਆਰਾ ਅਹਿਸਾਸ ਕਰ ਸਕਦੇ ਹੋ ਕਿ ਤਾਪਮਾਨ ਉੱਚਾ ਹੈ ਜਾਂ ਨਿਮਨ ਹੈ। ਰੁੱਖ, ਘਾਹ, ਅਤੇ ਜੰਗਲ ਵਿੱਚ ਪੰਛੀ ਅਤੇ ਜਾਨਵਰ, ਉਹ ਚੀਜ਼ਾਂ ਜੋ ਹਵਾ ਵਿੱਚ ਉਡਦੀਆਂ ਹਨ ਜਾਂ ਜ਼ਮੀਨ ਉੱਪਰ ਤੁਰਦੀਆਂ ਹਨ, ਅਤੇ ਉਹ ਵਿਭਿੰਨ ਛੋਟੇ ਜਾਨਵਰ ਜੋ ਖੁੱਡਾਂ ਵਿੱਚੋਂ ਨਿਕਲਦੇ ਹਨ, ਇਨ੍ਹਾਂ ਸਭਨਾ ਨੂੰ ਲੋਕ ਆਪਣੀਆਂ ਅੱਖਾਂ ਨਾਲ ਦੇਖ ਅਤੇ ਆਪਣੇ ਕੰਨਾਂ ਨਾਲ ਸੁਣ ਸਕਦੇ ਹਨ। ਭਾਵੇਂ ਇਨ੍ਹਾਂ ਚੀਜ਼ਾਂ ਦੁਆਰਾ ਛੂਹਿਆ ਜਾਣ ਵਾਲਾ ਕਾਰਜ-ਖੇਤਰ ਕਾਫੀ ਵਿਸ਼ਾਲ ਹੈ, ਚੀਜ਼ਾਂ ਜੋ ਪਰਮੇਸ਼ੁਰ ਨੇ ਸਿਰਜੀਆਂ ਹਨ ਉਹ ਕੇਵਲ ਪਦਾਰਥਕ ਸੰਸਾਰ ਦੀ ਪ੍ਰਤੀਨਿਧਤਾ ਕਰਦੀਆਂ ਹਨ। ਪਦਾਰਥਕ ਚੀਜ਼ਾਂ ਉਹ ਹਨ ਜੋ ਲੋਕ ਦੇਖ ਅਤੇ ਮਹਿਸੂਸ ਕਰ ਸਕਦੇ ਹਨ, ਕਹਿਣ ਦਾ ਭਾਵ ਹੈ ਕਿ ਜਦੋਂ ਤੂੰ ਉਨ੍ਹਾਂ ਨੂੰ ਛੂਹਦਾ ਹੈਂ, ਉਨ੍ਹਾਂ ਦਾ ਅਹਿਸਾਸ ਕਰਦਾ ਹੈਂ, ਅਤੇ ਜਦੋਂ ਤੇਰੀਆਂ ਅੱਖਾਂ ਉਨ੍ਹਾਂ ਨੂੰ ਦੇਖਦੀਆਂ ਹਨ, ਤੇਰਾ ਦਿਮਾਗ ਤੈਨੂੰ ਇੱਕ ਚਿੱਤਰ, ਇੱਕ ਤਸਵੀਰ ਪੇਸ਼ ਕਰਦਾ ਹੈ। ਇਹ ਅਜਿਹੀਆਂ ਚੀਜ਼ਾਂ ਹਨ ਜੋ ਕਿ ਅਸਲ ਅਤੇ ਜਥਾਰਥਕ ਹਨ; ਤੇਰੇ ਲਈ ਉਹ ਅਮੂਰਤ ਨਹੀਂ, ਬਲਕਿ ਉਨ੍ਹਾਂ ਦਾ ਇੱਕ ਅਕਾਰ ਹੈ। ਉਹ ਵਰਗ ਜਾਂ ਗੋਲ, ਜਾਂ ਲੰਮੀਆਂ ਜਾਂ ਛੋਟੀਆਂ ਹੋ ਸਕਦੀਆਂ ਹਨ ਅਤੇ ਹਰੇਕ ਚੀਜ਼ ਤੇਰੇ ਉੱਪਰ ਇੱਕ ਵੱਖਰਾ ਪ੍ਰਭਾਵ ਪਾਉਂਦੀ ਹੈ। ਇਹ ਸਾਰੀਆਂ ਚੀਜ਼ਾਂ ਸ੍ਰਿਸ਼ਟੀ ਦੇ ਉਸ ਪਦਾਰਥਕ ਪੱਖ ਦੀ ਪ੍ਰਤੀਨਿਧਤਾ ਕਰਦੀਆਂ ਹਨ। ਅਤੇ ਇਸਲਈ, ਪਰਮੇਸ਼ੁਰ ਲਈ, ਇਸ ਵਾਕੰਸ਼ “ਪਰਮੇਸ਼ੁਰ ਦਾ ਸਾਰੀਆਂ ਚੀਜ਼ਾਂ ਉੱਪਰ ਇਖਤਿਆਰ,” ਵਿੱਚ ਕਿਹੜੀਆਂ “ਸਾਰੀਆਂ ਚੀਜ਼ਾਂ” ਸ਼ਾਮਲ ਹਨ? ਇਹ ਸਧਾਰਣ ਤੌਰ ਤੇ ਉਨ੍ਹਾਂ ਚੀਜ਼ਾਂ ਨੂੰ ਹੀ ਸ਼ਾਮਲ ਨਹੀਂ ਕਰਦੀਆਂ ਜੋ ਮਨੁੱਖ ਦੇਖ ਅਤੇ ਛੂਹ ਸਕਦੇ ਹਨ; ਇਨ੍ਹਾਂ ਦੇ ਇਲਾਵਾ, ਇਨ੍ਹਾਂ ਵਿੱਚ ਉਹ ਵੀ ਸ਼ਾਮਲ ਹਨ ਜਿਨ੍ਹਾਂ ਨੂੰ ਮਨੁੱਖਾਂ ਦੇ ਦੁਆਰਾ ਦੇਖਿਆ ਅਤੇ ਛੂਹਿਆ ਨਹੀਂ ਜਾ ਸਕਦਾ। ਇਹ ਪਰਮੇਸ਼ੁਰ ਦੇ ਸਾਰੀਆਂ ਚੀਜ਼ਾਂ ਉੱਪਰ ਇਖਤਿਆਰ ਦੇ ਸੱਚੇ ਅਰਥਾਂ ਵਿੱਚੋਂ ਇੱਕ ਹੈ। ਭਾਵੇਂ ਮਨੁੱਖ ਅਜਿਹੀਆਂ ਚੀਜ਼ਾਂ ਨੂੰ ਦੇਖ ਜਾਂ ਛੂਹ ਨਹੀਂ ਸਕਦੇ, ਪਰਮੇਸ਼ੁਰ ਲਈ—ਜਦ ਤੱਕ ਇਹ ਉਸਦੀਆਂ ਨਜ਼ਰਾਂ ਦੁਆਰਾ ਦੇਖੀਆਂ ਜਾ ਸਕਦੀਆਂ ਹਨ ਅਤੇ ਉਸਦੀ ਪ੍ਰਭੁਤਾ ਦੇ ਕਾਰਜ ਖੇਤਰ ਦੇ ਅਧੀਨ ਹਨ—ਜਥਾਰਥ ਵਿੱਚ ਮੌਜੂਦ ਹਨ। ਇਸ ਤੱਥ ਦੇ ਬਾਵਜੂਦ ਵੀ ਕਿ ਇਹ ਅਮੂਰਤ ਅਤੇ ਕਲਪਨਾ ਤੋਂ ਬਾਹਰ ਹਨ, ਅਤੇ ਇਸਦੇ ਇਲਾਵਾ ਮਨੁੱਖਾਂ ਦੁਆਰਾ ਇਨ੍ਹਾਂ ਨੂੰ ਦੇਖਿਆ ਅਤੇ ਛੂਹਿਆ ਨਹੀਂ ਜਾ ਸਕਦਾ, ਪਰਮੇਸ਼ੁਰ ਲਈ ਇਹ ਜਥਾਰਥਕ ਤੌਰ ਤੇ ਅਤੇ ਸੱਚਮੁੱਚ ਮੌਜੂਦ ਹਨ। ਸਾਰੀਆਂ ਚੀਜ਼ਾਂ ਜਿਨ੍ਹਾਂ ਉੱਪਰ ਪਰਮੇਸ਼ੁਰ ਰਾਜ ਕਰਦਾ ਹੈ ਦੇ ਵਿਚਕਾਰ ਇਹ ਇੱਕ ਵੱਖਰਾ ਸੰਸਾਰ ਹੈ ਅਤੇ ਉਹ ਸਾਰੀਆਂ ਚੀਜ਼ਾਂ ਜਿਨ੍ਹਾਂ ਉੱਪਰ ਉਸਦਾ ਇਖਤਿਆਰ ਹੈ ਇਹ ਉਨ੍ਹਾਂ ਦੇ ਕਾਰਜ-ਖੇਤਰ ਦਾ ਅਗਲਾ ਹਿੱਸਾ ਹੈ। ਇਹ ਅੱਜ ਦੀ ਸੰਗਤੀ ਦਾ ਵਿਸ਼ਾ ਹੈ: ਪਰਮੇਸ਼ੁਰ ਆਤਮਿਕ ਸੰਸਾਰ ਉੱਪਰ ਰਾਜ ਅਤੇ ਇਸਦਾ ਸੰਚਾਲਨ ਕਿਵੇਂ ਕਰਦਾ ਹੈ। ਕਿਉਂਕਿ ਇਸ ਵਿਸ਼ੇ ਵਿੱਚ, ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਅਤੇ ਪ੍ਰਬੰਧਨ ਕਿਵੇਂ ਕਰਦਾ ਹੈ, ਸ਼ਾਮਲ ਕੀਤਾ ਗਿਆ ਹੈ, ਇਹ ਪਦਾਰਥਕ ਸੰਸਾਰ ਦੇ ਬਾਹਰ—ਆਤਮਿਕ ਸੰਸਾਰ ਸਮੇਤ—ਸੰਸਾਰ ਨਾਲ ਸੰਬੰਧਤ ਹੈ ਅਤੇ, ਸੋ ਸਾਡੇ ਲਈ ਇਸਨੂੰ ਸਮਝਣ ਬਹੁਤ ਮਹੱਤਵਪੂਰਣ ਹੈ। ਕੇਵਲ ਇਸ ਬਾਰੇ ਗੱਲ ਕਰਕੇ ਅਤੇ ਇਸ ਵਿਸ਼ਾਵਸਤੂ ਨੂੰ ਸਮਝਣ ਦੇ ਬਾਅਦ ਹੀ ਲੋਕ ਇਨ੍ਹਾਂ ਸ਼ਬਦਾਂ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਦੇ ਸੱਚੇ ਅਰਥ ਨੂੰ ਮੌਲਿਕ ਰੂਪ ਵਿੱਚ ਸਮਝ ਸਕਦੇ ਹਨ। ਇਸੇ ਕਾਰਨ ਕਰਕੇ ਅਸੀਂ ਇਸ ਵਿਸ਼ੇ ਦੀ ਚਰਚਾ ਕਰਨ ਜਾ ਰਹੇ ਹਾਂ; ਇਸਦਾ ਉਦੇਸ਼ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ ਅਤੇ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦਾ ਪ੍ਰਬੰਧ ਕਰਦਾ ਹੈ,” ਦੇ ਵਿਸ਼ੇ ਨੂੰ ਪੂਰਣ ਕਰਨਾ ਹੈ। ਸ਼ਾਇਦ ਇਸ ਵਿਸ਼ੇ ਬਾਰੇ ਸੁਣ ਕੇ ਤੁਹਾਨੂੰ ਅਜੀਬ ਲੱਗੇ ਜਾਂ ਇਹ ਤੁਹਾਡੀ ਕਲਪਨਾ ਤੋਂ ਪਰ੍ਹੇ ਹੋਵੇ, ਭਾਵੇਂ ਤੁਸੀਂ ਜੋ ਮਰਜ਼ੀ ਮਹਿਸੂਸ ਕਰੋ, ਕਿਉਂਕਿ ਆਤਮਿਕ ਸੰਸਾਰ ਪਰਮੇਸ਼ੁਰ ਦੁਆਰਾ ਸ਼ਾਸਤ ਕੀਤੀਆਂ ਸਾਰੀਆਂ ਚੀਜ਼ਾਂ ਵਿੱਚੋਂ ਇੱਕ ਹੈ, ਤੁਹਾਡੇ ਲਈ ਇਸ ਵਿਸ਼ੇ ਨੂੰ ਸਮਝਣਾ ਲਾਜ਼ਮੀ ਹੈ। ਇੱਕ ਵਾਰ ਜਦ ਤੁਸੀਂ ਸਮਝ ਲੈਂਦੇ ਹੋ ਕਿ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਤਾਂ ਤੁਸੀਂ ਇਸ ਵਾਕੰਸ਼ ਦੀ ਇੱਕ ਡੂੰਘੀ ਕਦਰ, ਸਮਝ ਅਤੇ ਗਿਆਨ ਪ੍ਰਾਪਤ ਕਰ ਲਵੋਗੇ।

ਪਰਮੇਸ਼ੁਰ ਆਤਮਿਕ ਸੰਸਾਰ ਦਾ ਸ਼ਾਸਨ ਅਤੇ ਸੰਚਾਲਨ ਕਿਵੇਂ ਕਰਦਾ ਹੈ

ਪਦਾਰਥਕ ਸੰਸਾਰ ਲਈ, ਜਦੋਂ ਵੀ ਲੋਕ ਕੁਝ ਚੀਜ਼ਾਂ ਜਾਂ ਵਰਤਾਰੇ ਨੂੰ ਨਹੀਂ ਸਮਝਦੇ, ਉਹ ਸੰਬੰਧਤ ਜਾਣਕਾਰੀ ਦੀ ਭਾਲ ਕਰ ਸਕਦੇ ਹਨ ਜਾਂ ਉਨ੍ਹਾਂ ਚੀਜ਼ਾਂ ਦੇ ਮੂਲ ਅਤੇ ਪਿਛੋਕੜ ਦਾ ਪਤਾ ਲਗਾਉਣ ਲਈ ਵੱਖ ਵੱਖ ਮਾਧਿਅਮਾਂ ਦੀ ਵਰਤੋਂ ਕਰ ਸਕਦੇ ਹਨ। ਪਰ ਜਦੋਂ ਦੂਸਰੀ ਦੁਨੀਆਂ ਦੀ ਗੱਲ ਆਉਂਦੀ ਹੈ ਜਿਸ ਬਾਰੇ ਅਸੀਂ ਅੱਜ ਗੱਲ ਕਰ ਰਹੇ ਹਾਂ—ਆਤਮਿਕ ਸੰਸਾਰ, ਜੋ ਕਿ ਪਦਾਰਥਕ ਸੰਸਾਰ ਤੋਂ ਬਾਹਰ ਮੌਜੂਦ ਹੈ—ਲੋਕਾਂ ਕੋਲ ਇਸ ਬਾਰੇ ਕੁਝ ਵੀ ਸਿੱਖਣ ਲਈ ਕੋਈ ਢੰਗ ਜਾਂ ਮਾਧਿਅਮ ਨਹੀਂ ਹਨ। ਮੈਂ ਇਹ ਕਿਉਂ ਕਹਿੰਦਾ ਹਾਂ? ਮੈਂ ਇਹ ਇਸ ਲਈ ਕਹਿੰਦਾ ਹਾਂ ਕਿਉਂਕਿ, ਮਨੁੱਖਜਾਤੀ ਦੇ ਸੰਸਾਰ ਵਿੱਚ, ਪਦਾਰਥਕ ਸੰਸਾਰ ਦੀ ਹਰ ਚੀਜ਼ ਮਨੁੱਖ ਦੀ ਸਰੀਰਕ ਹੋਂਦ ਤੋਂ ਅਟੁੱਟ ਹੈ, ਅਤੇ ਕਿਉਂਕਿ ਲੋਕ ਮਹਿਸੂਸ ਕਰਦੇ ਹਨ ਕਿ ਪਦਾਰਥਕ ਸੰਸਾਰ ਦੀ ਹਰ ਚੀਜ਼ ਉਨ੍ਹਾਂ ਦੇ ਸਰੀਰਕ ਜੀਵਨ ਦੇ ਢੰਗ ਅਤੇ ਸਰੀਰਕ ਜੀਵਨ ਤੋਂ ਹੈ, ਜ਼ਿਆਦਾਤਰ ਲੋਕ ਕੇਵਲ ਜਾਗਰੂਕ ਹਨ, ਉਨ੍ਹਾਂ ਦੀਆਂ ਅੱਖਾਂ ਦੇ ਸਾਹਮਣੇ ਪਦਾਰਥਕ ਚੀਜ਼ਾਂ ਹੀ ਉਨ੍ਹਾਂ ਨੂੰ ਦਿਖਾਈ ਦਿੰਦੀਆਂ ਹਨ। ਪਰ, ਜਦੋਂ ਇਹ ਆਤਮਿਕ ਸੰਸਾਰ ਦੀ ਗੱਲ ਆਉਂਦੀ ਹੈ—ਭਾਵ ਹਰ ਚੀਜ਼ ਜੋ ਉਸ ਦੂਸਰੇ ਸੰਸਾਰ ਦੀ ਹੈ—ਇਹ ਕਹਿਣਾ ਉਚਿਤ ਹੋਵੇਗਾ ਕਿ ਬਹੁਤੇ ਲੋਕ ਵਿਸ਼ਵਾਸ ਨਹੀਂ ਕਰਦੇ। ਕਿਉਂਕਿ ਲੋਕ ਇਸਨੂੰ ਨਹੀਂ ਦੇਖ ਸਕਦੇ, ਅਤੇ ਵਿਸ਼ਵਾਸ ਕਰਦੇ ਹਨ ਕਿ ਇਸ ਨੂੰ ਸਮਝਣ ਦੀ ਜਾਂ ਇਸ ਬਾਰੇ ਕੁਝ ਜਾਣਨ ਦੀ ਜ਼ਰੂਰਤ ਨਹੀਂ ਹੈ, ਇਸ ਬਾਰੇ ਕੁਝ ਵੀ ਨਹੀਂ ਕਹਿਣਾ ਕਿ ਕਿਵੇਂ ਆਤਮਿਕ ਸੰਸਾਰ ਪਦਾਰਥਕ ਸੰਸਾਰ ਨਾਲੋਂ ਬਿਲਕੁਲ ਵੱਖਰਾ ਸੰਸਾਰ ਹੈ ਅਤੇ, ਪਰਮੇਸ਼ੁਰ ਦੇ ਦ੍ਰਿਸ਼ਟੀਕੋਣ ਤੋਂ, ਖੁਲ੍ਹਾ ਹੈ—ਹਾਲਾਂਕਿ, ਮਨੁੱਖਾਂ ਲਈ, ਇਹ ਗੁਪਤ ਅਤੇ ਬੰਦ ਹੈ—ਇਸ ਲਈ ਲੋਕਾਂ ਲਈ ਇਸ ਸੰਸਾਰ ਦੇ ਵੱਖ-ਵੱਖ ਪਹਿਲੂਆਂ ਨੂੰ ਸਮਝਣ ਦਾ ਰਸਤਾ ਲੱਭਣਾ ਬਹੁਤ ਮੁਸ਼ਕਲ ਹੁੰਦਾ ਹੈ। ਆਤਮਿਕ ਸੰਸਾਰ ਦੇ ਵੱਖ-ਵੱਖ ਪਹਿਲੂ ਜਿਨ੍ਹਾਂ ਬਾਰੇ ਮੈਂ ਬੋਲਣ ਜਾ ਰਿਹਾ ਹਾਂ ਕੇਵਲ ਪਰਮੇਸ਼ੁਰ ਦੇ ਪ੍ਰਬੰਧਨ ਅਤੇ ਪ੍ਰਭੂਤਾ ਦੇ ਨਾਲ ਜੁੜਿਆ ਹੋਇਆ ਹੈ; ਮੈਂ ਕੋਈ ਭੇਦ ਨਹੀਂ ਜ਼ਾਹਰ ਕਰ ਰਿਹਾ ਹਾਂ, ਅਤੇ ਨਾ ਹੀ ਮੈਂ ਤੁਹਾਨੂੰ ਕੋਈ ਅਜਿਹਾ ਭੇਦ ਦੱਸ ਰਿਹਾ ਹਾਂ ਜੋ ਤੁਸੀਂ ਸਿੱਖਣਾ ਚਾਹੁੰਦੇ ਹੋ। ਕਿਉਂਕਿ ਇਹ ਪਰਮੇਸ਼ੁਰ ਦੀ ਪ੍ਰਭੂਤਾ, ਪਰਮੇਸ਼ੁਰ ਦੇ ਸੰਚਾਲਨ, ਅਤੇ ਪਰਮੇਸ਼ੁਰ ਦੇ ਪ੍ਰਬੰਧ ਦੇ ਨਾਲ ਜੁੜਿਆ ਹੋਇਆ ਹੈ, ਇਸ ਲਈ ਮੈਂ ਕੇਵਲ ਉਸ ਹਿੱਸੇ ਦੀ ਗੱਲ ਕਰਾਂਗਾ ਜੋ ਤੁਹਾਡੇ ਲਈ ਜਾਣਨਾ ਜ਼ਰੂਰੀ ਹੈ।

ਪਹਿਲਾਂ, ਮੈਂ ਤੁਹਾਡੇ ਤੋਂ ਇੱਕ ਸਵਾਲ ਪੁੱਛਣਾ ਚਾਹੁੰਦਾ ਹਾਂ: ਤੁਹਾਡੇ ਮਨ ਵਿੱਚ, ਆਤਮਿਕ ਸੰਸਾਰ ਕੀ ਹੈ? ਵਿਆਪਕ ਰੂਪ ਵਿੱਚ ਕਹੀਏ ਤਾਂ, ਇਹ ਪਦਾਰਥਕ ਸੰਸਾਰ ਤੋਂ ਬਾਹਰ ਇੱਕ ਸੰਸਾਰ ਹੈ ਜੋ ਕਿ ਲੋਕਾਂ ਲਈ ਅਦਿੱਖ ਅਤੇ ਅਛੂਹ ਹੈ। ਫਿਰ ਵੀ, ਤੁਹਾਡੀ ਕਲਪਨਾ ਵਿੱਚ, ਆਤਮਿਕ ਸੰਸਾਰ ਕਿਸ ਤਰ੍ਹਾਂ ਦਾ ਹੋਣਾ ਚਾਹੀਦਾ ਹੈ? ਸ਼ਾਇਦ, ਇਸ ਨੂੰ ਵੇਖਣ ਦੇ ਯੋਗ ਨਾ ਹੋਣ ਦੇ ਨਤੀਜੇ ਵਜੋਂ, ਤੁਸੀਂ ਇਸ ਬਾਰੇ ਸੋਚਣ ਦੇ ਅਯੋਗ ਹੋ। ਹਾਲਾਂਕਿ, ਜਦੋਂ ਤੁਸੀਂ ਕੁਝ ਦੰਤ ਕਥਾਵਾਂ ਸੁਣਦੇ ਹੋ, ਤਾਂ ਤੁਸੀਂ ਅਜੇ ਵੀ ਇਸ ਬਾਰੇ ਸੋਚ ਰਹੇ ਹੁੰਦੇ ਹੋ, ਅਤੇ ਤੁਸੀਂ ਇਸ ਬਾਰੇ ਸੋਚਣਾ ਰੋਕ ਨਹੀਂ ਸਕਦੇ। ਮੈਂ ਇਹ ਕਿਉਂ ਕਿਹਾ? ਇੱਥੇ ਕੁਝ ਅਜਿਹਾ ਹੁੰਦਾ ਹੈ ਜੋ ਬਹੁਤ ਸਾਰੇ ਲੋਕਾਂ ਨਾਲ ਬਚਪਨ ਵਿੱਚ ਵਾਪਰਦਾ ਹੈ: ਜਦੋਂ ਕੋਈ ਉਨ੍ਹਾਂ ਨੂੰ ਇੱਕ ਡਰਾਉਣੀ ਕਹਾਣੀ ਸੁਣਾਉਂਦਾ ਹੈ—ਜਿਵੇਂ ਕਿ ਭੂਤਾਂ ਜਾਂ ਆਤਮਾਵਾਂ ਬਾਰੇ—ਉਹ ਬੁਰੀ ਤਰ੍ਹਾਂ ਡਰ ਜਾਂਦੇ ਹਨ। ਉਹ ਕਿਉਂ ਡਰਦੇ ਹਨ? ਇਹ ਇਸ ਲਈ ਹੈ ਕਿਉਂਕਿ ਉਹ ਉਨ੍ਹਾਂ ਚੀਜ਼ਾਂ ਦੀ ਕਲਪਨਾ ਕਰ ਰਹੇ ਹੁੰਦੇ ਹਨ; ਭਾਵੇਂ ਉਹ ਉਨ੍ਹਾਂ ਨੂੰ ਨਹੀਂ ਦੇਖ ਸਕਦੇ, ਉਨ੍ਹਾਂ ਨੂੰ ਲੱਗਦਾ ਹੈ ਕਿ ਉਹ ਸਾਰੇ ਉਨ੍ਹਾਂ ਦੇ ਕਮਰਿਆਂ ਦੇ ਦੁਆਲੇ ਹਨ, ਕਿਸੇ ਗੁਪਤ ਜਾਂ ਹਨੇਰੇ ਕੋਨੇ ਵਿੱਚ, ਅਤੇ ਉਹ ਇੰਨਾ ਡਰ ਜਾਂਦੇ ਹਨ ਕਿ ਉਨ੍ਹਾਂ ਦੀ ਸੌਣ ਦੀ ਹਿੰਮਤ ਨਹੀਂ ਹੁੰਦੀ। ਖ਼ਾਸਕਰ ਰਾਤ ਨੂੰ, ਉਹ ਆਪਣੇ ਕਮਰਿਆਂ ਵਿੱਚ ਇਕੱਲੇ ਰਹਿਣ ਜਾਂ ਆਪਣੇ ਵੇਹੜਿਆਂ ਵਿੱਚ ਇਕੱਲਾ ਹੋਣ ਤੋਂ ਬਹੁਤ ਡਰਦੇ ਹਨ। ਉਹ ਤੁਹਾਡੀ ਕਲਪਨਾ ਦਾ ਅਤਮਕ ਸੰਸਾਰ ਹੈ, ਅਤੇ ਇਹ ਅਜਿਹਾ ਸੰਸਾਰ ਹੈ ਜਿਸਨੂੰ ਲੋਕ ਡਰਾਉਣਾ ਸਮਝਦੇ ਹਨ। ਤੱਥ ਇਹ ਹੈ ਕਿ ਹਰ ਕੋਈ ਕੁਝ ਹੱਦ ਤੱਕ ਇਸਦੀ ਕਲਪਨਾ ਕਰਦਾ ਹੈ, ਅਤੇ ਹਰ ਕੋਈ ਇਸ ਨੂੰ ਥੋੜ੍ਹਾ ਮਹਿਸੂਸ ਕਰ ਸਕਦਾ ਹੈ।

ਚਲੋ ਅਸੀਂ ਆਤਮਿਕ ਸੰਸਾਰ ਬਾਰੇ ਗੱਲਬਾਤ ਤੋਂ ਸ਼ੁਰੂਆਤ ਕਰੀਏ। ਇਹ ਕੀ ਹੈ? ਚਲੋ ਮੈਂ ਤੁਹਾਨੂੰ ਇੱਕ ਛੋਟੀ ਅਤੇ ਸਧਾਰਨ ਵਿਆਖਿਆ ਦੇਵਾਂ:ਆਤਮਿਕ ਸੰਸਾਰ ਇੱਕ ਮਹੱਤਵਪੂਰਣ ਸਥਾਨ ਹੈ, ਜੋ ਪਦਾਰਥਕ ਸੰਸਾਰ ਨਾਲੋਂ ਵੱਖਰਾ ਹੈ। ਮੈਂ ਇਹ ਕਿਉਂ ਕਹਿੰਦਾ ਹਾਂ ਕਿ ਇਹ ਮਹੱਤਵਪੂਰਣ ਹੈ? ਅਸੀਂ ਇਸ ਬਾਰੇ ਵਿਸਥਾਰ ਨਾਲ ਚਰਚਾ ਕਰਨ ਜਾ ਰਹੇ ਹਾਂ। ਆਤਮਿਕ ਸੰਸਾਰ ਦੀ ਹੋਂਦ ਮਨੁੱਖਜਾਤੀ ਦੇ ਪਦਾਰਥਕ ਸੰਸਾਰ ਨਾਲ ਜੁੜੀ ਹੋਈ ਹੈ। ਇਹ ਸਭ ਚੀਜ਼ਾਂ ਉੱਤੇ ਪਰਮੇਸ਼ੁਰ ਦੇ ਰਾਜ ਵਿੱਚ ਮਨੁੱਖੀ ਜੀਵਨ ਅਤੇ ਮੌਤ ਦੇ ਚੱਕਰ ਵਿੱਚ ਪ੍ਰਮੁੱਖ ਭੂਮਿਕਾ ਨਿਭਾਉਂਦਾ ਹੈ; ਇਹ ਇਸਦੀ ਭੂਮਿਕਾ ਹੈ, ਅਤੇ ਇਹ ਇਕ ਕਾਰਨ ਹੈ ਕਿ ਇਸਦੀ ਹੋਂਦ ਮਹੱਤਵਪੂਰਣ ਹੈ। ਕਿਉਂਕਿ ਇਹ ਉਹ ਸਥਾਨ ਹੈ ਜੋ ਪੰਜ ਇੰਦਰੀਆਂ ਦੇ ਬਿਆਨ ਤੋਂ ਬਾਹਰ ਹੈ, ਕੋਈ ਵੀ ਸਹੀ ਨਿਰਣਾ ਨਹੀਂ ਕਰ ਸਕਦਾ ਕਿ ਆਤਮਿਕ ਸੰਸਾਰ ਮੌਜੂਦ ਹੈ ਜਾਂ ਨਹੀਂ। ਇਸ ਦੀਆਂ ਵੱਖ-ਵੱਖ ਗਤੀਵਿਧੀਆਂ ਮਨੁੱਖੀ ਹੋਂਦ ਨਾਲ ਨੇੜਿਓਂ ਜੁੜੀਆਂ ਹੋਈਆਂ ਹਨ, ਨਤੀਜੇ ਵਜੋਂ ਮਨੁੱਖਜਾਤੀ ਦੇ ਜੀਵਨ ਦਾ ਕ੍ਰਮ ਵੀ ਆਤਮਿਕ ਸੰਸਾਰ ਦੁਆਰਾ ਬਹੁਤ ਪ੍ਰਭਾਵਿਤ ਕੀਤਾ ਜਾਂਦਾ ਹੈ। ਕੀ ਇਸ ਵਿਚ ਪਰਮੇਸ਼ੁਰ ਦੀ ਪ੍ਰਭੁਤਾ ਸ਼ਾਮਲ ਹੈ ਜਾਂ ਨਹੀਂ? ਇਹ ਸ਼ਾਮਲ ਹੈ। ਜਦੋਂ ਮੈਂ ਇਹ ਕਹਿੰਦਾ ਹਾਂ, ਤਾਂ ਤੁਸੀਂ ਸਮਝ ਜਾਂਦੇ ਹੋ ਕਿ ਮੈਂ ਇਸ ਵਿਸ਼ੇ ’ਤੇ ਕਿਉਂ ਚਰਚਾ ਕਰ ਰਿਹਾ ਹਾਂ: ਇਹ ਇਸ ਲਈ ਹੈ ਕਿਉਂਕਿ ਇਹ ਪਰਮੇਸ਼ੁਰ ਦੀ ਪ੍ਰਭੂਤਾ, ਅਤੇ ਨਾਲ ਹੀ ਉਸਦੇ ਸੰਚਾਲਨ ਦੇ ਨਾਲ ਜੁੜਿਆ ਹੈ। ਅਜਿਹੀ ਦੁਨੀਆਂ ਵਿੱਚ—ਜੋ ਲੋਕਾਂ ਲਈ ਅਦਿੱਖ ਹੈ—ਇਸ ਦਾ ਹਰ ਸਵਰਗੀ ਹੁਕਮ, ਫ਼ਰਮਾਨ ਅਤੇ ਪ੍ਰਬੰਧਕੀ ਸੰਚਾਲਨ ਪ੍ਰਣਾਲੀ ਪਦਾਰਥਕ ਸੰਸਾਰ ਦੇ ਕਿਸੇ ਵੀ ਦੇਸ਼ ਦੇ ਕਾਨੂੰਨਾਂ ਅਤੇ ਪ੍ਰਣਾਲੀਆਂ ਤੋਂ ਬਹੁਤ ਉੱਪਰ ਹੈ, ਅਤੇ ਇਸ ਸੰਸਾਰ ਵਿਚ ਕੋਈ ਵੀ ਵਿਅਕਤੀ ਇਸਦੀ ਉਲੰਘਣਾ ਕਰਨ ਜਾਂ ਉਸਨੂੰ ਭੰਗ ਕਰਨ ਦੀ ਹਿੰਮਤ ਨਹੀਂ ਕਰੇਗਾ। ਕੀ ਇਹ ਪਰਮੇਸ਼ੁਰ ਦੀ ਪ੍ਰਭੁਤਾ ਅਤੇ ਸੰਚਾਲਨ ਨਾਲ ਸੰਬੰਧਿਤ ਹੈ? ਆਤਮਿਕ ਸੰਸਾਰ ਵਿਚ, ਸਪੱਸ਼ਟ ਪ੍ਰਬੰਧਕੀ ਹੁਕਮਾਂ, ਸਪਸ਼ਟ ਸਵਰਗੀ ਆਦੇਸ਼ ਅਤੇ ਸਪਸ਼ਟ ਨਿਯਮ ਹਨ। ਵੱਖ-ਵੱਖ ਪੱਧਰਾਂ ਅਤੇ ਵੱਖ-ਵੱਖ ਖੇਤਰਾਂ ਵਿਚ, ਸੇਵਾਦਾਰ ਆਪਣੇ ਕਰਤੱਵਾਂ ਦੀ ਸਖਤੀ ਨਾਲ ਪਾਲਣਾ ਕਰਦੇ ਹਨ ਅਤੇ ਨਿਯਮਾਂ ਅਤੇ ਕਾਇਦਿਆਂ ਦੀ ਪਾਲਣਾ ਕਰਦੇ ਹਨ, ਕਿਉਂਕਿ ਉਹ ਜਾਣਦੇ ਹਨ ਕਿ ਸਵਰਗੀ ਹੁਕਮ ਦੀ ਉਲੰਘਣਾ ਦਾ ਨਤੀਜਾ ਕੀ ਹੈ; ਉਹ ਸਪਸ਼ਟ ਤੌਰ ਤੇ ਜਾਣਦੇ ਹਨ ਕਿ ਪਰਮੇਸ਼ੁਰ ਬੁਰਾਈ ਨੂੰ ਕਿਵੇਂ ਸਜ਼ਾ ਦਿੰਦਾ ਹੈ ਅਤੇ ਭਲਾਈ ਨੂੰ ਫਲ ਦਿੰਦਾ ਹੈ, ਅਤੇ ਇਸ ਬਾਰੇ ਕਿ ਉਹ ਕਿਵੇਂ ਸਭ ਕੁਝ ਚਲਾਉਂਦਾ ਹੈ ਅਤੇ ਰਾਜ ਕਰਦਾ ਹੈ। ਇਸ ਤੋਂ ਇਲਾਵਾ, ਉਹ ਸਾਫ਼-ਸਾਫ਼ ਦੇਖਦੇ ਹਨ ਕਿ ਉਹ ਕਿਵੇਂ ਆਪਣੇ ਸਵਰਗੀ ਆਦੇਸ਼ਾਂ ਅਤੇ ਕਾਨੂੰਨਾਂ ਨੂੰ ਪੂਰਾ ਕਰਦਾ ਹੈ। ਕੀ ਇਹ ਮਨੁੱਖਜਾਤੀ ਦੁਆਰਾ ਵਸਾਏ ਪਦਾਰਥਕ ਸੰਸਾਰ ਨਾਲੋਂ ਵੱਖਰੇ ਹਨ? ਉਹ ਸੱਚਮੁੱਚ ਬਹੁਤ ਵੱਖਰੇ ਹਨ। ਆਤਮਿਕ ਸੰਸਾਰ ਇੱਕ ਅਜਿਹਾ ਸੰਸਾਰ ਹੈ ਜੋ ਪਦਾਰਥਕ ਸੰਸਾਰ ਨਾਲੋਂ ਬਿਲਕੁਲ ਵੱਖਰਾ ਹੈ। ਕਿਉਂਕਿ ਸਵਰਗੀ ਹੁਕਮ ਅਤੇ ਨਿਯਮ ਹਨ, ਇਹ ਪਰਮੇਸ਼ੁਰ ਦੀ ਪ੍ਰਭਤਾ, ਸੰਚਾਲਨ ਅਤੇ ਇਸ ਤੋਂ ਇਲਾਵਾ, ਉਸ ਦੇ ਸੁਭਾਅ, ਅਤੇ ਨਾਲ ਹੀ ਉਸ ਕੋਲ ਜੋ ਹੈ ਅਤੇ ਉਹ ਜੋ ਹੈ ਨੂੰ ਵੀ ਪ੍ਰਭਾਵਤ ਕਰਦਾ ਹੈ। ਇਹ ਸੁਣ ਕੇ, ਕੀ ਤੁਸੀਂ ਮਹਿਸੂਸ ਨਹੀਂ ਕਰਦੇ ਕਿ ਮੇਰੇ ਲਈ ਇਸ ਵਿਸ਼ੇ ਬਾਰੇ ਬੋਲਣਾ ਬਹੁਤ ਜ਼ਰੂਰੀ ਹੈ? ਕੀ ਤੁਸੀਂ ਇਸ ਵਿਚਲੇ ਭੇਦ ਜਾਣਨਾ ਨਹੀਂ ਚਾਹੁੰਦੇ? (ਹਾਂ, ਅਸੀਂ ਚਾਹੁੰਦੇ ਹਾਂ।) ਇਹ ਆਤਮਿਕ ਸੰਸਾਰ ਦੀ ਐਸੀ ਹੀ ਧਾਰਣਾ ਹੈ। ਹਾਲਾਂਕਿ ਇਹ ਪਦਾਰਥਕ ਸੰਸਾਰ ਦੇ ਨਾਲ ਮਿਲਵਰਤਨ ਨਾਲ ਰਹਿੰਦਾ ਹੈ, ਅਤੇ ਇਕੋ ਸਮੇਂ ਪਰਮੇਸ਼ੁਰ ਦੇ ਸੰਚਾਲਨ ਅਤੇ ਪ੍ਰਭੁਤਾ ਦੇ ਅਧੀਨ ਹੈ, ਪਰਮੇਸ਼ੁਰ ਦਾ ਸੰਚਾਲਨ ਅਤੇ ਇਸ ਸੰਸਾਰ ਦੀ ਪ੍ਰਭੁਤਾ ਪਦਾਰਥਕ ਸੰਸਾਰ ਨਾਲੋਂ ਬਹੁਤ ਸਖ਼ਤ ਹੈ। ਜਦੋਂ ਵੇਰਵਿਆਂ ਦੀ ਗੱਲ ਆਉਂਦੀ ਹੈ, ਸਾਨੂੰ ਇਸ ਗੱਲ ਤੋਂ ਸ਼ੁਰੂਆਤ ਕਰਨੀ ਚਾਹੀਦੀ ਹੈ ਕਿ ਕਿਵੇਂ ਮਨੁੱਖਜਾਤੀ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਦੇ ਕੰਮ ਲਈ ਆਤਮਿਕ ਸੰਸਾਰ ਜ਼ਿੰਮੇਵਾਰ ਹੈ, ਕਿਉਂਕਿ ਇਹ ਆਤਮਿਕ ਸੰਸਾਰ ਦੇ ਜੀਵਾਂ ਦੇ ਕੰਮ ਦਾ ਇੱਕ ਵੱਡਾ ਹਿੱਸਾ ਹੈ।

ਮਨੁੱਖਜਾਤੀ ਦੇ ਵਿੱਚਕਾਰ, ਮੈਂ ਸਾਰੇ ਲੋਕਾਂ ਨੂੰ ਤਿੰਨ ਕਿਸਮਾਂ ਵਿੱਚ ਸ਼੍ਰੇਣੀਬੱਧ ਕਰਦਾ ਹਾਂ। ਪਹਿਲੇ ਗੈਰ-ਵਿਸ਼ਵਾਸੀ ਹਨ ਜੋ ਕਿ ਧਾਰਮਿਕ ਵਿਸ਼ਵਾਸਾਂ ਦੇ ਬਗੈਰ ਹਨ। ਉਨ੍ਹਾਂ ਨੂੰ ਗੈਰ-ਵਿਸ਼ਵਾਸੀ ਕਿਹਾ ਜਾਂਦਾ ਹੈ। ਬਹੁਸੰਖਿਅਕ ਗੈਰ-ਵਿਸ਼ਵਾਸੀ ਕੇਵਲ ਪੈਸੇ ਵਿੱਚ ਵਿਸ਼ਵਾਸ ਕਰਦੇ ਹਨ; ਉਹ ਕੇਵਲ ਆਪਣੇ ਹਿੱਤਾਂ ਨੂੰ ਉੱਪਰ ਰੱਖਦੇ ਹਨ, ਉਹ ਪਦਾਰਥਕ ਹਨ, ਅਤੇ ਕੇਵਲ ਪਦਾਰਥਕ ਸੰਸਾਰ ਵਿੱਚ ਵਿਸ਼ਵਾਸ ਕਰਦੇ ਹਨ—ਉਹ ਜੀਵਨ ਅਤੇ ਮੌਤ ਦੇ ਚੱਕਰ ਜਾਂ ਦੇਵੀਆਂ ਅਤੇ ਭੂਤਾਂ ਦੇ ਬਾਰੇ ਵਿੱਚੇ ਕਹੀ ਗਈ ਕਿਸੇ ਚੀਜ਼ ਦਾ ਵਿਸ਼ਵਾਸ ਨਹੀਂ ਕਰਦੇ। ਮੈਂ ਇਨ੍ਹਾਂ ਲੋਕਾਂ ਨੂੰ ਗੈਰ-ਵਿਸ਼ਵਾਸੀ ਦੇ ਤੌਰ ਤੇ ਸ਼੍ਰੇਣੀਬੱਧ ਕਰਦਾ ਹਾਂ ਅਤੇ ਉਹ ਪਹਿਲੀ ਕਿਸਮ ਹਨ। ਦੂਜੀ ਕਿਸਮ ਵਿੱਚ, ਗੈਰ-ਵਿਸ਼ਵਾਸੀਆਂ ਦੇ ਇਲਾਵਾ, ਵੱਖੋ-ਵੱਖ ਵਿਸ਼ਵਾਸਾਂ ਦੇ ਲੋਕ ਸ਼ਾਮਲ ਹਨ। ਮਨੁੱਖਜਾਤੀ ਦੇ ਵਿਚਕਾਰ, ਮੈਂ ਵਿਸ਼ਵਾਸ ਦੇ ਇਨ੍ਹਾਂ ਲੋਕਾਂ ਨੂੰ ਕਈ ਮੁੱਖ ਸਮੂਹਾਂ ਵਿੱਚ ਵੰਡਦਾ ਹਾਂ: ਪਹਿਲੇ ਯਹੂਦੀ ਹਨ, ਦੂਜੇ ਕੈਥੋਲਿਕ ਹਨ, ਤੀਜੇ ਮਸੀਹੀ ਲੋਕ ਹਨ, ਚੌਥੇ ਮੁਸਲਮਾਨ ਹਨ ਅਤੇ ਪੰਜਵੇਂ ਬੌਧੀ ਹਨ; ਇਹ ਪੰਜ ਕਿਸਮਾਂ ਹਨ। ਇਹ ਵੱਖੋ-ਵੱਖ ਵਿਸ਼ਵਾਸਾਂ ਵਾਲੇ ਲੋਕ ਹਨ। ਤੀਜੀ ਕਿਸਮ ਵਿੱਚ ਉਹ ਸ਼ਾਮਲ ਹਨ ਜੋ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦੇ ਹਨ ਅਤੇ ਤੁਸੀਂ ਇਸ ਵਿੱਚ ਸ਼ਾਮਲ ਹੋ। ਅਜਿਹੇ ਵਿਸ਼ਵਾਸੀ ਉਹ ਹਨ ਜੋ ਅੱਜ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ। ਅਜਿਹੇ ਲੋਕ ਦੋ ਕਿਸਮਾਂ ਵਿੱਚ ਵੰਡੇ ਜਾਂਦੇ ਹਨ: ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਅਤੇ ਸੇਵਕ। ਇਹ ਮੁੱਖ ਕਿਸਮਾਂ ਸਪੱਸ਼ਟ ਤੌਰ ਤੇ ਵੱਖੋ-ਵੱਖ ਹਨ। ਇਸ ਕਰਕੇ ਹੁਣ ਤੁਸੀਂ ਆਪਣੇ ਮਨਾਂ ਵਿੱਚ ਮਨੁੱਖਾਂ ਦੀਆਂ ਕਿਸਮਾਂ ਅਤੇ ਦਰਜਾਬੰਦੀਆਂ ਵਿਚਕਾਰ ਸਪੱਸ਼ਟ ਰੂਪ ਵਿੱਚ ਅੰਤਰ ਕਰ ਸਕਦੇ ਹੋ, ਹੈ ਨਾ? ਪਹਿਲੀ ਕਿਸਮ ਗੈਰ-ਵਿਸ਼ਵਾਸੀਆਂ ਨਾਲ ਬਣਦੀ ਹੈ, ਅਤੇ ਮੈਂ ਦੱਸਿਆ ਹੈ ਕਿ ਉਹ ਕੋਣ ਹਨ। ਉਹ ਲੋਕ ਜੋ ਅਕਾਸ਼ ਵਿੱਚ ਬਜ਼ੁਰਗ ਮਨੁੱਖ ਵਿੱਚ ਵਿਸ਼ਵਾਸ ਕਰਦੇ ਹਨ, ਕੀ ਉਨ੍ਹਾਂ ਨੂੰ ਗੈਰ-ਵਿਸ਼ਵਾਸੀ ਦੇ ਤੌਰ ਤੇ ਗਿਣਿਆ ਜਾ ਸਕਦਾ ਹੈ? ਕਈ ਗੈਰ-ਵਿਸ਼ਵਾਸੀ ਕੇਵਲ ਅਕਾਸ਼ ਵਿਚਲੇ ਬਜ਼ੁਰਗ ਮਨੁੱਖ ਵਿੱਚ ਵਿਸ਼ਵਾਸ ਕਰਦੇ ਹਨ; ਉਹ ਵਿਸ਼ਵਾਸ ਕਰਦੇ ਹਨ ਕਿ ਹਵਾ, ਮੀਂਹ, ਗਰਜਣਾ, ਆਦਿ ਨੂੰ ਉਹ ਹਸਤੀ ਕਾਬੂ ਵਿੱਚ ਰੱਖਦੀ ਹੈ ਜਿਸ ਉੱਪਰ ਉਹ ਫਸਲਾਂ ਅਤੇ ਵਾਢੀ ਲਈ ਨਿਰਭਰ ਕਰਦੇ ਹਨ—ਫਿਰ ਜਦੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦੀ ਗੱਲ ਕੀਤੀ ਜਾਂਦੀ ਹੈ ਤਾਂ ਉਹ ਉਸ ਵਿੱਚ ਵਿਸ਼ਵਾਸ ਕਰਨ ਦੇ ਅਣਇਛੁੱਕ ਹਨ। ਕੀ ਇਸਨੂੰ ਵਿਸ਼ਵਾਸ ਕਿਹਾ ਜਾ ਸਕਦਾ ਹੈ? ਅਜਿਹੇ ਲੋਕ ਗੈਰ-ਵਿਸ਼ਵਾਸੀਆਂ ਵਿੱਚ ਸ਼ਾਮਲ ਕੀਤੇ ਜਾਂਦੇ ਹਨ। ਤੁਸੀਂ ਇਹ ਸਮਝਦੇ ਹੋ, ਹੈ ਨਾ? ਇਨ੍ਹਾਂ ਸ਼੍ਰੇਣੀਆਂ ਦੇ ਬਾਰੇ ਗਲਤਫ਼ਹਿਮੀ ਨਾ ਰੱਖੋ। ਦੂਜੀ ਕਿਸਮ ਵਿਸ਼ਵਾਸ ਦੇ ਲੋਕਾਂ ਨੂੰ ਸ਼ਾਮਲ ਕਰਦੀ ਹੈ ਅਤੇ ਤੀਜੀ ਕਿਸਮ ਉਨ੍ਹਾਂ ਦੀ ਹੈ ਜੋ ਵਰਤਮਾਨ ਵਿੱਚ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ। ਫਿਰ, ਮੈਂ ਸਾਰੇ ਮਨੁੱਖਾਂ ਨੂੰ ਇਨ੍ਹਾਂ ਕਿਸਮਾਂ ਵਿੱਚ ਕਿਉਂ ਵੰਡਦਾ ਹਾਂ? (ਕਿਉਂਕਿ ਵਿਭਿੰਨ ਕਿਸਮਾਂ ਦੇ ਲੋਕਾਂ ਦੇ ਵੱਖੋ-ਵੱਖ ਅੰਤ ਅਤੇ ਮੰਜ਼ਿਲਾਂ ਹੁੰਦੀਆਂ ਹਨ।) ਉਹ ਇਸਦਾ ਇੱਕ ਪੱਖ ਹੈ। ਜਦੋਂ ਵਿਭਿੰਨ ਨਸਲਾਂ ਅਤੇ ਕਿਸਮਾਂ ਦੇ ਲੋਕ ਆਤਮਿਕ ਸੰਸਾਰ ਵਿੱਚ ਪਰਤਦੇ ਹਨ, ਉਨ੍ਹਾਂ ਕੋਲ ਜਾਣ ਲਈ ਵੱਖੋ-ਵੱਖ ਸਥਾਨ ਹੋਣਗੇ ਅਤੇ ਉਹ ਜੀਵਨ ਅਤੇ ਮੌਤ ਚੱਕਰ ਦੇ ਵੱਖੋ-ਵੱਖ ਨਿਯਮਾਂ ਦੇ ਅਧੀਨ ਹੋਣਗੇ, ਸੋ, ਇਸ ਕਰਕੇ ਮੈਂ ਮਨੁੱਖਾਂ ਨੂੰ ਇਨ੍ਹਾਂ ਮੁੱਖ ਕਿਸਮਾਂ ਵਿੱਚ ਸ਼੍ਰੇਣੀਬੱਧ ਕਰਦਾ ਹਾਂ।

1. ਗੈਰ-ਵਿਸ਼ਵਾਸੀਆਂ ਦੇ ਜੀਵਨ ਅਤੇ ਮੌਤ ਦਾ ਚੱਕਰ

ਚਲੋ, ਗੈਰ-ਵਿਸ਼ਵਾਸੀਆਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਤੋਂ ਅਰੰਭ ਕਰਦੇ ਹਾਂ। ਮਰਨ ਤੋਂ ਬਾਅਦ, ਮਨੁੱਖ ਨੂੰ ਆਤਮਿਕ ਸੰਸਾਰ ਦੇ ਸੇਵਾਦਾਰ ਦੁਆਰਾ ਲਿਜਾਇਆ ਜਾਂਦਾ ਹੈ। ਨਿਸ਼ਚਿਤ ਰੂਪ ਵਿੱਚ, ਮਨੁੱਖ ਦਾ ਕੀ ਲਿਜਾਇਆ ਜਾਂਦਾ ਹੈ? ਉਸਦਾ ਮਾਸ ਨਹੀਂ, ਕੇਵਲ ਉਸਦੀ ਆਤਮਾ। ਜਦੋਂ ਆਤਮਾ ਲਿਜਾਈ ਜਾਂਦੀ ਹੈ ਤਾਂ, ਇੱਕ ਵਿਅਕਤੀ ਅਜਿਹੇ ਸਥਾਨ ’ਤੇ ਪਹੁੰਚਦਾ ਹੈ ਜੋ ਆਤਮਿਕ ਸੰਸਾਰ ਦੀ ਸ਼ਾਖ਼ ਹੁੰਦੀ ਹੈ ਜੋ ਖਾਸ ਤੌਰ ਤੇ ਉਨ੍ਹਾਂ ਲੋਕਾਂ ਦੀਆਂ ਆਤਮਾਵਾਂ ਨੂੰ ਪ੍ਰਾਪਤ ਕਰਦੀ ਹੋ ਜੋ ਹੁਣੇ-ਹੁਣੇ ਮਰੇ ਹਨ। (ਟਿੱਪਣੀ: ਪਹਿਲਾ ਸਥਾਨ ਜਿੱਥੇ ਹਰ ਕੋਈ ਮਰਨ ਤੋਂ ਬਾਅਦ ਜਾਂਦਾ ਹੈ ਉਹ ਆਤਮਾ ਲਈ ਅਣਜਾਣ ਹੁੰਦਾ ਹੈ।) ਜਦੋਂ ਉਨ੍ਹਾਂ ਨੂੰ ਇਸ ਸਥਾਨ ’ਤੇ ਲਿਜਾਇਆ ਜਾਂਦਾ ਹੈ ਤਾਂ ਇੱਕ ਅਧਿਕਾਰੀ ਪਹਿਲੀ ਜਾਂਚ ਕਰਕੇ ਉਨ੍ਹਾਂ ਦੇ ਨਾਂ, ਪਤੇ, ਉਮਰ, ਅਤੇ ਉਨ੍ਹਾਂ ਦੇ ਸਾਰੇ ਅਨੁਭਵਾਂ ਦੀ ਤਸਦੀਕ ਕਰਦਾ ਹੈ। ਆਪਣੇ ਜੀਵਨ ਦੇ ਦੌਰਾਨ ਜੋ ਕੁਝ ਵੀ ਉਨ੍ਹਾਂ ਨੇ ਕੀਤਾ ਹੁੰਦਾ ਹੈ ਉਹ ਇੱਕ ਕਿਤਾਬ ਵਿੱਚ ਦਰਜ ਕੀਤਾ ਜਾਂਦਾ ਹੈ ਅਤੇ ਸ਼ੁੱਧਤਾ ਲਈ ਪ੍ਰਮਾਣਿਤ ਕੀਤਾ ਜਾਂਦਾ ਹੈ। ਇਹ ਸਾਰੀ ਜਾਂਚ ਪੂਰੀ ਹੋਣ ਤੋਂ ਬਾਅਦ, ਮਨੁੱਖ ਦੇ ਜੀਵਨ ਦੇ ਦੌਰਾਨ ਕੀਤੇ ਗਏ ਵਤੀਰੇ ਅਤੇ ਕੰਮਾਂ ਦੀ ਵਰਤੋਂ ਕਰਕੇ ਇਹ ਨਿਰਧਾਰਤ ਕੀਤਾ ਜਾਂਦਾ ਹੈ ਕਿ ਉਸ ਨੂੰ ਸਜਾ ਦਿੱਤੀ ਜਾਵੇਗੀ ਜਾਂ ਉਹ ਮਨੁੱਖ ਦੇ ਤੌਰ ਤੇ ਦੁਬਾਰਾ ਜਨਮ ਲਵੇਗਾ, ਜੋ ਕਿ ਪਹਿਲਾ ਪੜਾਅ ਹੈ। ਕੀ ਇਹ ਪਹਿਲਾ ਪੜਾਅ ਡਰਾਉਣਾ ਹੈ? ਇਹ ਬਹੁਤ ਡਰਾਉਣਾ ਨਹੀਂ ਹੈ, ਕਿਉਂਕਿ ਇੱਕੋ ਚੀਜ਼ ਜੋ ਵਾਪਰੀ ਹੈ ਉਹ ਇਹ ਹੈ ਕਿ ਮਨੁੱਖ ਇੱਕ ਹਨੇਰੇ ਅਤੇ ਅਣਜਾਣ ਸਥਾਨ ’ਤੇ ਪਹੁੰਚ ਗਿਆ ਹੈ।

ਦੂਜੇ ਪੜਾਅ ਵਿਚ, ਜੇ ਇਸ ਵਿਅਕਤੀ ਨੇ ਆਪਣੇ ਜੀਵਨ ਵਿਚ ਬਹੁਤ ਸਾਰੀਆਂ ਮਾੜੀਆਂ ਚੀਜ਼ਾਂ ਕੀਤੀਆਂ ਹਨ ਅਤੇ ਬਹੁਤ ਸਾਰੇ ਦੁਸ਼ਟ ਕੰਮ ਕੀਤੇ ਹਨ, ਤਾਂ ਉਸ ਨਾਲ ਨਜਿੱਠਣ ਲਈ ਉਸ ਨੂੰ ਸਜ਼ਾ ਦੀ ਜਗ੍ਹਾ ’ਤੇ ਲਿਜਾਇਆ ਜਾਵੇਗਾ। ਇਹ ਉਹ ਜਗ੍ਹਾ ਹੋਵੇਗੀ ਜੋ ਲੋਕਾਂ ਦੀ ਸਜ਼ਾ ਲਈ ਸਪਸ਼ਟ ਤੌਰ ਤੇ ਵਰਤੀ ਜਾਂਦੀ ਹੈ। ਉਨ੍ਹਾਂ ਨੂੰ ਦਿੱਤੀ ਜਾਂਦੀ ਸਜ਼ਾ ਦੀਆਂ ਵਿਸ਼ੇਸ਼ਤਾਵਾਂ ਉਨ੍ਹਾਂ ਦੇ ਪਾਪਾਂ ’ਤੇ ਨਿਰਭਰ ਕਰਦੀਆਂ ਹਨ, ਅਤੇ ਨਾਲ ਹੀ ਇਸ ਗੱਲ ’ਤੇ ਵੀ ਨਿਰਭਰ ਕਰਦੀਆਂ ਹਨ ਕਿ ਉਨ੍ਹਾਂ ਨੇ ਆਪਣੀ ਮੌਤ ਤੋਂ ਪਹਿਲਾਂ ਕਿੰਨੀਆਂ ਦੁਸ਼ਟ ਚੀਜ਼ਾਂ ਕੀਤੀਆਂ—ਇਹ ਪਹਿਲੀ ਸਥਿਤੀ ਹੈ ਜੋ ਇਸ ਦੂਜੇ ਪੜਾਅ ਵਿਚ ਵਾਪਰਦੀ ਹੈ। ਉਨ੍ਹਾਂ ਦੁਆਰਾ ਕੀਤੀਆਂ ਬੁਰੀਆਂ ਚੀਜ਼ਾਂ ਅਤੇ ਉਨ੍ਹਾਂ ਦੀ ਬੁਰਾਈ ਜੋ ਉਨ੍ਹਾਂ ਨੇ ਆਪਣੀ ਮੌਤ ਤੋਂ ਪਹਿਲਾਂ ਕੀਤੀ ਸੀ ਦੀ ਵਜ੍ਹਾ ਤੋਂ, ਜਦੋਂ ਉਹਨਾਂ ਨੂੰ ਆਪਣੀ ਸਜ਼ਾ ਤੋਂ ਬਾਅਦ ਪੁਨਰ ਜਨਮ ਦਿੱਤਾ ਜਾਂਦਾ ਹੈ—ਜਦੋਂ ਉਹ ਇੱਕ ਵਾਰ ਫਿਰ ਪਦਾਰਥਕ ਸੰਸਾਰ ਵਿਚ ਪੈਦਾ ਹੁੰਦੇ ਹਨ—ਕੁਝ ਲੋਕ ਮਨੁੱਖ ਬਣੇ ਰਹਿਣਗੇ, ਜਦੋਂ ਕਿ ਦੂਸਰੇ ਜਾਨਵਰ ਬਣ ਜਾਣਗੇ। ਕਹਿਣ ਦਾ ਭਾਵ ਇਹ ਹੈ ਕਿ, ਜਦੋਂ ਕੋਈ ਵਿਅਕਤੀ ਆਤਮਿਕ ਸੰਸਾਰ ਵਿੱਚ ਪਰਤਦਾ ਹੈ, ਤਾਂ ਉਸਨੂੰ ਆਪਣੇ ਦੁਆਰਾ ਕੀਤੀਆਂ ਬੁਰਾਈਆਂ ਦੀ ਵਜ੍ਹਾ ਤੋਂ ਸਜ਼ਾ ਦਿੱਤੀ ਜਾਂਦੀ ਹੈ; ਇਸਤੋਂ ਇਲਾਵਾ, ਬੁਰੇ ਕੰਮਾਂ ਕਰਕੇ ਜੋ ਉਸਨੇ ਨੇ ਕੀਤੇ ਹਨ, ਉਹ ਅਗਲੇ ਜਨਮ ਵਿੱਚ ਸ਼ਾਇਦ ਇੱਕ ਮਨੁੱਖ ਵਜੋਂ ਨਹੀਂ, ਪਰ ਇੱਕ ਜਾਨਵਰ ਵਜੋਂ ਵਾਪਸ ਆਵੇਗਾ। ਜਾਨਵਰਾਂ ਦੀਆਂ ਕਿਸਮਾਂ ਜੋ ਕਿ ਉਹ ਬਣ ਸਕਦੇ ਹਨ ਉਨ੍ਹਾਂ ਵਿੱਚ ਗਾਵਾਂ, ਘੋੜੇ, ਸੂਰ ਅਤੇ ਕੁੱਤੇ ਸ਼ਾਮਲ ਹਨ। ਕੁਝ ਲੋਕ ਪੰਛੀਆਂ, ਜਾਂ ਬੱਤਖਾਂ ਜਾਂ ਹੰਸਾਂ ਦੇ ਤੌਰ ਤੇ ਦੁਬਾਰਾ ਜਨਮ ਲੈ ਸਕਦੇ ਹਨ... ਉਨ੍ਹਾਂ ਦੇ ਜਾਨਵਰਾਂ ਦੇ ਤੌਰ ਤੇ ਪੁਨਰ ਜਨਮ ਤੋਂ ਬਾਅਦ, ਜਦੋਂ ਉਹ ਦੁਬਾਰਾ ਮਰ ਜਾਣਗੇ, ਉਹ ਆਤਮਿਕ ਸੰਸਾਰ ਵਿਚ ਵਾਪਸ ਆ ਜਾਣਗੇ। ਉਥੇ, ਪਹਿਲਾਂ ਦੀ ਤਰ੍ਹਾਂ, ਉਨ੍ਹਾਂ ਦੀ ਮੌਤ ਤੋਂ ਪਹਿਲਾਂ ਦੇ ਵਿਵਹਾਰ ਦੇ ਅਧਾਰ ਤੇ, ਆਤਮਿਕ ਸੰਸਾਰ ਇਹ ਫੈਸਲਾ ਕਰੇਗਾ ਕਿ ਉਹ ਮਨੁੱਖਾਂ ਦੇ ਤੌਰ ’ਤੇ ਪੁਨਰ ਜਨਮ ਲੈਂਦੇ ਹਨ ਜਾਂ ਨਹੀਂ। ਬਹੁਤੇ ਲੋਕ ਬਹੁਤ ਜ਼ਿਆਦਾ ਬੁਰਾਈਆਂ ਕਰਦੇ ਹਨ, ਅਤੇ ਉਨ੍ਹਾਂ ਦੇ ਪਾਪ ਵੀ ਬਹੁਤ ਗੰਭੀਰ ਹੁੰਦੇ ਹਨ, ਇਸ ਲਈ ਉਨ੍ਹਾਂ ਨੂੰ ਸੱਤ ਤੋਂ ਬਾਰਾਂ ਵਾਰ ਜਾਨਵਰਾਂ ਵਜੋਂ ਪੁਨਰ ਜਨਮ ਲੈਣਾ ਪੈਂਦਾ ਹੈ। ਸੱਤ ਤੋਂ ਬਾਰਾਂ ਵਾਰ—ਕੀ ਇਹ ਡਰਾਉਣਾ ਨਹੀਂ ਹੈ? (ਇਹ ਡਰਾਉਣਾ ਹੈ।) ਕਿਹੜੀ ਚੀਜ਼ ਤੁਹਾਨੂੰ ਡਰਾਉਂਦੀ ਹੈ? ਇੱਕ ਵਿਅਕਤੀ ਲਈ ਇੱਕ ਜਾਨਵਰ ਬਣਨਾ—ਉਹ ਡਰਾਉਣਾ ਹੈ। ਅਤੇ ਇੱਕ ਵਿਅਕਤੀ ਲਈ, ਜਾਨਵਰ ਬਣਨ ਦੀਆਂ ਸਭ ਤੋਂ ਦੁਖਦਾਈ ਚੀਜ਼ਾਂ ਕੀ ਹਨ? ਕਿਸੇ ਵੀ ਭਾਸ਼ਾ ਦਾ ਨਾ ਹੋਣਾ, ਕੇਵਲ ਸਧਾਰਣ ਵਿਚਾਰਾਂ ਦਾ ਹੋਣਾ, ਕੇਵਲ ਉਹ ਚੀਜ਼ਾਂ ਕਰਨ ਦੇ ਯੋਗ ਹੋਣ ਜੋ ਜਾਨਵਰ ਕਰਦੇ ਹਨ ਅਤੇ ਉਹ ਭੋਜਨ ਖਾਣਾ ਜੋ ਜਾਨਵਰ ਖਾਂਦੇ ਹਨ, ਇੱਕ ਜਾਨਵਰ ਦੀ ਸਧਾਰਣ ਮਾਨਸਿਕਤਾ ਅਤੇ ਸਰੀਰਕ ਭਾਸ਼ਾ ਹੋਣ ਦੇ ਨਾਲ, ਸਿੱਧੇ ਖੜ੍ਹੇ ਹੋ ਕੇ ਚੱਲਣ ਦੀ ਯੋਗਤਾ ਨਾ ਹੋਣਾ, ਮਨੁੱਖਾਂ ਨਾਲ ਦੇ ਸੰਚਾਰ ਕਰਨ ਦੇ ਯੋਗ ਨਾ ਹੋਣਾ, ਅਤੇ ਇਹ ਤੱਥ ਕਿ ਮਨੁੱਖਾਂ ਦੇ ਵਿਹਾਰ ਜਾਂ ਕਿਰਿਆਵਾਂ ਵਿਚੋਂ ਕੋਈ ਵੀ ਜਾਨਵਰਾਂ ਨਾਲ ਕੋਈ ਸਬੰਧ ਨਹੀਂ ਰੱਖਦੀ। ਭਾਵ, ਸਭ ਚੀਜ਼ਾਂ ਵਿੱਚ, ਇੱਕ ਜਾਨਵਰ ਹੋਣਾ ਤੁਹਾਨੂੰ ਸਭ ਜੀਵਨਾਂ ਨਾਲੋਂ ਨੀਵਾਂ ਬਣਾਉਂਦਾ ਹੈ ਅਤੇ ਇਸ ਵਿੱਚ ਇੱਕ ਮਨੁੱਖ ਹੋਣ ਨਾਲੋਂ ਜ਼ਿਆਦਾ ਦੁੱਖ ਸ਼ਾਮਲ ਹੁੰਦਾ ਹੈ। ਇਹ ਉਨ੍ਹਾਂ ਲੋਕਾਂ ਦੀ ਆਤਮਿਕ ਸੰਸਾਰ ਦੀ ਸਜ਼ਾ ਦਾ ਇੱਕ ਪਹਿਲੂ ਹੈ ਜਿਨ੍ਹਾਂ ਨੇ ਬਹੁਤ ਬੁਰਾਈਆਂ ਕੀਤੀਆਂ ਹਨ ਅਤੇ ਵੱਡੇ ਪਾਪ ਕੀਤੇ ਹਨ। ਜਦੋਂ ਉਨ੍ਹਾਂ ਦੀ ਸਜ਼ਾ ਦੀ ਤੀਬਰਤਾ ਦੀ ਗੱਲ ਆਉਂਦੀ ਹੈ, ਤਾਂ ਇਹ ਨਿਰਣਾ ਕੀਤਾ ਜਾਂਦਾ ਹੈ ਕਿ ਉਹ ਕਿਸ ਕਿਸਮ ਦੇ ਜਾਨਵਰ ਬਣਦੇ ਹਨ। ਉਦਾਹਰਣ ਦੇ ਲਈ, ਕੀ ਇੱਕ ਸੂਰ ਹੋਣਾ ਇੱਕ ਕੁੱਤਾ ਹੋਣ ਨਾਲੋਂ ਵਧੀਆ ਹੈ? ਕੀ ਸੂਰ ਕੁੱਤੇ ਨਾਲੋਂ ਵਧੀਆ ਰਹਿੰਦਾ ਹੈ ਜਾਂ ਭੈੜਾ? ਬਦਤਰ, ਠੀਕ ਹੈ? ਜੇ ਲੋਕ ਗਾਵਾਂ ਜਾਂ ਘੋੜੇ ਬਣ ਜਾਣ, ਤਾਂ ਕੀ ਉਹ ਸੂਰਾਂ ਨਾਲੋਂ ਚੰਗੇ ਰਹਿਣਗੇ ਜਾਂ ਭੈੜੇ? (ਬਿਹਤਰ।) ਕੀ ਕੋਈ ਵਿਅਕਤੀ ਇੱਕ ਬਿੱਲੀ ਦੇ ਤੌਰ ਤੇ ਪੁਨਰ ਜਨਮ ਵਿੱਚ ਆਰਾਮ ਨਾਲ ਰਹਿ ਪਾਵੇਗਾ? ਉਹ ਕੇਵਲ ਇੱਕ ਜਾਨਵਰ ਹੋਵੇਗਾ, ਅਤੇ ਇੱਕ ਬਿੱਲੀ ਹੋਣਾ ਗਾਂ ਜਾਂ ਘੋੜਾ ਹੋਣ ਨਾਲੋਂ ਅਸਾਨ ਹੋਵੇਗਾ, ਕਿਉਂਕਿ ਬਿੱਲੀਆਂ ਆਪਣਾ ਜ਼ਿਆਦਾਤਰ ਸਮਾਂ ਨੀਂਦ ਵਿਚ ਬਿਤਾਉਂਦੀਆਂ ਹਨ। ਗਾਂ ਜਾਂ ਘੋੜਾ ਬਣਨਾ ਵਧੇਰੇ ਮਿਹਨਤ ਵਾਲਾ ਕੰਮ ਹੈ। ਇਸ ਲਈ, ਜੇ ਕਿਸੇ ਵਿਅਕਤੀ ਨੂੰ ਗਾਂ ਜਾਂ ਘੋੜੇ ਵਜੋਂ ਪੁਨਰ ਜਨਮ ਦਿੱਤਾ ਜਾਂਦਾ ਹੈ, ਤਾਂ ਉਸ ਨੂੰ ਸਖਤ ਮਿਹਨਤ ਕਰਨੀ ਪਵੇਗੀ—ਜੋ ਸਖ਼ਤ ਸਜ਼ਾ ਦੇ ਸਮਾਨ ਹੈ। ਇੱਕ ਕੁੱਤਾ ਬਣਨਾ ਇੱਕ ਗਾਂ ਜਾਂ ਘੋੜਾ ਬਣਨ ਨਾਲੋਂ ਥੋੜਾ ਬਿਹਤਰ ਹੋਵੇਗਾ, ਕਿਉਂਕਿ ਇੱਕ ਕੁੱਤਾ ਆਪਣੇ ਮਾਲਕ ਨਾਲ ਗੂੜ੍ਹਾ ਸੰਬੰਧ ਰੱਖਦਾ ਹੈ। ਕੁਝ ਕੁੱਤੇ, ਕਈ ਸਾਲਾਂ ਤੋਂ ਪਾਲਤੂ ਜਾਨਵਰ ਬਣਨ ਤੋਂ ਬਾਅਦ, ਉਨ੍ਹਾਂ ਦੇ ਮਾਲਕ ਕੀ ਕਹਿੰਦੇ ਹਨ ਨੂੰ ਸਮਝਣ ਦੇ ਯੋਗ ਹੋ ਜਾਂਦੇ ਹਨ। ਕਈ ਵਾਰ, ਇੱਕ ਕੁੱਤਾ ਆਪਣੇ ਮਾਲਕ ਦੀ ਮਨੋਦਸ਼ਾ ਅਤੇ ਜ਼ਰੂਰਤਾਂ ਦੇ ਅਨੁਕੂਲ ਬਣ ਸਕਦਾ ਹੈ ਅਤੇ ਮਾਲਕ ਕੁੱਤੇ ਨਾਲ ਬਿਹਤਰ ਢੰਗ ਨਾਲ ਪੇਸ਼ ਆਉਂਦਾ ਹੈ, ਅਤੇ ਕੁੱਤਾ ਚੰਗਾ ਖਾਂਦਾ ਅਤੇ ਪੀਂਦਾ ਹੈ, ਅਤੇ ਜਦੋਂ ਉਹ ਦਰਦ ਵਿੱਚ ਹੁੰਦਾ ਹੈ, ਤਾਂ ਇਸਦੀ ਵਧੇਰੇ ਦੇਖਭਾਲ ਕੀਤੀ ਜਾਂਦੀ ਹੈ। ਕੀ ਫਿਰ ਕੁੱਤਾ ਖੁਸ਼ਹਾਲ ਜੀਵਨ ਨਹੀਂ ਮਾਣਦਾ? ਇਸ ਤਰ੍ਹਾਂ, ਇੱਕ ਕੁੱਤਾ ਹੋਣਾ ਇੱਕ ਗਾਂ ਜਾਂ ਘੋੜਾ ਹੋਣ ਨਾਲੋਂ ਵਧੀਆ ਹੈ। ਇਸ ਵਿੱਚ, ਇੱਕ ਵਿਅਕਤੀ ਦੀ ਸਜ਼ਾ ਦੀ ਗੰਭੀਰਤਾ ਇਸ ਪ੍ਰਕਾਰ ਨਿਰਧਾਰਤ ਕੀਤੀ ਜਾਂਦੀ ਹੈ ਕਿ ਇੱਕ ਜਾਨਵਰ ਦੇ ਰੂਪ ਵਿੱਚ ਕਿੰਨੀ ਵਾਰ ਅਤੇ ਕਿਸ ਕਿਸਮ ਦਾ ਜਨਮ ਲਿਆ ਜਾਂਦਾ ਹੈ।

ਕਿਉਂਕਿ ਉਨ੍ਹਾਂ ਨੇ ਆਪਣੇ ਜੀਵਨ ਦੇ ਦੌਰਾਨ ਬਹੁਤ ਸਾਰੇ ਪਾਪ ਕੀਤੇ ਸਨ, ਕੁਝ ਲੋਕਾਂ ਨੂੰ ਸੱਤ ਤੋਂ ਬਾਰਾਂ ਵਾਰ ਜਾਨਵਰ ਦੇ ਰੂਪ ਵਿੱਚ ਦੁਬਾਰਾ ਜਨਮ ਲੈਣ ਦੀ ਸਜ਼ਾ ਦਿੱਤੀ ਜਾਂਦੀ ਹੈ। ਇੰਨੀ ਵਾਰ ਸਜ਼ਾ ਪੂਰੀ ਕਰਨ ਤੋਂ ਬਾਅਦ, ਆਤਮਿਕ ਸੰਸਾਰ ਵਿੱਚ ਵਾਪਸ ਪਰਤਣ ’ਤੇ ਉਨ੍ਹਾਂ ਨੂੰ ਕਿਤੇ ਹੋਰ ਲਿਜਾਇਆ ਜਾਂਦਾ ਹੈ—ਅਜਿਹਾ ਸਥਾਨ ਜਿੱਥੇ ਕਈ ਪ੍ਰਕਾਰ ਦੀਆਂ ਆਤਮਾਵਾਂ ਨੂੰ ਪਹਿਲਾਂ ਤੋਂ ਹੀ ਸਜ਼ਾ ਦਿੱਤੀ ਜਾ ਚੁੱਕੀ ਹੈ ਅਤੇ ਉਹ ਅਜਿਹੀ ਕਿਸਮ ਦੀਆਂ ਹਨ ਜੋ ਕਿ ਮਨੁੱਖ ਦੇ ਰੂਪ ਵਿੱਚ ਪੁਨਰ ਜਨਮ ਲੈਣ ਲਈ ਤਿਆਰ ਹੋ ਰਹੀਆਂ ਹਨ। ਇਸ ਸਥਾਨ ’ਤੇ ਹਰੇਕ ਆਤਮਾ ਨੂੰ, ਉਹ ਕਿਹੜੀ ਕਿਸਮ ਦੇ ਪਰਿਵਾਰ ਵਿੱਚ ਜਨਮ ਲਵੇਗੀ, ਪੁਨਰ ਜਨਮ ਤੋਂ ਬਾਅਦ ਕਿਸ ਕਿਸਮ ਦੀ ਭੂਮਿਕਾ ਨਿਭਾਵੇਗੀ, ਆਦਿ, ਦੇ ਅਨੁਸਾਰ ਕਿਸਮ ਵਿੱਚ ਸ਼੍ਰੇਣੀਬੱਧ ਕੀਤਾ ਜਾਂਦਾ ਹੈ। ਉਦਾਹਰਣ ਵਜੋਂ, ਕੁਝ ਲੋਕ ਇਸ ਸੰਸਾਰ ਵਿੱਚ ਆ ਕੇ ਗਾਇਕ ਬਣ ਜਾਣਗੇ, ਸੋ ਉਨ੍ਹਾਂ ਨੂੰ ਗਾਇਕਾਂ ਦੇ ਵਿਚਕਾਰ ਰੱਖਿਆ ਜਾਂਦਾ ਹੈ; ਕੁਝ ਇਸ ਸੰਸਾਰ ਵਿੱਚ ਆ ਕੇ ਕਾਰੋਬਾਰੀ ਲੋਕ ਬਣ ਜਾਣਗੇ ਅਤੇ ਸੋ, ਉਹ ਕਾਰੋਬਾਰੀ ਲੋਕਾਂ ਦੇ ਵਿਚਕਾਰ ਰੱਖੇ ਜਾਂਦੇ ਹਨ;ਅਤੇ ਜੇ ਕਿਸੇ ਨੇ ਮਨੁੱਖ ਬਣਨ ਤੋਂ ਬਾਅਦ ਵਿਗਿਆਨਕ ਖੋਜਾਰਥੀ ਬਣਨਾ ਹੁੰਦਾ ਹੈ ਤਾਂ ਉਨ੍ਹਾਂ ਨੂੰ ਵਿਗਿਆਨਕ ਖੋਜਾਰਥੀਆਂ ਦੇ ਵਿਚਕਾਰ ਰੱਖਿਆ ਜਾਂਦਾ ਹੈ। ਉਨ੍ਹਾਂ ਦੇ ਵਰਗੀਕਰਨ ਤੋਂ ਬਾਅਦ ਹਰ ਇੱਕ ਨੂੰ ਇੱਕ ਵੱਖਰੇ ਸਮੇਂ ਅਤੇ ਇੱਕ ਨਿਰਧਾਰਤ ਮਿਤੀ ਦੇ ਅਨੁਸਾਰ ਭੇਜਿਆ ਜਾਂਦਾ ਹੈ, ਜਿਵੇਂ ਅੱਜਕਲ ਲੋਕ ਈਮੇਲ ਭੇਜਦੇ ਹਨ। ਇਸ ਵਿੱਚ ਜੀਵਨ ਅਤੇ ਮਰਨ ਦੇ ਇੱਕ ਚੱਕਰ ਨੂੰ ਪੂਰਾ ਕੀਤਾ ਜਾਵੇਗਾ। ਜਿਸ ਦਿਨ ਮਨੁੱਖ ਆਤਮਿਕ ਸੰਸਾਰ ਵਿੱਚ ਪਹੁੰਚਦਾ ਹੈ ਉਸ ਦਿਨ ਤੋਂ ਲੈ ਕੇ ਉਸ ਦੀ ਸਜ਼ਾ ਦੇ ਖਤਮ ਹੋਣ ਤੱਕ, ਜਾਂ ਜਦੋਂ ਤੱਕ ਉਸਦਾ ਕਈ ਵਾਰ ਇਕ ਜਾਨਵਰ ਦੇ ਰੂਪ ਵਿੱਚ ਪੁਨਰ ਜਨਮ ਨਹੀਂ ਹੁੰਦਾ, ਅਤੇ ਇਹ ਇੱਕ ਮਨੁੱਖ ਦੇ ਰੂਪ ਵਿੱਚ ਦੁਬਾਰਾ ਜਨਮ ਲੈਣ ਲਈ ਤਿਆਰੀ ਕਰ ਰਿਹਾ ਹੁੰਦਾ ਹੈ, ਇਹ ਪ੍ਰਕਿਰਿਆ ਪੂਰਣ ਹੁੰਦੀ ਹੈ।

ਜਿਨ੍ਹਾਂ ਲੋਕਾਂ ਦੀ ਸਜ਼ਾ ਪੂਰੀ ਹੋ ਗਈ ਹੈ ਅਤੇ ਜਾਨਵਰਾਂ ਦੇ ਰੂਪ ਵਿੱਚ ਪੁਨਰ ਜਨਮ ਨਹੀਂ ਲੈ ਰਹੇ, ਕੀ ਉਨ੍ਹਾਂ ਨੂੰ ਤੁਰੰਤ ਹੀ ਮਨੁੱਖਾਂ ਦੇ ਰੂਪ ਵਿੱਚ ਪਦਾਰਥਕ ਸੰਸਾਰ ਵਿੱਚ ਭੇਜ ਦਿੱਤਾ ਜਾਵੇਗਾ? ਜਾਂ ਉਹ ਕਿੰਨੀ ਦੇਰ ਬਾਅਦ ਮਨੁੱਖਾਂ ਦੇ ਵਿਚਕਾਰ ਪਹੁੰਚਣਗੇ? ਇਹ ਕਿਹੜੀ ਬਾਰੰਬਾਰਤਾ ਨਾਲ ਵਾਪਰ ਸਕਦਾ ਹੈ? ਇਸ ਉੱਪਰ ਕਈ ਸੰਸਾਰਕ ਪਾਬੰਦੀਆਂ ਹਨ। ਹਰ ਚੀਜ਼ ਜੋ ਆਤਮਿਕ ਸੰਸਾਰ ਵਿੱਚ ਵਾਪਰਦੀ ਹੈ ਉਹ ਨਿਸ਼ਚਿਤ ਸੰਸਾਰਕ ਪਾਬੰਦੀਆਂ ਅਤੇ ਨਿਯਮਾਂ ਦੇ ਅਧੀਨ ਹੁੰਦੀ ਹੈ—ਜਿਨ੍ਹਾਂ ਦੀ ਜੇ ਮੈਂ ਸੰਖਿਆ ਦੇ ਨਾਲ ਵਿਆਖਿਆ ਕਰਾਂ ਤਾਂ ਤੁਸੀਂ ਸਮਝ ਜਾਓਗੇ। ਜਿਨ੍ਹਾਂ ਦਾ ਸਮੇਂ ਦੀ ਛੋਟੀ ਮਿਆਦ ਦੇ ਅੰਦਰ ਦੁਬਾਰਾ ਜਨਮ ਹੁੰਦਾ ਹੈ, ਉਨ੍ਹਾਂ ਲਈ, ਜਦੋਂ ਉਹ ਮਰਦੇ ਹਨ, ਉਨ੍ਹਾਂ ਦੇ ਮਨੁੱਖਾਂ ਦੇ ਰੂਪ ਵਿੱਚ ਪੁਨਰ ਜਨਮ ਲਈ ਪਹਿਲਾਂ ਤੋਂ ਹੀ ਤਿਆਰੀਆਂ ਸ਼ੁਰੂ ਕੀਤੀਆਂ ਜਾਣਗੀਆਂ। ਇਸਦੇ ਵਾਪਰ ਸਕਣ ਵਿੱਚ ਲੱਗਣ ਵਾਲਾ ਸਭ ਤੋਂ ਘੱਟ ਸਮਾਂ ਤਿੰਨ ਦਿਨਾਂ ਦਾ ਹੈ। ਕੁਝ ਲੋਕਾਂ ਲਈ ਇਸ ਵਿੱਚ ਤਿੰਨ ਮਹੀਨੇ ਲੱਗਦੇ ਹਨ ਅਤੇ ਕੁਝ ਲਈ ਤਿੰਨ ਸਾਲ ਲੱਗਦੇ ਹਨ, ਅਤੇ ਕੁਝ ਲਈ ਤੀਹ ਸਾਲ ਲੱਗਦੇ ਹਨ, ਕੁਝ ਲਈ ਤਿੰਨ ਸੌ ਸਾਲ ਲੱਗਦੇ ਹਨ, ਆਦਿ। ਸੋ, ਇਨ੍ਹਾਂ ਸੰਸਾਰਕ ਨਿਯਮਾਂ ਦੇ ਬਾਰੇ ਵਿੱਚ ਕੀ ਕਿਹਾ ਜਾ ਸਕਦਾ ਹੈ, ਅਤੇ ਇਨ੍ਹਾਂ ਦੀਆਂ ਵਿਸ਼ਸ਼ਤਾਵਾਂ ਕੀ ਹਨ? ਪਦਾਰਥਕ ਸੰਸਾਰ—ਮਨੁੱਖ ਦਾ ਸੰਸਾਰ—ਆਤਮਾਂ ਤੋਂ ਕੀ ਚਾਹੁੰਦਾ ਹੈ ਅਤੇ ਇਸ ਆਤਮਾ ਨੇ ਇਸ ਸੰਸਾਰ ਵਿੱਚ ਕੀ ਭੂਮਿਕਾ ਨਿਭਾਉਣੀ ਹੈ ਉੱਪਰ ਅਧਾਰਤ ਹਨ। ਜਦੋਂ ਲੋਕ ਸਧਾਰਣ ਮਨੁੱਖਾਂ ਦੇ ਰੂਪ ਵਿੱਚ ਪੁਨਰ ਜਨਮ ਲੈਂਦੇ ਹਨ, ਉਨ੍ਹਾਂ ਵਿੱਚੋਂ ਜ਼ਿਆਦਾਤਰ ਲੋਕ ਬਹੁਤ ਛੇਤੀ ਪੁਨਰ ਜਨਮ ਲੈਂਦੇ ਹਨ, ਕਿਉਂਕਿ ਮਨੁੱਖ ਦੇ ਸੰਸਾਰ ਵਿੱਚ ਸਧਾਰਣ ਲੋਕਾਂ ਦੀ ਬਹੁਤ ਜ਼ਰੂਰਤ ਹੁੰਦੀ ਹੈ—ਅਤੇ ਇਸ ਕਰਕੇ, ਤਿੰਨ ਦਿਨਾਂ ਬਾਅਦ, ਉਨ੍ਹਾਂ ਨੂੰ ਦੁਬਾਰਾ ਤੋਂ ਅਜਿਹੇ ਪਰਿਵਾਰ ਵਿੱਚ ਭੇਜ ਦਿੱਤਾ ਜਾਂਦਾ ਹੈ ਜੋ ਉਨ੍ਹਾਂ ਦੀ ਮੌਤ ਤੋਂ ਪਹਿਲਾਂ ਦੇ ਪਰਿਵਾਰ ਤੋਂ ਬਿਲਕੁਲ ਵੱਖਰਾ ਹੁੰਦਾ ਹੈ। ਹਾਲਾਂਕਿ, ਇਸ ਸੰਸਾਰ ਵਿੱਚ ਕੁਝ ਲੋਕ ਖਾਸ ਭੂਮਿਕਾ ਨਿਭਾਉਂਦੇ ਹਨ। “ਖਾਸ” ਦਾ ਅਰਥ ਹੈ ਕਿ ਮਨੁੱਖ ਦੇ ਸੰਸਾਰ ਵਿੱਚ ਇਨ੍ਹਾਂ ਲੋਕਾਂ ਦੀ ਵੱਡੀ ਮੰਗ ਨਹੀਂ ਹੁੰਦੀ; ਅਜਿਹੀ ਭੂਮਿਕਾ ਨੂੰ ਨਿਭਾਉਣ ਲਈ ਜ਼ਿਆਦਾ ਲੋਕਾਂ ਦੀ ਜ਼ਰੂਰਤ ਨਹੀਂ ਹੁੰਦੀ, ਇਸ ਕਰਕੇ ਇਸ ਵਿੱਚ ਤਿੰਨ ਸੌ ਸਾਲ ਲੱਗ ਸਕਦੇ ਹਨ। ਦੂਜੇ ਸ਼ਬਦਾਂ ਵਿੱਚ, ਇਹ ਆਤਮਾ ਤਿੰਨ ਸੌ ਸਾਲਾਂ ਵਿੱਚ ਕੇਵਲ ਇੱਕ ਵਾਰ ਆਵੇਗੀ, ਜਾਂ ਇੱਥੋਂ ਤੱਕ ਕਿ ਤਿੰਨ ਹਜ਼ਾਰ ਸਾਲਾਂ ਵਿੱਚ ਕੇਵਲ ਇੱਕ ਵਾਰ ਆਵੇਗੀ। ਅਜਿਹਾ ਕਿਉਂ ਹੈ? ਇਹ ਇਸ ਤੱਥ ਦੀ ਵਜ੍ਹਾ ਤੋਂ ਹੈ ਕਿ ਤਿੰਨ ਸੌ ਜਾਂ ਤਿੰਨ ਹਜ਼ਾਰ ਸਾਲਾਂ ਤੱਕ ਮਨੁੱਖ ਦੇ ਸੰਸਾਰ ਵਿੱਚ ਅਜਿਹੀ ਭੂਮਿਕਾ ਦੀ ਲੋੜ ਨਹੀਂ ਹੁੰਦੀ, ਇਸ ਕਰਕੇ ਉਨ੍ਹਾਂ ਨੂੰ ਆਤਮਿਕ ਸੰਸਾਰ ਦੇ ਕਿਸੇ ਹੋਰ ਸਥਾਨ ਉੱਪਰ ਰੱਖਿਆ ਜਾਂਦਾ ਹੈ। ਕਨਫ਼ਿਊਸ਼ੀਅਸ ਦੀ ਉਦਾਹਰਣ ਲਓ: ਪਰੰਪਰਾਗਤ ਚੀਨੀ ਸਭਿਆਚਾਰ ਉੱਪਰ ਉਸਦਾ ਅਹਿਮ ਪ੍ਰਭਾਵ ਸੀ, ਅਤੇ ਉਸਦੇ ਆਗਮਨ ਨਾਲ ਉਸ ਸਮੇਂ ਦੇ ਸਭਿਆਚਾਰ, ਗਿਆਨ, ਪਰੰਪਰਾ, ਅਤੇ ਲੋਕਾਂ ਦੀ ਵਿਚਾਰਧਾਰਾ ਉੱਪਰ ਡੂੰਘਾ ਪ੍ਰਭਾਵ ਪਿਆ। ਹਾਲਾਂਕਿ ਉਸ ਵਰਗੇ ਮਨੁੱਖ ਦੀ ਹਰ ਦੌਰ ਵਿੱਚ ਲੋੜ ਨਹੀਂ ਹੁੰਦੀ, ਇਸ ਕਰਕੇ ਉਸਨੂੰ ਪੁਨਰ ਜਨਮ ਲੈਣ ਤੋਂ ਪਹਿਲਾਂ ਤਿੰਨ ਸੌ ਜਾਂ ਤਿੰਨ ਹਜ਼ਾਰ ਸਾਲਾਂ ਤੱਕ ਉਡੀਕ ਕਰਦਿਆਂ ਆਤਮਿਕ ਸੰਸਾਰ ਵਿੱਚ ਰਹਿਣਾ ਪਿਆ। ਕਿਉਂਕਿ ਮਨੁੱਖ ਦੇ ਸੰਸਾਰ ਵਿੱਚ ਅਜਿਹੇ ਵਿਅਕਤੀ ਦੀ ਲੋੜ ਨਹੀਂ ਸੀ, ਉਸਨੂੰ ਵਿਹਲਿਆਂ ਬੈਠ ਕੇ ਆਪਣੇ ਵਰਗੀਆਂ ਬਹੁਤ ਥੋੜ੍ਹੀਆਂ ਭੂਮਿਕਾਵਾਂ ਲਈ ਉਡੀਕ ਕਰਨੀ ਪਈ ਅਤੇ ਜਿਨ੍ਹਾਂ ਵਿੱਚ ਉਸਦੇ ਕਰਨ ਲਈ ਬਹੁਤ ਥੋੜ੍ਹਾ ਕੰਮ ਹੁੰਦਾ ਹੈ। ਇਸ ਤਰ੍ਹਾਂ ਉਸਨੂੰ ਆਪਣੇ ਜ਼ਿਆਦਾਤਰ ਸਮੇਂ ਲਈ ਆਤਮਿਕ ਸੰਸਾਰ ਦੇ ਕਿਸੇ ਹਿੱਸੇ ਵਿੱਚ, ਮਨੁੱਖ ਦੇ ਸੰਸਾਰ ਵਿੱਚ ਉਸ ਲਈ ਲੋੜ ਉਪਜਣ ਤੱਕ ਵਿਹਲਾ ਰੱਖਿਆ ਗਿਆ ਸੀ। ਆਤਮਿਕ ਸੰਸਾਰ ਦੀ ਬਾਰੰਬਾਰਤਾ ਸੰਬੰਧੀ ਅਜਿਹੇ ਸੰਸਾਰਕ ਨਿਯਮ ਹੁੰਦੇ ਹਨ ਜਿਨ੍ਹਾਂ ਨਾਲ ਜ਼ਿਆਦਾਤਰ ਲੋਕਾਂ ਦਾ ਪੁਨਰ ਜਨਮ ਹੁੰਦਾ ਹੈ। ਭਾਵੇਂ ਉਹ ਲੋਕ ਸਧਾਰਣ ਹਨ ਜਾਂ ਖ਼ਾਸ, ਆਤਮਿਕ ਸੰਸਾਰ ਦੇ ਉਨ੍ਹਾਂ ਦੇ ਪੁਨਰ ਜਨਮ ਲੈਣ ਦੀਆਂ ਪ੍ਰਕਿਰਿਆਵਾਂ ਦੇ ਉਚਿਤ ਨਿਯਮ ਅਤੇ ਸਹੀ ਰਿਵਾਜ ਹੁੰਦੇ ਹਨ, ਅਤੇ ਇਹ ਨਿਯਮ ਅਤੇ ਰਿਵਾਜ ਪਰਮੇਸ਼ੁਰ ਦੁਆਰਾ ਹੇਠਾਂ ਭੇਜੇ ਜਾਂਦੇ ਹਨ, ਇਹ ਆਤਮਿਕ ਸੰਸਾਰ ਦੇ ਕਿਸੇ ਵੀ ਸੇਵਾਦਾਰ ਜਾਂ ਜੀਵ ਦੁਆਰਾ ਨਿਰਧਾਰਤ ਜਾਂ ਨਿਯੰਤਰਤ ਨਹੀਂ ਕੀਤੇ ਜਾਂਦੇ। ਤੁਸੀਂ ਇਸਨੂੰ ਹੁਣ ਸਮਝ ਗਏ ਹੋ, ਹੈ ਨਾ?

ਕਿਸੇ ਵੀ ਆਤਮਾ ਲਈ, ਇਸਦਾ ਪੁਨਰ ਜਨਮ, ਇਸ ਜੀਵਨ ਵਿੱਚ ਇਸਦੀ ਭੂਮਿਕਾ ਕੀ ਹੈ, ਇਹ ਕਿਸ ਪਰਿਵਾਰ ਵਿੱਚ ਪੈਦਾ ਹੋਇਆ ਹੈ, ਅਤੇ ਇਸਦਾ ਜੀਵਨ ਕਿਸ ਤਰ੍ਹਾਂ ਦਾ ਹੈ ਇਹ ਆਤਮਾ ਦੇ ਪਿਛਲੇ ਜੀਵਨ ਕਾਲ ਨਾਲ ਬਹੁਤ ਨੇੜਤਾ ਨਾਲ ਸੰਬੰਧਤ ਹੈ। ਹਰ ਕਿਸਮ ਦੇ ਲੋਕ ਮਨੁੱਖ ਦੇ ਸੰਸਾਰ ਵਿਚ ਆਉਂਦੇ ਹਨ, ਅਤੇ ਉਨ੍ਹਾਂ ਦੀ ਭੂਮਿਕਾ ਵੱਖ-ਵੱਖ ਹੁੰਦੀ ਹੈ ਜਿਵੇਂ ਕਿ ਉਨ੍ਹਾਂ ਦੇ ਕੰਮ ਹੁੰਦੇ ਹਨ। ਅਤੇ ਇਹ ਕਿਹੜੇ ਕੰਮ ਹਨ? ਕੁਝ ਲੋਕ ਕਰਜ਼ ਚੁਕਾਉਣ ਲਈ ਆਏ ਹਨ: ਜੇ ਉਨ੍ਹਾਂ ਦੇ ਆਪਣੇ ਪਿਛਲੇ ਜੀਵਨ ਵਿੱਚ ਦੂਸਰਿਆਂ ਦਾ ਬਹੁਤ ਜ਼ਿਆਦਾ ਪੈਸਾ ਬਕਾਇਆ ਹੈ, ਤਾਂ ਉਹ ਇਸ ਜੀਵਨ ਵਿੱਚ ਉਹਨਾਂ ਕਰਜ਼ਿਆਂ ਨੂੰ ਵਾਪਸ ਕਰਨ ਲਈ ਆਉਂਦੇ ਹਨ। ਕੁਝ ਲੋਕ, ਇਸ ਸਮੇਂ ਦੌਰਾਨ, ਕਰਜ਼ੇ ਇਕੱਤਰ ਕਰਨ ਲਈ ਆਏ ਹਨ: ਉਨ੍ਹਾਂ ਨਾਲ ਪਿਛਲੇ ਜਨਮ ਦੇ ਸਮੇਂ ਬਹੁਤ ਸਾਰੀਆਂ ਚੀਜ਼ਾਂ ਅਤੇ ਬਹੁਤ ਜ਼ਿਆਦਾ ਪੈਸੇ ਦਾ ਘੋਟਾਲਾ ਕੀਤਾ ਗਿਆ ਸੀ; ਨਤੀਜੇ ਵਜੋਂ, ਉਨ੍ਹਾਂ ਦੇ ਆਤਮਿਕ ਸੰਸਾਰ ਵਿੱਚ ਪਹੁੰਚਣ ਤੋਂ ਬਾਅਦ, ਇਹ ਉਨ੍ਹਾਂ ਨੂੰ ਨਿਆਂ ਦਿੰਦਾ ਹੈ ਅਤੇ ਉਨ੍ਹਾਂ ਨੂੰ ਇਸ ਜੀਵਨ ਕਾਲ ਵਿੱਚ ਉਨ੍ਹਾਂ ਦੇ ਕਰਜ਼ੇ ਇਕੱਠੇ ਕਰਨ ਦੀ ਆਗਿਆ ਦਿੰਦਾ ਹੈ। ਕੁਝ ਲੋਕ ਸ਼ੁਕਰਗੁਜ਼ਾਰੀ ਦੇ ਕਰਜ਼ੇ ਚੁਕਾਉਣ ਲਈ ਆਏ ਹਨ: ਪਿਛਲੇ ਜੀਵਨ ਕਾਲ ਦੌਰਾਨ—ਅਰਥਾਤ ਉਹਨਾਂ ਦਾ ਪਿਛਲਾ ਪੁਨਰ ਜਨਮ—ਕੋਈ ਉਨ੍ਹਾਂ ਪ੍ਰਤੀ ਦਿਆਲੂ ਸੀ, ਅਤੇ ਇਸ ਜੀਵਨ ਵਿੱਚ ਪੁਨਰ ਜਨਮ ਲੈਣ ਦਾ ਮਹਾਨ ਮੌਕਾ ਮਿਲਣ ਦੇ ਕਾਰਨ, ਉਹ ਉਨ੍ਹਾਂ ਸ਼ੁਕਰਗੁਜ਼ਾਰੀ ਦੇ ਕਰਜ਼ਿਆਂ ਚੁਕਾਉਣ ਲਈ ਦੁਬਾਰਾ ਪੈਦਾ ਹੋਏ ਹਨ। ਦੂਸਰਿਆਂ ਨੇ, ਇਸ ਦੌਰਾਨ, ਜੀਵਨਾਂ ਉੱਪਰ ਦਾਅਵਾ ਕਰਨ ਲਈ ਦੁਬਾਰਾ ਜਨਮ ਲਏ ਹਨ। ਅਤੇ ਉਹ ਕਿਨ੍ਹਾਂ ਦੇ ਜੀਵਨਾਂ ਉੱਪਰ ਦਾਅਵਾ ਕਰਦੇ ਹਨ? ਉਹ ਅਜਿਹੇ ਲੋਕਾਂ ਉੱਪਰ ਦਾਅਵਾ ਕਰਦੇ ਹਨ ਜਿਨ੍ਹਾਂ ਨੇ ਉਨ੍ਹਾਂ ਨੂੰ ਆਪਣੇ ਪਿਛਲੇ ਜੀਵਨ ਵਿੱਚ ਮਾਰਿਆ ਸੀ। ਸੰਖੇਪ ਵਿੱਚ, ਹਰ ਵਿਅਕਤੀ ਦਾ ਮੌਜੂਦਾ ਜੀਵਨ ਆਪਣੇ ਪਿਛਲੇ ਜਨਮ ਸਮੇਂ ਨਾਲ ਇੱਕ ਮਜ਼ਬੂਤ ਸੰਬੰਧ ਰੱਖਦਾ ਹੈ; ਇਹ ਸੰਬੰਧ ਵੱਖ ਹੋਣ ਯੋਗ ਨਹੀਂ ਹੈ। ਕਹਿਣ ਦਾ ਭਾਵ ਇਹ ਹੈ ਕਿ ਹਰ ਵਿਅਕਤੀ ਜਾ ਅਜੋਕਾ ਜੀਵਨ ਪਿਛਲੇ ਜੀਵਨ ਦੁਆਰਾ ਬਹੁਤ ਪ੍ਰਭਾਵਿਤ ਹੁੰਦਾ ਹੈ। ਉਦਾਹਰਣ ਵਜੋਂ, ਮੰਨ ਲਓ ਕਿ ਆਪਣੀ ਮੌਤ ਤੋਂ ਪਹਿਲਾਂ, ਜ਼ੈਂਗ ਨੇ ਲੀ ਨੂੰ ਇੱਕ ਵੱਡੀ ਰਕਮ ਦਾ ਧੋਖਾ ਦਿੱਤਾ। ਫਿਰ ਕੀ ਜ਼ੈਂਗ ਉੱਪਰ ਲੀ ਦਾ ਕਰਜ਼ਾ ਹੈ? ਹਾਂ ਹੈ, ਤਾਂ ਕੀ ਇਹ ਸੁਭਾਵਕ ਹੈ ਕਿ ਲੀ ਨੂੰ ਜ਼ੈਂਗ ਤੋਂ ਆਪਣਾ ਕਰਜ਼ਾ ਇਕੱਠਾ ਕਰਨਾ ਚਾਹੀਦਾ ਹੈ? ਨਤੀਜੇ ਵਜੋਂ, ਉਨ੍ਹਾਂ ਦੀ ਮੌਤ ਤੋਂ ਬਾਅਦ, ਉਨ੍ਹਾਂ ਦੇ ਵਿਚਕਾਰ ਇੱਕ ਕਰਜ਼ਾ ਹੈ ਜਿਸਨੂੰ ਮੋੜਿਆ ਜਾਣਾ ਲਾਜ਼ਮੀ ਹੈ। ਜਦੋਂ ਉਹ ਪੁਨਰ ਜਨਮ ਲੈਂਦੇ ਹਨ ਅਤੇ ਜ਼ੈਂਗ ਮਨੁੱਖ ਬਣ ਜਾਂਦਾ ਹੈ, ਤਾਂ ਲੀ ਉਸ ਤੋਂ ਆਪਣਾ ਕਰਜ਼ਾ ਕਿਵੇਂ ਵਾਪਸ ਲੈਂਦਾ ਹੈ? ਇੱਕ ਤਰੀਕਾ ਹੈ ਜ਼ੈਂਗ ਦੇ ਬੇਟੇ ਦੇ ਤੌਰ ਤੇ ਦੁਬਾਰਾ ਜਨਮ ਲੈਣਾ; ਜ਼ੈਂਗ ਵੱਡੀ ਮਾਤਰਾ ਵਿੱਚ ਪੈਸਾ ਕਮਾਉਂਦਾ ਹੈ, ਜੋ ਕਿ ਫਿਰ ਲੀ ਦੁਆਰਾ ਬਰਬਾਦ ਕਰ ਦਿੱਤਾ ਜਾਂਦਾ ਹੈ। ਜ਼ੈਂਗ ਚਾਹੇ ਜਿੰਨਾ ਮਰਜ਼ੀ ਪੈਸਾ ਕਮਾ ਲਵੇ, ਉਸਦਾ ਬੇਟਾ ਲੀ ਇਸ ਨੂੰ ਬਰਬਾਦ ਕਰ ਦਿੰਦਾ ਹੈ। ਚਾਹੇ ਜ਼ੈਂਗ ਜਿੰਨਾ ਮਰਜ਼ੀ ਕਮਾ ਲਵੇ, ਇਹ ਕਦੇ ਵੀ ਕਾਫ਼ੀ ਨਹੀਂ ਹੁੰਦਾ; ਅਤੇ ਇਸੇ ਦੌਰਾਨ, ਉਸਦਾ ਪੁੱਤਰ, ਕਿਸੇ ਕਾਰਨ ਕਰਕੇ, ਹਮੇਸ਼ਾ ਵੱਖੋ ਵੱਖਰੇ ਤਰੀਕਿਆਂ ਨਾਲ ਆਪਣੇ ਪਿਤਾ ਦੇ ਪੈਸੇ ਖਰਚ ਕਰਦਾ ਰਹਿੰਦਾ ਹੈ। ਜ਼ੈਂਗ ਬਹੁਤ ਹੈਰਾਨ ਹੋਇਆ ਸੋਚਦਾ ਹੈ, “ਮੇਰਾ ਇਹ ਪੁੱਤਰ ਹਮੇਸ਼ਾਂ ਅਜਿਹੀ ਮਾੜੀ ਕਿਸਮਤ ਕਿਉਂ ਲਿਆਉਂਦਾ ਹੈ? ਅਜਿਹਾ ਕਿਉਂ ਹੈ ਕਿ ਦੂਜੇ ਲੋਕਾਂ ਦੇ ਮੁੰਡਿਆਂ ਦਾ ਇੰਨਾ ਵਧੀਆ ਰਵੱਈਆ ਹੈ? ਮੇਰੇ ਆਪਣੇ ਬੇਟੇ ਦੀ ਕੋਈ ਤਮੰਨਾ ਕਿਉਂ ਨਹੀਂ ਹੈ, ਉਹ ਇੰਨਾ ਬੇਕਾਰ ਅਤੇ ਪੈਸੇ ਕਮਾਉਣ ਦੇ ਨਾਕਾਬਲ ਕਿਉਂ ਹੈ, ਅਤੇ ਮੈਨੂੰ ਹਮੇਸ਼ਾ ਉਸਦੀ ਸਹਾਇਤਾ ਕਿਉਂ ਕਰਨੀ ਪੈਂਦੀ ਹੈ? ਕਿਉਂਕਿ ਮੈਨੂੰ ਉਸ ਦਾ ਸਮਰਥਨ ਕਰਨਾ ਚਾਹੀਦਾ ਹੈ, ਮੈਂ ਕਰਾਂਗਾ—ਪਰ ਇਹ ਕਿਉਂ ਹੈ ਕਿ ਮੈਂ ਉਸ ਨੂੰ ਚਾਹੇ ਜਿੰਨਾ ਮਰਜ਼ੀ ਪੈਸਾ ਦੇ ਦੇਵਾਂ, ਉਸ ਨੂੰ ਹਮੇਸ਼ਾਂ ਵਧੇਰੇ ਲੋੜ ਹੁੰਦੀ ਹੈ? ਉਹ ਇਮਾਨਦਾਰ ਦਿਨ ਦਾ ਕੰਮ ਕਰਨ ਤੋਂ ਅਸਮਰੱਥ ਕਿਉਂ ਹੈ, ਅਤੇ ਇਸ ਦੀ ਬਜਾਏ ਹਰ ਕਿਸਮ ਦੀਆਂ ਚੀਜ਼ਾਂ ਜਿਵੇਂ ਕਿ ਅਵਾਰਾਗਰਦੀ ਕਰਨਾ, ਖਾਣਾ, ਪੀਣਾ, ਵੇਸਵਾਬਾਜ਼ੀ ਅਤੇ ਸੱਟੇਬਾਜ਼ੀ ਕਰਦਾ ਹੈ? ਆਖਿਰ ਇਹ ਹੋ ਕੀ ਰਿਹਾ ਹੈ?” ਜ਼ੈਂਗ ਫਿਰ ਕੁਝ ਦੇਰ ਲਈ ਸੋਚਦਾ ਹੈ, “ਇਹ ਹੋ ਸਕਦਾ ਹੈ ਕਿ ਮੈਂ ਉਸਨੂੰ ਪਿਛਲੇ ਜਨਮ ਦਾ ਕੋਈ ਕਰਜ਼ਾ ਵਾਪਸ ਕਰਨਾ ਹੋਵੇ। ਖੈਰ ਫਿਰ, ਮੈਂ ਇਸਦਾ ਭੁਗਤਾਨ ਕਰਾਂਗਾ! ਇਹ ਉਦੋਂ ਤੱਕ ਖਤਮ ਨਹੀਂ ਹੋਵੇਗਾ ਜਦੋਂ ਤੱਕ ਮੈਂ ਇਸਦਾ ਪੂਰਾ ਭੁਗਤਾਨ ਨਹੀਂ ਕਰਦਾ!” ਉਹ ਦਿਨ ਆ ਸਕਦਾ ਹੈ ਜਦੋਂ ਲੀ ਨੇ ਸੱਚਮੁੱਚ ਆਪਣਾ ਕਰਜ਼ਾ ਵਾਪਸ ਲੈ ਲਿਆ ਹੋਵੇਗਾ, ਅਤੇ ਜਦੋਂ ਉਹ ਚਾਲੀ ਜਾਂ ਪੰਜਾਹ ਦੇ ਦਹਾਕੇ ਵਿੱਚ ਹੋਵੇਗਾ, ਅਚਾਨਕ ਉਸ ਨੂੰ ਹੋਸ਼ ਆਵੇਗੀ, ਇਹ ਅਹਿਸਾਸ ਹੋਵੇਗਾ, “ਮੈਂ ਆਪਣੇ ਜੀਵਨ ਦੇ ਪੂਰੇ ਪਹਿਲੇ ਅੱਧ ਵਿਚ ਇਕ ਵੀ ਚੰਗੀ ਚੀਜ਼ ਨਹੀਂ ਕੀਤੀ! ਮੈਂ ਆਪਣੇ ਪਿਤਾ ਦੁਆਰਾ ਕਮਾਏ ਸਾਰੇ ਪੈਸੇ ਨੂੰ ਬਰਬਾਦ ਕਰ ਦਿੱਤਾ ਹੈ, ਇਸ ਲਈ ਮੈਨੂੰ ਇਕ ਚੰਗਾ ਵਿਅਕਤੀ ਬਣਨਾ ਸ਼ੁਰੂ ਕਰਨਾ ਚਾਹੀਦਾ ਹੈ! ਮੈਂ ਆਪਣੇ ਆਪ ਨੂੰ ਮਜ਼ਬੂਤ ਬਣਾਵਾਂਗਾ; ਮੈਂ ਅਜਿਹਾ ਵਿਅਕਤੀ ਬਣਾਂਗਾ ਜੋ ਇਮਾਨਦਾਰ ਹੈ ਅਤੇ ਸਹੀ ਢੰਗ ਨਾਲ ਜੀਉਂਦਾ ਹੈ, ਅਤੇ ਮੈਂ ਆਪਣੇ ਪਿਤਾ ਨੂੰ ਦੁਬਾਰਾ ਕਦੇ ਦੁਖੀ ਨਹੀਂ ਕਰਾਂਗਾ!” ਉਹ ਅਜਿਹਾ ਕਿਉਂ ਸੋਚਦਾ ਹੈ? ਉਹ ਅਚਾਨਕ ਬਿਹਤਰੀ ਲਈ ਕਿਉਂ ਬਦਲਦਾ ਹੈ? ਕੀ ਇਸਦਾ ਕੋਈ ਕਾਰਨ ਹੈ? ਕੀ ਕਾਰਨ ਹੈ? (ਇਹ ਇਸ ਲਈ ਹੈ ਕਿਉਂਕਿ ਲੀ ਨੇ ਆਪਣਾ ਕਰਜ਼ਾ ਇਕੱਠਾ ਕਰ ਲਿਆ ਹੈ; ਜ਼ੈਂਗ ਨੇ ਉਸਦਾ ਕਰਜ਼ਾ ਵਾਪਸ ਕਰ ਦਿੱਤਾ ਹੈ।) ਇਸ ਵਿੱਚ, ਕਾਰਨ ਅਤੇ ਪ੍ਰਭਾਵ ਦਾ ਸੰਬੰਧ ਹੈ। ਕਹਾਣੀ ਬਹੁਤ, ਬਹੁਤ ਸਮੇਂ ਪਹਿਲਾਂ, ਉਨ੍ਹਾਂ ਦੇ ਮੌਜੂਦਾ ਜੀਵਨ ਕਾਲ ਤੋਂ ਪਹਿਲਾਂ ਸ਼ੁਰੂ ਹੋਈ ਸੀ; ਉਨ੍ਹਾਂ ਦੇ ਪਿਛਲੇ ਜੀਵਨਾਂ ਦੀ ਇਹ ਕਹਾਣੀ ਅੱਜ ਦੇ ਸਮੇਂ ਵਿਚ ਲਿਆਂਦੀ ਗਈ ਹੈ, ਅਤੇ ਦੋਨਾਂ ਵਿੱਚੋਂ ਕੋਈ ਵੀ ਇੱਕ-ਦੂਸਰੇ ਨੂੰ ਦੋਸ਼ੀ ਨਹੀਂ ਠਹਿਰਾ ਸਕਦੇ ਹਨ। ਕੋਈ ਫ਼ਰਕ ਨਹੀਂ ਪੈਂਦਾ ਕਿ ਜ਼ੈਂਗ ਨੇ ਆਪਣੇ ਪੁੱਤਰ ਨੂੰ ਕੀ ਸਿਖਾਇਆ, ਉਸ ਦੇ ਪੁੱਤਰ ਨੇ ਕਦੇ ਨਹੀਂ ਸੁਣਿਆ ਅਤੇ ਨਾ ਹੀ ਇੱਕ ਇਮਾਨਦਾਰ ਦਿਨ ਦਾ ਕੰਮ ਕੀਤਾ। ਫਿਰ ਵੀ ਜਿਸ ਦਿਨ ਕਰਜ਼ਾ ਮੋੜਿਆ ਗਿਆ ਸੀ, ਉਸ ਦੇ ਬੇਟੇ ਨੂੰ ਸਿਖਾਉਣ ਦੀ ਕੋਈ ਲੋੜ ਨਹੀਂ ਸੀ—ਉਹ ਸੁਭਾਵਕ ਤੌਰ ’ਤੇ ਸਮਝ ਗਿਆ ਸੀ। ਇਹ ਇੱਕ ਸਧਾਰਣ ਉਦਾਹਰਣ ਹੈ। ਕੀ ਅਜਿਹੀਆਂ ਬਹੁਤ ਸਾਰੀਆਂ ਉਦਾਹਰਣਾਂ ਹਨ? (ਹਾਂ, ਹਨ।) ਇਹ ਲੋਕਾਂ ਨੂੰ ਕੀ ਦੱਸਦਾ ਹੈ? (ਕਿ ਉਹ ਚੰਗੇ ਬਣਨ ਅਤੇ ਬੁਰਾਈ ਨਾ ਕਰਨ।) ਕਿ ਉਨ੍ਹਾਂ ਨੂੰ ਕੋਈ ਬੁਰਾ ਕੰਮ ਨਹੀਂ ਕਰਨਾ ਚਾਹੀਦਾ, ਅਤੇ ਉਨ੍ਹਾਂ ਦੇ ਗਲਤ ਕੰਮਾਂ ਦਾ ਬਦਲਾ ਲਿਆ ਜਾਵੇਗਾ! ਬਹੁਤ ਸਾਰੇ ਗੈਰ-ਵਿਸ਼ਵਾਸੀ ਬਹੁਤ ਬੁਰੇ ਕੰਮ ਕਰਦੇ ਹਨ, ਅਤੇ ਉਨ੍ਹਾਂ ਨੂੰ ਬੁਰੇ ਕੰਮਾਂ ਬਦਲੇ ਸਜ਼ਾ ਮਿਲਦੀ ਹੈ, ਠੀਕ ਹੈ? ਹਾਲਾਂਕਿ, ਕੀ ਇਸ ਤਰ੍ਹਾਂ ਦਾ ਬਦਲਾ ਲੈਣਾ ਮਨਮਾਨੀ ਹੈ? ਹਰ ਕਾਰਜ ਲਈ, ਇਸ ਦੇ ਬਦਲੇ ਪਿੱਛੇ ਇੱਕ ਪਿਛੋਕੜ ਅਤੇ ਇੱਕ ਕਾਰਨ ਹੁੰਦਾ ਹੈ। ਕੀ ਤੂੰ ਸੋਚਦਾ ਹੈਂ ਕਿ ਤੇਰੇ ਦੁਆਰਾ ਪੈਸੇ ਦੀ ਧੋਖਾਧੜੀ ਕਰਨ ਤੋਂ ਬਾਅਦ ਤੇਰੇ ਨਾਲ ਕੁਝ ਨਹੀਂ ਵਾਪਰੇਗਾ? ਕੀ ਤੂੰ ਸੋਚਦਾ ਹੈਂ ਕਿ ਪੈਸੇ ਬਰਬਾਦ ਕਰਨ ਤੋਂ ਬਾਅਦ, ਤੈਨੂੰ ਕੋਈ ਨਤੀਜਾ ਨਹੀਂ ਭੁਗਤਣਾ ਪਵੇਗਾ? ਅਜਿਹਾ ਅਸੰਭਵ ਹੋਵੇਗਾ; ਨਤੀਜੇ ਜ਼ਰੂਰ ਭੁਗਤਣੇ ਪੈਣਗੇ! ਚਾਹੇ ਉਹ ਕੋਈ ਵੀ ਹੋਣ ਜਾਂ ਉਹ ਪਰਮੇਸ਼ੁਰ ਨੂੰ ਮੰਨਦੇ ਹੋਣ ਜਾਂ ਨਾ, ਸਾਰੇ ਵਿਅਕਤੀਆਂ ਨੂੰ ਆਪਣੇ ਵਤੀਰੇ ਲਈ ਜ਼ਿੰਮੇਵਾਰੀ ਲੈਣੀ ਚਾਹੀਦੀ ਹੈ ਅਤੇ ਆਪਣੇ ਕੰਮਾਂ ਦੇ ਨਤੀਜੇ ਭੁਗਤਣੇ ਚਾਹੀਦੇ ਹਨ। ਇਸ ਸਧਾਰਣ ਉਦਾਹਰਣ ਦੇ ਸੰਬੰਧ ਵਿੱਚ—ਜ਼ੈਂਗ ਨੂੰ ਸਜਾ ਦਿੱਤੀ ਜਾ ਰਹੀ ਹੈ, ਅਤੇ ਲੀ ਦਾ ਭੁਗਤਾਨ ਕੀਤਾ ਜਾ ਰਿਹਾ ਹੈ—ਕੀ ਇਹ ਸਹੀ ਨਹੀਂ ਹੈ? ਜਦੋਂ ਲੋਕ ਅਜਿਹੀਆਂ ਚੀਜ਼ਾਂ ਕਰਦੇ ਹਨ, ਤਾਂ ਅਜਿਹੇ ਨਤੀਜੇ ਹੀ ਨਿਕਲਦੇ ਹਨ। ਇਹ ਆਤਮਿਕ ਸੰਸਾਰ ਦੇ ਸੰਚਾਲਨ ਤੋਂ ਅਟੁੱਟ ਹੈ। ਉਨ੍ਹਾਂ ਦੇ ਗੈਰ-ਵਿਸ਼ਵਾਸੀ ਹੋਣ ਦੇ ਬਾਵਜੂਦ, ਉਨ੍ਹਾਂ ਲੋਕਾਂ ਦੀ ਹੋਂਦ, ਜੋ ਪਰਮੇਸ਼ੁਰ ਨੂੰ ਨਹੀਂ ਮੰਨਦੇ, ਸਵਰਗੀ ਹੁਕਮਾਂ ਅਤੇ ਆਦੇਸ਼ਾਂ ਦੇ ਅਧੀਨ ਹੈ। ਕੋਈ ਵੀ ਉਨ੍ਹਾਂ ਤੋਂ ਬਚ ਨਹੀਂ ਸਕਦਾ, ਅਤੇ ਕੋਈ ਵੀ ਇਸ ਸੱਚਾਈ ਨੂੰ ਨਜ਼ਰਅੰਦਾਜ਼ ਨਹੀਂ ਕਰ ਸਕਦਾ।

ਜਿਨ੍ਹਾਂ ਦਾ ਕੋਈ ਵਿਸ਼ਵਾਸ ਨਹੀਂ ਹੁੰਦਾ ਉਹ ਅਕਸਰ ਮੰਨਦੇ ਹਨ ਕਿ ਹਰ ਚੀਜ਼ ਜੋ ਮਨੁੱਖਾਂ ਨੂੰ ਦਿਖਾਈ ਦਿੰਦੀ ਹੈ ਮੌਜੂਦ ਹੈ, ਜਦਕਿ ਹਰ ਚੀਜ਼ ਜੋ ਦਿਖਾਈ ਨਹੀਂ ਦੇ ਸਕਦੀ, ਜਾਂ ਜਿਹੜੀ ਲੋਕਾਂ ਤੋਂ ਬਹੁਤ ਦੂਰ ਹੁੰਦੀ ਹੈ ਉਹ ਮੌਜੂਦ ਨਹੀਂ ਹੈ। ਉਹ ਇਹ ਮੰਨਣ ਨੂੰ ਤਰਜੀਹ ਦਿੰਦੇ ਹਨ ਕਿ “ਜੀਵਨ ਅਤੇ ਮੌਤ ਦਾ ਕੋਈ ਚੱਕਰ ਨਹੀਂ ਹੁੰਦਾ,” ਅਤੇ ਕਿ ਕੋਈ “ਸਜ਼ਾ” ਨਹੀਂ ਹੁੰਦੀ; ਜਿਸ ਕਰਕੇ, ਉਹ ਬਿਨਾ ਕਿਸੇ ਸੰਕੋਚ ਦੇ ਪਾਪ ਅਤੇ ਬੁਰਾਈ ਕਰਦੇ ਹਨ। ਇਸ ਦੇ ਬਾਅਦ, ਉਨ੍ਹਾਂ ਨੂੰ ਸਜ਼ਾ ਮਿਲਦੀ ਹੈ, ਜਾਂ ਉਹ ਜਾਨਵਰਾਂ ਵਜੋਂ ਪੁਨਰ ਜਨਮ ਲੈਂਦੇ ਹਨ। ਗੈਰ-ਵਿਸ਼ਵਾਸੀਆਂ ਵਿਚਕਾਰ ਵਿਭਿੰਨ ਕਿਸਮਾਂ ਦੇ ਜ਼ਿਆਦਾਤਰ ਲੋਕ ਇਸ ਦੁਸ਼ਟ ਚੱਕਰ ਵਿੱਚ ਫੱਸ ਜਾਂਦੇ ਹਨ। ਇਸਦਾ ਕਾਰਨ ਇਹ ਹੈ ਕਿ ਆਤਮਿਕ ਸੰਸਾਰ ਆਪਣੇ ਸਾਰੀਆਂ ਜੀਵਤ ਚੀਜ਼ਾਂ ਦੇ ਸੰਚਾਲਨ ਦੇ ਮਾਮਲੇ ਵਿੱਚ ਸਖਤ ਹੈ। ਭਾਵੇਂ ਤੂੰ ਮੰਨੇ ਜਾਂ ਨਾ, ਇਹ ਤੱਥ ਮੌਜੂਦ ਹੈ, ਜਿਸ ਕਾਰਜ ਖੇਤਰ ਨੂੰ ਪਰਮੇਸ਼ੁਰ ਆਪਣੀਆਂ ਅੱਖਾਂ ਨਾਲ ਦੇਖਦਾ ਹੈ ਉਸ ਵਿੱਚੋਂ ਕੋਈ ਵੀ ਵਿਅਕਤੀ ਜਾਂ ਚੀਜ਼ ਬਚ ਨਹੀਂ ਸਕਦੀ, ਅਤੇ ਕੋਈ ਵੀ ਵਿਅਕਤੀ ਜਾਂ ਚੀਜ਼ ਉਸਦੇ ਸਵਰਗੀ ਆਦੇਸ਼ਾਂ ਅਤੇ ਹੁਕਮਾਂ ਦੇ ਨਿਯਮਾਂ ਅਤੇ ਸੀਮਾਵਾਂ ਤੋਂ ਬਚ ਨਹੀਂ ਸਕਦਾ। ਇਸ ਕਰਕੇ ਇਹ ਸਧਾਰਣ ਉਦਾਹਰਣ ਸਾਰਿਆਂ ਨੂੰ ਦਸਦੀ ਹੈ ਕਿ ਭਾਵੇਂ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰੇਂ ਜਾਂ ਨਾ, ਪਾਪ ਅਤੇ ਬੁਰਾਈ ਕਰਨਾ ਸਵੀਕਾਰ ਨਹੀਂ ਹੈ, ਅਤੇ ਕਿ ਸਾਰੇ ਕੰਮਾਂ ਦੇ ਨਤੀਜੇ ਨਿਕਲਦੇ ਹਨ। ਜਦੋਂ ਕਿਸੇ ਨੂੰ ਹੋਰਾਂ ਨਾਲ ਪੈਸਿਆਂ ਦੀ ਠੱਗੀ ਮਾਰਨ ’ਤੇ ਸਜ਼ਾ ਮਿਲਦੀ ਹੈ, ਅਜਿਹੀ ਸਜ਼ਾ ਸਹੀ ਹੈ। ਅਜਿਹੇ ਆਮ ਤੌਰ ਤੇ ਦੇਖੇ ਜਾਂਦੇ ਵਤੀਰੇ ਨੂੰ ਆਤਮਿਕ ਸੰਸਾਰ ਵਿੱਚ ਸਜ਼ਾ ਦਿੱਤੀ ਜਾਂਦੀ ਹੈ, ਅਤੇ ਅਜਿਹੀ ਸਜ਼ਾ ਪਰਮੇਸ਼ੁਰ ਦੇ ਸਵਰਗੀ ਆਦੇਸ਼ਾਂ ਅਤੇ ਹੁਕਮਾਂ ਦੁਆਰਾ ਦਿੱਤੀ ਜਾਂਦੀ ਹੈ। ਇਸ ਲਈ, ਗੰਭੀਰ ਅਪਰਾਧੀ ਅਤੇ ਦੁਸ਼ਟ ਵਤੀਰੇ—ਬਲਾਤਕਾਰ ਅਤੇ ਲੁੱਟ, ਠੱਗੀ ਅਤੇ ਧੋਖਾ, ਚੋਰੀ ਅਤੇ ਡਕੈਤੀ, ਕਤਲ ਅਤੇ ਸਾੜ-ਫੂਕ, ਆਦਿ—ਹੋਰ ਵੀ ਵੱਖੋ-ਵੱਖ ਤੀਬਰਤਾ ਦੀ ਤਰਤੀਬ ਵਿੱਚ ਸਜ਼ਾਵਾਂ ਦੇ ਅਧੀਨ ਹੁੰਦੇ ਹਨ। ਇਨ੍ਹਾਂ ਵੱਖੋ-ਵੱਖ ਤੀਬਰਤਾ ਵਾਲੀਆਂ ਸਜ਼ਾਵਾਂ ਵਿੱਚ ਕੀ ਸ਼ਾਮਲ ਹੁੰਦਾ ਹੈ? ਇਨ੍ਹਾਂ ਵਿੱਚੋਂ ਕੁਝ ਆਪਣੀ ਤੀਬਰਤਾ ਦੇ ਪੱਧਰ ਨੂੰ ਸਮੇਂ ਦੀ ਵਰਤੋਂ ਨਾਲ ਸਥਾਪਤ ਕਰਦੇ ਹਨ, ਜਦਕਿ ਕੁਝ ਅਜਿਹਾ ਵੱਖਰੀਆਂ ਵਿਧੀਆਂ ਦੁਆਰਾ ਕਰਦੇ ਹਨ; ਅਜੇ ਵੀ ਕੁਝ ਨੂੰ ਲੋਕ ਪੁਨਰ ਜਨਮ ਤੋਂ ਬਾਅਦ ਕਿੱਥੇ ਜਾਂਦੇ ਹਨ ਤੋਂ ਨਿਰਧਾਰਤ ਕੀਤਾ ਜਾਂਦਾ ਹੈ। ਉਦਾਹਰਣ ਵਜੋਂ, ਕੁਝ ਲੋਕ ਅਪਸ਼ਬਦ ਬੋਲਦੇ ਹਨ। “ਅਪਸ਼ਬਦ ਬੋਲਣ” ਤੋਂ ਕੀ ਭਾਵ ਹੈ? ਇਸਦਾ ਅਰਥ ਹੈ ਕਿ ਬਾਰ-ਬਾਰ ਦੂਜਿਆਂ ਨੂੰ ਗਾਲ੍ਹਾਂ ਕਢਦੇ ਹਨ ਅਤੇ ਖੁਣਸੀ ਭਾਸ਼ਾ ਵਰਤਦੇ ਹਨ ਜੋ ਦੂਜਿਆਂ ਨੂੰ ਸਰਾਪ ਦਿੰਦੀ ਹੈ। ਖੁਣਸੀ ਭਾਸ਼ਾ ਦਾ ਕੀ ਭਾਵ ਹੈ? ਇਹ ਦਰਸਾਉਂਦੀ ਹੈ ਕਿ ਮਨੁੱਖ ਦਾ ਦਿਲ ਖੁਣਸੀ ਹੈ। ਗੰਦੀ ਭਾਸ਼ਾ ਜੋ ਦੂਜਿਆਂ ਨੂੰ ਸਰਾਪ ਦਿੰਦੀ ਹੈ ਅਕਸਰ ਅਜਿਹੇ ਲੋਕਾਂ ਦੇ ਮੂੰਹੋਂ ਨਿਕਲਦੀ ਹੈ, ਅਤੇ ਅਜਿਹੀ ਖੁਣਸੀ ਭਾਸ਼ਾ ਬਹੁਤ ਗੰਭੀਰ ਨਤੀਜੇ ਲਿਆਉਂਦੀ ਹੈ। ਅਜਿਹੇ ਲੋਕ ਮਰਨ ਅਤੇ ਉਚਿਤ ਸਜ਼ਾ ਪਾਉਣ ਤੋਂ ਪਿੱਛੋਂ, ਗੂੰਗਿਆਂ ਦੇ ਰੂਪ ਵਿੱਚ ਪੁਨਰ ਜਨਮ ਲੈ ਸਕਦੇ ਹਨ। ਕੁਝ ਲੋਕ ਆਪਣੇ ਜੀਵਨ ਦੇ ਦੌਰਾਨ ਬਹੁਤ ਹਿਸਾਬੀ ਹੁੰਦੇ ਹਨ; ਉਹ ਅਕਸਰ ਦੂਜਿਆਂ ਦਾ ਫਾਇਦਾ ਉਠਾਉਂਦੇ ਹਨ, ਅਤੇ ਉਨ੍ਹਾਂ ਦੀਆਂ ਨਿੱਕੀਆਂ ਸਕੀਮਾਂ ਖਾਸ ਤੌਰ ਤੇ ਬਹੁਤ ਵਧੀਆ ਢੰਗ ਨਾਲ ਯੋਜਨਾਬੱਧ ਹੁੰਦੀਆਂ ਹਨ, ਅਤੇ ਉਹ ਦੂਜੇ ਲੋਕਾਂ ਦਾ ਕਾਫ਼ੀ ਨੁਕਸਾਨ ਕਰਦੇ ਹਨ। ਜਦੋਂ ਉਨ੍ਹਾਂ ਦਾ ਪੁਨਰ ਜਨਮ ਹੁੰਦਾ ਹੈ ਤਾਂ ਉਹ ਮੰਦਬੁੱਧੀ ਜਾਂ ਦਿਮਾਗੀ ਤੌਰ ਤੇ ਅਪਾਹਜ ਹੋ ਸਕਦੇ ਹਨ। ਕੁਝ ਲੋਕ ਹਮੇਸ਼ਾਂ ਦੂਜਿਆਂ ਦੇ ਨਿਜੀ ਮਾਮਲਿਆਂ ਉੱਪਰ ਨਜ਼ਰ ਰੱਖਦੇ ਹਨ; ਕਈ ਵਾਰ ਉਨ੍ਹਾਂ ਦੀਆਂ ਅੱਖਾਂ ਬਹੁਤ ਜ਼ਿਆਦਾ ਦੇਖ ਲੈਂਦੀਆਂ ਹਨ ਜੋ ਉਨ੍ਹਾਂ ਤੋਂ ਲੁਕਿਆ ਹੋਣਾ ਚਾਹੀਦਾ ਹੈ, ਅਤੇ ਉਹ ਇੰਨਾ ਕੁਝ ਜਾਣ ਲੈਂਦੇ ਹਨ ਜੋ ਉਨ੍ਹਾਂ ਨੂੰ ਪਤਾ ਨਹੀਂ ਹੋਣਾ ਚਾਹੀਦਾ। ਨਤੀਜੇ ਵਜੋਂ, ਪੁਨਰ ਜਨਮ ਤੋਂ ਬਾਅਦ ਉਹ ਅੰਨ੍ਹੇ ਹੋ ਸਕਦੇ ਹਨ। ਕੁਝ ਲੋਕ ਜਿਉਂਦੇ-ਜੀਅ ਕਾਫੀ ਫੁਰਤੀਲੇ ਹੁੰਦੇ ਹਨ; ਉਹ ਅਕਸਰ ਲੜਦੇ ਹਨ ਅਤੇ ਬੁਰਾਈ ਕਰਦੇ ਹਨ। ਇਸ ਕਾਰਨ ਦੀ ਵਜ੍ਹਾ ਤੋਂ, ਉਨ੍ਹਾਂ ਦਾ ਪੁਨਰ ਜਨਮ ਅਪਾਹਜ, ਲੰਗੜੇ ਜਾਂ ਟੁੰਡੇ ਦੇ ਰੂਪ ਵਿੱਚ ਹੋ ਸਕਦਾ ਹੈ; ਨਹੀਂ ਤਾਂ ਉਨ੍ਹਾਂ ਦਾ ਪੁਨਰ ਜਨਮ ਕੁੱਬੇ ਜਾਂ ਬੌਨੇ, ਲੰਗੜਾ ਕੇ ਤੁਰਨ ਵਾਲੇ, ਇੱਕ ਲੰਮੀ ਲੱਤ ਵਾਲੇ, ਆਦਿ ਦੇ ਰੂਪ ਵਿੱਚ ਹੋ ਸਕਦਾ ਹੈ। ਇਨ੍ਹਾਂ ਵਿੱਚ ਉਨ੍ਹਾਂ ਨੂੰ ਆਪਣੇ ਜੀਵਨ ਦੇ ਦੌਰਾਨ ਕੀਤੀ ਬੁਰਾਈ ਦੇ ਪੱਧਰਾਂ ਦੇ ਅਧਾਰ ਤੇ ਵੱਖੋ-ਵੱਖ ਸਜ਼ਾਵਾਂ ਦੇ ਅਧੀਨ ਕੀਤਾ ਜਾਂਦਾ ਹੈ। ਤੁਹਾਨੂੰ ਕੀ ਲੱਗਦਾ ਹੈ ਕਿ ਕੁਝ ਲੋਕਾਂ ਦੀ ਸੁਸਤ ਅੱਖ ਕਿਉਂ ਹੁੰਦੀ ਹੈ? ਕੀ ਅਜਿਹੇ ਬਹੁਤ ਸਾਰੇ ਲੋਕ ਹਨ? ਅੱਜਕੱਲ ਅਜਿਹੇ ਕਾਫੀ ਲੋਕ ਹਨ। ਕੁਝ ਲੋਕਾਂ ਦੀ ਸੁਸਤ ਅੱਖ ਉਨ੍ਹਾਂ ਦੇ ਪਿਛਲੇ ਜਨਮਾਂ ਦੀ ਵਜ੍ਹਾ ਤੋਂ ਹੁੰਦੀ ਹੈ, ਉਨ੍ਹਾਂ ਨੇ ਆਪਣੀਆਂ ਅੱਖਾਂ ਦੀ ਬਹੁਤ ਜ਼ਿਆਦਾ ਵਰਤੋਂ ਕੀਤੀ ਹੁੰਦੀ ਹੈ ਅਤੇ ਬਹੁਤ ਸਾਰੀਆਂ ਬੁਰੀਆਂ ਚੀਜ਼ਾਂ ਕੀਤੀਆਂ ਹੁੰਦੀਆਂ ਹਨ, ਇਸ ਕਰਕੇ ਉਹ ਇਸ ਜੀਵਨ ਵਿੱਚ ਸੁਸਤ ਅੱਖ ਨਾਲ ਜੰਮਦੇ ਹਨ, ਅਤੇ ਗੰਭੀਰ ਮਾਮਲਿਆਂ ਵਿੱਚ ਉਹ ਅੰਨ੍ਹੇ ਪੈਦਾ ਹੁੰਦੇ ਹਨ। ਇਹ ਬਦਲਾ ਹੈ! ਕੁਝ ਲੋਕ ਮਰਨ ਤੋਂ ਪਹਿਲਾਂ ਦੂਜਿਆਂ ਨਾਲ ਵਧੀਆ ਢੰਗ ਨਾਲ ਰਹਿੰਦੇ ਹਨ; ਉਹ ਆਪਣੇ ਰਿਸ਼ਤੇਦਾਰਾਂ, ਦੋਸਤਾਂ, ਸਹਿਕਰਮੀਆਂ, ਅਤੇ ਆਪਣੇ ਨਾਲ ਜੁੜੇ ਹੋਏ ਹੋਰ ਲੋਕਾਂ ਲਈ ਬਹੁਤ ਕੁਝ ਕਰਦੇ ਹਨ। ਉਹ ਦਾਨ ਕਰਦੇ ਹਨ ਅਤੇ ਦੂਜਿਆਂ ਦੀ ਸੇਵਾ ਕਰਦੇ ਹਨ ਜਾਂ ਉਨ੍ਹਾਂ ਦੀ ਮਾਲੀ ਸਹਾਇਤਾ ਕਰਦੇ ਹਨ, ਅਤੇ ਲੋਕ ਉਨ੍ਹਾਂ ਬਾਰੇ ਉੱਚ ਵਿਚਾਰ ਰੱਖਦੇ ਹਨ। ਜਦੋਂ ਅਜਿਹੇ ਲੋਕ ਆਤਮਿਕ ਸੰਸਾਰ ਵਿੱਚ ਪਰਤਦੇ ਹਨ ਤਾਂ ਉਨ੍ਹਾਂ ਨੂੰ ਸਜ਼ਾ ਨਹੀਂ ਮਿਲਦੀ। ਇੱਕ ਗੈਰ-ਵਿਸ਼ਵਾਸੀ ਨੂੰ ਕਿਸੇ ਵੀ ਕਿਸਮ ਦੀ ਸਜ਼ਾ ਨਾ ਮਿਲਣ ਦਾ ਅਰਥ ਹੈ ਕਿ ਉਹ ਬਹੁਤ ਸੱਜਣ ਵਿਅਕਤੀ ਸੀ। ਪਰਮੇਸ਼ੁਰ ਦੇ ਵਜੂਦ ਵਿੱਚ ਵਿਸ਼ਵਾਸ ਕਰਨ ਦੇ ਬਜਾਏ ਉਹ ਕੇਵਲ ਅਕਾਸ਼ ਵਿਚਲੇ ਬਜ਼ੁਰਗ ਮਨੁੱਖ ਵਿੱਚ ਵਿਸ਼ਵਾਸ ਰੱਖਦੇ ਹਨ। ਅਜਿਹਾ ਵਿਅਕਤੀ ਜੋ ਕੇਵਲ ਇਹ ਵਿਸ਼ਵਾਸ ਕਰੇ ਕਿ ਉਸ ਉੱਪਰ ਇੱਕ ਆਤਮਾ ਹੈ ਜੋ ਸਭ ਕੁਝ ਉਹ ਕਰਦਾ ਹੈ ਉੱਪਰ ਨਜ਼ਰ ਰੱਖਦੀ ਹੈ—ਇਹ ਵਿਅਕਤੀ ਕੇਵਲ ਇਸੇ ਵਿੱਚ ਵਿਸ਼ਵਾਸ ਕਰਦਾ ਹੈ। ਇਸਦਾ ਨਤੀਜਾ ਇਹ ਹੁੰਦਾ ਹੈ ਕਿ ਇਹ ਵਿਅਕਤੀ ਬਹੁਤ ਵਿਹਾਰ ਵਾਲਾ ਹੁੰਦਾ ਹੈ। ਅਜਿਹੇ ਲੋਕ ਦਿਆਲੂ ਅਤੇ ਦਾਨੀ ਹੁੰਦੇ ਹਨ, ਅਤੇ ਜਦੋਂ ਅੰਤ ਵਿੱਚ ਉਹ ਆਤਮਿਕ ਸੰਸਾਰ ਵਿੱਚ ਵਾਪਸ ਪਰਤਦੇ ਹਨ ਤਾਂ ਇਹ ਉਨ੍ਹਾਂ ਨਾਲ ਵਧੀਆ ਵਿਹਾਰ ਕਰਦਾ ਹੈ ਅਤੇ ਉਹ ਬਹੁਤ ਜਲਦੀ ਪੁਨਰ ਜਨਮ ਲੈਣਗੇ। ਜਦੋਂ ਉਨ੍ਹਾਂ ਦਾ ਪੁਨਰ ਜਨਮ ਹੁੰਦਾ ਹੈ ਤਾਂ ਉਹ ਕਿਸ ਕਿਸਮ ਦੇ ਪਰਿਵਾਰ ਵਿੱਚ ਪਹੁੰਚਣਗੇ? ਭਾਵੇ ਅਜਿਹੇ ਪਰਿਵਾਰ ਅਮੀਰ ਨਾ ਹੋਣ, ਉਹ ਕਿਸੇ ਵੀ ਨੁਕਸਾਨ ਤੋਂ ਮੁਕਤ ਹੋਣਗੇ, ਦੂਜੇ ਪਰਿਵਾਰ ਦੇ ਮੈਂਬਰਾਂ ਨਾਲ ਇੱਕਸੁਰਤਾ ਨਾਲ ਰਹਿਣਗੇ; ਉੱਥੇ ਇਹ ਦੁਬਾਰਾ ਜਨਮ ਲੈਣ ਵਾਲੇ ਲੋਕ ਸੁਰੱਖਿਅਤ, ਖੁਸ਼ਹਾਲ ਦਿਨ ਬਿਤਾਉਣਗੇ, ਅਤੇ ਹਰ ਕੋਈ ਅਨੰਦਮਈ ਹੋਵੇਗਾ ਅਤੇ ਵਧੀਆ ਜੀਵਨ ਗੁਜ਼ਾਰੇਗਾ। ਜਦੋਂ ਇਹ ਲੋਕ ਬਾਲਗ ਹੁੰਦੇ ਹਨ, ਉਨ੍ਹਾਂ ਦੇ ਵੱਡੇ ਅਤੇ ਵਿਸਤਰਿਤ ਪਰਿਵਾਰ ਹੋਣਗੇ ਅਤੇ ਉਨ੍ਹਾਂ ਦੇ ਬੱਚੇ ਪ੍ਰਤਿਭਾਵਾਨ ਹੋਣਗੇ ਅਤੇ ਸਫਲਤਾ ਦਾ ਅਨੰਦ ਮਾਨਣਗੇ, ਅਤੇ ਉਨ੍ਹਾਂ ਦੇ ਪਰਿਵਾਰ ਵਧੀਆ ਨਸੀਬ ਦਾ ਅਨੰਦ ਮਾਨਣਗੇ—ਅਤੇ ਅਜਿਹਾ ਨਤੀਜਾ ਇਨ੍ਹਾਂ ਲੋਕਾਂ ਦੇ ਪਿਛਲੇ ਜਨਮਾਂ ਨਾਲ ਵਿਸ਼ਾਲ ਰੂਪ ਵਿੱਚ ਜੁੜਿਆ ਹੋਇਆ ਹੈ। ਭਾਵ, ਲੋਕ ਮਰਨ ਅਤੇ ਪੁਨਰ ਜਨਮ ਤੋਂ ਪਿੱਛੋਂ ਕਿੱਥੇ ਜਾਂਦੇ ਹਨ, ਭਾਵੇਂ ਉਹ ਆਦਮੀ ਹੋਣ ਜਾਂ ਔਰਤ, ਉਨ੍ਹਾਂ ਦੇ ਜੀਵਨ ਉਦੇਸ਼ ਕੀ ਹਨ, ਉਹ ਜੀਵਨ ਦੇ ਦੌਰਾਨ ਕਿਨ੍ਹਾਂ ਚੀਜ਼ਾਂ ਵਿੱਚੋਂ ਗੁਜ਼ਰਣਗੇ, ਉਹ ਕਿਹੜੀਆਂ ਅਸਫਲਤਾਵਾਂ ਸਹਿਣਗੇ, ਉਹ ਕਿਹੜੀਆਂ ਅਸੀਸਾਂ ਦਾ ਅਨੰਦ ਮਾਣਨਗੇ, ਉਹ ਕਿਨ੍ਹਾਂ ਨੂੰ ਮਿਲਣਗੇ, ਅਤੇ ਉਨ੍ਹਾਂ ਨਾਲ ਕੀ ਹੋਵੇਗਾ—ਕੋਈ ਵੀ ਇਨ੍ਹਾਂ ਚੀਜ਼ਾਂ ਦੀ ਭਵਿੱਖਬਾਣੀ ਨਹੀਂ ਕਰ ਸਕਦਾ, ਇਨ੍ਹਾਂ ਤੋਂ ਬਚ ਨਹੀਂ ਸਕਦਾ, ਜਾਂ ਇਨ੍ਹਾਂ ਤੋਂ ਲੁਕ ਨਹੀਂ ਸਕਦਾ। ਕਹਿਣ ਦਾ ਭਾਵ ਹੈ ਕਿ, ਇੱਕ ਵਾਰ ਜਦ ਤੇਰਾ ਜੀਵਨ ਨਿਰਧਾਰਤ ਕਰ ਦਿੱਤਾ ਜਾਂਦਾ ਹੈ, ਤੇਰੇ ਨਾਲ ਜੋ ਵੀ ਵਾਪਰਦਾ ਹੈ—ਭਾਵੇ ਤੂੰ ਕਿਸ ਵੀ ਸਾਧਨ ਦੁਆਰਾ ਇਸਤੋਂ ਬਚਣ ਦੀ ਕੋਸ਼ਿਸ਼ ਕਰੇਂ—ਤੇਰੇ ਕੋਲ ਪਰਮੇਸ਼ੁਰ ਦੁਆਰਾ ਤੇਰੇ ਲਈ ਆਤਮਿਕ ਸੰਸਾਰ ਵਿੱਚ ਨਿਰਧਾਰਤ ਕੀਤੇ ਜੀਵਨ ਦੇ ਰਾਹ ਦੀ ਉਲੰਘਣਾ ਕਰਨ ਦਾ ਕੋਈ ਤਰੀਕਾ ਨਹੀਂ ਹੈ। ਕਿਉਂਕਿ ਜਦੋਂ ਤੂੰ ਪੁਨਰ ਜਨਮ ਲੈਂਦਾ ਹੈਂ ਤਾਂ ਤੇਰੇ ਜੀਵਨ ਦੀ ਅੱਗੇ ਦੀ ਅਵਸਥਾ ਪਹਿਲਾਂ ਹੀ ਨਿਰਧਾਰਤ ਕੀਤਾ ਜਾ ਚੁਕੀ ਹੁੰਦੀ ਹੈ। ਭਾਵੇਂ ਇਹ ਚੰਗੀ ਹੋਵੇ ਜਾਂ ਬੁਰੀ, ਹਰੇਕ ਨੂੰ ਇਸਦਾ ਸਾਹਮਣਾ ਕਰਨਾ ਪੈਂਦਾ ਹੈ ਅਤੇ ਅੱਗੇ ਵਧਦੇ ਰਹਿਣਾ ਚਾਹੀਦਾ ਹੈ। ਇਹ ਅਜਿਹਾ ਮੁੱਦਾ ਹੈ ਜਿਸਨੂੰ ਇਸ ਸੰਸਾਰ ਵਿੱਚ ਰਹਿਣ ਵਾਲਾ ਕੋਈ ਵੀ ਵਿਅਕਤੀ ਨਜ਼ਰਅੰਦਾਜ਼ ਨਹੀਂ ਕਰ ਸਕਦਾ ਅਤੇ ਕੋਈ ਹੋਰ ਮੁੱਦਾ ਇਸਤੋਂ ਵਧੇਰੇ ਅਸਲ ਨਹੀਂ ਹੁੰਦਾ। ਮੈਂ ਜੋ ਕੁਝ ਬੋਲਦਾ ਆ ਰਿਹਾ ਹਾਂ ਤੁਸੀਂ ਸਭ ਸਮਝ ਗਏ ਹੋ, ਹੈ ਨਾ?

ਇਨ੍ਹਾਂ ਗੱਲਾਂ ਨੂੰ ਸਮਝਣ ਤੋਂ ਬਾਅਦ, ਕੀ ਹੁਣ ਤੁਸੀਂ ਵੇਖਿਆ ਹੈ ਕਿ ਪਰਮੇਸ਼ੁਰ ਕੋਲ ਗੈਰ-ਵਿਸ਼ਵਾਸੀਆਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਲਈ ਬਹੁਤ ਹੀ ਔਖੀਆਂ ਅਤੇ ਸਖਤ ਜਾਂਚਾਂ ਅਤੇ ਸੰਚਾਲਨ ਹਨ? ਪਹਿਲਾਂ, ਉਸਨੇ ਆਤਮਿਕ ਖੇਤਰ ਵਿੱਚ ਅਨੇਕਾਂ ਸਵਰਗੀ ਆਦੇਸ਼, ਹੁਕਮ ਅਤੇ ਪ੍ਰਣਾਲੀਆਂ ਸਥਾਪਿਤ ਕੀਤੇ ਹਨ, ਅਤੇ ਇੱਕ ਵਾਰ ਜਦੋਂ ਇਹਨਾਂ ਦਾ ਐਲਾਨ ਹੋ ਗਿਆ ਹੈ, ਪਰਮੇਸ਼ੁਰ ਦੇ ਨਿਰਧਾਰਣ ਅਨੁਸਾਰ, ਆਤਮਿਕ ਸੰਸਾਰ ਵਿੱਚ ਵੱਖ ਵੱਖ ਅਧਿਕਾਰਤ ਅਹੁਦਿਆਂ ਉੱਤੇ ਜੀਵਾਂ ਦੁਆਰਾ, ਉਨਾਂ ਨੂੰ ਬਹੁਤ ਸਖਤੀ ਨਾਲ ਲਾਗੂ ਕੀਤਾ ਗਿਆ ਹੈ, ਅਤੇ ਕੋਈ ਵੀ ਉਨ੍ਹਾਂ ਦੀ ਉਲੰਘਣਾ ਕਰਨ ਦੀ ਹਿੰਮਤ ਨਹੀਂ ਕਰੇਗਾ। ਇਸ ਲਈ, ਮਨੁੱਖ ਦੇ ਸੰਸਾਰ ਵਿਚ ਮਨੁੱਖਜਾਤੀ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਵਿੱਚ, ਭਾਵੇਂ ਕੋਈ ਇਕ ਜਾਨਵਰ ਜਾਂ ਮਨੁੱਖ ਦੇ ਤੌਰ ਤੇ ਪੁਨਰ ਜਨਮਿਆ ਹੈ, ਦੋਵਾਂ ਲਈ ਨਿਯਮ ਹਨ। ਕਿਉਂਕਿ ਇਹ ਨਿਯਮ ਪਰਮੇਸ਼ੁਰ ਵੱਲੋਂ ਆਉਂਦੇ ਹਨ, ਕੋਈ ਵੀ ਉਨ੍ਹਾਂ ਨੂੰ ਤੋੜਨ ਦੀ ਹਿੰਮਤ ਨਹੀਂ ਕਰਦਾ, ਅਤੇ ਨਾ ਹੀ ਕੋਈ ਇਨ੍ਹਾਂ ਨੂੰ ਤੋੜਨ ਦੇ ਯੋਗ ਹੈ। ਇਹ ਕੇਵਲ ਪਰਮੇਸ਼ੁਰ ਦੀ ਇਸ ਪ੍ਰਭੁਤਾ ਦੇ ਕਾਰਨ ਹੈ, ਅਤੇ ਕਿਉਂਕਿ ਅਜਿਹੇ ਨਿਯਮ ਮੌਜੂਦ ਹਨ, ਉਹ ਪਦਾਰਥਕ ਸੰਸਾਰ ਜੋ ਲੋਕ ਵੇਖਦੇ ਹਨ ਨਿਯਮਿਤ ਅਤੇ ਵਿਵਸਥਿਤ ਹੈ; ਇਹ ਕੇਵਲ ਪਰਮੇਸ਼ੁਰ ਦੀ ਇਸ ਪ੍ਰਭੁਤਾ ਦੇ ਕਾਰਨ ਹੀ ਹੈ ਕਿ ਮਨੁੱਖ ਦੂਸਰੇ ਸੰਸਾਰ ਨਾਲ ਸ਼ਾਂਤੀ ਨਾਲ ਰਹਿਣ ਦੇ ਯੋਗ ਹਨ ਜੋ ਉਹਨਾਂ ਲਈ ਪੂਰੀ ਤਰ੍ਹਾਂ ਅਦਿੱਖ ਹੈ, ਅਤੇ ਇਸ ਦੇ ਇੱਕਸੁਰਤਾ ਨਾਲ ਜੀਉਣ ਦੇ ਯੋਗ ਹੈ—ਇਹ ਸਭ ਕੁਝ ਪਰਮੇਸ਼ੁਰ ਦੀ ਪ੍ਰਭੁਤਾ ਤੋਂ ਅਨਿੱਖੜਵਾਂ ਹੈ। ਜਦੋਂ ਕਿਸੇ ਵਿਅਕਤੀ ਦਾ ਸਰੀਰਕ ਜੀਵਨ ਮਰ ਜਾਂਦਾ ਹੈ, ਆਤਮਾ ਕੋਲ ਅਜੇ ਵੀ ਜੀਵਨ ਹੁੰਦਾ ਹੈ, ਅਤੇ ਇਸ ਲਈ ਕੀ ਹੁੰਦਾ ਜੇ ਇਹ ਪਰਮੇਸ਼ੁਰ ਦੇ ਪ੍ਰਬੰਧ ਅਧੀਨ ਨਾ ਹੁੰਦੀ?ਆਤਮਾ ਸਾਰੀ ਜਗ੍ਹਾ ਭਟਕਦੀ ਰਹਿੰਦੀ, ਹਰ ਜਗ੍ਹਾ ਘੁਸਪੈਠ ਕਰਦੀ ਰਹਿੰਦੀ, ਅਤੇ ਮਨੁੱਖੀ ਸੰਸਾਰ ਵਿਚ ਰਹਿਣ ਵਾਲੀਆਂ ਚੀਜ਼ਾਂ ਨੂੰ ਨੁਕਸਾਨ ਪਹੁੰਚਾਉਂਦੀ ਰਹਿੰਦੀ। ਅਜਿਹਾ ਨੁਕਸਾਨ ਮਨੁੱਖਜਾਤੀ ਨੂੰ ਹੀ ਨਹੀਂ, ਬਲਕਿ ਪੌਦਿਆਂ ਅਤੇ ਜਾਨਵਰਾਂ ਨੂੰ ਵੀ ਕੀਤਾ ਜਾ ਸਕਦਾ ਹੈ—ਹਾਲਾਂਕਿ, ਸਭ ਤੋਂ ਪਹਿਲਾਂ ਲੋਕਾਂ ਦਾ ਹੀ ਨੁਕਸਾਨ ਹੋਵੇਗਾ। ਜੇ ਅਜਿਹਾ ਹੋਣਾ ਹੁੰਦਾ—ਜੇ ਕੋਈ ਅਜਿਹੀ ਆਤਮਾ ਹੁੰਦੀ ਜੋ ਸੰਚਾਲਨ ਤੋਂ ਬਗੈਰ ਹੁੰਦੀ, ਲੋਕਾਂ ਨੂੰ ਅਸਲ ਵਿਚ ਨੁਕਸਾਨ ਪਹੁੰਚਾਉਂਦੀ ਅਤੇ ਅਸਲ ਵਿਚ ਦੁਸ਼ਟ ਚੀਜ਼ਾਂ ਕਰਦੀ—ਤਾਂ ਇਹ ਆਤਮਿਕ ਸੰਸਾਰ ਵਿਚ ਵੀ ਸਹੀ ਢੰਗ ਨਾਲ ਸੰਭਾਲੀ ਜਾ ਸਕਦੀ ਸੀ: ਜੇ ਚੀਜ਼ਾਂ ਗੰਭੀਰ ਹੁੰਦੀਆਂ, ਤਾਂ ਆਤਮਾ ਦੀ ਹੋਂਦ ਜਲਦੀ ਹੀ ਖਤਮ ਹੋ ਜਾਂਦੀ, ਅਤੇ ਨਸ਼ਟ ਹੋ ਜਾਂਦੀ। ਜੇ ਅਜਿਹਾ ਸੰਭਵ ਹੋਵੇ ਤਾਂ ਇਸ ਨੂੰ ਕਿਸੇ ਸਥਾਨ ਉੱਤੇ ਰੱਖਿਆ ਜਾਵੇਗਾ ਅਤੇ ਫਿਰ ਇਸਦਾ ਪੁਨਰ ਜਨਮ ਕਰਵਾਇਆ ਜਾਵੇਗਾ। ਕਹਿਣ ਦਾ ਭਾਵ ਇਹ ਹੈ ਕਿ ਆਤਮਿਕ ਸੰਸਾਰ ਦੇ ਵਿੱਚ ਵੱਖ-ਵੱਖ ਆਤਮਾਵਾਂ ਦੇ ਸੰਚਾਲਨ ਦਾ ਆਦੇਸ਼ ਦਿੱਤਾ ਜਾਂਦਾ ਹੈ, ਅਤੇ ਇਹ ਕਦਮਾਂ ਅਤੇ ਨਿਯਮਾਂ ਦੇ ਅਨੁਸਾਰ ਪੂਰਾ ਕੀਤਾ ਜਾਂਦਾ ਹੈ। ਇਹ ਕੇਵਲ ਅਜਿਹੇ ਸੰਚਾਲਨ ਦੇ ਕਾਰਨ ਹੀ ਹੈ ਕਿ ਮਨੁੱਖ ਦਾ ਪਦਾਰਥਕ ਸੰਸਾਰ ਉਥਲ-ਪੁਥਲ ਵਿੱਚ ਨਹੀਂ ਫੱਸਿਆ ਹੈ, ਪਦਾਰਥਕ ਸੰਸਾਰ ਦੇ ਮਨੁੱਖ ਇੱਕ ਸਧਾਰਣ ਮਾਨਸਿਕਤਾ, ਇੱਕ ਸਧਾਰਣ ਤਰਕਸ਼ੀਲਤਾ, ਅਤੇ ਇੱਕ ਸਧਾਰਣ ਭੌਤਿਕ ਜੀਵਨ ਦੇ ਮਾਲਕ ਹਨ। ਮਨੁੱਖਜਾਤੀ ਦੇ ਅਜਿਹੇ ਸਧਾਰਣ ਜੀਵਨ ਵਿੱਚ ਆਉਣ ਤੋਂ ਬਾਅਦ ਹੀ ਉਹ ਲੋਕ ਜੋ ਸਰੀਰ ਵਿਚ ਰਹਿੰਦੇ ਹਨ, ਪੀੜ੍ਹੀ-ਦਰ-ਪੀੜ੍ਹੀ ਪ੍ਰਫੁੱਲਿਤ ਹੋ ਸਕਦੇ ਹਨ ਅਤੇ ਪ੍ਰਜਨਨ ਕਰ ਸਕਦੇ ਹਨ।

ਜੋ ਸ਼ਬਦ ਤੁਸੀਂ ਹੁਣੇ-ਹੁਣੇ ਸੁਣੇ ਹਨ ਉਨ੍ਹਾਂ ਬਾਰੇ ਤੁਸੀਂ ਕੀ ਸੋਚਦੇ ਹੋ? ਕੀ ਉਹ ਤੁਹਾਡੇ ਲਈ ਨਵੇਂ ਹਨ? ਸੰਗਤੀ ਦੇ ਅੱਜ ਦੇ ਵਿਸ਼ਿਆਂ ਨੇ ਤੁਹਾਡੇ ਉੱਪਰ ਕਿਹੋ ਜਿਹੀਆਂ ਛਾਪਾਂ ਛੱਡੀਆਂ ਹਨ? ਉਨ੍ਹਾਂ ਦੀ ਨਵੀਨਤਾ ਦੇ ਇਲਾਵਾ, ਕੀ ਤੁਸੀਂ ਕੁਝ ਹੋਰ ਮਹਿਸੂਸ ਕਰਦੇ ਹੋ? (ਲੋਕਾਂ ਨੂੰ ਵਧੀਆ ਵਿਹਾਰ ਕਰਨਾ ਚਾਹੀਦਾ ਹੈ ਅਤੇ ਅਸੀਂ ਦੇਖ ਸਕਦੇ ਹਾਂ ਕਿ ਪਰਮੇਸ਼ੁਰ ਮਹਾਨ ਹੈ ਅਤੇ ਉਸਦਾ ਆਦਰ ਕੀਤਾ ਜਾਣਾ ਚਾਹੀਦਾ ਹੈ।) (ਪਰਮੇਸ਼ੁਰ ਦੇ ਸੰਗਤੀ ਵਿੱਚ ਪਰਮੇਸ਼ੁਰ ਵਿਭਿੰਨ ਕਿਸਮ ਦੇ ਲੋਕਾਂ ਦੇ ਅੰਤਾਂ ਦਾ ਪ੍ਰਬੰਧ ਕਿਵੇਂ ਕਰਦਾ ਹੈ ਬਾਰੇ ਜਾਣਨ ਤੋਂ ਬਾਅਦ, ਇੱਕ ਪਾਸੇ ਮੈਂ ਮਹਿਸੂਸ ਕਰਦਾ ਹਾਂ ਕਿ ਇਸਦਾ ਸੁਭਾਅ ਕਿਸੇ ਵੀ ਅਪਰਾਧ ਦੀ ਆਗਿਆ ਨਹੀਂ ਦਿੰਦਾ, ਅਤੇ ਕਿ ਮੈਨੂੰ ਉਸਦਾ ਆਦਰ ਕਰਨਾ ਚਾਹੀਦਾ ਹੈ; ਦੂਜੇ ਪਾਸੇ ਮੈਨੂੰ ਪਤਾ ਲੱਗਿਆ ਹੈ ਕਿ ਪਰਮੇਸ਼ੁਰ ਕਿਹੋ ਜਿਹੇ ਲੋਕਾਂ ਨੂੰ ਪਸੰਦ ਕਰਦਾ ਹੈ ਅਤੇ ਕਿਹੋ ਜਿਹੋ ਲੋਕਾਂ ਨੂੰ ਉਹ ਪਸੰਦ ਨਹੀਂ ਕਰਦਾ, ਸੋ ਇਸ ਕਰਕੇ ਮੈਂ ਉਹ ਬਣਨਾ ਚਾਹੁੰਦਾ ਹਾਂ ਜਿਨ੍ਹਾਂ ਨੂੰ ਉਹ ਪਸੰਦ ਕਰਦਾ ਹੈ।) ਕੀ ਤੁਸੀਂ ਦੇਖ ਸਕਦੇ ਹੋ ਕਿ ਪਰਮੇਸ਼ੁਰ ਇਸ ਖੇਤਰ ਵਿੱਚ ਆਪਣੇ ਕੰਮਾਂ ਵਿੱਚ ਵਿਵਸਥਿਤ ਹੈ? ਉਹ ਕਿਹੜੇ ਸਿਧਾਂਤ ਹਨ ਜਿਨ੍ਹਾਂ ਦੇ ਦੁਆਰਾ ਉਹ ਕੰਮ ਕਰਦਾ ਹੈ? (ਉਹ ਲੋਕਾਂ ਦੇ ਅੰਤ ਨੂੰ ਉਹ ਕੀ ਕਰਦੇ ਹਨ ਦੇ ਅਨੁਸਾਰ ਨਿਰਧਾਰਤ ਕਰਦਾ ਹੈ।) ਅਸੀਂ ਹੁਣੇ-ਹੁਣੇ ਗੈਰ-ਵਿਸ਼ਵਾਸੀਆਂ ਦੇ ਵੱਖੋ-ਵੱਖ ਅੰਤਾਂ ਬਾਰੇ ਬੋਲੇ ਹਾਂ। ਗੈਰ ਵਿਸ਼ਵਾਸੀਆਂ ਦੇ ਮਾਮਲੇ ਵਿੱਚ, ਕੀ ਪਰਮੇਸ਼ੁਰ ਦੇ ਕੰਮਾਂ ਦੇ ਪਿੱਛੇ ਚੰਗਿਆਂ ਨੂੰ ਇਨਾਮ ਦੇਣ ਅਤੇ ਦੁਸ਼ਟਾਂ ਨੂੰ ਸਜ਼ਾ ਦੇਣ ਦਾ ਸਿਧਾਂਤ ਹੈ? ਕੀ ਇੱਥੇ ਕੋਈ ਅਪਵਾਦ ਹਨ? (ਨਹੀਂ।) ਕੀ ਤੁਸੀਂ ਦੇਖਦੇ ਹੋ ਕਿ ਪਰਮੇਸ਼ੁਰ ਦੇ ਕੰਮਾਂ ਦੇ ਪਿੱਛੇ ਇੱਕ ਸਿਧਾਂਤ ਹੈ? ਗੈਰ-ਵਿਸ਼ਵਾਸੀ ਅਸਲ ਵਿੱਚ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਰੱਖਦੇ, ਨਾ ਹੀ ਉਹ ਉਸਦੇ ਨਿਯੋਜਨਾਂ ਦੇ ਅਧੀਨ ਹੁੰਦੇ ਹਨ। ਇਸਦੇ ਇਲਾਵਾ, ਉਹ ਉਸਦੀ ਪ੍ਰਭੁਤਾ ਤੋਂ ਬੇਖ਼ਬਰ ਹਨ, ਉਸਨੂੰ ਸਵੀਕਾਰ ਕਰਨਾ ਤਾਂ ਦੂਰ ਦੀ ਗੱਲ ਹੈ। ਜ਼ਿਆਦਾ ਗੰਭੀਰਤਾ ਨਾਲ, ਉਹ ਪਰਮੇਸ਼ੁਰ ਦੇ ਵਿਰੁਧ ਨਿਰਾਦਰੀ ਕਰਦੇ ਹਨ, ਉਸਨੂੰ ਸਰਾਪ ਦਿੰਦੇ ਹਨ, ਅਤੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣ ਵਾਲਿਆਂ ਨਾਲ ਵੈਰ ਰੱਖਦੇ ਹਨ। ਉਨ੍ਹਾਂ ਦੇ ਪਰਮੇਸ਼ੁਰ ਪ੍ਰਤੀ ਅਜਿਹੇ ਵਤੀਰੇ ਦੇ ਬਾਵਜੂਦ, ਉਸ ਦੁਆਰਾ ਉਨ੍ਹਾਂ ਦਾ ਸੰਚਾਲਨ ਅਜੇ ਵੀ ਉਸਦੇ ਸਿਧਾਂਤਾਂ ਤੋਂ ਭਟਕਦਾ ਨਹੀਂ ਹੈ; ਉਹ ਉਨ੍ਹਾਂ ਦਾ ਸੰਚਾਲਨ, ਆਪਣੇ ਸਿਧਾਂਤਾਂ ਅਤੇ ਆਪਣੇ ਸੁਭਾਅ ਦੇ ਅਨੁਸਾਰ, ਕ੍ਰਮਬੱਧ ਢੰਗ ਨਾਲ ਕਰਦਾ ਹੈ। ਉਹ ਉਨ੍ਹਾਂ ਦੇ ਵੈਰ ਨੂੰ ਕਿਵੇਂ ਦੇਖਦਾ ਹੈ? ਅਗਿਆਨਤਾ ਵਜੋਂ! ਸਿੱਟੇ ਵਜੋਂ, ਉਸਨੇ ਇਨ੍ਹਾਂ ਲੋਕਾਂ ਨੂੰ—ਭਾਵ ਬਹੁਸੰਖਿਅਕ ਗੈਰ-ਵਿਸ਼ਵਾਸੀਆਂ ਨੂੰ—ਅਤੀਤ ਵਿੱਚ ਜਾਨਵਰਾਂ ਦੇ ਤੌਰ ਤੇ ਪੁਨਰ ਜਨਮ ਦਿਵਾਇਆ ਹੈ। ਇਸ ਲਈ, ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿੱਚ, ਗੈਰ-ਵਿਸ਼ਵਾਸੀ ਨਿਸ਼ਚਿਤ ਰੂਪ ਵਿੱਚ ਕੀ ਹਨ? ਉਹ ਸਾਰੇ ਜਾਨਵਰ ਹਨ। ਪਰਮੇਸ਼ੁਰ ਜਾਨਵਰਾਂ ਦੇ ਨਾਲ-ਨਾਲ ਮਨੁੱਖਜਾਤੀ ਦਾ ਸੰਚਾਲਨ ਵੀ ਕਰਦਾ ਹੈ, ਅਤੇ ਅਜਿਹੇ ਲੋਕਾਂ ਲਈ ਉਸਦੇ ਉਹੀ ਸਿਧਾਂਤ ਹਨ। ਇਨ੍ਹਾਂ ਲੋਕਾਂ ਦੇ ਸੰਚਾਲਨ ਵਿੱਚ ਵੀ ਉਸਦੇ ਸੁਭਾਅ ਅਤੇ ਉਸਦੇ ਸਾਰੀਆਂ ਚੀਜ਼ਾਂ ਉੱਪਰ ਇਖਤਿਆਰ ਦੇ ਪਿਛਲੇ ਨਿਯਮ, ਅਜੇ ਵੀ ਦੇਖੇ ਜਾ ਸਕਦੇ ਹਨ। ਅਤੇ ਇਸ ਲਈ, ਕੀ ਤੁਸੀਂ ਸਿਧਾਂਤਾਂ ਵਿੱਚ ਉਸਦੀ ਪ੍ਰਭੁਤਾ ਨੂੰ ਦੇਖਦੇ ਹੋ ਜਿਸ ਨਾਲ ਉਹ ਗੈਰ-ਵਿਸ਼ਵਾਸੀਆਂ ਦਾ ਸੰਚਾਲਨ ਕਰਦਾ ਹੈ, ਜਿਵੇਂ ਮੈਂ ਹੁਣੇ-ਹੁਣੇ ਗੱਲ ਕੀਤੀ ਹੈ? ਕੀ ਤੁਸੀਂ ਪਰਮੇਸ਼ੁਰ ਦੇ ਧਰਮੀ ਸੁਭਾਅ ਨੂੰ ਦੇਖਦੇ ਹੋ? (ਅਸੀਂ ਦੇਖਦੇ ਹਾਂ।) ਦੂਜੇ ਸ਼ਬਦਾਂ ਵਿੱਚ, ਸਾਰੀਆਂ ਚੀਜ਼ਾਂ ਵਿੱਚੋਂ ਭਾਵੇਂ ਜਿਹੜੀ ਮਰਜ਼ੀ ਨਾਲ ਉਹ ਨਜਿੱਠਦਾ ਹੈ, ਪਰਮੇਸ਼ੁਰ ਆਪਣੇ ਖੁਦ ਦੇ ਸਿਧਾਂਤਾਂ ਅਤੇ ਸੁਭਾਅ ਦੇ ਅਨੁਸਾਰ ਕੰਮ ਕਰਦਾ ਹੈ। ਇਹ ਪਰਮੇਸ਼ੁਰ ਦਾ ਮੂਲ ਤੱਤ ਹੈ; ਉਹ ਕਦੇ ਵੀ ਲਾਪਰਵਾਹੀ ਨਾਲ ਆਪਣੇ ਦੁਆਰਾ ਨਿਯਤ ਆਦੇਸ਼ਾਂ ਅਤੇ ਸਵਰਗੀ ਹੁਕਮਾਂ ਨੂੰ ਕੇਵਲ ਇਸ ਲਈ ਨਹੀਂ ਤੋੜਦਾ ਕਿ ਉਹ ਅਜਿਹੇ ਲੋਕਾਂ ਨੂੰ ਜਾਨਵਰ ਸਮਝਦਾ ਹੈ। ਪਰਮੇਸ਼ੁਰ ਆਪਣੇ ਸਿਧਾਂਤਾਂ ਦੇ ਅਨੁਸਾਰ ਚਲਦਾ ਹੈ, ਬਿਲਕੁਲ ਵੀ ਲਾਪਰਵਾਹੀ ਨਹੀਂ ਕਰਦਾ, ਅਤੇ ਉਸਦੇ ਕੰਮ ਕਿਸੇ ਵੀ ਕਾਰਕ ਤੋਂ ਪੂਰੀ ਤਰ੍ਹਾਂ ਨਾਲ ਅਪ੍ਰਭਾਵਿਤ ਹੁੰਦੇ ਹਨ। ਜੋ ਕੁਝ ਵੀ ਉਹ ਕਰਦਾ ਹੈ ਉਹ ਉਸਦੇ ਆਪਣੇ ਸਿਧਾਂਤਾਂ ਦੀ ਆਗਿਆਕਾਰੀ ਕਰਦਾ ਹੈ। ਇਸਦਾ ਕਾਰਨ ਇਹ ਹੈ ਕਿ ਪਰਮੇਸ਼ੁਰ ਖੁਦ ਪਰਮੇਸ਼ੁਰ ਦੇ ਮੂਲ ਦਾ ਮਾਲਕ ਹੈ; ਇਹ ਉਸਦੇ ਮੂਲ ਦਾ ਅਜਿਹਾ ਪਹਿਲੂ ਹੈ ਜਿਸਨੂੰ ਕੋਈ ਵੀ ਸਿਰਜਿਆ ਜੀਵ ਧਾਰਣ ਨਹੀਂ ਕਰ ਸਕਦਾ। ਪਰਮੇਸ਼ੁਰ ਵਿਵੇਕਸ਼ੀਲ ਹੈ ਅਤੇ ਆਪਣੀ ਹਰੇਕ ਚੀਜ਼, ਮਨੁੱਖ, ਅਤੇ ਉਸ ਦੀਆਂ ਸਿਰਜੀਆਂ ਸਾਰੀਆਂ ਚੀਜ਼ਾਂ ਵਿਚਕਾਰ ਹਰੇਕ ਜੀਵਤ ਚੀਜ਼ ਉੱਪਰ ਨਿਯੰਤਰਣ, ਪਹੁੰਚ, ਪ੍ਰਬੰਧਨ, ਸੰਚਾਲਨ, ਅਤੇ ਰਾਜ ਕਰਨ ਲਈ ਜ਼ਿੰਮੇਵਾਰ ਹੈ ਅਤੇ ਇਸ ਵਿੱਚ ਉਹ ਕਦੇ ਵੀ ਲਾਪਰਵਾਹ ਨਹੀਂ ਹੋਇਆ ਹੈ। ਚੰਗਿਆਂ ਲਈ ਉਹ ਮਿਹਰਬਾਨ ਅਤੇ ਦਿਆਲੂ ਹੈ; ਅਤੇ ਦੁਸ਼ਟਾਂ ਨੂੰ ਉਹ ਬੇਰਹਿਮ ਸਜ਼ਾ ਦਿੰਦਾ ਹੈ; ਅਤੇ ਵਿਭਿੰਨ ਜੀਵਤ ਚੀਜ਼ਾਂ ਲਈ ਉਹ ਵੱਖੋ-ਵੱਖ ਸਮਿਆਂ ਦੇ ਦੌਰਾਨ ਮਨੁੱਖੀ ਸੰਸਾਰ ਦੀਆਂ ਵੱਖੋ-ਵੱਖ ਲੋੜਾਂ ਦੇ ਅਨੁਸਾਰ ਸਮੇਂ-ਸਿਰ ਅਤੇ ਨਿਯਮਤ ਢੰਗ ਨਾਲ ਉਚਿਤ ਪ੍ਰਬੰਧ ਕਰਦਾ ਹੈ, ਤਾਂ ਕਿ ਇਹ ਵਿਭਿੰਨ ਜੀਵਤ ਜੀਅ ਆਪਣੀਆਂ ਭੂਮਿਕਾਵਾਂ ਦੇ ਅਨੁਸਾਰ ਇੱਕ ਕ੍ਰਮਬੱਧ ਢੰਗ ਨਾਲ ਪੁਨਰ ਜਨਮ ਲੈ ਸਕਣ ਅਤੇ ਪਦਾਰਥਕ ਸੰਸਾਰ ਅਤੇ ਆਤਮਿਕ ਸੰਸਾਰ ਵਿਚਕਾਰ ਵਿਧੀਪੂਰਵਕ ਢੰਗ ਨਾਲ ਚਲਦੇ ਰਹਿਣ।

ਇੱਕ ਜੀਵਿਤ ਜੀਵ ਦੀ ਮੌਤ—ਸਰੀਰਕ ਜੀਵਨ ਦੀ ਸਮਾਪਤੀ—ਤੋਂ ਇਹ ਸੰਕੇਤ ਮਿਲਦਾ ਹੈ ਕਿ ਜੀਵ ਪਦਾਰਥਕ ਸੰਸਾਰ ਤੋਂ ਆਤਮਿਕ ਸੰਸਾਰ ਵਿੱਚ ਚਲਾ ਗਿਆ ਹੈ, ਜਦੋਂ ਕਿ ਇੱਕ ਨਵੇਂ ਸਰੀਰਕ ਜੀਵਨ ਦਾ ਸੰਕੇਤ ਹੈ ਕਿ ਇੱਕ ਜੀਵ ਆਤਮਿਕ ਸੰਸਾਰ ਤੋਂ ਪਦਾਰਥਕ ਸੰਸਾਰ ਵਿੱਚ ਆ ਗਿਆ ਹੈ ਅਤੇ ਇਸ ਦੀ ਭੂਮਿਕਾ ਨੂੰ ਨਿਭਾਉਣਾ ਅਤੇ ਅੱਗੇ ਵਧਾਉਣਾ ਸ਼ੁਰੂ ਕਰ ਦਿੱਤਾ ਹੈ। ਭਾਵੇਂ ਇਹ ਕਿਸੇ ਜੀਵ ਦਾ ਵਿਦਾ ਹੋਣਾ ਹੋਵੇ ਜਾਂ ਆਉਣਾ ਹੋਵੇ, ਦੋਵੇਂ ਆਤਮਿਕ ਸੰਸਾਰ ਦੇ ਕੰਮ ਨਾਲੋਂ ਅਟੁੱਟ ਹਨ। ਜਿਸ ਸਮੇਂ ਤੱਕ ਕੋਈ ਵਿਅਕਤੀ ਪਦਾਰਥਕ ਸੰਸਾਰ ਵਿੱਚ ਆਉਂਦਾ ਹੈ, ਪਰਮੇਸ਼ੁਰ ਦੁਆਰਾ ਆਤਮਿਕ ਸੰਸਾਰ ਵਿੱਚ ਪਹਿਲਾਂ ਹੀ ਢੁਕਵੇਂ ਪ੍ਰਬੰਧ ਅਤੇ ਪਰਿਭਾਸ਼ਾਵਾਂ ਬਣਾਈਆਂ ਜਾ ਚੁੱਕੀਆਂ ਹੁੰਦੀਆਂ ਹਨ ਕਿ ਉਹ ਵਿਅਕਤੀ ਕਿਸ ਪਰਿਵਾਰ ਵਿੱਚ ਜਾਵੇਗਾ, ਉਹ ਯੁਗ ਜਿਸ ਵਿੱਚ ਉਹ ਪਹੁੰਚਣਗੇ, ਕਿਸ ਘੜੀ ਉਹ ਪਹੁੰਚਣਗੇ, ਅਤੇ ਉਹ ਕਿਹੜੀ ਭੂਮਿਕਾ ਨਿਭਾਉਣਗੇ। ਇਸੇ ਪ੍ਰਕਾਰ, ਇਸ ਵਿਅਕਤੀ ਦਾ ਪੂਰਾ ਜੀਵਨ—ਉਹ ਜੋ ਕੁਝ ਕਰਦਾ ਹੈ, ਅਤੇ ਜੋ ਮਾਰਗ ਉਹ ਲੈਂਦਾ ਹੈ –ਆਤਮਿਕ ਸੰਸਾਰ ਵਿਚ ਕੀਤੇ ਪ੍ਰਬੰਧਾਂ ਅਨੁਸਾਰ ਥੋੜ੍ਹੀ ਜਿਹੀ ਵੀ ਭਟਕਣਾ ਤੋਂ ਬਿਨਾ ਅੱਗੇ ਵਧਣਗੇ। ਇਸ ਤੋਂ ਇਲਾਵਾ, ਜਿਸ ਸਮੇਂ ਸਰੀਰਕ ਜੀਵਨ ਖਤਮ ਹੁੰਦਾ ਹੈ ਅਤੇ ਉਹ ਢੰਗ ਅਤੇ ਸਥਾਨ ਜਿਸ ਵਿਚ ਇਹ ਖਤਮ ਹੁੰਦਾ ਹੈ, ਆਤਮਿਕ ਸੰਸਾਰ ਲਈ ਸਪੱਸ਼ਟ ਅਤੇ ਸਮਝਣਯੋਗ ਹੁੰਦਾ ਹੈ। ਪਰਮੇਸ਼ੁਰ ਪਦਾਰਥਕ ਸੰਸਾਰ ਉੱਤੇ ਰਾਜ ਕਰਦਾ ਹੈ, ਅਤੇ ਉਹ ਆਤਮਿਕ ਸੰਸਾਰ ਉੱਤੇ ਵੀ ਰਾਜ ਕਰਦਾ ਹੈ, ਅਤੇ ਉਹ ਕਿਸੇ ਆਤਮਾ ਦੇ ਜੀਵਨ ਅਤੇ ਮੌਤ ਦੇ ਸਧਾਰਣ ਚੱਕਰ ਵਿੱਚ ਦੇਰੀ ਨਹੀਂ ਕਰੇਗਾ, ਅਤੇ ਨਾ ਹੀ ਉਹ ਉਸ ਚੱਕਰ ਦੇ ਪ੍ਰਬੰਧਾਂ ਵਿੱਚ ਕੋਈ ਗਲਤੀ ਕਰ ਸਕਦਾ ਹੈ। ਆਤਮਿਕ ਸੰਸਾਰ ਦੇ ਅਧਿਕਾਰਤ ਅਹੁਦਿਆਂ ’ਤੇ ਸੇਵਾਦਾਰਾਂ ਵਿੱਚੋਂ ਹਰ ਇੱਕ ਆਪਣੇ ਵਿਅਕਤੀਗਤ ਕੰਮਾਂ ਨੂੰ ਪੂਰਾ ਕਰਦਾ ਹੈ, ਅਤੇ ਉਹ ਕਰਦਾ ਹੈ ਜੋ ਉਨ੍ਹਾਂ ਨੂੰ ਪਰਮੇਸ਼ੁਰ ਦੇ ਨਿਰਦੇਸ਼ਾਂ ਅਤੇ ਨਿਯਮਾਂ ਦੇ ਅਨੁਸਾਰ ਕਰਨਾ ਚਾਹੀਦਾ ਹੈ। ਇਸ ਤਰ੍ਹਾਂ, ਮਨੁੱਖਜਾਤੀ ਦੇ ਸੰਸਾਰ ਵਿਚ, ਮਨੁੱਖ ਦੁਆਰਾ ਵੇਖਿਆ ਗਿਆ ਹਰ ਪਦਾਰਥਕ ਵਰਤਾਰਾ ਕ੍ਰਮਬੱਧ ਹੈ, ਅਤੇ ਇਸ ਵਿਚ ਕੋਈ ਉੱਥਲ-ਪੁਥਲ ਨਹੀਂ ਹੈ। ਇਹ ਸਭ ਕੁਝ ਪਰਮੇਸ਼ੁਰ ਦੇ ਨਿਯਮਤ ਤੌਰ ਤੇ ਸਾਰੀਆਂ ਚੀਜ਼ਾਂ ਉੱਤੇ ਰਾਜ ਕਰਨ ਦੇ ਕਾਰਨ ਹੈ, ਅਤੇ ਨਾਲ ਹੀ ਕਿਉਂਕਿ ਉਸਦਾ ਅਧਿਕਾਰ ਹਰ ਚੀਜ਼ ਉੱਤੇ ਨਿਯਮਿਤ ਰੂਪ ਵਿੱਚ ਹੈ। ਆਪਣੇ ਰਾਜ ਵਿੱਚ ਉਹ ਪਦਾਰਥਕ ਸੰਸਾਰ ਜਿਸ ਵਿੱਚ ਮਨੁੱਖ ਰਹਿੰਦਾ ਹੈ ਅਤੇ ਇਸ ਤੋਂ ਇਲਾਵਾ, ਮਨੁੱਖਜਾਤੀ ਦੇ ਪਿੱਛੇ ਅਦਿੱਖ ਆਤਮਿਕ ਸੰਸਾਰ ਵੀ ਸ਼ਾਮਲ ਹੈ। ਇਸ ਲਈ, ਜੇ ਮਨੁੱਖ ਚੰਗਾ ਜੀਵਨ ਬਤੀਤ ਕਰਨਾ ਚਾਹੁੰਦੇ ਹਨ, ਅਤੇ ਚੰਗੇ ਮਾਹੌਲ ਵਿਚ ਰਹਿਣ ਦੀ ਉਮੀਦ ਰੱਖਦੇ ਹਨ, ਇਸ ਤੋਂ ਇਲਾਵਾ ਪੂਰੇ ਦਿਖਾਈ ਦੇਣ ਵਾਲੇ ਪਦਾਰਥਕ ਸੰਸਾਰ ਦੇ ਨਾਲ, ਉਨ੍ਹਾਂ ਨੂੰ ਆਤਮਿਕ ਸੰਸਾਰ ਵੀ ਪ੍ਰਦਾਨ ਕੀਤਾ ਜਾਣਾ ਚਾਹੀਦਾ ਹੈ, ਜਿਸ ਨੂੰ ਕੋਈ ਨਹੀਂ ਦੇਖ ਸਕਦਾ, ਜੋ ਮਨੁੱਖਤਾ ਵੱਲੋਂ ਹਰ ਇੱਕ ਜੀਵਤ ਜੀਵਨ ਨੂੰ ਨਿਯੰਤਰਿਤ ਕਰਦਾ ਹੈ, ਅਤੇ ਜੋ ਵਿਵਸਥਤ ਹੈ। ਇਸ ਲਈ, ਇਹ ਕਹਿ ਕੇ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਲਈ ਜੀਵਨ ਦਾ ਸ੍ਰੋਤ ਹੈ, ਕੀ ਅਸੀਂ “ਸਭ ਕੁਝ” ਦੀ ਆਪਣੀ ਜਾਗਰੂਕਤਾ ਅਤੇ ਸਮਝ ਨੂੰ ਹੋਰ ਉੱਚਾ ਨਹੀਂ ਕੀਤਾ ਹੈ? (ਹਾਂ।)

2. ਵੱਖੋ-ਵੱਖ ਵਿਸ਼ਵਾਸਾਂ ਦੇ ਲੋਕਾਂ ਦੇ ਜੀਵਨ ਅਤੇ ਮੌਤ ਦਾ ਚੱਕਰ

ਅਸੀਂ ਹੁਣੇ-ਹੁਣੇ ਪਹਿਲੀ ਸ਼੍ਰੇਣੀ ਦੇ ਲੋਕਾਂ, ਗੈਰ-ਵਿਸ਼ਵਾਸੀਆਂ, ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਬਾਰੇ ਚਰਚਾ ਕੀਤੀ ਹੈ। ਚਲੋ ਹੁਣ ਦੂਜੀ ਸ਼੍ਰੇਣੀ, ਵੱਖੋ-ਵੱਖ ਵਿਸ਼ਵਾਸਾਂ ਦੇ ਲੋਕਾਂ ਦੀ ਚਰਚਾ ਕਰੀਏ। “ਵੱਖੋ-ਵੱਖ ਵਿਸ਼ਵਾਸਾਂ ਦੇ ਲੋਕਾਂ ਦੇ ਜੀਵਨ ਅਤੇ ਮੌਤ ਦਾ ਚੱਕਰ” ਇੱਕ ਹੋਰ ਮਹੱਤਵਪੂਰਣ ਵਿਸ਼ਾ ਹੈ, ਅਤੇ ਤੁਹਾਡੇ ਲਈ ਇਸਦੀ ਕੁਝ ਸਮਝ ਹੋਣਾ ਬੇਹੱਦ ਜ਼ਰੂਰੀ ਹੈ। ਪਹਿਲਾਂ ਚਲੋ ਅਸੀਂ ਇਸ ਬਾਰੇ ਗੱਲ ਕਰੀਏ ਕਿ “ਵਿਸ਼ਵਾਸਾਂ ਦੇ ਲੋਕਾਂ” ਵਿੱਚ “ਵਿਸ਼ਵਾਸ” ਕਿਹੜੇ ਵਿਸ਼ਵਾਸਾਂ ਨੂੰ ਦਰਸਾਉਂਦਾ ਹੈ: ਪੰਜ ਪ੍ਰਮੁੱਖ ਧਰਮਾਂ, ਯਹੂਦੀ ਧਰਮ, ਮਸੀਹਤ, ਕੈਥੋਲਿਕਵਾਦ, ਇਸਲਾਮ, ਅਤੇ ਬੁੱਧ ਧਰਮ। ਗੈਰ-ਵਿਸ਼ਵਾਸੀਆਂ ਦੇ ਇਲਾਵਾ, ਲੋਕ ਜੋ ਇਨ੍ਹਾਂ ਪੰਜ ਧਰਮਾਂ ਵਿੱਚ ਵਿਸ਼ਵਾਸ ਰੱਖਦੇ ਹਨ ਉਹ ਇਸ ਸੰਸਾਰ ਦੀ ਜਨਸੰਖਿਆ ਦਾ ਵੱਡਾ ਹਿੱਸਾ ਹਨ। ਇਨ੍ਹਾਂ ਧਰਮਾਂ ਵਿੱਚੋਂ ਬਹੁਤ ਥੋੜ੍ਹੇ ਹਨ ਜਿਨ੍ਹਾਂ ਨੇ ਆਪਣੇ ਵਿਸ਼ਵਾਸ ਨੂੰ ਆਪਣਾ ਕਿੱਤਾ ਬਣਾਇਆ ਹੈ, ਫਿਰ ਵੀ ਇਨ੍ਹਾਂ ਧਰਮਾਂ ਦੇ ਬਹੁਤ ਸਾਰੇ ਅਨੁਯਾਈ ਹਨ। ਮਰਨ ਤੋਂ ਬਾਅਦ ਉਹ ਇੱਕ ਵੱਖਰੇ ਸਥਾਨ ’ਤੇ ਜਾਣਗੇ। ਕਿਸ ਤੋਂ “ਵੱਖਰੇ”? ਗੈਰ-ਵਿਸ਼ਵਾਸੀਆਂ—ਬਿਨਾ ਵਿਸ਼ਵਾਸ ਵਾਲੇ ਲੋਕ—ਜਿਨ੍ਹਾਂ ਬਾਰੇ ਅਸੀਂ ਹਾਲ ਹੀ ਵਿੱਚ ਗੱਲ ਕਰ ਰਹੇ ਸੀ। ਮਰਨ ਤੋਂ ਬਾਅਦ, ਇਨ੍ਹਾਂ ਪੰਜਾਂ ਧਰਮਾਂ ਦੇ ਲੋਕ ਕਿਤੇ ਹੋਰ ਜਾਂਦੇ ਹਨ, ਗੈਰ-ਵਿਸ਼ਵਾਸੀਆਂ ਤੋਂ ਵੱਖਰੀ, ਕਿਸੇ ਹੋਰ ਜਗ੍ਹਾ। ਹਾਲਾਂਕਿ ਇਹ ਅਜੇ ਵੀ ਉਹੀ ਪ੍ਰਕਿਰਿਆ ਹੈ; ਆਤਮਿਕ ਸੰਸਾਰ ਉਸੇ ਪ੍ਰਕਾਰ ਉਨ੍ਹਾਂ ਨੇ ਮਰਨ ਤੋਂ ਪਹਿਲਾਂ ਕੀ ਕੁਝ ਕੀਤਾ ਦੇ ਅਧਾਰ ਤੇ ਨਿਆਂ ਕਰੇਗਾ, ਇਸ ਦੇ ਬਾਅਦ ਉਨ੍ਹਾਂ ਦੀ ਇਸੇ ਅਨੁਸਾਰ ਕਾਰਵਾਈ ਕੀਤੀ ਜਾਵੇਗੀ। ਇਨ੍ਹਾਂ ਲੋਕਾਂ ਨੂੰ ਪ੍ਰਕਿਰਿਆ ਵਿੱਚੋਂ ਨਿਕਲਣ ਲਈ ਕਿਸੇ ਹੋਰ ਸਥਾਨ ’ਤੇ ਕਿਉਂ ਭੇਜਿਆ ਜਾਂਦਾ ਹੈ? ਇਸ ਪਿੱਛੇ ਇੱਕ ਮਹੱਤਵਪੂਰਣ ਕਾਰਨ ਹੈ। ਇਹ ਕੀ ਹੈ? ਮੈਂ ਇਸਦੀ ਤੁਹਾਡੇ ਲਈ ਵਿਆਖਿਆ ਇੱਕ ਉਦਾਹਰਣ ਦੁਆਰਾ ਕਰਾਂਗਾ। ਮੇਰੇ ਅਜਿਹਾ ਕਰਨ ਤੋਂ ਪਹਿਲਾਂ, ਹਾਲਾਂਕਿ, ਤੁਸੀਂ ਸੋਚ ਰਹੇ ਹੋਵੋਗੇ: “ਸ਼ਾਇਦ ਇਸਦਾ ਕਾਰਨ ਇਹ ਹੈ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਵਿੱਚ ਬਹੁਤ ਥੋੜ੍ਹਾ ਵਿਸ਼ਵਾਸ ਹੈ! ਉਹ ਪੂਰੀ ਤਰ੍ਹਾਂ ਗੈਰ-ਵਿਸ਼ਵਾਸੀ ਨਹੀਂ ਹਨ।” ਹਾਲਾਂਕਿ ਇਹ ਕਾਰਨ ਨਹੀਂ ਹੈ। ਉਨ੍ਹਾਂ ਨੂੰ ਦੂਜਿਆਂ ਤੋਂ ਵੱਖ ਰੱਖਣ ਦਾ ਇੱਕ ਬਹੁਤ ਮਹੱਤਵਪੂਰਣ ਕਾਰਨ ਹੈ।

ਉਦਾਹਰਣ ਵਜੋਂ, ਬੁੱਧ ਧਰਮ ਨੂੰ ਲਓ। ਮੈਂ ਤੁਹਾਨੂੰ ਇੱਕ ਤੱਥ ਦੱਸਾਂਗਾ। ਇੱਕ ਬੋਧੀ, ਸਭ ਤੋਂ ਪਹਿਲਾਂ, ਕੋਈ ਅਜਿਹਾ ਵਿਅਕਤੀ ਹੈ ਜੋ ਧਰਮ ਬਦਲ ਕੇ ਬੁੱਧ ਧਰਮ ਵਿੱਚ ਆਇਆ ਹੈ, ਅਤੇ ਇਹ ਉਹ ਵਿਅਕਤੀ ਹੈ ਜੋ ਜਾਣਦਾ ਹੈ ਕਿ ਉਨ੍ਹਾਂ ਦਾ ਵਿਸ਼ਵਾਸ ਕੀ ਹੈ। ਜਦੋਂ ਬੁੱਧਵਾਦੀ ਆਪਣੇ ਵਾਲ ਕੱਟ ਦਿੰਦੇ ਹਨ ਅਤੇ ਭਿਕਸ਼ੂ ਜਾਂ ਸਾਧਵੀ ਬਣ ਜਾਂਦੇ ਹਨ, ਤਾਂ ਇਸਦਾ ਅਰਥ ਇਹ ਹੈ ਕਿ ਉਨ੍ਹਾਂ ਨੇ ਮਨੁੱਖੀ ਸੰਸਾਰ ਦਾ ਰੌਲਾ-ਰੱਪਾ ਛੱਡ ਕੇ ਧਰਮ ਨਿਰਪੱਖ ਸੰਸਾਰ ਤੋਂ ਆਪਣੇ ਆਪ ਨੂੰ ਵੱਖ ਕਰ ਲਿਆ ਹੈ। ਹਰ ਰੋਜ਼, ਉਹ ਸੂਤਰਾਂ ਦਾ ਪਾਠ ਕਰਦੇ ਹਨ ਅਤੇ ਬੁੱਧ ਦੇ ਨਾਮ ਦਾ ਜਾਪ ਕਰਦੇ ਹਨ, ਕੇਵਲ ਸ਼ਾਕਾਹਾਰੀ ਭੋਜਨ ਖਾਂਦੇ ਹਨ, ਸੰਨਿਆਸਿਕ ਜੀਵਨ ਜਿਉਂਦੇ ਹਨ, ਅਤੇ ਮੱਖਣ ਦੀਵੇ ਦੀ ਰੋਸ਼ਨੀ ਦੀ ਠੰਡੀ ਕਮਜ਼ੋਰ ਰੋਸ਼ਨੀ ਹੇਠ ਉਨ੍ਹਾਂ ਦੇ ਦਿਨ ਬੀਤਦੇ ਹਨ। ਉਹ ਆਪਣਾ ਸਾਰਾ ਜੀਵਨ ਇਸ ਤਰ੍ਹਾਂ ਬਿਤਾਉਂਦੇ ਹਨ। ਜਦੋਂ ਇੱਕ ਬੋਧੀ ਦਾ ਸਰੀਰਕ ਜੀਵਨ ਖਤਮ ਹੋ ਜਾਂਦਾ ਹੈ, ਉਹ ਆਪਣੇ ਜੀਵਨ ਦਾ ਸਾਰ ਬਣਾਉਂਦੇ ਹਨ, ਪਰ ਉਨ੍ਹਾਂ ਦੇ ਦਿਲ ਵਿੱਚ ਉਨ੍ਹਾਂ ਨੂੰ ਇਹ ਨਹੀਂ ਪਤਾ ਹੁੰਦਾ ਕਿ ਉਨ੍ਹਾਂ ਦੀ ਮੌਤ ਤੋਂ ਬਾਅਦ ਉਹ ਕਿੱਥੇ ਜਾਣਗੇ, ਕਿਸ ਨੂੰ ਮਿਲਣਗੇ, ਜਾਂ ਉਨ੍ਹਾਂ ਦਾ ਸਿੱਟਾ ਕੀ ਹੋਵੇਗਾ: ਦਿਲ ਹੀ ਦਿਲ ਵਿੱਚ, ਉਨ੍ਹਾਂ ਕੋਲ ਅਜਿਹੀਆਂ ਚੀਜ਼ਾਂ ਬਾਰੇ ਸਪਸ਼ਟ ਵਿਚਾਰ ਨਹੀਂ ਹੋਵੇਗਾ। ਉਨ੍ਹਾਂ ਨੇ ਆਪਣੇ ਪੂਰੇ ਜੀਵਨ ਵਿਚ ਅੰਨ੍ਹੇਵਾਹ ਇਕ ਕਿਸਮ ਦਾ ਵਿਸ਼ਵਾਸ ਰੱਖਣ ਤੋਂ ਇਲਾਵਾ ਹੋਰ ਕੁਝ ਨਹੀਂ ਕੀਤਾ ਹੋਵੇਗਾ, ਜਿਸ ਤੋਂ ਬਾਅਦ ਉਹ ਆਪਣੀਆਂ ਅੰਨ੍ਹੀਆਂ ਇੱਛਾਵਾਂ ਅਤੇ ਆਦਰਸ਼ਾਂ ਦੇ ਨਾਲ ਮਨੁੱਖੀ ਸੰਸਾਰ ਤੋਂ ਚਲੇ ਜਾਂਦੇ ਹਨ। ਇਹ ਇੱਕ ਬੋਧੀ ਦੇ ਸਰੀਰਕ ਜੀਵਨ ਦੀ ਸਮਾਪਤੀ ਹੈ, ਜਦੋਂ ਉਹ ਜੀਵਤਾਂ ਦੀ ਦੁਨੀਆ ਨੂੰ ਛੱਡ ਦਿੰਦੇ ਹਨ; ਉਸ ਤੋਂ ਬਾਅਦ, ਉਹ ਆਤਮਿਕ ਸੰਸਾਰ ਵਿਚ ਆਪਣੇ ਅਸਲ ਸਥਾਨ ਉੱਤੇ ਵਾਪਸ ਆ ਜਾਂਦੇ ਹਨ। ਇਹ ਵਿਅਕਤੀ ਧਰਤੀ ਉੱਤੇ ਵਾਪਸ ਪਰਤਣ ਅਤੇ ਆਪਣੀ ਸਵੈ-ਵਿਕਾਸ ਨੂੰ ਜਾਰੀ ਰੱਖਣ ਲਈ ਪੁਨਰ ਜਨਮ ਲੈਂਦਾ ਹੈ ਜਾਂ ਨਹੀਂ, ਇਹ ਉਸ ਦੇ ਮੌਤ ਤੋਂ ਪਹਿਲਾਂ ਦੇ ਵਿਵਹਾਰ ਅਤੇ ਅਭਿਆਸ ’ਤੇ ਨਿਰਭਰ ਕਰਦਾ ਹੈ। ਜੇ ਉਸ ਨੇ ਆਪਣੇ ਜੀਵਨ ਕਾਲ ਦੌਰਾਨ ਕੁਝ ਵੀ ਗਲਤ ਨਹੀਂ ਕੀਤਾ, ਤਾਂ ਉਸ ਨੂੰ ਜਲਦੀ ਹੀ ਪੁਨਰ ਜਨਮ ਦਿੱਤਾ ਜਾਵੇਗਾ ਅਤੇ ਦੁਬਾਰਾ ਧਰਤੀ ’ਤੇ ਵਾਪਸ ਭੇਜ ਦਿੱਤਾ ਜਾਵੇਗਾ, ਜਿੱਥੇ ਇਹ ਵਿਅਕਤੀ ਇਕ ਵਾਰ ਫਿਰ ਭਿਕਸ਼ੂ ਜਾਂ ਸਾਧਵੀ ਬਣ ਜਾਵੇਗਾ। ਅਰਥਾਤ, ਉਹ ਆਪਣੇ ਸਰੀਰਕ ਜੀਵਨ ਦੇ ਦੌਰਾਨ ਉਸੇ ਪ੍ਰਕਾਰ ਸਵੈ-ਵਿਕਾਸ ਦਾ ਅਭਿਆਸ ਕਰਦੇ ਹਨ ਜਿਸ ਤਰ੍ਹਾਂ ਉਨ੍ਹਾਂ ਨੇ ਪਹਿਲੀ ਵਾਰ ਸਵੈ-ਵਿਕਾਸ ਦਾ ਅਭਿਆਸ ਕੀਤਾ ਸੀ, ਅਤੇ ਫਿਰ ਉਹ ਸਰੀਰਕ ਜੀਵਨ ਦੇ ਸਮਾਪਤ ਹੋਣ ਤੋਂ ਬਾਅਦ ਆਤਮਿਕ ਖੇਤਰ ਵਿੱਚ ਵਾਪਸ ਆ ਜਾਂਦੇ ਹਨ, ਜਿੱਥੇ ਉਨ੍ਹਾਂ ਦੀ ਜਾਂਚ ਕੀਤੀ ਜਾਂਦੀ ਹੈ। ਉਸ ਤੋਂ ਬਾਅਦ, ਜੇ ਕੋਈ ਸਮੱਸਿਆਵਾਂ ਨਹੀਂ ਮਿਲਦੀਆਂ, ਉਹ ਇੱਕ ਵਾਰ ਫਿਰ ਮਨੁੱਖ ਦੀ ਦੁਨੀਆਂ ਵਿਚ ਵਾਪਸ ਆ ਸਕਦੇ ਹਨ ਅਤੇ ਦੁਬਾਰਾ ਬੁੱਧ ਧਰਮ ਵਿਚ ਬਦਲ ਸਕਦੇ ਹਨ, ਇਸ ਤਰ੍ਹਾਂ ਆਪਣੇ ਅਭਿਆਸ ਨੂੰ ਜਾਰੀ ਰੱਖਦੇ ਹਨ। ਤਿੰਨ ਤੋਂ ਸੱਤ ਵਾਰ ਪੁਨਰ ਜਨਮ ਲੈਣ ਤੋਂ ਬਾਅਦ, ਉਹ ਇਕ ਵਾਰ ਫਿਰ ਆਤਮਿਕ ਸੰਸਾਰ ਵਿਚ ਵਾਪਸ ਆ ਜਾਣਗੇ, ਜਿਥੇ ਉਹ ਹਰੇਕ ਸਰੀਰਕ ਜੀਵਨ ਖਤਮ ਹੋਣ ਤੋਂ ਬਾਅਦ ਜਾਂਦੇ ਹਨ। ਜੇ ਮਨੁੱਖੀ ਸੰਸਾਰ ਵਿਚ ਉਨ੍ਹਾਂ ਦੀਆਂ ਵਿਭਿੰਨ ਯੋਗਤਾਵਾਂ ਅਤੇ ਵਿਵਹਾਰ ਆਤਮਿਕ ਸੰਸਾਰ ਦੇ ਸਵਰਗੀ ਸਿਧਾਂਤਾਂ ਦੀ ਪਾਲਣਾ ਕਰਦੇ ਰਹੇ ਹੋਣ, ਤਾਂ ਇਸ ਸਮੇਂ ਤੋਂ, ਉਹ ਉੱਥੇ ਰਹਿਣਗੇ; ਉਹਨਾਂ ਦਾ ਹੁਣ ਮਨੁੱਖੀ ਰੂਪ ਵਿਚ ਪੁਨਰ ਜਨਮ ਨਹੀਂ ਕੀਤਾ ਜਾਵੇਗਾ ਅਤੇ ਨਾ ਹੀ ਉਹਨਾਂ ਨੂੰ ਧਰਤੀ ਉੱਤੇ ਬੁਰਾਈਆਂ ਲਈ ਸਜ਼ਾ ਮਿਲਣ ਦਾ ਕੋਈ ਖ਼ਤਰਾ ਹੋਵੇਗਾ। ਉਹਨਾਂ ਨੂੰ ਫਿਰ ਕਦੇ ਵੀ ਇਸ ਪ੍ਰਕਿਰਿਆ ਵਿਚੋਂ ਲੰਘਣਾ ਨਹੀਂ ਪਵੇਗਾ। ਇਸ ਦੇ ਬਜਾਏ, ਉਨ੍ਹਾਂ ਦੇ ਹਾਲਾਤਾਂ ਦੇ ਅਧਾਰ ਤੇ, ਉਹ ਆਤਮਿਕ ਖੇਤਰ ਵਿੱਚ ਕੋਈ ਜਗ੍ਹਾ ਲੈਣਗੇ। ਇਹ ਉਹ ਹੈ ਜਿਸ ਨੂੰ ਬੁੱਧ ਲੋਕ “ਬੁੱਧ ਦੀ ਅਵਸਥਾ ਨੂੰ ਪ੍ਰਾਪਤ ਕਰਨਾ” ਕਹਿੰਦੇ ਹਨ। ਬੁੱਧ ਦੀ ਅਵਸਥਾ ਦੀ ਪ੍ਰਾਪਤੀ ਦਾ ਮੁੱਖ ਅਰਥ ਹੈ ਆਤਮਿਕ ਸੰਸਾਰ ਦੇ ਅਧਿਕਾਰੀ ਵਜੋਂ ਫਲ ਪ੍ਰਾਪਤ ਕਰਨਾ ਅਤੇ ਇਸ ਤੋਂ ਬਾਅਦ, ਪੁਨਰ ਜਨਮ ਲੈਣ ਜਾਂ ਸਜਾ ਮਿਲਣ ਦਾ ਜੋਖਮ ਨਹੀਂ ਰਹਿੰਦਾ। ਇਸ ਤੋਂ ਇਲਾਵਾ, ਇਸਦਾ ਭਾਵ ਹੁਣ ਪੁਨਰ ਜਨਮ ਤੋਂ ਬਾਅਦ ਮਨੁੱਖ ਹੋਣ ਦੇ ਦੁੱਖਾਂ ਨੂੰ ਵੀ ਸਹਿਣਾ ਨਹੀਂ ਪੈਂਦਾ। ਤਾਂ ਫਿਰ, ਕੀ ਅਜੇ ਵੀ ਉਨ੍ਹਾਂ ਦੇ ਕਿਸੇ ਜਾਨਵਰ ਦੇ ਤੌਰ ਤੇ ਪੁਨਰ ਜਨਮ ਲੈਣ ਦਾ ਕੋਈ ਮੌਕਾ ਹੈ? (ਨਹੀਂ।) ਇਸਦਾ ਅਰਥ ਹੈ ਕਿ ਉਹ ਆਤਮਿਕ ਸੰਸਾਰ ਵਿਚ ਭੂਮਿਕਾ ਨਿਭਾਉਣ ਲਈ ਰਹਿਣਗੇ ਅਤੇ ਹੁਣ ਦੁਬਾਰਾ ਜਨਮ ਨਹੀਂ ਲੈਣਗੇ। ਇਹ ਬੁੱਧ ਧਰਮ ਵਿਚ ਬੁੱਧ ਦੀ ਅਵਸਥਾ ਦੇ ਫਲ ਦੀ ਪ੍ਰਾਪਤੀ ਦੀ ਇਕ ਉਦਾਹਰਣ ਹੈ। ਬਾਕੀ, ਉਹ ਲੋਕ ਜੋ ਆਤਮਿਕ ਸੰਸਾਰ ਵਿਚ ਵਾਪਸ ਆਉਣ ’ਤੇ ਫਲ ਨਹੀਂ ਪਾਉਂਦੇ, ਉਹ ਸੰਬੰਧਤ ਅਧਿਕਾਰੀ ਦੀ ਜਾਂਚ ਅਤੇ ਤਸਦੀਕ ਅਧੀਨ ਹੋ ਜਾਂਦੇ ਹਨ। ਜੋ ਇਹ ਖੋਜ ਕਰਦਾ ਹੈ ਕਿ ਉਨ੍ਹਾਂ ਨੇ ਜੀਵਤ ਰਹਿੰਦਿਆਂ ਵੀ ਮਿਹਨਤ ਨਾਲ ਸਵੈ-ਵਿਕਾਸ ਨਹੀਂ ਕੀਤਾ ਸੀ ਜਾਂ ਸੂਤਰਾਂ ਦਾ ਪਾਠ ਕਰਨ ਅਤੇ ਬੁੱਧ ਧਰਮ ਦੇ ਨਿਰਧਾਰਤ ਬੁੱਧਾਂ ਦੇ ਨਾਮ ਦਾ ਜਾਪ ਕਰਨ ਵਿੱਚ ਸੁਹਿਰਦ ਨਹੀਂ ਰਹੇ ਸਨ, ਅਤੇ ਇਸ ਦੇ ਬਜਾਏ ਉਨ੍ਹਾਂ ਨੇ ਬਹੁਤ ਸਾਰੀਆਂ ਬੁਰਾਈਆਂ ਕੀਤੀਆਂ ਸਨ ਅਤੇ ਬਹੁਤ ਸਾਰੇ ਦੁਸ਼ਟ ਵਿਵਹਾਰ ਵਿੱਚ ਰੁੱਝੇ ਹੋਏ ਸਨ। ਫਿਰ, ਆਤਮਿਕ ਸੰਸਾਰ ਵਿਚ, ਉਨ੍ਹਾਂ ਦੇ ਬੁਰੇ ਕਰਮਾਂ ਬਾਰੇ ਇੱਕ ਨਿਰਣਾ ਕੀਤਾ ਜਾਂਦਾ ਹੈ, ਅਤੇ ਇਸ ਤੋਂ ਬਾਅਦ, ਉਹ ਨਿਸ਼ਚਿਤ ਤੌਰ ’ਤੇ ਸਜ਼ਾ ਪ੍ਰਾਪਤ ਕਰਦੇ ਹਨ। ਇਸ ਵਿੱਚ, ਕੋਈ ਅਪਵਾਦ ਨਹੀਂ ਹਨ। ਜਿਵੇਂ ਕਿ, ਅਜਿਹਾ ਵਿਅਕਤੀ ਕਦੋਂ ਫਲ ਪ੍ਰਾਪਤ ਕਰ ਸਕਦਾ ਹੈ? ਅਜਿਹੇ ਜੀਵਨ ਵਿਚ ਜਿਸ ਵਿਚ ਉਸ ਨੇ ਕੋਈ ਬੁਰਾਈ ਨਾ ਕੀਤੀ ਹੋਵੇ—ਜਦੋਂ, ਆਤਮਿਕ ਸੰਸਾਰ ਵਿਚ ਵਾਪਸ ਆਉਣ ਤੋਂ ਬਾਅਦ, ਇਹ ਦੇਖਿਆ ਜਾਂਦਾ ਹੈ ਕਿ ਉਨ੍ਹਾਂ ਨੇ ਆਪਣੀ ਮੌਤ ਤੋਂ ਪਹਿਲਾਂ ਕੁਝ ਵੀ ਗਲਤ ਨਹੀਂ ਕੀਤਾ। ਫਿਰ ਉਹ ਪੁਨਰ ਜਨਮ ਲੈਂਦੇ ਹਨ, ਸੂਤਰਾਂ ਦਾ ਜਾਪ ਕਰਦੇ ਹਨ ਅਤੇ ਬੁੱਧਾਂ ਦੇ ਨਾਮ ਦਾ ਜਾਪ ਕਰਦੇ ਹਨ, ਮੱਖਣ ਦੀਵੇ ਦੀ ਠੰਡੀ, ਕਮਜ਼ੋਰ ਰੋਸ਼ਨੀ ਨਾਲ ਆਪਣੇ ਦਿਨ ਬਤੀਤ ਕਰਦੇ ਹਨ, ਕਿਸੇ ਜੀਵਤ ਚੀਜ਼ ਨੂੰ ਮਾਰਨ ਜਾਂ ਮਾਸ ਖਾਣ ਤੋਂ ਪਰਹੇਜ਼ ਕਰਦੇ ਹਨ। ਉਹ ਮਨੁੱਖ ਦੇ ਸੰਸਾਰ ਵਿੱਚ ਹਿੱਸਾ ਨਹੀਂ ਲੈਂਦੇ, ਇਸ ਦੀਆਂ ਮੁਸੀਬਤਾਂ ਨੂੰ ਬਹੁਤ ਪਿੱਛੇ ਛੱਡ ਦਿੰਦੇ ਹਨ ਅਤੇ ਦੂਜਿਆਂ ਨਾਲ ਕੋਈ ਵਿਵਾਦ ਨਹੀਂ ਕਰਦੇ। ਇਸ ਪ੍ਰਕਿਰਿਆ ਵਿੱਚ, ਜੇ ਉਨ੍ਹਾਂ ਨੇ ਕੋਈ ਬੁਰਾਈ ਨਹੀਂ ਕੀਤੀ ਹੈ, ਫਿਰ ਉਹਨਾਂ ਦੇ ਆਤਮਿਕ ਸੰਸਾਰ ਵਿੱਚ ਵਾਪਸ ਆਉਣ ਤੋਂ ਬਾਅਦ ਅਤੇ ਉਨ੍ਹਾਂ ਦੇ ਸਾਰੇ ਕੰਮਾਂ ਅਤੇ ਵਿਹਾਰਾਂ ਦੀ ਜਾਂਚ ਕਰ ਲੈਣ ਤੋਂ ਬਾਅਦ, ਉਹ ਇੱਕ ਵਾਰ ਫਿਰ ਮਨੁੱਖੀ ਖੇਤਰ ਵਿਚ ਭੇਜੇ ਜਾਂਦੇ ਹਨ, ਇੱਕ ਚੱਕਰ ਵਿਚ ਜੋ ਤਿੰਨ ਤੋਂ ਸੱਤ ਵਾਰ ਤੱਕ ਜਾਰੀ ਰਹਿੰਦਾ ਹੈ। ਜੇ ਇਸ ਸਮੇਂ ਦੌਰਾਨ ਕੋਈ ਦੁਰਵਿਵਹਾਰ ਨਹੀਂ ਕੀਤਾ ਜਾਂਦਾ ਹੈ, ਤਾਂ ਉਹਨਾਂ ਦੀ ਬੁੱਧ ਦੀ ਅਵਸਥਾ ਦੀ ਪ੍ਰਾਪਤੀ ਪ੍ਰਭਾਵਿਤ ਨਹੀਂ ਹੋਵੇਗੀ, ਅਤੇ ਇਸ ਵਿੱਚ ਦੇਰੀ ਨਹੀਂ ਕੀਤੀ ਜਾਵੇਗੀ। ਇਹ ਵਿਸ਼ਵਾਸ ਦੇ ਸਾਰੇ ਲੋਕਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਦੀ ਵਿਸ਼ੇਸ਼ਤਾ ਹੈ: ਉਹ “ਫਲ ਪ੍ਰਾਪਤ ਕਰਨ” ਦੇ ਯੋਗ ਹਨ, ਅਤੇ ਆਤਮਿਕ ਸੰਸਾਰ ਵਿਚ ਸਥਾਨ ਪ੍ਰਾਪਤ ਕਰਨ ਦੇ ਯੋਗ ਹਨ; ਇਹ ਉਨ੍ਹਾਂ ਨੂੰ ਗੈਰ-ਵਿਸ਼ਵਾਸੀ ਲੋਕਾਂ ਤੋਂ ਵੱਖਰਾ ਬਣਾਉਂਦਾ ਹੈ। ਪਹਿਲਾਂ, ਅਜੇ ਧਰਤੀ ਉੱਤੇ ਹੀ ਰਹਿੰਦਿਆਂ ਹੋਇਆਂ, ਜੋ ਆਤਮਿਕ ਸੰਸਾਰ ਵਿਚ ਅਹੁਦਾ ਸੰਭਾਲਣ ਦੇ ਯੋਗ ਹਨ, ਉਹ ਕਿਵੇਂ ਵਿਵਹਾਰ ਕਰਦੇ ਹਨ? ਉਹਨਾਂ ਨੂੰ ਇਹ ਯਕੀਨੀ ਬਣਾਉਣਾ ਚਾਹੀਦਾ ਹੈ ਕਿ ਉਹ ਕੋਈ ਬੁਰਾਈ ਨਾ ਕਰਨ: ਉਹਨਾਂ ਨੂੰ ਕਤਲ ਕਰਨਾ, ਅਗਵਾ ਕਰਨਾ, ਬਲਾਤਕਾਰ ਕਰਨਾ ਜਾਂ ਲੁੱਟਣਾ ਨਹੀਂ ਚਾਹੀਦਾ; ਜੇ ਉਹ ਗਬਨ, ਧੋਖਾਧੜੀ, ਚੋਰੀ ਜਾਂ ਡਾਕੇ ਦੀਆਂ ਵਾਰਦਾਤਾਂ ਵਿੱਚ ਉਲਝ ਜਾਂਦੇ ਹਨ, ਤਾਂ ਉਹ ਫਲ ਪ੍ਰਾਪਤ ਨਹੀਂ ਕਰ ਸਕਦੇ। ਦੂਜੇ ਸ਼ਬਦਾਂ ਵਿਚ, ਜੇ ਉਨ੍ਹਾਂ ਦਾ ਕਿਸੇ ਵੀ ਬੁਰੀ ਚੀਜ਼ ਨਾਲ ਕੋਈ ਸੰਬੰਧ ਜਾਂ ਸ਼ਮੂਲੀਅਤ ਹੈ, ਤਾਂ ਉਹ ਆਤਮਿਕ ਸੰਸਾਰ ਦੁਆਰਾ ਦਿੱਤੀ ਗਈ ਸਜ਼ਾ ਤੋਂ ਨਹੀਂ ਬਚ ਸਕਣਗੇ। ਆਤਮਿਕ ਸੰਸਾਰ ਬੁੱਧ ਦੀ ਅਵਸਥਾ ਪ੍ਰਾਪਤ ਕਰਨ ਵਾਲੇ ਬੌਧੀਆਂ ਲਈ ਢੁਕਵੇਂ ਪ੍ਰਬੰਧ ਕਰਦਾ ਹੈ: ਉਨ੍ਹਾਂ ਨੂੰ ਉਹਨਾਂ ਲੋਕਾਂ ਦਾ ਸੰਚਾਲਨ ਕਰਨ ਦੀ ਜ਼ਿੰਮਵਾਰੀ ਦਿੱਤੀ ਜਾ ਸਕਦਾ ਹੈ ਜੋ ਬੁੱਧ ਧਰਮ, ਅਤੇ ਅਕਾਸ਼ ਵਿੱਚ ਬਜ਼ੁਰਗ ਮਨੁੱਖ ਵਿੱਚ ਵਿਸ਼ਵਾਸ ਰੱਖਦੇ ਹਨ—ਉਹਨਾਂ ਦਾ ਇੱਕ ਅਧਿਕਾਰ ਖੇਤਰ ਨਿਰਧਾਰਤ ਕੀਤਾ ਜਾ ਸਕਦਾ ਹੈ। ਉਹ ਕੇਵਲ ਗੈਰ-ਵਿਸ਼ਵਾਸੀਆਂ ਦੇ ਮੁਖੀ ਵੀ ਹੋ ਸਕਦੇ ਹਨ ਜਾਂ ਬਹੁਤ ਘੱਟ ਮਾਮੂਲੀ ਫਰਜ਼ਾਂ ਵਾਲੇ ਅਹੁਦੇ ਪ੍ਰਾਪਤ ਕਰ ਸਕਦੇ ਹਨ। ਅਜਿਹੀ ਵੰਡ ਉਹਨਾਂ ਦੀਆਂ ਆਤਮਾਵਾਂ ਦੇ ਵੱਖ-ਵੱਖ ਸੁਭਾਵਾਂ ਦੇ ਅਨੁਸਾਰ ਹੁੰਦੀ ਹੈ। ਇਹ ਬੁੱਧ ਧਰਮ ਦੀ ਇੱਕ ਉਦਾਹਰਣ ਹੈ।

ਪੰਜ ਧਰਮਾਂ ਵਿੱਚੋਂ ਜਿਨ੍ਹਾਂ ਦੇ ਬਾਰੇ ਅਸੀਂ ਗੱਲ ਕੀਤੀ ਹੈ, ਮਸੀਹਤ ਇਨ੍ਹਾਂ ਦੀ ਤੁਲਨਾ ਵਿੱਚ ਵਿਸ਼ੇਸ਼ ਹੈ। ਅਜਿਹਾ ਕੀ ਹੈ ਜੋ ਮਸੀਹੀ ਲੋਕਾਂ ਨੂੰ ਇੰਨਾ ਵਿਸ਼ੇਸ਼ ਬਣਾਉਂਦਾ ਹੈ? ਇਹ ਉਹ ਲੋਕ ਹਨ ਜੋ ਸੱਚੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦੇ ਹਨ। ਜੋ ਲੋਕ ਸੱਚੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦੇ ਹਨ ਉਨ੍ਹਾਂ ਨੂੰ ਇੱਥੇ ਕਿਵੇਂ ਸੂਚੀਬੱਧ ਕੀਤਾ ਜਾ ਸਕਦਾ ਹੈ? ਇਹ ਕਹਿਣਾ ਕਿ ਮਸੀਹਤ ਵਿਸ਼ਵਾਸ ਦੀ ਇੱਕ ਕਿਸਮ ਹੈ, ਇਹ ਬਿਨਾ ਸ਼ੱਕ ਕੇਵਲ ਵਿਸ਼ਵਾਸ ਦਾ ਮਾਮਲਾ ਹੋਵੇਗਾ; ਇਹ ਕੇਵਲ ਇੱਕ ਕਿਸਮ ਦੀ ਰਸਮ ਹੋਵੇਗੀ, ਇੱਕ ਕਿਸਮ ਦਾ ਧਰਮ, ਅਤੇ ਇਹ ਉਨ੍ਹਾਂ ਲੋਕਾਂ ਦੇ ਵਿਸ਼ਵਾਸ ਤੋਂ ਪੂਰੀ ਤਰ੍ਹਾਂ ਵੱਖਰੀ ਚੀਜ਼ ਹੋਵੇਗੀ ਜੋ ਸੱਚਮੁੱਚ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ। ਮਸੀਹਤ ਨੂੰ ਪੰਜ ਪ੍ਰਮੁੱਖ ਧਰਮਾਂ ਦੇ ਵਿਚਕਾਰ ਸੂਚੀਬੱਧ ਕਰਨ ਪਿੱਛੇ ਮੇਰਾ ਕਾਰਨ ਇਹ ਹੈ ਕਿ ਇਸਨੂੰ ਯਹੂਦੀ ਧਰਮ, ਬੁੱਧ ਧਰਮ, ਅਤੇ ਇਸਲਾਮ ਦੇ ਬਰਾਬਰ ਦੇ ਪੱਧਰ ਤੱਕ ਘਟਾ ਦਿੱਤਾ ਗਿਆ ਹੈ। ਇੱਥੇ, ਜ਼ਿਆਦਾਤਰ ਲੋਕ ਵਿਸ਼ਵਾਸ ਨਹੀਂ ਕਰਦੇ ਕਿ ਇੱਥੇ ਇੱਕ ਪਰਮੇਸ਼ੁਰ ਹੈ, ਜਾਂ ਕਿ ਉਹ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ; ਉਨ੍ਹਾਂ ਦਾ ਉਸਦੇ ਵਜੂਦ ਵਿੱਚ ਵਿਸ਼ਵਾਸ ਕਰਨਾ ਤਾਂ ਦੂਰ ਦੀ ਗੱਲ ਹੈ। ਇਸ ਦੇ ਬਜਾਏ ਉਹ ਕੇਵਲ ਲਿਖਤਾਂ ਦੀ ਵਰਤੋਂ ਕਰਕੇ ਧਰਮਸ਼ਾਸਤਰ ਦੀ ਚਰਚਾ ਕਰਦੇ ਹਨ ਅਤੇ ਧਰਮਸ਼ਾਸਤਰ ਦੀ ਵਰਤੋਂ ਕਰਕੇ ਲੋਕਾਂ ਨੂੰ ਦਿਆਲੂ ਬਣਨ, ਦੁੱਖ ਸਹਿਣ, ਅਤੇ ਚੰਗੀਆਂ ਚੀਜ਼ਾਂ ਕਰਨਾ ਸਿਖਾਉਂਦੇ ਹਨ। ਮਸੀਹਤ ਇਸ ਕਿਸਮ ਦਾ ਧਰਮ ਬਣ ਗਿਆ ਹੈ: ਇਹ ਕੇਵਲ ਧਰਮਸ਼ਾਸਤਰ ਦੇ ਸਿਧਾਂਤਾਂ ਉੱਪਰ ਕੇਂਦਰਿਤ ਹੈ, ਪਰਮੇਸ਼ੁਰ ਦੇ ਪ੍ਰਬੰਧਨ ਅਤੇ ਮਨੁੱਖ ਨੂੰ ਬਚਾਉਣ ਦੇ ਕੰਮ ਨਾਲ ਇਸਦਾ ਬਿਲਕੁਲ ਵੀ ਸੰਬੰਧ ਨਹੀਂ ਹੈ। ਇਹ ਲੋਕਾਂ ਦਾ ਅਜਿਹਾ ਧਰਮ ਬਣ ਗਿਆ ਹੈ ਜੋ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ ਪਰ ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਅਸਲੀਅਤ ਵਿੱਚ ਸਵੀਕਾਰਿਆ ਨਹੀਂ ਗਿਆ ਹੈ। ਹਾਲਾਂਕਿ, ਪਰਮੇਸ਼ੁਰ ਦਾ ਵੀ ਅਜਿਹੇ ਲੋਕਾਂ ਪ੍ਰਤੀ ਆਪਣੇ ਦ੍ਰਿਸ਼ਟੀਕੋਣ ਦਾ ਇੱਕ ਸਿਧਾਂਤ ਹੈ। ਉਹ ਉਨ੍ਹਾਂ ਦਾ ਲਾਪਰਵਾਹੀ ਨਾਲ ਪ੍ਰਬੰਧ ਨਹੀਂ ਕਰਦਾ ਜਾਂ ਪੇਸ਼ ਨਹੀਂ ਆਉਂਦਾ, ਜਿਵੇਂ ਕਿ ਉਹ ਗੈਰ-ਵਿਸ਼ਵਾਸੀ ਲੋਕਾਂ ਨਾਲ ਕਰਦਾ ਹੈ। ਉਹ ਉਨ੍ਹਾਂ ਨਾਲ ਬੌਧੀਆਂ ਦੇ ਸਮਾਨ ਵਿਹਾਰ ਕਰਦਾ ਹੈ: ਜੇ ਜੀਵਤ ਰਹਿਣ ਦੇ ਦੌਰਾਨ ਇੱਕ ਮਸੀਹੀ ਸਵੈ-ਅਨੁਸ਼ਾਸਨ ਦਾ ਅਭਿਆਸ ਕਰਦਾ ਹੈ, ਦਸ ਹੁਕਮਾਂ ਦੀ ਸਖਤੀ ਨਾਲ ਪਾਲਣਾ ਕਰਦਾ ਹੈ ਅਤੇ ਨਿਯਮਾਂ ਅਤੇ ਹੁਕਮਾਂ ਦੇ ਅਨੁਸਾਰ ਆਪਣੇ ਖੁਦ ਦੇ ਵਿਹਾਰ ਤੋਂ ਮੰਗਾਂ ਕਰਦਾ ਹੈ, ਅਤੇ ਆਪਣੇ ਸਾਰੇ ਜੀਵਨਾਂ ਵਿੱਚ ਉਨ੍ਹਾਂ ਨੂੰ ਪੂਰੀ ਤਰ੍ਹਾਂ ਮੰਨਦਾ ਹੈ, ਤਦ ਉਨ੍ਹਾਂ ਲਈ ਵੀ ਸਮੇਂ ਦੀ ਉਨੀ ਹੀ ਮਿਆਦ ਨੂੰ ਜੀਵਨ ਅਤੇ ਮੌਤ ਦੇ ਚੱਕਰਾਂ ਵਿੱਚੋਂ ਗੁਜ਼ਾਰਨਾ ਲਾਜ਼ਮੀ ਹੈ ਜਦ ਤੱਕ ਕਿ ਉਹ ਸੱਚਮੁੱਚ ਹੀ ਕਥਿਤ “ਕਿਆਮਤ” ਨੂੰ ਪ੍ਰਾਪਤ ਕਰ ਸਕਦੇ ਹਨ। ਇਸ ਕਿਆਮਤ ਨੂੰ ਪ੍ਰਾਪਤ ਕਰਨ ਤੋਂ ਬਾਅਦ ਉਹ ਆਤਮਿਕ ਸੰਸਾਰ ਵਿੱਚ ਰਹਿੰਦੇ ਹਨ, ਜਿੱਥੇ ਉਹ ਇੱਕ ਅਹੁਦਾ ਲੈਂਦੇ ਹਨ ਅਤੇ ਇਸਦੇ ਅਧਿਕਾਰੀਆਂ ਵਿੱਚੋਂ ਇੱਕ ਬਣ ਜਾਂਦੇ ਹਨ। ਇਸੇ ਪ੍ਰਕਾਰ ਜੇ ਉਹ ਧਰਤੀ ਉੱਪਰ ਬੁਰਾਈ ਕਰਦੇ ਹਨ—ਜੇ ਉਹ ਬਹੁਤ ਜ਼ਿਆਦਾ ਪਾਪੀ ਹਨ ਅਤੇ ਬਹੁਤ ਸਾਰੇ ਪਾਪ ਕਰਦੇ ਹਨ—ਤਾਂ ਉਨ੍ਹਾਂ ਨੂੰ ਲਾਜ਼ਮੀ ਸਜ਼ਾ ਦਿੱਤੀ ਜਾਵੇਗੀ ਅਤੇ ਵੱਖੋ-ਵੱਖ ਤੀਬਰਤਾ ਨਾਲ ਅਨੁਸ਼ਾਸਤ ਕੀਤਾ ਜਾਵੇਗਾ। ਬੁੱਧ ਧਰਮ ਵਿੱਚ ਫਲ ਪ੍ਰਾਪਤ ਕਰਨ ਦਾ ਭਾਵ ਪੂਰਨ ਅਨੰਦ ਦੀ ਸ਼ੁੱਧ ਜ਼ਮੀਨ ਵਿੱਚ ਦਾਖਲ ਹੋਣਾ ਹੈ, ਪਰ ਮਸੀਹਤ ਵਿੱਚ ਇਸਨੂੰ ਕੀ ਕਹਿੰਦੇ ਹਨ? ਇਸਨੂੰ “ਉਠਾਏ ਜਾਣ” ਅਤੇ “ਸਵਰਗ ਵਿੱਚ ਪ੍ਰਵੇਸ਼ ਕਰਨਾ” ਕਹਿੰਦੇ ਹਨ। ਉਹ ਜੋ ਸੱਚਮੁੱਚ ਉਠਾਏ ਜਾਂਦੇ ਹਨ ਉਹ ਵੀ ਜਨਮ ਅਤੇ ਮੌਤ ਦੇ ਚੱਕਰ ਵਿੱਚੋਂ ਤਿੰਨ ਤੋਂ ਸੱਤ ਵਾਰ ਗੁਜ਼ਰਦੇ ਹਨ, ਜਿਸਦੇ ਬਾਅਦ, ਮਰ ਕੇ ਉਹ ਇਸ ਪ੍ਰਕਾਰ ਆਤਮਿਕ ਸੰਸਾਰ ਵਿੱਚ ਆ ਜਾਂਦੇ ਹਨ, ਜਿਵੇਂ ਉਹ ਸੌਂ ਗਏ ਹੋਣ। ਜੇ ਉਹ ਇਸ ਪੱਧਰ ਤੱਕ ਆਉਂਦੇ ਹਨ, ਤਾਂ ਉਹ ਉੱਥੇ ਅਹੁਦਾ ਹਾਸਿਲ ਕਰਨ ਤੱਕ ਰਹਿ ਸਕਦੇ ਹਨ, ਅਤੇ ਧਰਤੀ ਦੇ ਲੋਕਾਂ ਦੇ ਉਲਟ, ਉਹ ਸਧਾਰਣ ਤੌਰ ਤੇ ਜਾਂ ਰਿਵਾਜ ਦੇ ਅਨੁਸਾਰ ਪੁਨਰ ਜਨਮ ਨਹੀਂ ਲੈਣਗੇ।

ਇਹਨਾਂ ਸਾਰੇ ਧਰਮਾਂ ਵਿਚੋਂ, ਜਿਸ ਅੰਤ ਬਾਰੇ ਉਹ ਬੋਲਦੇ ਹਨ ਅਤੇ ਜਿਸ ਲਈ ਉਹ ਕੋਸ਼ਿਸ਼ ਕਰਦੇ ਹਨ, ਉਹ ਉਹੀ ਹੈ ਜੋ ਬੁੱਧ ਧਰਮ ਵਿਚ ਫਲ ਦੀ ਪ੍ਰਾਪਤੀ ਹੈ; ਫਰਕ ਕੇਵਲ ਇਹ ਹੈ ਕਿ ਇਹ “ਫਲ” ਵੱਖੋ ਵੱਖਰੇ ਤਰੀਕਿਆਂ ਨਾਲ ਪ੍ਰਾਪਤ ਕੀਤਾ ਜਾਂਦਾ ਹੈ। ਇਹ ਸਾਰੇ ਇੱਕ ਹੀ ਸ਼੍ਰੇਣੀ ਨਾਲ ਸੰਬੰਧ ਰੱਖਦੇ ਹਨ। ਇਹਨਾਂ ਧਰਮਾਂ ਦੇ ਅਨੁਯਾਈਆਂ ਦੇ ਇਸ ਹਿੱਸੇ ਲਈ, ਜੋ ਆਪਣੇ ਵਿਹਾਰ ਵਿੱਚ ਧਾਰਮਿਕ ਨਿਯਮਾਂ ਦਾ ਸਖਤੀ ਨਾਲ ਪਾਲਣ ਕਰਨ ਦੇ ਯੋਗ ਹਨ, ਪਰਮੇਸ਼ੁਰ ਇੱਕ ਢੁਕਵੀਂ ਮੰਜ਼ਿਲ, ਜਾਣ ਲਈ ਇੱਕ ਢੁਕਵੀਂ ਜਗ੍ਹਾ ਪ੍ਰਦਾਨ ਕਰਦਾ ਹੈ, ਅਤੇ ਉਨ੍ਹਾਂ ਨੂੰ ਸਹੀ ਢੰਗ ਨਾਲ ਸੰਭਾਲਦਾ ਹੈ। ਇਹ ਸਭ ਵਾਜਬ ਹਨ, ਪਰ ਇਹ ਉਵੇਂ ਨਹੀਂ ਜਿਵੇਂ ਲੋਕ ਕਲਪਨਾ ਕਰਦੇ ਹਨ, ਠੀਕ ਹੈ? ਹੁਣ, ਜਦੋਂ ਤੁਸੀਂ ਇਹ ਸੁਣ ਲਿਆ ਹੈ ਕਿ ਮਸੀਹਤ ਵਿੱਚ ਲੋਕਾਂ ਨਾਲ ਕੀ ਵਾਪਰਦਾ ਹੈ, ਤਾਂ ਕਿਵੇਂ ਮਹਿਸੂਸ ਕਰਦੇ ਹੋ? ਕੀ ਤੁਹਾਨੂੰ ਲਗਦਾ ਹੈ ਕਿ ਉਨ੍ਹਾਂ ਦੀ ਦੁਰਦਸ਼ਾ ਗੈਰ ਵਾਜਿਬ ਹੈ? ਕੀ ਤੁਸੀਂ ਉਨ੍ਹਾਂ ਨਾਲ ਹਮਦਰਦੀ ਕਰਦੇ ਹੋ? (ਥੋੜ੍ਹੀ ਜਿਹੀ।) ਇੱਥੇ ਕੁਝ ਵੀ ਨਹੀਂ ਕੀਤਾ ਜਾ ਸਕਦਾ ਹੈ; ਉਹ ਆਪ ਹੀ ਦੋਸ਼ੀ ਹਨ। ਮੈਂ ਇਹ ਕਿਉਂ ਕਿਹਾ? ਪਰਮੇਸ਼ੁਰ ਦਾ ਕੰਮ ਸੱਚ ਹੈ; ਉਹ ਜੀਵਤ ਅਤੇ ਅਸਲ ਹੈ, ਅਤੇ ਉਸਦੇ ਕੰਮ ਦਾ ਉਦੇਸ਼ ਸਾਰੀ ਮਨੁੱਖਜਾਤੀ ਅਤੇ ਹਰ ਵਿਅਕਤੀ ਲਈ ਹੈ। ਤਾਂ ਫਿਰ, ਉਹ ਇਸ ਨੂੰ ਸਵੀਕਾਰ ਕਿਉਂ ਨਹੀਂ ਕਰਦੇ? ਉਹ ਇੰਨੀ ਦ੍ਰਿੜ੍ਹਤਾ ਨਾਲ ਪਰਮੇਸ਼ੁਰ ਦਾ ਵਿਰੋਧ ਅਤੇ ਉਸਨੂੰ ਸਤਾਉਂਦੇ ਕਿਉਂ ਹਨ? ਉਨ੍ਹਾਂ ਨੂੰ ਇਸ ਕਿਸਮ ਦਾ ਨਤੀਜਾ ਨਿਕਲਣ ਤੇ ਆਪਣੇ ਆਪ ਨੂੰ ਖੁਸ਼ਕਿਸਮਤ ਸਮਝਣਾ ਚਾਹੀਦਾ ਹੈ, ਤਾਂ ਫਿਰ ਤੁਸੀਂ ਉਨ੍ਹਾਂ ’ਤੇ ਤਰਸ ਕਿਉਂ ਕਰਦੇ ਹੋ? ਉਹਨਾਂ ਦਾ ਇਸ ਤਰੀਕੇ ਦੀ ਸੰਭਾਲ ਬਹੁਤ ਸਹਿਣਸ਼ੀਲਤਾ ਦਰਸਾਉਂਦੀ ਹੈ। ਜਿਸ ਹੱਦ ਤੱਕ ਉਹ ਪਰਮੇਸ਼ੁਰ ਦਾ ਵਿਰੋਧ ਕਰਦੇ ਹਨ, ਉਨ੍ਹਾਂ ਨੂੰ ਨਸ਼ਟ ਕੀਤਾ ਜਾਣਾ ਚਾਹੀਦਾ ਹੈ, ਫਿਰ ਵੀ ਪਰਮੇਸ਼ੁਰ ਅਜਿਹਾ ਨਹੀਂ ਕਰਦਾ; ਉਹ ਇਸ ਦੇ ਬਜਾਏ ਮਸੀਹਤ ਨੂੰ ਕਿਸੇ ਵੀ ਆਮ ਧਰਮ ਵਾਂਗ ਸੰਭਾਲਦਾ ਹੈ। ਇਸ ਲਈ, ਕੀ ਹੋਰ ਧਰਮਾਂ ਬਾਰੇ ਹੋਰ ਵਿਸਥਾਰ ਵਿਚ ਜਾਣਨ ਦੀ ਜ਼ਰੂਰਤ ਹੈ? ਇਨ੍ਹਾਂ ਸਾਰੇ ਧਰਮਾਂ ਦੀ ਨੈਤਿਕਤਾ ਇਹ ਹੈ ਕਿ ਲੋਕ ਵਧੇਰੇ ਮੁਸੀਬਤਾਂ ਝੱਲਣ, ਕੋਈ ਬੁਰਾਈ ਨਾ ਕਰਨ, ਚੰਗੇ ਕੰਮ ਕਰਨ, ਦੂਜਿਆਂ ਨੂੰ ਬੁਰਾ-ਭਲਾ ਨਾ ਕਹਿਣ, ਦੂਸਰਿਆਂ ਉੱਤੇ ਨਿਰਣਾ ਨਾ ਕਰਨ, ਝਗੜਿਆਂ ਤੋਂ ਆਪਣੇ ਆਪ ਨੂੰ ਦੂਰ ਰੱਖਣ, ਅਤੇ ਚੰਗੇ ਇਨਸਾਨ ਬਣਨ—ਜ਼ਿਆਦਾਤਰ ਧਾਰਮਿਕ ਸਿੱਖਿਆਵਾਂ ਇਸ ਤਰ੍ਹਾਂ ਹਨ। ਇਸ ਲਈ, ਜੇ ਵਿਸ਼ਵਾਸ ਦੇ ਇਹ ਲੋਕ—ਵੱਖ-ਵੱਖ ਧਰਮਾਂ ਅਤੇ ਸੰਪ੍ਰਦਾਵਾਂ ਦੇ ਇਹ ਅਨੁਯਾਈ ਆਪਣੇ ਧਾਰਮਿਕ ਆਦੇਸ਼ਾਂ ਦੀ ਸਖਤੀ ਨਾਲ ਪਾਲਣ ਕਰਨ ਦੇ ਯੋਗ ਹਨ, ਤਾਂ ਉਹ ਧਰਤੀ ਉੱਤੇ ਰਹਿੰਦਿਆਂ ਹੋਇਆਂ ਵੱਡੀਆਂ ਗਲਤੀਆਂ ਜਾਂ ਪਾਪ ਨਹੀਂ ਕਰਨਗੇ; ਅਤੇ, ਤਿੰਨ ਤੋਂ ਸੱਤ ਵਾਰ ਪੁਨਰ ਜਨਮ ਤੋਂ ਬਾਅਦ, ਇਹ ਲੋਕ—ਜੋ ਧਾਰਮਿਕ ਆਦੇਸ਼ਾਂ ਦੀ ਪੂਰੀ ਤਰ੍ਹਾਂ ਪਾਲਣਾ ਕਰਨ ਦੇ ਯੋਗ ਹੁੰਦੇ ਹਨ—ਆਮ ਤੌਰ ’ਤੇ, ਆਤਮਿਕ ਸੰਸਾਰ ਵਿੱਚ ਇੱਕ ਅਹੁਦਾ ਕਾਇਮ ਰੱਖਣਗੇ। ਕੀ ਇੱਥੇ ਬਹੁਤ ਸਾਰੇ ਅਜਿਹੇ ਲੋਕ ਹਨ? (ਨਹੀਂ, ਨਹੀਂ ਹਨ।) ਤੁਸੀਂ ਆਪਣੇ ਜਵਾਬ ਨੂੰ ਕਿਸ ’ਤੇ ਅਧਾਰਤ ਕਰਦੇ ਹੋ? ਚੰਗਿਆਈ ਕਰਨਾ ਅਤੇ ਧਾਰਮਿਕ ਨਿਯਮਾਂ ਅਤੇ ਕਾਨੂੰਨਾਂ ਦੀ ਪਾਲਣਾ ਕਰਨਾ ਸੌਖਾ ਨਹੀਂ ਹੈ। ਬੁੱਧ ਧਰਮ ਲੋਕਾਂ ਨੂੰ ਮੀਟ ਨਹੀਂ ਖਾਣ ਦਿੰਦਾ—ਕੀ ਤੂੰ ਅਜਿਹਾ ਕਰ ਸਕਦਾ ਹੈਂ? ਜੇ ਤੈਨੂੰ ਸਾਰੇ ਦਿਨ ਬੁੱਧ ਮੰਦਰ ਵਿਚ ਸਲੇਟੀ ਚੋਲੇ ਪਹਿਣ ਕੇ ਸੂਤਰਾਂ ਦਾ ਪਾਠ ਕਰਨਾ ਪੈਂਦਾ ਅਤੇ ਬੁੱਧਾਂ ਦੇ ਨਾਮ ਦਾ ਜਾਪ ਕਰਨਾ ਪੈਂਦਾ, ਤਾਂ ਕੀ ਤੂੰ ਇਹ ਕਰ ਸਕਦਾ? ਇਹ ਸੌਖਾ ਨਹੀਂ ਹੋਵੇਗਾ। ਮਸੀਹਤ ਦੇ ਦਸ ਹੁਕਮ, ਹੁਕਮ ਅਤੇ ਨਿਯਮ ਹਨ; ਕੀ ਇਨ੍ਹਾਂ ਦੀ ਪਾਲਣਾ ਕਰਨੀ ਸੌਖੀ ਹੈ? ਉਹ ਨਹੀ ਹੈ! ਉਦਾਹਰਣ ਵਜੋਂ, ਦੂਜਿਆਂ ਦੀ ਸਹੁੰ ਨਾ ਖਾਓ: ਲੋਕ ਇਸ ਨਿਯਮ ਦੀ ਪਾਲਣਾ ਕਰਨ ਦੇ ਅਸਮਰੱਥ ਹਨ। ਆਪਣੇ ਆਪ ਨੂੰ ਰੋਕਣ ਵਿਚ ਅਸਮਰੱਥ, ਉਹ ਸਹੁੰ ਖਾਂਦੇ ਹਨ—ਅਤੇ ਸਹੁੰ ਖਾਣ ਤੋਂ ਬਾਅਦ, ਉਹ ਇਹ ਸ਼ਬਦ ਵਾਪਸ ਨਹੀਂ ਲੈ ਸਕਦੇ, ਤਾਂ ਉਹ ਕੀ ਕਰਦੇ ਹਨ? ਰਾਤ ਨੂੰ, ਉਹ ਆਪਣੇ ਪਾਪਾਂ ਦਾ ਇਕਰਾਰ ਕਰਦੇ ਹਨ। ਕਈ ਵਾਰ ਦੂਜਿਆਂ ਦੀ ਸਹੁੰ ਖਾਣ ਤੋਂ ਬਾਅਦ ਵੀ ਉਹਨਾਂ ਦੇ ਪ੍ਰਤੀ ਦਿਲਾਂ ਵਿਚ ਨਫ਼ਰਤ ਰੱਖਦੇ ਹਨ, ਅਤੇ ਉਹ ਇਸ ਹੱਦ ਤਕ ਜਾਂਦੇ ਹਨ ਕਿ ਉਹਨਾਂ ਲੋਕਾਂ ਨੂੰ ਹੋਰ ਨੁਕਸਾਨ ਪਹੁੰਚਾਉਣ ਲਈ ਸਮਾਂ ਕੱਢ ਕੇ ਯੋਜਨਾ ਬਣਾਉਂਦੇ ਹਨ। ਸੰਖੇਪ ਵਿੱਚ, ਜੋ ਇਸ ਪੁਰਾਣੇ ਪੈ ਚੁੱਕੇ ਮੱਤ ਵਿੱਚ ਰਹਿੰਦੇ ਹਨ, ਉਹਨਾਂ ਲਈ ਪਾਪ ਕਰਨ ਜਾਂ ਬੁਰਾਈ ਕਰਨ ਤੋਂ ਗੁਰੇਜ਼ ਕਰਨਾ ਆਸਾਨ ਨਹੀਂ ਹੈ। ਇਸ ਲਈ, ਹਰ ਧਰਮ ਵਿਚ, ਸਿਰਫ ਮੁੱਠੀ ਭਰ ਲੋਕ ਹੀ ਫਲ ਪ੍ਰਾਪਤ ਕਰਦੇ ਹਨ। ਤੂੰ ਮੰਨਦਾ ਹੈਂ ਕਿ ਬਹੁਤ ਸਾਰੇ ਲੋਕ ਇਨ੍ਹਾਂ ਧਰਮਾਂ ਦਾ ਪਾਲਣ ਕਰਦੇ ਹਨ, ਇਸ ਲਈ ਉਨ੍ਹਾਂ ਦਾ ਇੱਕ ਵੱਡਾ ਹਿੱਸਾ ਆਤਮਿਕ ਖੇਤਰ ਵਿੱਚ ਭੂਮਿਕਾ ਨਿਭਾਉਣ ਦੇ ਯੋਗ ਬਣੇਗਾ। ਹਾਲਾਂਕਿ, ਇੱਥੇ ਬਹੁਤ ਸਾਰੇ ਨਹੀਂ ਹਨ; ਕੁਝ ਹੀ ਅਸਲ ਵਿੱਚ ਇਸ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹਨ। ਅਜਿਹਾ ਆਮ ਤੌਰ ਤੇ ਵਿਸ਼ਵਾਸ ਦੇ ਲੋਕਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਲਈ ਹੁੰਦਾ ਹੈ। ਜਿਹੜੀ ਚੀਜ਼ ਉਨ੍ਹਾਂ ਨੂੰ ਦੂਜਿਆਂ ਤੋਂ ਅਲੱਗ ਕਰਦੀ ਹੈ ਉਹ ਇਹ ਹੈ ਕਿ ਉਹ ਫਲ ਪ੍ਰਾਪਤ ਕਰ ਸਕਦੇ ਹਨ, ਅਤੇ ਇਹੀ ਗੱਲ ਉਨ੍ਹਾਂ ਨੂੰ ਗੈਰ-ਵਿਸ਼ਵਾਸੀਆਂ ਤੋਂ ਵੱਖ ਕਰਦੀ ਹੈ।

3. ਪਰਮੇਸ਼ੁਰ ਦੇ ਅਨੁਯਾਈਆਂ ਦੇ ਜੀਵਨ ਅਤੇ ਮੌਤ ਦਾ ਚੱਕਰ

ਅੱਗੇ, ਚਲੋ ਅਸੀਂ ਉਨ੍ਹਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਬਾਰੇ ਬੋਲਦੇ ਹਾਂ ਜੋ ਪਰਮੇਸ਼ੁਰ ਦਾ ਅਨੁਸਰਣ ਕਰਦੇ ਹਨ। ਇਹ ਤੁਹਾਡੇ ਨਾਲ ਸੰਬੰਧਤ ਹੈ, ਸੋ ਧਿਆਨ ਦਿਓ: ਪਹਿਲਾਂ ਇਹ ਸੋਚੋ ਕਿ ਪਰਮੇਸ਼ੁਰ ਦੇ ਅਨੁਯਾਈਆਂ ਨੂੰ ਕਿਵੇਂ ਸ਼੍ਰੇਣੀਬੱਧ ਕੀਤਾ ਜਾ ਸਕਦਾ ਹੈ। (ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ, ਅਤੇ ਸੇਵਕ।) ਅਸਲ ਵਿੱਚ ਦੋ ਕਿਸਮਾਂ ਹਨ: ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਅਤੇ ਸੇਵਕ। ਚਲੋ ਪਹਿਲਾਂ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ, ਜੋ ਬਹੁਤ ਥੋੜ੍ਹੇ ਹਨ, ਬਾਰੇ ਗੱਲ ਕਰੀਏ। “ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ” ਕਿਨ੍ਹਾਂ ਨੂੰ ਕਿਹਾ ਜਾਂਦਾ ਹੈ? ਪਰਮੇਸ਼ੁਰ ਦੁਆਰਾ ਸਾਰੀਆਂ ਚੀਜ਼ਾਂ ਦੀ ਸਿਰਜਨਾ ਕਰਨ ਅਤੇ ਮਨੁੱਖਜਾਤੀ ਦੇ ਵਜੂਦ ਵਿੱਚ ਆਉਣ ਤੋਂ ਬਾਅਦ ਪਰਮੇਸ਼ੁਰ ਨੇ ਲੋਕਾਂ ਦੇ ਇੱਕ ਸਮੂਹ ਨੂੰ ਚੁਣਿਆ ਜੋ ਉਸਦਾ ਅਨੁਸਰਣ ਕਰਨਗੇ; ਉਨ੍ਹਾਂ ਨੂੰ ਆਮ ਤੌਰ ਤੇ “ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ” ਕਿਹਾ ਜਾਂਦਾ ਹੈ। ਪਰਮੇਸ਼ੁਰ ਦੁਆਰਾ ਇਨ੍ਹਾਂ ਲੋਕਾਂ ਦੀ ਚੋਣ ਦਾ ਇੱਕ ਵਿਸ਼ੇਸ਼ ਕਾਰਜ ਖੇਤਰ ਅਤੇ ਮਹੱਤਤਾ ਸੀ। ਕਾਰਜ ਖੇਤਰ ਦੀ ਵਿਸ਼ੇਸ਼ਤਾ ਇਸ ਵਿੱਚ ਹੈ ਕਿ ਇਹ ਕੇਵਲ ਕੁਝ ਚੁਣੇ ਹੋਏ ਲੋਕਾਂ ਤੱਕ ਸੀਮਤ ਹੈ, ਜਿਨ੍ਹਾਂ ਦਾ ਉਸਦੇ ਮਹੱਤਵਪੂਰਣ ਕੰਮ ਕਰਨ ਸਮੇਂ ਆਉਣਾ ਲਾਜ਼ਮੀ ਹੈ। ਅਤੇ ਮਹੱਤਤਾ ਕੀ ਹੈ? ਕਿਉਂਕਿ ਉਹ ਪਰਮੇਸ਼ੁਰ ਦੁਆਰਾ ਚੁਣਿਆ ਗਿਆ ਸਮੂਹ ਸਨ, ਉਨ੍ਹਾਂ ਦੀ ਮਹੱਤਤਾ ਬਹੁਤ ਵੱਡੀ ਹੈ। ਭਾਵ, ਪਰਮੇਸ਼ੁਰ ਇਨ੍ਹਾਂ ਲੋਕਾਂ ਨੂੰ ਪੂਰਨ ਕਰਨ ਦੀ ਇੱਛਾ ਰੱਖਦਾ ਹੈ, ਅਤੇ ਉਨ੍ਹਾਂ ਨੂੰ ਸੰਪੂਰਨ ਕਰਦਾ ਹੈ, ਅਤੇ ਜਦੋਂ ਉਸਦਾ ਪ੍ਰਬੰਧਨ ਦਾ ਕੰਮ ਪੂਰਾ ਹੁੰਦਾ ਹੈ ਤਾਂ ਉਹ ਇਨ੍ਹਾਂ ਲੋਕਾਂ ਨੂੰ ਪ੍ਰਾਪਤ ਕਰ ਲਵੇਗਾ। ਕੀ ਇਹ ਮਹੱਤਤਾ ਬਹੁਤ ਵੱਡੀ ਨਹੀਂ ਹੈ? ਇਸ ਲਈ ਇਹ ਚੁਣੇ ਹੋਏ ਲੋਕ ਪਰਮੇਸ਼ੁਰ ਲਈ ਬਹੁਤ ਮਹੱਤਵਪੂਰਣ ਹਨ ਕਿਉਂਕਿ ਇਹ ਉਹ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਪ੍ਰਾਪਤ ਕਰਨ ਦਾ ਇਰਾਦਾ ਰੱਖਦਾ ਹੈ। ਜਿੱਥੇ ਤੱਕ ਸੇਵਕਾਂ ਦਾ ਸਵਾਲ ਹੈ, ਚਲੋ ਪਰਮੇਸ਼ੁਰ ਦੇ ਪੂਰਵਨਿਰਧਾਰਣ ਦੇ ਵਿਸ਼ੇ ਤੋਂ ਇੱਕ ਪਲ ਲਈ ਇੱਕ ਵਕਫ਼ਾ ਲਈਏ, ਅਤੇ ਪਹਿਲਾਂ ਇਨ੍ਹਾਂ ਦੇ ਮੁੱਢ ਬਾਰੇ ਗੱਲ ਕਰੀਏ। ਇੱਕ “ਸੇਵਕ” ਦਾ ਸ਼ਾਬਦਿਕ ਅਰਥ ਸੇਵਾ ਕਰਨ ਵਾਲਾ ਹੈ। ਉਹ ਜੋ ਸੇਵਾ ਕਰਦੇ ਹਨ ਉਹ ਅਸਥਿਰ ਹਨ; ਉਹ ਅਜਿਹਾ ਲੰਮੇ ਸਮੇਂ ਲਈ ਜਾਂ ਹਮੇਸ਼ਾਂ ਲਈ ਨਹੀਂ ਕਰਦੇ, ਪਰ ਉਨ੍ਹਾਂ ਨੂੰ ਆਰਜ਼ੀ ਤੌਰ ’ਤੇ ਭਾੜੇ ਉੱਪਰ ਰੱਖਿਆ ਜਾਂਦਾ ਹੈ ਜਾਂ ਭਰਤੀ ਕੀਤਾ ਜਾਂਦਾ ਹੈ। ਉਨ੍ਹਾਂ ਵਿੱਚੋਂ ਜ਼ਿਆਦਾਤਰ ਦਾ ਮੁੱਢ ਇਹ ਹੈ ਕਿ ਉਨ੍ਹਾਂ ਨੂੰ ਗੈਰ-ਵਿਸ਼ਵਾਸੀਆਂ ਵਿੱਚੋਂ ਚੁਣਿਆ ਗਿਆ ਸੀ। ਜਦੋਂ ਇਹ ਹੁਕਮ ਹੋਇਆ ਕਿ ਉਹ ਪਰਮੇਸ਼ੁਰ ਦੇ ਕੰਮ ਵਿੱਚ ਸੇਵਕ ਦੀ ਭਮਿਕਾ ਨਿਭਾਉਣਗੇ ਤਾਂ ਉਹ ਧਰਤੀ ਉੱਪਰ ਆ ਗਏ। ਉਹ ਪਿਛਲੇ ਜਨਮ ਵਿੱਚ ਜਾਨਵਰ ਹੋ ਸਕਦੇ ਹਨ, ਪਰ ਉਹ ਗੈਰ-ਵਿਸ਼ਵਾਸੀ ਵੀ ਹੋ ਸਕਦੇ ਹਨ। ਸੇਵਕਾਂ ਦਾ ਅਜਿਹੇ ਮੁੱਢ ਹਨ।

ਚਲੋ, ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੇ ਬਾਰੇ ਅੱਗੇ ਗੱਲ ਕਰੀਏ। ਜਦੋਂ ਉਹ ਮਰ ਜਾਂਦੇ ਹਨ, ਉਹ ਗੈਰ-ਵਿਸ਼ਵਾਸੀਆਂ ਅਤੇ ਹੋਰ ਵਿਸ਼ਵਾਸਾਂ ਵਾਲੇ ਲੋਕਾਂ ਨਾਲੋਂ ਇੱਕ ਵੱਖਰੇ ਸਥਾਨ ਉੱਪਰ ਜਾਂਦੇ ਹਨ। ਇਹ ਅਜਿਹਾ ਸਥਾਨ ਹੈ ਜਿੱਥੇ ਉਨ੍ਹਾਂ ਦੇ ਨਾਲ ਦੂਤ ਅਤੇ ਪਰਮੇਸ਼ੁਰ ਦੇ ਸੰਦੇਸੀਏ ਹੋਣਗੇ; ਇਹ ਅਜਿਹਾ ਸਥਾਨ ਹੈ ਜਿਸਦਾ ਸੰਚਾਲਨ ਪਰਮੇਸ਼ੁਰ ਵਿਅਕਤੀਗਤ ਤੌਰ ਤੇ ਕਰਦਾ ਹੈ। ਭਾਵੇਂ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ ਇਸ ਸਥਾਨ ਉੱਪਰ ਪਰਮੇਸ਼ੁਰ ਨੂੰ ਆਪਣੀਆਂ ਅੱਖਾਂ ਨਾਲ ਦੇਖ ਨਹੀਂ ਸਕਦੇ, ਇਹ ਆਤਮਿਕ ਸੰਸਾਰ ਦੇ ਕਿਸੇ ਵੀ ਹਿੱਸੇ ਤੋਂ ਵੱਖਰਾ ਹੈ; ਇਹ ਇੱਕ ਵੱਖਰਾ ਖੇਤਰ ਹੈ ਜਿੱਥੇ ਇਸ ਹਿੱਸੇ ਦੇ ਲੋਕ ਮਰਨ ਤੋਂ ਬਾਅਦ ਜਾਂਦੇ ਹਨ। ਮਰਨ ਤੋਂ ਬਾਅਦ ਉਹ ਵੀ ਪਰਮੇਸ਼ੁਰ ਦੇ ਸੰਦੇਸੀਆਂ ਦੀ ਸਖਤ ਜਾਂਚ ਦੇ ਅਧੀਨ ਹੁੰਦੇ ਹਨ। ਅਤੇ ਕੀ ਜਾਂਚਿਆ ਜਾਂਦਾ ਹੈ? ਪਰਮੇਸ਼ੁਰ ਦੇ ਸੰਦੇਸੀਏ ਉਨ੍ਹਾਂ ਰਾਹਾਂ ਦੀ ਜਾਂਚ ਕਰਦੇ ਹਨ ਜੋ ਇਨ੍ਹਾਂ ਲੋਕਾਂ ਨੇ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਵਿੱਚ ਸਾਰੇ ਜੀਵਨ ਦੇ ਦੌਰਾਨ ਲਏ ਹਨ, ਭਾਵੇ ਉਨ੍ਹਾਂ ਨੇ ਕਦੇ ਪਰਮੇਸ਼ੁਰ ਦਾ ਵਿਰੋਧ ਕੀਤਾ ਜਾਂ ਨਹੀਂ, ਜਾਂ ਉਸ ਸਮੇਂ ਉਸ ਨੂੰ ਸਰਾਪ ਦਿੱਤੇ ਜਾਂ ਨਹੀਂ ਅਤੇ ਭਾਵੇਂ ਉਨ੍ਹਾਂ ਕੋਈ ਗੰਭੀਰ ਪਾਪ ਜਾਂ ਬੁਰਾਈ ਕੀਤੀ ਜਾਂ ਨਹੀਂ। ਇਹ ਜਾਂਚ ਇਸ ਸਵਾਲ ਦਾ ਨਿਰਣਾ ਕਰੇਗੀ ਕਿ ਉਸ ਵਿਸ਼ੇਸ਼ ਮਨੁੱਖ ਨੂੰ ਉੱਥੇ ਰਹਿਣ ਦਿੱਤੇ ਜਾਵੇ ਜਾਂ ਉਸਦਾ ਨਿਕਲਣਾ ਲਾਜ਼ਮੀ ਹੈ। “ਨਿਕਲਣ” ਤੋਂ ਕੀ ਭਾਵ ਹੈ? ਅਤੇ “ਰਹਿਣ” ਤੋਂ ਕੀ ਭਾਵ ਹੈ? “ਨਿਕਲਣ” ਦਾ ਅਰਥ ਹੈ ਕਿ ਉਨ੍ਹਾਂ ਦੇ ਵਿਹਾਰ ਦੇ ਅਧਾਰ ਤੇ ਉਹ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੇ ਦਰਜਿਆਂ ਦੇ ਵਿਚਕਾਰ ਰਹਿੰਦੇ ਹਨ ਜਾਂ ਨਹੀਂ; “ਰਹਿਣ” ਦਿੱਤੇ ਜਾਣ ਦਾ ਅਰਥ ਹੈ ਕਿ ਉਹ ਉਨ੍ਹਾਂ ਦੇ ਵਿਚਕਾਰ ਰਹਿ ਸਕਦੇ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਅੰਤ ਦੇ ਦਿਨਾਂ ਵਿੱਚ ਸੰਪੂਰਣ ਬਣਾਉਂਦਾ ਹੈ। ਜੋ ਰਹਿੰਦੇ ਹਨ, ਪਰਮੇਸ਼ੁਰ ਦੀਆਂ ਉਨ੍ਹਾਂ ਲਈ ਵਿਸ਼ੇਸ਼ ਤਿਆਰੀਆਂ ਹਨ। ਆਪਣੇ ਕੰਮ ਦੇ ਹਰੇਕ ਪੜਾਅ ’ਤੇ ਉਹ ਅਜਿਹੇ ਲੋਕਾਂ ਨੂੰ ਚੇਲਿਆਂ ਵਜੋਂ ਕੰਮ ਕਰਨ ਲਈ ਜਾਂ ਕਲੀਸਿਆਵਾਂ ਨੂੰ ਪੁਨਰ-ਜੀਵਤ ਕਰਨ ਜਾਂ ਇਨ੍ਹਾਂ ਦੀ ਦੇਖਭਾਲ ਕਰਨ ਲਈ ਭੇਜਦਾ ਹੈ। ਹਾਲਾਂਕਿ, ਲੋਕ ਜੋ ਇਹ ਕੰਮ ਕਰਨ ਦੇ ਸਮਰੱਥ ਹਨ ਉਨ੍ਹਾਂ ਦਾ ਗੈਰਵਿਸ਼ਵਾਸੀਆਂ ਦੀ ਤਰ੍ਹਾਂ ਬਾਰੰਬਾਰਤਾ ਨਾਲ ਪੁਨਰ ਜਨਮ ਨਹੀਂ ਹੁੰਦਾ ਜੋ ਪੀੜ੍ਹੀ-ਦਰ-ਪੀੜ੍ਹੀ ਪੁਨਰ ਜਨਮ ਲੈਂਦੇ ਰਹਿੰਦੇ ਹਨ; ਬਲਕਿ ਉਨ੍ਹਾਂ ਨੂੰ ਧਰਤੀ ਉੱਪਰ ਪਰਮੇਸ਼ੁਰ ਦੇ ਕੰਮ ਦੇ ਪੜਾਵਾਂ ਅਤੇ ਜ਼ਰੂਰਤਾਂ ਦੇ ਅਨੁਸਾਰ ਵਾਪਸ ਭੇਜਿਆ ਜਾਂਦਾ ਹੈ, ਅਤੇ ਇਹ ਬਾਰੰਬਾਰਤਾ ਨਾਲ ਪੁਨਰ ਜਨਮ ਨਹੀਂ ਲੈਂਦੇ। ਸੋ, ਇਹ ਪੁਨਰ ਜਨਮ ਕਦੋਂ ਲੈਂਦੇ ਹਨ ਕੀ ਇਸ ਬਾਰੇ ਕੋਈ ਨਿਯਮ ਹਨ? ਕੀ ਇਹ ਕੁਝ ਸਾਲਾਂ ਬਾਅਦ ਵਾਰ-ਵਾਰ ਆਉਂਦੇ ਹਨ? ਕੀ ਉਹ ਅਜਿਹੀ ਬਾਰੰਬਾਰਤਾ ਨਾਲ ਆਉਂਦੇ ਹਨ? ਉਹ ਨਹੀਂ ਆਉਂਦੇ। ਇਹ ਸਭ ਕੁਝ ਪਰਮੇਸ਼ੁਰ ਦੇ ਕੰਮ, ਇਸਦੇ ਪੜਾਵਾਂ, ਉਸ ਦੀਆਂ ਜ਼ਰੂਰਤਾਂ ਉੱਪਰ ਅਧਾਰਤ ਹੈ ਅਤੇ ਕੋਈ ਸਥਾਪਤ ਨਿਯਮ ਨਹੀਂ ਹੁੰਦੇ। ਕੇਵਲ ਇੱਕੋ ਨਿਯਮ ਹੈ ਕਿ ਜਦੋਂ ਅੰਤ ਦੇ ਦਿਨਾਂ ਵਿੱਚ ਪਰਮੇਸ਼ੁਰ ਆਪਣਾ ਕੰਮ ਕਰਦਾ ਹੈ ਤਾਂ ਇਹ ਸਾਰੇ ਚੁਣੇ ਹੋਏ ਲੋਕ ਆਉਣਗੇ ਅਤੇ ਉਨ੍ਹਾਂ ਦਾ ਆਉਣਾ ਉਨ੍ਹਾਂ ਦਾ ਆਖਰੀ ਪੁਨਰ ਜਨਮ ਹੋਵੇਗਾ। ਅਤੇ ਅਜਿਹਾ ਕਿਉਂ ਹੈ? ਇਹ ਪਰਮੇਸ਼ੁਰ ਦੇ ਕੰਮ ਦੇ ਆਖਰੀ ਪੜਾਅ ਵਿੱਚ ਪ੍ਰਾਪਤ ਕੀਤੇ ਸਿੱਟੇ ਉੱਪਰ ਅਧਾਰਤ ਹੋਵੇਗਾ—ਕਿਉਂਕਿ ਕੰਮ ਦੇ ਆਖਰੀ ਪੜਾਅ ਦੇ ਦੌਰਾਨ, ਪਰਮੇਸ਼ੁਰ ਇਨ੍ਹਾਂ ਚੁਣੇ ਹੋਏ ਲੋਕਾਂ ਨੂੰ ਪੂਰੀ ਤਰ੍ਹਾਂ ਪੂਰਨ ਬਣਾਵੇਗਾ। ਇਸਦਾ ਕੀ ਅਰਥ ਹੈ? ਜੇ ਇਸ ਆਖਰੀ ਪੜਾਅ ਦੇ ਦੌਰਾਨ ਇਨ੍ਹਾਂ ਲੋਕਾਂ ਨੂੰ ਪੂਰਣ ਅਤੇ ਸੰਪੂਰਣ ਬਣਾ ਦਿੱਤਾ ਗਿਆ ਤਾਂ ਉਹ ਪਹਿਲਾਂ ਦੀ ਤਰ੍ਹਾਂ ਪੁਨਰ ਜਨਮ ਨਹੀਂ ਲੈਣਗੇ; ਉਨ੍ਹਾਂ ਦੀ ਮਨੁੱਖ ਬਣਨ ਦੀ ਪ੍ਰਕਿਰਿਆ, ਪੁਨਰ ਜਨਮ ਦੀ ਪ੍ਰਕਿਰਿਆ ਵਾਂਗ ਪੂਰੀ ਤਰ੍ਹਾਂ ਖਤਮ ਹੋ ਜਾਵੇਗੀ। ਇਹ ਉਨ੍ਹਾਂ ਨਾਲ ਸੰਬੰਧਤ ਹੈ ਜੋ ਰਹਿਣਗੇ। ਸੋ, ਜੋ ਨਹੀਂ ਰਹਿ ਸਕਦੇ ਉਹ ਕਿੱਥੇ ਜਾਂਦੇ ਹਨ? ਜਿਨ੍ਹਾਂ ਨੂੰ ਰਹਿਣ ਨਹੀਂ ਦਿੱਤਾ ਜਾਂਦਾ ਉਨ੍ਹਾਂ ਦੀ ਵੀ ਆਪਣੀ ਉਚਿਤ ਮੰਜ਼ਿਲ ਹੁੰਦੀ ਹੈ। ਸਭ ਤੋਂ ਪਹਿਲਾਂ, ਆਪਣੇ ਬੁਰੇ ਕੰਮਾਂ, ਆਪਣੀਆਂ ਗਲਤੀਆਂ ਅਤੇ ਆਪਣੇ ਪਾਪਾਂ ਦੇ ਨਤੀਜੇ ਵਜੋਂ, ਉਨ੍ਹਾਂ ਨੂੰ ਵੀ ਸਜ਼ਾ ਦਿੱਤੀ ਜਾਵੇਗੀ। ਸਜ਼ਾ ਮਿਲਣ ਤੋਂ ਬਾਅਦ ਪਰਮੇਸ਼ੁਰ ਜਾਂ ਤਾਂ ਉਨ੍ਹਾਂ ਨੂੰ ਸਥਿਤੀਆਂ ਦੇ ਅਨੁਕੂਲ ਗੈਰ-ਵਿਸ਼ਵਾਸੀਆਂ ਦੇ ਵਿਚਕਾਰ ਜਾਂ ਹੋਰ ਵਿਸ਼ਵਾਸਾਂ ਵਾਲੇ ਲੋਕਾਂ ਦੇ ਵਿਚਕਾਰ ਭੇਜਣ ਦੀ ਤਿਆਰੀ ਕਰਦਾ ਹੈ। ਦੂਜੇ ਸ਼ਬਦਾਂ ਵਿੱਚ, ਉਨ੍ਹਾਂ ਦੇ ਦੋ ਸੰਭਾਵਿਤ ਨਤੀਜੇ ਹੁੰਦੇ ਹਨ: ਪਹਿਲਾ ਸਜ਼ਾ ਮਿਲਣਾ ਅਤੇ ਸ਼ਾਇਦ ਪੁਨਰ ਜਨਮ ਤੋਂ ਬਾਅਦ ਇੱਕ ਵਿਸ਼ੇਸ਼ ਧਰਮ ਦੇ ਲੋਕਾਂ ਦੇ ਵਿਚਕਾਰ ਰਹਿਣਾ, ਅਤੇ ਦੂਜਾ ਗੈਰ-ਵਿਸ਼ਵਾਸੀ ਬਣ ਜਾਣਾ ਹੈ। ਜੇ ਉਹ ਗੈਰ-ਵਿਸ਼ਵਾਸੀ ਬਣਦੇ ਹਨ ਤਾਂ ਉਹ ਸਾਰੇ ਮੌਕੇ ਗੁਆ ਦੇਣਗੇ; ਹਾਲਾਂਕਿ ਜੇ ਉਹ ਵਿਸ਼ਵਾਸੀ ਲੋਕ ਬਣ ਜਾਂਦੇ—ਉਦਾਹਰਣ ਵਜੋਂ, ਜੇ ਉਹ ਮਸੀਹੀ ਲੋਕ ਬਣ ਜਾਂਦੇ ਹਨ—ਤਾਂ ਉਨ੍ਹਾਂ ਕੋਲ ਅਜੇ ਵੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੇ ਦਰਜੇ ਵਿੱਚ ਵਾਪਸ ਆਉਣ ਦਾ ਇੱਕ ਮੌਕਾ ਹੁੰਦਾ ਹੈ; ਇਸਦੇ ਬਹੁਤ ਜ਼ਿਆਦਾ ਗੁੰਝਲਦਾਰ ਸੰਬੰਧ ਹੁੰਦੇ ਹਨ। ਸੰਖੇਪ ਵਿੱਚ, ਜੇ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਵਿੱਚੋਂ ਕੋਈ ਇੱਕ ਅਜਿਹਾ ਕੰਮ ਕਰਦਾ ਹੈ ਜੋ ਪਰਮੇਸ਼ੁਰ ਨੂੰ ਨਰਾਜ਼ ਕਰਦਾ ਹੈ ਤਾਂ ਉਸਨੂੰ ਵੀ ਹਰੇਕ ਦੀ ਤਰ੍ਹਾਂ ਸਜ਼ਾ ਦਿੱਤੀ ਜਾਵੇਗੀ। ਪੌਲੁਸ ਨੂੰ ਉਦਾਹਰਣ ਵਜੋਂ ਲਓ, ਜਿਸ ਬਾਰੇ ਅਸੀਂ ਪਹਿਲਾਂ ਵੀ ਬੋਲੇ ਹਾਂ। ਪੌਲੁਸ ਉਸ ਮਨੁੱਖ ਦੀ ਉਦਾਹਰਣ ਹੈ ਜਿਸਨੂੰ ਸਜ਼ਾ ਦਿੱਤੀ ਗਈ ਹੈ। ਕੀ ਤੁਸੀਂ ਮੇਰੀ ਗੱਲ ਦਾ ਮਤਲਬ ਸਮਝ ਰਹੇ ਹੋ? ਕੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦਾ ਕਾਰਜ ਖੇਤਰ ਨਿਯਤ ਹੁੰਦਾ ਹੈ? (ਇਹ ਹੁੰਦਾ ਹੈ, ਜ਼ਿਆਦਾਤਰ।) ਇਹ ਜ਼ਿਆਦਾਤਰ ਨਿਯਤ ਹੁੰਦਾ ਹੈ, ਪਰ ਇਸਦਾ ਇੱਕ ਛੋਟਾ ਜਿਹਾ ਹਿੱਸਾ ਨਿਯਤ ਨਹੀਂ ਹੁੰਦਾ। ਅਜਿਹਾ ਕਿਉਂ ਹੈ? ਇੱਥੇ ਮੈਂ ਸਭ ਤੋਂ ਸਪੱਸ਼ਟ ਕਾਰਨ: ਬੁਰਾਈ ਕਰਨਾ, ਦਾ ਜ਼ਿਕਰ ਕੀਤਾ ਹੈ। ਜਦੋਂ ਲੋਕ ਬੁਰਾਈ ਕਰਦੇ ਹਨ, ਪਰਮੇਸ਼ੁਰ ਉਨ੍ਹਾਂ ਨੂੰ ਨਹੀਂ ਚਾਹੁੰਦਾ, ਅਤੇ ਜਦੋਂ ਪਰਮੇਸ਼ੁਰ ਉਨ੍ਹਾਂ ਨੂੰ ਨਹੀਂ ਚਾਹੁੰਦਾ ਤਾਂ ਉਹ ਇਨ੍ਹਾਂ ਨੂੰ ਲੋਕਾਂ ਦੀਆਂ ਵੱਖੋ-ਵੱਖ ਨਸਲਾਂ ਅਤੇ ਕਿਸਮਾਂ ਦੇ ਵਿਚਕਾਰ ਸੁੱਟ ਦਿੰਦਾ ਹੈ। ਇਹ ਉਨ੍ਹਾਂ ਨੂੰ ਕਿਸੇ ਵੀ ਉਮੀਦ ਤੋਂ ਸੱਖਣਾ ਕਰ ਦਿੰਦਾ ਹੈ ਅਤੇ ਉਨ੍ਹਾਂ ਲਈ ਵਾਪਸ ਆਉਣਾ ਔਖਾ ਬਣਾ ਦਿੰਦਾ ਹੈ। ਇਹ ਸਭ ਕੁਝ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਨਾਲ ਸੰਬੰਧਤ ਹੈ।

ਇਹ ਅਗਲਾ ਵਿਸ਼ਾ ਸੇਵਕਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਨਾਲ ਸੰਬੰਧਤ ਹੈ। ਅਸੀਂ ਬੱਸ ਸੇਵਕਾਂ ਦੇ ਮੁੱਢ ਬਾਰੇ ਗੱਲ ਕੀਤੀ; ਭਾਵ ਉਹ ਤੱਥ ਕਿ ਉਨ੍ਹਾਂ ਦੇ ਪਿਛਲੇ ਜਨਮ ਸਮੇਂ ਗੈਰ-ਵਿਸ਼ਵਾਸੀ ਅਤੇ ਜਾਨਵਰ ਹੋਣ ਤੋਂ ਬਾਅਦ ਉਨ੍ਹਾਂ ਨੂੰ ਪੁਨਰ ਜਨਮ ਦਿੱਤਾ ਗਿਆ ਸੀ। ਕੰਮ ਦੇ ਆਖ਼ਰੀ ਪੜਾਅ ਦੇ ਆਉਣ ਨਾਲ, ਪਰਮੇਸ਼ੁਰ ਨੇ ਅਵਿਸ਼ਵਾਸੀਆਂ ਵਿਚੋਂ ਅਜਿਹੇ ਲੋਕਾਂ ਦਾ ਸਮੂਹ ਚੁਣਿਆ ਹੈ, ਅਤੇ ਇਹ ਸਮੂਹ ਵਿਸ਼ੇਸ਼ ਹੈ। ਪਰਮੇਸ਼ੁਰ ਦਾ ਇਨ੍ਹਾਂ ਲੋਕਾਂ ਨੂੰ ਚੁਣਨ ਪਿੱਛੇ ਉਦੇਸ਼ ਹੈ ਉਨ੍ਹਾਂ ਤੋਂ ਉਸਦੇ ਕੰਮ ਦੀ ਸੇਵਾ ਕਰਵਾਉਣਾ। “ਸੇਵਾ” ਇਕ ਬਹੁਤ ਹੀ ਸੁੰਦਰ ਸ਼ਬਦ ਨਹੀਂ ਹੈ ਅਤੇ ਨਾ ਹੀ ਇਹ ਹਰ ਕਿਸੇ ਦੀਆਂ ਇੱਛਾਵਾਂ ਦੇ ਅਨੁਸਾਰ ਹੈ, ਪਰ ਸਾਨੂੰ ਇਸ ਵੱਲ ਧਿਆਨ ਦੇਣਾ ਚਾਹੀਦਾ ਹੈ ਇਸਦਾ ਉਦੇਸ਼ ਕੀ ਹੈ। ਪਰਮੇਸ਼ੁਰ ਦੇ ਸੇਵਕਾਂ ਦੀ ਹੋਂਦ ਦੀ ਇਕ ਵਿਸ਼ੇਸ਼ ਮਹੱਤਤਾ ਹੈ। ਕੋਈ ਹੋਰ ਉਨ੍ਹਾਂ ਦੀ ਭੂਮਿਕਾ ਨਹੀਂ ਨਿਭਾ ਸਕਦਾ ਸੀ, ਕਿਉਂਕਿ ਉਹ ਪਰਮੇਸ਼ੁਰ ਦੁਆਰਾ ਚੁਣੇ ਗਏ ਸਨ। ਅਤੇ ਇਨ੍ਹਾਂ ਸੇਵਕਾਂ ਦੀ ਭੂਮਿਕਾ ਕੀ ਹੈ? ਇਹ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਦੀ ਸੇਵਾ ਕਰਨਾ ਹੈ। ਉਨ੍ਹਾਂ ਦੀ ਭੂਮਿਕਾ ਦਾ ਵੱਡਾ ਹਿੱਸਾ ਪਰਮੇਸ਼ੁਰ ਦੇ ਕੰਮ ਨੂੰ ਸੇਵਾ ਪ੍ਰਦਾਨ ਕਰਨਾ, ਇਸ ਵਿੱਚ ਸਹਿਯੋਗ ਕਰਨਾ, ਅਤੇ ਪਰਮੇਸ਼ੁਰ ਦੁਆਰਾ ਆਪਣੇ ਚੁਣੇ ਹੋਏ ਲੋਕਾਂ ਨੂੰ ਪੂਰਣ ਕਰਨ ਦੇ ਅਨੁਕੂਲ ਹੋਣਾ ਹੈ। ਚਾਹੇ ਉਹ ਮਿਹਨਤ ਕਰ ਰਹੇ ਹੋਣ, ਕੰਮ ਦੇ ਕਿਸੇ ਪਹਿਲੂ ਨੂੰ ਪੂਰਾ ਕਰ ਰਹੇ ਹੋਣ, ਜਾਂ ਕੁਝ ਕਾਰਜਾਂ ਨੂੰ ਪੂਰਾ ਕਰ ਰਹੇ ਹੋਣ, ਪਰਮੇਸ਼ੁਰ ਦੀ ਇਨ੍ਹਾਂ ਸੇਵਕਾਂ ਤੋਂ ਕੀ ਮੰਗ ਹੈ? ਕੀ ਉਹ ਆਪਣੀਆਂ ਮੰਗਾਂ ਵਿੱਚ ਬਹੁਤ ਸ਼ਰਤਾਂ ਰੱਖ ਰਿਹਾ ਹੈ? (ਨਹੀਂ, ਉਹ ਕੇਵਲ ਇਹ ਚਾਹੁੰਦਾ ਹੈ ਕਿ ਉਹ ਵਫ਼ਾਦਾਰ ਹੋਣ।) ਸੇਵਕ ਵੀ ਲਾਜ਼ਮੀ ਤੌਰ ’ਤੇ ਵਫ਼ਾਦਾਰ ਹੋਣੇ ਚਾਹੀਦੇ ਹਨ। ਚਾਹੇ ਮੁੱਢ ਕੋਈ ਵੀ ਹੋਵੇ ਜਾਂ ਪਰਮੇਸ਼ੁਰ ਨੇ ਤੈਨੂੰ ਕਿਉਂ ਚੁਣਿਆ ਹੈ, ਤੈਨੂੰ ਲਾਜ਼ਮੀ ਤੌਰ ’ਤੇ ਪਰਮੇਸ਼ੁਰ ਦੁਆਰਾ ਤੈਨੂੰ ਸੌਂਪੇ ਗਏ ਕਿਸੇ ਵੀ ਅਖ਼ਤਿਆਰ ਪ੍ਰਤੀ, ਅਤੇ ਉਸ ਕੰਮ ਪ੍ਰਤੀ ਜਿਸ ਲਈ ਤੂੰ ਜ਼ਿੰਮੇਵਾਰ ਹੈਂ ਅਤੇ ਉਹ ਫਰਜ਼ ਜੋ ਤੁਸੀਂ ਕਰਦਾ ਹੈਂ ਪ੍ਰਤੀ ਵਫ਼ਾਦਾਰ ਰਹਿਣਾ ਚਾਹੀਦਾ ਹੈ। ਜੋ ਵਫ਼ਾਦਾਰ ਸੇਵਕ ਪਰਮੇਸ਼ੁਰ ਨੂੰ ਖ਼ੁਸ਼ ਕਰਨ ਦੇ ਸਮਰੱਥ ਹਨ, ਉਨ੍ਹਾਂ ਦੇ ਨਤੀਜੇ ਕੀ ਹੋਣਗੇ? ਉਹ ਰਹਿਣ ਦੇ ਯੋਗ ਹੋਣਗੇ। ਕੀ ਅਜਿਹਾ ਸੇਵਕ ਬਣਨਾ ਇੱਕ ਅਸੀਸ ਹੈ ਜੋ ਰਹਿੰਦਾ ਹੈ? ਰਹਿਣ ਦਾ ਕੀ ਅਰਥ ਹੈ? ਇਸ ਅਸੀਸ ਦੀ ਕੀ ਮਹੱਤਤਾ ਹੈ? ਰੁਤਬੇ ਵਿੱਚ, ਉਹ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਤੋਂ ਅਲਗ ਜਾਪਦੇ ਹਨ; ਉਹ ਵੱਖਰੇ ਜਾਪਦੇ ਹਨ। ਪਰ ਅਸਲ ਵਿੱਚ, ਉਹ ਇਸ ਜੀਵਨ ਵਿਚ ਜੋ ਅਨੰਦ ਲੈਂਦੇ ਹਨ ਕੀ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਵਰਗਾ ਨਹੀਂ ਹੈ? ਘੱਟੋ-ਘੱਟ, ਇਸ ਜੀਵਨ ਕਾਲ ਵਿੱਚ ਇਹ ਕ ਸਮਾਨ ਹੈ। ਤੁਸੀਂ ਇਸ ਤੋਂ ਇਨਕਾਰ ਨਹੀਂ ਕਰਦੇ, ਕੀ ਤੁਸੀਂ ਕਰਦੇ ਹੋ? ਪਰਮੇਸ਼ੁਰ ਦੇ ਵਚਨ, ਪਰਮੇਸ਼ੁਰ ਦੀ ਕਿਰਪਾ, ਪਰਮੇਸ਼ੁਰ ਦਾ ਪ੍ਰਬੰਧ, ਪਰਮੇਸ਼ੁਰ ਦੀਆਂ ਅਸੀਸਾਂ—ਕੌਣ ਇਨ੍ਹਾਂ ਚੀਜ਼ਾਂ ਦਾ ਅਨੰਦ ਨਹੀਂ ਲੈਂਦਾ? ਹਰ ਕੋਈ ਅਜਿਹੀ ਬਹੁਤਾਤ ਦਾ ਅਨੰਦ ਲੈਂਦਾ ਹੈ। ਇੱਕ ਸੇਵਕ ਦੀ ਪਛਾਣ ਉਸ ਵਿਅਕਤੀ ਦੀ ਹੈ ਜੋ ਸੇਵਾ ਕਰਦਾ ਹੈ, ਪਰ ਪਰਮੇਸ਼ੁਰ ਲਈ, ਉਹ ਉਨ੍ਹਾਂ ਸਭ ਚੀਜ਼ਾਂ ਵਿਚੋਂ ਇੱਕ ਹਨ ਜੋ ਉਸ ਨੇ ਸਿਰਜੀਆਂ ਹਨ; ਬੱਸ ਇਹ ਹੈ ਕਿ ਉਨ੍ਹਾਂ ਦੀ ਭੂਮਿਕਾ ਸੇਵਕਾਂ ਦੀ ਹੈ। ਕਿਉਂਕਿ ਉਹ ਦੋਵੇਂ ਪਰਮੇਸ਼ੁਰ ਦੇ ਜੀਵ ਹਨ, ਕੀ ਇੱਕ ਸੇਵਕ ਅਤੇ ਪਰਮੇਸ਼ੁਰ ਦੇ ਚੁਣੇ ਹੋਏ ਮਨੁੱਖ ਵਿੱਚ ਕੋਈ ਅੰਤਰ ਹੈ? ਦਰਅਸਲ, ਅਜਿਹਾ ਨਹੀਂ ਹੈ। ਸ਼ਾਬਦਿਕ ਪਰਿਭਾਸ਼ਾ ਵਜੋਂ, ਇੱਕ ਅੰਤਰ ਹੈ; ਮੂਲ ਤੱਤ ਵਿੱਚ ਅਤੇ ਜੋ ਭੂਮਿਕਾ ਉਹ ਨਿਭਾਉਂਦੇ ਹਨ ਦੇ ਸੰਦਰਭ ਵਿਚ, ਇਕ ਅੰਤਰ ਹੈ—ਪਰ ਪਰਮੇਸ਼ੁਰ ਇਸ ਸਮੂਹ ਦੇ ਲੋਕਾਂ ਨਾਲ ਅਨਿਆਂ ਨਹੀਂ ਕਰਦਾ। ਤਾਂ ਫਿਰ ਇਨ੍ਹਾਂ ਲੋਕਾਂ ਨੂੰ ਸੇਵਕਾਂ ਵਜੋਂ ਕਿਉਂ ਪਰਿਭਾਸ਼ਤ ਕੀਤਾ ਗਿਆ ਹੈ? ਤੁਹਾਨੂੰ ਇਸ ਬਾਰੇ ਥੋੜ੍ਹੀ ਸਮਝ ਹੋਣੀ ਚਾਹੀਦੀ ਹੈ! ਸੇਵਕ ਗੈਰ-ਵਿਸ਼ਵਾਸੀਆਂ ਵਿਚੋਂ ਆਉਂਦੇ ਹਨ। ਜਿਉਂ ਹੀ ਅਸੀਂ ਕਹਿੰਦੇ ਹਾਂ ਕਿ ਉਹ ਗੈਰ-ਵਿਸ਼ਵਾਸੀਆਂ ਵਿਚੋਂ ਆਉਂਦੇ ਹਨ, ਇਹ ਸਪੱਸ਼ਟ ਹੁੰਦਾ ਹੈ ਕਿ ਉਹ ਇਕ ਭੈੜਾ ਪਿਛੋਕੜ ਸਾਂਝਾ ਕਰਦੇ ਹਨ: ਉਹ ਸਾਰੇ ਨਾਸਤਿਕ ਹਨ, ਅਤੇ ਪਿਛਲੇ ਸਮੇਂ ਵਿੱਚ ਵੀ ਸਨ; ਉਨ੍ਹਾਂ ਨੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕੀਤਾ, ਅਤੇ ਉਹ ਉਸ ਨਾਲ, ਸੱਚਾਈ ਅਤੇ ਸਾਰੀਆਂ ਸਕਾਰਾਤਮਕ ਚੀਜ਼ਾਂ ਨਾਲ ਵੈਰ ਰੱਖਦੇ ਸਨ। ਉਹ ਪਰਮੇਸ਼ੁਰ ਜਾਂ ਉਸਦੀ ਹੋਂਦ ਵਿੱਚ ਵਿਸ਼ਵਾਸ ਨਹੀਂ ਕਰਦੇ ਸਨ। ਫਿਰ, ਕੀ ਉਹ ਪਰਮੇਸ਼ੁਰ ਦੇ ਸ਼ਬਦਾਂ ਨੂੰ ਸਮਝਣ ਦੇ ਯੋਗ ਹਨ? ਇਹ ਕਹਿਣਾ ਸਹੀ ਹੈ ਕਿ ਬਹੁਤ ਹੱਦ ਉਹ ਨਹੀਂ ਹਨ। ਜਿਵੇਂ ਜਾਨਵਰ ਮਨੁੱਖੀ ਸ਼ਬਦਾਂ ਨੂੰ ਸਮਝਣ ਦੇ ਅਯੋਗ ਹੁੰਦੇ ਹਨ, ਸੇਵਕ ਇਹ ਨਹੀਂ ਸਮਝ ਸਕਦੇ ਕਿ ਪਰਮੇਸ਼ੁਰ ਕੀ ਕਹਿ ਰਿਹਾ ਹੈ, ਉਸ ਨੂੰ ਕੀ ਚਾਹੀਦਾ ਹੈ, ਜਾਂ ਉਹ ਅਜਿਹੀਆਂ ਮੰਗਾਂ ਕਿਉਂ ਕਰਦਾ ਹੈ। ਉਹ ਨਹੀਂ ਸਮਝਦੇ; ਇਹ ਚੀਜ਼ਾਂ ਉਨ੍ਹਾਂ ਦੀ ਸਮਝ ਤੋਂ ਬਾਹਰ ਹਨ, ਅਤੇ ਉਹ ਵਿਵੇਕਹੀਣ ਰਹਿੰਦੇ ਹਨ। ਇਸ ਕਾਰਨ ਕਰਕੇ, ਇਹ ਲੋਕ ਉਸ ਜੀਵਨ ਦੇ ਮਾਲਕ ਨਹੀਂ ਹਨ ਜਿਸਦੀ ਅਸੀਂ ਗੱਲ ਕੀਤੀ ਹੈ। ਜੀਵਨਤੋਂ ਬਿਨਾਂ, ਕੀ ਲੋਕ ਸੱਚ ਨੂੰ ਸਮਝ ਸਕਦੇ ਹਨ? ਕੀ ਉਹ ਸੱਚਾਈ ਨਾਲ ਲੈਸ ਹਨ? ਕੀ ਉਨ੍ਹਾਂ ਕੋਲ ਪਰਮੇਸ਼ੁਰ ਦੇ ਵਚਨਾਂ ਦਾ ਅਨੁਭਵ ਅਤੇ ਗਿਆਨ ਹੈ? (ਨਹੀਂ।) ਸੇਵਕਾਂ ਦੇ ਅਜਿਹੇ ਮੁਢ ਹਨ। ਹਾਲਾਂਕਿ, ਕਿਉਂਕਿ ਪਰਮੇਸ਼ੁਰ ਨੇ ਅਜਿਹੇ ਲੋਕਾਂ ਨੂੰ ਸੇਵਕ ਬਣਾਇਆ ਹੈ, ਉਸ ਦੀਆਂ ਉਨ੍ਹਾਂ ਤੋਂ ਮੰਗਾਂ ਦੇ ਅਜੇ ਵੀ ਦਰਜੇ ਹਨ; ਉਹ ਉਨ੍ਹਾਂ ਵੱਲ ਹਿਕਾਰਤ ਦੀ ਨਜ਼ਰ ਨਾਲ ਨਹੀਂ ਦੇਖਦਾ, ਨਾ ਹੀ ਉਹ ਉਨ੍ਹਾਂ ਪ੍ਰਤੀ ਬੇਦਿਲ ਹੁੰਦਾ ਹੈ। ਭਾਵੇਂ ਉਹ ਉਸਦੇ ਵਚਨਾਂ ਨੂੰ ਨਹੀਂ ਸਮਝਦੇ ਅਤੇ ਉਨ੍ਹਾਂ ਕੋਲ ਜੀਵਨ ਨਹੀਂ ਹੁੰਦਾ, ਪਰਮੇਸੁਰ ਫਿਰ ਵੀ ਉਨ੍ਹਾਂ ਨਾਲ ਦਯਾ ਭਰਿਆ ਵਿਹਾਰ ਕਰਦਾ ਹੈ, ਅਤੇ ਜਦੋਂ ਉਸ ਦੀਆਂ ਉਨ੍ਹਾਂ ਤੋਂ ਮੰਗਾਂ ਦੀ ਗੱਲ ਹੁੰਦੀ ਹੈ ਤਾਂ ਅਜੇ ਵੀ ਦਰਜੇ ਹੁੰਦੇ ਹਨ। ਤੁਸੀਂ ਹੁਣੇ-ਹੁਣੇ ਇਨ੍ਹਾਂ ਦਰਜਿਆਂ ਦੀ ਗੱਲ ਕੀਤੀ ਹੈ: ਪਰਮੇਸ਼ੁਰ ਪ੍ਰਤੀ ਵਫਾਦਾਰੀ ਰੱਖਣਾ ਅਤੇ ਉਸਦੇ ਕਹੇ ਅਨੁਸਾਰ ਕਰਨਾ। ਆਪਣੀ ਸੇਵਕਾਈ ਵਿੱਚ, ਤੇਰੇ ਲਈ ਜਿੱਥੇ ਸੇਵਾ ਲੋੜੀਂਦੀ ਹੈ ਉੱਥੇ ਸੇਵਾ ਕਰਨਾ ਅਤੇ ਸੇਵਾ ਨੂੰ ਅੰਤ ਤੱਕ ਪਹੁੰਚਾਉਣਾ ਲਾਜ਼ਮੀ ਹੈ। ਜੇ ਤੂੰ ਇੱਕ ਵਫ਼ਾਦਾਰ ਸੇਵਕ ਹੋ ਸਕਦਾ ਹੈਂ, ਤੂੰ ਅੰਤ ਤੱਕ ਸੇਵਾ ਕਰਦੇ ਰਹਿਣ ਦੇ ਸਮਰੱਥ ਹੈਂ, ਅਤੇ ਪਰਮੇਸ਼ੁਰ ਦੁਆਰਾ ਤੈਨੂੰ ਸੌਂਪੇ ਗਏ ਕੰਮ ਨੂੰ ਪੂਰਾ ਕਰ ਸਕਦਾ ਹੈਂ ਤਾਂ ਤੂੰ ਮੁੱਲਵਾਨ ਜੀਵਨ ਬਿਤਾਏਂਗਾ। ਜੇ ਤੂੰ ਅਜਿਹਾ ਕਰ ਸਕਦਾ ਹੈਂ, ਤੂੰ ਰਹਿਣ ਦੇ ਸਮਰੱਥ ਹੋ ਜਾਵੇਂਗਾ। ਜੇ ਤੂੰ ਥੋੜ੍ਹੀ ਜਿਹੀ ਹੋਰ ਮਿਹਨਤ ਕਰੇਂ, ਜੇ ਤੂੰ ਥੋੜ੍ਹੀ ਹੋਰ ਜ਼ੋਰ ਲਗਾਵੇਂ, ਪਰਮੇਸ਼ੁਰ ਨੂੰ ਜਾਣਨ ਲਈ ਆਪਣੇ ਜਤਨਾਂ ਨੂੰ ਦੁਗਣਾ ਕਰੇਂ, ਪਰਮੇਸ਼ੁਰ ਨੂੰ ਜਾਣਨ ਬਾਰੇ ਥੋੜ੍ਹਾ ਬਹੁਤ ਬੋਲ ਸਕੇਂ, ਉਸਦੀ ਗਵਾਹੀ ਭਰ ਸਕੇਂ, ਅਤੇ ਇਸਦੇ ਇਲਾਵਾ, ਜੇ ਉਸਦੀ ਇੱਛਾ ਬਾਰੇ ਕੁਝ ਜਾਣ ਸਕੇਂ, ਉਸਦੇ ਕੰਮ ਵਿੱਚ ਸਹਿਯੋਗ ਦੇ ਸਕੇਂ, ਅਤੇ ਉਸਦੀਆਂ ਇਰਾਦਿਆਂ ਬਾਰੇ ਥੋੜ੍ਹਾ ਜਾਗਰੂਕ ਹੋ ਸਕੇਂ, ਤਾਂ ਤੂੰ, ਇੱਕ ਸੇਵਕ ਦੇ ਤੌਰ ਤੇ ਨਸੀਬ ਵਿੱਚ ਬਦਲਾਵ ਦੇਖੇਂਗਾ। ਅਤੇ ਨਸੀਬ ਵਿੱਚ ਇਹ ਬਦਲਾਵ ਕਿਸ ਤਰ੍ਹਾਂ ਦਾ ਹੋਵੇਗਾ? ਤੂੰ ਕੇਵਲ ਰਹਿਣ ਦੇ ਸਮਰੱਥ ਹੀ ਨਹੀਂ ਹੋਵੇਂਗਾ। ਤੇਰੇ ਵਿਹਾਰ ਅਤੇ ਤੇਰੇ ਨਿਜੀ ਆਸ਼ਾਵਾਂ ਅਤੇ ਖੋਜਾਂ ਦੇ ਅਧਾਰ ਤੇ ਪਰਮੇਸ਼ੁਰ ਤੈਨੂੰ ਚੁਣੇ ਹੋਏ ਲੋਕਾਂ ਵਿੱਚ ਇੱਕ ਬਣਾ ਦੇਵੇਗਾ। ਇਹ ਤੇਰੇ ਨਸੀਬ ਵਿੱਚ ਇੱਕ ਬਦਲਾਵ ਹੋਵੇਗਾ। ਇਸ ਮਾਮਾਲ ਵਿੱਚ ਸੇਵਕਾਂ ਲਈ ਸਭ ਤੋਂ ਵਧੀਆ ਚੀਜ਼ ਕੀ ਹੈ? ਉਹ ਇਹ ਹੈ ਕਿ ਉਹ ਪਰਮੇਸ਼ੁਰ ਦੁਆਰਾ ਚੁਣੇ ਹੋਏ ਬਣ ਸਕਦੇ ਹਨ। ਜੇ ਉਹ ਅਜਿਹਾ ਕਰਦੇ ਹਨ, ਤਾਂ ਇਸਦਾ ਅਰਥ ਇਹ ਹੋਵੇਗਾ ਕਿ ਉਹ ਜਾਨਵਰਾਂ ਅਤੇ ਗੈਰ-ਵਿਸ਼ਵਾਸੀਆਂ ਦੀ ਤਰ੍ਹਾਂ ਪੁਨਰ ਜਨਮ ਨਹੀਂ ਲੈਣਗੇ। ਕੀ ਇਹ ਚੰਗਾ ਹੈ? ਇਹ ਹੈ ਅਤੇ ਇਙ ਇੱਕ ਖ਼ੁਸ਼ਖ਼ਬਰੀ ਹੈ: ਇਸਦਾ ਅਰਥ ਹੈ ਕਿ ਸੇਵਕਾਂ ਨੂੰ ਢਾਲਿਆ ਜਾ ਸਕਦਾ ਹੈ। ਅਜਿਹਾ ਨਹੀਂ ਹੈ ਕਿ ਪਰਮੇਸ਼ੁਰ ਨੇ ਕਿਸੇ ਸੇਵਕ ਨੂੰ ਸੇਵਾ ਕਰਨ ਲਈ ਪੂਰਵ-ਨਿਰਧਾਰਤ ਕੀਤਾ ਹੈ ਤਾਂ ਉਹ ਹਮੇਸ਼ਾਂ ਲਈ ਅਜਿਹਾ ਕਰਨਗੇ; ਅਜਿਹਾ ਹੋਣਾ ਲਾਜ਼ਮੀ ਨਹੀਂ ਹੈ। ਪਰਮੇਸ਼ੁਰ ਉਨ੍ਹਾਂ ਨਾਲ ਉਨ੍ਹਾਂ ਦੇ ਵਿਅਕਤੀਗਤ ਵਿਹਾਰਾਂ ਦੇ ਅਨੁਕੂਲ ਨਜਿੱਠੇਗਾ ਅਤੇ ਢੁਕਵੀਂ ਪ੍ਰਤੀਕਿਰਿਆ ਦੇਵੇਗਾ।

ਹਾਲਾਂਕਿ ਅਜਿਹੇ ਸੇਵਕ ਵੀ ਹੁੰਦੇ ਹਨ ਜੋ ਬਿਲਕੁਲ ਅੰਤ ਤੱਕ ਸੇਵਾ ਕਰਨ ਵਿੱਚ ਅਸਮਰੱਥ ਹੁੰਦੇ ਹਨ; ਕੁਝ ਅਜਿਹੇ ਹਨ ਜੋ ਆਪਣੀ ਸੇਵਾ ਦੇ ਦੌਰਾਨ, ਅੱਧੇ ਰਾਹ ਵਿੱਚ ਹਾਰ ਮੰਨ ਕੇ ਪਰਮੇਸ਼ੁਰ ਨੂੰ ਤਿਆਗ ਦਿੰਦੇ ਹਨ, ਨਾਲ ਹੀ ਅਜਿਹੇ ਲੋਕ ਵੀ ਹਨ ਜੋ ਬਹੁਤ ਸਾਰੇ ਗਲਤ ਕੰਮ ਕਰਦੇ ਹਨ। ਕੁਝ ਅਜਿਹੇ ਵੀ ਹੁੰਦੇ ਹਨ ਜੋ ਬਹੁਤ ਜ਼ਿਆਦਾ ਨੁਕਸਾਨ ਪਹੁੰਚਾਉਂਦੇ ਹਨ ਅਤੇ ਪਰਮੇਸ਼ੁਰ ਦੇ ਕੰਮ ਨੂੰ ਬਹੁਤ ਵੱਡੀ ਹਾਨੀ ਕਰਦੇ ਹਨ, ਅਤੇ ਅਜਿਹੇ ਸੇਵਕ ਵੀ ਹਨ ਜੋ ਪਰਮੇਸ਼ੁਰ ਨੂੰ ਸਰਾਪ ਦਿੰਦੇ ਹਨ, ਆਦਿ। ਇਹ ਲਾਇਲਾਜ ਸਿੱਟੇ ਕੀ ਸੰਕੇਤ ਦਿੰਦੇ ਹਨ? ਅਜਿਹੇ ਕੋਈ ਬੁਰੇ ਕੰਮ ਉਨ੍ਹਾਂ ਦੀਆਂ ਸੇਵਾਵਾਂ ਦੇ ਖਾਤਮੇ ਨੂੰ ਦਰਸਾਉਂਦੇ ਹਨ। ਕਿਉਂਕਿ ਤੇਰੀ ਸੇਵਾ ਦੇ ਦੌਰਾਨ ਤੇਰਾ ਵਿਹਾਰ ਬਹੁਤ ਜ਼ਿਆਦਾ ਮਾੜਾ ਰਿਹਾ ਅਤੇ ਕਿਉਂਕਿ ਤੂੰ ਬਹੁਤ ਦੂਰ ਨਿਕਲ ਗਿਆ ਹੈਂ, ਇੱਕ ਵਾਰ ਜਦ ਤੇਰੀ ਸੇਵਾ ਪਰਮੇਸ਼ੁਰ ਦੇ ਦਰਜੇ ’ਤੇ ਖ਼ਰੀ ਨਹੀਂ ਉਤਰਦੀ ਉਹ ਤੇਰੇ ਤੋਂ ਤੇਰੀ ਸੇਵਾ ਕਰਨ ਦੀ ਸਮਰੱਥਾ ਨੂੰ ਖੋਹ ਲਵੇਗਾ। ਉਹ ਤੈਨੂੰ ਹੋਰ ਸੇਵਾ ਕਰਨ ਦੀ ਆਗਿਆ ਨਹੀਂ ਦੇਵੇਗਾ; ਉਹ ਤੈਨੂੰ ਆਪਣੀਆਂ ਖ਼ੁਦ ਦੀਆਂ ਨਜ਼ਰਾਂ ਅਤੇ ਪਰਮੇਸ਼ੁਰ ਦੇ ਘਰ ਤੋਂ ਦੂਰ ਕਰ ਦੇਵੇਗਾ। ਕੀ ਤੂੰ ਸੇਵਾ ਨਹੀਂ ਕਰਨਾ ਚਾਹੁੰਦਾ? ਕੀ ਤੂੰ ਨਿਰੰਤਰ ਬੁਰਾਈ ਕਰਦੇ ਰਹਿਣਾ ਚਾਹੁੰਦਾ ਹੈਂ? ਕੀ ਤੂੰ ਲਗਾਤਾਰ ਗੱਦਾਰ ਨਹੀਂ ਰਿਹਾ ਹੈਂ? ਚੱਲ ਫਿਰ, ਇੱਕ ਸੌਖਾ ਹੱਲ ਹੈ: ਤੇਰੇ ਤੋਂ ਤੇਰੀ ਸੇਵਾ ਕਰਨ ਦੀ ਸਮਰੱਥਾ ਖੋਹ ਲਈ ਜਾਵੇਗੀ। ਪਰਮੇਸ਼ੁਰ ਲਈ, ਇੱਕ ਸੇਵਕ ਤੋਂ ਉਸਦੀ ਸੇਵਾ ਕਰਨ ਦੀ ਸਮਰੱਥਾ ਨੂੰ ਖੋਹਣ ਦਾ ਅਰਥ ਹੈ ਕਿ ਸੇਵਕ ਦੇ ਅੰਤ ਦਾ ਐਲਾਨ ਕਰ ਦਿੱਤਾ ਗਿਆ ਹੈ ਅਤੇ ਉਹ ਪਰਮੇਸ਼ੁਰ ਦੀ ਸੇਵਾ ਦੇ ਸਮਰੱਥ ਨਹੀਂ ਰਹਿਣਗੇ। ਪਰਮੇਸ਼ੁਰ ਨੂੰ ਇਸ ਮਨੁੱਖ ਦੀ ਸੇਵਾ ਦੀ ਹੋਰ ਜ਼ਰੂਰਤ ਨਹੀਂ, ਅਤੇ ਭਾਵੇਂ ਉਹ ਜਿੰਨੀਆਂ ਮਰਜ਼ੀ ਮਿੱਠੀਆਂ-ਮਿੱਠੀਆਂ ਗੱਲਾਂ ਕਰੇ, ਇਹ ਸਾਰੇ ਸ਼ਬਦ ਬੇਕਾਰ ਹੋਣਗੇ। ਜਦੋਂ ਚੀਜ਼ਾਂ ਇਸ ਬਿੰਦੂ ਤੱਕ ਪਹੁੰਚ ਜਾਂਦੀਆਂ ਹਨ, ਇਹ ਸਥਿਤੀ ਲਾਇਲਾਜ ਬਣ ਜਾਂਦੀ; ਅਜਿਹੇ ਸੇਵਕਾਂ ਲਈ ਵਾਪਸੀ ਦਾ ਕੋਈ ਰਾਹ ਨਹੀਂ ਹੋਵੇਗਾ। ਅਤੇ ਪਰਮੇਸ਼ੁਰ ਅਜਿਹੇ ਸੇਵਕਾਂ ਨਾਲ ਕਿਵੇਂ ਨਜਿੱਠਦਾ ਹੈ? ਕੀ ਉਹ ਇਨ੍ਹਾਂ ਨੂੰ ਕੇਵਲ ਸੇਵਾ ਕਰਨ ਤੋਂ ਰੋਕਦਾ ਹੈ? ਨਹੀਂ। ਕੀ ਉਹ ਇਨ੍ਹਾਂ ਨੂੰ ਕੇਵਲ ਰਹਿਣ ਤੋਂ ਰੋਕਦਾ ਹੈ? ਜਾਂ ਕੀ ਉਹ ਇਨ੍ਹਾਂ ਨੂੰ ਇੱਕ ਪਾਸੇ ਕਰ ਦਿੰਦਾ ਹੈ ਅਤੇ ਉਨ੍ਹਾਂ ਦੇ ਵਾਪਸ ਆਉਣ ਦਾ ਇੰਤਜ਼ਾਰ ਕਰਦਾ ਹੈ? ਉਹ ਨਹੀਂ ਕਰਦਾ ਹੈ। ਜਦੋਂ ਸੇਵਕਾਂ ਦੀ ਗੱਲ ਆਉਂਦੀ ਹੈ ਪਰਮੇਸ਼ੁਰ ਦਾ ਰਵੱਈਆ ਸੱਚਮੁੱਚ ਹੀ ਇੰਨਾ ਪਿਆਰ ਭਰਿਆ ਨਹੀਂ ਹੁੰਦਾ। ਜੇ ਇੱਕ ਮਨੁੱਖ ਪਰਮੇਸ਼ੁਰ ਦੀ ਸੇਵਾ ਵਿੱਚ ਅਜਿਹਾ ਰਵੱਈਆ ਅਪਣਾਉਂਦਾ ਹੈ, ਪਰਮੇਸ਼ੁਰ, ਇਸ ਰਵੱਈਏ ਦੇ ਸਿੱਟੇ ਵਜੋਂ, ਉਨ੍ਹਾਂ ਤੋਂ ਸੇਵਾ ਕਰਨ ਦੀ ਸਮਰੱਥਾ ਖੋਹ ਲਵੇਗਾ, ਅਤੇ ਉਨ੍ਹਾਂ ਨੂੰ ਇੱਕ ਵਾਰ ਫਿਰ ਗੈਰ-ਵਿਸ਼ਵਾਸੀਆਂ ਵਿੱਚ ਵਾਪਸ ਸੁੱਟ ਦੇਵੇਗਾ। ਅਤੇ ਅਜਿਹੇ ਗੈਰ-ਵਿਸ਼ਵਾਸੀਆਂ ਵਿਚਕਾਰ ਸੁੱਟੇ ਗਏ ਸੇਵਕਾਂ ਦੀ ਅੱਗੇ ਦੀ ਅਵਸਥਾ ਕੀ ਹੁੰਦੀ ਹੈ? ਇਹ ਗੈਰ-ਵਿਸ਼ਵਾਸੀਆਂ ਦੇ ਸਮਾਨ ਹੋਵੇਗੀ: ਉਹ ਇੱਕ ਜਾਨਵਰ ਦੇ ਰੂਪ ਵਿੱਚ ਪੁਨਰ ਜਨਮ ਲੈਣਗੇ ਅਤੇ ਆਤਮਿਕ ਸੰਸਾਰ ਵਿੱਚ ਗੈਰ-ਵਿਸ਼ਵਾਸੀ ਦੇ ਸਮਾਨ ਸਜ਼ਾ ਪਾਉਣਗੇ। ਇਸਦੇ ਇਲਾਵਾ, ਪਰਮੇਸ਼ੁਰ ਅਜਿਹੇ ਵਿਅਕਤੀ ਦੀ ਸਜ਼ਾ ਵਿੱਚ ਵਿਅਕਤੀਗਤ ਰੁੱਚੀ ਨਹੀਂ ਲਵੇਗਾ, ਕਿਉਂਕਿ ਅਜਿਹੇ ਲੋਕਾਂ ਦਾ ਪਰਮੇਸ਼ੁਰ ਦੇ ਕੰਮ ਵਿੱਚ ਕੋਈ ਮਹੱਤਵ ਨਹੀਂ ਹੁੰਦਾ ਹੈ। ਇਹ ਕੇਵਲ ਉਨ੍ਹਾਂ ਦੇ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਦਾ ਅੰਤ ਹੀ ਨਹੀਂ ਬਲਕਿ ਉਨ੍ਹਾਂ ਦੀ ਆਪਣੀ ਅੱਗੇ ਦੀ ਅਵਸਥਾ ਦਾ ਅੰਤ ਦੇ ਨਾਲ ਇਸਦੇ ਅੰਤ ਦਾ ਐਲਾਨ ਵੀ ਹੈ। ਇਸ ਕਰਕੇ, ਜੇ ਸੇਵਕ ਘਟੀਆ ਢੰਗ ਨਾਲ ਸੇਵਾ ਕਰਦੇ ਹਨ, ਉਨ੍ਹਾਂ ਨੂੰ ਨਤੀਜੇ ਆਪਣੇ-ਆਪ ਝੱਲਣੇ ਪੈਣਗੇ। ਜੇ ਇੱਕ ਸੇਵਕ ਅੰਤ ਤੱਕ ਸੇਵਾ ਕਰਨ ਦੇ ਅਸਮਰੱਥ ਹੁੰਦਾ ਹੈ, ਜਾਂ ਅੱਧ-ਰਾਹ ਵਿੱਚ ਉਸਤੋਂ ਇਸਦੀ ਸਮਰੱਥਾ ਖੋਹ ਲਈ ਜਾਂਦੀ ਹੈ ਤਾਂ ਉਸਨੂੰ ਗੈਰ-ਵਿਸ਼ਵਾਸੀਆਂ ਵਿਚਕਾਰ ਸੁੱਟ ਦਿੱਤਾ ਜਾਵੇਗਾ—ਜੇ ਅਜਿਹਾ ਹੁੰਦਾ ਹੈ ਤਾਂ, ਅਜਿਹੇ ਮਨੁੱਖ ਨੂੰ ਡੰਗਰ ਦੇ ਸਮਾਨ ਨਜਿੱਠਿਆ ਜਾਵੇਗਾ, ਉਸੇ ਸਮਾਨ ਜਿਵੇਂ ਬੁੱਧੀ ਅਤੇ ਤਰਕ ਦੇ ਬਗੈਰ ਲੋਕਾਂ ਨਾਲ ਨਜਿੱਠਿਆ ਜਾਂਦਾ ਹੈ। ਜੇ ਮੈਂ ਇਸਨੂੰ ਇਸ ਤਰ੍ਹਾਂ ਕਹਿੰਦਾ ਹਾਂ ਤਾਂ ਤੁਸੀਂ ਸਮਝ ਸਕਦੇ ਹੋ, ਹੈ ਨਾ?

ਉੱਪਰ ਦੱਸਿਆ ਗਿਆ ਹੈ ਕਿ ਪਰਮੇਸ਼ੁਰ ਆਪਣੇ ਚੁਣੇ ਹੋਏ ਲੋਕਾਂ ਅਤੇ ਸੇਵਕਾਂ ਦੇ ਜੀਵਨ ਅਤੇ ਮੌਤ ਦੇ ਚੱਕਰ ਨਾਲ ਕਿਵੇਂ ਨਜਿੱਠਦਾ ਹੈ। ਇਸਨੂੰ ਸੁਣਨ ਦੇ ਬਾਅਦ ਤੁਸੀਂ ਕੀ ਮਹਿਸੂਸ ਕਰਦੇ ਹੋ? ਕੀ ਮੈਂ ਪਹਿਲਾਂ ਕਦੇ ਅਜਿਹੇ ਵਿਸ਼ੇ ਉੱਪਰ ਬੋਲਿਆ ਹਾਂ? ਕੀ ਮੈਂ ਕਦੇ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕਾਂ ਅਤੇ ਸੇਵਕਾਂ ਦੇ ਵਿਸ਼ੇ ਉੱਪਰ ਬੋਲਿਆ ਹਾਂ? ਦਰਅਸਲ ਮੈਂ ਬੋਲਿਆ ਹਾਂ, ਪਰ ਤੁਹਾਨੂੰ ਯਾਦ ਨਹੀਂ ਹੈ। ਪਰਮੇਸ਼ੁਰ ਆਪਣੇ ਚੁਣੇ ਹੋਏ ਲੋਕਾਂ ਅਤੇ ਸੇਵਕਾਂ ਵੱਲ ਧਰਮੀ ਹੁੰਦਾ ਹੈ। ਸਾਰੇ ਮਾਮਲਿਆਂ ਵਿੱਚ ਉਹ ਧਰਮੀ ਹੈ। ਕੀ ਮੈਂ ਸਹੀਂ ਹਾਂ? ਕੀ ਤੁਸੀਂ ਇਸ ਵਿੱਚ ਕਿਤੇ ਕੋਈ ਗਲਤੀ ਕੱਢ ਸਕਦੇ ਹੋ? ਕੀ ਕੋਈ ਅਜਿਹੇ ਲੋਕ ਨਹੀਂ ਹਨ ਜੋ ਕਹਿਣਗੇ “ਪਰਮੇਸ਼ੁਰ ਚੁਣੇ ਹੋਏ ਲੋਕਾਂ ਦੇ ਪ੍ਰਤੀ ਇੰਨਾ ਸਹਿਣਸ਼ੀਲ ਕਿਉਂ ਹੁੰਦਾ ਹੈ? ਅਤੇ ਉਹ ਸੇਵਕਾਂ ਨੂੰ ਹੀ ਕਿਉਂ ਕੇਵਲ ਥੋੜ੍ਹਾ ਜਿਹਾ ਸਹਾਰਦਾ ਹੈ?” ਕੀ ਇੱਥੇ ਕੋਈ ਸੇਵਕਾਂ ਦੇ ਸਮਰਥਨ ਵਿੱਚ ਖੜ੍ਹਾ ਹੋਣਾ ਚਾਹੁੰਦਾ ਹੈ? “ਕੀ ਪਰਮੇਸ਼ੁਰ ਸੇਵਕਾਂ ਨੂੰ ਥੋੜ੍ਹਾ ਹੋਰ ਸਮਾਂ ਦੇ ਸਕਦਾ ਹੈ, ਅਤੇ ਉਨ੍ਹਾਂ ਪ੍ਰਤੀ ਜ਼ਿਆਦਾ ਸਹਿਣਸ਼ੀਲਤਾ ਅਤੇ ਧੀਰਜ ਰੱਖ ਸਕਦਾ ਹੈ?” ਕੀ ਅਜਿਹਾ ਸਵਾਲ ਪੁੱਛਣਾ ਸਹੀ ਹੈ? (ਨਹੀਂ, ਇਹ ਨਹੀਂ ਹੈ।) ਅਤੇ ਕਿਉਂ ਨਹੀਂ? (ਕਿਉਂਕਿ ਦਰਅਸਲ ਸਾਨੂੰ ਕੇਵਲ ਸੇਵਕ ਬਣਾਉਣ ਦੇ ਕੰਮ ਵਿੱਚ ਵੀ ਤਰਜੀਹ ਦਰਸਾਈ ਗਈ ਹੈ।) ਦਰਅਸਲ ਸੇਵਕਾਂ ਨੂੰ ਕੇਵਲ ਸੇਵਾ ਦੀ ਆਗਿਆ ਦੇ ਕੇ ਹੀ ਉਨ੍ਹਾਂ ਦਾ ਪੱਖ ਪੂਰਿਆ ਗਿਆ ਹੈ! “ਸੇਵਕਾਂ” ਦੇ ਸਿਰਲੇਖ ਦੇ ਬਗੈਰ ਅਤੇ ਜੋ ਕੰਮ ਉਹ ਕਰਦੇ ਹਨ ਉਸਦੇ ਬਗੈਰ, ਇਹ ਲੋਕ ਕਿੱਥੇ ਹੋਣਗੇ? ਉਹ ਗੈਰ-ਵਿਸ਼ਵਾਸੀਆਂ ਦੇ ਵਿਚਕਾਰ ਹੋਣਗੇ, ਡੰਗਰਾਂ ਨਾਲ ਜਿਉਂਦੇ ਅਤੇ ਮਰਦੇ ਹੋਏ। ਅੱਜ ਇਹ ਕਿੰਨੀ ਵੱਡੀ ਕਿਰਪਾ ਦਾ ਅਨੰਦ ਮਾਣਦੇ ਹਨ, ਪਰਮੇਸ਼ੁਰ ਦੇ ਸਾਹਮਣੇ ਆਉਣ ਅਤੇ ਪਰਮੇਸ਼ੁਰ ਦੇ ਘਰ ਅੰਦਰ ਆਉਣ ਦੀ ਆਗਿਆ ਦਿੱਤੀ ਜਾ ਰਹੀ ਹੈ! ਕੀ ਇਹ ਬਹੁਤ ਵੱਡੀ ਕਿਰਪਾ ਨਹੀਂ ਹੈ! ਜੇ ਪਰਮੇਸ਼ੁਰ ਤੈਨੂੰ ਸੇਵਾ ਦਾ ਮੌਕਾ ਨਾ ਦਿੰਦਾ ਤਾਂ ਤੈਨੂੰ ਕਦੇ ਵੀ ਉਸਦੇ ਅੱਗੇ ਆਉਣ ਦਾ ਮੌਕਾ ਨਹੀਂ ਮਿਲਣਾ ਸੀ। ਸੰਖੇਪ ਵਿੱਚ, ਭਾਵੇਂ, ਜੇ ਤੂੰ ਇੱਕ ਬੌਧੀ ਹੁੰਦਾ ਜਿਸਨੇ ਫਲ ਦਾ ਲਾਭ ਪ੍ਰਾਪਤ ਕੀਤਾ ਹੋਵੇ, ਤੂੰ ਆਤਿਮਕ ਸੰਸਾਰ ਵਿੱਚ ਵੱਧ ਤੋਂ ਵੱਧ ਇੱਕ ਹਰਕਾਰਾ ਹੁੰਦਾ; ਤੂੰ ਕਦੇ ਵੀ ਪਰਮੇਸ਼ੁਰ ਨੂੰ ਨਹੀਂ ਮਿਲੇਂਗਾ, ਨਾ ਉਸਦੀ ਅਵਾਜ਼ ਜਾਂ ਉਸਦੇ ਵਚਨਾਂ ਨੂੰ ਸੁਣੇਂਗਾ, ਜਾਂ ਉਸਦੇ ਪਿਆਰ ਨੂੰ ਮਹਿਸੂਸ ਕਰੇਂਗਾ ਅਤੇ ਅਸੀਸਾਂ ਪ੍ਰਾਪਤ ਕਰੇਂਗਾ, ਨਾ ਹੀ ਤੂੰ ਕਦੇ ਸੰਭਾਵਿਤ ਰੂਪ ਵਿੱਚ ਉਸਦੇ ਰੂਬਰੂ ਆ ਸਕੇਂਗਾ। ਕੇਵਲ ਉਹ ਚੀਜ਼ਾਂ ਜੋ ਬੌਧੀਆਂ ਦੇ ਸਾਹਮਣੇ ਹਨ ਉਹ ਅਸਾਨ ਕੰਮ ਹਨ। ਉਹ ਸੰਭਵ ਤੌਰ ਤੇ ਪਰਮੇਸ਼ੁਰ ਨੂੰ ਜਾਣ ਨਹੀਂ ਸਕਦੇ ਅਤੇ ਉਹ ਕੇਵਲ ਸਹਿਮਤ ਹੋਣ ਅਤੇ ਆਗਿਆ ਮੰਨਣ ਦੇ ਯੋਗ ਹਨ, ਜਦਕਿ ਸੇਵਕ ਕੰਮ ਦੇ ਇਸ ਪੜਾਅ ਤੋਂ ਬਹੁਤ ਕੁਝ ਪ੍ਰਾਪਤ ਕਰਦੇ ਹਨ! ਪਹਿਲਾਂ, ਉਹ ਪਰਮੇਸ਼ੁਰ ਦੇ ਰੂਬਰੂ ਆਉਣ, ਉਸਦੀ ਅਵਾਜ਼ ਨੂੰ ਸੁਣਨ, ਉਸਦੇ ਵਚਨਾਂ ਨੂੰ ਸੁਣਨ, ਅਤੇ ਜੋ ਕਿਰਪਾ ਅਤੇ ਅਸੀਸਾਂ ਉਹ ਲੋਕਾਂ ਨੂੰ ਬਖਸ਼ਦਾ ਹੈ, ਉਨ੍ਹਾਂ ਨੂੰ ਮਹਿਸੂਸ ਕਰਨ ਦੇ ਸਮਰੱਥ ਹਨ। ਇਸਦੇ ਇਲਾਵਾ ਉਹ ਉਸਦੇ ਵਚਨਾਂ ਅਤੇ ਪਰਮੇਸ਼ੁਰ ਜੋ ਸੱਚਾਈਆਂ ਪ੍ਰਦਾਨ ਕਰਦਾ ਹੈ ਦਾ ਅਨੰਦ ਮਾਨਣ ਦੇ ਸਮਰੱਥ ਹਨ। ਸੇਵਕ ਸੱਚਮੁੱਚ ਹੀ ਬਹੁਤ ਕੁਝ ਪ੍ਰਾਪਤ ਕਰਦੇ ਹਨ! ਇਸ ਲਈ, ਜੇ ਇੱਕ ਸੇਵਕ ਦੇ ਰੂਪ ਵਿੱਚ ਤੂੰ ਸਹੀ ਜਤਨ ਨਹੀਂ ਕਰ ਸਕਦਾ, ਤਾਂ ਕੀ ਪਰਮੇਸ਼ੁਰ ਤੈਨੂੰ ਅਜੇ ਵੀ ਰੱਖ ਸਕਦਾ ਹੈ? ਉਹ ਤੈਨੂੰ ਨਹੀਂ ਰੱਖ ਸਕਦਾ। ਉਹ ਤੇਰੇ ਤੋਂ ਬਹੁਤ ਕੁਝ ਨਹੀਂ ਮੰਗਦਾ, ਫਿਰ ਵੀ ਤੂੰ ਜੋ ਕੁਝ ਉਹ ਮੰਗਦਾ ਹੈ ਉਸਨੂੰ ਸਹੀ ਤਰੀਕੇ ਨਾਲ ਨਹੀਂ ਦਿੰਦਾ; ਤੂੰ ਆਪਣਾ ਫ਼ਰਜ਼ ਨਹੀਂ ਨਿਭਾਇਆ ਹੈ। ਇਸੇ ਤਰ੍ਹਾਂ, ਬਿਨਾ ਸ਼ੱਕ, ਪਰਮੇਸ਼ੁਰ ਤੈਨੂੰ ਨਹੀਂ ਰੱਖ ਸਕਦਾ। ਇਹ ਪਰਮੇਸ਼ੁਰ ਦਾ ਧਰਮੀ ਸੁਭਾਅ ਹੈ। ਪਰਮੇਸ਼ੁਰ ਤੈਨੂੰ ਲਾਡ ਨਾਲ ਸਿਰ ਨਹੀਂ ਚੜ੍ਹਾਉਂਦਾ ਪਰ ਨਾ ਹੀ ਉਹ ਤੇਰੇ ਵਿਰੁੱਧ ਵਿਤਕਰਾ ਕਰਦਾ ਹੈ। ਇਹ ਅਜਿਹੇ ਸਿਧਾਂਤ ਹਨ ਜਿਨ੍ਹਾਂ ਦੇ ਅਨੁਸਾਰ ਪਰਮੇਸ਼ੁਰ ਕੰਮ ਕਰਦਾ ਹੈ। ਪਰਮੇਸ਼ੁਰ ਸਾਰੇ ਲੋਕਾਂ ਅਤੇ ਜੀਵਾਂ ਨਾਲ ਇਸੇ ਢੰਗ ਨਾਲ ਪੇਸ਼ ਆਉਂਦਾ ਹੈ।

ਜਦੋਂ ਆਤਮਿਕ ਸੰਸਾਰ ਦੀ ਗੱਲ ਆਉਂਦੀ ਹੈ, ਜੇ ਇਸ ਵਿਚਲੇ ਵੱਖ-ਵੱਖ ਜੀਵ ਕੁਝ ਗਲਤ ਕਰਦੇ ਹਨ ਜਾਂ ਆਪਣੇ ਕੰਮ ਸਹੀ ਢੰਗ ਨਾਲ ਨਹੀਂ ਕਰਦੇ ਹਨ, ਤਾਂ ਪਰਮੇਸ਼ੁਰ ਕੋਲ ਇਨ੍ਹਾਂ ਨਾਲ ਨਜਿੱਠਣ ਲਈ ਸਵਰਗੀ ਆਦੇਸ਼ ਅਤੇ ਹੁਕਮ ਵੀ ਹਨ; ਇਹ ਸੰਪੂਰਨ ਹੈ। ਇਸ ਲਈ, ਪਰਮੇਸ਼ੁਰ ਦੇ ਕਈ ਹਜ਼ਾਰ ਸਾਲਾਂ ਦੇ ਪ੍ਰਬੰਧਨ ਕਾਰਜ ਦੌਰਾਨ, ਕੁਝ ਕਰਤੱਵ ਕਰਨ ਵਾਲੇ ਜਿਨ੍ਹਾਂ ਨੇ ਗ਼ਲਤ ਕੰਮ ਕੀਤੇ ਸਨ, ਨੂੰ ਖਤਮ ਕਰ ਦਿੱਤਾ ਗਿਆ ਹੈ, ਜਦਕਿ ਕੁਝ—ਅੱਜ ਤੱਕ ਵੀ ਨਜ਼ਰਬੰਦ ਹਨ ਅਤੇ ਸਜ਼ਾ ਕਟ ਰਹੇ ਹਨ। ਹਰ ਜੀਵਿਤ ਜੀਅ ਲਈ ਆਤਮਿਕ ਸੰਸਾਰ ਵਿਚ ਇਸਦਾ ਸਾਹਮਣਾ ਕਰਨਾ ਲਾਜ਼ਮੀ ਹੈ। ਜੇ ਉਹ ਕੁਝ ਗਲਤ ਕਰਦੇ ਹਨ ਜਾਂ ਬੁਰਾਈਆਂ ਕਰਦੇ ਹਨ, ਤਾਂ ਉਨ੍ਹਾਂ ਨੂੰ ਸਜ਼ਾ ਦਿੱਤੀ ਜਾਂਦੀ ਹੈ—ਅਤੇ ਰਮੇਸ਼ੁਰ ਦਾ ਆਪਣੇ ਚੁਣੇ ਹੋਏ ਲੋਕਾਂ ਅਤੇ ਸੇਵਕਾਂ ਪ੍ਰਤੀ ਵੀ ਇਹੀ ਵਿਵਹਾਰ ਹੈ। ਇਸ ਤਰ੍ਹਾਂ, ਆਤਮਿਕ ਸੰਸਾਰ ਅਤੇ ਪਦਾਰਥਕ ਸੰਸਾਰ ਦੋਹਾਂ ਵਿਚ, ਉਹ ਸਿਧਾਂਤ ਨਹੀਂ ਬਦਲਦੇ ਜਿਨ੍ਹਾਂ ਦੁਆਰਾ ਪਰਮੇਸ਼ੁਰ ਕੰਮ ਕਰਦਾ ਹੈ। ਭਾਵੇਂ ਤੂੰ ਪਰਮੇਸ਼ੁਰ ਦੀਆਂ ਕਿਰਿਆਵਾਂ ਵੇਖ ਸਕੇਂ ਜਾਂ ਨਾ, ਉਨ੍ਹਾਂ ਦੇ ਸਿਧਾਂਤ ਨਹੀਂ ਬਦਲਦੇ। ਸਾਰੇ ਸਮੇਂ ਵਿੱਚ, ਪਰਮੇਸ਼ੁਰ ਦੇ ਕੋਲ ਹਰ ਚੀਜ਼ ਪ੍ਰਤੀ ਉਸਦੇ ਵਿਵਹਾਰ ਵਿੱਚ ਅਤੇ ਉਸੇ ਤਰ੍ਹਾਂ ਸਭ ਚੀਜ਼ਾਂ ਦੇ ਪ੍ਰਬੰਧਨ ਵਿੱਚ ਇੱਕੋ ਜਿਹੇ ਸਿਧਾਂਤ ਰਹੇ ਹਨ। ਇਹ ਅਟੱਲ ਹੈ। ਪਰਮੇਸ਼ੁਰ ਉਨ੍ਹਾਂ ਗੈਰ-ਵਿਸ਼ਵਾਸੀ ਲੋਕਾਂ ਪ੍ਰਤੀ ਦਿਆਲੂ ਹੋਵੇਗਾ ਜਿਹੜੇ ਤੁਲਨਾਤਮਕ ਢੰਗ ਨਾਲ ਸਹੀ ਜੀਵਨ ਜੀਉਂਦੇ ਹਨ, ਅਤੇ ਹਰੇਕ ਧਰਮ ਦੇ ਉਨ੍ਹਾਂ ਲੋਕਾਂ ਲਈ ਅਵਸਰ ਬਚਾਵੇਗਾ ਜੋ ਚੰਗੇ ਵਿਵਹਾਰ ਕਰਦੇ ਹਨ ਅਤੇ ਕੋਈ ਬੁਰਾਈ ਨਹੀਂ ਕਰਦੇ, ਉਨ੍ਹਾਂ ਨੂੰ ਪਰਮੇਸ਼ੁਰ ਦੁਆਰਾ ਪ੍ਰਬੰਧਤ ਸਾਰੀਆਂ ਚੀਜ਼ਾਂ ਵਿੱਚ ਆਪਣੀਆਂ ਭੂਮਿਕਾਵਾਂ ਨਿਭਾਉਣ ਦੀ ਆਗਿਆ ਦਿੰਦਾ ਹੈ ਅਤੇ ਉਹ ਅਜਿਹਾ ਕਰਦੇ ਹਨ ਜੋ ਉਨ੍ਹਾਂ ਨੂੰ ਕਰਨਾ ਚਾਹੀਦਾ ਹੈ। ਇਸੇ ਤਰ੍ਹਾਂ, ਜਿਹੜੇ ਪਰਮੇਸ਼ੁਰ ਦੀ ਆਗਿਆਕਾਰੀ ਕਰਦੇ ਹਨ, ਅਤੇ ਉਸਦੇ ਚੁਣੇ ਹੋਏ ਲੋਕਾਂ ਵਿਚ, ਪਰਮੇਸ਼ੁਰ ਕਿਸੇ ਵੀ ਵਿਅਕਤੀ ਨਾਲ ਉਸਦੇ ਸਿਧਾਂਤਾਂ ਅਨੁਸਾਰ ਵਿਤਕਰਾ ਨਹੀਂ ਕਰਦਾ। ਉਹ ਹਰ ਉਸ ਵਿਅਕਤੀ ਪ੍ਰਤੀ ਦਿਆਲੂ ਹੈ ਜਿਹੜਾ ਸੱਚੇ ਦਿਲੋਂ ਉਸ ਦੀ ਆਗਿਆਕਾਰੀ ਦੇ ਯੋਗ ਹੁੰਦਾ ਹੈ, ਅਤੇ ਉਹ ਉਨ੍ਹਾਂ ਸਾਰਿਆਂ ਨੂੰ ਪਿਆਰ ਕਰਦਾ ਹੈ ਜੋ ਉਸ ਦੇ ਨਾਲ ਸੱਚੇ ਦਿਲੋਂ ਚਲਦੇ ਹਨ। ਫਰਕ ਕੇਵਲ ਇੰਨਾ ਇਹ ਹੈ ਕਿ ਇਨ੍ਹਾਂ ਕਈ ਕਿਸਮਾਂ ਦੇ ਲੋਕਾਂ ਲਈ—ਗੈਰ ਵਿਸ਼ਵਾਸੀ, ਵੱਖ-ਵੱਖ ਵਿਸ਼ਵਾਸਾਂ ਦੇ ਲੋਕ, ਅਤੇ ਪਰਮੇਸ਼ੁਰ ਦੇ ਚੁਣੇ ਹੋਏ ਲੋਕ—ਜੋ ਉਹ ਉਨ੍ਹਾਂ ਨੂੰ ਬਖਸ਼ਦਾ ਹੈ ਉਹ ਭਿੰਨ ਹੁੰਦਾ ਹੈ। ਉਦਾਹਰਣ ਦੇ ਤੌਰ ਤੇ, ਗੈਰ ਵਿਸ਼ਵਾਸੀਆਂ ਨੂੰ ਲਓ: ਹਾਲਾਂਕਿ ਉਹ ਪਰਮੇਸ਼ੁਰ ਨੂੰ ਨਹੀਂ ਮੰਨਦੇ, ਅਤੇ ਪਰਮੇਸ਼ੁਰ ਉਨ੍ਹਾਂ ਨੂੰ ਜਾਨਵਰਾਂ ਦੇ ਰੂਪ ਵਿੱਚ ਵੇਖਦਾ ਹੈ, ਉਨ੍ਹਾਂ ਸਭਨਾਂ ਚੀਜਾਂ ਵਿੱਚੋਂ ਹਰੇਕ ਕੋਲ ਖਾਣ ਲਈ ਭੋਜਨ ਹੈ, ਆਪਣੀ ਜਗ੍ਹਾ ਹੈ, ਅਤੇ ਜੀਵਨ ਅਤੇ ਮੌਤ ਦਾ ਇੱਕ ਸਧਾਰਣ ਚੱਕਰ ਹੈ। ਬੁਰਾਈ ਕਰਨ ਵਾਲਿਆਂ ਨੂੰ ਸਜ਼ਾ ਮਿਲਦੀ ਹੈ ਅਤੇ ਚੰਗਾ ਕਰਨ ਵਾਲੇ ਪਰਮੇਸ਼ੁਰ ਦੀਆਂ ਅਸੀਸਾਂ ਅਤੇ ਦਯਾ ਪ੍ਰਾਪਤ ਕਰਦੇ ਹਨ। ਕੀ ਅਜਿਹਾ ਨਹੀਂ ਹੈ? ਵਿਸ਼ਵਾਸਾਂ ਵਾਲੇ ਲੋਕਾਂ ਲਈ ਜੇ ਉਹ ਆਪਣੇ ਧਾਰਮਿਕ ਉਪਦੇਸ਼ਾਂ ਦਾ ਬਾਰ-ਬਾਰ ਪੁਨਰ ਜਨਮ ਲੈ ਕੇ ਸਖਤੀ ਨਾਲ ਅਨੁਸਰਣ ਨਹੀਂ ਕਰਦੇ, ਤਾਂ ਪਰਮੇਸ਼ੁਰ ਅੰਤ ਵਿੱਚ ਇਨ੍ਹਾਂ ਪੁਨਰ ਜਨਮਾਂ ਤੋਂ ਬਾਅਦ ਉਨ੍ਹਾਂ ਲਈ ਆਪਣਾ ਐਲਾਨ ਕਰ ਦੇਵੇਗਾ। ਇਸੇ ਪ੍ਰਕਾਰ, ਤੂੰ ਅੱਜ ਭਾਵੇ ਪਰਮੇਸ਼ੁਰ ਦਾ ਚੁਣਿਆ ਹੋਇਆ ਹੋਵੇਂ, ਜਾਂ ਇੱਕ ਸੇਵਕ ਹੋਵੇਂ, ਪਰਮੇਸ਼ੁਰ ਆਪਣੇ ਦੁਆਰਾ ਸਥਾਪਤ ਕੀਤੇ ਗਏ ਸੰਚਾਲਕੀ ਆਦੇਸ਼ਾਂ ਅਤੇ ਨਿਯਮਾਂ ਦੇ ਅਨੁਸਾਰ ਤੈਨੂੰ ਲੀਹ ਉੱਤੇ ਲਿਆਵੇਗਾ ਅਤੇ ਤੇਰੇ ਨਤੀਜੇ ਨਿਰਧਾਰਤ ਕਰੇਗਾ। ਅਜਿਹੀ ਕਿਸਮ ਦੇ ਲੋਕਾਂ ਦੇ ਵਿਚਕਾਰ, ਵੱਖ-ਵੱਖ ਕਿਸਮ ਦੇ ਵਿਸ਼ਵਾਸਾਂ ਵਾਲੇ ਲੋਕ –ਭਾਵ ਜੋ ਵੱਖ-ਵੱਖ ਧਰਮਾਂ ਨਾਲ ਸੰਬੰਧ ਰੱਖਦੇ ਹਨ—ਕੀ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਰਹਿਣ ਲਈ ਸਥਾਨ ਦਿੱਤਾ ਹੈ? ਯਹੂਦੀ ਕਿੱਥੇ ਹਨ? ਕੀ ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਵਿਸ਼ਵਾਸ ਵਿੱਚ ਦਖਲਅੰਦਾਜ਼ੀ ਕੀਤੀ ਹੈ? ਉਸਨੇ ਨਹੀਂ ਕੀਤੀ ਹੈ। ਅਤੇ ਮਸੀਹੀ ਲੋਕਾਂ ਬਾਰੇ ਕੀ ਖਿਆਲ ਹੈ? ਉਸਨੇ ਉਨ੍ਹਾਂ ਵਿੱਚ ਵੀ ਕੋਈ ਦਖਲਅੰਦਾਜ਼ੀ ਨਹੀਂ ਕੀਤੀ। ਉਹ ਉਨ੍ਹਾਂ ਨੂੰ ਆਪਣੀਆਂ ਵਿਧੀਆਂ ਦੀ ਪਾਲਣਾ ਕਰਨ ਦਿੰਦਾ ਹੈ, ਉਹ ਉਹ ਉਨ੍ਹਾਂ ਨਾਲ ਗੱਲ ਨਹੀਂ ਕਰਦਾ ਜਾਂ ਉਨਾਂ ਨੂੰ ਕੋਈ ਅੰਦਰੂਨੀ ਚਾਣਨ ਨਹੀਂ ਦਿੰਦਾ, ਅਤੇ, ਇਸੇਦ ਇਲਾਵਾ, ਉਹ ਉਨ੍ਹਾਂ ਅੱਗੇ ਕੁਝ ਵੀ ਉਜਾਗਰ ਨਹੀਂ ਕਰਦਾ। ਜੇ ਤੂੰ ਸੋਚਦਾ ਹੈਂ ਕਿ ਇਹ ਠੀਕ ਹੈ, ਤਾਂ ਇਸ ਵਿੱਚ ਵਿਸ਼ਵਾਸ ਕਰਦਾ ਰਹਿ। ਕੈਥੋਲਿਕ ਮਰਿਅਮ ਵਿੱਚ ਵਿਸ਼ਵਾਸ ਰੱਖਦੇ ਹਨ, ਅਤੇ ਇਹ ਕਿ ਉਸਦੇ ਦੁਆਰਾ ਯਿਸੂ ਤੱਕ ਖ਼ਬਰ ਪਹੁੰਚਾਈ ਗਈ ਸੀ; ਉਨ੍ਹਾਂ ਦੇ ਵਿਸ਼ਵਾਸ ਦਾ ਇਹ ਰੂਪ ਹੈ। ਕੀ ਪਰਮੇਸ਼ੁਰ ਨੇ ਉਨ੍ਹਾਂ ਦੇ ਵਿਸ਼ਵਾਸ ਨੂੰ ਕਦੇ ਠੀਕ ਕੀਤਾ ਹੈ? ਉਹ ਉਨ੍ਹਾਂ ਨੂੰ ਪੂਰੀ ਖੁੱਲ ਦਿੰਦਾ ਹੈ; ਉਨ੍ਹਾਂ ਵੱਲ ਕੋਈ ਧਿਆਨ ਨਹੀਂ ਦਿੰਦਾ ਅਤੇ ਉਨ੍ਹਾਂ ਨੂੰ ਜੀਉਣ ਲਈ ਖਾਸ ਸਥਾਨ ਦਿੰਦਾ ਹੈ। ਕੀ ਉਹ ਮੁਸਲਮਾਨਾਂ ਅਤ ਬੋਧੀਆਂ ਨਾਲ ਵੀ ਅਜਿਹਾ ਨਹੀਂ ਕਰਦਾ? ਉਸਨੇ ਉਨ੍ਹਾਂ ਲਈ ਵੀ ਹੱਦਾਂ ਸਥਾਪਤ ਕੀਤੀਆਂ ਹਨ ਅਤੇ ਉਨ੍ਹਾਂ ਦੇ ਆਪੋ-ਆਪਣੇ ਵਿਸ਼ਵਾਸਾਂ ਵਿੱਚ ਦਖਲਅੰਦਾਜ਼ੀ ਕੀਤਿਆਂ ਬਗੈਰ, ਉਨ੍ਹਾਂ ਆਪਣੇ ਜੀਉਣ ਜੋਗਾ ਸਥਾਨ ਲੈਣ ਦਿੰਦਾ ਹੈ। ਸਭ ਕੁਝ ਚੰਗੀ ਤਰ੍ਹਾਂ ਵਿਵਸਥਿਤ ਹੈ। ਅਤੇ ਤੁਸੀਂ ਸ ਸਭ ਵਿੱਚ ਕੀ ਦੇਖਦੇ ਹੋ? ਕਿ ਪਰਮੇਸ਼ੁਰ ਕੋਲ ਅਧਿਕਾਰ ਹੈ ਪਰ ਉਹ ਉਸਦਾ ਗਲਤ ਇਸਤੇਮਾਲ ਨਹੀਂ ਕਰਦਾ। ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦਾ ਇੱਕ ਸੰਪੂਰਣ ਕ੍ਰਮ ਅਤੇ ਇੱਕ ਵਿਵਸਥਿਤ ਢੰਗ ਨਾਲ ਪ੍ਰਬੰਧ ਕਰਦਾ ਹੈ, ਅਤੇ ਇਸ ਵਿੱਚ ਹੀ ਉਸਦੀ ਬੁੱਧ ਅਤੇ ਉਸਦਾ ਸਰਬ ਸ਼ਕਤੀਸ਼ਾਲੀ ਹੋਣਾ ਝਲਕਦਾ ਹੈ।

ਅੱਜ ਅਸੀਂ ਇੱਕ ਨਵੇਂ ਅਤੇ ਵਿਸ਼ੇਸ਼ ਵਿਸ਼ੇ ਨੂੰ ਛੂਹਿਆ ਹੈ, ਜੋ ਆਤਮਿਕ ਸੰਸਾਰ ਦੇ ਮਾਮਲਿਆਂ ਨਾਲ ਜੁੜਿਆ ਹੋਇਆ ਹੈ, ਜੋ ਪਰਮੇਸ਼ੁਰ ਦੇ ਸੰਚਾਲਨ ਅਤੇ ਉਸ ਸੰਸਾਰ ਉੱਪਰ ਉਸਦੇ ਇਖਤਿਆਰ ਦੇ ਇੱਕ ਪਹਿਲੂ ਨੂੰ ਪੇਸ਼ ਕਰਦਾ ਹੈ। ਇਨ੍ਹਾਂ ਚੀਜ਼ਾਂ ਨੂੰ ਸਮਝਣ ਤੋਂ ਪਹਿਲਾਂ ਤੁਸੀਂ ਕਿਹਾ ਹੋ ਸਕਦਾ ਹੈ, “ਇਸ ਨਾਲ ਸੰਬੰਧਤ ਹਰ ਚੀਜ਼ ਰਹੱਸਮਈ ਹੈ, ਅਤੇ ਇਸਦਾ ਸਾਡੇ ਜੀਵਨ ਵਿੱਚ ਪ੍ਰਵੇਸ਼ ਨਾਲ ਕੋਈ ਲੈਣਾ-ਦੇਣਾ ਨਹੀਂ ਹੈ; ਇਹ ਚੀਜ਼ਾਂ ਲੋਕ ਅਸਲ ਵਿੱਚ ਜੀਵਨ ਕਿਵੇਂ ਗੁਜ਼ਾਰਦੇ ਹਨ ਤੋਂ ਬਿਲਕੁਲ ਵੱਖ ਹਨ, ਅਤੇ ਸਾਨੂੰ ਇਨ੍ਹਾਂ ਨੂੰ ਸਮਝਣ ਦੀ ਲੋੜ ਨਹੀਂ ਹੈ, ਨਾ ਹੀ ਇਨ੍ਹਾਂ ਬਾਰੇ ਸੁਣਨ ਦੀ ਸਾਡੀ ਕੋਈ ਇੱਛਾ ਹੈ। ਇਨ੍ਹਾਂ ਦਾ ਪਰਮੇਸ਼ੁਰ ਨੂੰ ਜਾਣਨ ਨਾਲ ਬਿਲਕੁਲ ਕੋਈ ਸੰਬੰਧ ਨਹੀਂ ਹੈ।” ਹੁਣ, ਕੀ ਤੁਸੀਂ ਸੋਚਦੇ ਹੋ ਕਿ ਅਜਿਹੀ ਸੋਚ ਵਿੱਚ ਕੋਈ ਸਮੱਸਿਆ ਹੈ? ਕੀ ਇਹ ਸਹੀਂ ਹੈ? (ਨਹੀਂ।) ਅਜਿਹੀ ਸੋਚ ਸਹੀ ਨਹੀਂ ਹੈ ਅਤੇ ਇਸ ਵਿੱਚ ਬਹੁਤ ਗੰਭੀਰ ਸਮੱਸਿਆਵਾਂ ਹਨ। ਇਸਦਾ ਕਾਰਨ ਇਹ ਹੈ ਕਿ ਜੇ ਤੂੰ ਇਹ ਸਮਝਣਾ ਚਾਹੁੰਦਾ ਹੈਂ ਕਿ ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਿਵੇਂ ਕਰਦਾ ਹੈ ਤਾਂ ਤੂੰ ਸਧਾਰਣ ਤੌਰ, ਜੋ ਕੁਝ ਦੇਖ ਸਕਦਾ ਹੈਂ ਅਤੇ ਜੋ ਤੇਰੀ ਸੋਚ ਦਾ ਤਰੀਕਾ ਪਕੜ ਸਕਦਾ ਹੈ ਕੇਵਲ ਇਹੀ ਸਮਝ ਨਹੀਂ ਸਕਦਾ ਹੈਂ; ਤੈਨੂੰ ਦੂਜੇ ਸੰਸਾਰ ਦੀ ਵੀ ਸਮਝ ਹੋਣੀ ਲਾਜ਼ਮੀ ਹੈ, ਜੋ ਹੋ ਸਕਦਾ ਹੈ ਕਿ ਤੈਨੂੰ ਦਿਖਾਈ ਨਹੀਂ ਦਿੰਦਾ, ਪਰ ਜੋ ਇਸ ਸੰਸਾਰ ਜਿਸਨੂੰ ਤੂੰ ਦੇਖ ਸਕਦਾ ਹੈਂ ਨਾਲ ਅਟੁਟ ਤੌਰ ਤੇ ਜੁੜਿਆ ਹੋਇਆ ਹੈ। ਇਹ ਪਰਮੇਸ਼ੁਰ ਦੀ ਪ੍ਰਭੁਤਾ ਨਾਲ ਸੰਬੰਧਤ ਹੈ, ਅਤੇ ਇਹ ਇਸ ਵਿਸ਼ੇ, “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ” ਨਾਲ ਸੰਬੰਧਤ ਹੈ। ਇਹ ਉਸ ਬਾਰੇ ਜਾਣਕਾਰੀ ਹੈ। ਇਸ ਜਾਣਕਾਰੀ ਦਾ ਬਿਨਾ ਲੋਕਾਂ ਦੇ, ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਕਿਵੇਂ ਹੈ, ਬਾਰੇ ਵਿੱਚ ਗਿਆਨ ਵਿੱਚ ਤਰੁਟੀਆਂ ਅਤੇ ਕਮੀਆਂ ਹੋਣਗੀਆਂ। ਇਸ ਲਈ ਅਸੀ ਅੱਜ ਜੋ ਬੋਲੇ ਹਾਂ, ਉਸ ਬਾਰੇ ਇਹ ਕਿਹਾ ਜਾ ਸਕਦਾ ਹੈ ਕਿ ਇਸਨੇ ਪਿਛਲੇ ਸਾਰੇ ਵਿਸ਼ਿਆਂ ਨੂੰ ਪੂਰਨ ਕਰ ਦਿੱਤਾ ਹੈ ਅਤੇ ਨਾਲ ਹੀ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ” ਦੇ ਵਿਸ਼ਾਵਸਤੂ ਦਾ ਨਿਸ਼ਕਰਸ਼ ਕਰ ਦਿੱਤਾ ਹੈ। ਇਸਨੂੰ ਸਮਝਣ ਦੇ ਬਾਅਦ, ਕੀ ਤੁਸੀਂ ਹੁਣ ਪਰਮੇਸ਼ੁਰ ਨੂੰ ਇਸ ਵਿਸ਼ਾ ਵਸਤੂ ਦੇ ਦੁਆਰਾ ਜਾਣਨ ਦੇ ਯੋਗ ਹੋ? ਇਸ ਤੋਂ ਵੀ ਜ਼ਿਆਦਾ ਮਹੱਤਵਪੂਰਣ ਇਹ ਹੈ ਕਿ ਅੱਜ ਮੈਂ ਤੁਹਾਡੇ ਤੱਕ ਸੇਵਕਾਂ ਨਾਲ ਜੁੜੀ ਨਿਰਨਾਕਾਰੀ ਜਾਣਕਾਰੀ ਪਹੁੰਚਾਈ ਹੈ। ਮੈਂ ਜਾਣਦਾ ਹਾਂ ਕਿ ਤੁਸੀਂ ਅਜਿਹੇ ਵਿਸ਼ਿਆਂ ਨੂੰ ਸੁਣ ਕੇ ਸੱਚਮੁੱਚ ਹੀ ਅਨੰਦ ਮਾਣਦੇ ਹੋ, ਅਤੇ ਕਿ ਤੁਸੀਂ ਇਨ੍ਹਾਂ ਚੀਜ਼ਾਂ ਦੇ ਬਾਰੇ ਸੱਚਮੁੱਚ ਹੀ ਪਰਵਾਹ ਕਰਦੇ ਹੋ। ਇਸ ਲਈ ਜੋ ਮੈਂ ਅੱਜ ਬੋਲਿਆ ਹਾਂ ਕੀ ਤੁਸੀਂ ਇਸ ਬਾਰੇ ਸੰਤੁਸ਼ਟੀ ਮਹਿਸੂਸ ਕਰਦੇ ਹੋ? (ਹਾਂ, ਅਸੀਂ ਕਰਦੇ ਹਾਂ।) ਹੋ ਸਕਦਾ ਹੈ ਕੁਝ ਚੀਜ਼ਾਂ ਨੇ ਤੁਹਾਡੇ ਉੱਪਰ ਬਹੁਤ ਪ੍ਰਭਾਵਸ਼ਾਲੀ ਛਾਪ ਨਹੀਂ ਛੱਡੀ, ਪਰ ਜੋ ਮੈਂ ਸੇਵਕਾਂ ਦੇ ਬਾਰੇ ਵਿੱਚ ਕਿਹਾ ਹੈ ਉਸਨੇ ਵਿਸ਼ੇਸ਼ ਤੌਰ ਤੇ ਪ੍ਰਭਾਵਸ਼ਾਲੀ ਛਾਪ ਛੱਡੀ ਹੈ, ਕਿਉਂਕਿ ਇਹ ਵਿਸ਼ਾ ਤੁਹਾਡੇ ਸਾਰਿਆਂ ਦੀਆਂ ਆਤਮਾਵਾਂ ਨੂੰ ਛੂੰਹਦਾ ਹੈ।

ਪਰਮੇਸ਼ੁਰ ਦੀਆਂ ਮਨੁੱਖਜਾਤੀ ਤੋਂ ਮੰਗਾਂ

1. ਖੁਦ ਪਰਮੇਸ਼ੁਰ ਦੀ ਪਛਾਣ ਅਤੇ ਰੁਤਬਾ

ਅਸੀ ਵਿਸ਼ਿਆਂ “ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ,” ਨਾਲ ਹੀ “ਪਰਮੇਸ਼ੁਰ ਖੁਦ ਵਿਲੱਖਣ ਪਰਮੇਸ਼ੁਰ ਹੈ” ਦੇ ਅੰਤ ਤੱਕ ਪਹੁੰਚ ਗਏ ਹਾਂ। ਅਜਿਹਾ ਕਰਕੇ ਸਾਨੂੰ ਚੀਜ਼ਾਂ ਨੂੰ ਸਮੇਟਣ ਦੀ ਜ਼ਰੂਰਤ ਹੈ। ਸਾਡੇ ਲਈ ਕਿਸ ਕਿਸਮ ਦਾ ਸਾਰ ਬਣਾਉਣਾ ਲਾਜ਼ਮੀ ਹੈ? ਇਹ ਖੁਦ ਪਰਮੇਸ਼ੁਰ ਦੇ ਬਾਰੇ ਇੱਕ ਨਿਸ਼ਕਰਸ਼ ਹੈ। ਇਹ ਮਾਮਲਾ ਹੋਣ ਕਰਕੇ ਇਸਦਾ ਪਰਮੇਸ਼ੁਰ ਦੇ ਹਰੇਕ ਪਹਿਲੂ, ਨਾਲ ਹੀ ਲੋਕ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਿਵੇਂ ਰੱਖਦੇ ਹਨ, ਦੇ ਨਾਲ ਇੱਕ ਅਟੁਟ ਸੰਬੰਧ ਹੋਣਾ ਜ਼ਰੂਰੀ ਹੈ। ਅਤੇ ਸੋ, ਪਹਿਲਾਂ ਮੈਨੂੰ ਤੁਹਾਨੂੰ ਪੁੱਛਣਾ ਪਵੇਗਾ ਕਿ ਇਨ੍ਹਾਂ ਉਪਦੇਸ਼ਾਂ ਨੂੰ ਸੁਣ ਕੇ ਤੁਹਾਡੇ ਮਨ ਦੀ ਨਜ਼ਰ ਵਿੱਚ ਪਰਮੇਸ਼ੁਰ ਕੌਣ ਹੈ? (ਸਿਰਜਣਹਾਰ।) ਤੁਹਾਡੇ ਮਨ ਦੀ ਨਜ਼ਰ ਵਿੱਚ ਪਰਮੇਸ਼ੁਰ ਸਿਰਜਣਹਾਰ ਹੈ। ਕੀ ਹੋਰ ਕੁਝ ਵੀ ਹੈ? ਪਰਮੇਸ਼ੁਰ ਸਾਰੀਆਂ ਚੀਜ਼ਾਂ ਦਾ ਪ੍ਰਭੂ ਹੈ। ਕੀ ਇਹ ਸ਼ਬਦ ਉਚਿਤ ਹਨ? (ਹਾਂ।) ਪਰਮੇਸ਼ੁਰ ਉਹ ਹੈ ਜੋ ਸਾਰੀਆਂ ਚੀਜ਼ਾਂ ਉੱਪਰ ਰਾਜ ਕਰਦਾ ਹੈ ਅਤੇ ਸਾਰੀਆਂ ਚੀਜ਼ਾਂ ਦਾ ਸੰਚਾਲਨ ਕਰਦਾ ਹੈ। ਇੱਥੇ ਜੋ ਵੀ ਹੈ ਉਸਨੇ ਸਿਰਜਿਆ ਹੈ, ਇੱਥੇ ਜੋ ਵੀ ਹੈ ਉਹ ਉਸਦਾ ਸੰਚਾਲਨ ਕਰਦਾ ਹੈ, ਇੱਥੋ ਜੋ ਵੀ ਹੈ ਉਹ ਉਸ ਉੱਪਰ ਰਾਜ ਕਰਦਾ ਹੈ, ਅਤੇ ਉਹ ਇੱਥੋ ਜੋ ਕੁਝ ਵੀ ਹੈ ਉਸਦੀਆਂ ਲੋੜਾਂ ਦੀ ਪੂਰਤੀ ਕਰਦਾ ਹੈ। ਇਹ ਪਰਮੇਸ਼ੁਰ ਦਾ ਰੁਤਬਾ ਹੈ, ਅਤੇ ਇਹ ਉਸਦੀ ਪਛਾਣ ਹੈ। ਸਾਰੀਆਂ ਚੀਜ਼ਾਂ ਅਤੇ ਜੋ ਇੱਥੇ ਹੈ ਉਸ ਲਈ, ਪਰਮੇਸ਼ੁਰ ਦੀ ਸੱਚੀ ਪਛਾਣ ਸਿਰਜਣਹਾਰ ਅਤੇ ਸਾਰੀ ਸ੍ਰਿਸ਼ਟੀ ਦੇ ਸ਼ਾਸਕ ਦੀ ਹੈ। ਪਰਮੇਸ਼ੁਰ ਦੀ ਅਜਿਹੀ ਪਛਾਣ ਹੈ, ਅਤੇ ਉਹ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਵਿਲੱਖਣ ਹੈ। ਪਰਮੇਸ਼ੁਰ ਦਾ ਕੋਈ ਵੀ ਜੀਅ—ਭਾਵੇਂ ਉਹ ਮਨੁੱਖਜਾਤੀ ਵਿਚਕਾਰ ਹੋਵੇ ਜਾਂ ਆਤਮਿਕ ਸੰਸਾਰ ਵਿੱਚ—ਕੋਈ ਵੀ ਸਾਧਨ ਜਾਂ ਬਹਾਨਾ ਵਰਤ ਕੇ ਪਰਮੇਸ਼ੁਰ ਦੀ ਪਛਾਣ ਅਤੇ ਰੁਤਬੇ ਦੀ ਨਕਲ ਨਹੀਂ ਕਰ ਸਕਦਾ ਜਾਂ ਇਨ੍ਹਾਂ ਬਦਲ ਨਹੀਂ ਸਕਦਾ, ਕਿਉਂਕਿ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਉਹ ਕੇਵਲ ਇੱਕੋ-ਇੱਕ ਹੈ ਜਿਸਦੀ ਇਹ ਪਛਾਣ, ਸ਼ਕਤੀ, ਅਧਿਕਾਰ, ਅਤੇ ਸ੍ਰਿਸ਼ਟੀ ਉੱਪਰ ਰਾਜ ਕਰਨ ਦੀ ਸਮਰੱਥਾ ਹੈ: ਸਾਡਾ ਖੁਦ ਵਿਲੱਖਣ ਪਰਮੇਸ਼ੁਰ। ਉਹ ਸਾਰੀਆਂ ਚੀਜ਼ਾਂ ਦੇ ਵਿਚਕਾਰ ਚਲਦਾ ਅਤੇ ਰਹਿੰਦਾ ਹੈ; ਉਹ ਸਾਰੀਆਂ ਚੀਜ਼ਾਂ ਦੇ ਉੱਪਰ ਸਭ ਤੋਂ ਉੱਚੇ ਸਥਾਨ ਉੱਪਰ ਪਹੁੰਚ ਸਕਦਾ ਹੈ। ਉਹ ਆਪਣੇ ਆਪ ਨੂੰ ਮਨੁੱਖ ਬਣ ਕੇ, ਮਾਸ ਅਤੇ ਖੂਨ ਵਾਲਿਆਂ ਵਿਚਕਾਰ ਇੱਕ ਬਣ ਕੇ, ਲੋਕਾਂ ਦੇ ਰੂਬਰੂ ਆ ਕੇ, ਅਤੇ ਉਨ੍ਹਾਂ ਦੇ ਸੁੱਖ ਅਤੇ ਦੁਖ ਨੂੰ ਸਾਂਝਾ ਕਰਕੇ ਨਿਮਾਣਾ ਬਣ ਸਕਦਾ ਹੈ, ਜਦਕਿ ਉਸੇ ਸਮੇਂ, ਉਹ ਜੋ ਕੁਝ ਵੀ ਇੱਥੇ ਹੈ ਦੇ ਉੱਪਰ ਹੁਕਮ ਚਲਾਉਂਦਾ, ਇੱਥੋ ਜੋ ਵੀ ਹੈ ਦੀ ਅੱਗੇ ਦੀ ਅਵਸਥਾ ਅਤੇ ਇਹ ਕਿਸ ਦਿਸ਼ਾ ਵੱਲ ਜਾਵੇਗੀ ਦਾ ਨਿਰਣਾ ਕਰਦਾ ਹੈ। ਇਸਦੇ ਇਲਾਵਾ ਉਹ ਸਮੁੱਚੀ ਮਨੁੱਖਜਾਤੀ ਦੀ ਅੱਗੇ ਦੀ ਅਵਸਥਾ ਦਾ ਮਾਰਗਦਰਸ਼ਨ ਕਰਦਾ ਹੈ ਅਤੇ ਉਸਨੂੰ ਮਨੁੱਖਜਾਤੀ ਦੀ ਦਿਸ਼ਾ ਵੱਲ ਘੁੰਮਾਉਂਦਾ ਹੈ। ਅਜਿਹੇ ਪਰਮੇਸ਼ੁਰ ਦੀ ਉਪਾਸਨਾ ਅਤੇ ਆਗਿਆਕਾਰੀ ਕੀਤੀ ਜਾਣੀ ਚਾਹੀਦੀ ਹੈ ਅਤੇ ਉਸ ਨੂੰ ਸਾਰੇ ਜੀਵਤ ਜੀਵਾਂ ਦੁਆਰਾ ਜਾਣਿਆ ਜਾਣਾ ਚਾਹੀਦਾ ਹੈ। ਇਸ ਕਰਕੇ, ਭਾਵੇਂ ਤੂੰ ਮਨੁੱਖਜਾਤੀ ਦੇ ਜਿਹੜੇ ਮਰਜ਼ੀ ਸਮੂਹ ਜਾਂ ਕਿਸਮ ਨਾਲ ਸੰਬੰਧਤ ਹੋਵੇਂ, ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਣਾ,ਪਰਮੇਸ਼ੁਰ ਦਾ ਅਨੁਸਰਣ ਕਰਨਾ, ਪਰਮੇਸ਼ੁਰ ਦਾ ਆਦਰ ਕਰਨਾ, ਉਸਦੇ ਰਾਜ ਨੂੰ ਸਵੀਕਾਰ ਕਰਨਾ, ਅਤੇ ਉਸ ਦੁਆਰਾ ਤੇਰੀ ਅੱਗੇ ਦੀ ਅਵਸਥਾ ਲਈ ਕੀਤੀਆਂ ਤਿਆਰੀਆਂ ਨੂੰ ਸਵੀਕਾਰ ਕਰਨਾ ਹੀ ਤੇਰੇ ਲਈ, ਕਿਸੇ ਵੀ ਮਨੁੱਖ ਅਤੇ ਕਿਸੇ ਵੀ ਜੀਵਤ ਜੀਅ ਲਈ ਇੱਕੋ-ਇੱਕ ਚੋਣ—ਜ਼ਰੂਰੀ ਚੋਣ—ਹੈ। ਪਰਮੇਸ਼ੁਰ ਦੀ ਵਿਲੱਖਣਤਾ ਵਿੱਚ, ਲੋਕ ਉਸਦੇ ਅਧਿਕਾਰ, ਉਸਦੇ ਧਰਮੀ ਸੁਭਾਅ, ਉਸਦੇ ਮੂਲ ਤੱਤ ਨੂੰ ਦੇਖਦੇ ਹਨ, ਅਤੇ ਜਿਨ੍ਹਾਂ ਸਾਧਨਾਂ ਦੇ ਦੁਆਰਾ ਉਹ ਸਾਰੀਆਂ ਚੀਜ਼ਾਂ ਦੀਆਂ ਲੋੜਾਂ ਦੀ ਪੂਰਤੀ ਕਰਦਾ ਹੈ ਉਹ ਪੂਰੀ ਤਰ੍ਹਾਂ ਨਾਲ ਵਿਲੱਖਣ ਹਨ; ਇਹੀ ਵਿਲੱਖਣਤਾ ਖੁਦ ਪਰਮੇਸ਼ੁਰ ਦੀ ਸੱਚੀ ਪਛਾਣ ਅਤੇ ਉਸਦੇ ਰੁਤਬੇ ਨੂੰ ਨਿਰਧਾਰਤ ਕਰਦੀ ਹੈ। ਇਸ ਕਰਕੇ, ਸਾਰੇ ਸਿਰਜੇ ਗਏ ਜੀਵਾਂ ਦੇ ਵਿਚਕਾਰ, ਜੇ ਆਤਿਮਕ ਸੰਸਾਰ ਵਿੱਚ ਕੋਈ ਜੀਵਤ ਜੀਵ ਜਾਂ ਮਨੁੱਖਜਾਤੀ ਵਿੱਚੋਂ ਕੋਈ ਪਰਮੇਸ਼ੁਰ ਦੇ ਸਥਾਨ ਉੱਤੇ ਖੜ੍ਹੇ ਹੋਣ ਦੀ ਇੱਛਾ ਕਰੇ ਤਾਂ ਇਸ ਵਿੱਚ ਸਫਲਤਾ ਅਸੰਭਵ ਹੋਵੇਗੀ, ਉਸੇ ਪ੍ਰਕਾਰ ਜਿਵੇਂ ਪਰਮੇਸ਼ੁਰ ਦੀ ਨਕਲ ਕਰਨ ਦੀ ਕੋਈ ਕੋਸ਼ਿਸ਼। ਇਹ ਤੱਥ ਹੈ। ਅਜਿਹੇ ਸ਼ਾਸਕ ਅਤੇ ਇੱਕ ਸਿਰਜਣਹਾਰ, ਜਿਸਦੀ ਅਜਿਹੀ ਪਛਾਣ ਹੁੰਦੀ ਹੈ, ਜੋ ਖੁਦ ਪਰਮੇਸ਼ੁਰ ਦੀ ਸ਼ਕਤੀ ਅਤੇ ਰੁਤਬੇ ਦਾ ਮਾਲਕ ਹੈ, ਉਸ ਦੀਆਂ ਮਨੁੱਖਜਾਤੀ ਤੋਂ ਕੀ ਮੰਗਾਂ ਹਨ? ਇਹ ਸਭ ਨੂੰ ਸਪਸ਼ਟ ਹੋਣਾ ਚਾਹੀਦਾ ਹੈ ਅਤੇ ਸਭ ਨੂੰ ਇਸਨੂੰ ਯਾਦ ਰੱਖਣਾ ਚਾਹੀਦਾ ਹੈ; ਇਹ ਪਰਮੇਸ਼ੁਰ ਅਤੇ ਮਨੁੱਖ ਦੋਵਾਂ ਲਈ ਬਹੁਤ ਮਹੱਤਵਪੂਰਣ ਹੈ!

2. ਮਨੁੱਖਜਾਤੀ ਦੇ ਪਰਮੇਸ਼ੁਰ ਪ੍ਰਤੀ ਵੱਖੋ-ਵੱਖ ਰਵੱਈਏ

ਲੋਕ ਪਰਮੇਸ਼ੁਰ ਪ੍ਰਤੀ ਕੀ ਰਵੱਈਆ ਅਪਣਾਉਂਦੇ ਹਨ ਇਹ ਉਨ੍ਹਾਂ ਦੀ ਅੱਗੇ ਦੀ ਅਵਸਥਾ ਨੂੰ ਨਿਰਧਾਰਤ ਕਰਦਾ ਹੈ, ਨਾਲ ਹੀ ਇਹ ਵੀ ਕਿ ਪਰਮੇਸ਼ੁਰ ਉਨ੍ਹਾਂ ਪ੍ਰਤੀ ਕਿਵੇਂ ਵਿਹਾਰ ਕਰੇਗਾ ਅਤੇ ਉਨ੍ਹਾਂ ਨਾਲ ਕਿਵੇਂ ਨਜਿੱਠੇਗਾ। ਇਸ ਬਿੰਦੂ ’ਤੇ ਮੈਂ ਤੁਹਾਨੂੰ ਕੁਝ ਉਦਾਹਰਣਾਂ ਦੇਵਾਂਗਾ ਕਿ ਲੋਕ ਪਰਮੇਸ਼ੁਰ ਦੇ ਪ੍ਰਤੀ ਕੀ ਰਵੱਈਆ ਰੱਖਦੇ ਹਨ। ਚਲੋ ਸੁਣੀਏ ਅਤੇ ਦੇਖੀਏ ਕਿ ਪਰਮੇਸ਼ੁਰ ਅੱਗੇ ਉਨ੍ਹਾਂ ਦੇ ਆਪਣੇਆਪ ਨਾਲ ਪੇਸ਼ ਆਉਣ ਦੇ ਵਿਹਾਰ ਅਤੇ ਰਵੱਈਏ ਸਹੀ ਹਨ ਜਾਂ ਨਹੀਂ। ਚਲੋ ਸੱਤ ਕਿਸਮ ਦੇ ਲੋਕਾਂ ਦੇ ਵਿਹਾਰ ਨੂੰ ਵਿਚਾਰੀਏ।

1) ਇੱਕ ਅਜਿਹੀ ਕਿਸਮ ਦਾ ਮਨੁੱਖ ਹੈ ਜਿਸਦਾ ਪਰਮੇਸ਼ੁਰ ਦੇ ਪ੍ਰਤੀ ਰਵੱਈਆ ਵਿਸ਼ੇਸ਼ ਰੂਪ ਵਿੱਚ ਬੇਤੁਕਾ ਹੈ ਇਹ ਲੋਕ ਸੋਚਦੇ ਹਨ ਕਿ ਪਰਮੇਸ਼ੁਰ ਬੋਧੀ ਸਤਵ ਦੀ ਤਰ੍ਹਾਂ ਹੈ ਜਾਂ ਮਨੁੱਖੀ ਕਥਾ ਕਹਾਣੀ ਦਾ ਇੱਕ ਪਵਿੱਤਰ ਜੀਅ ਹੈ ਅਤੇ ਮਨੁੱਖਾਂ ਨੂੰ ਹਰ ਵਾਰ ਮਿਲਣ ਵੇਲੇ ਇੱਕ ਦੂਜੇ ਅੱਗੇ ਤਿੰਨ ਵਾਰ ਝੁਕਣਾ ਚਾਹੀਦਾ ਹੈ ਅਤੇ ਹਰ ਭੋਜਨ ਤੋਂ ਬਾਅਦ ਅਗਰਬੱਤੀ ਧੁਖਾਉਣੀ ਚਾਹੀਦੀ ਹੈ। ਸਿੱਟੇ ਵਜੋਂ, ਜਦੋਂ ਵੀ ਉਹ ਉਸਦੀ ਕਿਰਪਾ ਦੇ ਬਹੁਤ ਜ਼ਿਆਦਾ ਸ਼ੁਕਰਗੁਜ਼ਾਰ ਹੁੰਦੇ ਹਨ ਅਤੇ ਉਸ ਪ੍ਰਤੀ ਧੰਨਵਾਦੀ ਮਹਿਸੂਸ ਕਰਦੇ ਹਨ ਤਾਂ ਉਹ ਅਜਿਹਾ ਇੱਕ ਕਿਸਮ ਦੇ ਮਨੋਵੇਗ ਵਿੱਚ ਕਰਦੇ ਹਨ। ਉਹ ਬਹੁਤ ਇੱਛਾ ਰੱਖਦੇ ਹਨ ਕਿ ਜਿਸ ਪਰਮੇਸ਼ੁਰ ਵਿੱਚ ਅੱਜ ਉਹ ਵਿਸ਼ਵਾਸ ਕਰਦੇ ਹਨ ਉਹ ਵੀ ਇੱਕ ਪਵਿੱਤਰ ਜੀਅ, ਜਿਸਦੀ ਤਾਂਘ ਉਨ੍ਹਾਂ ਦੇ ਦਿਲਾਂ ਵਿੱਚ ਹੁੰਦੀ, ਦੀ ਤਰ੍ਹਾਂ ਮਿਲਣ ਵੇਲੇ ਉਨ੍ਹਾਂ ਦੇ ਤਿੰਨ ਵਾਰ ਝੁਕਣ ਦੇ ਤਰੀਕੇ ਨੂੰ ਸਵੀਕਾਰ ਕਰੇ, ਅਤੇ ਹਰ ਭੋਜਨ ਦੇ ਬਾਅਦ ਅਗਰਬੱਤੀ ਧੁਖਾਏ।

2) ਕੁਝ ਲੋਕ ਪਰਮੇਸ਼ੁਰ ਨੂੰ ਇੱਕ ਜੀਵਤ ਬੁੱਧ ਦੀ ਤਰ੍ਹਾਂ ਦੇਖਦੇ ਹਨ ਜੋ ਕਿ ਸਾਰੀਆਂ ਜੀਵਤ ਚੀਜ਼ਾਂ ਦੇ ਦੁਖਾਂ ਦਾ ਨਿਵਾਰਨ ਕਰਨ ਅਤੇ ਉਨ੍ਹਾਂ ਨੂੰ ਬਚਾਉਣ ਦੇ ਸਮਰੱਥ ਹੈ। ਉਹ ਉਸਨੂੰ ਇੱਕ ਜੀਵਤ ਬੁੱਧ ਦੀ ਤਰ੍ਹਾਂ ਦੇਖਦੇ ਹਨ ਜੋ ਉਨ੍ਹਾਂ ਨੂੰ ਮੁਸੀਬਤਾਂ ਦੇ ਸਮੁੰਦਰ ਤੋਂ ਦੂਰ ਲਿਜਾਣ ਦੇ ਸਮਰੱਥ ਹੁੰਦਾ ਹੈ। ਇਨ੍ਹਾਂ ਲੋਕਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਉਸਨੂੰ ਬੁੱਧ ਦੀ ਤਰ੍ਹਾਂ ਪੂਜਣ ਤੋਂ ਆਉਂਦਾ ਹੈ। ਭਾਵੇਂ ਉਹ ਅਗਰਬੱਤੀ ਨਹੀਂ ਧੁਖਾਉਂਦੇ, ਮੱਥਾ ਨਹੀਂ ਟੇਕਦੇ, ਜਾਂ ਭੇਟਾ ਨਹੀਂ ਚੜ੍ਹਾਉਂਦੇ, ਅੰਦਰ ਹੀ ਅੰਦਰ ਉਨ੍ਹਾਂ ਨੂੰ ਲੱਗਦਾ ਹੈ ਕਿ ਪਰਮੇਸ਼ੁਰ ਕੇਵਲ ਇੱਕ ਬੁੱਧ ਹੈ ਜੋ ਉਨ੍ਹਾਂ ਤੋਂ ਕੇਵਲ ਦਿਆਲੂ ਹੋਣ ਅਤੇ ਦਾਨੀ ਬਣਨ ਦੀ ਮੰਗ ਕਰਦਾ ਹੈ, ਕਿ ਉਹ ਕਿਸੇ ਜੀਵਤ ਚੀਜ਼ ਨੂੰ ਨਾ ਮਾਰਨ, ਦੂਜਿਆਂ ਨੂੰ ਅਪਸ਼ਬਦ ਨਾ ਬੋਲਣ, ਅਜਿਹਾ ਜੀਵਨ ਜੀਉਣ ਜੋ ਇਮਾਨਦਾਰ ਜਾਪੇ, ਅਤੇ ਕੋਈ ਵੀ ਗਲਤ ਕੰਮ ਨਾ ਕਰਨ। ਉਹ ਵਿਸ਼ਵਾਸ ਕਰਦੇ ਹਨ ਕਿ ਉਹ ਉਨ੍ਹਾਂ ਤੋਂ ਕੇਵਲ ਇਨ੍ਹਾਂ ਚੀਜ਼ਾਂ ਦੀ ਮੰਗ ਕਰਦਾ ਹੈ; ਇਹ ਉਨ੍ਹਾਂ ਦੇ ਮਨ ਵਿੱਚ ਵੱਸਿਆ ਪਰਮੇਸ਼ੁਰ ਹੈ।

3) ਕੁਝ ਲੋਕ ਪਰਮੇਸ਼ੁਰ ਦੀ ਇੰਝ ਉਪਾਸਨਾ ਕਰਦੇ ਹਨ ਜਿਵੇਂ ਕਿ ਉਹ ਕੋਈ ਬਹੁਤ ਮਹਾਨ ਜਾਂ ਪ੍ਰਸਿੱਧ ਹਸਤੀ ਹੈ। ਉਦਾਹਰਣ ਵਜੋਂ, ਜਦ ਵੀ ਅਜਿਹਾ ਮਹਾਨ ਮਨੁੱਖ ਬੋਲਣਾ ਚਾਹੁੰਦਾ ਹੈ, ਉਹ ਕਿਹੜੇ ਸੁਰ ਵਿੱਚ ਬੋਲਦਾ ਹੈ ਅਤੇ ਜੋ ਸ਼ਬਦ ਅਤੇ ਸ਼ਬਦਾਵਲੀ ਉਹ ਵਰਤਦਾ ਹੈ, ਉਸਦੀ ਅਵਾਜ਼, ਉਸਦੇ ਹੱਥਾਂ ਦੇ ਇਸ਼ਾਰੇ, ਉਸਦੇ ਵਿਚਾਰ ਅਤੇ ਕੰਮ, ਉਸਦੇ ਪ੍ਰਭਾਵ—ਉਹ ਸਾਰਿਆਂ ਦੀ ਨਕਲ ਕਰਦੇ ਹਨ, ਅਤੇ ਇਹ ਅਜਿਹੀਆ ਚੀਜ਼ਾਂ ਹਨ ਜੋ ਉਨ੍ਹਾਂ ਲਈ ਪਰਮੇਸ਼ੁਰ ਵਿੱਚ ਆਪਣੇ ਵਿਸ਼ਵਾਸ ਦੇ ਪੂਰੇ ਸਫਰ ਦੇ ਦੌਰਾਨ ਆਪਣੇ ਅੰਦਰ ਪੂਰੀ ਤਰ੍ਹਾਂ ਪੈਦਾ ਕਰਨੀਆਂ ਲਾਜ਼ਮੀ ਹਨ।

4) ਕੁਝ ਲੋਕ ਪਰਮੇਸ਼ੁਰ ਨੂੰ ਇੱਕ ਰਾਜੇ ਦੇ ਤੌਰ ਤੇ ਦੇਖਦੇ ਹਨ, ਇਹ ਸੋਚਦਿਆਂ ਕਿ ਉਹ ਸਾਰਿਆਂ ਤੋਂ ਉੱਪਰ ਹੈ ਅਤੇ ਕੋਈ ਵੀ ਉਸਨੂੰ ਨਰਾਜ਼ ਕਰਨ ਦੀ ਹਿੰਮਤ ਨਹੀਂ ਕਰਦਾ—ਅਤੇ ਜੇ ਕੋਈ ਕਰਦਾ ਹੈ ਤਾਂ ਉਸ ਮਨੁੱਖ ਨੂੰ ਸਜ਼ਾ ਮਿਲੇਗੀ। ਉਹ ਅਜਿਹੇ ਇੱਕ ਰਾਜੇ ਦੀ ਉਪਾਸਨਾ ਇਸ ਲਈ ਕਰਦੇ ਹਨ ਕਿਉਂਕਿ ਰਾਜੇ ਉਨ੍ਹਾਂ ਦੇ ਦਿਲਾਂ ਵਿੱਚ ਇੱਕ ਖਾਸ ਸਥਾਨ ਰੱਖਦੇ ਹਨ। ਉਨ੍ਹਾਂ ਦੇ ਵਿਚਾਰ, ਵਿਹਾਰ, ਅਧਿਕਾਰ, ਅਤੇ ਸੁਭਾਅ—ਇੱਥੋਂ ਤੱਕ ਕਿ ਉਨ੍ਹਾਂ ਦੀਆਂ ਰੁਚੀਆਂ ਅਤੇ ਵਿਅਕਤੀਗਤ ਜੀਵਨ—ਸਭ ਕੁਝ ਅਜਿਹਾ ਬਣ ਜਾਂਦਾ ਹੈ ਜੋ ਇਹ ਲੋਕ ਮਹਿਸੂਸ ਕਰਦੇ ਹਨ ਕਿ ਉਨ੍ਹਾਂ ਲਈ ਸਮਝਣਾ ਲਾਜ਼ਮੀ ਹੈ; ਇਹ ਮੁੱਦੇ ਅਤੇ ਮਾਮਲੇ ਬਣ ਜਾਂਦੇ ਹਨ ਜਿਨ੍ਹਾਂ ਦੇ ਬਾਰੇ ਉਹ ਬਹੁਤ ਚਿੰਤਤ ਹੁੰਦੇ ਹਨ. ਨਤੀਜੇ ਵਜੋਂ ਉਹ ਪਰਮੇਸ਼ੁਰ ਦੀ ਉਪਾਸਨਾ ਇੱਕ ਰਾਜੇ ਦੇ ਰੂਪ ਵਿੱਚ ਕਰਦੇ ਹਨ। ਵਿਸ਼ਵਾਸ ਦੀ ਅਜਿਹੀ ਕਿਸਮ ਹਾਸੋਹੀਣੀ ਹੈ।

5) ਕੁਝ ਲੋਕਾਂ ਦਾ ਪਰਮੇਸ਼ੁਰ ਦੇ ਵਜੂਦ ਵਿੱਚ ਵਿਸ਼ੇਸ਼ ਵਿਸ਼ਵਾਸ ਹੈ ਅਤੇ ਇਹ ਵਿਸ਼ਵਾਸ ਡੂੰਘਾ ਅਤੇ ਅਟੱਲ ਹੁੰਦਾ ਹੈ। ਕਿਉਂਕਿ ਉਨ੍ਹਾਂ ਦਾ ਪਰਮੇਸ਼ੁਰ ਦਾ ਗਿਆਨ ਇੰਨਾ ਸਤਹੀ ਹੁੰਦਾ ਹੈ ਕਿ ਉਹ ਉਸਦੀ ਇੱਕ ਮੂਰਤੀ ਦੀ ਤਰ੍ਹਾਂ ਉਪਾਸਨਾ ਕਰਦੇ ਹਨ। ਇਹ ਮੂਰਤੀ ਉਨ੍ਹਾਂ ਦੇ ਦਿਲਾਂ ਵਿਚਲਾ ਪਰਮੇਸ਼ੁਰ ਹੈ; ਇਹ ਕੁਝ ਅਜਿਹਾ ਹੈ ਜਿਸ ਬਾਰੇ ਉਨ੍ਹਾਂ ਨੂੰ ਲੱਗਦਾ ਹੈ ਕਿ ਉਨ੍ਹਾਂ ਦਾ ਉਸਤੋਂ ਡਰਨਾ ਅਤੇ ਉਸ ਅੱਗੇ ਸਿਰ ਝੁਕਾਉਣਾ ਲਾਜ਼ਮੀ ਹੈ, ਅਤੇ ਜਿਸ ਦਾ ਅਨੁਸਰਣ ਅਤੇ ਨਕਲ ਕਰਨਾ ਉਨ੍ਹਾਂ ਲਈ ਲਾਜ਼ਮੀ ਹੈ। ਉਹ ਪਰਮੇਸ਼ੁਰ ਨੂੰ ਅਜਿਹੀ ਮੂਰਤੀ ਦੇ ਰੂਪ ਵਿੱਚ ਦੇਖਦੇ ਹਨ ਜਿਸਦੀ ਉਨ੍ਹਾਂ ਨੂੰ ਆਪਣੇ ਸਾਰਾ ਜੀਵਨ ਪਾਲਣਾ ਕਰਨਾ ਲਾਜ਼ਮੀ ਹੈ। ਉਹ ਉਸ ਸੁਰ ਦੀ ਨਕਲ ਕਰਦੇ ਹਨ ਜਿਸ ਵਿੱਚ ਪਰਮੇਸ਼ੁਰ ਬੋਲਦਾ ਹੈ, ਅਤੇ ਬਾਹਰੀ ਤੌਰ ਤੇ, ਉਹ ਉਨ੍ਹਾਂ ਦੀ ਨਕਲ ਕਰਦੇ ਹਨ ਜਿਨ੍ਹਾਂ ਨੂੰ ਪਰਮੇਸ਼ੁਰ ਪਸੰਦ ਕਰਦਾ ਹੈ। ਉਹ ਅਕਸਰ ਚੀਜ਼ਾਂ ਕਰਦੇ ਜੋ ਮਾਸੂਮ, ਸ਼ੁੱਧ, ਅਤੇ ਇਮਾਨਦਾਰ ਨਜ਼ਰ ਆਉਂਦੀਆਂ ਹਨ, ਅਤੇ ਇੱਥੋਂ ਤੱਕ ਕਿ ਇਸ ਮੂਰਤੀ ਦਾ ਇਸ ਪ੍ਰਕਾਰ ਅਨੁਸਰਣ ਕਰਦੇ ਹਨ ਜਿਵੇਂ ਕਿ ਉਹ ਇੱਕ ਸਹਿਭਾਗੀ ਜਾਂ ਸਾਥੀ ਹੋਵੇ ਜਿਸ ਤੋਂ ਉਹ ਕਦੇ ਵੀ ਬਿਛੜ ਨਹੀਂ ਸਕਦੇ। ਉਨ੍ਹਾਂ ਦੇ ਵਿਸ਼ਵਾਸ ਦਾ ਇਹ ਰੂਪ ਹੈ।

6) ਇੱਕ ਅਜਿਹੀ ਕਿਸਮ ਦੇ ਲੋਕ ਹੁੰਦੇ ਹਨ ਜੋ ਪਰਮੇਸ਼ੁਰ ਦੇ ਬਹੁਤ ਸਾਰੇ ਵਚਨਾਂ ਨੂੰ ਪੜ੍ਹਨ ਅਤੇ ਬਹੁਤ ਜ਼ਿਆਦਾ ਉਪਦੇਸ਼ ਸੁਣਨ ਦੇ ਬਾਵਜੂਦ, ਮਨ ਦੇ ਅੰਦਰ ਡੂੰਘਾਈ ਵਿੱਚ ਮਹਿਸੂਸ ਕਰਦੇ ਹਨ ਕਿ ਪਰਮੇਸ਼ੁਰ ਪ੍ਰਤੀ ਵਿਹਾਰ ਪਿੱਛੇ ਕੇਵਲ ਇੱਕੋ-ਇੱਕ ਸਿਧਾਂਤ ਇਹ ਹੈ ਕਿ ਉਨ੍ਹਾਂ ਨੂੰ ਹਮੇਸ਼ਾਂ ਚਾਪਲੂਸੀ ਅਤੇ ਖੁਸ਼ਾਮਦੀ ਕਰਦੇ ਰਹਿਣਾ ਚਾਹੀਦਾ ਹੈ, ਜਾਂ ਕਿ ਉਨ੍ਹਾਂ ਨੂੰ ਪਰਮੇਸ਼ੁਰ ਦੀ ਪ੍ਰਸੰਸਾ ਕਰਨੀ ਚਾਹੀਦੀ ਹੈ ਅਤੇ ਇਸ ਪ੍ਰਕਾਰ ਉਸਤਤ ਕਰਨੀ ਚਾਹੀਦੀ ਹੈ ਜੋ ਕਿ ਅਯਥਾਰਥਕ ਹੈ। ਉਹ ਮੰਨਦੇ ਹਨ ਕਿ ਪਰਮੇਸ਼ੁਰ ਅਜਿਹਾ ਪਰਮੇਸ਼ੁਰ ਹੈ ਜੋ ਉਨ੍ਹਾਂ ਤੋਂ ਅਜਿਹੇ ਢੰਗ ਦੇ ਵਿਵਹਾਰ ਚਾਹੁੰਦਾ ਹੈ। ਇਸਦੇ ਇਲਾਵਾ, ਉਹ ਮੰਨਦੇ ਹਨ ਕਿ ਜੇ ਉਹ ਅਜਿਹਾ ਨਹੀਂ ਕਰਦੇ ਤਾਂ ਉਹ ਕਿਸੇ ਵੀ ਸਮੇਂ ਉਸਦੇ ਗੁੱਸੇ ਨੂੰ ਭੜਕਾ ਦੇਣਗੇ ਜਾਂ ਉਸਦੇ ਵਿਰੁੱਧ ਪਾਪ ਵਿੱਚ ਗਰਕ ਹੋ ਜਾਣਗੇ, ਅਤੇ ਇਸ ਪਾਪ ਦੇ ਸਿੱਟੇ ਵਜੋਂ ਪਰਮੇਸ਼ੁਰ ਉਨ੍ਹਾਂ ਨੂੰ ਸਜ਼ਾ ਦੇਵੇਗਾ। ਉਹ ਅਜਿਹੇ ਪਰਮੇਸ਼ੁਰ ਨੂੰ ਆਪਣੇ ਦਿਲਾਂ ਵਿੱਚ ਰੱਖਦੇ ਹਨ।

7) ਅਤੇ, ਫਿਰ ਵੀ ਅਜਿਹੇ ਬਹੁਸੰਖਿਆ ਵਿੱਚ ਲੋਕ ਹਨ ਜੋ ਆਪਣਾ ਆਤਮਿਕ ਪਾਲਣ-ਪੋਸ਼ਣ ਪਰਮੇਸ਼ੁਰ ਵਿੱਚੋਂ ਪਾਉਂਦੇ ਹਨ। ਇਸਦਾ ਕਾਰਨ ਇਹ ਹੈ ਕਿ ਉਹ ਅਜਿਹੇ ਸੰਸਾਰ ਵਿੱਚ ਰਹਿੰਦੇ ਹਨ, ਜਿੱਥੇ ਉਹ ਸ਼ਾਂਤੀ ਅਤੇ ਖ਼ੁਸ਼ੀ ਦੇ ਬਗੈਰ ਰਹਿੰਦੇ ਹਨ ਅਤੇ ਉਨ੍ਹਾਂ ਨੂੰ ਕਿਤੇ ਵੀ ਚੈਨ ਨਹੀਂ ਮਿਲਦਾ; ਇੱਕ ਵਾਰ ਜਦ ਉਹ ਪਰਮੇਸ਼ੁਰ ਨੂੰ ਪਾ ਲੈਂਦੇ ਹਨ, ਉਸਦੇ ਵਚਨਾਂ ਨੂੰ ਸੁਣ ਅਤੇ ਦੇਖ ਕੇ ਉਹ ਗੁਪਤ ਰੂਪ ਵਿੱਚ ਆਪਣੇ ਦਿਲਾਂ ਵਿੱਚ ਅਨੰਦ ਅਤੇ ਹੁੱਲਾਸ ਨੂੰ ਪਾਲਣਾ ਸ਼ੁਰੂ ਕਰ ਦਿੰਦੇ ਹਨ। ਇਸਦਾ ਕਾਰਨ ਇਹ ਹੈ ਕਿ ਉਹ ਮੰਨਦੇ ਹਨ ਕਿ ਅੰਤ ਵਿੱਚ ਉਨ੍ਹਾਂ ਨੇ ਅਜਿਹਾ ਸਥਾਨ ਲੱਭ ਲਿਆ ਹੈ ਜੋ ਉਨ੍ਹਾਂ ਦੀਆਂ ਆਤਮਾਵਾਂ ਨੂੰ ਖ਼ੁਸ਼ੀ ਦੇਵੇਗਾ, ਅਤੇ ਕਿ ਉਨ੍ਹਾਂ ਨੇ ਅੰਤ ਵਿੱਚ ਅਜਿਹੇ ਪਰਮੇਸ਼ੁਰ ਨੂੰ ਲੱਭ ਲਿਆ ਹੈ ਜੋ ਉਨ੍ਹਾਂ ਨੂੰ ਆਤਮਿਕ ਪਾਲਣ-ਪੋਸ਼ਣ ਦੇਵੇਗਾ। ਪਰਮੇਸ਼ੁਰ ਨੂੰ ਸਵੀਕਾਰ ਕਰਨ ਤੋਂ ਬਾਅਦ ਅਤੇ ਉਸਦਾ ਅਨੁਸਰਣ ਸ਼ੁਰੂ ਕਰਕੇ ਉਹ ਖ਼ੁਸ਼ ਹੋ ਜਾਂਦੇ ਹਨ ਅਤੇ ਉਨ੍ਹਾਂ ਦੇ ਜੀਵਨ ਪੂਰਣ ਹੋ ਜਾਂਦੇ ਹਨ। ਉਹ ਗੈਰ-ਵਿਸ਼ਵਾਸੀਆਂ ਦੀ ਤਰ੍ਹਾਂ ਹੋਰ ਵਿਹਾਰ ਨਹੀਂ ਕਰਦੇ ਜੋ ਕਿ ਜਾਨਵਰਾਂ ਦੀ ਤਰ੍ਹਾਂ ਨੀਂਦ ਵਿੱਚ ਤੁਰਦਿਆਂ ਜੀਵਨ ਬਿਤਾ ਦਿੰਦੇ ਸਨ, ਅਤੇ ਉਹ ਮਹਿਸੂਸ ਕਰਦੇ ਹਨ ਕਿ ਉਨ੍ਹਾਂ ਕੋਲ ਜੀਵਨ ਵਿੱਚ ਉਮੀਦ ਕਾਇਮ ਰੱਖਣ ਲਈ ਕੁਝ ਹੈ। ਇਸ ਕਰਕੇ ਉਹ ਸੋਚਦੇ ਹਨ ਕਿ ਇਹ ਪਰਮੇਸ਼ੁਰ ਵਿਸ਼ਾਲ ਰੂਪ ਵਿੱਚ ਉਨ੍ਹਾਂ ਦੀਆਂ ਆਤਮਿਕ ਲੋੜਾਂ ਦੀ ਪੂਰਤੀ ਕਰ ਸਕਦਾ ਹੈ ਅਤੇ ਉਨ੍ਹਾਂ ਦੇ ਮਨ ਅਤੇ ਆਤਮਾ ਨੂੰ ਬਹੁਤ ਜ਼ਿਆਦਾ ਖ਼ੁਸ਼ੀ ਪ੍ਰਦਾਨ ਕਰ ਸਕਦਾ ਹੈ। ਇਹ ਬਿਨਾ ਅਹਿਸਾਸ ਕੀਤਿਆਂ, ਕਿ ਉਹ ਇਸ ਪਰਮੇਸ਼ੁਰ ਨੂੰ ਛੱਡਣ ਦੇ ਅਸਮਰੱਥ ਹਨ ਜੋ ਉਨ੍ਹਾਂ ਨੂੰ ਆਤਮਿਕ ਪਾਲਣ ਪੋਸ਼ਣ ਦਿੰਦਾ ਹੈ ਅਤੇ ਉਨ੍ਹਾਂ ਦੀਆਂ ਆਤਮਾਵਾਂ ਅਤੇ ਪਰਿਵਾਰਾਂ ਦੇ ਮੈਂਬਰਾਂ ਲਈ ਖੁਸ਼ੀ ਲਿਆਉਂਦਾ ਹੈ। ਉਹ ਮੰਨਦੇ ਹਨ ਕਿ ਪਰਮੇਸ਼ੁਰ ਵਿੱਚ ਇੱਕ ਵਿਸ਼ਵਾਸ ਨੂੰ ਆਤਮਿਕ ਪਾਲਣ-ਪੋਸ਼ਣ ਦੇ ਇਲਾਵਾ ਕੁਝ ਹੋਰ ਲਿਆਉਣ ਦਾ ਜ਼ਰੂਰਤ ਨਹੀਂ ਹੁੰਦੀ।

ਕੀ ਤੁਹਾਡੇ ਵਿੱਚੋਂ ਕੋਈ ਪਰਮੇਸ਼ੁਰ ਪ੍ਰਤੀ ਇਨ੍ਹਾਂ ਵੱਖ-ਵੱਖ ਰਵੱਈਏ ਦਾ ਮਾਲਕ ਹੈ? (ਹਾਂ।) ਜੇ, ਪਰਮੇਸ਼ੁਰ ਵਿੱਚ ਉਨ੍ਹਾਂ ਦੇ ਵਿਸ਼ਵਾਸ ਵਿੱਚ, ਇੱਕ ਵਿਅਕਤੀ ਦਾ ਦਿਲ ਉਨ੍ਹਾਂ ਵਿੱਚੋਂ ਕਿਸੇ ਵੀ ਰਵੱਈਏ ਨੂੰ ਮੰਨਦਾ ਹੈ, ਤਾਂ ਕੀ ਉਹ ਸੱਚਮੁੱਚ ਪਰਮੇਸ਼ੁਰ ਦੇ ਸਾਹਮਣੇ ਆਉਣ ਦੇ ਯੋਗ ਹਨ? ਜੇ ਕਿਸੇ ਦੇ ਦਿਲ ਵਿਚ ਇਹੋ ਜਿਹਾ ਰਵੱਈਆ ਹੈ, ਤਾਂ ਕੀ ਉਹ ਪਰਮੇਸ਼ੁਰ ਨੂੰ ਮੰਨਦੇ ਹਨ? ਕੀ ਅਜਿਹਾ ਵਿਅਕਤੀ ਖੁਦ ਵਿਲੱਖਣ ਪਰਮੇਸ਼ੁਰ ਨੂੰ ਮੰਨਦਾ ਹੈ? (ਨਹੀਂ) ਕਿਉਂਕਿ ਤੂੰ ਆਪਣੇ ਆਪ ਵਿੱਚ ਵਿਲੱਖਣ ਪਰਮੇਸ਼ੁਰ ਨੂੰ ਨਹੀਂ ਮੰਨਦਾ, ਤੂੰ ਕਿਸ ਵਿਚ ਵਿਸ਼ਵਾਸ ਕਰਦਾ ਹੈਂ? ਜੇ ਤੂੰ ਉਸ ਵਿਲੱਖਣ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦਾ ਹੈਂ, ਤਾਂ ਇਹ ਸੰਭਵ ਹੈ ਕਿ ਤੂੰ ਕਿਸੇ ਬੁੱਤ, ਜਾਂ ਇੱਕ ਮਹਾਨ ਆਦਮੀ, ਜਾਂ ਬੋਧੀਸਤਵ ਵਿੱਚ ਵਿਸ਼ਵਾਸ ਕਰਦਾ ਹੈਂ, ਜਾਂ ਤੂੰ ਆਪਣੇ ਦਿਲ ਵਿਚਲੇ ਬੁੱਧ ਦੀ ਉਪਾਸਨਾ ਕਰਦਾ ਹੈਂ। ਇਸ ਤੋਂ ਇਲਾਵਾ, ਇਹ ਸੰਭਵ ਹੈ ਕਿ ਤੂੰ ਇੱਕ ਆਮ ਵਿਅਕਤੀ ’ਤੇ ਵਿਸ਼ਵਾਸ ਕਰਦਾ ਹੈਂ। ਸੰਖੇਪ ਵਿੱਚ, ਲੋਕਾਂ ਦੇ ਵੱਖ-ਵੱਖ ਵਿਸ਼ਵਾਸਾਂ ਅਤੇ ਪਰਮੇਸ਼ੁਰ ਪ੍ਰਤੀ ਰਵੱਈਏ ਦੇ ਕਾਰਨ, ਉਹ ਆਪਣੇ ਖੁਦ ਦੇ ਅਨੁਭਵ ਦੇ ਪਰਮੇਸ਼ੁਰ ਨੂੰ ਆਪਣੇ ਦਿਲਾਂ ਵਿੱਚ ਬਿਠਾਉਂਦੇ ਹਨ, ਪਰਮੇਸ਼ੁਰ ਉੱਤੇ ਆਪਣੀ ਕਲਪਨਾ ਥੋਪਦੇ ਹਨ, ਪਰਮੇਸ਼ੁਰ ਬਾਰੇ ਆਪਣੇ ਰਵੱਈਏ ਅਤੇ ਕਲਪਨਾਵਾਂ ਨੂੰ ਵਿਲੱਖਣ ਪਰਮੇਸ਼ੁਰ ਦੇ ਨਾਲ-ਨਾਲ ਰੱਖਦੇ ਹਨ ਅਤੇ, ਬਾਅਦ ਵਿੱਚ, ਪਵਿੱਤਰ ਹੋਣ ਲਈ ਉਨ੍ਹਾਂ ਨੂੰ ਪਕੜਦੇ ਹਨ। ਜਦੋਂ ਲੋਕ ਪਰਮੇਸ਼ੁਰ ਪ੍ਰਤੀ ਗ਼ਲਤ ਰਵੱਈਏ ਰੱਖਦੇ ਹਨ ਤਾਂ ਇਸ ਦਾ ਕੀ ਮਤਲਬ ਹੁੰਦਾ ਹੈ? ਇਸਦਾ ਅਰਥ ਹੈ ਕਿ ਉਨ੍ਹਾਂ ਨੇ ਸੱਚੇ ਪਰਮੇਸ਼ੁਰ ਨੂੰ ਠੁਕਰਾ ਦਿੱਤਾ ਹੈ ਅਤੇ ਝੂਠੇ ਦੇਵਤੇ ਦੀ ਪੂਜਾ ਕਰ ਰਹੇ ਹਨ; ਇਹ ਦਰਸਾਉਂਦਾ ਹੈ ਕਿ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਦਿਆਂ, ਉਹ ਉਸ ਨੂੰ ਨਕਾਰਦੇ ਅਤੇ ਉਸਦਾ ਵਿਰੋਧ ਕਰ ਰਹੇ ਹਨ, ਅਤੇ ਇਹ ਕਿ ਉਹ ਸੱਚੇ ਪਰਮੇਸ਼ੁਰ ਦੀ ਹੋਂਦ ਤੋਂ ਮੁਨਕਰ ਹਨ। ਜੇ ਲੋਕ ਇਸ ਤਰ੍ਹਾਂ ਦੇ ਵਿਸ਼ਵਾਸਾਂ ਨੂੰ ਮੰਨਦੇ ਰਹੇ, ਤਾਂ ਉਨ੍ਹਾਂ ਨੂੰ ਕਿਹੜੇ ਨਤੀਜੇ ਭੁਗਤਣੇ ਪੈਣਗੇ? ਵਿਸ਼ਵਾਸ ਦੇ ਅਜਿਹੇ ਰੂਪਾਂ ਨਾਲ, ਕੀ ਉਹ ਪਰਮੇਸ਼ੁਰ ਦੀਆਂ ਜ਼ਰੂਰਤਾਂ ਨੂੰ ਪੂਰਾ ਕਰਨ ਦੇ ਨੇੜੇ ਆਉਣ ਦੇ ਯੋਗ ਹੋਣਗੇ? (ਨਹੀਂ, ਉਹ ਨਹੀਂ ਹੋਣਗੇ।) ਇਸਦੇ ਉਲਟ, ਉਨ੍ਹਾਂ ਦੀਆਂ ਧਾਰਨਾਵਾਂ ਅਤੇ ਕਲਪਨਾਵਾਂ ਦੇ ਕਾਰਨ, ਉਹ ਹਮੇਸ਼ਾਂ ਪਰਮੇਸ਼ੁਰ ਦੀ ਸੱਚਾਈ ਦੇ ਰਾਹ ਤੋਂ ਭਟਕਦੇ ਰਹਿਣਗੇ, ਕਿਉਂਕਿ ਜਿਸ ਦਿਸ਼ਾ ਦੀ ਉਹ ਭਾਲ ਕਰ ਰਹੇ ਹਨ, ਉਹ ਉਸਦੇ ਬਿਲਕੁਲ ਉਲਟ ਹੈ ਜੋ ਪਰਮੇਸ਼ੁਰ ਅਨੁਸਾਰ ਉਹਨਾਂ ਨੂੰ ਲੈਣੀ ਚਾਹੀਦੀ ਹੈ। ਕੀ ਤੁਸੀਂ ਕਦੇ “ਰੱਥ ਨੂੰ ਉੱਤਰ ਵੱਲ ਚਲਾ ਕੇ ਦੱਖਣ ਵੱਲ ਜਾਣ” ਦੀ ਕਹਾਣੀ ਸੁਣੀ ਹੈ? ਇਹ ਰੱਥ ਦੇ ਉੱਤਰ ਵੱਲ ਚਲਾ ਕੇ ਦੱਖਣ ਵੱਲ ਜਾਣ ਦਾ ਵਰਗਾ ਮਾਮਲਾ ਹੋ ਸਕਦਾ ਹੈ। ਜੇ ਲੋਕ ਅਜਿਹੇ ਹਾਸੋਹੀਣੇ ਢੰਗ ਨਾਲ ਪਰਮੇਸ਼ੁਰ ਨੂੰ ਮੰਨਦੇ ਹਨ, ਤਾਂ ਤੁਸੀਂ ਜਿੰਨੀ ਜ਼ਿਆਦਾ ਕੋਸ਼ਿਸ਼ ਕਰੋਗੇ, ਤੁਸੀਂ ਪਰਮੇਸ਼ੁਰ ਤੋਂ ਉਨੇ ਹੀ ਦੂਰ ਹੋਵੋਗੇ। ਇਸੇ ਤਰ੍ਹਾਂ, ਮੈਂ ਤੁਹਾਨੂੰ ਇਹ ਚਿਤਾਵਨੀ ਦਿੰਦਾ ਹਾਂ: ਸ਼ੁਰੂ ਕਰਨ ਤੋਂ ਪਹਿਲਾਂ, ਤੈਨੂੰ ਪਹਿਲਾਂ ਇਹ ਪਤਾ ਲਗਾਉਣਾ ਪਵੇਗਾ ਕਿ ਤੂੰ ਅਸਲ ਵਿੱਚ ਸਹੀ ਦਿਸ਼ਾ ਵੱਲ ਜਾ ਰਿਹਾ ਹੈਂ। ਆਪਣੇ ਜਤਨਾਂ ਵਿਚ ਕੇਂਦ੍ਰਤ ਰਹਿ ਅਤੇ ਆਪਣੇ ਆਪ ਤੋਂ ਇਹ ਪੁੱਛਣਾ ਨਿਸ਼ਚਤ ਕਰ, “ਕੀ ਪਰਮੇਸ਼ੁਰ ਜਿਸ ਵਿੱਚ ਮੈਂ ਵਿਸ਼ਵਾਸ ਕਰਦਾ ਹਾਂ, ਸਭ ਚੀਜ਼ਾਂ ਦਾ ਸ਼ਾਸਕ ਹੈ? ਪਰਮੇਸ਼ੁਰ ਜਿਸ ਵਿੱਚ ਮੈਂ ਵਿਸ਼ਵਾਸ ਕਰਦਾ ਹੈ ਕੀ ਉਹ ਮੈਨੂੰ ਆਤਮਿਕ ਪਾਲਣ ਪੋਸ਼ਣ ਦਿੰਦਾ ਹੈ? ਕੀ ਉਹ ਬਸ ਮੇਰੀ ਮੂਰਤੀ ਹੈ? ਇਹ ਪਰਮੇਸ਼ੁਰ ਮੇਰਾ ਕੀ ਮੰਨਦਾ ਹੈ ਜੋ ਮੇਰੇ ਤੋਂ ਪੁੱਛਦਾ ਹੈ? ਪਰਮੇਸ਼ੁਰ ਜਿਸ ਵਿੱਚ ਮੈਂ ਵਿਸ਼ਵਾਸ ਕਰਦਾ ਹਾਂ, ਉਹ ਮੇਰੇ ਤੋਂ ਕੀ ਮੰਗ ਕਰਦਾ ਹੈ? ਕੀ ਪਰਮੇਸ਼ੁਰ ਮੇਰੇ ਹਰ ਕੰਮ ਨੂੰ ਸਵੀਕਾਰ ਕਰਦਾ ਹੈ? ਕੀ ਮੇਰੇ ਸਾਰੇ ਕੰਮ ਅਤੇ ਖੋਜਾਂ ਪਰਮੇਸ਼ੁਰ ਨੂੰ ਜਾਣਨ ਦੀ ਕੋਸ਼ਿਸ਼ ਦੇ ਅਨੁਸਾਰ ਹਨ? ਕੀ ਉਸਦੀਆ ਮੇਰੇ ਤੋਂ ਮੰਗਾਂ ਦੇ ਅਨੁਸਾਰ ਹਨ? ਕੀ ਮੈਂ ਜਿਸ ਰਾਹ ਤੇ ਚੱਲਦਾ ਹਾਂ ਉਸਨੂੰ ਪਰਮੇਸ਼ੁਰ ਦੁਆਰਾ ਪਛਾਣਿਆ ਅਤੇ ਪ੍ਰਵਾਨ ਕੀਤਾ ਜਾਂਦਾ ਹੈ? ਕੀ ਉਹ ਮੇਰੇ ਵਿਸ਼ਵਾਸ ਨਾਲ ਸੰਤੁਸ਼ਟ ਹੈ?” ਤੈਨੂੰ ਅਕਸਰ ਅਤੇ ਬਾਰ ਬਾਰ ਆਪਣੇ ਆਪ ਨੂੰ ਇਹ ਪ੍ਰਸ਼ਨ ਪੁੱਛਣੇ ਚਾਹੀਦੇ ਹਨ। ਜੇ ਤੂੰ ਪਰਮੇਸ਼ੁਰ ਦਾ ਗਿਆਨ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ, ਤਾਂ ਤੇਰੇ ਕੋਲ ਉਸ ਨੂੰ ਸੰਤੁਸ਼ਟ ਕਰਨ ਵਿਚ ਸਫਲ ਹੋਣ ਤੋਂ ਪਹਿਲਾਂ ਇੱਕ ਸਪਸ਼ਟ ਚੇਤਨਾ ਅਤੇ ਸਪਸ਼ਟ ਉਦੇਸ਼ ਹੋਣੇ ਲਾਜ਼ਮੀ ਹਨ।

ਕੀ ਇਹ ਸੰਭਵ ਹੈ ਕਿ ਉਸਦੀ ਸਹਿਣਸ਼ੀਲਤਾ ਦੇ ਸਿੱਟੇ ਵਜੋਂ, ਪਰਮੇਸ਼ੁਰ, ਵੈਰ-ਭਾਵ ਨਾਲ ਅਜਿਹੇ ਅਣਉਚਿਤ ਰਵੱਈਏ ਨੂੰ ਸਵੀਕਾਰ ਕਰ ਸਕਦਾ ਹੈ, ਜਿਨ੍ਹਾਂ ਬਾਰੇ ਮੈਂ ਹੁਣੇ-ਹੁਣੇ ਬੋਲਿਆ ਹਾਂ? ਕੀ ਪਰਮੇਸ਼ੁਰ ਲੋਕਾਂ ਦੇ ਅਜਿਹੇ ਰਵੱਈਏ ਦੀ ਸ਼ਲਾਘਾ ਕਰ ਸਕਦਾ ਹੈ? (ਨਹੀਂ।) ਪਰਮੇਸ਼ੁਰ ਦੀਆਂ ਮਨੁੱਖਾਂ ਅਤੇ ਉਹ ਜੋ ਉਸਦਾ ਅਨੁਸਰਣ ਕਰਦੇ ਹਨ ਤੋਂ ਕੀ ਮੰਗਾਂ ਕਰਦਾ ਹੈ? ਕੀ ਤੁਹਾਡੇ ਕੋਲ ਇਹ ਸਪਸ਼ਟ ਵਿਚਾਰ ਹੈ ਕਿ ਉਹ ਕਿਸ ਕਿਸਮ ਦੇ ਰਵੱਈਏ ਦੀ ਲੋਕਾਂ ਤੋਂ ਮੰਗ ਕਰਦਾ ਹੈ? ਇਸ ਬਿੰਦੂ ’ਤੇ ਮੈਂ ਬਹੁਤ ਕੁਝ ਬੋਲ ਚੁੱਕਾ ਹਾਂ; ਮੈਂ ਖੁਦ ਪਰਮੇਸ਼ੁਰ ਦੇ ਇਸ ਵਿਸ਼ੇ ਉੱਤੇ, ਨਾਲ ਹੀ ਉਸਦੇ ਕੰਮਾਂ ਅਤੇ ਜੋ ਉਸ ਕੋਲ ਹੈ ਅਤੋ ਜੋ ਉਹ ਹੈ ਦੇ ਬਾਰੇ ਬਹੁਤ ਕੁਝ ਬੋਲਿਆ ਹੈ। ਕੀ ਤੁਸੀਂ ਹੁਣ ਜਾਣਦੇ ਹੋ ਕਿ ਪਰਮੇਸ਼ੁਰ ਲੋਕਾਂ ਤੋਂ ਕੀ ਪ੍ਰਾਪਤ ਕਰਨ ਦੀ ਇੱਛਾ ਰੱਖਦਾ ਹੈ? ਕੀ ਤੈਨੂੰ ਪਤਾ ਹੈ ਕਿ ਉਹ ਤੇਰੇ ਤੋਂ ਕੀ ਚਾਹੁੰਦਾ ਹੈ? ਬੋਲ। ਜੇ ਤੁਹਾਡਾ ਅਨੁਭਵ ਅਤੇ ਅਭਿਆਸਾਂ ਤੋਂ ਪ੍ਰਾਪਤ ਗਿਆਨ ਅਜੇ ਵੀ ਸੱਖਣਾ ਹੈ ਜਾਂ ਅਜੇ ਵੀ ਕਾਫੀ ਸਤਹੀ ਹੈ ਤਾਂ ਤੁਸੀਂ ਇਨ੍ਹਾਂ ਸ਼ਬਦਾਂ ਦੇ ਆਪਣੇ ਗਿਆਨ ਬਾਰੇ ਕੁਝ ਕਹਿ ਸਕਦੇ ਹੋ। ਕੀ ਤੁਹਾਡੇ ਕੋਲ ਇੱਕ ਸੰਖੇਪ ਗਿਆਨ ਹੈ? ਪਰਮੇਸ਼ੁਰ ਮਨੁੱਖ ਤੋਂ ਕੀ ਮੰਗਦਾ ਹੈ? (ਇਨ੍ਹਾਂ ਕਈ ਸੰਗਤੀਆਂ ਦੇ ਦੌਰਾਨ, ਪਰਮੇਸ਼ੁਰ ਨੇ ਮੰਗ ਦਾ ਇੱਕ ਬਿੰਦੂ ਬਣਾਇਆ ਹੈ ਕਿ ਸਾਨੂੰ ਉਸਨੂੰ, ਉਸਦੇ ਕੰਮਾਂ ਨੂੰ ਜਾਣਨਾ ਚਾਹੀਦਾ ਹੈ, ਅਤੇ ਇਹ ਜਾਣਨਾ ਚਾਹੀਦਾ ਹੈ ਕਿ ਉਹ ਸਾਰੀਆਂ ਚੀਜ਼ਾਂ ਦੇ ਜੀਵਨ ਦਾ ਸ੍ਰੋਤ ਹੈ, ਅਤੇ ਸਾਨੂੰ ਉਸਦੇ ਰੁਤਬੇ ਅਤੇ ਪਛਾਣ ਤੋਂ ਵਾਕਫ਼ ਹੋਣਾ ਚਾਹੀਦਾ ਹੈ।) ਅਤੇ ਜਦੋਂ ਪਰਮੇਸ਼ੁਰ ਮੰਗ ਕਰਦਾ ਹੈ ਕਿ ਲੋਕਾਂ ਨੂੰ ਉਸਨੂੰ ਜਾਣਨਾ ਚਾਹੀਦਾ ਹੈ ਤਾਂ ਇਸਦਾ ਅੰਤਲਾ ਸਿੱਟਾ ਕੀ ਹੁੰਦਾ ਹੈ? (ਉਹ ਸਮਝਦੇ ਹਨ ਕਿ ਪਰਮੇਸ਼ੁਰ ਸਿਰਜਣਹਾਰ ਹੈ, ਅਤੇ ਮਨੁੱਖ ਸਿਰਜੇ ਗਏ ਜੀਵ ਹਨ।) ਜਦੋਂ ਲੋਕ ਅਜਿਹਾ ਗਿਆਨ ਪ੍ਰਾਪਤ ਕਰਦੇ ਹਨ ਤਾਂ ਉਨ੍ਹਾਂ ਦੇ ਪਰਮੇਸੁਰ ਪ੍ਰਤੀ ਰਵੱਈਏ ਵਿੱਚ, ਆਪਣੇ ਫ਼ਰਜ਼ ਨੂੰ ਨਿਭਾਉਣ ਵਿੱਚ, ਜਾਂ ਆਪਣੇ ਜੀਵਨ ਦੇ ਨਿਸ਼ਚਿਆਂ ਵਿੱਚ ਕੀ ਤਬਦੀਲੀਆਂ ਆਉਂਦੀਆਂ ਹਨ? ਕੀ ਤੁਸੀਂ ਕਦੇ ਇਸ ਬਾਰੇ ਸੋਚਿਆ ਹੈ? ਪਰਮੇਸ਼ੁਰ ਨੂੰ ਜਾਣਨ ਅਤੇ ਸਮਝਣ ਤੋਂ ਬਾਅਦ ਕੀ ਇਹ ਕਿਹਾ ਜਾ ਸਕਦਾ ਹੈ ਕਿ ਉਹ ਚੰਗੇ ਲੋਕ ਬਣ ਗਏ ਹਨ? (ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਵਿੱਚ ਚੰਗਾ ਮਨੁੱਖ ਬਣਨ ਦੀ ਉਮੀਦ ਕਰਨਾ ਸ਼ਾਮਲ ਨਹੀਂ ਹੈ। ਬਲਕਿ ਇਹ ਪਰਮੇਸ਼ੁਰ ਦੇ ਇੱਕ ਜੀਅ ਬਣਨ ਦੀ ਇੱਛਾ ਕਰਨਾ ਹੈ ਜੋ ਕਿ ਇੱਕ ਇਮਾਨਦਾਰ ਮਨੁੱਖ ਬਣਨਾ ਜਾਂ ਇਸਦੇ ਬਰਾਬਰ ਆਉਣਾ ਹੈ।) ਕੀ ਕੁਝ ਹੋਰ ਵੀ ਹੈ? (ਪਰਮੇਸ਼ੁਰ ਨੂੰ ਸੱਚਾਈ ਨਾਲ ਅਤੇ ਸਹੀ ਢੰਗ ਨਾਲ ਜਾਣਨ ਤੋਂ ਬਾਅਦ, ਅਸੀਂ ਉਸ ਨਾਲ ਪਰਮੇਸ਼ੁਰ ਦੇ ਤੌਰ ਤੇ ਵਿਵਹਾਰ ਕਰਨ ਦੇ ਯੋਗ ਹੋਏ ਹਾਂ; ਅਸੀਂ ਜਾਣਦੇ ਹਾਂ ਕਿ ਪਰਮੇਸ਼ੁਰ ਹਮੇਸ਼ਾਂ ਪਰਮੇਸ਼ੁਰ ਹੁੰਦਾ ਹੈ, ਕਿ ਅਸੀਂ ਸਭ ਸਿਰਜੇ ਹੋਏ ਜੀਵ ਹਾਂ, ਕਿ ਸਾਨੂੰ ਪਰਮੇਸ਼ੁਰ ਦੀ ਉਪਾਸਨਾ ਕਰਨੀ ਚਾਹੀਦੀ ਹੈ, ਅਤੇ ਕਿ ਸਾਨੂੰ ਆਪਣੇ ਉਚਿਤ ਸਥਾਨਾਂ ਉੱਪਰ ਰਹਿਣਾ ਚਾਹੀਦਾ ਹੈ।) ਬਹੁਤ ਵਧੀਆ! ਚਲੋ ਹੋਰਾਂ ਤੋਂ ਵੀ ਸੁਣੀਏ। (ਅਸੀਂ ਪਰਮੇਸ਼ੁਰ ਨੂੰ ਜਾਣਦੇ ਹਾਂ, ਅਤੇ ਅੰਤ ਵਿੱਚ ਅਸੀਂ ਉਹ ਲੋਕ ਬਣਨ ਦੇ ਯੋਗ ਹੋਏ ਹਾਂ ਜੋ ਪਰਮੇਸ਼ੁਰ ਦੇ ਅਧੀਨ ਹੁੰਦੇ ਹਨ, ਪਰਮੇਸ਼ੁਰ ਦਾ ਆਦਰ ਕਰਦੇ ਹਨ, ਅਤੇ ਬੁਰਾਈ ਨੂੰ ਤਿਆਗਦੇ ਹਨ।) ਇਹ ਸਹੀ ਹੈ!

3. ਆਪਣੇ ਲਈ ਉਹ ਰਵੱਈਆ ਜਿਸਦੀ ਪਰਮੇਸ਼ੁਰ ਮਨੁੱਖਜਾਤੀ ਤੋਂ ਮੰਗ ਕਰਦਾ ਹੈ

ਦਰਅਸਲ, ਪਰਮੇਸ਼ੁਰ ਮਨੁੱਖਜਾਤੀ ਤੋਂ ਬਹੁਤ ਜ਼ਿਆਦਾ ਮੰਗਾਂ ਨਹੀਂ ਕਰਦਾ—ਜਾਂ, ਘੱਟ ਤੋਂ ਘੱਟ, ਉਹ ਇੰਨੀਆਂ ਮੰਗਾਂ ਨਹੀਂ ਕਰਦਾ ਜਿੰਨੀਆਂ ਦੀ ਲੋਕ ਕਲਪਨਾ ਕਰਦੇ ਹਨ। ਜੇ ਪਰਮੇਸ਼ੁਰ ਨੇ ਕੋਈ ਵੀ ਵਚਨ ਨਾ ਬੋਲੇ ਹੁੰਦੇ, ਅਤੇ ਜੇ ਪਰਮੇਸ਼ੁਰ ਨੇ ਆਪਣਾ ਸੁਭਾਅ ਜਾਂ ਕੋਈ ਕੰਮ ਉਜਾਗਰ ਨਾ ਕੀਤਾ ਹੁੰਦਾ, ਤਾਂ ਤੁਹਾਡੇ ਲਈ ਪਰਮੇਸ਼ੁਰ ਨੂੰ ਜਾਣਨਾ ਬਹੁਤ ਜ਼ਿਆਦਾ ਔਖਾ ਹੋਣਾ ਸੀ, ਕਿਉਂਕਿ ਲੋਕਾਂ ਨੂੰ ਉਸਦੇ ਇਰਾਦੇ ਅਤੇ ਇੱਛਾ ਦਾ ਅਨੁਮਾਨ ਲਗਾਉਣਾ ਪੈਂਦਾ; ਅਜਿਹਾ ਕਰਨਾ ਬਹੁਤ ਔਖਾ ਹੋਣਾ ਸੀ। ਹਾਲਾਂਕਿ ਆਪਣੇ ਕੰਮ ਦੇ ਅੰਤਲੇ ਪੜਾਅ ਵਿੱਚ, ਪਰਮੇਸ਼ੁਰ ਨੇ ਕਈ ਵਚਨ ਬੋਲੇ ਹਨ, ਬਹੁਤ ਸਾਰਾ ਕੰਮ ਕੀਤਾ ਹੈ, ਅਤੇ ਮਨੁੱਖ ਤੋਂ ਕਈ ਮੰਗਾਂ ਕੀਤੀਆਂ ਹਨ। ਉਸਦੇ ਵਚਨਾਂ ਅਤੇ ਉਸਦੇ ਬਹੁਤ ਸਾਰੇ ਕੰਮਾਂ ਵਿੱਚ ਉਸਨੇ ਲੋਕਾਂ ਨੂੰ ਜਾਣਕਾਰੀ ਦਿੱਤੀ ਹੈ ਕਿ ਉਹ ਕੀ ਪਸੰਦ ਕਰਦਾ ਹੈ, ਉਹ ਕਿਸਤੋਂ ਸੂਗ ਕਰਦਾ ਹੈ, ਅਤੇ ਉਨ੍ਹਾਂ ਨੂੰ ਕਿਹੋ ਜਿਹੇ ਲੋਕ ਬਣਨਾ ਚਾਹੀਦਾ ਹੈ। ਇਨ੍ਹਾਂ ਚੀਜ਼ਾਂ ਨੂੰ ਸਮਝਦ ਦੇ ਬਾਅਦ, ਲੋਕਾਂ ਨੂੰ ਆਪਣੇ ਦਿਲਾਂ ਵਿੱਚ ਪਰਮੇਸ਼ੁਰ ਦੀਆਂ ਮੰਗਾਂ ਦੀ ਸਹੀ ਪਰਿਭਾਸ਼ਾ ਪਤਾ ਹੋਣੀ ਚਾਹੀਦੀ ਹੈ, ਕਿਉਂਕਿ ਉਹ ਪਰਮੇਸ਼ੁਰ ਵਿੱਚ ਅਸਪਸ਼ਟਤਾ ਨਾਲ ਵਿਸ਼ਵਾਸ ਨਹੀਂ ਕਰਦੇ ਅਤੇ ਉਹ ਹੁਣ ਖ਼ਿਆਲੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਨਹੀਂ ਕਰਦੇ, ਨਾ ਹੀ ਉਨ੍ਹਾਂ ਦਾ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਅਸਪਸ਼ਟਤਾ ਜਾਂ ਨਿਰਾਰਥਕਤਾ ਦੇ ਵਿਚਕਾਰ ਹੈ। ਬਲਕਿ ਉਹ ਉਸਦੇ ਵਾਕਾਂ ਨੂੰ ਸੁਣਨ, ਉਸਦੀਆਂ ਮੰਗਾਂ ਦੇ ਦਰਜਿਆਂ ਨੂੰ ਸਮਝਣ ਅਤੇ ਪ੍ਰਾਪਤ ਕਰਨ ਦੇ ਸਮਰੱਥ ਹਨ, ਅਤੇ ਪਰਮੇਸ਼ੁਰ ਮਨੁੱਖਤਾ ਦੀ ਭਾਸ਼ਾ ਦੀ ਵਰਤੋਂ ਉਨ੍ਹਾਂ ਨੂੰ ਇਹ ਦਸਣ ਲਈ ਕਰਦਾ ਹੈ ਕਿ ਉਨ੍ਹਾਂ ਨੂੰ ਕੀ ਜਾਣਨਾ ਅਤੇ ਸਮਝਣਾ ਚਾਹੀਦਾ ਹੈ। ਅੱਜ, ਜੇ ਲੋਕ ਅਜੇ ਵੀ ਨਹੀਂ ਜਾਣਦੇ ਕਿ ਪਰਮੇਸ਼ੁਰ ਜੋ ਹੈ ਅਤੇ ਉਹ ਉਨ੍ਹਾਂ ਤੋਂ ਕੀ ਮੰਗਾਂ ਕਰਦਾ ਹੈ; ਜੇ ਉਹ ਇਹ ਨਹੀਂ ਜਾਣਦੇ ਕਿ ਕਿਉਂ ਮਨੁੱਖ ਨੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਹੋਣਾ ਚਾਹੀਦਾ ਹੈ, ਨਾ ਹੀ ਇਹ ਜਾਣਦੇ ਹਨ ਕਿ ਉਸ ਵਿੱਚ ਵਿਸ਼ਵਾਸ ਕਿਵੇਂ ਕਰਨਾ ਹੈ ਅਤੇ ਉਸ ਨਾਲ ਵਿਹਾਰ ਕਿਵੇਂ ਕਰਨਾ ਹੈ—ਤਾਂ ਇਸ ਵਿੱਚ ਇੱਕ ਸਮੱਸਿਆ ਹੈ। ਹੁਣੇ-ਹੁਣੇ ਤੁਹਾਡੇ ਵਿੱਚੋਂ ਹਰਇੱਕ ਇੱਕ ਵਿਸ਼ੇਸ਼ ਖੇਤਰ ਉੱਪਰ ਬੋਲਿਆ ਹੈ; ਤੁਸੀਂ ਕੁਝ ਚੀਜ਼ਾਂ ਤੋਂ ਜਾਗਰੂਕ ਹੋ, ਭਾਵੇਂ ਇਹ ਚੀਜ਼ਾਂ ਖਾਸ ਹਨ ਜਾਂ ਆਮ। ਹਾਲਾਂਕਿ ਮੈਂ ਤੁਹਾਨੂੰ ਸਹੀ, ਪੂਰਣ ਅਤੇ ਖਾਸ ਮੰਗਾਂ ਬਾਰੇ ਦਸਣਾ ਚਾਹੁੰਦਾ ਹਾਂ ਜੋ ਪਰਮੇਸ਼ੁਰ ਮਨੁੱਖਜਾਤੀ ਤੋਂ ਕਰਦਾ ਹੈ। ਇਹ ਕੇਵਲ ਕੁਝ ਸ਼ਬਦ ਹਨ, ਅਤੇ ਬਹੁਤ ਸਰਲ ਹਨ; ਤੁਸੀਂ ਇਨ੍ਹਾਂ ਨੂੰ ਪਹਿਲਾਂ ਤੋਂ ਹੀ ਜਾਣਦੇ ਹੋਵੋਗੇ। ਪਰਮੇਸ਼ੁਰ ਦੀਆਂ ਮਨੁੱਖਜਾਤੀ ਅਤੇ ਜੋ ਉਸਦੇ ਅਨੁਯਾਈ ਹਨ ਤੋਂ ਸਹੀ ਮੰਗਾਂ ਅੱਗੇ ਲਿਖੀਆਂ ਹਨ। ਉਹ ਆਪਣੇ ਅਨੁਯਾਈਆਂ ਤੋਂ ਪੰਜ ਚੀਜ਼ਾਂ ਦੀ ਮੰਗ ਕਰਦਾ ਹੈ: ਸੱਚਾ ਵਿਸ਼ਵਾਸ, ਵਫਾਦਾਰ ਅਨੁਸਰਣ, ਸੰਪੂਰਣ ਅਧੀਨਤਾਈ, ਸੱਚਾ ਗਿਆਨ ਅਤੇ ਦਿਲੀ ਆਦਰ।

ਇਨ੍ਹਾਂ ਪੰਜ ਚੀਜ਼ਾਂ ਵਿੱਚ, ਪਰਮੇਸ਼ੁਰ ਦੀ ਮੰਗ ਹੈ ਕਿ ਲੋਕ ਹੁਣ ਉਸ ਤੋਂ ਪ੍ਰਸ਼ਨ ਨਾ ਕਰਨ ਜਾਂ ਉਨ੍ਹਾਂ ਦੀਆਂ ਕਲਪਨਾਵਾਂ ਜਾਂ ਅਸਪਸ਼ਟ ਅਤੇ ਸੰਖੇਪ ਦ੍ਰਿਸ਼ਟੀਕੋਣ ਦੀ ਵਰਤੋਂ ਕਰਦਿਆਂ ਉਸ ਦਾ ਅਨੁਸਰਣ ਨਾ ਕਰਨ; ਉਨ੍ਹਾਂ ਨੂੰ ਕਿਸੇ ਕਲਪਨਾ ਜਾਂ ਧਾਰਨਾ ਦੇ ਅਧਾਰ ਤੇ ਪਰਮੇਸ਼ੁਰ ਦੀ ਪਾਲਣਾ ਨਹੀਂ ਕਰਨੀ ਚਾਹੀਦੀ। ਉਹ ਚਾਹੁੰਦਾ ਹੈ ਕਿ ਹਰ ਕੋਈ ਜੋ ਉਸਦਾ ਅਨੁਸਰਣ ਕਰੇ ਉਹ ਵਫ਼ਾਦਾਰੀ ਨਾਲ ਕਰੇ, ਅੱਧੇ ਮਨ ਨਾਲ ਜਾਂ ਵਚਨਬੱਧਤਾ ਤੋਂ ਬਗੈਰ ਨਹੀਂ। ਜਦੋਂ ਪਰਮੇਸ਼ੁਰ ਤੇਰੇ ਤੋਂ ਕੋਈ ਮੰਗ ਕਰਦਾ ਹੈ, ਤੇਰੀ ਪਰਖ ਕਰਦਾ ਹੈ, ਤੇਰਾ ਨਿਰਣਾ ਕਰਦਾ ਹੈ, ਤੇਰੇ ਨਾਲ ਨਜਿੱਠਦਾ ਹੈ ਅਤੇ ਤੈਨੂੰ ਸਜ਼ਾ ਦਿੰਦਾ ਹੈ, ਜਾਂ ਤੇਰਾ ਅਨੁਸ਼ਾਸਨ ਕਰਦਾ ਹੈ ਅਤੇ ਤੈਨੂੰ ਮਾਰਦਾ ਹੈ ਤਾਂ ਤੈਨੂੰ ਉਸ ਦੇ ਅਧੀਨ ਹੋ ਚਾਹੀਦਾ ਹੈ। ਤੈਨੂੰ ਕਾਰਨ ਪੁੱਛਣੇ ਜਾਂ ਹਾਲਾਤ ਨਹੀਂ ਬਣਾਉਣ ਚਾਹੀਦੇ, ਤੈਨੂੰ ਕਾਰਨਾਂ ਬਾਰੇ ਬਹੁਤ ਘੱਟ ਗੱਲ ਕਰਨੀ ਚਾਹੀਦੀ ਹੈ। ਤੇਰੀ ਆਗਿਆਕਾਰੀ ਨਿਰੋਲ ਹੋਣੀ ਚਾਹੀਦੀ ਹੈ। ਪਰਮੇਸ਼ੁਰ ਦਾ ਗਿਆਨ ਉਹ ਖੇਤਰ ਹੈ ਜਿਸ ਵਿਚ ਲੋਕ ਬਹੁਤ ਪਿੱਛੇ ਹਨ। ਉਹ ਅਕਸਰ ਪਰਮੇਸ਼ੁਰ ਉੱਪਰ ਉਨ੍ਹਾਂ ਕਥਨੀਆਂ, ਵਾਕਾਂ ਅਤੇ ਵਚਨਾਂ ਨੂੰ ਥੋਪਦੇ ਹਨ ਜੋ ਉਸ ਨਾਲ ਸੰਬੰਧਿਤ ਨਹੀਂ ਹਨ, ਉਹ ਵਿਸ਼ਵਾਸ ਕਰਦੇ ਹਨ ਕਿ ਅਜਿਹੇ ਵਚਨ ਪਰਮੇਸ਼ੁਰ ਦੇ ਗਿਆਨ ਦੀ ਸਭ ਤੋਂ ਸਹੀ ਪਰਿਭਾਸ਼ਾ ਹਨ। ਉਹ ਇਸ ਬਾਰੇ ਬਹੁਤ ਘੱਟ ਜਾਣਦੇ ਹਨ ਕਿ ਇਹ ਗੱਲਾਂ ਜੋ ਮਨੁੱਖੀ ਕਲਪਨਾ, ਉਹਨਾਂ ਦੇ ਆਪਣੇ ਤਰਕ ਅਤੇ ਆਪਣੇ ਗਿਆਨ ਦੁਆਰਾ ਆਉਂਦੀਆਂ ਹਨ, ਪਰਮੇਸ਼ੁਰ ਦੇ ਤੱਤ ਦੇ ਨਾਲ ਮਾਮੂਲੀ ਜਿਹਾ ਸੰਬੰਧ ਵੀ ਨਹੀਂ ਰੱਖਦੀਆਂ। ਇਸ ਤਰ੍ਹਾਂ, ਮੈਂ ਤੁਹਾਨੂੰ ਦੱਸਣਾ ਚਾਹੁੰਦਾ ਹਾਂ, ਜਦੋਂ ਗਿਆਨ ਦੀ ਗੱਲ ਆਉਂਦੀ ਹੈ ਜੋ ਪਰਮੇਸ਼ੁਰ ਚਾਹੁੰਦਾ ਹੈ ਕਿ ਲੋਕਾਂ ਨੂੰ ਪ੍ਰਾਪਤ ਕਰਨਾ ਚਾਹੀਦਾ ਹੈ, ਤਾਂ ਉਹ ਤੇਰੇ ਤੋਂ ਕੇਵਲ ਇਹ ਨਹੀਂ ਮੰਗ ਕਰਦਾ ਕਿ ਤੂੰ ਉਸਨੂੰ ਅਤੇ ਉਸ ਦੇ ਸ਼ਬਦਾਂ ਨੂੰ ਪਛਾਣੇ, ਪਰ ਇਹ ਵੀ ਕਿ ਤੇਰਾ ਉਸਦੇ ਪ੍ਰਤੀ ਗਿਆਨ ਸਹੀ ਹੈ। ਭਾਵੇਂ ਤੂੰ ਕੇਵਲ ਇੱਕ ਵਾਕ ਕਹਿ ਸਕਦਾ ਹੋਵੇਂ, ਜਾਂ ਸਿਰਫ ਥੋੜ੍ਹੇ ਜਿਹੇ ਤੋਂ ਜਾਣੂ ਹੋਵੇਂ, ਇਹ ਛੋਟੀ ਜਿਹੀ ਜਾਗਰੂਕਤਾ ਸਹੀ ਅਤੇ ਸੱਚ ਹੈ, ਅਤੇ ਖੁਦ ਪਰਮੇਸ਼ੁਰ ਦੇ ਤੱਤ ਦੇ ਅਨੁਕੂਲ ਹੈ। ਇਹ ਇਸ ਲਈ ਹੈ ਕਿਉਂਕਿ ਪਰਮੇਸ਼ੁਰ ਆਪਣੀ ਕਿਸੇ ਅਜਿਹੀ ਉਸਤਤ ਜਾਂ ਪ੍ਰਸੰਸਾ ਤੋਂ ਨਫ਼ਰਤ ਕਰਦਾ ਹੈ ਜੋ ਅਜਥਾਰਥਕ ਜਾਂ ਗ਼ਲਤ-ਵਿਚਾਰਾਂ ਵਾਲੀ ਹੈ। ਇਸ ਤੋਂ ਵੀ ਵੱਧ, ਉਹ ਉਦੋਂ ਨਫ਼ਰਤ ਕਰਦਾ ਹੈ ਜਦੋਂ ਲੋਕ ਉਸ ਨਾਲ ਹਵਾ ਵਾਂਗ ਵਰਤਾਓ ਕਰਦੇ ਹਨ। ਉਹ ਉਦੋਂ ਨਫ਼ਰਤ ਕਰਦਾ ਹੈ ਜਦੋਂ, ਪਰਮੇਸ਼ੁਰ ਬਾਰੇ ਵਿਸ਼ਿਆਂ ਬਾਰੇ ਚਰਚਾ ਦੌਰਾਨ, ਲੋਕ ਤੱਥਾਂ ਦੀ ਕੋਈ ਪਰਵਾਹ ਨਹੀਂ ਕਰਦੇ, ਆਪਣੀ ਮਰਜ਼ੀ ਨਾਲ ਗੱਲ ਕਰਦੇ ਹਨ ਅਤੇ ਬੇਝਿਜਕ ਬੋਲਦੇ ਹਨ। ਅਤੇ ਇਸ ਢੰਗ ਨਾਲ ਬੋਲਦੇ ਹਨ ਜਿਵੇਂ ਉਨ੍ਹਾਂ ਨੂੰ ਸਹੀ ਲੱਗਦਾ; ਇਸ ਤੋਂ ਇਲਾਵਾ, ਉਹ ਉਨ੍ਹਾਂ ਲੋਕਾਂ ਨਾਲ ਨਫ਼ਰਤ ਕਰਦਾ ਹੈ ਜੋ ਵਿਸ਼ਵਾਸ ਕਰਦੇ ਹਨ ਕਿ ਉਹ ਪਰਮੇਸ਼ੁਰ ਨੂੰ ਜਾਣਦੇ ਹਨ ਅਤੇ ਉਸ ਬਾਰੇ ਆਪਣੇ ਗਿਆਨ ਬਾਰੇ ਸ਼ੇਖੀ ਮਾਰਦੇ ਹਨ, ਉਹ ਉਸ ਨਾਲ ਸੰਬੰਧਿਤ ਵਿਸ਼ਿਆਂ ਬਾਰੇ ਬਿਨਾ ਕਿਸੇ ਰੁਕਾਵਟ ਅਤੇ ਬੇਝਿਜਕ ਨਾਲ ਚਰਚਾ ਕਰਦੇ ਹਨ। ਇਨ੍ਹਾਂ ਉਪਰੋਕਤ ਪੰਜ ਮੰਗਾਂ ਵਿਚੋਂ ਅਖੀਰਲੀ ਦਿਲੋਂ ਆਦਰ ਸੀ: ਇਹ ਉਨ੍ਹਾਂ ਸਭ ਲੋਕਾਂ ਤੋਂ ਪਰਮੇਸ਼ੁਰ ਦੀ ਅੰਤਿਮ ਮੰਗ ਹੈ ਜੋ ਉਸਦਾ ਅਨੁਸਰਣ ਕਰਦੇ ਹਨ। ਜਦੋਂ ਕਿਸੇ ਕੋਲ ਪਰਮੇਸ਼ੁਰ ਦਾ ਸਹੀ ਅਤੇ ਸੱਚਾ ਗਿਆਨ ਹੁੰਦਾ ਹੈ, ਤਾਂ ਉਹ ਸੱਚਮੁੱਚ ਪਰਮੇਸ਼ੁਰ ਦਾ ਆਦਰ ਕਰਨ ਅਤੇ ਬੁਰਾਈਆਂ ਤੋਂ ਦੂਰ ਰਹਿਣ ਦੇ ਯੋਗ ਹੋ ਜਾਂਦਾ ਹੈ। ਇਹ ਆਦਰ ਉਨ੍ਹਾਂ ਦੇ ਦਿਲ ਦੀ ਗਹਿਰਾਈ ਤੋਂ ਆਉਂਦਾ ਹੈ; ਇਹ ਆਦਰ ਆਪਣੀ ਮਰਜ਼ੀ ਨਾਲ ਦਿੱਤਾ ਜਾਂਦਾ ਹੈ, ਨਾ ਕਿ ਪਰਮੇਸ਼ੁਰ ਦੇ ਦਬਾਅ ਦੇ ਨਤੀਜੇ ਵਜੋਂ। ਪਰਮੇਸ਼ੁਰ ਇਹ ਨਹੀਂ ਮੰਗ ਕਰਦਾ ਕਿ ਤੁਸੀਂ ਉਸ ਨੂੰ ਕਿਸੇ ਚੰਗੇ ਵਤੀਰੇ, ਵਿਹਾਰ ਜਾਂ ਬਾਹਰੀ ਵਿਵਹਾਰ ਦਾ ਤੋਹਫਾ ਦਿਓ; ਇਸ ਦੇ ਬਜਾਏ, ਉਹ ਤੇਰੇ ਤੋਂ ਮੰਗ ਕਰਦਾ ਹੈ ਕਿ ਤੂੰ ਉਸ ਦਾ ਆਦਰ ਕਰੇਂ ਅਤੇ ਆਪਣੇ ਦਿਲ ਦੀ ਗਹਿਰਾਈ ਵਿੱਚ ਉਸ ਤੋਂ ਡਰੇਂ। ਅਜਿਹੀ ਸ਼ਰਧਾ ਤੇਰੇ ਜੀਵਨ ਦੇ ਸੁਭਾਅ ਵਿੱਚ ਤਬਦੀਲੀਆਂ, ਪਰਮੇਸ਼ੁਰ ਦੇ ਗਿਆਨ ਦੀ ਪ੍ਰਾਪਤੀ ਅਤੇ ਪਰਮੇਸ਼ੁਰ ਦੇ ਕਾਰਜਾਂ ਦੀ ਸਮਝ, ਪਰਮੇਸ਼ੁਰ ਦੇ ਤੱਤ ਨੂੰ ਸਮਝ ਆਉਣ ਦੇ ਨਤੀਜੇ ਵਜੋਂ ਪ੍ਰਾਪਤ ਹੋਈ ਹੈ, ਅਤੇ ਇਸ ਸੱਚਾਈ ਦੀ ਆਪਣੀ ਪੁਸ਼ਟੀ ਵਜੋਂ ਕਿ ਤੂੰ ਇੱਕ ਪਰਮੇਸ਼ੁਰ ਦੇ ਜੀਵ ਹੈਂ। ਇਸ ਲਈ, ਮੇਰਾ ਮਨੋਰਥ ਇੱਥੇ ਆਦਰ ਦੀ ਪਰਿਭਾਸ਼ਾ ਲਈ ਸ਼ਬਦ “ਦਿਲੋਂ” ਵਰਤਣ ਦਾ ਹੈ ਜੋ ਮਨੁੱਖਾਂ ਨੂੰ ਇਹ ਸਮਝਣਾ ਹੈ ਕਿ ਉਨ੍ਹਾਂ ਲਈ ਪਰਮੇਸ਼ੁਰ ਪ੍ਰਤੀ ਆਦਰ ਉਨ੍ਹਾਂ ਦੇ ਦਿਲ ਦੇ ਤਲ ਤੋਂ ਆਉਣਾ ਚਾਹੀਦਾ ਹੈ।

ਹੁਣ ਉਨ੍ਹਾਂ ਪੰਜ ਮੰਗਾਂ ’ਤੇ ਗੌਰ ਕਰੋ: ਕੀ ਤੁਹਾਡੇ ਵਿਚੋਂ ਕੋਈ ਪਹਿਲੀਆਂ ਤਿੰਨ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੈ? ਇਸ ਵੇਲੇ, ਮੈਂ ਸਹੀ ਵਿਸ਼ਵਾਸ, ਵਫ਼ਾਦਾਰ ਅਨੁਸਰਣ, ਅਤੇ ਪੂਰਨ ਅਧੀਨਤਾ ਦਾ ਹਵਾਲਾ ਦੇ ਰਿਹਾ ਹਾਂ। ਕੀ ਤੁਹਾਡੇ ਵਿੱਚੋਂ ਕੋਈ ਇਨ੍ਹਾਂ ਚੀਜ਼ਾਂ ਦੇ ਯੋਗ ਹੈ? ਮੈਂ ਜਾਣਦਾ ਹਾਂ ਕਿ ਜੇ ਮੈਂ ਪੰਜਾਂ ਬਾਰੇ ਕਿਹਾ ਹੁੰਦਾ, ਤਾਂ ਬਿਨਾਂ ਸ਼ੱਕ ਤੁਹਾਡੇ ਵਿਚੋਂ ਕੋਈ ਨਹੀਂ ਹੁੰਦਾ, ਪਰ ਮੈਂ ਇਹ ਗਿਣਤੀ ਘਟਾ ਕੇ ਤਿੰਨ ਕਰ ਦਿੱਤੀ ਹੈ। ਇਸ ਬਾਰੇ ਸੋਚੋ ਕਿ ਤੁਸੀਂ ਇਨ੍ਹਾਂ ਚੀਜ਼ਾਂ ਨੂੰ ਪ੍ਰਾਪਤ ਕੀਤਾ ਹੈ ਜਾਂ ਨਹੀਂ। ਕੀ “ਸੱਚਾ ਵਿਸ਼ਵਾਸ” ਪ੍ਰਾਪਤ ਕਰਨਾ ਆਸਾਨ ਹੈ? (ਨਹੀਂ, ਇਹ ਨਹੀਂ ਹੈ।) ਇਹ ਸੌਖਾ ਨਹੀਂ ਹੈ, ਕਿਉਂਕਿ ਲੋਕ ਅਕਸਰ ਪਰਮੇਸ਼ੁਰ ਨੂੰ ਸਵਾਲ ਕਰਦੇ ਹਨ। ਅਤੇ “ਵਫ਼ਾਦਾਰ ਅਨੁਸਰਣ” ਬਾਰੇ ਕੀ ਖਿਆਲ ਹੈ? ਇਥੇ “ਵਫ਼ਾਦਾਰ” ਦਾ ਕੀ ਅਰਥ ਹੈ? (ਅਣਮਨੇ ਮਨ ਨਾਲ ਨਹੀਂ, ਬਲਕਿ ਪੂਰੇ ਦਿਲ ਨਾਲ ਕੀਤਾ ਗਿਆ।) ਅਣਮਨੇ ਮਨ ਨਾਲ ਨਹੀਂ, ਬਲਕਿ ਪੂਰੇ ਦਿਲ ਨਾਲ ਕੀਤਾ ਗਿਆ। ਤੁਹਾਡਾ ਤੀਰ ਸਹੀ ਨਿਸ਼ਾਨੇ ਉੱਤੇ ਲੱਗਿਆ ਹੈ! ਤਾਂ ਫਿਰ, ਕੀ ਤੁਸੀਂ ਇਸ ਮੰਗ ਨੂੰ ਪ੍ਰਾਪਤ ਕਰਨ ਦੇ ਯੋਗ ਹੋ? ਤੁਹਾਨੂੰ ਸਖਤ ਕੋਸ਼ਿਸ਼ ਕਰਨੀ ਪਵੇਗੀ, ਠੀਕ ਹੈ? ਫਿਲਹਾਲ, ਤੁਸੀਂ ਅਜੇ ਵੀ ਇਸ ਮੰਗ ਵਿੱਚ ਸਫਲਤਾ ਪ੍ਰਾਪਤ ਕਰਨੀ ਹੈ। “ਪੂਰਨ ਅਧੀਨਤਾ” ਬਾਰੇ ਕੀ—ਤੁਸੀਂ ਇਸਨੂੰ ਪ੍ਰਾਪਤ ਕਰ ਲਿਆ ਹੈ?(ਨਹੀਂ।) ਤੁਸੀਂ ਇਸਨੂੰ ਵੀ ਪ੍ਰਾਪਤ ਨਹੀਂ ਕੀਤਾ ਹੈ। ਤੁਸੀਂ ਅਕਸਰ ਅਵੱਗਿਆਕਾਰ ਅਤੇ ਵਿਦਰੋਹੀ ਹੁੰਦੇ ਹੋ; ਤੁਸੀਂ ਅਕਸਰ ਨਹੀਂ ਸੁਣਦੇ, ਆਗਿਆਕਾਰੀ ਕਰਨਾ ਨਹੀਂ ਚਾਹੁੰਦੇ, ਜਾਂ ਸੁਣਨਾ ਨਹੀਂ ਚਾਹੁੰਦੇ। ਇਹ ਤਿੰਨ ਸਭ ਤੋਂ ਬੁਨਿਆਦੀ ਮੰਗਾਂ ਹਨ ਜੋ ਲੋਕ ਜੀਵਨ ਵਿੱਚ ਦਾਖਲ ਹੋਣ ਤੋਂ ਬਾਅਦ ਪ੍ਰਾਪਤ ਕਰਦੇ ਹਨ, ਪਰ ਤੁਸੀਂ ਅਜੇ ਤੱਕ ਉਨ੍ਹਾਂ ਨੂੰ ਪ੍ਰਾਪਤ ਨਹੀਂ ਕੀਤਾ ਹੈ। ਇਸ ਤਰ੍ਹਾਂ, ਇਸ ਸਮੇਂ, ਕੀ ਤੁਹਾਡੇ ਕੋਲ ਬਹੁਤ ਜ਼ਿਆਦਾ ਸੰਭਾਵਨਾ ਹੈ? ਅੱਜ, ਮੇਰੇ ਬੋਲੇ ਸ਼ਬਦਾਂ ਨੂੰ ਸੁਣ ਕੇ ਕੀ ਤੁਸੀਂ ਫ਼ਿਕਰਮੰਦ ਹੋ? (ਹਾਂ।) ਇਹ ਸਹੀ ਹੈ ਕਿ ਤੁਹਾਨੂੰ ਫਿਕਰਮੰਦ ਹੋਣਾ ਚਾਹੀਦਾ ਹੈ। ਫ਼ਿਕਰਮੰਦ ਹੋਣ ਤੋਂ ਬਚਣ ਦੀ ਕੋਸ਼ਿਸ਼ ਨਾ ਕਰੋ। ਮੈਨੂੰ ਤੁਹਾਡੇ ਲਈ ਫ਼ਿਕਰਮੰਦ ਹਾਂ। ਮੈਂ ਹੋਰ ਦੋ ਮੰਗਾਂ ਵੱਲ ਨਹੀਂ ਜਾਵਾਂਗਾ; ਬਿਨਾਂ ਸ਼ੱਕ, ਇੱਥੇ ਕੋਈ ਵੀ ਉਨ੍ਹਾਂ ਨੂੰ ਪ੍ਰਾਪਤ ਕਰਨ ਦੇ ਸਮਰੱਥ ਨਹੀਂ ਹੈ। ਤੁਸੀਂ ਫ਼ਿਕਰਮੰਦ ਹੋ। ਤਾਂ ਫਿਰ, ਕੀ ਤੁਸੀਂ ਆਪਣੇ ਉਦੇਸ਼ਾਂ ਨੂੰ ਨਿਰਧਾਰਤ ਕਰ ਲਿਆ ਹੈ? ਤੁਹਾਨੂੰ ਕਿਹੜੇ ਉਦੇਸ਼ਾਂ ਨਾਲ, ਅਤੇ ਕਿਸ ਦਿਸ਼ਾ ਵਿੱਚ, ਆਪਣੇ ਜਤਨਾਂ ਪ੍ਰਤੀ ਡਟਣਾ ਅਤੇ ਸਮਰਪਿਤ ਹੋਣਾ ਚਾਹੀਦਾ ਹੈ? ਕੀ ਤੁਹਾਡਾ ਕੋਈ ਉਦੇਸ਼ ਹੈ? ਮੈਨੂੰ ਸਪਸ਼ਟ ਤੌਰ ਤੇ ਬੋਲਣ ਦਿਓ: ਇੱਕ ਵਾਰ ਜਦੋਂ ਤੁਸੀਂ ਇਹ ਪੰਜ ਮੰਗਾਂ ਪੂਰੀਆਂ ਕਰ ਲਓਗੇ, ਤੁਸੀਂ ਪਰਮੇਸ਼ੁਰ ਨੂੰ ਸੰਤੁਸ਼ਟ ਕਰ ਲਓਗੇ। ਇਹਨਾਂ ਵਿੱਚੋਂ ਹਰ ਇੱਕ ਕਿਸੇ ਵਿਅਕਤੀ ਦੇ ਪਰਿਪੱਕ ਹੋਣ ਅਤੇ ਜੀਵਨ ਵਿੱਚ ਦਾਖਲ ਹੋਣ ਦਾ ਇੱਕ ਸੰਕੇਤਕ, ਅਤੇ ਨਾਲ ਹੀ ਇੱਕ ਅੰਤਮ ਉਦੇਸ਼ ਹੈ। ਭਾਵੇਂ ਮੈਂ ਵਿਸਥਾਰ ਵਿੱਚ ਗੱਲ ਕਰਨ ਲਈ ਇਨ੍ਹਾਂ ਵਿੱਚੋਂ ਇੱਕ ਹੀ ਮੰਗ ਨੂੰ ਚੁਣਿਆ ਹੈ, ਅਤੇ ਚਾਹੁੰਦਾ ਹਾਂ ਕਿ ਤੁਹਾਨੂੰ ਇਨ੍ਹਾਂ ਸਾਰਿਆਂ ਨੂੰ ਪੂਰਾ ਕਰਨ ਦੀ ਲੋੜ ਹੈ, ਇਹ ਪ੍ਰਾਪਤ ਕਰਨਾ ਸੌਖਾ ਨਹੀਂ ਹੋਵੇਗਾ; ਤੁਹਾਨੂੰ ਕੁਝ ਹੱਦ ਤੱਕ ਮੁਸ਼ਕਲ ਸਹਿਣੀ ਪਵੇਗੀ ਅਤੇ ਮਿਹਨਤ ਕਰਨੀ ਪਵੇਗੀ। ਤੁਹਾਡੀ ਮਾਨਸਿਕਤਾ ਕਿਸ ਕਿਸਮ ਦੀ ਹੋਣੀ ਚਾਹੀਦੀ ਹੈ? ਇਹ ਅਪਰੇਸ਼ਨ ਦੀ ਮੇਜ਼ ’ਤੇ ਜਾਣ ਲਈ ਇੰਤਜ਼ਾਰ ਕਰ ਰਹੇ ਕੈਂਸਰ ਦੇ ਮਰੀਜ਼ ਵਾਂਗ ਹੀ ਹੋਣੀ ਚਾਹੀਦੀ ਹੈ। ਮੈਂ ਇਹ ਕਿਉਂ ਕਹਿੰਦਾ ਹਾਂ? ਜੇ ਤੂੰ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਕਰਨਾ ਚਾਹੁੰਦਾ ਹੈਂ, ਅਤੇ ਜੇ ਤੂੰ ਪਰਮੇਸ਼ੁਰ ਨੂੰ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ ਅਤੇ ਉਸ ਦੀ ਸੰਤੁਸ਼ਟੀ ਪ੍ਰਾਪਤ ਕਰਨਾ ਚਾਹੁੰਦਾ ਹੈਂ, ਤਾਂ ਜਦੋਂ ਤੱਕ ਤੂੰ ਕੁਝ ਹੱਦ ਤਕ ਤਕਲੀਫ ਸਹਿਣ ਨਹੀਂ ਕਰਦਾ ਅਤੇ ਕੁਝ ਹੱਦ ਤਕ ਕੋਸ਼ਿਸ਼ ਨਹੀਂ ਕਰਦਾ, ਤੂੰ ਇਨ੍ਹਾਂ ਚੀਜ਼ਾਂ ਪ੍ਰਾਪਤ ਨਹੀਂ ਕਰ ਸਕੇਂਗਾ। ਤੁਸੀਂ ਬਹੁਤ ਜ਼ਿਆਦਾ ਪ੍ਰਚਾਰ ਸੁਣਿਆ ਹੈ, ਪਰੰਤੂ ਇਸ ਨੂੰ ਸੁਣਨ ਦਾ ਸਿੱਧਾ ਅਰਥ ਇਹ ਨਹੀਂ ਕਿ ਇਹ ਉਪਦੇਸ਼ ਤੇਰਾ ਹੈ; ਤੈਨੂੰ ਲਾਜ਼ਮੀ ਤੌਰ ’ਤੇ ਇਸ ਨੂੰ ਜਜ਼ਬ ਕਰਨਾ ਪੈਣਾ ਹੈ ਅਤੇ ਇਸ ਨੂੰ ਉਸ ਚੀਜ਼ ਵਿੱਚ ਬਦਲਣਾ ਚਾਹੀਦਾ ਹੈ ਜੋ ਤੇਰੇ ਨਾਲ ਸੰਬੰਧਤ ਹੋਵੇ। ਤੈਨੂੰ ਲਾਜ਼ਮੀ ਤੌਰ ’ਤੇ ਇਸ ਨੂੰ ਆਪਣੇ ਜੀਵਨ ਵਿਚ ਜੋੜ ਲੈਣਾ ਚਾਹੀਦਾ ਹੈ ਅਤੇ ਆਪਣੀ ਹੋਂਦ ਵਿਚ ਲੈ ਆਉਣਾ ਚਾਹੀਦਾ ਹੈ, ਇਹਨਾਂ ਸ਼ਬਦਾਂ ਅਤੇ ਪ੍ਰਚਾਰ ਨੂੰ ਤੇਰੇ ਜੀਵਨ ਢੰਗ ਦਾ ਮਾਰਗ ਦਰਸ਼ਨ ਕਰਨ ਦੀ ਆਗਿਆ ਦੇਣਾ ਅਤੇ ਆਪਣੇ ਜੀਵਨ ਵਿੱਚ ਹੋਂਦ ਅਤੇ ਮਕਸਦ ਲਿਆਉਣਾ ਚਾਹੀਦਾ ਹੈ। ਜਦੋਂ ਅਜਿਹਾ ਹੋਵੇਗਾ ਤਾਂ ਤੇਰਾ ਇਹਨਾਂ ਸ਼ਬਦਾਂ ਨੂੰ ਸੁਣਨਾ ਮਹੱਤਵਪੂਰਣ ਹੋ ਜਾਵੇਗਾ। ਜੇ ਮੇਰੇ ਦੁਆਰਾ ਬੋਲੇ ਗਏ ਸ਼ਬਦ ਤੇਰੇ ਜੀਵਨ ਵਿਚ ਕੋਈ ਤਬਦੀਲੀ ਨਹੀਂ ਲਿਆਉਂਦੇ ਜਾਂ ਤੇਰੇ ਵਜੂਦ ਦਾ ਮੁੱਲ ਨਹੀਂ ਵਧਾਉਂਦੇ, ਤਾਂ ਤੇਰਾ ਉਨ੍ਹਾਂ ਨੂੰ ਸੁਣਨ ਦਾ ਕੋਈ ਮਤਲਬ ਨਹੀਂ ਰਹਿ ਜਾਂਦਾ। ਤੁਸੀਂ ਇਹ ਸਮਝਦੇ ਹੋ, ਠੀਕ ਹੈ? ਇਸ ਨੂੰ ਸਮਝਣ ਤੋਂ ਬਾਅਦ, ਜੋ ਵਾਪਰਦਾ ਹੈ ਉਹ ਤੁਹਾਡੇ ਉਤੇ ਨਿਰਭਰ ਕਰਦਾ ਹੈ। ਤੁਹਾਨੂੰ ਲਾਜ਼ਮੀ ਤੌਰ ’ਤੇ ਕੰਮ ’ਤੇ ਲੱਗ ਜਾਣਾ ਚਾਹੀਦਾ ਹੈ! ਤੁਹਾਨੂੰ ਸਾਰੀਆਂ ਚੀਜ਼ਾਂ ਵਿੱਚ ਸੰਜੀਦਾ ਹੋਣਾ ਚਾਹੀਦਾ ਹੈ! ਅਸਤ-ਵਿਅਸਤ ਨਾ ਰਹੋ; ਵਕਤ ਉਡ ਰਿਹਾ ਹੈ! ਤੁਹਾਡੇ ਵਿੱਚੋਂ ਬਹੁਤ ਸਾਰੇ ਪਹਿਲਾਂ ਹੀ ਇੱਕ ਦਹਾਕੇ ਤੋਂ ਵੱਧ ਸਮੇਂ ਤੋਂ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਰੱਖਦੇ ਹਨ। ਪਿਛਲੇ ਦਸ ਸਾਲਾਂ ਵੱਲ ਮੁੜ ਕੇ ਦੇਖੋ: ਤੁਸੀਂ ਕੀ ਕਮਾਇਆ ਹੈ? ਅਤੇ ਤੁਹਾਡੇ ਕੋਲ ਇਸ ਜੀਵਨ-ਕਾਲ ਵਿੱਚ ਰਹਿਣ ਲਈ ਕਿੰਨੇ ਦਹਾਕੇ ਬਚੇ ਹਨ? ਤੁਹਾਡੇ ਕੋਲ ਲੰਬਾ ਸਮਾਂ ਨਹੀਂ ਹੈ। ਇਹ ਭੁੱਲ ਜਾ ਕਿ ਪਰਮੇਸ਼ੁਰ ਦਾ ਕੰਮ ਤੇਰੀ ਉਡੀਕ ਕਰ ਰਿਹਾ ਹੈ, ਕਿ ਉਸਨੇ ਤੇਰੇ ਲਈ ਮੌਕਾ ਛੱਡਿਆ ਹੈ, ਜਾਂ ਕੀ ਉਹ ਫਿਰ ਉਹੀ ਕੰਮ ਦੁਬਾਰਾ ਕਰੇਗਾ—ਇਨ੍ਹਾਂ ਚੀਜ਼ਾਂ ਬਾਰੇ ਨਾ ਬੋਲ। ਕੀ ਤੂੰ ਆਪਣੇ ਪਿਛਲੇ ਦਸ ਸਾਲਾਂ ਦੇ ਜੀਵਨ ਨੂੰ ਉਲਟਾ ਸਕਦਾ ਹੈਂ? ਹਰ ਲੰਘਦੇ ਦਿਨ ਨਾਲ, ਅਤੇ ਤੇਰੇ ਦੁਆਰਾ ਲਏ ਗਏ ਹਰ ਕਦਮ ਦੇ ਨਾਲ, ਤੇਰਾ ਇੱਕ ਦਿਨ ਘੱਟ ਹੋ ਜਾਂਦਾ ਹੈ। ਸਮਾਂ ਕਿਸੇ ਦਾ ਇੰਤਜ਼ਾਰ ਨਹੀਂ ਕਰਦਾ! ਤੂੰ ਕੇਵਲ ਉਦੋਂ ਹੀ ਪਰਮੇਸ਼ੁਰ ਵਿੱਚ ਵਿਸ਼ਵਾਸ ਪ੍ਰਾਪਤ ਕਰੇਂਗਾ ਜਦੋਂ ਤੂੰ ਇਸ ਨੂੰ ਆਪਣੇ ਜੀਵਨ ਦੀ ਸਭ ਤੋਂ ਵੱਡੀ ਚੀਜ਼ ਸਮਝੇਂਗਾ, ਖਾਣੇ, ਕੱਪੜੇ ਜਾਂ ਹੋਰ ਕੁਝ ਨਾਲੋਂ ਵੀ ਮਹੱਤਵਪੂਰਣ! ਜੇ ਤੂੰ ਕੇਵਲ ਉਦੋਂ ਵਿਸ਼ਵਾਸ ਕਰਦਾ ਹੈਂ ਜਦੋਂ ਤੇਰੇ ਕੋਲ ਸਮਾਂ ਹੁੰਦਾ ਹੈ, ਅਤੇ ਆਪਣਾ ਪੂਰਾ ਧਿਆਨ ਆਪਣੇ ਵਿਸ਼ਵਾਸ ਵਿੱਚ ਲਗਾਉਣ ਦੇ ਅਯੋਗ ਹੁੰਦਾ ਹੈਂ, ਅਤੇ ਜੇ ਤੂੰ ਹਮੇਸ਼ਾਂ ਉਲਝਣ ਵਿੱਚ ਰੁੱਝਿਆ ਰਹਿੰਦਾ ਹੈਂ, ਤਾਂ ਤੈਨੂੰ ਕੋਈ ਲਾਭ ਨਹੀਂ ਹੋਵੇਗਾ। ਤੁਸੀਂ ਇਹ ਸਮਝਦੇ ਹੋ, ਠੀਕ ਹੈ? ਅਸੀਂ ਅੱਜ ਇਥੇ ਰੁਕਾਂਗੇ। ਫੇਰ ਮਿਲਾਂਗੇ!

